
I FƏSİL
ŞƏXSİ QEYRİ-ƏMLAK HÜQUQU

§ 1. Şəxsi qeyri-əmlak hüququnun 
mülki hüquq sistemində tutduğu yer, nizamasalma 

predmeti və anlayışı

Hamımıza məlum olduğu kimi mülki hüququn xüsusi 
hissəsi bir neçə yarımsahədən ibarətdir. Bu yarımsa- 
hələrdən biri şəxsi qeyri-əmlak hüququ adlanır. La
kin onun mülki hüququn yarımsahəsi olması barədə 
hüquqşünas alimlərin fikri yekdil deyildir. Sovet döv
rünün hüquq ədəbiyyatında demək olar ki, şəxsi 

qeyri-əmlak hüququnun mülki hüququn yarımsahəsi kimi ayrılmasına, ümu
miyyətlə, təşəbbüs belə göstərilməmişdir. Məsələn, sovet alimlərindən 
O.S.loffe1 və O.A.Krasavçikov2 mülki hüququn sisteminə daxil olan tərkib his
sələri (yarımsahələr və institutlar) arasında şəxsi qeyri-əmlak hüququnun adını 
çəkmirlər. Belə hala müasir dövrdə RF-də yazılan bəzi dərsliklərdə3 və müha
zirə kurslarında4 da təsadüf edilir.

Müasir müəlliflərdən T.l.lllarianova məsələni bir qədər başqa cür həll edir. 
Alim şəxsi qeyri-əmlak hüququnu mülki hüququn yarımsahəsi kimi tanımaya
raq, onu mülki hüququn strukturuna daxil olan iri institutlardan biri hesab edir5. 
Doğrudur, o, «şəxsi qeyri-əmlak hüququ» yox, «şəxsi qeyri-əmlak hüququ və 
azadlıqlarının müdafiəsi» termini işlədir.

Bazar iqtisadiyyatı yaradılmasına keçid dövründə Rusiya Federasiyası mül
ki hüquq elmi (doktrinası) şəxsi qeyri-əmlak hüququnu öz statusuna görə mül
ki hüququn yarımsahəsi hesab edir. Bir sıra müasir müəlliflər mülki hüququn 
sistemində (strukturunda) şəxsi qeyri-əmlak hüququnun yerini məhz bu cür 
müəyyən edirlər6. Rusiya Federasiyası alimlərinin məsələyə belə yanaşması 
inandırıcı olub, həqiqətə uyğundur. Hesab edirik ki, mülki hüququn tərkibin
də yarımsahə kimi şəxsi qeyri-əmlak hüququnun fərqləndirilməsi üçün 
kifayət qədər tutarlı arqument və əsaslar vardır.

1 Иоффе O.C. Советское гражданское право. M ., 1967, с. 38.
2 Советское гражданское право. Учебник. Том I /  Отв. ред. О.А.Красавчиков. М ., 1985, с. 37-38.
3 M əsələn, bax: Гражданское право России. Учебник. Часть I /  Под ред. З.И.Цыбуленко. М ., 

1998, с. 26-27; Гуев А. И. Гражданское право. Учебник. Том I . М ., 2003, с. 16-17.
4 Гражданское право России. Общая часть (курс лекций) /  Отв. ред. О.Н.Садикое. М ., 2001, с. 

35-36.
5 Гражданское право. Учебник. Часть 1 /  Под ред. Т.И.Илларионовой и др. М  , 1998, с. 15.
6 Гражданское право. Учебник. Часть 1 /  Под ред. А.П.Сергеева, Ю.К.Толспгого. М ., 1998, с. 

23-24; Гражданское право. Учебник. Часть I. /  Под ред. А.Г.Калпина, А.И.Масляева. М ., 1997, с. 
22; Гражданское право. Учебник. Том 1 /  Под ред. Е.А.Суханова. М ., 1998; Гражданское право. 
Учебник /  Под ред. В.В.Залесского, М.М.Рассолова. М ., 2002, с. 14.

Bildiyimiz kimi, hüquq sahəsində yarımsahənin ayrılması üçün iki başlıca 
əsasın (əlamətin) olması tələb edilir. Bu əsaslardan biri nizamasalma pred- 
meti hesab olunur. Belə ki, hər bir yarımsahənin öz nizamasalma predmeti, 
yəni tənzimlədiyi (nizama saldığı) müəyyən növ (qrup) ictimai münasibətlər ol
malıdır. Şübhə yoxdur ki, ictimai həyatda şəxsi qeyri-əmlak hüququ ilə tənzim
lənən müəyyən növ (qrup) ictimai münasibətlər vardır.

Bizə məlum olduğu kimi, mülki hüququn predmeti üç elementdən ibarətdir:
•  əmlak münasibətlərindən;
•  əmlak münasibətləri ilə bağlı olan şəxsi qeyri-əmlak münasibətlərindən;
• əmlak münasibətləri ilə bağlı olmayan şəxsi qeyri-əmlak münasibətlərindən.
Məhz üçüncü növ (qrup) ictimai münasibətlər, yəni əmlak münasibətləri ilə

bağlı olmayan şəxsi qeyri-əmlak münasibətləri barəsində danışdığımız yarımsa- 
hənin predmetini təşkil edir. Məhz bu münasibətlər mülki hüquq tərkibində şəxsi 
qeyri-əmlak hüququnun yarımsahə kimi tanınması üçün əsas rolunu oynayır.

Hüquq sahəsi tərkibində yarımsahənin fərqləndirilməsi üçün ikinci başlıca 
əsas (meyar) nizamasalma metodu hesab edilir. Şəxsi qeyri-əmlak hüququ
nun özünəməxsus spesifik nizamasalma metodu vardır. Belə ki, şəxsi qeyri- 
əmlak hüququnun predmetini təşkil edən ictimai münasibətlər (bir az qabağa 
gedərək göstəririk ki, bu münasibətlərin obyektini həyat, sağlamlıq, şərəf, lə
yaqət və digər vacib qeyri-maddi nemətlər təşkil edir) normal inkişaf etməlidir. 
Bunun üçün vacibdir ki, həmin münasibətlərdə iştirak edən tərəflərdən biri di
gər tərəfin şəxsi qeyri-əmlak hüquqlarını pozan hərəkətlərdən çəkinsin, bu 
münasibətlər sferasına müdaxilə etməsin. Mülki qanunvericilik pozuntu törə
dən hərəkətlərə və müdaxiləyə yol verilməsini qadağan edir. Bu vasitə (me
tod) ilə şəxsi qeyri-əmlak münasibətləri lazımi qaydada tənzimlənir. Buna görə 
də qadağan etmək kimi vasitə şəxsi qeyri-əmlak hüququnun spesifik (özü- 
nəxas) metodu hesab olunur1. Bu isə onu göstərir ki, şəxsi qeyri-əmlak hüqu
qunun predmetini təşkil edən ictimai münasibətlərin (yəni əmlak münasibətləri 
ilə bağlı olmayan şəxsi qeyri-əmlak münasibətlərinin) öz spesifik (özünəxas) 
tənzimetmə (nizamasalma) metodu vardır.

Həm nizamasalma predmeti, həm də tənzimetmə (nizamasalma) metodu 
şəxsi qeyri-əmlak hüququnun vacib meyar və əlamətləridir. Məhz onlar mülki 
hüququn tərkibində şəxsi qeyri-əmlak hüququ adlı yarımsahənin ayrılması 
üçün əsas və mühüm rol oynayır.

Əmlak münasibətləri ilə bağlı olmayan şəxsi qeyri-əmlak münasibətləri mü
əyyən hüquq normaları ilə tənzimlənir. Bu normalar Mülki Məcəllədə, ayrı-ayrı 
qanunlarda və qanun qüvvəli aktlarda ifadə olunur. Onların məcmusu mülki 
hüquq elmində (doktrinasında) şəxsi qeyri-əmlak hüququ adlanır.

Şəxsi qeyri-əmlak hüququ dedikdə, mülki hüququn elə bir yarımsahe- 
si başa düşülür ki, bu yarımsahə özündə əmlak münasibətləri ilə bağlı 
olmayan şəxsi qeyri-əmlak münasibətlərini tənzimləyən hüquq normala
rını birləşdirir.

1 Гражданское право. Учебник. Часть I /  Под ред. А.П.Сергеева, Ю.К.Толстого. M ., 1998, с. 
24; Гражданское право. Учебник /  Под ред. В.В.Залесского, М.М.Рассолова. М ., 2002, с. 14.

Bu, obyektiv mənada şəxsi qeyri-əmlak hüququna verilən anlayışdır. Şəxsi 
qeyri-əmlak hüququ bu baxımdan, yəni obyektiv mənada mülki hüququn tər
kib hissəsi -  yarımsahəsi kimi çıxış edir. Şəxsi qeyri-əmlak hüququ obyektiv 
mənadan başqa, həm də subyektiv mənada başa düşülür. Subyektiv məna
da şəxsi qeyri-əmlak hüququ dedikdə, nə başa düşülür?

Subyektiv mənada şəxsi qeyri-əmlak hüququ sub
yektiv mülki hüquq kimi şəxsi qeyri-əmlak hüququ 
deməkdir. Subyektiv mülki hüquq kimi şəxsi qeyri- 
əmlak hüququ isə subyektiv mülki hüququn müstəa I 
növlərindən biridir. Bu hüquqdan başqa, mülki hüqu
qun əmlak hüququ adlı digər növü də vardır.

Subyektiv şəxsi qeyri-əmlak hüququ həyat, sağlamlıq, şərəf, ləyaqət və di
gər qeyri-maddi nemətlərə olan hüquqdur. Bu hüquq qeyri-maddi nemətlər 
barəsində yaranır. Dövlət hər bir şəxsi həmin nemətlərdən istifadə etmək im
kanı ilə təmin edir. Hər bir şəxsin göstərilən nemətlərin qorumasını və əgər po
zularsa, onların müdafiə olunmasını tələb etmək imkanı vardır. Bunlar onu təs
diqləyir ki, qeyri-maddi nemətlərə (həyat, sağlamlıq, şərəf, ləyaqət və digər 
nemətlərə) olan hüquq (imkan) subyektiv mülki hüquqdur1.

Subyektiv mənada şəxsi qeyri-əmlak hüququ və ya subyektiv şəxsi qeyri- 
əmlak hüququ dedikdə, şəxsin qeyri-maddi nemətlər barəsində yaranan hüqu- 

^  qu başa düşülür.
Qeyd etdik ki, subyektiv şəxsi qeyri-əmlak hüququ subyektiv mülki hüqu- 

'O qun bir növüdür. Lakin subyektiv şəxsi qeyri-əmlak hüquqları bir sıra spesifik 
hüquqi əlamətlərə malikdir ki, həmin əlamətlər onları subyektiv mülki hüququn 
digər növlərindən fərqləndirməyə imkan verir. Hüquq ədəbiyyatında dörd cür 
belə əlamətin olması göstərilir2.

Birinci əlamət ondan ibarətdir ki, subyektiv şəxsi qeyri-əmlak hüquqları 
qeyri-maddi (qeyri-əmlak) xarakterə malikdir. Ona görə ki, həmin hüquqla
rın iqtisadi (maddi, əmlak) məzmunu yoxdur. Məhz bu cəhət şəxsi qeyri-əmlak 
hüquqlarının qeyri-maddi xarakterə malik olmasını şərtləndirir, iqtisadi (maddi, 
əmlak) məzmundan məhrum olduğuna görə şəxsi qeyri-əmlak hüquqlarını də
qiq olaraq pulla və ya hər hansı bir əmlakla ifadə etmək və qiymətləndirmək 
qeyri-mümkündür. Şəxsin yaşamaq hüququnu və ya şərəf və ləyaqət hüququ
nu pulla və ya hər hansı əmlakla necə qiymətləndirmək olar? Bunu təsəvvür 
etmək mümkün deyildir. Buna göıə də şəxsi qeyri-əmlak hüquqları heç nə ilə 
əvəz edilmir. Onlar,n hər hansı ekvivalenti yoxdur. Məhz bu səbəbdən demək 
olar ki, şəxsi qeyri-əmlak hüquqları üçün əvəz və ekvivalent kimi anlayışlar xa
rakterik deyildir. Digər tərəfdən onlar hər hansı şəkildə əmlak hüquqları ilə

Subyektiv mənada 
şəxsi qeyri-əmlak 
hüququ və onun 

hüquqi əlamətləri 
(xüsusiyyətləri)

1 Müəlliflərdən A .E.Şerstobitov obyektiv m ənada şəxsi qeyri-əm lak hüququnu kompleks hü
quq institutu hesab edir. Bu cür fikirlə çətin razılaşmaq olar. Belə ki, biz özündə müxtəlif hüquq 
sahələrinin normalarını birləşdirən no hüquq sahəsini, nə do hüquq institutunu tanıyırıq. Digər 
tərəfdən obyektiv m ənada şəxsi qeyri-əm lak hüququ mülki hüququn yarım sahəsidir (Граждан
ское право. Учебник. Том I /  Под ред. ЕА.Суханоса. M ., 199S, е. 720).

Гражданское право. Учебник. Часть 1 /  П од-род, А-.Е К алтшагАгИ-:Моеляесо. М ,  1997, с. 133- 
134; Малеюш М М . Защита личных нею ЙР№(ШЙ;!11®№,2Ш КШ ЗН - М -. 1991, с. 6-9.

bağlı deyildir.
İkinci əlamət şəxsi qeyri-əmlak hüquqlarının obyektlərinə aiddir. Onlar xü

susi kateqoriya obyektlərdir. Həmin obyektlərə şəxsi qeyri-maddi nemətlər 
deyilir.

Azərbaycan Respublikasının Mülki Məcəlləsi şəxsi qeyri-maddi nemətlərin 
siyahısını vermir. Amma mülki hüquq elmində (doktrinasında) və bəzi xarici öl
kələrin qanunvericiliyində (məsələn, RF MM-in 150-ci maddəsinin 1-ci bəndin
də) həmin nemətlər sadalanır. Düzdür, Azərbaycan Respublikası Konstitusiya
sının ayrı-ayrı maddələrində vətəndaşların şəxsi qeyri-əmlak hüquqları (məsə
lən, yaşamaq hüququ, sağlamlığın qorunması hüququ, şərəf və ləyaqətin mü
dafiəsi hüququ və s.) müəyyənləşdirilir. Təbii ki, bu hüquqların obyektləri elə 
şəxsi qeyri-maddi nemətlərin özüdür.

Şəxsi qeyri-maddi nemətlərə aiddir:
•  yaşayış (həyat);
•  sağlamlıq;
•  şəxsi toxunulmazlıq;
•  fiziki şəxsin şərəfi;
•  fiziki şəxsin ləyaqəti;
•  işgüzar r.üfuz;
•  şəxsi həyatın toxunulmazlığı;
•  şəxsi və ailə sirri;
•  fiziki şəxsin adı;
•  fiziki şəxsin sərbəst hərəkəti;
•  fiziki şəxsin yaşayış yeri seçməsi;
•  sağlam ətraf mühitdə yaşayış və s.
Göstərilən siyahı şəxsi qeyri-maddi nemətlərin dəqiq və qəti yox, təxmini si

yahısıdır. Bu siyahıya digər şəxsi qeyri-maddi nemətlər də daxildir.
Şəxsi qeyri-maddi nemətlər bir sıra hüquqi əlamətlərlə xarakterizə olu

nur. Məhz bu əlamətlər həmin nemətlərin xüsusi kateqoriya nemətlər sırasına 
aid edilməsinə səbəb olur.

Birinci əlamət ondan ibarətdir ki, şəxsi qeyri-maddi nemətlər şəxsi xarak
terə malikdir. Bu nemətlər həmişə müəyyən konkret şəxslə bağlı olaraq möv
cud olur. Müəyyən konkret fiziki şəxslə bağlı olmadan həmin nemətlərin möv
cudluğu istisna edilir, yəni qeyri-mümkündür.

İkinci əlamət isə ondan ibarətdir ki, şəxsi qeyri-maddi nemətlər fiziki şəx
sin özündən ayrılmazdır, çünki həmin nemətlər fiziki şəxslə qırılmaz surətdə 
bağlıdır1. Şəxsi qeyri-maddi nemətləri bu nemətlərin sahibi və yiyəsi olan fiziki 
şəxsin özündən ayırmaq olmaz. Məhz bu səbəbdən onların özgəninkiləşdiril- 
məsi və başqa şəxslərə verilməsi mümkün deyildir. Belə ki, şəxsi qeyri- 
maddi nemətləri satmaq, bağışlamaq, dəyişmək, girov qoymaq, kirayəyə ver
mək və digər hər hansı formada özgəninkiləşdirmək olmaz. Buna görə də on
lara «ayrılmaz və özgəninkiləşdirilməyən nemətlər» də deyilir.

1 Müəlliflərdən V .A .Tarkov əsassız olaraq şəxsiyyətdən ayrılm az olan obyektlərə subyektiv 
hüquqların mövcudluğunu inkar edir ( Таркос В.А. Ответственность по советскому гражданскому 
праву. Саратов. I973, с. 384).

Şəxsi qeyri-maddi nemətlərin üçüncü əlaməti ondan ibarətdir ki, bu ne
mətlər iqtisadi (maddi) məzmundan məhrumdur. Onların əmlak dəyəri yox
dur. Həmin nemətləri pulla ifadə etmək, pulla qiymətləndirmək qeyri-mümkün
dür. Buna görə də Azərbaycan Respublikasının Mülki Məcəlləsi onları «əmlak 
dəyəri olmayan qeyri-maddi nemətlər» adlandırır.

Subyektiv şəxsi qeyri-əmlak hüquqlarının üçüncü əlaməti ondan ibarətdir 
ki, onlar fiziki şəxsi fərdiləşdirir. Məhz bu hüquqlar, bir qayda olaraq, fiziki 
şəxslərin şəxsiyyətinə təkrarolunmaz fərdi çalar və rəng verir. Şəxsi qeyri-əm
lak hüquqları fiziki şəxsi cəmiyyətdən «ayırmaqla», onu fərdiləşdirməyə imkan 
verən hüquqlardır. Bu hüquqlar cəmiyyətdə şəxsiyyətin ictimai-hüquqi vəziy
yətini xarakterizə edir. Onlar şəxsiyyətin mənəvi cəhətlərini, daxili estetik tə
ləblərini ifadə edir.

Şəxsiyyəti fərdiləşdirməkdə əsas və başlıca rol şəxsi qeyri-əmlak hüquqla
rına məxsusdur. Düzdür, bu məsələdə əmlak hüquqlarının əhəmiyyətini inkar 
etmək olmaz. Lakin həmin məsələdə şəxsi qeyri-əmlak hüquqlarının üstün ro
la malik olması şəksizdir.

Şəxsi qeyri-əmlak hüquqlarının dördüncü əlaməti onların əmələ gəlmə və 
ləğv olunma əsaslarına aiddir. Bu hüquqlar aşağıdakı əsaslardan əmələ gəlir:

•  doğum faktından;
•  yaranmaqdan (təsis olunmaqdan);
•  qanundan.
Şəxsi qeyri-əmlak hüquqlarının bir hissəsi doğulduğu andan vətəndaşlara 

məxsus olur. Belə ki, şəxs doğulan kimi həmin hüquqlara malik olur. Məsələn, 
ad hüququ, yaşamaq (yaşayış) hüququ, şərəf hüququ, ləyaqət hüququ və di
gər hüquqlar fiziki şəxs doğulduğu anda yaranır. Doğum faktı həmin hüquqla
rın əmələ gəlməsi üçün əsas rolunu oynayır.

Hüquqi şəxslər yarandığı (təsis edildiyi) andan işgüzar nüfuz hüququ əl
də edir. Deməli, hüquqi şəxsin yaranması (təsis edilməsi) həmin hüququn 
əmələ gəlməsi üçün əsasdır.

Bəzi şəxsi qeyri-əmlak hüquqları qanun (daha doğrusu, qanunda ifadə
edilən göstəriş) əsasında yaranır. Belə halda həmin hüquqların əmələ gəl
məsi üçün qanun əsas rolunu oynayır. Məsələn, sərbəst hərəkət etmək hüqu
qu, yaşayış yeri seçmək hüququ, şəxsi həyatın toxunulmazlıq hüququ və digər 
hüquqlar qanun əsasında yaranan hüquqlara misal ola bilər.

Bəzi şəxsi qeyri-əmlak hüquqları mülki-hüquqi əqd əsasında əmələ gəlir. 
Məsələn, tapşırıq müqaviləsi əsasında vəkil sirri hüququ, bank əmanəti və 
bank hesabı müqavilələri əsasında bank sirri hüququ, rabitə xidməti haqqında 
müqavilə əsasında yazışma sirri hüququ kimi şəxsi qeyri-əmlak hüquqları 
əmələ gəlir.

Şəxsi qeyri-əmlak hüquqlarının ləğv olunma əsasları da spesifik cəhəti ilə 
xarakterizə olunur. Belə ki, bu hüquqların çoxu (məsələn, ad hüququ, yaşa
maq hüququ və s.) onların daşıyıcıları olan şəxslərin ölümü ilə ləğv edilir, xi
tam olunur. Bu, onunla izah edilir ki, şəxsi qeyri-əmlak hüquqları bu hüquqla
rın sahibi olan şəxslərin özündən ayrılmazdır. Şəxs ölən kimi bu hüquqlar da 
ləğv edilir.

Şəxsi qeyri-əmlak hüquqları göstərilən dörd hüquqi əlamətdən başqa, həm 
də belə bir əlamətlə xarakterizə edilir ki, onlar özgəninkiləşdirilməyən və ay
rılmaz hüquqlar qrupuna aiddir. Bu hüquqi əlamət qeyri-maddi nemətin özü
nün fiziki şəxsdən ayrılmaz olması faktından irəli gəlir. Məhz bu səbəbdən şəxsi 
qeyri-əmlak hüquqları onların daşıyıcıları olan şəxsdən başqa şəxslərə verilə bil
məz. Təsəvvür etmək mümkün deyildir ki, şəxs özünə məxsus olan ad hüququ
nu, şəxsi toxunulmazlıq hüququnu, şəxsi həyatın toxunulmazlıq hüququnu, şə
rəf hüququnu, ləyaqət hüququnu və digər hüquqlarını başqa şəxsə versin.

Lakin elə şəxsi qeyri-əmlak hüquqları vardır ki, onları təşkil edən bəzi səlahiy
yətlər başqa şəxslərə verilə bilər. Məsələn, məşhur və tanınmış şəxs öz adından 
əmtəə nişanında və ya firma adında istifadə edilməsinə icazə verir. Belə halda ad 
hüququ yox, addan istifadə hüququ (səlahiyyəti) başqa şəxsə verilir. Əgər ölərsə, 
şəxsin adından istifadə edilməsinə onun vərəsələri də icazə verə bilərlər.

Bundan əlavə, şəxsi qeyri-əmlak hüquqları ayrı-ayrı hallarda və qanunveri
cilikdə nəzərdə tutulan qaydada başqa şəxslər, habelə onların daşıyıcıları olan 
şəxslərin vərəsələri tərəfindən qoruna bilər. Məsələn, şəxsin ölümündən son
ra onun şərəf və ləyaqət hüququnun maraqlı şəxslər tərəfindən müdafiə edil
məsinə yol verilir. Bu, mümkün olan məsələdir.

Mülki hüququn yarımsahələrindən hər birinin özünəməxsus 
nizamasalma (tənzimetmə) predmeti vardır. Şəxsi qeyri-əm
lak hüququ kimi yarımsahənin predmetini nə təşkil edir? Bu 
yarımsahə hansı növ ictimai münasibətləri tənzimləyir?

Qeyd etmək lazımdır ki, mülki hüquqların obyekti rolunda 
maddi nemətlərdən başqa, həm də qeyri-maddi nemətlər çıxış edə bilər. Qey
ri-maddi nemətlərə aiddir: əmlak dəyəri olan qeyri-maddi nemətlər; əmlak də
yəri olmayan qeyri maddi nemətlər.

Əmlak dəyəri olan qeyri-maddi nemətlər dedikdə, əqli mülkiyyət obyekt
ləri, yəni yaradıcılıq fəaliyyətinin nəticələri (elm, ədəbiyyat və incəsənət əsərlə
ri, ixtiralar, faydalı modellər və s.) başa düşülür. Əqli mülkiyyət obyektlərinin 
yaranması, qorunması və onlardan istifadə edilməsi ilə bağlı olaraq müəyyən 
növ ictimai münasibətlər əmələ gəlir. Həmin münasibətlər mülki hüququn ya- 
rımsahələrindən biri olan əqli mülkiyyət hüququ (müstəsna hüquq) ilə tənzim
lənir və onun nizamasalma predmetini təşkil edir.

Əmlak dəyəri olmayan qeyri-maddi nemətlər dedikdə, şəxsi qeyri-maddi 
nemətlər başa düşülür. Bu nemətlər barəsində də müəyyən növ ictimai müna
sibətlər əmələ gəlir ki, onlara şəxsi qeyri-əmlak münasibətləri deyilir. Həmin 
münasibətlər əmlak münasibətləri ilə bağlı deyildir. Ona görə də onlara əmlak 
münasibətləri ilə bağlı olmayan şəxsi qeyri-əmlak münasibətləri deyilir. 
Məhz bu münasibətlər şəxsi qeyri-əmlak hüququ ilə tənzimlənir və onun pred
metini təşkil edir. Bundan sonra göstərilən münasibətləri sadəcə olaraq şəxsi 
qeyri-əmlak münasibətləri adlandıracağıq.

Şəxsi qeyri-əmlak münasibətlərinin hüquq normaları ilə (mülki hüquqla) 
tənzimlənməsi və həmin münasibətlərin mülki hüququn predmetinə daxil ol
ması mülki hüquq elmində (doktrinasında) qızğın doktrinal (elmi) mübahisəyə 
səbəb olan məsələlərdən biridir. Bu barədə üç konsepsiya mövcuddur. Həmin

Şəxsi
qeyri-əmlak
hüququnun

predmeti

konsepsiyalar hüquq ədəbiyyatında şərti olaraq belə adlanır:
•  radikal konsepsiya;
•  neqativ konsepsiya;
•  pozitiv konsepsiya.
Radikal konsepsiyam əsaslandıran alimlər göstərirlər ki, şəxsi qeyri-əm

lak münasibətləri orijinal və müstəqil olub, digər münasibətlərdən ayrılmışdır. 
Onların fikrincə, həmin münasibətlər tənzimetmənin müstəqil predmetini təşkil 
etsə də, onların xüsusi çəkisi müstəqil hüquq sahəsinin ayrılması üçün kifayət 
etmir və yetərli deyildir. Göstərilən konsepsiya XX əsrin 50-ci illərində mülki 
hüququn predmeti barədə diskussiya nəticəsində yaranmışdır1.

Neqativ konsepsiyanı irəli sürən müəlliflər belə hesab edirlər ki, şəxsi 
qeyri-əmlak münasibətləri mülki hüquqla tənzimlənmir, yalnız qorunur (müda
fiə edilir). Uzun müddət neqativ konsepsiya üstün konsepsiya kimi geniş yayıl
mışdır. Hüquq ədəbiyyatı səhifələrində bu konsepsiyanı ilk dəfə O.S.İoffe 
əsaslandırmışdır2. Bir sıra alimlər də bu konsepsiyanı dəstəkləyirlər3. O.S.İoffe 
göstərir ki, şəxsi qeyri-əmlak münasibətləri, əgər ümumiyyətlə, hüquq norma
ları ilə tənzimlənirsə, mülki hüququn yox, hüququn başqa sahələrinin predme
tinə daxildir4.

Pozitiv konsepsiyanın tərəfdarları göstərirlər ki, şəxsi qeyri-əmlak müna
sibətləri mülki hüquqla həm tənzimlənir, həm də qorunur və buna görə də hə
min münasibətlər mülki hüququn predmetinə daxildir5. Bu konsepsiyanın nü
mayəndələri öz mövqelərini bununla əsaslandırırlar ki, müdafiə (qoruma) icti
mai münasibətləri hüquqi tənzimetmənin formalarından biri olub, onun ayrıl
maz hissəsidir. Digər tərəfdən dövlət hər hansı münasibəti qorumaqla və bunu

1 О предмете советского гражданского права (к итогам дискусии) / /  Советское государство и 
право. 1955. № 5, с 60; Кулаин М.И. Тенденции развития законодательства личных неимуществен
ных правах граждан. М ., 1982. с. 60-61.

2 Иоффе О С. Охрана чести и достоинства граждан. // Советское государство и право. 1962. Лё 7.
3 Гражданско - правовая охрана интересов личности. М ., 1969, с. 58; Комментарий части пер

вой Гражданского Кодекса Российской Федерации для предпринимателей. М ., 1995, с. 18-19; 
Гражданское право. Учебник. Том I /  Под ред. ЕА.Суханова. М ., 1998; Гражданское право. Учеб
ник /  Под ред. В.В.Залесского. М ., 2002, с. 135.

Иоффе О С. Советское гражданское право. М ., 1967, с. 12.
5 Советское гражданское право. Учебник. Том 1 / Под ред. О.А.Красавчикова. М ., 1985. с. 12- 

13; Советское гражданское право. Учебник. Том 1 /  Под ред. В.П.Грибанова, С.М.Корнеева. М „  
1979, с. 8; Советское гражданское право. Учебник. Часть I /  Нод ред. В.А.Рясенчеса. M ., 19S6; 
Гражданское право. Учебник. Часть I /  Под ред. А.П.Сергеева, Ю.К.Толстого. М ., 1998, с. 4; 
Гражданское право. Учебник. Том I /  Под ред. Е  А.Суханова. М ., 1998, с. 722; Гражданское право. 
Учебник. Часть 1 / Под ред. Т.И.Илларионовой, Б.М. Гонгало, В.А.Плетневой. М ., 1998, с. 7; Граж
данское право России. Учебник. Часть 1 / Под ред. З.И.Цыбуленко. М ., 1998, с. 12; Гражданское 
право. Учебник. Под ред. В.В.Залесского. М.М.Рассолова. М ,  2002, с. 5; Гражданское право Рос
сии. Курс лекций. Часть общая /  Под ред. О.Н.Саднкова. М ., 2001, с. 25; Толстой Ю .К . Кодифика
ция гражданского законодательства в СССР (1961-1965). Л., 1970 ( автор реф. дисс. д.ю.н ); К ра
савчиков О.А. Охрана интересов личности и свод законов советского государства / /  Гражданско- 
правовая охрана интересов личности в СССР. Свердловск. 1977, с. 23; Красавчикова Л.О. Личная 
жизнь граждан под охраной закона. М ., 1983, с. 32-33; Малеина М .Н. Защита личных неимущест
венных прав советских граждан. М ., 1991, с. 15; Ярощенко К Б .  Жизнь и здоровье под охраной 
закона. М ., 1990, с. 9-20; Егоров Н.Д. Гражданско-правовое регулирование общественных 
отношений. Л., 1988, с. 117.

qanunda rəsmiləşdirməklə, qanun vasitəsilə subyektlərin (münasibətdə iştirak 
edən şəxslərin) müəyyən qaydada davranmaları barədə göstəriş ifadə edir, 
subyektlərin hüquq və vəzifələrini müəyyən edir, yəni həmin növ münasibətin 
hüquqi tənzimlənməsini həyata keçirir1.

Bizim fikrimizcə, pozitiv konsepsiya tərəfdarı olan müəlliflərin mövqeyi daha 
inandırıcıdır. Doğrudan da mülki hüquq (mülki qanunvericilik) əgər şəxsi qeyri- 
əmlak münasibətlərində iştirak edən şəxslərin hüquq və vəzifələrini, onların 
davranışını müəyyənləşdirirsə, bu, onu göstərir ki, o, həmin münasibətləri tən
zim edir, nizama salır. Ona görə ki, tənzim etmək və nizama salmaq müəyyən 
etmək deməkdir. Digər tərəfdən, hüquq ədəbiyyatında haqlı olaraq göstərildiyi 
kimi, hüquqları tənzimetmə və qoruma bir-birinə qarşı qoyula bilməz, çünki 
tənzimetmə hüquqların qorunmasını ifadə edir; hüquqların qorunması isə mü
vafiq münasibəti tənzimləmək yolu ilə həyata keçirilir2; qoruma (müdafiə) tən
zimetmə formasıdır3.

Beləliklə, şəxsi qeyri-əmlak münasibətləri mülki hüquqla tənzimlənir. Həmin 
münasibətləri mülki hüququn predmetindən çıxartmaq olmaz. Mülki hüquq onla
rı özünün yarımsahələrindən biri olan şəxsi qeyri-əmlak hüququ vasitəsi ilə tən
zimləyir. Həmin münasibətlər mülki hüququn predmet komponentlərindən (ele
mentlərindən) biridir ki, göstərilən yarımsahənin predmeti onlardan ibarətdir.

Şəxsi qeyri-əmlak münasibətləri üç əsas hüquqi əlamətlə (xüsusiyyətlə) xa
rakterizə olunur. Birinci hüquqi əlamət ondan ibarətdir ki, şəxsi qeyri-əmlak 
münasibətləri şərəf, ləyaqət, işgüzar nüfuz, ad və s. kimi qeyri-maddi (qeyri- 
əmlak) nemətlər barəsində əmələ gəlir. Bu nemətlərin əmlak (maddi) dəyəri, 
iqtisadi məzmunu yoxdur.

Şəxsi qeyri-əmlak münasibətləri bu münasibətlərdə iştirak edən şəxslərin 
özündən ayrılmaz olub, onların şəxsiyyəti ilə qırılmaz surətdə bağlıdır. Bu, 
şəxsi qeyri-əmlak münasibətlərinin ikinci hüquqi əlamətidir.

Şəxsi qeyri-əmlak münasibətlərində bu münasibətlərdə iştirak edən ayrı-ayrı 
şəxslərin (fiziki və ya hüquqi şəxslərin) fərdiliyi, təkrarolunmazlığı təzahür 
edir. Bu, şəxsi qeyri-əmlak münasibətlərinin üçüncü hüquqi əlamətidir. Bu 
münasibətlərin köməyi və vasitəsi ilə şəxslər təkrarolunmaz, fərdi çalar alırlar.

Səxsi e ri əmlak § əxsi qeyri-əmlak münasibətləri dedikdə, qeyri-maddi
münasibətləri* və nemətlər barəsində yaranan, şəxslərin fərdi xüsusiy-
on,ann quru,u5u ^

Qeyri-maddi nemətlər barəsində yaranan şəxsi qeyri-əmlak münasibətləri 
hüquq normaları ilə tənzimlənir. Bu zaman həmin münasibətlər hüquqi forma 
alır, onlara hüquqi forma verilir. Əgər şəxsi qeyri-əmlak münasibətləri hüquqi 
forma almazsa və həmin münasibətlərə hüquqi forma verilməzsə, onda onlar 
hüquqi cəhətdən nə tənzimlənə, nə də müdafiə edilə bilər.

Şəxsi qeyri-maddi nemətlər barəsində yaranan və hüquq normaları ilə tən
zimlənən şəxsi qeyri-əmlak münasibətlərinə şəxsi qeyri-əmlak hüquq münasi

Граждапское право. Учебник. Часть I /  Под ред. А.Г.Калпина, А.И.Масляева. М ., 1997, с. 14. 
Развитие советского гражданского права на современном этапе. М ., 1986, с. 205.
Гражданское право. Учебник. Том 1 /  Под ред. Т.И.Илларионовой и др. М ., 1998, с. 7.

bətləri deyilir.
Şəxsi qeyri-əmlak hüquq münasibəti mülki hüquq münasibətinin bir növü

dür. Ona görə də bu münasibətlər öz quruluşuna görə üç elementdən, yəni 
subyekt tərkibindən, məzmundan (subyektiv hüquqdan, hüquqi vəzifədən) və 
obyektdən ibarətdir.

Şəxsi qeyri-əmlak münasibətinin subyekt tərkibi bu münasibətdə iştirak 
edən tərəflərdən, yəni iki tərəfdən ibarətdir. Birinci tərəf məlum məsələdir ki, 
səlahiyyətli şəxs adlanır. Səlahiyyətli şəxs dedikdə, subyektiv şəxsi qeyri- 
əmlak hüququnun daşıyıcısı (sahibi) başa düşülür. Səlahiyyətli şəxs odur ki, 
qeyri-maddi nemət ona məxsusdur. Məsələn, sağlamlıq barədə şəxsi qeyri- 
əmlak hüquq münasibəti yaranır. Bu növ hüquq münasibətində sağlamlıq kimi 
nemətin məxsus olduğu vətəndaş, yəni həmin nemətin qorunması hüququnun 
daşıyıcısı olan vətəndaş səlahiyyətli şəxs hesab edilir. Başqa bir misalda şəxsi 
yaşayış (həyat) barəsində şəxsi qeyri-əmlak hüquq münasibəti əmələ gəlir. 
Burada yaşayış (həyat) kimi qeyri-maddi nemətin məxsus olduğu vətəndaş, 
yəni yaşayış (yaşamaq) hüququnun sahibi olan vətəndaş səlahiyyətli şəxsdir. 
Daha başqa bir misalda ad kimi qeyri-maddi nemət barəsində şəxsi qeyri-əm
lak hüquq münasibəti yaranır. Burada ad kimi nemətin məxsus olduğu vətən
daş, yəni ad hüququnun daşıyıcısı olan vətəndaş səlahiyyətli şəxsdir.

Səlahiyyətli şəxs rolunda istənilən fiziki şəxs çıxış edə bilər. Belə ki, hər bir 
fiziki şəxs qeyri-əmlak hüquqlarına (yaşamaq, sağlamlığın qorunması və s. hü
quqlarına) malik ola bilər. Şəxsi qeyri-əmlak hüququ mülki hüquqların müstəqil 
növü olub, mülki hüquq qabiliyyətinin məzmununun bir hissəsini təşkil 
edir. Mülki hüquq qabiliyyəti isə fiziki şəxsin yaşından və sağlamlıq vəziyyətin
dən asılı deyildir. Məhz bu səbəbdən şəxsi qeyri-əmlak münasibətlərində səla
hiyyətli şəxs rolunda həm azyaşlılar (18 yaşına çatmayan şəxslər), həm ruhi 
xəstələr və kəmağıllılar (fəaliyyət qabiliyyəti olmayan şəxslər) çıxış edə bilər
lər. Söhbət natamam (nisbi) fəaliyyət qabiliyyətli (14 yaşdan 18 yaşa kimi), 
qismən fəaliyyət qabiliyyətli (14 yaşa kimi), məhdud fəaliyyət qabiliyyətli, ha
belə qeyri-fəaliyyət qabiliyyətli şəxslərdən gedir1. Deməli, şəxsi qeyri-əmlak 
hüquqlarının daşıyıcısı rolunda yaşından və fəaliyyət qabiliyyətindən asılı 
olmayaraq bütün vətəndaşlar çıxış edə bilərlər2.

Şəxsi qeyri-əmlak münasibətlərində ikinci tərəf (qarşı tərəf) rolunda borc
lu şəxs çıxış edir. Məlum məsələdir ki, hər bir mülki hüquq münasibətində, o 
cümlədən şəxsi qeyri-əmlak hüquq münasibətində iki tərəf iştirak edir. Hüquq 
münasibəti də məhz onlar arasında yaranır. Şəxsi qeyri-əmlak hüquq münasi
bətində birinci tərəf qismində çıxış edən səlahiyyətli şəxs bizə məlumdur. Bəs, 
səlahiyyətli şəxsə qarşı duran borclu şəxs (digər tərəf) rolunda burada kim işti
rak edir?

Məsələyə diqqət yetirsək görərik ki, şəxsi qeyri-əmlak hüquq münasibətləri 
qeyri-maddi nemətlər barəsində səlahiyyətli şəxslə əhatə dairəsi bilinməyən, 
sayı qeyri-məhdud olan şəxslər (cəmiyyət üzvləri, yəni «hamı və hər kəs»)

arasında əmələ gəlir. Deməli, borclu şəxs qismində həmin münasibətlərdə 
qeyri-məhdud saylı, naməlum cəmiyyət üzvləri («hamı və hər kəs») çıxış 
edirlər. Bu isə onu göstərir ki, şəxsi qeyri-əmlak hüquq münasibətləri öz quru
luşuna (strukturuna) görə mütləq hüquq münasibəti növünə (qrupuna) daxil
dir1. Bu cür hüquq münasibətlərində səlahiyyətlə şəxsə qarşı sayı qeyri-məh
dud olan borclu şəxslər durur. Göstərilən cəhət şəxsi qeyri-əmlak münasibət
lərini xarakterizə edən əsas hüquqi əlamətlərdən biridir.

Mülki hüquq münasibətində, o cümlədən onun bir növü olan şəxsi qeyri- 
əmlak hüquq münasibətində çıxış edən tərəflər (səlahiyyətli şəxs və borclu 
şəxslər) subyektiv hüquqlara malik olub, subyektiv hüquqi vəzifələr daşıyırlar. 
Bu hüquq və vəzifələrin məcmusu şəxsi qeyri-əmlak hüquq münasibətinin 
məzmununu təşkil edir. Məzmun isə şəxsi qeyri-əmlak münasibətinin ele
mentlərindən biridir.

Subyektiv hüquqlar dedikdə, şəxsi qeyri-əmlak hüquqları başa düşülür. 
Şəxsi qeyri-əmlak hüququ subyektiv mülki hüququn müstəqil növü olub, yalnız 
şəxsi qeyri-əmlak hüquq münasibətləri çərçivəsində əmələ gələ bilər. Onlar 
ancaq subyektiv hüquq kimi mövcud ola bilər. Özü də şəxsi qeyri-əmlak hü
quqları səlahiyyətli şəxsə məxsusdur. Onların daşıyıcısı səlahiyyətli şəxsdir.

Subyektiv hüquq kimi mövcud olan şəxsi qeyri-əmlak hüquqlarının məzmu
nu (strukturu) bir neçə hüquqi imkandan (səlahiyyətdən) ibarətdir. Birinci hü
quqi imkana (səlahiyyətə) tələb etmək hüquqi imkanı (səlahiyyəti) deyilir. 
Bu hüquqi imkana (səlahiyyətə) əsasən səlahiyyətli şəxs şəxsi qeyri-əmlak 
münasibətində iştirak edən qarşı tərəfdən, yəni əhatə dairəsi məlum olmayan 
borcu şəxslərdən («hamı»dan və «hər kəs»dən) tələb edə bilər ki, onlar öz 
üzərlərinə düşən vəzifəni icra etsinlər.

ikinci hüquqi imkan (səlahiyyət) müdafiə səlahiyyəti (hüquqi imkanı) ad
lanır. Bu hüquqi imkana (səlahiyyətə) əsasən səlahiyyətli şəxs onun şəxsi 
qeyri-əmlak hüquqları pozulduğu hallarda, öz pozulmuş hüquqlarını məhkəmə 
və ya inzibati qaydada müdafiə edə bilər. Başqa sözlə desək, öz şəxsi qeyri- 
əmlak hüquqları (məsələn, şərəf və ləyaqət hüququ, yaşamaq hüququ və s.) 
pozulan zaman səlahiyyətli şəxs hüquq pozuntusu törədən şəxsə (borclu şəx
sə) mülki-hüquqi sanksiyalar tətbiq olunmasını tələb edə bilər.

Üçüncü hüquqi imkana (səlahiyyətə) istifadə səlahiyyəti deyilir, istifadə 
səlahiyyətinə əsasən səlahiyyətli şəxs şəxsi qeyri-əmlak hüquqlarından (mə
sələn, yaşamaq hüququndan, sağlamlığın qorunması hüququndan və s.) isti
fadə edir. Bu hüquqlardan istifadə etməklə şəxslər öz fiziki əmin-amanlığını, 
şəxsi toxunulmazlığını və s. təmin edir. Səlahiyyətli şəxs şəxsi qeyri-əmlak hü
quqlarından öz mülahizə və istəyinə görə, lakin qanunla müəyyən edilmiş 
həddə istifadə edə bilər.

Mülki hüquq münasibətinin digər növlərinin məzmununa davranış səlahiy
yəti (hüquqi imkanı) kimi başqa element də daxildir. Xüsusən də mütləq hü
quq münasibətləri (məsələn, mülkiyyət hüquq münasibətləri) üçün davranış

1 Советское гражданское право. Учебник. Том 1 / Под ред. О.А.Красавчикова. М ., 1985, с. 
191: Гражданское право. Учебник. Часть I /  Под ред. Т.И.Илларионовой и др. М ., 1998, с. 179; 
Гражданское право. У  чебник. Часть 1 /  Под ред. Л.П.Сергеева, Ю .К . Толстого. M ., 1998. с. 3 14.

səlahiyyəti xarakterik olan səlahiyyətdir. Şəxsi qeyri-əmlak hüquq münasibəti
nin məzmununa isə belə səlahiyyət aid deyildir. Bu, tədris ədəbiyyatında haqlı 
olaraq göstərildiyi kimi, şəxsi qeyri-əmlak hüquqlarının (o cümlədən də şəxsi 
qeyri-əmlak hüquq münasibətlərinin) başlıca xüsusiyyətini təşkil edir1.

Beləliklə, subyektiv mülki hüquq kimi şəxsi qeyri-əmlak hüququnun məz
munu (strukturu) üç səlahiyyətdən (hüquqi imkandan) ibarətdir:

•  tələb etmək səlahiyyətindən (hüquqi imkanından);
•  müdafiə səlahiyyətindən (hüquqi imkanından);
•  istifadə səlahiyyətindən (hüquqi imkanından).
Subyektiv mülki hüquq kimi şəxsi qeyri-əmlak hüquqları nə ilə xarakterizə 

olunur?
Birincisi, şəxsi qeyri-əmlak hüquqları qeyri-maddi xarakterə malikdir. On

ların əmlak dəyəri və iqtisadi (maddi) məzmunu yoxdur. Şərəf və ləyaqət hü
ququ, yaşamaq hüququ, sağlamlığın qorunması hüququ, şəxsi toxunulmazlıq 
hüququ və digər şəxsi qeyri-əmlak hüquqları hər hansı iqtisadi (dəyər) məz
mundan məhrumdur. Əgər bu hüquqlar pozularsa, səlahiyyətli şəxsə mənəvi 
zərər vurulur və həmin zərər pulla kompensasiya edilir. Lakin belə kompensa
siya şəxsi qeyri-maddi nemətlərin dəyər ekvivalenti hesab edilmir.

İkincisi, şəxsi qeyri-əmlak hüquqları, adından göründüyü kimi, son dərəcə 
şəxsi xarakterli hüquqlardır. Buna görə də həmin hüquqlara mülki qanunveri
cilikdə «özgəninkiləşdirilməyən hüquqlar» deyilir (MM-in 2-ci maddəsinin 4-cü 
bəndi). Məhz bu səbəbdən göstərilən hüquqları başqa şəxslərə vermək olmaz. 
Hətta həmin hüquqlar vərəsəlik qaydasında vərəsələrə verilmir. Onlar heç vaxt 
əqdin predmeti qismində çıxış etmir2. Onlar özgəninkiləşdirilməsi mümkün ol
mayan hüquqlardır. Şəxsi qeyri-əmlak hüquqlarının qeyd edilən hüquqi xüsusiy
yəti qeyri-maddi nemətlərin özünün ayrılmaz olması faktından irəli gəlir3.

Lakin bu hüquqi xüsusiyyətinə baxmayaraq, bəzi şəxsi qeyri-əmlak hüquqlan 
səlahiyyətli şəxs öldükdən sonra başqa şəxslər tərəfindən həyata keçirilə və mü
dafiə oluna bilər. Məsələn, müəlliflik hüququ (əsərin müəllifi kimi tanınmaq hüqu
qu), ad hüququ (əsərdən müəllifin öz adı ilə istifadə etmək hüququ)), əsərin toxu
nulmazlıq hüququ kimi hüquqlar müəllifə məxsus olub, onun şəxsi qeyri-əmlak 
hüquqları hesab edilir4. Əgər müəllifin ölümündən sonra onun göstərilən hüquqla- 
n pozularsa, onda vərəsələr həmin hüquqları pozan hərəkətlərin aradan qaldırıl
masını tələb edə bilərlər. Bu isə müəllifin şəxsi qeyri-əmlak hüquqlarının faktiki su
rətdə müdafiə olunmasını ifadə edir. Qanun icazə verir ki, vərəsələr müəllifin şəx
si qeyri-əmlak hüquqlarını həyata keçirsinlər5. Bundan əlavə, vətəndaş ölmüş ailə 
üzvünün şərəf və ləyaqətini müdafiə etmək üçün iddia verə bilər6.

1 Гражданское право. Учебник. Том I /  Под ред. Е.А.Суханова. M ., I998, с. 726.
2 Гражданское право России. Курс лекций. Часть общая, с. 282.

Советское гражданское право. Учебник. Том 1 /  Под ред. О .А.Красавчикова  М ., 1985, 191; 
Гражданское право. Учебник. Часть 1 /  Под ред. Т.Г.Иллиарионовой и др. M ., I99S, с. 170.

4 «Müəlliflik hüququ və əlaqəli hüquqlar haqqında» Q anunun 14-cü m addəsi.
5 «Müəlliflik hüququ və əlaqəli hüquqlar haqqında» qanunun 29-cu m addəsi.

Рассматрение гражданских дел о защиты чести и достоинства. Обзор судебной практики //
Бюллетень Верховного Суда СССР. I979, № 6.

Üçüncüsü, şəxsi qeyri-əmlak hüquqları müstəsna hüquq növünə (qru
puna) aid olan hüquqlardır. Ona görə ki, səlahiyyətli şəxs özünəməxsus sub
yektiv qeyri-əmlak hüquqlarının obyekti olan nemətlərdən (həyatdan, sağlam
lıqdan, addan və s.) istifadə etməkdə qanuni (leqal) inhisar hüququna ma
likdir. Bütün digər şəxslərin şəxsi qeyri-maddi nemətlərə münasibətdə belə 
hüquqa malik olması qadağandır. Müstəsna hüquq həm də onu ifadə edir ki, 
şəxsi qeyri-əmlak hüququnun məzmununu təşkil edən bəzi səlahiyyətlərdən 
(hüquqi imkanlardan) yalnız səlahiyyətli şəxsin icazə və razılığı ilə istifadə edi
lə bilər. Məsələn, məşhur və tanınmış idmançı icazə verir ki, hər hansı firma 
onun adından əmtəə nişanında istifadə etsin və s.

Dördüncüsü, subyektiv şəxsi qeyri-əmlak hüquqları mütləq hüquqlar sı
rasına aiddir. Ona görə ki, əhatə dairəsi məlum olmayan və qeyri-məhdud 
sayda borclu şəxslər şəxsi qeyri-əmlak hüquqlarının daşıyıcısı olan səlahiyyətli 
şəxsə qarşı dururlar.

Şəxsi qeyri-əmlak hüquq münasibətinin məzmununu təşkil edən ikinci ele
ment subyektiv mülki hüquqi vəzifədir. Subyektiv vəzifə borclu şəxsin üzə
rinə düşür. Borclu şəxsin üstünə düşən vəzifə nədən ibarətdir?

Qeyd etmək lazımdır ki, mütləq hüquq münasibətlərində tərəf rolunda işti
rak edən borclu şəxs həmişə və bütün hallarda aktiv yox, passiv vəzifə daşı
yır. Bu vəzifə borclu şəxsin səlahiyyətli şəxsə (subyektiv qeyri-əmlak hüququ
nun daşıyıcısına) öz subyektiv hüququnu həyata keçirməkdə mane olma- 
maqdan ibarətdir. Başqa sözlə desək, borclu şəxs səlahiyyətli şəxsin subyek
tiv şəxsi qeyri-əmlak hüquqlarını poza bilən hərəkətlər etməkdən çəkinməli
dir'1. Bu, onun əsas və başlıca vəzifəsidir. Məhz borclu şəxsin bu cür passiv 
vəzifəni icra etməsi imkan verir və təmin edir ki, səlahiyyətli şəxs öz subyektiv 
qeyri-əmlak hüququnu tam və lazımınca həyata keçirsin. Əgər borclu şəxs öz 
vəzifəsini icra etməzsə, bununla o, hüquq pozuntusuna yol verir, yəni səlahiy
yətli şəxsin subyektiv qeyri-əmlak hüquqlarını pozur. Belə halda isə səlahiy
yətli şəxs öz pozulmuş hüquqlarını müdafiə etmək üçün qanunda nəzərdə tu
tulan müdafiə üsullarına əl atır.

Obyekt şəxsi qeyri-əmlak hüquq münasibətinin üçüncü elementidir. Əgər 
obyekt yoxdursa, onda şəxsi qeyri-əmlak hüquq münasibətləri də yarana bil
məz. Onlar məhz obyekt barəsində əmələ gəlir.

Şəxsi qeyri-əmlak hüquq münasibətinin obyekti dedikdə, şəxsi qeyri- 
maddi nemətlər başa düşülür. Bu nemətlər subyektiv mülki hüquq kimi şəxsi 
qeyri-əmlak hüquqlarının obyektidir. Onların hüquqi əlamətləri və təxmini siya
hı barədə bundan əvvəlki yarımbaşlıqların birində danışmışıq. Buna görə də 
həmin məsələyə yenidən toxunmağı lazım bilmirik.

«Şəxsi qeyri-əmlak hüququ» və «şəxsi qeyri-maddi nemət» kimi iki anlayışı 
bir-birindən fərqləndirmək lazımdır. Alimlərdən M.N.Maleina haqlı olaraq gös
tərir ki, bir-birləri ilə sıx qarşılıqlı surətdə bağlı olsalar da, onları eynimənalı (si-

1 Советское гражданское право. Учебник. Том 1 / Под ред. О.А.Красавчикова. М ., 1985, 191 
192; Гражданское право России. Учебник. Часть 1 / Под ред. З.И.Цыбуленко. М ., 1998. с. 160.

nonim) hüquqi terminlər hesab etmək olmaz1.
Amma Rusiya Federasiyasının MM-i «qeyri-maddi nemətlər» ifadəsini 

ümumiləşdirilmiş anlayış kimi işlədir. Belə ki, həmin məcəllədə «qeyri-maddi 
nemətlər» anlayışı özündə şəxsi qeyri-əmlak hüquqlarını və vətəndaşa məx
sus olan digər qeyri-maddi nemətləri birləşdirir (RF MM-in 151-ci maddəsinin 
1-ci bəndi). Bir sıra müəlliflər Mülki Məcəllədə ifadə olunan hüquqi göstərişə 
istinad edərək analoji mövqedə dururlar2.

Bizim fikrimizcə, nə qanunverici, nə də alimlər göstərilən məsələ barəsində 
dəqiq mövqe tutmurlar. M.N.Maleina haqlı olaraq təklif edir ki, RF MM-in nəzərdə 
tutduğu qeyri-maddi nemətlərin siyahısından qeyri-əmlak hüquqları çıxarılsın3.

Şəxsi qeyri-əmlak hüquqları subyektiv mülki hüququn müstəqil növüdür. 
Onlar şəxsi qeyri-əmlak hüquq münasibəti çərçivəsində yaranaraq, həmin mü
nasibətin məzmununu təşkil edən elementlərdən biridir. Şəxsi qeyri-maddi ne
mətlərə gəldikdə isə onlar subyektiv şəxsi qeyri-əmlak hüquqlarının, eləcə də 
şəxsi qeyri-əmlak hüquq münasibətlərinin obyektidir. Deməli, onlar eynimənalı 
anlayışlar deyildir.

Şəxsi qeyri-əmlak hüquq münasibətləri bir neçə fərqləndirici əlamətə (xü
susiyyətə) malikdir. Həmin əlamətlərə (xüsusiyyətlərə) aiddir:

•  birincisi, şəxsi qeyri-əmlak hüquq münasibətləri son dərəcə şəxsi xarak
terli münasibətlərdir, çünki bu münasibətlər şəxsi qeyri-maddi nemətlər 
(həyat, sağlamlıq, şərəf və ləyaqət, ad, şəxsi toxunulmazlıq və s. nemət
lər) barəsində əmələ gəlir ki, bu nemətlər həmin münasibətlərin iştirakçı
sı (tərəfi) olan səlahiyyətli şəxsin özü ilə, onun şəxsiyyəti ilə qırılmaz su
rətdə bağlıdır;

•  ikincisi, şəxsi qeyri-əmlak hüquq münasibətləri cəmiyyətin qeyri-maddi 
(mənəvi) sferasında yaranır və buna görə də həmin hüquq münasibətləri 
hər hansı iqtisadi (maddi, dəyər) məzmundan tam məhrumdur. Məhz bu 
səbəbdən onlar qeyri-əmlak hüquq münasibətləri olub, əmlak münasi
bətləri ilə bilavasitə bağlı deyildir;

•  üçüncüsü, şəxsi qeyri-əmlak hüquq münasibətləri mütləq hüquq müna
sibəti qrupuna (növünə) aiddir, çünki bu münasibətlərdə iştirak edən 
səlahiyyətli şəxsə qarşı əhatə dairəsi məlum olmayan, qeyri-məhdud 
sayda borclu şəxslər dururlar;

•  dördüncüsü, şəxsi qeyri-əmlak hüquq münasibətlərinin məzmununa daxil 
olan subyektiv hüquq (subyektiv şəxsi qeyri-əmlak hüququ) özgəninki- 
ləşdirilmir və başqa şəxslərə verilmir. Onların müəyyən bir subyekt
dən digər subyektə keçməsi qeyri-mümkündür. Məhz bu səbəbdən şəx-

Малеина M.H. Личные неимущественные права граждан (понятие, осуществление, защита). 
Автореф. докт. дисс. M ., 1997, с. 9.

г Məsələn, bax; Гражданское право. Учебник. Том I /  Под ред. ЕА.Суханова. М ,  1998, с. 726; 
Гражданское право России. Учебник. Часть I /  Под ред. З.И.Цыбуленко. M ., I998, с. 160; Граж
данское право России. Курс лекций. Общая часть /  Под ред. О.Н.Садикова. М ., 2001. с. 282; Граж
данское право. Учебник. Часть I /П о д  ред. А.П.Сергеева. Ю.К.Толстого. М ., 1998, с. 3 13-3I4.

3 Малеина М .Н. Личные неимущественные права граждан (понятие, осуществление, защита). 
Автореф. докт. дисс. М ., 1997, с. 9.

sin öz ad hüququ, öz şəxsi toxunulmazlıq hüququ, öz yaşamaq hüququ 
və digər hüquqlarının başqa şəxsə keçməsi istisna edilir;

• beşincisi, şəxsi qeyri-əmlak hüquq münasibətləri müddətsiz hüquq mü
nasibəti növünə aiddir. Belə ki, bu münasibətlərin qüvvədə olması vaxt 
(zaman) anlayışı ilə məhdudlaşmır. Həmin münasibətlər qeyri-müəyyən 
müddətə qüvvədə olur. Ona görə də onlara qeyri-müəyyən müddətli 
hüquq münasibətləri də deyilir. Göstərilən hüquq münasibətlərinin 
müddətsiz olması onunla izah edilir ki, həmin münasibətlərin obyekti olan 
qeyri-maddi nemətlərin mövcud olması müddətlə məhdudlaşmır. Şəxsi 
qeyri-maddi nemətlər son müddət ideyasını tanımır. Onlar müvəqqəti 
mövcud ola bilməz.

Şəxsi hüquqların cəmiyyətdə böyük sosial dəyəri var
dır. Cəmiyyət onlarsız mövcud ola və yaşaya bilməz.

Şəxsi hüquqlar çoxcəhətli anlayışdır. Onlar həm 
geniş, həm də məhdud mənada işlədilir. Geniş mə

nada şəxsi hüquqlar dedikdə, istənilən subyektiv hüquq (sosial, iqtisadi, si
yasi və s. hüquqlar) başa düşülür. Məhdud mənada şəxsi hüquqlar dedikdə, 
sosial-iqtisadi və siyasi hüquqlardan fərqlənən xüsusi növ hüquqlar başa dü
şülür1.Şəxsi qeyri-əmlak hüquqları məhz məhdud mənada şəxsi hüquqlar de
məkdir. Buna görə də onlar nə sosial, nə iqtisadi, nə də siyasi hüquqlar növü
nə aid edilir.

Şəxsi qeyri-əmlak hüquqları onların daşıyıcısı olan şəxsin özündən ayrılmaz 
olub, onu fərdiləşdirir. Məhz onların sayəsində subyektin şəxsiyyəti təkrarolun
maz olur. Şəxsi qeyri-əmlak hüquqları bütün ömrü boyu subyektin (şəxsin) ayrıl
maz keyfiyyəti hesab edilir. Şəxsiyyətin cəmiyyətdəki sosial-hüquqi statusu, icti
mai vəziyyəti məhz onlarla xarakterizə olunur və müəyyən edilir. Şəxsiyyətin cə
miyyətdəki vəziyyəti isə cəmiyyətin özünün inkişaf səviyyəsini təyin edir və şərt
ləndirir. Şəxsi qeyri-əmlak hüquqlarının sosial qiyməti də məhz bundan ibarətdir.

Şəxsi qeyri-əmlak hüququnun bir sıra növlərinin şəxsiyyətin konstitusion 
statusunu müəyyənləşdirmək baxımından əhəmiyyəti böyükdür. Yaşamaq 
hüququ, şəxsi toxunulmazlıq hüququ, sağlamlığın qorunması hüququ, şərəf və 
ləyaqətin müdafiəsi hüququ və digərləri Azərbaycan Respublikası vətəndaşla
rının konstitusion (əsas) hüquqları sırasına aiddir.

Şəxsi qeyri-əmlak hüquqları şəxslərin həm fiziki cəhətdən, həm də sosial 
cəhətdən mövcud olmasım, onların cismani və mənəvi toxunulmazlığını təmin 
edir. Onların əhəmiyyəti bazar iqtisadiyyatı şəraitində daha da artır. Bazar iqti
sadiyyatı şəxsiyyətin iqtisadi azadlığı və azad sahibkarlıq hüququ (fəaliy
yəti) ilə bağlıdır. Onların əsasında şəxsi hüquq və azadlıqlar durur. Sivil cəmiy
yəti şəxsi qeyri-əmlak hüquqlarından ayrı təsəvvür etmək qeyri-mümkündür.

Bir sıra şəxsi qeyri-əmlak hüquqları BMT-nin «insan haqlarının Ümumi Bə
yannaməsində (1948), «Mülki və siyasi hüquqlar barədə Beynəlxalq pakt»da 
təsdiq olunmuşdur.

1 Матузов Н  И. Правовая система и личность. Саратов. 1987, с. 94; Малеина М.Н. Защита 
личных неимущественных прав советских граждан. М ., 1991, с. 5.

Şəxsi qeyri-əmlak 
hüquqlarının rolu 

və əhəmiyyəti

§ 2. Şəxsi qeyri-əmlak hüquqlarının 
(şəxsi qeyri-əmlak münasibətlərinin) tənzimlənməsi, 

qorunması və həyata keçirilməsi

Şəxsi qeyri-əmlak 
hüquqlarının 

(münasibətlərinin) 
hüquqi tənzimlənməsi

Şəxsi qeyri-əmlak hüquqları (münasibətləri) kifa
yət dərəcədə geniş anlayışdır. Buna görə də onlar 
yalnız hər hansı bir hüquq sahəsinin normaları ilə 
tənzimlənə bilməz. Məhz bu səbəbdən şəxsi qey
ri-əmlak hüquqlarının (münasibətlərinin) hüquqi 

tənzimlənməsində bir neçə hüquq sahəsi iştirak edir. Şəxsi qeyri-əmlak hü
quqlarının hüquqi tənzimlənməsi həm humanitar, həm beynəlxalq, həm siyasi, 
həm də iqtisadi xarakterli mülahizələrlə şərtlənir. Özü də son zamanlar iqtisa
di, siyasi, beynəlxalq və humanitar xarakterli bir çox amillərin təsiri altında 
şəxsi qeyri-əmlak münasibətlərinin hüquqi nizamlanması genişlənmişdir.

Şəxsi qeyri-əmlak hüquqlarının (münasibətlərinin) tənzimlənməsində başlıca 
və aparıcı rol konstitusiya hüququna məxsusdur. Məhz konstitusiya hüquq 
normaları bu hüquqların (münasibətlərin) hüquqi tənzimlənməsinin əsasını təşkil 
edir. İnsan hüquqları və azadlıqları konstitusiya hüququnun mühüm institutla
rından biridir. İnsan hüquqları (azadlıqları) şərti olaraq bir neçə növə bölünür ki, 
şəxsi hüquqlar (azadlıqlar) onlar arasında vacib yer tutur. Konstitusiyada yaşa
maq hüququ (27-ci maddə), təhlükəsiz yaşamaq hüququ (31-ci maddə), şəxsi 
toxunulmazlıq hüququ (32-ci maddə), şəxsi və ailə həyatının sirrini saxlamaq 
hüququ (32-ci maddə), sağlamlığın qorunması hüququ (41-ci maddə) və digər 
şəxsi qeyri-əmlak hüquqları təsbit edilmişdir. Göstərilən hüquqlar şəxsin özün
dən ayrılmazdır. Heç kim şəxsi öz şəxsi hüquqlarından məhrum edə bilməz.

Konstitusiya təkcə vətəndaşların şəxsi hüquqlarını təsbit etməklə kifayət
lənmir. O, həm də şəxsi hüquqların real surətdə həyata keçirilməsinə hüquqi 
təminat verir.

Şəxsi qeyri-əmlak hüquqlarının (münasibətlərinin) tənzimlənməsində inzi
bati hüququn da müəyyən rolu vardır. Məsələn, ad şəxsi qeyri-əmlak hüqu
qunun obyektlərindən biridir. Ad verilməsi və adın dəyişdirilməsi kimi məsələ
lər məhz inzibati hüquq normaları ilə müəyyən edilir. Bundan əlavə, inzibati 
hüquq normaları şəxsi hüquqların tənzimlənməsi üzrə dövlət orqanlarının səla
hiyyətlərini də müəyyən edir.

Şəxsi qeyri-əmlak hüquqlarının (münasibətlərinin) tənzimlənməsində iştirak 
edən hüquq sahələrindən biri ekologiya hüququ hesab edilir. Ekologiya hü
quq normaları ilə, hər şeydən əvvəl, ilk növbədə sağlam ətraf mühitdə yaşa
maq, sağlamlıq və həyat üçün əlverişli olan ətraf təbii mühitdə yaşamaq, ətraf 
təbii mühitin mənfi təsirindən sağlamlığı qorumaq və ekoloji məlumat almaq ki
mi ekoloji hüquqlar tənzimlənir ki, bu hüquqlar şəxsi xarakterli hüquqlardır. Bu 
hüquqların tənzimlənməsi üzrə dövlət orqanları müəyyən səlahiyyətlərə malik
dir ki, həmin səlahiyyətlər ekologiya hüquq normaları ilə müəyyən edilir.

Şəxsi qeyri-əmlak hüquqlarının (münasibətlərinin) tənzimlənməsində cinayət 
hüquqununda əhəmiyyətini və rolunu qeyd etmək lazımdır. Cinayət hüququ ilə 
şəxsiyyətin hüquq və azadlıqlarının qorunmasına yönəlmiş ictimai münasibətlər

tənzimlənir. Bu hüquq sahəsi yalnız müvafiq münasibətləri, o cümlədən şəxsi 
qeyri-əmlak münasibətlərini tənzimləmək yolu ilə öz vəzifəsini yerinə yetirə bilər1.

Cinayət hüququ şəxsi qeyri-əmlak münasibətlərini necə tənzim edir? Cina
yət hüququ cəmiyyət üzvlərinin («hamının və hər kəsin») üzərinə başqalarının 
şəxsi qeyri-əmlak hüquqlarına (məsələn, yaşamaq hüququna, şərəf və ləya
qət hüququna, sağlamlığın qorunması hüququna və s.) qəsd etməmək, cina
yət törətməmək vəzifəsi qoyur. Cinayət hüququ şəxslərə eyni zamanda belə 
bir hüquq verir ki, əgər şəxsi qeyri-əmlak hüquqlarına başqası tərəfindən qəsd 
olunarsa, onlar qəsd edənin cəzalandırılmasını tələb etsinlər. Göründüyü kimi, 
cinayət hüququ şəxsi qeyri-əmlak münasibətlərində iştirak edən tərəflər (şəxs
lər) üçün hüquq və vəzifələr müəyyən edir. Deməli, o, həmin münasibətləri 
tənzim edir. Axı, əvvəldə qeyd etdiyimiz kimi, tənzimləmək müəyyən etmək 
deməkdir. Əgər müəyyən ictimai münasibət iştirakçıları (tərəfləri) üçün hüquq 
və vəzifələr müəyyən olunursa, onda həmin münasibət tənzimlənir.

Digər tərəfdən, cinayət hüququ şəxsiyyətin hüquq və azadlıqlarına qəsd 
edən şəxslərə cəza verməklə, onları cəzalandırmaqla hədələyir. Hədələmək 
vasitəsilə şəxsləri o, cinayət etməkdən çəkindirir. Bu yolla cinayət hüququ cə
miyyətdə insanların davranışını tənzimləyir. Hüquq ədəbiyyatında göstərilir ki, 
cəza hədəsi (qorxusu) vasitəsilə şəxsləri cinayət etməkdən çəkindirməklə 
bağlı münasibətlər cinayət hüququnun tənzimetmə (nizamasalma) predmetinə 
aid olan münasibətlərdir2.

Şəxsi qeyri-əmlak hüquqlarının (münasibətlərinin) tənzimlənməsində mülki 
hüquq xüsusi rol oynayır. O, bu məsələnin həllində kifayət dərəcədə fəal işti
rak edir. O.S.İoffenin belə bir fikri ilə razılaşmaq olmaz ki, şəxsi qeyri-əmlak 
münasibətləri mülki hüquqla yox, hüququn başqa sahələri ilə tənzimlənir3. 
Şəxsi qeyri-əmlak hüquqlarının mülki hüquqla tənzimlənməsi məsələsi xeyli 
müddətdir ki, alimlər arasında qızğın diskussiya predmetinə çevrilmişdir. Üs
tün və geniş yayılmış konsepsiyaya görə, şəxsi qeyri-əmlak münasibətləri 
mülki hüquqla həm tənzimlənir, həm də qorunur (müdafiə olunur). Bu 
məsələyə biz əvvəldə toxunmuşuq. Bir daha qeyd edərək göstəririk: o ictimai 
münasibət qoruna (müdafiə edilə) bilər ki, həmin münasibət hüquq norması ilə 
tənzimlənsin, mülki hüququn nizamasalma (tənzimetmə) predmetinə aid ol
sun; əgər ictimai münasibət qorunmazsa (müdafiə edilməzsə), onda ictimai 
münasibətin tənzimlənməsinin mənası olmazdı, ictimai münasibəti tənzimlə
mək elə həmin münasibəti qorumağın (müdafiə etməyin) forması və üsuludur.

Şəxsi qeyri-əmlak hüquqları (münasibətləri) hü
ququn ayrı-ayrı sahələri tərəfindən tənzimlən
məkdən başqa, həm də qorunur və müdafiə 
edilir. Mülki hüquq elmində göstərilir ki, şəxsi 
qeyri-əmlak hüquqları hüququn bir neçə sahəsi 

tərəfindən qorunur4. Söhbət hər şeydən əvvəl, konstitusiya hüququndan gedir.

Şəxsi qeyri-əmlak 
hüquqlarının 

(münasibətlərinin) 
qorunması və müdafiəsi

N aum ov A .V . C inayət hüququ. Mühazirə kursu. Bakı, 1998, s. 23.
2 N aum ov A .V . C inayət hüququ. M ühazirə kursu. Bakı, 1998, s. 25.
3 Иоффе O.C. Советское гражданское право. M ., 1967.
4 Малеина M.H. Защита личных неимущественных прав советских граждан. М ., 1991, с. 5.

Konstitusiya hüququ şəxsi qeyri-əmlak hüquqlarını (münasibətlərini) qoruyur 
və müdafiə edir.

Hüquqların (münasibətlərin) qorunması və müdafiə edilməsi dedikdə nə ba
şa düşülür? Bu suala cavab vermək üçün ilk növbədə hüquqların (münasibət
lərin) qorunmasının nə demək olduğunu izah edək.

Hüquqların (münasibətlərin) qorunması iki mənada işlədilir:
•  geniş mənada;
•  məhdud (bilavasitə) mənada.
Hüquqların (münasibətlərin) geniş mənada qorunması dedikdə, bütün hü

quq normalarının tətbiqi başa düşülür. Bunun nəticəsində cəmiyyətdəki hüquqla
rın (münasibətlərin) normal və maneəsiz inkişafı (mövcud olması) təmin edilir.

Hüquqların (münasibətlərin) məhdud (bilavasitə) mənada qorunması
dedikdə, onların müdafiə olunması başa düşülür. Hüquqların (münasibətlə
rin) müdafiə olunması dedikdə isə yalnız elə üsul və vasitələr başa düşülür 
ki, onlar hüquq pozuntusuna yol verildiyi hallarda tətbiq edilir. Deməli, hüquq
ların (münasibətlərin) müdafiəsi anlayışından yalnız o halda danışmaq olar ki, 
hüquq pozuntusu törədilsin1.

Konstitusiya hüququ, hər şeydən əvvəl, şəxsi qeyri-əmlak hüquqlarını (mü
nasibətlərini) qoruyur. Belə ki, əgər konstitusiya hüququ həmin hüquqları (mü
nasibətləri) tənzimləyirsə, bu, onların qorunmasını ifadə edir. Çünki hüququn 
qorunması, ümumiyyətlə, hüququn tənzimlənməsi kimi başa düşülməlidir2.

Konstitusiya hüququ şəxsi qeyri-əmlak hüquqlarını (münasibətlərini) həm 
də müdafiə edir. Konstitusiyanın 26-cı maddəsinə görə, hər bir şəxs qanunla 
qadağan olunmayan üsul və vasitələrlə öz hüquqlarını və azadlıqlarını müdafiə 
edə bilər. Konstitusiya həm də hər kəsin hüquqlarının və azadlıqlarının müdafi
əsinə, o cümlədən məhkəmə müdafiəsinə təminat verir (26-cı maddənin 2-ci 
hissəsi, 60-cı maddənin 1-ci hissəsi).

Konstitusiya hər bir vətəndaşa hüquq verir ki, o, öz şərəf və ləyaqətini mü
dafiə etsin. Şəxsiyyətin ləyaqətinin alçaldılmasına yol verilmir.

Şəxsi qeyri-əmlak hüquqlarının qorunmasında və müdafiə edilməsində ci
nayət hüququ vacib rol oynayır. Bu hüquq sahəsinə daxil olan hüquq norma
ları yaşamaq hüququ, sağlamlığın qorunması hüququ, fiziki toxunulmazlıq hü
ququ və digər hüquqları qorumaq vasitəsidir. Bu normalarda nəzərdə tutulan 
sanksiyalar (cinayət-hüquqi sanksiyalar) şəxsiyyət, dövlət və cəmiyyət üçün 
daha mühüm sayılan hüquqları, o cümlədən şəxsi qeyri-əmlak hüquqlarını mü
dafiə edir. Cinayət-hüquqi sanksiyalar həmin hüquqlara qəsd edən ictimai təh
lükəli əməllərlə mübarizəyə yönəlmişdir. Bu sanksiyalarda həyat və sağlamlıq, 
şəxsiyyətin azadlığı, ləyaqəti və şəxsi həyatın toxunulmazlığı əleyhinə olan ci-

1 Sovet dövrünün hüquq ədəbiyyatında mülkiyyət hüququna m ünasibətdə mülki hüquq tərə
findən hüquqların qorunması (həm  geniş m ənada, həm də məhdud m ənada) m əhz bu planda 
izah edilir (m əsələn, bax. Венедиктов А.В. Гражданско-правовая охрана социалистической собст
венности в СССР. М .-Л ., I954; Замасцев А.Н. Охрана социалистической собственности по совет
скому гражданскому праву; с. 9-30; Иоффе О  С. Советское гражданское право. М ., 1967, с. 473).

2 Мезрин Б.Н. Состав механизма охраны прав граждан / /  Гражданско-правовая охрана 
интересов личности в СССР, Свердловск, 1977, с. 47-59.

nayətlərə görə cəza növləri nəzərdə tutulur.
Şəxsi qeyri-əmlak hüquqlarının qorunmasında inzibati hüquq və ekologiya 

hüququ kimi hüquq sahələri də iştirak edir. İnzibati hüquq sağlamlıq kimi va
cib nemət əleyhinə olan inzibati xətaya görə inzibati tənbeh tədbirləri nəzərdə 
tutur (İXM-in VII fəsli). Sağlamlığın qorunması kimi mühüm qeyri-əmlak hüqu
qunun, sağlam ətraf mühitdə yaşamaq hüququnun müdafiə edilməsində eko
logiya hüququnun da müəyyən rolu vardır.

Mülki hüquq şəxsi qeyri-əmlak hüquqlarının qorunmasında və müdafiə 
edilməsində xüsusi rol oynayır. Şəxsi qeyri-əmlak hüquqlarının mülki hüquq 
tərəfindən qorunmasına mülki-hüquqi mühafizə (qoruma), müdafiə edilmə
sinə isə mülki-hüquqi müdafiə deyilir.

Şəxsi qeyri-əmlak hüquqlarının (münasibətlərinin) mülki-hüquqi müda
fiəsi dedikdə, həmin hüquqlar pozulduğu hallarda onların mülki hüquqa xas 
üsullarla (mülki-hüquqi üsullarla) bərpa edilməsi və ya tanınması başa düşülür.

Şəxsi qeyri-əmlak hüquqlarının mülki-hüquqi müdafiəsi üçün həmin hüquq
ların iki əsas əlamətə uyğun gəlməsi tələb edilir. Birinci əlamət şəxsi qeyri- 
əmlak hüquqlarının bərpa olunmaq xüsusiyyətinə malik olmasından ibarətdir. 
Pozulduğu hallarda həmin hüquqlar, bir qayda olaraq, iddia qaydasında bər
pa olunur.

Bununla belə, bəzi hallarda pozulmuş şəxsi qeyri-əmlak hüququ (məsələn, 
övladlığa götürmə sirrinin pozulması və s.), ümumiyyətlə, bərpa olunmur. Bu 
qəbildən olan hüquqlar heç olmazsa, onların gələcəkdə pozulmasının aradan 
qaldırılması (qarşısının alınması) kimi əlamətə cavab verməlidir ki, mülki hü
quqla müdafiə oluna bilsin.

İkinci əlamət isə şəxsi qeyri-əmlak hüquqlarının şəxsi-fərdi yönümlü ol
masından ibarətdir. Bu əlamət onda ifadə olunur ki, həmin hüquqlar məxsus 
olduğu subyektin şəxsiyyətindən ayrılmazdır. Onları özgəninkiləşdirmək və 
başqa şəxslərə vermək olmaz. Digər tərəfdən şəxsi qeyri-əmlak hüquqları 
subyektin şəxsiyyətini fərdiləşdirir. Elə götürək obyekti şəxsi həyat olan qeyri- 
əmlak hüququnu. Dünyada elə iki şəxs (subyekt) tapmaq olmaz ki, onların 
şəxsi həyatı eyni olsun.

Qeyd etdik ki, şəxsi qeyri-əmlak hüquqları subyektiv mülki hüquq kimi yal
nız hüquq münasibətləri çərçivəsində mövcud olur və onun elementi kimi çıxış 
edir. Söhbət şəxsi qeyri-əmlak hüquq münasibətlərindən gedir. Bunlar mütləq 
hüquq münasibətləridir. Buna görə də səlahiyyətli şəxsin (hüquq daşıyıcısının) 
subyektiv şəxsi qeyri-əmlak hüquqlarını həmin münasibətlərdə qarşı (ikinci) tə
rəf rolunda çıxış edən istənilən borclu şəxs («hamı və hər kəs») poza bilər. 
Belə halda hüquq pozuntusu törədən şəxs konkret olaraq müəyyən olunur və 
onun üzərinə səlahiyyətli şəxsin subyektiv hüququnu bərpa etməyə yönələn 
hərəkətlər etmək vəzifəsi qoyulur. Bu zaman səlahiyyətli şəxs hüquq pozuntu
su törədən Konkret məlum şəxslə nisbi hüquq münasibətinə girir.

Deməli, səlahiyyətli şəxsə şəxsi qeyri-əmlak hüquq münasibəti çərçivəsin
də məxsus olan subyektiv mülki hüquq (şəxsi qeyri-əmlak hüququ) borclu 
şəxslərdən biri tərəfindən pozulana kimi həmin hüquq münasibəti mütləq xa
rakterə malik olur, göstərilən hüquq pozulduqda isə nisbi hüquq münasibətinə

çevrilir1. Pozulmuş hüququ müdafiə etmək üçün isə mülki-hüquqi üsullardan 
istifadə olunur. Məsələn, ad hüququ subyektiv şəxsi qeyri-əmlak hüququdur 
O, obyekti ad kimi qeyri-maddi nemət olan şəxsi qeyri-əmlak hüquq münasi
bəti çərçivəsində mövcud olur və həmin münasibətin elementi sayılır. Borclu 
şəxslər («hamı və hər kəs») səlahiyyətli şəxsə məxsus olan ad hüququnu 
pozmamalıdır. Səlahiyyətli şəxs isə ona məxsus ad hüququnu pozmamağı 
borclu şəxslərdən («hamıdan və hər kəsdən») tələb etmək hüququna malikdir. 
Mütləq hüquq münasibəti göz qabağındadır. Borclu şəxslərdən biri (məsələn, 
jurnalist) səlahiyyətli şəxsin ad hüququnu pozur (tutaq ki, mətbuatda adı təhrif 
edir). Bu zaman nisbi hüquq münasibəti yaranır. Səlahiyyətli şəxs bu pozuntu
nu aradan qaldırmaq üçün məhkəməyə müraciət edir.

Şəxsi qeyri-əmlak hüquqlarını mülki hüquqla müdafiə etmək üçün iki cür 
üsuldan (müdafiə üsulundan) istifadə olunur:

•  ümumi mülki-hüquqi müdafiə üsulundan;
•  xüsusi müdafiə üsulundan.
Ümumi mülki-hüquqi müdafiə üsulları odur ki, mülki hüquqların (həm

əmlak, həm də qeyri-əmlak hüquqlarının) hamısı əsasən bu üsullarla müdafiə 
olunur. Özü də dərhal buradaca qeyd etməliyik ki, ümumi üsulların bəzisi şəx
si qeyri-əmlak hüquqlarının müdafiəsində tətbiq edilə bilməz. Söhbət o müda
fiə üsullarından gedir ki, onlar zərər çəkmiş şəxsin əmlak sferasını bərpa et
mək məqsədi güdməsin.

Hüquqların tanınması şəxsi qeyri-əmlak hüquqlarının müdafiəsində tətbiq 
olunan üsullardan biridir. Göstərilən üsul subyektiv hüquq hələ birbaşa pozul
madığı məqamlarda tətbiq edilir. Bu üsuldan o hallarda istifadə oluna bilər ki, 
şəxsin subyektiv şəxsi qeyri-əmlak hüququna malik olması şübhə altına alın
sın və ya subyektiv şəxsi qeyri-əmlak hüququnun məxsusluğu barədə müba
hisə yaransın və ya subyektiv şəxsi qeyri-əmlak hüququ inkar edilsin və ya bu 
cür hərəkətlərin edilməsi üçün təhlükə yaransın. Məlum məsələdir ki, göstəri
lən hallarda şəxslərin qarşılıqlı münasibətlərində qeyri-müəyyənlik yaranır, 
subyektiv qeyri-əmlak hüququnun normal həyata keçirilməsinə maneçilik törə
dilir. Bu zaman müdafiə üçün iddiaçı hüququn tanınması barədə tələblə 
məhkəməyə müraciət edir. Məhkəmə mübahisəli hüququn iddiaçıya məxsus 
olması barədə qərar qəbul edir. Bununla mübahisəli hüquq tanınır. Belə halda 
hüququn tanınması müdafiə üsulu kimi çıxış edir. Məsələn, əsərin müəllifi kimi 
tanınmaq hüququ (müəlliflik hüququ) müəllifin subyektiv şəxsi qeyri-əmlak hü
ququdur. Başqa hər hansı şəxs əsərin müəllifə yox, ona məxsus olmasını id
dia edir. Bununla müəllifin əsərə olan müəlliflik hüququ barədə mübahisə ya
ranır. Müəllif əsərə olan müəlliflik hüququnun tanınması barədə iddia ilə məh
kəməyə müraciət edir. Məhkəmə əsərə müəlliflik hüququnun müəllifə məxsus 
olması barədə qərar qəbul edir. Başqa bir misalda şəxs qanunsuz olaraq ixti
ranı öz adına rəsmiləşdirir. İxtiranın həmin yaradıcısı olan şəxs məhkəmədən 
ixtiraya müəlliflik hüququnun tanınmasını tələb edir.

1 Гражданское право. Учебник. Часть I /  Под ред. А.П.Сергеева. Ю .К.Толстого  M  , I99S. с. 
314; Гражданское право. Учебник. Том I /  Подред. ЕА.Суханова. M ., I99S. с. 730.

Hüquqları pozan hərəkətlərin qarşısının alınması (dayandırılması, ara
dan qaldırılması) şəxsi qeyri-əmlak hüquqlarının müdafiə edilməsində istifadə 
olunan ümumi üsullardan biridir. Bu müdafiə üsulunun əsas məqsədi hüquqa 
zidd hərəkətin və ya hüququn pozulması üçün təhlükə yaradan hərəkətin qar
şısını almaqdan ibarətdir. Məsələn, hər hansı şəxs əsər müəllifinin müəlliflik 
hüququnu təhrif edir. Müəllif həmin hərəkətlərin dayandırılmasını tələb edə bi
lər. Başqa bir misalda tanınmış və məşhur şəxsin adından icazəsiz olaraq sa
hibkarın istehsal etdiyi malın əmtəə nişanında və ya sahibkarın firma adında 
istifadə olunur. Şəxs bu hərəkətin dayandırılmasını tələb edə və onun adından 
icazəsiz istifadəni qadağan edə bilər.

Hüquqların pozulmasınadək mövcud olan vəziyyətin bərpa edilməsi
ümumi müdafiə üsulu kimi şəxsi qeyri-əmlak hüquqlarının müdafiəsində istifa
də edilə bilər. Bu üsulun həm yurisdiksiya formasında, həm də qeyri-yurisdik- 
siya formasında həyata keçirilməsi mümkündür.

Zərərin əvəzinin ödənilməsi ümumi müdafiə üsullarından biri olub, hüqu
qu pozmuş şəxsdən (hüquq pozuntusu törətmiş şəxsdən) vurduğu zərərin 
əvəzinin alınmasını nəzərdə tutur. Bu müdafiə üsulundan şəxsi qeyri-əmlak 
hüquqlarının müdafiəsində istifadə etmək olarmı? Axı, ümumi qaydaya görə, 
zərərin əvəzi, ıi ödəmə üsulunun vasitəsi ilə əmlak hüquqları müdafiə olunur. 
Başqa sözlə desək, zərərin əvəzini ödəmə əmlak hüquqlarının bilavasitə mü
dafiə üsulu hesab edilir. Buna görə də müəlliflərdən bəzisi zərərin əvəzini 
ödəməni şəxsi qeyri-əmlak hüquqlarının müdafiəsində tətbiq edilən üsullar sı
rasına daxil etmir1.

Bununla belə, zərərin əvəzini ödəmə üsulu şəxsi qeyri-əmlak hüquqlarının 
müdafiəsi ilə sıx surətdə bağlı ola bilər. Belə ki, şəxsi qeyri-əmlak hüquqlarının 
obyekti olan qeyri-maddi nemətlər pozula bilər. Bunun nəticəsində hüququ po
zulmuş şəxsə (zərərçəkən şəxsə) maddi (əmlak) zərər vurulur. Belə halda zə
rərçəkən şəxs ona vurulmuş zərərin əvəzinin (çəkdiyi xərclərin əvəzinin) ödə
nilməsini tələb edə bilər. Bu tələbin zəruri əsaslarından biri isə qeyri-maddi 
nemətin pozulması hesab edilir. Bununla zərərin əvəzini ödəmə üsulu pozul
muş qeyri-maddi nemətin müdafiəsinə xidmət edir2. Məsələn, sağlamlıq qeyri- 
maddi nemətdir. Fiziki şəxsə xəsarət yetirilir və onun sağlamlığı pozulur. Bu
nun nəticəsində həmin şəxs işə çıxmır, qazancdan (gəlirdən) məhrum olur, 
habelə sağlamlığının pozulması ilə bağlı əlavə xərclər çəkir, o cümlədən müa
licəyə, əlavə qidalanmaya, dava-dərman alınmasına və s. xərclər çəkir. Zərər- 
vuran şəxs çəkilən bu cür xərclərin əvəzini ödəməlidir3 (MM-in 1118-ci mad
dəsinin 1-ci bəndi). Belə halda zərərin əvəzini ödəmək məsələsinin əsasını isə 
sağlamlıq kimi qeyri-maddi nemət təşkil edir.

1 Гражданское право. Учебник. Том I /  Подред. Е.А.Суханова. М ,  1998, с. 730-731. 
Гражданское право России. Курс лекций. Общая часть /  Отв. ред. О  Н.Садиков. М ., 2001, с. 

283-284.
3 H ələ sovet dövrünün hüquq ədəbiyyatında bəzi alim lər təklif edirdilər ki, əgər qeyri-maddi 

nemətin pozulm ası çəkilən xərc formasında zərər vurulmasına səbəb olarsa, onda zərərin əvəzi 
ödənilməlidir (m əsələn, bax: Малеина M.H. Защита личных неимущественных прав советских 
граждан. М ., 1991, с. 17).

Göründüyü kimi, şəxsi qeyri-maddi nemətlərin (şəxsi qeyri-əmlak hüquqla
rının) pozulması nəticəsində maddi (əmlak) zərər vurularsa, onda zərərin əvə
zini ödəmə kimi ümumi müdafiə üsulundan istifadə olunur. Bu zaman mülki 
qanunvericiliyin delikt məsuliyyətini tənzimləyən normaları tətbiq edilir (MM-in 
9-cu bölməsi). Vurulmuş maddi (əmlak) zərərin əvəzi məhz həmin normalar 
əsasında ödənilir.

Mənəvi zərərin kompensasiyası şəxsi qeyri-əmlak hüquqlarının müdafiə
sində istifadə olunan ümumi üsullardan biridir. Bu üsulun şəxsi qeyri-əmlak 
hüquqlarının müdafiəsində xüsusi rolu və əhəmiyyəti vardır (mənəvi zərərin 
kompensasiyası barədə növbəti yarımbaşlıqda).

Şəxsi qeyri-əmlak hüquqları ümumi üsullardan başqa, həm də xüsusi üsul
larla müdafiə edilir. Əgər ümumi müdafiə üsulları ilə həm əmlak, həm də qeyri- 
əmlak hüquqları təmin edilirsə, xüsusi müdafiə üsulları ilə yalnız şəxsi qey
ri-əmlak hüquqları müdafiə olunur.

Xüsusi mülki-hüquqi müdafiə üsulları odur ki, bu üsullar xüsusi olaraq 
şəxsi qeyri-əmlak hüquqları üçün müəyyən edilmişdir1. Söhbət hər şeydən əv
vəl, təkzibetmə kimi müdafiə üsulundan gedir. Bu üsulla şərəf, ləyaqət və iş
güzar nüfuz kimi qeyri-maddi nemətlər müdafiə edilir.

Mənəvi zərərin kompensasiyası mülki-hüquqi müdafiə
Mənəvi zərərin üsullarından biridir. Mülki-hüquqi müdafiə üsulu kimi
ompensasıyası onun əsgs cə|-,ət|ərj dərsliyin «Mülki hüquqların müdafi

əsi» adlı fəslində nəzərdən keçirilmişdir (I cild). Mənəvi zərərin kompensasiya
sı digər tərəfdən məsuliyyət tədbiridir. Bu baxımdan onun başlıca xüsusiyyət
ləri ilə dərsliyin «Mülki hüquq məsuliyyəti» adlı fəslində tanış olmuşuq (I cild). 
Bunlardan əlavə, mənəvi zərərin kompensasiyası ilə bağlı müəyyən hüquq 
münasibəti əmələ gəlir ki, həmin hüquq münasibəti delikt öhdəliyi kimi forma 
alır. Bu baxımdan mənəvi zərərin kompensasiyası barədə dərsliyin delikt öh
dəlikləri adlı fəslində söhbət açmışıq (III cild).

Bunlarla bərabər, mənəvi zərərin kompensasiyası şəxsi qeyri-əmlak hü
quqlarını müdafiə etməyin ən effektiv və münasib üsuludur. Belə ki, həmin 
üsulla, bir qayda olaraq, pozulmuş şəxsi qeyri-əmlak hüquqları müdafiə edilir. 
Başqa sözlə desək, mənəvi zərərin kompensasiyası kimi müdafiə üsulunun 
tətbiqi belə bir əsas halla məhdudlaşır ki, pozulmuş hüquq, adətən, şəxsi qey
ri-əmlak xarakterinə malik olsun2. Hüquq ədəbiyyatında göstərilir ki, əgər və
təndaşın şəxsi qeyri-əmlak hüquqlarını pozan hərəkətlərlə ona mənəvi zərər 
vurularsa, onda mənəvi zərərin kompensasiyası kimi müdafiə üsulu tətbiq edi
lir3. Bu üsulla vətəndaşa məxsus istənilən şəxsi qeyri-əmlak hüququ (qeyri- 
maddi nemət) müdafiə oluna bilər.

Sovet dövrünün qanunvericiliyi mənəvi zərərin kompensasiyası kimi müda
fiə üsulunu tanımırdı. Amma bir sıra xarici ölkələrin qanunvericiliyində şəxsi 
nemətlərin pozulmasına görə mənəvi zərərin pulla kompensasiya edilməsinin 
nəzərdə tutulmasına əsaslanaraq bəzi alimlər şəxsi hüquqların bu kimi müda

’ Иоффе O.C. Советское гражданское право. M ., 1967, с. 320.
2 Гражданское право. Учебник. Часть I /  Под ред. А.П.Сергеева, Ю.К.Толстого. М ., 1998. с. 291.
3 Гражданское право. Учебник. Часть I /  Под ред. Т. И. Илларионовой и др. М ., 1998.

fiə üsulunun sovet qanunvericiliyində də formula olunmasını təklif edirdilər1.
Keçən əsrin 90-cı illərinin əvvəllərində sovet qanunvericiliyi mənəvi zərərin 

kompensasiyası anlayışını tanımağa başladı2. Mənəvi zərərin əvəzinin ödənil
məsi ilk dəfə mətbuat və digər kütləvi informasiya vasitələri haqqında qanun
da nəzərdə tutuldu.

Son zamanlar Azərbaycan Respublikasında mənəvi zərərin kompensasiya
sı ilə bağlı məsələni tənzimləyən bir sıra qanunvericilik aktları qəbul edilmişdir. 
Bu aktların hansı qanunvericilik massivinə (sahəsinə) (məsələn, hərbi qanun
vericilik sahəsinə, ekologiya qanunvericiliyi sahəsinə, KİV haqqında qanunve
riciliyə və s.) aid edilməsindən asılı olmayaraq, mənəvi zərərin kompensasiya
sı həmişə mülki-hüquqi müdafiə üsulu kimi qalır3.

Mənəvi zərər dedikdə, fiziki şəxsin şəxsi qeyri-əmlak hüquqlarını pozan 
və yaxud fiziki şəxsə məxsus olan qeyri-maddi nemətlərə qəsd edən hərə
kətlərlə ona verilən mənəvi və ya fiziki əzab-əziyyət (iztirab, sarsıntı) başa 
düşülür4. Mənəvi zərər özündə hər hansı bir əmlak elementi birləşdirmir. O, ya 
fiziki iztirab (əzab-əziyyət), ya da mənəvi iztirab (sarsıntı) deməkdir5.

Anlayışdan görürük ki, yalnız fiziki şəxslər mənəvi zərərin kompensasiyası6 
barədə tələb irəli sürə bilərlər. Çünki ancaq onlara əzab-əziyyət (iztirab) verilə 
bilər. Məhz bu səbəbdən hüquqi şəxslərin xeyrinə mənəvi zərərin kompen
sasiyası mümkün deyildir. Belə ki, canlı bioloji və psixoloji (fizioloji) varlıq sa
yılmayan hüquqi şəxslərə nə mənəvi, nə də fiziki əzab-əziyyət (iztirab) vermək 
oiar. Buna görə də mənəvi zərərin kompensasiyası hüququna yalnız fiziki 
şəxslər malikdirlər. Məhkəmə praktikası da məhz belə mövqedə durur7.

Mənəvi zərər qeyri-əmlak (qeyri-maddi) zərərdir. Lakin buna baxmayaraq 
o. pul formasında kompensasiya edilir, yəni mənəvi zərərin əvəzi pulla ödəni
lir. Bununla belə, mənəvi zərər puldan başqa, digər maddi formalarda da kom
pensasiya edilə bilər8. Buna görə də mənəvi zərərin kompensasiyası mülki- 
hüquqi müdafiə üsulu kimi əmlak xarakterlidir.

Məsələn, bax: Малеин H.C. Возмещение вреда, причиненного личности. M ., 1965; Белякова 
А.М. Возмещение причиненного вреда. М ., 1972; Ш иминова М.Я. Имущественная
ответственность за моральный вред //  Советское государство и право. 1970. № 1; Малеина М.Н. 
Зашита личных неимущественных прав советских граждан. М ., 1991.

' Məsələn, bax: п. 6, ст. 7 и ст. 131. Основ гражданского законодательства. 1991 г.
Гражданское право России. Курс лекций. Общая часть / Огв. ред. О.Н.Садиков. М ., 2001, с. 284. 
RF M M -də (151-ci m addədə) və mülki hüquq barədə dərsliklərdə mənəvi zərərə bu cür 

aniayış verilir. Məsələn, Гражданское право России. Учебник. Часть 1 /  Под ред. З.И.Цыбуленко. 
V ! . 1998, с. 163; Гуев А Н. Гражданское право. Учебник. Том 2. М ., 2003, с. 436.

'  Беляцкий С.А. Возмещение морального (неимущественного) вреда. М ., 2005, с. 17.
'  Mənəvi zərər barədə bax: Малеин H.C. О моральном вреде / /  Государство и право. 1993. № 

3; Эрделевский А.М. Компенсация морального вреда в России и зарубежом. М ., 1997; Менглиев Ш . 
Возмещение морального вреда. Душанбе. 1998.

Вах: п. 2 постановления Пленума ВС РФ от 18 августа 1992 г. «О некоторых вопросах, 
нозникаюшихся при рассмотрении судами дел о защите чести и достоинства граждан, а также 
деловой репутации юридических лиц» //  Сборник постановлений Пленума Верховного Суда РФ. 
1961-1996. М „ 1997, с. 117.

' Вах: п. 10 постановления Пленума Верховного Суда РФ «Некоторые вопросы применения 
законодательства о компенсации морального вреда» от 20 декабря 1994 г. / /  БВС РФ. 1995. № 3.

Mənəvi zərərin kompensasiyası pul formasında həyata keçirilsə də, kom
pensasiya mənəvi zərərin dəqiq pul ölçüsünü ifadə etmir. Başqa sözlə desək, 
kompensasiya mənəvi zərərin pul ekvivalenti deyildir. Məsələ burasında
dır ki, zərərin əvəzinin ödənilməsi pozulmuş nemətin onun pozulmasınadək 
mövcud olan vəziyyətə gətirilməsidir. Deməli, belə çıxır ki, sözün əsl mənasın
da mənəvi zərərin əvəzi ödənilmir. Pul ekvivalenti əmlak (maddi) zərərini ara
dan qaldırmaq qabiliyyətinə malik olsa da, mənəvi zərərin əvəzini ödəmək iqti
darında deyildir. Şərəf və ləyaqətin pozulması nəticəsində şəxsin ruhi dinclik 
və əmin amanlığı əlindən alınır. Bunu necə pulla qiymətləndirmək və əvəz et
mək, alıb-satmaq olar?

Zərərçəkənin düşdüyü mənəvi zərəri restitusiya etmək, yəni pozulmuş ne
məti (şərəfi, ləyaqəti və ya işgüzar nüfuzu) onun pozulmasından əvvəl möv
cud olan vəziyyətinə gətirmək (bərpa etmək), zərəri yox etmək qeyri-mümkün
dür. Lakin necə olur-olsun şərəf və ləyaqəti ləkələnmiş zərərçəkən şəxsi tə
min etmək lazımdır. Bunun ən münasib vasitəsi puldur. Belə halda pul zərər
çəkən şəxsi təmin etmək vasitəsi kimi çıxış edir. Amma ödənilən pul məbləği 
burada restitusiya yox, kompensasiya rolunu oynayır.

Fiziki şəxsə mənəvi zərər ona məxsus olan qeyri-maddi nemətin (məsələn, 
həyatın, sağlamlığın və s.) pozulması nəticəsində vurulur. Belə ki, birinci ola
raq qeyri-maddi nemətin özünə qeyri-əmlak zərəri vurulur. Bunun nəticəsində 
zərərçəkən şəxs iztirab (sarsıntı) keçirir, əzab-əziyyətə düçar olur. Əzab-əziy
yət (iztirab) çəkmək isə mənəvi zərər deməkdir. Məsələn, hər hansı şəxs baş
qa şəxsin sağlamlıq kimi qeyri-maddi nemətinə xəsarət yetirir. Bunun nəticə
sində onun sifəti eybəcər hala düşür. Bu, sağlamlıq kimi qeyri-maddi nemətin 
özünə vurulan qeyri-əmlak zərəridir. Şəxs sifətinin eybəcər hala düşməsindən 
əzab-əziyyət çəkir, iztirab və sarsıntı keçirir. Bu isə ona vurulmuş mənəvi zə
rəri ifadə edir.

Mənəvi zərər xüsusən mənəvi cəhətdən iztirab keçirmədə (əzab-əziyyət 
çəkmədə) ifadə oluna bilər. Mənəvi iztirab keçirmənin (əzab-əziyyət çəkmə
nin) isə formaları müxtəlifdir. Həmin formalara aiddir: qohumlarını itirməsindən 
şəxsin mütəəssir olması; fəal ictimai həyat sürməyin mümkün olmamasından 
şəxsin həyəcanlanması, sarsıntı keçirməsi; iş yerini itirməsindən, yəni işdən 
çıxarılmasından şəxsin mütəəssir olması; şəxsin ailə, həkim sirrinin açılmasın
dan həyəcanlanması və sarsıntı keçirməsi; vətəndaşın şərəfini, ləyaqətini və 
ya işgüzar nüfuzunu ləkələyən yalan məlumatların yayılmasından həyəcanlan
ması, sarsıntı keçirməsi; şəxsin hər hansı bir hüquqdan məhrum edilməsindən 
mütəəssir olması; əlil (şikəst) olmasından şəxsin həyəcanlanması və sarsıntı 
keçirməsi; xarici görkəminin dəyişməsindən (məsələn, sifətinin eybəcər hala 
salınmasından) şəxsin həyəcanlanması və əzab-əziyyət çəkməsi. Məsələn, 
hər hansı bir şəxsin impotent olmasına görə uşağı olmur. Həmin şəxsə yaxın 
olan başqa bir şəxs onun ailə sirrini (həkim sirrini) yayır. Bundan həmin şəxs 
çox müqəssir olur, sarsıntı keçirir. Bu isə mənəvi cəhətdən iztirab keçirmənin 
formalarından biridir.

Mənəvi zərər fiziki cəhətdən iztirab keçirmədə (əzab-əziyyət çəkmədə) də

ifadə oluna bilər1. Hər hansı şəxsin digər şəxsə xoşagəlməz və dözülməz də
rəcədə ağrılar yetirməsi fiziki cəhətdən əzab-əziyyəti (iztirabı) ifadə edir (mə
sələn, yandırma, güclü qaşıma və s.).

Mənəvi zərərin kompensasiyası dedikdə, mənəvi zərərin əvəzinin ödənil
məsi başa düşülür. Əvəz ödəmənin miqdarı isə məhkəmə tərəfindən müəyyən 
edilir. Məhkəmə bu məsələni həll edərkən nəzərə alır: zərərçəkmiş şəxsin ke
çirdiyi fiziki iztirabın xarakter və dərəcəsini: şəxsin keçirdiyi mənəvi iztirabın 
xarakterini; zərərçəkmiş şəxsin fərdi xüsusiyyətlərini.

Mənəvi zərərə görə əvəz ödəmənin miqdarını (pul məbləğini) müəyyənləş
dirmək çox mürəkkəb işdir. Qanun mənəvi zərərə görə zərərvuran şəxsdən 
alınan pul məbləğinin müəyyənləşdirilməsi barədə hər hansı meyar nəzərdə 
tutmur və həmin məsələnin tam həllini məhkəmənin öhdəsinə buraxır, onun 
ixtiyarına verir.

Çox vaxt zərərçəkən şəxs mənəvi zərərin kompensasiyası barədə məhkə
məyə verdiyi iddia ərizəsində pul məbləğinin miqdarını əslində olduğundan yu
xarı və yüksək, həqiqi miqdarından (məbləğindən) artıq göstərir. Belə ki, onun 
göstərdiyi məbləğ işin hallarına açıq-aşkar uyğun gəlmir. Bu isə zərərçəkən 
şəxsin (iddiaçının) öz hüququndan sui-istifadə etməsinə gətirib çıxarır. Hüquq
dan sui-istifadə xüsusi xarakterli mülki hüquq pozuntusudur.

Mənəvi zərərə görə ödənilməli olan pul məbləğinin miqdarı işin konkret hal
larından asılıdır. Buna görə də həmin halların qiymətləndirilməsinə məhkəmə
nin ağlabatan və ölçülüb-biçilmiş yanaşması tələb edilir. Pul məbləği zərərçə
kən şəxsin keçirdiyi iztirabın (çəkdiyi əzab-əziyyətin) dərəcəsinə uyğun olmalı
dır. Məhkəmə elə qərar çıxarmalıdır ki, pul məbləğinin miqdarı əslində olduğu 
miqdardan yüksək və həqiqi miqdardan artıq olmasın. Əvəz ödəmənin miqdarı 
zərərçəkənin əsassız varlanmasına (əsassız pul əldə etməsinə) gətirib çıxar
mamalıdır.

Mənəvi zərərin kompensasiyası barədə mübahisələri həll edərkən məhkəmə 
aydınlaşdırmalıdır: hansı vəziyyətdə, hansı hərəkətlərlə və nə vaxt şəxsə mənə
vi zərər vurulmuşdur; mənəvi zərərvuran şəxsin təqsirlilik dərəcəsi; mənəvi zə
rər konkret olaraq nədə ifadə olunur; zərərçəkən şəxs hansı mənəvi və ya fiziki 
iztirablar (sarsıntılar) keçirmişdir; işin əhəmiyyət kəsb edən digər halları.

Mənəvi zərər əmlak zərərinin əvəzinin ödənilməsindən asılı olmayaraq 
kompensasiya edilir və əmlak zərərinə görə əvəz ödəmənin miqdarından 
asılı edilə bilməz2. Belə ki, əgər eyni bir şəxsə həm mənəvi, həm də əmlak zə
rəri vurularsa, zərərvuran şəxs hər iki zərər növünün əvəzini ödəməlidir. Bu o 
deməkdir ki, mənəvi zərər əmlak zərəri ilə bərabər və yanaşı kompensasiya

Fiziki və ya mənəvi iztirabın formaları barədə bax: п. 1 и 2 постановления Пленума Верхов
ного Суда РФ «Некоторые вопросы применения законодательства о компенсации морального вре
да» от 20 декабря 1994 г. / /  ВВС РФ. 1995. № 3, с. 9; Малеин Н.С. О моральном вреде / /  Государ
ство и право. 1993. № 3; Гражданское право России. Учебник. Часть 1 /  Под ред. З.И.Цыбуленко. 
М ., 1998, с. 165-166; Гуев А.Н. Гражданское право. Учебник. Том 2. М ., 2003, с. 437-438.

2 Ж уйков В  Возмещение морального вреда / /  Бюллетень Верховного Суда РФ. 1994. № 11, с. 
15-16; Гражданское право России. Учебник. Часть I /  Под ред. З.И.Цыбуленко. М ., 1998. с. 167; п. 
8 постановления Пленума Верховного Суда РФ «Некоторые вопросы применения законодатель
ства о компенсации морального вреда» от 20 декабря 1994 г. //Б В С  РФ. 1995. № 3.

edilə bilər. Mənəvi zərərin müstəqil surətdə də kompensasiya edilməsi müm
kündür.

Qeyd etdik ki, mənəvi zərərin kompensasiyası kimi mülki-hüquqi müdafiə 
üsulu ilə, bir qayda olaraq, şəxsi qeyri-əmlak hüquqları müdafiə olunur. Yalnız 
qeyri-maddi (mənəvi) nemətlərin, o cümlədən şərəf, ləyaqət və ya işgüzar nü
fuz kimi nemətlərin pozulması belə pozuntu nəticəsində vurulmuş mənəvi zə
rərə görə zərərçəkən şəxsin kompensasiya almaq hüququnu yaradır1. Bu 
üsulla əmlak hüquqları müdafiə oluna bilərmi? Bu suala cavab olaraq qeyd et
məliyik ki, qanunda vətəndaşların əmlak hüquqlarını pozan hərəkətlərlə vuru
lan mənəvi zərərin kompensasiya edilməsi barədə göstəriş vardır. Söhbət «İs
tehlakçıların hüquqlarının müdafiəsi haqqında» qanunda ifadə olunan göstəriş
dən gedir2. Həmin qanunda göstərilir ki, istehlakçıların hüquqları (o cümlədən 
əmlak hüquqları) istehsalçı (icraçı, satıcı) tərəfindən pozularsa, istehlakçıya 
dəyən mənəvi ziyan təqsirkar tərəfindən ödənilməlidir. Bununla göstərilən 
qanun müqavilə münasibətləri sahəsində mənəvi zərərə görə mülki-hüquqi 
məsuliyyət nəzərdə tutur. Həmin müqavilələrə aiddir3: alqı-satqı müqaviləsi; 
əvəzsiz istifadə (ssuda) müqaviləsi; yaşayış evinin kirayə müqaviləsi; podrat 
müqaviləsi; daşıma müqaviləsi; komissiya müqaviləsi; saxlama müqaviləsi; 
mailiyə xidməti göstərilməsi üzrə müqavilələr və s. Əgər istehlakçıların bu mü
qavilələrdən irəli gələn əmlak hüquqlarını pozan hərəkətlə (hərəkət eləməklə) 
onlara mənəvi zərər vurularsa, onda həmin zərərin əvəzi ödənilməlidir. Məsə
lən, kirayəçinin kirayə müqaviləsi üzrə kirayəyə götürdüyü yaşayış evi yandırı
lır. Bununla kirayə verənin (mülkiyyətçinin) mülkiyyət hüququ pozulur. Bundan 
mütəəssir olan mülkiyyətçi mənəvi iztirablar (sarsıntılar) keçirir və ona mənəvi 
zərər vurulur. Belə halda əmlak zərəri ilə bərabər, mənəvi zərərin də əvəzi 
ödənilməlidir.

Başqa bir misalda sərnişin daşıma müqaviləsi üzrə daşıyıcı təqsirli hərəkə
tə yol verərək sərnişinin təyinat yerinə çatdırılmasını gecikdirir; bu səbəbdən 
sərnişin son dərəcə əhəmiyyəti olan müəyyən tədbirdə iştirak edə bilir. Buna 
görə daşıyıcıdan cərimə alınır. Bundan əlavə, sərnişin (istehlakçı) ona vurul
muş mənəvi zərərin kompensasiyasını tələb edə bilər (vacib tədbirə gecikdiyi 
üçün ona mənəvi zərər vurulur).

Bir qayda olaraq, zərərvuranın təqsiri olduqda, mənəvi zərər kompensasi
ya edilir. Bununla belə, bəzən mənəvi zərərin əvəzi zərərvuran şəxsin təqsi
rindən asılı olmayaraq ödənilir. Məsələn, sərnişin daşıma müqaviləsi üzrə da
şıyıcı sərnişinin sağlamlığına zərər vurur. Daşıyıcı yüksək təhlükə mənbəyi ki
mi təqsirdən asılı olmayaraq məsuliyyət daşıyır (MM-in 1108-ci maddəsinin 1- 
ci bəndi). O, təqsirdən asılı olmayaraq sərnişinin sağlamlığına vurduğu zərərin 
əvəzini ödəməlidir. Belə halda həm də mənəvi zərərin kompensasiyasına yol 
verilir.

1 Эрделевский A .M. Моральный вред и компенсация за страдания. М ., 1997, с.91.
2 «İstehlakçıların hüquqlarının müdafiəsi haqqında» qanunun 12-ci m addəsi.
3 Bax; п. I постановления Пленума Верховного Суда РФ «О практике рассматрения судами 

дел о защите прав потребителей» от 29 сентября 1994 г. / /  Бюллетень Верховного Суда РФ. 1995. 
№ 1, с. 4; 1997, № 3, с. 4.

npvri-amiak Subyektiv mülki hüquq kimi şəxsi qeyri-əmlak hüquq- 
inmııniarmın lari sosial dəyərə malikdir. Hüquqların sosial dəyərə

həyata keçirilməsi malik olmasl özünü yalnız o halda büruzə verə bilər 
ki, onlar həyata keçirilsin, realizə olunsun, gerçəkləş- 

dirilsin. Məhz həyata keçirilmə prosesində subyektiv şəxsi qeyri-əmlak hüquq
larının sosial dəyəri üzə çıxır, müəyyən edilir.

Şəxsi qeyri-əmlak hüquqlarının həyata keçirilməsi dedikdə, səlahiyyətli 
şəxsin həmin hüququn məzmununu təşkil edən hüquqi imkanları (səlahiyyət
ləri) gerçəkləşdirməsi başa düşülür. Söhbət səlahiyyətli şəxsin tələb etmək, 
müdafiə və istifadə etmək kimi üç hüquq imkanını (səlahiyyəti) həyata keçir
məsindən gedir. Məsələn, müəlliflik hüququ şəxsi qeyri-əmlak hüquqlarından 
biridir. Müəllif (səlahiyyətli şəxs) tələb edir ki, cəmiyyət üzvləri («hamı və hər 
kəs») onun müəlliflik hüququnu pozan hərəkətlərdən çəkinsinlər (tələb etmək 
hüquqi imkanı). Əgər müəllifin müəlliflik hüququ pozularsa, onda o, pozul
muş hüququ müdafiə edir (müdafiə etmək imkanı). Müəlliflik hüququndan is
tifadə etməklə əsərin yaradıcısı olan şəxs cəmiyyətdə özünü müəllif kimi tanı
dır (istifadə hüquqi imkanı).

Subyektiv şəxsi qeyri-əmlak hüquqlarının həyata keçirilməsi müəyyən bir 
proses deməkdir. Bunun nəticəsində səlahiyyətli şəxs malik olduğu hüquqi im
kanlar (səlahiyyətlər) əsasında öz tələbat və ehtiyacını təmin edir.

Səlahiyyətli şəxs subyektiv qeyri-əmlak hüquqlarını öz mənafe və maraqla
rını təmin etmək üçün həyata keçirir. Özü də hüquqlar onun istək və mülahizə
sinə görə realizə olunur.

Şəxsi qeyri-əmlak hüquqlarının həyata keçirilməsinin həm ümumi, həm 
də xüsusi həddi vardır. Ümumi hədd ondan ibarətdir ki, dövlət və ictimai təh
lükəsizliyin. ictimai qaydanın, cəmiyyətin sağlamlığının və mənəviyyatının qo
runması, digər şəxslərin hüquq və azadlıqlarının, şərəf və təmiz adının müdafi
əsi üçün zəruri olduqda mülki hüquqlar yalnız qanunla məhdudlaşdırıla bilər 
(MM-in 6-cı maddəsinin 3-cü bəndi).

Subyektiv şəxsi qeyri-əmlak hüququnun ümumi həddinin pozulmasına hü
quqdan sui-istifadə deyilir. Hüquqdan sui-istifadənin formalarından biri şika- 
na adlanır. Şikana dedikdə, müəyyən bir şəxsin yalnız və yalnız başqa şəxsə 
ziyan vurmaq niyyəti ilə həyata keçirdiyi hərəkət başa düşülür (MM-in 16-cı 
maddəsinin 1-ci bəndi). Məsəiən, telefonla danışmaq hər kəsə məxsus olan 
qeyri-əmlak hüququdur. Əgər şəxs başqa şəxsin rahatlığını pozmaq məqsədi 
ilə günün müxtəlif vaxtlarında dəfələrlə telefonla zəng edib onu hədələyər və 
təhqir edərsə, bu hərəkət şikana hesab edilir. Belə ki, şəxsin telefon aparatın
dan qəsdən başqa şəxslərin rahatlığını pozmasına yol verilmir.

Xüsusi hədd onunla xarakterizə olunur ki, şəxsi qeyri-əmlak hüquqlarının 
ayrı-ayrı növləri qanunda nəzərdə tutulan bəzi hallarda məhdudlaşdırıla bilər. 
Məsəiən, yazışma, telefon danışıqları, poçt, teleqraf və digər rabitə vasitələri ilə 
ötürüiən məlumatın sirrini saxlamaq hüququ cinayətin qarşısını almaqdan və ya 
cinayət işinin istintaqı zamanı həqiqəti üzə çıxarmaqdan ötrü məhdudlaşdınla bi

lər1. Başqa bir misalda fiziki şəxsin qanunla müəyyənləşdirilmiş qaydada öz 
adını dəyişdirmək hüququ vardır (MM-in 26-cı maddəsinin 4-cü bəndi). Bununla 
ad hüququnun həyata keçirilməsinin xüsusi həddi müəyyən edilir.

Bununla belə, qanun şəxsi qeyri-əmlak hüquqlarının konkret növlərinin hə
yata keçirilməsinin xüsusi hədlərini müəyyən etmir, hüquq daşıyıcısı olan səla
hiyyətli şəxsin mümkün davranış həddinin özünü qaydaya salmır və nizamla
mır. Qanun yalnız şəxsi sferaya kənar şəxslərin müdaxilə etməsinin və 
qarışmasının sərhədlərini müəyyənləşdirir2 (bu cəhət şəxsi qeyri-əmlak 
hüquqlarının həyata keçirilməsinin xüsusiyyəti hesab edilir). Əgər bu sərhədlər 
pozularsa, onda təqsirkar şəxsə mülki-hüquqi sanksiyalar (mülki-hüquqi təd
birlər) tətbiq olunur. Məsələn, şəxsin həyatına, fiziki və mənəvi sağlamlığına 
qəsd etmək qadağandır3; şəxsi həyata müdaxilə etmək qadağandır4; öz razılı
ğı olmadan kimsənin şəxsi həyatı haqqında məlumatın toplanmasına, saxlan
masına, istifadəsinə və yayılmasına yol verilmir5 və s. Göründüyü kimi, şəxsi 
sferaya müdaxilə olunmağın sərhədləri müəyyənləşdirilir və əgər bu sərhədlər 
pozularsa, təqsirkar şəxslər məsuliyyətə cəlb edilir.

Səlahiyyətli şəxs subyektiv şəxsi qeyri-əmlak hüquqlarını elə həyata keçir
məlidir ki, bu, başqa şəxslərin hüquqlarını pozmasın.

Fiziki şəxslər üçün təkcə subyektiv qeyri-əmlak hüquqları müəyyənləşdiril
mir. Onların həm də real surətdə həyata keçirilməsinə Konstitusiya səviyyə
sində hüquqi təminat verilir.

Şəxsi qeyri-əmlak hüquqlarının həyata keçirilməsinin başqa bir xüsusiyyəti 
də vardır. Belə ki, mülki hüquqlar, bir qayda olaraq, nümayəndənin (təmsilçinin) 
vasitə və köməyi ilə həyata keçirilir. Şəxsi qeyri-əmlak hüquqlarına gəldikdə isə 
qeyd etməliyik ki, onların, adətən, nümayəndənin vasitəsilə həyata keçirilməsi 
mümkün olmur. Bu, onunla izah edilir ki, şəxsi qeyri-əmlak hüquqları son dərə
cə şəxsi xarakter daşıyır. Məsələn, yaşamaq hüququ, ad hüququ, şərəf və lə
yaqət hüququ və digər qeyri-əmlak hüquqlarını nümayəndənin köməyi ilə necə 
həyata keçirmək olar? Bunu hətta təsəvvürə gətirmək mümkün deyildir.

§ 3. Mülki hüquqda şəxsi qeyri-əmlak 
hüquqlarının növləri

Şəxsi qeyri-əmlak ?əxsi qeyri-əmlak hüquqlarının vahid sistemini müəy- 
hüquqlarının yənləşdirməyin həm praktiki, həm də nəzəri əhəmiyyə- 

təsnifinin əsasları vardır. Vahid sistem şəxsi qeyri-əmlak hüquqlarının 
mülki-hüquqi tənzimlənməsi və müdafiə edilməsi üçün 

vacib rol oynayır. Digər tərəfdən həmin sistem imkan verir ki, kənar şəxslərin 
müdaxiləsindən vətəndaşların şəxsi (fərdi) sferasını təmin etməklə və qoru
maqla bağlı olan münasibətlərin dairəsi müəyyənləşdirilsin.

1 Konstitusiyanın 52-ci maddəsinin 4-cü hissəsi.
Гражданское право. Учебник. Часть I /  Под ред. А.П.Сергеева. Ю.К.Толстого. М „ 1998, с. 

315; Гражданское право. Учебник. Том 1 /  Под ред. Е.А.Суханова. М ., 1998, с. 730.
3 Konstitusiyanın 31-ci maddəsinin 2-ci hissəsi.
4 Konstitusiyanın 32-ci maddəsinin 2-ci hissəsi.
5 Konstitusiyanın 32-ci maddəsinin 3-cü hissəsi.

Amma indiyə kimi qanunvericilikdə şəxsi qeyri-əmlak hüquqlarının vahid 
sistemi müəyyən olunmur. Düzdür, bəzi xarici ölkələrin, məsələn, Rusiya Fe
derasiyasının MM-nin 150-ci maddəsində şəxsi qeyri-əmlak hüquqlarının (qey
ri-maddi nemətlərin) təxmini və qəti olmayan siyahısı verilmişdir. Lakin bu 
maddə şəxsi qeyri-əmlak hüquqlarının vahid sistemini əks etdirmir.

Mülki hüquq elmində (doktrinasında) də indiyə kimi şəxsi qeyri-əmlak hü
quqlarının vahid sistemi müəyyən edilməmişdir. Bu barədə sivilist alimlər yek
dil fikir söyləmirlər. Məsələn, alimlərdən T.A.Faddayeva1, M.N.Maleina2 və 
D.İ.Şerstobitov3 şəxsi qeyri-əmlak hüquqlarını üç, L.O.Krasavçikova4 iki qrupa 
bölür. Özü də onların verdikləri təsniflər iki meyara əsaslanır: birincisi, şəxsi- 
qeyri əmlak hüquqlarının güddüyü və yönəldiyi məqsəd; ikincisi, şəxsi qeyri- 
əmlak hüquqlarının obyekti (predmeti).

N Biz, alimlərin verdikləri təsniflərdən hansının üstün cəhətə malik olması ba
rədə fikir söyləmək niyyətində deyilik. Qeyd etmək lazımdır ki, onlardan hər bi
rinin özünün həm üstün, həm də çatışmayan cəhətləri vardır. Şübhə yoxdur ki, 
verilən təsniflərin mahiyyəti eynidir. Onlara əsaslanaraq biz, şəxsi qeyri-əmlak 
hüquqlarını üç qrupa bölürük:

•  şəxsiyyəti fərdiləşdirməyə yönələn şəxsi qeyri-əmlak hüquqları;
• şəxsiyyətin fiziki mövcudluğunu və əmin-amanlığım təmin etməyə yönə

lən şəxsi qeyri-əmlak hüquqları;
•  şəxsiyyətin mənəvi-sosial əmin-amanlığını təmin etməyə yönələn şəxsi 

qeyri-əmlak hüquqları.
Şəxsiyyəti fərdiləşdirməyə yönələn şəxsi qeyri-əmlak hüquqları həmin 

hüquqların daşıyıcısı olan səlahiyyətli şəxsin cəmiyyətdəki sosial-hüquqi vəziy
yətini xarakterizə edir, onu fərdiləşdirərək təkrarolunmaz sosial varlığa çevirir. 
Bu qrup şəxsi hüquqlar vətəndaşın şəxsiyyətinə təkraredilməz çalar, müstəs
na rəng və kolorit verir. Onlara aiddir:

•  ad hüququ;
•  şərəf hüququ;
•  ləyaqət hüququ;
•  işgüzar nüfuz hüququ və s.
Şəxsiyyətin fiziki mövcudluğunu və əmin-amanlığını təmin etməyə yö

nələn şəxsi qeyri-əmlak hüquqları elə hüquqlardır ki, onların vasitəsilə və
təndaşın şəxsi fiziki toxunulmazlığı təmin edilir. Bu qrup hüquqlara aiddir:

•  yaşamaq hüququ;
•  sağlamlığın qorunması hüququ;
•  sağlam ətraf mühitdə yaşamaq hüququ;
•  azadlıq hüququ;

1 Гражданское право. Учебник. Часть 1 /  Под рсд. А.П.Сергеева. Ю.К.Толстого. М ., 1998, с. 316.
2 Гражданское право. Учебник. Часть I /  Под рсд. А.Г.Калпина; А.И.Масляева М ., 1998. с. 134; 

Малеина М .Н . Зашита личных неимущественных прав советских граждан. M ., 1991, с. 20-78.
3 Гражданское право. Учебник. Том I /  Под ред. Е.А. Суханова. М ., 1998, 729.
4 Красавчикова Л .О . Понятие и система личных неимущественных прав граждан в граждан

ском праве. Екатеринбург. 1994, с. 53-76; Гражданское право. Учебник. Часть 1 /  Под ред. 
Т.Илларионовой и др. М ., 1998, с. 14.

•  şəxsi toxunulmazlıq hüququ;
•  sərbəst hərəkət etmək hüququ;
•  yaşayış yeri seçmək hüququ və s.
Şəxsiyyətin mənəvi-sosial əmin-amanlığını təmin etməyə yönələn 

şəxsi qeyri-əmlak hüquqları vətəndaşın daxili dünyasının və aləminin, onun 
şəxsi həyat sirrinin toxunulmazlığını təmin etmək məqsədi güdür. Bu qrupa 
daxil olan hüquqlar şəxsiyyətin cəmiyyətdəki sərbəstliyini təmin edir:

•  şəxsi həyat sirrini saxlamaq hüququ;
•  rabitə vasitələri ilə ötürülən məlumatın sirrini saxlamaq hüququ;
•  şəxsi həyatın toxunulmazlığı hüququ;
•  şəxsi sənədlərin toxunulmazlığı hüququ və s.
İndi də gəlin, göstərilən hüquqların əsas və başlıca cəhətləri ilə tanış olaq 

və onlara qısaca mülki-hüquqi xarakteristika verək.
Ad hüququ vətəndaşın şəxsiyyətini fərdiləşdirməyə im
kan verən əsas və başlıca hüquqdur. Bu hüquq şəxsiy
yətin mülki-hüquqi vəziyyətini fərdiləşdirir.

Ad hüququ fiziki şəxsin mülki hüquq qabiliyyətinin 
məzmununa daxil olan hüquqlardan biridir1. Belə ki, 
şəxslər mülki-hüquq qabiliyyətinin tərkibinə aid edilən bir 

sıra əmlak və şəxsi qeyri-əmlak hüquqlarına malik ola bilərlər. Bu hüquqlardan 
biri ad hüququ adlanır.

Ad hüququ bir sıra beynəlxalq hüquqi sənədlərdə təsbit olunmuşdur. Məsə
lən, «Mülki və siyasi hüquqlar barədə beynəlxalq pakt»da göstərilir ki, hər bir 
uşaq dərhal qeydiyyata alınmalı və ada malik olmalıdır.

Ad hüququ subyektiv mülki hüquqlardan biridir. O, cəmiyyətdə fiziki şəx
si fərdiləşdirən mütləq, ayrılmaz şəxsi qeyri-əmlak hüququdur. Bu hüququn 
əsas təyinatı fiziki şəxsi hüquqi cəhətdən fərdiləşdirməkdən ibarətdir.

Ad hüququnun obyekti addan ibarətdir. Ad şəxsi qeyri-maddi nemətdir. 
Inqilabaqədərki Rusiya alimi I.A.Pokrovski yazırdı ki, ad şəxsiyyətin nişanəsi 
olub, insanı başqalarından fərqləndirir; şəxsin bütün xarici və daxili keyfiyyət
ləri məhz onun adı ilə bağlıdır2. Nə qədər şəxsiyyətin daxili aləmi və mənəvi 
dünyası zəngindir, onun adı bir o qədər yüksəkdə durub, qiymətlidir, insanı 
addan məhrum etmək olmaz. O, insanın özündən ayrılmazdır.

Mülki qanunvericilikdə ad hüququnun tənzimlənməsinə ayrıca norma həsr 
olunmuşdur (MM-in 26-cı maddəsi). 1964-cü il MM-də ad hüququnu xüsusi 
olaraq nizama salan hüquq normasına rast gəlmirik. MM-in ad hüququnu xü
susi olaraq tənzimlənməsini nə ilə izah etmək olar?

Bildiyimiz kimi, fiziki şəxslər mülki (əmlak) dövriyyənin iştirakçısıdırlar, işti
rakçı kimi fiziki şəxsin mülki-hüquqi statusunun müəyyən edilməsində 
onun adı mühüm rol oynayır. Axı, ad şəxsiyyəti fərdiləşdirməyə imkan verən 
vasitədir. Ayrıca götürülmüş hər bir şəxsin fərdiləşdirilməsi, hər şeydən əvvəl, 
məhz onun adı ilə həyata keçirilir.

Гражданское право России. Курс лекций. Общая часть/Отв. ред. О.Н.Садиков. М ., 2001, с. 115. 
! Покровский И.А. Проблемы гражданского права. М ,  1998, с. 12.

Fiziki şəxsin adı ilə onun əmlak mənafeyi bağlıdır. O, öz adı ilə mülki (əm
lak) dövriyyənin iştirakçısı olur, yəni mülki hüquq və vəzifələri öz adı ilə əldə 
e*dir və həyata keçirir (MM-in 26-cı maddəsinin 2-ci bəndi).

Ad iki mənada işlədilir: məhdud mənada; geniş mənada.
Məhdud mənada ad dedikdə, fiziki şəxsin öz xüsusi adı başa düşülür. Mə

sələn, Əli, Cəfər, Sona, Nadir və s. məhdud mənada adı ifadə edir. Məhdud 
mənada ad mülki hüquq baxımından əhəmiyyət kəsb etmir.

Geniş mənada ad dedikdə isə fiziki şəxsin adı, atasının adı və soyadı başa 
düşülür. Bu mənada fiziki şəxsin adı addan, ata adından və soyaddan iba
rətdir (MM-in 26-cı maddəsinin 1-ci bəndi). Məsələn, Əliyev Əli Əli oğlu, Cəfə
rov Məhəmməd Qafar oğlu və s. Mülki hüquqda ad məhz geniş mənada işlə
dilməli və başa düşülməlidir. Məhz geniş mənada ad mülki hüquq baxımından 
əhəmiyyətə malikdir, yəni fiziki şəxs geniş mənada adı ilə mülki hüquq və və
zifələr əldə edir və həyata keçirir, mülki (əmlak) dövriyyədə iştirak edir.

Fiziki şəxsin imzası da geniş mənada ad anlayışına daxildir, imza adın 
komponentidir1. O, fiziki şəxsi eyniləşdirməyə və fərdiləşdirməyə imkan verən 
vasitədir. İmza seçməkdə şəxs müstəqil və sərbəstdir.

Beləliklə, «geniş mənada fiziki şəxsin adı» anlayışı dörd komponentdən 
(elementdən) ibarətdir: fiziki şəxsin adından; fiziki şəxsin atasının adından; fizi
ki şəxsin soyadından; fiziki şəxsin imzasından2.

Fiziki şəxsin ad hüququ müəyyən məzmuna malikdir. Ad hüququnun 
məzmunu dedikdə, onun ibarət olduğu üç səlahiyyət (hüquqi imkan) başa dü
şülür. Onlara aiddir: sahiblik səlahiyyəti; istifadə səlahiyyəti; sərəncam səla
hiyyəti. Bunlar ad hüququnun məzmununu təşkil edən elementlərdir.

Sahiblik səlahiyyəti onu ifadə edir ki, fiziki şəxsin rəsmi sənədlərdə nəzər
də tutulan ada malik olmaq hüququ vardır. Rəsmi sənədlər dedikdə, şəxsiyyət 
vəsiqəsi, pasport, hərbi bilet, yaş kağızı, doğum haqqında şəhadətnamə və s. 
başa düşülür. Fiziki şəxsin adı Vətəndaşlıq Vəziyyəti Aktlarının Dövlət Qeydiy
yatı (VVADQ) orqanlarında qeyd olunur.

İstifadə səlahiyyəti onu ifadə edir ki, fiziki şəxs başqa şəxslərdən öz adına 
uyğun olaraq ona müraciət etmələrini tələb etmək hüququna malikdir. Fiziki 
şəxsin adı həm onu daşıyan şəxsin özü üçün, həm də bütün digər şəxslər 
üçün məcburidir.

istifadə səlahiyyəti fiziki şəxsə imkan verir ki, o, qanunda nəzərdə tutulmuş 
hallarda və qaydada təxəllüsdən (uydurma addan) istifadə etsin (MM-in 26-cı 
maddəsinin 3-cü bəndi). Bəzi yaradıcı sənət adamları (yazıçılar, artistlər) özlə
rinin peşəkar fəaliyyətinin spesifikliyinə görə təxəllüsə əl ata bilərlər. Məsələn, 
qanunda göstərilir ki, müəllifin ad hüququna görə, o, əsərdən təxəllüslə istifa
də edə bilər3. Müəllifin ad hüququ həm də imkan verir ki, o, əsərdən adsız 
(anonim) istifadə etsin.

Bunlardan əlavə, fiziki şəxsin öz adından başqa şəxslərin istifadəsinə icazə

1 Гражданское право. Учебник. Часть I /  Под ред.АТ.Калпшт, А.И.Масляева. M ., I997, с. I38.
2 Bəzi xarici ölkələrdə atasının adı və ya soyad kimi elementlər fiziki şəxsin ad anlayışına 

daxil edilmir. Məsələn, İslandiyada soyad kimi elementdən istifadə olunmur.
3 «Müəlliflik hüququ və əlaqəli hüquqlar haqqında» qanunun 14-cü maddəsi.

vermək imkanı da istifadə səlahiyyətini ifadə edir. Məsələn, məşhur futbolçu, 
XX əsrin futbol kralı Pele öz adından istifadə olunmasına razılıq vermişdi («Pe- 
le kofesi»).

Sərəncam səlahiyyəti onu ifadə edir ki, fiziki şəxs qanunla müəyyənləşdi
rilmiş qaydada öz adını dəyişdirə bilər (MM-in 26-cı maddəsinin 4-cü bəndi). 
Adın dəyişdirilməsi dedikdə, «ad» anlayışına daxil olan üç elementi (adın, 
ata adının və soyadın) ya bir dəfədə bütün hamısının ya da onlardan birinin və 
ya ikisinin dəyişdirilməsi başa düşülür1. Məsələn, doğulan zaman şəxsə qoyu
lan ad yetkinlik yaşına çatdıqda onun xoşuna gəlmir. O, adını dəyişdirmək qə
rarına gəlir. Başqa bir misalda qız nikah bağlanan zaman öz soyadını saxlayır, 
ərinin soyadını qəbul etmir. Nikah bağlandıqdan müəyyən müddət keçdikdən 
sonra o, soyadını dəyişib, ərinin soyadını götürür. Belə halda ad anlayışının 
soyad kimi elementi dəyişdirilir. Başqa bir misalda vətəndaş onu tərbiyə edən 
ögey atasının soyadını götürür. Belə halda da soyad kimi element dəyişdirilir. 
Digər bir misalda isə vətəndaş onu böyüdüb başa çatdıran ögey atasının adını 
qəbul edir. Bu zaman vətəndaşın ata adı dəyişdirilir. Başqa bir misalda ata öz 
adını dəyişdirir. Buna uyğun olaraq övladı da ata adını dəyişdirir.

Beləliklə, fiziki şəxsin öz adının dəyişdirilməsi ifadə edir:
•  ya fiziki şəxsin adının dəyişdirilməsini;
•  ya fiziki şəxsin ata adının dəyişdirilməsini;
• ya fiziki şəxsin soyadının dəyişdirilməsini;
• ya da bir dəfədə onların hamısının və ya ikisinin birlikdə dəyişdirilməsini.
Fiziki şəxsin adını dəyişdirməsi onun əvvəlki adı ilə daşıdığı vəzifələ

rin (öhdəliklərin) xitam edilməsinə səbəb olmur. Məsələn, vətəndaş öz 
qonşusundan borc alır. O, öz adını dəyişdirir. Bu, vətəndaşın borcu qaytarmaq 
öhdəliyinin (vəzifəsinin) xitam edilməsinə əsas ola bilməz.

Fiziki şəxsin adını dəyişdirməsi həm də onun əvvəlki adı ilə əldə etdiyi 
hüquqların xitam edilməsinə səbəb olmur. O, həmin hüquqları itirmir. Mə
sələn, sifarişçi vətəndaşın podrat müqaviləsi üzrə podratçıdan (tikinti firmasın
dan) yaşayış evinin verilməsini tələb etmək hüququ vardır. Vətəndaşın öz adı
nı dəyişdirməsi həmin hüququn xitam olunmasına əsas ola bilməz. Başqa mi
salda vətəndaşın yaşayış evinə, torpaq sahəsinə, qaraja, minik avtomobilinə 
mülkiyyət hüququ vardır. O, adını dəyişdirir. Əlbəttə, bu zaman vətəndaşın hə
min əmlak növlərinə olan mülkiyyət hüququna xitam verilməyəcəkdir.

Mülki qanunvericilik öz adını dəyişdirmiş fiziki şəxsin üzərinə vəzifə qoyur. Be
lə ki, öz adını dəyişdirmiş şəxs bu barədə öz borclularına (və ya kreditorlarına) 
onların mənafeyi üçün məlumat verməlidir. O, adının dəyişməsi barədə həmin 
şəxslərdə məlumatın olmamasının doğurduğu nəticələrin riskini daşıyır.

Göstərdiyimiz üç hüquqi imkan -  səlahiyyət (müəyyən ada malik olmaq, 
yəni sahiblik səlahiyyəti, başqa şəxslərdən öz adına uyğun olaraq ona müraci
ət etmələrini tələb etmək, yəni istifadə səlahiyyəti, öz adını dəyişdirmək, yəni 
sərəncam səlahiyyəti) fiziki şəxsin ad hüququnun mahiyyətini təşkil edir2.

1 Гуев А Н .  Гражданское право. Учебник. Том 1. М ., 2003, с. 60; Гу ев А.Н. Постатейный 
комментарий к части первой Гражданского кодекса РФ. М ., 2000, 44.

2 Советское гражданское право. Том I /  Под ред. О.А.Красавчикова. М ., 1985, с. 192-193.

Mülki qanunvericilik özgə.(başqa) şəxsin adı ilə hüquq və vəzifələr əldə 
edilməsini qadağan edir (MM-in 26-cı maddəsinin 6-cı bəndi). Uydurma addan 
(təxəllüsdən) fərqli olaraq, özgə adından, ümumiyyətlə, istifadə olunmasına 
yol verilmir. Buna görə də özgə ad altında bağlanan əqd (müqavilə) etibar
sızdır1. Əgər şəxs özgə ad altında əmlak əldə edərsə, onda əsassız varlanma 
öhdəliyi yaranır2. Bu öhdəliyə görə əmlakı əsassız (özgə ad altında) əldə edən 
şəxs onu qaytarmalıdır.

Özgə adından icazəsiz istifadə qanunsuz istifadədir. Adı qanunsuz istifadə 
olunan şəxs başqa şəxslərdən onun adından qanunsuz istifadənin dayandı
rılmasını tələb edə bilər. Məsələn, firma tanınmış şəxsin adından istehsal et
diyi (hazırladığı) məhsulun əmtəə nişanında icazəsiz istifadə edir. Belə halda 
şəxs əmtəə nişanının hazırlanmış təsvirinin məhv edilməsini və ya məhsuldan 
(maldan) adının silinməsini tələb edə bilər.

Şəxsin adından qanunsuz (icazəsiz) istifadə, özgə adına yiyələnmə və onu 
mənimsəmə, özgə adından təhrif edilməklə istifadə nəticəsində həmin şəxsə 
həm əmlak zərəri, həm də mənəvi zərər vurula bilər3. Belə halda mülki-hüquqi 
müdafiə üsulları tətbiq olunur. Söhbət zərərin əvəzinin ödənilməsi və mənəvi 
zərərin kompensasiyası kimi üsullardan istifadə olunmasından gedir, yəni əm
lak zərərinin əvəzi ödənilir, mənəvi zərər isə kompensasiya edilir4.

Şərəf hüququ, ləyaqət hüququ və işgüzar nüfuz hüququ şəxsiyyəti fərdiləş- 
dirməyə yönələn şəxsi qeyri-əmlak hüququ kateqoriyasına daxildir. Bu hüquq
lar barədə sonrakı fəsildə söhbət açılmışdır.

§ 4. Şəxsiyyətin fiziki cəhətdən 
mövcudluğunu və əmin-amanlığını təmin etməyə 

yönələn şəxsi qeyri-əmlak hüquqları
Yaşamaq hüququ konstitusion hüquqdur. Azərbaycan Respub- 

Yaşamaq likası Konstitusiyasının 27-ci maddəsində göstərilir ki, hər kəsin 
hüququ yaşamaq hüququ vardır. Analoji göstərişə demək olar ki, bü

tün dünya dövlətlərinin konstitusiyalarında da rast gəlmək olar5. 
Yaşamaq hüququ bir sıra vacib beynəlxalq sənədlərlə öz əksini tapmışdır. Be

lə ki, «insan hüquqlarının ümumi bəyannaməsi»nin 3-cü maddəsinə görə, hər bir 
insan yaşamaq hüququna malikdir6. «Mülki və siyasi hüquqlar barədə beynəlxalq 
pakt» yaşamaq hüququna hər bir insanın ayrılmaz hüququ kimi baxır.

1 Гуев A.H. Гражданское право. Учебник. Том 1. M ., 2003, с. 61.
2 Гуев А.Н. Постатейный комментарий к части первой Граждансого Кодекса Российской 

Федерации. М ., 2000, с. 46.
3 Гражданское право. Учебник. Часть I /  Под ред. Л.П.Сергеева. Ю .К.Толстого. М ., 1998, с. 

322-323.
4 Гражданское право. Учебник. Часть I /  Под ред. Т.И. Илларионовой, Б.М.Гонгало, 

В.А.Плетневой. М ., 1998, с. 180; Гражданское право России. Курс лекций. Часть общая / Под ред. 
О Н.СаОикова. М ., 2001, с. 115; Комментарий к Гражданскому Кодексу Российской Федерации. 
Часть 1 / Под ред. О.Н.Садикова. М ., 1999, с. 66.

5 C ə fə ro v  I.M . Azərbaycan Respublikası Konstitusiyasının şəhri. Bakı. 2004, s. 83.
5 Права человека. Сборник международных документов. М ., 1986.

Yaşamaq hüququ vətəndaş hüquqları yox, insan hüquqları kateqoriyası
na aiddir. Ona görə ki, bu hüququ fiziki şəxslərə qanun vasitəsi ilə dövlət 
«bəxş etmir». Bütün insanlar yaşadığı dövlətə mənsubiyyətindən asılı olmaya
raq, doğulduğu andan yaşamaq hüququna malik olurlar. Buna görə də həmin 
hüquq insanın təbii (anadangəlmə) və ayrılmaz hüququ hesab edilir. Özü də 
yaşamaq hüququ insan hüquqları arasında üstün və birinci yer tutur. Bu, 
onunla bağlıdır ki, yaşamaq hüququnun obyektini həyat kimi ali və ən qiymətli 
nemət təşkil edir. Konstitusiya hüququ baxımından yaşamaq hüququna verilən 
qısaca xarakteristika bunlardan ibarətdir.

Yaşamaq hüququ həm də mülki hüquq baxımından əhəmiyyət kəsb edir. 
O, mülki hüquq dili ilə desək, şəxsi qeyri-əmlak hüququdur ki, bu hüququn 
obyekti rolunda insan həyatı kimi şəxsi qeyri-maddi nemət çıxış edir. Lakin 
mülki hüquq baxımından «yaşamaq hüququ» anlayışından istifadə edilməsi 
dəbdə deyildir. Mülki hüquqda hələlik bu anlayışa adət edilməmişdir. Bildiyi
miz kimi, sovet dövrünün mülki məcəllələrində «yaşamaq hüququ» kimi anla
yış işlədilmirdi. Bu anlayış Azərbaycan Respublikasının hal-hazırda qüvvədə 
olan Mülki Məcəlləsinə də məlum deyildir. Düzdür, bəzi xarici ölkələrin, məsə
lən, RF-in qanunvericiliyində yaşamaq hüququnun obyekti olan həyat əsas 
şəxsi qeyri-maddi nemətlərdən biri kimi nəzərdə tutulur (RF MM-in 250-ci 
maddəsi).

Doğrudan da həyat (insan həyatı) şəxsi qeyri-maddi nemətlərdən biri 
olub, yaşamaq hüququnun obyektini təşkil edir. Bu obyekt barəsində mül
ki xarakterli ictimai münasibətlər əmələ gəlir. Fləmin münasibətlərin bir tərəfin
də səlahiyyətli şəxs rolunda çıxış edən hüquq sahibi (yaşamaq hüququnun sa
hibi), digər tərəfində isə səlahiyyətli şəxsə qarşı duran borclu şəxs («hamı və 
hər kəs») çıxış edir. Borclu şəxsin («hamı və hər kəs»in) əsas vəzifəsi səlahiy
yətli şəxsin yaşamaq hüququnu pozan hərəkətlərdən çəkinməkdən ibarətdir. 
Bu, şəxsi xarakterli qeyri-əmlak münasibətidir. Özü də o, əmlak münasibəti ilə 
bağlı deyildir, yəni həyat barəsində yaranan şəxsi qeyri-əmlak münasibəti əm
lak münasibəti yaratmaq qabiliyyətinə malik deyildir. Əmlak münasibəti ilə 
bağlı olmayan (əmlak münasibəti yaratmayan) şəxsi qeyri-əmlak münasibəti 
isə mülki hüququn nizamasalma predmetinə aiddir.

Fiziki şəxsin yaşamaq hüququ onun mülki hüquq qabiliyyətinin tərkibinə 
(məzmununa) daxil olan qeyri-əmlak hüququdur. Mülki hüquq qabiliyyəti fi
ziki şəxsin doğulduğu an əmələ gəlir (MM-in 25-ci maddəsinin 2-ci bəndi). 
Tibb elminə görə fiziki şəxsin müstəqil olaraq tənəffüs etməyə başladığı an 
onun doğum anı hesab olunur. Deməli, fiziki şəxs müstəqil olaraq tənəffüs et
məyə başladığı andan onun mülki hüquq qabiliyyətinin tərkibinə daxil olan ya
şamaq hüququ yaranır1. Bununla belə, bəzi ölkələrin mülki və ailə hüququ el
mində mayası bağlanmış uşağın şərti hüquq qabiliyyəti konsepsiyası irəli sürü
lür. Belə ki, Macarıstan MM-nin 9-cu paraqrafına görə, əgər uşaq sağ doğular
sa, o, mayası bağlandığı andan hüquq qabiliyyətli olur. Çexoslovakiya MM-nin

1 Эннекцерус Л . Курс германского гражданского права. M ., 1949. Том l. Полутом I ,  с. 288; 
A lla h ve rd iye v  S.S. A zərbaycan Respublikasının mülki hüququ. Dərslik. I cild, I kitab. Bakı. 2003,
s. 355.

47



də 7-ci paraqrafında göstərilir ki, əgər sağ doğularsa, mayası bağlanmış uşaq 
da hüquq qabiliyyəti əldə edir1. İsveçrə MM-in 31-ci paraqrafında müəyyən 
edilir ki, əgər sağ doğularsa, doğuma kimi uşaq hüquq qabiliyyətlidir2.

Bizim fikrimizcə, mayası bağlanmış uşağı doğulana kimi mülki hüquq qabi
liyyətli hesab etmək olmaz. Bu, məsələyə real yanaşmanı ifadə etmir. Yalnız 
mövcud olan hüquq subyekti subyektiv hüquqa, o cümlədən şəxsi xarakterli 
subyektiv hüquqa (ən əsası isə yaşamaq hüququna) malik ola bilər. Mayası 
bağlanmış uşaq isə mövcud hüquq subyekti yox, gələcək mümkün hüquq 
subyektid ir, yəni onun gələcəkdə hüquq subyekti olması güman və ehtimal 
edilir. Məhz bu səbəbdən bəzi xarici ölkələrin mülki hüquq elmində irəli sürü
lən şərti hüquq qabiliyyəti konsepsiyasının heç bir əsası yoxdur.

Yaşamaq hüququnun məzmunu səlahiyyətli şəxsə (hüquq sahibinə) verilən 
hüquqi imkanlardan (səlahiyyətlərdən) ibarətdir. Tələb etmək səlahiyyəti hü
quqi imkanlardan biridir. Bu səlahiyyətə görə səlahiyyətli şəxsin belə bir hüqu
qi imkanı vardır ki, o, əhatə dairəsi bilinməyən borclu şəxslərdən («hamıdan 
və hər kəs»dən) öz yaşamaq hüququnu pozmaqdan çəkinmələrini tələb etsin.

Müdafiə səlahiyyəti səlahiyyətli şəxsə verilən digər hüquqi imkandır. Bu 
səlahiyyətə görə səlahiyyətli şəxs onun yaşamaq hüququ pozulduğu halda 
qanunla müəyyən edilmiş mülki-hüquqi sanksiyalara (tədbirlərə) əl ata bilər.

İstifadə səlahiyyəti yaşamaq hüququnun məzmununa daxil olan hüquqi 
imkanlardan biridir. Bu səlahiyyətə görə səlahiyyətli şəxs yaşamaq hüququ
nun obyekti olan həyat kimi şəxsi nemətdən öz istəyinə görə, lakin qanunla 
müəyyən edilən həddə istifadə edə bilər.

istifadə səlahiyyəti şəxsə hüquq verir ki, o, transplantasiyanın həyata keçi
rilməsinə razılıq (icazə) versin. Söhbət insan orqanlarının (toxumalarının) 
transplantasiyasından (köçürülməsindən) gedir. İnsan orqanlarının (toxuma
larının) transplantasiyası dedikdə isə insan həyatının xilas edilməsi və sağ
lamlığının bərpası üçün cərrahiyyə əməliyyatı aparmaqla xəstədə olmayan və 
ya zədələnən orqanların (toxumaların) donorun və ya insan meyitinin orqanları 
(toxumaları) ilə əvəz edilməsi başa düşülür3. Donor o şəxsdir ki, xəstə şəxslə
rə köçürmək üçün o, öz orqanlarını (toxumalarını) könüllü olaraq verir. Orqan
lar (toxumalar) köçürülən şəxs resipiyent adlanır. Transplantasiya yalnız resi- 
piyentin yazılı razılığı əsasında həyata keçirilir.

Bəzən şəxs sağlığında öz orqanlarının (toxumalarının) xəstə şəxslərə köçü
rülməsinə yazılı razılıq verir. Belə halda həmin şəxsin ölümündən sonra 
transplantasiya məqsədi ilə onun orqanlarından (toxumalarından) istifadə olu
na bilər.

Evtanaziya qadağandır. Evtanaziya dedikdə, xəstənin xahişi ilə onun ölü
münü hər hansı vasitə ilə, yaxud hərəkətlə tezləşdirmək və ya həyatın davam 
etməsinə kömək edən süni vasitələri dayandırmaq başa düşülür4. Xəstəni ev-

' Малеина M .H . Зашита личных неимущественных прав советских граждан. М ., 1991, с. 21.
2 Гражданское и торговое право зарубежных государств. Учебник. Том 1 /  Отв. ред. 

Е  А.Васильев, А .С .Комаров. М ., 2004, с. 118.
3 «İnsan orqan və  ya  toxum alarının transplantasiyası» haqqında» qanunun 1-ci m addəsi.
4 «Əhalinin sağlam lığının qorunması haqqında» qanunun 38-ci m addəsi.

tanaziya edən şəxs cinayət məsuliyyəti daşıyır1.
Bununla belə, evtanaziya tərəfdarı olan müəlliflərə də rast gəlmək müm

kündür. Həmin müəlliflərin fikrincə, müstəsna hallarda müəyyən şərtlər əsa
sında evtanaziyaya yol verilə bilər. Həmin şərtlərə aiddir2: xəstənin anlaqlı, şü
urlu və möhkəm surətdə xahiş etməsi; xəstənin çəkdiyi əzab-əziyyəti (iztirabı) 
yüngülləşdirməyin məlum vasitələrlə mümkün olmaması; şəxsin həyatını xilas 
etməyin mümkün olmamasının dəqiq, şübhə olmadan sübuta yetirilməsi (bu 
həkim kollegiyasının hökmən yekdil qərarı ilə müəyyən edilməlidir); bu barədə 
qabaqcadan prokurorluq orqanına məlumat verilməsi.

Hesab edirik ki, göstərilən şərtlər əsasında evtanaziyaya yol verilməsi 
mümkündür, hətta belə lazımdır. Doğrudan da əgər insana son dərəcə ağır 
əzab-əziyyət verən xəstəliyi yüngülləşdirməyin çarəsi və əlacı yoxdursa, onda 
bəs, nə etməli? Digər tərəfdən bəzi xarici ölkələrdə, məsələn ABŞ-ın bir sıra 
ştatlarında qəbul edilmiş qanuna görə hər bir şəxsin «ölüm hüququ» vardır. 
Ölüm hüququ şəxsin öz iradəsi ilə ölmək imkanı deməkdir. Bunun üçün xəstə
nin üç həkim tərəfindən təsdiqlənmiş imzası tələb olunur.

Sağlamlığın qorunması hüququ vətəndaşların Konstitusi
yada təsbit olunan əsas və başlıca sosial hüquqlardan biri
dir. Konstitusiyanın 41-ci maddəsində göstərilir ki, hər kəsin 
sağlamlığını qorumaq hüququ vardır. Bu hüquq beynəl

xalq sənədlərdə də ifadə olunmuşdur3.
Sağlamlığın qorunması hüququ mülki hüquq dili ilə desək, şəxsi qeyri-əm- 

lak hüququdur. Onun iqtisadi məzmunu yoxdur. Buna görə də həmin hüquq 
hər hansı əmlak hüququ yaratmır və onunla bağlı olmur.

Bununla belə, sağlamlığın qorunması hüququ həyata keçirilən zaman əm
lak xarakterli münasibətlər yaranır. Belə ki, vətəndaş poliklinikaya, xəstəxana
ya, dispanserə müraciət etmək və bu müəssisələrlə tibbi yardım göstərilməsi 
barədə müqavilə bağlamaq yolu ilə öz sağlamlığını qorumaq hüququnu həyata 
keçirə b ilər. Tibbi yardım, yəni tibbi xidmət göstərilən zaman (pasiyent tərə
findən dava-dərman alınması, sanatoriyaya putyovka əldə edilməsi və əmlak 
xarakterli digər xidmətlər göstərilməsi) əmlak münasibətləri ilə bağlı olan şəxsi 
qeyri-əmlak münasibətləri yaranır. Bu isə onu ifadə edir ki, sağlamlığın qorun
ması hüququ həm də əmlak hüququ ilə bağlı olan qeyri-əmlak hüququdur.

Sağlamlığın qorunması hüququnun obyekti sağlamlıq kimi qeyri-maddi 
nemətdən ibarətdir. Sağlamlıq şəxsin həyatda normal fəaliyyət göstərməsi və 
yaşaması üçün ən vacib şərtlərdən biridir. Hər bir vətəndaşın əmək qabiliyyətli 
olması onun sağlamlığından birbaşa asılıdır5.

1 C inayət M əcəlləsin in 135-ci m addəsi.
2 Малеин H.C. О  врачебной тайне / /  Советское государство и право. 1981. № 8, с. 36.
3 İnsan hüquqlarının ümumi bəyannam əsinin 25-ci m addəsi; İqtisadi, sosial və m ədəni hü

quqlar haqqında beynəlxalq paktın 12-ci m addəsi.
Малеина M .H . Гражданско-правовой договор на оказание медицинской помощи //  

Прововедение. I989. № 2, с. 29.
5 A lla h v e rd iy e v  S ab ir. A zərbaycan Respublikası Konstitusiyasının v ə  hüququnun əsasları. 

Dəsrlik. Bakı. 2 0 04 , s. 74.

Sağlamlıq yalnız xəstəliyin və cismani (fiziki) qüsurun olmaması yox, həm 
də tam fiziki, ruhi və sosial əmin-amanlıq vəziyyəti deməkdir1.

Sağlamlıq kimi şəxsi qeyri-əmlak (qeyri-maddi) neməti barəsində qeyri-əm- 
lak hüquq münasibəti əmələ gəlir. Bu münasibət əmlak hüquq münasibəti ya
ratmır və onunla bağlı deyildir. Həmin münasibətin bir tərəfində səlahiyyətli şəxs 
(hüquq sahibi), digər tərəfində isə əhatə dairəsi bilinməyən qeyri-məhdud sayda 
borclu şəxslər («hamı və hər kəs») çıxış edirlər. Borclu şəxslər səlahiyyətli şəx
sin sağlamlığın qorunması hüququnu pozmamaq, bu hüququn həyata keçirilmə
sinə mane olan hərəkətlərdən çəkinmək kimi vəzifələr daşıyırlar. Deməli, sağ
lamlıq barədə yaranan hüquq münasibəti mütloq xarakterə malikdir.

Sağlamlığın qorunması hüququ məzmunca geniş olub, özündə bir sıra ele
mentləri birləşdirir. İlkin tibbi sanitariya yardımı almaq bu elementlərdən bi
ridir. Bu cür yardım hər bir vətəndaşa əvəzsiz (pulsuz) göstərilir. Həmin tibbi 
xidmət növü geniş yayılmış xəstəliklərin, eləcə də travmaların, zəhərlənmələ
rin və digər təxirəsalınmaz yardım tələb edən xəstəliklərin müalicəsi zamanı 
və digər hallarda göstərilir.

Təcili və təxirə salınmaz tibbi yardım almaq hüququ sağlamlığın qorun
ması hüququnun məzmununa daxil olan elementlərdən biridir. Belə ki, təcili 
tibbi müdaxilə tələb edən hallar yaranarsa (məsələn, zəhərlənmələr və digər 
xəstəliklər), onda vətəndaşlar təcili və təxirəsalınmaz tibbi yardım ala bilərlər.

İxtisaslaşdırılmış tibbi yardım almaq hüququ qeyd etdiyimiz elementlər
dən biridir. Bu xidmət növü ixtisaslı həkimlər tərəfindən göstərilir. Vətəndaşın 
xəstəliyi xüsusi müayinə, müalicə və mürəkkəb tibb texnologiyalarının tətbiqini 
tələb etdiyi hallarda ixtisaslaşdırılmış tibbi yardıma ehtiyac yaranır.

Vətəndaşlar obyekt kimi biotibbi tədqiqata cəlb edilə bilərlər. Bu zaman 
onların razılığı tələb olunur. Yalnız vətəndaşın razılığı ilə o, obyekt kimi hər 
hansı biotibbi tədqiqata cəlb oluna bilər2.

Biotibbi tədqiqata cəlb olunmaq dedikdə, vətəndaşın tibbi eksperimentdə 
(elmi təcrübədə) iştirak etməsi başa düşülür. Onun belə bir hüququ vardır. 
Tibbi eksperimentdə iştirak etmək hüququ isə sağlamlığın qorunması hü
ququnun məzmununa daxil olan elementlərdən biridir3. Tibbi eksperiment 
dedikdə, nəzəriyyə və ya profilaktika, diaqnostika, terapiya və reabilitasiya sa
həsində yeni biotibbi məlumatlar almaq üçün canlı insan orqanizmində həyata 
keçirilən məqsədyönlü fəaliyyət başa düşülür. Bu zaman hamılıqla qəbul edi
lən metodlara uyğun gəlməyən yeni metodlardan istifadə olunur4.

Qanun süni mayalanma və embrionun implantasiyasına yol verir. Belə ki, 
yetkinlik yaşına çatan hər bir qadının süni mayalanma və ona embrionun imp- 
lantasiyası hüququ vardır. Bu hüquq yalnız ər və arvadın (tənha qadının) rəsmi 
razılığı olduqda həyata keçirilir.

Qanun hamiləliyin süni surətdə pozulmasına da yol verir. Hamiləlik yalnız 
qadının arzusu ilə hamiləliyin 12 həftəlik müddətinədək pozula bilər (sosial

1 Устав Всемирной Организации Здравоохранения.
2 «Əhalinin sağlamlığının qorunması haqqında» qanunun 37-ci maddəsi.
J Гражданское право. Учебник. Часть I /  Под ред. Т.И.Илларионовой и др. М ., 1998, с. 177. 

Дргонец Я.. Холлендер П. Современная медицина и право. M ., 19 9 1, с. 20.

göstərişlərə görə 22 həftəliyədək)1.
Sağlamlığın qorunması hüququ mütləq hüquq növünə aiddir. Buna görə 

də o, istənilən borclu şəxs («hamı və hər kəs») tərəfindən pozula bilər. Sağ
lamlığın pozulması isə mülki-hüquqi məsuliyyətə səbəb olur. Belə halda 
mülki qanunvericiliyin sağlamlığın pozulmasına görə delikt məsuliyyəti barə
də normaları tətbiq edilir (MM-in 60-cı fəsli). Bu zaman zərərin əvəzini ödə
mə kimi müdafiə üsulundan (məsuliyyət tədbirindən) istifadə olunur. Məsələn, 
fiziki şəxsə xəsarət yetirilir (məsələn, ayağı sınır) və bunun nəticəsində o, beş 
ay işə çıxmır, qazancdan (gəlirdən) məhrum olur, habelə sağlamlığının pozul
ması ilə bağlı əlavə xərclər çəkir (müalicəyə, dava-dərman alınmasına və s.). 
Zərərvuran şəxs itirilmiş qazancın (gəlirin), habelə əlavə xərclərin əvəzini ödə
məlidir (MM-in 1118-ci maddəsi). Bundan əlavə, şəxsə həm də mənəvi zərər 
vurulur. Zərərvuran zərərin bu növünün də əvəzini ödəməlidir2.

Müəlliflərdən M.N.Maleina «sağlamlıq hüququ» kimi anlayışdan istifadə 
olunmasını daha məqsədəuyğun hesab edir. Alim öz fikrinin əsaslı olmasını 
bununla izah edir ki, «sağlamlığın qorunması hüququ» yalnız ona qəsd edildiyi 
halları əhatə edir, onun üçüncü şəxslər tərəfindən pozulmasınadək vətəndaşın 
öz hüququnu həyata keçirməsi hallarını (məsələn, sağlam vətəndaşın məslə
hət üçün, profilaktik tədbirlərin həyata keçirilməsi üçün tibb müəssisəsinə mü
raciət etməsini) nəzərə almır3. Müəllifin dediklərindən belə çıxır ki, hüquq po- 
zulmadıqda və həyata keçirildikdə «sağlamlıq hüququ» haqqında, hüquq po
zulduqda və ona qəsd edildikdə isə «sağlamlığın qorunması hüququ» barədə 
danışmaq olar.

Güman edirik ki, alimin bu cür fikir söyləməsinin heç bir əsası yoxdur. Belə 
ki, sağlamlığın qorunması hüququ həm məhdud mənada, həm də geniş məna
da başa düşülür. Məhdud mənada sağlamlığın qorunması hüququ dedik
də, şəxsin sağlamlığı pozulduğu və sağlamlığa qəsd edildiyi halda onun mü
dafiə edilməsi hüququ başa düşülür. Belə halda sağlamlığın müdafiə hüqu
qundan danışmaq olar.

Geniş mənada sağlamlığın qorunması hüququ dedikdə, şəxsin sağlam
lığının həm tənzimlənməsi və həyata keçirilməsi, həm də müdafiə edilməsi hü
ququ başa düşülür. Buna görə də müəlliflərdən A. N. Savitskaya «sağlamlığın 
qorunması hüququ» termininə üstünlük verir4. Axı, hüququn qorunması dedik
də, ümumiyyətlə, hüququn tənzimlənməsi başa düşülməlidir ki, buraya həm 
də hüququn müdafiəsi daxildir5.

Sağlamlığın qorunması hüququ heç də həmişə sağlamlığın pozulması ilə 
bağlı olmur. Sağlamlıq pozulmadığı hallarda da onun qorunması hüququndan 
danışmaq olar.

1 «Əhalinin sağlamlığının qorunması haqqında» qanunun 29-cu və 30-cu m addələri.
2 Гражданское право. Учебник. Часть I /  Под ред. А.Г.Калпина. А.И.Масляеса. M ., I997, с. 136.
J Маленна М .Н  Защита личных неимущественных прав советских грпаждан, М ., 1991, с. 27.

Савицкая А Н. Право по охрану здоровья и его гражданско-правовая защита //  Вопросы госу
дарства и право в свете новой Конституции СССР. Вестник Львов, ун-га. Вып. 18, 1979, с. 40.

5 Мезрин В.Н. Состав механизма охраны прав граждан / /  Гражданско-правовая охрана интере
сов личности в СССР, Свердловск. 1977, с. 47-59.

Sağlam ətraf mühitdə yaşamaq hüququ vətəndaşların 
Konstitusiyada nəzərdə tutulan hüquqlarından biridir. 
Belə ki, Konstitusiyanın 39-cu maddəsinə görə hər 
kəsin sağlam ətraf mühitdə yaşamaq hüququ vardır, 

ölkələrində bu hüquq Konstitusiya qaydasında təsbit 
olunmuşdur. Konstitusiya hüququnun dili ilə desək, sağlam ətraf mühitdə ya
şamaq hüququ sosial hüquqlar sırasına daxildir.

Sağlam ətraf mühitdə yaşamaq hüququ müstəqil hüquq sahələrindən biri 
olan ekologiya hüququ ilə də tənzimlənir. Ekologiya hüququnun dili ilə desək, 
o, vətəndaşların əsas ekoloji hüquqlarından biri sayılır.

Sağlam ətraf mühitdə yaşamaq hüququ həm də mülki-hüquqi əhəmiyyətə 
malikdir. Belə ki, o, mülki-hüquqi mənada vətəndaşların fiziki mövcudluğunu 
və əmin-amanlığını təmin etməyə yönələn şəxsi qeyri-əmlak hüququdur. 
Onun obyektini sağlam ətraf mühit kimi vacib və zəruri nemət təşkil edir. Bu 
nemət vətəndaşların fiziki-mənəvi sağlamlığına, onların uzun ömürlü olmaları
na sözün həqiqi mənasında böyük təsir göstərir. Məhz həmin nemət barəsin
də əmlak münasibətləri ilə bağlı olmayan şəxsi qeyri-əmlak münasibətlə
ri yaranır. Bu münasibətlər mülki hüquqla tənzimlənərək mütləq xarakterli hü
quq münasibətləri kimi forma alır. Onların bir tərəfində səlahiyyətli şəxs (sağ
lam ətraf mühitdə yaşamaq hüququnun daşıyıcısı və sahibi), digər tərəfdə isə 
əhatə dairəsi bilinməyən borclu şəxslər («hamı və hər kəs») durur. Borclu 
şəxslərin üzərinə səlahiyyətli şəxsin sağlam ətraf mühitdə yaşamaq kimi sub
yektiv mülki hüququnu pozmaqdan çəkinmək vəzifəsi düşür.

Sağlam ətraf mühitdə yaşamaq hüququ dedikdə, səlahiyyətli şəxsə veri
lən və qanunla təmin olunan elə bir imkan başa düşülür ki, bu imkan həyat 
üçün sağlam və əlverişli olan ətraf mühitdən istifadəni mümkün edir. Buna gö
rə də istifadə səlahiyyəti (imkanı) bu hüququn məzmununa daxil olan əsas 
elementdir. Söhbət ətraf mühitdən istifadə səlahiyyətindən gedir. Bu səlahiy
yət isə təmiz hava ilə nəfəs almaq, təbii bəhərlərdən və nemətlərdən istifadə 
etmək, təmiz su içmək, çirklənməmiş torpaqda gəzmək, təmiz su nohurlarında 
(hovuzlarında) çimmək, habelə həyat və sağlamlıq üçün əlverişli yerlərdə ol
maq (məsələn, yaşayış yerində, istirahət yerində, təlim-tərbiyə yerində və s., 
əhali yaşayan digər yerlərdə olmaq) imkanlarını özündə birləşdirir.

Ətraf mühiti dəyişdirmək səlahiyyəti sağlam ətraf mühitdə yaşamaq hü
ququnun məzmununa daxil olan elementlərdən biridir. Bu səlahiyyət əlverişli 
insan məskənləri (əhalinin olduğu yerlər) yaratmağa yönələn hərəkətlər etmək 
imkanını ifadə edir. Məsələn, mülkiyyətçi mənzili təmir etmək üçün tikinti təşki
latı ilə podrat müqaviləsi bağlayır. Bunun nəticəsində mənzil daha rahat və 
sağlam yaşayış məskəninə çevrilir.

Hüququ pozan hərəkətlərin qarşısının alınması (dayandırılması) sağlam 
ətraf mühitdə yaşamaq hüququnun mülki-hüquqi müdafiəsində istifadə olunan 
əsas üsullardan biridir. Məsələn, yaşayış mənzilinin yaxınlığında yerləşən mü
əssisədən mənzilə intensiv səs gəlir. Müəssisə həm də havanı çirkləndirir. Bu
nun nəticəsində mənzil sahibinin sağlam ətraf mühitdə yaşamaq hüququ pozu
lur. O, pozulmuş hüququnu müdafiə etmək üçün müəssisədən tələb edir ki,

Sağlam ətraf 
mühitdə yaşamaq 

hüququ

Dünyanın əksəriyyət

Azadlıq
hüququ

səs-küyün, havanı çirkləndirmənin qarşısını alsın, onları dayandırsın.
Zərərin əvəzinin ödənilməsi (alınması) sağlam ətraf mühitdə yaşamaq 

hüququnun müdafiəsində tətbiq edilən əsas mülki-hüquqi üsuldur. Belə ki, ət
raf mühitin çirklənməsi və digər ziyanlı (mənfi) təsirlər, o cümlədən qəzalar və 
bədbəxt hadisələr nəticəsində vətəndaşların sağlamlığına zərər vurula bilər. 
Vətəndaş belə halda ona dəymiş zərərin əvəzinin ödənilməsini tələb edə bi
lər5. Bundan əlavə, ətraf mühitin mühafizəsi haqqında qanunvericiliyin pozul
ması nəticəsində vətəndaşların həyatına və əmlakına vurulmuş zərərin də 
əvəzi ödənilməlidir1 2.

Elə müəssisələr vardır ki, onların fəaliyyəti ətraf təbii mühitə və insan sağ
lamlığına mənfi təsir göstərir (məsələn, kimyəvi zavodun mineral gübrə isteh
sal etməsi və s.). Belə halda vətəndaş məhkəmə qaydasında həmin müəssi
sələrin fəaliyyətinin məhdudlaşdırılmasını, dayandırılmasını və ləğv olunmasını 
tələb edə bilər.

Azərbaycan Respublikasının Konstitusiyasında göstərilir ki, hər 
kəsin azadlıq hüququ vardır (28-ci maddə). Azadlıq hüququ 
«İnsan hüquqlarının ümumi bəyannaməsi»ndə də ifadə olun

muşdur (Bəyannamənin 1-ci maddəsi).
Azadlıq hüququ konstitusiya (dövlət) hüququ baxımından əsas insan hü

quqlarından biridir. Bütün insanlar, yaşadığı dövlətə mənsubiyyətindən asılı 
olmayaraq, doğulduğu andan azadlıq hüququna malik olurlar. Buna görə də o, 
təbii hüquqlar sırasına aid edilən hüquqdur3.

Azadlıq hüququ həm də mülki hüquqi əhəmiyyətə malikdir. Belə ki, o, mülki 
hüquq baxımından vətəndaşların fiziki cəhətdən mövcudluğunu təmin edən 
şəxsi qeyri-əmlak hüquqlarından biridir4. Bu hüququn obyektini azadlıq kimi 
vacib, son dərəcə əhəmiyyəti olan şəxsi qeyri-maddi nemət təşkil edir. Həmin 
nemət barəsində səlahiyyətli şəxslə (hüquq sahibi) əhatə dairəsi məlum olma
yan qeyri-məhdud sayda şəxslər («hamı və hər kəs») arasında mütləq xarak
terli şəxsi qeyri-əmlak hüquq münasibəti əmələ gəlir. Bu, əmlak münasibə
ti yaratmır.

Azadlıq hüququ dedikdə, şəxsin qanunla qadağan edilməyən istənilən hə
rəkəti etmək imkanı başa düşülür. Bu imkan yalnız qanunla, özü də qanunda 
nəzərdə tutulan qaydada məhdudlaşdırıla bilər.

Şəxsi toxunulmazlıq hüququ Konstitusiyada nəzərdə tu
tulan insan (təbii) hüquqlarından biridir. Konstitusiyanın 
32-ci maddəsində göstərilir ki, hər kəsin şəxsi toxu
nulmazlıq hüququ vardır.

Şəxsi toxunulmazlıq hüququ mülki hüquq baxımından şəxsi qeyri-əmlak

Şəxsi
toxunulmazlıq

hüququ

1 «Təbiəti m ühafizə və təbiətdən istifadə haqqında» qanunun 9-cu m addəsi.
Права человека. Сборник международных документов. М ., 1986.

3 A lla h ve rd iye v  S.S. A zərbaycan Respublikası Konstitusiyasının və hüququnun əsaslan. 
Dəsrlik. Bakı. 2004, s. 45.

Красавчикова Л .О . Понятие и система личных неимущественных прав граждан (физических 
лиц) в гражданском праве Российской Федерации. Екатеринбург. 1994, с. 53; Гражданское право. 
Учебник. Часть I /  Под ред. Т.И.Илларионовой и др. М ., 1998, с. 178.

hüquqlarından biridir. Onun vasitəsi ilə vətəndaşlar öz fiziki (cismani) möv
cudluğunu və əmin-amanlığını təmin edir.

Şəxsi toxunulmazlıq hüququ dedikdə, şəxsin özü ilə öz istək və mülahi
zəsinə görə rəftar etmək və onun şəxsi azadlığına toxunan istənilən hüquqa
zidd hərəkətin qarşısını almaq imkanı başa düşülür1. Bu hüquq şəxsiyyətə hər 
hansı şəxs tərəfindən istənilən qəsd edilməsinə yol verilməməsini ifadə edir.

Dövlət orqanları, vəzifəli şəxslər və ya ayrı-ayrı fiziki şəxslər vətəndaşların 
şəxsi toxunulmazlığım məhdudlaşdıra bilməzlər. Əgər onlar vətəndaşların şəx
si toxunulmazlığını məhdudlaşdıran hüquqazidd (qanunsuz) hər hansı hərəkət 
edərlərsə, onda bu, hüquqi nəticəyə, o cümlədən mülki-hüquqi nəticəyə sə
bəb olur. Belə ki, hüquqazidd hərəkətlər edən şəxsə digər növ məsuliyyət təd
birləri ilə bərabər, həm də mülki-hüquqi məsuliyyət tədbirləri tətbiq edilir. 
Məsələn, qanunsuz həbs şəxsi toxunulmazlığı pozan hərəkətdir. Bu hərəkəti 
edən şəxsə həm də mülki-hüquqi məsuliyyət tədbirləri tətbiq olunur.

Şəxsi toxunulmazlıq mühüm əhəmiyyəti olan qeyri-maddi nemətdir. Bu 
nemət hüquqla qorunur, mühafizə edilir. Çox vaxt onun pozulması, ona qəsd 
edilməsi fiziki şəxsin həyat və ya sağlamlığına zərər vurulması ilə müşayiət 
olunur. Fiziki şəxsin həyat və ya sağlamlığına vurulmuş zərərin əvəzi isə ödə
nilməlidir. Belə halda delikt hüququnun normaları tətbiq edilir (MM-in 60-cı 
fəsli). Belə halda şəxsi toxunulmazlıq hüquqi mühafizənin (müdafiənin) müstə
qil obyekti kimi çıxış etmir.

Amma əgər şəxsi toxunulmazlığın pozulması fiziki şəxsin həyatına və ya 
sağlamlığına zərər vurulması ilə müşayiət edilməzsə, onda şəxsi toxunulmaz
lıq hüquqi mühafizənin (müdafiənin) müstəqil obyekti olur. Məsələn, qanunsuz 
axtarış aparılanda vətəndaşın şəxsi toxunulmazlığı pozulur, amma onun sağ
lamlığına və ya həyatına hər hansı zərər vurulmur. Belə halda vətəndaşa mə
nəvi zərər vurulur və buna görə mənəvi zərərin kompensasiyası kimi mülki- 
hüquqi müdafiə üsulundan istifadə olunur, şəxsi toxunulmazlıq isə müstəqil 
surətdə müdafiə olunur.

Yaşayış yeri 
seçmək hüququ. 
Sərbəst hərəkət 
etmək hüququ

Sərbəst hərəkət etmək hüququ vətəndaşların əsas 
konstitusion hüquqlarından biridir. Konstitusiyanın 
28-ci maddəsinin 3-cü hissəsində göstərilir ki, qanuni 
surətdə Azərbaycan Respublikasının ərazisində olan 
hər kəs sərbəst hərəkət etmək hüququna malikdir. Bu 

hüquq beynəlxalq sənədlərdə də ifadə olunmuşdur. «İnsan hüquqlarının ümu
mi bəyannaməsi»nin 13-cü maddəsinə görə, hər bir insanın istənilən dövlətin 
hüdudlarında sərbəst hərəkət etmək hüququ vardır.

Sərbəst hərəkət etmək hüququ həm də mülki hüquq dili ilə desək, şəxsi 
qeyri-əmlak hüquqlarından biridir. Mülki-hüquqi mənada o, mütləq xarak
terli hüquqdur. Belə ki, əhatə dairəsi məlum olmayan qeyri-məhdud saylı 
şəxslər («hamı və hər kəs») səlahiyyətli şəxsin həmin hüququnu pozmamalı, 
onun həyata keçirilməsinə mane olan hərəkətlərdən çəkinməlidirlər.

Sərbəst hərəkət etmək hüququ subyektiv mülki hüquq kimi müəyyən məz-

1 Советское гражданское право. Учебник. Том I / Под ред. О.А.Красавчикова. М., 1985, с. 102.

типа malikdir. Onun məzmunu isə bir neçə əsas elementlərdən -  hüquqi im
kanlardan (səlahiyyətlərdən) ibarətdir. Onlara aiddir1:

•  öz dövlətinin hüdudlarında sərbəst hərəkət etmək səlahiyyəti (hüquqi im
kanı);

•  olduğu yeri, yəni vətəndaşın yaşayış yeri sayılmayan, müvəqqəti yaşadığı 
■ mehmanxananı, sanatoriyanı, istirahət evini, pansionatı və s. seçmək sə
lahiyyəti (hüquqi imkanı);

•  yaşayış yeri və ya daha çox yaşadığı yeri seçmək səlahiyyəti (hüquqi im
kanı);

•  Azərbaycan Respublikasının ərazisindən kənara (xarici dövlətə) getmək 
səlahiyyəti (hüquqi imkanı);

•  hər zaman maneəsiz ölkəsinə qayıtmaq səlahiyyəti (hüquqi imkanı).
Sərbəst hərəkət etmək hüququnun məzmununa digər elementlər (hüquqi

imkanlar) də daxil edilə bilər. Biz yalnız həmin hüququn həyata keçirilməsini 
təmin edən əsas elementləri göstərdik. Xüsusən də yaşayış yeri seçmək hü
ququ sərbəst hərəkət etmək hüququnun realizə formalarından biridir. Bu isə 
onu göstərir ki, sərbəst hərəkət etmək hüququ yaşayış yeri seçmək hüququn
dan daha genişdir2.

Yaşayış yeri seçmək hüququnun obyektini yaşayış yeri kimi qeyri-maddi 
nemət təşkil edir. Bu nemət fiziki şəxsi fərdiləşdirir. Adla bərabər yaşayış yeri 
mülki hüquq subyektini daha dəqiq konkretləşdirməyə imkan verir3. Belə ki, 
həyatda adları eyni olan iki və daha çox müxtəlif şəxslərə rast gəldiyimiz hal
da, yaşayış yerləri eyni olan ayrı-ayrı şəxslərə təsadüf etmirik.

Mülki dövriyyəyə iştirakçısı kimi vətəndaşın statusu üçün yaşayış yeri seç
mək hüququn həyata keçirilməsi olduqca vacibdir4.

§ 5. Şəxsiyyətin mənəvi-sosiai 
əmin-amanlığını təmin etməyə yönələn şəxsi 

qeyri-əmlak hüquqları
Şəxsi həyat sirrini saxlamaq hüququ vətəndaşların

Şəxsi həyat sirrini konstitusion hüquqlarından biridir. Konstitusiyanın 32-
saxlamaq hüququ cj maddəsinin 2-ci hissəsində göstərilir ki, hər kəsin 

şəxsi həyatının sirrini saxlamaq hüququ vardır.
Şəxsi həyat sirrini saxlamaq hüququ (və ya şəxsi həyat sirrinə olan hüquq) 

həm də mülki-hüquqi əhəmiyyətə malikdir. Belə ki, o, mürəkkəb xarakterli 
mülki hüquqdur5 Bu hüquq özündən daha geniş hüquq olan şəxsi həyat hü
ququnun tərkibinə daxil olan hüquq kimi tanınır.6 Şəxsi həyat hüququ isə sub
yektiv şəxsin qeyri-əmlak hüquqlarından biridir.

1 Гражданское право. Учебник. Часть I /  Под ред. Т.И.Илларионовой и др. М ., 1998, с. 184.
2 Советское гражданское право. Учебник. Том 1 /  Под ред. О.А Красавчикова. М ., 1985, с. 193.
3 Гражданское право. Учебник. /  Под ред. В.В.Залесского. М ., 2002, с. 46-47.
л Гражданское право России. Курс лекций. Часть 1 / Отв. ред. О.Н.Садиков. М .. 2001. с. 127.
5 Гражданское право. Учебник. Часть 1 / Под ред. А.Г.Калпина, А.И.Масяяева, М ., 1997, с.142
6 Гражданское право. Учебник. Часть 1 /  Под ред. Н.Илларионовой и др. М ., 1998. с. 181; 

Советское гражданское право. Учебник. Том 1 /  Под ред О.А.Красавчикова. М ., 1985, с.196

Şəxsi həyat hüququ dedikdə, vətəndaşın elə bir azadlığı başa düşülür ki, 
bu azadlıq ona fərdi həyat fəaliyyəti sferasında öz davranışını istəyinə uyğun 
olaraq müəyyən etmək imkanı verir və şəxsi həyata başqa şəxslərin hər hansı 
müdaxiləsini istisna edir.1 Şəxsi həyata yalnız qanunda birbaşa nəzərdə tutu
lan hallarda müdaxilə etmək olar.

Şəxsi həyat sirrini saxlamaq hüququnun obyektini şəxsi həyat sirri təşkil 
edir. Şəxsi həyat sirri isə müəyyən şəxs barəsində onun peşəkar və ya icti
mai fəaliyyəti ilə bağlı olmayan elə məlumatlardan ibarətdir ki, bu məlumatlar 
həmin şəxsin yaşayış tərzi, ailə vəziyyəti, maddi (əmlak) durumu, sağlamlığı, 
tərcümeyi-halının ayrı-ayrı faktları, qohumları ilə əlaqə, tanış-bilişləri ilə müna
sibət və digər məsələlərə aiddir. Onun, yəni şəxsin həyat sirrinin bir neçə nö
vü vardır. Həmin növlərə aiddir: vəkil sirri, notariat sirri, bank sirri, həkim sirri, 
övladlığa götürmə sirri; digər professional (peşəkar) sirlər.2 Vətəndaşların hə
yat sirləri professionallara (vəkillərə, həkimlərə, notariuslara, bank işçilərinə və 
s.) məlum olduğu üçün onlar həm də professional (peşəkar) sirlər sayılır. 
Belə ki, vətəndaşlar öz hüquqlarını həyata keçirərkən (məsələn, müalicə olu
narkən, hüquqi xidmət göstərilən zaman, banka əmanət qoyarkən və s.) pro
fessionalların yardımı tələb olunur, yəni professionallar öz professional vəzifə
lərini yerinə yetirərkən vətəndaşların şəxsi həyatı barədə məlumat əldə edirlər. 
Məsələn, vətəndaş müalicə olunarkən həkim onun xəstəliyi barədə məlumata 
malik olur. Bu, həkim sirridir. Başqa bir misalda vətəndaş pulunu banka əma
nətə qoyduqda bank bu barədə məlumata malik olur. Bu, bank sirridir. Vətən
daş üçün notariat kontorunda notarial əməliyyat aparılır (məsələn, vətəndaş 
vəsiyyətnamə tərtib edir və ya etibarnamə verir). Bu, notariat sirridir.

Üçüncü şəxslərdən (professionallardan) şəxsi həyat sirrinin saxlan
masım tələb etmək səlahiyyəti göstərilən hüququn (yəni şəxsi həyat sirrini 
saxlamaq hüququnun) məzmununa daxil olan əsas elementlərdən biridir. Bu 
səlahiyyətə professionalların (notariusların, həkimlərin, vəkillərin və s.) öz pro
fessional fəaliyyətinin həyata keçirilməsi ilə bağlı olaraq onlara məlum olan 
məlumatların sirrini saxlamaq vəzifəsi uyğun gəlir. Belə ki, professionallar öz 
professional fəaliyyətinin həyata keçirilməsi ilə bağlı olaraq onlara məlum olan 
məlumatları gizli saxlamaq vəzifəsi daşıyırlar. Söhbət onların ayrı-ayrı şəxs
lərin şəxsi həyatı barədə məlumatların sirrini saxlamaq borcundan və öhdəli
yindən gedir.

Bankın üstünə bank sirri təşkil edən məlumatları (bank hesabını, bank əmanə
tini, hesab əməliyyatları və müştərilər haqqında məlumatları açıqlamamaq vəzifə
si düşür. O, həmin məlumatların sirrinə təminat verir (MM-in 967-ci maddəsi)3.

Notariuslar (notariat hərəkətləri aparan digər vəzifəli şəxslər, habelə öz xid
məti vəzifələrini yerinə yetirmələri ilə əlaqədar notariat hərəkətlərindən xəbər
dar olan şəxslər) apardıqları notariat hərəkətlərinin sirrini saxlamağa borc
ludurlar (Notariat haqqında» qanunun 32-ci maddəsi).

1 Гражданское право. Учебник. Часть I /  Под ред. И.Илларионовой и др. М ., 1998. с. 195 
: Малеина М.Н. Зашита личных неимущественных прав советских граждан. М ., 1991, с.73-85; 

Гражданское право. Учебник. Часть I /  Под ред. А.Г.Калпина, А.И.Масляева. М ., 1997, с. 142.
3 Banklar və bank fəaliyyəti haqqında qanun.

Rabitə vasitələri ilə 
ötürülən məlumatın 

sirrini saxlamaq 
hüququ

Vəkil sirrini qorumaq vəkilin daşıdığı əsas vəzifələrindən biridir. Vəkilin pe
şə vəzifələrinin həyata keçirilməsi ilə əlaqədar aldığı məlumatlar, verdiyi məs
ləhətlər və arayışlar vəkil sirrini təşkil edir.1

Həkimlər həkim sirrini təşkil edən məlumatları (yəni vətəndaşın tibbi yardım 
üçün müraciət etməsi faktı, onun xəstəliyinin diaqnozu, sağlamlığının vəziyyəti, 
müayinə və müalicə vaxtı əldə edilən digər məlumatlar) açıqlamamaq vəzifəsi 
daşıyırlar. Onlar bu məlumatların gizlin saxlanılmasına təminat verirlər.2

Professionalların vətəndaşların şəxsi həyat sirrini (bank sirrini, həkim sirrini, 
vəkil sirrini və s.) təşkil edən məlumatları gizli saxlamaq vəzifəsini yerinə yetir
məməsi, yəni həmin məlumatları açıqlaması mülki-hüquqi məsuliyyətə sə
bəb olur. Təqsirkar şəxslər bunun nəticəsində vətəndaşlara vurulmuş zərərin 
əvəzini ödəyirlər. Məsələn, bank sirri təşkil edən məlumatlar bank tərəfindən 
açıqlandığı halda hüquqları pozulmuş müştəri bankdan vurulmuş zərərin əvə
zini ödəməyi tələb edə bilər (MM-in 967-ci maddəsi). Bundan əlavə mənəvi 
zərər də kompensasiya edilir.

Rabitə vasitələri ilə ötürülən məlumatın sirrini sax
lamaq hüququ vətəndaşların Konstitusiyada təsbit 
olunan əsas hüquqlarından biridir. Konstitusiyanın 
32-ci maddəsinin 4-cü hissəsinə görə, bu hüquqa 
dövlət tərəfindən təminat verilir.

Göstərilən hüquq informasiya (məlumat) mübadiləsi ilə bağlıdır, informa
siya (məlumat) mübadiləsi isə şəxsi həyatın vacib elementlərindən biridir. 
Şəxs digər şəxslərlə ünsiyyətdə olmaq üçün informasiya (məlumat) ötürə bi
lər. Bunun üçün o, telefon, poçt, teleqraf və digər rabitə vasitələrindən istifadə 
edir. Bu zaman məlumat vermək (ötürmək) hüququnu həyata keçirmək üçün 
şəxs rabitə təşkilatına müraciət edir. Rabitə təşkilatı öz professional fəaliyyəti
ni və vəzifəsini yerinə yetirərkən (məsələn, teleqram ötürülən zaman) vətən
daşın rabitə vasitələri ilə ötürdüyü məlumatın məzmunu ilə tanış olur. Vətən
daş həmin məlumatın sirrinin saxlanılmasını tələb edə bilər. Bu, onun sub
yektiv şəxsi qeyri-əmlak hüququdur. Söhbət vətəndaşın telefon danışıqları, 
poçt, teleqraf və digər rabitə vasitələri ilə ötürülən məlumatın sirrinin saxlan
masını tələb etmək hüququndan gedir. Rabitə təşkilatının professional fəaliy
yəti ilə bağlı olduğuna görə həmin sirr rabitə sirri (professional sirr)3 hesab 
edilir. Rabitə sirri (rabitənin məxfiliyi), yəni elektrik və poçt şəbəkələri vasi
təsi ilə ötürülən məktubların, telefon danışıqlarının, poçt göndərişlərinin, teleq
ramların və digər məlumatların məxfiliyi Azərbaycan Respublikasının qanunları 
ilə qorunur.4

Göstərilən hüququn obyektini rabitə vasitəsi ilə ötürülən məktubların, tele
fon danışıqlarının, poçt göndərişlərinin, teleqramların və s. məzmunu barədə 
informasiya təşkil edir. Bu informasiya yalnız onları göndərənlərə, ünvan sa-

1 «Vəkillər və vəkillik fəaliyyəti haqqında» qanunun 16 və 17-ci m addələri.
«Əhalinin sağlamlığının qorunması haqqında» qanunun 53-cü m addəsi.

3 Гражданское право. Учебник. Часть I /  Под ред. А.Г.Калпина. А.И.Масляева. M ., I997, с. I42.
«Rabitə haqqında» qanunun 31-ci maddəsi.

hiblərinə və onların qanuni nümayəndələrinə verilə bilər.1 Məhz həmin infor
masiya barəsində informasiya göndərən şəxslə «hamı və hər kəs» arasında 
şəxsi qeyri-əmlak münasibəti yaranır. Borclu şəxs rolunda çıxış edən «hamı 
və hər kəs» informasiya sirrini saxlamaq vəzifəsi daşıyır. Belə vəzifə məlum 
məsələdir ki, rabitə təşkilatı işçilərinin də üzərinə düşür.2 Bütün rabitə opera
torları rabitə sirrinin (məxfiliyinin) qorunmasım təmin etməlidirlər.3 Onlar 
vətəndaşın razılığı olmadan məktublarla, telefon danışıqları ilə, poçt göndəriş
ləri ilə və s. tanış olmaqdan çəkinməlidirlər. Rabitə təşkilatı işçilərinin üzərinə 
həm də informasiyanı açıqlamamaq kimi əlavə vəzifə düşür. Bunlar onu 
göstərir ki, vətəndaşların məlumat sirrini saxlamaq hüququ mütləq xarakterli 
hüquqdur.4

Bəzi hallarda rabitə sirri (məxfiliyi) hüququ məhdudlaşdırıla bilər. Söhbət 
telefon danışıqlarına qulaq asmaq, elektrik rabitə məlumatları ilə tanış olmaq, 
poçt göndərişlərini və bağlamalarını açmaq və götürmək, onlar haqqında mə
lumat almaq və digər məhdudlaşdırma hallarından gedir.5 Belə məhdudlaşdır
ma halları qanunla müəyyən edilir. Məsələn, Konstitusiyanın 32-ci maddəsinin 
4-cü hissəsinə görə, rabitə sirri (məxfiliyi) hüququ qanunla nəzərdə tutulmuş 
qaydada cinayətin qarşısını almaqdan və ya cinayət işinin istintaqı zamanı hə
qiqəti üzə çıxarmaqdan ötrü məhdudlaşdırıla bilər.

Şəxsi həyat hüququnun digər tərkib hissəsi şəxsi hə
yatın toxunulmazlığı hüququ adlanır.6 Bu hüquq vətən
daşların şəxsi həyatının toxunulmazlığını təmin edir. 

Şəxsi həyatın toxunulmazlığı hüququ dedikdə, 
vətəndaşların öz şəxsi həyatına aid olan bütün məsələləri sərbəst (müstəqil, 
heç kəsdən asılı olmadan) həll etmək və ona əsassız müdaxiləni qadağan et
mək imkanı başa düşülür. Yalnız qanunda nəzərdə tutulan hallarda vətəndaş
ların şəxsi həyatına müdaxilə oluna bilər.

Mənzil toxunulmazlığı şəxsi həyatın toxunulmazlığını təmin edən əsas vasi
tələrindən biridir. O, şəxsi həyatın elementlərindən biri hesab edilir. Buna görə 
də mənzil toxunulmazlığı hüququ şəxsi həyatın toxunulmazlığı hüququnun 
məzmununa aid olan başlıca elementlərdən biri sayılır.7

Vətəndaşların mənzil toxunulmazlığı hüququ konstitusion hüquqlardan 
biridir. Konstitusiyanın 33-cü maddəsi həmin hüququ təsbit edir: hər kəsin 
mənzil toxunulmazlığı hüququ vardır. Bu hüquq beynəlxalq sənədlərdə də

Şəxsi həyatın 
toxunulmazlığı 

hüququ

1 «Rabitə haqqında» qanunun 31-ci maddəsi.
2 Гражданское право. Учебник. Часть I /  Под ред. Н.Илларионовой и др. М ., 1998. с. 134.
3 «Rabitə haqqında» qanunun 31-ci maddəsi.
4 Малечна M .И. Защита личных неимущественных прав советских граждан. М ., 1990, с. 88 .
s «Rabitə haqqında» qanunun 32-ci maddəsi.
f’ Советское гражданское право. Учебник. Том I /  Под ред О.А.Красавчикова. М ., 1985, с. 196; 

Гражданское право. Учебник. Часть 1 /  Под ред. Н.Илларионовой и др. М ., 1998.
7 Красавчикова Л.О. Личная жизнь граждан под охраной закона. М ., 1983, с.64; Красавчикова 

Л.О. Понятие и система личных неимущественных прав граждан (физических лиц) в гражданском 
праве Российской Федерации. Екатеринбург, 1994; Гражданское право. Учебник. Часть 1 /  Под 
ред. А Г  Калпина, А.И.Масляева. М ., 1997, с. 142.

ifadə olunmuşdur.1
Mənzil toxunulmazlığı dedikdə, bir tərəfdən, mənzilin fiziki cəhətdən toxu

nulmazlığı (məsələn, qapının sındırılmaması, pəncərə şüşələrinin sındırılma- 
ması və s.) başa düşülür. Əgər belə olardısa, onda söhbət mülkiyyətçinin və 
ya kirayəçinin əmlak hüquqlarından gedərdi.

Mənzil toxunulmazlığı dedikdə, digər tərəfdən vətəndaşların şəxsi həyatının 
elementlərindən biri başa düşülür. Qanunverici fiziki toxunulmazlığı yox, məhz 
həmin elementi nəzərdə tutmuşdur.2 Mənzillərin fiziki toxunulmazlığı kimi mə
sələ ilə mülki hüququn mülkiyyət hüququ, habelə delikt hüququ kimi institutları 
məşğul olur.

Mənzil toxunulmazlığı dedikdə, şəxsin ona məxsus olan mənzildə öz istə
yinə uyğun hərəkət etmək və mənzildə yaşayanların iradəsi ziddinə olaraq 
ona daxil olmağa yol verməmək imkanı başa düşülür.

Mənzil toxunulmazlığı hüququ vətəndaşların subyektiv şəxsi qeyri-əmlak 
hüququdur. O, mütləq hüquqlar sırasına daxildir. Belə ki, səlahiyyətli şəxs 
(mənzil sahibi) onun mənzil toxunulmazlığı hüququnu pozmamağı istənilən 
şəxsdən («hamı və hər kəs»dən) tələb etmək hüququna malikdir. Səlahiyyətli 
şəxsin bu hüququna əhatə dairəsi məlum olmayan şəxslərin («hamı və hər 
kəs»in), yəni borclu şəxslərin onun mənzil toxunulmazlığı hüququnu pozma
maq kimi vəzifəsi uyğun gəlir.

Qanunda nəzərdə tutulan hallarda vətəndaşların mənzil toxunulmazlığı hü
ququ məhdudlaşdırıla bilər. Belə hallarda mənzildə yaşayanların iradəsi ziddi
nə olaraq mənzilə daxil olunmasına yol verilir. Həmin halları faktiki olaraq üç 
yerə bölmək olar:

•  hüquqi zərurət halları;
•  faktiki zərurət halları;
•  fövqəladə hallar.
Hüquqi zərurət halları o hallardır ki, həmin hallarda müəyyən prosessual 

hərəkətlərin edilməsi lazım gəlir və buna görə də icazəsiz mənzilə daxil olu
nur. Söhbət axtarış, götürmə, əmlaka həbs qoyma və digər prosessual hərə
kətlərdən gedir. Həmin hərəkətlər yalnız səlahiyyətli vəzifəli şəxslər tərəfindən 
müəyyən qaydada edilə bilər. Bu hərəkətlər CPM-in normaları ilə tənzimlənir.

Faktiki zərurət halları elə hallardır ki, həmin hallarda qarşısını alan (ehti
yat) və digər profilaktik tədbirlərin görülməsi lazım gəlir. Buna görə də icazəsiz 
mənzilə daxil olunur. Qaz, su və digər avadanlıqlara baxma faktiki zərurət ha
lına misal ola bilər.

Fövqəladə hallar qeyri-adi hallardır. Məsələn, yanğın, mənzildə qaz partla-

1 Heç kəsin mənzil toxunulmazlığına əsassız olaraq qəsd etm ək olm az (İnsan hüquqlan 
barədə ümumi bəyannam ənin 12-ci maddəsi).

2 Советское гражданское право. Учебник. Том 1/Под ред О.А.Красавчикова. М ., 1985, с. 196; 
Гражданское право. Учебник. Часть I /Под ред. Н.Илларионовой и др. М ., 1998, с. 181; 
Гражданское право. Учебник. Том I /  Под ред Е.А.Суханова. М ., 1998, с.740.

yışı və digərləri həmin hallara misal ola bilər.1
Göstərilən hallardan hər hansı biri mövcud olduqda, mənzildə yaşayanların 

iradəsi ziddinə olaraq mənzilə daxil oluna bilər. Lakin bu, mənzilə daxil olma 
üçün kifayət etmir. Bunun üçün digər tələblərin də olması vacibdir. Həmin tə
ləblərə aiddir: mənzilə daxil olma barədə qanunda birbaşa göstərişin olması; 
mənzilə daxil olan şəxsin mənzilə daxil olmağa səlahiyyəti çatması (səlahiyyə
ti olması).

Şəxsi sənədlərin 
toxunulmazlığı 

hüququ

Şəxsi sənədlərin toxunulmazlığı hüququ şəxsi həyatın 
toxunulmazlığı hüququnun elementlərindən biridir. Bu 
hüquq vətəndaşların şəxsi həyatının toxunulmazlığını 
təmin edir.

Şəxsi sənədlərin toxunulmazlıq hüququ Azərbaycan Respublikasının (eləcə 
də RF və digər MDB respublikalarının) mülki qanunvericiliyində formula edilmə
mişdir. Bu hüquq sovet dövrünün bəzi mülki məcəllələrində (məsələn, Qazaxıs
tan SSR-in MM-nin 491 -ci və Özbəkistan SSR-in MM-in 540-1-ci maddələrində) 
ifadə olunmuşdu.1 2 Həmin məcəllələrdə göstərilən hüquq barədə nəzərdə tutu
lan qaydalar digər respublikaların praktikasında da tətbiq edilirdi.

Şəxsi sənədlərin toxunulmazlığı hüququnun obyektini məktub, gündəlik, 
qeydlər, xatirat (xatirələr), qeyd kitabçası və digər yazılar təşkil edir.3 Onlar 
qeyri-maddi (qeyri-əmlak) nemətlər olub, mənəvi xarakterə malikdir. Həmin 
nemətlər şəxsi sənədlər adlanır.

Şəxsi sənədlər dedikdə, elə sənədlər başa düşülür ki, bunlarda şəxsiyyə
tə aid faktlar, münasibətlər və vətəndaşların şəxsi həyatı ilə bağlı olan digər 
hallar barədə informasiya ifadə olunur.4 Onlar sosial qiyməti olan neymətlər- 
dir. Belə ki, şəxsi sənədlər müəyyən şəxslə bağlı olan faktlar barədə informa
siya daşıyıcısı olub, zamanın xüsusi «şahidləridir». Onlar tarixi baxımdan xü
susi əhəmiyyət kəsb edir.

Şəxsi sənədlərin toxunulmazlığı hüququnun hüquqi təbiəti mülki hüquq el
mində mübahisə doğuran məsələdir. Məsələ burasındadır ki, bəzi müəlliflər 
şəxsi sənədlərin toxunulmazlığı hüququnu müəlliflik hüququ ilə, şəxsi sənədlə
rin özünü isə müəlliflik hüququnun obyekti olan əsərlə qarışdırırlar.5

Hesab edirik ki, əgər şəxsi sənədlər müəllif hüququnun obyekti üçün müəy
yən edilən iki əlamətə (birinci əlamət nəticənin yaradıcılıq xarakterinə malik ol
masından, ikinci əlamət isə nəticənin hər hansı obyektiv formada mövcud ol

1 Bir sıra qanunlarda m ənzilə daxil olmanı şərtləndirən hallar nəzərdə tutulmuşdur: «Fövqəl
adə vəziyyət haqqında» qanun (17-ci maddə); «Əm əliyyat-axtarış fəaliyyəti haqqında» qanun 
(10-cu m addə); «Terrorçuluğa qarşı m übarizə haqqında» qanun (9-cu m addə); «M əhkəm ə nə
zarətçiləri və m əhkəm ə icraçıları haqqında» qanun (8-ci m addə).

: Малеин Н  С. Гражданский закон и права личности в СССР. М ., 1981, с. 157; Метет Н.С. 
Охрана прав личности советским законодательством. М ., 1985, с. 59.

1 Малеина М.Н. Зашита личных неимущественных прав советских граждан. М ., 1991, с. 94.
4 КрасавчиковаЛ.О . Личная жизнь граждан под охраной закона. М ., 1983, с. 99-100.
s Bu hüquqların hüquqi xarakteri barədə Красавчикова Л.О. Авторское право и права на 

письма, дневники, записки, заметки И Проблемы советского авторского права. М ., 1979, с. 107- 
108; Красавчикова Л.О. Личная жизнь граждан под охраной закона, с. 102-107.

masından ibarətdir)1 cavab verərsə, onda şəxsi sənədlər müəlliflik hüququnun 
obyekti olan əsər, onlar barəsində yaranan hüquq isə müəlliflik hüququ kimi 
tanınacaqdır. Məsələn, məşhur rus tənqidçisi V.Q.Belinskinin görkəmli və ta
nınmış yazıçı N.V.Qoqola yazdığı 15 iyul 1847-ci il tarixli məktub şəxsi sənəd
dir. Amma bu məktub yaradıcılıq fəaliyyətinin nəticəsidir, yəni yaradıcılıq xa
rakterinə malikdir. Buna görə də həmin məktub şəxsi sənəd yox, müəlliflik hü
ququnun obyekti olan əsərdir. Buna görə sovet dövlətinin banisi V.İ.Lenin onu 
«senzurasız demokratik mətbuatın ən yaxşı əsərlərindən biri» hesab edirdi.2

Əgər şəxsi sənədlər (məsələn, məktub, xatirat və s.) bu sənədlərin sahibi
nin, yəni müəllifin yaradıcılıq fəaliyyətinin nəticəsini ifadə etməzsə, habelə ide
yaların, fikirlərin və obrazların məcmusu olmazsa, onda əsər, yəni müəlliflik 
hüququnun obyekti yox3, şəxsi sənədlərin toxunulmazlıq hüququnun obyekti 
hesab edilir. Əsərdən fərqli olaraq, şəxsi sənədlər müəlliflik hüququnun hüqu
qi mühafizə sferasına daxil olmur, yəni müəlliflik hüququ ilə qorunmur.

Şəxsi sənədlərin toxunulmazlığı hüququ subyektiv mülki hüquqdur. O, 
mütləq hüquqlar sırasına aiddir.4 Buna görə də səlahiyyətli şəxs, yəni şəxsi 
sənədlərin müəllifi bütün digər şəxslərdən («hamıdan və hər kəs»dən) -  bütün 
cəmiyyət üzvlərindən sənədlərin toxunulmazlığını pozmamağı tələb etmək hü
ququna malikdir. Əhatə dairəsi məlum olmayan borclu şəxslər isə göstərilən 
hüququ pozan hərəkətlərdən çəkinməlidirlər.

Subyektiv mülki hüquq olan şəxsi sənədlərin toxunulmazlığı hüququ müəy
yən məzmuna malikdir. Onun məzmunu bir neçə elementdən -  hüquqi im
kandan (səlahiyyətdən) ibarətdir. Şəxsi sənədlərin müəllifi kimi tanınmaq 
hüququ həmin hüquqi imkanlardan (səlahiyyətlərdən) biridir. Bu səlahiyyət 
konkret şəxsi sənədin müəyyən müəllif tərəfindən yaradılma faktını hüquqi 
cəhətdən ifadə edir. Əgər şəxsi sənəd başqa şəxsə verilərsə, onu yaradan 
şəxs yenə də müəllif kimi tanınır. Ona görə ki, şəxsi sənədin müəllifi kimi ta
nınmaq hüququ şəxsi hüquq olub, özgəninkiləşdirilmir və müəllifin özündən 
ayrılmazdır.

Şəxsi sənədlərin toxunulmazlıq hüququnun obyektindən, yəni şəxsi 
sənədlərin özündən istifadə etmək və ona sərəncam vermək hüququ həmin 
hüququn məzmununu təşkil edən səlahiyyətlərdən biridir. Söhbət şəxsi sə
nədlərdə ifadə olunan informasiyanın başqa şəxslərə verilməsi imkanından 
gedir. Belə ki, şəxsi sənədlər əşya olmaqdan əvvəl, ilk növbədə, informasiya 
daşıyıcısıdır. Həmin informasiyanı başqa şəxslərə vermək şəxsi sənədlərdən 
istifadə və onlara sərəncam vermək səlahiyyətlərinin həyata keçirilməsini ifa
də edir.

1 Müəlliflik hüququnun obyektinin iki əlaməti barədə A lla h v e rd iy e v  S.S. Azərbaycan  
Respublikasının müəlliflik və patent hüququ. M ühazirə kursu. Bakı, 20 00 , s. 84-92; 
A lla h ve rd iye v  S .S . Əqli m ülkiyyət hüququ. Dərs vəsaiti. Bakı. 2006.

1 Ленин В.И. Поли. собр. соч. том 25, с. 94.
3 Tanınm ış sovet alimi В.И.Серебровски əsərə anlayış verərkən m əhz bu iki cəhəti nəzərə  

alır {Серебровскии В.И. Вопросы советского авторского права. М ., 1956, с. 32).
Həm in hüququn subyektiv mülki hüquq, habelə mütləq hüquq olması barədə bax: 

Советское гражданское право. Учебник. Том 1 /  Под ред О.А.Красавчикова. М ., 1985, с. 200.

61



Şəxsi sənədlər yalnız müəllifin razılığı və icazəsi ilə dərc edilə bilər (məktub 
isə müəllifin və məktubun ünvanlandığı şəxsin icazəsi ilə dərc oluna bilər). 
Müəllif öldükdə isə şəxsi sənədlərin dərc olunmasına razılığı onun arvadı, 
uşaqları, valideynləri, bir sözlə, yaxın adamları verirlər.

Digər hüquqi imkan isə dispozitiv səlahiyyət adlanır.1 Bu səlahiyyət şəxsə 
hüquqi imkan verir ki, o, sərbəst surətdə şəxsi sənədlər yaratsın, onları topla
sın və saxlasın.

Şəxsi sənədlərin toxunulmazlığı hüququnun məzmununa daxil olan ele
mentləri -  hüquqi imkanları (səlahiyyətləri) müəyyən etdikdən sonra göstərilən 
hüquqa anlayış verə bilərik.

Şəxsi sənədlərin toxunulmazlığı hüququ elə bir subyektiv mülki hüquqdur 
ki, bu hüquq şəxsi sərbəst surətdə şəxsi sənədlər yaratmaq, öz istəyinə uy
ğun şəxsi sənədlərdən istifadə və onlara sərəncam vermək səlahiyyəti ilə tə
min edir.

II FƏSİL
ŞƏRƏF, LƏYAQƏT VƏ İŞGÜZAR NÜFUZ 

HÜQUQLARININ MÜLKİ-HÜQUQU MÜDAFİƏSİ

§ 1. Şərəf, ləyaqət və işgüzar 
nüfuz hüquqları şəxsi qeyri-əmlak əmlak 

hüququnun növləri kimi
Şərəf, ləyaqət və işgüzar nüfuz hüquqları şəxsi xarak-

Şərəf, ləyaqət və terli qeyri-əmlak hüquqları hesab edilir1. Onlar səla- 
işgüzar nüfuz hiyyətli şəxsin (yəni həmin hüquq sahibinin, hüquq da- 

hüquqlarınm əsas şıyıcısının) şəxsiyyətini fərdiiəşdirməyə yönəlir (işgüzar 
xüsusiyyətləri nüfuz hüququ həm də hüquqi şəxslərə məxsus olur).
Şərəf, ləyaqət və işgüzar nüfuz hüquqları, bir qayda olaraq, onunla xarak

terizə olunur ki, həmin hüquqlar şəxsiyyətin özündən ayrılmaz olub, özgənin- 
kiləşdirilmir.

Hüquq ədəbiyyatı səhifələrində bəzi müəlliflər göstərirlər ki, subyektiv mülki 
hüquq kimi şərəf, ləyaqət və işgüzar nüfuz hüquqlarından danışmaq düzgün 
deyil. Həmin müəlliflər öz fikirlərinin əsaslı olmasını bununla izah edirlər ki, ob
yektiv hüquq (qanun) şərəf, ləyaqət və işgüzar nüfuz hüquqları sahibinin necə 
davranmasını (davranışını) müəyyən etmir. Subyektiv hüquq isə müəyyən 
davranış imkanı deməkdir. Onların fikrincə, qanun yalnız həmin hüquqların po
zulması zamanı onların müdafiəsini nəzərdə tutur və buna görə də şərəf, ləya
qət və işgüzar nüfuzun müdafiəsi haqqında subyektiv hüquqdan danışmaq da
ha düzgündür2. V.A.Tarxov da şərəf və ləyaqət hüququnu subyektiv hüquq kimi 
tanımır3. Müəlliflərdən K.F.Yeqorov və digərləri analoji mövqedə dururlar (düz
dür, onlar öz mövqelərini əsaslandırmaq üçün başqa arqumentlər gətirirlər)4.

Güman edirik ki, məsələyə bu cür yanaşmaq həqiqətdən uzaqdır. Belə ki, 
şərəf, ləyaqət və işgüzar nüfuz hüququ subyektiv hüquqlardan biridir5. 
Bunun üçün kifayət qədər əsaslar vardır. Şərəf, ləyaqət və işgüzar nüfuzu mü
dafiə hüququna gəldikdə isə qeyd etmək lazımdır ki, o, şərəf, ləyaqət və işgü
zar nüfuz hüququ kimi subyektiv hüququn məzmununa daxil olan səlahiyyət-

1 Белявский А. В. Судебная защита чести и достоинства граждан. М ., 1966, с.5.
2 Гражданское право России. Учебник. Часть 1/Под ред. З.И.Цыбуленко. М ,  1998, с. 169.
3 Тархов В.А. Осуществление гражданских прав//В сб. «Развитие прав граждан СССР и де

ление их охраны на современном этапе коммунистического строительства». Саратов, 1962, с. 115.
Егоров К.Д. Личные неимущественные права граждан СССР//Уч. зап., Вып. 4, Л Г У . 1953.

с. 144.
Müəlliflərdən Г.П.Савччев və М.Н.Малеина  şərəf və ləyaqət hüququnun m əhz subyektiv 

hüquq olmasını göstərirlər (bax: Советское гражданское право. Учебник. Том 1/Под ред. 
В.П.Грибанова, С.М.Корнеева. М ., 1979, с. 195; Гражданское право. Учебник. Том I /  Под ред. 
Е.А.Суханова. М ., 1998, с.734; Малеина М.Н. Защита личных неимущественных прав советских 
граждан. М ., 1991, с.58).

lərdən biridir.
Bildiyimiz kimi, subyektiv mülki hüquqlar müəyyən məzmuna malikdir. On

ların məzmunu elementlərdən -  səlahiyyətlərdən (hüquqi imkanlardan) ibarət
dir. Subyektiv mülki hüquqların məzmunu da səlahiyyət (səlahiyyətli şəxsə 
verilən hüquqi imkan) anlayışı vasitəsilə açıqlanır.

Subyektiv mülki hüquq kimi şərəf, ləyaqət və işgüzar nüfuz hüququ üçün 
dörd səlahiyyətin mövcudluğu xarakterikdir. Bunlardan biri tələb etmək sə
lahiyyətidir. Bu səlahiyyət hüquq sahibinə (səlahiyyətli şəxsə) imkan verir ki, 
səlahiyyətli şəxs əhatə dairəsi məlum olmayan qeyri-məhdud saylı borclu 
şəxslərdən («hamıdan və hər kəsdən») onun hüququnu pozmaqdan çəkinmə
yi tələb etsin1. Bu isə onu göstərir ki, subyektiv hüquq kimi şərəf və ləyaqət 
hüququ öz xarakterinə görə mütləq hüquqdur2, bu subyektiv hüquqdan irəli 
gələn hüquq münasibəti isə mütləq hüquq münasibəti sayılır3. Həmin müna
sibətdə borclu tərəf rolunda çıxış edən «hamı və hər kəs» isə subyektiv şərəf 
və ləyaqət hüququnu pozmamaq vəzifəsi (passiv vəzifə) daşıyır.

Digər səlahiyyət isə müdafiə səlahiyyəti adlanır. Bu səlahiyyət hüquq sa
hibinə (səlahiyyətli şəxsə) imkan verir ki, hüquq sahibi onun şərəf və ləyaqət 
hüququ pozulduqda qanunla müəyyənləşdirilən müdafiə üsullarına əl atsın. 
Deməli, şərəf və ləyaqət hüququ pozulduğu hallarda müdafiə səlahiyyəti (hü
quqi imkanı) da əmələ gəlir.

İstifadə səlahiyyəti subyektiv şərəf, işgüzar nüfuz və ya ləyaqət hüququ
nun məzmununa daxil olan üçüncü səlahiyyətdir. Bu səlahiyyət hüquq sahibi
nə imkan verir ki, o, şərəf və ləyaqət kimi sosial nemətdən istifadə etsin. Mə
sələn, başqa şəxslərə zəmanət verilən zaman, zaminlik vaxtı şəxs öz şərəf və 
ləyaqətindən istifadə edir4 5. Belə halda şərəf və ləyaqət hüququ müəyyən mə
nada «sosial dövriyyə»nin obyekti olur.

istifadə səlahiyyəti şəxsin cəmiyyətdə şəxsi, əmək, ictimai və digər fəaliyyət 
sahələrində özü haqqında yaranmış təsəvvürlərdən istifadə etmək imkanıdır.

Subyektiv şərəf, ləyaqət və işgüzar nüfuz hüququnun məzmununa davra
nış səlahiyyəti kimi dördüncü səlahiyyət də daxil etmək olar.

Davranış səlahiyyəti özü iki səlahiyyəti birləşdirir. Bunlardan biri sahiblik 
səlahiyyətidir. Sahiblik səlahiyyəti şəxsin şərəfə, ləyaqətə və işgüzar nüfuza 
malik olmaq (sahib olmaq) imkanıdır.

Digər səlahiyyət isə şərəf, ləyaqət və işgüzar nüfuzu dəyişmək səlahiy
yəti adlanır6. Bu səlahiyyət şəxsə imkan verir ki, o, şərəf, ləyaqət və işgüzar 
nüfuzunun məzmununu dəyişdirsin. Məsələn, şəxs bu səlahiyyətdən istifadə

1 Müəlliflərdən M .N .M a le in a  səhvən tələb etm ək səlahiyyətini sahiblik səlahiyyətinə aid edir 
(Гражданское право. Учебник. Часть I /  Под ред. А.Г.Калпина, А.И.Масляева  М ., 1997, с.140).

2 Белявский А.В., Придворов Н.А. Охрана чести и достоинства личности в СССР. M ., 19 7 1, с.32.
“ Гражданское право. Учебник. Том 1/Под ред.Е.А.Суханова. М ., 1998, с.734.
4 Малей» Н.С. Гражданский закон и права личности в СССР. M ., 1981, с. 147.
5 Гражданское право. Учебник. Часть 1/Под ред. А.Г.Калпина, А.И.Масляева , М ., 1997, с. 140.
6 Müəlliflərdən А.В.Белйавски və НА.Придворов  subyektiv hüquq kimi şərəf və ləyaqət 

hüququnun m əzm ununa üç hüquqi imkanı daxil edirlər: başqalarına tə ləb irəli sürm ək imkanı; 
dövlət m əcburetm əsinə m üraciət etm ək imkanı; istifadə etm ək imkanı (bax; Белявский А.В., 
Придворов Н  А. Охрана чести и достоинства личности в СССР. M ., 1971, с.35).

edərək firma ilə (məsələn, reklam agentliyi ilə) əvəzli müqavilə bağlayır. Firma 
həmin müqaviləyə əsasən şəxsin imicini dəyişdirir1.

Dəyişkənlik (tez-tez dəyişmək) şərəf, işgüzar nüfuz və ləyaqətin fərqləndiri
ci cəhətidir. Belə ki, şəxsin davranışı dəyişdikcə, onun şərəf və ləyaqətinin, 
habelə işgüzar nüfuzunun məzmunu da dəyişir.

Beləliklə, şərəf, ləyaqət və işgüzar nüfuz hüququ subyektiv mülki hüquq
dur və subyektiv mülki hüquq kimi onun məzmununa yuxarıda göstərdiyimiz 
səlahiyyətlər (hüquqi imkanlar) daxildir.

Qeyd etmək lazımdır ki, subyektiv şərəf, ləyaqət və iş
güzar nüfuz hüquqları yalnız hüquq münasibəti çərçi
vəsində mövcud ola bilər. Hüquq münasibətindən kə
narda həmin hüquqların mövcud olması qeyri-müm
kündür. Hüquq münasibətinin özü isə obyektsiz yarana 

və mövcud ola bilməz. Obyekt mülki hüquq münasibətinin elementlərindən bi
ridir. Bəs subyektiv şərəf, ləyaqət və işgüzar nüfuz hüquqlarından irəli gələn 
hüquq münasibətinin obyekti nədən ibarətdir?

Göstərilən hüquq münasibəti şəxsi qeyri-maddi (qeyri-əmlak) nemətlər ba
rəsində əmələ gəlir. Həmin nemətlərə aiddir:

•  şərəf;
•  ləyaqət;
•  işgüzar nüfuz.
Göstərdiyimiz həmin nemətlər subyektiv şərəf, ləyaqət və işgüzar nüfuz 

hüquqlarının obyektləridir. Onlar maddi (iqtisadi) məzmundan və əmlak də
yərindən məhrum olub, şəxsiyyətin özündən ayrılmazdır. Buna görə də 
şərəf, ləyaqət və işgüzar nüfuz kimi nemətlər özgəninkiləşdirilmir. Onları sat
maq, bağışlamaq, dəyişmək və s. olmaz. Həmin nemətlər nə əqd vasitəsilə, 
nə də hər hansı digər hüquqi hərəkətlə ləğv edilə bilər.

Qanunvericilik, o cümlədən mülki qanunvericilik şərəf, ləyaqət və işgüzar 
nüfuza tərif vermir, həmin anlayışların mahiyyətinə aydınlıq gətirmir. Hüquq el
mində şərəf və ləyaqət bir tərəfdən etik kateqoriya2, digər tərəfdən əxlaqi-hü- 
quqi kateqoriya3, başqa tərəfdən isə əxlaqi kateqoriya hesab edilir4.

Şərəf və ləyaqət etik-sosial nemət olub, vətəndaşların əxlaqi keyfiyyəti, mə
nəvi sərvəti və ya dəyəridir. Onlar bir-birinə həddən ziyadə yaxın olan qohum 
anlayışlardır. Həmin anlayışlar arasında sıx, qırılmaz əlaqə vardır. Onlar necə 
deyərlər, bir-birinə «sarmaşan» anlayışlardır. Buna görə də həmin anlayışları 
bir-birindən ayırmaq olmaz. Məhz bu səbəbdən onlara bir-biri ilə qırılmaz əla
qədə baxmaq lazımdır. Şərəf və ləyaqət anlayışları bir-birinə o qədər yaxındır

1 Yeri gəlm işkən qeyd edək ki, m üasir dövrdə R F-də və digər xarici ö lkələrdə haqq əsasında  
konkret şəxsin imicinin yaradılm ası ilə m əşğul olan firm alar, hər şeydən əvvəl, reklam  
agentlikləri yaradılm ışdır. Bunun üçün həmin şəxslə saziş bağlanır.

Стремякова И.Р. Честь и достоинство -  категория марксистской этики// 13 книге «Категория 
марксистской-ленинской этики». М ., 1965, с.96-105; Белявский А.В.. Придворов Н  А. Охрана чести 
и достоинства личности в СССР. М ., 1971, с.ЗО.

Советское гражданское право. Учебник. Том I /  Под ред. В.П.Грибанова, С.М .Корнеева. М ., 
1979, с. 196.

4 Комментарий к Г К  РФ. Часть 1/Отв.ред. О.Н.Садиков. М ., 1999, с.334.

ki, tez-tez onları səhvən eyni mənada işlədirlər1.
Şərəf və ləyaqət bir-biri ilə qarşılıqlı bağlı olan elə meyarlardır ki, bu meyar

lar əsasında vətəndaşların şəxsiyyətinə mənəvi qiymət verilir. Fərq yalnız 
burasındadır ki, şərəf mənəvi qiymətvermənin xarici, ləyaqət isə daxili 
meyarıdır2.

Şərəf və ləyaqət şəxsiyyəti fərdiləşdirir, onu xarakterizə edir. Onların hər 
ikisi də vacib mənəvi nemətlərdir. Şərəf və ləyaqət həm də vətəndaşların mə
nəvi-əxlaqi keyfiyyətləridir. Onlar arasında fərq isə yalnız mənəvi-əxlaqi key
fiyyətlərə qiymət verilməsinə necə yanaşmaq məsələsindən ibarətdir3. Belə ki, 
şərəf şəxsin mənəvi-əxlaqi keyfiyyətlərinə obyektiv, ləyaqət isə subyektiv qiy
mət verilməsinə əsaslanır, yəni şəxsin mənəvi-əxlaqi keyfiyyətlərinə qiymət 
verilməsinə obyektiv yanaşma şərəf üçün, subyektiv yanaşma isə ləyaqət 
üçün xarakterikdir. Əgər şəxsə onun ətrafındakılar (ətrafındakı adamlar), yə
ni onu əhatə edənlər tərəfindən qiymət verilərsə, belə qiymətə şərəf deyilir. 
Yox, əgər şəxs öz-özünə qiymət verərsə, onda söhbət ləyaqətdən gedir. Şərəf 
şəxsin obyektiv qiymətini, ləyaqət isə subyektiv qiymətini müəyyən edir.

Şəxslər cəmiyyət üzvləri, mənsub olduqları dövlətin vətəndaşları, müəyyən 
kollektiv və ya ailə üzvləridir. Onlar müəyyən sənətin və peşənin nümayəndə- 
sidirlər. Şəxslərin davranışı ailədə, məişətdə, işdə, siyasi, iqtisadi və mədəni 
sahələrdə iştirak etmədə, bir sözlə, ictimai həyat prosesində təzahür edir. Bu 
zaman şəxslər ictimai cəhətdən əhəmiyyətli olan əməllər törədir, ictimai mə
nası olan hərəkətlər edirlər. Həmin əməl və hərəkətlər şəxsin ictimai keyfiyyət
lərini (mənəvi-əxlaqi, etik, işgüzar, professional və digər keyfiyyətlərini) üzə çı
xarır. Məhz bu keyfiyyətlər əsasında şəxs haqqında fikir söylənilir, mülahizə 
yürüdülür. Şəxsin malik olduğu ictimai keyfiyyətlərə ətrafdakılar qiymət verir
lər. Buna ictimai qiymət və ya sosial qiymət deyilir. Həmin qiymət mülki hü
quq elmində şərəf adlanır. Şəxsin ictimai qiyməti isə onun özündən asılı
dır. Belə ki, ictimai qiymət şəxslərin davranışı, əməlləri, cəmiyyətin, dövlətin, 
kollektivin və digər şəxslərin mənafelərinə münasibət əsasında formalaşır. 
Buna görə də ayrı-ayrı şəxslərin ictimai qiyməti eyni ola bilməz. Konkret şəx
sin ictimai qiyməti onun törətdiyi əməldən asılı olaraq dəyişə bilər.

Şərəf dedikdə, şəxsə (şəxsiyyətə) verilən müəyyən ictimai (sosial) 
qiymət başa düşülür. Söhbət müsbət ictimai qiymətdən gedir4. Deməli, şərəf 
şəxsiyyətə verilən müsbət ictimai qiyməti ifadə edir5.

Şərəf şəxsin (şəxsiyyətin) obyektiv ictimai xüsusiyyətidir. O, cəmiyyətin 
şəxsə (şəxsiyyətə) olan münasibətini müəyyənləşdirir. Şəxsin (şəxsiyyətin) 
ictimai-mənəvi və ictimai-əxlaqi statusu məhz onunla müəyyən olunur. Şərəf

’ Ш иш кин А. В. О личном достоинстве и чести советского человека//Вопросы философии.
1962, №4, с. I I  б.2

Малеин Н С . Гражданский закон и права личности в СССР. M ., I9 8 I, с. 150.
Ярошенко К  Б. Жизнь и здоровье под охраной закона. М ., 1991, с. 155.
Белявский А.В. Судебная защита чести и достоинства граждан. М ., 1966, с.б; Гражданское 

право России. Курс лекций. Общая часть /  Под ред. О.А.Садикова. М ., 2001, с.285; Гуев А.Н. 
Гражданское право. Учебник. Том I. М ., 2003, с. 192; Гражданское право. Учебник. Том 1/Под 
ред. Е.А.Суханова. М ., 1998, с.733.

Иоффе О С. Советское гражданское право. М., 1967, с.321.

şəxsə olan obyektiv ictimai münasibəti əks etdirir. O, şəxsin cəmiyyətdə tutdu
ğu mövqeyə təsir göstərir.

Şərəf cəmiyyətdə yaşayan varlıq kimi, ictimai həyatda fəaliyyət göstərən sub
yekt kimi, kollektiv və ailə üzvü kimi, müəyyən sənətin (peşənin) təmsilçisi (nüma
yəndəsi) kimi şəxsin malik olduğu ictimai keyfiyyətlərlə (mənəvi-əxlaqi, etik, işgü
zar, professional və s.) müəyyən edilir. Məhz bu keyfiyyətlərə verilən müsbət qiy
mət hüquqi nemət (sərvət, dəyər) kimi1 şərəfin mahiyyətini təşkil edir2.

Hüquq ədəbiyyatı səhifələrində haqlı olaraq göstərildiyi kimi, şərəf vətən
daşların malik olduqları ictimai keyfiyyətlərin ölçüsüdür3. Həmin keyfiyyətlər 
bazar iqtisadiyyatı şəraitində xüsusi rol oynayır. Belə ki, xidmət (iş, əmtəə, 
məhsul) bazarında onlar böyük əhəmiyyət kəsb edir. Çox vaxt işgüzar əməliy
yatların uğurla həyata keçirilməsi, kontraktların bağlanması zamanı müvəffə
qiyyətə nail olunması həmin keyfiyyətlərdən asılı olur4.

Ləyaqətə gəldikdə isə qeyd etmək lazımdır ki, o, şərəflə sıx surətdə bağlı 
olan kateqoriyadır. Əgər şərəf şəxsiyyətin obyektiv, ictimai və xarici meya- 
rıdırsa, ləyaqət onun subyektiv, fərdi və daxili meyarıdır. Onların hər ikisi 
şəxsiyyətin vacib mənəvi nemətidir.

Şəxs öz ictimai keyfiyyətlərini (mənəvi-əxlaqi, işgüzar və digər ictimai key
fiyyətlərini), qabiliyyət və səylərini, ictimai cəhətdən əhəmiyyətli olmasını (öz 
ictimai əhəmiyyətini) dərk edir, başa düşür. Bir sözlə, şəxs öz ictimai keyfiy
yətlərinə qiymət verir. Mülki hüquq elmində bu cür öz-özünə qiymət verməyə 
ləyaqət deyilir.

Ləyaqət dedikdə, şəxsin özünün öz ictimai keyfiyyətlərinə (mənəvi-əx
laqi, işgüzar və digər ictimai keyfiyyətlərinə) verdiyi qiymət başa düşülür.

Lakin şəxsin öz-özünə verdiyi qiymət onun ictimai qiymətinə, yəni cəmiyyət 
tərəfindən verilən qiymətinə əsaslanır5. Bu isə onu göstərir ki, ləyaqətin ma
hiyyətini şəxsin ona verilən ictimai qiymətə özünün qiymət verməsi təşkil edir6. 
Şəxs öz mənəvi-əxlaqi və hüquqi qiymətini, əhəmiyyətini dərk edir və anlayır
sa, bu, ləyaqət deməkdir. Ləyaqət şəxsin öz ictimai və hüquqi vəziyyətinə özü 
tərəfindən daxilən verdiyi qiymətdir. Ləyaqət mahiyyətcə, şəxsin ictimai cəhət
dən əhəmiyyəti olan münasibətlər sistemində tutduğu yerin onun şüurunda

1 Е.А.Флейшитс şərəfi «hüquqi nemət» hesab edirdi (bax: Флейщиц E.А. Личные права в 
гражданском праве СССР и капиталистических стран. М ., 1941, с. 144).

2 Гуев А Н. Гражданское право. Учебник. Том I. М ., 2003, с. 192; Гуев А Н. Постатейный 
комментарий к части первой Гражданского кодекса. М ., 2000, с.288.

3 Малеина М.Н. Защита личных неимущественных прав советских граждан. М ., 1991, с.58; 
Гражданское право. Учебник. Часть 1/Под ред. А.Г.Калпина, А.И.Масляева, М ., 1997, с. 140.

4 Постановление Пленума Верховного Суда РФ от 18.08.92 № I I  «О некоторых вопросах, 
возникающих при рассмотрении судами дел о защите чести и достоинства граждан, а также 
деловой репутации граждан и юридических лиц» (Бюллетень Верх.Суда РФ 1992, № 11, с.9).

5 Братусь С.Н. Предмет и система советского гражданского права. М ., 1963, с.85; Советское 
гражданское право. Учебник. Часть 1 / Под \>е,п,.В.А.Рясенцева, М ., 1986, с. 184; Советское граж
данское право. Учебник. Том |/Подрсд. Ю.Х.Калмыкова, В.А.Тархова. М ., 1990, с. 141; Советское 
гражданское право. Учебник. Том 1/Под ред. О.А.Красавчикова, М ., 1985, с.202; Гражданское 
право России. Учебник. Часть I /  Под ред. З.И.Цыбуленко, М ., 1998, с.169; Гражданское право. 
Учебник. Часть 1/Под ред. Т.И.Илларионовой и др. М ., 1998, с. 186.

6 Иоффе О  С. Советское гражданское право. М ., 1967, с.321.

əks olunmasıdır.
Şərəf və ləyaqət eyni bir hadisənin, yəni şəxsin malik olduğu ictimai keyfiy

yətlərə qiymət verilməsi kimi hadisənin mahiyyətini açır. Lakin onlar həmin 
məsələni müxtəlif müstəvilərdə həll edir.

Şərəf və ləyaqətə verdiyimiz elmi (doktrinal) tərif sovet dövrünün sivilist 
alimləri tərəfindən formulə edilmişdir. Xüsusilə E.A.Fleyşits1, S.N.Bratus2, 
O.S.İoffe3, V.Q.Verdnikov, A.Y.Kabalkin4, O.A.Krasavçikov5, N.S.Malein6, 
A.V.Belyavski, N.A.Pridvorov7 və L.O.Krasavçikova8 kimi alimlər həmin anla
yışların hərtərəfli işıqlandırılmasına təşəbbüs göstərmişlər.

Şərəf və ləyaqət kimi şəxsi qeyri-maddi (mənəvi) nemətlər barəsində icti
mai münasibətlər əmələ gəlir. Bu, aydın məsələdir. Lakin həmin münasibətlə
rin mülki hüquqla tənzimlənib-tənzimlənməməsi məsələsi sovet dövrünün si- 
vilistika elmində alimlər arasında xeyli müddət mübahisə predmetinə çevril
mişdi. Məsələ burasındadır ki, O.S.loffenin mövqeyincə, şərəf və ləyaqət öz 
obyektiv təbiətinə görə hər hansı hüquqi nizamasalmanın (tənzimetmənin) 
obyekti ola bilməz və onlar hüquqla yalnız qoruna bilər9. Alimin fikrincə, şərəf 
və ləyaqətlə bağlı olan münasibətlər mülki hüquqla tənzimlənmir10. O.S.loffe
nin mövqeyini bəzi alimlər də dəstəklədilər11.

Digər mövqeyin tərəfdarları isə göstərirdilər ki, şərəf və ləyaqətlə bağlı 
olan münasibətlərin mülki hüquqla tənzimlənməsini inkar etmək olmaz. Onlar 
O.S.İoffenin irəli sürdüyü konsepsiyanın inandırıcı və əsaslı olmadığını sübut 
etməyə təşəbbüs göstərdilər12. Məsələn, E.A.Fleyşits və A.L.Makovski göstə-

1 Флейщиц E A . Личные права в гражданском праве СССР и капиталистических стран. M., 1941.
2 Братусь С.Н. Предмет и система совсгского гражданского права. M ., 1963.
3 Иоффе О.С. Советское гражданское право. M., 1967.

Бердников В.Г., Кабалкин А.Ю. Новые гражданские кодексы союзных республик. M ., 1965, с. 14.
5 Советское гражданское право. Учебник. Том l /Под ред. О.А.Красавчикова, М ., 1972, с. 157.
5 Малеин Н  С. Гражданский закон и права личности в СССР. М ., 1981, с. 150; Малеин Н.С. 

Охрана прав личности советским законодательством. М ., 1985, с.32.
Белявский А В Судебная защита чести и достоинства граждан. М ., 1966, с.б; Белявский А.В.. 

Придворов Н  А. Охрана чести и достоинства личности в СССР. М ., 1971, с.5-28; Придворов Н.А. 
Достоинство личности и социалистическое право. М ., 1977 с. 14-16.

8 Советское гражданское право. Учебник. Том 1/Под ред. О.А.Красавчикова, М ., 1985, с.202; 
Красавчикова Л.О. Гражданско-правовая защита чести и достоинства. Екатеринбург. 1993; 
Гражданское право. Учебник. Часть 1/Под ред. Т.И.Илларионовой и др., М ., 1998, с. 186.

Иоффе О.С. Новая кодификация советского гражданского законодательства и охрана чести 
и достоинства граждан//Советское государство и право. 1962, № 7, с.62; Иоффе О.С. Личные не
имущественные права и их место в системе советского гражданского права / /  Советское государ
ство и право. 1966, № 7, с.51 -59.

Иоффе О.С. Советское гражданское право. М., 1967, с.42, с.321.
Рафиева Л .К . Гражданско-правовая защита чести и достоинства личности в СССР. 

Автореф.канд.дисс. Л., 1966, с . I I .  Толстой В.С. Отдельные виды обязательств неизвестные ГК  
союзных республик / /  Советское государство и право. 1971, № 10, с.43-44.

Бердников В.Г. Вопросы гражданского права в свете решений X X II съезда КПСС. М ., 1964, 
с. 11; Белявский А.В., Придворов Н  А. Охрана чести и достоинство. М ., 1971, с.50-52; Придворов 
Н А . Достоинство личности и социалистическое право. М ., 1977 с.16-18; Белявский А.В. Защита 
чести и достоинства граждан и организаций в советском гражданском праве. Автореф.канд.дисс. 
М ., 1966; Придворов Н.А. Правовые и философские вопросы субьективного права на честь и 
достоинство//Советское государство и право. 1968, Кв 3, с.97 -100.

rirdilər ki, «qorumaq» anlayışı «tənzimetmə» anlayışı ilə əhatə olunur və 
əksinə «tənzimləmək» «qorumağ»ı həyata keçirmək deməkdir1.

Hesab edirik ki, bu mübahisədə ikinci konsepsiya tərəfdarları haqlıdırlar. 
Ona görə ki, qanun şərəf və ləyaqətə görə mülki-hüquqi məsuliyyət müəyyən 
edir. Mülki-hüquqi məsuliyyət müəyyən etmək isə hüquqi tənzimetmənin ele
mentlərindən biridir2. Digər tərəfdən, O.A.Krasavçikovun haqlı mövqeyinə gö
rə, müdafiə tənzimetmə formasıdır3.

Qeyd etdik ki, qanun şərəf və ləyaqətə görə mülki-hüquq i məsuliyyət mü
əyyən edir. Məsuliyyətin məqsədi nədən ibarətdir? Məsuliyyət, hər şeydən əv
vəl, hüququ qorumaq məqsədi güdür.

Digər tərəfdən, məsuliyyət vəzifəyə əməl olunmasını təmin etməlidir. Buna 
görə də hüquq və vəzifələr müəyyən edilmədən qanunda məsuliyyət nəzərdə 
tutula bilməz. Deməli, qanun şərəf və ləyaqətlə bağlı hüquq və vəzifələr mü
əyyən edir. Müəyyən etmək isə tənzim etmək deməkdir. Buna görə də mülki 
hüquq şərəf və ləyaqətlə bağlı olan münasibətləri həm də tənzimləyir.

İşgüzar nüfuza gəldikdə isə qeyd etmək lazımdır ki, o, vacib qeyri-maddi 
nemətlər (mənəvi nemətlər) sırasına aiddir. O, hər bir fiziki şəxsə, eləcə də 
hər bir hüquqi şəxsə (təşkilata) məxsus olan nemətdir. İşgüzar nüfuza istəni
lən fiziki və hüquqi şəxs malik ola bilər. Bu xüsusiyyəti ilə o, şərəf və ləyaqət
dən fərqlənir. Belə ki, şərəf və ləyaqətə yalnız fiziki şəxslər malik ola bi
lərlər. Amma köhnə sovet dövrünün mülki məcəllələrinə görə şərəf və ləya
qətə hüquqi şəxslər də malik ola bilərdi. Həmin dövrün mülki hüquq elmi şərəf 
və ləyaqətə vətəndaşların, eləcə də hüquqi şəxslərin malik olduğu şəxsi qeyri- 
əmlak nemətlərindən biri kimi baxırdı4. Hər bir sosialist təşkilatı şərəf və ləya
qət kimi vacib mənəvi qeyri-maddi nemətin sahibi ola bilərdi5.

Sovet dövrünün mülki məcəllələrində mülki-hüquqi mühafizə (qorunma) və 
tənzimlənmə obyekti kimi «işgüzar nüfuz» anlayışı ümumiyyətlə, nəzərdə tu
tulmamışdı. Amma həmin dövrün mülki hüquq elmində «işgüzar nüfuz» yox, 
«nüfuz» («reputasiya») termininin işlədilməsinə rast gəlirik6. Buna görə də 
Azərbaycan Respublikasının mülki qanunvericiliyində «işgüzar nüfuz» anlayışı 
yeni haldır. Bu halı, yəni «işgüzar nüfuz» anlayışının mülki-hüquqi mühafizə 
(tənzimlənmə) obyekti kimi mülki qanunvericiliyə daxil edilməsi halını əsaslı və 
məntiqi addım hesab etmək lazımdır. Qanunverici bazar iqtisadiyyatı şəraitini 
nəzərə alaraq mülki qanunvericiliyə işgüzar nüfuz barədə normalar daxil et
mişdir (MM-in 23-cü maddəsi). Axı şərəf və ləyaqətdən fərqli olaraq işgüzar

1 Советское государство и право. 1963, №1, с.89-90.
2 Советское гражданское право. Учебник. Том 1/Под ред. В.П.Грибанова, С.М.Корнеева. М., 

1979, с. 194.
3 Советское государство и право. 1964, Хс9, с. 157.
4 Советское гражданское право. Учебник. Том 1/Под ред. В.П.Грибанова. С.М.Корнеева. М ., 

1979, с.191.
5 Советское гражданское право. Учебник. Том 1/Под ред. О.А.Красавчикова, М ., 1985, с.202.
6 Məsələn, bax: Белявский А.В. Судебная защита чести и достоинства граждан. М ., 1966, с.б;

Сергеев А.П. Право на защиту репутации. Л., 1989. «Репутация» termini beynəlxalq sənədlərdə
də işlədilir (bax: İnsan hüquqlarının ümumi bəyannaməsinin 12-ci maddəsi; Mülki və siyasi
hüquqlar haqqında beynəlxalq paktın 17-ci maddəsi).

nüfuz bazar münasibətlərinə aid və xas olan kateqoriyadır1. Bazar iqtisadiyyatı 
şəraitində həmin kateqoriya böyük əhəmiyyət kəsb edir.

Bazar subyektləri (sahibkarlar, əmtəə istehsalçıları və əmlak dövriyyəsinin 
digər iştirakçıları) maraqlıdırlar ki, onlar özlərinin etibarlı tərəfdaş, vicdanlı 
kontragent (qarşı tərəf) və s. kimi imiclərini qoruyub saxlasınlar və möhkəm
ləndirsinlər. Onlar maraqlıdırlar ki, öz təsərrüfat, sahibkarlıq, kommersiya və 
işgüzar əlaqələrini genişləndirsinlər və maddi (əmlak) fayda əldə etsinlər. 
Bazar subyektləri səy göstərirlər ki, onların istehsal etdikləri və hazırladıqları 
məhsula (mala, işə, xidmətə) tələbat (tələb) sabit olsun. Onlar səy göstərirlər 
ki, özlərinin professional keyfiyyətləri ilə kontragentləri, müştəri kontingenti və 
istehlakçılar arasında nüfuzlu və etibarlı təsərrüfat subyekti (mal istehsal edən, 
xidmət göstərən və iş görən) kimi tanınsınlar və fərqlənsinlər. Bu işlərdə işgü
zar nüfuz onlara heç də az kömək etmir.

işgüzar nüfuz bazar subyektinə (sahibkara) nəinki heç də az olmayan mad
di (əmlak) dividend gətirir, habelə onun cəmiyyətdə və işgüzar tərəfdaşlar ara
sında hörmətinin artmasına, daha çox tanınmasına və etibar qazanmasına sə
bəb olur. Ölkəmizdə əmtəə-pul münasibətlərinin inkişafı ilə o, daha da bazar 
iqtisadiyyatının vacib elementinə çevrilir.

«Nüfuz» anlayışını «işgüzar nüfuz» anlayışından fərqləndirmək lazım
dır. «Nüfuz» termini rus dilinə «reputasiya» kimi tərcümə edilir. «Reputasiya» 
latınca «reputatio» ifadəsindən olub, «fikirləşmə», «düşünmə», «götür-qoy 
etmə» mənasını bildirir. Lüğətlərdə göstərilir: «reputatio» kiminsə, nəyinsə 
yaxşı cəhətləri və ya qüsurları (eyibləri) barədə yaranmış ümumi rəyi və yaxud 
qazanılmış ictimai qiyməti ifadə edir2. Başqa lüğətdə göstərilir ki, reputasiya 
kiminsə yaxşı cəhətləri və qüsurları barədə yaranmış ümumi rəydir3. Daha 
başqa bir lüğətdə reputasiyaya insanın şöhrəti, yaxşı və pis adam kimi tanın
ması, kiminsə barəsində ümumi rəy kimi tərif verilir4.

Reputasiya öz məzmununa görə şərəfə yaxın olan anlayışdır. Lakin onlar 
arasında fərqli cəhətlər də vardır. Qeyd etdiyimiz kimi, şərəf şəxsə verilən 
müsbət qiymətdir. Reputasiya isə özündə şəxs barəsində həm yaxşı keyfiy
yətlər (cəhətlər), həm də qüsurlar (nöqsanlar, eyiblər) barədə ictimai (ümumi) 
rəyi birləşdirir. K.B.Yaroşenko haqlı olaraq yazır ki, şərəf və ləyaqətdən fərqli 
olaraq reputasiya müsbət (yaxşı) və mənfi (pis) ola bilər5.

İşgüzar reputasiyaya (işgüzar nüfuza) gəldikdə isə qeyd etmək lazım
dır ki, işgüzar reputasiya fiziki və hüquqi şəxslərin yalnız professional, 
istehsal, ticarət, kommersiya, təsərrüfat, sahibkarlıq, qulluq, vasitəçilik 
və digər növ fəaliyyəti barədə yaranan ictimai rəy deməkdir.

Reputasiya şəxsin ictimai cəhətdən əhəmiyyətli olan keyfiyyətləri barədə 
ümumi rəydirsə, işgüzar reputasiya şəxsin işgüzar və professional qabiliyyət

! ГуевА.Н . Гражданское право. Учебник. Том I. М ., 2003.
2 Словарь иностранных слов, M ., 1990, с.441; Ожегов С  И. Словарь русского языка. М ., 1982,

с.бОЗ.
3 Толковый словарь русского языка. Том 3. М ,  1939, с. 1344.

Даль В. Толковый словарь живого великорусского языка. Том 4. М ., 1982, с.93.
5 Ярощенко К  Б. Жизнь и здоровье под охраной закона. M ., 1990, с. 169.

və keyfiyyətləri ilə bağlı olan məsələdir1. Buna görə də işgüzar nüfuz anlayışı
na daxildir: birincisi, şəxsin professionally və işgüzarlıq baxımından yaxşı key
fiyyətləri (müsbət işgüzar nüfuz); ikincisi, şəxsin professionally və işgüzarlıq 
baxımından qüsurlu keyfiyyətləri (mənfi işgüzar nüfuz).

Deməli, işgüzarlıq və professionally baxımından şəxsin yaxşı (müs
bət) və qüsurlu (mənfi) keyfiyyətləri barədə yaranmış ictimai rəyə işgü
zar nüfuz deyilir2. Özü də dərhal buradaca qeyd etməliyik ki, hər hansı işgü
zar nüfuz yox, yalnız müsbət işgüzar nüfuz mülki hüquqla müdafiə edilir3.

Sahibkarın səmərəli fəaliyyəti üçün onun əmlak statusundan və bazarda 
yüksək hörmət (etibar) qazanmasından başqa, fərdiləşdirmə vasitələri də bö
yük əhəmiyyət kəsb edir. İşgüzar nüfuz bu vasitələrdən biridir. O, sahibkarın 
qeyri-maddi aktivləri sırasına daxil olan elementlərdən sayılır.

Vətəndaşın şərəf, ləyaqət və işgüzar nüfuzu məcmu halında birləşərək «tə
miz (yaxşı) ad» anlayışını müəyyən edir4.

§ 2. Şərəf, ləyaqət və işgüzar nüfuzun 
mülki-hüquqi müdafiəsinin həyata keçirilməsi

Şərəf, ləyaqət 
və işgüzar nüfuz 

mülki-hüquqi 
mühafizənin 
obyekti kimi

Vətəndaşların şərəf və ləyaqəti uzun müddət yalnız ci
nayət-hüquq xarakterli tədbirlərlə müdafiə edilmişdir. 
Lakin müəyyən müddət keçdikdən sonra məlum ol
muşdur ki, cinayət-hüquqi müdafiə vasitələri şərəf və 
ləyaqəti qorumaq üçün kifayət etmir və yetərli deyildir. 
Belə ki, sovet dövrünün cinayət məcəllələri şərəf və 

ləyaqətin hüquqi mühafizəsini həyata keçirmək üçün bəzi normalar, məsələn, 
böhtana görə cinayət məsuliyyəti nəzərdə tutan norma müəyyən edirdi. Lakin 
böhtan subyektiv cəhətdən birbaşa qəsdlə xarakterizə olunan cinayət tərkibi 
sayılırdı; şərəf və ləyaqət isə onları ləkələyən və pozan şəxsin təqsirli bilinmə
diyi halda da müdafiə olunmağı tələb edirdi.

Bundan əlavə, böhtan atan şəxsin cinayət qaydasında mühakimə olunması 
heç də həmişə zərərçəkən şəxsin təmiz adını bərpa etmirdi. Çox vaxt məh
kəmə hökmü şəxslərin nəzərinə çatdırılmırdı; o şəxslərin ki, onlar böhtan atan 
tərəfindən zərərçəkənin şərəf və ləyaqətinin ləkələndiyini bilirdilər. Digər tərəf
dən, böhtan atan şəxsi (şərəf və ləyaqəti ləkələyən məlumatlar yayan şəxsi) 
bu və ya digər səbəbə görə (məsələn, təqsiri olmadığına və digər əsaslara gö
rə) mühakimə etmək mümkün olmurdu. Belə halda isə zərərçəkən öz təmiz 
adını bərpa etmək üçün hüquqi vasitə tapa bilmirdi. Ümumiyyətlə, böhtan atıl-

1 Гражданское право. Учебник. Часть 1/Под ред. А.П.Сергеева, Ю.К.Толстого. М ., 1998, с.317; 
Гражданское право России. Курс лекций. Часть общая/Отв.ред. О.Н.Садиков, М ., 2002, с.285.

2 Гражданское право России. Часть 1/Под ред. З.И.Цыбуленко. М ., 1998, с. 169; Гражданское 
право. Учебник. Том 1/Под ред. Е.А.Суханова. М ., 1998, с. 169.

3 Гражданское право. Учебник. Часть 1/Под ред. Т.И.Илларионовой u др. M ., 1998, с. 187.
4 Комментарий к Г К  РФ. Часть 1/Под ред. О.Н.Садикова. М ., 1999.

mış şəxsin təmiz adı bərpa olunmurdu1. Buna görə də cinayət hüququ və
təndaşların şərəf və ləyaqətinin müdafiə olunmasına kifayət qədər təmi
nat vermirdi.

Böhtan atan şəxsi, yəni şərəf və ləyaqəti ləkələyən məlumatlar yayan təq
sirkar şəxsi yalnız cəzalandırmaq yox, həm də böhtan atılmış şəxsin təmiz adı
nı bərpa etmək lazım idi. Bunu isə yalnız mülki-hüquqi müdafiə üsulunun kö
məyi ilə etmək olardı. Axı, mülki-hüquqi müdafiənin məqsədi pozulmuş 
mənafeyi bərpa etməkdən ibarətdir.

Şərəf və ləyaqəti ləkələnmiş şəxsin təmiz adını bərpa etmək məqsədilə 60- 
cı illərin əvvəllərində SSRİ və müttəfiq respublikaların mülki qanunvericiliyinin 
Əsaslarına (1961) 7-ci maddə daxil edildi2. Bu norma demək olar ki, olduğu ki
mi 1964-1965-ci il sovet dövrünün bütün mülki məcəllələrində də nəzərdə tu
tulmuşdu.

Qeyd etmək lazımdır ki, şərəf və ləyaqətin mülki-hüquqi müdafiəsi barədə 
norma sovet hüquq elmi tərəfindən hazırlanmışdı. Həmin normanın mülki qa
nunvericiliyə daxil edilməsindən xeyli əvvəl sovet sivilist alimləri (E.A.Fleyşits, 
S.N.Bratus, V.A.Ryasentsev, S.Ə.Asknazi, M.M.Aqarkov və b.) göstərilən nor
manın vacibliyini, mümkünlüyünü və məzmununu əsaslandırmışdılar3. Bu nor
ma müstəsna olaraq sovet insanının şərəf və ləyaqətini, daha doğrusu, onun 
qeyri-əmlak mənafelərini daha geniş və əhatəli müdafiə etmək zərurətindən 
yaranmışdı.

Sovet dövrünün 1964-1965-ci il mülki məcəllələri ilk dəfə olaraq şərəf və lə
yaqətin mülki-hüquqi müdafiəsini nəzərdə tutdu. Şərəf və ləyaqət də daxil ol
maqla şəxsiyyətin mənafeləri nəinki cinayət hüququ (qanunvericiliyi) ilə, həm
çinin mülki hüquqla (qanunvericiliklə) müdafiə olunmağa başladı.

Müstəqil Azərbaycan Respublikasının Mülki Məcəlləsi şərəf və ləyaqətin 
müdafiəsi barədə sovet hüquq elminin hazırladığı və sovet mülki məcəllələri
nin nəzərdə tutduğu normanı təsbit etmişdir. Məcəllə şərəf və ləyaqətin, habe
lə işgüzar nüfuzun müdafiəsi barədə xüsusi norma nəzərdə tutur (MM-in 23- 
cü maddəsi).

1 M  M. Агарков Предмет и система советского гражданского права //Советское государство и 
право. 1940, № 8-9, с.67; Белявский А.В.Придворов Н  А. Охрана чести и достоинства личности в 
С С С Р.М ., I9 7 I , с.26.

2 Şərəf və ləyaqətin mülki-hüquqi müdafiəsi barədə normanın mülki qanunvericiliyə daxil 
edilməsini şərtləndirən arqumentlər barədə bax. Флейщиц E.A. Личные права в гражданском 
праве СССР и капиталистических стран. M ,  1941, с. 147-148; Иоффе О С . Советское гражданское 
право. M ., 1967, с 321; Ярощенко К  Б. Жизнь и здоровье под охраной закона. М ., 1990, с. 155.

Флейщиц Е А . Личные права в гражданском праве СССР и капиталистических стран. М., 
1941, с. 147-148; Братусь С.Н. К  дискуссии о системе права//Советскос государство и право. 
1940, Ха 8-9, с.203; В.Рясенцев. Неимущественный интерес в советском гражданском праве// Уче
ные записки М Ю И , вып.1, 1939, с.22-49; С.Аскназий. Личные права должны защищаться судом от 
существенных нарушений //Советская юстиция, 1939, Хя14; M .М.Агарков. Обязательства из при
чинения вреда//Проблемы социалистического права, 1939, Xal, с.71; М М .Агарков. Предмет и 
система советского гражданского права. //Советское государство и право. 1940, №8-9, с.52-72.

Şərəf, ləyaqət və iş
güzar nüfuzun mül
ki-hüquqi müdafiəsi

nin mahiyyəti

Şərəf, ləyaqət və işgüzar nüfuz şəxsiyyəti xarakte
rizə edən nemətlərdir. Digər tərəfdən, onlar şəxsiy
yətlə cəmiyyət arasında yaranan ictimai münasi
bətləri əks etdirir. Buna görə də həmin nemətlər 
böyük ictimai əhəmiyyətə malik olub, mülki qanun

vericiliklə pozulmaqdan qorunur.
Bazar münasibətləri şəraitində, köklü iqtisadi-siyasi islahatlar aparıldığı və 

demokratik dəyişikliklər həyata keçirildiyi dövrdə şəxslərin şərəf, ləyaqət və iş
güzar nüfuzunun mülki-hüquqi müdafiəsi xüsusi aktuallıq kəsb edərək, ictimai- 
siyasi əhəmiyyətə malik olur. Buna görə də şərəf və ləyaqətin müdafiəsi hüqu
qu Azərbaycan Respublikasının qüvvədə olan mövcud qanunvericiliyində 
konstitusion prinsip səviyyəsinə yüksəlir. Belə ki, Konstitusiyanın 46-cı mad
dəsinə görə, hər kəsin öz şərəf və ləyaqətini müdafiə etmək hüququ vardır. 
Mühüm əhəmiyyət kəsb edən bu konstitusion müddəa hüququn müxtəlif sa
hələri, o cümlədən mülki hüquq tərəfindən həyata keçirilir.

Şərəf və ləyaqətin müdafiəsi barədə mülki hüquq normalarının məna və 
məzmununu düzgün başa düşülməsində, habelə praktikada həmin normaların 
eyni qaydada tətbiq olunmasında məhkəmə plenumu qərarlarının böyük 
əhəmiyyəti vardır. Sovet dövründə bu məsələ barədə iki dəfə (1971-ci ildə 
və 1989-cu ildə) SSRİ Ali Məhkəməsinin Plenumu qərar qəbul etmişdi1. Düz
dür, hal-hazırda həmin qərarlar öz hüquqi qüvvəsini itirmişdir. Amma onların 
bir sıra müddəaları indiki şəraitdə öz əhəmiyyətini itirməyərək aktuallığı
nı saxlayır.

Müasir dövrdə şərəf, ləyaqət və işgüzar nüfuzun müdafiəsi barədə mülki 
qanunvericiliyin mənasını düzgün başa düşmək üçün RF-in Ali Məhkəməsinin 
18 avqust 1992-ci il tarixli plenum qərarı mühüm rol oynayır2. Bu məsələ barə
sində Azərbaycan Respublikası Ali Məhkəməsinin də Plenum qərarı, habelə 
Azərbaycan Respublikası Konstitusiya Məhkəməsinin müvafiq qərarı vardır3.

Şərəf, ləyaqət və işgüzar nüfuzun mülki-hüquqi müdafiəsinin mahiyyəti nə
dən ibarətdir? Qeyd etmək lazımdır ki, şərəf, ləyaqət və işgüzar nüfuz hər bir 
şəxsə məxsus olan vacib qeyri-maddi nemətlərdir (və ya mənəvi dəyərlərdir). 
Hər hansı vətəndaş fiziki şəxsin həmin nemətlərini ləkələyən, həqiqətə uyğun 
və doğru olmayan məlumatlar yaya bilər. Bunun nəticəsində fiziki şəxsin şərə-

1 Постановление Пленума Верховного Суда СССР от 17 декабря 1971 г. «О применении в су
дебной практике ст. 7 Основ гражданского законодательства СССР и союзных республик о защи
те чести и достоинства граждан и организаций» //Бюллетень Верх.Суда СССР, 1972, № I; Поста
новление Пленума Верховного Суда СССР «О применении в судебной практике ст. 7 Основ граж
данского законодательства СССР и союзных республик о защите чести и достоинства граждан и 
организаций» от 1989 г.//Бюллетень Верх.Суда СССР, 1989, X» 3.

2 Постановление Пленума Верховного Суда РФ от 18 августа 1992 г. «О некоторых вопросах, 
возникающих при рассмотрении судами дел о защите чести и достоинства граждан и орга-низа- 
ций» (Бюллетень Верх. Суда РФ 1992, X" 11).

3 «Ş ərəf və ləyaqətin müdafiəsi barədə qanunvericiliyin m əhkəm ələr tərəfindən tətbiq edil
məsi təcrübəsi haqqında». Azərbaycan Respublikasının Ali M əhkəm əsi Plenum unun 14 may 
1999-cu il tarixli qərarı; Azərbaycan Respublikası Konstitusiya Məhkəm əsinin Azərbaycan Res
publikası Mülki Məcəlləsinin 21-ci və 23-cü maddələrinin şərh edilməsinə dair 31 may 2002-ci il 
tarixli qərarı.

fı, ləyaqəti və ya işgüzar nüfuzu pozulur. Belə halda təkzibetmə kimi qeyri- 
əmlak xarakterli xüsusi mülki-hüquqi müdafiə üsulu tətbiq edilir və bunun
la pozulmuş nemət müdafiə olunur, pozulmuş mənafe bərpa edilir1. Şərəf, lə
yaqət və işgüzar nüfuz kimi nemətlərin mülki-hüquqi müdafiəsinin mahiyyəti 
də məhz bundan ibarətdir. Məsələn, ali məktəb müəlliminin əldə etdiyi lotere
ya uduşa düşür. Uduşdan əldə olunan gəlir hesabına o, xarici markalı bahalı 
minik avtomobili alır. Jurnalistlərdən biri qəzetdə yazır ki, müəllim sessiyalarda 
tələbələrdən yığdığı pul hesabına minik avtomobili almışdır. Bununla o, müəlli
min şərəf və ləyaqətini ləkələyən, həqiqətə uyğun gəlməyən məlumat yayır. 
Müəllim onun şərəf və ləyaqətini ləkələyən məlumatın məhkəmə qaydasında 
təkzib olunmasını tələb edir. Məhkəmə həmin tələbə baxaraq müəllim barəsin
də yayılmış həqiqətə uyğun olmayan məlumatın təkzib olunması haqqında qə
rar qəbul edir. Həqiqətə uyğun olmayan məlumat qəzetdə yayıldığına görə hə
min qəzetdə də təkzib edilir. Bu üsulla müəllim öz şərəf və ləyaqətinin mülki- 
hüquqi müdafiəsini həyata keçirir.

Başqa bir misalda vətəndaş televiziya vasitəsilə həqiqətə uyğun və doğru 
olmayan belə bir məlumat yayır ki, guya şəhər xəstəxanasının həkimi düzgün 
diaqnoz qoymur, xəstələri düzgün müalicə etmir və onları aldadır və s. Bunun
la o, həkimin işgüzar nüfuzunu ləkələyən məlumatlar yayır. Həkim özünün iş
güzar nüfuzunu müdafiə etmək üçün həmin məlumatların məhkəmə qaydasın
da təkzib olunmasını tələb edir. Məhkəmə tələbə baxaraq təkzib olunma ba
rədə qərar qəbul edir. Həmin məlumat televiziya vasitəsilə də təkzib olunur.

§ 3. Şərəf, ləyaqət və işgüzar
nüfuzun müdafiəsində istifadə olunan 

mülki-hüquqi üsullar
Hər bir şəxsin şərəf, ləyaqət və işgüzar nüfuz hüquqla- 

..^m^lrTli . rını, əgər həmin hüquqlar pozularsa, müdafiə etmək hü- 
mu ı- uquqı qUqU varcjır Müdafiə hüququ dedikdə, hüquq sahibinə

mu a iə  usu arı (hQ qUq daşıyıcısına, səlahiyyətli şəxsə) öz pozulmuş
şərəf, ləyaqət və işgüzar nüfuz hüquqlarını bərpa etmək məqsədilə hüquqqo- 
ruyucu xarakterli tədbirlər tətbiq olunması üçün verilən imkan başa düşülür.

Müdafiə predmetini subyektiv şərəf, ləyaqət və işgüzar nüfuz hüquqları 
təşkil edir. Bununla yanaşı, bəzən mənafe də müdafiə predmeti ola bilər. Belə 
ki, subyektiv şərəf, ləyaqət və işgüzar nüfuz hüquqları şəxsi hüquqlardır və 
buna görə də onlar şəxsin (hüquq sahibinin) ölümü ilə ləğv edilir, əmlak hü
quqlarından fərqli olaraq vərəsələrə keçmir. Şəxsin ölümündən sonra onun 
şərəf və ləyaqəti qoruna (müdafiə oluna) bilər. Belə halda müdafiənin predme-

1 О C.Иоффе haqlı olaraq yazır ki, şərəf və ləyaqət ümumi m üdafiə üsulu ilə yox, xüsusi mü
dafiə üsulu ilə, yəni təkzibetm ə ilə müdafiə olunur (bax: Иоффе О  С. Советское гражданское пра
во. M ,  I967, c.320). Təkzibetm ə hüquq ədəbiyyatında göstərildiyi kimi, xüsusi mülki-hüquqi mü
dafiə üsuludur (Гражданское право России. Курс лекций. Часть общая/отв.ред. О.Н.Садиков, М ., 
2001, с.285; Гражданское право. Учебник. Часть l /Под ред. А.П.Сергеева, Ю.К.Толстого. М ., 
1998, C.3I7).

tini ictimai əhəmiyyəti olan mənafe təşkil edir.
Müdafiə hüququnun subyekti rolunda ilk növbədə, şərəf, ləyaqət və işgü

zar nüfuz hüququnun daşıyıcısı (sahibi) olan şəxsin özü çıxış edir. Bununla bə
rabər, digər maraqlı şəxslər də (məsələn, ailə üzvləri, vərəsələr, yaxın qohum
lar və s.) başqasının pozulmuş şərəf, ləyaqət və işgüzar nüfuz hüquqlarını mü
dafiə edə bilərlər.

Qeyd etdiyimiz kimi, şərəf, ləyaqət və işgüzar nüfuz hüquqları öz hüquqi tə
biətinə görə subyektiv mülki hüquqlardır. Buna görə də onlar subyektiv mülki 
hüquqların müdafiəsində istifadə olunan üsulların köməyi ilə qoruna (müdafiə 
oluna) bilər. Həmin üsulları iki yerə bölmək olar:

•  ümumi mülki-hüquqi müdafiə üsulları;
•  xüsusi mülki-hüquqi müdafiə üsulları.
Ümumi mülki-hüquqi müdafiə üsulları dedikdə, məcburi xarakterli elə 

tədbirlər başa düşülür ki, bu tədbirlərin vasitəsilə pozulmuş istənilən subyektiv 
mülki hüququ bərpa etmək olar. Onların həm də şərəf, ləyaqət və işgüzar nü
fuz hüquqlarının müdafiəsində tətbiqi mümkündür. Belə üsullara aiddir:

•  zərərin əvəzini ödəmə;
•  mənəvi zərərin kompensasiyası;
•  hüquqları pozan hərəkətlərin qarşısının alınması.
Göstərilən müdafiə üsullarının şərəf, ləyaqət və işgüzar nüfuz hüquqlarının 

müdafiəsində istifadə edilməsinin xüsusiyyətləri ilə fəslin sonuncu paraqrafın- 
da tanış olacağıq.

Xüsusi 
mülki-hüquqi 

müdafiə üsulları

Şərəf, ləyaqət və işgüzar nüfuz hüquqlarının müdafiə
sində həm də xüsusi üsullar tətbiq edilə bilər. Xüsusi 
üsullarla yalnız şəxsi qeyri-əmlak hüquqları, xüsusən də 
hər şeydən əvvəl, şərəf, ləyaqət və işgüzar nüfuz hü

quqları müdafiə olunur.
Xüsusi mülki-hüquqi müdafiə üsulları odur ki, bu üsullar yalnız şəxsi 

qeyri-əmlak hüquqlarının, ilk növbədə, şərəf, ləyaqət və işgüzar nüfuz hüquq
larının qorunması üçün nəzərdə tutulur1. Azərbaycan Respublikasının mülki 
hüququ bir neçə belə üsul müəyyən edir (MM-in 23-cü maddəsi). Həmin üsul
lara aiddir:

•  təkzibetmə;
•  yayılmış məlumatların məhkəmə tərəfindən yalan məlumat kimi tanınma

sı;
•  cavabı dərc etdirmə.
Göstərilən üsulları belə bir ümumi əlamət birləşdirir ki, onların hamısı qeyri- 

əmlak xarakterli üsullardır. Fəslin axırıncı paraqraflarında məhz Həmin üsul
ların əsas cəhətləri ilə tanış olacağıq.

1 Иоффе О.C. Советское гражданское право. M ., 1967, с. 320.

§ 4. Təkzib olunma münasibətlərində 
iştirak edən subyektlər və həmin münasibətlərin 

yaranma əsası
Təkzib olunma kimi xüsusi mülki-hüquqi müdafiə 

Təkzib olunmanı üsulunun tətbiqi zamanı müəyyən münasibət yara- 
tələb etmək n|r həmin münasibətdə iştirak edən şəxslər tək-

hüququnun subyekti zjb 0 |unma subyektləri adlanır. Təkzib olunma
subyektləri dedikdə, iki kateqoriya şəxs başa düşülür. Bunlardan biri təkzib 
olunmanı tələb etmək hüququnun subyekti adlanır. Digəri isə təkzibetməyə 
borclu olan, yəni təkzib etmək vəzifəsi daşıyan subyektdir.

Təkzib olunmanı tələb etmək hüququnun subyekti dedikdə, özünün po
zulmuş nüfuzunun müdafiəsi üçün məhkəməyə iddia ilə müraciət etmək səla
hiyyəti olan şəxs başa düşülür. O, şərəf, ləyaqət və işgüzar nüfuz barəsində 
mülki iş üzrə iddiaçıdır. Məhz həmin şəxsin şərəfini, ləyaqətini və ya işgüzar 
nüfuzunu ləkələyən, doğru və həqiqətə uyğun olmayan məlumatlar yayılır.

Şərəf, ləyaqət və işgüzar nüfuz barəsində mülki işlər üzrə məhkəmədə 
iddiaçı qismində həm fiziki şəxslər, həm də təşkilatlar çıxış edə bilərlər. Elə 
dərhal buradaca qeyd etməliyik ki, təşkilatların yalnız işgüzar nüfuz barə
də işlər üzrə iddiaçı olması mümkündür1. Sovet dövrünün qanunvericiliyinə 
görə isə, təşkilatlar şərəf və ləyaqətin müdafiəsi barədə işlər üzrə də iddiaçı 
rolunda çıxış edə bilərdi.

Hüquq ədəbiyyatında haqlı olaraq göstərildiyi kimi, qanunda (yəni RF MM- 
in 152-ci maddəsində; analoji maddə bizim ölkənin MM-də də nəzərdə tutul
muşdur) yalnız vətəndaşların (hüquqi şəxsin yox) şərəf və ləyaqətinin 
müdafiəsi nəzərdə tutulur; işgüzar nüfuzun müdafiəsi isə həm vətəndaş
lara, həm də hüquqi şəxslərə aiddir2.

İddiaçı kimi çıxış etməsi üçün təşkilatın hüquqi şəxs statusuna (hüququ
na) malik olması tələb edilir. Əgər onun hüquqi şəxs statusu yoxdursa, 
məhkəmədə iddiaçı qismində çıxış edə bilməz. Məhz bu səbəbdən, əgər ləkə- 
ləyici məlumatlar təşkilatın struktur bölmələrinin (onların hüquqi şəxs statusu 
yoxdur) mənafeyinə, məsələn, təşkilatın şöbə, idarə, laboratoriya, sex, filial, 
nümayəndəliyin və s. mənafeyinə toxunarsa, onlar məhkəməyə iddia ilə müra
ciət edə bilməzlər. Belə hallarda iddiaçı kimi həmin bölmələrin aid olduğu təş
kilatın (onun hüquqi şəxs statusu vardır) özü çıxış edir. Bu, məlum məsələdir, 
çünki mülki qanunvericilikdə ifadə olunan göstərişə görə yalnız hüquqi şəxs 
statuslu qurumlar məhkəmədə iddiaçı olmaq hüququna malikdir (MM-in 43-cü 
maddəsi).

İddiaçı kimi məhkəməyə müraciət etməsi üçün fiziki şəxsin tam mülki fəa
liyyət qabiliyyətli olması, yəni 18 yaşına çatması tələb edilir. Əgər fiziki şəxsin

1 Moskva alimlərindən Şerstobitovun belə bir fikri dəqiq söylənilməmişdir ki, guya şərəf və 
ləyaqətin müdafiəsi barədə işlər üzrə təşkilatlar m əhkəm əyə müraciət edə bilər (Гражданское
право. Учебник. Часть l /Подред. Е.А.Суханова. М ., 1998, с.738).

2 ГуевА.Н . Гражданское право. Учебник. Том I. М ., 2003, с.191; Гуев А Н. Комментарий к час
ти первой Гражданского кодекса Российской Федерации (постатейный). М ., 2000, с.289.

tam mülki fəaliyyət qabiliyyəti yoxdursa, o, müstəqil surətdə şərəf, ləyaqət və 
işgüzar nüfuzun müdafiəsi barədə məhkəməyə iddia verə bilməz. Yalnız tam 
mülki fəaliyyət qabiliyyətli şəxslər məhkəmədə iddiaçı olmaq hüququna 
malikdirlər. Bu, məlum məsələdir. Belə ki, fiziki şəxslərin prosessual fəaliyyət 
qabiliyyəti (yəni fiziki şəxsin öz mülki prosessual hüquqlarını bilavasitə məh
kəmədə həyata keçirmək qabiliyyəti) tam həcmdə onların 18 yaşa çatması ilə 
yaranır1.

Emansipasiyalaşmış fiziki şəxslərə gəldikdə isə qeyd etmək lazımdır ki, 
18 yaşa çatmalarına baxmayaraq, onlar tam mülki-hüquqi status əldə edən 
şəxslərdir. Məhz bu səbəbdən onlar şərəf, ləyaqət və işgüzar nüfuzun müdafi
əsi barədə işlər üzrə məhkəmədə bilavasitə, müstəqil surətdə iddiaçı ola bilər
lər2. Öz şərəf və ləyaqətinin müdafiəsinə ehtiyacı olan qismən mülki fəaliy
yət qabiliyyətli şəxslərin (7 yaşından 14 yaşadək yetkinlik yaşına çatmayan 
şəxslərin), habelə fəaliyyət qabiliyyəti olmayan azyaşlıların (7 yaşadək azyaş
lıların) mənafelərini məhkəmədə onların qanuni nümayəndələri, yəni vali
deynləri, əgər övladlığa götürülmüşlərsə, övladlığa götürənlər, onlar üzərin
də qəyyumluq müəyyən edilmişsə, qəyyumları ifadə edirlər. Məlum məsələdir 
ki, həmin kateqoriya şəxslər tam mülki prosessual fəaliyyət qabiliyyətli olma
dıqlarına görə məhkəmədə bilavasitə, müstəqil surətdə iddiaçı ola bilməzlər. 
Məsələn, orta məktəbin dördüncü sinfində oxuyan şagirdə (və ya uşaq bağça
sına gedən azyaşlıya) verilən xasiyyətnamədə onu ləkələyən məlumat yayılır. 
Belə halda həmin məlumatın təkzib olunmasını məhkəmə qaydasında şagirdin 
(azyaşlının) özü yox, onun qanuni nümayəndəsi olan valideynləri tələb edə bi
lərlər3.

Nisbi (natamam) mülki fəaliyyət qabiliyyətli şəxslər (14 yaşdan 18 yaşa 
kimi yetkinlik yaşına çatmayan şəxslər) də öz şərəf və ləyaqətinin müdafiəsi 
ilə bağlı işlər üzrə məhkəmədə bilavasitə, müstəqil surətdə iddiaçı ola bilməz
lər. Bu kateqoriya şəxslərin şərəf və ləyaqətinin müdafiə edilməsinə zərurət 
yarandıqda, onların mənafelərini məhkəmədə valideynləri, övladlığa götü
rənlər və ya himayəçilər ifadə edirlər.

1 Гражданский процесс. Учебник/Отв. рсд. Н.А.Ченина, Д .М . Чечет. M ., I968.C.67.
2 Гражданское право. Учебник. Том 1/Под ред. Е.Л.Суханоеа. М ., 1998, с.738.
3 Hüquq ədəbiyyatında belə bir fikir söylənilir ki, 14 yaşdan başlayaraq vətəndaşlar mülki 

qanunvericilik üzrə şərəf və ləyaqətin müdafiəsi ilə bağlı m ünasibətlərdə qismən fəaliyyət qabi
liyyətli hesab edilməlidirlər. Buna görə də göstərilir ki, 14 yaşına kimi yetkinlik yaşına çatmayan  
şəxslərin şərəf və ləyaqətini ləkələyən məlumatlar m əhkəm ə qaydasında onların valideyn və 
qəyyumlarını ləkələyən məlumatlar kimi təkzib edilə bilər (Белявский А.В.. Прчдворов Н  А. Охра
на чести и достоинства личности в СССР. М ., 1971, с.44). H esab edirik ki, yuxarıda söylənilən fi
kirlər dəqiqlikdən uzaqdır. Belə ki, şəxsin dəqiq hansı yaşdan şərəf və ləyaqət hüququna malik 
olması barədə danışmaq, bu hüququn dəqiq əm ələ gəlmə anını m üəyyən etm ək məntiqsizlikdir. 
Digər tərəfdən, şəxsin doğulduğu andan dərhal şərəf və ləyaqət hüququna malik olması barədə 
fikir söyləm ək də həqiqətdən uzaqdır. Ona görə ki, şərəf və ləyaqət şəxsin davranışına əxlaqi 
qayda və normalar (tələblər) baxımından verilən mənəvi qiymətdir. Bizim fikrimizcə, azyaşlının 
şərəf və ləyaqət hüququ onun, necə deyərlər, «ağlının kəsm əyə başladığı vaxtdan» əm ələ gə
lir. M əsələn, uşaq bağçasına gedən azyaşlının, orta m əktəbdə oxuyan şagirdin şərəf və ləya
qət hüququndan danışmaq olar. Am m a şərəf və ləyaqətin ayrı-ayrı elementləri (tərəfləri) eyni 
vaxtda yox, müxtəlif vaxtlarda əm ələ gəlir.

Ruhi xəstəliyə və ya ağıl zəifliyinə görə fəaliyyət qabiliyyətli sayılma
yan şəxslər də məhkəmədə müstəqil surətdə, bilavasitə iddiaçı ola bilməzlər. 
Əgər bu kateqoriya şəxslərin şərəf və ləyaqəti pozularsa, məhkəmədə iddiaçı 
qismində onların qəyyumları iştirak edirlər.

Spirtli içkilərdən və ya narkotik vasitələrdən sui-istifadə etməsinə və başqa 
hala görə məhkəmə tərəfindən məhdud fəaliyyət qabiliyyətli hesab olunan 
şəxslərin şərəf və ləyaqətinin müdafiəsini məhkəmədə onların himayəçiləri 
həyata keçirirlər.

Bəzən fiziki şəxsin şərəf və ləyaqətini ləkələyən məlumatlar onun ölümün
dən sonra yayılır. Belə hallarda həmin şəxsin şərəf və ləyaqətini müdafiə et
mək, eləcə də məhkəmə qaydasında müdafiə etmək mümkündürmü? Axı, fizi
ki şəxs ölmüşdür və ölümü ilə onun subyektiv şəxsi qeyri-əmlak hüquqları (o 
cümlədən şərəf və ləyaqət hüququ) əmlak hüquqlarından fərqli olaraq vəsiy
yət üzrə vərəsələrə keçmir, ləğv olunur (məlum olduğu kimi, ölümü ilə vətən
daşın şəxsi hüquqları ləğv edilir). Əgər mümkün olarsa, ölmüş fiziki şəxsin şə
rəf və ləyaqətinin müdafiəsini kimlər həyata keçirə bilərlər?

Qeyd etmək lazımdır ki, şərəf və ləyaqət hüququ şəxsi qeyri-əmlak hüquq
ları sırasına daxildir. Bu növ hüquqlar isə müddətsiz müdafiə olunur, yəni onla
rın müdafiə edilməsi müddətlə, vaxtla (zamanla) məhdudlaşdırılmır. Buna gö
rə də qanun göstərir ki, fiziki şəxsin şərəf və ləyaqətinin müdafiəsinə onun 
ölümündən sonra da yol verilir (MM-in 23-cü maddəsinin 1-ci bəndi)1. Belə 
halda şərəf və ləyaqət hüququ subyektiv hüquq kimi yox, (axı, o, fiziki şəxsin 
ölümü ilə ləğv olunmuşdur), ictimai əhəmiyyətli mənafe və hüquqi fakt kimi 
müdafiə olunur. 1964-cü il MM-də belə normaya rast gəlmirik. Lakin keçən əs
rin 70-80-ci illərində sovet dövrünün hüquq ədəbiyyatı səhifələrində ölmüş 
şəxsin şərəf və ləyaqətinin müdafiə olunmasının mümkünlüyü geniş müzakirə 
predmetinə çevrilmişdi2.

Ölmüş fiziki şəxsin şərəf və ləyaqətini müdafiə etmək barədə məhkəmə id
diasını isə istənilən maraqlı şəxs verə bilər. Maraqlı şəxslər dedikdə, ilk növ
bədə, ölən fiziki şəxsin qohumları, onun ailə üzvləri başa düşülür3. Söhbət ay
dın məsələdir ki, ölmüş fiziki şəxsin vərəsələrindən (ər-arvadından, uşaqların
dan, valideynlərindən və s.) gedir. Bundan əlavə, ölmüş fiziki şəxsin hələ sağ-

' Tanınm ış rus şairi Sergey Yeseninin bacısı nə vaxtsa öz qardaşının şərəf və ləyaqətinin 
müdafiəsini m əhkəm ə qaydasında tələb etmişdi və onu ləkələyən m əlum atların təkzib edilməsi
nə nail olmuşdu. Bundan əlavə, vətəndaş Ş. yazıçı A .-ya və «Literaturnaya qəzeta»ya qarşı 
I.V.Stalinin şərəf və ləyaqətinin müdafiəsi barədə Moskva şəhərinin Dzerjinski rayon xalq m əh
kəm əsində iddia vermişdi (Литературная газета, 1987, 23 декабря; Известия, 1988,23 сентября).

2 Белявский А.В., Придворов Н.А. Охрана чести и достоинства личности в СССР. М ., 1971, 
с.89; Трубников П. Гражданско-правовая защита чести и достоинства гражданина / /  Социалисти
ческая законность. 1974, № 3; Малеин Н.С. Охрана прав личности советским законодательством. 
M ., 1985, с.35; Ярощ енко К.Б. Жизнь и здоровье под охраной закона. М ,  1990, с. 165. Q eyd etm ək  
lazımdır ki. bu m əsələ ilk dəfə olaraq öz həllini S SR İ Ali M əhkəm əsi Plenum unun 2 mart 1989- 
cu il tarixli qərarında tapmışdır.

3 Бюллетень Верховного Суда СССР, I979, № 6, c .2 l; Советское гражданское право. Учебник. 
Том |/Под ред. О.А.Красавчикова. М ., 1985, с.203; Гражданское право. Учебник. Часть 1/Под ред.
Т.И.Илларионовой и др. M ., 1998, с. 188.

lığında ikən təsisçisi olduğu (təsis etdiyi) hüquqi şəxs də1, yaratdığı şərikli əsə
rin şərik müəllifləri də2 maraqlı şəxs kimi məhkəməyə iddia verə bilərlər.

Maraqlı şəxslər tərəfindən ölmüş fiziki şəxsin şərəf və ləyaqətinin müdafiəsi 
istənilən vaxt mümkündür. Müdafiənin həyata keçirilməsinə iddia müddəti 
haqqında qayda mane ola bilməz. Ona görə ki, şərəf və ləyaqət hüququ 
şəxsi qeyri-əmlak hüququdur və mülki qanunvericiliyə görə, bu hüquqların mü
dafiəsi haqqında tələblərə, yəni şərəf və ləyaqətin pozulmasından əmələ 
gələn tələblərə iddia müddəti şamil edilmir (MM-in 384-cü maddəsinin 1-ci 
bəndi). Hüquq ədəbiyyatında3 və məhkəmə plenumu qərarında4 da məsələyə 
məhz bu cür yanaşılır. Buna görə də maraqlı şəxslər iddia müddətindən asılı 
olmayaraq ölmüş fiziki şəxsin şərəf və ləyaqətinin müdafiəsini həyata keçirə 
bilərlər.

Maraqlı şəxslər ölmüş şəxsin şərəf və ləyaqətini müdafiə etməklə nəinki 
onların xatirəsi qarşısında öz mənəvi borclarını yerinə yetirirlər, habelə özləri
nin mənafelərini qoruyurlar. Şübhəsiz ki, vətəndaşa yaxın olan insanların tə
miz adı onun şərəf və nüfuzuna təsir göstərir. Vətəndaşın şərəf və ləyaqəti 
ona yaxın olan ölmüş şəxsin adı və nüfuzu ilə sıx surətdə bağlıdır.

Təkzib etmək vəzifəsinin subyekti dedikdə, şəxsin şərə
fi, ləyaqəti və işgüzar nüfuzunun müdafiəsi barədə işlər 
üzrə cavabdeh başa düşülür. Söhbət şəxsin şərəfi, ləya
qəti və işgüzar nüfuzunu ləkələyən məlumatların təkzib 

olunması barədə iddia üzrə cavabdehdən gedir. Cavabdeh qismində məhkə
mə prosesinə o şəxs cəlb edilə bilər ki, həmin şəxs başqa şəxsin şərəf, ləya
qət və işgüzar nüfuzunu ləkələyən məlumatlar yaymış olsun. Deməli, təkzi- 
betmə vəzifəsinin subyekti dedikdə, bu və ya digər şəxsin şərəf, ləyaqət 
və işgüzar nüfuzunu ləkələyən məlumatları yayan şəxs başa düşülür.

Cavabdeh qismində şərəf, ləyaqət və işgüzar nüfuzun müdafiəsi barədə iş
də iştirak etməyə həm fiziki şəxslər, həm də hüquqi şəxslər cəlb edilə bilərlər.

Fiziki şəxsin cavabdeh kimi işdə iştirak etməsi üçün onun prosessual fəa
liyyət qabiliyyətli olması tələb edilir ki, həmin qabiliyyət 18 yaşdan yaranır. 
Məhz bu andan onlar məhkəmədə tərəf kimi çıxış edə bilərlər. Söhbət mülki 
işin (mülki prosesin) tərəflərindən gedir. Cavabdeh isə mülki prosesin (mülki 
işin) tərəflərindən biridir5. Deməli, şərəf, ləyaqət və işgüzar nüfuzun müdafiəsi 
barədə işlərdə fiziki şəxsin cavabdeh qismində iştirak etməsi üçün onun 
18 yaşa çatması tələb olunur.

Hüquqi şəxslərə gəldikdə isə qeyd edə bilərik ki, mülki qanunvericilikdə ifa
də olunan göstərişə görə, yalnız hüquqi şəxs statuslu qurumlar məhkəmədə

1 Гуев A.H. Гражданское право. Учебник. Том I. M ., 2003, C.I91; Комментарий к части первой 
Гражданского Кодекса Российской Федерации. М ., 2000, с.289.

2 Гражданское право. Учебник. Том l /Под ред. Е.А.Суханова. М ., 1998, с.289.
3 Советское гражданское право. Учебник. Том 1/Под ред. В.П.Грибанова, С.М.Корнеева. М., 

1979, с. 199; Гуев А.Н. Гражданское право. Учебник. Том 1. М ., 2003, с. 192.
4 Пункт 7 постановления Пленума Верховного Суда РФ от 20 декабря 1994 г. № 10. «Некото

рые вопросы применения законодательства о компенсации морального вреда»//Судебная практи
ка по гражданским делам. М ., 2001, с. 188.

5 Гражданский процесс. Учебник/ Под ред. Н  А. Чечина, Д .М . Чечет. M ., 1968, с.67, 68, 69.

cavabdeh olmaq hüququna malikdir (MM-in 43-cü maddəsinin 1-ci bəndi).
Cavabdeh qismində işdə iştirak etməyə cəlb oluna bilən hüquqi şəxslərə 

kütləvi informasiya vasitəsinin redaksiyasını (məsələn, mətbuat orqanının re
daksiyasını), nəşriyyatı, kinostudiyanı, efir və ya kabel yayımı təşkilatlarını (ra
dio və telestudiyanı) misal göstərmək olar. Belə ki, fiziki şəxsin şərəfini, ləya
qətini və işgüzar nüfuzunu ləkələyən məlumatlar kütləvi informasiya vasitələ
rində yayıla bilər. Onda işə cavabdeh qismində müəllif və müvafiq kütləvi in
formasiya vasitəsinin redaksiyası cəlb edilir1.

Bəzən şərəf, ləyaqət və işgüzar nüfuzu ləkələyən məlumatlar müəllifin adı 
ifadə edilmədən (yəni müəllifin adı göstərilmədən, adsız, anonim) dərc olunur 
və ya başqa qaydada yayılır (məsələn, redaksiya məqaləsində müəllifin adı ol
mur və redaksiya onun adını göstərmir) və yaxud ləkələyici məlumatın olduğu 
materialda şərti addan (təxəllüsdən) istifadə olunur2. Belə hallarda yayılmış 
məlumatların təkzib olunması barədə iddia üzrə cavabdeh müvafiq kütləvi 
informasiya vasitəsinin redaksiyası olur3. Təxəllüsdən istifadə olunan za
man (yəni ləkələyici məlumatın olduğu material təxəllüslə dərc olunan za
man), müəllif öz adını aça bilər (təxəllüs və ya anonim nəşriyyat tərəfindən 
açıqlanmalıdır)4. Belə halda müəllif birgə cavadbeh kimi işdə iştirak etmə
yə cəlb olunur.

Yuxarıda göstərilən məqamlarda müvafiq kütləvi informasiya vasitəsi re
daksiyasının hüquqi şəxs statusu olmaya da bilər. Belə halda məsələ necə 
həll olunur? Axı, qeyd etdiyimiz kimi, yalnız hüquqi şəxslər məhkəmədə ca
vabdeh ola bilər.

Məhkəmə plenumu qərarında bu məsələ barədə göstərilir ki, əgər kütləvi 
informasiya vasitəsinin redaksiyası hüquqi şəxs olmazsa, cavabdeh qis
mində işdə iştirak etməyə həmin kütləvi informasiya vasitəsini təsis 
edən şəxs (təsisçi) cəlb olunur5.

Ləkələyici məlumatlar divar qəzetində (mətbuatında) yayıla bilər. Belə hal
da cavabdeh kimi işə həm dərc olunmuş materialın müəllifi, həm də divar qə
zetinin məxsus olduğu təşkilatlar cəlb edilir.

Şəxsin şərəf, ləyaqət və işgüzar nüfuzunu ləkələyən məlumatlar ona verilən 
xasiyyətnamədə ifadə oluna bilər. Söhbət şəxsə iş yerindən, təhsil aldığı ali 
məktəbdən, oxuduğu orta məktəbdən verilən xasiyyətnamədən gedir. Belə hal
da şərəf, ləyaqət və işgüzar nüfuzun müdafiəsi barədə iddia üzrə cavabdeh ki
mi işdə iştirak etməyə iki kateqoriya şəxs cəlb olunur6: xasiyyətnaməni imza

1 Bax: пункт б постановления Пленума Верховного Суда РФ от 18 августа 1992 г. № I I .  «О 
некоторых вопросах, возникающих при рассмотрении судами дел о защите нести и достоинства 
граждан, а также деловой репутации граждан и юридических лиц» //Судебная практика по граж
данским делам. М ., 2001, с. 183.

2 «Müəlliflik hüququ və əlaqəli hüquqlar haqqında» qanunun 14-cü m addəsinə görə, müəlli
fin əsərdən həm öz adı ilə, həm təxəllüslə, həm də adsız (anonim) istifadə etm ək hüququ vardır.

3 Bax: пункт б постановления Пленума Верховного Суда РФ от 18 августа 1992 г. № 11.
4 Научно-практический комментарий к Основам гражданского законодательства СССР и 

союзных республик. М ., 1962, с.60.
5 Вах: пункт 6 постановления Пленума Верховного Суда РФ от 18 августа 1992 г. X" 11.
6 Вах: пункт 6 данного постановления Пленума Верховного Суда РФ от 18 августа 1992 г. № 11.

layan şəxs; adından xasiyyətnamə verilən təşkilat, idarə və müəssisə.
Məlumatlar xasiyyətnamədən başqa digər sənədlərdə (rəsmi sənədlərdə) 

də yayıla bilər. Belə halda da iki kateqoriya şəxs (sənədi imzalayan şəxs və 
sənədi verən təşkilatın özü) cavabdeh qismində işə cəlb edilir. Məlumatlar təş
kilatın (məsələn, həmkarlar ittifaqının) yığıncağında vətəndaşın çıxışında da 
yayıla bilər. Bu cür vəziyyətdə vətəndaşla bərabər təşkilatın özü də cavab
deh qismində işə cəlb edilməlidir.

Şəxsin şərəf, ləyaqət və işgüzar nüfuzunu ləkələyən məlumatların yayılma 
faktını kim sübut etməlidir: iddiaçı, yoxsa cavabdeh? Qeyd etmək lazımdır ki, 
barəsində ləkələyici məlumatlar yayılan şəxs (iddiaçı) öz şərəf, ləyaqət və iş
güzar nüfuzunu müdafiə etmək üçün bu məlumatları yayan şəxsə (cavabde
hə) məhkəmə qaydasında iddia verir. Buna görə də özü haqqında ləkələyici 
məlumatlar yayılması faktını cavabdeh yox, iddiaçı sübut etməlidir1. Bu, 
iddiaçının hüququ yox, vəzifəsidir. İddiaçı sübut etməlidir ki, cavabdeh 
onun şərəf, ləyaqət və işgüzar nüfuzunu ləkələyən məlumatlar yaymışdır. Əs
lində o, iki faktı sübut etməlidir: birincisi, onun barəsində məlumatlar yayılması 
faktını; ikincisi, bu məlumatların onun şərəf, ləyaqət və işgüzar nüfuzunu ləkə
ləməsi faktını.

Nə üçün kütləvi informasiya vasitələrinin orqanı və təşkilat (məsələn, xasiy
yətnamə verən təşkilat, divar qəzetinin aid olduğu təşkilat, yığıncağı keçirilən 
təşkilat və s.) cavabdeh kimi işə cəlb edilir? Hüquq ədəbiyyatında haqlı olaraq 
göstərildiyi kimi, onlar cavabdeh qismində işdə iştirak etməyə məhz ona görə 
cəlb olunur ki, yayılmış məlumatların təkzib olunmasını təmin edə bilsin2. Axı, 
çox vaxt təkzib olunmanı təmin etmək onlardan asılı olur.

Cavabdehə gəldikdə isə o, yaydığı məlumatların həqiqətə uyğun, doğ
ru olduğunu sübuta yetirməlidir. Bu, onun hüququ yox, vəzifəsidir. Ca
vabdeh məhkəməni inandırmalıdır ki, onun yaydığı məlumatlar doğru olub, hə
qiqətə uyğundur.

Mülki qanunvericilik yayılan məlumatların həqiqətə uyğun olmasını sübuta 
yetirmək vəzifəsini məhz onun üzərinə qoyur, ona həvalə edir (MM-in 23-cü 
maddəsinin 1-ci bəndi). Buradaca dərhal qeyd etməliyik ki, bununla mülki qa
nunvericilik məlumatların həqiqətə uyğun olmaması prezumpsiyası müəy
yənləşdirir3. Buna görə əksi sübut olunana kimi, şəxsin (cavabdehin) yaydığı 
ləkələyici məlumatlar həqiqətə uyğun hesab edilmir. Həmin prezumpsiya iddi
açı üçün münasib və əlverişli olub, onun mənafeyinə xidmət edir. Çünki yuxa
rıda qeyd etdiyimiz kimi, ləkələyici məlumatların həqiqətə uyğun olmasını sü
buta yetirmək vəzifəsi cavabdehin üzərinə qoyulur.

Bununla belə, iddiaçı onun barəsində yayılmış məlumatların həqiqətə uy-

1 Советское гражданское право. Учебник. Том l /Под ред. О.А.Красавчикова, M ., 1985, с.204; 
Гражданское право. Учебник. Том l /Под ред. Е.А.Сухаиова. М ., 1998, с.739; Гражданское право. 
Часть l /Под ред. З.И Цыбуленко. M ., I998, с.173; ВВС РФ, 1995, № 7, с.6-7; пункт 7 постановле
ния Пленума Верховного Суда РФ от 18 августа 1992 г.

Ярощенко К.Б. Жизнь и здоровье под охраной закона. M ., 1990, с. 162.
Ярощенко К Б .  Жизнь и здоровье под охраной закона. М ., 1990, с. 159; Иоффе О  С. 

Советское гражданское право. М ., 1967, с.323.

ğun olmamasını təsdiqləyən sübutlar təqdim edə bilər. Bu, onun vəzifəsi yox, 
hüququdur1. Ona görə ki, mülki qanunvericilik sübut etmək vəzifəsini iddiaçıya 
həvalə etmir.

Məlumatların həqiqətə uyğun olmamasını sübuta yetirmək vəzifəsi cavab
dehin üzərinə onun hərəkətlərində təqsir olub-olmamasından asılı olma
yaraq qoyulur. Belə ki, cavabdehin təqsirinin olmaması həmin vəzifənin, ha
belə təkzibetmə vəzifəsinin onun üzərinə qoyulması baxımından əhəmiyyət 
kəsb etmir2. Cavabdehin ləkələyici məlumatların yayılmasında təqsiri olmasa 
da, o, həmin vəzifəni daşıyır.

Şərəf, ləyaqət və işgüzar nüfuzun müdafiəsində təqsirin nəzərə alınmaması 
və ona əhəmiyyət verilməməsi iki amillə bağlıdır. Birinci amil ondan ibarətdir 
ki, mülki-hüquqi sanksiya olan təkzibetmə mülki-hüquqi məsuliyyət təd
biri yox, mülki-hüquqi müdafiə tədbiridir. O.S.loffe haqlı olaraq göstərir ki, 
qanuna görə təkzibetmə mülki-hüquqi məsuliyyət tədbiri yox, ləkələnmiş şərəf 
və ləyaqəti bərpa etmək metodudur3. Təqsir isə mülki-hüquqi məsuliyyətin 
subyektiv şərtidir. İkinci amil isə ondan ibarətdir ki, şərəf və ləyaqətin mülki 
qanunvericilik normaları ilə müdafiəsi cavabdehin (ləkələyən məlumatlar ya
yan şəxsin) təqsirindən asılı deyildir4. Ləkələyici məlumat yayan cavabdehin 
təqsirli olmasının əhəmiyyəti yoxdur. Məhz buna görə göstərə bilərik ki, mülki 
qanunvericilik cavabdehin təqsirlilik (təqsir) prezumpsiyasından çıxış etmir, 
belə prezumpsiya müəyyənləşdirmir5.

Təkzib olunma üzrə hüquq münasibəti dedikdə, 
şərəf, ləyaqət və işgüzar nüfuzun müdafiəsi ilə 
bağlı yaranan qoruyucu (mühafizəedici) xarakterli 
hüquq münasibəti başa düşülür. Bu hüquq müna
sibəti hüquqi faktdan əmələ gəlir. Həmin hüquqi 

fakt təkzib olunma üzrə hüquq münasibətinin yaranma əsası adlanır. Deməli, 
təkzib olunma üzrə hüquq münasibətinin yaranma əsası şərəf, ləyaqət və iş
güzar nüfuzun müdafiəsi ilə bağlı hüquq münasibətinin əmələ gəlmə əsasıdır.

Şərəf, ləyaqət və işgüzar nüfuzun müdafiəsi ilə bağlı hüquq münasibətinin 
əsası üç əsas şərtdən ibarətdir. Hüquq ədəbiyyatı səhifələrində həmin şərtlər

Təkzib olunma ilə 
bağlı əmələ gələn 

hüquq münasibətinin 
yaranma əsası

1 Гражданское право. Учебник. Часть 1/Под ред. Т.И.Илларионовой и др. М ., 1998, с. 189.
2 Гражданское право России. Курс лекций. Часть общая/ Под ред. О.Н.Садикова, М., 2001,

с.286.
3 Иоффе О.С. Охрана чести и достоинства//Советское государство и право. 1962, Кв 7, с.бб.
4 Ярощенко К  Б. Жизнь и здоровье под охраной закона. M ., 1990, с. 162.
5 Quev A.N. dəqiq olmayan belə bir fikir söyləyir ki, guya mülki qanunvericilik cavabdehin 

təqsirliliyi (təqsiri) prezumpsiyasından çıxış edir (bax: Гуев A.H. Гражданское право. Учебник. 
Том I. M ., 2003, с. 192; Комментарий к части первой Гражданского кодекса Российской Фе
дерации. М ., 2000, с.290). Başqa müəllifin fikrincə, mülki qanunvericilik guya zərərçəkənin 
(iddiaçının) təqsirsizliyi prezumpsiyasını müəyyən edir (bax: Комментарий к ГК РФ. Часть 
1/Отв.ред. О  Н.Садиков. М ., 1999, с.335).

şərəf və ləyaqətin müdafiə şərtləri adlanır1.
Həmin şərtlərə aiddir:
• şəxs (iddiaçı) barədə məlumatlar yayılması;
• yayılmış məlumatların şəxsin (iddiaçının) şərəf, ləyaqət və işgüzar nüfu

zunu ləkələməsi;
• yayılmış məlumatların həqiqətə uyğun (doğru) olmaması.
Məhz bu şərtlərin hamısı mövcud olduqda şəxsin şərəf, ləyaqət və işgüzar 

nüfuzu barədə məhkəmə iddiası təmin edilİE Həmin şərtlər məhkəmə plenumu 
qərarlarında da göstərilmişdir. Onlardan biri olnfcazsa, iddia təmin olunmur. 
Məhkəmə aydınlaşdırmalıdır ki, məlumatlar yayılmışdırmı, əgər yayılmışsa, şəx
sin şərəf, ləyaqət və işgüzar nüfuzunu ləkələyirmi və həqiqətə uyğundurmu.

§ 5. Şərəf, ləyaqət və işgüzar 
nüfuzun müdafiə şərtləri

Şəxs (iddiaçı) barədə məlumatlar yayılması faktı 
şərəf, ləyaqət və işgüzar nüfuzun müdafiə şərtlə
rindən biridir. Başqa sözlə desək, şərəf, ləyaqət və 
işgüzar nüfuzun müdafiəsi barədə məhkəmə iddia

sının təmin olunması üçün bu və ya digər şəxs (iddiaçı) barədə müəyyən 
şəxs tərəfindən məlumatlar yayılmalıdır.

Mülki qanunvericilik «məlumatların yayılması»na leqal (normativ) anlayış 
vermir, məlumatların yayılma formalarını və üsullarını müəyyənləşdirmir, habe
lə bu formalara və üsullara aid xüsusi tələb nəzərdə tutmur. Əsas və başlıca 
məsələ məlumatların istənilən formada yayılma faktının özüdür.

«Məlumatların yayılması»nın elmi (doktrinal) anlayışı, onun yayılma forma
ları və üsulları məhkəmə praktikası2 və mülki-hüquq elmi3 tərəfindən müəyyən 
edilir.

1 Иоффе О.С. Советское гражданское право. M ., 1967, c.322; Придворов Н  А. Общая и специ
альная гражданско-правовая защита чести и достоинства граждан (автореф. дис. канд. юрид. На
ук). Харьков, 1967, с.9; Рафиева Л .К . Гражданско-правовая защита чести и достоинства личности 
в СССР. Автореф. канд. дисс. Л., 1966, с. 14; Чернышева С.А. Защита чести и достоинства 
граждан. М ., 1974, с.32; Малеин Н.С. Охрана прав личности советским законодательством. М „  
1985, с.32; Малечна М.Н. Защита личных неимущественных прав советских граждан. М ., 1991, 
с.59; Гражданское право. Учебник. Часть 1/Под ред. Т.И.Илларионовой и др. М ., 1998. с.289: 
Комментарий к Гражданскому кодексу Российской Федерации. Часть I /Отв.ред. О.Н.Садиков. М ., 
1999, с.335; Ярощенко К.Б. Жизнь и здоровье под охраной закона. М ., 1990, с. 161.

2 Вах: пункт 2 постановления Пленума Верховного Суда РФ от 21 декабря 1992 г. № I I .  «О 
некоторых вопросах, возникающих при рассмотрении судами дел о защите чести и достоинства 
граждан, а также деловой репутации граждан и юридических лиц».

Иоффе О.С. Советское гражданское право. М ., 1967, с.322; Советское гражданское право. 
Учебник. Том 1/Под ред. В.П.Грибанова. С.М.Корнеева. М ,  1979, с.197; Малеин Н.С. Граждан
ский закон и права личности в СССР. М ., 1981, с. 150-151; Малеин Н.С. Охрана прав личности со
ветским законодательством. М ., 1985, с.35; Белявский А.В., Придворов Н.А. Охрана чести и досто
инства личности в СССР. М ., 1971, с.75; Советское гражданское право. Учебник. Том 1/Под ред. 
О.А.Красавчикова, М ., 1985, с.204; Малеина М.Н. Защита личных неимущественных прав совет
ских граждан. М ., 1991, с.61; Гражданское право. Учебник. Часть 1/Под ред. Т.И.Илларионовой и 
др. М„ 1998, с. 189.

Şəxs (iddiaçı) 
barədə məlumatların 

yayılması

Məlumatların yayılması dedikdə, onların üçüncü şəxslərin nəzərinə 
çatdırılması, həmin şəxslərə bildirilməsi başa düşülür. Söhbət şəxsin şə
rəf, ləyaqət və işgüzar nüfuzunu pozan məlumatların bir neçə şəxsə və ya 
çoxsaylı şəxslərə (qeyri-müəyyən sayda şəxslərə) bildirilməsindən gedir.

Məlumatların heç olmazsa, yalnız hər hansı üçüncü şəxsə çatdırılması 
da məlumatların yayılması sayılır. Ona görə ki, məlumatın bir nəfər şəxsə 
bildirilməsi onun yayılmasının qarşısını ala bilməz. Belə halda bilmək olmur ki, 
məlumat nə qədər yayılacaqdır. Çox vaxt məlumatın bir nəfər şəxsə çatdırıl
ması onun geniş surətdə yayılma vasitəsi kimi çıxış edir. Məlumatların yalnız 
onların aid olduğu şəxsin özünə (zərərçəkənin özünə) bilavasitə bildiril
məsi məlumatların yayılması hesab edilmir.1 Belə ki, başqa şəxslər və icti
maiyyət həmin məlumatlar barədə bilmir. Buna görə də «təkbətək söhbət» hə
min şəxsin şərəfi barədə ictimai rəyə hər hansı təsir göstərmir. Məsələn, və
təndaş başqa şəxsə yazdığı məktubda onun yaramaz əməli barədə söhbət 
açır. Belə halda məlumatın yayılmasından söhbət gedə bilməz. Əgər həmin 
məktub şəxsin işlədiyi və ya təhsil aldığı yerə göndərilərsə, onda məlumatla
rın yayılması göz qabağındadır. Başqa bir misalda vətəndaş öz qonşusuna bil
dirir ki, guya o, adam öldürmə cinayətinə görə mühakimə olunmuşdur. Belə 
halda məlumahn yayılmasından və buna görə də şərəf və ləyaqətin mülki-hü
quqi müdafiəsindən söhbət gedə bilməz. Zərərçəkən şəxs bu vəziyyətdə, əgər 
əsas olarsa, böhtana (və ya təhqirə) görə cinayət məsuliyyəti barədə məsələ 
qaldıra bilər2.

Beləliklə, məlumatların yayılması dedikdə, onların zərərçəkən şəxsin (hə
min məlumatların aid olduğu şəxsin) özünə yox, hər hansı şəxsə (üçüncü şəx
sə) bildirilməsi başa düşülür. Məlumatların bildirildiyi şəxslərin hüquqi vəziy
yətinin, habelə onların hansı məqsədlə yayılmasının məsələyə dəxli yoxdur.

Şəxsin şərəf, ləyaqət və işgüzar nüfuzunu pozan məlumatlar müxtəlif 
üsullarla (vasitələrlə) yayıla bilər. Həmin üsulların (vasitələrin) təxmini siyahı
sı məhkəmə plenumu qərarında verilmişdir3. Onlara aiddir:

• kütləvi informasiya vasitələri (KİV);
• xasiyyətnamələr (onlara xidməti xasiyyətnamələr də deyilir) və digər sə

nədlər;
• yığıncaq və iclaslarda edilən çıxış;
• söhbət və danışıqlar;
• məktublar;
• vəzifəli şəxslərə ünvanlanmış ərizə və şikayətlər.
Kütləvi informasiya vasitələrində məlumatların yayılmasına aiddir: mət

buatda məlumatların dərc edilməsi; radio proqramı üzrə yayım; televiziya 
proqramı üzrə yayım; videoproqram üzrə yayım; kinoxronoloji proqramda nü
mayiş etdirmə və s. Məsələn, istənilən qəzetdə, jurnalda və ya digər mətbuat

1 Bax: пункт 2 постановления Пленума Верховного Суда РФ от 18 августа 1992 г., № I I .
2 Советское гражданское право. Учебник. Том 1/Под ред. В.П.Грибанова, С.М.Корнеева. М., 

1979, с. 198; Гражданское право. Учебник. Часть 1/Под ред. З.И.Цыбуленко. М ., 1998, с. 170; 
Малеина М.Н. Защита личных неимущественных прав советских граждан. М ., 1991, с.61.

3 Вах: пункт 2 постановления Пленума Верховного Суда РФ от 18 августа 1992 г., № 11.

orqanında felyeton, qeydlər, məqalə, xəbərlər formasında məlumat verilir ki, 
buna dərc etmə deyilir. Söhbət həm respublika əhəmiyyətli, həm də yerli əhə
miyyətli qəzet, jurnal və digər nəşrlərdə, habelə müəssisə, təşkilat və idarələr
də buraxılan divar qəzetlərində (belə qəzetlər sovet dövrü üçün xarakterik idi) 
şəxsin şərəf, ləyaqət və işgüzar nüfuzunu pozan məlumatların dərc edilməsin
dən gedir.

Xasiyyətnamələr və digər sənədlər vasitəsilə məlumatların yayılması ba
rədə biz əvvəlki yarımbäşlıqda danışmışıq. Söhbət idarə, təşkilat və müəssisə
lər tərəfindən verilən sənədlərdən gedir. Onlar vasitəsilə şəxsin şərəf, ləyaqət 
və işgüzar nüfuzunu pozan məlumatların yayılması mümkündür.

Məktublar şərəf, ləyaqət və işgüzar nüfuzu pozan məlumatların yayılma 
üsullarından (vasitələrindən) biridir. Söhbət həm rəsmi, həm də şəxsi xarak
terli məktublardan gedir. Məsələn, vətəndaş başqa şəhərdə yaşayan tanışı
na məktub yazaraq göstərir ki, ev əşyalarını onun qonşusu oğurlamışdır. Şəxsi 
xarakter daşıyan məktubla vətəndaş qonşunu oğurluqda təqsirləndirir.

Yığıncaq və iclaslarda edilən çıxış vasitəsilə də məlumatlar yayıla bilər. 
Söhbət idarə, təşkilat və müəssisənin kollektivinin yığıncağında, həmkarlar it
tifaqı komitəsinin və digər orqanların iclasında edilən çıxışdan gedir. Şəxsin 
şərəf, ləyaqət və işgüzar nüfuzunu pozan məlumatlar mitinqlərdə edilən çı
xış vasitəsilə də yayıla bilər.

Söhbət və danışıqlar məlumatların yayılma üsullarından (vasitələrindən) 
biridir. Qonşularla, bir yerdə işləyən şəxslərlə (iş yoldaşları ilə), habelə tanış- 
bilişlərlə bilavasitə sötıbət və danışıq zamanı1, eyni zamanda telefonla söhbət 
və danışıq aparılarkən şərəf, ləyaqət və işgüzar nüfuzu pozan məlumatlar ya
yıla bilər. Məsələn, vətəndaş telefon vasitəsilə öz iş yoldaşına xəbər verir ki, 
onların işlədikləri təşkilatın müdiri vəzifəsindən sui-istifadə edərək bəzi cina
yətlər törətmişdir.

Şərəf, ləyaqət və işgüzar nüfuzu pozan məlumatların vəzifəli şəxslərə ün
vanlanmış ərizə və şikayətlər vasitəsilə də yayılması mümkün olan məsələ
dir. Məsələn, vətəndaş rayon icra hakimiyyəti başçısına ünvanlandığı şikayət 
ərizəsində rayon mənzil təsərrüfatı idarəsinin müdirini rüşvət almaqda təqsir
ləndirir. Başqa bir misalda vətəndaş səhiyyə nazirinin adına yazdığı ərizədə 
göstərir ki, filan nömrəli xəstəxananın baş həkimi xarici ölkə vətəndaşlarına 
körpə uşaq satmaq işi ilə (uşaq alveri) ilə məşğuldur. Ərizə və şikayətin ano
nim (adsız) formada olmasının mətləbə dəxli yoxdur. Belə ki, anonim ərizə 
və məktublar vasitəsilə xəbər vermə məlumatların yayılması hesab edilməli
dir2.

Kitablar məlumatların yayılma üsullarına (vasitələrinə) aiddir3. Belə ki, şəx
sin şərəf, ləyaqət və işgüzar nüfuzunu pozan məlumatlar kitablarda dərc olun
maqla yayıla bilər.

1 M əhz tanışlarla şəxsi söhbət böhtanın yayılmasının başlıca üsulu və ya onun yaranmasının 
əsası hesab edilir (bax: Кони А.Ф. Судебные речи. СПб, 1905, с.605-606).

Гражданское право. Учебник. Том 1/Под ред. Е.А.Суханова. М ., 1998, с.737.
Белявский А.В., Придворов Н А . Охрана чести и достоинства личности в СССР. М .. 1971, 

с.81; Советское гражданское право. Учебник. Том 1/Под ред. О.А.Красавчикова, М ., 1985, с.204.

Şayiə ilə şərəf, ləyaqət və işgüzar nüfuzu pozan məlumatların yayılması 
mümkündürmü? Şayiə buraxılan zaman ləkələyici məlumatların kim tərəfindən 
yayılmasını müəyyənləşdirmək mümkün olmur. Zərərçəkən şəxs üçün (barə
sində ləkələyici məlumatlar yayılan şəxs üçün), habelə şərəf, ləyaqət və işgü
zar nüfuzun mülki-hüquqi müdafiəsi baxımından çox vaxt ləkələyici məlumat
ların kim tərəfindən yayılmasının həlledici əhəmiyyəti olmur. İstənilən hər 
hansı üsulla (vasitə ilə) ləkələyici məlumatların yayılma faktının özü əhəmiyyət 
kəsb edir1. Buna görə də şayiə ilə ləkələyici məlumatların yayılması mümkün
dür2. Yayılmış şayiəni dayandırmaq mümkün olmayan məsələdir. Məsələn, 
şayiə yayılır ki, filan qadın əxlaqsız və pozğun həyat tərzi keçirir. Belə hal qa
dına əsas verir ki, o, öz şərəf və ləyaqətini müdafiə etsin.

Ləkələyici məlumatlar məhkəmə dinləmələri zamanı rəsmi çıxışlar vasi
təsi ilə də yayıla bilər. Sovet dövrünün həm hüquq ədəbiyyatı3, həm də məh
kəmə təcrübəsi4 məhz bu mövqedə durur. Məsələn, qadın boşanma işinə dair 
məhkəmədə çıxış edən zaman göstərir ki, onun əri vəhabilər cərəyanının nü
mayəndəsidir.

Xəlvəti, gizli olaraq xəbər verməni (ona rus dilində «сообщение сведе
ний по секрету» deyilir) ləkələyici məlumatların yayılma üsulu (vasitəsi) he
sab etmək olar. Ona görə ki, bu üsul heç də qətiyyən şərəf, ləyaqət və işgüzar 
nüfuzun pozulmasını aradan qaldırmır, zərərli nəticənin baş verməsini istisna 
etmir.

Məhkəmə qətnamə və hökmləri, ibtidai istintaq orqanlarının qərarları və di
gər rəsmi sənədlər məlumatların yayılma üsulu (vasitəsi) hesab edilə bilməz. 
Həmin sənədlərin məzmunundan qanunla müəyyənləşdirilən başqa qaydada 
şikayət edilməsi nəzərdə tutulur5.

Məlumatların hansı formada yayılmasının məsələyə dəxli yoxdur6. Belə ki, 
şəxsin şərəf, ləyaqət və işgüzar nüfuzunun mülki-hüquqi müdafiəsi baxı
mından ləkələyici məlumatların hansı formada yayılmasının əhəmiyyəti 
yoxdur. Ləkələyici məlumatlar isə hüquq ədəbiyyatında7 və məhkəmə plenu
mu qərarında8 göstərildiyi kimi iki formada yayıla bilər: yazılı formada; şifahi 
formada.

Mətbuatda dərcetmə, məktub, ərizə, şikayət, xasiyyətnamə, rəsmi sənəd
lər və b. məlumatların yayılmasının yazılı formasına aiddir.

Yığıncaqda, iclasda, mitinqdə çıxış etmək, radio və televiziya vasitəsilə ya

' Советское гражданское право. Учебник. Том 1/Пол ред. О.А.Красавчикова, М ., 1985, с.205.
2 Гражданское право. Учебник. Том 1/Под ред. ЕА.Суханова. М ., 1998, с.737.
3 Пурцхванидзе S 3. Охрана чести и достоинства личности в советском уголовном праве, 

докт.дисс. с.152-153; Белявский А.В.. Придворов Н  А. Охрана чести и достоинства личности в 
СССР. М ., 1971, с.79.

Вах: дело № 2-50-64 во Всеволжском городском народном суде Ленинградской области.
5 Вах: пункт 3 постановления Пленума Верховного Суда РФ от 18 августа 1992 г, № I I ;  

Гражданское право России. Учебник. Часть 1/Под ред. З.И.Цыбуленко. М ., 1998, с. 170.
6 Иоффе О.С. Советское гражданское право. М ., 1967, с.322.

Малеин Н С . Охрана прав личности советским законодательством. М ., 1985; Малеина М.Н. 
Защита личных неимущественных прав советских граждан. М ., 1991, с.62.

° Вах: пункт 2 постановления Пленума Верховного Суда РФ от 18 августа 1992 г, № 11.

Yayılmış məlumatların 
şəxsin (zərərçəkənin, 

iddiaçının) şərəf, ləyaqət 
və işgüzar nüfuzunu 

ləkələməsi

yım, şəxsi söhbət, telefon danışığı və s. isə məlumatların yayılmasının şifahi 
formasına misaldır.

Məhkəmə şəxsin şərəf, ləyaqət və işgüzar nüfu
zunun müdafiəsi barədə iddiaya baxarkən mü
əyyənləşdirməlidir: yayılmış məlumatlar şəxsin 
şərəf, ləyaqət və işgüzar nüfuzunu ləkələmişdir
mi? Qeyd etmək lazımdır ki, Yayılmış məlumat
lar ləkələyici xarakterə malik olmalıdır.

Qanun ləkələyici məlumatların hər hansı əlamətini müəyyən etmir. Qanun
da bu cür məlumatların heç olmazsa, təxmini siyahısı da verilmir.

«Ləkələyici məlumatlar» ifadəsi rus dilinə «порочащие сведения» kimi 
tərcümə edilir. «Порочащие» ifadəsi «порочить» kəlməsindən yaranmışdır. 
«Порочить» kəlməsi isə lüğətlərdə «pisləmək», «bəyənməmək», «qınamaq», 
«nöqsan tapmaq», «kiminsə haqqında pis (bəd, yaman) danışmaq», «qeybəti
ni aparmaq», «tənə vurmaq», «etibardan, nüfuzdan və ya hörmətdən sal
maq», «gözdən salmaq», «adını batırmaq», «biabır etmək» və s. kimi məna
larda tərcümə olunur1.

Məhkəmə plenumu qərarında şərəf, ləyaqət və işgüzar nüfuzu ləkələyən 
məlumatların ümumi anlayışı formulə edilir2: ləkələyici məlumatlar dedikdə, 
fiziki şəxslər (hüquqi şəxslər) tərəfindən qüvvədə olan qanunvericiliyin 
və ya əxlaqi-mənəvi prinsiplərin pozulması barədə elə informasiya başa 
düşülür ki, həmin informasiya fiziki şəxslərin şərəf və ləyaqətini və ya 
şəxslərin (fiziki və hüquqi şəxslərin) işgüzar nüfuzunu alçaldır, onları 
qiymətdən salır.

Məhkəmə plenumu qərarında həm də şərəf, ləyaqət və işgüzar nüfuzu lə
kələyən məlumatların təxmini siyahısı verilir: şərəfsiz davranış barədə məlu
mat; əmək kollektivində düzgün olmayan davranış (nalayiq davranış) barədə 
məlumat; həyatda (məişətdə) düzgün olmayan (nalayiq davranış) barədə mə
lumat; istehsal-təsərrüfat və ictimai fəaliyyəti gözdən salan məlumat və s.

Şübhəsiz ki, şəxslər barədə istənilən məlumat onların şərəf, ləyaqət və iş
güzar nüfuzunu pozmaq xüsusiyyətinə malik deyildir. Buna görə də hər hansı 
məlumat istisnasız olaraq şərəf, ləyaqət və işgüzar nüfuzu ləkələyən məlu
matlar (ləkələyici məlumatlar) sırasına aid edilə bilməz. Bəs, müvafiq informa
siyanı ləkələyici məlumat kimi qiymətləndirmək üçün hansı meyar (əlamət) 
əsas götürülməlidir? Başqa sözlə desək, hansı meyar (əlamət) əsasında 
şəxs barəsində yayılmış informasiyanı ləkələyici məlumat hesab etmək olar?

Qeyd etmək lazımdır ki, barəsində informasiya yayılmış şəxsin (yəni zə
rərçəkən şəxsin, iddiaçının) subyektiv fikri və mülahizəsi özlüyündə hə
min informasiyanı ləkələyici məlumat hesab etmək üçün əsas ola bil
məz. Həmin şəxs öz subyektiv fikri və mülahizəsi əsasında hesab edə və qiy
mətləndirə bilməz ki, barəsində yayılmış informasiya onun şərəf, ləyaqət və iş-

1 Даль В. Толковый словарь живого великорусского языка. Том 3. М ., 1982; Ожегов С  И. 
Словарь русского языка. М ., I960; Волин Б.И., Ушаков Д .Н . Толковый словарь русского языка., 
М „ 1939.

Вах: пункт 2 постановления Пленума Верховного Суда РФ от 18 августа 1992 г, № 11.

güzar nüfuzunu ləkələyən məlumatdır. Deməli, subyektiv meyar (əlamət) əsa
sında müvafiq informasiyanı ləkələyici məlumat kimi qiymətləndirmək olmaz.

Müvafiq informasiya ancaq o zaman ləkələyici məlumat kimi qiymətləndirilə 
bilər ki, həmin informasiya şəxsi (zərərçəkəni) qanunvericilik və ya əxlaq 
normalarına əməl olunması baxımından ictimaiyyətin, kollektivin və yaxud 
ayrı-ayrı vətəndaşların nəzərində gözdən (nüfuzdan, etibardan) salsın, adını 
batırsın və onu biabır etsin1. Yalnız o informasiya ləkələyici məlumatlara aid 
edilə bilər ki, həmin informasiya hüquq (qanunvericilik) və ya əxlaq nöqte
yi-nəzərindən mənfi qiymətləndirilsin2. Deməli, obyektiv meyar (əlamət) 
əsasında müvafiq informasiya ləkələyici məlumat hesab edilir. Buna görə də 
hüquq ədəbiyyatında haqlı olaraq göstərilir ki, informasiyanı ləkələyici məlu
mat kimi qiymətləndirməyin əsasını subyektiv meyar (əlamət) yox, obyektiv 
meyar (əlamət) təşkil edir3.

Misala müraciət edək. Ahıl yaşında olan qadın öz qonşularına söyləyir ki, 
onun yaşadığı mənzillə üzbəüz olan mənzilə ailəli olmayan gənc qız köçmüş
dür, hər gün həmin mənzilə qonaqlar gəlir, mənzildən musiqi səsləri eşidilir 
və s. Gənc qız hesab edir və fikirləşir ki, onun barəsində yayılan informasiya 
şərəf və ləyaqətini ləkələyir. Buna görə də o, öz şərəf və ləyaqətini müdafiə 
etmək üçün iddia ilə məhkəməyə müraciət edir. Məhkəmə iddianı təmin etmə
yəcəkdir. Ona görə ki, gənc qız barəsində yayılan informasiya obyektiv meya
ra (əlamətə) yox, subyektiv meyara (əlamətə) əsaslandığına görə onun şərəf 
və ləyaqətini ləkələyən məlumat kimi qiymətləndirilmir. Belə informasiya gö
ründüyü kimi, qanunvericilik və ya əxlaq normalarına əməl olunması baxımın
dan gənc qızı qonşuların nəzərində gözdən salmır, onu alçaltmır, şərəfsiz et
mir, adını batırmır və biabır etmir.

Əgər qadın öz qonşularına söyləsə idi ki, gənc qız onun mənzilinə gələn 
yad kişilərlə əxlaqsız hərəkətlər edir, onlarla qumar oynayır, əyyaş həyat tərzi 
keçirir, onda demək olar ki, bu informasiya gənc qızı əxlaq norma və qaydala
rına əməl olunması baxımından qonşuların nəzərində gözdən salır, onu şərəf
siz və biabır edir. Buna görə də həmin informasiya gənc qızın şərəf və ləyaqə
tini ləkələyən məlumat kimi qiymətləndirilir. Belə qiymətləndirmənin əsasında 
isə subyektiv meyar (əlamət) yox, obyektiv meyar (əlamət) durur. Buna görə 
də məhkəmə şərəf və ləyaqətini müdafiə etmək barədə gənc qızın iddiasını 
təmin etməlidir.

Hansı informasiyanın şərəf, ləyaqət və işgüzar nüfuzu ləkələyə bilməsi mül
ki hüquq elmində mübahisə doğuran məsələdir. Müəlliflərdən O.S.İoffenin 
mövqeyinə görə, şərəf və ləyaqət yalnız o zaman pozula bilər ki, şərəf və lə
yaqət müəyyən faktlar barədə məlumatların yayılması ilə ləkələnsin4. Ləkələyi
ci məlumatlar qiymətvermə haqqında yox, yalnız müəyyən faktlar barəsində

1 Малеин Н С . Охрана прав личности советским законодательством. М ., 1985, с.32-33.
2 Советское гражданское право. Учебник. Том 1/Под ред. О.А.Красавчикова, М ., 1985, с.205.
3 Ярощ енко К .Б. Жизнь и здоровье под охраной закона. М ., 1990, с. 159; Комментарий к 

Гражданскому кодексу Российской Федерации. Часть 1/Под ред. О.Н.Садикова. М ., 1999, с.335.
4 Иоффе О  С. Новая кодификация советского гражданского законодательства и охрана чести 

и достоинства граждан//Советское государство и право. 1962, № 7, с.64.

yayıla bilər1.
Digər müəlliflər isə göstərirlər ki, ləkələyici məlumatlar həm faktlara, həm 

də qiymət (xarakteristika) verməyə aid ola bilər. Bu mövqe alimlər arasında 
daha geniş yayılmışdır2.

Fikrimizcə, ikinci qrup alimlərin mövqeyi daha inandırıcıdır. Belə ki, birincisi, 
ilk növbədə şərəf, ləyaqət və işgüzar nüfuzu ləkələyən məlumatlar müəyyən 
şəxsin konkret davranış (əməl) faktına aid olub, həmin fakt barəsində ya
yıla bilər. Söhbət şəxsi gözdən, etibardan və hörmətdən salan, onun adını 
batıran və biabır edən konkret faktlardan (əməllərdən) gedir. Məsələn, vətən
daş rayon qəzetində yazdığı məqalədə göstərir ki, guya kənd sakinlərindən V. 
qanunsuz (icazəsiz) ov etdiyinə görə brokonyerdir. Başqa bir misalda işçi mi
tinqdə çıxış edərək işlədiyi təşkilatın müdirini (vəzifəli şəxsi) rüşvət almaqda 
təqsirləndirir. Bu misallarda şərəf və ləyaqəti ləkələyən məlumatlar şəxslərin 
konkret davranış (əməl) faktlarına toxunur.

İkincisi, şərəf, ləyaqət və işgüzar nüfuzu ləkələyən məlumatlar şəxsə və ya 
onun əməllərinə qiymət (xarakteristika) vermək formasında da ola bilər. 
Söhbət müəyyən şəxsin davranışına, bir qayda olaraq, mənəvi qiymət ver
məkdən, onun həyatına dair bu və ya digər faktları xarakterizə etməkdən ge
dir. Məsələ burasındadır ki, şəxs barədə məlumatların xeyli hissəsi ictimaiyyə
tin nəzərinə qiymət (xarakteristika) vermə formasında çatır. Düzgün qiymət 
(xarakteristika) verməmək isə şəxsin şərəf, ləyaqət və işgüzar nüfuzunu al
çaltmaq, onların dəyərini azaltmaq xüsusiyyətinə malikdir. Məsələn, qəzetdə 
yazılan məqalədə vətəndaş A-ya belə xarakteristika verilir ki, guya o, müftə- 
xor, tüfeyli, cəncəl və çirkin adamdır. Başqa bir misalda yığıncaqda çıxış edən 
şəxslərdən biri tərəfindən vətəndaş D. oğru, xain, satqın, riyakar və tamahkar 
adam kimi xarakterizə olunur. Daha bir misalda şöbə rəisi müəssisənin əmək 
kollektivinin yığıncağında çıxış edərək göstərir ki, guya işçi K. öz işinə vicdan
la yanaşmır.

Göründüyü kimi, göstərilən hallarda söhbət şəxsə qiymət (xarakteristika) 
verməkdən gedir. Buna görə də şəxsə (və ya onun əməlinə) qiymət (xarakte
ristika) vermək barədə informasiya şərəf, ləyaqət və işgüzar nüfuzu ləkələyə 
və alçalda bilər.

Buradaca dərhal qeyd etməliyik ki, məlumatlar təmiz qiymətvermə fik
rindən (mülahizəsindən) ibarət ola bilməz3. Belə fikir müəyyən şəxs tərəfin
dən başqa şəxsin yaratdığı mənəvi məhsullara (əsərlərə və yaradıcılıq fəaliy
yətinin digər nəticələrinə), habelə onun fəaliyyətinə qiymət verilməsi üçün söy
lənir. Belə təmiz qiymətvermə şərəf, ləyaqət və işgüzar nüfuzu ləkələyən

1 Иоффе O.C. Советское гражданское право. M ., 1967, c.322.
2 Белявский А.В. Судебная защита чести и достоинства граждан. M ,  I966, с.8; Белявский А.В.. 

Придворов Н.А. Охрана чести и достоинства личности в СССР. М ., 1971, с. 55-57; Малеин Н  С. 
Охрана прав личности советским законодательством. М ., 1985, с.ЗЗ; Советское гражданское

. право. Учебник. Том 1/Под ред. О.А.Красавчикова, М ., 1985, с.206.
Иоффе О.С. Советское гражданское право. М ., 1967, с.322; Малеин Н С .  Охрана прав 

| личности советским законодательством. М ,  1985, с.ЗЗ. Bu barədə başqa belə fikir də söylənilir 
; ki, qiymət verm ənin şərəf və ləyaqəti ləkələm əsi qiymətin verildiyi konkret haldan asılıdır (бах: 
г Белявский А.В., Придворов Н.А. Охрана чести и достоинства личности в СССР. М ., 1971, с.68).

məlumat hesab edilmir. Məsələn, belə fikir söylənilir ki, o, guya maraqsız ki
tab yazmışdır və ya zəif tələbədir və ya pis müğənnidir və ya maraq doğurma
yan müəllimdir və ya zövqü olmayan rejissordur və ya musiqini dinləmək qabi
liyyətindən məhrumdur və s. Vətəndaş geniş əhali kütləsinin qarşısında çıxış 
edərək göstərir ki, filan müğənni pis müğənni olub, yaxşı oxumur və xoşuma 
gəlmir. Bu, müğənninin şərəf və ləyaqətini ləkələyən məlumat sayılmır. Buna 
görə də onun şərəf və ləyaqətinin müdafiəsi barədə iddia təmin edilə bilməz.

Şəxsin fiziki (cismani) qüsuru (şikəstliyi) və xəstəliyi barədə informa
siya şərəf və ləyaqəti ləkələyən məlumat hesab edilmir. Buna görə də, 
əgər şəxsin həmin keyfiyyətləri (xüsusiyyətləri) barədə məlumatlar yayılarsa, 
belə hal onun şərəf və ləyaqətinin müdafiəsi üçün əsas ola bilməz. Çünki şə
rəf şəxsin əməllərinə uyğun olaraq formalaşır. Əməllər isə şəxsin öz iradə və 
şüurundan asılı olaraq edilir. Şəxsin şərəfi haqqında yalnız onun şüurlu-ira- 
dəvi əməllərinə əsasən fikir və mülahizə söyləyirlər. Fiziki qüsur (şikəstlik) 
və xəstəliyə gəldikdə isə qeyd etmək lazımdır ki, onlar şəxsin iradə və şüurun
dan asılı olmayan keyfiyyət və xüsusiyyətlərdir. Buna görə həmin keyfiyyət və 
xüsusiyyətlər şəxsin şərəfinin formalaşmasına təsir göstərə bilməz. Məhz bu 
səbəbdən bu keyfiyyət və xüsusiyyətlər barədə məlumatların yayılması və fikir 
söylənilməsi şərəf və ləyaqətin müdafiəsi barədə iddia verilməsi üçün əsas 
ola bilməz. Məsələn, vətəndaş A. özünün tanış-bilişlərinə söyləyir ki, vətəndaş 
B. şəkərli diabet xəstəliyinə tutulmuşdur. Başqa bir misalda vətəndaş K. söy
ləyir ki, onun qonşusu kardır və eşitmir və ya vətəndaş S.-nin gözlərindən biri 
kordur və yaxşı görmür və s.

Bununla belə, əgər şəxsin xəstəliyi onun əxlaqsız əməlləri ilə bağlı 
olarsa, onda həmin xəstəlik barədə yayılan informasiya onun şərəf və lə
yaqətini ləkələyən məlumat kimi qiymətləndirilir. Buna görə də həmin 
şəxs şərəf və ləyaqətinin müdafiəsi barədə iddia verə bilər. Məsələn, vətən
daş belə bir məlumat yayır ki, guya onun qonşusu sifilis (dəri-zöhrəvi) xəstəli
yinə tutulmuşdur. Qonşu öz şərəf və ləyaqətini müdafiə etmək üçün məhkəmə 
qaydasında iddia verir. Məhkəmə iddianı təmin etməlidir. Ona görə ki, şəxsin 
sifilis xəstəliyinə tutulması onun əxlaqsız və pozğun həyat tərzi keçirməsi ilə 
bağlıdır. Belə xəstəlik barədə yayılan doğru olmayan məlumat əxlaq norma və 
qaydalarına əməl olunması baxımından şəxsi gözdən salır, onu biabır edir və 
ləkələyir.

Konkret şəxs tərəfindən cinayət törədilməsi barədə informasiyanın
şərəf və ləyaqəti ləkələyən məlumat sayılması hüquq ədəbiyyatında mübahisə 
doğuran məsələdir. Bu barədə bir-birindən fərqli iki müxtəlif fikir söylənilir. Bə
zi müəlliflər göstərirlər ki, şəxsin cinayət törədilməsində ittiham olunması barə
də ləkələyici məlumatlara mülki qaydada baxmaq olmaz, çünki cinayət işləri
nin araşdırılması istintaq orqanlarının səlahiyyətinə aiddir; məhkəmə müvafiq 
sübutlara malik olmadan ittihamın həqiqətə uyğun olmaması barədə qərar çı
xarmaqla cinayətkarı təmizə çıxara bilməz.

Bunun əksi olan mövqedə duran digər müəlliflər isə qeyd edirlər ki, mülki 
qanunvericiliyin şərəf və ləyaqətin müdafiəsi barədə müvafiq norması ləkələyi
ci məlumatların məzmunu barədə hər hansı istisnaya yol vermir, məhdudiyyət

nəzərdə tutmur və buna görə də şəxsin cinayət törədilməsində ittiham olun
ması barədə ləkələyici məlumatlara mülki qaydada baxılmalıdır1.

Bizim fikrimizcə, ikinci qrup alimlərin irəli sürdükləri fikir həqiqətə daha ya
xındır. Belə ki, hər hansı şəxsi etibarlı sübutlar olmadan cinayət törətməkdə it
tiham etmək çox ciddi məsələdir. Cinayət törətməkdə ittiham olunan şəxs öz 
təmiz adını hər cür qanuni üsullarla, o cümlədən mülki üsulla (qaydada) mü
dafiə etməlidir. Göstərilən halda şəxsi mülki-hüquqi müdafiədən məhrum et
mək ədalətsizlik olardı.

Hesab edirik ki, şəxsin cinayət törədilməsində ittiham olunması barədə 
ləkələyici məlumatlara mülki qaydada nəinki baxmaq lazımdır, hətta on
lara baxılması mümkün olan məsələdir. Belə ki,  b u  c ü r  iddiaları araşdırar
kən məhkəmə tərəflərin xahişi ilə və ya öz təşəbbüsü ilə istintaq-prokurorluq 
orqanlarına və digər səlahiyyətli orqanlara sorğu göndərir. Bununla məhkəmə 
şəxsin cinayət törədib-törətməməsi barədə məlumat əldə edir. Məsələn, qə
zetlərin birində belə məlumat yayılır ki, guya vətəndaş A. filan qadını zorlamış- 
dır. Vətəndaş A. şərəf və ləyaqətini müdafiə etmək üçün mülki qaydada məh
kəməyə iddia verir. Məhkəmə prokurorluq və istintaq orqanlarına sorğu gön
dərir və bunun nəticəsində göstərilən cinayətin baş verməməsi barədə məlu
mat alır. Deməli, şəxs hər hansı vətəndaşı cinayət etməkdə (məsələn, korrup
siyada, rüşvətxorluqda, adam oğruluğunda və digər cinayətlər etməkdə) təq
sirləndirərsə, həmin vətəndaş öz şərəf və ləyaqətini mülki qaydada müdafiə 
edə bilər.

Yayılmış ləkələyici məlumatlar vətəndaşların və hüquqi şəxslərin istənilən 
fəaliyyət sahəsinə aid ola bilər. Bu cür məlumatlar hər şeydən əvvəl, şəxslə
rin əmək, peşə fəaliyyəti sahəsinə toxunur, vətəndaşların öz əmək və peşə 
borcunu (vəzifəsini) yerinə yetirməməsi barədə yayılır (işçi guya əmək intizamını 
pozmuşdur; universitetin professoru olmasına baxmayaraq, guya on il ərzində 
elmə heç nə verməmişdir; işçi guya öz vəzifəsinə vicdanla yanaşmır; o, guya öz 
həkimlik borcunu yerinə yetirmir; işçi guya zay məhsul istehsal edir və s.).

Ləkələyici məlumatlar həm də son dərəcə şəxsi həyat hallarına, ailə-mə
işət məsələlərinə aid ola bilər (qadının evinə guya axşamlar hər hansı kişi 
gəlir, orada gecələyir və sərxoşluqla məşğul olur; qəzetdə yazılır ki, qadını gu
ya hər hansı kişi ilə intim vəziyyətdə görüblər; işçi qadın guya müəssisənin 
müdiri ilə intim əlaqədə olub və s.).

v  Şərəf, ləyaqət və işgüzar nüfuzun müdafiə edil-
,__ məsi barədə iddia verilməsinin və bu iddianın tə-həq iqə tə  uyqun

(doğru) olmaması min olunmasının üçüncü şərti yayılmış ləkələ
yici məlumatların həqiqətə uyğun olmamasın

dan, yəni onların doğru olmamasından ibarətdir. Yayılmış ləkələyici məlu
matlar əsassız, uydurma və yalan xarakterə malik olmalıdır. Yalnız bu şərt

1 Белявский /1 8  . Придворов Н А . Охрана чести и достоинства личности в СССР. М ., 1971, с. 
74-75; Малеин Н.С. Охрана прав личности советским законодательством. М ., 1985, с.ЗЗ; Малеина 
М.Н. Зашита личных неимущественных прав советских граждан. М ., 1991, с.59; Белявский А.В. 
Судебная защита чести и достоинства граждан. M ., 1966, с. 10.

mövcud olduqda şərəf, ləyaqət və işgüzar nüfuz alçalır, pozulur və onlara zə
rər vurulur.

Yayılmış ləkələyici məlumatların həqiqətə uyğun olmaması dedikdə, ilk 
növbədə ümumiyyətlə, mövcud olmayan hallar (faktlar) barəsində yayılan
informasiya başa düşülür. Məsələn, hər hansı şəxs belə bir məlumat yayır ki, 
guya onun qonşusu alkoqolikdir və ya narkotik vasitələrdən istifadə edir. Baş
qa bir misalda qəzetdə belə bir məlumat yayılır ki, guya dövlət orqanında çalı
şan vəzifəli şəxs vəzifəsindən sui-istifadə etməklə özünə bahalı minik avtomo
bili almış və bağ evi tikdirmişdir. Əslində isə göstərilən hallardan (faktlardan) 
hər hansı biri ümumiyyətlə, mövcud olmamışdır.

Digər tərəfdən, ləkələyici məlumatların həqiqətə uyğun olmaması ayrı-ayrı 
halların (faktların) olduğu kimi (necə var) əks etdirilməməsi deməkdir. 
Məsələn, işçi öz ərizəsi ilə (öz istəyi ilə) işdən çıxır. Qəzetdə belə bir məlumat 
yayılır ki, guya işçi iş yerində müntəzəm surətdə sərxoşluq etdiyinə görə tutdu
ğu vəzifədən azad edilmişdir. Göründüyü kimi, bu ləkələyici məlumat işçinin 
işdən çıxma faktını olduğu kimi (necə var) göstərmir.

Məhkəmədə işə baxılan zaman yayılmış ləkələyici məlumatların həqiqətə 
uyğun olmasını cavabdeh, yəni həmin məlumatları yayan şəxs (zərərvuran 
şəxs) sübut etməlidir. Ona görə ki, əvvəldə qeyd etdiyimiz kimi, Azərbaycan 
Respublikasının Mülki Məcəlləsi yayılmış məlumatların həqiqətə uyğun ol
maması prezumpsiyasından çıxış edir1 (MM-in 23-cü maddəsinin 1-ci bən
di). Ona görə də bunun əksini, yəni yayılmış məlumatların həqiqətə uyğun 
olmasını həmin məlumatları yayan şəxs (cavabdeh) sübut etməlidir. İddi
açı (zərərçəkən şəxs) məlumatların həqiqətə uyğun olduğunu sübuta yetirmə
yə borclu deyildir. Əlbəttə, o, özü haqqında yayılmış ləkələyici məlumatların 
həqiqətə uyğun olmamasını sübuta yetirmək hüququndan məhrum deyil.

Əgər cavabdeh (zərərvuran, ləkələyici məlumatı yayan şəxs) məhkəmədə 
işə baxılan zaman iddiaçı barədə yaydığı ləkələyici məlumatların doğru (həqi
qətə uyğun) olduğunu sübuta yetirə bilməsə, onda iddiaçının (zərərçəkənin) 
iddiası təmin olunur. Belə halda iddiaçını (zərərçəkəni) ləkələyən sübuta yeti
rilməmiş məlumatlar yalan və uydurma hesab edilir ki, bu hal qanunun müəy
yənləşdirdiyi təmizlik (düzlük) prezumpsiyasına uyğun gəlir2. Özü də məlu
matların yalan və uydurma olub-olmaması məsələsi işə məhkəmədə baxılar
kən müəyyən edilir.

Əgər məhkəmə müəyyən etsə ki, iddiaçını (zərərçəkəni) ləkələyən yayılmış 
məlumatlar yalan və uydurma yox, doğru və həqiqətə uyğundur, onda 
iddia təmin olunmur. Ona görə ki, yayılmış məlumatlar iddiaçını (zərərçəkə
ni), onun əməl və davranışını nə qədər mənfi xarakterizə etsə də, ona xoş ol
mayan təsir bağışlasa da, həmin məlumatlar şərəf, ləyaqət və işgüzar nüfuzun 
alçalmasına, bu nemətlərin qiymətinin azalmasına səbəb olmur. Düzdür, belə 
hallarda da iddiaçının (zərərçəkənin) şərəf, ləyaqət və işgüzar nüfuzu alçalır, 
onların qiyməti azalır. Lakin ona, yəni şərəf, ləyaqət və işgüzar nüfuzun alçal

1 Иоффе O.C. Советское гражданское право. M ., 1967, c.323.
2 Малеин Н С . Охрана прав личности советским законодательством. М ., 1985, с.34; 

Гражданское право. Учебник. Том 1/Под ред. Е.А.Суханова, М ., 1998, с.735.

masına yayılmış məlumat yox, iddiaçının (zərərçəkənin) davranışı səbəb olur. 
Yayılmış məlumatlar bu davranışı yalnız özündə əks etdirir1. İddiaçının (zərər
çəkənin) məhz özünün davranışı (əməli, hərəkəti) onun şərəf, ləyaqət və işgü
zar nüfuzunu pozur, ləkələyir.

İddiaçı barədə doğru və həqiqətə uyğun məlumatlar yayılması həmin şəxsin 
cəmiyyətin mühakiməsinə verilməsini, onun tənqid olunmasını ifadə edir. Bu, 
həm bütövlükdə cəmiyyətin mənafeyinə, həm də iddiaçının mənafeyinə uyğun
dur. Doğru və həqiqətə uyğun faktlara əsaslanan tənqid vacib tərbiyəvi əhəmiy
yətə malik olub, mənfi qüsur və çatışmazlıqlardan azad olmağa kömək edir.

§ 6. Şərəf, ləyaqət və işgüzar nüfuzun bərpa olunması

Təkzib etmə ?ərəf> ləyaqət və işgüzar nüfuzun müdafiəsi üçün tələb 
üsulları olunan üç şərt (biz, bu şərtləri əvvəlki paraqrafda sadala

dıq) mövcud olduqda, məhkəməyə təqdim olunmuş iddia 
(məhkəmə iddiası) təmin olunmalıdır. Digər heç bir şərtin olması tələb edilmir.

Şərəf, ləyaqət və işgüzar nüfuzun müdafiəsi barədə məhkəmə iddiası o 
halda təmin olunmuş sayılır ki, məhkəmə şərəf, ləyaqət və işgüzar nüfuzu 
ləkələyən məlumatların təkzib olunması barədə qərar qəbul etsin. Bu qə
rara əsasən, məsul tərəf, yəni cavabdeh (məlumatı yayan) ləkələyici məlumatı 
təkzib etməyə məcbur edilir. Ləkələyici məlumatların təkzib olunması əvvəldə 
qeyd etdiyimiz kimi, qeyri-əmlak xarakterli xüsusi mülki-hüquqi müdafiə 
üsuludur. Bu xüsusi üsul şərəf, ləyaqət və işgüzar nüfuz kimi qeyri-maddi 
nemətlər pozulduğu hallarda məhz onların müdafiəsi üçün nəzərdə tutulmuş
dur. Təkzib olunma hüquqların pozulmasınadək mövcud olan vəziyyətin 
bərpa edilməsinin əsas hallarından biridir.

«Təkzib etmə»yə mülki qanunvericilik leqal anlayış vermir. Burada yalnız 
təkzib etmənin funksiyası göstərilir. Müəyyən şəxsin şərəf, ləyaqət və işgü
zar nüfuzunu ləkələyən məlumatın əsaslandırılmaqla inkar edilməsi onun 
funksiyasını təşkil edir. Mülki hüquq elmində (doktrinasında) da təkzib etməyə 
anlayış verilmir.

Təkzib olunma (etmə) dedikdə, əvvəllər yayılmış məlumatların həqiqə
tə uyğun və doğru olmaması, yəni yalan, uydurma və əsassız olması ba
rəsində xəbər vermə (bildiriş) başa düşülür.

Yayılmış ləkələyici yalan və uydurma məlumatlar müxtəlif üsullarla (qayda
da) təkzib oluna bilər. İddia təmin olunarkən təkzib olunma üsulu hökmən 
məhkəmə qərarında göstərilməlidir. Bu, məhkəmənin hüququ yox, vəzifəsi
dir. Digər tərəfdən, məhkəmə lazım gəldikdə (zəruri olduqda) təkzib olunma
nın mətnini ifadə etməlidir; mətndə göstərilməlidir ki, hansı məlumatlar yalan
dır, onlar nə vaxt və necə yayılmışdır.

Məhkəmə təkzib olunma barədə iddiaya mahiyyətcə baxana kimi cavabde
hin (məlumat yayan şəxsin) üzərinə belə vəzifə qoya bilər ki, bundan sonra

' Советское гражданское право. Учебник. Том l /Под ред. О.А Красавчикова. M ., 1985, с.207; 
Гражданское право. Учебник. Часть I/Под ред. Т.И.Илларионовой и др. M ., 1998, с. 192.

Вах: пункт I3 постановления Пленума Верховного Суда РФ от I8 августа I992 г.

cavabdeh iş həll olunana qədər mübahisəli məlumatı yaymaqdan çəkinsin (ki- 
nojurnalı nümayiş etdirməmək, mühazirədə məlumatı ifadə edən misalı gətir
məmək, karikaturanı izah etməmək, əgər məqalə, kitab və ya digər nəşrlər ça
pa hazırlanarsa, onları çap etdirməmək)1.

Ləkələyici yalan məlumatların təkzib olunma üsullarının müxtəlifliyinə bax
mayaraq, mülki qanunvericilik bilavasitə onlardan yalnız ikisini müəyyən edir. 
Bu üsullardan biri kütləvi informasiya vasitələrində yayılan və şərəf, ləya
qət və işgüzar nüfuzu ləkələyən məlumatlara aiddir. Həmin üsulun mahiy
yəti ondan ibarətdir ki, kütləvi informasiya vasitələrində yayılan və şərəf, ləya
qəti və işgüzar nüfuzu ləkələyən məlumatlar, həmin kütləvi informasiya vasitə
lərində də təkzib edilməlidir (MM-in 23-cü maddəsinin 2-ci bəndi). Məsələn, 
əgər ləkələyici məlumat qəzetdə və ya jurnalda yayılarsa, həmin qəzetdə və 
ya jurnalda da təkzib edilməlidir. Yalan (doğru olmayan) məlumatlar elə yerdə 
təkzib edilməlidir ki, orada həmin məlumatlar yayılmış olsun. Bu, məsələyə 
daha düzgün yanaşma deməkdir.

Göstərilən üsul kütləvi informasiya haqqında qanunda kifayət qədər müfəs
səl şəkildə tənzimlənir. KİV haqqında qanunun 44-45-ci maddələri həmin mə
sələyə həsr edilmişdir.

Mülki qanunvericiliyin müəyyən etdiyi digər (ikinci) təkzibetmə üsulu isə 
rəsmi sənədlərdə ifadə olunan ləkələyici məlumatlara aiddir. Bu üsulun 
mahiyyəti ondan ibarətdir ki, şərəf, ləyaqət və işgüzar nüfuzu ləkələyən məlu
matlar rəsmi sənəddə (xasiyyətnamədə, arayışda, göndərişdə, hesabatda, 
protokoldan çıxarışda, aktda, əmək kitabçasında, məktubda və s.)2 yayıldığı 
hallarda həmin sənəd dəyişdirilməli və maraqlı olan şəxslərə məlumat veril
məlidir (MM-in 23-cü maddəsinin 2-ci bəndi). Söhbət lazımi qaydada rəsmi
ləşdirilən, yəni səlahiyyətli şəxs tərəfindən imzalanan və möhür qoyulan, digər 
zəruri rekvizitlərə malik olan sənədlərdən gedir. Onlar istənilən üçüncü şəxsə 
(məsələn, hakimiyyət orqanlarına, məhkəmə-istintaq və prokurorluq orqanları
na, ayrı-ayrı şəxslərə, müəssisələrə, təşkilatlara və s.) ünvanlana və göndərilə 
bilər. Özü də sənədlərin istənilən təşkilatdan verilməsi mümkündür.

Əgər təşkilatın verdiyi sənəddə şəxsin şərəf, ləyaqət və işgüzar nüfuzu
nu ləkələyən və həqiqətə uyğun olmayan məlumat ifadə edilmişsə, belə 
sənəd dəyişdirilməlidir. Məsələn, əmək kitabçasına işçinin işdən azad olun
ması barədə ləkələyici qeyd daxil edilir. Belə kitabça dəyişdirilməli və işçiyə 
yeni kitabça yazılmalıdır3. Ləkələyici məlumat işçiyə verilən istehsalat (qulluq) 
xasiyyətnaməsində də ifadə oluna bilər. Belə xasiyyətnamə də dəyişdirilmə
lidir və s. Göstərdiyimiz iki üsuldan başqa, mülki qanunvericilik təkzib etmənin

1 Белявский А.В., Придворов Н .А л Охрана чести и достоинства личности в СССР. M ., 19 7 1,
с. 120.

2 Ləkələyici m əlumatların yayıla bildiyi sənədlərin təxmini siyahısı verilmişdir: Советское 
гражданское право. Учебник. Том l /Под ред. О.А.Красавчикова, М ., 1985, с.207; Гражданское 
право. Учебник. Часть 1/Под ред. Т.И. Илларионовой и др. М ., 1998, с.192; Комментарий к 
Гражданскому Кодексу Российской Федерации части первой/Отв. ред. О.Н.Садиков. М ., 1999, 
с.335; Гуев А Н. Постатейный комментарий к части первой Гражданского кодекса. М ., 2000, с.291.

J Ярощенко К  Б. Жизнь и здоровье под охраной закона. М ., 1990, с. 164.

digər üsullarını müəyyənləşdirmir.
Qalan bütün hallarda yayılmış ləkələyici məlumatların təkzib olunma üsulunu 

(qaydasını) məhkəmə müəyyənləşdirir (MM-in 23-cü maddəsinin 2-ci bəndi). 
Məhkəmə bu məsələni hər bir işin konkret hallarından asılı olaraq həll edir.

Məhkəmə məsələni həll edərkən belə bir ümumi qaydaya əməl etməlidir: 
ləkələyici məlumatları təkzib etmə üsulu həmin məlumatların yayılma 
üsulundan asılı olaraq müəyyənləşdirilir1, yəni təkzib etmə üsulu məlumat
ların yayılma üsuluna uyğun olmalıdır2. Şərəf, ləyaqət və işgüzar nüfuzu ləkə
ləyən məlumatlar hansı üsulla yayılmışdırsa, həmin üsula da uyğun gələn tək
zib etmə üsulu müəyyən olunacaqdır. Buna görə də təkzib etmə üsulu kifayət 
qədər müxtəlifdir3.

Məhkəmə qərarını kollektivin nəzərinə çatdırmaq təkzib etmə üsulların
dan biridir. Bu üsuldan o halda istifadə olunur ki, şəxsin şərəf, ləyaqət və işgü
zar nüfuzunu ləkələyən məlumat hər hansı kollektivdə (məsələn, işlədiyi kol
lektivdə) yayılsın. Özü də çox vaxt ləkələyici məlumatlar kollektivin yığıncağın
da yayılır. Bu məlumatlar məhz həmin kollektivin yığıncağında təkzib olunur, 
yəni təkzib etmə barədə məhkəmə qərarı həmin kollektivin yığıncağında iştirak 
edən şəxslərin nəzərinə çatdırılır.

İctimai üzr istəmə təkzib etmə üsullarından biri sayılır. Bu üsulun mahiyyə
ti ondan ibarətdir ki, məhkəmə cavabdehin (ləkələyici məlumatı yayan şəxsin) 
üzərinə iddiaçıdan (zərərçəkən şəxsdən) üzr istəmək vəzifəsi qoyur. Üzr istə
mə, bir qayda olaraq, kollektivin yığıncağında həyata keçirilir. Məsələn, belə 
bir hal olmuşdur ki, qonşu başqa bir qonşunun pis davranması (sərxoşluq et
məsi, dava-dalaş salması) barədə özünün yaşadığı blokun sakinlərinə danış
mışdır. Belə halda məhkəmə borclunun üzərinə həmin blokda yaşayan sakin
lərin ümumi yığıncağında iddiaçıdan üzr istəmək vəzifəsi qoymuşdur4. Başqa 
bir misalda vətəndaş A. sovxozun işçilərinin yığıncağı qarşısında vətəndaş K,- 
dan üzr istəmişdir5.

Cavabdeh iddiaçıdan o auditoriya, kollektiv və yığıncaq qarşısında üzr istə
məlidir ki, həmin yerdə şərəf, ləyaqət və işgüzar nüfuzu ləkələyən məlumatlar 
yayılsın. Bu, məlum məsələdir. Çünki ləkələyici məlumatlar o yerdə təkzib 
olunmalıdır ki, orada həmin məlumatlar yayılmışdır6.

Məktubla müraciət etmək mülki hüquq elmində (doktrinasında) təkzib et
mə üsullarından biri kimi tanınır. Bu üsul çox vaxt hüquq ədəbiyyatı səhifələ
rində «məktubla təkzib etmə» adı altında nəzərdə tutulur. Həmin üsula görə 
cavabdeh müvafiq maraqlı təşkilata ləkələyici məlumatı təkzib etmə barədə

1 Советское гражданское право. Учебник. Том l /Под ред. О.А.Красавчикова, M ., 1985, с.207.
2 Малеин Н.С. Гражданский закон и права личности в СССР. M ., 19 8 1, с. 151.
3 Bu üsullar barədə bax: Иоффе O.C. Советское гражданское право. М ., 1967, с.324; Малеин 

Н.С. Охрана прав личности советским законодательством. М ., 1985, с.40; Малеина М.Н. Защита 
личных неимущественных прав советских граждан. М ., 1990, с.63; Гуев А Н. Постатейный 
комментарий к части первой Гражданского кодекса РФ. М ., 2000, с.291; Гражданское право. 
Учебник. Часть l /Под ред. А.Г.Калпшш, А.И.Масляева. М ., 1997, с. 141.

4 Гражданское право. Учебник. Часть l /Под ред. Т.И.Илларионовой и др. М ., 1998, с.192.
5 Социалистическая законность 1964 г. № 12, с.21.
6 Белявский А.В. Судебная защита чести и достоинства граждан. М ., 1966, с.44.

məktub göndərir və bu yolla əvvəllər həmin təşkilatın adına (vəzifəli şəxsin 
adına) ünvanladığı məktubda (ərizədə, şikayətdə) ifadə olunan ləkələyici mə
lumatı yalana çıxarır (yəni təkzib edir). Söhbət cavabdehin iddiaçının şərəf, lə
yaqət və işgüzar nüfuzunu ləkələyən məlumatların yayıldığı təşkilata həmin 
məlumatları təkzib etmə haqqında məktubla müraciət etməsindən gedir. Məh
kəmə digər təkzib etmə üsulu da təyin edə bilər. Məsələn, şərəf, ləyaqət və iş
güzar nüfuzu ləkələyən məlumat kitabda ifadə olunarsa, bu məlumat qəzetdə 
yazılı formada təkzib oluna bilər.

Məhkəmə eyni vaxtda bir neçə təkzib etmə üsulu seçə bilər1. Bu, məh
kəmənin istək və mülahizəsindən, işin konkret hallarından asılıdır. Məsələyə 
belə yanaşmanın ləkələnmiş və pozulmuş şərəf, ləyaqət və işgüzar nüfuzun 
tam bərpası üçün böyük əhəmiyyəti vardır. Özü də təkzib etmə üsullarının 
müxtəlif kombinasiyasının (uyğunlaşdırılmasının) müəyyənləşdirilməsi 
mümkündür. Məsələn, məhkəmə borclunun üzərinə həm şərəf, ləyaqət və iş
güzar nüfuzu ləkələyən məlumatı təkzib etmək, həm də kollektiv qarşısında id
diaçıdan (zərərçəkəndən) üzr istəmək vəzifəsi qoyur. Başqa misalda məhkə
mə qərarı əsasında birincisi, şərəf, ləyaqət və işgüzar nüfuzun ləkələyən mə
lumatlar qəzetdə təkzib edilir, ikincisi, cavabdeh işlədiyi kollektivdə iddiaçıdan 
üzr istəyir, üçüncüsü, məhkəmə qərarı kollektivin nəzərinə çatdırılır. Göründü
yü kimi, bu halda təkzib etmənin üç müxtəlif üsulundan istifadə olunur.

Təkzib etmə üsulları həm də təkzib etmənin formalarına adekvat (uy
ğun) olaraq seçilməlidir. Belə ki, ləkələyici məlumatlar iclasda, yığıncaqda, 
müşavirədə və s. şifahi formada yayılmışdırsa, onlar müvafiq auditoriyada şi
fahi formada da təkzib edilməlidir. Əgər məlumatlar yazılı formada (məsələn, 
məktubda, xasiyyətnamədə, arayışda, məqalədə və s.) yayılmışdırsa, onlar 
yazılı formada da təkzib edilməlidir. Deməli, məlumatların yayılma formasına 
(şifahi və yazılı formada) uyğun olaraq onlar həm şifahi, həm də yazılı formada 
təkzib edilə bilər2.

Məhkəmə iddiaçının xeyrinə qərar çıxararkən nəinki təkzib etmə üsullarını 
müəyyənləşdirir, habelə təkzib etmə müddətini göstərir. O, bütün hallarda, 
təkzib etmə üsullarından asılı olmayaraq hökmən cavabdeh üçün təkzib etmə 
müddətini müəyyən etməlidir. Əks təqdirdə vicdansız cavabdehlər xeyli müd
dət təkzib etmək vəzifəsini yerinə yetirməkdən boyun qaçıra bilərlər. Ləkələyi
ci məlumat nə qədər tez təkzib edilərsə, iddiaçının (zərərçəkənin) şərəf və lə
yaqəti bir o qədər tez bərpa olunur. Təkzib etmə müddəti dedikdə, cavabdehin 
məhkəmə qərarını icra edərək ləkələyici məlumatı təkzib etməli olduğu vaxt 
müddəti başa düşülür. Bu, təkzib etmək üçün müəyyən edilən vaxtdır.

Təkzib etmə müddəti konkret hallardan asılı olaraq müəyyən edilir. O, real 
və yerinə yetirilə bilən müddət olmalıdır3. Məsələn, məhkəmə qərar çıxarır ki,

1 Белявский А.В. Судебная защита чести и достоинства граждан. М ., 1966, с.45; Белявский А.В.. 
Придворов Н  А. Охрана чести и достоинства личности в СССР. М ., 1971, с. 118; Малеина M .Н. 
Защита личных неимущественных прав советских граждан. М ., 1990, с.63.

2 Малеин Н.С. Гражданский закон и права личности в СССР. М ., 1981, с .152; Малеин Н.С. 
Охрана прав личности советским законодательством. М ., 1985, с.40.

3 Малеина М.Н. Защита личных неимущественных прав советских граждан. М ., 1991, с.63.

cavabdeh iddiaçıdan (zərərçəkəndən) onun əxlaqsız hərəkətlər etməsi barədə 
yalan məlumatlar yaydığına görə on gün ərzində ictimaiyyət qarşısında üzr is
təsin. Başqa bir misalda məhkəmə cavabdehin üzərinə belə bir vəzifə qoyur 
ki, o, qəzetin (və ya jurnalın) vaxt baxımından yaxın (növbəti) nömrəsində ya
lan məlumatı təkzib etsin və yaxud işlədiyi yerin əmək kollektivinin vaxt baxı
mından yaxın yığıncaqlarının birində iddiaçıdan şifahi formada üzr istəsin.

Bəzən şərəf, ləyaqət və işgüzar nüfuzu müdafiə etmək 
üçün məhkəmə təkzib etmə üsullarından istifadə etmə
yi məqsədəuyğun hesab etmir. Belə halda şərəf, ləya
qət və işgüzar nüfuz məhkəmə tərəfindən seçilən di
gər üsullarla müdafiə oluna bilər. Məsələn, hər han

sı qadın mağazada qeybət edir, dedi-qodu ilə məşğul olur. Belə halda təkzib 
etmə üsulundan istifadə etməklə şərəf və ləyaqəti müdafiə etmək məqsədəuy
ğun deyildir. Belə ki, həmin qadını mağazaya getməyə və orada öz dediyi söz
ləri təkzib etməyə məcbur etmək çox çətin məsələdir. Digər tərəfdən, zərərçə
kən (iddiaçı) üçün maraqlı deyildir ki, qadın öz dediyi sözlərdən imtina etməyə 
məcbur olunsun. Bir sözlə, göstərilən halda təkzib etmə üsullarının vasitəsilə 
şərəf və ləyaqətin müdafiəsi əlverişli, effektiv olmur və buna görə də iddiaçı 
(zərərçəkən) üçün yayılmış məlumatların (şayiələrin) məhkəmə tərəfindən ya
lan (doğru və həqiqətə uyğun olmayan) hesab edilməsi kifayət edər. Bu, yəni 
yayılmış məlumatların məhkəmə tərəfindən yalan məlumat kimi tanınma
sı təkzib etmə üsulu sayılmır1.

Yayılmış məlumatların məhkəmə tərəfindən yalan (doğru olmayan, həqiqə
tə uyğun olmayan) hesab edilməsi şərəf, ləyaqət və işgüzar nüfuzun müdafiə 
olunmasının xüsusi üsuludur2. Bu üsuldan şəxsin şərəf, ləyaqət və işgüzar 
nüfuzunu ləkələyən məlumatların anonim (adsız) yayılması zamanı istifadə 
olunur. Məsələ burasındadır ki, bəzən ləkələyici məlumatların yayılma mənbə
yini, yəni şəxsin şərəfini, ləyaqətini və işgüzar nüfuzunu ləkələyən məlumatları 
yaymış şəxsi dəqiq müəyyənləşdirmək mümkün olmur. Amma həmin məlu
matların yayılma faktının özü zərərçəkən şəxs üçün arzuolunmaz mənfi nəti
cələr (hüquqi, əmlak və ya mənəvi nəticələr) yaratmaq xüsusiyyətinə malikdir. 
Belə nəticələrin baş verməsindən yaxa qurtarmaq və ya heç olmazsa, onun 
arzuolunmaz və xoşagəlməz təsirini azaltmaq üçün şəxsin ixtiyarı var ki, onun 
barəsində yayılmış məlumatların yalan (doğru olmayan, həqiqətə uyğun 
olmayan) məlumatlar kimi tanınması barədə məhkəməyə ərizə ilə müra-

1 Белявский А.В. Судебная защита чести и достоинства граждан. M ., 1966, с.47; Белявский А.В.. 
Придворов И.А. Охрана чести и достоинства личности в СССР. М „ 19 7 1, с. 120.

Комментарий к Гражданскому кодексу Российской Федерации части первой /  Отв. ред. 
О Н.Садиков. М „ I999, с.337. Müəlliflərdən Quyev A.N . göstərir ki, bu, təkzib etmənin xüsusi 
qaydasıdır (бах: Гуев А Н. Постатейный комментарий к части первой Гражданского кодекса РФ. 
М ., 2000, с.292; Гуев А Н. Гражданское право. Учебник. Том I.  М ., 2003, с. 193). Söz yox ki, m üəl
lif dəqiq fikir söyləmir. Belə ki, burada söhbət təkzib etm ə üsulundan yox, başqa m üdafiə üsu
lundan gedir.

ciət etsin (MM-in 23-cü maddəsinin 5-ci bəndi)1. Məhkəmə belə ərizəyə bax
malıdır. Özü də ərizəyə fiziki şəxsin şərəfini, ləyaqətini və ya işgüzar nüfuzunu 
ləkələyən məlumatları yaymış şəxsin iştirakı olmadan baxılır. Bu, məlum mə
sələdir, çünki məlumatları yaymış şəxsi müəyyənləşdirmək mümkün deyildir.

Azərbaycan Respublikasının Mülki-Prosessual Məcəlləsi anonim yayılmış 
məlumatların yalan məlumatlar kimi tanınması barədə tələblərə baxmaq qay
dasını müəyyən etmir. Hüquq ədəbiyyatı səhifələrində haqlı olaraq göstərilir ki, 
belə tələblərə hüquqi əhəmiyyəti olan faktların müəyyən edilməsi üçün 
MPM-də (31-ci fəsil) nəzərdə tutulan xüsusi icraat qaydasında (iddia icra
atı və xüsusi iddia icraatı qaydasında yox) baxılmalıdır2. Doğrudan da əri
zəyə baxarkən məhkəmə hüquqi əhəmiyyəti olan belə bir faktı müəyyən edir 
ki, yayılmış məlumatlar yalandır, doğru (həqiqətə uyğun) deyildir. Belə halda 
təkzib etmədən söhbət gedə bilməz3. Digər tərəfdən məlumatı yayan şəxs 
məlum olmadığına görə iddia vermək qeyri-mümkündür. Məhkəmə yayılmış 
məlumatın uydurma və əsassız olması qənaətinə gəldikdə, həmin məlumatın 
yalan məlumat kimi tanınması barədə qərar qəbul edir. Bununla zərərçəkən 
şəxsin təmiz adı rəsmi surətdə bərpa olunur.

Yayılmış məlumatı yalan məlumat kimi tanımaq üsulundan o halda da istifa
də oluna bilər ki, məlumatı yayan şəxs yoxdur (məsələn, vətəndaşın öldüyü və 
ya hüquqi şəxsin ləğv edildiyi hallarda və s.).

Cavabı dərc etdirmə şərəf, ləyaqət və işgüzar nüfuzun müdafiəsi üçün is
tifadə olunan xüsusi xarakterli qeyri-əmlak müdafiə üsuludur. Bu üsul qanun
vericilikdə nəzərdə tutulmuşdur (MM-in 23-cü maddəsinin 3-cü bəndi). Həmin 
üsul da təkzib etmə üsulu sayılmır. Göstərilən üsulun mahiyyəti ondan ibarət
dir ki, kütləvi informasiya vasitələrində hüquqlarına və ya qanunla qorunan 
mənafelərinə toxunan məlumatlar dərc edilmiş fiziki şəxsin həmin kütləvi infor
masiya vasitələrində öz cavabını dərc etdirmək hüququ vardır.

Cavabı dərc etdirmə üsulundan istifadə etmək üçün bir neçə şərtin möv
cudluğu tələb olunur. Onlara cavabı dərc etdirmə üsulunun şərtləri deyilir.

Birinci şərt ondan ibarətdir ki, məlumatlar kütləvi informasiya vasitələrində 
yayılmalıdır. Söhbət fiziki şəxs barəsində məlumatın kütləvi informasiya vasitə
lərində (qəzetdə, jurnalda və s.) dərc edilməsindən gedir. Məlumatlar məqalə
də, xatirələrdə, felyetonda və s. yayıla bilər4.

1 Bu norma R F MM -in 152-ci maddəsinin 6-cı bəndində ifadə olunan norm adan götürülmüş
dür. Bu norm ada şəxsin m əhkəm əyə ərizə ilə müraciət etm ək hüququ nəzərdə tutulur. Lakin 
Azərbaycan Respublikasının Mülki Məcəlləsinin müvafiq normasında bu cür göstərişə rast gəl
mirik. Görünür, qanunverici həmin normanı düzgün və dəqiq form ulə etməmişdir.

2 Комментарий к Гражданскому кодексу Российской Федерации части первой/Отв. ред. 
О Н.Садиков M ., 1999, с.337; Гражданское право. Учебник. Часть 1/Под ред. Т.И.Илларионовой и 
др. М ., 1998, с. 194.

3 Müəlliflərdən M.L. Şelyutto qeyd edir ki, guya göstərilən halda yayılmış m əlumat təkzib  
olunur (bax: Гражданское право России. Часть общая/Отв. ред. О.Н.Садиков, М ., 2001, с.286 ). 
Bu, həqiqətdən uzaq olan fikirdir.

4 Hüquq ədəbiyyatında göstərilir ki, cavabı dərc etdirmə üsulu yalnız kütləvi informasiya va
sitələrinə m ünasibətdə müəyyən edilmişdir. Lakin məlumatlar başqa üsullarla yayıldığı hallarda 
da cavabı dərc etdirmə üsulundan istifadə oluna bilər (bax: Комментарий к Гражданскому 
кодексу Российской Федерации части первой/Отв. ред. О.Н.Садиков. М ., 1999, с.ЗЗб)

ikinci şərtə görə yayılmış məlumatlar təkzib etmə üsulundan istifadə olun
mağa əsas verən əlamətlərdən məhrum olmalıdır. Söhbət o məlumatlardan 
gedir ki, onlar, birincisi, fiziki şəxsi ləkələməsin və doğru (həqiqətə uyğun) ol
masın, yaxud, ikincisi, fiziki şəxsi ləkələsin, amma doğru olsun. Bir sözlə, ca
vab dərc etdirmə üsulundan istifadə etmək üçün tələb olunmur ki, fiziki şəxs 
barəsində yayılan məlumatlar doğru (həqiqətə uyğun) olmasın və ya lə- 
kələyici olsun. Yayılmış məlumatlar ləkələyici olmaya da bilər.

Üçüncü şərtə görə, fiziki şəxs barəsində yayılan məlumatlar onun hüquq
larına və ya qanunla qorunan mənafelərinə toxunmalıdır, yəni onları pozmalı
dır. Məlumatlar mülki xarakterli istənilən hüquqa (həm əmlak hüquqlarına, 
həm də qeyri-əmlak hüquqlarına) toxuna bilər. Məlumatların qanunla qorunan 
istənilən mənafeyə toxunduğu hallarda (məsələn, şəxsi, ailə, peşə və ya kom
mersiya sirrinin yayıldığı və digər hallarda) cavabı dərc etdirmək üsulundan is
tifadə olunması mümkündür.

Bu şərtlər olduqda barəsində məlumatlar yayılmış fiziki şəxsin öz cavabını 
dərc etdirmək hüququ yaranır. Cavab kommentariya, replika və digər forma
larda ola bilər. Özü də o, cavabı məlumatı yaymış şəxsin təqsirindən asılı 
olmayaraq dərc etdirir. Ona görə ki, cavabı dərc etdirmə təkzib etmə kimi 
mülki-hüquqi sanksiya olsa da, mülki-hüquqi məsuliyyət tədbiri sayılmır və 
mülki-hüquqi müdafiə tədbiri hesab edilir.

Cavabı dərc etdirmək üsulunun əsas və başlıca məqsədi istənilən səhvi, 
təhrifi, yanlışlığı və dəqiq (dürüst) olmama halını aradan qaldırmaqdan ibarət
dir. Məhz onun nəticəsində bu və ya digər məsələ barəsində düzgün təsəvvür 
yaranır.

Şərəf, ləyaqət və işgüzar nüfuzun müdafiəsi üçün xüsusi müdafiə üsulların
dan başqa, ümumi xarakterli istənilən mülki-hüquqi müdafiə üsulundan istifa
də oluna bilər. Şərəfi, ləyaqəti və işgüzar nüfuzu ləkələyən və pozan hərəkət
lərin qarşısının alınması həmin üsullardan biridir1. Bu üsuldan, bir qayda 
olaraq, o halda istifadə olunur ki, yalan (doğru olmayan) məlumatların yayıl
ması vaxt baxımından davamedici (uzanan) xarakterə malik olsun. Məsə
lən, məhkəmənin qərarı ilə qəzet, jurnal və kitabların tirajları müsadirə olunur 
və ya kitabın ikinci dəfə nəşr olunması qadağan edilir, divar qəzeti götürülür, 
filmin nümayiş etdirilməsi dayandırılır və s.

Bundan əlavə, şərəfin, ləyaqətin və işgüzar nüfuzun müdafiəsində iki əsas 
(ənənəvi) ümumi mülki-hüquqi müdafiə üsulundan da istifadə oluna bilər. Hə
min üsullara aiddir:

• şərəfi, ləyaqəti və işgüzar nüfuzu pozmuş şəxsdən vurduğu zərərin əvə
zinin alınması üsulu;

• şərəfi, ləyaqəti və işgüzar nüfuzu pozmuş şəxsin vurduğu mənəvi zərəri 
kompensasiya etməsi üsulu.

İndi də gəlin şərəfin, ləyaqətin və işgüzar nüfuzun müdafiəsinə münasibət-

1 Белявский А.В. Судебная защита чести и достоинст ва граждан. М ., 1966, с.47-48; Белявский 
А.В., Придворов Н.А. Охрана чести и достоинства личности в СССР. М ., 1971, с. 119-120; Коммен
тарий к Гражданскому Кодексу Российской Федерации части первой/Отв. ред. О.Н.Садиков. М ., 
1999, с.337

də həmin üsulların əsas xüsusiyyətləri ilə tanış olaq.
Göstərdiyimiz iki müdafiə üsulundan o halda isti
fadə olunur ki, şəxsin şərəfini, ləyaqətini və işgü
zar nüfuzunu ləkələyən məlumatların yayılma
sı nəticəsində həmin şəxsə zərər vurulsun. 
Söhbət şəxsə həm əmlak (maddi) zərəri, həm də 
mənəvi (qeyri-əmlak, qeyri-maddi) zərər vurul
masından gedir1. Qanun müəyyən edir ki, şəxs 

şərəf, ləyaqət və işgüzar nüfuzunu ləkələyən məlumatların yayılması nəticə
sində ona vurulmuş zərərin əvəzinin ödənilməsini tələb edə bilər (MM-in 23- 
cü maddəsinin 4-cü bəndi). Əmlak zərəri vurulduqda zərərin əvəzini ödə
mə üsulu, mənəvi zərər vurulduğu hallarda isə mənəvi zərərin kompen
sasiyası üsulu tətbiq edilir.

Əgər şərəfin, ləyaqətin və işgüzar nüfuzun ləkələnməsi nəticəsində əmlak 
(maddi) zərəri vurularsa, bu zərər ümumi əsaslarla ödənilir. Söhbət həmin zə
rərin əvəzinin delikt öhdəliyi (zərər vurmaq nəticəsində əmələ gələn öh
dəlik) normaları əsasında ödənilməsindən gedir (MM-in 1097-ci maddəsi
nin 1-ci bəndi)2. Ona görə ki, hüquq pozuntusu ilə zərər vurulmuş şəxsi ne
mətlər (şərəf və digərləri) zərər vurmaq nəticəsində yaranan öhdəliklə 
(delikt öhdəliyi ilə) qorunur3. Digər tərəfdən ləkələyici məlumatlar yaymaq 
(nüfuzdan salma, nüfuzu pozma) şəxsiyyətə zərər vurulmasının xüsusi halı
dır4. Şəxsiyyətə və işgüzar nüfuza zərər vurulmasına görə isə mülki qanunve
ricilik delikt məsuliyyəti nəzərdə tutur (MM-in 1097-ci maddəsinin 1-ci bən
di). Mülki qanunvericilik məhz şəxsiyyətə, eləcə də hüquqi şəxsin işgüzar nü
fuzuna vurulmuş zərərə görə delikt məsuliyyəti haqqında göstəriş ifadə edir. 
Şərəf, ləyaqət və işgüzar nüfuz isə şəxsiyyətin ayrılmaz atributudur. Bu məsu
liyyətin mahiyyəti ondan ibarətdir ki, hüquq pozuntusu (delikt) nəticəsində 
şəxsiyyətə və işgüzar nüfuza vurulmuş zərərin əvəzi zərərvuran tərəfin
dən tam həcmdə ödənilməlidir. Məsələn, vətəndaşın şərəf və ləyaqətini lə
kələyən belə bir məlumat yayılır ki, guya o, cinayət əməli törətmişdir və əxlaq
sız hərəkətlərlə məşğul olur. Bunun nəticəsində vətəndaş əsəb sarsıntısı keçi
rir, xəstələnir, aylarla işə çıxmır, peşə əmək qabiliyyətini itirir, müalicəyə və 
dərman alınmasına xeyli məbləğdə xərc çəkir, bununla ona əmlak (maddi) zə
rəri vurulur. Zərərin əvəzi ödənilməlidir.

Zərərvuran zərərin hər iki hissəsinin əvəzini, yəni həm əldən çıxmış fay
danın, həm də real zərərin əvəzini ödəməlidir.

1 Azərbaycan Respublikası Konstitusiya Məhkəməsinin 31 m ay 2002-c i il tarixli qərarına 
əsasən şərəfin, ləyaqətin və işgüzar nüfuzun ləkələnməsi nəticəsində şəxsə vurulmuş zərər 
dedikdə, həm əm lak (maddi) zərəri, həm də mənəvi (qeyri-maddi) zərər başa düşülür.

2 Sovet dövrünün tanınmış alimləri M .M.Aqarkov, S .N .Bratus və E.A.Fleyşits hələ X X  əsrin 
40-60-cı illərində göstərirdilər ki, yalan ləkələyici məlumatlar yayılması nəticəsində əmlak  
(maddi) zərər vurulduğu halda, delikt öhdəliyini tənzimləyən ümumi qayda tətbiq edilməlidir.

Агарков M.M. Обязательство по советскому гражданскому праву//В книге: Агарков М.М. 
Избранные труды по гражданскому праву. Том I, М ., 2002, с.40б.

Агарков М.М. Обязательства из причинения вреда / /  Проблемы социалистического права, 
1939, №1, с .71 ,72.

Barəsində ləkələyici məlumatlar yayılmış şəxsə vurulmuş zərər, bir qayda 
olaraq, əldən çıxmış fayda adlı hissədən ibarət olur. Məsələn, soyuducu is
tehsal edən müəssisə müştərilərə (istehlakçılara) satmaq üçün univermağa 
100 ədəd soyuducu göndərmək barədə müqavilə (mal göndərmə müqaviləsi) 
bağlayır. Bu zaman qəzetdə belə bir məlumat yayılır ki, soyuducu istehsal 
edən müəssisə guya zay və keyfiyyətsiz mal buraxır. Beləliklə, müəssisənin 
(hüquqi şəxsin) işgüzar nüfuzu ləkələnir. Univermaq bundan sonra soyuducu
ları qəbul etmir. Bunun nəticəsində soyuducu istehsal edən müəssisəyə əl
dən çıxmış fayda formasında əmlak (maddi) zərəri vurulur. Belə ki, əgər mü
əssisə 100 ədəd soyuducunu univermağa satsaydı, 50 min manat xalis mən
fəət (gəlir) götürəcəkdi (müəssisə hər bir soyuducunun satışından 50 min ma
nat xalis mənfəət götürsə, onda xalis mənfəətin cəmi: 500 manat x 100 ədəd 
soyuducu = 50 min manat). Qəzet redaksiyası 50 min manat məbləğində əl
dən çıxmış fayda şəklində müəssisəyə vurduğu zərərin əvəzini ödəməlidir.

Başqa bir misalda qəzetdə belə bir məlumat yayılır ki, guya filan mağazada 
müştərilərə keyfiyyətsiz, ekoloji cəhətdən təmiz olmayan ərzaq məhsulları sa
tılır. Bununla hüquqi şəxs statuslu mağazanın işgüzar nüfuzu pozulur, ləkələ
nir və ona əldən çıxmış fayda şəklində əmlak (maddi) zərəri dəyir. Belə ki, qə
zetdə işgüzar nüfuzu ləkələyən məlumatların yayılması nəticəsində müştərilər 
həmin məhsulları almırlar. Əgər mağaza onları müştərilərə satsaydı, müəyyən 
məbləğdə mənfəət əldə edəcəkdi. Qəzet redaksiyası əldən çıxmış fayda şəklin
də mağazaya vurduğu əmlak (maddi) zərərinin əvəzini ödəməlidir. Əldən çıxmış 
fayda şəklində zərərin əvəzi sübut olunduğu həcmdə və miqdarda ödənilir1.

Şərəfi, ləyaqəti və işgüzar nüfuzu ləkələyən məlumatların yayılması nəticə
sində şəxsə vurulmuş zərər real zərər şəklində də ola bilər. Real zərər hər 
şeydən əvvəl, əmlakın xarab olmasında (korlanmasında) ifadə oluna bilər. 
Məsələn, televiziya vasitəsilə yayımlanan verilişlərin birində belə bir fikir səslə
nir ki, guya filan mağaza alıcılara onların sağlamlığı üçün təhlükə törədən, 
ekoloji cəhətdən təmiz olmayan və zərər vuran ərzaq məhsulları satır. Bu xə
bərdən sonra alıcılar həmin mağazadan ərzaq məhsulları almırlar. Onlar tez 
xarab olan məhsullar olduğuna görə tez bir zamanda korlanır və istifadə üçün 
tam yararsız hala düşür. Bunun nəticəsində xarab olmuş və korlanmış ərzaq 
məhsullarının dəyəri həcmində mağazaya real zərər şəklində ziyan vurulur. 
Həmin zərərin əvəzi mağazaya ödənilməlidir.

Real zərər müəyyən xərclər çəkilməsində də ifadə oluna bilər. Məsələn, 
yayılmış yalan məlumatla işgüzar nüfuzu ləkələnmiş alqı-satqı müəssisəsinin 
satdığı mallara (guya o, keyfiyyətsizdir) tələb aşağı düşür, satılmamaq nəticə
sində mallar yığılıb qalır. Həmin malların saxlanması isə müəyyən xərclər çə
kilməsini tələb edir (yəni müəssisə malların başqa şəxsə məxsus olan anbar
da saxlanmasına görə haq ödəyir). Belə halda alqı-satqı müəssisəsinə saxla
ma xərci çəkilməsində ifadə olunan real zərər vurulur. Həmin zərərin əvəzi 
ödənilməlidir.

’ Гуев A.H. Постатейный комментарий к части первой Гражданского кодекса РФ. М ., 2000, 
с.292.

Sovet dövrünün 1964-cü il mülki məcəllələrində şərəf və ləyaqəti ləkələyən 
məlumatların yayılması nəticəsində vurulmuş əmlak (maddi) zərərinin əvəzinin 
ödənilməsi barədə norma nəzərdə tutulmamışdı. Amma o dövrün məhkəmə 
təcrübəsində zərərçəkənin təkzib etmə ilə bərabər, əmlak (maddi) zərərinin 
əvəzinin ödənilməsi barədə də məhkəmədə məsələ qaldırması hallarına rast 
gəlirik. Digər tərəfdən, hüquq ədəbiyyatı səhifələrində təklif olunurdu ki, şərəf 
və ləyaqətin pozulması nəticəsində vurulmuş əmlak (maddi) zərərinin əvəzi 
ödənilməlidir və zərərin əvəzinin hüququ pozan şəxsdən alınması kimi müda
fiə üsulu şərəf və ləyaqətin qorunmasında tətbiq edilə bilərY. RF-in və AR-in 
mülki məcəllələri bu təklifi rəsmi surətdə qanunvericilik qaydasında nəzərə al
mışdır.

Əmlak (maddi) zərərinin əvəzi yayılmış yalan məlumatların təkzib edil
məsindən asılı olmayaraq ödənilir. Bu o deməkdir ki, zərərçəkən (iddiaçı) 
şəxs məhkəmə qarşısında eyni vaxtda həm yayılmış yalan məlumatların təkzib 
olunması barədə, həm də bu məlumatların yayılması nəticəsində vurulmuş 
əmlak (maddi) zərərinin əvəzinin ödənilməsi haqqında məsələ qaldıra bilər. 
Məsələn, ev sahibi təmir işləri görməyi bacaran vətəndaşla evin təmir olunma
sı barədə razılığa gəlir (təmir işlərinin qiyməti 2 min manat məbləğində müəy
yən edilir). Qəzetlərin birində həmin vətəndaşın guya dələduz, avara, müftə- 
xor, iş görməyi bacarmayan, səhlənkar və öz işinə son dərəcə laqeyd yana
şan şəxs olması barədə ləkələyici məlumat yayılır. Bu məlumatı alan kimi ev 
sahibi vətəndaşla müqavilə bağlamaqdan imtina edir. Belə halda vətəndaşa 
əldən çıxmış fayda şəklində 2 min manat məbləğində zərər vurulur. Vətəndaş 
məhkəmə qarşısında, bir tərəfdən, həmin zərərin əvəzinin ödənilməsi, digər 
tərəfdən, onun barəsində yayılmış ləkələyici yalan məlumatların təkzib olun
ması barədə məsələ qaldırır.

Vətəndaşın şərəfini, ləyaqətini və işgüzar nüfuzunu ləkələyən məlumatların 
yayılması nəticəsində vurulan ziyan (zərər) həm də mənəvi (qeyri-əmlak) 
zərər növündə ola bilər. Belə ki, vətəndaşın şərəf və ləyaqətini alçaltma, 
onun işgüzar nüfuzunu qiymətdən (gözdən) salma həmin vətəndaşın mənəvi 
iztirab, psixi (ruhi) həyəcan və əsəb sarsıntısı keçirməsinə, ona mənəvi yara 
vurulmasına səbəb olur.

Əgər şəxs mənəvi iztirab keçirirsə, bu o deməkdir ki, ona mənəvi zərər vu
rulmuşdur. Mənəvi iztirab isə müxtəlif hallarla bağlı ola bilər ki, işgüzar nüfuzu, 
şərəfi və ləyaqəti ləkələyən yalan məlumatların yayılması bu hallardan biridir* 2. 
RF Ali məhkəməsinin Plenum qərarında çox düzgün olaraq göstərilir ki, mənə
vi zərər şərəfi, ləyaqəti və ya işgüzar nüfuzu ləkələyən həqiqətə uyğun olma
yan (yalan) məlumatların yayılmasında ifadə oluna bilər3. Bu cür məlumatların

' Советское гражданское право. Учебник. Том l /Под ред. В.П.Грибанова, С.М.Корнеева. М ., 
I979.C.200.

2 ГуевА.Н. Гражданское право. Учебник. Том 1. М ., 2003, с.191.
Вах: пункт I и 2 постановления Пленума Верховного Суда РФ «Некоторые вопросы

применения законодательства о компенсации морального вреда» от 20 декабря 1994
г.//Бюллетень Верховного Суда РФ, 1995, № 1, с.9; Малеин Н С .  О моральном вреде //
Государство и право, 1993, №3.

yayılması, habelə şərəfə, ləyaqətə və işgüzar nüfuza edilən digər qəsdlər və
təndaşa mənəvi zərərin vurulmasının xüsusi halıdır2. Buna görə də Azərbay
can Respublikasının Konstitusiya Məhkəməsi öz qərarında haqlı olaraq göstə
rir ki, vətəndaşların şərəfini, ləyaqətini və ya işgüzar nüfuzunu ləkələyən 
yalan məlumatların yayılması nəticəsində həm əmlak (maddi) zərəri, 
həm də mənəvi zərər vurula bilər2. Buna görə də vətəndaş şərəfini, ləyaqə
tini və ya işgüzar nüfuzunu ləkələyən yalan məlumatların yayılması nəticəsin
də ona vurulmuş mənəvi zərərin əvəzinin ödənilməsini tələb edə bilər.

Mənəvi zərərin əvəzinin ödənilməsinə mənəvi zərərin kompensasiyası 
deyilir. Mənəvi zərərin kompensasiyası isə yalnız pul formasında həyata ke
çirilir, yəni mənəvi zərər yalnız pul formasında kompensasiya edilir və ya mə
nəvi zərərin əvəzi ancaq pulla ödənilir.

Sovet dövrünün mülki qanunvericiliyi nə mənəvi zərər, nə də mənəvi zərə
rin kompensasiyası anlayışını tanıyırdı. «Mənəvi zərər» anlayışının özünə an
caq sovet cinayət hüququnda rast gəlinirdi3. Sovet mülki hüququnda isə belə 
termin işlədilmirdi. Mənəvi zərər burada «şəxsi qeyri-əmlak hüquqlarının və 
mənafelərinin pozulması» kimi anlayışla əhatə olunurdu.

Bəzi sovet alimləri mənəvi zərərin pulla kompensasiyasına son dərəcə 
mənfi münasibət bəsləyirdilər. Onlar hesab edirdilər ki, insan ləyaqətini pula 
çevirmək sosialist etikasına, sosialist cəmiyyətində yaşayan vətəndaşın ləya
qətinə ziddir4; şərəf və ləyaqəti pulla qiymətləndirmək olmaz və şərəfin alçal
dılmasına görə pul (haqq) almaq əxlaq qaydaları ilə bir araya sığmır5.

Amma bunlara baxmayaraq, sovet dövrünün hüquq ədəbiyyatı səhifələrin
də mənəvi zərərin maddi formada kompensasiya edilməsi barədə fikirlər söy
lənilirdi6 * 2 3 4 5 6 7. Bəzi müəlliflər göstərirdilər ki, mənəvi zərərin maddi formada kom
pensasiya edilməsi (o cümlədən şərəf və ləyaqətə qəsd olunduğu hallarda) 
sosialist hüququna yad sayıla bilməz2. Onlar təklif edirdilər ki, qanunvericili
yə mənəvi zərərin pul formasında kompensasiya edilməsi barədə norma 
daxil edilsin. Bu təklif həm RF-in, həm də AR-in müasir mülki qanunvericili
yində öz rəsmi ifadəsini tapmışdır.

Bir sıra xarici hüquq sistemləri (xüsusən də ingilis hüquq sistemi) şərəfə 
qəsd olunduğu hallarda vurulmuş zərərin əvəzinin pulla ödənilməsinə yol ve
rir. Almaniya mülki qanunvericiliyi şərəfə zərər vuran yalan (doğru olmayan)

' Белявский А.В., Придворов Н А . Охрана чести и достоинства личности в СССР. М ., 1971, 
с. 124.

2 Azərbaycan Respublikası Konstitusiya Məhkəməsinin 31 m ay 2002-c i il tarixli qərarı.
3 Вах: ст.24 Основ уголовного судопроизводства СССР и союзных республик.
4 Агарков М.М. Предмет и система советского гражданского права//В книге: Агарков М.М. 

Избранные труды по гражданскому праву. М ., 2002, с.302.
5 Малеин Е. Возмещение вреда, причиненного личности. М ., 1964, с.17-19, 21-22.
6 Б.Утевский. Возмещение неимущественного вреда как мера социальной защиты //  

Еженедельник советской юстиции. 1927 г., № 35, с.1083-1084; И.А.Брауде. Возмещение 
неимущественного вреда / /  Революционная законность. 1927 г., № 9-10, с.12-14; Агарков М.М. 
Обязательства из причинения вреда / /  В книге: Агарков М.М. Избранные труды по гражданскому 
праву. Том 1, М ., 2002, с.40б.

7 Белявский А.В.. Придворов Н А . Охрана чести и достоинства личности в СССР. М ., 1971 
с. 126.

məlumatların yayılmasına görə pul formasında əvəz ödəmə (kompensasiya) 
nəzərdə tutur1.

Mənəvi zərərin kompensasiyası şərəf, ləyaqət və işgüzar nüfuzun pozul
ması zamanı onların müdafiə olunması üçün istifadə olunan ümumi mülki-hü
quqi sanksiyadır, yəni ümumi xarakterli mülki-hüquqi müdafiə üsuludur. 
O, mülki müdafiə üsulunun müdafiə tədbiri yox, məsuliyyət tədbiri kimi nö
vünə aiddir.

Şərəf, ləyaqət və işgüzar nüfuzu ləkələyən məlumatların yayılması nəticə
sində vurulan mənəvi zərər çox vaxt əmlak (maddi) zərərinin əvəzinin ödənil
məsi ilə bağlı olur. Belə ki, şərəf və ləyaqətin alçaldılması, işgüzar nüfuzu lə
kələmə vətəndaşa mənəvi iztirab verir, yəni ona mənəvi zərər vurur. Mənəvi 
zərər isə vətəndaşın xəstələnməsinə (məsələn, iflic olmasına, infarkt keçirmə
sinə, əsəb xəstəliyinə tutulmasına), sağlamlığının (səhhətinin) digər şəkildə 
pozulmasına səbəb ola bilər. Sağlamlığın bərpa olunmasına müəyyən maddi 
xərclər (müalicəyə, dərman alınmasına) çəkilməlidir. Deməli, zərərçəkənə, yə
ni şərəfi, ləyaqəti və işgüzar nüfuzu pozulmuş şəxsə əmlak zərəri vurulur. Bu 
isə onu göstərir Ki, şərəf, ləyaqət və işgüzar nüfuzun ləkələnməsi nəticəsində 
şəxsə vurulan mənəvi zərər anlayışına həm də əmlak zərəri aiddir2. Məhz 
bu səbəbdən hələ sovet dövrünün hüquq ədəbiyyatı səhifələrində göstərilirdi 
ki, özündə əmlak zərərini birləşdirdiyinə görə «mənəvi zərər» termini dəqiq 
deyil. Təklif edilirdi ki, daha dəqiq olduğuna görə «qeyri-əmlak zərəri» termini 
tətbiq olunsun3.

Bizim fikrimizcə, şərəf, ləyaqət və işgüzar nüfuzun pozulması nəticəsində 
şəxsə vurulmuş mənəvi zərər (mənəvi iztirablar, mənəvi sarsıntılar, mənəvi 
yara, ruhi həyəcanlanma) onun xəstələnməsinə və səhhətinin (sağlamlığının) 
pozulmasına səbəb olmazsa, onda söhbət yalnız məhdud mənada mənəvi 
zərərdən gedə bilər. Bu baxımdan mənəvi zərər qeyri-əmlak zərəridir. Yox, 
əgər mənəvi zərər şəxsin xəstələnməsinə və sağlamlığının pozulmasına sə
bəb olarsa və sağlamlığın bərpa olunmasına müvafiq xərclər çəkilərsə, onda 
söhbət geniş mənada mənəvi zərərdən gedə bilər. Bu baxımdan mənəvi 
zərər anlayışı özündə həm də əmlak zərərini birləşdirir.

Vətəndaşların şərəfi, ləyaqəti və işgüzar nüfuzu müdafiə olunan zaman 
mənəvi zərərə görə ödənilməli olan kompensasiya məbləği (əvəz ödəmənin 
miqdarı) iki əsas məsələdən asılı olaraq müəyyən edilir: birincisi, iddiaçının 
(zərərçəkənin) hüquq və mənafelərinə toxunan dərc olunmuş məlumatın (dərc 
olunmuş materialın) xarakterindən və məzmunundan: ikincisi, doğru olmayan, 
yalan məlumatların yayılma dərəcəsindən.

Məhkəmə kompensasiya məbləğini müəyyənləşdirən zaman aydınlaşdır
malıdır: həqiqətə uyğun olmayan (yalan) hansı məlumatlar yayılmışdır; bu mə
lumatlar iddaçının şərəfini, ləyaqətini və işgüzar nüfuzunu hansı dərəcədə lə

1 Bax: § 824 Германского гражданского уложения / /  Германское право. Гражданское
уложение. Часть I,  М ., 1996.

2 Малеии Е. Возмещение вреда, причиненного личности. М ., 1964, с.23, 29.
3 Белявский А.В., Придворов Н.А. Охрана чести и достоинства личности в СССР. М ., 1971,

с. 122.

kələyir; bu məlumatların yayılmasının əhatə dairəsi necədir, yəni onlar hansı 
şəxslərə (kimlərə) məlum olmuşdur (nəşr hansı tirajda çap olunmuşdur, onun 
yayılma yeri, televerilişin və auditoriyanın xarakteri necədir və s.); bu, nə ilə 
nəticələnmişdir (xəstəlik, işdən azad olma, başqa şəxslərin iddiaçıya etinasız
lıq göstərməsi və onu saymaması və s.)1.

Hüquqi şəxslərə onların işgüzar nüfuzunu ləkələyən yalan məlumatla
rın yayılması nəticəsində mənəvi zərər vurulurmu və onlar mənəvi zərə
rin əvəzinin ödənilməsini (kompensasiyasını) tələb edə bilərmi? Bu, mül
ki hüquq elmində mübahisə doğuran məsələdir. Belə ki, bəzi müəlliflərin fikrin
cə, hüquqi şəxslər onların işgüzar nüfuzu ləkələndikdə və pozulduqda, mənəvi 
zərərin əvəzinin ödənilməsini (kompensasiya edilməsini) tələb edə bilərlər.

RF Ali Məhkəməsinin plenum qərarında da məsələyə bu cür yanaşılır2. Hə
min qərarda göstərilir ki, vətəndaşların işgüzar nüfuzunu ləkələyən yalan mə
lumatların yayılması nəticəsində vurulmuş mənəvi zərərə görə ödənilən kom
pensasiyanı tənzimləyən qaydalar, belə məlumatlar hüquqi şəxslər barəsində 
yayıldığı hallarda da tətbiq edilir. Ali Məhkəmə öz mövqeyini qanunda (RF 
MM-in 152-ci maddəsinin 7-ci bəndində) ifadə olunan belə bir göstərişlə 
əsaslandırır ki, MM-in 152-ci maddəsinin fiziki şəxsin işgüzar nüfuzunun mü
dafiəsinə dair qaydaları müvafiq olaraq hüquqi şəxsin işgüzar nüfuzunun mü
dafiəsinə də tətbiq edilir (AR MM-in 23-cü maddəsinin 6-cı bəndində də eyni 
göstəriş ifadə olunmuşdur).

Bunun tam əksi olan mövqedə duran digər müəlliflər isə göstərirlər ki, hü
quqi şəxslərə mənəvi zərər vurula bilməz və buna görə də onların mənəvi zə
rərin əvəzinin ödənilməsini (kompensasiyasını) tələb etmək hüququ yoxdur3

Biz, belə hesab edirik ki, axırıncı qrup alimlərin söylədikləri fikir həqiqətə 
daha yaxındır. Belə ki, mənəvi zərər dedikdə, mənəvi və ya fiziki iztirab (sar
sıntı) vermə (keçirmə) başa düşülür. Aydın məsələdir ki, mülki hüququn yal
nız insan cinsindən olan, canlı bioloji və psixoloji varlıq sayılan subyekt
lərinə mənəvi iztirab və ya fiziki iztirab verilə bilər. Ancaq iradəyə, şüura, 
düşüncəyə, mənəvi (daxili) aləmə, canlı orqanizmə və fiziki (cismani) bədən 
quruluşuna malik olan subyektlər mənəvi və ya fiziki iztirab (sarsıntı) keçirə bi
lərlər. Məhz fiziki şəxslər bu cür keyfiyyətlərə və xüsusiyyətlərə malikdirlər. 
Deməli, yalnız onlara mənəvi zərər vurulması mümkündür.

Hüquqi şəxslərə gəldikdə isə qeyd etmək lazımdır ki, onlar göstərilən xüsu
siyyət və keyfiyyətlərdən məhrum olan sosial qurumdur. Hüquqi şəxsləri nə 
canlı, nə psixoloji, nə də bioloji (fizioloji) varlıq hesab etmək olar. Onlar nə 
canlı orqanlara, nə mənəviyyata, nə də şüura malikdir. Buna görə də hüquqi

1 M əsələn, bax: Гражданское право России. Учебник. Том l /Под ред. 3 И.Цыбуленко. М .. 
1998, с. 166.

Вах: пункт 5 постановления № I0  Пленума Верховного Суда РФ «Некоторые вопросы при
менения законодательства о компенсации морального вреда» от 20 декабря I994 г.//Бюллетень 
Верховного Суда РФ, 1995, №3.

Комментарий к Гражданскому кодексу Российской Федерации части первой/Отв. ред. 
О.Н.Садиков. М ., 1999, с.337; Гражданское право. Учебник. Часть l /Под ред. А.П.Сергеева, 
Ю.К.Толстого. М ., 1998, с.325; Гражданское право. Учебник. Том l /Под ред. Е.А.Суханова. М .. 
1998, с.740.

şəxslərə mənəvi və ya fiziki iztirab verilməsi mümkün deyildir və onlara 
işgüzar nüfuzunun ləkələnməsi nəticəsində mənəvi zərər vurulması istisna 
edilir. Məhz bu səbəbdən hüquqi şəxslər mənəvi zərərin əvəzinin ödənil
məsi (kompensasiyası) barədə tələb irəli sürə bilməzlər.

O ki qaldı qanunun fiziki şəxsin işgüzar nüfuzunun müdafiəsinə dair qayda
larının müvafiq olaraq hüquqi şəxsin işgüzar nüfuzunun müdafiəsinə tətbiq 
edilməsi barədə normasına, bu normanı heç də hərfi mənada təfsir etmək 
lazım deyildir. Həmin norma məhdudlaşdırıcı təfsir olunmalıdır, yəni gös
tərilən norma hüquqi şəxsin xeyrinə mənəvi zərərə görə kompensasiya 
ödənilməsinə tətbiq edilməməlidir.

Hüquqi şəxslərin işgüzar nüfuzunu ləkələyən yalan məlumatlar yayıldığı 
hallarda onlara yalnız əmlak zərəri vurula bilər ki, hüquqi şəxslərin həmin zə
rərin əvəzinin ödənilməsini tələb etmək hüququ vardır. Bundan əlavə, hüquqi 
şəxslər yayılmış ləkələyici məlumatların təkzib olunmasını, əgər ləkələyici mə
lumatlar rəsmi sənədə daxil edilmişdirsə, həmin sənədin dəyişdirilməsini də 
tələb edə bilər.

Hüquqi şəxslərin həm də hüququ vardır ki, yayılmış məlumatların həqiqətə 
uyğun olmaması faktının müəyyənləşdirilməsi, habelə cavabı dərc etdirmək ki
mi müdafiə üsullarından (müdafiə tədbirlərindən) istifadə etsin.

Şərəf və ləyaqət həm cinayət-hüquqi, həm də mül
ki-hüquqi qaydada müdafiə oluna bilər. Lakin şərəf 
və ləyaqətin cinayət-hüquqi müdafiəsi ilə mülki-hü
quqi müdafiəsi arasında fərqli cəhətlər vardır.

Birincisi, onlar özlərinin qarşısına qoyduqları 
məqsədlərinə görə bir-birindən fərqlənir. Cina

yət-hüquqi müdafiənin məqsədi hər şeydən əvvəl, böhtan və təhqir kimi ci
nayətləri törətmiş şəxsləri dövlət adından cəzalandırmaqdan, onları mühakimə 
etməkdən ibarətdir. Böhtan dedikdə, yalan olduğunu bilə-bilə hər hansı şəx
sin şərəf və ləyaqətini ləkələyən və ya onu nüfuzdan salan məlumatları kütləvi 
çıxışlarda, kütləvi nümayiş etdirilən əsərdə və ya kütləvi informasiya vasitəsin
də yayma başa düşülür (CM-in 147-ci maddəsi). Təhqir isə kütləvi çıxışlarda, 
kütləvi nümayiş etdirilən əsərdə və ya kütləvi informasiya vasitəsində şəxsiy
yətin şərəf və ləyaqətini nalayiq formada qəsdən alçaltmadır (CM-nin 148-ci 
maddəsi). Böhtan atan və ya təhqir edən şəxsi mühakimə etmək elə zərərçə
kəni təmizə çıxarmaq, onun təmiz adını bərpa etmək deməkdir.

Mülki-hüquqi müdafiənin məqsədi isə pozulmuş və ləkələnmiş şərəfi, 
ləyaqəti və işgüzar nüfuzu bərpa etməkdən ibarətdir. Yalan məlumatları təkzib 
etmə kimi müdafiə üsulundan istifadə etməklə zərərçəkən şəxs təmizə çıxarı
lır, onun təmiz adı bərpa olunur.

İkincisi, onlar arasındakı fərq təqsir məsələsinə aiddir. Belə ki, əvvəldə 
qeyd etdiyimiz kimi, şərəf və ləyaqətin mülki-hüquqi müdafiəsi ləkələyici mə
lumatları yayan şəxsin təqsirindən asılı deyildir. Mülki-hüquqi müdafiə 
üsullarını tətbiq etmək üçün həmin şəxsin təqsirinin və təqsir formasının 
hüquqi əhəmiyyəti yoxdur. Zərərçəkənin şərəf və ləyaqəti ləkələyici məlu
matları yayan şəxsin təqsirindən asılı olmayaraq bərpa edilir.

Şərəf və ləyaqətin 
mülki-hüquqi 

müdafiəsinin onun 
cinayət hüququ ilə 

müdafiəsindən fərqi

Şərəf və ləyaqətin cinayət-hüquqi müdafiəsinə gəldikdə isə qeyd etmək la
zımdır ki, təqsirsiz cinayət məsuliyyəti yoxdur. Təhqir və böhtana görə şəx
si cinayət məsuliyyətinə cəlb etmək üçün onun (məlumat yayan şəxsin) təq
sirli (daha doğrusu, təqsirin qəsd formasında) hərəkətlər etməsi tələb 
olunur. Təhqir həmişə yalnız qəsdlə edilən cinayət sayılır. Böhtan da qəsdlə 
törədilən cinayət hesab olunur. Əgər təhqir və ya böhtan təqsirin qəsd forma
sında edilən hərəkətlərdən məhrum olarsa, onda şərəf və ləyaqətin cinayət- 
hüquqi müdafiəsindən söhbət gedə bilməz.

Üçüncüsü, şərəf və ləyaqətin mülki-hüquqi müdafiəsi üçün belə bir hal 
hüquqi əhəmiyyət kəsb etmir ki, məlumatları yayan şəxs onların yalan ol
masını bilirmi. Başqa sözlə desək, şərəf və ləyaqətin mülki-hüquqi müdafiəsi 
belə bir haldan asılı deyildir: məlumat yayan şəxs bilirmi ki, o, həqiqəti danış
mır, yalan informasiya verir?

Cinayət-hüquqi müdafiə isə tələb edir ki, şərəf və ləyaqəti ləkələyən mə
lumatları böhtan atan şəxs onların yalan olduğunu bilə-bilə yayır. Böhtan 
atan şəxs bilir ki, onun yaydığı məlumatlar yalandır, həqiqətə uyğun deyildir. 
O, məlumatları onların yalan olduğunu bilə-bilə yayır.

Dördüncüsü, cinayət-hüquqi müdafiə üsulu ilə (cinayət-hüquqi sanksiya 
ilə) yalnız fiziki şəxslərin şərəf və ləyaqəti qorunur. Böhtan və təhqirə görə 
yalnız fiziki şəxslər cinayət məsuliyyətinə cəlb edilə bilərlər.

Mülki-hüquqi müdafiə üsulları ilə (mülki-hüquqi sanksiyaların köməyi ilə) 
həm fiziki şəxslərin şərəf və ləyaqəti, həm də hüquqi şəxslərin işgüzar 
nüfuzu qorunur.

Beşincisi, şərəf və ləyaqətin mülki-hüquqi müdafiəsi cinayət-hüquqi müda
fiəyə nisbətən daha genişdir. Vətəndaşı nüfuzdan, etibardan və gözdən salan 
məlumatları yayan şəxsin necə hərəkət etməsindən asılı olmayaraq, şərəf və 
ləyaqət bütün hallarda bərpa olunmalıdır1. Bu və ya digər səbəbdən (məsələn, 
məlumatların qəsd olmadan yayılmasına görə, yəni təqsirin qəsd formasının 
olmamasına görə və ya məlumatı yayarkən şəxsin onun yalan olduğunu bil
məməsinə görə, yaxud şəxsin təqsirinin sübut olunmamasına görə və s.) böh
tan və təhqirə görə qaldırılmış cinayət işi xitam oluna və ya böhtan atan 
və ya təhqir edən şəxs barəsində bəraətverici hökm çıxarıla bilər. Belə 
hallarda cinayət hüququ zərərçəkən şəxsi müdafiə etməkdən imtina edir2. 
Onun köməyinə mülki hüquq gəlir. Belə ki, zərərçəkən şəxs şərəf və ləyaqəti
ni müdafiə etmək üçün mülki qaydada iddia verə bilər. Cinayət işi qaldır
maqdan imtina edilməsi, cinayət işinin xitam olunması və bəraətverici hökm 
çıxarılması həmin şəxs tərəfindən şərəf və ləyaqətin bərpa olunması barədə 
mülki iddia verilməsinə mane ola bilməz. Göstərilən hallarda məsələ mülki-hü
quqi qaydada həll edilir.

Söz yox ki, şərəf, ləyaqət və işgüzar nüfuz ləkələndikdə hüququ pozulmuş 
şəxs mülki qaydada (mülki məhkəmə icraatı qaydasında) məhkəməyə id
dia verir. Məhkəmə mülki işə baxan zaman müəyyən edə bilər ki, hüquq po-

1 Малеин H.C. Охрана прав личности советским законодательством. М ., 1985, с.41-42.
2 Агарков М.М . Предмет и система советского гражданского права//В книге: Агарков М.М. 

Избранные труды по гражданскому праву. М ., 2002, с.302.

zuntusu törədən şəxs (cavabdeh) digər şəxsin şərəf və ləyaqətini ləkələyən 
və ya onu nüfuzdan salan məlumatları onların yalan olduğunu bilə-bilə yay
mışdır və həmin şəxsin hərəkətində CM-in 147-ci maddəsində nəzərdə tutulan 
cinayət tərkibinin (böhtanın) əlamətləri vardır. Belə halda zərərçəkən şəxs 
böhtan atan şəxsin cinayət məsuliyyətinə cəlb edilməsi barədə ərizə ilə məh
kəməyə müraciət etsə, məhkəmə müvafiq qərar çıxararaq cinayət mühakimə 
icraatı başlaya bilər.

Digər halda isə şərəf və ləyaqəti alçaldılmış və ləkələnmiş, nüfuzu pozul
muş şəxs böhtana və ya təhqirə görə müvafiq şəxs barəsində cinayət işinin 
qaldırılması barədə ərizə ilə məhkəməyə müraciət edir. Məhkəməyə ərizəyə 
baxaraq müəyyən edir ki, şəxsin hərəkətində böhtan və ya təhqir cinayətinin 
əlamətləri yoxdur. Buna görə o, cinayət işi qaldırmaqdan imtina edir. Məhkə
mə belə halda ərizə verən şəxsin, yəni şərəf və ləyaqəti ləkələnmiş şəxsin ra
zılığı ilə işə mülki-məhkəmə icraatı qaydasında baxır, yəni yalan məlumatın 
təkzib olunması barədə iddia qaldırılır.

Bəzən şəxs böhtana görə, yəni yalan olduğunu bilə-bilə digər şəxsin şərəf 
və ləyaqətini ləkələyən və ya onu nüfuzdan salan məlumatları yaymağa görə 
mühakimə olunur. Belə halda şərəf və ləyaqəti ləkələnmiş şəxs həmin məlu
matların yayılmasına görə mülki iddia verə bilərmi?

Müəlliflərdən A.V.Belyavski və N.A.Pridvorov bu suala cavab verərək gös
tərirlər ki, belə halda mülki iddiaya ehtiyac yoxdur. Onlar öz fikirlərini bununla 
izah edirlər ki, böhtan atan şəxs barəsində ittiham hökmü çıxarmaqla məhkə
mə həm onu mühakimə edir, həm də zərərçəkən şəxsin təmiz adını bərpa 
edir1.

Müəlliflərin məsələyə bu cür yanaşmaları ilə çətin razılaşmaq olar. Belə ki, 
cinayət-hüquqi müdafiə yox, mülki-hüquqi müdafiə pozulmuş və ləkələnmiş 
şərəfi, ləyaqəti və nüfuzu bərpa etmək məqsədi güdür. Yalnız mülki-hüquqi 
müdafiə üsulları bərpa etmək funksiyasını yerinə yetirə bilər. Məsələ bu
rasındadır ki, pozulmuş hüquqların bərpa edilməsi prinsipi mülki hüququn 
əsas prinsiplərindən biridir. Digər tərəfdən, bərpa etmək mülki-hüququn ye
rinə yetirdiyi vacib funksiyalardan biridir. Ona görə də şərəf və ləyaqəti lə
kələnmiş və pozulmuş şəxs öz təmiz adını yalnız mülki-hüquqi müdafiə üsulla
rının vasitəsi ilə bərpa edə bilər. Bundan ötrü, o, böhtan atan və ya təhqir 
edən şəxsin cinayət cəzası ilə cəzalandırılmasından asılı olmayaraq mül
ki qaydada iddia verməlidir. Yalnız bircə halda bundan istisnaya yol verilə 
bilər. Əgər böhtan atan şəxs barəsində çıxardılmış ittiham hökmündə mülki- 
hüquqi müdafiə üsullarının (təkzib etmə, üzr istəmə, məhkəmə hökmünün icti
maiyyətə çatdırılması və s.) tətbiqi nəzərdə tutularsa, onda mülki məhkəmə ic
raatı qaydasında iddia verilməsi tələb edilmir.

Fikrimizi yekunlaşdıraraq qeyd edə bilərik ki, aşağıdakı hallar mülki məhkə
mə icraatı qaydasında şərəf və ləyaqətin müdafiəsinə mane olmur və onu is
tisna etmir:

' Приоворов H.A., Белявский А.В. Охрана чести и достоинства личности в СССР. M ., 1971, 
с. 128.

•  qəsdin və yalan olduğunu bilə-bilə məlumatın yayılmasının sübuta yetiril- 
məməsinə görə bəraət hökmünün çıxarılması;

•  az əhəmiyyətli olduğuna görə cinayət işi qaldırmaqdan imtina olunması;
• cinayət hadisəsi yox, cinayət tərkibi olmadığına görə cinayət işi qaldır

maqdan imtina olunması;
• cinayət işi başlamağın rədd edilməsi;
•  böhtan və təhqirə görə hökm çıxarılması.

İddia müddətinin Qeyö etmək lazımdır ki, mülki-hüquqi məsuliyyət tədbi-
samil edilməməsi r' ^ m' mənəv' zərərin kompensasiyası fiziki şəxslərin 

şəxsi qeyri-əmlak hüquqlarının pozulması nəticəsində 
tətbiq edilir. Şərəf, ləyaqət və işgüzar nüfuz hüquqları isə belə hüquqlar sırası
na daxildir. Digər tərəfdən şərəf, ləyaqət və işgüzar nüfuz qeyri-maddi nemət
dir. Mülki qanunvericilik müəyyən edir ki, şəxsi qeyri-əmlak hüquqlarının və 
qeyri-maddi nemətlərin müdafiəsi haqqında tələblərə iddia müddəti şamil edil
mir (MM-in 384-cü maddəsi). Buna görə də şərəf, ləyaqət və işgüzar nüfu
zun pozulmasına görə mənəvi zərərin kompensasiyası barədə tələbə id
dia müddəti aid edilmir.

Şərəf, ləyaqət və işgüzar nüfuzun pozulması nəticəsində, qeyd etdiyimiz ki
mi, şəxsə həm də əmlak (maddi) zərəri vurula bilər. Bu zərərin əvəzinin ödə
nilməsi barədə tələbə iddia müddəti şamil edilirmi? Belə tələbə mülki qanun
vericilikdə müəyyən edilmiş ümumi iddia müddəti şamil olunur1. Ümumi id
dia müddəti isə on il təşkil edir (MM-in 373-cü maddəsi).

Diffamasiva Bir sıra xar'c' ölkələrin qanunvericiliyinə diffamasiya (latın
ca diffamo -  ləkələyirəm, bədnam edirəm) anlayışı məlum

dur. Bu anlayışı demək olar ki, xarici ölkələrin çoxu tanıyır. Həmin ölkələrdə 
diffamasiya geniş yayılmışdır2.

Diffamasiya dedikdə, vətəndaşın və ya hüquqi şəxsin şərəf və ləyaqətini 
ləkələyən həm yalan (doğru olmayan), həm də həqiqətə uyğun olan məlumat
ların yayılması başa düşülür.

Diffamasiya həm cinayət hüququnda, həm də mülki hüquqda işlədilən insti
tutdur. Cinayət hüququnda diffamasiya dedikdə, ləkələyici məlumatların yayıl
ması başa düşülür. Böhtandan fərqli olaraq, diffamasiya zamanı yayılan məlu
matlar ləkələyici xarakterli olmaya da bilər.

Azərbaycan Respublikasının mülki qanunvericiliyinə diffamasiya anlayışı 
məlum deyildir. Bu anlayışı sovet dövrünün mülki hüququ da tanımırdı. Sovet 
dövrünün mülki hüquq doktrinasında belə bir fikir irəli sürürdülər ki, diffamasi
ya prinsip etibarı ilə, ümumiyyətlə, qanunvericiliklə bir araya sığmır3. Bununla 
belə, hüquq ədəbiyyatında təklif olunur ki, güclü mənəvi iztiraba və ruhi sar
sıntıya səbəb olan həqiqi (doğru) məlumatların yayılması (məsələn, insan im-

1 «Şərəf və ləyaqətin müdafiəsi barədə qanunvericiliyin m əhkəm ələr tərəfindən tətbiq 
edilməsi təcrübəsi haqqında» Azərbaycan Respublikası Ali Məhkəm əsi Plenumunun 14 may 
1999-cu il tarixli qərarının 15-ci bəndi.

2 Mətbuat qanunvericiliyi və təcrübə. Bakı. 2001.
3 Ерошенко А.А. Гражданско-правовая защита чести и достоинства личностн//Советское 

государство и право. I.980. № I0, с. I35.

mun çatışmazlığı sindromu kimi xəstəlik barədə məlumatın yayılması və s.) 
birbaşa qadağan edilsin.1 Bu təklifə biz də qoşularaq göstəririk ki, doğrudan 
da şəxsin barəsində yayılan bəzi məlumatlar həqiqətə uyğun olsa (yalan ol
masa) da, onu gözdən salır, bədnam edir və ləkələyir, ona mənəvi-ruhi sarsın
tı və iztirab verir. Heç kəsə sirr deyil ki, belə məlumatların yayılması həmin 
şəxsin ictimai qiymətinə qətiyyən təsir göstərmir və buna görə də şərəf kimi 
məsələ ilə bağlı olmur.

Sovet dövrünün kriminalistləri göstərirdilər ki, diffamasiya üçün məsuliyyət 
sistemindən burjuaziya ölkələrində hakim sinfin nümayəndələrini tənqiddən mü
dafiə etmək üçün mürtəce məqsədlə istifadə edirlər. Amma indiki dövrdə diffa
masiya məsələsinə bu aspektdən baxmaq olmaz. Müasir şəraitdə sovet ideoloji 
prinsipi həmin məsələnin mahiyyətini aydınlaşdırmaq üçün əsas ola bilməz.

Azərbaycan Respublikasının qanunvericiliyi birbaşa qadağan etmir ki, doğru 
məlumatları yaymaq olmaz. Əlbəttə, istənilən həqiqəti danışmaq olar. Amma 
müəyyən şəxsi mənəvi cəhətdən yaralayan, ona ancaq mənəvi zərbə vuran və 
ictimai əhəmiyyəti olmayan doğru məlumatları yaymağın nə mənası var? Bu, 
cəmiyyətə yalnız ziyan vurmurmu? Məsələn, doğrudan da fiziki cəhətdən şikəst 
olan (xədim olan) şəxsin övladı olmaması barədə həqiqətə uyğun məlumatların 
(və ya ayrı-ayrı şəxslərin şəxsi həyatının intim tərəflərinə aid doğru məlumatla
rın) yayılmasının ictimai cəhətdən nə mənası vardır? Hətta doğru olsa da, belə 
məlumatların yayılması şəxsi yalnız mənəvi cəhətdən zədələmirmi və ona lazı
mınca, kifayət dərəcədə mənasız kədər-qüssə gətirmirmi? Şübhəsiz, bu cür hə
rəkətlər humanizm və əxlaq prinsipləri ilə bir araya sığmır. Buna görə mülki hü
quq şəxsi yalnız mənəvi cəhətdən yaralayan və ona mənasız kədər, dərd, 
qəm-qüssə gətirən, ictimai əhəmiyyəti olmayan doğru məlumatların yayıl
masını qadağan edən norma nəzərdə tutmalıdır.

Ill FƏSİL
ƏQLİ MÜLKİYYƏT HÜQUQU

§ 1. Əqli mülkiyyət hüququnun anlayışı, 
predmeti və hüquqi tənzimetmə mənbələri

Azərbaycan Respublikasının mülki qanunvericiliyinə 
Əqli mülkiyyət görə əm|ak dəyəri olan qeyri-maddi nemətlər mülki 
hüququ mülki hüquq münasibətlərinin obyektləri sırasına daxildir

hüququn (MM-in 4-cü maddəsi). Əmlak dəyəri olan qeyri-maddi
yarımsahəsı kımı nemət|ər dedikdə, yaradıcılıq fəaliyyətinin nəticələri 

(elm, ədəbiyyat və incəsənət əsərləri, ixtiralar, kəşflər, seleksiya nailiyyətləri 
və başqaları) başa düşülür. Yaradıcılıq fəaliyyətinin nəticələri ilə bağlı olaraq 
müəyyən növ ictimai münasibətlər əmələ gəlir. Onlar sivilistika elmində 
(doktrinasında) və mülki qanunvericilikdə əmlak münasibətləri ilə bağlı 
olan şəxsi qeyri-əmlak münasibətləri adlanır. Əmlak münasibətləri ilə bağlı 
olan şəxsi qeyri-əmlak münasibətləri isə mülki hüququn (mülki qanunvericili
yin) predmet komponentlərindən biri olub, onun nizamasalma sferasına daxil
dir. Bu barədə Mülki Məcəllədə birbaşa, konkret göstəriş də vardır: mülki qa
nunvericilik həm də əmlak münasibətləri ilə bağlı olan şəxsi qeyri-əmlak mü
nasibətlərini tənzimləyir (MM-in 2-ci maddəsinin 2-ci bəndi). Məsələn, müəllif 
yazdığı elmi əsəri kitab halında nəşr etdirir. Həmin kitabın çoxsaylı nüsxələri 
oxucu auditoriyasına satılır. Başqa bir misalda mühəndis ixtira edir (məsələn, 
yeni təyinatlı paltaryuyan maşını və s.) və o, həmin ixtiradan istifadə hüququnu 
istehsal müəssisəsinə satır.

Göstərilən və digər hallarda yaranan münasibətlər, yəni əmlak münasibətləri 
ilə bağlı olan şəxsi qeyri-əmlak münasibətləri mülki hüquq normaları ilə tənzim
lənir. Həmin normaların məcmusu və sistemi əqli mülkiyyət hüququ adlanır.

Əqli mülkiyyət hüququnun hüquqi məkanda (hüquq sistemində) tutduğu ye
rə gəldikdə qeyd edə bilərik ki, o, mülki hüquq sisteminin struktur hissələrin
dən biridir. Mülki hüquq sistemi isə iki əsas elementdən ibarətdir: hüquq insti
tutundan; yarımsahədən. Əqli mülkiyyət hüququ mülki hüquq sisteminin ele
menti kimi hüquq institutu hesab edilir, yoxsa yarımsahə?

Sovet dövrünün mülki hüquq elmində ümumiyyətlə, «əqli mülkiyyət hüqu
qu» adlı anlayış işlədilmirdi. Yaradıcılıq fəaliyyəti nəticələrinin yaradılması və 
onlardan istifadə olunması ilə bağlı olaraq yaranan ictimai münasibətlər müəl
liflik hüququ, ixtira hüququ və kəşf hüququ kimi üç mülki hüquq institutu ilə 
tənzimlənirdi. Tanınmış sovet alimləri O.S.İoffe1, V.P.Qribanov2 və başqaları

1 Иоффе О С. Советское гражданское право. Курс лекций. Учебное пособие. Л ., 1958, часть I. 
с 26; Иоффе О.С. Советское гражданское право. М ., 1967, с. 37.

2 Советское гражданское право. Учебник. Том 1/Под ред. В.П.Грибанова, СМ .Корнеева. М ., 
1979, с. 33.

müəlliflik hüququnu, kəşf hüququnu və ixtira hüququnu mülki hüququn institut
ları hesab edirdilər. Deməli, sovet dövrünün hüquq ədəbiyyatı səhifələrində 
əqli mülkiyyət hüququ yarımsahə kimi yox, hüquq institutu kimi tanınırdı.

Keçən yüzilliyin 80-ci illərindən etibarən müəlliflik hüququ, kəşf hüququ, ix
tira hüququ və digər hüquq institutlarının məcmusuna mülki hüququn yarımsa- 
həsi kimi baxılmağa başlandı1. O, şərti olaraq yaradıcılıq hüququ yarımsahəsi 
adlanırdı.

XX əsrin 70-ci illərindən başlayaraq planetimizdə yaradıcılıq fəaliyyətinin 
nəticələri probleminə xüsusi diqqət yetirilir. Bu isə təsadüfi deyildi. Belə ki, ya
radıcılıq fəaliyyətinin nəticələri cəmiyyətin formalaşmasına təsir göstərən ən 
vacib faktorlardan biri kimi tanınmağa başlayır. Müasir informasiyalı cəmiyyət
də yaradıcılıq fəaliyyətinin müxtəlif növ nəticələrinin rolu daha da artır. Dünya
da onlar getdikcə daha böyük əhəmiyyət kəsb edir. Yaradıcılıq fəaliyyəti nəti
cələrinə olan hüququn xüsusi çəkisi daxili və beynəlxalq əmtəə dövriyyəsində 
dayanmaq bilmədən artır.

Məhz bu cür vəziyyət yaradıcılıq fəaliyyətinin nəticələrinin yaradılması və 
onlardan istifadə edilməsi ilə bağlı olaraq əmələ gələn ictimai münasibətləri 
tənzimləyən normaların mülki hüquq tərkibində əqli mülkiyyət hüququ kimi ay
rıca yarımsahəyə daxil olunmasını şərtləndirir. Bunu nəzərə alaraq müasir xa
rici müəlliflərin demək olar ki, hamısı əqli mülkiyyət hüququna mülki hüqu
qun yarımsahələrindən biri kimi baxırlar. Doğrudur, onlardan bəziləri «in
tellektual əqli mülkiyyət» termini2, bəziləri «yaradıcılıq fəaliyyəti nəticəsinə 
olan hüquq» termini3 işlədirlər. Hesab edirik ki, onlar eynimənalı (sinonim) ter
minlər olub, məsələnin mahiyyətini dəyişdirmir.

Bununla bərabər, müasir müəlliflərdən eləsi vardır ki, o, əqli mülkiyyət hü
ququnu mülki hüququn yarımsahəsi kimi tanımır. O, əqli mülkiyyət hüququ adlı 
yarımsahə əvəzinə, «müəlliflik hüququ» və ya «ixtira hüququ» kimi hüquq ins
titutlarını ayırır4.

Mülki hüquq tərkibində hər hansı yarımsahənin ayrılması üçün iki əsas me
yarın olması tələb edilir. Birinci meyar ondan ibarətdir ki, yarımsahənin özü
nün ayrıca nizamasalma predmeti olmalıdır. Əqli mülkiyyət hüququnun öz 
nizamasalma predmeti vardır. Belə ki, yaradıcılıq fəaliyyəti nəticələrinin yara
dılması və onlardan istifadə edilməsi prosesində əmlak münasibətləri ilə bağlı 
olan şəxsi qeyri-əmlak münasibətləri əmələ gəlir. Həmin münasibətlər başqa 
hüquq sahəsinin yox, məhz mülki hüququn nizamasalma predmetinə daxildir. 
Onlar mülki hüquq normalarının köməyi ilə tənzimlənir ki, həmin normaların

1 Советское гражданское право. Учебник. Том 1/Под ред. О.А.Красавчикова. M ., 1985, с. 38.
2 Məsələn, bax: Гражданское право. Учебник. Часть З/Под ред. А.П.Сергеева. Ю .К . Толстого. 

М ., 1998, с. 9; Мэггс П.Б.. Сергеев А.П. Интелектуальная собственность. М ., 2000, с. 17; Сергеев 
А.П. Право интеллектуальной собственности Российской Федерации. Учебник, М ., 1999, с. 20; 
ГуевА.Н . Гражданское право. Учебник, Том 1 ,М ., 2003, с. 17.

3 Məsələn, bax: Гражданское право. Учебник/Под ред. С.П.Гришаева. М „  1999, с. 16; 
Гражданское право. Учебник. Часть 1/Под ред. А.П.Сергеева. Ю .К.Голстого. М ., 1999, с. 24; 
Гражданское право Учебник. Часть 1/Под ред. А.Г.Калтша. А.ИМ асляева. М ., 1999, с. 23; 
Гражданское право. Учебник/Под ред. В.В.Залесского. М „  2002, с. 24.

4 Гражданское право. Учебник. Часть 1/Под ред. Т.И.Илларионовой и др. М ., 1998, с. 25.

sistemi əqli mülkiyyət hüququ kimi yarımsahəni əmələ gətirir. Mülki hüquq 
məhz bu yarımsahənin vasitəsilə əmlak münasibətləri ilə bağlı olan şəxsi qey- 
ri-əmlak münasibətlərini tənzimləyir. Bu münasibətlər əqli mülkiyyət hüququ
nun nizamasalma predmetini təşkil edir.

İkinci meyar isə mülki hüquq yarımsahəsinin öz hüquqi nizamasalma 
metoduna malik olmasından ibarətdir. Əqli mülkiyyət hüququnun ayrıca, 
özünəməxsus metodu vardır. Belə ki, əqli mülkiyyət hüququnun nizamasalma 
predmetinə həm şəxsi qeyri-əmlak münasibətləri (məsələn, müəllifin əsər yaz
ması ilə yaranan müəlliflik münasibətləri və ya alimin ixtira etməsi ilə yaranan 
ixtira münasibətləri və s.), həm də onlarla bağlı olan iqtisadi dövriyyə münasi
bətləri (məsələn, ixtiradan istifadə hüququnun müqavilə əsasında başqa şəx
sə verilməsi və s.) daxildir. Buna görə əqli mülkiyyət hüququ kimi yarımsahə- 
də bir tərəfdən şəxsi qeyri-əmlak hüququnun, digər tərəfdən öhdəlik hüququ
nun metodu tətbiq edilir1.

Bunlardan əlavə, yarımsahənin ayrılması üçün onun özünəməxsus prin
siplərə (sahədaxili prinsiplərə) malik olması tələb edilir. Əqli mülkiyyət hü
ququnda belə prinsiplər vardır. Məsələn, əqli mülkiyyətin toxunulmazlığı prinsi
pi bu prinsiplərdən biridir. Bundan əlavə, müstəsnalıq prinsipini, əqli mülkiyyət 
hüququnun qorunması prinsipini, yaradıcılıq azadlığı prinsipini və digərlərini 
əqli mülkiyyət hüququna yarımsahə statusu verilməsini şərtləndirən prinsiplər 
hesab etmək olar.

Dediklərimiz onu sübut edir ki, əqli mülkiyyət hüququnu mülki hüququn ya- 
rımsahələrdən biri kimi tanımaq üçün kifayət qədər tutarlı əsaslar vardır.

............ Mülkiyyəti şərti olaraq iki yerə bölmək olar:
Əqh mülkiyyət # maddi (əşya) mülkiyyətə;

və əqh mülkiyyət ,  əq|j (qeyri-maddi) mülkiyyətə.
uququ Maddi mülkiyyət və ya sadəcə olaraq mülkiyyət iqti

sadi kateqoriyadır. O, iqtisadi məna kəsb edir. İqtisadi mənada maddi mül
kiyyət dedikdə, əşyaya sahiblik edilməsi, əşyadan istifadə olunması və əşya
ya sərəncam verilməsi ilə bağlı olaraq yaranan iqtisadi (əmlak) münasibətlər 
başa düşülür. Bunlara iqtisadi mülkiyyət münasibətləri deyilir.

iqtisadi mülkiyyət münasibətləri hüquq normaları ilə tənzimlənir. Bu zaman 
həmin münasibətlər mülkiyyət hüquq münasibətləri və ya mülkiyyət hüqu
qu kimi forma alır. Mülkiyyət hüququ isə hüquqi kateqoriya olub, hüquqi məna 
kəsb edir. Mülkiyyət hüququnun obyekti rolunda isə əşyalar -  fiziki (maddi) 
obyektlər çıxış edir. Mülkiyyət hüququ yalnız əmlak münasibətləri ilə bağlıdır.

Əqli (intellektual) mülkiyyətə gəldikdə isə qeyd etmək lazımdır ki, maddi 
mülkiyyətdən fərqli olaraq o, qeyri-iqtisadi anlayışdır. Maddi mülkiyyət kimi əqli 
mülkiyyət də ictimai münasibət deməkdir2. Bu münasibət iqtisadi məzmundan

' Гражданское право. Учебник. Часть 2/Под ред. А.П.Сергеева, Ю .К.Толстого. M ., I998, с.24; 
Гражданское право. Учебник/Под ред. В. В.Залеского. М ., 2002, с. 15.

" Maddi mülkiyyət hər hansı əşya, maddi nemət demək olmadığı kim i, əqli mülkiyyət də qeyri- 
maddi nemət sayılmır. Buna görə də əqli mülkiyyəti qeyri-maddi nemət hesab edən Q.M.Velyaminovun  
söylədiyi fikir dəqiqlikdən uzaqdır (Велйаминов Г.М . Международное экономическое право и 
процесс. Учебник., М ., 2004, с. 337).

məhrum olub, şəxsi xarakterli qeyri-əmlak münasibətidir (məsələn, alimin 
əsər yaratması ilə əmələ gələn müəlliflik münasibəti və ya mühəndisin ixtira 
etməsi ilə yaranan patent münasibəti və s.) Ona qeyri-əmlak xarakterli əqli
mülkiyyət münasibəti deyilir. Lakin bu münasibətlər əmlak münasibətləri ya
ratmaq xüsusiyyətinə malikdir.

Qeyri-əmlak xarakterli əqli mülkiyyət münasibətləri hüquq normaları ilə tən
zimlənir. Bu zaman həmin münasibətlər hüquqi forma alır. Həmin forma qeyri- 
əmlak xarakterli əqli mülkiyyət hüquq münasibəti və ya əqli mülkiyyət 
hüququ adlanır.

Əqli mülkiyyət hüququnun obyekti rolunda isə fiziki (maddi) obyekt çıxış et
mir. Qeyri-maddi nemətlər (məsələn, əsər, ixtira və s.) onun obyektini təşkil 
edir.

Əqli mülkiyyət hüququ özündə həm əmlak xarakterli, həm də şəxsi qeyri- 
əmlak xarakterli elementləri birləşdirir1. Mülkiyyət hüququna isə əmlak ele
mentləri daxildir. Digər tərəfdən mülkiyyət hüququndan fərqli olaraq əqli mül
kiyyət hüququ ərazi xarakterinə malikdir. Bu, onun əsas və başlıca xüsusiy
yətlərindən biridir. Ərazi xarakteri onu ifadə edir ki, əqli mülkiyyət hüququnun 
obyekti olan nemətlər (əsərlər, ixtiralar, əmtəə nişanları və s.) yalnız yarandığı 
dövlətin ərazisi həddində tanınır və qorunur, başqa dövlətin ərazisində isə 
yox, yəni onların eksterritorial qüvvəsi yoxdur. Mülkiyyət hüququ isə əşyaların 
dövlət sərhədini keçməsindən asılı olmayaraq saxlanılır, qüvvədə olur, yəni 
onun eksterritorial qüvvəsi vardır. Məsələn, əşyanı özü ilə xarici ölkəyə aparan 
şəxs həmin əşyaya mülkiyyət hüququnu itirmir. Lakin həmin şəxsin yaratdığı 
əsər onun icazəsi olmadan və ona haqq verilmədən xaricdə nəşr oluna və 
başqa qaydada istifadə oluna bilər.

Əqli mülkiyyət hüququ hüquqi anlayışdır. Hüquqi baxımdan o, iki mənada 
işlədilir:

•  obyektiv mənada
•  subyektiv mənada.
Obyektiv mənada əqli mülkiyyət hüququ dedikdə, yaradıcılıq fəaliyyəti 

(əqli fəaliyyət) nəticələrinin yaradılması, onlardan istifadə olunması, habelə 
hüquqi cəhətdən onların qorunması ilə bağlı əmələ gələn ictimai münasibətləri 
tənzimləyən hüquq normalarının sistemi başa düşülür. Bu mənada əqli mülkiy
yət hüququ mülki hüququn tərkib hissəsi, yəni yarımsahəsi kimi çıxış 
edir. Obyektiv mənada əqli mülkiyyət hüququnun ibarət olduğu hüquq norma
ları Mülki Məcəllədə, ayrı-ayrı xüsusi qanunlarda (məsələn, müəlliflik hüququ 
haqqında, patent barədə və digər qanunlarda) ifadə olunmuşdur. Bundan əla
və, Azərbaycan Respublikasının tərəfdar çıxdığı beynəlxalq konvensiyalar da 
(məsələn, Bern konvensiyasında, Paris konvensiyasında və s.) nəzərdə tutu
lan normalar da əqli mülkiyyət hüququna daxildir.

Subyektiv mənada əqli mülkiyyət hüququ dedikdə, konkret şəxsin yara
dıcılıq fəaliyyətinin müəyyən nəticəsi ilə bağlı şəxsi qeyri-əmlak və ya əmlak

1 Иоффе О.C. Советское гражданское право. Курс лекций. Часть 1. Л ., 1958, с. 28; Иоффе О.С.
Советское гражданское право. М ., 1967.

hüquqları başa düşülür. Bu mənada o, subyektiv mülki hüququn bir növü kimi 
çıxış edir və «subyektiv əqli mülkiyyət hüququ» anlayışı ilə əhatə olunur.

Subyektiv əqli mülkiyyət hüququ özündə həm şəxsi qeyri-əmlak hüquqlarını 
(məsələn, əsərin müəllifi kimi tanınmaq hüququnu, ad hüququnu və s.), həm 
də əmlak hüquqlarını (məsələn, ixtiradan istifadəyə görə haqq almaq hüququ
nu, əsərdən istifadəyə müstəsna hüququ və s.) birləşdirir. Subyektiv mənada 
müəlliflik hüququ (subyektiv müəlliflik hüququ), subyektiv mənada patent hü
ququ (subyektiv patent hüququ) və başqaları subyektiv əqli mülkiyyət hüququ
nun ayrı-ayrı növləri sayılır.

Subyektiv əqli mülkiyyət hüququnun özündə birləşdirdiyi şəxsi qeyri-əmlak 
və əmlak hüquqları müstəsna xarakterə malikdir. Buna görə də subyektiv əq
li mülkiyyət hüququ müstəsna hüquq kateqoriyasına aiddir.

Müstəsnalıq əlaməti istənilən subyektiv əqli mülkiyyət hüququna xas olan 
cəhətdir. Bu əlamət onun əsas və başlıca xüsusiyyətlərindən biridir.

Müstəsnalıq əlaməti, yəni subyektiv əqli mülkiyyət hüququnun müstəsna 
hüquq sayılması onu ifadə edir ki, yalnız əqli mülkiyyət hüququna malik olan 
şəxslərin (əqli fəaliyyət nəticəsini yaradan şəxslərin və ya onların hüquqi va
rislərinin) yaradıcılıq fəaliyyətinin nəticəsindən istifadə etməyə müstəsna hü
ququ vardır. Həmin hüquq başqa hər hansı şəxsə yox, yalnız onu əldə edən 
şəxsə (yəni əqli mülkiyyət hüququna malik olan şəxsə) məxsusdur; yalnız bu 
şəxs subyektiv əqli mülkiyyət hüququnun ibarət olduğu hüquq imkanları (səla
hiyyətləri) həyata keçirə, xüsusən də əqli fəaliyyət nəticələrindən istifadə edil
məsi ilə bağlı hüquqi imkanı (səlahiyyəti) həyata keçirmək barədə məsələni 
həll edə bilər.

Müstəsna hüquq konstruksiyası hər şeydən əvvəl, bir tərəfdən əqli mülkiy
yət hüququna malik olan şəxsin əqli fəaliyyət nəticəsindən (məsələn, əsərdən, 
ixtiradan və s.) istifadə etmək məsələsində onun inhisarçılığını (yəni əsərdən, 
ixtiradan və s. təkbaşına istifadə etməsini) bildirir. Müstəsna hüquq konstruksi
yası ikinci tərəfdən əqli mülkiyyət hüququna malik olan şəxsin əqli fəaliyyət 
nəticəsi barədə sərəncam vermək məsələsində onun inhisarçılığını (yəni əsər, 
ixtira və s. barəsində təkbaşına sərəncam verməsini) ifadə edir. Elə buradaca 
qeyd etməliyik ki, bu, leqal (qanuni, açıq) inhisarçılıqdır. Məhz müstəsna 
hüquq əqli mülkiyyət hüququnun sahibi olan şəxsi leqal inhisarçılıqla təmin 
edir. Müstəsna hüquq inhisar hüququ deməkdir. Bu hüquq eyni vaxtda əqli 
mülkiyyət hüququnun sahibi olan şəxsə səlahiyyət verir ki, o, əqli (yaradıcılıq) 
fəaliyyət nəticəsindən bütün digər şəxslərin istifadə etməsini və onun barəsin
də sərəncam verməsini qadağan etsin.

Buna görə hüquq ədəbiyyatı səhifələrində subyektiv əqli mülkiyyət hüququ
nu müstəsna hüquq adlandırırlar1 2. Bu, məsələyə birtərəfli və qeyri-dəqiq ya
naşmadır. Ona görə ki, müstəsna hüquq kateqoriyasına təkcə subyektiv əqli 
mülkiyyət hüququ aid edilmir. Mülkiyyət hüququ da müstəsna hüquq sırasına

' Гражданское право. Учебник. Том 2/Под рсд. ЕЛ.Суханова. М ., 1998, с. 623; Гуев А.П. Граж
данское право. Учебник. Том 3. М ., 2003, с. I73.

şamil edilən hüquqdur1. Bundan əlavə, subyektiv mülki hüquq kimi şəxsi qey
ri-əmlak hüquqlarının (məsələn, yaşamaq hüququ, sağlamlığın qorunması hü
ququ, şərəf və ləyaqət hüququ və digər hüquqların) müstəsna hüquq kateqori
yasına aid etmək üçün kifayət qədər əsaslar vardır.

Deməli, müstəsna hüquq əqli mülkiyyət hüququndan daha geniş anlayışdır. 
Belə ki, o, özündə həm əqli mülkiyyət hüququnu, həm mülkiyyət hüququnu, 
həm də şəxsi qeyri-əmlak hüququnu birləşdirir. Buna görə əqli mülkiyyət hü
ququnu müstəsna hüquq anlayışı ilə əhatə etmək olmaz.

Bəzi xarici ölkələrin qanunvericiliyində, (məsələn, RF-in MM-nin 128-ci 
maddəsində), habelə beynəlxalq hüquqi sənədlərdə (məsələn, Ümumdünya 
Əqli Mülkiyyət Təşkilatını təsis edən konvensiyada) «əqli mülkiyyət (intellektu
al mülkiyyət)» termini işlədilir. Hüquq ədəbiyyatı səhifələrində də həmin ‘er- 
mindən istifadə olunur3. Həmin termin altında yaradıcılıq (əqli) fəaliyyətinin ə- 
ticələrinə olan subyektiv hüquqların məcmusu nəzərdə tutulur. Bu da məsələ
yə qeyri-dəqiq, qeyri-düzgün yanaşmadır. Ona görə ki, əqli mülkiyyət dedik
də, yaradıcılıq (əqli) fəaliyyətin nəticələrinin yaradılması və onlardan istifadə 
olunması ilə bağlı yaranan ictimai münasibətlər başa düşülür. O, hüquqi anla
yış deyildir. Yaradıcılıq (əqli) fəaliyyət nəticələrinə olan subyektiv hüquqların 
məcmusu əqli mülkiyyət hüququ (subyektiv əqli mülkiyyət hüququ) deməkdir. 
Əqli mülkiyyət hüququ isə hüquqi anlayışdır.

Öz xarakterinə və tətbiqinə görə subyektiv əqli mülkiyyət hüququ mütləq 
hüquq kateqoriyasına aid edilir. Ona görə ki, əqli (yaradıcılıq) fəaliyyət nəti
cəsini (məsələn, əsəri, ixtiranı və s.) yaradan şəxsə (o, səlahiyyətli şəxs sayı
lır) əhatə dairəsi məlum olmayan, qeyri-məhdud saylı borclu şəxslər durur. 
Borclu şəxslərin üzərinə səlahiyyətli şəxsin əqli mülkiyyət hüququ pozan hər 
hansı hərəkətdən çəkinmək vəzifəsi (passiv vəzifə) düşür. Subyektiv əqli mül
kiyyət hüququ daha sonra qeyri-əmlak hüququdur. Lakin onlar əmlak hü
quqları ilə bağlıdır. Bu xüsusiyyəti ilə əqli mülkiyyət hüququ şəxsi qeyri-əmlak 
hüququndan (məsələn, yaşamaq hüququndan, ad hüququndan, şərəf və ləya
qət hüququndan və s.) fərqlənir.

Mülki hüquqda subyektiv əqli mülkiyyət hüququ şəxslərin subyektiv mülki 
hüquqlarından biri hesab olunur. O, subyektiv mülki hüququn müstəqil nö
vüdür.

Subyektiv əqli mülkiyyət hüququ ümumiləşdirilmiş anlayışdır. O, özündə 
sənaye-istehsal, elmi, ədəbi və bədii sahələrdə əqli (yaradıcılıq) fəaliyyət nəti
cələrinə (əsərlərə, ixtiralara, elmi kəşflərə, sənaye nümunələrinə və s.) aid 
olan hüquqları birləşdirir. Subyektiv əqli mülkiyyət hüququna daxil olan hüquq
ların dairəsi Ümumdünya Əqli Mülkiyyət Təşkilatını təsis edən konvensiyanın 
2-ci maddəsinin 8-ci bəndi ilə müəyyən edilir4.

1 Победоносцев. Курс гражданского право. Часть 1. 1896, с. 124; Allahverdiyev S.S. Azərbaycan 
Respublikasının mülki hüququ. Dərslik. I cild, II kilab. Bakı. 2003, s. 26.

2 Гражданское право. Учебник. Том 1/Под ред. Е.А.Суханова. М ., 1998, с. 726.
3 Məsələn, bax: Мэггс П.Б., Сергеев А.П. Интеллектуальная собственность, М ., 2000; Минное 

А.М. Международная охрана интеллектуальной собственности, М ., 2001, с. 14.
4 Konvensiyanın mətni verilmişdir: MASS-media və intellektual mülkiyyət. Bakı, 1998, s. 101-115.

Subyektiv əqli 
mülkiyyət hüququnun 

məzmunu

Subyektiv əqli mülkiyyət hüququnun məzmunu 
üç hüquqi imkandan (səlahiyyətdən) ibarətdir1:

•  davranış səlahiyyətindən;
•  tələb etmək səlahiyyətindən;

•  müdafiə səlahiyyətindən.
Davranış səlahiyyəti səlahiyyətli şəxsin (əqli mülkiyyət hüququna malik 

olan şəxsin) özünün əqli (yaradıcılıq) fəaliyyət nəticələri barəsində fəal hərə
kətlər etmək imkanıdır. O, özündə iki səlahiyyəti (hüquqi imkanı) birləşdirir: is
tifadə səlahiyyətini; sərəncam səlahiyyətini. Bu cəhəti ilə davranış səlahiyyəti 
subyektiv mülkiyyət hüququnun məzmununa daxil olan davranış səlahiyyətin
dən fərqlidir. Belə ki, subyektiv mülkiyyət hüququnun məzmununu təşkil edən 
davranış səlahiyyəti özündə həm də sahiblik səlahiyyətini birləşdirir.

Subyektiv əqli mülkiyyət hüququnun məzmununa daxil olan davranış səla
hiyyəti isə sahiblik səlahiyyətindən məhrumdur. Ona görə ki, sahiblik səlahiy
yəti maddi nemətlərə (əşyalara) faktik yiyəlik etmək və onlar üzərində fiziki nə
zarəti həyata keçirmək imkanı deməkdir. Əqli (yaradıcılıq) fəaliyyət nəticələri 
qeyri-maddi xarakterə malik olub, elmi-texniki ideyalardan və ədəbi-bədii ob
razlardan ibarətdir. Qeyri-maddi nemətlər olan elmi-texniki ideyalara və ədəbi- 
bədii obrazlara fiziki cəhətdən yiyəlik və nəzarət etmək olmaz; onlara fiziki cə
hətdən malik olmaq qeyri-mümkündür. Əqli mülkiyyət hüququnun başlıca xüsu
siyyəti ondan ibarətdir ki, onun strukturunda (məzmununda) mülkiyyət hüququ 
üçün xarakterik olan səlahiyyətlərdən biri (sahiblik səlahiyyəti) yoxdur.

İstifadə səlahiyyəti əqli (yaradıcılıq) fəaliyyət nəticələrindən istifadə etmək 
hüququdur (imkanıdır). Özü də əqli fəaliyyət nəticələrindən eyni vaxtda bir ne
çə (çoxsaylı) subyekt istifadə edə bilər. Bu cəhəti ilə istifadə səlahiyyəti sub
yektiv mülkiyyət hüququnun məzmununa daxil olan istifadə səlahiyyətindən 
fərqlənir: eyni bir əşyadan eyni vaxtda bir neçə (çoxsaylı) subyektin istifadə et
məsi mümkün deyildir. İstifadə prosesində əqli fəaliyyət nəticəsi (məsələn, 
əsər, ixtira və s.) istehlak olunmur, fiziki cəhətdən köhnəlmir. Mülkiyyət hüqu
qunun obyekti olan əşya isə istifadə prosesində istehlak olunur, köhnəlir 
(amortizasiya edir).

Sərəncam səlahiyyəti dedikdə, əqli (yaradıcılıq) nəticələrdən istifadə hü
ququnun özgəninkiləşdirilməsi (başqa şəxslərə verilməsi) imkanı (hüququ) ba
şa düşülür. Özü də dərhal qeyd edirik ki, əqli (yaradıcılıq) fəaliyyət nəticələ
rinin özü özgəninkiləşdirilə bilməz.

Əqli (yaradıcılıq) fəaliyyət nəticələrindən istifadə hüququ mülki-hüquqi 
müqavilə əsasında (müəlliflik müqaviləsi və ya lisenziya müqaviləsi əsasın
da) başqa şəxsə verilə bilər. Məsələn, müəllif əsərin nəşr edilməsi üçün nəş
riyyatla müəlliflik müqaviləsi bağlayır. Başqa bir misalda mühəndis etdiyi ixtira
dan istifadə hüququnu lisenziya müqaviləsi əsasında başqa şəxsə verir (mə
sələn, alim yeni tip kompüter ixtira edir və onun istehsal olunub satılması üçün 
istehsal müəssisəsi ilə lisenziya müqaviləsi bağlayır). Bu zaman əqli fəaliyyət

' Ənənəvi konsepsiyaya görə subyektiv mülki hüququn məzmunu (tərkib hissəsi) göstərilən üç səla
hiyyətdən ibarətdir. (Советское гражданское право. Учебник. Часть l /Под ред. В.Ф.Маслова, 
А.А.Пушкина. Харков, 1993, с. 248).

nəticəsini yaradan şəxsin (məsələn, əsərin müəllifi olan şəxsin, ixtiraçının) özü 
ondan istifadəni davam etdirmək hüququndan məhrum olmur. Bunlardan əla
və, o, analoji istifadənin üçüncü şəxslərə verilməsinə öz razılığını bildirə bilər 
(yəni icazə verə bilər) Belə xüsusiyyətdən əlbəttə, subyektiv mülkiyyət hüqu
qunun məzmununu təşkil edən sərəncam səlahiyyəti məhrumdur.

Tələb etmək səlahiyyəti dedikdə, səlahiyyətli şəxsin (əqli mülkiyyət hüqu
quna malik olan şəxsin, məsələn, əsərin müəllifinin, ixtiraçının və s.) borclu 
şəxslərdən müəyyən tərzdə və qaydada davranmağı tələb etmək hüququ (im
kanı) başa düşülür. Səlahiyyətli şəxsin hüququ vardır ki, borclu şəxslərdən 
onun əqli mülkiyyət hüququnu pozmaqdan çəkinmələrini tələb etsin. Borclu 
şəxslər («hamı və hər kəs») əhatə dairəsi bilinməyən qeyri-məhdud saylı 
şəxslərdir.

Səlahiyyətli şəxsin tələb etmək səlahiyyəti əqli fəaliyyət nəticəsi yarandıqda 
əmələ gəlir. Məsələn, müəllif əsəri yazıb qurtaran kimi onun hamıdan və hər 
kəsdən (borclu şəxslərdən) müəlliflik hüququnu pozan hərəkətlərdən çəkin
məyi tələb etmək hüququ yaranır.

Müdafiə səlahiyyəti dedikdə, əqli mülkiyyət hüququ pozulduqda səlahiy
yətli şəxsin qanunda müəyyən edilən müdafiə üsullarına əl atmaq hüququ ba
şa düşülür. Səlahiyyətli şəxsə hüquq verilir ki, əqli mülkiyyət hüququ pozul
duqda (və ya onun barəsində mübahisə edildikdə) pozulmuş hüququ bərpa 
etmək üçün (və ya mübahisə edilən hüququ tanıtdırmaq üçün) hüquqqoruyu- 
cu xarakterli tədbirlər görsün. Məsələn, müəyyən şəxs özünü əsərin müəllifi 
kimi qələmə verir. Bu şəxslə həqiqi müəllif arasında əsərə kimin müəlliflik hü
ququnun olması barədə mübahisə yaranır. Həqiqi müəllif məhkəməyə müraci
ət edir. Sübut kimi təqdim olunan əsərin əlyazması əsasında məhkəmə onun 
müəlliflik hüququnun tanınması barədə qərar qəbul edir. Belə halda səlahiy
yətli şəxs (əsərin həqiqi müəllifi) müdafiə səlahiyyətindən istifadə etdi.

Subyektiv əqli mülkiyyət hüququ əqli (yaradıcılıq) fəaliyyət nəticələrinin ya
radılması və onlardan istifadə olunması ilə bağlı olaraq əmələ gələn hüquq 
münasibətlərinin elementidir. Onlar əmlak münasibətləri ilə bağlı olan şəxsi 
qeyri-əmlak hüquq münasibətləri adlanır. Həmin münasibətlər öz quruluşuna 
görə mütləq hüquq münasibəti kateqoriyasına (növünə) aid edilir. Belə ki, 
bu cür hüquq münasibətlərində səlahiyyətli şəxsə əhatə dairəsi bilinməyən 
qeyri-məhdud saylı borclu şəxslər («hamı və hər kəs») durur. Borclu şəxslər 
(«hamı və hər kəs») belə bir passiv vəzifə daşıyırlar: səlahiyyətli şəxsin əqli 
mülkiyyət hüququnu pozan hərəkətlər etməkdən çəkinmək.

§ 2. Əqli mülkiyyət hüququnun predmeti, 
funksiyaları, sistemi, prinsipləri və mənbələri

Mülki hüquq tərkibində yarımsahə statusu alması üçün 
əqli mülkiyyət hüququnun özünün ayrıca nizamasalma 
predmetinə malik olması tələb edilir. Bu, əsas və başlı
ca şərtdir. Yarımsahə kimi əqli mülkiyyət hüququnun ni

zamasalma predmeti nədən ibarətdir? O, hansı növ ictimai münasibətləri tən
zim edir və nizamlayır?

Əqli mülkiyyət 
hüququnun 

predmeti

Bildiyimiz kimi, əməyin iki növü fərqləndirilir: fiziki əmək; əqli və ya intellek
tual əmək. Fiziki əmək maddi istehsal fəaliyyəti deməkdir. Bunun nəticəsində 
bir qayda olaraq, əşya yaranır. Əşyanın məxsusluğu və onun barəsində müəy
yən növ ictimai münasibətlər əmələ gəlir ki, onlar əşya münasibətləri adlanır 
və əmlak münasibətləri hesab edilir. Həmin münasibətlər və onların bir növü 
olan mülkiyyət münasibətləri mülki hüququn əşya hüququ adlı yarımsahəsi ilə 
tənzimlənir.

Əqli əməyə gəldikdə isə qeyd etmək lazımdır ki, o, yaradıcılıq (yaradıcılıq fə
aliyyəti) deməkdir. Söhbət elm, texnika, ədəbiyyat, incəsənət və dizayn sahə
sində yaradıcılıq fəaliyyətindən gedir. Bəs, yaradıcılıq dedikdə nə başa düşülür?

Yaradıcılıq düşünülmüş yaradıcılıq fəaliyyəti deməkdir. O, şüurlu istehsal 
aktıdır. Lakin yaradıcılığın mahiyyətini maddi istehsal yox, mənəvi istehsal təş
kil edir. Mənəvi istehsal nəticəsində keyfiyyətcə yeni təfəkkür məhsulları əmə
lə gəlir. Deməli, yaradıcılıq əqli fəaliyyət deməkdir.

Yaradıcılıq dedikdə, istehsal aktı ilə başa çatan elə əqli fəaliyyət başa 
düşülür ki, bunun nəticəsində elmi-texniki ideyalar və ədəbi bədii obraz
lar yaranır1.

Yaradıcılıq (yaradıcılıq fəaliyyəti) özlüyündə mülki hüququn, ümumiyyətlə, 
hüququn nizamasalma predmetinə aid deyildir. O, hüquqla tənzimlənməkdən 
çox uzaqdır. Mübahisəsiz olaraq deyə bilərik ki, yaradıcılığın hüquqla nizama 
salınmas rnkün olmayan məsələdir.

Lakin v radıcılıq fəaliyyəti (yaradıcılıq) məhsulları yaradıldıqda və onlardan 
istifadə olı ıduqda, həmin məhsulların yaradıcıları olan şəxslərlə digər şəxslər 
arasında ictimai xarakterli müəyyən münasibətlər əmələ gəlir. Onlara yaradıcı
lıq münasibətləri2 deyilir. Bu münasibətlər isə hüquqla tənzimlənir. Məhz hə
min münasibətlər əqli mülkiyyət hüququnun nizamasalma predmetini təşkil edir.

Əqli mülkiyyət hüququnun nizamasalma predmeti yaradıcılıq (əqli) fəa
liyyəti məhsullarının (nəticələrinin) yaradılması və onlardan istifadə olunması 
ilə bağlı olaraq əmələ gələn ictimai münasibətlərdən (yaradıcılıq münasibətlə
rindən) ibarətdir. Elm, ədəbiyyat və incəsənət əsərləri, ixtiralar, faydalı model
lər, elmi kəşflər və s. yaradıcılıq (əqli) fəaliyyət məhsulları hesab edilir. Onlara 
əqli əmək məhsulları, mənəvi istehsal məhsulları da deyilir.

Yaradıcılıq münasibətləri əsasən və başlıca olaraq üç növə bölünür.
•  müəlliflik münasibətlərinə;
•  əlaqəli hüquqlarla bağlı olan münasibətlərə;
•  patent münasibətlərinə.
Müəlliflik münasibətləri elm, ədəbiyyat və incəsənət əsərlərinin yaradıl

ması və istifadəsi ilə əlaqədar yaranan münasibətlərdir. Məsələn, bəstəkar 
opera və ya şair poema və ya da dramaturq komediya yazır və s. Belə hallar
da müəlliflik münasibətləri yaranır.

Əlaqəli hüquqlar üzrə münasibətlər dedikdə, ifaların, fonoqramaların, 
efir və ya kabel yayımı təşkilatlarının verilişlərinin yaradılması və istifadəsi ilə

1 Иоффе О .C. Советское гражданское право. Курс лекций (Учебное пособие). Часть 3. Л.,
1965, с. 5.

2 Советское гражданское право. Учебник. Том 1/Под ред. О.А.Красавчикова. М ., 1985, с. 23. 

bağlı yaranan münasibətlər başa düşülür. Məsələn, müğənni mahnı oxuyur və 
ya jurnalist televiziya verilişi hazırlayır və s.

Patent münasibətləri odur ki, həmin münasibətlər ixtiraların, faydalı mo
dellərin, sənaye nümunələrinin və başqa əqli fəaliyyət məhsullarının yaradıl
ması və istifadəsi ilə əlaqədar əmələ gəlir. Məsələn, alim ixtira edir və s.

Yaradıcılıq münasibətləri qeyri-əmlak münasibətləridir. Ona görə ki, hə
min münasibətlərin obyekti olan əqli (yaradıcılıq) fəaliyyət nəticələri (məhsulla
rı) maddi (iqtisadi) məzmundan məhrumdur. Əqli fəaliyyət məhsullarını pulla 
qiymətləndirmək olmaz.

Yaradıcılıq münasibətlərinin obyekti olan əqli (yaradıcılıq) fəaliyyət məhsul
ları mənəvi (qeyri-maddi) nemətlərdir. Bu nemətlər onları yaradan subyektin 
şəxsi yaradıcılıq səyləri nəticəsində əmələ gəlir. Həmin nemətlərdə subyektin 
şəxsi yaradıcılıq əməyi ifadə olunur və təcəssüm edir. Mənəvi nemətlər şəx
siyyətin (subyektin) fərdi (şəxsi) keyfiyyətlərini əks etdirir. Buna görə də şəxsi 
əmək əsasında yaranan yaradıcılıq münasibətləri şəxsi münasibətlərdir.

Yaradıcılıq fəaliyyəti cəmiyyətdə həyata keçirilən əmək aktıdır. Belə ki, 
əsərlər yazılması, ixtiralar edilməsi və s. yaradıcılıq əməyinin nəticəsidir. Yara
dıcılıq ictimai faydalı əmək deməkdir. Cəmiyyətdə isə əməyə görə bölgü prin
sipi tətbiq olunur. Məhz bu səbəbdən yaradıcılıq fəaliyyətinə görə cəmiyyət 
əqli əmək məhsullarını yaradan subyektə haqq (əvəz) verir. Həmin subyektin 
yaradıcılıq əməyi cəmiyyət tərəfindən maddi əmlak, yəni pul formasında qiy
mətləndirilməlidir. Bunun nəticəsində yaradıcılıq fəaliyyəti həm də əmlak mü
nasibətlərinin yaranmasına səbəb olur1. Buna görə də yaradıcılıq münasi
bətləri əmlak münasibətləri ilə bağlı olan şəxsi qeyri-əmlak münasibətlə
ri deməkdir2. Məhz mülki qanunvericilik əmlak münasibətləri ilə bağlı olan 
şəxsi-qeyri əmlak münasibətlərini mülki hüququn predmet komponentlərindən 
biri kimi müəyyən edir (MM-in 2-ci maddəsinin 2-ci bəndi). Məhz həmin müna
sibətlər əqli mülkiyyət hüququnun nizamasalma predmetinə daxildir.

Yaradıcılıq münasibətlərinin iki tərəfi vardır: qeyri-əmlak tərəfi; əmlak tərəfi. 
Hər iki tərəf bir-birilə kompleks halında birləşmişdir.

Yaradıcılıq münasibətlərinin qeyri-əmlak tərəfi dedikdə, qeyri-əmlak 
münasibətləri başa düşülür. Bu tərəf maddi (iqtisadi) məzmundan məhrumdur. 
Məsələn, müəllif əsər yazır. Belə halda əsər barəsində müəllifə əhatə dairəsi 
bilinməyən qeyri-məhdud saylı şəxslər («hamı və hər kəs») arasında müəlliflik 
münasibəti əmələ gəlir. Həmin münasibət qeyri-əmlak münasibəti olub, yara
dıcılıq münasibətinin qeyri-əmlak tərəfi sayılır. Başqa bir misalda kimyaçı alim 
ixtira edir və bunun nəticəsində patent ixtira münasibəti əmələ gəlir. Həmin 
münasibət yaradıcılıq münasibətinin qeyri-əmlak tərəfi hesab edilir.

Yaradıcılıq münasibətinin əmlak tərəfi dedikdə, əmlak münasibəti başa 
düşülür. Bu tərəf isə maddi (iqtisadi) məzmundan məhrum deyildir. O, iqtisadi 
(dəyər) məzmunlu tərəfdir. Məsələn, yuxarıdakı misalda müəllif maddi daşıyıcı 
(kitab) formasında əsəri nəşr etdirir. Kitabın çoxsaylı nüsxələri alıcılara (oxucu-

1 Иоффе О.C. Советское гражданское право. Курс лекций. Часть 3. Л ., 1965, с. 5.
2 Əmlak münasibətləri ilə bağlı olan şəxsi qeyri-əmlak münasibətlərinin əsas xüsusiyyətləri 

dərsliyin I cildində (I kitabda) nəzərdən keçirilmişdir (səh. 70-75).

Yaradıcılıq münasibətlərinin 
(əmlak münasibətləri ilə 

bağlı olan şəxsi qeyri-əmlak 
münasibətlərinin) obyektləri

lara) satılır. Belə halda isə əlbəttə, əmlak münasibəti yaranır.
Yaradıcılıq münasibətinin qeyri-əmlak tərəfi əsas, əmlak tərəfi isə ondan tö

rəmədir. Qeyri-əmlak tərəfi əmlak münasibətləri yaratmaq qabiliyyətlidir1. O, 
nəticədə əmlak münasibətləri ilə bağlıdır2.

Yaradıcılıq münasibətlərinin obyektlə
ri dedikdə, əqli (yaradıcılıq) fəaliyyət nəticə
ləri başa düşülür. Onlara əqli (yaradıcılıq) 
fəaliyyət obyektləri də deyilir. Çox vaxt hü
quq ədəbiyyatında «əqli (intellektual) mül

kiyyət obyektləri» anlayışından istifadə olunur3.
«Əqli (intellektual) mülkiyyət» termini Fransa hüququndan keçmişdir. Lakin 

Ümumdünya Əqli Mülkiyyət Təşkilatını təsis edən konvensiyanın qəbul edilməsi 
ilə o, ümumdünya termini kimi tanınmışdır. Elə həmin konvensiyanın 2-ci mad
dəsində əqli mülkiyyət hüququ obyektlərinin siyahısı verilmişdir. Onlara aiddir:

•  ədəbiyyat, incəsənət və elm əsərləri;
•  aktyorların ifaçılıq fəaliyyəti, fonoqram (səsyazma), radio və televiziya ve

rilişləri;
•  ixtiralar;
•  elmi kəşflər;
•  sənaye nümunələri;
•  əmtəə nişanları;
•  xidmət nişanları;
•  firma adları;
•  kommersiya nişanları;
•  haqsız rəqabətdən müdafiə;
•  istehsal, elm, ədəbiyyat və bədii sahələrdə əqli fəaliyyətin digər nəticələri. 
Bu, əqli mülkiyyət hüququ obyektlərinin dəqiq və qəti yox, təxmini siyahısı

dır. Belə ki, elm və texnikanın inkişafı, başqa sözlə desək, elmi-texniki proqres 
əqli fəaliyyətin yeni nəticələrinin yaranmasına səbəb ola bilər.

Əqli mülkiyyət hüququ obyektlərinin daha geniş siyahısı əqli mülkiyyət hü
quqlarının ticarət aspektlərinə aid olan sazişdə (TRIPS sazişində) verilmişdir. 
Həmin saziş Ümumdünya Ticarət Təşkilatını təsis edən sazişlər sisteminə daxil
dir. Siyahıda əlavə olaraq əqli mülkiyyət hüququnun bəzi obyektləri sadalanır4.

•  kompüter proqramları;
•  baza məlumatları;
•  coğrafi göstəricilər;
•  inteqral sxemlərinin topologiyası;
•  məxfi informasiya (istehsal sirləri, «nou-hou», ticarət sirləri, kommersiya 
istifadə üsulları).

' Гражданское право. Учебник. Часть l /Подред. Т.И.Илларионовой и др. M ., 1998, с. 6-7.
" Советское гражданское право. Учебник/Отв. ред. О.Н. Садиков. М ., 1983, с. 6-7.
3 «Əqli m ülkiyyət hüququnun obyektləri» daha düzgün və dəqiq termindir.
4 Вельяминов Г.М . Международное экономическое право и процсс. Учебник М ., 2004, с. 348- 

352; Богуславский М .М . Международное частное право. Учебник. М ., 2002, с. 289 
Международное частное право. Учсбник/Пол ред. Г.К.Дмитриевой. М ., 2004, с. 298.

Dünya təcrübəsi göstərir ki, son iki-üç onillikdə əqli mülkiyyət hüququ ob
yektlərinin sayı və növləri durmadan çoxalır.

Əqli mülkiyyət hüququ obyektlərini bir neçə qrupa bölmək olar:
•  müəlliflik hüququnun (münasibətlərinin) obyektlərinə (buraya elm, 

ədəbiyyat və incəsənət əsərləri aiddir);
•  əlaqəli hüquqların (əlaqəli hüquqlar üzrə münasibətlərin) obyektləri

nə (buraya aktyorların ifaçılıq fəaliyyəti, fonoqram, radio və televiziya ve
rilişləri daxildir);

•  patent hüququnun (münasibətlərinin) obyektlərinə (buraya ixtiralar, 
faydalı modellər, və sənaye nümunələri daxildir);

•  fərdiləşdirmə vasitələri hüququnun obyektləri (buraya firma adları, 
coğrafi göstəricilər, əmtəə nişanları, xidmət nişanları, kommersiya nişan
ları daxildir);

•  qeyri-ənənəvi (qeyri-standart) obyektlər (buraya elmi kəşflər, məxfi in
formasiya və s. daxildir).

Əqli mülkiyyət hüququ obyektlərinin hamısı üçün ümumi cəhət ondan iba
rətdir ki, onlar qeyri-maddi nemətlərdir. Bu nemətlərin əsas və başlıca xüsu
siyyəti ondan ibarətdir ki, onların əmlak dəyəri vardır. Belə cəhəti ilə əqli mül
kiyyət hüququnun obyektləri şəxsi qeyri-maddi nemətlərdən (həyatdan, sağ
lamlıqdan, şərəfdən, ləyaqətdən və s.) fərqlənir. Əmlak münasibətləri ilə bağlı 
olmayan şəxsi qeyri-əmlak münasibətlərinin obyektləri olan həmin nemətlər 
maddi (iqtisadi) məzmundan məhrumdur. Onların əmlak dəyəri yoxdur.

Qeyri-maddi nemətlər olmalarına baxmayaraq əqli mülkiyyət hüququnun 
obyektləri əmtəə xüsusiyyətinə malikdir. Onlar əmtəələr kimi iqtisadi forma 
alır. Bu isə imkan verir ki, əqli mülkiyyət hüququnun obyektləri əmlak (əmtəə) 
dövriyyəsinin obyekti olsun. Əqli yaradıcılıq məhsullarını yaradan şəxs əmlak 
hüquqlarına malik olur ki, həmin hüquqlar xüsusi əmtəə hesab edilir və buna 
görə də mülki-hüquqi əqdlər əsasında başqa şəxslərə verilə bilər.

Beləliklə, əqli mülkiyyət hüququnun obyektləri -  əqli (yaradıcılıq) fəaliyyətin 
nəticələri əmlak (əmtəə) dövriyyəsində əmtəə formasında çıxış edir. Bu isə 
onu söyləməyə əsas verir ki, iqtisadi anlayış olan əmtəə mülki hüquqda yalnız 
əşyalarda yox, həm də əqli mülkiyyət hüququnun obyektlərində ifadə olunur.

Əali mülkivvət Yarımsahə kimi əqli mülkiyyət hüququ dörd funksiya
hüquaunun yerinə yetirir. Onlardan birinci funksiya əqli (yaradıcılıq)
funksiyaları fəaliyyət nəticələrinə müəllifliyin tanınmasıdır. Müəllifli

yin tanınması dedikdə, əqli (yaradıcılıq) fəaliyyət nəticəsi
ni yaradan şəxsin həmin nəticənin cəmiyyət (ictimaiyyət) tərəfindən müəllifi 
hesab edilməsi və sayılması başa düşülür.

Əqli fəaliyyətin bəzi nəticələrinə müəllifliyin tanınması həmin nəticələrin sə
lahiyyətli dövlət orqanında qeydə alınmasından asılı deyildir. Məsələn, əsər 
yaradıldığı andan həmin əsərin yaradıcısı olan şəxsin müəllifliyi tanınır. Məhz 
bu andan əsər hüquqi cəhətdən, qanunla qorunur. Müəllifliyin tanınması üçün 
əsərin hər hansı dövlət orqanında qeydiyyata alınması prosedurası tələb edil-

mir. Kim əsəri yaratmışsa, o da onun müəllifi sayılır1.
Əqli fəaliyyətin digər nəticələrinə isə müəllifliyin tanınması üçün həmin nəti

cələrin səlahiyyətli dövlət orqanlarında qeydiyyata alınması tələb olunur. Mə
sələn, patent hüququnun obyekti olan ixtiralar, faydalı modellər və sənaye nü
munələrinə müəlliflik səlahiyyətli dövlət orqanı tərəfindən həmin obyektlər mü
vafiq dövlət reyestrində qeydə alındığı və iddiaçı olan şəxsə patent verildiyi 
andan tanınır2. Patent göstərilən obyektlərə müəllifliyi təsdiq edən sənəddir3.

Əqli fəaliyyətin nəticələrindən istifadə rejimini müəyyən etmək əqli 
mülkiyyət hüququnun ikinci funksiyası sayılır. Əqli mülkiyyət hüququ əqli fəa
liyyətin nəticələri (əqli yaradıcılıq məhsulları) barəsində müstəsna hüquq reji
mi müəyyənləşdirir. Bu rejimin isə mahiyyəti ondan ibarətdir ki, yalnız əqli ya
radıcılıq məhsullarını yaradan şəxslər (və ya qanunda nəzərdə tutulan digər 
şəxslər) həmin məhsullardan istifadə etmək və onlara sərəncam vermək mə
sələlərini həll edə bilərlər; həmin şəxslərin əqli yaradıcılıq məhsullarından isti
fadə etməyə müstəsna hüququ vardır; başqa hər hansı şəxsin belə hüququ 
yoxdur; başqa şəxslər əqli yaradıcılıq məhsullarından yalnız həmin məhsulları 
yaradan şəxsin (və qanunda nəzərdə tutulan digər şəxsin) icazə və razılığı ilə 
istifadə edə bilər. Məhz əqli yaradıcılıq məhsullarının hüquqi rejimi onların 
«əqli mülkiyyət hüququnun obyektləri» kimi ümumiləşdirilmiş anlayışda 
birləşməsini şərtləndirir.

Əqli mülkiyyət hüququnun üçüncü funksiyası əqli yaradıcılıq məhsulla
rını yaradan şəxsləri (və qanunda nəzərdə tutulan digər şəxsləri) komp
leks hüquqlarla təmin etməsində ifadə olunur. Onlar iki yerə bölünür: şəxsi 
qeyri-əmlak hüquqlarına (müəlliflik hüququ, ad hüququ və s.); əmlak hüquqla
rına (əqli yaradıcılıq məhsullarından istifadə hüququ).

Əqli mülkiyyət hüququnun dördüncü funksiyasının məzmununu əqli ya
radıcılıq məhsullarını yaradan şəxsin həm şəxsi qeyri-əmlak, həm də 
əmlak hüquqlarını müdafiə etmək təşkil edir. Həmin hüquqlar mülki-hüquqi 
müdafiə üsulları ilə qorunur. Əqli mülkiyyət hüququ zərərçəkən şəxsi (hüququ 
pozulmuş şəxsi) geniş spektrli müdafiə üsulları ilə təmin edir4.

Mülki hüququn xüsusi hissəsi yarımsahələrə bölünür.
Əqli mülkiyyət [_|ər ^  yanmsahə jsə mülki hüquq institutlarından iba- 

huququnun əsas rətdir. Bəs, yarımsahə kimi əqli mülkiyyət hüququ
ıns ı u arı hansı institutları özündə birləşdirir? Əqli mülkiyyət hü

ququnun sisteminə neçə institut daxildir?
Hüquq ədəbiyyatında göstərilir ki, əqli mülkiyyət hüququ dörd müstəqil mül

ki hüquq institutundan ibarətdir5. Mülki hüququn yarımsahəsi kimi əqli mülkiy

1 «M üəlliflik  hüququ və əlaqəli hüquqlar haqqında» qanunun 8-ci maddəsinin l-c i bəndi.
' «Patent haqqında» qanunun 32-ci maddəsinin l-c i bəndi.
5 «Patent haqqında» qanunun 3-cü maddəsi.
4 Əqli mülkiyyət hüququnun funksiyaları barədə bax: Гражданское право. Учебник. Том 1/Под 

ред. Е.А. Суханова. М ., 1998, с. 626.
5 Гражданское право. Учебник, Часть З/Под ред. А.П.Сергеева, Ю .К . Толстого. М ., 1998, с. 9; 

Сергеев А.П. Право интеллектуальной собственности в Российской Федерации. Учебник, М ., 
1999, с. 29; Мэггс П.Б., Сергеев А.П. Интеллектуальная собственность. М ., 2000, с. 21; A llahver
diyev S.S. Azərbaycan Respublikasının m üəlliflik və patent hüququ. Mühazirə kursu. Bakı, 2000.

yət hüququ məhz həmin institutların vasitəsilə təmsil olunur. Onlara aiddir:
•  müəlliflik hüququ və əlaqəli hüquqlar institutu (qısaca müəlliflik hüququ 

institutu);
•  patent hüququ institutu;
•  fərdiləşdirmə vasitələri institutu;
•  qeyri-ənənəvi nəticələrin (obyektlərin) qorunması institutu.
Müəlliflik hüququ və əlaqəli hüquqlar institutu elə bir mülki hüquq insti

tutudur ki, o, özündə elm, ədəbiyyat və incəsənət əsərlərinin, habelə ifaların, 
fonoqramların, efir və ya kabel yayımı təşkilatlarının verilişlərinin yaradılması 
və istifadəsi ilə əlaqədar yaranan münasibətləri tənzimləyən hüquq normaları
nı birləşdirir. Bu institut özü iki subinstitutdan ibarətdir (onlara yarıminstitut da 
demək olar):

•  müəlliflik hüququ subinstitutundan;
•  əlaqəli hüquqlar subinstitutundan;
Müəlliflik hüququ subinstitutu elm, ədəbiyyat və incəsənət əsərlərinin 

yaradılması və istifadəsi ilə əlaqədar yaranan münasibətləri tənzimləyir. Əla
qəli hüquqlar subinstitutu isə ifaların, fonoqramların, efir və ya kabel yayımı 
təşkilatlarının verilişlərinin yaradılması və istifadəsi ilə əlaqədar yaranan mü
nasibətləri tənzimləyir.

Patent hüququ əqli mülkiyyət hüququnun elə institutudur ki, o, özündə ixti
raların, faydalı modellərin və sənaye nümunələrinin yaradılması, hüquqi cəhət
dən qorunması və istifadəsi ilə əlaqədar yaranan ictimai münasibətləri tənzim
ləyən hüquq normalarını birləşdirir. Bu, Azərbaycan Respublikasının mülki hü
ququnda yeni institutdur. Sovet dövrünün mülki hüququna belə bir institut mə
lum deyildi. Sovet mülki hüququ ixtira hüququ kimi institut tanıyırdı1.

Fərdiləşdirmə vasitələri institutu dedikdə, təsərrüfat subyektlərini (sahib
karları və onların məhsullarını (mallarını, xidmətlərini və işlərini) fərdiləşdirən 
vasitələrin qeydə alınması, hüquqi cəhətdən qorunması və istifadəsi ilə bağlı 
münasibətləri tənzimləyən hüquq normalarının sistemi başa düşülür. O, üç su
binstitutdan ibarətdir:

•  firma adı subinstitutundan;
•  əmtəə nişanı subinstitutundan;
•  coğrafi göstərici subinstitutundan.
Firma adı subinstitutu təsərrüfat subyektinin (sahibkarın) özünü fərdiləş

dirən və onun kommersiya adı olan firma adının qeydə alınması, hüquq mü
hafizəsi və istifadəsi ilə bağlı münasibətləri tənzimləyən hüquq normalarından 
ibarətdir. Bu subinstitutun bazar iqtisadiyyatı şəraitində rolu və əhəmiyyəti xü
susilə artır. Belə ki, təsərrüfat subyektinin (sahibkarın) işgüzar nüfuzu onun fir
ma adı ilə sıx surətdə bağlıdır. Bazarda, müştəri kontingenti və işgüzar tərəf
daşlar arasında firma adı populyar olan sahibkar bununla özünü reklam edir; 
onun istehsal etdiyi məhsula tələbat böyük olur və bunun nəticəsində kifayət 
qədər gəlir əldə edilir.

1 Иоффе О .C. Советское гражданское право. Курс лекций. Часть I. Л , с. 28; Советское граж
данское право. Учебник. Том 1/Под ред. В.П.Грибанова. С.М.Корнеева. М ., 1979, с. 33.

Əmtəə nişanı subinstitutu dedikdə, əmtəə nişanlarının qeydə alınması, 
hüquqi mühafizəsi və istifadəsi ilə bağlı münasibətləri tənzimləyən hüquq nor
malarının sistemi başa düşülür. Əmtəə nişanları firma adlarından fərqli olaraq 
təsərrüfat subyektinin (sahibkarın) özünü yox, onun hazırlığı məhsulları (əmtə
ələri, xidmət və işləri) fərdiləşdirir və digər təsərrüfat subyektinin (sahibkarın) 
məhsullarından fərqləndirməyə imkan verir. Bundan əlavə, əmtəə nişanı isteh
sal olunan məhsulları bazarda müdafiə etmək üçün ən səmərəli vasitədir. 
Haqsız rəqabətlə mübarizə məsələsində onun rolu və əhəmiyyəti böyükdür. 
Digər tərəfdən əmtəə nişanı istehsal olunan məhsulun bazarda və çoxsaylı is
tehlakçılar arasında reklamı deməkdir. Məhz bu səbəblərdən əmtəə nişanı su
binstitutu əmtəə (əmlak) dövriyyəsində mühüm rol oynayır.

Coğrafi göstərici subinstitutu coğrafi göstəricilərin qeydə alınması, hüqu
qi mühafizəsi və istifadəsi ilə bağlı münasibətləri tənzimləyən hüquq normala
rından ibarətdir. Coğrafi göstərici məhsulun mənşəcə hər hansı coğrafi ərazi 
və ya coğrafi obyektlə bağlı olduğunu bildirir, habelə onun xüsusi keyfiyyətini, 
şöhrətini, təkrarolunmazlığını və başqa xüsusiyyətlərini əks etdirir. O, məhsulu 
nişanlamaq və işarə etmək üçün istifadə olunan vasitədir. Məsələn, Yesuntuki 
suyu, Badamlı suyu, Borjomi suyu, Tula samovarı və s.

Əqli (yaradıcılıq) fəaliyyətin qeyri-ənənəvi nəticələrinin qorunması insti
tutu əqli mülkiyyət hüququnun elə bir institutudur ki, o, özündə əqli əməyin 
qeyri-ənənəvi nəticələri ilə bağlı münasibətləri tənzimləyən hüquq normalarını 
birləşdirir. Əqli mülkiyyət hüququnun tərkibində belə bir institutun fərqləndiril
məsi və ayrılması üçün kifayət qədər əsaslar vardır1.

Qeyd etmək lazımdır ki, əqli (yaradıcılıq) fəaliyyətin iki növ nəticəsi fərqlən
dirilir: ənənəvi nəticələr; qeyri-ənənəvi nəticələr. Ənənəvi nəticələrə aiddir, 
elm, ədəbiyyat və incəsənət əsərləri; ixtira, faydalı modellər və sənaye nümu
nələri; firma adları, əmtəə nişanları və coğrafi göstəricilər.

Əqli (yaradıcılıq) fəaliyyətin ənənəvi nəticələri ilə bağlı münasibətlər mülki 
hüququn üç ənənəvi institutu ilə (müəlliflik hüququ, patent hüququ və fərdiləş- 
dirmə vasitələri kimi institutlarla) tənzimlənir.

Əqli (yaradıcılıq) fəaliyyətin qeyri-ənənəvi nəticələrinə isə aiddir, selek
siya nailiyyətləri; kommersiya sirri, inteqral mikrosxemlərinin topologiyası; elmi 
kəşflər; səmərələşdirici təkliflər və s. Qeyri-ənənəvi nəticələrlə bağlı münasi
bətlər isə qeyri-ənənəvi nəticələrin qorunması institutu ilə tənzimlənir.

Əqli (yaradıcılıq) fəaliyyətin qeyri-ənənəvi nəticələri yaradıcılıq səyləri nəti
cəsində yaradılaraq cəmiyyət üçün qiymətli və əhəmiyyətlidir. Həmin nəticə
lərlə bağlı müəyyən ictimai münasibətlər əmələ gəlir ki, onlar hüquqla tənzim
lənməyi, hüquqi cəhətdən qorunmağı və mühafizə olunmağı tələb edir. Qeyri- 
ənənəvi nəticələrin qorunması institutu da məhz həmin məsələlərin həlli üçün 
nəzərdə tutulmuşdur.

Qeyri-ənənəvi nəticələrin qorunması institutu bir neçə subinstituta bölünür. 
Onlara aiddir:

' Bu əsaslar barədə bax: Сергеев А.П. Право интеллектуальной собственности в Российской Фе
дерации. Учебник, М ., 1999, с. 29-33.

•  seleksiya nailiyyətləri subinstitutu;
•  kommersiya sirri subinstitutu;
•  inteqral mikrosxemlərin topologiyası subinstitutu;
•  kəşf hüququ subinstitutu;
•  səmərələşdirici təkliflər subinstitutu.
Seleksiya nailiyyətləri subinstitutu hüquq normalarının elə bir sistemidir 

ki, həmin sistem seleksiya nailiyyətlərinin qeydiyyatı, istifadəsi və mühafizəsi 
ilə bağlı münasibətləri tənzimləyir. Yaradıcılıq (əqli) fəaliyyətinin nəticələrindən 
biri olan seleksiya nailiyyətləri hüquqi cəhətdən məhz bu subinstitutla qorunur. 
Seleksiya işi nəticəsində yaradılmış, cəmiyyət üçün faydalı bitki sortları, hey
van cinsləri və s. seleksiya nailiyyətləri hesab edilir. Xarici dövlətlərin əksəriy
yətində ona əqli mülkiyyət hüququnun xüsusi obyekti kimi baxırlar.

Seleksiya nailiyyəti ixtiraya oxşayır. Oxşarlıq ondan ibarətdir ki, həm selek
siya nailiyyəti, həm də ixtira obyektin dəyişmə prosesi ilə bağlıdır və həmin 
proses planlaşdırılmış nəticəni əldə etmək məqsədi ilə lazımi səmtə yönəldilir. 
Buna görə də onların hüquqi rejimi müəyyən dərəcədə eynidir.

Lakin seleksiya nailiyyəti ixtiradan fərqlənən əqli (yaradıcılıq) fəaliyyət nəti
cəsidir. Belə ki, əgər ixtira əsasən cansız təbiət obyektləri ilə bağlıdırsa, selek
siya nailiyyəti təbii sistem (bitki və heyvanlarla) əlaqədardır. Buna görə də on
ların hüquqi rejimi əsasən və başlıca olaraq müxtəlif olub, üst-üstə düşmür.

Kommersiya sirri subinstitutu əqli mülkiyyət hüququnun obyektlərindən 
biri olan kommersiya sirlərinin hüquqi cəhətdən qorunması və istifadəsi ilə 
bağlı münasibətləri tənzimləyən hüquq normalarının sistemi deməkdir. Kom
mersiya sirri əqli fəaliyyət nəticəsi olub, nəyinsə barəsində məlumat və biliklə
rin müəyyən məcmusudur. O, üçüncü şəxslərə məlum olmayan informasiya
dır. Buna görə kommersiya sirrinin həqiqi və ya potensial kommersiya də
yəri vardır.

Kommersiya subinstitutu sovet dövrünün mülki qanunvericiliyinə məlum 
deyildi. Azərbaycan Respublikasında bazar iqtisadiyyatına keçid bir sıra yeni 
anlayışların əmələ gəlməsini şərtləndirmişdir ki, kommersiya sirri həmin anla
yışlardan biridir.

Qanunvericilikdə və təcrübədə «nou-hau», «istehsal sirri», «ticarət sirri», 
«məxfi informasiya», «konfedensial informasiya və digər terminlərdən istifadə 
olunur. Bunlar mahiyyətcə, eyni olub kommersiya sirrinə sinonim olan anlayış
lardır.

İnteqral mikrosxemlərin topologiyası subinstitutu dedikdə, inteqral mik
rosxemlərinin topologiyasının hüquqi cəhətdən qorunması və istifadəsi ilə bağ
lı münasibətləri tənzimləyən hüquq normalarının sistemi başa düşülür. Bu su- 
binstitut da Azərbaycan Respublikasının mülki qanunvericiliyi üçün yenidir. O, 
topologiyanı mühafizə edərək, nə müəlliflik hüququ ilə, nə də patent hüququ 
ilə üst-üstə düşür. Göstərilən subinstitut topologiyanın hüquqi rejimini müəy
yən edir.

Kəşf hüququ subinstitutu dedikdə, elmi kəşflərin qorunması və istifadəsi 
ilə əlaqədar yaranan münasibətləri tənzimləyən hüquq normalarının sistemi 
başa düşülür. Əqli (yaradıcılıq) fəaliyyətin nəticələrindən biri olan elmi kəşflər

hüquqi cəhətdən məhz bu subinstitutun vasitəsilə qorunur və mühafizə edilir.
Elmi kəşflər fundamental tədqiqatların daha əhəmiyyətli nəticəsidir. Onlar 

elmi-texniki proqresin inkişafında mühüm rol oynayır. Elmi kəşflər imkan verir 
ki, maddi dünya daha dərindən və geniş şəkildə dərk olunsun. Onlar obyektiv 
həqiqət barədə yeni biliklərə gətirib çıxarır.

Kəşf obyektiv surətdə mövcud olan əvvəllər məlum olmayan qanunauyğun
luqların, xassə və təzahürlərin üzə çıxarılması, müəyyən edilməsidir. Bunun 
nəticəsində bilik səviyyəsində köklü dəyişiklik edilir1.

Səmərələşdirici təklif hüququ subinstitutu, səmərələşdirici təkliflərin hü
quqi cəhətdən qorunması və istifadəsi ilə bağlı yaranan münasibətləri tənzim 
edən hüquq normalarının sistemi deməkdir. Səmərələşdirici təklif texniki yara
dıcılıq fəaliyyətinin ən kütləvi nəticəsi olub, tətbiq olunan texnika və texnologi
yanın təkmilləşdirilməsində böyük rol oynayır.

Səmərələşdirici təklif dedikdə, müəyyən müəssisə üçün yeni və faydalı 
olan texniki, təşkilati və ya idarəçilik təklifi başa düşülür2 3. Səmərələşdirici təklif 
planlaşdırmanın, uçotun, maddi-texniki təchizatın, iş qüvvəsinin yerləşdirilmə- 
sinin, iş qrafikinin dəyişdirilməsinin, texnikanın təmir edilməsinin və s. təkmil- 
ləşdirilməsinə yönələ bilər. O, istehsal olunan məmulatın konstruksiyasının, is
tehsal texnologiyasının, eləcə də tətbiq olunan texnikanın dəyişdirilməsini də 
nəzərdə tuta bilər.

Belə bir fikir mövcuddur ki, əqli mülkiyyətin müxtəlif formaları (obyektləri) 
arasında elmi kəşfin adı, ümumiyyətlə, çəkilməməlidir. Belə ki, hər hansı ölkə
nin milli qanunvericiliyi və ya beynəlxalq müqavilə elmi kəşflərə əqli mülkiyyət 
hüququnu tanımır. Dünyanın əksəriyyət ölkələrində elmi kəşflər, eləcə də sə
mərələşdirici təkliflər xüsusi olaraq ayrılmır. Buna görə də elmi kəşflər və sə
mərələşdirici təkliflər Azərbaycan Respublikasının əqli mülkiyyət hüququ üçün

Əqli (yaradıcılıq) fəaliyyət nəticələrinin istifadəsi və qo
runması ilə bağlı yaranan münasibətlər hüquqi tənzimet- 
mənin predmeti olub, hüquq normaları ilə nizamlanır. 
Həmin normalar xaricən müxtəlif qanunvericilik aktların

da ifadə olunur ki, onlara əqli mülkiyyət hüququ barədə qanunvericilik deyilir.
Əqli mülkiyyət hüququ barədə qanunvericilik dedikdə, əqli (yaradıcılıq) 

fəaliyyət nəticələrinin istifadəsi və qorunması ilə bağlı yaranan münasibətləri 
tənzimləyən qanunvericilik aktlarının məcmusu başa düşülür. Məhz bu aktlar 
əqli mülkiyyət hüququnun əsas mənbə növü hesab edilir.

Əqli mülkiyyət hüququ haqqında qanunvericilik mülki qanunvericiliyin ya- 
rımsahəsidir. Buna görə də mülki qanunvericiliyin müəyyən etdiyi qaydalar 
əqli mülkiyyət münasibətlərinin tənzimlənməsində geniş surətdə tətbiq edilir.

1 Beynəlxalq sənədlərdə də kəşfin anlayışı verilir. K əşf maddi dünyanın əvvəllər tanınmayan və 
yoxlanıla bilən hadisələrinin, xassələrinin və ya qanunlarının tanınmasıdır (Женевский договор по
международной регистрации научных открытий, 1978 г.).

3 Вах: пункт 3. Методические рекомендаций по организации и проведению рационализатор
ской работы на предприятиях Российской Федерации. 1996 г.//Патенты и лицензии. 1996. №10, с. 
39-40.

Söhbət mülki qanunvericiliyin ümumi xarakter daşıyan və bütün mülki münasi
bətlərin tənzimlənməsi üçün nəzərdə tutulan (hesablanan) qaydalarından ge
dir. Xüsusən də mülki qanunvericiliyin əqdlər, mülki hüquq və fəaliyyət qabiliy
yətləri, pozulmuş hüquqların müdafiəsi üsulları (və formaları) və vərəsəlik hü
ququ barədə normaları əqli mülkiyyət hüququna şamil edilir. Əqli mülkiyyət 
münasibətlərinə (müəlliflik münasibətlərinə, patent münasibətlərinə, fərdiləş- 
dirmə vasitələri ilə bağlı olan münasibətlərə və s.) mülki qanunvericiliyin öhdə
lik hüququnun ümumi hissəsinə aid normaları bütövlükdə tətbiq edilə bilər, bu 
şərtlə ki, əqli mülkiyyət hüququnun xüsusi normaları ona (yəni öhdəlik hüqu
qunun ümumi hissəsinə) birbaşa düzəliş etməsin və ya belə düzəliş əqli mül
kiyyət hüquq münasibətlərinin xüsusiyyətlərindən irəli gəlməsin1.

Lakin Azərbaycan Respublikasının yeni Mülki Məcəlləsində əqli mülkiyyət 
hüququna və onun ayrı-ayrı yarımnövlərinə (müəlliflik hüququna, patent hüqu
quna və s.) toxunan normalara rast gəlmirik. Belə ki, burada əqli mülkiyyət 
münasibətlərini (müəlliflik münasibətlərini, patent münasibətlərini və s.) hüquqi 
cəhətdən nizamlayan normalar nəzərdə tutulmur. Bu cəhəti ilə yeni Mülki Mə
cəllə köhnə məcəllədən (1964) fərqlənir. Köhnə Mülki Məcəllə müəlliflik müna
sibətlərini və ixtira münasibətlərini müfəssəl şəkildə tənzimləyirdi. Amma he
sab edirik ki, yeni Mülki Məcəllənin əqli mülkiyyət münasibətlərini müfəssəl 
şəkildə, təfsilatı ilə tənzimlənməsinə ehtiyac yoxdur və bu, məqsədəuyğun da 
deyildir. Çünki əqli mülkiyyət münasibətlərinin ayrı-ayrı yarımnövləri (müəlliflik 
münasibətləri, patent münasibətləri və s.) xüsusi qanunlarla nizama salınır. 
Bildiyimiz kimi, Azərbaycan Respublikasında müəlliflik hüququ barədə, patent 
haqqında və digər məsələlər barədə qanunlar qəbul edilmişdir.

Söz yox ki, əqli mülkiyyət münasibətləri müxtəlif olub, kifayət dərəcədə rən
garəngdir. Əlbəttə, Mülki Məcəllə belə münasibətlərin hamısını müfəssəl şəkil
də tənzimləmək, onları özünün nizamasalma predmetinə daxil etmək iqtidarın
da deyildir. Çətin ki, Mülki Məcəllə əqli mülkiyyət münasibətlərini geniş surət
də nizamlaya bilən xüsusi, ayrıca normalar nəzərdə tuta bilsin. Bu, nəinki 
mümkün, hətta belə məqsədə müvafiq də deyildir.

Lakin əqli (yaradıcılıq) fəaliyyət nəticələrinin yaradılması ilə əqli mülkiyyət 
münasibətləri (bu münasibətlər çərçivəsində subyektiv əqli mülkiyyət hüquqla
rı) əmələ gəlir. Onlar mülki münasibətlərin (mülki hüquqların) növlərindən biri
dir. Buna görə də bazis xarakterli akt olan, mülki qanunvericilik sisteminin 
özək və başlıca aktı sayılan Mülki Məcəllədə əqli mülkiyyət münasibətlərini 
(əqli mülkiyyət hüquqlarını) tənzimləyən ümumi xarakterli və əhəmiyyətli 
normalar, prinsipial müddəalar nəzərdə tutulmalıdır. Digər tərəfdən, Azər
baycan Respublikasında əqli mülkiyyət hüququ barədə ayrıca, xüsusi qanu
nun qəbul edilməsini məqsədəuyğun hesab edirik. Bu qanunda əqli mülkiyyət 
münasibətlərinə aid olan ümumi qaydalar müəyyən olunmalıdır. Bəzi xarici öl
kələrdə, məsələn, Fransada intellektual (əqli) mülkiyyət barədə məcəllə

1 Г cıepıuıoe Э.П. Советское авторское право. Основные положения тенденции развития. М ., 
1984, с. 59; Сергеев А.П. Право интеллектуальной собственности в Российской Федерации. Учеб
ник, М ., 1999, с. 70. Егоров Н.Д. Гражданско-правовое регулирование общественных отношений. 
Л., 1988, с. 147.

(1992) qəbul edilmişdir1.
Dediklərimizdən belə nəticəyə gələ bilərik ki, Mülki Məcəllənin ümumi qay

daları (normaları) əqli mülkiyyət münasibətlərini tənzimləmək baxımından əhə
miyyətli olsa da, onlardan həmin münasibətləri nizamasalma prosesində istifa
də olunsa da Mülki Məcəllə əqli mülkiyyət hüququnun bilavasitə mənbəyi 
hesab edilmir.

Əqli mülkiyyət haqqında qanunvericilik dörd hissədən ibarətdir. Həmin his
sələrə aiddir:

•  müəlliflik hüququ və əlaqəli hüquqlar haqqında qanunvericilik;
•  patent haqqında qanunvericilik;
•  fərdiləşdirmə vasitələri haqqında qanunvericilik;
•  əqli mülkiyyət hüququnun qeyri-ənənəvi obyektlərinin qorunması barədə 

qanunvericilik.
Müəlliflik hüququ və əlaqəli hüquqlar barədə qanunvericilik dediRdə, 

elm, ədəbiyyat və incəsənət əsərlərinin, habelə ifaların, fonoqramların, efir və 
ya kabel yayımı təşkilatlarının verilişlərinin yaradılması və istifadəsi ilə əlaqə
dar yaranan münasibətlərin tənzimlənməsində tətbiq olunan və istifadə edilən 
bütün qanunvericilik aktlarının məcmusu başa düşülür.

Patent haqqında qanunvericilik ixtiraların, faydalı modellərin və sənaye nü
munələrinin yaradılması, hüquqi mühafizəsi və istifadəsi ilə bağlı yaranan münasi
bətləri tənzimləyən bütün qanunvericilik aktlarının məcmusundan ibarətdir2.

Fərdiləşdirmə vasitələri barədə qanunvericilik dedikdə, əmtəə nişanla
rının, coğrafi göstəricilərin və firma adlarının qeydə alınması hüquqi mühafizəsi 
və istifadəsi ilə bağlı münasibətləri tənzimləyən qanunvericilik aktlarının məc
musu başa düşülür.

Əqli mülkiyyət hüququnun qeyri-ənənəvi obyektlərinin qorunması ba
rədə qanunvericilik dedikdə, seleksiya nailiyyətlərinin, elmi kəşflərin, kom
mersiya sirlərinin, səmərələşdirici təkliflərin və s. hüquqi mühafizəsi və istifa
dəsi ilə bağlı münasibətləri tənzimləyən qanunvericilik aktlarının məcmusu ba
şa düşülür.

Beynəlxalq müqavilələr (konvensiyalar) əqli mülkiyyət hüququnun mən
bəyi salınır, bu şərtlə ki, Azərbaycan Respublikası onları imzalasın və ratifika
siya etsin (onlara qoşulsun). Söhbət Azərbaycan Respublikasının iştirak etdiyi 
beynəlxalq müqavilələrdən (konvensiyalardan) gedir.

Azərbaycan Respublikası hər şeydən əvvəl, Paris konvensiyasım (1883) 
imzalamışdır. Bu konvensiya sənaye mülkiyyətinin qorunması barədədir. Kon
vensiyada 160 dövlət iştirak edir. Konvensiyanın bir sıra müddəaları Azərbay
can Respublikasının «Patent haqqında» qanununda öz əksini tapmışdır.

Azərbaycan Respublikası patent kooperasiyası haqqında müqavilənin 
(RST-nin) də iştirakçısıdır. RST-yə 110-dan çox dövlət qoşulmuşdur. Müqavi
lə 1970-ci ildə Vaşinqtonda qəbul edilmişdir. RST-in ingiliscə tam adı belədir:

' Основные институты гражданского права зарубежных стран. М , 1999, с. 5.
2 «Patent haqqında» qanun (2-ci maddə) beynəlxalq müqavilələri də patent haqqında qanunvericili

yə daxil edir. Bu qeyri-dəqiq mövqedir. Məsələ burasındadır ki, beynəlxalq müqavilələr patent hüququ
nun mənbəyi olsa da, patent qanunvericiliyinə daxil deyildir.

Patent Cooperation Treative.
Azərbaycan Respublikası nişanların beynəlxalq qeydiyyatı barədə Mad

rid sazişində də iştirak edir. Madrid sazişi 1891-ci ilin aprel ayında qəbul edil
mişdir. O, əmtəə nişanlarının, eləcə də xidmət nişanlarının beynəlxalq qeydiy
yatı barədə qayda nəzərdə tutur. Bununla əmtəə nişanlarının (xidmət nişanla
rının) bir neçə dövlətdə hüquqi cəhətdən qorunması məsələsi asanlaşır.

Bunlardan əlavə, Azərbaycan Respublikası Ümumdünya Əqli Mülkiyyət 
Təşkilatını təsis edən konvensiyaya, Ədəbi-bədii əsərlərin qorunması ba
rədə Bern konvensiyasına və digər konvensiyalara da qoşulmuşdur.

Nə mülki hüquq elmi (doktrinası), nə məhkəmə praktikası, nə də presedent 
hüququ mülki hüququn mənbəyi sayıldığı kimi, əqli mülkiyyət hüququnun da 
mənbəyi hesab edilir; onlar Azərbaycan Respublikasında əqli mülkiyyət hüqu
qunun mənbəyi kimi tanınmır.

Əqli mülkiyyət hüququnun prinsipləri dedikdə, onun 
əsas başlanğıcları, çıxış ideyaları başa düşülür. Ümumi 
əhəmiyyətə malik olan həmin prinsiplər bir tərəfdən uni
versaldır, digər tərəfdən imperativdir. Onlar əqli mülkiyyət 

hüququnun bütün sisteminə nüfuz və sirayət edir.
Əqli mülkiyyətin toxunulmazlığı prinsipi əqli mülkiyyət hüququnun əsas 

prinsiplərindən biri kimi tanınır. Bu prinsipin mahiyyəti ondan ibarətdir ki, heç 
kəs özünün yaratdığı əqli (yaradıcılıq) fəaliyyət məhsullarından məhrum edilə 
bilməz. Həmin prinsipə görə əqli (yaradıcılıq) əmək məhsulları yaradan «mül
kiyyətçi» bu məhsullara olan istifadə və sərəncam hüquqlarını sərbəst şəkildə 
həyata keçirə bilər.

Müstəsnalıq prinsipi əqli mülkiyyət hüququnun əsas prinsipləri sırasına 
daxildir. Bu prinsipə görə əqli mülkiyyət hüquqları müstəsna xarakterə malik
dir. Yalnız əqli əmək məhsullarını yaradan şəxs (və qanunda göstərilən digər 
şəxslər) həmin məhsullardan istifadə və onlara sərəncam verə bilər. Əqli 
əmək nəticələrinə (məhsullarına) münasibətdə xüsusi xarakterli istifadə rejimi 
-  müstəsna hüquq rejimi tətbiq edilir. Əqli mülkiyyət hüququ müəyyən edir 
ki, kimin həmin nəticələri tətbiq etmək və onlardan istifadə etmək hüququ var, 
kimin isə yox.

Əqli fəaliyyət nəticələrinin qorunması prinsipi əqli mülkiyyət hüququnun 
prinsiplərindən biri kimi tanınır. Bu prinsipə görə əqli əmək məhsulları (əsərlər, 
ixtiralar, faydalı modellər, elmi kəşflər və s.) hüquqi cəhətdən qorunur, əqli 
mülkiyyət hüququ yarımsahəsinin hüquqi mühafizə sferasına daxil edilir. Bu 
isə o deməkdir ki, əqli fəaliyyət nəticəsindən başqa şəxslər yalnız həmin nəti
cəni yaradan şəxsin icazə və razılığı ilə istifadə edə bilər.

Əqli (yaradıcılıq) fəaliyyət prinsipi əqli mülkiyyət hüququnun prinsiplərin
dən biridir. Bu prinsipə görə hər kəs əqli əməyin müxtəlif məhsullarını yarat
maqda azad və sərbəstdir. Buna görə ona yaradıcılıq sərbəstliyi və ya yara
dıcılıq azadlığı prinsipi də deyilir.

Əqli mülkiyyət hüququnun prinsiplərinin rolu və əhəmiyyəti böyükdür. Belə ki, 
həmin prinsiplər əqli mülkiyyət hüququnun ayrı-ayrı normalarının praktikada 
düzgün tətbiq olunmasına və təfsir edilməsinə imkan verir. Digər tərəfdən bəzi

məsələlər qanunvericiliklə tənzimlənir ki, göstərilən prinsiplərdən həmin məsə
lələri həll etmək üçün istifadə oluna bilər. Məhz adı çəkilən prinsiplər imkan verir 
ki, əqli mülkiyyət hüququ mülki hüququn yarımsahəsi statusunu əldə etsin.

IV FƏSİL
MÜƏLLİFLİK HÜQUQU VƏ ƏLAQƏLİ HÜQUQLAR

§ 1. Müəlliflik hüququnun anlayışı, predmeti, 
funksiyaları, prinsipləri və mənbələri

Müəlliflik Bundan əvvəlki fəsildə qeyd etdik ki, müəlliflik hüququ və əla- 
hüauaunun hüquqlar əqli mülkiyyət hüququnun əsas institutlarından

anla ı biridir və bu institutun özü iki subinstitutdan ibarətdir: müəlliflik 
hüququ subinstitutundan; əlaqəli hüquqlar subinstitutundan. 

Müəlliflik hüququ iki mənada işlədilir: subyektiv mənada; obyektiv mənada 
Subyektiv mənada müəlliflik hüququ dedikdə, konkret subyektin elm, 

ədəbiyyat və incəsənət əsərləri ilə bağlı malik olduğu şəxsi qeyri-əmlak və ya 
əmlak hüquqları başa düşülür. Subyektiv mənada müəlliflik hüququ elə sub
yektiv müəlliflik hüququnun özü deməkdir.

istənilən subyektiv mülki hüquq kimi subyektiv müəlliflik hüququ öz tərkibi
nə görə mürəkkəb olub, bir neçə səlahiyyətdən ibarətdir1. Həmin səlahiyyətlə
rə aiddir: davranış səlahiyyəti (əsərdən istifadə və onun barəsində sərəncam 
səlahiyyətləri, müəlliflik səlahiyyəti, ad hüququ və s.); tələb etmək səlahiyyə
ti (borclu şəxslərdən müəlliflik hüquqlarını pozan hərəkətlərdən çəkinməyi tə
ləb etmək imkanı); müdafiə səlahiyyəti (pozulmuş hüquqların bərpa olunma
sı və ya mübahisə edilən hüquqların tanınması üçün hüquqqoruyucu tədbirlər 
tətbiq etmək imkanı).

Qeyd etmək lazımdır ki, subyektiv müəlliflik hüququ yalnız müəlliflik hüquq 
münasibəti çərçivəsində yarana və mövcud ola bilər. Müəlliflik hüquq münasi
bəti isə müəllifin əsər yaratması ilə onunla əhatə dairəsi bilinməyən, qeyri- 
məhdud saylı şəxslər («hamı və hər kəs») arasında əsər barəsində yaranır. 
Əhatə dairəsi bilinməyən qeyri-məhdud saylı şəxslər («hamı və hər kəs») mü
əlliflik hüquq münasibətinin borclu tərəfi sayılır. Onlar belə bir passiv vəzifə 
daşıyırlar: müəllifin əsər barəsində malik olduğu hüquqları pozmaqdan çəkin
mək və həmin hüquqların həyata keçirilməsinə mane olmamaq.

Müəlliflik hüquq münasibətlərinin digər tərəfi (qarşı tərəf) isə müəllifdən 
ibarətdir. O, müəlliflik hüquq münasibətinin səlahiyyətli şəxsidir. Səlahiyyətli 
şəxs kimi müəllif əsər barəsində hüquqi imkanlara malikdir ki, onların məcmu
su subyektiv müəlliflik hüququ adlanır. Subyektiv müəlliflik hüququ səlahiyyətli 
şəxsə məxsus olub, müəlliflik hüquq münasibətinin elementi sayılır. Müəllif
lik hüquq münasibəti isə mütləq hüquq münasibəti növünə aid edilir, çünki 
həmin hüquq münasibətində yalnız bir tərəf məlumdur. Borclu tərəfi isə təmsil 
edən şəxslər naməlumdur.

Obyektiv mənada müəlliflik hüququ dedikdə, elm, ədəbiyyat və incəsə-

1 Никитина М .И . Авторское право на произведения науки, литературы и искусства. Казань, 
1982, с. 62. Гаврилов Э.П. Советское авторское право. М ., 1984, с. 133.

nət əsərlərinin yaradılması, istifadəsi və hüquqi mühafizəsi ilə bağlı əmələ gə
lən ictimai münasibətləri tənzimləyən mülki hüquq normalarının məcmusu ba
şa düşülür. Bu normalar müəlliflik hüququ, memarlıq, mədəniyyət, reklam və 
digər məsələlər barədə qanunlarda, habelə qanun qüvvəli aktlarda ifadə olu
nur. Deməli, obyektiv mənada müəlliflik hüququ müxtəlif normativ aktlarda ifa
də olunan mülki hüquq normalarından ibarətdir. Məhz bu səbəbdən göstərə 
bilərik ki, obyektiv mənada müəlliflik hüququ elə müəlliflik hüququ subinstitutu- 
nun özü deməkdir. Hüquq subinstitutu kimi isə müəlliflik hüququnun işi elm, 
ədəbiyyat və incəsənət əsərlərinin yaradılması və istifadəsi prosesində əmələ 
gələn əmlak və şəxsi qeyri-əmlak münasibətləri ilə bağlıdır. Həmin münasibət
lər məhz müəlliflik hüququ subinstitutu ilə tənzimlənir.

Dediklərimizdən belə nəticə çıxara bilərik ki, məhz obyektiv mənada müəl
liflik hüququ subinstitut kimi çıxış edir və əqli mülkiyyət hüququ yarımsahəsinin 
sisteminə tərkib hissəsi (elementi) kimi daxil olur. Hər bir hüquq subinstitutu- 
nun isə özünün nizamasalma (tənzimetmə) predmeti olmalıdır. Bəs, müəlliflik 
hüququnun nizamasalma predmeti nədən, yəni hansı növ ictimai münasibət
lərdən ibarətdir?

Müəlliflik
hüququnun

predmeti

Qeyd etdik ki, elm, ədəbiyyat və incəsənət əsərlərinin ya
radılması və istifadəsi prosesində müəyyən növ ictimai 
münasibətlər əmələ gəlir. Onlar müəlliflik münasibətləri 
adlanır. Məhz bu münasibətlər hüquq subinstitutu kimi 

müəlliflik hüququnun nizamasalma (tənzimləmə) predmetini təşkil edir. 
Məhz həmin münasibətlər müəlliflik hüququ ilə tənzimlənərək onun nizama
salma predmetinə daxil olur.

Müəlliflik münasibəti ilk növbədə, şəxsi qeyri-əmlak münasibəti növündə 
ola bilər. Bu münasibət isə müəllifin əsər yaratması ilə əmələ gəlir. Əsər işıq 
üzü görən kimi onun barəsində müəlliflə əhatə dairəsi bilinməyən şəxslər («ha
mı və hər kəs») arasında şəxsi qeyri-əmlak münasibəti yaranır. Müəlliflik müna
sibəti digər tərəfdən, özündə əmlak elementlərini birləşdirir. Belə ki, o, həm də 
əmlak münasibəti növündə də ola bilər. Əmlak münasibəti əsərin yaradılması 
ilə yox, əsərdən istifadə edilməsi ilə bağlı olaraq əmələ gəlir. Məsələn, əsər ki
tab halında nəşr olunur və onun çoxsaylı nüsxələri oxuculara satılır. Bu zaman 
alqı-satqı münasibəti yaranır ki, həmin münasibət əmlak münasibəti sayılır.

Müəlliflik hüququ ilə tənzimlənən şəxsi qeyri-əmlak və əmlak münasibətləri 
bir-biri ilə kompleks halında bağlıdır. Lakin şəxsi qeyri-əmlak münasibətləri 
əsas rola malikdir. Əmlak münasibəti məhz həmin münasibətdən törəyir və 
ondan asılıdır.

Müəlliflik
hüququnun
funksiyaları

funksiyalara aiddir:

Hüquq subinstitutu kimi müəlliflik hüququnun hansı rolu 
yerinə yetirməsi və oynaması onun funksiyalarında təza
hür edir1.

Müəlliflik hüququ beş funksiya yerinə yetirir. Həmin

Müəlliflik hüququnun funksiyaları barədə bax: Гражданское право Учебник. Том I /Под ред.
Е.А. Суханова. М ., 1998, с. 638-639.

• tanıtmaq funksiyası;
•  mühafizə etmək funksiyası;
•  müəyyən etmək funksiyası;
•  təmin etmək funksiyası;
•  müdafiə funksiyası.
Müəlliflik hüququnu tanıtmaq funksiyasının mahiyyəti ondan ibarətdir 

ki, əsəri yaradan şəxsə əsərin müəllifi sayılması və hesab edilməsi imkanı ve
rilmişdir. Müəllifin hüququ vardır ki, bu faktın, yəni əsərin müəllifi sayılması fak
tının tanınmasını başqa şəxslərdən tələb etsin. Deməli, şəxs yaratdığı əsərin 
müəllifi kimi tanınmaq hüququna (imkanına) malikdir. Bu hüquq isə əsərin 
özünün yaranması faktı ilə əmələ gəlir və əsərin dərc olunub-olunmamasın
dan, istifadə edilib-edilməməsindən asılı deyildir. Şəxsi əsərin müəllifi kimi ta
nımaq üçün hər hansı formal proseduranın yerinə yetirilməsi, əsərin dövlət 
orqanlarında qeydə alınması, xüsusi olaraq rəsmiləşdirilməsi və ya kiminsə ra
zılıq (icazə) verməsi tələb olunmur.

Müəlliflik hüququnu mühafizə etmək funksiyasının (qoruyucu funksi
yasının) mahiyyəti ondan ibarətdir ki, müəlliflik hüquq normaları elm, ədəbiy
yat və incəsənət əsərlərini hüquqi cəhətdən (fiziki cəhətdən yox) qoruyur. Bu, 
o deməkdir ki, əsər müəllifin razılığı (icazəsi) olmadan və ona haqq verilmə
dən istifadə edilə bilməz (məsələn, əsər nəşr oluna və ya başqa dilə tərcümə 
oluna bilməz və s.). Əgər müvafiq şəxs əsərdən müəllifin razılığı olmadan isti
fadə edərsə (məsələn, müəllifin icazəsi olmadan əsəri kitab halında çap edər
sə və s.), bu hal qanunsuz istifadə (hüquq pozuntusu) hesab ediləcəkdir. Bu
na görə də təqsirkar şəxsə müvafiq məsuliyyət tədbirləri tətbiq edilir.

Müəlliflik hüququ əsəri yarandığı andan öz mühafizə sferasına daxil 
edir. Buna görə də dərc edilən əsər də, dərc edilməyən əsər də müəlliflik hü
ququ ilə qorunur. Məhz bu səbəbdən əsərin əlyazması da müəlliflik hüququ
nun mühafizə sferasına aid edilir.

Müəlliflik hüquq normalarının əsəri qoruması həmin əsərin yaradıldığı 
dövlətin ərazisi ilə məhdudlaşır. Məsələ burasındadır ki, müəlliflik hüququ 
ərazi xarakterinə malikdir. Bu, onu ifadə edir ki, başqa dövlətin ərazisində 
əsər müəllifin razılığı (icazəsi) olmadan və ona haqq (qonorar) verilmədən sər
bəst şəkildə istifadə oluna bilər. Başqa sözlə desək, müəyyən bir dövlətin əra
zisində müəlliflik hüququ ilə qorunan əsər başqa dövlətin ərazisində mühafizə 
edilmir (qorunmur). Əsəri başqa dövlətin ərazisində qorumaq üçün beynəlxalq 
müqavilələrin (konvensiyaların), eləcə də ikitərəfli beynəlxalq sazişlərin bağ
lanması tələb edilir.

Digər tərəfdən müəlliflik hüquqlarının qorunması müddətlə məhdudlaşır, 
yəni müddətli xarakter daşıyır. Belə ki, müəlliflik hüquqları qanunda nəzərdə 
tutulan müddətdə qorunur. Bu müddət keçdikdən sonra onlar müəlliflik hüqu
qu ilə qorunmur.

Müəlliflik hüququnun müəyyən etmək funksiyasının mahiyyəti ondan 
ibarətdir ki, müəlliflik hüquq normaları əsərdən istifadənin hüquqi rejimini mü
əyyənləşdirir. Həmin normalara görə əsərdən istifadə olunan zaman müstəs
na hüquq rejimi tətbiq edilir. Həmin rejimin mahiyyəti isə ondan ibarətdir ki,

müəllifin və ya əsərə müəlliflik hüququnun digər sahibinin əsərdən hər hansı 
formada və üsulla istifadə etməyə müstəsna hüququ vardır (bu barədə müəl
liflik hüququ birbaşa göstəriş ifadə edir)1. Başqa hər hansı şəxsin belə hüququ 
yoxdur. Müəlliflik hüququ göstərir ki, qanunla qorunan əsərdən kim və hansı 
şərtlərlə istifadə edə bilər. Əsərdən başqa şəxslərin istifadəsi yalnız müəllifin 
və ya əsərə müəlliflik hüququnun digər sahibinin razılığı və icazəsi ilə müm
kündür. Əsərdən istifadə və onun barəsində sərəncam səlahiyyətləri ancaq 
həmin şəxslərə məxsusdur. Müəlliflik hüququ onları (müəllifi və s.) leqal (qa
nuni) inhisar hüququ ilə təmin edir ki, bu hüquq əsərdən istifadə üzrə müxtə
lif hərəkətlər etməyə imkan verir.

Müəlliflik hüququnun təmin etmək funksiyasının mahiyyəti ondan iba
rətdir ki, müəlliflik hüququ elm, ədəbiyyat və incəsənət əsərlərinin müəlliflərini 
bir sıra hüquqlarla təmin edir. Onlara müəlliflik hüquqları deyilir. Müəlliflik 
hüquqları elə subyektiv hüquqlardır ki, müəllif onları elm, ədəbiyyat və incəsə
nət əsərlərinin yaradılması nəticəsində əldə edir. Həmin hüquqlar həm şəxsi 
qeyri-əmlak xarakterli (məsələn, əsərin müəllifi kimi tanınmaq hüququ, müəlli
fin ad hüququ və s.), həm də əmlak (iqtisadi) xarakterli (məsələn, əsərin nüs
xələrini satmaq və ya satmağa icazə vermək və s.) ola bilər.

Müəlliflik hüququnun müdafiə funksiyası onda ifadə olunur ki, elm, ədə
biyyat və incəsənət əsərlərinin yaradılması nəticəsində müəllifin əldə etdiyi 
həm şəxsi qeyri-əmlak hüquqları, həm də əmlak (iqtisadi) hüquqları müdafiə 
olunur. Söhbət müəlliflik hüquqlarının hüquqi müdafiə ilə təmin olunmasından 
gedir. Belə ki, müəlliflik hüquqları pozulduğu və ya mübahisə edildiyi hallarda 
pozulmuş hüquqları bərpa etməyə (və ya mübahisə edilən hüquqları tanıma
ğa) yönələn tədbirlər tətbiq edilir. Bu tədbirlərin məcmusu müəlliflik hüquqları
nın müdafiəsi hesab edilir.

Müəlliflik hüququ göstərilən funksiyaları üzərinə düşən vəzifələri həyata ke
çirmək üçün yerinə yetirir. Hüquq ədəbiyyatında müəlliflik hüququnun iki əsas 
vəzifə daşıması göstərilir2. Onlardan biri stimullaşdırmaq (təkan vermək) 
vəzifəsi adlanır. Belə ki, müəlliflik hüququ elm, ədəbiyyat və incəsənət əsərlə
ri yaratmağa yönələn fəaliyyəti, yəni yaradıcılıq fəaliyyətini stimullaşdırmalıdır.

ikincisi isə şərait yaratmaq vəzifəsi adlanır. Belə ki, müəlliflik hüququ 
əsərdən cəmiyyətin mənafeyi (ictimai mənafe) naminə geniş istifadə etmək 
üçün şərait yaratmalıdır.

Müəlliflik hüququnun mahiyyəti onun prinsiplərində təzahür 
edir. Prinsiplər onun əsası sayılır. Müəlliflik hüququ məhz 

nuququnun özünün prinsiplərinə söykənir. Prinsiplər müəlliflik hüququ- 
Prms'P ərı nun ƏSas başlanğıcları və çıxış ideyalarını təşkil edir. 
Müəlliflik hüququnun prinsipləri birbaşa və konkret olaraq qanunda formula

' «Müəlliflik lıüququ və əlaqəli hüquqlar haqqında» qanunun 15-ci maddəsi.
’ Гражданское право. Учебник. Часть З/Под ред. А.П.Сергеева, Ю.К.Толстого. M ., 1999,с. 10.

edilmir. Lakin onlar qanunun bir çox normalarında ifadə olunur1. Məhz bu sə
bəbdən müəlliflik hüququnun prinsipləri imperativ olub, ümumməcburi (nor
mativ) qüvvəyə malikdir, hüquq normasında birbaşa göstəriş olmasa da tət
biq edilir. Digər tərəfdən prinsiplər müəlliflik hüquq normalarının təfsiri və tətbi
qi üçün əsasdır.

Müəlliflik hüququnun prinsipləri dedikdə, onun elə başlıca (çıxış) ide
yaları və əsas başlanğıcları başa düşülür ki, həmin başlanğıc və ideyalar 
adətən, birbaşa qanunda formula olunmasa da onun bir çox normaların
da ifadə edilir və buna görə də ümumməcburi qüvvəyə malik olur.

Müəlliflik hüququnun prinsiplərinə aiddir:
•  müəlliflik hüququnun tanınması prinsipi;
•  müəllifin əsərdən istifadəyə müstəsna hüququnun tanınması prinsipi;
•  müəlliflik hüquqlarının verilməsi və keçməsi prinsipi;
•  müəllifin şəxsi qeyri-əmlak hüquqlarının özgəninkiləşdirilməməsi prinsipi;
•  əsərdən sərbəst istifadə prinsipi.
Müəlliflik hüququnun tanınması prinsipi müasir müəlliflik hüququnun va

cib prinsipləri arasında aparıcı yer tutur. Bu prinsip bəzi xarici ölkələrin, məsə
lən, İspaniyanın müəlliflik hüququnda (əqli mülkiyyət haqqında 1987-ci il qanu
nunda) ifadə olunmuşdur.

Müəlliflik hüququnun tanınması prinsipinə görə əsəri yaradan şəxs onun 
müəllifi sayılır və həmin şəxs bu faktı digər şəxslərdən tələb edə bilər. Onun 
əsərin müəllifi kimi tanınması üçün yalnız bircə fakt -  əsərin yaradılması 
faktı kifayət edər. Bunun üçün əsərin qeydə alınması və ya hər hansı başqa 
üsulla rəsmiləşdirilməsi tələb olunmur. Bir sözlə, əsər yaradıldığı andan müva
fiq şəxs onun müəllifi kimi tanınır və müəlliflik hüququ əmələ gəlir.

Müəllifin əsərdən istifadə etməyə müstəsna hüququnun tanınması 
prinsipinə görə öz yaratdığı əsərdən istifadə olunacağı məsələsini (əsərin 
açıqlanması və açıqlanmaması və ya əsərin nüsxələrinin hazırlanması və ha- 
zırlanmaması və ya əsərin nüsxələrinin satılması və satılmaması və digər mə
sələləri) yalnız onun müəllifi həll edə bilər: əgər əsərdən istifadə olunacaqsa, 
nə vaxt, hansı formada və üsulla. Müəllifin yaratdığı öz əsərindən istifadə 
etməyə leqal (qanuni) inhisar hüququ vardır və bu hüquq tanınır.

Göstərilən prinsip bəzi xarici ölkələrin, məsələn, İsveçrənin hüquq doktrina
sında da ifadə olunmuşdur.

Müəlliflik hüquqlarının verilməsi və keçməsi prinsipi müəlliflik hüququ 
barədə qanunda ifadə olunmuşdur2. Bu prinsipə görə müəlliflik hüquqları mü
əllif müqavilələri üzrə verilir və vərəsəlik qaydasında (həm qanun üzrə vərəsə
lik qaydasında, həm də vəsiyyət üzrə vərəsəlik qaydasında) keçir. Müəlliflik 
hüquqları qanunda ifadə olunan göstərişə görə də keçə bilər (məsələn, xidmə-

' Müəlliflərdən prof. A .P.Sergeyevin dəqiq söylənilməyən belə bir fikri ilə razılaşmaq olmaz 
ki, guya müəlliflik hüququnun prinsipləri məcmu halında götürülmüş bütün müəlliflik hüquq 
normalarının təhlilindən irəli gəlir (Сергеев А.П. Право интеллектуальной собственности в 
Российской Федерации. Учебник. M ., I999, с. 21; Гражданское право. Учебник. ЧастьЗ/Под ред. 
А.П.Сергеева, Ю.К.Толстого. М ., 1998,с. 10).

2 «M üəlliflik hüququ və əlaqəli hüquqlar haqqında» Qanunun 28-ci maddəsi.

ti əsərdən istifadə hüquqları bu əsasa görə keçir). Özü də buradaca dərhal 
qeyd etməliyik ki, müəllifin yalnız əmlak (iqtisadi) hüquqları keçə bilər.

Müəllifin şəxsi qeyri-əmlak hüquqlarına gəldikdə isə göstərə bilərik ki, həmin 
hüquqlar nə müəllif müqavilələri üzrə verilir, nə də vərəsəlik qaydasında keçir.

Beləliklə, müəllifin əmlak hüquqlarının verilməsi ilə əsərdən istifadə hüququ 
özgəninkiləşdirilir, əsərin hüquqi taleyinə sərəncam verilir. Müəllif öz əsərinin 
hüquqi taleyini müəyyən etməkdə sərbəstdir. O, yaratdığı əsərə sərbəst şəkil
də sərəncam verə bilər. Buna görə də göstərilən prinsip müəllifin sərbəst şə
kildə öz əsərinin hüquqi taleyini müəyyən etmək prinsipi də adlanır.

Müəllifin şəxsi qeyri-əmlak hüquqlarının özgəninkiləşdirilməməsi 
prinsipi qanunda birbaşa ifadə olunan prinsiplərdəndir1. Bu prinsipə görə, 
müəllifin şəxsi qeyri-əmlak hüquqları (əsərin müəllifi kimi tanınmaq hüququ, ad 
hüququ və s.) bölünməz və özgəninkiləşdirilməz olub, əmlak (iqtisadi) hüquq
larından asılı olmayaraq müəllifə məxsusdur və əmlak hüququnun başqasına 
verildiyi hallarda da müəllifdə qalır. Deməli, müəllifin şəxsi qeyri-əmlak hüquq
ları özgəninkiləşdirilməsi qeyri-mümkün olan hüquqlardır. Bu isə müəllifin öz 
əsərinə tam («suveren») hüquqa malik olmasını ifadə edir.

Şəxsi qeyri-əmlak hüquqları müəllifin əqli əməyinin yaradıcı xarakterə malik 
olmasından irəli gəlir və onun şəxsiyyəti ilə qırılmaz surətdə bağlıdır. Buna gö
rə də həmin hüquqlar müddətsiz qorunaraq özgəninkiləşdirilmir.

Bəzi xarici ölkələrin, məsələn, Fransanın müəlliflik hüququnda müəllifin 
şəxsi qeyri-əmlak hüquqlarının özgəninkiləşdirilməməsi prinsipi əsas prinsip
lərdən biri hesab edilir5.

Əsərdən sərbəst istifadə prinsipinə görə, qanunda nəzərdə tutulan hal
larda müəlliflik hüquq normaları ilə qorunan əsərdən müəllifin (və ya müəlliflik 
hüququnun digər sahibinin) razılığı olmadan və müəllif qonorarı (haqqı) veril
mədən istifadə oluna bilər. Bu, qanunsuz istifadə olmadığına görə hüquq po
zuntusu sayılmır. Məsələn, hər hansı şəxs elmi və tədqiqat məqsədi ilə qanuni 
dərc edilmiş əsərdən sitat gətirə bilər.

Əsərdən sərbəst istifadə zamanı müəllifin şəxsi qeyri-əmlak hüquqlarına 
əməl olunmalıdır, bir sıra hallarda istifadə olunan əsərin müəllifinin adı mütləq
göstərilməlidir.

Qanun əsərdən sərbəst istifadə hallarının qəti və dəqiq siyahısını ve
rir3 *. Bu siyahını genişləndirmək olmaz. Həmin hallara aiddir: kitabxanalar, ar
xivlər və təhsil müəssisələri tərəfindən əsərlərin reprosurətinin çıxarılması halı; 
əsərlərdən informasiya, elmi, tədris və digər məqsədlər üçün istifadə halı; 
məhkəmə və inzibati işlərin aparılması üçün əsərin surətinin çıxarılması halı; 
rəsmi və dini mərasimlərdə, həmçinin dəfn mərasimlərində qanuni dərc edil
miş musiqi əsərlərinin kütləvi ifa edilməsi halı və s.

Əsərdən sərbəst istifadə prinsipi müəllifin sərbəst şəkildə öz əsərinin hüquqi 
taleyini müəyyən etmək hüququnu, onun yaratdığı əsərə sərbəst surətdə sərən
cam vermək səlahiyyətini məhdudlaşdırır. Beləliklə, qanunda xüsusi olaraq gös-

1 «M üəlliflik hüququ və əlaqəli hüquqlar haqqında» qanunun 14-cü maddəsi.
: Основные институты гражданского права зарубежных стран. М ., 1999, с. 429. 
’ «M üəlliflik  hüququ və əlaqəli hüquqlar haqqında» qanunun 17-24-cü maddələri.

tərilən hallarda müəlliflik hüququ ictimai mənafe üçün məhdudlaşa bilər.
Bunlardan əlavə, əsərin toxunulmazlığı prinsipini, müəlliflik hüquqlarının müd

dətsiz qorunması prinsipini və müəlliflik hüquqlarının müəyyən müddət ərzində 
qüvvədə olma prinsipini də müəlliflik hüququnun prinsiplərinə aid etmək olar.

Əsərin toxunulmazlığı prinsipinə görə, müəllifin yaratdığı əsər toxunul
mazdır və buna görə də onun mənasının dəyişməsinə, təhrif olunmasına və ya 
hər hansı digər formada yenidən işlənməsinə yol verilmir.

Müəlliflik hüquqlarının müddətsiz qorunması prinsipinə görə, müəllifin 
şəxsi qeyri-əmlak hüquqları (əsərin müəllifi kimi tanınması hüququ, ad hüququ 
və s.) müddətlə məhdudlaşdırılmadan, yəni müddətsiz qorunur. Məsələ bura
sındadır ki, əmlak hüquqlarından fərqli olaraq, müəllifin şəxsi qeyri-əmlak hü
quqları vərəsəlik üzrə keçmir. Müəllifin vərəsələri yalnız həmin hüquqların qo
runmasını həyata keçirə bilərlər və onların bu məsələ barəsindəki hüquqları 
müddətlə məhdudlaşdırılmır. Bir sözlə, müəllifin şəxsi qeyri-əmlak hüquqları
nın qorunması müddətsizdir.

Göstərilən prinsip qanun normasında ifadə olunmuşdur1.
Müəlliflik hüquqlarının müəyyən müddət ərzində qüvvədə olma prinsi

pinə görə, müəllifin əmlak (iqtisadi) hüquqları müddətsiz yox, müəyyən müd
dət ərzində qüvvədə olur. Belə ki, müəllifin şəxsi (qeyri-əmlak) hüquqlarından 
fərqli olaraq, onun əmlak hüquqlarının müəlliflik hüquq normaları ilə qo
runması müddətlidir. Qanunun müəyyən etdiyi ümumi qaydaya görə, müəlli
fin əmlak hüquqları əsərin yaradılması ilə yaranır, müəllifin bütün həyatı boyu 
və onun ölümündən sonra 70 il müddətində qüvvədə olur. Bu müddət ötüb 
keçdikdən sonra əsər müəlliflik hüquq normaları ilə qorunmur və həmin nor
maların hüquq mühafizə sferasına daxil edilmir. Buna görə də əsər ictimai va
ridata keçir və ümumxalq malı hesab edilir. Məhz bu səbəbdən istənilən şəxs 
müəllifin vərəsəsindən razılıq almadan və onlara müəllif qonorarı (haqqı) ödə
mədən əsərdən sərbəst şəkildə istifadə edə bilər2.

§ 2. Müəlliflik hüququnun mənbələri

Müəlliflik Hüquq subinstitutu kimi müəlliflik hüququ müxtəlif, çox- 
aanunvericilivi saylı hüquq normalarından təşkil olunmuşdur. Həmin 
4 y normalar xaricən ayrı-ayrı, cürbəcür normativ hüquqi

aktlarda (qanunlarda, prezident fərmanlarında, hökumət qərarlarında və s.) 
ifadə olunur ki, onların sistemi müəlliflik qanunvericiliyi adlanır. Müəlliflik qa
nunvericiliyi dedikdə, müəlliflik münasibətlərinin tənzimlənməsinə həsr edilən 
normativ aktların sistemi başa düşülür.

Müəlliflik qanunvericiliyi müəlliflik hüququnun əsas mənbəyidir. Onun əsa-

1 «M üəlliflik  hüququ və əlaqəli hüquqlar haqqında» qanunun 29-cu maddəsinin 2-cı bəndi
2 Rusiya Federasiyasında yazılan dərsliklərdə ümumiyyətlə, m üəlliflik hüququnun prinsiplərinə

[oxunulmur və bu məsələnin üstündən sükutla keçilir (məsələn, bax: Гражданское право. Учебник.
Том I/Под ред. Е.А.Суханова. М ., 1998; Гуев А Н. Гражданское право. Учебник. Том 3. 2003). Prof.
A.P.Sergeyevin isə bu məsələ barədə yazdıqlarını natamam hesab etmək lazımdır (Сергеев А.П. Право 
интеллектуальной собственности в Российской Федерации. Учебник. М .. 1999, с. 22-25; 
Гражданское право. Учебник. Часть З/Подрсд. А.П.Сергеева, Ю .К.Толстого. М „  1998. с. 10-13).

sını isə Azərbaycan Respublikasının Konstitusiyası təşkil edir. Konstitusi
yada ifadə olunan belə bir göstərişin müəlliflik hüququ baxımından xüsusilə 
əhəmiyyəti daha böyükdür müəlliflik hüququ qanunla qorunur (30-cu maddə
nin 2-ci hissəsi). Konstitusiyanın 51 -ci maddəsində isə yaradıcılıq azadlığı 
prinsipi ifadə olunmuşdur, hər kəsin yaradıcılıq azadlığı vardır.

Müəlliflik qanunvericiliyi sistemində Azərbaycan Respublikasının qanun
vericilik aktları (qanunları) başlıca rol oynayır. Söhbət hər şeydən əvvəl, 
Azərbaycan Respublikasının Mülki Məcəlləsindən gedir. Qanunda Mülki 
Məcəllənin müəlliflik qanunvericiliyinə daxil olması və aid edilməsi barədə 
göstəriş vardır1. Lakin Mülki Məcəllə müəlliflik qanunvericiliyinə şamil edilsə 
də, müəlliflik hüququnun bilavasitə mənbəyi kimi tanınmır. Ona görə ki, 
müəlliflik hüquq normaları Mülki Məcəllədən kənarda yerləşir və orada təmsil 
olunmur. Başqa sözlə desək, Mülki Məcəllədə müəlliflik münasibətlərini tən
zimləyən hüquq normalarına rast gəlmirik və belə normalar (müəlliflik hüquq 
normaları) nəzərdə tutulmur. Bundan fərqli olaraq müəlliflik hüquq normaları 
müstəqil bölmə halında (4-cü bölmədə) birləşərək köhnə 1964-cü il Mülki Mə
cəlləsinə daxil edilmişdi. Həmin normalar müfəssəl şəkildə müəlliflik münasi
bətlərini tənzimləyirdi.

Lakin Mülki Məcəllə müəlliflik hüququnun bilavasitə mənbəyi olmasa da 
onun müəyyən etdiyi ümumi qaydalar müəlliflik münasibətlərinə tətbiq edilir. 
Belə ki, əmlak münasibətləri ilə bağlı olan şəxsi qeyri-əmlak münasibətləri 
mülki hüququn nizamasalma predmetinə aiddir. Müəlliflik münasibətləri isə 
həmin münasibətlərin ayrıca qrupunu təşkil edir. Buna görə də Mülki Məcəllə
nin normalarından müəlliflik münasibətlərinin tənzimlənməsində geniş surətdə 
istifadə olunur.

Müəlliflik qanunvericiliyinə daxil olan qanunlar (qanunvericilik aktları) ara
sında müəlliflik münasibətlərini tənzimləmək baxımından «Müəlliflik hüququ 
və əlaqəli hüquqlar haqqında» qanun (1996) xüsusi rola malik olub, mərkə
zi yer tutur. Müəlliflik münasibətləri, yəni elm, ədəbiyyat və incəsənət əsərləri
nin yaradılması və istifadəsi ilə bağlı yaranan münasibətlər məhz bu qanunla 
nizama salınır. O, müəlliflik münasibətlərinin tənzimlənməsinə həsr edilən 
xüsusi qanundur.

Azərbaycan Respublikasında müəlliflik münasibətlərinin xüsusi qanunla 
tənzimlənməsi dünya təcrübəsinə və beynəlxalq ənənəyə uyğun gəlir. Belə ki, 
dünyanın əksəriyyət dövlətlərində elm, ədəbiyyat və incəsənət əsərlərinin ya
radılması və istifadəsi ilə bağlı yaranan münasibətlər, adətən, müəlliflik hüqu
qu barədə qanunla tənzimlənir. Almaniyada müəlliflik hüququ məsələləri iki 
əsas qanunvericilik aktı ilə tənzimlənir: «Müəlliflik və əlaqəli hüquqlar barədə» 
qanunla (1965); «Müəlliflik və əlaqəli hüquqların istifadəsi barədə» qanunla 
(1965)2.

İsveçrədə müəlliflik münasibətlərinin tənzimlənməsində iki akt böyük rol oy
nayır: «Müəlliflik hüququ və əlaqəli hüquqlar barədə» qanun (1992), «Müəlliflik

: «M üəlliflik hüququ və əlaqəli hüquqlar haqqında» qanunun 2-ci maddəsi. 
2 Bundesgesctz Blatt, 1965,1. S. 1273; S. 1294.

hüququ və əlaqəli hüquqlar barədə» ordonans (1993)1.
Fransada əsərlərin mühafizəsi və istifadəsi ilə bağlı münasibətlər «Ədəbi- 

bədii mülkiyyətin qorunması barədə» qanunla (1957) qaydaya salınır2.
«Müəlliflik hüququ və əlaqəli hüquqlar haqqında» qanun Polşa Respublika

sında da qəbul edilmişdir (1994)3. Bu qanun müəlliflik münasibətlərini tənzim
ləyən əsas aktdır.

Çexiyada ədəbiyyat, elm və bədii əsərlər haqqında qanun (müəlliflik qanu
nu) qəbul edilmişdir (1990)4. Bu qanun müəlliflik münasibətlərini hüquqi tənzi- 
metmənin əsas mənbəyi sayılır.

ABŞ-da müəlliflik münasibətləri Konstitusiyaya görə federal qanunvericiliklə 
tənzimlənir. 1976-cı ildə müəlliflik hüququ haqqında qanun qəbul edilmişdir5.

Bəzi ölkələrdə, məsələn, İspaniyada müəlliflik münasibətləri müəlliflik hü
ququ haqqında qanunla yox, əqli mülkiyyət barədə qanunla (1987) tənzimlə
nir6. Bu qanun müəlliflik hüququnun əsas hüquqi tənzimetmə mənbəyidir.

Azərbaycan Respublikasının müəlliflik hüququ barədə qanunu əsərlərin ya
radılması və qorunması ilə bağlı yaranan münasibətləri sivil qaydada tənzimlə
yir. Ona görə ki, bu qanun beynəlxalq standartlara uyğundur. Məsələ burasın
dadır ki, həmin qanun Ümumdünya Əqli Mülkiyyət Təşkilatının (ÜƏMT-nin) 
müəlliflik hüququ və əlaqəli hüquqlar barədə birtipli qanunu ilə üst-üstə düşür. 
Birtipli qanun isə hazırlanarkən Avropa və Amerika ölkələrində müəlliflik mü
nasibətlərini hüquqi tənzimetmə təcrübəsi nəzərə alınmışdır.

Azərbaycan Respublikasının müəlliflik hüququ barədə qanununda ÜƏMT-in 
birtipli qanununda ifadə olunan normaların əksəriyyəti təkrarlanır. Onlar özləri
nin strukturuna və konkret formullarına görə üst-üstə düşür.

Müəlliflik hüququ barədə qanundan başqa, bir sıra qanunvericilik aktları da 
müəlliflik münasibətlərinin tənzimlənməsində böyük rol oynayır. Buna görə də 
onlar müəlliflik qanunvericiliyinə daxildir. Söhbət reklam, mədəniyyət, memar
lıq fəaliyyəti, kinematoqrafiya və KİV haqqında qanunlardan gedir.

«Reklam haqqında» qanun (1997) reklama müəlliflik hüququnun olması 
barədə qayda nəzərdə tutur. Reklam müəlliflik hüququnun obyektləri sırasına 
aid edilir. Buna görə də reklama müəllif hüququ qorunur.

«Mədəniyyət haqqında» qanunda (1998) müəlliflik münasibətlərinə toxu
nan bir sıra normalar nəzərdə tutulmuşdur. Qanunda yaradıcılıq azadlığı, əqli 
əmək məhsullarına əqli mülkiyyət hüququ və digər məsələlər barədə vacib 
göstərişlər ifadə olunur.

«Memarlıq fəaliyyəti barədə» qanunda bir sıra elə normalar nəzərdə tu
tulmuşdur ki, bu normalar hüquqi xarakterli müəlliflik münasibətlərini tənzimlə
yir. Həmin qanuna görə memarlıq fəaliyyəti sahəsində müəlliflik hüququ yara-

' RS 2 3 11.
2 Гражданское, торговое и семейное право капиталистических стран. Сборник нормативных 

актов. Авторское право. M ., 1988, с. 28-IOO.
3 Driennie Usraw. 1994, № 24, nor. 83.
J Sbirka zakonu. 1990, № 247, c.4l.
5 US Code, title 17.
6 Основные институты гражданского права зарубежных стран. M .. I999. с. 434.

nır. Burada memarlıq layihəsi müəllifinin həm əmlak xarakterli, həm də şəxsi 
qeyri-əmlak xarakterli hüquqları nəzərdə tutulur.

«Kinematoqrafiya haqqında» qanun (1998) müəlliflik münasibətlərini tən
zimləyən bir sıra normalar nəzərdə tutur. Qanuna görə kinematoqrafiya sahə
sində müəlliflik hüququ yaranır və bu hüquq müəlliflik qanunvericiliyinə uyğun 
olaraq həyata keçirilir.

«Kütləvi informasiya vasitələri haqqında» qanunu (1999) müəlliflik qa
nunvericiliyinə aid etmək üçün tam əsas vardır. Belə ki, bu qanunda hüquqi 
xarakterli müəlliflik məsələlərinə həsr edilən bir sıra normalar nəzərdə tutul
muşdur.

Müəlliflik qanunvericiliyi sisteminə həm də Azərbaycan Respublikasının 
qanun qüvvəli aktları da daxildir. Söhbət ilk növbədə, prezident fərmanla
rından, habelə Nazirlər Kabinetinin qərarlarından gedir. Bunlardan əlavə, 
müəlliflik qanunvericiliyinə Azərbaycan Respublikası Müəlliflik Hüquqları
Agentliyinin normativ aktları da aiddir. Mərkəzi icra hakimiyyəti orqanı olan, 
habelə müəlliflik hüququ sahəsində dövlət siyasətini həyata keçirən Müəllif 
Hüquqları Agentliyi öz səlahiyyəti daxilində əlaqədar təşkilatlar və idarələr 
üçün yerinə yetirilməsi məcburi olan qərar, təlimat və izahatlar vermək hüqu
quna malikdir1.

Məhkəmə praktikası, presedent hüququ və mülki hüquq elmi (doktri
nası) normativ əhəmiyyət kəsb etmir, ümumməcburi qaydalar (normalar) mü
əyyənləşdirmir. Buna görə də onlar müəlliflik hüququnun mənbəyi hesab olun
mur. Ali Məhkəmənin rəhbər izahatlarına və qərarlarına (plenum qərarla
rına) gəldikdə qeyd edə bilərik ki, onlar məhkəmələr, proses iştirakçıları və 
ümumiyyətlə, qanun tətbiq edən istənilən subyekt üçün məcburidir. Lakin bun
lara baxmayaraq, Ali Məhkəmə hüquq norması yaratmaq səlahiyyətinə malik 
deyildir. Buna görə də onun rəhbər izahat və qərarları müəlliflik hüququnun 
mənbəyi sayıla bilməz2.

Lakin buna baxmayaraq, Ali Məhkəmənin rəhbər qərarlarının müəlliflik qa
nunvericiliyinin praktikada tətbiqi zamanı böyük əhəmiyyəti vardır. Məsələn, 
SSRİ Ali Məhkəməsi Plenumu məhkəmələr tərəfindən müəlliflik qanunvericili
yinin tətbiqi barədə qərar qəbul etmişdir3. Bu qərar indi də əhəmiyyətini itirmə
yərək öz aktuallığını saxlayır. Belə ki, məhkəmələr öz praktiki fəaliyyətlərində 
həmin qərara əsaslanır, onu əldə rəhbər tuturlar.

Təəssüfləndirici haldır ki, indiyə kimi Azərbaycan Respublikasının Ali Məh
kəməsi müəlliflik qanunvericiliyinin tətbiqi praktikası barədə xüsusi qərar qəbul 
etməmişdir.

' Azərbaycan Respublikası Müəlliflik Hüquqları Agentliyi haqqında Əsasnamənin 3-cü hissəsinin l-
ci bəndi.

" Prof. A.P.Sergeyev isə A li Məhkəmənin rəhbər qərar və izahatlarını müəlliflik hüququnun 
mənbəyi hesab edir (Гражданское право. Учебник. Часть З/Под ред. А.П.Сергеева, Ю.К.Толстого. 
М ., 1998, с. 3 1: Сергеев А.П. Право интеллектуальной собственности в Российской Федерации.
Учебник. М ., 1999, с. 79).

’ Постановление Пленума Верховного Суда СССР от 18 апреля 1986 г. и «О применении 
судами законодательства при рассмотрении споров, возникающих из авторских правоотноше- 
ний»//Бюллетснь Верховного Суда СССР. I986 г., Kül, с. 19.

Beynəlxalq müqavilələr 
müəlliflik hüququnun 

mənbəyi kimi

Beynəlxalq müqavilələr (konvensiyalar) müəllif
lik hüququnun əsas mənbə növlərindən biri sa
yılır. Söhbət Azərbaycan Respublikasının iştirak
çısı olduğu beynəlxalq hüquqi aktlardan gedir.

Beynəlxalq müqavilələrin (konvensiyaların) müəlliflik münasibətlərinin 
tənzimlənməsində əhəmiyyəti və rolu son dərəcə böyükdür. Ona görə ki, onla
rın hüquqi qüvvəsi Azərbaycan Respublikasının daxili (milli) müəlliflik qanun
vericiliyinin hüquqi qüvvəsindən üstündür. Məhz bu səbəbdən Azərbaycan 
Respublikasının iştirakçısı olduğu beynəlxalq müqavilələrdə nəzərdə tutulan 
qaydalar müəlliflik qanunvericiliyində müəyyən edilmiş normalardan fərqli ol
duqda, beynəlxalq müqavilələrin qaydaları tətbiq edilir1.

Ədəbi və bədii əsərlərin qorunması barədə Bern konvensiyası müəlliflik 
hüququ sahəsində əsas çoxtərəfli beynəlxalq müqavilələrdən biridir. Konvensi
ya 9 sentyabr 1886-cı il tarixdə qəbul edilmişdir. Hal-hazırda onda 148 dövlət iş
tirak edir. Azərbaycan Respublikası da həmin konvensiyanın iştirakçısıdır.

Bern konvensiyasının əsas məqsədi müəllifin ədəbi və bədii əsərləri ba
rəsində olan hüquqlarını səmərəli və vahid şəkildə qorumaqdan ibarətdir. Onu 
imzalayan ölkələr müəllifin hüquqlarını qorumaq üçün Bern İttifaqı yaratdılar. 
Bern konvensiyası bu ittifaqın hüquqi əsasıdır.

Bern konvensiyası üç prinsipə əsaslanır. Bunlardan biri milli rejim prinsipi 
adlanır. Bu prinsipə görə Bern İttifaqının üzvü olan ölkədə yaradılan əsər bü
tün başqa üzv ölkələrində eyni qaydada qorunur. İkinci prinsip avtomatik mü
hafizə prinsipidir. Bu prinsipə görə milli rejim hər hansı formal şərtdən asılı 
deyildir, yəni əsər avtomatik surətdə qorunur və formal qeydiyyat şərtlərindən 
və s. asılı deyildir. Üçüncü prinsip isə mühafizənin asılı olmaması prinsipi 
adlanır. Bu prinsipə görə iştirakçı dövlətlərdə əsər yarandığı ölkədə mühafizə 
edilməsindən asılı olmayaraq qorunur.

Bern konvensiyasının bir sıra müddəaları (müəlliflik hüququnun qüvvədə ol
ma müddəti, müəllifin müstəsna hüquqları və s.) Azərbaycan Respublikasının 
müəlliflik hüququ barədə qanununda təkrarlanır.

Müəlliflik hüququ barədə Ümumdünya (Cenevrə) konvensiyası müəllif
lik münasibətlərini tənzimləyən ikinci əsas çoxtərəfli beynəlxalq sazişdir. Kon
vensiya 1952-ci ildə Cenevrədə imzalanmışdır. Onda indiyə kimi 97 dövlət işti
rak edir. Azərbaycan Respublikası da konvensiya iştirakçısıdır.

Ümumdünya konvensiyası tənzimetmə predmetinə görə Bern konvensiya
sını təkrarlayır. Ümumdünya konvensiyası da milli rejim prinsipindən çıxış edir. 
Milli rejim haqqında qayda Ümumdünya konvensiyasının əsas qaydasıdır. La
kin göstərilən konvensiyalar arasında müəyyən fərqli cəhətlər də vardır. Məsə
lən, Bern konvensiyasında müəllifin bir neçə səlahiyyəti nəzərdə tutulduğu 
halda, Ümumdünya konvensiyası onun yalnız xüsusi olaraq bircə səlahiyyətini 
-  əsəri tərcümə etdirmək səlahiyyətini tənzimləyir. Müəllifin ölümündən sonra 
müəlliflik hüquqlarının qüvvədə olma (qorunma) müddəti əgər Bern konvensi
yası üzrə 50 ildirsə, Ümumdünya konvensiya üzrə 25 il müəyyənləşdirilir.

1 «Müəlliflik hüququ və əlaqəli hüquqlar haqqında» qanunun 2-ci maddəsi.

Ümumdünya konvensiyanın bəzi normaları, məsələn, müəlliflik hüququnu 
qoruma nişanı barədə norması Azərbaycan Respublikasının müəlliflik hüququ 
barədə qanunu tərəfindən qəbul edilmişdir1.

Əqli mülkiyyət hüququnun ticarət aspektləri barədə saziş (15 aprel 1994) 
müəlliflik hüququna toxunan beynəlxalq müqavilələrdən biridir. Onun qısaldılmış 
adı TRİPS-dir2. TRİPS sazişi 1 yanvar 1995-ci il tarixindən qüvvəyə minmişdir. 
O, tariflər və ticarət haqqında Baş Sazişin (GATT -  the General Agreement of 
Tariffs and Trade) Uruqvay danışıq raundu çərçivəsində bağlanmışdır.

TRİPS sazişi Ümumdünya Ticarət Təşkilatının (ÜTT-nin) bütün üzvləri üçün 
məcburidir (onun 141 üzvü vardır. Gürcüstan, Qırğızıstan, Estoniya və Latviya 
onun üzvüdür).

TRİPS sazişi ÜTT-yə daxil olmaq istəyən dövlətlərin əqli mülkiyyət qanun
vericiliyinə aid tələblər müəyyənləşdirir. Bu dövlətlər sırasına Azərbaycan 
Respublikası da aiddir. 36 dövlət (Litva, RF, Belorusiya, Özbəkistan, Qazaxıs
tan və digərləri) o cümlədən Azərbaycan Respublikası ÜTT-yə daxil olmaq 
üçün danışıqlar aparır.

Müəlliflik hüququ TRİPS sazişinin predmet tərkibinə daxil olan məsələlər
dən biridir. O, adətən, əqli mülkiyyət hüququna aid olan geniş spektrli hüquq
lar tənzimləyir ki, müəlliflik hüququ onun tərkibinə daxildir. Bu baxımdan 
TRİPS sazişini müəlliflik hüququnun mənbəyi hesab etmək olar. Saziş ilk dəfə 
çoxtərəfli beynəlxalq praktikada iştirakçı dövlətlərin üzərinə belə bir öhdəlik 
qoyur ki, onlar əqli mülkiyyət hüquqlarını istənilən pozuntudan müdafiə etmə
yin və qorunmağın beynəlxalq standartlarına, habelə mübahisələrin həll olun
ma qaydalarına əməl etsinlər.

Ümumdünya Əqli Mülkiyyət Təşkilatının (ÜƏMT-in) müəlliflik hüququ
üzrə müqaviləsi də müəlliflik hüququna həsr edilən beynəlxalq sazişlərdən 
biridir. Bu müqavilə 20 dekabr 1996-cı ildə Cenevrədə bağlanmış, 6 mart 
2002-ci il tarixində qüvvəyə minmişdir. Müqavilənin indiyə kimi 35 dövlət işti
rakçısıdır. Azərbaycan Respublikası hələlik müqavilədə iştirak etmir. Müqavilə 
xüsusi olaraq müasir dövrdə müəlliflərin hüquqlarının qorunmasının ayrı-ayrı 
cəhətlərinə, o cümlədən İnternet şəbəkəsində müəlliflik hüquqlarının mühafi
zəsinə həsr edilmişdir. Buna görə də Azərbaycan Respublikasının müqaviləyə 
qoşulması vacib və əhəmiyyətli olan məsələdir.

Bunlardan əlavə, Azərbaycan Respublikası ÜƏMT-i təsis edən konvensi
yanın iştirakçısıdır. Bu konvensiya müəlliflik hüququnun obyektlərini (elm, 
ədəbiyyat və incəsənət əsərlərini) əqli mülkiyyət hüququnun obyektləri sırası
na aid edir. Konvensiyaya görə elm, ədəbiyyat və incəsənət əsərlərinə aid 
olan hüquq əqli mülkiyyət hüquqlarından biridir. Söz yox ki, müəlliflik hüququ 
məsələlərini tənzimləmək baxımından onun rolu və əhəmiyyəti böyükdür.

Azərbaycan Respublikası üçün 12 MDB dövləti arasında bağlanmış regio
nal xarakterli müəlliflik hüququ və əlaqəli hüquqların qorunması sahəsin
də əməkdaşlıq barədə sazişin (1995) xüsusi əhəmiyyəti vardır. Azərbaycan

' «M üollillik hüququ və əlaqəli hüquqlar haqqında» qanunun 8-ci maddəsinin 2-ci bəndi. 
: İngiliscə: Agreement on Trade -  Related Aspects oflntellectual Property Rights.

Respublikası həmin sazişin iştirakçısıdır. Saziş MDB dövlətlərinin Ümumdünya 
(Cenevrə) konvensiyasına münasibətini müəyyən edərək göstərir ki, həmin 
konvensiya onlar (MDB dövlətləri) üçün qüvvədədir.

işgüzar dövriyyə adətlərini müəlliflik hüququnun mənbə növlərindən biri 
hesab etmək olar. Belə ki, əgər elm, ədəbiyyat və incəsənət əsərlərinin istifa
dəsi ilə bağlı sahibkarlıq fəaliyyəti həyata keçirilərsə, onda həmin fəaliyyətə iş
güzar dövriyyə adətlərinin tətbiqi mümkündür.

§ 3. Müəlliflik hüquq münasibətinin obyekti

Əsər müəlliflik Bildiyimiz kimi, hüquq subinstitutu kimi müəlliflik 
hüquqmünas'ibətinin hüququnun əsas «işi» əsərlərin yaradılmas, və is- 

obvekti kimi tıfadəsı ilə bağlı əmələ gələn münasibətləri (müəl
liflik münasibətlərini) tənzimləməkdən ibarətdir. Bu 

münasibətlər hüquq normaları ilə tənzimlənərək hüquqi forma alır ki, həmin 
forma müəlliflik hüquq münasibətləri adlanır.

Əlbəttə, obyektsiz nə mülki hüquq münasibəti, nə də onun bir növü sayılan 
müəlliflik hüquq münasibəti yarana və mövcud ola bilər. Bəs, müəlliflik hüquq 
münasibətinin obyekti nədən ibarətdir? Qeyd etmək lazımdır ki, müəlliflik hü
quq münasibəti müəllifin əsər yaratma faktı ilə əmələ gəlir. Məlum məsə
lədir ki, əgər əsər yaradılmazsa, müəlliflik hüquq münasibəti də əmələ gələ 
bilməz. Müəlliflik hüquq münasibəti məhz əsər barəsində yaranır. Məhz əsərin 
yaradılması nəticəsində onun müəllifi həm şəxsi qeyri-əmlak xarakterli, həm 
də əmlak (iqtisadi) xarakterli bir sıra subyektiv hüquqlar əldə edir.

Dediklərimizdən belə nəticəyə gələ bilərik ki, müəlliflik hüquq münasibə
tinin obyektini əsər təşkil edir. Əsər daha dəqiq söyləsək, müəlliflik hüquq 
münasibətinin elementlərindən biri sayılan subyektiv hüququn (əsərin müəllifi
nin həm əmlak xarakterli, həm də şəxsi qeyri-əmlak xarakterli hüquqlarının) 
obyekti hesab olunur. Buna görə ona çox vaxt hüquq ədəbiyyatında müəlliflik 
hüququnun obyekti deyilir1. Müəlliflik hüququnun obyekti əsər hesab edilir2.

Əsərin müəlliflik hüququnun obyekti olması onu bildirir ki, o, hüquq su
binstitutu kimi müəlliflik hüququ (müəlliflik hüquq normaları) ilə qorunur (söh
bət hüquqi cəhətdən mühafizədən gedir). Əsərin müəlliflik hüququ ilə qo
runması isə o deməkdir ki, əsərdən müəllifin razılığı (icazəsi) olmadan və ona 
qonorar (haqq) vermədən sərbəst şəkildə istifadə etmək olmaz. Əsər müəlliflik 
hüququ (müəllifin hüquq normaları) ilə qorunan obyekt olub, onu hüquqi mü
hafizə sferasına daxildir.

. Qüvvədə olan müəlliflik qanunvericiliyi əsərin leqal
Əsərin an ayışı (normativ) tərifini vermir. Müəlliflik hüququna həsr edi-

və əsas  ̂ |ən beynəlxalq müqavilələrdə (Bern konvensiyası,
y y  Ümumdünya konvensiya, TRİPS sazişi və digər müqa

vilələrdə) də əsərin tərifini müəyyən edən hər hansı normaya rast gəlmirik.

1 Məsələn, bax: Мэггс П.Б.. Сергеев Л.П. Интеллектуальная собственность. М ., 2000, с. 200; 
Гуев А.П. Гражданское право. Учебник. Том 3. М „ 2003, с. 175; Гражданское право. Учебник. Том 
1/Под ред. Е Л . Суханова. М ., 1988, с. 640.

2 Ант имоновБ.С.. ФдейщицЕ.А. Авторское право. М ., 1957.

Buna görə də mülki hüquq elmində (doktrinasında) müəlliflik hüququ barədə 
yazan alimlər əsərin uğurlu və münasib elmi (doktrinal) tərifini verməyə cəhd 
göstərirlər1. Bu nəzəriyyələr arasında sovet dövrünün müəllifi V.I.Serebrovski- 
nin təklif etdiyi elmi anlayış daha geniş yayılmışdır2. Müəlliflərin əksəriyyəti 
məhz bu anlayışdan istifadə edirlər3.

Əsərə elmi (doktrial) anlayış verməmişdən əvvəl əsərin əsas xüsusiyyətləri
ni və müəlliflik hüququnun obyekti kimi onun başlıca əlamətini müəyyənləşdir
mək lazımdır. Əsər müəllifin təfəkkür-beyin (əqli) fəaliyyətinin məhsuludur. Bu
na görə də, o, müəllifin əqli (yaradıcılıq) fəaliyyət nəticəsi sayılır.

Müəllifin əqli (yaradıcılıq) fəaliyyət nəticəsi ideyalarda, fikirlərdə və obraz
larda təzahür edir. Söhbət elmi-texniki ideya və fikirlərdən, ədəbi-bədii obraz
lardan gedir. Deməli, əsər ədəbi-bədii obrazlardan, elmi-texniki fikir və 
ideyalardan ibarətdir.

Əsəri təşkil edən obraz, fikir və ideyalar insan beyninin (əqlinin) məhsulu
dur. İnsan beyni (əqli) yalnız qeyri-maddi məhsullar hazırlayır. Deməli, əsər 
qeyri-maddi nemətdir. Buna görə də ona əşya kimi sahiblik və yiyəlik etmək, 
onu fiziki cəhətdən əldə etmək qeyri-mümkündür. Məhz bu səbəbdən əsər 
başqa şəxslər tərəfindən başa düşülmür, dərk edilmir və qavranılmır. Belə hal
da söz yox ki, əsər mövcud olmur, ictimai əhəmiyyət kəsb etmir, cəmiyyət 
üzvləri tərəfindən dərk olunmur və praktiki olaraq onun hüquqi cəhətdən qo
runması lazım gəlmir. Başqa şəxslər tərəfindən dərk olunması üçün əsər hök- 
mən hər hansı obyektiv formada ifadə olunmalıdır. Söhbət əsəri ifadə 
edən formadan gedir.

Obyektiv forma dedikdə, əsərin maddi daşıyıcısı olan əşya (maddi) forma
sı başa düşülür. Məsələn, əsərin əlyazması onun obyektiv forması hesab edi
lir. Əsərin əlyazması imkan verir ki, başqa şəxslər əsəri başa düşsün, dərk et
sin və qavrasın. Deməli, əsərin obyektiv forması əsərin ifadə olunduğu maddi 
daşıyıcısı deməkdir.

Əsər dedikdə, hər hansı obyektiv formada ifadə olunan elə elmi-texni
ki ideyalar və ədəbi-bədii obrazlar başa düşülür ki, həmin forma müəlli
fin yaradıcılıq (əqli) fəaliyyətinin nəticələrinin digər şəxslərin başa düş
məsinə, qavramasına və dərk etməsinə imkan verir. O, müəllifin yaradıcılıq 
fəaliyyətinin obyektiv formada ifadə olunan nəticəsidir4.

Əsər onu yaradan müəllifin şəxsiyyətindən ayrılmazdır. Çünki o, beyin (əql) 
məhsulu olub, ideya və obrazlardan ibarətdir. İdeya və obrazları müəllifin şəx
siyyətindən ayırmaq qeyri-mümkündür. Məhz bu səbəbdən əsərin özünü öz- 
gəninkiləşdirmək olmaz. Onun hər hansı bir mülki-hüquqi əqdin (məsələn, al-

' Məsələn, bax: Гордон M.B. Советское авторское право. M ., I955, с. 59; Гаврилов Э.П. 
Авторское право. M ., I988, с. I0.

2 Серебровский В.И. Вопросы советского авторского права. М „ 1956, с. 32.
3 Məsələn, bax: Сергеев А.П. Право интеллектуальной собственности в Российской Федера- 

пии. Учебник. М ., 1999. с. 108; Гражданское право. Учебник. Часть З/Под ред. А.П.Сергеева, 
Ю .К  Толстого. М ., 1998, с. 52; Allahverdiyev S.S. Müəlliflik hüququ və patent hüququ. Bakı. 2000.

ä Г аврилов Э.П. Комментарий к закону Российской Федерации. «Об авторском праве и 
смежных правах». М ., 1996, с. 25. 32.

146

Əsərin hüquqi 
cəhətdən mühafizə 
(qorunma) edilmə 

şərtləri

qı-satqının, bağışlamanın, dəyişmənin, vəsiyyətin və s.) predmeti olması istis
na edilir. İdeya və obrazlara fiziki cəhətdən yiyəlik etmək mümkün olmadığına 
görə əsərə mülkiyyət hüququnun sahiblik səlahiyyətini tətbiq etmək olmaz.

Yalnız əsərdən istifadə hüququ özgəninkiləşdirilə bilər. Belə halda 
əsərdən istifadə hüququ müəllif müqaviləsi əsasında başqa şəxslərə verilir.

Müəlliflik hüquq normaları (müəlliflik hüququ) əsəri 
hüquqi cəhətdən yalnız o halda mühafizə edə bilər 
ki, həmin əsər müəlliflik qanunvericiliyində müəyyən 
edilən tələblərə cavab versin. Həmin tələblər əsərin 
hüquqi mühafizə (qorunma) şərtləri adlanır. Məhz bu 

şərtlərə uyğun gələn əsər müəlliflik hüququnun obyekti sayılır və qorunma qa
biliyyətli olur. Məhz həmin şərtlər müəlliflik hüququnun obyekti kimi əsərin 
mövcud olmasını təmin edir.

Əsərin hüquqi mühafizə (qorunma) şərtləri dedikdə, müəlliflik qanun
vericiliyinin nəzərdə tutduğu elə tələblər başa düşülür ki, bu tələblər 
əsərin müəlliflik hüquq normaları ilə qorunmasını təmin edir.

Müəlliflik qanunvericiliyi əsərin hüquqi cəhətdən mühafizə edilməsi (qorun
ması) üçün üç şərt müəyyən edir1. Həmin şərtlərə aiddir:

•  birinci şərtə görə, əsər yaradıcılıq fəaliyyətinin nəticəsi olmalıdır;
•  ikinci şərtə görə, əsər hər hansı bir obyektiv formada ifadə edilməlidir.
•  üçüncü şərtə görə əsər insan fəaliyyətinin elm, ədəbiyyat və incəsənət ki
mi sahələrinə aid olmalıdır.
Hər üç şərtə cavab verən və uyğun gələn əsər müəlliflik hüquq normaları

nın (müəlliflik hüququnun) hüquqi mühafizə obyekti sayılır, həmin normaların 
qoruma sferasına daxil edilir. Həmin şərtlər mövcud olduqda əsər müəlliflik 
hüququnun obyekti kimi tanınır. Buna görə göstərilən şərtlər müəlliflik hüququ
nun obyekti kimi əsərin əlamətləri sayılır. Digər tərəfdən onlar əsərin qorun
ma qabiliyyətli olmasının meyarlarıdır. Buna görə həmin şərtlərin (əlamət
lərin, meyarların) hər hansı birindən məhrum olan fəaliyyət nəticəsi (məhsulu) 
müəlliflik hüququnun obyekti kimi əsər sayılmır, qorunma (mühafizə olunma) 
qabiliyyətini itirir.

Əsərin əlamətləri dedikdə, qanunda nəzərdə tutulan elə meyarlar (şərtlər) 
başa düşülür ki, bu meyarlar (şərtlər) onun müəlliflik hüquq normaları (müəllif
lik hüququ) ilə qorunmasını təmin edir.

Əsər yaradıcılıq Müəlliflik qanunvericiliyi birbaşa göstərir ki, əsər
fəaliyyətinin nəticəsi yaradıcılıq fəaliyyətinin nəticəsi, yəni yaradıcı- 

(məhsulu) kimi H  məhsulu olmalıdır. Belə ki, müəllifin yaratdığı 
nəticə (məhsul) yaradıcılıq əsəri olmalıdır. Bu şərtə 

cavab verən nəticə (məhsul) müəlliflik hüquq normaları (müəlliflik hüququ) ilə 
qorunur və müəlliflik hüququnun obyekti kimi əsər hesab edilir. Yaradıcılıq, de
məli, əsərin qorunma qabiliyyətli olması şərtlərindən (əlamətlərindən) biridir. 
Başqa sözlə desək, yaradıcılılıq əlaməti əsərin müəlliflik hüquq normaları ilə

' «M üəlliflik hüququ və əlaqəli hüquqlar haqqında» qanunun 5-ci maddəsinin l-ci bəndi. 
’ «M üəlliflik hüququ və əlaqəli hüquqlar haqqında» qanunun 5-ci maddəsinin l-ci bəndi.

qorunması üçün əsas meyarlardan biridir (bir sıra ölkələrin qanunvericiliyi oriji
nallığı (qəribəliyi) əsərin müəlliflik hüquq normaları ilə qorunmasının əsas şərti 
hesab edir). Amma müəlliflik qanunvericiliyi yaradıcılığa nə leqal anlayış verir, 
nə də onun əsas göstəricisini müəyyən edir. Buna görə də mülki hüquq elmi 
(doktrinası) yaradıcılığa elmi anlayış verilməsinə xüsusi diqqət yetirir. Bu mə
sələ xüsusən də sovet dövrünün alimlərinin diqqət mərkəzində olmuşdur. Belə 
ki, yaradıcılığa V.I.Serebrovski1, O.S.loffe2, E.P.Qavrilov3, I.V.Savelyeva4, 
V.R. İonas5 6 və digər sivilist müəlliflər tərəfindən sovet dövrünün hüquq ədə
biyyatı səhifələrində müxtəlif təriflər verilməsinə rast gəlirik. Bu təriflər yaradı
cılıq kimi mürəkkəb xarakterli bir anlayışın mahiyyətini başa düşmək baxımın
dan əhəmiyyətlidir.

Yaradıcılıq dedikdə, müəllifin elə bir əqli fəaliyyəti başa düşülür ki, bu 
fəaliyyət nəticəsində keyfiyyətcə yeni -  əvvəllər mövcud olmayan məh
sul yaranır.

Yaradıcılığın (yaradıcılıq fəaliyyətinin) əlaməti (meyarı) barədə alimlər yekdil 
fikir söyləmirlər. Onların bu məsələ barədə mövqeləri müxtəlif olub, üst-üstə 
düşmür5. Mülki hüquq elmində indiyə kimi yaradıcılığın (yaradıcılıq fəaliyyəti
nin) hamılıqla qəbul edilən əlaməti (meyarı) müəyyən edilməmişdir. Amma bu
na baxmayaraq sivilist alimlər arasında belə fikir geniş yayılaraq üstünlük təş
kil edir ki, yenilik yaradıcılığın əlamətidir, göstəricisidir. Beləliklə, yaradıcı
lıq müəlliflik hüquq normaları (müəlliflik hüququ) ilə qorunan əsərin, yenilik isə 
yaradıcılığın özünün əlaməti (meyarı) sayılır.

Yenilik dedikdə, məzmun və ideya cəhətdən və ya forma baxımından və 
yaxud da həm məzmun-ideya, həm də forma cəhətdən əsərin təzə olması ba
şa düşülür.

Bəzən orijinallıq (başqasına oxşamamaq), təkrarolunmazlıq və nadirlik 
kimi əlamətlər yaradıcılığın göstəriciləri (meyarları) hesab edilir. Düzdür, 
müəllifin yaradıcılıq fəaliyyətinin nəticəsi -  yaradıcılıq əsəri həmin əlamətlərlə 
xarakterizə olunur. Əsərlər bir-birindən məhz göstərilən əlamətlərə görə fərq
lənir. Lakin onları yaradıcılığın (yaradıcılıq fəaliyyətinin) müstəqil əlamətləri 
(göstəriciləri) hesab etmək olmaz. Məsələ burasındadır ki, göstərilən əlamət
lər «yenilik» kimi ümumiləşdirilmiş anlayışın ifadə formaları sayılır. «Ori
jinallıq», «nadirlik» və «təkrarolunmazlıq» bir-birləri ilə həddən ziyadə yaxın

1 Серебровский В.И. Вопросы советского авторского права. М ., 1956, с. 34.
■ Ио(!)фе О С . Советское гражданское право. Курс лекций. Часть 3. Л., 1965, с. 5.
J Гаврилов Э.А. Советское авторское право. М ., 1984, с. 83.
'  Савелева И В . Правовое регулирование отношений в области художественного творчества. 

М „ 1986, с. 22.
5 Ионас В.Я. Произведения творчества в гражданском праве. М ., 1972, с. 11-25.
6 Məsələn bax: Ионас В.Я. Критерий творчества в авторском праве и судебной практике. М „  

1967; Сергеев А.П. Авторское право России. СПб, 1994, с. 39-41; Макагонова Н.В. Авторское 
право. М „ 2000, с. 42-43.

Иоффе О С. Советское гражданское право. Курс лекций. Часть 3. Л „ 1965, с. 8; Гаврилов 
Э.П. Советское авторское право. Основные положения. Тенденции развития. М ., 1984, с. 60; 
Гражданское право. Учебник. Часть З/Под ред. А.П.Сергеева, Ю.К.Толстого. М ., 1998, с.ЗЗ; 
Макагонова И.В. Авторское право. Учбснос пособие. М ., 2000, с. 46.

olub, qohum anlayışlar kimi tanınır və yenilik əlamətinin mahiyyətinin ifadə 
olunmasına xidmət edir.

Hər bir əqli fəaliyyət məhsulu (nəticə) müəllifin fərdi yaradıcılıq üslubunu, 
tərzini və onun xüsusiyyətlərini əks etdirir. Bunun nəticəsində həmin məhsul 
fərdi olub, prinsip etibarı ilə təkrarolunmazdır.

Yaradıcılığın (yaradıcılıq fəaliyyətinin) yenilik əlaməti hər hansı təqlid etmə
ni, yamsılamağı, köçürməni, «piratlığı», «ədəbi quldurluğu», plagiatlığı (ədəbi 
oğurluğu) istisna edir və həmin hallarla bir araya sığmır. Əgər həmin hallardan 
biri müəyyən edilərsə, onda yenilik kimi əlamətdən danışmaq olmaz. Buna gö
rə də yenilik əlaməti əqli fəaliyyət nəticəsinin müstəqil surətdə yaradılma 
faktının müəyyənləşdirilməsini, yaradıcılıq baxımından müstəqil olması
nı tələb edir1.

Müəllifin yaratdığı nəticənin yaradıcılıq məhsulu (əsəri) olması yaradıcılıq 
prezumpsiyası ilə müəyyən edilir. Yaradıcılıq prezumpsiyasına görə əksi sü
but olunana kimi, bütün fəaliyyət nəticələri (məhsulları) yaradıcılıq əlamətinə 
və xarakterinə malik olub, müəlliflik hüquq normaları (müəlliflik hüququ) ilə qo
runan əsər sayılır. Əgər sübut olunsa ki, müvafiq nəticə yaradıcılıq əlamətin
dən və xarakterindən məhrumdur, onda o, müəlliflik hüquq normaları ilə qoru
nan əsər hesab edilmir.

Müəllifin yaratdığı nəticənin (məhsulun) müəlliflik hüquq normaları (müəllif
lik hüququ) ilə qorunması və əsər sayılması üçün onun təkcə yaradıcılıq əla
mətinə malik olması kifayət etmir. Bunun üçün həm də ikinci şərtin (əlamətin, 
meyarın) mövcud olması tələb edilir. Bu şərt mövcud olmazsa, onda müvafiq 
nəticə (məhsul) müəlliflik hüquq normalarının hüquqi mühafizə (qoruma) ob
yekti olmur.

Obyektiv forma 
əsərin hüquqi 

mühafizə olunma 
şərtlərindən biri kimi

Qeyd etmək lazımdır ki, bilikləri yaymaq və ya oxu
culara estetik zövq vermək və onların mənəvi tələ
batını ödəmək əsərin məqsədini təşkil edir. Əsər 
ona görə yaradılır ki, cəmiyyət ondan istifadə etsin, 
ictimai əhəmiyyətə malik olsun. Lakin əsər müəlli

fin beyin-təfəkkür fəaliyyətinin məhsulu olub, qeyri-maddi xarakterli ideya, ob
raz və fikirlərdən ibarətdir. İdeya, fikir və obrazları əşya kimi əldə edib, onlara 
fiziki baxımdan sahiblik etmək qeyri-mümkündür. Onların müəllifin şəxsiyyətin
dən ayrıca mövcud olması istisna edilir və s. Bəs necə etmək lazımdır ki, əsər 
cəmiyyətin istifadəsinə verilsin, ictimai rol və əhəmiyyət kəsb etsin?

Nə qədər ki, müəllifin ideya, fikir və obrazları onun beynindən kənarda -  
xaricdə necə deyərlər, «meydana çıxmamışdır», hər hansı formada «gözə gö-

1 Bəzi müəlliflər, habelə məhkəmə praktikası «yaradıcılıq müstəqilliyini» və «əqli fəaliyyət 
nəticəsinin müstəqil surətdə yaradılma faktının müəyyənləşdirilməsini» yaradıcılığın əlaməti (meyan) 
hesab edirlər (Савельева И.В. Правовое регулирование отношений в области художественного 
творчества. М ., 1986, с. 28; Гражданское право. Учебник. Том 1/Под ред. Е.А.Суханова. М ., 1998, 
с. 641-642; постановления № 8 от 18 апреля 1986 г. Пленума Верховного Суда СССР «О  
применении судами законодательства при рассмотрении споров, возникающих из авторских 
правоотношений»//Сборник постановлений пленумов Верховных Судов СССР и РСФСР по 
гражданским делам. М ., 1995, с. 163). Hesab edirik ki, göstərilən əlamət yeniliyin formalarından 
biridir. Buna görə də «yenilik» daha əhatəli anlayışdır.

rünməmişdir», onlar yalnız yaradıcılıq planı sayılır və əlbəttə, cəmiyyət üzvləri 
tərəfindən başa düşülə, dərk oluna və qavranıla bilməz. Nə qədər ki, ideya, fi
kir və obrazlar müəllifin şəxsiyyətindən ayrılmamışdır, müəllifin özündən ayrıca 
real olaraq mövcud deyildir, onlar ictimai cəhətdən əhəmiyyətsiz olub, hər 
hansı rol yerinə yetirmir.

Müəllifin ideya, fikir və obrazlarının cəmiyyət üçün əhəmiyyətli olması, icti
mai cəhətdən qiymətli sayılması, ictimai rol yerinə yetirməsi, oxucular tərəfin
dən dərk olunması və istifadə edilməsi, habelə hüquqi mühafizənin obyekti ol
ması üçün onlar bu və ya digər maddi (əşya) formada ifadə edilməlidir, ideya, 
fik ir və obrazların ifadə olunduğu forma əsərin obyektiv forması adlanır. 
Müəlliflik qanunvericiliyinə görə müəllifin yaratdığı əsər bu şərtlə hüquqi müha
fizənin obyekti olur və hüquq normaları ilə qorunur ki, o, hər hansı obyektiv 
formada ifadə olunsun1. Analoji göstərişə Bern konvensiyasında da (1-ci mad
də) rast gəlirik.

Müəllifin ideya, fikir və obrazları, yəni əsər müəllifin şəxsiyyətindən ayrıla 
bilən formada mövcud olmalı və həmin forma müstəqil əhəmiyyət kəsb etməli
dir. Bu, əsərin obyektiv forması adlanır. Məhz obyektiv formada ifadə və möv
cud olan əsər müəlliflik hüququnun obyekti kimi tanınır və hüquq normaları ilə 
qorunur.

Obyektiv (maddi) forma dedikdə, müəllifin şəxsiyyətindən ayrıca ola
raq real surətdə mövcud olan və müstəqil əhəmiyyət kəsb edən əsər for
ması başa düşülür. Obyektiv forma maddi forma deməkdir2. Obyektiv forma 
əsərin xarici formasıdır. Əsərin xarici formasının vasitəsilə mənəvi fəaliyyət 
məhsulları başqa şəxslər tərəfindən dərk edilir3.

Əsərin obyektiv formasının əhəmiyyəti həddən ziyadə böyükdür. Məhz ob
yektiv forma imkan verir ki, müəllifin yaratdığı əsər cəmiyyət üzvləri (oxucular) 
tərəfindən dərk olunsun, başa düşülsün və qavranılsın. Məhz obyektiv forma 
imkan verir ki, əsər hüquqi cəhətdən mühafizə edilsin, müəlliflik hüquq norma
ları ilə qorunsun.

Əsərin obyektiv formasına çoxlu misallar çəkmək olar. Məsələn, not yazısı 
musiqi əsərinin, kompüter yazısı və ya əlyazma ədəbiyyat əsərinin və s. ob
yektiv formasıdır.

Əsrin obyektiv (maddi) formasını «əsərin ifadə edildiyi maddi obyekt» anla
yışından fərqləndirmək lazımdır. Əsərin ifadə edildiyi maddi obyekt dedikdə 
əsərin maddi daşıyıcıları başa düşülür. Məsələn, müəllifin ideya, fikir və ob
razları əsər, əlyazma əsərin obyektiv (maddi) forması, kitablar isə əsərin mad
di obyektidir. Not yazısı musiqi əsərinin obyektiv (maddi) forması4, disket isə 
onun maddi obyektidir. Belə təsəvvür yaranır ki, əsərin obyektiv forması əsərin

1 «M üəlliflik  hüququ və əlaqəli hüquqlar haqqında» qanunun 5-ci maddəsinin 2-ci bəndi.
‘ Савельева И. В. Правовое регулирование отношений в области художественного творчества. 

М .. 1986, с. 28; Минков А. Международная охрана интеллектуальной собственности. М ., 2002, с. 38.
’ Ш ершеневич Г.Ф . Авторское право на литературные произведения. Казань. 1891, с. 155.

Bəzi m üəlliflər əlyazmam əsərin maddi daşıyıcısı hesab edərlər (məsələn, bax: Гражданское 
право. Учебник. Том 1/Под ред. Е.А.Суханова. М ., 1998, с. 298; Сергеев А.П. Право 
интеллектуальной собственности в Российской Федерации, Учебник. М ., 1999, с. 109).

maddi obyektinin (maddi daşıyıcısının) köməyi və vasitəsi ilə ifadə olunur.
Əsərin maddi obyektini (maddi daşıyıcısını), yəni kitabları əldə etməklə əldə 

edən şəxs heç də əsərin (ideya, fikir və obrazların) mülkiyyətçisi olmur. Məsə
lə burasındadır ki, əsərin ifadə edildiyi maddi obyekti əldə edən şəxs ona mül
kiyyət hüququ (burada söhbət əqli mülkiyyət hüququndan yox, maddi mülkiy
yət hüququndan gedir) qazanır (məsələn, oxucu kitabın nüsxələrini satın alır 
və s.). Göründüyü kimi, əsərin ifadə edildiyi maddi obyektin başqa şəxslərə 
keçməsi mümkün olan məsələdir. Lakin bu hal əsərə (ideya, fikir və obrazla
ra) müəlliflik hüququnun verilməsinə səbəb olmur. Belə ki, əsərə müəlliflik 
hüququ onun ifadə edildiyi maddi obyektə olan mülkiyyət hüququ ilə bağlı de
yildir1. Bu, o deməkdir ki, əsərin ifadə edildiyi maddi obyektə mülkiyyət hüqu
qunun başqa şəxslərə keçməsinə baxmayaraq, əsərdən istifadə etməyə inhi
sar hüququ, habelə əsərin müəllifi kimi tanınmaq hüququ və s. yenə də müəlli
fə məxsus olur. Əsərin ifadə olunduğu bütün maddi obyektlərin (məsələn, kita
bın bütün nüsxələrinin) əldə olunması və onlara olan mülkiyyət hüququnun 
başqa şəxslərə keçməsi müəllifə mane olmur ki, o, yenidən maddi obyektlərin 
surətini çıxarsın, yəni əsərin nüsxələrini maddi obyekt formasında hazırlatsın. 
Belə ki, əsər hər hansı obyektiv formada mövcud olur. Əsərin obyektiv forması 
isə imkan verir ki, onun surəti çıxarılsın (nüsxələri maddi obyekt formasında 
hazırlansın). Digər tərəfdən əsərin ibarət olduğu ideya, fikir və obrazlar müəlli
fin beynində (şüurunda) saxlanılır.

Əsər istənilən obyektiv formada mövcud ola bilər. Müəlliflik qanunvericiliyi 
onun siyahısını verir2. Həmin siyahıya görə əsərlər aşağıdakı obyektiv forma
larda mövcud ola bilər:

•  yazılı (əlyazması, makina yazısı, not yazısı və s.);
•  şifahi (kütləvi çıxış, kütləvi ifa və s.);
•  səs və ya videoya yazılma (mexaniki, maqnit, rəqəmli, optik və s.);
•  təsviri (rəsm, eskiz, şəkil, elan, cizgi, kino, televideo, yaxud fotokadr və s.);
•  həcmli-fəzavi (heykəl, model, maket, tikili və s.);
•  digər formalar.
Göründüyü kimi, bu, əsərlərin obyektiv formalarının dəqiq və qəti yox, təx

mini siyahısıdır. Buna görə də əsərlər həmin siyahıda göstərilməyən digər ob
yektiv formalarda da mövcud ola bilər.

Şifahi əsərlər, yəni yazılı şəkildə qeydə alınmayan əsərlər də obyektiv for
mada mövcud olduğuna görə, müəlliflik hüquq normaları ilə qorunur. Nitqlər, 
məruzələr və mühazirələr şifahi əsər növünə aid edilir. Bu növ əsərlər hər 
hansı maddi daşıyıcı ilə bağlı deyildir, yəni müəllif nitq, məruzə və mühazirəni 
əvvəlcədən yazılmış mətndən oxumur. Lakin şifahi əsərlər də obyektiv forma
da mövcud olur. Əks təqdirdə onları digər şəxslər başa düşə, qavraya və dərk 
edə bilməzlər. Məsələn, alim çoxsaylı tələbə auditoriyası qarşısında mühazirə 
oxuyur. Kütləvi çıxış müəllifin (alimin) oxuduğu mühazirənin (əsərin) obyektiv 
forması hesab edilir.

' «M üəlliflik  hüququ və əlaqəli hüquqlar haqqında» qanunun 5-ci maddəsinin 4-cü bəndi.
2 «M üəlliflik  hüququ və əlaqəli hüquqlar haqqında» qanunun 5-ci maddəsinin 2-ci bəndi.

Bəzi musiqi əsərləri də, məsələn, improvizasiya da (yəni heç vaxt notları və 
ya elektron musiqi alətlərinin yaddaşına yazılmayan əsərlər də) şifahi əsər sa
yılır. Belə əsərlər də obyektiv formada mövcud olur. Məsələn, sənətçi çoxsaylı 
tamaşaçı qarşısında musiqi ifa edir. Kütləvi ifa müəllifin (sənətçinin) musiqi 
əsərinin obyektiv formasıdır, idman yarışlarından canlı reportaj da şifahi əsərin 
növlərindən biridir.

Ekspromt (latınca expromtus) nəticəsində yaradılan əsərlər şifahi əsər 
kateqoriyasına aid edilir və obyektiv formada mövcud olduğuna görə müəlliflik
hüquq normaları ilə qorunur.

Çıxış etmə və ifa olunma anında, qabaqcadan hazırlıq olmadan, gözlənil
mədən, qəflətən və birdən yaradılan şerə, nitqə və ya musiqi əsərlərinə eksp
romt nəticəsində yaradılan əsərlər deyilir. Müəllif bu növ əsərləri bilavasitə çı
xış və ifa etmək anında yaradır. Əsərin ifa edilməsinin başlanmasına kimi o,
mövcud olmur.

Əsərlərin insan 
fəaliyyətinin elm, 

ədəbiyyat və incəsənət 
kimi sahələrinə 

aid olması

Əsərlərin müəlliflik hüquq normaları ilə (müəlliflik 
hüququ ilə) qorunması üçün üçüncü şərtin də ol
ması tələb edilir. Bu şərtə görə əsərlər insan fəa
liyyətinin üç sahəsinə aid olmalıdır:

•  birincisi, elm sahəsinə;
•  ikincisi, ədəbiyyat sahəsinə;

• üçüncüsü, incəsənət sahəsinə.
Məhz cəmiyyətdəki mədəni fəaliyyətin göstərilən sahələrinə aid olan əsər

lər müəlliflik hüququnun obyektini təşkil edir* 1. Müəlliflik hüquq normaları ilə 
məhz elm, ədəbiyyat və incəsənət əsərlərinin yaradılması və istifadəsi ilə bağlı 
əmələ gələn münasibətlər tənzimlənir. Qanun göstərir ki, müəlliflik hüququ 
elm, ədəbiyyat və incəsənət əsərlərinə şamil edilir2, yəni müəlliflik hüququ 
ilə qorunan əsər elm, ədəbiyyat və incəsənət kimi sahələrə aid olmalıdır. Bu, 
müəlliflik hüququnun obyekti kimi əsərin qanunda göstərilən üçüncü əla
mətidir (meyarıdır).

Belə bir sual ortaya çıxır: müəlliflik hüquq normaları (müəlliflik hüququ) ilə 
yaradıcılıq fəaliyyətinin istənilən nəticəsi, yoxsa, yalnız bilavasitə elm, ədəbiy
yat və incəsənət sahələrinə aid olan nəticələrimi qorunur? Elm, ədəbiyyat və 
incəsənət sahəsinə birbaşa aid olmayan əsərlər, məsələn, texniki yaradıcılıq 
əsərləri (texniki əsərlər) müəlliflik hüququnun (hüquq normalarının) hüquqi 
mühafizəetmə sferasına daxil edilirmi?

Qeyd etmək lazımdır ki, müəlliflik hüququnun obyekti olan əsərin «texniki 
əsər» kimi növünün fərqləndirilməsinin heç bir əsası yoxdur. Məsələ burasın
dadır ki, texniki əsər (texniki yaradıcılıq əsəri) əsasən hər hansı texniki həl
lin məzmununu açır və ya yeni texnika yaradılmasına aid olan məsələyə həsr 
edilir. Əsərdə məzmunu açıqlanan texniki həll sənaye mülkiyyətinin obyektlə
rindən, yəni patent hüququnun obyektlərindən biri kimi (ixtira, faydalı model və 
ya sənaye nümunəsi kimi) tanına bilər. Belə halda həmin obyektlər (ixtira, fay-

1 Антимонов Б.С.. Флейщиц Е Л. Авторское право. М ., 1957.
■ .«Müəlliflik hüququ və əlaqəli hüquqlar haqqında» qanunun 5-ci maddəsinin 1-ci bəndi.

dalı model və ya sənaye nümunəsi) patent hüququ ilə qorunacaqdır. Texni
ki həll ixtira, faydalı model və sənaye nümunəsi hesab edilənə qədər isə əsər 
(texniki həllin məzmununu açan əsər) elm əsəri kimi müəlliflik hüquq normala
rı (müəlliflik hüququ) ilə qorunmalıdır. Həm sovet dövrünün1, həm də müasir 
dövrün bəzi alimləri2 yuxarıdakı suala məhz bu cür cavab verirlər.

Müəlliflik hüququ (hüquq normaları) ilə qorunan və onun obyekti sayılan 
əsərlər «müəlliflik əsərləri» kimi ümumi ad altında birləşir3. Ona görə ki, elm, 
ədəbiyyat və incəsənət əsərləri mühüm xarakterli ümumi əlamətlərə (cəhətlə
rə) malikdir (onların hamısının müəllifin yaradıcılıq fəaliyyətinin nəticəsi olması, 
əsərlərin obyektiv formada ifadə olunması və s.). Məhz bu səbəbdən onlarla 
bağlı yaranan münasibətlər üçün vahid hüquqi tənzimetmə rejimi müəyyən 
edilir. Digər tərəfdən «müəlliflik əsərləri» kimi ümumi termindən istifadə edilməsi 
texniki baxımdan əlverişli və münasib olub, rahatlıq mülahizələri ilə şərtlənir.

Elm, ədəbiyyat və incəsənət əsərlərinin müəlliflik hüquq normaları ilə qorun
ması və müəlliflik hüququnun obyekti olması onların (əsərlərin) açıqlanması mə
sələsindən asılı deyildir. Müəlliflik hüququ həmin məsələyə əhəmiyyət vermir.

Əsərin açıqlanması dedikdə müəllifin razılığı ilə əsərin ilk dəfə kütləyə çat
dırılması məqsədi ilə dərc edilməsi, kütləvi nümayiş etdirilməsi, kütləvi ifa 
olunması, efirə verilməsi və başqa üsullarla edilən hərəkət başa düşülür. Bu 
baxımdan əsərlər iki yerə bölünür: açıqlanmış əsərlərə; açıqlanmamış əsərlə
rə. Məsələn, müəllifin yazdığı roman dərc edilmişsə, yəni nəşr olunmuşsa 
(çapdan çıxmışsa), ona açıqlanmış əsər deyilir. Müəllifin dərc edilməyən əl
yazması isə açıqlanmayan əsər hesab edilir. Qanun göstərir ki, müəlliflik hü
ququ həm açıqlanmış, həm də açıqlanmamış elm, ədəbiyyat və incəsənət 
əsərlərinə şamil edilir4. Bu, o deməkdir ki, müəlliflik hüquq normaları həm 
açıqlanmış əsərləri, həm də açıqlanmamış əsərləri eyni dərəcədə qoruyur. 
Məsələn, yazıçının dərc edilmiş (çapdan çıxmış) romanı və onun əlyazması 
müəlliflik hüquq normaları ilə bir bərabərdə mühafizə edilir. Başqa bir misalda 
bəstəkar tərəfindən öz ailə üzvləri qarşısında ilk dəfə ifa olunan üvertura (açıq
lanmamış əsər) və çoxsaylı tamaşaçılar qarşısında kütləvi ifa olunan üvertura 
(açıqlanmış əsər) müəlliflik hüquq normaları ilə eyni dərəcədə qorunur.

Elm, ədəbiyyat və incəsənət əsərlərinin müəlliflik hüquq normaları ilə qo
runması onların ifadə forma və üsulu məsələsindən də asılı deyildir. Qanun 
göstərir ki, müəlliflik hüququ ifadə formasından və üsulundan asılı olmayaraq 
elm, ədəbiyyat və incəsənət əsərlərinə şamil edilir5. Bu, o deməkdir ki, əsərlə
rin ifadə forma və üsulunun onların müəlliflik hüquq normaları ilə qorunması və 
müəlliflik hüququnun obyekti sayılması üçün əhəmiyyəti yoxdur. Əsər istənilən 
forma və üsulda ifadə edilə bilər. Məsələn, şair öz şerlərini ağ kağız parçala-

' Гяврилов Э.П. Советское авторское право. Основные положения. Тенденции развития. М .  
I984, с. 79.

2 Сергеев А.П. Право интеллектуальной собственности в Российской Федерации. Учебник. М „  
1999,с. I26.

1 Иоффе О.С. Советское авторское право. Курс лекций. Часть 3. Л., 1965, с. 8.
«Müəlliflik hüququ və əlaqəli hüquqlar haqqında» qanunun 5-ci maddəsinin I -ci bəndi.
«M üəlliflik hüququ və əlaqəli hüquqlar haqqında» qanunun 5-ci maddəsinin l-ci bəndi.

rında və ya makinada ifadə edir və ya yeşik qutusu üzərində yazır və s.
Əsərlərin müəlliflik hüquq normaları ilə qorunması həm də əsərin nüsxələ

rində müəlliflik hüququnu qoruma nişanının olması məsələsindən asılı 
deyildir. Müəlliflik hüququnun qoruma nişanı dedikdə, müstəsna müəlliflik hü
ququnun sahibinin (müəllifin) əsərə öz hüquqlarını bildirməsi üçün istifadə et
diyi işarə başa düşülür. Qoruma nişanından istifadə etmək onun vəzifəsi yox, 
hüququdur.

Müəlliflik hüququnu qoruma nişanı üç elementdən (xüsusi rəmzlərdən) 
ibarətdir. Qoruma nişanını tətbiq etmək məsələsi onun istəyindən asılıdır. Hə
min elementlərə aiddir:

•  dairəyə alınmış latın hərfi «©»1;
•  müstəsna müəlliflik hüquqlarının sahibinin adı (fiziki və hüquqi şəxslər);
• əsərin ilk dəfə dərc edildiyi il.
Müəlliflik hüququnu qoruma nişanı ilk dəfə olaraq müəlliflik hüququ barədə 

Ümumdünya (Cenevrə) konvensiyasında (1952) nəzərdə tutulmuşdur2. 1973- 
cü ildə bu konvensiyaya qoşulduqdan sonra SSRl-də dərc olunan bütün nəşr
lərdə (kitablarda, jurnallarda və s.) həmin nişandan geniş surətdə istifadə 
olunmağa başladı. Azərbaycan Respublikasının müəlliflik qanunvericiliyi də 
müəlliflik hüququnu qoruma nişanını tanıyır3.

Müəlliflik hüquq normaları ilə eyni dərəcədə həm qoruma nişanı olan əsər
lər, həm də qoruma nişanı olmayan əsərlər qorunur.

Göstərdiyimiz üç şərt (meyar) mövcud olduqda, 
əsər hüquq normaları ilə qorunur və müəlliflik hü
ququnun obyekti sayılır. Belə bir sual ortaya çıxır: 
müəlliflik hüququnun obyekti kimi tanınması üçün 

əsərin göstərilən üç şərtə (meyara) cavab verməsi və uyğun gəlməsini təsdiq 
etmək tələb olunurmu və bu, lazımdırmı?

Qanun göstərilən şərtlərin (meyarların) mövcudluğunun və əsərin onlara 
cavab verməsinin təsdiq olunmasını tələb etmir. Əsər hər hansı təsdiqetmə 
prosedurası olmadan müəlliflik hüquq normaları ilə qorunur. Əgər hər 
hansı əqli əmək məhsulunun (nəticəsinin) müəlliflik hüququ ilə qorunan əsər 
kimi tanınması barədə mübahisə yaranarsa, onda məsələ məhkəmə qayda
sında həll edilir. Məhkəmə mübahisəyə baxarkən əsərin qorunmasını təmin 
edən şərtləri (meyarları) müəyyənləşdirməlidir. Zəruri olduqda o, əsərin xarak
terini və digər məsələləri müəyyən etmək üçün ekspertiza təyin edir4.

Müəlliflik hüquq normaları ilə əsərləri qorumağın göstərilən üç məcburi şər
tindən (meyarından) əlavə, dördüncü şərt (meyar) da ayrılaraq fərqləndiril
məlidir. Bu, əsərin hər hansı üsulla rəsmiləşdirilməsinin tələb olunmasın-

Əsərin
rəsmiləşdirilməsinin 

tələb olunmaması

«C» ingiliscə «Copyright» ifadəsinin baş hərfidir. «Copyright» ifadəsi isə surətçıxarma hüququ və 
ya «surətini hazırlamaq hüququ» mənasını bildirir.

' Buna o hal səbəb olmuşdur ki, ABŞ-da və Amerika qitəsinin digər ölkələrində əsəri qorumağın 
məcburi şərti kimi müxtəlif rəsmiləşdirmənin yerinə yetirilməsi tələb edilir.

’ «M üəlliflik hüququ və əlaqəli hüquqlar haqqında» qanunun 8-ci maddəsinin 2-ci bəndi.
4 Постановление Пленума Верховного Суда СССР «О применении судами законодательства 

при рассмотрении споров, вотникаюших из авторских правоотношений».

dan ibarətdir. Həmin şərtə görə müəlliflik hüququnun obyekti kimi tanınması və 
hüquq normaları ilə qorunması üçün əsərin qeydə alınması, yaxud hər hansı baş
qa üsullarla rəsmiləşdirilməsi tələb edilmir. Rəsmiləşdirmənin (qeydə alınmanın) 
əsərin müəlliflik hüququnun mühafizə sferasına daxil edilməsi üçün əhəmiyyəti 
yoxdur. Belə ki, əsər rəsmiləşdirilmədən (qeydiyyata alınmadan) qorunur1.

Bundan fərqli olaraq, bir sıra xarici ölkələrdə (məsələn, ABŞ-da və digər ölkə
lərdə) müxtəlif üsullarla rəsmiləşdirmə (əsərin qeydiyyata alınması, əsərin depozi
tə qoyulması) əsərin hüquqi cəhətdən qorunmağın məcburi şərti hesab edilir2.

Bununla belə, əsərə müstəsna müəlliflik hüquqlarının sahibi olan şəxs mü
əlliflik hüququnun qüvvədə olduğu müddətdə onu qeydiyyatdan keçirə bilər3. 
Bu, həmin şəxsin vəzifəsi yox, hüququdur. O, qanunla verilmiş bu hüquqdan 
öz istək və mülahizəsindən asılı olaraq istifadə edir. Buna görə də əsəri qey
diyyatdan keçirmək məcburi prosedura hesab olunmur.

Əsəri qeydiyyatdan Azərbaycan Respublikasının Müəllif Hüquqları Agentliyi 
(MHA) keçirir. Qeydiyyat məsələsini həll etdikdən sonra MHA əsəri qeydiyyat
dan keçirən şəxsə müəyyən olunmuş nümunədə şəhadətnamə (qeydiyyat 
haqqında şəhadətnamə) verir. Şəhadətnamənin nümunəsi AR Nazirlər Kabi
neti tərəfindən təsdiq edilmişdir.

Əsərin qeydiyyata alınması vacib əhəmiyyətə malik olan məsələdir. Düzdür, 
həmin məsələnin həlli əsərə müstəsna müəlliflik hüquqlarının kimə məxsus ol
masını mübahisəsiz (hökmən) sübut etmir və təsdiqləmir. Bu barədə, yəni əsərə 
müstəsna müəlliflik hüquqlarının əsl sahibinin kim olması (əsərin kim tərəfindən 
yaradılması və ondan istifadə hüququnun kimə məxsus olması) haqqında müba
hisə yarana bilər. Belə hallarda, digər sübutlar olmazsa, qeydiyyat haqqında şə
hadətnamə məhkəmə tərəfindən müəlliflik prezumsiyası kimi tanınır. Müəlliflik 
prezumpsiyasına görə4, əksi sübut olunana kimi, əsərə müstəsna müəlliflik hü
quqları onu qeydiyyatdan keçirən və şəhadətnamə alan şəxsə məxsusdur.

Hüquq ədəbiyyatı səhifələrində əsəri qorumağın digər şərtləri (meyarları) 
də təklif olunur. Inqilabaqədərki rus sivilisti G.Q.Şerşeneviç göstərirdi ki, əsər 
cəmiyyətə və ədəbi dövriyyəyə ünvanlanmalıdır və bunu o, əsərin əlamətlərin
dən (meyarlarından) biri hesab edirdi5.

Hesab edirik ki, əsərin belə bir əlamətinin ayrılmasının əsası yoxdur. Məsə
lə burasındadır ki, əsər məktub şəklində konkret müəyyən bir şəxsə də ünvan
lana bilər. Məsələn, M.F.Axundovun «Kəmalüdövlə məktubları» adlı əsəri (fəl
səfi traktatı) bu qəbildən olan əsərlərdəndir.

Sovet dövrünün mülki hüquq elmində (doktrinasında) yenilik (təzəlik) mü
əlliflik hüquq normaları ilə qorunan əsərin müstəqil əlaməti (şərti, meyarı) kimi 
təklif olunur6. Bu təklif nə qanunverici, nə mülki hüquq elmi (doktrinası), nə də

' «M üəlliflik hüququ və əlaqəli hüquqlar haqqında» qanunun 5-ci maddəsi.
2 Богусловский M .M . Международное частное право. Учебник. M ., 2002, с. 300.
! «M üəlliflik hüququ və əlaqəli hüquqlar haqqında» qanunun 8-ci maddəsinin 4-cü bəndi.
4 «M üəlliflik hüququ və əlaqəli hüquqlar haqqında» qanunun 8-ci maddəsinin 5-ci boııdi
5 Шершеневич Г.Ф . Авторское право на литературные произведения, Казань, 18 9 1, с. I6 I .
6 Məsələn, bax: Ионас В.Я. Произведение творчества в гражданском праве. М ., 1972, с. 11-23; 

Чернышева С. А. Правоотношение в сфере художественного творчества. M ., 1079, с. 73 vn s.

məhkəmə praktikası tərəfindən dəstəklənmişdir. Məsələ burasındadır ki, yara
dıcılıq əsərin müstəqil əlamətidir. Yenilik (təzəlik) isə yaradıcılıq əlamətinin 
özünün meyarı və göstəricisidir. O, yaradıcılıq əlaməti ilə tam əhatə olunur. 
Buna görə də əsəri qorumağın müstəqil meyarı kimi yenilik lazımsız, gərəksiz 
və artıq əlamətdir1. Digər tərəfdən, həm Rusiya Federasiyasının, həm də 
Azərbaycan Respublikasının, həmçinin digər MDB ölkələrinin müəlliflik qanun
vericiliyi yeniliyi (təzəliyi) yox, məhz yaradıcılığı əsərin müstəqil əlaməti, 
onun qorunmasının müstəqil meyarı (şərti) hesab edir. Bunlardan əlavə, 
Bern konvensiyasında, müəlliflik hüququ barədə ÜƏMT-nin müqaviləsində ya
radıcılıq nəticəsi meyarı ifadə olunur.

Sovet dövrünün bir sıra alimləri əsərin ictimai cəhətdən faydalı olmasını
onun qorunma meyarlarından (şərtlərindən) biri kimi təklif edirdilər2 3. Qeyd et
mək lazımdır ki, qanuna görə, müəlliflik hüququ təyinatından və dəyərindən 
asılı olmayaraq bütün əsərlərə şamil edilir. Bu, o deməkdir ki, müəlliflik hü
quq normaları (müəlliflik hüququ) ilə təyinat və dəyərindən asılı olmayaraq is
tənilən əsər qorunur. Əsərin sosial keyfiyyətləri, ictimai cəhətdən yararlı və 
faydalı olması müəlliflik hüququ üçün əhəmiyyət kəsb etmir. İctimai baxımdan 
həm faydalı olan əsərlər, həm də faydası olmayan əsərlər müəlliflik hüququ
nun mühafizəsindən eyni dərəcədə istifadə edir. Müəlliflik hüququ əsərləri qo
ruyarkən onların elmi, ədəbi, bədii və ictimai keyfiyyətlərinə fərq qoymur. Buna 
görə də sovet alimlərinin təklif etdikləri yuxarıdakı meyar (şərt) əsərləri müəllif
lik hüququ ilə qorumaq baxımından lüzumsuzdur, ictimai cəhətdən faydalı ol
mayan, sosial keyfiyyətlərdən məhrum olan əsərlər də müəlliflik hüquq norma
ları ilə qorunur.

Bəz alimlər surətçıxarmanı əsərin müstəqil əlaməti (meyarı) hesab edirlər4. 
Bizim fikrimizcə, əsərin belə bir müstəqil əlamətinin fərqləndirilməsi də lazım
sız və gərəksiz işdir. Belə ki, Rusiya Federasiyasının və Azərbaycan Respubli
kasının müəlliflik qanunvericiliyinə, habelə Bern konvensiyasına görə, əsər ob
yektiv (maddi, xarici) formada ifadə olunmalıdır. Müəlliflik hüququ obyektiv for
mada mövcud olan bütün əsərləri qoruyur. Əsərin obyektiv formasının olması 
isə onun çoxsaylı nüsxələrinin maddi formada hazırlanmasını (surətçıxarmanı) 
təmin edir.

Əgər müəllifin yaradıcılıq nəticəsi obyektiv (maddi, xarici) formada mövcud 
və ifadə olunmursa, deməli, o, əsər sayılmır. Belə halda isə həmin nəticənin 
əsər kimi hüquqi mühafizəsinə ehtiyac yaranmır. Surətçıxarma yox, yalnız 
obyektiv (maddi, xarici) forma əsərin əlaməti, onun müəlliflik hüququ

' Сергеев А.П. Право интеллектуальной собственности в Российской Федерации. Учебник. М .,
I99 9 ,c . 111.

3 Мартынов Б.С. Право авторства в СССР//Учен.зап. Всесоюзных институтуов юридических 
наук. Вын. IX . I947, с. 136; Корецкий В.И. Авторские правоотношения в СССР. Сталинабад, 1959, 
с. ISO; Попов В.А О понятии и признаках объекта авторского права//Проблемы советского
авторского права. М ., 1979,с. 64.

3 «M üəlliflik  hüququ vo əlaqəli hüquqlar haqqında» qanunun 5-ci maddəsinin 1-ci bəndi.
4 Məsələn, bax: Серебровский В.И. Вопросы советского авторского права. М ., 1956, с. 41. 

Кириллова М .Я  Развитие советского авторского права. Свердловск, 1982, с. 20; Гаврилов Э.П. 
Советское авторское право. Основные положения. М ., 1984, с. 122.

Əsərin müəlliflik 
hüququ ilə qorunan 

elementləri

normaları ilə qorunmasının şərti və meyarı sayılır. Madam ki, müəllifin ya
radıcılıq nəticəsi obyektiv (maddi, xarici) formada ifadə edilir və mövcud olur, 
deməli, həmin nəticənin əsər kimi surətini çıxarmaq mümkündür.

Yazılı şəkildə qeydə alınmayan və hər hansı maddi daşıyıcı (maddi obyekt) 
ilə bağlı olmayan şifahi əsərlər (məsələn, nitqlər, məruzələr və s.), habelə 
ekspromt nəticəsində yaradılan əsərlər (məsələn, ifa olunma anında yaradılan 
musiqi əsəri və s.) də obyektiv (xarici) formada ifadə və mövcud olur. Həmin 
forma onların surətinin çıxarılmasını təmin edir.

Müəlliflik hüquq normaları ilə (müəlliflik hüququ ilə) 
bütövlükdə, tam halında əsərin özü qorunur. Əsər 
tərkibcə onu təşkil edən struktur elementlərdən iba
rətdir. Onlara əsərin elementləri deyilir. Bununla əla

qədar olaraq belə bir sual meydana çıxır: əsərin elementləri hüquqi mühafizə ilə 
təmin olunurmu? Bu suala düzgün cavab verməyin əsərin hüquqi cəhətdən qo
runmasının mahiyyətini başa düşmək baxımından böyük əhəmiyyəti vardır.

Ədəbiyyat (bədii) və elmi əsərlərin elementləri müəyyən xüsusiyyətlərə malik
dir. Ona görə onları ayrı-ayrılıqda nəzərdən keçirmək daha məqsədəuyğundur.

Ədəbiyyat əsərlərinin (bədii ədəbiyyatın) elementləri iki yerə bölünür:
•  əsərin məzmununu təşkil edən elementlər (onlar əsərin məzmununu xa

rakterizə edir);
•  əsərin formasını təşkil edən elementlər (onlar əsərin formasını xarakteri

zə edir).
Mülki hüquq elmində (doktrinasında) əsərin məzmununu təşkil edən ele

mentlərə aiddir1:
•  əsərin mövzusu;
•  əsərin materialı;
•  əsərin süjeti;
•  əsərin ideyası;
•  əsərin adı (başlığı).
Əsərin məzmununu təşkil edən elementlərin müəlliflik hüququ baxımından 

hüquqi əhəmiyyəti və mənası yoxdur2. Belə ki, onlar müəlliflik hüquq normaları 
ilə qorunmur və hüquqi mühafizə ilə təmin olunmur. Buna görə əsərin göstəri
lən elementləri hüquqi cəhətdən (baxımdan) əhəmiyyətsiz elementləri və 
ya qorunmayan elementləri adlanır. Məhz bu səbəbdən həmin elementlər 
başqa şəxslər tərəfindən istifadə məqsədi ilə müəllifin razılığı olmadan iqtibas 
(götürülə) oluna, yəni istifadə oluna bilər. Bu, müəlliflik hüququnun pozulması 
sayılmır və buna görə də hər hansı məsuliyyətin yaranmasından söhbət gedə 
bilməz.

Əsərin mövzusu odur ki, o, ictimai həyatın müəyyən hadisəsini əks etdirir. 
İstənilən əsərin mövzusu məhz ictimai həyat hadisələrinin özü tərəfindən veri
lir. Ona görə də mövzu başqa əsər yaratmaq üçün sərbəst şəkildə digər müəl-

1 Çox qəribə haldır ki, V.Y.İonas vo O.S.İofTc mövzu və materialı osərin elementinə daxil elmirlər 
(Ионас В.Я. Критерий творчества в авторском праве и судебной практике. М ., 1963. с. 29-30; 
Иоффе О.С. Советское гражданское право. Курс лекции. Часть 3. Л ., 1965, с. 18).

‘  Ионас В.Я. Произведение творчества в гражданском праве. М ., 1972, с. 46-47.

liflər tərəfindən götürülə (istifadə oluna) bilər. Məhz bu səbəbdən eyni bir möv
zuda bir neçə əsərin yaradılması mümkün olan məsələdir. Bir sözlə, əsərin 
mövzusu hüquqi mühafizədən istifadə etmir.

Əsərin materialı dedikdə, elə bir mənbə başa düşülür ki, bu mənbə əsər 
yaratmaq üçün istifadə olunan faktlar barədə məlumat əks etdirir. Məktub, 
məhkəmə işi, gündəlik və s. əsərin yaradılmasında mənbəə kimi istifadə oluna 
bilər. Mövzu kimi materialdan da bir neçə əsərin yaradılması mümkündür. Bu
na görə də əsərin materialı hüquqi mühafizə ilə təmin olunmur.

Əsərin süjeti dedikdə, təsvir olunan hadisə və hərəkətlərin ümumi sxemi 
başa düşülür. Bu hadisə və hərəkətlərlə bağlı olaraq bədii əsər personajlarının 
(qəhrəmanlarının) xarakteri açılır, onlar arasında konfliktlər yaranır. Müəyyən 
bir əsərin süjeti əsasında başqa bir əsər yaradıla bilər. Məsələn, hər hansı ro
manın süjeti əsasında bəstəkar opera yazır. Bir də görürsən ki, müəllif əsər 
yaratdıqdan sonra onun ardınca həmin süjetdən istifadə etmək əsasında baş
qa bir əsər meydana gəlir. Əsərin süjeti qorunmur.

Əsərin ideyası dedikdə, obyektiv gerçəklikdə (reallıqda) baş verən hadisə
lərin ifadə forması başa düşülür. Hər hansı bir əsərin ideyasından istifadə et
məklə başqa bir əsər yaratmaq olar. Buna görə də əsərin ideyası hüquq nor
maları ilə qorunmur və müəlliflik hüququnun obyekti sayılmır.

Əsərin adı (başlığı) əsərin məzmununa daxil olan elementlərdən biridir. 
Qeyd etmək lazımdır ki, bəzən eyni adlı və eyni janrdan olan əsərlər yaradılır. 
Məsələn, «ОРТ» və «PTP» kimi iki müxtəlif telekanalda iki eyni adlı və eyni 
janrlı «В мире животных» («Heyvanlar aləmində») teleproqram göstərilir. Be
lə və digər hallarda əlbəttə, əsərin adının (başlığının) hüquqi cəhətdən qorun
ması aktual məsələ olub, xüsusi əhəmiyyət kəsb edir.

Qeyd etməliyik ki, əsərin məzmununu təşkil edən digər elementlərdən fərqli 
olaraq əsərin adı (başlığı) müəyyən halda qorunur, müəyyən halda isə qorun
mur. Bu, əsərin adının (başlığının) quruluş -  semantik (mənaca) həcmindən 
asılıdır. Belə ki, əgər adın (başlığın) quruluş-semantik (mənaca) həcmi yalnız 
bircə sözdən ibarət olarsa, onda əsərin adı (başlığı) hüquqi mühafizə ilə təmin 
edilmir və müəlliflik hüququ ilə qorunmur. Ona görə ki, həmin söz yaradıcılıq 
əlamətindən məhrum olub, müstəqil surətdə mövcud yə istifadə olunmur.

Əgər əsərin adı (başlığı) yaradıcılıq əlamətinə malik olub, orijinal ad olarsa və 
başqasına bənzəməzsə (oxşamazsa), onda müəlliflik hüquq normaları ilə qoru
nur. RF-in qanunu əsərin adının qorunması barədə göstəriş ifadə edir1. Anoloji 
göstəriş bizim ölkə qanunvericiliyində də ifadə olunmuşdur. Belə ki, müəlliflik 
hüququ haqqında qanunun 5-ci maddəsinin 2-ci bəndinə görə, əgər əsərin adı 
əsərin əlamətlərinə malik olarsa və müstəqil istifadə edilə bilərsə, qorunur.

Əsərin formasını təşkil edən elementlərin isə əsərin məzmununun ibarət 
olduğu elementlərdən fərqli olaraq müəlliflik hüququ baxımından hüquqi əhə
miyyəti və mənası vardır. Buna görə də onlara əsərin hüquqi əhəmiyyəti 
olan və ya qorunan elementləri deyilir2.

Bax: п.З ст.6 Законы РФ «Об авторском праве и смежных правах».
‘ Ионас В Я. Произведения творчества в гражданском праве. M ., I972, с. 46-47.

Əsərin qorunan elementləri dedikdə, əsərin həm xarici forması, həm də 
daxili forması başa düşülür. Əsərin formasının əhəmiyyəti o qədər böyükdür 
ki, bəzən hüquq normaları (müəlliflik hüququ) ilə məhz əsərin formasının qo
runduğu göstərilir. Bəzən qeyd edilir ki, müəlliflik hüququnun obyektini əsərin 
forması təşkil edir.

Əsərin xarici forması dedikdə, əsərin dili başa düşülür. Əsərin dili dedikdə, 
müəllifə xas olan elə vasitə və üsullar başa düşülür ki, onlardan istifadə etmək
lə o, bədii obrazlar yaradır. Əsərin dili hüquq mühafizə ilə təmin olunur.

Əsərin daxili forması dedikdə, müəllifin yaratdığı bədii obrazlar (personaj
lar, yəni ədəbi əsərdə iştirak edən şəxslər) başa düşülür. Bədii obrazlar isə 
əsərin qorunan elementlərindən biri olub, hüquqi mühafizədən istifadə edir. 
Ona görə ki, onlar müəllifin yaradıcılıq nəticəsidir.

Elmi əsərlərə gəldikdə isə qeyd edə bilərik ki, həmin növ əsərlərin məzmu
nunu xarakterizə edən elementlər (elmi faktlar, hipoteza, nəzəriyyə, elmi proble
min qoyulması və s.) müəllifin yaradıcılıq nəticəsi olmadığına, müstəqil surətdə 
istifadə edilmədiyinə və müəlliflik hüququ baxımından əhəmiyyət kəsb etmədiyi
nə görə hüquqi mühafizə ilə təmin olunmur. Bu səbəbdən həmin elementlər 
müəlliflik hüququnun obyekti sayılmır. O ki qaldı elmi əsərlərin formasını təşkil 
edən elementlərə, onlar müstəqil əhəmiyyət kəsb etdiyinə görə müəlliflik hüquq 
normaları ilə qorunur. Müəlliflik hüquq normaları ilə elmi əsərlərin həm xarici for
ması, həm də daxili forması mühafizə edilir. Xarici forma dedikdə, elmi əsərin 
dili, yəni xüsusi xarakterli elmi işarə və rəmzlər başa düşülür. Elmi əsərin daxili 
forması isə elmi anlayışlardan, elmi-texniki ideyaiardan və s. ibarətdir.

Müəlliflik Həyatda elə fəaliyyət nəticələrinə rast gəlirik ki, on-
... obvekti lar kimsədən razılıq və icazə alınmadan, hər hansı

olmayan əsərlər hadd (Ч°погаг) verilmədən sərbəst şəkildə istifadə 
oluna bilər. Bu cür fəaliyyət nəticələri müəlliflik hü

ququ (müəlliflik hüquq normaları) ilə qorunmayan əsərlər sayılır. Onlar müəllif
lik hüququnun obyekti olmayan əsərlərdir.

Müəlliflik hüququnun obyekti olmayan əsərlər dedikdə, müəlliflik hüquq 
normaları (müəlliflik hüququ) ilə qorunmayan fəaliyyət nəticələri başa düşülür.

Əsərlərin müəlliflik hüququ ilə qorunmaması və onun obyekti olmaması 
müxtəlif səbəblərlə bağlıdır. Belə səbəblər üç cürdür:

•  qanunda ifadə edilən birbaşa göstəriş;
•  müəlliflik hüququ ilə əsərin yalnız formasının qorunması;
•  fəaliyyət nəticəsinin əsərin qorunma şərtlərindən (əsərin əlamətlərindən)
heç olmazsa, birindən məhrum olması.
Qanunda ifadə edilən göstəriş əsərlərin müəlliflik hüququ ilə qorunma- 

masına səbəb olan elə bir əsasdır ki, bunun nəticəsində onlar müəlliflik hüqu
qunun obyekti kimi tanınmır. Belə ki, müəlliflik qanunvericiliyi müəlliflik hüqu
qunun obyekti olmayan əsərlərin siyahısını verir1. Bu siyahıya daxil olan fəaliy
yət nəticələri müəlliflik hüquq normalarının hüquqi mühafizə sferasından çıxa
rılmışdır ki, buna səbəb müəlliflik qanunvericiliyində ifadə olunan birbaşa gös-

«Müəlliflik hüququ və əlaqəli hüquqlar haqqında» qanunun 7-ci maddəsi.

təriş səbəb olmuşdur.
Birincisi, müəlliflik hüquq normaları ilə rəsmi sənədlər və onların rəsmi 

tərcümələri qorunmur. Buna görə də onlar müəlliflik hüququnun obyekti ol
mayan əsərlər sırasına daxildir.

Rəsmi sənədlər dedikdə isə başa düşülür:
•  qanunlar
•  prezidentin aktları;
•  Nazirlər Kabinetinin aktları;
•  icra hakimiyyəti (mərkəzi və yerli) orqanlarının aktları1;
•  normativ xarakterli aktlar;
•  məhkəmə qərarları;
•  istintaq-prokurorluq orqanların aktları (məsələn, müstəntiqin tərtib etdiyi
ittiham aktı və s.)
•  təşkilat və vəzifəli şəxslərin verdikləri rəsmi sənədlər (məsələn, hesabat,
xasiyyətnamə, arayış və s.)2.
Hal-hazırda bir çox xarici ölkələrin də qanunvericiliyinə görə rəsmi sənədlər 

müəlliflik hüququ ilə qorunmur. Bunu nə ilə izah etmək olar? Nə üçün rəsmi 
sənədlər müəlliflik hüququ ilə qorunmur?

Hüquq doktrinasında rəsmi sənədlərin hüquqi mühafizə ilə təmin olunmama
sını onunla izah edirlər ki, rəsmi sənədlərin məqsədi dövlətin qayda-qanunlarına 
əməl olunması ilə şərtlənir və ədəbi dövriyyə üçün nəzərdə tutulmamışdır3; rəs
mi sənədlər hakimiyyət-dövlət xarakterlidir4 və bu səbəbə görə müəlliflik hüqu
qu ilə qorunan obyektlər sırasından çıxarılmışdır; konkret şəxsin rəsmi sənədlə
rin (aktların) müəllifi kimi tanınması və rəsmi sənədlərin müəlliflik hüququ ilə qo
runması onları özlərinin əsas hüquqi əlamətlərindən (məcburi olmaq, səlahiy
yətli orqanların qərarı ilə rəsmi sənədlərin dəyişdirilmək imkanı və digər əlamət
lərdən) məhrum edərdi5; rəsmi sənədlərin (mətnlərin) hüquqi mühafizə sferasın
dan çıxarılması vətəndaşlara onlardan istifadə etməyə qeyri-məhdud imkan ve
rir6; rəsmi sənədlərin hüquqi mühafizə ilə təmin olunması onların sərbəst şəkildə 
dərc edilməsini, surətinin çıxarılmasını və yayılmasını çətinləşdirərdi7.

Göstərdiyimiz dəlil və arqumentlərin hamısı rəsmi sənədlərin (aktların) mü
əlliflik hüququ ilə qorunmamasına və onların hüquqi mühafizə sferasından çı
xarılmasına əsas verən səbəblərdir. Məhz bu səbəblər nəticəsində rəsmi sə
nədlər (aktlar) hüquqi mühafizə ilə təmin olunmur.

Bununla belə, müəyyən bir şəxs rəsmi sənədləri (qanunları, məhkəmə qə
rarlarını və s.) sistemləşdirə bilər. Bu, əlbəttə, həmin şəxsin yaradıcı əməyi nə
ticəsində mümkün ola bilər. Buna görə də rəsmi sənədlərin sistemləşdirilməsi

' Гуев A M .  Гражданское право. Учебник. Том 3. М ., 2003, с. 175.
: Сергеев А.П. Право интеллектуальной собственности в РФ. Учебник. M ., I999, с. 120.
' Ш ершеневич Г .Ф . Авторское право на литературные произведения. Казань, 1891, с. 161.
4 Дю ма Р. Литературная и художественная собственность. Авторское право Франции. М .. 

1989, с. 29.
5 Гордон М.В. Советское авторское право. М ., 1955, с. 64.
6 Мэггс П.Б.. Сергеев А.П. Интеллектуальная собственность. М „  2000, с. 209.

Макагонова Н.В. Авторское право. Учебное пособие. М ., 2000. с. 66.

əsərin və ona müəlliflik hüququnun yaranmasına səbəb olur. Məhz həmin 
əsər müəlliflik hüququ ilə qorunur.

İkincisi, dövlət rəmzləri və nişanları hüquqi mühafizə sferasına daxil edil
mir və buna görə də müəlliflik hüququnun obyekti sayılmır. Dövlət rəmzləri və 
nişanları dedikdə, bayraqlar, gerblər, himnlər, ordenlər, pul nişanları və s. ba
şa düşülür. Onlar barəsində konkret şəxsin müəlliflik hüququnun yaranması 
qeyri-mümkündür. Belə ki, göstərilən rəmz və nişanlar dövlətə aid o lduğu
na görə rəsmi xarakterə malikdir. Rəsmi xarakter daşıyan rəmz və nişanlar 
üçün belə bir hüquqi rejim müəyyən edilmişdir ki, onlardan cəmiyyətin tələba
tını ödəmək üçün geniş və maneəsiz istifadə olunmalıdır. Dövlət rəmz və ni
şanlarının müəlliflik hüququ ilə qorunması isə onlardan istifadəni məhdudlaşdı
rar və qeyri-mümkün edərdi. Buna görə də onlar müəlliflik hüququnun mühafi
zə sferasından çıxarılmışdır.

Rəsmi sənədlərin, dövlət rəmz və nişanlarının müəlliflik hüququ ilə qorun- 
maması dövlət mənafeyi, habelə ictimai mənafe ilə şərtlənir. Onlar əvəzsiz su
rətdə ictimai istifadə məqsədi üçün nəzərdə tutulmuşdur. Müəlliflik hüququ ilə 
qorunan əsər (müəlliflik hüququnun obyekti olan əsər) isə mübadilə dəyərinə 
malik olmalıdır. Tez-tez hallarda biz, «qanunun müəllifi», «dövlət himninin mü
əllifi», «dövlət gerbinin müəllifi» kimi ifadələrə rast gəlirik. Düzdür, müəyyən 
bir şəxs qanun layihəsinin, digər rəsmi sənədlərin, dövlət himninin və s. müəl
lifi ola bilər (məsələn, İsveçrə Mülki Məcəlləsini Quber tərtib etmişdir; dövlət 
himnimizin sözləri Əhməd Cavadın, musiqisi isə Üzeyir Hacıbəyovundur və 
s.). Bu məsələlərdə onların yaradıcı əməyini inkar etmək olmaz. Amma həmin 
ifadələr şərti xarakter daşıyır və müəlliflik hüququ baxımından hüquqi məna və 
əhəmiyyət kəsb etmir.

Üçüncüsü, müəlliflik hüququ ilə qorunmayan obyektlər sırasına xalq yara
dıcılığı əsərləri də daxildir. Xalq yaradıcılığı əsərləri dedikdə isə dastanlar, 
nağıllar, atalar sözləri, lətifələr və s. başa düşülür. Nə üçün onlar müəlliflik hü
ququnun hüquqi mühafizə sferasından çıxarılaraq kənarda qalmışdır?

Qeyd etmək lazımdır ki, müəlliflik hüququ ilə qorunan hər bir əsər özündə 
müəllifin fərdi xüsusiyyətlərini, onun şəxsi yaradıcılıq üsul və tərzini əks etdirir. 
Əsər obyektiv gerçəkliyin fərdi və təkrarolunmaz əksidir1. Onda müəllifin fərdi 
yaradıcılıq izi və nişanəsi olmalıdır. Yenilik yaradıcılığın əsas göstəricisi olub, 
müəllifin fərdi qabiliyyət və bacarığı ilə yaradılır. Xalq yaradıcılığı əsərlərini isə 
hər hansı konkret müəllif yox, xalq yaradır. Xalq həmin əsərlərin müəllifidir. Əl
bəttə, xalqın yaratdığı əsər isə fərdi əlamətlərlə xarakterizə olunmur. Axı, mü
əlliflik hüququ ilə qorunan əsərlər - müəlliflik əsərləri son dərəcə fərdi olub, 
prinsip etibarilə təkrarolunmazdır. Buna görə də xalq yaradıcılığı əsərləri hüqu
qi mühafizədən məhrumdur. Digər tərəfdən, xalq yaradıcılığı əsərləri ümum- 
xalq malıdır. Onlardan hamı və hər kəs geniş surətdə sərbəst şəkildə istifadə 
edə bilər. Əgər xalq yaradıcılığı əsərləri müəlliflik hüququ ilə qorunsaydı, onda 
belə istifadə mümkün olmazdı2.

1 Панкевич Б.И. Объект авторского права//3аписки новороссийского университета. 1878.
2 Qanunverici heç bir əsas olm adan «xalq yaradıcılığı əsərləri» anlayışını «xalq yaradıcılığı 

(folklor) nüm unələri» anlayışı ilə əvəz etmişdir.

Dördüncüsü, hadisələr və faktlar haqqında informasiya xarakterli mə
lumatlar müəlliflik hüququnun hüquqi mühafizə sferasına daxil edilmir və 
məhz bu səbəbdən müəlliflik hüququnun obyekti sayılmır. Bunu nə ilə izah et
mək olar?

Hər şeydən əvvəl, qeyd etmək lazımdır ki, informasiya xarakterli məlumat
lar müxtəlif hadisə və faktlara aid olub, vətəndaşların nəzərinə çatdırılmaq məq
sədi güdür. Rəsmi xronika, günün yenilikləri, cinayət hadisələri barədə xəbər, 
teleqraf agentliyinin məlumatları və s. əhaliyə çatdırılmaq üçündür. Şübhəsiz ki, 
onların müəlliflik hüququ ilə qorunması bu məqsədə nail olunmasını çətinləşdi
rərdi. Digər tərəfdən, informasiya xarakterli məlumatlar yaradıcılıq kimi əla
mətdən məhrumdur ki, həmin əlamət əsərin qorunma şərtlərindən biridir. Belə 
ki, onlar müxtəlif hadisə və faktları dəqiq olaraq əks etdirir. Buna görə də infor
masiya xarakterli məlumatlar yaradıcılıq xarakterinə malik deyildir.

Üçüncü tərəfdən, informasiya xarakterli məlumatlar müəllifin fərdi yaradıcı
lıq tərzi və üslubu əsasında yaranmır. Məsələ burasındadır ki, onlar çox qısa 
və yığcam şəkildə verilir və belə halda müəllifin fərdi yaradıcılıq üslubunun ifa
də olunması lazım gəlmir.

Bununla belə, müəyyən halda informasiya xarakterli məlumat müəlliflik hü
ququnun obyeKti ola bilər. Belə ki, əgər material informasiya xarakterli məlu
mat çərçivəsindən kənara çıxarsa və müəllifin şərhi və ya təhlili qismində çıxış 
edərsə və ya müəllifin digər yaradıcılıq fəaliyyətinin məhsulu olarsa, müəlliflik 
hüququnun obyekti kimi tanınır1. Məsələn, ANS telekanalında «Cinayət işi» 
verilişi müəllifin (Pərviz Abubəkirovun) şərh və təhlillərindən ibarət olduğuna 
görə müəlliflik hüququnun obyekti sayılır.

Televiziya və radio verilişləri proqramı efirə verilən verilişlər barədə ta
maşaçıları informasiya ilə təmin edir. Bu baxımdan verilişlərin proqramı hadi
sə və faktlar barədə informasiya xarakterli məlumat anlayışına daxil edi
lir və buna görə də müəlliflik hüququnun obyekti sayılmır. Buna görə də on
dan istənilən maraqlı şəxs istifadə edə, qəzetlər isə onu sərbəst şəkildə dərc 
edə bilərlər. Bu zaman teleradioşirkətdən icazə alınması tələb edilmir və ona 
hər hansı haqq ödənilmir. Amma təəssüflər olsun ki, qanunverici teleradio ve
rilişləri proqramlarını əsassız olaraq müəlliflik hüququnun obyekti olan əsərlərə 
aid edir (müəlliflik hüququ haqqında qanunun 6-cı maddəsi).

Əsərin müəlliflik hüququnun obyekti olmamasını şərtləndirən ikinci səbəb 
ondan ibarətdir ki, müəlliflik hüququ əsərin məzmununu yox, yalnız for
masını qoruyur, mühafizə edir. Müəlliflik hüququnun mahiyyəti əsərin məna
sını yox, onun formasını qorumaqdan ibarətdir2. Belə ki, müəlliflik hüququ mü
əllifi onun razılığı və icazəsi olmadan əsərinin surətinin çıxarılmasından, əsərin 
nüsxələrinin hazırlanmasından qoruyur. Əsərin forması o qədər mühüm və va
cib rol oynayır və əhəmiyyət kəsb edir ki, bəzən müəlliflik hüququnun obyekti
nin əsərin formasından ibarət olması fikrini söyləyirlər. Məhz bunlara görə mü
əlliflik hüququ əsərin ibarət olduğu ideyalara, metodlara, proseslərə, sis

1 Рекомендация судебной палаты по информационным спорам при Президенте Российской 
Федерации от 14 октября//Российская газета. 1994, 22 октябрь.

'  Дозорцев В.А. Новая эра в охране исключительных прав// Право и экономика. 1995, № 75. 

temlərə, üsullara, konsepsiyalara, kəşflərə, riyazi anlayışlara və ya fakt
lara şamil edilmir1, yəni müəlliflik hüququ onları qorumur. Məsələn, müəllif 
jurnalda məqalə yazır və orada yeni təyinatlı velosipedin yaradılması barədə 
öz ideyalarını ifadə edir. Hər hansı şəxsin hüququ vardır ki, müəllifin razılığı və 
icazəsi olmadan həmin ideyalardan velosiped düzəltmək üçün istifadə etsin. 
Əgər düzəldərsə, bu, hüquq pozuntusu (müəlliflik hüquqlarının pozulması) he
sab edilmir. Məsələ burasındadır ki, müəlliflik hüququ ilə əsərin məzmununu 
təşkil edən ideyalar yox, bu ideyaların ifadə olunduğu forma (əsərin forması) 
qorunur, yəni ideyanın ifadə olunduğu məqalənin (əsərin) özü qorunur. Digər 
tərəfdən, velosiped ixtira sayılır. İxtira isə əqli mülkiyyət hüququnun başqa ins
titutu -  patent hüququ ilə qorunur. Nə qədər ki, ixtira üçün səlahiyyətli dövlət 
orqanından patent alınmamışdır, o, patent hüquq institutu ilə mühafizə edilmir. 
Müəlliflik hüququ ideyaları, kəşfləri, üsulları və konsepsiyaları lazımınca qoru
maq iqtidarında deyil. Məsələ burasındadır ki, yaradıcılıq fəaliyyətinin göstəri
lən nəticələri ekspertizadan keçməli və bundan sonra onlara qoruyucu sənəd 
(patent) verilməlidir. Bu məsələ müəlliflik hüququnun yox, patent hüququnun 
funksiyasına daxildir.

Müəyyən fəaliyyət nəticəsinin əsərin qorunma şərtlərinin (əsərin əla
mətlərinin) heç olmazsa, birindən məhrum olması onun müəlliflik hüququ
nun obyekti kimi tanınmamasına əsas verən üçüncü səbəbdir.

Müəllifin fəaliyyət nəticəsi, hər şeydən əvvəl, ilk növbədə yaradıcılıq kimi 
əlamətdən (şərtdən) məhrum olduqda, müəlliflik hüququ ilə qorunmur. Yaradı
cılıq əlamətinin göstəricisi isə yenilikdir. Əsərin yenilik ifadə etməsi barədə 
mübahisə yarandıqda ekspertiza keçirilmir. Telefon məlumat kitabları, hərə
kət cədvəlləri, ünvan kitabları və s. məhz yaradıcılıq (yenilik) əlamətindən 
məhrum olduğuna görə müəlliflik hüququnun obyekti sayılmırlar. Məsələ bura
sındadır ki, onlar şəxsin (onları tərtib edən şəxslərin) yaradıcılıq fəaliyyətinin 
nəticəsi yox, texniki fəaliyyətinin nəticəsidir. Texniki nəticə (iş) isə yaradıcı
lıq nəticəsindən (işindən) fərqli olaraq müəlliflik hüququ ilə qorunmur.

§ 4. Müəlliflik hüququnun obyekti olan əsərlərin növləri

Yaradıcılıq əsərləri 
barədə ümumi 

müddəalar

Əsər anlayışı son dərəcə geniş anlayışdır. Onlardan 
bir qismi müəlliflik hüququ ilə qorunmur və buna gö
rə də müəlliflik hüququnun obyekti olmayan 
əsərlər adlanır ki, biz, bu barədə danışmışıq.

Əsərlərin digər hissəsi isə hüquqi mühafizədən istifadə edir. Buna görə də 
onlara müəlliflik hüququnun obyekti olan əsərlər deyilir. Müəlliflik hüququ
nun obyekti olan əsərlər dedikdə, müəllifin yaradıcılıq fəaliyyətinin elə nəti
cələri başa düşülür ki, həmin nəticələr müəlliflik hüquq normaları ilə qoruna
raq, hüquqi mühafizə sferasına daxil edilir.

Deməli, «əsər» və «müəlliflik hüququnun obyekti» kimi iki anlayış üst-üstə 
düşmür. Mənaca «əsər» anlayışı daha genişdir. Ona görə ki, «əsər» anlayışı 
özündə həm müəlliflik hüququnun obyekti olan, həm də olmayan fəaliyyət nə-

«Müəlliflik hüququ v» əlaqoli hüquqlar haqqında» qanunun 5-cı maddəsinin 3-cii bandi.

ticələrini birləşdirir. Müəlliflik hüququ institutu baxımından yalnız müəlliflik hü
ququnun obyekti olan əsərlər əhəmiyyət kəsb edir. Biz də burada bu növ 
əsərlərin, yəni müəlliflik hüququ ilə qorunan əsərlərin hüquqi təsnifi barədə 
danışacağıq. Bu cür əsərlərə yaradıcılıq əsərləri deyilir.

Yaradıcılıq əsərlərinin dairəsi kifayət qədər geniş və müxtəlifdir. Müəlliflik 
qanunvericiliyi onun daha geniş yayılmış ayrı-ayrı növlərinin siyahısını verir1. 
Yaradıcılıq əsərlərinin ədəbi əsərlər, səhnə əsərləri, xoreoqrafiya əsərləri, mu
siqi əsərləri, heykəltəraşlıq əsərləri, arxitektura əsərləri, fotoqrafiya əsərləri ki
mi və digər növləri siyahıya daxil edilir. Lakin bu, onların qəti və dəqiq yox, 
təxmini siyahısıdır. Belə ki, siyahı açıq olub, özündə yaradıcılıq əsərinin bütün 
növlərini birləşdirmir; çünki siyahıya digər əsərlərin də daxil ola bilməsi barədə 
qanunda birbaşa göstəriş vardır (elm, mədəniyyət və texniki inkişaf nəticəsin
də yaradıcılıq əsərlərinin yeni növlərinin yaradılması mümkün olan məsələdir). 
Məsələ burasındadır ki, müəllifin yaradıcılıq fəaliyyətinin bəzi nəticələri siyahı
da göstərilən bu və ya digər əsər növünə aid edilə bilməz. Lakin buna baxma
yaraq həmin nəticə əsərin qorunma şərtlərinə (əsərin əlamətlərinə) uyğun gə
lərsə, siyahıda göstərilən əsərlər kimi eyni dərəcədə hüquq mühafizə sferası
na daxil olaraq qorunur və müəlliflik hüququnun obyekti sayılır.

Yaradıcılıq əsərləri ayrı-ayrı əsaslara görə müxtəlif növlərə bölünür. Qeyd 
etdiyimiz siyahı məhz əsərin növlərini sadalayır. Bunun həm nəzəri, həm də 
praktiki əhəmiyyəti vardır.

Əsərlərin növlərə bölünməsi onu ifadə edir ki, bu növlərdən hər biri üçün 
ayrıca (xüsusi) hüquqi mühafizə rejimi müəyyən edilmişdir. Şübhə yoxdur 
ki, əsərin növləri arasında müəyyən edilmiş fərqlər onların hüquqi rejiminə tə
sir göstərir. Məsələn, dərc edilmiş və ya dərc edilməmiş əsər və yaxud əsas 
və ya törəmə əsər kimi növlərin hüquqi rejimi eyni ola bilməz.

Yaradıcılıq əsərinin növləri arasında fərqlər əsərlərin qorunması məsələ
sində az olmayan rol oynayır. Belə ki, həmin fərqlər əsərlərin müəlliflik hüquq 
normaları ilə qorunması zamanı nəzərə alınır.

Yaradıcılıq əsərinin ayrı-ayrı növlərə bölünməsinin həm də əhəmiyyəti on
dan ibarətdir ki, həmin növlər arasında qorunma qabiliyyəti olan və qorunma 
qabiliyyəti olmayan əsərlərin dairəsi müəyyənləşdirilir. Məhz əsərin növləri im
kan verir ki, hansı əsərlər hüquqi mühafizə ilə təmin edilir, hansı əsərlər isə tə
min olunmur.

F| . . .  Bütün əsərlərin məzmunu elmi-texniki ideyalardan (fi-
i n ^ ^ n a t 1̂ 3 |VƏ kirlərdən) və ya ədəbi-bədii obrazlardan ibarətdir ki,
ncə ə əsər əri h ə m j n  j f j e y g  (fj|<jr) və obrazlar obyektiv gerçəkliyi əks

etdirir. Bu baxımdan, yəni əsərin məzmunu kimi əlamət baxımından bütün 
əsərlər üç növə bölünür:

•  elm əsərlərinə;
•  ədəbiyyat əsərlərinə;
•  incəsənət əsərlərinə.
Müəlliflik qanunvericiliyi müəlliflik hüququnun elm, ədəbiyyat və incəsənət

«Müəlliflik hüququ və əlaqəli hüquqlar haqqında» qanunun 6-cı maddəsi.

əsərlərinə aid edilməsi kimi vacib prinsipdən çıxış edir. Bu prinsipin mənası 
ondan ibarətdir ki, müəlliflik hüququ institutu ilə yalnız elm, ədəbiyyat və incə
sənət əsərləri qorunur, hüquqi mühafizə ilə təmin edilir. Həmin prinsip mahiy
yətcə, əsərin qorunma şərtlərindən (əlamətlərindən) biri sayılır.

Elm əsərləri (elmi əsərlər) dedikdə, müəllifin yaradıcılıq fəaliyyətinin elə 
nəticələri başa düşülür ki, həmin nəticələrin məzmunu elmi-texniki ideyalardan 
(fikirlərdən) və elmi anlayışlardan ibarətdir. Əsərin məzmununu təşkil edən el
mi-texniki ideyalar (fikirlər) və anlayışlarda sistemləşdirilmiş obyektiv biliklər 
(elmi biliklər) ifadə olunur. Elmi əsərlərə elmi ədəbiyyat əsərləri də deyilir.

Ədəbiyyat əsərlərinə gəldikdə isə qeyd edə bilərik ki, onlar iki mənada işlə
dilir: geniş mənada; məhdud mənada.

Geniş mənada ədəbiyyat əsərləri dedikdə, müəllifin yaradıcılıq fəaliyyəti
nin nəticəsi olan və filoloji (dil) formada ifadə edilən bütün əsərlər başa düşü
lür. Bu baxımdan onlar özündə filoloji (dil) formada ifadə olunan istənilən əsəri 
əhatə edir: ədəbi-bədii əsərləri (ədəbi-bədii ədəbiyyatı); elmi əsərləri (elmi 
ədəbiyyatı); tədris əsərlərini (tədris ədəbiyyatını); publisistik əsərləri (publisistik 
ədəbiyyatı); fəlsəfi əsərləri (fəlsəfi ədəbiyyatı); informasiya əsərlərini (informa
siya ədəbiyyatını) və s1.

Məhdud mənada ədəbiyyat əsərləri dedikdə isə filoloji (dil) formada ifadə 
olunan bədii əsərlər başa düşülür2. Müəlliflik hüququ barədə qanunun 5-ci 
maddəsinə görə müəlliflik hüququnun qoruduğu və şamil olunduğu ədəbiyyat 
əsərlərini məhz bu mənada başa düşmək lazımdır. Ayrı cürə də ola bilməz. 
Məsələ burasındadır ki, bədii əsərlərin adı əsər növlərini müəyyən edən siya
hıda çəkilmir. Amma bədii əsərlər müəlliflik hüququ ilə qorunan geniş yayılmış 
əsərlərdən olub, müəlliflik hüququnun obyekti sayılır. Bədii yaradıcılıq sahəsi 
müəlliflik hüquq institutunun hüquqi mühafizə predmetində başlıca yerlərdən 
birini tutur ki, bədii əsərlər həmin sahənin əsasını təşkil edir. Ola bilməz ki, qa
nunverici əsərin növlərinin siyahısını verərkən bədii əsərləri nəzərə almasın, 
onu hüquqi mühafizə sferasından çıxartsın və müəlliflik hüququnun obyekti 
hesab etməsin. Haqlı və əsaslı olaraq güman etmək olar ki, müəlliflik hüququ
nun obyekti olan əsərlər sırasına ədəbiyyat əsərlərini daxil etməklə, qanunve
rici məhz bədii əsərləri nəzərdə tutmaq niyyətində olmuşdur3. Dediklərimizdən 
belə nəticəyə gəlmək olar ki, məhdud mənada ədəbiyyat əsərləri «bədii 
əsərlər» anlayışı ilə əhatə olunur4.

Bədii əsərlər dedikdə, məzmunu ədəbi-bədii obrazlardan ibarət olan əsər
lər başa düşülür. Onlar da həm geniş, həm də məhdud mənada başa düşülür. 
Geniş mənada bədii əsərlər dedikdə, bədii yaradıcılıq sahəsinə aid olan bü

' Geniş mənada ədəbiyyat dedikdə, ictimai əhəmiyyətə malik olan bütün ədəbiyyat əsərləri başa 
düşülür (Краткая литературная энциклопедия. Том 4. M ., 1967. с. 2 19).

" Məhdud mənada ədəbiyyat dedikdə, ədəbiyyatın digər növlərindən (elmi, fəlsəfi, informasiya və 
s. növlərindən) keyfiyyətcə fərqlənən bəzi ədəbiyyat başa düşülür, bu mənada ədəbiyyat söz sənətinin 
yazılı formasıdır (Краткая литературная энциклопедия. Том 4. M ., 1967, с. 219).

3 Сергеев Л.П. Право интеллектуальной собственности в РФ. Учебник. M ., I999, с. I25.
4 İoffe O.S. isə əksinə, ədəbiyyat əsərlərini bədii əsərin bir növü hesab edir (О .C.Иоффе. 

Советское гражданское право. Курс лекций. Часть 3. Л ., 1965, с. 23).

tün əsərlər başa düşülür. Bu mənada o, özündə incəsənət əsərlərini də (musi
qi əsərlərini, heykəltəraşlıq əsərlərini,‘ arxitektura əsərlərini, fotoqrafiya əsərlə
rini, dram əsərlərini, kino və teleəsərləri və s.) birləşdirir.

Məhdud mənada bədii əsərlər dedikdə, məzmunu ədəbi obrazlardan iba
rət olan bədii yaradıcılıq əsərləri başa düşülür. Bu mənada o, özündə incəsə
nət əsərlərini birləşdirmir. Roman, povest, hekayə, şer, poema və digərləri 
məhdud mənada bədii əsərlərə misal ola bilər. Məhdud mənada bədii əsərlər 
ədəbi əsərlər adlanır.

Məzmunu bədii obrazlardan ibarət olan və ədəbi əsərlər istisna olmaqla, 
bədii yaradıcılıq əsərlərinə incəsənət əsərləri deyilir. Onlara aiddir: musiqi 
əsərləri, arxitektura (memarlıq) əsərləri; qrafika əsərləri; heykəltəraşlıq əsərlə
ri; rəngkarlıq (rəssamlıq) əsərləri; kino əsərləri (kinofilmlər); teleəsərlər (televi
ziya filmləri) və s.

Ədəbi əsərlərə (məhdud mənada bədii əsərlərə) və incəsənət əsərlərinə 
bədii yaradıcılıq əsərləri (geniş mənada bədii əsərlər) deyilir.

Elm, ədəbiyyat və incəsənət əsərləri birlikdə müəlliflik əsərləri adlanır. Bu, 
onların ümumi adıdır. Müəlliflik əsərləri isə yaradıcılıq əsərləri sırasına daxildir.

Musiqi əsərləri odur ki, onların məzmunu harmoniya və ritmlərin vasitəsilə 
melodiyalarda ifadə olunur. Balet, opera, simfoniya, fantaziya, operetta, kan- 
tata və s. musiqi əsərlərinə misaldır. Melodiya musiqi əsərlərinin elementlərin
dən biridir. Onun surətini müstəqil surətdə çıxarmaq mümkündür. Buna görə 
də melodiya hüquqi mühafizə sferasına daxildir1. Lakin o, müstəqil surətdə 
qoruna və hər hansı xüsusi hüquqi mühafizə ilə təmin oluna bilməz2. Müəlliflik 
hüququ ilə tam və bütöv halında musiqi əsərinin özü qorunur; əsərin tərkibin
də isə melodiya da daxil olmaqla onu təşkil edən elementlər mühafizə edilir3. 
Deməli, melodiya musiqi əsərinin əsas elementi olsa da, müəlliflik hüququnun 
müstəqil obyekti sayılmır.

Arxitektura (memarlıq) əsərləri dedikdə, eskiz, plan və çertyojlarla ifadə 
olunan və tikinti metodu ilə həyata keçirilən əsərlər başa düşülür. Bu növ 
əsərlərin iki tərəfi vardır; bədii tərəfi; maddi tərəfi. Arxitektura əsərlərinin maddi 
tərəfi adamların maddi ehtiyacını, bədii tərəfi isə bədii tələbatını təmin etmək
dən ibarətdir. Onların məhz bədii tərəfi müəlliflik hüququ ilə qorunur.

Qrafika əsəri incəsənət əsərləri sırasına daxil olub, təsviri sənət əsərinin 
bir növü sayılır. Xətlərin vasitəsilə ifadə olunan əsərlərə qrafika əsərləri deyilir.

Heykəltəraşlıq əsəri də incəsənət əsərinin bir növü hesab edilir. Fəzavi 
(həcmli) formada ifadə edilən əsər heykəltəraşlıq əsəri adlanır.

İncəsənət əsərləri sırasına rəngkarlıq (rəssamlıq) əsərləri də aid olunur. 
Rəngkarlıq (rəssamlıq) əsərləri dedikdə, rəng və boyaların, necə deyərlər, dili 
ilə ifadə olunan əsərlər başa düşülür. * •

' Bəzi müəlliflərin fikrincə, melodiya hüquqi cəhətdən qorunmur (Антимонов Б.С.. Флейщиц E.А. 
Авторское право. M .. 1957, с. 86).

• Müəlliflərdən N.A.ZUbenjteyn göstərir ki, melodiya müəlliflik hüququnun obyekti olub, müstəqil 
surətdə qorunmalıdır. Bu, dəqiq söylənilməyən fikirdir (Зильберинпейн И.А. Авторское право на 
музыкальное произведения. M ., I960, с. 19-20).

' Иоффе О С. Советское гражданское право. Курс лекций. Часть 3. Л , 1961, с. 139.

Xoreoqrafiya əsərləri və pantomimalar incəsənət əsərinin növü kimi tanı
nır. Məzmunu bədən hərəkətinin (rəqsin, mimikanın) köməyi ilə ifadə olunan 
əsərlərə xoreoqrafiya və pantomimalar deyilir. Bu növ əsərlər müəlliflik hüqu
qunun müstəqil obyektidir. Müəlliflik hüququ xoreoqrafiya əsərlərini o halda 
hüquqi mühafizə ilə təmin edir ki, bu əsəri yaradan şəxslər kütləvi ifa olunmuş, 
lakin heç bir yerdə qeydə alınmamış əsərə öz müəlliflik hüququnu sübuta yeti
rə bilsin. Məsələ burasındadır ki, xoreoqrafiya əsərlərinin çoxunun hər hansı 
maddi obyektdə qeydə alınmadan surətini çıxarmaq mümkündür.

Fotoqrafiya əsəri təsviri incəsənət əsəri sayılır. Gerçəkliyin statik vəziyyət
də şəklini əks etdirən əsərlərə fotoqrafiya əsərləri deyilir. Əvvəllər fotoqrafın 
əməyi yaradıcılıq (əqli) fəaliyyət yox, texniki fəaliyyət hesab edilirdi. Məhz bu 
səbəbdən fotoqrafiya təsviri incəsənət əsəri kimi tanınmır və müəlliflik hüququ 
ilə qorunmurdu.

Lakin məsələyə diqqətlə yanaşıldıqda məlum oldu ki, fotoqrafın əməyi tex
niki fəaliyyət yox, yaradıcılıq (əqli) fəaliyyəti, bu fəaliyyətin nəticəsi isə əsərdir. 
Buna görə də həm 1964-cü il MM-İ, həm də müəlliflik hüququ haqqında qanun 
fotoqrafiyanı müəlliflik hüququ ilə qorunan əsərlər sırasına aid etmişdir.

Dram əsərlərinin əsas təyinatı səhnədə tamaşaya qoyulmaqdan (kütləvi 
ifa olunmaqdan) ibarətdir. Mətni personajın dialoqu və monoloqundan ibarət 
olan əsərlərə dram əsərləri deyilir. Onlar ədəbi əsərlər sırasına daxildir. Di
gər tərəfdən, dram əsərləri səhnə əsəri hesab edilir.

Musiqili-dram əsərləri də səhnə əsəri sırasına aid olunur. Belə ki, həmin 
əsərlərin əsas təyinatı səhnədə ifa olunmaqdan ibarətdir. Bu növ səhnə əsər
ləri özündə bir tərəfdən musiqi və mətni (opera, operetta), digər tərəfdən, 
musiqi və rəqsi (balet) tam vahid halında birləşdirir. Musiqi və mətni birləşdi
rən əsər mətnli musiqi əsəri, musiqi və rəqsi birləşdirən əsər isə mətnsiz 
musiqi əsəri adlanır. Deməli, musiqili-dram əsərləri bir tərəfdən səhnə əsəri, 
digər tərəfdən musiqi əsəri sırasına aiddir.

Audiovizual əsərlər barəsində xüsusi olaraq danışmaq lazımdır. Onlar in
cəsənət əsərinin bir növüdür. Həmin əsərlərin hüquqi rejimi qanunla müəyyən 
edilir. Belə ki, müəlliflik hüququ barədə qanunun 12-ci maddəsi məhz bu mə
sələyə həsr edilmişdir.

Audiovizual əsər dedikdə, bir-biri ilə əlaqəli olub hərəkət təsəvvürü doğuran 
və müvafiq texniki qurğuların köməyi ilə görmə (eşitmə) əsasında auditoriya tə
rəfindən dərk edilmək (qavranılmaq, başa düşülmək) üçün nəzərdə tutulan, 
təsvirlər silsiləsindən ibarət olan əsər başa düşülür. Bu növ əsərlərə aiddir:

•  kinematoqrafiya əsərləri (kino əsərləri);
•  kinematoqrafiya vasitələrinə bənzər vasitələrlə ifadə edilmiş digər əsərlər 

(teleəsərlər, videoəsərlər).
Kino əsərlərinə, teleəsərlərə və videoəsərlərə isə aiddir: kinofilmlər (bədii 

filmlər, sənədli filmlər, elmi-kütləvi filmlər, cizgi filmləri və s.), telefılmlər; video- 
filmlər, slayd filmləri, diafilmlər, digər kino və teleəsərlər.

Audiovizual əsərlər kompleks-sintetik əsərlər sırasına aiddir. Belə ki, bu 
növ əsərlərin yaradılmasında həm ssenari müəllifinin, həm rejissorun, həm rəssa
mın, həm operatorun, həm də bəstəkarın əməyi iştirak edir. Buna görə də audio-

vizual əsərin müəllifi bir yox, bir neçə şəxsdən ibarətdir. Əsərin müəllifi hesab edi
lir: quruluşçu rejissor; ssenari müəllifi; quruluşçu rəssam; quruluşçu operator; 
bəstəkar (xüsusi olaraq audiovizual əsər üçün yaradılmış musiqili əsərin müəllifi).

Göründüyü kimi, audiovizual əsərlər bir sıra şəxslərin (rejissorun, rəssamın və 
s.) birgə yaradıcılıq əməyi və səyləri nəticəsində yaranır. Buna görə də həmin 
şəxslərin tam və bütöv halda audiovizual əsərə müəlliflik hüququ əmələ gəlir.

Teleəsərlər audiovizual əsərlərin ən genişi yayılmış yarımnövlərindən biri
dir. Televiziyada göstərmək və nümayiş etdirmək üçün xüsusi olaraq yaradı
lan əsərlərə teleəsərlər deyilir. Aydın məsələdir ki, teleəsərlər audiovizual 
əsərlərin hüquqi rejiminə malikdir. Əvvəllər dərc olunan və televiziya tərəfin
dən yenidən işlənmədən istifadə olunan əsər teleəsər hesab edilirmi?

Qeyd etmək lazımdır ki, bu cür əsərlər, məsələn, televiziya vasitəsilə göstəri
lən teatr tamaşaları, audiovizual əsərin əlamətlərinə uyğun gəlmədiyinə görə te
leəsər statusu əldə etmir. Televiziyada göstərilməsi kimi xüsusiyyət həmin əsər
lərin teleəsər hesab edilməsinə əsa vermir və onların istifadəsi üsulu sayılır.

Videoyazma audiovizual əsərlərin xüsusi xarakterli növüdür. Buna görə də 
onunla bağlı olan münasibətə audiovizual əsərin hüquqi rejimi tətbiq edilir.

Əsərlərin məzmununa görə bölünməsi böyük praktiki əhəmiyyətə malikdir. 
Bu bölgü bu və ya digər növ əsərlə bağlı olan münasibətə tətbiq edilən xüsusi 
xarakterli müəlliflik hüquq normalarını və həmin münasibətlərin tabe olduğu 
hüquq rejimi müəyyənləşdirməyə imkan verir.

Əsərin açıqlanması kimi əlamətə görə onun iki növü
Açıqlanmış və fərq|əndiri|ir:
açıqlanmamış .  açıqlanmış əsərlər;

əsər ər * açıqlanmamış əsərlər.
Əsərin açıqlanması dedikdə, müəllifin razılığı ilə həyata keçirilən elə bir 

hərəkət başa düşülür ki, bu hərəkət nəticəsində əsər ilk dəfə olaraq kütləyə 
(auditoriyaya) çatdırılır, kütlə (auditoriya) tərəfindən dərk edilir və başa düşü
lür. Məsələn, alimlik dərəcəsi almaq üçün dissertasiyanın kitabxanaya veril
məsi və ya rəssamın çəkdiyi şəklin sərgidə nümayiş etdirilməsi və ya yazıçının 
romanı nəşr etdirməsi və s. əsərin açıqlanmasına misaldır.

Əsər ümumi qaydaya görə, yalnız bir dəfə açıqlana bilər. Açıqlanma zama
nı dairəsi müəyyən edilməyən şəxslər əsərlə tanış olmaq imkanı əldə edirlər. 
Özü də əsər həm əvəzli (pullu), həm də əvəzsiz (pulsuz) açıqlana bilər.

Əsərin açıqlanması üsulları (formaları) müxtəlifdir. Müəlliflik hüququ haqqın
da qanun (4-cü maddə) onların qəti və dəqiq yox, təxmini siyahısını verir. 
Buraya daha geniş yayılmış üsullar (formalar) daxil edilmişdir. Həmin üsullara 
(formalara) aiddir: əsərin dərc edilməsi; əsərin kütləvi nümayiş etdirilməsi; 
əsərin kütləvi ifa olunması; əsərin efirə verilməsi; digər üsullar (formalar).

Əsərin dərc edilməsi dedikdə, müəllifin razılığı ilə əsərin nüsxələrinin küt
lənin (auditoriyanın) tələbatını ödəmək üçün dövriyyəyə buraxılması başa dü
şülür. Bu üsulla (forma ilə) əsasən ədəbiyyat və elm əsərləri açıqlanır.

Əsərin kütləvi nümayiş etdirilməsi dedikdə, əsərin orijinalının və ya nüs
xəsinin bilavasitə və ya texniki vasitələrin (plyonkanın, slaydın, kadrın və digər 
qurğu və ya proseslərin) köməyi ilə ekranda göstərilməsi başa düşülür. Bu za

man ailə dairəsinə və ya ailənin yaxın tanışları sırasına daxil olmayan şəxslər 
əsərlə tanış olmaq imkanı əldə edir, onu dərk edir və başa düşürlər. Bu üsulla 
əsasən kinoəsərləri (kinofilmlər) və rəssamlıq əsərləri (məsələn, rəssamın 
çəkdiyi şəkillər açıq sərgidə nümayiş etdirilir) açıqlanır.

Əsərin kütləvi ifa olunması dedikdə, əsərin həm canlı ifada, həm də müx
təlif qurğuların (proseslərin) köməyi ilə deklamasiya, oyun, oxu və başqa 
üsulla auditoriyaya (kütləyə) təqdim olunması başa düşülür. Bu zaman ailə 
dairəsinə və ya ailənin yaxın tanışları sırasına daxil olmayan şəxslər əsərlə ta
nış olmaq imkanı əldə edirlər, onu dərk edir və başa düşürlər. Bu üsulla əsa
sən musiqi və səhnə əsərləri (opera, operetta, balet və s.) açıqlanır.

Efirə vermək dedikdə, əsərin radio və televiziya vasitəsi ilə, o cümlədən 
peyklərin köməyi ilə kütləyə çatdırılması başa düşülür. Əgər əsər kabel televi
ziya kanalı vasitəsi ilə göstərilərsə, bu, əsərin açıqlanması hesab edilmir.

Açıqlanmış əsərlər odur ki, onlar müxtəlif açıqlanma üsullarının (formaları
nın) vasitəsi ilə ilk dəfə olaraq kütləyə (auditoriyaya) çatdırılır. Məsələn, nəşr 
edilmiş (çapdan çıxmış) roman açıqlanmış əsərə misal ola bilər.

Açıqlanmamış əsərlər dedikdə isə müəllifin razılığı ilə hər hansı açıqlama 
üsulu vasitəsilə kütləyə (auditoriyaya) çatdırılmayan, lakin istənilən obyektiv 
formada mövcud olan əsərlər başa düşülür. Məsələn, müəllifin yazdığı roma
nın əlyazması açıqlanmamış əsərə misaldır. Bəstəkar tərəfindən ailə üzvləri 
qarşısında ilk dəfə ifa olunan üvertura, başa çatdırılan və hələlik heykəltəraş
lıq emalatxanasında olan heykəl və s. bu növ əsərlər sırasına daxildir. Açıq
lanmamış əsərlər dərc olunmayan, kütləvi ifa edilməyən, kütləvi ifa olun
mayan, efirə verilməyən və s. əsərlərdir.

Əsərlərin bu cür iki yerə bölünməsinin praktiki əhəmiyyəti vardır. Bu bölgü 
onu ifadə edir ki, açıqlanmış və açıqlanmamış əsərlərdən hər biri üçün ayrıca 
xüsusi hüquqi mühafizə rejimi müəyyən edilmişdir. Belə ki, açıqlanmamış 
əsərdən müəllifin razılığı olmadan hər hansı halda istifadə etmək qeyri-mümkün 
olub, istisna edilir. Açıqlanmış əsərlərə gəldikdə isə, bu növ əsərlərdən müəllifin 
razılığı olmadan və ona müəlliflik haqqı (qonorarı) verilmədən (ödənilmədən) is
tifadə etmək mümkündür. Buna əsərdən sərbəst istifadə halları deyilir ki, hə
min hallar müəlliflik hüququ haqqında qanunda nəzərdə tutulmuşdur1.

Müəlliflik hüququ ilə həm açıqlanmamış əsərlər, həm də açıqlanmış 
əsərlər qorunur.

Dərc edilməsi və ya istifadəyə buraxılması kimi 
Dərc olunmuş və ə|amətə görə əsərlərin iki növü fərqləndirilir: 
dərc Olunmamış .  dərc olunmuş əsərlər;

ə sə rlə r •  dərc olunmamış əsərlər.
Əsərin göstərilən növlərinə anlayış verməmişdən əvvəl, aydınlaşdıraq ki, 

əsərin dərc edilməsi dedikdə nə başa düşülür? Qeyd etmək lazımdır ki, əsərin 
dərc edilməsi əsərin açıqlanmasına yaxın olan anlayışdır. Lakin onlar mənaca 
üst-üstə düşmürlər.

1 «Müəlliflik hüququ və əlaqəli hüquqlar haqqında» qanunun 17-24-cü maddələr.

Əsərin dərc edilməsi əsərin açıqlanmasının xüsusi halıdır1. Daha dəqiq söy
ləsək, əsərin açıqlanmasının müxtəlif üsulları (formaları) vardır ki, əsərin dərc 
edilməsi onlardan biridir.

Deməli, əsərin dərc edilməsi bütün hallarda əsərin açıqlanması hesab edi
lir. Amma əsərin açıqlanması həmişə əsərin dərc edilməsi demək deyil. Belə 
ki, əsərin açıqlanmasının əsərin dərc edilməsindən başqa, digər üsulları (for
maları) da vardır. Bu isə o deməkdir ki, əsərin açıqlanması əsərin dərc edilmə
sinə nisbətən daha geniş anlayışdır.

Əsərin dərc edilməsi dedikdə, müəllifin razılığı ilə əsərin kütlənin (auditori
yanın) tələbatını ödəmək üçün dövriyəyə buraxılması başa düşülür2. Bununla 
əsər istifadəyə buraxılır. Buna görə də əsərin dərc edilməsi əsərin istifadəyə 
buraxılması deməkdir.

Əsərin dərc edilməsi əsərin surətinin hər hansı maddi formada çıxarılması 
və onun nüsxələrinin qeyri-müəyyən şəxslər dairəsinə təqdim olunmasıdır3.

Dərc edilmiş (istifadəyə buraxılmış) əsərlər odur ki, onlar müəllifin razı
lığı ilə kütlənin (auditoriyanın) tələbatını ödəmək üçün dövriyyəyə buraxılır, ha
belə onlardan elektron informasiya sistemləri vasitəsi ilə istifadəyə imkan ya
radılır. Məsələn, alimin yazdığı elmi əsər nəşr edilir (çapdan çıxır) və onun 
nüsxələri satılmaq üçün oxucu auditoriyasına təqdim olunur.

Əsərlər tirajlarla nəşr edilir. Tirajlar isə oxucu auditoriyasının tələbatı ilə mü
əyyənləşdirilir.

Dərc edilməmiş (istifadəyə buraxılmamış) əsərlər dedikdə, müəllifin ra
zılığı ilə kütlənin (auditoriyanın) tələbatını ödəmək üçün dövriyyəyə buraxılma
yan, habelə elektron informasiya sistemləri vasitəsi ilə istifadə oluna bilinmə
yən əsərlər başa düşülür. Məsələn, dramaturqun yazdığı dram əsərinin əlyaz
ması bu növ əsərə misal ola bilər.

Əsərlərin dərc olunmuş və dərc olunmamış əsərlərə bölünməsinin vacib 
hüquqi əhəmiyyəti vardır. Belə ki, hər iki növ əsər müəlliflik hüquq normaları 
ilə qorunur. Amma dərc olunmamış əsərlərin müəlliflik hüququ ilə qorunması 
mütləq xarakter daşıyır. Bu, o deməkdir ki, bu növ əsərlərdən müəllifin razılığı 
olmadan hər hansı halda istifadə etmək olmaz. Dərc olunmuş əsərlərə gəldik
də isə qeyd etmək lazımdır ki, onlardan müəlliflik hüququ haqqında qanunda 
nəzərdə tutulan hallarda müəllifin razılığı olmadan istifadə oluna bilər. Məsə
lən, maraqlı hər hansı şəxs müəllifin razılığı olmadan dərc edilmiş əsərdən in
formasiya, tədris, elmi, tədqiqat və digər məqsədlər üçün istifadə edir4. Belə 
hal hüquq pozuntusu sayılmır.

Əsas və Müstəqil olmaq kimi əlamətə görə əsərlərin iki növü
törəməəsərlər fərqləndirilir:

•  əsas əsərlər;
•  törəmə əsərlər.

Əsas əsərlər dedikdə, təkrarolunmazlığı, nadirliyi (unikallığı) və orijinallığı

' Гаврилов Э.П. Комментарий к закону об авторском праве и смежных правах. М ., 1996, с. 30.
: «M üəlliflik  hüququ və əlaqəli hüquqlar haqqında» qanunun 4-cü maddəsi.
3 Bax: er. V I Всемирной Конвенции об авторском праве.
4 «M üəlliflik  hüququ və əlaqəli hüquqlar haqqında» qanunun 19-cu maddəsi.

ilə fərqlənən, müəllifin fərdi yaradıcılıq qabiliyyətinin məhsulu olan və müstəqil 
surətdə yaradılan əsərlər başa düşülür. Bu növ əsərlərin taleyi və müqəddəra
tı başqa hər hansı əsərdən asılı deyil. Buna görə də onlara müstəqil və ya 
asılı olmayan əsərlər deyilir. Əsas əsərlər başqa əsərlərə oxşamaması, key
fiyyətcə yeni olması və təzəliyi (orijinallığı) ilə seçilir. Ona görə müəlliflik hüqu
qu doktrinasında əsas əsərlərə orijinal əsərlər də deyilir.

Bildiyimiz kimi, əsərin ibarət olduğu elementlər iki yerə bölünür: əsərin 
məzmununa aid olan elementlər (mövzu, ideya, süjet, material və s.); əsərin 
formasına aid olan elementlər (əsərin dili və obrazları). Müəlliflik hüququ ilə 
yalnız əsərin formasına aid olan elementlər qorunur ki, onlara qorunan ele
mentlər deyilir. Əsas əsərlər məhz onların qorunan elementlərinin müəllifin 
özü tərəfindən yaradılması ilə xarakterizə olunur. Belə ki, əgər əsərin qorunan 
elementlərini müəllifin özü yaradarsa, o, əsas əsər hesab edilir. Bundan əla
və, başqa əsərin məzmununa aid olan elementlərdən (onlar müəlliflik hüququ 
ilə qorunmur və buna görə də qorunmayan elementlər adlanır) yaranan, lakin 
yeni formaya malik olan əsər əsas əsər kimi tanınır. Məsələn, A.S.Puşkinin 
«Yevgeni Onegin» poeması əsasında bəstəkar Çaykovski eyniadlı opera ya
ratmışdır. Bəstəkar F.Əmirov C.Cabbarlının «Sevil» dram əsəri əsasında eyni
adlı opera yaratmışdır.

Əsas əsərlə üzvi surətdə bağlı olan, əsasən onun qorunan elementlərindən 
istifadə edilməklə yaradılan, lakin yeni xarici formaya (dilə) malik olan əsərlərə 
törəmə əsərlər deyilir. Bu növ əsərlər əsas əsər əsasında yaradıldığına və 
ondan törədildiyinə görə asılı əsərlər də adlanır. Onların taleyi əsas əsərlər
dən asılıdır. Törəmə əsərə misal olaraq tərcümə əsərini misal göstərmək olar. 
Belə ki, hər hansı əsər başqa dilə tərcümə edilir. Burada başqa dilə tərcümə 
olunan əsər əsas (orijinal) əsər hesab edilir, o biri isə tərcümə əsəri sayılır.

Tərcümə əsəri də müəlliflik hüququnun obyekti olub, hüquq normaları ilə 
(müəlliflik hüquq institutu ilə) qorunur. Törəmə əsərin müəllifi də yaratdığı əsə
rə müəlliflik hüququndan istifadə edir. Törəmə əsər yalnız üç şərtə əməl olun
duqda qoruna bilər. Onlara törəmə əsərin qorunma şərtləri deyilir.

Birinci şərt ondan ibarətdir ki, törəmə əsər əsas əsərlə müqayisədə yara
dıcılıq baxımından müstəqil olmalıdır. Bu şərtə o halda əməl olunmuş he
sab edilir ki, törəmə əsər yeni xarici formada ifadə olunsun.

İkinci şərtə görə, törəmə əsərin yaradılmasına əsas əsərin müəllifi razı
lıq verməlidir. Bu razılıq törəmə əsər yaratmaq üçün müəllifə əsas əsərdən 
istifadə etmək hüququ verir. Tərəflərin razılaşması müəlliflik müqaviləsi ilə rəs
miləşdirilir.

Üçüncü şərtə görə, törəmə əsərin müəllifi əsas (orijinal) əsərin müəllifinin 
hüquqlarını gözləməli, onlara toxunmamalı və zərər vurmamalıdır. Əgər bu hü
quqlar pozularsa, onda törəmə əsər müəlliflik hüququ ilə qorunmur və onun 
müəllifinin hüquqları müdafiə ilə təmin edilmir.

Göstərilən şərtlərə cavab verdikdə törəmə əsərlər müəlliflik hüququnun ob
yekti olan əsərlər sırasına daxil edilir1.

1 «M üəlliflik  hüququ və əlaqəli hüquqlar haqqında» qanunun 6-cı maddəsi.

Törəmə əsərlərə aiddir:
•  tərcümə (əsərin orijinal dilindən doğru-dürüst, təhrif olunmamış şəkildə 

başqa dilə çevrilməsi);
•  dəyişdirmə (yaradıcılıq vəzifəsinə uyğun olaraq əsərin orijinalı əsasında 

onun başqa şəklə salınması yolu ilə törəmə əsər yaradılması, məsələn, 
dram əsəri əsasında ssenari yazan səhnədə oxunmaq üçün törəmə əsər 
yaradır);

•  annotasiya (əsərin mövzusunun qısaca məzmununu, məqsədini və təyi
natını ifadə edir);

•  referat (əsərin qısaca şərhi və faktiki əsası);
•  xülasə (əsərin yeniliyi barədə nəticə; nəşrin mətn hissəsinin axırında yer

ləşir);
•  icmal;
•  iqtibaslar;
•  aranjema (musiqi əsərinin orkestrin və ya musiqi alətinin tələblərinə və 

ya müğənninin səs diapazonuna uyğun hala salınması);
•  səhnələşdirmələr (bir qayda olaraq, nəsr və ya poeziya əsərlərinin səhnə 

üçün yenidən işlənilməsi);
• elm, ədəbiyyat və incəsənət əsərlərinin yenidən işlənməsi.
Əsərlərin əsas və törəmə əsərlərə bölünməsinin vacib praktiki əhəmiyyəti 

vardır. Belə ki, onların hər biri üçün ayrıca hüquqi rejim müəyyən edilir. Əsas 
əsərdən istifadə olunması məsələsini onun müəllifinin özü təkbaşına həll edir. 
Bu məsələ onun müstəsna səlahiyyətinə aiddir. Həmin məsələ barəsində mü
əllifin inhisar hüququ vardır.

Törəmə əsərin hüquqi rejiminə gəldikdə isə qeyd etmək lazımdır ki, törəmə 
əsərdən istifadə etmək üçün əsas əsər m üəllifin in (həmin əsərə müəlliflik 
hüququnun digər sahibinin) razılığını almaq tələb olunur.

Törəmə əsərlər (tərcümələr, aranjemalar və s.) orijinal (əsas) əsərlər kimi 
orijinal əsərin müəllifinin hüquqlarına zərər vurulmadan, bir bərabərdə qorunur1.

Elə əsərlər vardır ki, bu əsərlər müəllif tərəfindən öz 
' v^xidm əti xidməti vəzifəsini, yaxud işəgötürənin xidməti tapşırı-

ol may an əsərlər 9'nı yerinə yetirmək qaydasında yaradılır. Bu baxım-
y dan əsərlərin iki növü fərqləndirilir:

•  xidməti əsərlər;
•  qeyri-xidməti əsərlər.
Əsərlərin xidməti və qeyri-xidməti əsərlərə bölünməsinin praktiki əhəmiyyə

ti vardır. Bu, nəinki nəzəri, həm də praktiki maraq doğuran məsələdir. Belə ki, 
müəlliflik hüququ xidməti əsərlər üçün ayrıca, xüsusi hüquqi mühafizə rejimi 
müəyyən edir. Bu növ əsərlərin hüquqi rejiminin əsas xüsusiyyətləri müəlliflik 
hüququ barədə qanunun 13-cü maddəsində nəzərdə tutulmuşdur.

O ki qaldı qeyri-xidməti əsərlərə, bu əsərlərə ümumi hüquqi mühafizə 
(qorunma) rejimi şamil edilir.

1 Бернская конвенция об охране литературных и художественных произведений. Женева,
1990, с. 17.

Xidməti əsərlər dedikdə, müəllifin öz xidməti (qulluq) vəzifəsini və ya işə
götürənin xidməti (qulluq) tapşırığını yerinə yetirmək qaydasında yaratdığı 
əsərlər başa düşülür. Məsələn, ali məktəb müəssisəsinin (məsələn, universi
tetin) ştat müəlliminin (aliminin) həmin müəssisənin aylıq elmi əsərlər məcmu
əsində məqaləsi (əsəri) dərc olunur. Başqa bir misalda qəzet redaksiyasının 
ştatda olan əməkdaşı (jurnalist) vaxtaşırı çıxan qəzetdə məqalə (əsər) dərc et
dirir. Daha başqa misalda universitetin ştat müəllimi (professor) qulluq (xid
mət) tapşırığını yerinə yetirmək qaydasında dərslik yazır.

Xidməti əsərlər əsasən müəllifin (işçinin) öz qulluq (xidməti) vəzifəsini 
yerinə yetirmək qaydasında yaradılır. İşçinin (müəllifin) qulluq (xidməti, 
əmək) vəzifəsi isə müəyyən edilir: təşkilat, idarə və müəssisənin təsis sənəd
ləri ilə (nizamnaməsi və ya əsasnaməsi ilə); qurumun struktur bölmələri barə
də əsasnamələrlə; vəzifə (qulluq) təlimatları ilə.

Xidməti əsərlər başlıca olaraq qəzet və jurnal redaksiyasının, kinostudiya
nın, radioverilişi təşkilatlarının və digər qurumların işçiləri (əməkdaşları) tərə
findən yaradılır. Əsəri yaradan şəxs həmin qurumlardan biri ilə əmək münasi
bətində olub, onun ştatında olan işçilər sırasına daxil edilir. Bir sözlə, 
əsəri ştatda olan işçi (əməkdaş) yaratmalıdır. Özü də əsərin yaradılması bila
vasitə onun qulluq (xidməti, əmək) vəzifəsi ilə bilavasitə bağlı olmalıdır. Əgər 
bağlı olmazsa, əsər xidməti əsər sayılmır.

Digər tərəfdən, xidməti əsərlər həm də işçinin işəgötürənin qulluq (xid
məti) tapşırığını yerinə yetirməsi nəticəsində yarana bilər. Qulluq (xidməti) 
tapşırığı dedikdə, işəgötürənin onunla əmək münasibətində olan işçiyə müəy
yən bir əsərin yaradılmasını (ümumiyyətlə, hər hansı işin görülməsini) həvalə 
etməsi başa düşülür. Qulluq tapşırığını işəgötürən adından onun hər hansı or
qanı verir. O, işəgötürənin əmri və ya sərəncamı ilə rəsmiləşdirilir. Əsər yalnız 
o halda xidməti əsər statusu əldə edə bilər ki, qulluq (xidməti) tapşırığının 
məzmunu məhz əsər yaratmaqdan ibarət olsun.

İşəgötürən dedikdə, işçilərlə əmək müqaviləsi (kontraktı) bağlamaq, ona 
xitam vermək, yaxud onun şərtlərini dəyişdirmək hüququna malik mülkiyyətçi 
və ya onun təyin (müvəkkil) etdiyi müəssisənin rəhbəri, səlahiyyətli orqanı, ha
belə hüquqi şəxs yaratmadan sahibkarlıq fəaliyyəti ilə məşğul olan fiziki şəxs 
başa düşülür. O, əmək qanunvericiliyinə uyğun olaraq işçi ilə əmək (xidməti, 
qulluq) münasibətində olan şəxsdir. Lakin əmək münasibətləri faktı özlüyündə 
onu ifadə etmir ki, müəllif tərəfindən bu dövrdə yaradılan bütün əsərlər xidməti 
(qulluq) əsər sayılır.

İşçi dedikdə isə işəgötürənlə fərdi qaydada yazılı əmək müqaviləsi (kont
rakt) bağlayaraq müvafiq iş yerində haqqı ödənilməklə çalışan fiziki şəxs başa 
düşülür. O, öz əmək funksiyasını, yəni əmək müqaviləsində nəzərdə tutulan 
vəzifə (peşə) üzrə işləri (xidmətlər) yerinə yetirən şəxsdir.

Xidməti əsərə müəlliflik hüququ xidməti əsəri yaradan işçiyə -  müəlli
fə məxsusdur. Belə ki, xidməti əsərin müəllifi onu yaradan işçi hesab edilir. 
Amma buna baxmayaraq, xidməti əsərdən istifadəyə müstəsna hüquq işə
götürənə məxsusdur. Bu cəhəti ilə xidməti əsərlər qeyri-xidməti əsərlərdən 
fərqlənir. Məsələ burasındadır ki, qeyri-xidməti əsərdən istifadəyə müstəsna

hüquq onun müəllifinə məxsusdur. Müəllif həmin növ əsər barəsində bütün 
kompleks hüquqlara (həm şəxsi, həm də əmlak hüquqlarına) malikdir.

Qeyri-xidməti əsərlər odur ki, onlar xidməti vəzifəsini, yaxud işəgötürənin 
xidməti tapşırığını yerinə yetirmək nəticəsində yaranmır.

Mürəkkəb (qatışıq) əsərlər müəlliflik hüququ ilə qorunan
,. Əsərin . əsərlərin bir növü hesab edilir. Bu növ əsərlər müəlliflik

digər növləri hüququnun obyekti sayılır.
Mürəkkəb (qatışıq) əsərlərə müqabil olan əsər növü sadə əsərlər adlanır.
Sadə əsərlər odur ki, onlar yalnız bircə şəxs tərəfindən yaradılır. Məsələn, 

M.F.Axundovun «Aldanmış kəvakib» hekayəsi, Ü.Hacıbəyovun «Koroğlu» 
operası, S.Vurğunun «Vaqif» dramı və s. sadə əsərlər sırasına aiddir.

Mürəkkəb quruluşa malik olan əsər isə mürəkkəb (qatışıq) əsər adlanır. 
Onun iki növü fərqləndirilir: düzəltmə əsər; kollektiv əsər.

Düzəltmə əsər dedikdə, materialların seçilməsi və ya düzümü şəklində 
olan yaradıcılıq əməyinin nəticəsi başa düşülür. Bu növ əsərə aiddir: məcmuə
lər (ensiklopediyalar, antologiyalar, məlumat bazaları); digər məcmuələr.

Düzəltmə əsərlər müəyyən bir şəxs (müəllif) tərəfindən tərtib olunmaq yolu 
ilə yaradılır. Ona görə də bu növ əsər tərtib olunmuş əsər və ya tərtibatçılıq 
əsəri də adlanır.

Kollektiv əsər dedikdə, fiziki və ya hüquqi şəxsin təşəbbüsü ilə və rəhbərliyi 
altında onun öz adı ilə nəşr edilmək şərti ilə iki və ya daha çox fiziki şəxsin ya
ratdığı əsər başa düşülür. Bu növ əsərə aiddir: qəzetlər; jurnallar; dövri və dava
mı olan elmi əsərlərin məcmuələri; ensiklopedik lüğətlər; digər dövri nəşrlər.

Əsərlərin sadə və mürəkkəb əsərlər adlı iki yerə bölünməsinin vacib praktiki 
əhəmiyyəti vardır. Belə ki, sadə əsərlərlə bağlı olan münasibətlərə ümumi hüqu
qi mühafizə (qoruma) rejimi tətbiq edilir. Mürəkkəb (qatışıq) əsərlərə isə xüsusi 
hüquqi mühafizə rejimi şamil olunur. Müəlliflik hüququ haqqında qanunun 10-cu 
maddəsi düzəltmə və kollektiv əsərlərin hüquqi rejimini müəyyən edir.

Düzəltmə əsərə daxil ola bilər: müəlliflik hüququ ilə qorunan əsərlər; müəl
liflik hüququnun obyekti olmayan və qorunmayan əsərlər (məsələn, xalq yara
dıcılığı əsərləri, rəsmi sənədlər və s.); müəlliflik hüququnun qüvvədə olma 
müddəti keçmiş (ötmüş) əsərlər və buna görə də qorunmayan əsərlər.

Düzəltmə əsərə daxil olan materiallar müstəqil surətdə işlənilməli, seçil
məli, sistemləşdirilməli və ya düzlənməlidir. Bu, düzəltmə əsərin yaradıcı
lıq fəaliyyətinin nəticəsi olmasını şərtləndirən əsas əlamətdir.

Düzəltmə əsər toplu da adlanır. Toplu dedikdə, materialların seçilməsinə 
və ya düzülməsinə görə yaradıcılıq fəaliyyətinin nəticəsi kimi müstəqil əsərlər
dən ibarət məcmuə (ensiklopediya, antologiya) başa düşülür.

Düzəltmə əsərə daxil edilən əsərlər müəlliflik hüququ ilə qorunmayan əsər
lər sırasına daxil edilə bilər. Lakin bu hal düzəltmə əsərin qorunmasına mane 
ola bilməz. Məsələ burasındadır ki, düzəltmə əsərlərə (toplulara, külliyatlara, 
məcmuələrə) müəlliflik hüququ onlara daxil edilən əsərlərin müəlliflik hüququ 
ilə mühafizə edilməsindən asılı olmayaraq qorunur1.

1 «M üalliflik hüququ və əlaqəli hüquqlar haqqında» qanunun 6-cı maddəsinin I -ci bəndi.

Şərikli əsər müəlliflik hüququ ilə qorunan əsər növlərindən biridir. İki və da
ha çox şəxsin birgə əməyi ilə yaradılan əsərə şərikli əsər deyilir. Bu növ əsər
lə bağlı olan münasibətlərə xüsusi hüquqi mühafizə rejimi tətbiq edilir ki, hə
min rejim müəlliflik hüququ barədə qanunun 9-cu maddəsi ilə müəyyən edilir.

Şərikli əsərin özünün iki növü fərqləndirilir: bölünməz şərikli əsər; bölünən 
şərikli əsər. Bu növ şərikli əsərlərdən hər biri üçün ayrıca istifadə rejimi mü
əyyən edilmişdir.

Bölünməz şərikli əsərlər o əsərlərdir ki, onlar bütöv və ayrılmaz olub, müstə
qil əhəmiyyətə malik olan ayrı-ayrı hissələrdən ibarət deyil. Məsələn, I.Qasımov 
və H.Seyidbəylinin «Uzaq sahillərdə» povesti bu növ şərikli əsərə misaldır.

Müstəqil əhəmiyyətli ayrı-ayrı hissələrdən ibarət olan əsərlərə bölünən şə
rikli əsərlər deyilir. Məsələn, ali məktəb müəssisəsinin hər hansı kafedrası
nın əməkdaşlarının (professor-müəllim heyətinin) kollektiv əməyinin nəticəsi 
olan dərslik bu növ şərikli əsərə misal ola bilər ki, onun fəsillərini ayrı-ayrı 
əməkdaşlar (müəlliflər) yazmışlar.

Bölünən şərikli əsərdən istifadə rejiminin əsas xüsusiyyəti ondan ibarətdir 
ki, müstəqil əhəmiyyətli hissələr (bölmələr, fəsillər) əsərdən ayrıla və sərbəst 
şəkildə istifadə obyekti ola bilər. Bölünməz şərikli əsərlər isə bu cür xüsusiy
yətdən məhrumdur. Bu, aydın məsələdir.

§ 5. Müəlliflik hüququnun subyektləri
Əsərin yaradılması ilə müəlliflik hüquq münasibəti 
əmələ gəlir ki, o, mütləq xarakter daşıyır, yəni mütləq 
hüquq münasibəti sayılır: Bu münasibətin bir tərəfin
də müəllif, digər tərəfində isə ona qarşı duran və pas
siv funksiya yerinə yetirən borclu şəxslər («hamı və 

hər kəs») dururlar. Borclu şəxslərin («hamı və hər kəsin») üstünə müəllifin ya
ratdığı əsərə qəsd edən hər hansı hərəkətdən çəkinmək vəzifəsi düşür.

Müəllif isə müəlliflik hüquq münasibətində səlahiyyətli şəxs qismində çıxış 
edir. Əsərə subyektiv müəlliflik hüququ məhz ona məxsusdur. Başqa sözlə desək, 
müəllif subyektiv müəlliflik hüququnun daşıyıcısıdır. Buna görə o, müəlliflik hüquq 
münasibətinin iştirakçısı olmaqla müəlliflik hüququnun subyekti hesab edilir.

Müəllifdən başqa, subyektiv müəlliflik hüququnun daşıyıcıları digər şəxslər 
də ola bilərlər. Belə ki, müxtəlif hüquqi faktlar (müəlliflik müqaviləsi, vərəsəlik 
və s.) əsasında əsərə subyektiv müəlliflik hüququnun başqa şəxslərə keçməsi 
mümkündür. Həmin şəxslərə əsərə subyektiv müəlliflik hüququnun digər 
sahibləri deyilir. Onlar da subyektiv müəlliflik hüququnun daşıyıcıları olduqları
na görə müəlliflik hüququnun subyekti kimi tanınırlar.

Müəlliflik hüququnun subyektləri dedikdə, əsərə subyektiv müəlliflik 
hüququnun daşıyıcıları başa düşülür. Müəlliflik hüququnun subyektləri o 
şəxslərdir ki, əsərə subyektiv müəlliflik hüququ məhz həmin şəxslərə məxsus 
olur. Onları iki kateqoriyaya bölmək olar:

•  müəllifə;
•  subyektiv müəlliflik hüququnun digər sahiblərinə.
Şübhəsiz, müəllif müəlliflik hüququnun əsas və başlıca subyektidir. Bu, ha-

mıya məlum olan məsələdir. Əsərin yaradılması kimi hüquqi fakt imkan ve
rir ki, müəllif müəlliflik hüququnun subyekti olsun. O ki qaldı subyektiv müəllif
lik hüququnun digər sahiblərinə, onlar müxtəlif hüquqi faktlar əsasında müəllif
lik hüququnun subyekti statusu əldə edirlər. Müəlliflik müqaviləsi həmin fakt
lardan biridir. Belə ki, müəllif subyektiv müəlliflik hüququnu (müstəsna müəllif
lik hüquqlarını) başqa şəxsə (məsələn, nəşriyyata) verə bilər. Bununla həmin 
şəxs subyektiv müəlliflik hüququnun sahibi (hüququ əldə edən şəxs) olur.

Hüquqi varislik subyektiv müəlliflik hüququnun başqa şəxslərə keçməsini 
şərtləndirən digər hüquqi faktdır. Söhbət hər şeydən əvvəl, vərəsəlik kimi hü
quqi faktdan keçir. Müəllifin vərəsələri bu cür hüquqi fakt (vərəsəlik) əsasında 
subyektiv müəlliflik hüququnun sahibi olur və subyekt kimi tanınırlar. Belə ki, 
subyektiv müəlliflik hüququnun (müstəsna müəlliflik hüquqlarının) vərəsəlik 
qaydasında keçməsinə qanun yol verir.

Qanunda ifadə olunan göstəriş subyektiv müəlliflik hüququnun əldə olun
masını şərtləndirən daha başqa hüquqi faktdır. Bu fakt əsasında müəyyən qu
rumlar müəlliflik hüququnun subyekti olurlar. Başqa sözlə desək, müvafiq qu
rumlar qanunda ifadə olunan göstəriş əsasında (qanuna görə) subyektiv mü
əlliflik hüququnu əldə edirlər. Məsələn, qanun göstərir ki, Azərbaycan müəllif
lərinin ictimai varidat dairəsinə aid edilən əsərlər dövlət varidatı elan edilə bi
lər1. Belə halda əsərdə subyektiv müəlliflik hüququnun sahibi dövlət olur2.

Beləliklə, əsərə subyektiv müəlliflik hüququ əsasən dörd hüquqi fakt əsa
sında əmələ gəlir. Həmin faktlar isə göstərdiyimiz kimi bunlardan ibarətdir:

• əsərin yaradılması faktı;
•  müəlliflik müqaviləsi
•  hüquqi varislik (vərəsəlik);
•  qanunda ifadə olunan göstəriş.
Göstərilən hüquqi faktlar əsasında müəlliflik hüququnun subyekti rolunda 

həm fiziki şəxslər, həm bələdiyyələr, həm hüquqi şəxslər, həm də dövlət 
(Azərbaycan Respublikası) çıxış edə bilərlər. Fiziki şəxslər sırasına həm Azər
baycan Respublikasının vətəndaşları, həm əcnəbilər, həm də vətəndaşlığı ol
mayan şəxslər daxildir.

Hüquq ədəbiyyatında müəlliflik hüququnun subyektləri iki yerə bölünür3:
•  ilkin müəlliflik hüququnun subyektinə;
•  törəmə müəlliflik hüququnun subyektinə.
ilkin müəlliflik hüququnun subyekti dedikdə, öz şəxsi (xüsusi) hərəkəti

nin köməyi və vasitəsi ilə əsərə müəlliflik hüququ əldə edən şəxs başa düşü
lür. Yalnız əsəri yaradan müəllif (fiziki şəxs) ilkin müəlliflik hüququnun 
subyekti ola bilər. Belə ki, əsərin müəllifi rolunda yalnız onu yaradıcı əməyi

1 «M üəlliflik hüququ və əlaqəli hüquqlar haqqında» qanunun 27-ci maddəsinin 2-ci bəndi.
2 Hüquq ədəbiyyatında söylənilən belə bir fikir dəqiqlikdən uzaqdır ki. şəxslər əsərin yaradılması 

və hüquqi varislik kimi faktlar əsasında müəlliflik hüququnun subyekti olurlar ( Табашников И.Г. 
Литературная, музыкальная и художественная собственность. СПБ, 1878, с. 508-509).

3 Иоффе О.С. Советское гражданское право. Курс лекций. Часть 3. Л „ 1965. с. 27; Гаврилов Э.П. 
Вступительная статья//Закон об авторском праве и смежных правах. М ., 1993, с. X II; Гаврилов Э.П. 
Советское авторское право. Основные положения. Тенденция развития. М ., 1984, с. 114-132.

ilə yaradan fiziki şəxsin çıxış etməsi mümkündür. Həqiqətən əsərin yaradıcısı 
konkret fiziki şəxs ola bilər. Bu barədə qanunda birbaşa göstəriş vardır1. Bir 
sıra alimlər də məsələyə məhz bu cür yanaşaraq göstərirlər ki, əsərin özünün 
yaradılması ayrı-ayrı fiziki şəxslərin işidir2 və buna görə də yalnız onlar ilkin 
müəlliflik hüququnun subyekti kimi tanına bilərlər3.

Hüquqi şəxslərə gəldikdə isə qeyd edə bilərik ki, bəzi alimlər onları da ilkin 
müəlliflik hüququnun subyekti hesab edirlər4. Biz isə bu fikri inkar edirik. Mə
sələ burasındadır ki, yaradıcılıq (əqli) qabiliyyətinə yalnız bioloji (fizioloji) -  psi
xoloji (mənəvi) varlıq (canlı varlıq) sayılan fiziki şəxslər (insan cinsindən olan 
varlıq) malik ola bilərlər. Hüquqi şəxslər isə qeyri-canlı qurumlar olub, belə 
əlamətdən məhrumdur. Yaradıcılıq (əqli) fəaliyyəti və hüquqi şəxslər bir araya 
sığmayan anlayışlardır.

Törəmə müəlliflik hüququnun subyekti dedikdə, özü əsər yaratmayan, 
lakin müxtəlif hüquqi faktlar əsasında ona subyektiv müəlliflik hüququ əldə 
edən şəxs başa düşülür. Söhbət müəlliflik müqaviləsi, hüquqi varislik (və
rəsəlik) və qanunda ifadə olunan göstəriş kimi hüquqi faktlar əsasında 
subyektiv müəlliflik hüququnun daşıyıcılarından gedir. Buna görə də həmin 
faktların vasitəsi ilə subyektiv müəlliflik hüququna sahib olan vərəsələr, hüquqi 
şəxslər, bələdiyyələr, dövlət (Azərbaycan Respublikası) və fiziki şəxslər törə
mə müəlliflik hüququnun subyektləri hesab olunurlar.

Müəlliflik hüququnun subyektlərinin bir neçə növü fərqləndirilir:
•  müəllif;
•  şərikli müəlliflər;
•  mürəkkəb (qatışıq) əsərlərin müəllifi;
•  törəmə əsərin müəllifi;
•  audiovizual əsərin istehsalçısı;
•  işəgötürən;
•  vərəsələr;
•  dövlət (Azərbaycan Respublikası).

Müəllif müəlliflik hüququnun mərkəzi fiquru sayılır. 
O, müəlliflik hüquq münasibətlərində subyekt qismin
də vacib və mühüm rol oynayır. Bu, onunla izah edilir 
ki, həmin münasibətlərin obyekti olan əsər bilavasitə

müəllif tərəfindən yaradılır. Müəlliflik hüquq münasibətləri məhz obyekt kimi

1 «M üəliflik hüququ və əlaqəli hüquqlar haqqında» qanunun 4-cü maddəsi.
2 Bir sıra xarici ölkələrin müəlliflik hüququna görə m üəllif dedikdə, əsərin yaradıcısından başqa, 

ilkin müəlliflik hüququnun digər sahibi do başa düşülür. Məsələn, müəlliflik hüququ qanun əsasında 
əmələ gələn təşkilat m üəllif hesab edilir (Основные институты гражданского права зарубежных 
стран. М ., 1999, с. 417).

3 Məsələn, bax: Гордон М.В. Советское авторское право. М ., 1955, с. 49-50; Гаврилов Э.П  
Советское авторское право. М ., 1955, с .125-132; Савельева И В . Правовое регулирование 
отношений в области художественного творчества. М ., 1986, с. 63-69; Сергеев А.П. Право 
интеллектуальной собственности в Российской Федерации. М ., 1999, с. 171.

4 Антимонов Б.С.. Фяейщиц Е.А. Авторское право. М.. 1957, с. 77: Иоффе О.С. Советское 
гражданское право. Курс лекций. Часть 3. Л., 1965, с. 27; Никитина М.И. Авторское право на 
произведения науки, литературы и искуства. Казань, 1972, с. 2.

əsər barəsində və onunla bağlı olaraq əmələ gəlir. Şəxsi (qeyri-əmlak) və əm
lak xarakterli müstəsna müəlliflik hüquqları məhz əsər barəsində yaranır. Əgər 
əsər olmazsa, onda nə müəlliflik hüquq münasibətləri, nə də müstəsna müəl
liflik hüquqları əmələ gələr.

Müəllif dedikdə, əsərin yaradıcısı olan fiziki şəxs başa düşülür. O,
əsəri yaradan şəxsdir (latınca «au(c)tor» -  əsərin yaradıcısı)1. Başqa sözlə 
desək, əsəri yaradan şəxs onun müəllifi sayılır. Nə hüquqi şəxslər, nə dövlət, 
nə də bələdiyyələr əsərin müəllifi ola bilərlər. Yalnız fiziki şəxslərin əsərin mü
əllifi olmaları mümkündür. Belə ki, ancaq fiziki şəxslər düşünmək və yaratmaq 
qabiliyyətinə malikdirlər2. Digər tərəfdən, əsərin yaradılması əqli (yaradıcılıq) 
fəaliyyət tələb edir. Belə fəaliyyət ilə yalnız şüura və düşüncəyə malik olan fizi
ki şəxslər məşğul ola bilərlər. Əsər yaratmaq əqli-təfəkkür (yaradıcılıq) prose
sidir. Musiqi bəsləyən, kitab yazan, heykəl ucaldan və s. fiziki şəxslər əsərin 
müəllifidir. Yetkinlik yaşına çatmayanlar və mülki fəaliyyət qabiliyyəti olmayan 
fiziki şəxslər əsərin müəllifi ola bilərlərmi, yəni əsər yarada bilərlərmi?

Məsələ burasındadır ki, əsər yaratmaq üzrə fəaliyyət hüquqi akt (əqd) yox, 
faktiki xarakterli hərəkət hesab edilir. Bildiyimiz kimi, hüquqi akt xüsusi ola
raq müəyyən bir hüquqi nəticə əldə olunmasına yönələn mülki-hüquqi əqddir. 
Hüquqi akt (əqd) yox, əsər yaratmaq üzrə fəaliyyət (faktiki hərəkət) iki amildən 
asılı deyil: fiziki şəxsin yaşından; fiziki şəxsin sağlamlıq vəziyyətindən. 
Deməli, həmin fəaliyyət fiziki şəxsin mülki fəaliyyət qabiliyyətindən asılı de
yil. Məhz bu səbəbdən yetkinlik yaşına çatmayan və ya sağlamlıq vəziyyətinə 
görə fəaliyyət qabiliyyəti olmayan (və yaxud məhdud fəaliyyət qabiliyyətli) fizi
ki şəxslər əsər yaratmaq və müəllif olmaq hüququna malikdirlər. Bu isə o de
məkdir ki, istənilən şəxs yaşından, sağlamlıq vəziyyətindən, bir sözlə, mülki 
fəaliyyət qabiliyyətindən asılı olmayaraq əsər yarada və müəllif ola bilərlər.

Digər tərəfdən, elm, ədəbiyyat və incəsənət əsərlərinin müəllifi olmaq imka
nı fiziki şəxslərin mülki hüquq qabiliyyətinin məzmununa daxil olan hüquqdur. 
Mülki hüquq qabiliyyəti isə fiziki şəxsin nə yaşından, nə də sağlamlıq vəziyyə
tindən asılıdır. Bu səbəbdən yetkinlik yaşına çatmayan şəxslər də, ruhi xəstəli
yinə və ya ağıl zəifliyinə görə məhkəmə tərəfindən fəaliyyət qabiliyyətli sayılan 
şəxslər də, habelə spirtli içkilərdən və ya narkotik vasitələrdən sui-istifadəyə, 
qumara qurşanmağa görə fəaliyyət qabiliyyəti məhdudlaşdırılan şəxslər də 
əsər yarada və müəllif ola bilərlər. Buna görə müəlliflik hüququ barədə qanun 
yaş senzi və müəllifin sağlamlıq vəziyyəti barədə hər hansı tələb müəyyən et
mir. Məsələn, 13 yaşlı şəxs rəsm əsəri yaradır, şer yazır, musiqi bəstələyir və s.

Göstərilən kateqoriya şəxslər yaşlarından və sağlamlıq vəziyyətindən 
asılı olmayaraq əsər barəsində konkret subyektiv müəlliflik hüquqları əl
də edirlər. Bununla onlar subyektiv müəlliflik hüququnun daşıyıcıları olurlar. 
Özü də həmin şəxslərin subyektiv müəlliflik hüququ öz məzmun və həcminə 
görə tam mülki fəaliyyət qabiliyyətli şəxslərin subyektiv müəlliflik hüququndan 
fərqlənmir.

' Словарь иностранных слов. M ., 19 8 1, c. I3; Глоссарий терминов по авторскому и смежным 
правам. ВОИС, с. 17.

2 Шершеневич Г.Ф . Авторское право на литературные произведения. Казань, 1891, с. 130.

Lakin yetkinlik yaşına çatmayan və fəaliyyət qabiliyyəti olmayan şəxslər 
əsər barəsində müəlliflik hüquqlarına malik olsalar da, bu hüquqları onların 
özləri həyata keçirmirlər. Çünki müəlliflik hüquqlarının həyata keçirilməsi 
faktiki hərəkətlər yox, hüquqi hərəkətlərdir (əqdlərdir). Hüquqi hərəkətləri 
isə yalnız tam mülki fəaliyyət qabiliyyətli şəxslər yerinə yetirə bilərlər. Buna 
görə də 14 yaşınadək olan yetkinlik yaşma çatmayan şəxslərin, habelə 
məhkəmə tərəfindən fəaliyyət qabiliyyəti olmayan sayılan şəxslərin əvəzinə 
müəlliflik hüquqlarını onların qanuni nümayəndələri (valideynləri, övladlığa 
götürənlər və ya qəyyumları) həyata keçirirlər. Qanuni nümayəndələr onlar 
adından müəllif müqavilələri bağlayır, dəyişdirir və ya ləğv edir, habelə müqa
vilə şərtlərini müəyyənləşdirirlər. Bu zaman müqavilənin tərəfi qismində qanu
ni nümayəndə yox, onların özləri çıxış edirlər. Ona görə də müqavilədən irəli 
gələn hüquq və vəzifələr qanuni nümayəndə üçün yox, həmin şəxslərin özləri 
üçün əmələ gəlir.

14 yaşından 18 yaşınadək olan yetkinlik yaşına çatmayanlara gəldikdə 
isə qeyd edə bilərik ki, bu kateqoriya şəxslər elm, ədəbiyyat və incəsənət əsər
ləri barəsində öz müəlliflik hüquqlarını sərbəst şəkildə, hər hansı bir kimsənin 
razılığı (icazəsi) olmadan müstəqil surətdə həyata keçirə bilərlər (MM-in 30-cu 
maddəsinin 2-ci bəndinin 2-ci yarımbəndi). Onlar müəllif müqavilələrini vali
deynlərin, övladlığa götürənlərin və ya himayəçinin razılığı olmadan bağlayırlar.

Fiziki şəxs hansı andan öz yaratdığı əsərin müəllifi kimi tanınır? O, nə vaxt
dan müəllif statusu əldə edir? Qanun müəyyən edir ki, müəlliflik hüququ 
əsərin yaradılması faktı ilə əmələ gəlir1. Fiziki şəxsi əsərin n .əllifi kimi tanı
maq üçün yalnız bu faktın özü kifayət edər. Məhz həmin fakt əsasında əsəri 
yaradan şəxs müəllif statusu əldə edir. Özü də o, bu statusu dərhal, müəllifin 
yaradıcılıq (əqli) fəaliyyətinin nəticəsi bu nəticəni auditoriyanın dərk etməsinə 
və başa düşməsinə imkan verən hər hansı bir obyektiv (xarici, maddi) forma
da ifadə edildiyi anda qazanır.

Əsəri yaradan şəxs onun açıqlanmasından (dərc edilməsindən) və ya açıqian- 
mamasından (dərc edilməməsindən) asılı olmayaraq müəllif statusu əldə edir. 
Belə ki, məsələn, şəxs yaratdığı əsərin əlyazmasının (açıqlanmamış, dərc edilmə
miş əsərin) da, nəşr edilmiş (açıqlanmış, dərc edilmiş) əsərin də müəllifi sayılır.

Əsərin təyinatı, dəyəri, məzmunu, ictimai cəhətdən faydalı olması və cəmiy
yət tərəfindən müsbət qiymətləndirilməsi kimi amillər onu yaradan şəxsin mü
əllif kimi tanınmasına qətiyyən təsir göstərmir.

Fiziki şəxslərin əsərin müəllifi kimi tanınması vətəndaşlıq məsələsindən 
də asılı deyildir. Buna görə Azərbaycan Respublikasının vətəndaşları ilə bəra
bər, xarici ölkə vətəndaşları (əcnəbilər) da, vətəndaşlığı olmayan şəxslər də 
əsərin müəllifi ola bilərlər.

Fiziki şəxslərin əsərin müəllifi olmaq imkanı onların cinsindən də asılı de
yildir. Buna görə həm kişi, həm də qadın cinsinə aid olan şəxslər əsər yarada 
və onun müəllifi ola bilərlər.

Bütün hüquqların, o cümlədən əsərin müəllifi kimi tanınmaq hüququnun ya-

«Miiəlliflik hüququ və əlaqəli hüquqlar haqqında» qanunun 25-ci maddəsinin l-ci bəndi.

ranması üçün hüquqi fakt lazımdır. Belə fakt rolunda əsərin yaradılması çıxış 
edir. Əsərin yaradılması şəxsin onun müəllifi kimi tanınmasını şərtləndirən ye
ganə hüquqyaradıcı faktdır. Buna görə də qanun müəlliflik hüququnun sub
yektlərini hər hansı amillə məhdudlaşdırmır.

Müəlliflik (yaradıcılıq) əsəri orijinallıq, təkrarolunmazlıq, nadirlik və yenilik ki
mi əlamətlərlə xarakterizə olunur. Məhz bu səbəbdən müəyyən şəxsin əsərin 
müəllifi olmasının məcburi, xüsusi dövlət qeydiyyatına alınması tələb edilmir. 
Məsələ bundadır ki, qanun hüquqi mühafizə şərti kimi müəlliflik hüququnun 
hökmən qeydiyyata alınmasını nəzərdə tutmur.

Əsərin məcburi və xüsusi olaraq dövlət qeydiyyatına alınması lazım gəlmə
sə də müəllif (müstəsna müəlliflik hüququnun digər sahibi) müəlliflik hüqu
qunu qoruma nişanından istifadə edə bilər. Bu, onun vəzifəsi yox, hüququ
dur. Əsəri belə nişanla təmin etməyin əsas və başlıca məqsədi auditoriyaya 
(hamıya və hər kəsə) belə bir məlumat çatdırmaqdan ibarətdir ki, əsər müəl
liflik hüququ ilə (qanunla) qorunur və adı qoruma nişanına daxil edilən 
şəxs müstəsna müəlliflik hüququnun sahibidir. Başqa sözlə desək, qoru
ma nişanından istifadə etməyin məqsədi müstəsna müəlliflik hüququnun sahi
bi olan şəxsin əsərə öz hüquqlarını bildirməsindən ibarətdir. Bunun bir tərəf
dən özgəsinir müəlliflik hüququnun pozulmasının qarşısının alınmasında, di
gər tərəfdən isə müəlliflik hüququ pozulduğu halda sübutetmə prosesinin 
asanlaşdırılmasında böyük əhəmiyyəti vardır.

Qoruma nişanından istifadə olunması məsələsi müstəsna müəlliflik hüququ 
sahibinin istək və mülahizəsindən asılı olaraq həll edilir. O, həmin nişandan is
tifadə edə də bilər, etməyə də bilər. Bu isə onu göstərir ki, qoruma nişanından 
istifadə olunması əsərin müəlliflik hüququ ilə qorunmasının labüd və məcburi 
şərti sayılmır. Bu səbəbdən həm qoruma nişanı olan əsər, həm də qoruma 
nişanı olmayan əsər müəlliflik hüququ tərəfindən eyni dərəcədə qoru
nur, hüquqi mühafizə ilə təmin edilir. Digər tərəfdən, əsərin yaradıcısının mü
əlliflik hüququnun qoruma nişanından istifadə etməsi və ya istifadə etməməsi 
onun həmin əsərin müəllifi kimi tanınmasına qəti təsir göstərmir.

Qanun müəlliflik prezumpsıyası müəyyənləşdirir1. Buna görə əksi sübut 
edilənə kimi (əgər başqa sübut yoxdursa), adı altında açıqlanmış şəxs əsərin 
müəllifi sayılır və əsərə müəlliflik hüququ ona məxsusdur.

Şərikli müəlliflər müəlliflik hüququnun əsas sub
yektlərindən biri sayılırlar. Onların hüquqi statusu 
müəlliflik hüququ barədə qanunun 9-cu maddəsi 
ilə müəyyən edilir.

Bəzən yaradıcılıq əsərləri bir şəxs tərəfindən yox, iki və ya daha çox şəxs 
tərəfindən yaradılır. Belə halda şərikli müəlliflik yaranır.

Şərikli müəlliflik dedikdə, iki və daha çox şəxsin birgə əməyi ilə yaradılmış 
əsərə müəlliflik hüququ başa düşülür. Həmin şəxslər isə şərikli müəlliflər adlanır.

Şərikli müəlliflər o şəxslərdir ki, məhz onların birgə əməyi nəticəsində şə
rikli əsər yaradılır. Onlar şərikli əsərin birgə yaradıcılarıdır. Əsər isə yalnız bir

Şərikli müəlliflər 
müəlliflik hüququnun 

subyekti kimi

' Bax «M üəlliflik hüququ və əlaqəli hüquqlar haqqında» qanunun 8-ci maddəsi. 

neçə əlamətə (meyara) uyğun olduqda şərikli əsər statusu əldə edir.
Birinci əlamətə görə, şərikli əsər vahid, tam və bütöv kollektiv əsər ol

malıdır1. Əsərin tamlığı, bütövlüyü və vahidliyi onun məzmunu və daxili forma
sı nəzərə alınmaqla müəyyən edilməlidir. Əsərin məzmunu ilə daxili forması 
arasında qarşılıqlı əlaqə elə olmalıdır ki, əsər auditoriya tərəfindən vahid əsər 
kimi qəbul oluna bilsin. Məsələn, fəsilləri kafedranın ayrı-ayrı əməkdaşları tə
rəfindən yazılan dərslik və ya musiqi mətni və liberettosu iki şəxs tərəfindən 
yaradılan opera kollektiv əsərə misal ola bilər.

Kollektiv əsərdən hər hansı bir hissəsinin çıxarılması ondan tam və bütöv 
əsər kimi istifadə olunmasını qeyri-mümkün edir.

ikinci əlamətə görə, şərikli əsər iki və ya daha çox şəxsin birgə yaradı
cılıq fəaliyyətinin nəticəsi olmalıdır. Başqa sözlə desək, bir neçə şəxsin bir
gə yaradıcı əməyi nəticəsində yaranan əsər şərikli əsər hesab edilir.

Birgə əmək şərikli əsərin əsas əlamətlərindən biridir. Belə ki, bu növ əsər bir 
neçə şəxsin yaradıcılıq zəhmət və səylərini ifadə etməlidir. Bu əlamətdən məh
rum olan əsər şərikli əsər sayılmır. Məsələn, liberetto və musiqisi bəstəkar 
F.Əmirov tərəfindən yazılmış «Sevil» operası C.Cabbarlının eyni adlı dram əsəri 
əsasında yaradılmışdır. Onlar məzmunca üst-üstə düşürlər. Lakin bu hal əsas 
vermir ki, «Sevil» operası şərikli əsər, C.Cabbarlı isə həmin operanın şərikli mü
əllifi hesab edilsin. Ona görə ki, musiqili dram formasında yaradılan yeni əsərdə 
C.Cabbarlının yaradıcılıq əməyi və zəhməti olmamışdır. Vahid əsərin yaradılma
sında bir neçə şəxsin yaradıcı surətdə iştirakı əsərin həm məzmunu baxımından, 
həm də mütləq daxili forması baxımından yeni (təzə) olmasında ifadə edilməlidir.

Üçüncü əlamətə görə, şərikli əsəri yaradan şəxslərdən hər birinin əsərə 
qoyduqları əmək yaradıcı xarakterə malik olmalıdır. Şərikli müəlliflik o halda 
yaranır ki, şəriklərdən hər biri həmin əsərə öz yaradıcılıq payını və töhfəsini ver
miş olsun2. Əgər əsərin yaradılmasına verilən pay və töhfə yaradıcılıq xarakteri
nə malik olmasa, onda şərikli müəlliflik əmələ gəlmir. Belə halda əməkdaşlıq 
münasibəti əmələ gəlir ki, həmin münasibət əsərin yaranma prosesinə və ya
radıcılıq nəticəsinin əldə olunmasına həlledici təsir göstərmir. Buna görə müəlli
fə (və ya şərikli müəlliflərə) materialların seçilməsində, sxem, diaqram və qrafik- 
lərin çəkilməsində və s. texniki köməklik göstərən3, habelə müəllifə sponsorluq 
(maliyyə köməyi) edən, məsləhət verən, maddi-texniki cəhətdən yardım edən, 
onu ədəbiyyatla təmin edən və digər hərəkətləri yerinə yetirən şəxslərin əməyi 
şərikli əsərin yaranmasına gətirib çıxarmır. Yalnız yaradıcılıq xarakterli əmək
daşlıq münasibətləri şərikli əsərin əmələ gəlməsinə səbəb ola bilər4.

Dördüncü əlamətə görə, şərikli əsər qarşılıqlı razılıq əsasında yaradıl

' Иоффе O.C. Советское гражданское право. Курс лекций. Часть 3. Л., I965. с. I73.
2 Постановление Пленума Верховного Суда СССР от 18 апреля I986 г. № 8. «О применении 

судами законодательства при рассмотрении споров возникающих из авторских правоотношс- 
нии»//Сборник постановлений Пленума Верховного Суда СССР. I924-1986. M ., I987. с. 232.

’ Вах: пункт I, Постановления Пленума Верховного Суда СССР от I9  декабря 1967 г. «О 
практике рассмотрения судами споров вытскающихся из авторского права»// Бюллетень 
Верховного Суда СССР, 1968.

4 Махагонова Н.В. Авторское право. Учебное пособие. М., 2000, с. 92.

malıdır. Şərikli əsər o halda yaradılmış sayılır ki, şəxslərdən hər biri qarşılıqlı 
razılıq əsasında həmin əsərə yaradıcılıq payı qoysun1. Bu məsələdə hər hansı 
məcburiyyət halına yol vermək olmaz. Bir sözlə, şərikli əsər məcburiyyət prin
sipi əsasında yox, könüllülük prinsipi əsasında yaradılmalıdır. Könüllülük 
prinsipinin isə mahiyyəti ondan ibarətdir ki, bir neçə şəxs qarşılıqlı surətdə öz 
iradələrini bildirərək birgə yaradıcılıq fəaliyyəti barədə razılığa gəlirlər. Bu razı
lıq şərikli müəlliflik barədə saziş adlanır. Şərikli müəlliflik barədə saziş həm 
şifahi, həm də yazılı formada bağlana bilər.

Şərikli müəlliflik barədə saziş bir qayda olaraq, əsər üzərində iş başlanana 
kimi bağlanır. Sazişin işin ortasında və ya axırında da bağlanması mümkün
dür. Ümumiyyətlə, məhkəmə praktikasına görə şərikli müəlliflik barədə saziş 
əsərin yaradılmasının istənilən mərhələsində bağlana bilər. Hətta əsər 
üzərində iş başa çatdıqdan sonra da belə sazişin bağlanması mümkündür. 
Məsələn, əsər üzərində iş başa çatdıqdan sonra həmin əsərə yaradıcılıq xa
rakterli əlavə və dəyişiklik edilməsinə zərurət yaranır. Bunun üçün müəlliflə di
gər hər hansı şəxs arasında şərikli müəlliflik barədə saziş bağlanılır.

Şərikli müəlliflik barədə saziş bağlanmadan da şərikli əsərin yaradılması 
mümkün olan məsələdir2. Məsələn, bəstəkar opera növündə mətnli musiqi 
əsəri (musiqili-dram əsəri) yaratmaq üçün dramarturqun yazdığı dram əsərin
dən istifadə edir3. Belə hallarda şərikli əsər saziş əsasında yox, qanunda ifadə 
edilən göstəriş əsasında yaranır.

Beləliklə, bir neçə şəxs qarşılıqlı razılıq əsasında həqiqətən kollektiv əsərin 
yaranması üzərində birgə yaradıcılıq işi görərlərsə, şərikli əsər əmələ gəlir. 
Həmin şəxslər isə bu əsərin şərikli müəllifləri sayılırlar.

Şərikli müəlliflərin hüquqi vəziyyətinin əsas xüsusiyyəti ondan ibarətdir ki, 
onlar şərikli əsərə birgə (birlikdə) müəlliflik hüququna malikdirlər4. Belə ki, 
şərikli əsərə müəlliflik hüququ birgə (birlikdə) şərik müəlliflərə məxsusdur. Bu
na görə şərikli əsərlə bağlı olan münasibətə birgə (birlikdə) istifadə rejimi 
tətbiq edilir. Bu rejimin isə əsas mahiyyəti ondan ibarətdir ki, əsərdən tam və 
bütöv halda istifadə hüququ birgə (birlikdə) şərik müəlliflərə məxsusdur. Şərikli 
müəlliflər həmin rejimə əsaslanaraq şərikli əsərin istifadəsi haqqında məsələni 
səs çoxluğu ilə yox, yekdillik əsasında həll edir, həmin əsər barəsində olan 
bütün hüquqlarını qarşılıqlı razılıq əsasında həyata keçirirlər5. Əgər bu müm
kün olmazsa, onda məsələ məhkəmə qaydasında həll edilir.

Bir qayda olaraq, şərik müəlliflər tam və bütöv halda şərikli əsərə münasi- . 
bətdə bərabər hüquqlara malikdirlər. Xüsusən də onların şərikli əsərə bəra
bər əmlak hüquqları vardır (məsələn, müəlliflik qonorarı almaqda və s.). Şərikli 
müəlliflərin adları əlifba sırası ilə göstərilir. Lakin şərik müəlliflər aralarında

1 Постановления Пленума Верховного суда СССР от 18 апреля 1986 г. «О применении судами 
законодательства при рассмотрении споров, возникающих из авторских правоотношений».

" Постановление Пленума Верховного Суда СССР «О применении судами законодательства 
при рассмотрении споров, возникающих из авторских правоотношений».

‘ Гражданское право. Учебник. Том 1/Подред. Е.А. Суханова. М ., 1998, с. 650.
4 «M üəlliflik hüququ və əlaqəli hüquqlar haqqında» qanunun 9-cu maddəsi.
5 Сергеев А .П  Право интеллектуальной собственности в РФ. Учебник. М ., 1999, с. 177.

qarşılıqlı saziş bağlayaraq şərikli əsərdən istifadənin, öz müəlliflik hüquqları
nın həyata keçirilməsinin başqa qaydasını müəyyən edə bilərlər. Bu saziş şə
rikli müəlliflər arasındakı qarşılıqlı münasibətləri tənzim edir. Qanun belə sazi
şin bağlanmasına yol verir1. Amma qanunda sazişin hansı formada bağlanma
sı barədə göstərişə rast gəlmirik. Əlbəttə, sazişin yazılı formada bağlanması
nın mübahisəsiz olaraq öz üstünlüyü vardır. Məsələ burasındadır ki, yazılı for
ma yersiz mübahisə və ixtilafların yaranmasının qarşısını alır.

Sazişdə müəyyən edilir: şərik müəlliflərdən hər birinin əsərə qoyduğu yara
dıcılıq payı; müəlliflik hüquqlarının həyata keçirilməsi (məsələn, sazişlə bu mə
sələnin həlli şərik müəlliflərdən birinə həvalə oluna bilər və s.); müəlliflik qono
rarının bölüşdürülməsi; əsərin şərik müəlliflərin adı ilə dərc edilməsi və ya şə
rikli əsərdən təxəllüslə, yaxud adsız (anonim) istifadə edilməsi; şərik müəlliflə
rinin adlarının hansı qaydada göstərilməsi və s.

Şərik müəlliflərin aralarında bağladıqları qarşılıqlı sazişin hüquqi təbiəti və 
mülki hüquqi xarakteristikası hüquq doktrinasında mübahisə doğurur. Bu mə
sələdə o müəlliflərin mövqeyi əsaslı və inandırıcıdır ki, həmin sazişi onlar hü
quqdan istifadə haqqında müqavilə növünə aid edirlər.

Şərikli müəlliflər şərikli müəllifliyin (şərik əsərin) növündən asılı olaraq iki 
kateqoriyaya bölünürlər:

•  bölünməz şərikli əsərin müəllifləri (birinci kateqoriya);
•  bölünən şərikli əsərin müəllifləri (ikinci kateqoriya);
Birinci kateqoriya şərik müəlliflər tam, bütöv və vahid olan, ayrı-ayrı his

sələri (fəsilləri, bölmələri) müstəqil əhəmiyyət kəsb etməyən bölünməz şərikli 
əsərin yaradıcılarıdır. Məsələn, R.Əkbərov, S.Səlimov «Azərbaycan dövləti və 
hüquq tarixi» adlı bölünməz şərik əsərinin müəllifidirlər.

İkinci kateqoriya şərik müəlliflər ayrı-ayrı hissələri (fəsilləri, bölmələri) 
müstəqil əhəmiyyət kəsb edən, lakin tam və bütöv olan bölünən şərik əsərinin 
yaradıcılarıdır. Belə əsərin ayrı-ayrı hissələri (fəsilləri, bölmələri) şərik müəllif
lər tərəfindən yaradılır. Özü də hansı şərik müəllifin əsərin hansı hissəsini (böl
məsini, fəslini) yaratması məlum olur. Məsələn, dərslik kimi bölünən şərikli 
əsəri yazan kafedra əməkdaşları bu kateqoriya şərik müəlliflərə misaldır.

Şərik müəlliflərinin iki kateqoriyaya bölünməsinin vacib praktiki əhəmiyyəti 
vardır. Məsələ burasındadır ki, onlar ayrı-ayrı hüquqi statusa malikdirlər.

Birinci kateqoriya şərik müəlliflər həm bütöv və tam halında əsərə olan, həm 
də onun ayrı-ayrı hissələrinə münasibətdə müəlliflik hüquqlarını birgə (birlik
də) həyata keçirirlər, yəni əsərin istifadəsi ilə bağlı olan bütün məsələlər şərikli 
müəlliflərin hamısının qarşılıqlı razılığı ilə həll edilir. Şərik müəlliflərdən hər hansı 
biri əsərin hissələrindən müstəqil surətdə istifadə edə və ona sərəncam ve
rə bilməz. Çünki həmin hissələr müstəqil əhəmiyyət kəsb etmədiyindən istifadə 
etmənin və sərəncam vermənin müstəqil predmeti ola bilməz. Digər tərəfdən, 
şərikli müəlliflərdən kimsə əsərin yaradılması üzrə öhdəliyi pozarsa, yalnız o, 
yox, bütün şərik müəlliflərin hamısı məsuliyyət daşıyacaqlar.

İkinci kateqoriya şərik müəlliflər də bölünən şərikli əsərə birgə (birlikdə)

1 «Müəlliflik hüququ və əlaqəli hüquqlar haqqında» qanunun 9-cu maddəsi.

müəlliflik hüququna malikdirlər. Əsərdən tam və bütöv halda (bütövlükdə) isti
fadə olunması məsələsi onların hamısının qarşılıqlı razılığı ilə həll edilir. Lakin 
şərik müəlliflərdən hər biri əsərin özünün müstəqil əhəmiyyət daşıyan his
səsindən öz istəyinə uyğun şəkildə müstəqil surətdə, digər müəlliflərin 
razılığını almadan istifadə edə bilər. Onlar yalnız əsərin özlərinə aid olan 
hissəsinə görə məsuliyyət daşıyırlar. Bundan əlavə, əgər birinci kateqoriya şə
rik müəllifləri ilə vahid müəllif müqaviləsi bağlanılırsa, ikinci kateqoriya şərik 
müəlliflərindən hər biri ilə ayrıca olaraq müəllif müqaviləsi bağlanılır.

Şərikli əsər müəlliflərinin hər birinin hüququ var ki, ayrılıqda həmin əsəri AR 
MHA-da qeydiyyatdan keçirsin və şəhadətnamə alsın.

Tərtibatçı müəlliflik hüququnun subyektlərindən bi- 
, T ^ tÇ" ar •'idir. O, mürəkkəb (qatışıq) əsərin -  tərtib olunmuş

müəlliflik huququnun (tərtjbatçi|iq) əsərin müəllifidir. Müəllif kimi tərtibat-
su ye ı ımı çmm hüquqi statusu müəlliflik hüququ haqqında 

qanunun 10-cu maddəsi ilə müəyyən edilir.
Tərtibatçılıq (tərtib olunmuş) əsərləri materialların seçilməsi (məcmuə

lər. toplular, yəni ensiklopediyalar, antologiyalar, məlumat bazaları və s.) və 
ya düzümü şəklində olan əsərlərə deyilir. Onlar yaradıcılıq fəaliyyətinin (əmə
yinin) nəticəsi olmalıdır. Müəllif-tərtibatçının yaradıcılıq fəaliyyətinin (işinin nəti
cəsi) rolunda onun tərəfindən işlənilmiş materialların seçilmə və ya düzül
mə sisteminin özü çıxış edir. Bu zaman ayrı-ayrı əsərlər (bu əsərlərin müəllifi 
tərtibatçı yox, özgə şəxslərdir) yaradıcı surətdə vahid və bütöv halda birləşdiri
lir ki, məhz həmin əsər tərtibatçılıq (tərtib olunmuş) əsəri adlanır. Müəllif-tərti
batçının sadə texniki işi yaradıcılıq fəaliyyətinin nəticəsi kimi tanınmır və buna 
görə də hüquqi mühafizə ilə təmin olunmur. Məsələn, xronoloji qaydaya düz
lənən normativ aktların məcmuəsi yaradıcılıq fəaliyyətinin nəticəsi yox, texniki 
iş hesab edilir. Buna görə də o, tərtibatçılıq əsəri kimi tanınmır və hüquqi mü
hafizədən istifadə etmir. Yaradıcılıq fəaliyyətinin nəticəsi sayılan, materialların 
seçilməsi və ya düzümü şəklində olan hər hansı məcmuə (toplu) isə tərtibatçı- 
lıq əsəri sayılır və hüquqi mühafizə ilə təmin olunur. Məcmuələr (toplular) tərti- 
batçılıq əsərinin ən geniş yayılmış və əsas növüdür.

Toplulara və digər tərtibatçılıq əsərinə müəlliflik hüququ tərtibatçıya məx
susdur. Topluya tərtibatçı ona daxil edilən əsərlərin (materialların) müəlliflik 
hüququ ilə qorunub- qorunmaması məsələsindən asılı olmayaraq müəlliflik hü
ququna malikdir. Belə ki, topluya həm müəlliflik hüququ ilə qorunan, həm də 
qorunmayan əsərlər (materiallar), məsələn, normativ aktlar, xalq yaradıcılığı 
əsərləri, məhkəmə qətnamələri və s. daxil edilə bilər. Bu isə onu göstərir ki, 
tərtibatçı topluya hüquqi mühafizədən istifadə etməyən əsərlər (materiallar) 
daxil edildiyi hallarda da müəlliflik hüququ əldə edir. Amma bunun üçün vacib 
və zəruridir ki, toplu yaradıcılıq fəaliyyətinin (əməyinin) nəticəsi olsun.

Tərtibatçının müəlliflik hüququ yalnız bütövlükdə toplu əsərinin (toplu
nun) özünə şamil edilir. Topluya daxil edilən əsərlərə (materiallara) gəldikdə 
isə qeyd edə bilərik ki, onlara tərtibatçının müəlliflik hüququ aid olunmur. Tərti
batçı məhz öz yaradıcılıq əməyinin nəticəsi olan toplunun özünə müəlliflik hü
ququna malikdir. Topluya daxil edilmiş əsərlərə müəlliflik hüququ isə hə

min əsərləri yaradan şəxslərə məxsusdur. Bu şəxslər topluya daxil edilmiş 
əsərlərin müəllifləri sayılmaqda davam edirlər. Buna görə də onlar toplu əsər
dən (topludan) asılı olmayaraq öz əsərlərindən (topluya daxil edilmiş əsərlər
dən) öz istədikləri qaydada istifadə edə və həmin əsərlərə sərəncam verə bi
lərlər. Bu, imperativ yox, dispozitiv normadır. Belə ki, müəllif müqaviləsində 
başqa qayda da müəyyən edilə bilər. Bu müqavilə isə tərtibatçı ilə topluya da
xil edilmiş hər bir əsər müəllifi arasında bağlanılır. O, tərtibatçı və müəlliflər 
arasında qarşılıqlı münasibətləri tənzimləmək işinə xidmət edir.

Tərtibatçının topluya müəlliflik hüququnun əmələ gəlməsi təkcə belə bir 
şərtdən asılı deyildir ki, toplu yaradıcılıq fəaliyyətinin nəticəsi olsun. Bunun 
üçün həm də belə bir şərtin olması vacibdir ki, tərtibatçı topluya daxil edilmiş 
hər bir əsərin müəllifinin hüquqlarına riayət etməlidir. Bu şərtə əməl et
məzsə, onda tərtibatçı topluya müəlliflik hüququndan istifadə edə bilməz.

Tərtibatçının topluya olan müəlliflik hüququ mane olmur ki, başqa şəxslər 
həmin topluya daxil edilmiş materiallar əsasında yeni tərtibatçılıq əsəri -  toplu 
yaratsın. Amma bunun üçün vacibdir ki, həmin materiallar müstəqil surətdə 
seçilsin (işlənilsin) və ya düzülsün (sistemləşdirilsin)1. Bu, onunla izah 
edilir ki, qeyd etdiyimiz kimi, yalnız materialların seçilməsi (işlənilməsi) və ya 
düzlənməsi (sistemləşdirilməsi) sisteminin özü əsər (yaradıcılıq fəaliyyətinin 
nəticəsi) sayılır. Digər tərəfdən tərtibatçı topluya daxil edilmiş materiallara 
(əsərlərə) müəlliflik hüququna malik deyildir. Bunlara görə başqa şəxslər hə
min materialları müstəqil surətdə seçməklə (işləməklə) və ya düzməklə (sis
temləşdirməklə) yeni toplu yarada bilərlər.

Nəşriyyat müəlliflik hüququnun subyektlərindən biridir. 
Əsas fəaliyyəti əsərləri nəşr etməkdən (çap etmək
dən) ibarət olan təşkilata nəşriyyat deyilir. Nəşriyyat 
rolunda bir qayda olaraq, hüquqi şəxslər çıxış edir. Bu 
isə onu göstərir ki, hüquqi şəxslər də müəlliflik hüqu

qunun subyektidir. Bununla bərabər, fiziki şəxslər hüquqi şəxs yaratmadan 
nəşr etmək işi ilə məşğul olaraq, qəzet, jurnal və digər dövri nəşrlər buraxa bi
lərlər. Belə fiziki şəxslər naşir (nəşr edən) adlanır.

Nəşriyyatın fəaliyyəti nəticəsində ensiklopedik lüğətlər, dövri və davamlı 
olan elmi əsərlərin topluları (külliyatları), məcmuələr, qəzetlər, jurnallar və di
gər dövri nəşrlər buraxıla bilər. Belə halda mürəkkəb (qatışıq) əsərlər yara
nır. Onlar həm də kollektiv əsərlər sayılır.

Nəşriyyat öz yaratdığı mürəkkəb əsərdən bütövlükdə istifadəyə müstəsna 
hüquqa malikdir. Bu, o deməkdir ki, yalnız nəşriyyatın özü -  başqa heç kəs -  
ensiklopediyalar, ensiklopedik lüğətlər və digər mürəkkəb əsərlərdən istifadə 
edilməsi ilə bağlı olan məsələni həll edə bilər. Deməli, göstərilən əsərlərdən 
bütövlükdə istifadəyə müstəsna hüquq nəşriyyata məxsusdur. Nəşriyya-

Nəşriyyat (hüquqi 
şəxs) müəlliflik 

hüququnun 
subyekti kimi

' Ümumi qayda belədir ki, topluya daxil edilmiş material (əsər) əgər müstəqil surətdə işlənildikda və 
ya sistemləşdirildikdə tərtibatçı topluya müəlliflik hüququ əldə edir (постановление №8 от 18 апреля 
'1986 г. Пленума Верховного Суда СССР «О применении судами законодательства при рассмотре
нии споров, возникающих из авторских правоотношсннй»//Сборник постановлений пленумов 
Верховных судов СССР и РСФСР (РФ) по гражданским делам. М.,1995, с. 163).

tin istifadəyə müstəsna hüququ mürəkkəb (kollektiv) əsərlərə daxil edilmiş 
əsərlərə yox, yalnız mürəkkəb (kollektiv) əsərin özünə şamil edilir. Mürəkkəb 
(kollektiv) əsərə daxil edilmiş əsərlərə istifadəyə müstəsna hüquq isə həmin 
əsərlərin müəlliflərinə məxsusdur. Onlar mürəkkəb (kollektiv) əsərdən asılı ol
mayaraq, öz əsərlərindən istifadəyə müstəsna hüququnu saxlayırlar.

Nəşriyyatın özünün yaratdığı mürəkkəb (kollektiv) əsərə xüsusi mənada 
müəlliflik hüququna, yəni mürəkkəb (kollektiv) əsərin müəllifi kimi tanınmaq 
hüququna (o, şəxsi qeyri-əmlak hüquqlarından biridir) gəldikdə isə göstərə bi
lərik ki, bu, mülki hüquq elmində (müəlliflik hüquq doktrinasında) mübahisəyə 
səbəb olan məsələdir. Sovet dövrünün bir qrup alimi göstərirdilər ki, nəşriyya
tın (hüquqi şəxsin) ayrı-ayrı müəlliflərin müstəqil əsərlərini tam, bütöv və vahid 
əsər halında birləşdirilməsinə yönələn yaradıcılıq fəaliyyəti nəticəsində onun 
üçün müəlliflik hüququ əmələ gəlir* 1. Bununla həmin alimlər nəşriyyatın (hüqu
qi şəxsin) yaratdığı mürəkkəb (kollektiv) əsərin müəllifi kimi tanınmaq hüququ
nu qəbul edir, bu hüququ inkar etmirdilər, yəni nəşriyyatı (hüquqi şəxsi) burax
dıqları nəşrlərin müəllifi sayırdılar. Onlar öz mövqelərində sovet dövrünün mü
əlliflik qanunvericiliyində ifadə olunan belə bir göstərişə əsaslanırdılar ki, nəş
riyyatın köməyi ilə elmi külliyyatlar, ensiklopediya lüğətləri, məcmuələr buraxan 
təşkilatlar, bu nəşrlər üzərində bütövlükdə müəlliflik hüququna malikdir2. Müasir 
müəlliflərdən də bəziləri məsələyə məhz bu cür yanaşaraq göstərirlər ki, göstə
rilən nəşrlərə müəlliflik hüququ nəşriyyata (hüquqi şəxsə) məxsusdur3.

ikinci qrup alimlər isə göstərirlər ki, ensiklopediyalar, ensiklopediya lüğətləri 
və digər nəşrlər buraxan nəşriyyat, bu nəşrlər üzərində müəlliflik hüququ (nəş
rin müəllifi kimi tanınmaq hüququ) əldə etmir4, yəni həmin nəşrlərin müəllifi sa
yılmır. Bir sıra müasir müəlliflər də analoji mövqedə dururlar5.

Biz, ikinci qrup alimlərin fikirlərini daha düzgün hesab edirik. Məsələ burasın
dadır ki, əsərin müəllifi rolunda yalnız insan cinsindən və kateqoriyasından olan 
konkret fiziki şəxs çıxış edə bilər. Yalnız onun hər hansı əsərin müəllifi kimi ta
nınmaq hüququ vardır. Yaradıcılıq təkcə fiziki şəxsə məxsus olan əlamət və xü
susiyyətdir. Ensiklopediyaları, ensiklopedik lüğətləri, elmi külliyatları və digər 
nəşrləri buraxan nəşriyyat (hüquqi şəxs) həmin nəşrlərin müəllifi kimi ta
nına bilməz. Belə nəşrlərin müəllifi yoxdur. Belə ki, müəlliflik qanunvericiliyi
nə görə yalnız əsərin yaradıcısı olan fiziki şəxs əsərin müəllifi ola bilər6. Buna 
görə də nəşriyyat (hüquqi şəxs) əvvəldə qeyd etdiyimiz kimi, ilkin yox, qanunda

' Антимонов Е С .. Флейщиц E.А. Авторское право. M ., 1957, с. 77; Райгородский Н  А. Юриди
ческое лицо как субьект авторского праваУ/В книге; Очерки по гражданскому праву/Под ред. 
О С.Иоффе Л., 1957, с. 207; Никитина М М . Авторское право на произведения науки, литературы
и исскуства. Казань, 1972, с. 2 и др.

: Belə bir göstəriş Az. SSR-in 1964-cü il Mülki Məcəlləsinin 483-cü maddəsində də ifadə edilmişdi.
1 Гражданское право. Учебник. Том 1/Под ред. Е.А.Суханова. М ., 1998, с. 651.
4 Гордон М .В  Советское авторское право. М ., 1955, с. 49-50; Гаврилов Э.П. Советское авторс

кое право, М ., 1985; Савельева И  В. Правовое регулирование отношений в области художествен
ного творчества. М ., 1986, с. 63-69 и др.

5 Сергеев А Н  Право интеллектуальной собственности в Российской Федерации. Учебник. М ., 
1999, с. 171; Макагонова I I  В. Авторское право. Учебное пособие, М ., 2000, с. 98.

6 «M üəlliflik hüququ və əlaqəli hüquqlar haqqında» qanunun 4-cü maddəsi.

Vərəsələr və digər 
hüquqi varislər 

müəlliflik hüququnun 
subyekti kimi

ifadə olunan göstərişə görə törəmə subyektiv müəlliflik hüququ əldə etməklə 
subyekt qismində çıxış edir. O, subyektiv müəlliflik hüquqlarını müəyyən hüquqi 
faktlar əsasında əldə edə bilər. Həmin faktlara aiddir: nəşriyyatın (hüquqi şəx
sin) müəlliflə bağladığı müəllif müqaviləsi; işəgötürən müəssisənin (hüquqi şəx
sin) qulluq (xidməti) tapşırığı; hüquqi varislik; vəsiyyət üzrə vərəsəlik və s.

Bəzi kateqoriya şəxslər hüquqi varislik kimi hü
quqi fakt əsasında subyektiv müəlliflik hüquqları əl
də edirlər ki, həmin hüquqlar ilkin yox, törəmə xa
rakterə malikdir. Söhbət hər şeydən əvvəl, vərəsə
lik faktlarından gedir. Bu faktlar əsasında ölmüş 

müəllifin vərəsələri törəmə subyektiv müəlliflik hüquqları əldə edir və bununla 
müəlliflik hüququnun subyekti rolunda çıxış edirlər. Qanun göstərir ki, subyek
tiv müəlliflik hüquqları vərəsəlik qaydasında keçə bilər1. Buna görə də subyek
tiv müəlliflik hüquqları vərəsəliyin predmet (obyekti) tərkibinə daxil olan hüquq
lardır2. Elə buradaca dərhal qeyd etməliyik ki, vərəsəlik qaydasında vərəsələ
rə yalnız müəllifin müstəsna əmlak hüquqları (əsərdən istifadəyə müstəsna 
hüququ) keçir. O ki qaldı müəllifin şəxsi qeyri-əmlak hüquqlarına (əsərin müəl
lifi kimi tanınmaq hüququ, ad hüququ və şöhrətinə hörmət edilməsi hüququ
na), onlar vərəsəliyin predmet tərkibinə daxil edilmir. Vərəsəlik qaydasında mü
əllifin xüsusilə əsəri açıqlamaq, qonorar almaq və əsərdən istifadə etmək kimi 
əmlak hüquqları keçir. Qonorar almaq hüququ tam halında mirasa daxil edilir.

Müəllifin əmlak (iqtisadi) hüquqları hər şeydən əvvəl, vəsiyyətnamə üzrə 
verilir. Bunun üçün müəllif sağlığında vəsiyyətnamə tərtib etməlidir. Müəllif öl
dükdən sonra onun əmlak hüquqları vəsiyyətnamədə adı çəkilən şəxsə keçir 
ki, həmin şəxsə vəsiyyət üzrə vərəsə deyilir.

Müəllifin əmlak hüquqları həm müəlliflik vəsiyyətnaməsi ilə, həm də ümumi 
(adi) vəsiyyətnamə ilə verilə bilər. Əgər müəllifin tərtib etdiyi vəsiyyətnamənin 
məzmunu yalnız onun müəlliflik hüquqlarının verilməsindən ibarət olarsa, ona 
müəlliflik vəsiyyətnaməsi deyilir (məsələn, müəllif vəsiyyətnamədə göstərir 
ki, onun əmlak xarakterli müəlliflik hüquqları «Diqesta» nəşriyyatına verilsin). 
Müəllif bütün əmlakına sərəncam verilməsi barədə vəsiyyətnamə tərtib edər
sə, ona ümumi (adi) vəsiyyətnamə deyilir. Məsələn, vəsiyyətnamədə göstə
rilir ki, bütün əmlakımı qonşuma vəsiyyət edirəm.

Müəllifin xüsusi formalı vəsiyyətnamədən də istifadə etməsi mümkündür. 
Məsələn, o, xəstəxanada olarkən və ya dəniz gəmisində səfərdə olan zaman 
və digər hallarda öz əmlak xarakterli müəlliflik hüquqlarının hər hansı şəxsə 
verilməsini yazılı formada vəsiyyət edə bilər. Birinci halda vəsiyyətnamə xəs
təxananın baş həkimi (və ya növbətçi həkim), ikinci halda isə gəmi kapitanı tə
rəfindən təsdiq edilir.

Müəllifin əmlak xarakterli müəlliflik hüquqları digər tərəfdən qanun üzrə və
rəsəlik qaydasında başqa şəxslərə keçə bilər. Əgər müəllif vəsiyyətnamə 
tərtib etməzsə, onda qanun üzrə vərəsəlik yaranır. Bu zaman əmlak xarakterli

«M üəlliflik  hüququ va əlaqəli hüquqlar haqqında» qanunun 28-ci maddəsi.
2 Allahverdiyev S.S. Azərbaycan Respublikasının vərəsəlik hüququ. Dərs vəsaiti. Bakı. 2004.

müəlliflik hüquqları qanunda (Mülki Məcəllədə) göstərilən şəxslərə keçir ki, hə
min şəxslərə qanun üzrə vərəsələr deyilir. Qanun üzrə vərəsələr sırasına o 
şəxslər daxildir ki, onlar qohumluq, ailə-nikah və digər münasibətlərə görə 
müəllifə yaxın olsunlar.

Qanun üzrə vərəsələrə birinci növbə vərəsələr (məsələn, ölən müəllifin 
uşaqları, əri və ya arvadı, valideynləri və s.), ikinci növbə vərəsələr (məsələn, 
ölən müəllifin bacı və qardaşları), üçüncü növbə vərəsələr (məsələn, ölən mü
əllifin nənə və babaları), habelə dördüncü və beşinci növbələr üzrə vərəsələr 
daxildir. Əgər birinci növbə vərəsələr yoxdursa və ya miras qəbul etməkdən 
imtina edərlərsə, onda ikinci növbə vərəsələr, əgər ikinci növbə vərəsələr yox
dursa və ya mirası qəbul etməkdən imtina edərlərsə, belə halda üçüncü növ
bə vərəsələr və s. vərəsəliyə çağrılırlar1.

Qanun üzrə vərəsələrin mirasdakı payları bərabərdir, yəni miras onlar ara
sında bərabər paylarla bölüşdürülür. Müəllifin vərəsəlik üzrə keçən qonorar al
maq hüququ məhz bərabər pay qaydasında vərəsələr arasında bölünür. Be
lə ki, qonorar vərəsələrin sayına bölünməklə onların hər birinə çatası pay mü
əyyən olunur. Vəsiyyətnamə tərtib edildiyi hallarda isə qonorar vəsiyyət üzrə 
vərəsələr arasında orada göstərilən hissələrə uyğun olaraq bölünür.

O ki qaldı müəllifin əmlak xarakterli digər müəlliflik hüquqlarına, qeyd edə 
bilərik ki, həmin hüquqlar vərəsələrə bərabər pay qaydasında, ümumiyyət
lə, pay qaydasında yox, tam, vahid və bütöv halda keçir. Buna görə onlar
dan nə pay ayırmaq, nə də onları paylara bölmək mümkündür. Məsələ bura
sındadır ki, vərəsəlik qaydasında keçən müəlliflik hüquqları bölgü pred- 
meti ola bilməz. Məsələn, əsəri dərc etdirmək hüququnun və ya əsərdən isti
fadəyə icazə verilməsi hüququnun vərəsələr arasında bölüşdürülməsini təsəv
vürə gətirmək belə, mümkün deyildir. Hüquq ədəbiyyatında haqlı olaraq göstə
rilir ki, vərəsəlik qaydasında keçən müəlliflik hüquqlarına vərəsələr birgə (bir
likdə) və qarşılıqlı razılıq əsasında sərəncam verirlər2. Əgər belə razılıq əldə 
olunmazsa (məsələn, vərəsələrdən biri əsərdən istifadə hüququnun hər hansı 
nəşriyyata verilməsindən imtina edir və ya əsərin nəşr olunmasına etirazını bil
dirir və s.), onda məsələ məhkəmə qaydasında həll edilir.

Qanun üzrə bir sıra vərəsələr (ölən şəxsin uşaqları, valideynləri və arvadı və 
ya əri) ölən şəxsin sağlığında tərtib etdiyi vəsiyyətnamənin məzmunundan asılı 
olmayaraq mirasdan məcburi pay almaq hüququna malikdirlər. Buna görə də 
onlara məcburi vərəsələr deyilir. Məcburi vərəsələr vərəsəlik qaydasında ke
çən müəlliflik hüquqları barədə tələb irəli sürə bilərlərmi? Qeyd etmək lazımdır 
ki, bu, müəlliflik hüquq doktrinasında mübahisə predmetinə çevrilən məsələdir. 
Müəlliflərdən E.P.Qavrilov göstərir ki, vərəsəlik zamanı əmlak xarakterli müəllif
lik hüquqları qiymətləndirilmir və məcburi pay hesablanarkən nəzərə alınmır3. 
Bununla o, demək istəyir ki, məcburi vərəsələr vərəsəlik qaydasında keçən əm
lak xarakterli müəlliflik hüquqları barədə tələb irəli sürə bilməzlər.

1 Qanun üzrə vərəsəlik, vəsiyyətnamə və digər məsələlər dərsliyin «Vərəsəlik hüququ» adlı bölmə
sində işıqlandırılmışdır.

: Гражданское право. Учебник. Часть З/Под ред. А.П.Сергеева. Ю.К.То.лстого. М ., 1998, с. 68.
! Гаврилов Э П. Комментарий к Закону об авторском праве и смежных правах. M ., 1996, с. 132.

Alimlərdən А.Р.Sergeyev isə qeyd edir ki, qonorar almaq hüququ mirasın 
tərkibinə daxil edilir və buna görə də məcburi vərəsələrin yalnız qonorar al
maqda məcburi pay hüququ vardır1. Qalan digər müəlliflik hüquqları barədə 
onlar hər hansı tələb irəli sürə bilməzlər.

Müəlliflərdən N.V.Makaqonova məsələyə tamamilə ayrı cür yanaşaraq gös
tərir ki, müəllifin ölümündən sonra əmlak hüquqlarının vərəsəliyi ümumi mülki 
qaydalarla tənzimlənir və məcburi vərəsələr həmin hüquqlar barədə tələb irəli 
sürə bilərlər2.

Biz, prof. A.P.Sergeyevin mövqeyinə üstünlük verərək, onu daha əsaslı he
sab edirik. Məsələ burasındadır ki, bir az bundan əvvəldə göstərdiyimiz kimi, 
müəlliflik hüquqları vərəsəlik qaydasında vərəsələrə tam və bütöv halda keçir. 
Bu hüquqlar nə ayırma (ümumidən bir hissənin ayrılıb başqa şəxsə verilməsi), 
nə də bölgü predmeti ola bilər. Qonorar almaq hüququ isə istisna təşkil edir. 
Belə ki, qonorardan məcburi vərəsələrə pay (məcburi pay) ayrılması 
mümkün olan məsələdir.

Vərəsələrdən başqa digər hüquq varisləri də subyektiv müəlliflik hüquqları 
əldə edə və bununla müəlliflik hüququnun subyekti ola bilərlər. Həmin kateqo
riya subyektlərə aiddir: nəşriyyat; teatr; kinostudiya; telestudiya; əsərdən isti
fadə ilə məşğul olan digər təşkilatlar.

Göstərdiyimiz subyektlər müəlliflik hüquqlarını müəllif müqaviləsi əsasında 
əldə edir və həmin hüquqların daşıyıcıları olurlar. Məhz onun əsasında müəlli
fin əmlak xarakterli hüquqları həmin subyektlərə keçir. Qanun müəyyən edir 
ki, müəlliflik hüquqları müəllif müqavilələri üzrə verilə bilər3. Bu isə o deməkdir 
ki, müəlliflik hüquqlarının hüquq varisliyi qaydasında verilməsi mümkündür. 
Lakin bu, ümumi (universal) hüquq varisliyi (vərəsəlik) yox, sinqulyar (xüsu
si) və ya müqavilə hüquq varisliyidir.

Göstərilən subyektlərlə müəllif müqaviləsini adətən, müəllifin özü bağlayır. 
Müəllif öldükdən sonra isə bu məsələ onun vərəsələri tərəfindən həll edilir.

Audiovizual əsərlər (kinofilmlər, televiziya filmləri, 
videofilmlər və s.) bir yox, bir neçə şəxsin (quruluş
çu rejissorun, ssenari müəllifinin, quruluşçu rəssa
mın, quruluşçu operatorun, xüsusi olaraq audiovizu
al əsər üçün yaradılmış musiqili əsərini yaradan 

şəxsin, yəni bəstəkarın və s.) birgə əməyi nəticəsində yaradılır. Buna görə 
onlar şərikli əsər sırasına daxildir. Özlərinin birgə əməyi ilə audiovizual əsəri 
yaradan şəxslər (rejissor, rəssam, operator, bəstəkar və s.) şərikli müəlliflər 
hesab edilirlər. Onların müəllifliyi bölünməzdir. Belə ki, audivizual əsər tam 
və bütöv olub, bölünmür.

Audiovizual əsərdə şərik müəlliflərin yaradıcılıq payları üzvü surətdə birlə
şir. Başqa sözlə desək, bu növ əsərdə müxtəlif şəxslərin (rejissorun, rəssa
mın, bəstəkarın və digər şəxslərin) yaradıcılıq əməyi, necə deyərlər, cəmlənir. 
Buna görə audiovizual əsər sintetik əsərdir.

Audiovizual əsərin 
müəllifləri müəlliflik 

hüququnun 
subyekti kimi

Сергеев А.П. Право интеллектуальной собственности в РФ. Учебник, M ., I999, с. I83. 
■ Махагонова Н.В. Авторское право, М ., 2000. с. 112 -113.
' «M üalliflik lıüququ və əlaqəli hüquqlar lıaqqıııda» qanunun 28-ci maddəsi.

Audiovizual əsərin yaradılmasında həm əvvəllər yaradılmış əsərlərdən (mə
sələn, ssenarinin əsasını təşkil edən romandan və s.), həm də həmin əsər 
üzərində iş prosesində yaranan əsərlərdən (məsələn, quruluşçu rəssamın 
əsərindən və s.) istifadə oluna bilər. Bu baxımdan audiovizual əsər törəmə 
əsər hesab edilir. Həmin əsərlər audiovizual əsərə onun tərkib hissəsi kimi 
daxil olunur. Bu baxımdan isə audivizual əsər mürəkkəb (qatışıq, düzəltmə) 
əsər kimi çıxış edir.

Audiovizual əsərin yaradılmasında şərikli müəlliflərdən başqa, audiovizual 
əsərin istehsalçısı (istehsalçı) adlı fiqur da iştirak edir. O, əsərin yaradılma
sında vacib rol oynayır.

İstehsalçı elə şəxsdir ki, o, audiovizual əsərin yaratmaq məsuliyyətini və tə
şəbbüsünü öz üzərinə götürür. Ona prodüsser də deyilir. İstehsalçı qismində 
həm fiziki şəxslər, həm də hüquqi şəxslər (kinostudiya, telestudiya və s.) çıxış 
edə bilər. Onun əsas funksiyası təşkilati, maliyyə, texniki, təsərrüfat, inzibati 
və digər hərəkətləri yerinə yetirməkdən ibarətdir.

Şərik müəlliflərlə istehsalçı arasındakı qarşılıqlı münasibətlər müəllif müqa
viləsi ilə tənzimlənir. Bu müqavilə audiovizual əsərin yaradılması barədədir.

Audiovizual əsəri yaradan şəxslər (rejissor, ssenari yazan, rəssam, opera
tor, bəstəkar, əvvəl yaradılmış və audiovizual əsərə tərkib hissəsi kimi daxil ol
muş əsəri yaradan şəxs) həmin əsərə şərikli müəlliflik hüququna, yəni əsərin 
şərik müəllifləri kimi tanınmaq hüququna malikdirlər. Başqa sözlə desək, 
onlar audiovizual əsərin şərik müəllifidirlər.

Şərik müəlliflər arasında yalnız bəstəkar imtiyazlı hüquqa malikdir. Məsələ 
burasındadır ki, qanuna görə o, audiovizual əsərin kütləvi ifası zamanı öz mu
siqili əsərinin kütləvi ifasına görə müəllif qonorarı almaq hüququnu saxlayır1.

Bəstəkar yalnız xüsusi olaraq audiovizual əsər üçün musiqili əsər 
(mətnli, yaxud mətnsiz) yaratdığı halda şərik müəlliflərdən biri kimi tanınır. 
Belə ki, o, audiovizual əsərə xüsusi olaraq daxil edilmək üçün musiqili əsəri 
yaratmalıdır. Bu, audiovizual əsərə onun şərikli müəlliflik hüququnun yaranma
sı üçün vacib şərtdir. Əgər audiovizual əsərə bəstəkarın əvvəllər açıqlanmış 
və xüsusi olaraq audiovizual əsər üçün yaradılmamış musiqili əsəri daxil edi
lərsə, o, audiovizual əsərin müəllifi kimi tanınmır. Bir sözlə, bəstəkar musiqili 
əsərini xüsusi olaraq audiovizual əsər üçün yaratmalıdır.

Göründüyü kimi, istehsalçının audiovizual əsərin müəllifi kimi tanınmaq hü
ququ yoxdur. İstehsalçı audiovizual əsərdən istifadəyə müstəsna hüquqla
ra malikdir. Bu hüquqlara görə o, audiovizual əsərin surətinin çıxarılması, ya
yılması, kütləvi ifası, kütləvi nümayişi, kabel televiziyası ilə kütləvi bildirişi, efirə 
verilməsi və digər məsələləri həll edə bilər. İstehsalçıya audiovizual əsərdən 
istifadəyə müstəsna hüquqları şərik müəlliflər verirlər. Müstəsna hüquqların 
verilməsi audiovizual əsərin yaradılmasına dair istehsalçı ilə müəlliflər arasın
da bağlanmış müəllif müqaviləsində nəzərdə tutulur. Bu, yəni əsərdən istifa
dəyə müstəsna hüquqların istehsalçıya verilməsi barədə qayda imperativ yox, 
dispozitiv xarakterə malikdir. Buna görə müəllif müqaviləsində başqa qayda

1 «M üolliflik hüququ və əlaqəli hüquqlar haqqında» qanunun 12-ci maddəsinin 3-cü bəndi.

da müəyyənləşdirilə bilər.
Həm audiovizual əsərin şərik müəllifləri, həm də onun istehsalçısı (prodüs

ser) subyektiv müəlliflik hüquqları əldə etdiklərinə və onların daşıyıcıları olduq
larına görə müəlliflik hüququnun subyektləri sayılırlar.

Bəzi xarici ölkələrdə audiovizual əsər yaradılan zaman istehsalçı, ssenari 
müəllifi və rejissor funksiyalarını yalnız bir şəxs yerinə yetirir. Həmin şəxsə 
tam müəllif deyilir. Azərbaycan Respublikasının müəlliflik hüququna belə an
layış məlum deyil.

Xidməti (qulluq) əsərin 
müəllifi və işəgötürən 
müəlliflik hüququnun 

subyekti kimi

Müəlliflik hüququnun subyekti kimi xidməti (qul
luq) əsər müəllifinin və işəgötürənin hüquqi statu
su müəlliflik qanunvericiliyi ilə müəyyən edilir. 
Müəlliflik hüququ barədə qanunun 13-cü maddə
si məhz bu məsələyə həsr edilmişdir.

Xidməti (qulluq) əsər müəllifinin hüquqi statusunun əsas xüsusiyyəti ondan 
ibarətdir ki, o, əmlak (iqtisadi) xarakterli hüquqlara yox, yalnız şəxsi qeyri-əmlak 
hüquqlarına malikdir. Belə ki, xidməti əsərə müəlliflik hüququ, yəni əsərin müəl
lifi kimi tanınmaq hüququ, habelə onu açıqlamaq hüququ xidməti əsərin müəllifinə 
məxsusdur. Bunlar isə onu göstərir ki, xidməti əsər barəsində müəllifin hüquqları 
məhduddur. Lakin bu hal xidməti (qulluq) əsər müəllifinin müəlliflik hüququnun 
subyekti hesab edilməsinə mane olmur. Məsələ burasındadır ki, xidməti (qulluq) 
əsərin müəllifi məhdud da olsa, şəxsi qeyri-əmlak xarakterli subyektiv müəllif
lik hüquqlarının daşıyıcısıdır. Bununla bərabər, qeyd etməliyik ki, xidməti əsər 
müəllifi yalnız qonorar almaq kimi əmlak hüququna malikdir. Belə ki, xidməti 
əsərdən hər hansı formada istifadə olunarkən (məsələn, təkrar nəşr, tərcümə, 
yenidən işlənmə və s. zamanı) o, həmin hüquqdan istifadə edə bilər. Qonorarın 
həcmi və ödənilməsi qaydaları müqavilə ilə müəyyən edilir.

Xidməti (qulluq) əsər barəsində yaranan əmlak (iqtisadi) xarakterli müəl
liflik hüquqlarına, yəni ondan istifadəyə müstəsna hüquqlara gəldikdə isə 
qeyd edə bilərik ki, həmin hüquqlar müəllifə yox, işəgötürənə -  müəllifin 
əmək münasibətində olduğu şəxsə məxsusdur. Bu, dispozitiv normadır. 
Ona görə də müəlliflə işəgötürən arasında bağlanan əmək müqaviləsində ayrı 
hal da nəzərdə tutula bilər. Məsələn, müqavilədə müəyyən edilə bilər ki, xid
məti əsərdən istifadəyə müstəsna hüquq müəllifə məxsusdur.

Lakin xidməti (qulluq) əsərin hüquqi rejimi qulluq (xidməti) vəzifəsini və ya işə
götürənin xidməti (qulluq) tapşırığını yerinə yetirmək qaydasında yaradılmış kol
lektiv əsərə (ensiklopedik lüğətlərə, dövri və davamlı olan elmi əsərlərin topluları
na, dövri nəşrlərə) şamil olunmur. Belə ki, kollektiv əsərlərdən bütövlükdə istifa
dəyə müstəsna hüquq həmin əsəri buraxan (nəşr etdirən) şəxslərə məxsusdur.

Törəmə əsərin müəllifi (tərcüməçi, musiqi əsərini aran
jeman edən şəxs, əsərləri yenidən işləyən şəxs və s.) 
müəlliflik hüququnun subyektlərindən biridir. O, özgə
sinin orijinal (əsas) əsəri əsasında yaratdığı törəmə 
əsərə müəlliflik hüququna malikdir. Həmin şəxs törə

mə əsərə müəlliflik hüququndan yalnız bu şərtlə istifadə edə bilər ki, orijinal 
(əsas) əsərin müəllifinin hüquqlarına riayət etmiş olsun. Bu, məlum mə-

Törəmə əsərin 
müəllifi müəlliflik 

hüququnun 
subyekti kimi

191



sələdir. Belə ki, törəmə əsərin müəllifləri həmişə mütləq özgəsinin əsərini ya 
başqa dilə tərcümə edir, ya dəyişdirir, ya yenidən işləyir, ya səhnələşdirir, ya 
aranjeman edir və s. Məsələn, dramaturq hər hansı naşirin (yazıçının) poema
sı əsasında kinossenari yazır və s.

Müəllif törəmə əsərin yaradılmasına yönələn hərəkətləri (tərcümə etməni, 
səhnələşdirməni, aranjeman etməni, yenidən işləməni və s.) həyata keçirmək 
üçün hökmən orijinal (əsas) əsərin müəllifinin razılığını (icazəsini) almalı
dır. Belə razılıq (icazə) onlar arasında bağlanan müəllif müqaviləsində ifadə 
olunur. Əgər orijinal (əsas) əsərə əmlak xarakterli müəlliflik hüququnun qüvvə
də olma müddəti ötərsə (keçərsə), onda müəllif müqaviləsinin bağlanması tə
ləb edilmir. Məsələ burasındadır ki, tərcümə hüququ, dəyişdirmək hüququ 
aranjeman etmək hüququ və s. qanuna görə müəllifin müddətlə məhdudlaşdı
rılan (yəni müddətli olan) əmlak hüquqlarına aiddir. Nəzərdə tutulan müddət 
ötərsə, müəllifin əsəri müəlliflik hüquq normaları ilə qorunmur. Qorunmayan 
əsərdən isə müəllifin və onun vərəsələrinin razılığını almadan sərbəst şəkildə 
istənilən şəxs istifadə edə bilər.

Orijinal əsər başqa dilə tərcümə olunaraq və ya yenidən işlənilərək törəmə 
əsər yaradıldığı halda, o, digər şəxs tərəfindən tərcümə edilə və ya yenidən iş
lənilə bilər. Törəmə əsər müəllifinin (tərcüməçinin və orijinal əsəri yenidən iş
ləyən şəxsin) həmin əsərə müəlliflik hüququ buna mane olmur.

Dövlət (Azərbaycan Respublikası) müəlliflik hü-
Dövlət (Azərbaycan ququnun xüsusi subyekti sayılır. Ona görə ki, siya- 

Respublikası) sj hakjmjyygt daşıyıcısı olan dövlətin müəlliflik hü-
müəlliflik hüququnun münasibətlərində subyekt qismində çıxış et-

subyekt, k.m. məsi adi olmayan haldır.
Müəlliflik qanunvericiliyinə görə, fiziki və hüquqi şəxslərlə bərabər, dövlət 

də subyektiv müəlliflik hüququna malik və onun daşıyıcısı ola bilər. Buna görə 
o, müəlliflik hüququnun subyektlərindən biri kimi tanınır.

Müəlliflik hüquq nəzəriyyəsində dövlətə ilkin subyektiv müəlliflik hüqu
qunun yox, törəmə subyektiv müəlliflik hüququnun daşıyıcısı kimi baxı
lır. Belə ki, dövlət özü əsər yaratmır. Qeyd etdiyimiz kimi, yalnız fiziki şəxslər 
əsər yaradaraq müəllif ola bilərlər. Buna görə də dövlətin müəllif olması istisna 
edilir. Məhz bu səbəbdən onun subyektiv müəlliflik hüququ əsərin yaradılması 
faktı əsasında yox, digər hüquqi faktlar əsasında əmələ gəlir.

Müəllif müqaviləsi dövlətin subyektiv müəlliflik hüququ əldə etməsinə sə
bəb olan hüquqi faktlardan biridir. Müəllif subyektiv müəlliflik hüquqlarını müəl
lif müqaviləsi əsasında dövlətə verə bilər. Əlbəttə, müqaviləni müəlliflə dövlə
tin özü yox, dövlətin adından onu təmsil edən müvafiq səlahiyyətli orqanlar 
bağlayırlar. Bununla dövlət subyektiv müəlliflik hüququnun daşıyıcısı olur.

Vərəsəlik dövlətin subyektiv müəlliflik hüququna malik olmasını şərtləndi
rən ikinci hüquqi faktdır. Bu fakt əsasında dövlət subyektiv müəlliflik hüququ
nun daşıyıcısı olur. Söhbət hər şeydən əvvəl, vərəsəliyin vəsiyyət üzrə vərə
səlik növündən gedir. Belə ki, müəllif əsərdən istifadə hüququnun dövlətə 
keçməsi (verilməsi) barədə vəsiyyətnamə tərtib edə bilər.

Vərəsəliyin qanun üzrə vərəsəlik növünə gəldikdə isə qeyd etmək lazım

dır ki, 1964-cü il MM-nin 565-ci maddəsinə görə dövlət qanun üzrə vərəsəlik 
qaydasında subyektiv müəlliflik hüququ əldə edə bilməzdi. Həmin maddədə 
müəyyən edilirdi ki, əgər ölmüş müəllifin qanun üzrə vərəsəsi olmazdısa və o, 
vəsiyyətnamə tərtib etməzdisə, onun müəlliflik hüquqları dövlətə keçmirdi, xi
tam olunurdu.

Yeni Mülki Məcəllə belə norma nəzərdə tutmur. Ona görə də dövlət qanun 
üzrə vərəsəlik qaydasında subyektiv müəlliflik hüququ əldə edə bilər. Belə ki, 
miras qoyan (ölmüş) müəllifin nə qanun üzrə, nə də vəsiyyət üzrə vərəsələri 
yoxdursa, onun əmlak xarakterli subyektiv müəlliflik hüquqları vərəsəlik hüqu
qu üzrə dövlətə keçir.

Qanunda ifadə edilmiş göstəriş dövlətin subyektiv müəlliflik hüququ əldə 
etməsinə əsas olan üçüncü hüquq faktdır. Bu göstərişə görə, müəlliflik hüqu
qunun qüvvədə olma müddəti başa çatdıqda (qurtardıqda), əsər dövlət vari
datı (malı) elan edilə bilər1. Bu zaman dövlət subyektiv müəlliflik hüququnun 
daşıyıcısı olur.

§ 6. Subyektiv müəlliflik hüquqları 
və onların qüvvədə olma müddəti

Subyektiv
müəlliflik hüquqlarının 

anlayışı və əsas 
xüsusiyyətləri

Əsərin yaradılma faktı ilə mütləq xarakterli mü
əlliflik hüquq münasibəti əmələ gəlir. Əsər bu 
münasibətin obyektidir. Əgər obyekt (əsər) 
yoxdursa, onda müəlliflik hüquq münasibəti də 
yaranmır. Məhz əsər müəlliflik hüquq normaları 

ilə qorunmanın (mühafizənin) obyektidir.
Müəlliflik hüquq münasibəti çərçivəsində müəllif əsər barəsində, onunla 

bağlı olaraq müəyyən hüquqlar əldə edir. Həmin hüquqlar əsərin yaradılması 
nəticəsində əmələ gəlir. Onlar həm şəxsi qeyri-əmlak xarakterli, həm də əm
lak xarakterli ola bilər. Bu hüquqların məcmusu mülki hüquq elmində (doktri
nasında) və müəlliflik qanunvericiliyində subyektiv müəlliflik hüquqları və ya 
sadəcə olaraq müəlliflik hüquqları adlanır.

Subyektiv müəlliflik hüquqları və ya müəlliflik hüquqları hər şeydən əvvəl, 
müəllifə məxsus olur. Bununla bərabər, müəlliflik hüququnun istənilən subyek
ti də müxtəlif hüquqi faktlar əsasında suybyektiv müəlliflik hüquqları əldə edə, 
həmin hüquqların daşıyıcısı ola bilər. Belə hüquqi faktlara hüquq varisliyini 
(vərəsəliyi), müəllif müqaviləsini və qanunda ifadə edilən göstərişi aid et
mək olar. Məsələn, vərəsələr müəllif öldükdən sonra ona məxsus olan sub
yektiv müəlliflik hüquqlarını əldə edirlər. Belə halda onlara subyektiv müəlliflik 
hüquqları vərəsəlik kimi hüquqi fakt əsasında məxsus olur. Başqa bir misalda 
müəllif əsərin dərc olunması barədə nəşriyyatla müəllif müqaviləsi bağlayır. 
Belə halda nəşriyyat müəllif müqaviləsi kimi hüquqi fakt əsasında subyektiv 
müəlliflik hüququ əldə edir.

Subyektiv müəlliflik hüquqları (və ya müəlliflik hüquqları) dedikdə, hü
quqi mühafizə (qoruma) obyekti olan əsər barəsində müəllifin və müəllif-

' «Müəlliflik hüququ və əlaqəli hüquqlar haqqında» qanunun 27-ci maddəsi.

lik hüququnun digər subyektlərinin malik olduqları şəxsi qeyri-əmlak və 
əmlak xarakterli hüquqların məcmusu başa düşülür.

Subyektiv müəlliflik hüquqları ilk növbədə, mütləq xarakterli müəlliflik hü
quq münasibəti çərçivəsində mövcud olur. Belə ki, məzmun müəlliflik hü
quq münasibətinin elementlərindən biri olub, özündə subyektiv vəzifə ilə birlik
də həmin münasibətin iştirakçısına məxsus olan subyektiv müəlliflik hüququnu 
da birləşdirir.

Subyektiv müəlliflik hüququ digər tərəfdən nisbi (müqavilə) xarakterli mü
əlliflik hüquq münasibəti çərçivəsində də mövcud ola bilər. Bu münasibət 
əsərdən qanuni (hüquqauyğun) şəkildə, müəllif müqaviləsi (bu müqavilə əsə
rin müəllifi ilə istifadəçi arasında bağlanılır) əsasında istifadə hallarında yara
nır. Nisbi (müqavilə) xarakterli müəlliflik hüquq münasibətlərində həm müəllif, 
həm də istifadəçi (müqaviləni bağlayan qarşı tərəf) müəyyən subyektiv müəl
liflik hüquqlarına malik olur.

Subyektiv müəlliflik hüquqları mütləq hüquqlardır. Ona görə ki, həmin hü
quqların daşıyıcısı (sahibi) olan müəllifə (və digər şəxslərə) qarşı əhatə dairəsi 
naməlum olan qeyri-məhdud saylı şəxslər («hamı və hər kəs») -  borclu şəxs
lər durur. Onların yerinə yetirdikləri əsas funksiya, yəni daşıdıqları başlıca və
zifə müəllifə (subyektiv müəlliflik hüquqlarının sahibi və daşıyıcısı olan şəxsə) 
öz subyektiv müəlliflik hüquqlarını həyata keçirməyə mane olmaqdan çəkin
məkdən ibarətdir. Borclu şəxslər müəllifin əsərinə qəsd edən hər hansı hərə
kəti etməkdən çəkinməlidirlər.

Subyektiv müəlliflik hüquqları digər tərəfdən müstəsna hüquqlardır. Müəl
liflik hüququ barədə qanun göstərir ki, subyektiv müəlliflik hüquqları müstəsna 
xarakterə malikdir. Düzdür, qanunda nəzərdə tutulan və sadalanan subyektiv 
müəlliflik hüquqlarının hamısı birbaşa müstəsna hüquqlar adlandırılmır. Lakin 
buna baxmayaraq, bütün subyektiv müəlliflik hüquqlarının hamısı müstəsna 
hüquqlar sayılır. Bu, həmin hüquqların öz təbiətindən və xarakterindən irəli gə
lir və buna görə də onların başlıca əlamətlərindən hesab edilir.

Subyektiv müəlliflik hüquqları müstəsna hüquqlardır, ona görə ki, yalnız 
subyektiv müəlliflik hüquqlarının daşıyıcısı (sahibi) olan müəllif və digər şəxslər 
əsərlə bağlı yaranan bütün məsələləri, ilk növbədə, əsərdən istifadə ilə bağlı 
olan məsələləri həll edə bilərlər; yalnız müəllif, qanunda nəzərdə tutulan 
hallarda və hədlərdə isə müəlliflik hüququnun digər subyektləri (məsələn, öl
müş müəllifin vərəsələri, müəllif müqaviləsi əsasında subyektiv müəlliflik hü
quqlarını əldə edən şəxslər və s.) əsərə sərəncam verə bilərlər; subyektiv 
müəlliflik hüquqları hər hansı şəxsə yox, yalnız həmin hüquqları əldə edən 
şəxsə (müəllifə və digər şəxslərə) məxsusdur; yalnız subyektiv müəlliflik hü
quqlarının daşıyıcısı (sahibi) olan şəxs (müəllif və başqa şəxslər) əsərdən isti
fadəyə leqal surətdə inhisar hüququna malikdir; qanunda nəzərdə tutulan 
hallar istisna edilməklə, əsərdən subyektiv müəlliflik hüquqlarının daşıyıcısı 
(sahibi) olan şəxsin (müəllifin və digər şəxslərin) razılığı olmadan istifadəyə yol 
verilmir. Müstəsna hüquqlar kimi subyektiv müəlliflik hüquqlarını məhz bu cür

xarakterizə etmək lazımdır1.
Müstəsna xarakterli subyektiv müəlliflik hüquqları hər şeydən əvvəl, əsərin 

yaradıcısı olan şəxsə (müəllifə) məxsusdur. Bu hüquqların daşıyıcısı rolunda 
ölümündən sonra müəllifin vərəsələri də çıxış edə bilərlər. İşəgötürən xidməti 
(qulluq) əsərdən, nəşriyyat (naşir) kollektiv əsərlərdən (ensiklopediya, ensiklo
pedik lüğət, və dövri nəşrlərdən) istifadəyə müstəsna hüquqa malikdirlər.

Müstəsna müəlliflik hüquqları müəllif müqaviləsi əsasında da əldə oluna bi
lər. Bunun üçün müəlliflə istifadəçi arasında müstəsna hüquqların verilməsi 
barədə müəllif müqaviləsinin bağlanması tələb olunur. Əgər qeyri-müstəsna 
hüquqların verilməsi haqqında müəllif müqaviləsi bağlanarsa, onda istifadəçi
nin müstəsna müəlliflik hüquqları əldə etməsindən söhbət gedə bilməz.

Subyektiv müəlliflik hüquqlarının əhatə dairəsi ki
fayət dərəcədə genişdir. Müəlliflik qanunvericiliyi 
onların tam siyahısını verir2. Lakin onu qəti və 
dəqiq siyahı hesab etmək olmaz. Məsələ bura

sındadır ki, müəllifin bəzi hüquqları (məsələn, əsəri dərc etdirmək hüququ, 
əsərdən əmtəə nişanı qismində istifadəyə müəllifin icazə vermək hüququ və 
s.) həmin siyahıya daxil edilməmişdir. Digər tərəfdən, qanun müəyyən edir ki, 
müəllifin və əsərə müəlliflik hüququnun digər sahibinin əsərdən hər hansı 
formada və üsulla istifadə etməyə müstəsna hüququ vardır3. Bu isə onu 
ifadə edir ki, əsərdən istifadə zamanı qanunda birbaşa nəzərdə tutulmayan 
hüquqlar da yarana bilər.

Mülki hüquq elmində (doktrinasında) ənənəvi olaraq subyektiv müəlliflik hü
quqlarının iki əsas növü fərqləndirilir4:

•  şəxsi qeyri-əmlak xarakterli müəlliflik hüquqları (müəllifin şəxsi qeyri- 
əmlak hüquqları);

•  əmlak xarakterli müəlliflik hüquqları (müəllifin əmlak hüquqları).
Subyektiv müəlliflik hüquqları özlərinin malik olduqları məzmun və qiymət

Subyektiv
müəlliflik hüquqlarının 

növləri

' Müstəsna hüquqların təbiəti mülki hüquq elmində (doktrinasında) mübahisə doğuran məsələlərdən 
biridir. Bu məsələ hüquq ədəbiyyatı səhifələrində geniş işıqlandırılmışdır. Məsələn, bax: Шершеневчч 
Г.Ф. Авторское право на литературное произведение. Казань. 1891, с. 74; Канторович Я.А. Автор
ское право на литературные, музыкальные, художественные и фотографические произведения. 
Петроград, 19 16, с. 359; Шершеневчч Г.Ф. Учебник русского гражданского права. M ., 1914. с. 
452-455; Мартынов Б.С. Право авторства в СССР//Учен. зап. ВИЮ Н Вып. X. 1947, с. 168; Анти
монов Б.С., Флейщиц Е.А. Авторское право М ., 1957, с. 61, с. 59; Савельева И.В. Правовое регули
рование отношений в области художественного творчества. М ., 1986, с. 70; Серебровский В .И  
Вопросы советского авторского права М ., 1956, с. 24; Иоффе О С. Советское гражданское право. 
Курс лекций. Часть 3. Л ., 1965, с. 51-52; Сергеев А.П. Право интеллектуальной собственности в 
Российской Федерации. Учебник. М ., 1999, с. 191-193; Гпврилов Э.П. Комментарий законы об ав
торском праве и смежных правах. М ., 1996, с. 87-88.

2 «M üəllifik hüququ və əlaqəli hüquqlar haqqında» qanunun 14-15-ci maddələri.
5 həmin qanunun 15-ci maddəsi.
4 Məsələn, bax: Иоффе О.C. Советское гражданское право. Курс лекций. Часть 3. Л ., 1965, с. 

37; Гаврилов Э.П. Советское авторское право М ., 1984, с. 133; Корецкий В.И. Авторское право
отношения в СССР. Сталинабад. 1959, с. 265; Гражданское право. Учебник. Том 1/Под ред. 
Е.А.Суханова. М ., 1998, с. 654; Махагонова Н.В. Авторское право. М ., 2000, с. 119; Гуев А Н. 
Гражданское право. Учебник. Том 3. М., 2003.

kimi əlamətə (meyara) görə bu cür iki yerə bölünür. Məhz bu əlamət (meyar) 
müvafiq hüququn şəxsi qeyri-əmlak və ya əmlak hüququ olmasını müəyyən
ləşdirməyə imkan verir. Bu, alimlər arasında ən geniş yayılmış təsnifdir. De
mək olar ki, bəzi istisnalarla, alimlərin hamısı belə təsnifə üstünlük verirlər. 
Məhz müəlliflik qanunvericiliyi də subyektiv müəlliflik hüquqlarını şəxsi qeyri- 
əmlak hüquqları və əmlak hüquqları kimi iki yerə bölür. Bu bölgünün bir sıra 
xarici ölkələrin qanunvericiliyi da tanıyır. Məsələn, ABŞ qanunvericiliyinə görə 
müəllifin hüquqları şəxsi qeyri-əmlak hüquqları və əmlak hüquqları adlı iki nö
və ayrılır. Doğrudur, burada şəxsi qeyri-əmlak hüquqları əvəzinə «mənəvi hü
quqlar» anlayışından istifadə edilir1.

Fransanın müəlliflik hüququ müəllifə məxsus olan əmlak hüquqlarını dəqiq 
surətdə onun şəxsi qeyri-əmlak hüquqlarından ayırır və bununla göstərdiyimiz 
təsnifi tanıyır2.

Şəxsi qeyri-əmlak xarakterli müəlliflik hüquqları dedikdə, iqtisadi qiy
məti və əmlak məzmunu olmayan hüquqlar başa düşülür. Onlar müəlliflik hü
ququ barədə qanunun 14-cü maddəsində sadalanır. Həmin hüquqlara aiddir:

•  müəlliflik hüququ;
•  ad hüququ;
• öz ad-sannı (şöhrətini) müdafiə etmək hüququ;
•  açıqlamaq hüququ;
•  imtina hüququ.
Əmlak xarakterli müəlliflik hüquqları dedikdə, iqtisadi qiyməti və əmlak 

məzmunu olan hüquqlar başa düşülür. Bu növ müəlliflik hüquqlarının dairəsi 
müəlliflik hüququ barədə qanunun 15-ci maddəsi ilə müəyyən edilir. Onlara
aiddir:

•  surətçıxarma hüququ;
•yaymaq hüququ;
•  idxal hüququ;
•  kütləvi nümayiş hüququ;
•  kütləvi ifa hüququ;
• kütləvi bildiriş hüququ;
•  efirlə bildiriş hüququ;
•  kütləyə çatdırmaq üçün kabellə kütləvi bildiriş hüququ;
• tərcümə hüququ;
•  yenidən işləmək hüququ;
•  izləmə hüququ.
Əmlak xarakterli müəlliflik hüquqları Bern konvensiyasında da nəzərdə tu

tulmuşdur. Bunlar müəllifə birbaşa müstəsna hüquqlar verir3. Ümumdünya 
(Cenevrə) konvensiyasında isə xüsusi olaraq müəllifin yalnız tərcümə hüququ 
tənzimlənir.

1 Основные институты гражданского права зарубежных стран /Под ред. В.В.Золесского. М ., 
1999, с. 435.

'Д ю м а  Р. Литературная и художественная собственность. Авторское право Франции. М ., 1989.
3 Богусловский М.М. Международное частное право. Учебник. М ., 2002, с. 298; Минков А. 

Международная охрана интеллектуальной собственности. М ., 2001, с. 125.

Müəllifin şəxsi qeyri-əmlak hüquqları ilə əmlak hüquqları bir-birilə sıx surət
də bağlıdır. Belə ki, şəxsi qeyri-əmlak hüquqlarında əmlak xarakterli elementə, 
əmlak hüquqlarında da şəxsi qeyri-əmlak xarakterli elementə rast gəlmək 
mümkündür. Müəlliflik hüquqlarının əsas və başlıca xüsusiyyəti də məhz bun
dan ibarətdir. Məsələ burasındadır ki, istənilən müəlliflik hüququ özündə 
həm şəxsi qeyri-əmlak xarakterli, həm də əmlak xarakterli elementləri 
birləşdirir. Məhz bu səbəbdən müəlliflik hüquqları içərisindən «təmiz və xa
lis» əmlak hüquqları və ya şəxsi qeyri-əmlak hüquqları ayırmaq kifayət dərə
cədə çətin məsələdir. Müəyyən etmək mümkün olmur ki, hansı müəlliflik hü
quqları «təmiz və xalis əmlak hüquqları», hansı müəlliflik hüquqları isə «təmiz 
və xalis şəxsi qeyri-əmlak hüquqları» sırasına aiddir.

Lakin müəllifin şəxsi qeyri-əmlak hüquqları ilə əmlak hüquqları arasında sıx 
bağlılığın olması ona dəlalət etmir ki, göstərilən təsnif tamamilə əsassız olub1, 
şərti xarakter daşıyır2. Əksinə, bu cür təsnif praktiki cəhətdən böyük əhəmiy
yətə malikdir.

Müəllifin hüquqlarının şəxsi qeyri-əmlak və əmlak hüquqlarına bölünməsi 
onu ifadə edir ki, bu hüquqlardan hər biri üçün ayrıca, xüsusi hüquqi mühafi
zə rejimi müəyyən edilir. Belə ki, şəxsi qeyri-əmlak hüquqları yalnız müəllifə, 
yəni əsərin bilavasitə yaradıcısı olan fiziki şəxsə məxsus ola bilər. Həmin hü
quqlar müəllifin yaradıcı xarakterli əməyindən irəli gələrək onun şəxsiyyəti ilə 
qırılmaz surətdə bağlıdır. Buna görə də onlar bölünməz olub, özgəninkiləşdiril- 
mir, bir qayda olaraq, müəllif müqaviləsi əsasında başqa şəxslərə verilmir. Di
gər tərəfdən, müəllifin şəxsi qeyri-əmlak hüquqları vərəsəlik qaydasında keç
mir və buna görə də vərəsəliyin obyekti (predmeti) olmur. Müəlliflik qanunveri
ciliyi birbaşa müəyyən edir ki, müəllifin şəxsi qeyri-əmlak hüquqları vərəsəlik 
üzrə keçmir3.

Amma buna baxmayaraq müəllifin vərəsələrinin şəxsi qeyri-əmlak xarak
terli müəlliflik hüquqlarını qorumaq səlahiyyəti vardır. Bu səlahiyyət müddətsiz- 
dir, yəni hər hansı müddətlə məhdudlaşdırılmır. Əgər müəllifin şəxsi qeyri-əm
lak hüquqları pozularsa (məsələn, firma icazəsiz olaraq məşhur olan müəllifin 
adından kommersiya və reklam məqsədləri üçün istifadə edir və s.), onda və
rəsələr onları müdafiə edirlər. Müəllifin şəxsi qeyri-əmlak hüquqlarının qo
runması (müdafiəsi) müddətsizdir.

O ki qaldı müəllifin əmlak hüquqlarına, onlar hüquqi varislik (vərəsəlik), mü
əllif müqaviləsi və qanunda ifadə edilən göstəriş kimi üç hüquqi fakt əsasında 
başqa şəxslərə keçə bilər. Müəlliflik hüququnun istənilən subyekti həmin fakt
ların vasitəsi ilə əmlak xarakterli müəlliflik hüquqlarını əldə edə və onun sahibi 
ola bilər. Müəlliflik qanunvericiliyi müəyyən edir ki, müəlliflik hüquqları müəl
lif müqavilələri üzrə verilir və vərəsəlik qaydasında keçir4. Əmlak hüquq-

1 Sovet dövrünün alimi V.İ.Serebrovski göstərilən təsnifi tamamilə əsassız hesab edir (Серебровс-
кий В.И. Вопросы советского авторского права. M ., 1956, с. 101).

3 Başqa bir sovet alimi M .V.Qordon  göstərilən təsnifın şərti xarakter daşımasını qeyd edir (Г ордон 
M.B. Советское авторское право. М ., 1955, с. 78).

3 «M üəlliflik  hüququ və əlaqəli hüquqlar haqqında» qanunun 29-cu maddəsi.
4 «M üəlliflik  hüquqları və əlaqəli hüquqlar haqqında» qanunun 28-ci maddəsi.

larinin başqa şəxslərə verilməsinə baxmayaraq şəxsi qeyri-əmlak xarakterli 
hüquqlar müəllifdə qalır.

Əmlak xarakterli müəlliflik hüquqları yalnız qanunda nəzərdə tutulan müd
dətdə qüvvədə olur, yəni müəyyən müddətlə məhdudlaşdırılır. Əgər həmin 
müddət keçərsə (ötərsə), müəllifin əmlak hüquqları hüquqi mühafizə ilə təmin 
olunmur. Deməli, əmlak xarakterli müəlliflik hüquqları müddətli hüquqlardır1.

Göstərilən təsnif praktiki cəhətdən həm də ona görə əhəmiyyət kəsb edir 
ki, o, müəlliflik hüquqlarının pozulmasına görə yaranmış mülki hüquqi məsu
liyyət məsələsini düzgün həll etməyə imkan verir. Əgər müəllifin əmlak hü
quqları pozularsa, onda əsasən zərərin əvəzini ödəmə kimi məsuliyyət təd
biri (müdafiə üsulu) tətbiq edilir. Şəxsi qeyri-əmlak xarakterli müəlliflik hüquq
ları pozulduqda isə hüquqların pozulmasınadək mövcud olan vəziyyətin 
bərpa edilməsi, hüquqları pozan hərəkətlərin qarşısının alınması və digər 
müdafiə üsullarından istifadə olunur.

Müəlliflik hüquqlarından hər biri xüsusi məzmuna malikdir. Gəlin, onlara ay
rı-ayrılıqda çox da geniş olmayan mülki-hüquqi xarakteristika verək.

§ 7. Müəllifin şəxsi qeyri-əmlak hüquqları

Müəlliflik
hüququ

Müəlliflik hüququ müəllifin malik olduğu şəxsi qeyri-əmlak 
hüquqlarından biridir. Ona görə də şəxsi qeyri-əmlak hü
quqlarını xarakterizə edən əlamətlər bu hüquqa da aiddir. 

Belə ki, müəlliflik hüququ müəllifin şəxsiyyətindən ayrılmaz olub, özgəninkiləş- 
dirilmir. O, hər hansı hüquqi fakt əsasında, o cümlədən müəlliflik müqaviləsi 
və ya vərəsəlik əsasında başqa şəxslərə verilmir.

Mübahisəsiz olaraq göstərə bilərik ki, müəlliflik hüququ müəllifin vacib, 
əsas və başlıca şəxsi hüququ sayılır. Bu, onunla izah edilir ki, müəllifin 
həm şəxsi qeyri-əmlak xarakterli, həm də əmlak xarakterli hüquqları məhz 
müəlliflik hüququndan törəyir. Şəxs yalnız əsərin müəllifi kimi tanındıqda, yəni 
əsərə müəlliflik hüququ əldə etdikdən sonra onun üçün şəxsi qeyri-əmlak və 
əmlak hüquqları yarana bilər. O, əsərin müəllifi kimi tanınmazsa, həmin hü
quqların əmələ gəlməsini təsəvvür etmək qeyri-mümkündür.

Müəlliflik hüququ dedikdə, şəxsin öz yaratdığı əsərin müəllifi kimi ta
nınmaq hüququ (imkanı) başa düşülür. Bu hüquqa əsasən şəxs yaratdığı 
əsərin müəllifi sayılır və hesab edilir.

Müəlliflik hüququ belə bir faktı təsdiq edir ki, müəyyən şəxs müvafiq əsərin 
əsl və həqiqi yaradıcısıdır. Buna görə də belə şəxs əsərin müəllifi adlanmaq 
hüququna malikdir.

Əsərin müəllifi kimi tanınmaq hüququ (müəlliflik hüququ) nə vaxt yaranır? 
Müəlliflik qanunvericiliyi bu suala dəqiq cavab verir2: əsərin müəllifi kimi ta-

' Hüquq ədəbiyyatı səhifələrində belə bir fikrə rast gəlirik ki, müəllifin şəxsi qeyri-əmlak hüquqları 
müddətsiz hüquqlardır (Основные институты гражданского права зарубежных стран. M ., I999, с. 
430). Söz yox ki, bu, düzgün olmayan fikirdir. Məsələ burasındadır ki, şəxsi qeyri-əmlak hüquqları 
müəllifin ölümü ilə ləğv edilir və vərəsəlik qaydasında keçmir. M üəllifin şəxsi qeyri-əmlak hüquqları 
yalnız müddətsiz olaraq qorunur.

'  «M üəlliflik hüququ və əlaqəli hüquqlar haqqında» qanunun 25-ci maddəsi.

nınmaq hüququ (müəlliflik hüququ) əsərin yaradılması faktı ilə yaranır.
Əsər yaradıldığı andan dərhal müəlliflik hüququ da əmələ gəlir.

Əsərin müəllifi kimi tanınmaq hüququnun (müəlliflik hüququnun) yaranması 
üçün tələb edilmir ki, əsər hər hansı bir orqanda qeydə alınsın və ya hər hansı 
başqa üsullarla rəsmiləşdirilsin. Azərbaycan Respublikasının müəlliflik qanun
vericiliyi şəxsin əsərin qeydə alınmasından və ya digər rəsmiləşdirilmə 
üsulundan asılı olmadan müəllif kimi tanınması prinsipindən çıxış edir1. 
Fransanın və bir sıra xarici ölkələrin müasir müəlliflik qanunvericiliyi də analoji 
prinsipi müəyyənləşdirir2. Amma bəzi ölkələrin qanunvericiliyi depozitə qoy
ma, qeydiyyata götürmə, müəlliflik hüququnu qoruma nişanından istifa
də etmək kimi rəsmiləşdirmə üsullarının yerinə yetirilməsini tələb edir.

Əsərin müəllifi kimi tanınmaq hüququ (müəlliflik hüququ) subyektiv müəllif
lik hüquqlarından (müəllifin malik olduğu subyektiv hüquqlardan) biridir. Əsərin 
yaradılması faktı ilə müəlliflə əhatə dairəsi bilinməyən qeyri-məhdud saylı 
şəxslər («hamı və hər kəs») arasında əsər barəsində mütləq xarakterli müəl
liflik hüquq münasibəti əmələ gəlir. Subyektiv müəlliflik hüququ həmin mü
nasibətin elementlərindən biri olub, özündə bir neçə hüququ (səlahiyyəti, hü
quqi imkanı) birləşdirir. Bu hüquqlar əsərin müəllifi kimi tanınmaq hüququ (mü
əlliflik hüququ) kimi əsas və həlledici səlahiyyətin vasitəsi ilə «sementlənir»3. 
Mütləq hüquq münasibəti çərçivəsində mövcud olduğuna görə əsərin müəllifi 
kimi tanınmaq hüququ (müəlliflik hüququ) mütləq hüquqlar növünə aid edilir. 
Məhz bu səbəbdən əhatə dairəsi bilinməyən qeyri-məhdud saylı borclu şəxs
lər (müəllifi əhatə edən «hamı və hər kəs») əsərin müəllifi kimi tanınmaq hü
ququnu pozan hər hansı hərəkətdən (o cümlədən plagiatlıqdan, yəni «ədəbi» 
oğurluqdan və özgə müəllifliyini mənimsəməkdən, müəllifliyi inkar etməkdən 
və s.) çəkinməlidir (passiv funksiya, passiv vəzifə).

Əsərin müəllifi kimi tanınmaq hüququ (müəlliflik hüququ) əsəri yaradan şəx
sin bütün həyatı (ömrü) boyu qüvvədə olur. Şəxsi xarakterli hüquq olduğu
na görə bu hüquq müəllifin ölümündən sonra vərəsəlik qaydasında onun 
vərəsələrinə keçmir və buna görə də ləğv edilir. Belə ki, əgər hüququn daşı
yıcısı olan şəxs ölərsə və həmin hüquq vərəsəlik üzrə keçmirsə, hökmən ləğv 
edilməlidir. Subyektsiz hüququn mövcudluğundan danışmaq sadəcə olaraq 
məntiqsizlikdir. Bu, izaha ehtiyacı olmayan məlum məsələdir. Buna görə hü
quq ədəbiyyatı səhifələrində söylənilən belə bir fikir həqiqətdən uzaqdır ki, gu
ya əsərin müəllifi kimi tanınmaq hüququ (müəlliflik hüququ) müddətsizdir, əbə
di və həmişəlik mövcud olur, hər hansı müddətlə məhdudlaşdırılmır4. Hesab 
edirik ki, həmin fikri söyləyən müəlliflər məsələnin mahiyyətinə varmayaraq 
onu qarışdırırlar. Məsələ burasındadır ki, əsərin müəllifi kimi tanınmaq hüququ

1 «M üəlliflik  hüququ və əlaqəli hüquqlar haqqında» qanunun 1-ci maddəsi.
2 Д ю м а P. Литературная и художественная собственность. Авторское право Франции М ., 

1989. с. 10.
J Иоффе О С. Советское гражданское право. Курс лекций. Часть 3. Л ., 1965, с. 37.
4 Основные институты гражданского права зарубежных стран. М ., 1999, с. 430. Камышев В.Г. 

Издательский договор на литературное произведение М ., 1969, с. 7; Никитина М .И . Авторское 
право на произведение науки, литературы и искусства, Казань, 1972, с. 64.

Müəllifin 
ad hüququ

(müəlliflik hüququ) yox, hüquqi fakt kimi müəlliflik müddətlə məhdudlaşdı
rılmır (yəni müddətsizdir), əbədi olub, həmişəlikdir. Başqa sözlə desək, müd- 
dətsiz, əbədi və həmişəlik olan belə bir hüquqi faktdır ki, əsərin yaradıcısı olan 
şəxs həmin əsərin müəllifidir. Buna görə əsərə müəlliflik faktı müəllifin ölü
mündən sonra da mövcud olmaqda davam edir. Məhz bu səbəbdən müasir 
dövrdə böyük və ölməz Nizaminin XII əsrdə yaratdığı əsərlərə müəllifliyi hüqu
qi fakt kimi tanınır. Müəlliflik hüquq doktrinasında (elmində) bir sıra alimlər mə
sələyə məhz bu cür yanaşırlar1.

Əsərin müəllifi kimi tanınmaq hüququ (müəlliflik hüququ) yalnız müddətlə 
məhdudlaşdırılmadan (müddətsiz) qorunur.

Ad hüququ müəllifin şəxsi qeyri-əmlak hüquqlarına aid olan 
hüquqdur. Buna görə həmin hüquq müəllifin şəxsiyyətindən 
ayrılmaz olub, özgəninkiləşdirilmir və hər hansı şəxsə veril

mir. O, nə vərəsəliyin, nə də müəllif müqaviləsinin predmeti (obyekti) ola 
bilər. Həmin hüquq əsərin özünün yaranma faktından əmələ gəlir, müəllifin 
ömrü (həyatı) boyu qüvvədə olur, müəllifin ölümündən sonra isə vərəsəliyin 
predmeti olmadığına görə ləğv edilir.

Müəllifin ad hüququ müəlliflik hüququ (əsərin müəllifi kimi tanınmaq hüqu
qu) ilə sıx surətdə bağlıdır). Onlar qarşılıqlı əlaqədə olub, bir-birinə həddən zi- 
yadə «qohum» sayılan hüquqlardır. Lakin bunlara baxmayaraq müəllifin ad 
hüququ törəmə yox, müstəqil hüquqdur. Bir-birinə nə qədər yaxın olsalar 
da, onlar arasında fərqli cəhət də vardır.

Fərqli cəhət ondan ibarətdir ki, yaradıcı şəxs həm açıqlanmış, həm də açıq
lanmamış əsərin müəllifi kimi tanınmaq hüququna malikdir. Bu isə o deməkdir 
ki, həmin hüquq əsərin açıqlanıb-açıqlanmamasından, istifadə olunub-olun
mamasından asılı deyil. Ad hüququna gəldikdə isə qeyd edə bilərik ki, bu hü
quq əsərin açıqlanmasından və istifadə olunmasından asılıdır. Belə ki, 
həmin hüquq əsər yalnız açıqlandığı və ondan istifadə olunduğu hallarda hə
yata keçirilə bilər. Nə qədər ki, əsər açıqlanmamışdır, müəllifin ad hüququnun 
həyata keçirilməsindən söhbət gedə bilməz. Məlum məsələdir ki, açıqlanana 
kimi əsərə auditoriyanın necə deyərlər, «əli çatmır» və buna görə əsərin müəl
lifinin adını müəyyənləşdirmək mümkün olmur. Yalnız əsər açıqlandıqdan son
ra onu yaradan şəxsin adı auditoriyaya məlum olur.

Digər tərəfdən, ad hüququnun müəllifin müstəqil şəxsi qeyri-əmlak hüququ 
olması həm də onunla təsdiqlənir ki, bu hüquq əsərin müəllifi kimi tanınmaq 
hüququnun (müəlliflik hüququnun) pozulmasından asılı olmayaraq pozula bi
lər. Elə hallar yaranır ki, əsərin müəllifi kimi tanınmaq hüququna (müəlliflik hü
ququna) toxunulmur, amma müəllifin ad hüququ pozulur. Məsələn, nəşriyyat 
müəyyən şəxsi dərc edilmiş əsərin müəllifi kimi tanıyır, lakin müəllifin iradəsi 
ziddinə olaraq dərc olunmuş əsərdə onun əsl və həqiqi adını yox, təxəllüsünü 
göstərir. Başqa bir misalda əsəri yaradan şəxsin müəlliflik hüququnu tanıyan 
və onu inkar etməyən nəşriyyat dərc olunmuş əsərdə müəllifin adını (təxəllü

' Сергеев А.П. Право интеллектуальной собственности в Российской Федерации. Учебник М.,
I999, с. 201.

sünü) göstərmir.
Müəllifin ad hüququ qeyri-əmlak (qeyri-iqtisadi) xarakterli məzmuna 

malikdir. Onun məzmunu qanunda birbaşa müəyyən edilir1.
Müəllifin ad hüququ dedikdə, yaratdığı əsərdən öz adı ilə, təxəllüslə, 

yaxud anonim istifadə etmək və ya bu cür istifadəyə icazə vermək səla
hiyyəti (hüquqi imkanı) başa düşülür.

Qanunun ad hüququna verdiyi leqal anlayışdan müəyyən olunur ki, müəllif 
malik olduğu ad hüququnu üç üsulla həyata keçirə bilər. Həmin üsullara aid
dir:

•  müəllifin əsərdə öz həqiqi adını göstərməsi;
•müəllifin əsərdə təxəllüsünü göstərməsi;
•  əsər müəllifinin adının anonim saxlanılması.
Göstərilən üsulların hansından istifadə etmək hüququ yalnız müəllifə məx

susdur. Bu məsələ ancaq müəllifin iradəsi ilə həll edilir. Məsələn, əsərdə öz 
təxəllüsünü göstərmək niyyətində olarsa, müəllifi məcbur etmək olmaz ki, o, 
əsərdə öz həqiqi adını göstərsin. Əgər müəllif əsərdə adını göstərmək istəmə
dikdə onu vadar etmək olmaz ki, o, əsəri təxəllüsü ilə və ya öz adı ilə dərc et
dirsin. Əgər müəllif əsərini öz adı ilə və ya təxəllüslə dərc etdirmək arzusunda- 
dırsa, zorla boynuna qoymaq olmaz ki, o, əsəri ad göstərmədən (adsız) dərc 
etdirsin və s.

Əsərdə öz həqiqi adını göstərmək üsulunun mahiyyəti ondan ibarətdir 
ki, müəllif bu üsulla əsərini öz adı ilə açıqlayır (dərc etdirir, kütləvi nümayiş et
dirir, efirə verir, kütləvi ifa olunur və s.), əsərdən istifadə edir və ya bu cür isti
fadəyə icazə verir. Məsələn, müəllif nəşriyyata icazə verir ki, o, əsəri müəllifin 
həqiqi adını göstərməklə dərc (nəşr) etdirsin və s. Həmin üsulun köməyi və 
vasitəsi ilə müəllif əsərə olan müəllifliyini ifadə etmiş olur. Belə ifadə etmənin 
qaydasını müəllif özü müəyyənləşdirir.

Müəllif hər şeydən əvvəl, əsərə olan öz müəllifliyini tam ifadə edə bilər. 
Tam ifadə etmə dedikdə, əsərdə müəllifin öz xüsusi mənada adını və so
yadını göstərməsi başa düşülür. Məsələn, İsayev Əli Cəfər oğlu və s.

Müəllif öz istəyi ilə əsərə olan müəllifliyini qısaldılmış şəkildə də ifadə edə 
bilər. Qısaldılmış şəkildə ifadə etmə dedikdə, müəllifin əsərdə yalnız öz so
yadını və adını göstərməsi başa düşülür. Məsələn, İsayev Əli və s.

Müəllifin əsərə olan müəllifliyini daha qısaldılmış şəkildə ifadəsi mümkün 
olan məsələdir. Müəlliflik qanunvericiliyi bu barədə hər hansı məhdudiyyət nə
zərdə tutmur. Daha qısaldılmış şəkildə ifadə etmə dedikdə, müəllifin əsərdə 
yalnız öz soyadını və inisialını (ad və ata adının baş hərflərini) göstərməsi ba
şa düşülür. Məsələn, İsayev Ə.C. və s.

Müəllifin adı müəlliflik prezumpsiyası ilə bağlıdır. Müəlliflik prezumpsiyası- 
na görə, əgər digər sübutlar yoxdursa, (yəni əksi sübut edilənə kimi), əsərə 
müəlliflik adı altında açıqlanmış (göstərilmiş) şəklə məxsusdur2. Əsərdə adını 
göstərilmə faktı onu ifadə edir ki, əksi sübut edilənə kimi, əsərə müəlliflik hə

' «M üəlliflik  hüququ və əlaqəli hüquqlar haqqında» qanunun 14-cü maddəsinin «b» bəndi. 
: «M üəlliflik  hüququ və əlaqəli hüquqlar haqqında» qanunun 8-ci maddəsinin l-ci bəndi.

min əsərdə adı göstərilmiş şəxsə məxsusdur. Bu, yəni müəllifin öz adını 
göstərməsi isə mübahisə hallarında əsərə müəllifliyi müəyyənləşdirməyi asan
laşdırır. Müəlliflik prezumpsiyası haqqında qayda ədəbi-bədii əsərlərin qorun
ması barədə Bern konvensiyasından iqtibas olunmuşdur1. Bu konvensiyanın 
15-ci maddəsinin 1-ci bəndi müəlliflik prezumpsiyasından çıxış edir.

Əsərdə təxəllüsü göstərmək üsulunun mahiyyəti ondan ibarətdir ki, bu 
üsulla müəllif əsəri açıqlayır, əsərdən istifadə edir və ya bu cür istifadəyə ica
zə verir. Məsələn, müəllif yazdığı əsəri təxəllüslə dərc etdirir və s. Təxəllüsün 
hər hansı orqanda qeydiyyata alınması tələb edilmir.

Təxəllüs dedikdə, müəllifin özünün uydurduğu şərti ad başa düşülür. Özü
nə təxəllüs seçməklə müəllif həqiqi adını saxlayır. Müəllif sərbəst və müstəqil 
surətdə özünə təxəllüs seçə bilər. Bu, onun hüququdur.

Müəllifin hansı səbəbə görə özünə məhz belə təxəllüs seçməsi bir sirr və 
müəmma olaraq qala bilər. Təxəllüsün arxasında hansı şəxsin dayanması, əl
bəttə, auditoriyaya məlum olmaya da bilər. Bir sıra görkəmli şəxsiyyətlər tarix
də öz təxəllüsləri ilə tanınmış və məşhur olmuşlar. Məsələn, «Hophopnamə»
M.Ə.Sabirin, M.Qorki A.M.Peşkovun, Nizami Gəncəvi Qiyas İlyas oğlunun və 
s. təxəllüsü olmuşdur.

Təxəllüslə dərc edilən əsərə müəllifliyin müəyyən edilməsi barədə mübahi
sə yarana bilər. Müəllifin təxəllüsünün onun şəxsiyyətini şübhə altında qoyma
dığı (onun şəxsiyyətinə şübhə yaratmadığı) hallarda, mübahisəli məsələni həll 
etmək asan olub, hər hansı çətinlik törətmir. Müəllifin təxəllüsünün onun 
şəxsiyyətini şübhə altına qoymaması dedikdə, müəllifin müntəzəm surətdə 
hamılıqla tanınan və qəbul edilən eyni bir təxəllüslə çıxış etməsi başa düşülür. 
Məsələ burasındadır ki, qanun müəlliflik prezumpsiyasını bu hala da, yəni mü
əllifin təxəllüsünün onun şəxsiyyətini şübhə altına qoymadığı hala da şamil 
edir2. Analoji mövqedən Bern konvensiyası da çıxış edir3. Bu mövqeyə görə, 
əgər digər sübutlar yoxdursa (əksi sübut edilənə kimi), əsərə müəlliflik təxəllü
sü əsərdə göstərilmiş şəxsə məxsusdur.

Əsərin təxəllüslə dərc edildiyi digər hallarda (belə hallarda müəllifin təxəllü
sü onun şəxsiyyətini şübhə altına qoyur) isə əsərdə adı göstərilən naşir müəlli
fin nümayəndəsi sayılır və qanuni (məcburi) nümayəndəlik əmələ gəlir. 
Nümayəndə kimi o, bir tərəfdən müəllifin hüquqlarını həyata keçirir, digər tə
rəfdən həmin hüquqları qoruyur, pozulduqda isə onları müdafiə edir. Müəllif 
əgər öz şəxsiyyətini açarsa və əsərə müəllifliyini auditoriyaya bildirərsə (elan 
edərsə), onda qanuni nümayəndəlik ləğv edilir4.

Təxəllüslə dərc edilən əsərə müəlliflik faktı ilə bağlı olaraq mübahisə yara
na bilər. Belə hallarda sübutların (şahid ifadələrini, əsərin əlyazmasını və digər 
yazılı sübutların) təqdim edilməsi tələb olunur, ilk növbədə, nəşriyyatla (naşir

' Международные конвенции об авторском праве. Комментарий/Под ред. Э.П.Гаврилова. М .,
1982, с. ! 08.

2 «M üəlliflik hüququ və əlaqəli hüquqlar haqqında» qanunun 8-ci maddəsinin 3-cü bəndi.
3 Международные конвенции об авторском праве. Комментарий/Под ред. Э.П.Гаврилова. М „  

I982, с. 109 (15-ci maddənin l-ci bəndi).
4 «M üəlliflik hüququ və əlaqəli hüquqlar haqqında» qanunun 8-ci maddəsinin 3-cü bəndi.

lə) müəllif arasında bağlanan müəllif müqaviləsi təqdim edilməlidir. Məsələ bu
rasındadır ki, əsər təxəllüslə dərc edilsə də, müəllif müqaviləsində müəllifin 
həqiqi (əsl) adı göstərilir.

Təxəllüs toxunulmazdır. Müəllifin razılığı olmadan ona hər hansı dəyişiklik 
etmək olmaz. Digər tərəfdən təxəllüsün təhrif olunmasına yol verilmir. Mü
əllifin razılığı olmadan həm də təxəllüsü açıqlamaq olmaz. Təxəllüsün icazə
siz açıqlanması xüsusi xarakterli hüquq pozuntusunun yaranmasına səbəb 
olur. Belə hallarda rəsmi surətdə üzr istəmə, mənəvi zərərin əvəzinin ödənil
məsi və digər müdafiə üsullarından istifadə oluna bilər. Yalnız məhkəmənin tə
ləbi ilə təxəllüsün müəllifin razılığı olmadan açıqlanması mümkündür. Belə ki, 
hər hansı mətbuat orqanında (qəzetdə, jurnalda və s.) müəyyən şəxs barəsin
də böhtan və ya təhqir xarakterli məqalə dərc edilir. Məqalə ilə bağlı olaraq 
məhkəmədə işə baxılır. Bu işlə əlaqədar olaraq məhkəmə təxəllüsün açıqlan
masını redaksiyadan tələb edə bilər. Redaksiya isə müəllifin razılığı olmadan tə
xəllüsü açıqlamalıdır. Qalan digər hallarda isə o, bunu etməyə borclu deyildir.

Müəllif təxəllüsünü dəyişə, ondan imtina və əsəri öz həqiqi adı ilə dərc edə 
bilər. Müəllifin bunlara hüququ vardır.

Təxəllüs yalnız əsərə müəllifliyi ifadə etmək üçün istifadə olunan şərti addır, 
habelə əsərə ad hüququnu həyata keçirmək məqsədi ilə tətbiq olunan üsul
dur. Məhz bu səbəbdən müəllif şəxsi, əmək, işgüzar, ailə-məişət və hüquq 
münasibətlərində, bir sözlə, bütün ictimai münasibətlərdə təxəllüslə yox, öz 
həqiqi adından çıxış edir. Pretenziyalar, iddia ərizələri, məhkəmə sənədləri və 
digər rəsmi sənədlər təxəllüslə yox, müəllifin adı göstərilməklə tərtib edilir.

Əsər müəllifinin anonim1 saxlanılması üsulunun mahiyyəti ondan iba
rətdir ki, müəllif ad və təxəllüs göstərilmədən əsəri açıqlayır, əsərdən istifadə 
edir və ya bu cür istifadəyə razılıq verir. Müəllifin adı və ya təxəllüsü göstəril
məyən əsər anonim əsərdir. Anonim əsərə misal olaraq əsərdə yalnız müəlli
fin inisialı göstərilən (məsələn, yuxarıdakı misalda Ə.C.) əsəri, qəzet və jurnal
ların ön (qabaq) məqalələrini, məlumat kitablarındakı məqalələri və s. göstər
mək olar. Bu növ əsərin müəllifi öz həqiqi adını gizlədir, xəlvətcə (gizlincə) 
saxlayır, yaratdığı əsəri öz adı ilə bağlamaq istəmir. Lakin bu, o demək deyildir 
ki, şəxs əsərin müəllifi kimi tanınmaq hüququndan (müəlliflik hüququndan) im
tina edir, müəlliflikdən boyun qaçırır. Əksinə, o, bütün müəlliflik hüquqlarını, o 
cümlədən əsərin müəllifi kimi tanınmaq hüququnu saxlayır və onlardan ümumi 
qaydada istifadə edə bilər.

Amma əsas və başlıca məsələ müəllifin hüquqlarının həyata keçirilməsin
dən və qorunmasından, dərc olunmuş anonim əsərə müəllifliyi sübut etmək
dən ibarətdir. Bu məsələ qanuni (məcburi) nümayəndəlik institutunun va
sitə və köməyi ilə həll edilir. Belə ki, əsəri anonim dərc edən naşir (nəşriyyat) 
müəllifin qanuni (məcburi) nümayəndəsi kimi çıxış edir2. Məhz naşir müəlli
fin hüquqlarını qoruyur və həyata keçirir. Naşir həm də dərc olunmuş anonim 
əsərə müəllifliyi təsdiq edir. Belə ki, bir qayda olaraq, əsərin müəllifinin həqiqi

1 Anonim sözü yunanca «anonumos» ifadəsindən olub «adsız» mənasım ifadə edir.
2 «M üəlliflik hüququ və əlaqəli hüquqlar haqqında» qanunun 8-ci maddəsinin 3-cü bəndi

adı ona məlum olur.
Naşir dərc olunmuş anonim əsərin müəllifinin həqiqi adını açıqlamağa borc

lu deyildir. Yalnız o, icraatında böhtan və ya təhqirə aid iş olan məhkəmənin 
tələbi ilə müəllifin adını açıqlaya bilər.

Hər şeydən əvvəl, qeyd edək ki, barəsində danışaca- 
,.h^ - n>n> ğımız hüquq Azərbaycan Respublikasının müəlliflik

(şo rə ını) mu a iə qanunvericiliyində düzgün olmayaraq «şöhrətinə hör- 
uququ mət edilməsi hüququ» adı altında* 1 nəzərdə tutulur ki,

bu ad həmin hüququn mahiyyətini və məzmununu dəqiq əks etdirmir. Məsələ 
burasındadır ki, Bern konvensiyasında, habelə bir sıra Qərbi Avropa dövlətləri
nin və Rusiya Federasiyasının müəlliflik qanunvericiliyində göstərilən hüquq 
«müəllifin reputasiyasını müdafiə hüququ» termini ilə əhatə olunur. «Reputasi
ya» ifadəsi isə Azərbaycan dilinə «ad-san», «şöhrət» kimi tərcümə edilir2. Bu
na görə göstərilən hüququ ifadə etməyin və adlandırmağın ən düzgün və mü
nasib variantı məhz «müəllifin ad-sanını (şöhrətini) müdafiə hüququ» anlayı
şından ibarətdir. Bu anlayışdan istifadə dəbdə olmasa da, hər halda o, göstəri
lən hüququn məna və məzmununu daha dəqiq ifadə edir. Yeri gəlmişkən 
qeyd edək ki, sovet dövrünün mülki qanunvericiliyində göstərdiyimiz hüquq 
əsərə toxunulmazlıq hüququ adlanırdı. Azərbaycan SSR-in 1964-cü il Mülki 
Məcəlləsinin 477-ci maddəsində əsərə toxunulmazlıq hüququ müəllifin malik 
olduğu əsas hüquqlardan biri kimi nəzərdə tutulurdu.

Bəzi müasir müəlliflər əsərə toxunulmazlıq hüququ anlayışından istifadə et
məyə üstünlük verirlər3. Bu anlayış bir sıra xarici ölkələrin, məsələn, Fransa
nın da müəlliflik hüququnda işlədilir4.

Ad-sanını (şöhrətini) müdafiə hüququ müəllifə verilən elə bir hüquqi 
imkandır ki, bunun nəticəsində o, öz yaratdığı əsəri mənaca dəyişmək
dən, təhrif olunmaqdan və ya hər hansı digər formada yenidən işlənmək
dən, həmçinin şərəf və ləyaqətinə zərər vura bilən hər hansı hərəkətdən
qoruyur.

Müəllifin ad-sanını (şöhrətini) müdafiə hüququ iki əsas səlahiyyətdən (hü
quqi imkandan) ibarətdir. Onlara aiddir:

•  qadağan etmək səlahiyyəti (neqativ hüquqi imkanı);
• icazə vermək səlahiyyəti (pozitiv hüquqi imkanı).
Qadağan etmək səlahiyyətinin mahiyyəti ondan ibarətdir ki, müəllif əsərə 

kimsə tərəfindən hər hansı dəyişiklik olunmasını yasaq etmək hüququna (im
kanına) malikdir. Əsər nəşr edildikdə (dərc edildikdə), kütlə qarşısında açıq ifa 
olunduqda və ya digər üsulla istifadə edildikdə həm əsərin özünə, həm də 
onun adına və ya müəllifin adının ifadə olunmasına hər hansı dəyişiklik edil
məsi qadağan edilir. Heç kəsin ixtiyarı çatmır ki, tamlığını və bütövlüyünü po
zaraq əsərin həcmini qısaltsın, onun ayrı-ayrı bölmə və fəsillərini dəyişdirsin

1 «Müəlliflik hüququ və əlaqəli hüquqlar haqqında» qanunun 14-cü maddəsinin 1-ci bəndinin «v») 
yarımbəndi.

: Rusca-azərbaycanca lüğət (düzəldilmiş və artırılmış üçüncü nəşri). 111 cild. Bakı, 1978, s. 88.
1 Гуев А Н . Гражданское право. Учебник. Том 3. М ., 2003, с. 179.

Основные институты гражданского права зарубежных стран. М ., 1999, с. 430.

və ya əvəz etsin və s. Dəyişiklik və əlavələr yüksək peşəkar səviyyədə edilsə 
və əsərin məziyyətini (dəyərini) yaxşılaşdırsa (artırsa) belə, heç kəsin belə hə
rəkətlər etmək hüququ yoxdur.

Bunlardan əlavə, əsər nəşr edilən (dərc olunan) zaman heç kəsin hüququ 
yoxdur ki, ona illüstrasiyalar, müqəddimələr, yəni ön sözlər, proloq, son sözlə
ri (epiloq), kommentariya (izah, təfsir) və ya hər hansı izahlar əlavə etsin. Bu 
cür hərəkətlər qadağan edilir1. Müəllif ithafını (həsr etməsini), annotasiyanı, 
epiqrafı və digər elementləri əsərdən çıxartmaq və ya onları dəyişdirmək ol
maz. Bir sözlə, müəllifin qadağan etmək səlahiyyəti əsərin məzmununu 
təşkil edən bütün elementlərə şamil edilir.

İcazə vermək səlahiyyətinin isə mahiyyəti ondan ibarətdir ki, müəllifin 
razılığı ilə əsərə istənilən dəyişiklik və əlavələr edilə bilər. Əsər nəşr edildikdə, 
kütlə qarşısında açıq ifa olunduqda və ya digər yolla istifadə edildikdə müəllifin 
razılığı ilə həm əsərin özünə, həm də onun adına və ya müəllifin adının ifadə 
olunmasına (öz həqiqi adı ilə və ya təxəllüslə və ya adsız) hər hansı dəyişiklik 
etmək mümkündür. Bunlardan əlavə, əsər nəşr edilərkən əgər müəllif razılıq 
verərsə, ona illüstrasiyalar, müqəddimələr, son sözlər, təfsirlər və ya hansı 
izahlar əlavə etmək olar. Hətta redaktə və digər düzəlişlərə, redaksiya kom- 
mentariyalarına, habelə əsərin əlyazmasına edilən dəyişikliklər yalnız müəllifin 
razılığı ilə yol verilə bilər.

Əsər həm də müəllifin şərəf və ləyaqətinə zərər vura bilən digər hərə
kətlərdən müdafiə edilməlidir. Bu cür hərəkətlər hər şeydən əvvəl, müəllifə 
qeyri-əmlak (mənəvi) zərəri vurur və onun qeyri-maddi sferasına toxunur. Mə
sələn, şəxs qəzetdə dərc olunan məqalədə ədəbsiz formada göstərir ki, müəl
lif guya özgəsinin müəllifliyini mənimsəyərək plagiatlığa (ədəbi oğruluğa) yol 
vermişdir. Başqa bir misalda müəllifin ayağına yazırlar ki, guya o, əsəri yarat
maqla bağlı olaraq hər hansı çirkin hərəkət etmişdir və s. Müəllifin adından rek
lam-kommersiya məqsədləri üçün qadağan olunmuş (yol verilməyən) istifadə 
halı da onun şərəf və ləyaqətinə zərər vura bilən hərəkətlərə misal ola bilər.

Ad-sanını (şöhrətini) müdafiə hüququ müəllifin malik olduğu şəxsi qeyri-əm
lak hüquqlarının növlərindən biridir. Buna görə də şəxsi qeyri-əmlak hüquqlarını 
xarakterizə edən əlamətlər bu hüquqa da aid olunmalıdır. Amma məsələ bura
sındadır ki, müəllifin ad-sanını (şöhrətini) müdafiə hüququnun (əsərinə toxunul
mazlıq hüququnun) başqa şəxslərə verilib-verilməməsinə müəlliflik hüquq dokt
rinasında (elmində) alimlərin münasibəti birmənalı deyil. Bu məsələ xeyli müd
dətdir ki, mübahisə predmetinə çevrilmişdir. Belə ki, bir qrup alimin fikrinə görə, 
göstərilən hüququn başqa şəxslərə verilməsi mümkündür. Onlar öz fikirlərini 
bununla əsaslandırırlar ki, göstərilən hüquq onun başqa şəxslərə verilməsinə 
mane ola biləcək qədər müəllifin şəxsiyyəti ilə möhkəm bağlı deyil.

İkinci qrup alimlər isə göstərirlər ki, həmin hüquq müəllifin şəxsiyyətindən

' Həmin hərəkətlərin qadağan edilməsi barədə Azərbaycan SSR-in 1964-cü il Mülki Məcəlləsinin 
478-ci maddəsində birbaşa göstəriş nəzərdə tutulmuşdu.

: Каботов В.А. Советское авторское право на произведения изобразительного искусства 
(авторсф. кан.дис.). М ., 1954, с. 4; Никитина М.И. Авторское право на произведения науки, 
литературы и исскуства. Казань, 1982, с. 75.

ayrılmaz olub, özgəninkiləşdirilmir və buna görə də o, nə müqavilə, nə vərəsə
lik, nə də başqa hər hansı əsasa görə verilir1.

Məhz ikinci qrup alimlərin mövqeyi həqiqətə daha yaxındır. Belə ki, müəlli
fin şəxsiyyətindən ayrılmaz olan hüququ vərəsəlik qaydasında vərəsələrə ver
mək mümkün deyil. Düzdür, vərəsələr müəllifin ölümündən sonra əsərin toxu
nulmazlığını qoruya, əsərin toxunulmazlığı pozulduqda isə müdafiə edə bilər
lər. Qanun onlara belə səlahiyyət verir: müəllifin vərəsələri onun ölümündən 
sonra şəxsi qeyri-əmlak hüquqlarının, o cümlədən əsərə toxunulmazlıq hüqu
qunun qorunmasını (müdafiəsini) həyata keçirə bilərlər2. Məhz vərəsələrə mü
əllifin əsərinə olan toxunulmazlıq hüququnun (ad-sanını müdafiə etmək 
hüququnun) özü yox, həmin hüquq pozulduqda müdafiəni (qorumağı) 
həyata keçirmək səlahiyyəti keçir. Digər tərəfdən müəllifin şərəf və ləyaqəti
nin müdafiəsinə onun ölümündən sonra da yol verilir (MM-in 23-cü maddəsi
nin 1-ci bəndi).

Açıqlamaq Qanun açıqlamaq hüququnu müəllifin malik olduğu şəxsi 
hüququ qeyri-əmlak hüquqları növünə aid edir. Bu hüququn əsas 

xüsusiyyəti hüquq ədəbiyyatında haqlı olaraq göstərildiyi 
kimi, özündə həm şəxsi qeyri-əmlak, həm də əmlak elementlərini birləş
dirməkdən ibarətdir. Belə ki, açıqlamaq hüququnun nə iqtisadi qiyməti, nə 
də əmlak məzmunu vardır. Bu baxımdan o, müəllifin şəxsi qeyri-əmlak hüqu
qu sayılır. Digər tərəfdən, açıqlamaq hüququ birbaşa müəllifin əmlak mənafe
yinə toxunur. Belə ki, həmin hüququn həyata keçirilməsi nəticəsində müəllif 
üçün maddi (əmlak) fayda əldə oluna bilər. Bu mənada açıqlamaq hüququ 
əmlak hüququ hesab edilir.

Açıqlamaq hüququ qanunla müəllifə verilən elə bir hüquqi imkandır 
ki, bu imkandan istifadə etməklə müxtəlif üsullarla (dərc etməklə, kütləvi 
nümayiş etdirməklə, kütləvi ifa olunmaqla, efirə verməklə və s.) o, yarat
dığı əsəri ilk dəfə olaraq kütləyə çatdırır, qeyri-müəyyən şəxslər dairəsi
nə bildirir və auditoriyaya yayır.

Müəllif açıqlamaq hüququnu müxtəlif üsulların (formaların) vasitə və kö
məyi ilə həyata keçirə bilər. Həmin üsullardan hansından istifadə edilməsi mə
sələsini yalnız müəllifin özü həll edir. Müəllif açıqlamaq üsulunu (formasını) öz 
istək və mülahizəsi ilə seçir. Bu, həm də onun yaratdığı əsərin növündən 
asılıdır. Məsələn, ədəbiyyat əsərinin müəllifi dərc etmək (nəşr etmək), kütləvi 
ifa etmək, efirə vermək və digər üsullarla onu açıqlaya bilər. Bunlardan əlavə, 
əsərin açıqlanma yeri və vaxtı da müəllifin özü tərəfindən müəyyən edir.

Bir qayda olaraq, yaratdığı əsəri müəllifin özü açıqlayır, yəni açıqlamaq hü
ququnu müəllifin özü həyata keçirir. Bununla belə, bu məsələ müəllifin razılığı 
ilə başqa şəxs tərəfindən də həll edə bilər.

Əsəri açıqlamaq iradəvi aktdır. Heç kəs iradəsi ziddinə olaraq müəllifi öz

1 Серебровский В.И. Вопросы авторского права. М ., 1956, с. 226-230; Гордон М.В. Советское 
авторское право. М ., 1955, с. 125; Комментарий к Гражданскому Кодексу РСФСР/Под ред. 
С.Н.Братусья, О.Н.Садикоеа. М ., 1982, с. 368; Гражданское право. Учебник. Том 1/Под ред. 
Е.А.Суханова. М ., 1998, с. 658.

: «M üəlliflik hüququ vo əlaqəli hüquqlar haqqında» qanunun 29-cu maddəsinin l-c i bəndi.

yaratdığı əsəri açıqlamağa məcbur edə bilməz. Əsəri açıqlamaq məsələsini 
yalnız və yalnız onun özü həll edə bilər. Xüsusilə belə bir məsələnin həlli mü
əllifin müstəsna hüququ sayılır ki, qeyri-müəyyən şəxslər dairəsinə (auditoriya
ya) və kütləyə çatdırmaq üçün əsərin hazır olması elan edilsin. Bir qayda ola
raq, tamamlanmış (başa çatdırılmış) əsərlər açıqlanaraq kütləyə (auditoriyaya) 
çatdırılır. Bununla belə, tamamlanmamış (başa çatdırılmamış) əsərlərin də 
açıqlanaraq kütləyə (auditoriyaya) çatdırılması mümkündür. Məsələn, tamam
lanmamış dram əsəri səhnədə tamaşaya qoyulur və ya rəssamın başa çatdırıl
mamış rəsm əsəri sərgidə nümayiş etdirilir və s.

Müəllifin açıqlamaq hüququ başqa şəxslərə keçə bilər. Bu cəhəti ilə o, mü
əllifin şəxsi qeyri-əmlak hüquqlarından fərqlənir. Xüsusən də bu hüquq vərə
səlik qaydasında keçir.

Əsəri dərc Əvvəlki qanunvericilik (Azərbaycan SSR-in 1964-cü il 
etdirmək hünunu müəllifin əsəri açıqlamaq hüququnu nəzərdə tut-

4 4 murdu. 1964 il Mülki Məcəlləsi (477-ci maddəsi) bu hü
ququn əvəzinə, əsəri dərc etdirmək hüququnu müəllifin malik olduğu hüquq
lardan biri kimi tanıyırdı. Əsəri dərc etdirmək hüququna əsəri buraxmaq (çap 
etmək) hüququ da deyilirdi.

Əsəri buraxmaq (çap etmək) hüququ dedikdə isə əsəri hər hansı üsulla 
(əsəri nəşr etdirməklə, kütlə qarşısında ifa etməklə, kütləyə göstərilməklə, ra
dio və ya televiziya ilə verilməklə və digər üsulla) qeyri-müəyyən şəxslər dai
rəsinə bildirmək imkanı başa düşülürdü (Azərbaycan SSR-in 1964-cü il MM-in 
475-ci maddəsi). Bu isə onu deməyə əsas verir ki, əvvəlki qanunvericilik mü
əllifin əsəri açıqlama hüququnu «əsəri dərc etdirmək hüququ» anlayışı ilə əha
tə etmişdi. Çünki məzmun baxımından onlar təxmini olaraq üst-üstə düşürlər.

Yeni müəlliflik qanunvericiliyinə görə isə müəllifin əsəri dərc etdirmək hüqu
qunun məzmunu xeyli dərəcədə dəyişmişdir. Düzdür, o, əvvəlki qanunverici
likdən fərqli olaraq, həmin hüququn adını müəllifin malik olduğu hüquqlar sıra
sında çəkmir. Müəlliflik qanunvericiliyi yalnız əsərin dərc edilməsini əsərin 
açıqlanması üsullarından (formalarından) biri kimi nəzərdə tutur. Burdan 
belə nəticə çıxarmaq mümkündür ki, müəllifin əsəri dərc etdirmək hüququ var- 
dır. Bu hüquq məzmunca müəyyən dərəcədə dəyişilməsinə (məhdudlaşdırıl- 
masına) baxmayaraq, müəllifin əsas və vacib şəxsi qeyri-əmlak hüquqlarından 
biri kimi qalmaqda davam edir.

Əsəri dərc etdirmək hüququ müəllifə verilən elə bir hüquqi imkandır 
ki, bu imkan əsasında o, kütlənin tələbatını ödəmək üçün əsəri dövriyyə
yə buraxır. Əsəri dərc etdirmək hüququ nəşr etdirmək üsulu ilə onu qeyri-mü- 
əyyən şəxslər dairəsinə (auditoriyaya) bildirmək imkanı deməkdir. Buna görə 
müəllifin yaratdığı əsəri öz yaxın qohumları və tanışları arasında oxuması əsə
rin dərc edilməsi hesab edilmir. Məsələ burasındadır ki, belə şəraitdə əsər küt
lənin (auditoriyanın) malı olmur. Əsər oxucuların tələbatını ödəyən çoxsaylı ti
rajla nəşr olunarsa, onda bu, əsərin dərc edilməsi deməkdir. Belə ki, əsərin 
nüsxələri kütlənin (auditoriyanın) istifadəsinə verilir və onun malı olur. Əsərin 
nüsxələri isə onun maddi daşıyıcılarıdır. Buna görə də əsəri dərc etdirmək hü
ququnun əsas məzmunu müəllifin öz yaratdığı əsərin maddi daşıyıcısını döv-

riyyəyə buraxmaq məsələsini müstəqil surətdə həll etməkdən ibarətdir.
Heç kəsin müəllifin iradəsi əleyhinə olaraq onun yaratdığı əsəri dərc etdir

mək səlahiyyəti yoxdur. Bu səlahiyyət yalnız müəllifə məxsusdur.
Müəllifin əsəri dərc etdirmək hüququ əsasən elm və ədəbiyyat əsərlərinə

aiddir.
İmtina lmtina hüququ müəllifin şəxsi qeyri-əmlak hüquqlarından biridir, 

hüauau Əwə,ki dövrün qanunvericiliyinə belə hüquq məlum deyildi. De- 
4 4 məli, bu, Azərbaycan Respublikasının müəlliflik qanunvericiliyində 

yeni hüquqdur. Belə hal isə xarici dövlətlərin qanunvericilik təcrübəsinə və ənə- 
nənəsinə uyğundur, imtina hüququnu bir sıra xarici ölkələrin (məsələn, Fransa, 
İsveçrə, Polşa, Almaniya və digər ölkələrin) müəlliflik hüququ da tanıyır1.

İmtina hüququ dedikdə, müəllifə verilən elə bir hüquqi imkan başa dü
şülür ki, bu imkan əsasında o, öz yaratdığı əsərin açıqlanması barədə 
əvvəllər çıxardığı qərarı ləğv edir. İmtina hüququ müəllifin öz əsərinin yayıl
masını dayandırmaq imkanı deməkdir.

Müəllif öz yaratdığı əsərin açıqlanması barədə əvvəllər qəbul etdiyi qərarı 
müxtəlif səbəblərə görə ləğv edə bilər. Müəlliflik qanunvericiliyi həmin səbəb
ləri göstərmir. Amma müəlliflik hüquq elmi (doktrinası) müəllifin imtina hüqu
qunu həyata keçirməsinə əsas olan bir sıra səbəblər müəyyən edir: müəllifin 
öz əsərini başqa üsulla açıqlamaq arzusunda olması; müəllifin baxışlarında və 
dünyagörüşündə köklü dəyişikliklər olması; xarici vəziyyətin dəyişməsi və s2. 
Amma bəzi ölkələrin məsələn, Polşanın müəlliflik qanunvericiliyi imtina hüqu
qunun həyata keçirilməsi üçün «ciddi əsasların olmasını» tələb edir3. Bizim öl
kə qanunvericiliyi isə belə tələb nəzərdə tutmur. Özü də müəllif əsərin açıqlan
masından imtina etməni əsaslandırmağa borclu deyildir. Bu isə o deməkdir ki, 
müəllifin özünün əvvəllər çıxardığı qərarını ləğv etməsinə əsas olan səbəblər 
imtina hüququnun həyata keçirilməsinin məcburi şərti deyildir.

Yalnız üç tələb müəllifin imtina hüququnu həyata keçirməsinin məcburi 
(labüd) şərti sayılır. Bu şərtlərə əməl olunduqda, imtina hüququ həyata keçi
rilmiş hesab edilir.

Birinci şərt ondan ibarətdir ki, müəllif istifadəçiyə dəyən zərərin əvəzini 
əldən çıxmış fayda da daxil olmaqla ödəməlidir. Belə ki, müəllifin öz imtina 
hüququnu həyata keçirməsi nəticəsində əsərdən istifadə edən şəxsin (istifa
dəçinin) mənafeyinə zərər vurula bilər. Məlum məsələdir ki, müəllif vurulan 
həmin zərərin əvəzini ödəməlidir.

İkinci şərtə görə isə əgər əsər açıqlanmışdırsa, müəllif imtina barədə qə
rarını açıq şəkildə kütləyə (auditoriyaya) bildirməlidir. Açıq şəkildə bildir
mə dedikdə, mətbuat, radio və televiziya və digər KİV vasitəsi ilə kütlənin (au
ditoriyanın) xəbərdar edilməsi başa düşülür.

Üçüncü şərtə görə müəllif əsərin əvvəllər (həmin ana qədər) hazırlan
mış nüsxələrini dövriyyədən çıxartmalıdır, yəni götürməlidir. Lakin bu iş

' Основные институты гражданского права зарубежных стран. М ., 1999, с. 418.
: Сергеев Л.П. Право интеллектуальной собственности в Российской Федерации. Учебник. М., 

1999. с. 214.
5 Основные институты гражданского права зарубежных стран. М ., 1999, с. 428.

müəllifin vəsaiti hesabına görülməlidir.
Müəllifin imtina hüququ bəzi əsərlərin maddi daşıyıcılarına şamil edil

mir. Məsələ burasındadır ki, həmin daşıyıcılar mülkiyyət hüququ əsasında 
başqa şəxslərə məxsus olur. Müəllif yox, bu şəxslər onların mülkiyyətçisi he
sab edilirlər. Buna görə də göstərilən halda imtina hüququnun həyata keçiril
məsi mümkün olmur. Məsələn, müəllif imtina hüququna istinad edərək mülkiy
yət hüququ əsasında başqasının sahibliyində olan heykəltəraşlıq əsərini, rəsm 
əsərini (portreti) və s. geri ala bilməz.

Müəllifin imtina hüququ həm də xidməti (qulluq) əsərlərə şamil edilmir.
Belə ki, qanunda ifadə edilən göstərişə görə bu növ əsərlərin müəllifi imtina 
hüququndan istifadə etmirlər1.

İmtina hüququnun həyata keçirilməsi müəyyən hüquqi nəticəyə səbəb olur. 
Belə ki, əgər imtina hüququ açıqlanmış əsərə münasibətdə həyata keçirilərsə, 
onda əsərin əvvəlki açıqlanmamış əsər statusu bərpa edilir. Belə halda əsərlə 
bağlı olan münasibətlərə əvvəlki kimi açıqlanmamış əsər üçün müəyyən 
edilən hüquqi rejim tətbiq edilir. Yox, əgər imtina hüququ açıqlanmamış əsə
rə münasibətdə həyata keçirilərsə, onda əsər açıqlanmamış əsər statusunda 
qalır. Onunla bağlı yaranan münasibətlərə açıqlanmamış əsər üçün müəyyən 
edilən hüquqi rejim tətbiq edilir.

İmtina hüququ əsərin müəllifi kimi tanınmaq hüququndan (müəlliflik hüqu
qundan) boyun qaçırmaq demək deyildir. Məsələ burasındadır ki, barəsində 
imtina hüququ həyata keçirilmiş əsər yenidən kütləyə (auditoriyaya) çatdırıla 
bilər. Müəlliflik hüququndan imtina edildikdə isə belə hal yaranmır. Xüsusilə 
müəllifliyi başqa şəxsə verməklə müəlliflik hüququndan imtina edilməsinə yol 
verilmir. Bununla belə, bəzi xarici ölkələrdə müəlliflik hüququna geteronim 
(müəllifliyi başqa şəxsə vermək) kimi anlayış da məlumdur.

§ 8. Müəllifin əmlak (iqtisadi) hüquqları 
(əmlak xarakterli subyektiv müəlliflik hüquqları)

Müəllifin əmlak 
(iqtisadi) hüquqlarının 

əsas xüsusiyyətləri

Subyektiv müəlliflik hüquqlarının digər qrupunu 
(növünü) əmlak (iqtisadi) xarakterli hüquqlar təş
kil edir. Onlar müəllifin əmlak (iqtisadi) hüquqları 
adlanır.

Müəllifin əmlak (iqtisadi) hüquqları dedikdə, əsərdən istənilən forma
da və üsulla istifadə etmək imkanları başa düşülür.

Müəlliflik qanunvericiliyi əmlak (iqtisadi) hüquqlarının müstəsnalığı prin
sipini müəyyən edir. Belə ki, müəllifin (o cümlədən müəlliflik hüquqlarının digər 
sahibinin) əsərdən istifadəyə müstəsna hüquqları vardır2. Məhz müəllifin öz ya
ratdığı əsərdən istifadəyə müstəsna hüquqları əmlak (iqtisadi) hüquqları adlanır. 
Ona görə ki, əsərdən istifadə nəticəsində həmişə maddi (əmlak) xarakterli fay
da əldə edilir. Belə fayda müəllif qonorarı (haqqı), gəlir və ya mənfəət şəklində 
ola bilər. Bəs, əsərdən istifadə hüququ dedikdə, nə başa düşülür?

1 «M üəlliflik  hüququ və əlaqəli hüquqlar haqqında» qanunun 14-cü maddəsinin 3-cü bəndi. 
‘  «M üəlliflik  hüququ və əlaqəli hüquqlar haqqında» qanunun 15-ci maddəsinin l-c i bəndi.

Əsərdən istifadə hüququ dedikdə, müəllifin auditoriyanın əsərə olan 
yolunu açmaq imkanı başa düşülür.

Əsərdən istifadə hüququ müxtəlif üsulların vasitəsi və köməyi ilə həyata ke
çirilir. Həmin üsulları müəllifin özü müəyyən edir. Əsərin surətini çıxarmaq, 
əsərin nüsxələrini yaymaq, əsəri kütləvi nümayiş etdirmək, əsəri kütləvi ifa et
mək və digərləri belə üsullara misal ola bilər. Həmin üsulların dəqiq və qəti ol
mayan siyahısı müəlliflik qanunvericiliyində nəzərdə tutulur1. Gələcəkdə bu si
yahıya əsərdən istifadə üsulunun yeni növlərinin daxil edilməsi mümkündür.

Əsərdən istifadə hüququ bir qayda olaraq, müəllifin özü tərəfindən həya
ta keçirilir. Bununla belə, əsərdən istifadə hüququnun digər şəxslər tərəfin
dən də gerçəkləşdirilməsi mümkündür. Bunun üçün müəllifin razılıq verməsi 
tələb olunur. Müəllifin əsərdən istifadə hüququnu həyata keçirən digər şəxs 
rolunda nəşriyyat, kinostudiya, teatr və s. çıxış edə bilər. Məsələn, müəllif özü
nün yaratdığı əsərdən istifadə hüququnu nəşriyyata verir ki, bunun nəticəsində 
əsər çoxsaylı tirajla nəşr olunur. Başqa bir misalda bəstəkar yazdığı operadan 
istifadə hüququnu opera və balet teatrına verir ki, bunun nəticəsində opera 
səhnədə tamaşaya qoyulur və s.

Əsərdən istifadə hüququ özündə həm əmlak, həm də şəxsi qeyri-əmlak 
elementlərini birləşdirir. Amma o, əsasən əmlak (iqtisadi) xarakterli hüquq
dur. Buna görə də əsərdən istifadə hüququ həm müəllif müqaviləsi üzrə, həm 
də vərəsəlik qaydasında keçir. Bunun nəticəsində müəllif müqaviləsinin kont- 
ragenti (tərəfi) və vərəsələr əsərdən istifadə hüququnu əldə edirlər.

Yalnız müəllif (və ya müəlliflik hüququnun digər sahibi) əsərdən istifadə ilə 
bağlı olan bütün məsələləri həll edə bilər. Bu isə o deməkdir ki, müəllifin (mü
əlliflik hüququnun digər sahibinin) əsərdən istifadəyə inhisar (müstəsna) hü
ququ vardır2. Müəllifin əsərdən istifadəyə müstəsna hüququ əsasən iki cür 
hüququ bildirir:

• əsərdən başqa şəxslərin hüquqlarını pozmayan həddə istifadə etmək hü
ququ;

•  başqa şəxslərin əsərdən istifadə etmələrinin qarşısını almaq hüququ.
Müəllifin əsərdən istifadəyə müstəsna hüququ ayrı-ayrı müəlliflik hüquqları

nın (səlahiyyətlərinin) vasitəsilə konkretləşir. Gəlin, həmin hüquqların (səlahiy
yətlərin) əsas cəhətləri ilə tanış olaq.

Surətcıxarma Surətçıxarma hüququ müəllifin əmlak (iqtisadi) xarakterli 
hüquau əsas hüquqlarından biridir. O, müəlliflik hüququnun yaran

masında mühüm rol oynayır. Belə ki, müəlliflik hüququnun 
əmələ gəlməsinin başlıca səbəblərindən biri məhz surətçıxarma hüququ sayı
lır. Mübahisəsiz olaraq, göstərə bilərik ki, müəlliflik hüququnun mövcud olma
sının və tanınmasının özü müəllifin malik olduğu həmin hüquqdan asılıdır. Bu
na görə o, müəlliflik hüququnun ən vacib komponentlərindən biri olub, müəllif
lik hüquqlarından ən vacibidir3. Surətçıxarma hüququnun vacib və zəruri olma
sı səbəbindən müəlliflik qanunvericiliyində ingilis dilində «Copyright» (kopi-

' «Müəlliflik hüququ və əlaqəli hüquqlar haqqında» qanunun 15-ci maddəsi.
'  Əsərdən istifadəyə müstəsna hüquq məsələsi Bcm konvensiyasında da nəzərdə tutulmuşdur.
3 Мэгсс П.Б.. Сергеев А.П. Интеллектуальная собственность М ., 2000, с. 234.

rayt) terminindən istifadə olunur. Bu termin ingilis dilində «müəlliflik hüququ» 
anlayışını ifadə etmək üçün işlədilir. Belə ki, müəlliflik hüququ ingiliscə «copy
right» adlanır. «Copyright» ifadəsi isə Azərbaycan dilində surətçıxarma kimi 
tərcümə olunur.

Surətçıxarma hüququ Bern konvensiyasında da nəzərdə tutulmuşdur. Kon
vensiyanın 9-cu maddəsi bu hüququ təsbit edir.

Müəllifin surətçıxarma hüququ dedikdə, əsərin kopiyasını (surətini) çı
xartmağın və ya digər üsulların köməyi ilə onu çoxaltmaq (artırmaq) im
kanı başa düşülür. Əsər isə bir qayda olaraq, onun istənilən sayda (bir və ya 
daha çox) nüsxəsinin hər hansı maddi formada hazırlanması yolu ilə çoxaldılır. 
Buna görə surətçıxarma hüququ əsərin bir və ya daha çox nüsxəsini istəni
lən maddi formada hazırlamaq imkanı deməkdir. Müəlliflik qanunvericiliyi 
surətçıxarma hüququna leqal anlayış məhz bu cür verir1.

Surətçıxarma hüququ istənilən üsulla həyata keçirilə bilər, yəni əsərin nüs
xələri istənilən üsulla hazırlana bilər. Ona görə müəlliflik qanunvericiliyi surət- 
çıxarmanın konkret üsullarının siyahısını vermir. Buna ehtiyac da yoxdur. Mə
sələ burasındadır ki, əsərin kütlə tərəfindən dərk edilməsinə imkan verən ob
yektiv formada (maddi daşıyıcıda) hər hansı təkrar ifadə olunması surətçıxar
ma hesab edilir. Əgər əsərə təkrar obyektiv forma verilərsə, bu, surətçıxarma 
kimi tanınır. Buna görə surətçıxarma hüququ dedikdə, əsərə təkrar obyek
tiv forma vermək hüququ başa düşülür ki, bu forma onun üçüncü şəxslər 
tərəfindən dərk edilməsinə imkan verir.

Əsəri dərc etdirmək (əsərin nəşrlərinin dövriyyəyə buraxılması), yəni əsəri 
istifadəyə buraxmaq surətçıxarmanın hamılıqla qəbul olunmuş, nisbətən geniş 
yayılmış üsuludur. Suətçıxarmadan adətən, ondan ötrü istifadə edilir ki, onun 
köməyi ilə əsər dərc olunsun Çox vaxt surətçıxarma əsəri dərc etdirmək məq
sədinə xidmət edir. Müəllifin əsəri dərc etdirməyə razılıq verməsi həm də onu 
ifadə edir ki, o, surətçıxarmaya icazə vermişdir. Bir qayda olaraq, əsərin surəti 
əsər dərc olunduğu anda çıxarılır, yəni surətçıxarma hüququ çox tez-tez dərc 
etmə hüququ ilə eyni vaxtda həyata keçirilir. Əsəri dərc etdirmək üçün vacibdir 
ki, qabaqcadan əsərin surəti çıxarılsın. Lakin belə hallar əsas vermir ki, surət
çıxarma hüququ dərcetmə hüququnun tərkib hissəsi (elementi) hesab edilsin. 
Surətçıxarma hüququ müəllifin müstəqil hüququdur. Bir-biriləri ilə nə qədər 
sıx surətdə bağlı olsalar da surətçıxarma hüququ və dərc etdirmək hüququ mü
əllifin ayrı-ayrı hüquqları kimi tanınır. Onlar məzmunca bir-birindən fərqlənir.

Birincisi, əsərin dərc edilməsi üçün tələb edilir: əsərin nüsxələri elə sayda 
hazırlanmalıdır ki, onlar kütlənin (auditoriyanın) tələbatını ödəmək üçün ki
fayət edə bilsin. Surətçıxarma üçün isə bu tələb olunmur. Məsələ burasında
dır ki, əsərin nüsxələrinin istənilən maddi formada hazırlanmasının özü surət- 
çıxarmadır. Əsərin yalnız bircə nüsxəsinin hazırlanması da surətçıxarma sayı
lır. Digər tərəfdən, surətçıxarma dərc olunmadan fərqli olaraq həm də şəxsi 
istifadə məqsədləri ilə bağlı ola bilər. Məsələn, müəllif şəxsi istifadə məq-

1 «Müəlliflik hüququ və əlaqəli hüquqlar haqqında» qanunun 4-cü maddəsi. Qlossaridə (lüğətdə) də 
surətçıxanna hüququna analoji anlayış verilir (Глоссарий терминов по авторскому праву и смежным 
правам ВОИС, с. 228).

sədi üçün əsərin bir nüsxəsini hazırlayır, yəni surətini çıxarır. Əsərin dərc olun
ması zamanı isə əsərin nüsxələrinin hazırlanması kütlənin (auditoriyanın) tələ
batını ödəmək məqsədi ilə bağlıdır.

İkincisi, əsərin surəti onun dərc edilməsindən asılı olmadan da çıxarıla bi
lər. Ola bilsin ki, müəllif surətçıxarma hüququnu həyata keçirsin, amma dərc 
etdirmək hüququnu, ümumiyyətlə, realizə etməsin. Beləliklə, əsərin surəti 
onu dərc etdirmək məqsədi olmadan da çıxarıla bilər.

Üçüncüsü, hətta surətçıxarma əsərin dərc olunması məqsədinə xidmət etdi
yi hallarda da onlar müddət baxımından üst-üstə düşmürlər. Əsəri dərc etdirmək 
üçün əvvəlcə lazımdır ki, onun hər hansı maddi formada nüsxəsi hazırlansın, 
yəni surəti çıxarılsın. Bundan sonra əsəri dərc etdirmək hüququ həyata keçirilir.

Surətçıxarma həm də digər tərəfdən əsərin nüsxəsinin səs yazısı və video
yazı şəklində hazırlanmasıdır. Əsəri yazma dedikdə isə texniki vasitələrin 
(kasset, qramofon valı, lent və maqnit plyonkasının) köməyi ilə səs və (və ya) 
təsvirlərin hər hansı maddi formada əks olunması başa düşülür ki, bu forma 
əsərin surətini çıxarmağa imkan verir1. Məsələn, musiqi əsərini maqnit plyon- 
kasına və ya qramofon valına yazılması və ya dram əsərinin videoyazısı və s. 
Özü də əsərin bir səs yazısından və ya bir videoyazısından başqasına köçü
rülməsinin əhəmiyyəti yoxdur2. Audio və videomaqnitofonların kütləvi surətdə 
tətbiq olunması nəticəsində əsərlərin yazılması daha da geniş xarakter almış
dır. Bunlardan əlavə, əsərlərin elektron (rəqəmli də daxil olmaqla), optik və ya 
maşınla oxunan digər formada yazılması da surətçıxarmadır.

Reprosurətçıxarma surətçıxarmanın xüsusi növüdür. Əsərin (yazılı və 
başqa qrafik əsərin) orijinalının və ya nüsxəsinin fotosurətçıxarma yolu ilə və 
digər texniki vasitələrin köməyi ilə hər hansı ölçüdə faksimilesinin çıxarılması 
reprosurətçıxarma adlanır3 4.

Surətçıxarma hüququ söz yox ki, müəllifə məxsusdur. Amma, buna baxma
yaraq, həmin hüququ çox vaxt müəllifin özü həyata keçirmir. Məsələ burasın
dadır ki, surətçıxarma hüququnun həyata keçirilməsi əsasən və başlıca olaraq 
xüsusi texniki vasitələrin (poliqrafiya, mətbəə və digərlərinin) olmasını tələb 
edir. Müəllif isə bu cür vasitələrə malik deyil. Buna görə əsəri dərc etdirmək 
məqsədilə surətçıxarmanı ixtisaslaşdırılmış təşkilatlar (nəşriyyat, kinostudiya 
və s.) öz öhdələrinə götürürlər. Həmin təşkilatlar bu işdə geniş imkanlara ma
likdirlər. Məsələn, nəşriyyatın böyük tirajla kitab çap etmək (nəşr etmək) imka
nı vardır və s.

Yaymaq hüququ əmlak (iqtisadi) xarakterli müəlliflik hüquqla
rından biri sayılır. Bu hüquq beynəlxalq hüquqi sənədlərdə də 
nəzərdə tutulmuşdur. ÜƏMT-nin müəlliflik hüquaları barədə 

müqaviləsinin 6-cı maddəsi müəllifin yaymaq hüququnu təsbit edir.
Yaymaq hüququ dedikdə, satmaq, kirayəyə vermək və digər hər hansı

Yaymaq
hüququ

1 «M üəlliflik  hüququ və əlaqəli hüquqlar haqqında» qanunun 4-cü maddəsi.
" часть 2, er. 16 Закона ФРГ о пользовании авторскими и смежными правами от 9 сентября 

1965 г. (Азбука авторского права/Перевол с английского. М ., 1982, с. 12).
J «M üəlliflik hüququ və əlaqəli hüquqlar haqqında» qanunun 4-cü maddəsi.
4 CT.6 Договора ВОИС по авторским правам.

hüquqi vasitə ilə əsərin nüsxələrinin mülki dövriyyəyə buraxmaq imkanı 
başa düşülür.

Əsərin nüsxələri müəyyən hüquqi vasitələrin (üsulların) köməyi ilə yayılır. 
Müəlliflik qanunvericiliyi həmin vasitələrin (üsulların) qəti və dəqiq yox, təxmini 
siyahısını verir. Bu siyahıya nisbətən tipik, daha çox istifadə olunan yayılma 
vasitələri (üsulları) daxildir. Onlara aiddir:

•  satmaq;
•  kirayə.
Satmaq dedikdə, əsərin ifadə olunduğu maddi daşıyıcı (əsərin nüsxəsi) 

üzərində mülkiyyət hüququnun müəyyən haqq əsasında başqa şəxsə (alıcıya) 
verilməsi başa düşülür. Satqı əsərin nüsxələrinin özgəninkiləşdirilməsi, realizə 
olunması deməkdir. Əsəri yox, yalnız onun ifadə edildiyi maddi daşıyıcını (əsə
rin nüsxəsini) satmaq olar. Məsələn, alimin yazdığı dərslik kitab (maddi daşıyı
cı) kimi nəşr olunaraq oxuculara satılır və s. Satqı münasibətləri alqı-satqı 
müqaviləsi ilə rəsmiləşdirilir. Satqı vasitəsilə adətən, bədii, elmi və tədris ədə
biyyatı əsərlərinin nüsxələri yayılır. Əsərin nüsxəsini əldə edən şəxs ona mül
kiyyət hüququ əldə edir, yəni onun mülkiyyətçisi olur.

Kirayə dedikdə, əsərin nüsxələrinin (və ya orijinalının) haqqı ilə müvəqqəti 
istifadə üçün digər hər hansı şəxsə (kirayəçiyə) verilməsi başa düşülür. Bu va
sitə ilə bir qayda olaraq, audiovizual əsərlərin (məsələn, videofilmlərin və s.) 
nüsxələri yayılır. Bu növ əsər nüsxələrinin kirayəyə verilməsi ilə xüsusən vide- 
osalonlar məşğul olur. Münasibətlər kirayə müqaviləsi ilə rəsmiləşdirilir.

Əsərin nüsxələri əsasən gəlir (mənfəət) götürmək məqsədilə kirayəyə veri
lir. Gəlir götürmək məqsədi birbaşa və ya dolayı ola bilər.

Satqı və kirayədən başqa, əsərin nüsxələri digər vasitələrlə (üsullarla) da 
yayıla bilər. Əvəzsiz istifadəni (ssudanı) həmin vasitələrdən biri hesab etmək 
olar. Əvəzsiz istifadə (ssuda) dedikdə, əsərin nüsxəsinin müəyyən bir şəxsə 
müvəqqəti və əvəzsiz istifadəyə verilməsi başa düşülür. Belə halda haqq (ki
rayə haqqı) alınmır. Tərəflər arasında münasibətlər isə əvəzsiz istifadə (ssu
da) müqaviləsi ilə rəsmiləşdirir. Məsələn, müəllif əsərin nüsxələrini əvəzsiz 
olaraq oxucu auditoriyasının istifadəsinə verir və s. Əvəzsiz istifadə pulsuz isti
fadə deməkdir. Müəlliflik qanunvericiliyinə görə, pulsuz istifadə əsərin orjinalı- 
nın və ya nüsxəsinin müəyyən müddətə əhaliyə pulsuz xidmət göstərən kitab
xanalara, arxivlərə və başqa təşkilatlara verilməsidir1.

Bağışlama vasitəsi ilə də əsərin nüsxələri yayıla bilər. Bu zaman əsərin 
nüsxəsi əvəzsiz olaraq müəyyən bir şəxsin mülkiyyətinə verilir. Həmin şəxs 
əsərin nüsxəsinə mülkiyyət hüququ əldə edir. Tərəflər arasındakı münasibətlər 
isə bağışlama müqaviləsi ilə rəsmiləşdirilir. Məsələn, alim bir neçə dərs kita
bını tələbələrə bağışlayır və s.

Əsərin nüsxələri dəyişmə yolu ilə də yayıla bilər. Bu zaman əsərin nüsxə
si ilə digər hər hansı əmlak dəyişdirilir. Tərəflər arasında münasibətlər isə də
yişmə müqaviləsi ilə rəsmiləşdirilir. Məsələn, şəxs videofilmin (audiovizual

«M üəlliflik  hiiququ və əlaqəli hüquqlar haqqında» qanunun 4-cü maddəsi.

əsərin) nüsxəsini kitaba dəyişdirir1.
Yaymaq hüququ dərcetmə hüququ ilə sıx surətdə bağlıdır. Belə ki, 

əsərin dərc edilməsinə razılıq verməklə müəllif əsərin yayılmasına icazə ver
miş olur. Amma elə hallar yarana bilər ki, əsərin nüsxələri satqı, kirayə və ya 
digər hər hansı vasitə ilə yayılsa da əsər dərc edilməmiş sayılsın. Məsələ bu
rasındadır ki, qeyd etdiyimiz kimi, əsəri dərc etdirmək onun nüsxələrinin kütlə
nin tələbatını ödəmək üçün kifayət edən sayda hazırlanmasını və mülki dövriy
yə buraxılmasını tələb edir. Müəlliflik qanunvericiliyi yaymaq hüququ üçün belə 
tələb müəyyənləşdirmir. Əsərin məhdud sayda nüsxələrinin satqı, kirayə və di
gər üsulla mülki dövriyyəyə buraxılması da əsərin yayılması hesab edilir. Bu 
cəhəti ilə o, əsərin dərc edilməsindən fərqlənir. Məsələn, müəllif yazdığı roma
nın surətini (nüsxəsini) dostuna bağışlayır. Bu, əsərin dərc edilməsi yox, yayıl
masıdır. Başqa bir misalda dissertasiyanın avtoreferatının kitabxanaya göndə
rilməsi əsərin dərc olunması yox, yayılması deməkdir. Bunlar onu göstərir ki, 
yaymaq hüququ müəllifin müstəqil hüquqlarından biridir.

Yaymaq hüququ surətçıxarma hüququ ilə də sıx surətdə bağlıdır. On
lar arasında bağlılıq bundan ibarətdir ki, əsərin surəti adətən, əsəri yaymaq 
məqsədilə çıxarılır. Digər tərəfdən o əsər yayıla bilər ki, onun surəti qabaqca
dan çıxarılmış olsun. Əsərin surətini çıxarmağa razılıq verməklə müəllif onun 
yayılmasına icazə vermiş olur.

Amma belə yaxınlığa baxmayaraq, onlar müstəqil olub, bir-birindən fərqlə
nir. Elə hallar yaranır ki, surətçıxarma hüququ həyata keçirilir, amma yaymaq 
hüququ realizə olunmur. Məsələn, müəllif öz şəxsi istifadəsi üçün əsərinin su
rətini çıxardır amma onu nə satır, nə kirayəyə verir, nə də başqa vasitə ilə 
(üsulla) mülki dövriyyəyə buraxır.

, idxal hüququ müəllifin əmlak (iqtisadi) xarakterli hüquqlarına aid
İdxal ediiir. Belə ki, müəllifin (və ya əsərə müəlliflik hüququnun digər sa-
uququ hibinin) əsərin nüsxələrinin idxal etməyə müstəsna hüququ vardır.
İdxal hüququ dedikdə, yaymaq məqsədi ilə əsərin nüsxələrinin xarici 

ölkə ərazisindən əsərin hüquqi mühafizə ilə təmin olunduğu və qorundu
ğu ölkə ərazisinə gətirmək imkanı başa düşülür. Bu imkan əsasında müəl
lif öz yazdığı əsərin xarici ölkə ərazisində hazırlanmış nüsxələrinin əsərin qo
runduğu ölkənin ərazisinə idxal olunmasına nəzarət edir. Buna görə də müəlli
fin barəsində danışdığımız hüququnu əsərin nüsxələrinin idxal olunmasına 
nəzarət etmək hüququ da adlandırmaq olar.

Müəlliflik qanunvericiliyi müəyyən edir ki, əsərin nüsxələri yayılma məqsədi 
ilə idxal olunmalıdır. Müəllif əsərin nüsxələrini ona görə idxal edir ki, onları 
(əsərin nüsxələrini) daha səmərəli şəkildə yaya bilsin. Məhz bu səbəbdən 
göstərə bilərik ki, müəllifin idxal hüququ onun yaymaq hüququ ilə sıx surətdə 
bağlıdır. Belə ki, idxal hüququ yaymaq hüququnun həyata keçirilməsi 
məqsədinə xidmət edir. Əgər idxal hüququ belə məqsədə xidmət etməzsə 
(məsələn, xarici ölkə ərazisindən əsərin nüsxəsinin sərgidə nümayiş etdirmək,

Qanunverici «Müəlliflik hüququ və əlaqəli hüquqlar» haqqında Q anuna ə lavə və dəyişiklik 
edərək heç bir ağlabatan əsas olmadan müəllifin kirayə hüququnu yaym aq hüququndan ayırır 
və onu müstəqil hüquq kimi nəzərdə tutur.

iştirak etmək və ya şəxsi istifadə məqsədi ilə gətirilməsi və s.), onda müəllif 
əsərin nüsxələrinin gətirilməsini qadağan edə bilməz.

Müəlliflik qanunvericiliyinin müəllifi ayrıca və xüsusi olaraq idxal hüququ ilə 
təmin etməsini iki əsas səbəblə izah etmək olar. Birinci səbəb xarici ölkə əra
zisində təkmilləşdirilmiş və mükəmməl texniki bazanın (mətbəə, poliqrafi
ya və s.) olmasından ibarətdir. Əsərlərin (məsələn, ədəbiyyat əsərlərinin, audi
ovizual əsərlərin bəzi növlərinin və s.) məhz belə baza əsasında surətinin çı
xarılması daha münasibdir.

Müəlliflik hüququnun ərazi (məkan) xarakterli olması ikinci səbəb kimi götü
rülür. Belə ki, müəlliflik hüququnun qüvvədə olması əsərin yaradıldığı 
dövlətin ərazisi ilə məhdudlaşır; onun eksterritorial qüvvəsi yoxdur. Bu, o 
deməkdir ki, müəlliflik hüququ yalnız əsərin yaradıldığı dövlətin ərazisində qüv
vədə olur. Başqa dövlətin ərazisində isə əsər hüquqi mühafizədən istifadə et
mir, qorunmur, yəni müəlliflik hüququ qüvvəsini itirir. Buna görə əsərdən müəl
lifin razılığı olmadan və ona müəllif qonorarı verilmədən sərbəst şəkildə istifa
də oluna bilər. Məhz bu səbəbdən qanunvericilik müəllifə idxal hüququ verir 
ki, o, əsərin nüsxələrini yaymaq üçün xarici dövlət ərazisindən əsərin qorun
duğu və hüquqi mühafizə ilə təmin edildiyi ölkənin ərazisinə gətirsin.

Kütləvi nümayiş hüququ müəllifin əmlak (iqtisadi) hüquqlarından 
biridir. Müəllifin bu hüququ bütün əsərlərə yox, yalnız təsviri 
sənət əsərlərinə (heykəltəraşlıq, rəngkarlıq, qrafika, dizayn, 
habelə audiovizual əsərlərə) şamil edilir.

Kütləvi nümayiş hüququ dedikdə, əsərin orijinalını və ya bir neçə nüs
xəsini bilavasitə və ya texniki vasitələrin (plyonkanın, kadrın və s.) kö
məyi ilə ekranda göstərmək imkanı başa düşüiür. Bununla belə, audiovi
zual əsərin ayrı-ayrı təsvirlərinin (kadrlarının) qeyri-ardıcıl göstərmək (məsə
lən, müəlliflik hüququ ilə qorunan filmin videokassetini göstərmək və s.) imka
nı da kütləvi nümayiş hüququ hesab edilir1.

Kütləvi nümayiş hüququ üçün kütləvilik əlaməti xarakterikdir. Kütləvilik 
əlaməti onu bildirir ki, əsər kütlə, yəni ailə dairəsinə və ya ailənin yaxın tanış- 
bilişləri (dostları, qonşuları) sırasına daxil olmayan, qeyri-müəyyən şəxilər dai
rəsinə aid edilən insanlar qarşısında nümayiş etdirilməlidir. Məsələn, əgər rəs
sam (müəllif) öz yaratdığı rəsm əsərini ailə üzvləri qarşısında göstərərsə, bu, 
əsərin kütləvi nümayişi hesab edilmir, çünki bu cür nümayiş kütləvilik əlamə
tindən məhrumdur.

. Kütləvilik əlaməti tələb edir ki, əsər qeyri-müəyyən şəxslər dairəsinin iştirak 
etdiyi yerlərdə və ya hamının sərbəst şəkildə getməsi mümkün olan yerlərdə 
(məsələn, şəkil qalereyasında və s.) nümayiş etdirilsin. Məsələn, rəsm əsərlə
rinin şəkil qalereyasında göstərilməsi əsərin kütləvi nümayişini ifadə edir. Ək
sinə, azsaylı şəxslər üçün nəzərdə tutulan yerlərdə, məsələn, iş kabinetində, 
yaşayış otağında rəsm əsərinin və ya filmin videokassetinin göstərilməsi kütlə
vi nümayiş hesab edilmir. Kütləvi nümayiş geniş tamaşaçı auditoriyası üçün, 
çoxsaylı kütlə üçün nəzərdə tutulmuşdur. Özü də tamaşaçı auditoriyasının

Kütləvi
nümayiş
hüququ

1 «M üəlliflik  hüququ və əlaqəli hüquqlar haqqında» qanunun 4-cü maddəsi.

(kütlənin) əsərlə bilavasitə, «canlı» əlaqədə və təmasda olması tələb edilmir 
və bu, məcburi deyildir. Məsələ burasındadır ki, texniki vasitələrin (məsələn, te
leviziya kadrının və s.) köməyi ilə tamaşaçı auditoriyası (kütlə) nəinki əsərin bila
vasitə göstərildiyi yerdə, habelə həmin yerdən kənarda ola bilər. Məsələn, şəkil 
qalereyasında olan rəsm əsərləri birbaşa canlı yäyım vasitəsi ilə teleekranda 
göstərilir. Belə texniki vasitələrin hesabına tamaşaçı auditoriyası genişlənir.

Kütləvi nümayiş hüququ yalnız o halda həyata keçirilə bilər ki, əsər hər 
hansı maddi daşıyıcıda əks olunsun. Kağız, kətan və sair belə daşıyıcılara mi
sal ola bilər.

Tamaşaçı auditoriyası (kütlə) kütləvi nümayiş etdirilən əsəri yalnız gözlə 
görməklə qavrayır, başa düşür və dərk edir. Bu zaman tamaşaçı bir qayda 
olaraq, əsərlə birbaşa (bilavasitə) əlaqədə olur.

Kütləvi nümayiş hüququ həyata keçirilərkən kütləvi nümayiş eyni vaxtda 
həm əsərin açıqlanması, həm də əsərdən istifadə edilmə üsulu kimi çıxış edir. 

Kütləvi ifa Kütləvi ifa hüququ da müəllifin əmlak (iqtisadi) hüquqları sıra- 
hü sına daxildir. Bern konvensiyası da müəllifi bu cür hüquqla tə

min edir (konvensiyanın 11 və 14-cü maddələri)1.
Kütləvi ifa hüququ dedikdə, əsərlərin həm canlı ifada, həm də texniki 

vasitələrin köməyi ilə deklamasiya, oyun, oxu və başqa üsulla təqdim 
olunma imkanı başa düşülür.

Kütləvi ifa hüququ kütləvi nümayiş hüququna yaxın, onunla necə deyərlər, 
«qohumluq münasibətində» olan hüquqdur. Onlar arasında ümumi cəhətlər 
çoxdur. Birinci ümumi cəhət ondan ibarətdir ki, hər iki hüquq kütləvilik əlamə
ti ilə xarakterizə olunur. Belə ki, əsərin kütləvi nümayişi kimi, əsərin kütləvi 
ifası da hamının sərbəst şəkildə getməsi mümkün olan yerlərdə (kütləvi yerlər
də) və ya qeyri-müəyyən şəxslər dairəsinin olduğu yerlərdə (məsələn, filarmo
niyada, opera və balet teatrında, konservatoriyada, kinokonsert zalında, estra
dada və s. yerlərdə) həyata keçirilir. Əsər ailə dairəsinə və ya ailənin yaxın 
tanışları sırasına daxil olan şəxslər qarşısında ifa olunmamalıdır.

ikinci ümumi cəhətə görə, kütləvi nümayiş kimi kütləvi ifa da eyni vaxtda 
həm əsərin açıqlanmasının, həm də əsərdən istifadə olunmasının üsuludur.

Üçüncü ümumi cəhət ondan ibarətdir ki, kütləvi nümayiş kimi, kütləvi ifa də 
kütlənin (tamaşaçı auditoriyasının) hökmən, məcburi surətdə əsərlə bilavasitə 
«canlı» əlaqədə olmasını (canlı ifanı) nəzərdə tutmur. Belə ki, kütlə texniki 
vasitələrin köməyi ilə əsərin ifa olunduğu yerdən kənarda ola bilər. Məsələn, 
konsertin keçirildiyi yerdən kənarda qoyulan ekranda konsert birbaşa yayımlanır.

Nə qədər bir-birinə yaxın olsalar da, göstərilən hüquqlar arasında fərqli cə
hətlər də vardır. Birinci fərqli cəhətə görə, kütləvi ifa hüququ kütləvi nümayiş 
hüququndan fərqli olaraq, musiqi, dram, musiqili-dram, xoreoqrafiya, ədə
biyyat və digər əsərlərə şamil olunur.

İkinci fərqli cəhətə görə, kütləvi ifa hüququnun obyekti (predmeti) o əsərlər 
də ola bilər ki, onlar yalnız şifahi formada ifadə olunsun. Kütləvi nümayiş 
hüququnun obyekti (predmeti) rolunda isə yalnız o əsərlərin çıxış etməsi müm-

' Международные конвенции об авторском праве. Коммснтарий/Под ред. Э.П.Г-лврилоеп. M ., 1982. 

kündür ki, onlar hər hansı maddi daşıyıcıda ifadə olunsun.
Üçüncü fərqli cəhətə görə kütləvi ifa hüququnun obyekti (predmeti) olan 

əsər həm görmə ilə, həm də eşitməklə başa düşülə və qavranıla bilər.
Dördüncü fərqli cəhətə görə, tamaşaçı kütləvi ifa hüququnun obyekti olan əsər

lə ifaçının fəaliyyəti vasitəsi ilə əlaqədə (vasitəli əlaqədə) olur. Kütləvi nümayiş za
manı isə tamaşaçının əsərlə birbaşa (bilavasitə) əlaqə yaratması mümkündür.

Efirlə bildiriş Efirlə bildiriş hüququ müəllifin əmlak (iqtisadi) hüquqların- 
hüququ dan hiridir. Bu hüquq Bern konvensiyasında da nəzərdə tu

tulmuşdur (konvensiyanın 11-ci maddəsi). Müəllifin efirlə 
bildiriş hüququ demək olar ki, bütün dünya ölkələrinin müəlliflik qanunvericiliyi
nə də məlumdur.

Azərbaycan Respublikasının müəlliflik qanunvericiliyinə görə, əsərin kütləyə 
çatdırılması üçün onun ilk və ya sonrakı bildirişləri də daxil olmaqla müəllifin efir
lə kütləvi bildiriş hüququ vardır. Bu hüququ həyata keçirməklə müəllif əsərini 
açıqlayır. Ona görə efirlə bildiriş əsəri açıqlama üsuludur. Digər tərəfdən, həmin 
hüququ həyata keçirməklə müəllif əsərdən istifadə edir. Məhz bu səbəbdən efir
lə bildiriş əsərdən istifadə üsuludur. Deməli, efirlə bildiriş eyni vaxtda həm əsə
rin açıqlanması, həm də əsərdən istifadə olunması üsuludur.

Efirlə bildiriş hüququ dedikdə, kütləyə çatdırmaq üçün radio və televi
ziya vasitəsi ilə, o cümlədən peyklərin köməyi ilə əsəri bildirmək imkanı 
başa düşülür. Bu hüququn məzmununu xüsusi radiosiqnalların (radiodalğala- 
rın) vasitəsi ilə əsəri kütləyə (auditoriyaya) çatdırmaq imkanı təşkil edir. Xüsusi 
radiosiqnalları (radiodalğaları) isə daha geniş auditoriya qəbul edir.

Peyklərin köməyi ilə əsər efirlə bildirildiyi hallarda auditoriya xüsusilə daha 
da genişlənir. Məsələ burasındadır ki, peyklərin vasitəsi ilə efir auditoriyanın 
əhatə dairəsini daha da artırmaq xüsusiyyətinə malikdir. Bu xüsusiyyətə görə 
müəlliflik qanunvericiliyi onu əsərin efirlə bildirişin yarımnövü kimi nəzərdə tu
tur. Əsərlərin peyk vasitəsilə efirlə bildirişi dedikdə, yerdə yerləşən stansi
yadan göndərilən siqnalların peyklə qəbul edilməsi və həmin siqnallar vasitə
silə kütlənin faktiki qəbul etməsindən asılı olmayaraq, əsərlərin kütləyə çatdırıl
ması başa düşülür1. Peyk isə siqnallar ötürə bilən yerdən kənarda yerləşən 
qurğudur. Ötürülmə dedikdə, yerdə yerləşən stansiyadan göndərilən siqnalla
rın peyklə qəbul edilməsi və peyk vasitəsi ilə onların verilməsi başa düşülür. 
Bununla bərabər, kodlaşdırılmış siqnalların bildirişi, əgər kodun açılması vasi
tələri yayım təşkilatı tərəfindən və ya onun razılığı ilə əhaliyə təqdim olunarsa, 
efir bildirişi sayılır.

Dediklərimizdən belə bir nəticəyə gələ bilərik ki, müəllifin efirlə bildiriş hü
ququ əsərin kütləyə çatdırılmasını nəzərdə tutur. Efirlə bildiriş əsəri kütləyə 
çatdırmaq deməkdir. Buna görə də efirlə bildiriş hüququna kütləvilik ele
menti xasdır2.

Efirlə bildiriş hüququnun obyekti (predmeti) rolunda əsasən açıqlanmış 
(dərc edilmiş) əsərlər çıxış edir. Bununla belə, açıqlanmamış (dərc edilməmiş)

1 «M üəlliflik  hüququ və əlaqəli hüquqlar haqqında» qanunun 4-cü maddəsi.
2 Мэггс П.Б.. Сергеев A TI. Интеллектуальная собственность. М ., 2000, с. 248.

əsərlər də efirlə bildiriş hüququnun obyekti (predmeti) ola bilər. Əsərin nüma
yiş etdirildiyi və ya ifa olunduğu yerdən birbaşa yayım da efirlə bildiriş sayılır.

Efirlə bildirilən əsər, həm gözlə görməklə, həm də eşitməklə kütlə tərəfin
dən dərk edilir, başa düşülür və qavranılır. Əsərin hər iki yolla eyni vaxtda dərk 
edilməsi də mümkündür.

Sovet dövrünün qanunvericiliyi müəllifin göstərilən hüququnu hüquqi mü
hafizə ilə təmin etmirdi. Belə ki, radio və televiziya vasitəsilə kütləyə çatdırılan 
açıqlanmış (buraxılmış, çap olunmuş) əsərdən, habelə bilavasitə ifa olunan 
yerdən radio və televiziya ilə translyasiya olunan açıqlanmış (kütlə qarşısında 
ifa olunmuş) əsərdən sərbəst istifadə, yəni müəllifin razılığı olmadan və ona 
müəlliflik haqqı verilmədən istifadə oluna bilərdi.

Kabellə kütləvi Kabellə kütləvi bildiriş hüququ müəllifin əmlak (iqtisadi) 
bildiriş hüququ hüquqlarından biri sayılır. Bu hüquq efirlə bildiriş hüqu

quna həddən ziyadə yaxın olan hüquqdur. Belə ki, ka
bellə bildiriş hüququ öz əsas cəhətlərinə görə efirlə bildiriş hüququna uyğun 
gəlir. Hər iki hüququn həyata keçirilməsi nəticəsində əsər kütləyə çatdırılır. 
Amma belə yaxınlığa baxmayaraq kabellə bildiriş hüququ efirlə bildiriş hüqu
qundan ayrıca olaraq müəllifin daşıdığı müstəqil əmlak hüququdur.

Kabellə kütləvi bildiriş hüququ dedikdə, kütləyə çatdırmaq üçün əsə
rin kabellə bildiriş imkanı başa düşülür.

Yaxın olmalarına baxmayaraq kabellə bildiriş və efirlə bildiriş arasında fərqli 
cəhətlər də vardır. Fərq hər şeydən əvvəl, əsəri kütləyə çatdırmağın texniki 
vasitəsinə (üsuluna) aiddir. Belə ki, kabellə bildiriş dedikdə, əsərlərin kabel, 
naqil, optik tel və digər oxşar vasitələrlə kütləyə çatdırılması başa düşülür1. 
Məhz bu vasitələrlə gələn siqnalların köməyi ilə əsər kütləyə çatdırılır. Digər 
fərq isə kütlənin (auditoriyanın) əhatə dairəsinə aiddir. Belə ki, əsərlərin kabel
lə bildirişi zamanı dinləyici və tamaşaçı auditoriyasının dairəsi nisbətən məh
dudlaşır. Əsər yalnız o abunəçilərə çatır ki, onların öz tele və radioqəbuledici- 
lərinə qoşulan xüsusi aparatı («pristavka»sı) olsun. Efirlə bildiriş zamanı isə 
əsər qəbulediciyə malik olan istənilən şəxsə çatdırılır.

Tərcümə Tərcümə hüququ müəllifin əmlak (iqtisadi) hüquqları sırasına 
hüququ aiddir. Azərbaycan Respublikasının müəlliflik qanunvericiliyinə 

bu hüquq sovet dövründən məlumdur. Belə ki, Azərbaycan 
SSR-in 1964-cü il Mülki Məcəlləsinin 487-489-cu maddələri tərcümə hüququ 
barədə normalar nəzərdə tuturdu. Bu normalar 27 may 1973-cü il tarixində 
Azərbaycan SSR-in müəlliflik hüququ barədə Ümumdünya (Cenevrə) konven
siyasına qoşulması ilə bağlı olaraq Mülki Məcəlləyə daxil edilmişdi2. Həmin 
konvensiya müəllifin tərcümə hüququnu xüsusi olaraq tənzimləyir (konvensi
yanın 5-ci maddəsi)3. Əsəri tərcümə etmək hüququ Bern konvensiyasında da

' «M üəlliflik  hüququ və əlaqəli hüquqlar haqqında» qanunun 4-cü maddəsi.
2 Azərbaycan SSR A li Soveti Rəyasət Heyətinin 1974-cü il 6 iyun tarixli fənnan//Azərbaycan SSR 

Ali Sovetinin Məlumatı. 1974-cü il, Xal 1, maddə 74.
5 Богусловский М М .  Международное частное право. Учебник. M ., 2002, с. 299.

formulə edilir. Konvensiyanın 8-ci maddəsi «Tərcümə hüququ» adlanır1.
Müəlliflik qanunvericiliyimiz müəyyən edir ki, müəllifə əsəri tərcümə et

mək hüququ məxsusdur. Tərcümə etmək əsərdən istifadə olunmasının üsul
larından biridir. Bu üsulun mahiyyəti orijinal (əsas) əsəri yarandığı dildən səhih 
(doğru), dürüst və təhrif edilmədən başqa dilə çevirməkdən ibarətdir.

Tərcümə hüququ dedikdə, orijinal (əsas) əsəri öz yarandığı dildən sə
hih (doğru), dürüst və təhrif edilmədən başqa dilə çevirmək imkanı başa 
düşülür. Tərcümə əsərin dil formasını dəyişdirmək deməkdir. Belə ki, əsərin 
formasının orijinal (əsas) dildən fərqli dildə ifadə edilməsi tərcümə hesab edi
lir. Bu zaman orijinal əsər başqa dildə həm məzmun baxımından, həm də stil 
baxımından doğru-dürüst, təhrif edilmədən ifadə olunmalıdır2.

Tərcümə hüququ geniş anlayışdır. O, özündə dörd əsas hüquqi imkanı 
birləşdirir. Həmin imkanlara aiddir3:

•  müəllifin yaratdığı əsəri özü tərcümə etmək imkanı (səlahiyyəti);
•  müəllifin öz əsərinin tərcüməsindən istifadə etmək imkanı (səlahiyyəti);
•  müəllifin əsəri tərcümə etməyə icazə vermək imkanı (səlahiyyəti);
•  müəllifin tərcümədən başqa şəxslərin istifadə etmələrinə icazə vermək 

imkanı (səlahiyyəti).
Müəllifin yaratdığı əsəri özünün tərcümə etmək imkanı onu bildirir ki, 

müəllif özü tərcümə subyekti olmaq səlahiyyətinə malikdir. Müəllif özü əsərini 
başqa dilə tərcümə edə bilər. Qanun bu barədə hər hansı məhdudiyyət müəy
yən etmir. Bern konvensiyasında göstərilir ki, müəllif öz əsərini tərcümə etmə
yə müstəsna hüquqdan istifadə edir (konvensiyanın 8-ci maddəsi)4.

Müəllifin öz əsərinin tərcüməsindən istifadə etmək imkanı dedikdə, 
onun tərcümə əsərinin surətini çıxarmaq, yaymaq və digər səlahiyyətləri başa 
düşülür.

Müəllifin əsəri tərcümə etməyə icazə vermək imkanı dedikdə, onun 
əsərin müəyyən şəxs tərəfindən başqa dilə tərcümə olunmasına razılıq ver
mək səlahiyyəti başa düşülür. Əsərin qorunmadığı hallardan başqa, əsərin 
başqa dilə tərcümə olunmasına yalnız müəllifin razılığı ilə yol verilir5. Be
lə halda müəllifdən razılıq alan şəxs tərcümə subyekti olur.

Əsərin başqa dilə tərcümə olunmasını müəllif öz razılığını adətən, müqavilə 
bağlamaqla bildirir. Müqavilə müəlliflə tərcüməçi arasında bağlanılır. Müəllif bir 
qayda olaraq, öz əsərinin eyni dilə tərcümə olunmasına başqa şəxslərə icazə 
vermək hüququnu özündə saxlayır. O, öz üzərinə belə bir müqavilə öhdəliyi 
götürə bilər ki, hər hansısa müddət ərzində tərcümə hüququnu başqa şəxslərə

' Бернская конвенция об охране литературных и художественных произведений об авторском 
праве. Комментарий/Под ред. Э.П.Гаврилова. М ., 1982.

2 Глоссарий терминов по авторскому праву и смежным правам ВО ИС. с. 259.
3 Гражданское право. Учебник. Часть З/Под ред. А.П.Сергеев. Ю .К.Толст ого  М .. 1998: 

Allahverdiyev S.S. Azərbaycan Respublikasının rnüəllıİlik və patent hüququ. Mühazirə kursu. Bakı. 
2000, s. 150.

4 Бернская конвенция об охране литературных и художественных произведений, с. 17.
Комментарий п.З, ст.21 «Производные произведения Бернской конвенции об охране литера

турных и художественных произведений//Мсждународные конвенции об авторском праве. Ком
ментарий/Под ред, Э .П  Гиврилова. М ., 1982, с. 40.

verməkdən çəkinsin. Müqavilə müəllifi belə bir hüquqla təmin edə bilər ki, o, 
tərcümə olunmuş əsərə dəyişiklik və əlavələr etsin, əsərdən ayrı-ayrı hissələri 
çıxartsın və s.

Müəllif öldükdən sonra tərcümə hüququ onun vərəsələrinə keçir. Belə 
halda əsərin başqa dilə tərcümə olunmasına yalnız vərəsələrin razılığı ilə yol 
verilir. Vərəsələr isə ancaq orijinal əsərə müəlliflik hüququnun qüvvədə olma 
müddəti ərzində razılıq verə bilərlər. Həmin müddət ötüb keçdikdən sonra 
əsərin başqa dilə tərcümə olunmasına onların razılıq verməsi tələb olunmur, 
çünki qüvvədə olma müddəti ötmüş əsər müəlliflik hüququ ilə qorunmur.

Müəllifin tərcümədən başqa şəxslərin istifadə etmələrinə icazə ver
mək imkanı dedikdə, onun tərcümənin surətinin çıxarılmasına, yayılmasına, 
başqa dilə tərcümə olunmasına və s. razılıq vermək səlahiyyəti başa düşülür. 
Məsələn, rus dilində yazılan orijinal (əsas) əsər müəllifin razılığı ilə alman dili
nə tərcümə olunur. Hər hansı üçüncü şəxs əsəri alman dilindən ingilis dilinə 
tərcümə etmək istəyir. Belə halda həm orijinal əsərin müəllifinin, həm də tər
cümə əsərinin müəllifinin razılıq verməsi tələb olunur.

Orijinal (əsas) əsərin başqa dilə tərcümə edilməsi müəyyən hüquqi nəti
cəyə səbəb olur. Bu nəticə yeni -  törəmə və ya asılı əsər yaradılmasından 
ibarətdir. Törəmə əsər isə müəlliflik hüququnun obyekti olan əsərlər sırasına 
aid edilərək, qanunla (müəlliflik hüquq normaları ilə) qorunur, hüquqi mühafizə 
ilə təmin edilir1. Özü də törəmə əsər orijinal (əsas) əsərlə eyni dərəcədə, 
bir bərabərdə qorunur. Bu barədə Bern konvensiyasında birbaşa göstəriş 
vardır (konvensiyanın 2-ci maddəsinin 3-cü bəndi)2. Törəmə əsər müəllifi (tər
cüməçi) yaratdığı əsərə müəlliflik hüququndan istifadə edir. Onun etdiyi tərcü
məyə müəlliflik hüququ vardır. Tərcüməyə orijinal (əsas) əsər müəllifi də 
müəlliflik hüququna malikdir. Belə halda tərcüməyə (törəmə əsərə) eyni vaxt
da həm orijinal (əsas) əsər müəllifinin, həm də tərcümə müəllifinin (tərcüməçi
nin) müəllifliyi yaranır ki, buna hüquq ədəbiyyatında ikiqat müəlliflik hüququ 
deyilir3, ikiqat müəlliflik hüququ dedikdə, iki şəxsin onların birgə əməyi ilə ya
radılmayan eyni bir əsərə eyni vaxtda əldə etdiyi müəlliflik hüququ başa düşü
lür. ikiqat müəlliflik hüququ şərikli müəlliflik hüququ yaratmır. Ona görə ki, tər
cümə orijinal əsərin müəllifi ilə tərcüməçinin birgə əməyi nəticəsində yaradıl
mır. Tərcüməyə ikiqat müəlliflik hüququ yarandığına görə tərcümədən istifadə 
olunması məsələsi hər iki müəllif -  orijinal əsər müəllifi ilə törəmə əsərin 
(tərcümənin) müəllifi (tərcüməçi) tərəfindən həll edilir. Başqa sözlə desək, tər
cümə əsərindən yalnız orijinal əsərin müəllifinin razılığı ilə istifadə oluna 
bilər. Bir qayda olaraq, müəllifin orijinal əsərin başqa dilə tərcümə olunmasına 
razılıq verməsi tərcümə nəticəsində yaranan törəmə əsərdən istifadəyə icazə 
verilməsini ifadə edir. Lakin buna baxmayaraq, tərcüməçi orijinal əsərə müəl
liflik hüququ əldə etmir. O, orijinal əsərin həmin dilə başqa cür tərcümə olun-

' «M üəlliflik  hüququ və əlaqəli hüquqlar haqqında» qanunun 6-cı maddəsinin l-c i bəndi.
: Бернская конвенция об охране литературных и художественных произведений. Женева. 1990.
3 Гражданское право. Учебник. Том 2/Под ред. Е.А.Суханова. M ., I993, с. 259; Махагонова  

Н В  Авторское право. Учебное пособие. М ., 2000, с. 146.

masını qadağan edə bilməz1. Məsələ burasındadır ki, orijinal əsər eyni bir dilə 
ayrı-ayrı şəxslər tərəfindən bir neçə dəfə tərcümə oluna bilər.

Törəmə əsər olsa da, tərcümə əsəri tərcüməçinin yaradıcılıq əməyi (fəaliy
yəti) nəticəsində yaradılmalıdır. O, yalnız yaradıcılıq əlamətinə malik olduqda 
müəlliflik hüququnun obyekti sayılır və qanunla (hüquq normaları ilə) qorunur. 
Hərfi (sətri) tərcümə yaradıcılıq əlamətlərindən məhrum olduğuna görə hüquqi 
mühafizə ilə təmin edilmir2.

Müəllifin malik olduğu əmlak (iqtisadi) hüquqlarından 
er"h?n^ŞƏmƏ biri yenidən işləmək hüququ hesab edilir. Bu hüquq 

uququ tərcümə hüququ ilə birlikdə əsərin formasını dəyiş
dirmək hüququ adlanır. Yenidən işləmək hüququnu Bern konvensiyası vacib 
müəlliflik hüquqlarından biri kimi nəzərdə tutur (konvensiyanın 12-ci maddəsi).

Yenidən işləmək hüququ dedikdə, müəllifin özünün əsəri dəyişdir
mək, aranjeman etmək, yaxud başqa formada yenidən işləmək imkanı, 
habelə başqa şəxsə bunları etməyə icazə vermək imkanı başa düşülür.

Göstərilən hüquq özündə aşağıdakı hüquqi imkanları (səlahiyyətləri) birləşdirir:
•  müəllifin əsərini özünün dəyişdirmək imkanı;
•  müəllifin əsərini özünün aranjeman etmək imkanı;
•  müəllifin əsərini başqa formada yenidən işləmək imkanı;
•  bunları etməyə başqa şəxsə müəllifin icazə vermək imkanı.
Yenidən işləmək hüququnun həyata keçirilməsi nəticəsində əsərin növü, 

forması və ya janrı dəyişir. Məsələn, müəllif nəsr əsərini yenidən işləyib dram 
əsərinə çevirir. Başqa bir misalda o, dram əsərini ssenariyə çevirir.

Yenidən işləmək hüququnun obyekti (predmeti) rolunda əsərin istənilən nö
vü (elm, ədəbiyyat və incəsənət əsərləri; dram əsərləri, musiqili-dram əsərləri, 
musiqi əsərləri və s.) çıxış edə bilər. Yenidən işləmək hüququ yenidən işləmə
nin bütün üsullarını (dəyişdirməyi, aranjeman etməyi və s.) əhatə edir. Əgər 
əsər çevrilmək, forma və növünü dəyişmək qabiliyyətinə malik deyilsə, onda 
həmin obyekt barədə yenidən işləmək hüququ tətbiq edilmir.

Müəllifin yaratdığı əsəri özü yenidən işləyə bilər. Belə halda o, yenidən işlə
mənin subyekti kimi çıxış edir. Lakin buna az-az hallarda təsadüf olunur. Çox 
vaxt müəllifin razılığı ilə əsər başqa şəxslər tərəfindən yenidən işlənilir. Belə 
halda əsərin yenidən işləmənin subyekti müəllif yox, həmin şəxslər hesab edi
lir. Əgər əsəri yenidən işləmə yaradıcılıq xarakterinə malik olarsa, onda 
müəlliflik hüququnun yeni obyekti -  törəmə (asılı) əsər yaranır. Həmin əsərə 
orijinal əsəri yenidən işləyən şəxsin müəlliflik hüququ vardır.

Orijinal əsəri yenidən işləmə nəticəsində ikiqat müəlliflik hüququ yaranır. 
Buna görə törəmə əsərdən həm orijinal əsərin müəllifinin, həm də onun müəl
lifinin razılığı (icazəsi) ilə istifadə edilə bilər. Başqa sözlə desək, yenidən işlə
mə nəticəsində yaranan törəmə əsərdən istifadə məsələsini orijinal əsərin mü
əllifi və törəmə əsərin müəllifi, yəni hər iki müəllif həll edirlər. Dediklərimizdən 
belə nəticəyə gələ bilərik ki, yenidən işləmə nəticəsində yaranan törəmə əsər

' Гавралов Э.П. Издательство и автор; вопросы и ответы по авторскому праву. M ., I9 9 I,  с. I8.
2 Комментарий к Гражданскому Кодексу РС Ф СР/П од рсд. С.Н.Брат усья. О .Н.Садикова. М .,

I982, с. 582.

dən yalnız orijinal əsərin müəllifinin razılığı (icazəsi) ilə istifadə oluna bilər. Bir 
qayda olaraq, orijinal əsər müəllifinin yenidən işləməyə razılıq verməsi həm də 
onu ifadə edir ki, o, yenidən işləmə nəticəsində yaranan törəmə əsərdən isti
fadəyə icazə verir1.

Təmasda olmaq hüququ müəllifin malik olduğu hüquqlar- 
əmas a o maq ,-jan Müəlliflik hüququ barədə qanunun 16-cı mad- 

M H dəsinin 1-ci bəndi bu hüququn tənzimlənməsinə həsr
edilmişdir. Elə buradaca dərhal qeyd edirik ki, müəllifin təmasda olmaq hüququ 
bütün növ əsərlərə münasibətdə yox, yalnız incəsənət əsərlərinə, o cümlədən 
təsviri sənət əsərlərinə münasibətdə həyata keçirilə bilər. Başqa sözlə de
sək, təmasda olmaq hüququnun obyekti ancaq təsviri sənət əsəri ola bilər.

Təmasda olmaq hüququ dedikdə, təsviri sənət əsərinin müəllifinin hə
min əsərə mülkiyyət hüququ əldə etmiş mülkiyyətçidən, habelə yazıçının 
və ya bəstəkarın mülkiyyətçidən və ya digər hüquq sahibindən öz əsəri
nin və ya əlyazmalarının surətini çıxarmaq səlahiyyətinin həyata keçiril
məsinə imkan verilməsini tələb etmək hüququ başa düşülür. Belə halda 
müəllifin yalnız əsərin surətini çıxarmaq hüququ saxlanılır. Bu isə onu ifadə 
edir ki, müəllifin əsərə müstəsna hüququ mühüm dərəcədə məhdudlaşır.

Təmasda olmaq hüququ ilə təsviri sənət əsərinin (heykəltəraşlıq, rəssamlıq 
və digər əsərlərin) müəllifləri (məsələn, heykəltəraş, rəssam və digərləri) tə
min olunurlar. Həmin əsərlərin belə bir vacib xüsusiyyəti vardır ki, onlar özləri
nin ifadə olunduğu maddi daşıyıcısı ilə sıx surətdə bağlıdır. Məsələn, heykəl 
heykəltəraşlıq əsərinin, şəkil (portret) rəssamlıq əsərinin və s. maddi daşıyıcı
sıdır. Maddi daşıyıcı çox vaxt tək (yeganə) nüsxədə mövcud olur. Buna görə 
də təsviri sənət əsərinin özünə olan müəlliflik hüququnu əşya kimi maddi daşı
yıcıya mülkiyyət hüququndan fərqləndirmək lazımdır2. Əşya kimi maddi daşıyı
cını əldə edən şəxs ona mülkiyyət hüququ əldə edir və mülkiyyətçi sayılır. La
kin bu, əsərə müəlliflik hüququnun həmin şəxsə verilməsinə səbəb olmur3. 
Təsviri sənət əsərini yaradan şəxs onun müəllifi kimi tanınmaqda davam edir. 
Mülkiyyətçi müəllifə imkan verməlidir ki, o, əsər barəsində öz müəlliflik hüqu
qunu həyata keçirsin. Təmasda olmaq imkanı məhz belə hüquqlardan biridir. 
Bu hüquqdan həm də eyni zamanda yazıçı və ya bəstəkar istifadə edə bilər.

Təmasda olmaq hüququ surətçıxarma hüququ ilə sıx surətdə bağlıdır. Belə 
ki, bu hüquq əsərin surətinin çıxarılması məqsədinə xidmət edir. Başqa sözlə 
desək, təmasda olmaq hüququ ilə müəllif ona görə təmin edilir ki, o, əsərin su
rətini çıxara bilsin. Məhz bu səbəbdən həmin hüquq müəllifin şəxsi qeyri-əm- 
lak xarakterli yox, əmlak (iqtisadi) xarakterli hüquqları sırasına daxildir4. Məsə

1 Мэггс П.Б.. Сергеев А .П . Интеллектуальная собственность. М ., 2000, с. 237; Сергеев А.П. 
Право интеллектуальной собственности в Российской Федерации. Учебник М ., 1999, с. 229.

: Bu barədə bax: Чертков В.А. Авторское право и право собственности на произведение 
изобразительного исскуства//Советское государство и право. 1973, № 1, с. 113-115.

3 «M üəlliflik  hüququ və əlaqəli hüquqlar haqqında» qanunun 5-ci maddəsinin 4-cü bəndi.
4 E.P.Qavrilov bu məsələdə başqa mövqedə durur. Onun fikrincə, təmasda olmaq hüququ müəllifin  

şəxsi qeyri-əmlak hüquqlarına aiddir (Г иври.юв Э.П. Комментарий к закону об авторском праве и 
смежных правах. М ., 1996, с. 80).

lə burasındadır ki, təmasda olmaq hüququ müəllifin əmlak (iqtisadi) hüquqla
rından biri olan surətçıxarma hüququ ilə bağlıdır. Bununla belə, həmin hüquq 
özündə həm də qeyri-əmlak elementlərini birləşdirir.

izləmə İzləmə hüququ müəllifin malik olduğu hüquqlardan biridir. Müəl-
hüauau llfllk hüququ barədə qanunun 16-cı maddəsinin 2-ci bəndi məhz 

həmin hüququn tənzimlənməsinə həsr edilmişdir. İzləmə hüqu
qu yalnız incəsənət əsərləri, o cümlədən təsviri sənət əsərləri barəsində 
həyata keçirilir. Belə hüquqa ancaq təsviri sənət əsərinin müəllifi, yazıçı və 
bəstəkar malik ola bilər, izləmə hüququnun mahiyyəti müəllifin təsviri sənət 
əsərinin (rəssamlıq, heykəltəraşlıq, qrafika və digər əsərlərin) maddi daşıyıcısı
nın satışından əldə olunan gəlirin bir hissəsini (payını) faiz şəklində ala bilmə
sindən ibarətdir. Buna görə də həmin hüquq bir sıra xarici ölkələrin müəlliflik 
hüququna paylı iştirakçılıq hüququ kimi tanınır. Satış pulunun bir hissəsini 
almaq hüququ əsərin maddi daşıyıcısına mülkiyyət hüququ müəyyən şəxsdən 
digər şəxsə keçdiyi zaman maddi daşıyıcının, necə deyərlər, «arxasınca ge
dir», onu «izləyir».

izləmə hüququ dedikdə, müəllifin təsviri sənət əsərinin orijinalının və 
yaxud yazıçı və bəstəkarın əlyazmalarının orijinallarının hər dəfə açıq sa
tışından əldə olunan mənfəətdən (puldan) satıcıdan faiz hesabı ilə müəy
yən bir hissəni almaq imkanı başa düşülür.

Müəllifin izləmə hüququ əsərin satışından əldə olunan mənfəətdən bir his
səni almaqla bağlı olduğuna görə əmlak (iqtisadi) xarakterli hüquqdur. Bu
nunla belə, o, özündə şəxsi qeyri-əmlak xarakterli elementləri də birləşdirir. 
Məsələ burasındadır ki, izləmə hüququ sağlığında ikən müəllifin özündən ay
rılmazdır1.

Yalnız müəyyən şərtlər əsasında müəllif izləmə hüququnu həyata keçirə, 
yəni satıcıdan haqq ala bilər. Müəllifin əsər barəsində yalnız haqq almaq hü
ququ saxlanılır. Bu isə onu göstərir ki, təsviri sənət əsərinə mülkiyyət hüququ 
başqa şəxsə keçəndə müəllifin əsərə müəlliflik (müstəsna) hüququ mühüm 
dərəcədə məhdudlaşır. Birinci şərt ondan ibarətdir ki, əsər, daha doğrusu, 
əsərin ifadə olunduğu maddi daşıyıcı (məsələn, şəkil, heykəl və s.) açıq satış
dan realizə olunmalı, özgəninkiləşdirilməlidir. Açıq satış dedikdə, əsərin hər
rac, təsviri sənət əsərləri qalereyası, bədii salon, mağaza vasitəsilə və s. 
əvəzli surətdə realizə olunması (özgəninkiləşdirilməsi) başa düşülür. Bu za
man alqı-satqı müqaviləsi bağlanılır.

İkinci şərtə görə, açıq satış əsərin birinci satışından sonra keçirilməlidir. 
Əsərin birinci satışı dedikdə, əsərin maddi daşıyıcısına mülkiyyət hüququnun 
başqa şəxsə keçməsi (əvəzli və ya əvəzsiz) başa düşülür. Əsərin ifadə olun
duğu maddi daşıyıcıya (məsələn, şəkilə və s.) mülkiyyət hüququnun müəllif
dən başqa şəxsə keçməsi əsərin birinci satışı deməkdir. Məhz bu satışdan 
sonra hər dəfə əsərin açıq satışı zamanı müəllifin haqq almaq hüququ yaranır.

Üçüncü şərtə görə, maddi daşıyıcının sonrakı satış qiyməti əvvəlki satış 
qiymətindən 20% çox olmalıdır. Belə halda müəllif maddi daşıyıcının satış qiy-

«M ü ə lliflik  hüququ və əlaqəli hüquqlar haqqında» qanunun 15-ci maddəsinin 3-cii bəndi.

mətinin 5%-ni almaq hüququ əldə edir.
Dördüncü şərtə görə, əsərin nüsxəsi yox, onun orijinalı özgəninkiləşdirilmə- 

lidir. Əsərin nüsxəsi özgəninkiləşdirilərkən müəllifin izləmə hüququ yaranmır.
izləmə hüququ başqa şəxsə verilə bilməz və ancaq vərəsəlik qaydasında 

(həm qanun üzrə vərəsəlik, həm də vəsiyyət üzrə vərəsəlik) müəlliflik hüququ
nun qüvvədə olduğu müddətdə müəllifin vərəsələrinə keçir.

Müəlliflik qanunvericiliyinin müəllifi belə bir hüquqla təmin etməsini nə ilə 
izah etmək olar? Məsələ burasındadır ki, rəssamlar, heykəltəraşlar və digər 
müəlliflər bəzən, xüsusən də yaradıcılıqlarının erkən dövrlərində əsərlərini öz 
həqiqi qiymətindən xeyli aşağı (ucuz) qiymətə satırlar. Bu hal müəlliflərə mü
nasibətdə ədalətsizliyə yol verilməsini ifadə edir. Belə ədalətsizliyi kompensa
siya etmək üçün qanun müəlliflərə izləmə hüququ verir. Bu hüququn əsas 
məqsədi təsviri sənət əsərlərinin müəlliflərinin, eləcə də yazıçı və bəstə
karların əmlak mənafelərini müdafiə etməkdən ibarətdir.

Müəllif öz yaratdığı əsərin qanuni dərc edilmiş nüsxələrini, 
daha doğrusu, əsərin ifadə olunduğu maddi daşıyıcıları 
(məsələn, elm əsərinin ifadə olunduğu kitabları və s.) satıl

ma yolu ilə mülki dövriyyəyə buraxa bilər. Sual olunur: müəllif bundan sonra 
əsərin nüsxələrinin yayılmasına (satılmasına, bağışlanmasına, əvəzsiz istifa
dəyə verilməsinə, dəyişməsinə və s.) qarışa və müdaxilə edə bilərmi?

Bu suala cavab vermək üçün müəlliflik qanunvericiliyi müəllifi müvafiq hü
quqla təmin edir1. Bu hüquq birinci satış hüququ və ya hüququn qurtarma
sı (tükənməsi) adlanır. Onu bir sıra ölkələrin müəlliflik qanunvericiliyi də tanı
yır. Birinci satış hüququ beynəlxalq hüquqi sənədlərdə də öz əksini tapmışdır2.

Birinci satış hüququ dedikdə, müəllifin yalnız əsərin nüsxəsinin birin
ci satışına icazə vermək və bu yolla onu mülki dövriyyəyə buraxmaq im-

Birinci satış 
hüququ

kanı başa düşülür.
Birinci satış hüququna görə, əsərin nüsxələrinin yalnız birinci satışına müəl

lifin razılıq verməsi tələb olunur. Sonradan həmin nüsxələrin müəllifin razılığı 
olmadan yayılmasına (satılmasına, bağışlanmasına, əvəzsiz istifadəyə veril
məsinə, dəyişdirilməsinə və s.) yol verilir. Başqa sözlə desək, əsərin nüsxələri 
mülki dövriyyədə sərbəst şəkildə hərəkət edir. Belə ki, əsərin nüsxəsini əldə 
edən və mülkiyyətçi olan şəxs onu sərbəst şəkildə sata, dəyişdirə, bağışlaya, 
əvəzsiz istifadəyə və s. verə bilər. Bu zaman müəllifin razılığı alınmır və ona 
müəllif qonorarı verilmir. Beləliklə, dediklərimizdən belə nəticəyə gələ bilərik 
ki, müəllif əsərin nüsxələrinin birinci satışından sonra həmin nüsxələrin yayıl
masına müdaxilə etmək və qarışmaq hüququnu itirir. Əsərin nüsxələrinin bi
rinci satışı dedikdə isə, həmin nüsxələrə mülkiyyət hüququnun başqa şəxsə 
keçməsi başa düşülür.

Lakin mülkiyyətçi kirayəyə vermək üsulu ilə əsərin nüsxələrini yaymaq hü
ququndan məhrumdur. O, əsərin nüsxələrini kirayəyə verə bilməz. Qanun 
mülkiyyətçiyə belə hüquq vermir3. Məsələ burasındadır ki, əsərin nüsxələrinə

' «M üəlliflik  hüququ və əlaqəli hüquqlar haqqında» qanunun 15-cı maddəsinin 3-cü bəndi. 
3 Bax: ct. 6. Договора В О ИС  об авторском праве.
3 «M üəlliflik  hüququ və əlaqəli hüquqlar haqqında» qanunun 15-ci maddəsinin 3-cü bəndi.

mülkiyyət hüququ başqa şəxsə məxsus olmasından asılı olmayaraq, əsəri ki
rayəyə vermək üsulu ilə yaymaq hüququ müəllifdə (müəlliflik hüququ
nun digər sahibində) qalır.

Söz yox ki, müəlliflik hüququ barədə qanun müəllifin əm
lak (iqtisadi) hüquqlarının -  əsərdən itstifadə ilə bağlı hü
quqlarını dəqiq və qəti siyahısını vermir. Ona görə ki, mü
əlliflik hüququ haqqında qanunda ifadə olunan göstərişə 

görə müəllifin əsərdən istənilən formada və üsulla istifadə etməyə müstəsna hü
ququ vardır. Deməli, müəllif əsər barəsində müəlliflik hüququ barədə qanunda 
nəzərdə tutulmayan əmlak (iqtisadi) xarakterli hüquqlara da malik ola bilər.

Müəlliflik hüququ barədə qanun müəllifin arxitektura, şəhərsalma və bağ- 
park layihələrindən istifadəyə müstəsna hüquqa malik olmasını müəyyən 
edir1. Bu hüquqa həm də müəllifin həmin layihələrdən praktik istifadə etmə sə
lahiyyəti daxildir. O, əmlak (iqtisadi) xarakterli səlahiyyətdir.

Arxitektura, şəhərsalma və bağ-park layihələrindən praktik istifadə et
mə səlahiyyəti dedikdə, müəllifin belə layihələrin praktik cəhətdən həya
ta keçirilməsinə olan imkanı başa düşülür. Həmin layihələr yalnız onun 
müəllifinin razılığı ilə həyata keçirilə bilər.

Arxitektura layihəsinə həm də müəllifin şəxsi qeyri-əmlak hüququ yaranır. 
Bunu müəllifin nəzarət etmək hüququ adlandırsaq, yanılmarıq.

Müəllifin nəzarət etmək hüququ dedikdə, onun arxitektura layihəsinin, ti
kinti üçün sənədlərin hazırlanmasında və binanın tikintisində iştirakını tələb et
mək imkanı başa düşülür. Bu imkan əsasında müəllif tikinti üçün sənədlərin 
hazırlanması və arxitektura obyekti üzərində nəzarəti həyata keçirir.

Müəlliflik haqqı almaq hüququ müəllifin əmlak (iqtisadi) hüquqlarından biri
dir. Müəlliflik haqqı almaq hüququ dedikdə, müəllifin əsərdən qanunun yol verdi
yi üsullarla gəlir əldə etmək imkanı başa düşülür2. Bu isə onu göstərir ki, müəlli
fin haqq almaq hüququ hökmən və mütləq əsərdən istifadə məsələsi ilə sıx su
rətdə bilavasitə və birbaşa bağlıdır. Nə vaxt əsərdən istifadə olunur, o zaman 
da müəllifin haqq almaq hüququ yaranır. Əsərdən hər hansı üsulla istifadə
dən kənarda belə hüquq əmələ gəlmir. Buna görə də müəlliflik hüququ barədə 
qanun, ona əlavələr və dəyişikliklər olunana qədər haqq almaq hüququnu müəl
lifin əmlak (iqtisadi) hüquqlarının siyahısında ayrıca olaraq nəzərdə tutmurdu.

Qanunvericinin bu cür mövqeyini başa düşmək olardı. Belə ki, müəllif əsər
dən istifadəyə görə ona haqq verilməsini tələb etmək hüququna malikdir. Müəl
liflik haqqı həmişə əsərdən istifadə barədə müqavilə çərçivəsində ödənilir. 
Hər bir istifadə halı üçün alınan müəlliflik haqqının həcmi, hesablanma və ödə
niş qaydası qanunla yox, məhz həmin müqavilə ilə müəyyən edilir. Belə halda 
müəllifin haqq almaq hüququnu hansısa meyar (əlamət) əsasında xüsusi olaraq 
müstəqil hüquq növü kimi ayırmaq və fərqləndirmək, əlbəttə, məntiqsizlikdir. 
Məhz bu səbəbdən qanunvericilik həmin hüququ müəlliflik hüquqları barədə si
yahıda müstəqil hüquq kimi nəzərdə tutmurdu. Amma o, müəllifin haqq almaq

Müəllifin əsər 
barəsində digər 

hüquqları

1 «M üəlliflik  hüququ və əlaqəli hüquqlar haqqında» qanunun 15-ci maddəsi.
3 Иоффе O.C. Советское гражданское право. Курс лекций. Часть 3. Л ., 1965, с. 46.

hüququnu tanıyırdı. Mülki hüquq ədəbiyyatı səhifələrində hətta bəzi müəlliflər 
haqq almaq hüququnu müəllifin vacib əmlak hüquqlarından biri hesab edir
lər1. Şübhəsiz, müəllifin belə hüququ vardır; onun haqq almaq hüququnu inkar 
etmək olmaz. Amma nədənsə qanunverici həmin hüququ müəlliflik hüququ 
haqqında qanuna əlavə və dəyişikliklər edilməsindən sonra ayrıca hüquq kimi 
nəzərdə tutur (qanunun 15-ci maddəsinin 4-cü bəndi).

Müəlliflik haqqı alimlər arasında diskussiya doğuran məsələdir2. Onlar həmin 
məsələnin mahiyyəti barədə bir-birindən fərqli fikirlər söyləyirlər. Hesab edirik ki, 
müəlliflik haqqı birmənalı yox, çoxcəhətli anlayışdır. O, üç mənada işlədilir:

•  müəllif qonorarı mənasında;
•  əmək haqqı mənasında;
•  əsərin satış qiyməti mənasında3.
Müəlliflik qonorarı mənasında müəlliflik haqqı dedikdə, əsərdən istifadə 

olunan zaman müəllifə ödənilən pul məbləği başa düşülür. Bu mənada müəl
liflik haqqı qanunda göstərilən hallardan başqa (əsərdən sərbəst istifadə halla
rından başqa), əsərin digər şəxslər (istifadəçilər) tərəfindən istifadəsi üçün 
müəllifə ödənilən haqq deməkdir.

Əmək haqqı mənasında müəlliflik haqqı dedikdə, xidməti (qulluq) əsəri 
yaradan müəllifə onun əməyinə görə ödənilən pul məbləği başa düşülür. Bu 
mənada müəlliflik haqqı əmək haqqı kimi çıxış edir. O.S.İoffeyə görə, müəlliflik 
haqqı müəllif əməyinin ödəniş formasıdır4.

Əsərin satış qiyməti mənasında müəlliflik haqqı dedikdə, təsviri sənət 
əsərlərinin (məsələn, rəssamlıq, heykəltəraşlıq və s. əsərlərin) ifadə olunduğu 
maddi daşıyıcılar (məsələn, portret və ya şəkil, heykəl və s.) alqı-satqı müqavi
ləsi əsasında özgəninkiləşdirilərkən alıcının onları qəbul edib əvəzində ödədiyi 
müəyyən edilmiş pul məbləği başa düşülür. Belə halda qeyri-maddi nemət 
olan əsərin özünə yox, onun ifadə olunduğu maddi daşıyıcıya mülkiyyət hüqu
qu satıcıdan alıcıya keçir.

Müəlliflik haqqı almaq hüququ dedikdə, qanunda göstərilən hallardan 
başqa, əsərdən istifadə hüququ başqa şəxslərə (istifadəçilərə) keçərkən 
müəllifin həmin şəxslərdən (istifadəçilərdən) müəyyən edilmiş pul məb
ləği ödəməyi tələb etmək imkanı başa düşülür.

Əsərdən istifadə hüququ müəllifdən başqa şəxslərə (istifadəçilərə) bir qay
da olaraq, müəllif müqaviləsi və ya əsərdən istifadə barədə digər müqavilə 
əsasında keçir. Müəlliflik haqqı almaq hüququ da həmişə məhz bu müqavilə 
çərçivəsində yaranır və həyata keçirilir. Müqavilədə müəlliflik haqqının məblə

' Məsələn, bax: Гуев А Н .  Гражданское право. Учебник. М ., 2003, с. 179.
‘ Məsələn, bax: Антимонов Б.С.. Флейщиц Е.А. Авторское право. M ., I957, с. I25-126; К ам ы ш 

ев В.Г. Права авторов литературных произведении. М ., 1972, с. 40; Дозерцев В.А. Природа вознаг
раждения за изобретательское прсдложение//Учен. зап. Всесоюзн. научно-исслед. Инс-та советск. 
законодат. Вып. I4 , I968, с. 160 və s. Bu məsələ barəsində alimlərin irəli sürdükləri fikirlərin qısa 
xülasəsi verilmişdir: Сергеев А.П. Право интеллектуальной собственности в Российской Федера
ции. Учебник, М ., 1999, с. 234-235.

Никитина М .И. Авторское право на произведения науки, литературы и искусства. Казань,
1972, с. 75-76.

’ Иоффе О.С. Советское гражданское право. Курс лекций. Часть 3. Л ., 1961. с. 46.

ği, ödənilmə şərtləri, qaydası, müddəti və digər məsələlər müəyyən olunur.
Göründüyü kimi, müəlliflik haqqı almaq hüququ konkret şəxslər, yəni müəl

liflə istifadəçi arasında müqavilə əsasında yaranır. Buna görə də bu hüquq 
mütləq hüquq yox, nisbi hüquq sayılır. Ümumi qayda belədir ki, müqavilə 
hüquq münasibəti nisbi hüquq münasibətidir və bu münasibət çərçivəsində 
yaranan hüquq da nisbi hüquq olmalıdır.

§ 9. Əsərdən sərbəst istifadə

Ümumi Əvvəllərdə qeyd etdiyimiz kimi, müəlliflik qanunvericiliyi 
müddəalar (müəlliflik hüququ) müəllifin yaratdığı əsərləri fiziki cəhətdən 

yox, hüquqi baxımdan qoruyur, mühafizə edir. Əsərin hü
quqi cəhətdən qorunması (mühafizə edilməsi) onu ifadə edir ki, müəllifin 
(və ya müəlliflik hüquqlarının digər sahibinin) razılığı olmadan və müəlliflik qo
norarı (müəlliflik haqqı) verilmədən heç kəs müəllifin yaratdığı əsərdən istifadə 
edə bilməz və müəllifin əsərdən istifadəyə inhisar (müstəsna) hüququ var
dır; əsərdən yalnız müəlliflə bağlanmış müqavilə əsasında, onunla razılaşdırıl
mış şərtlərlə istifadə oluna bilər. Bu, müəlliflik qanunvericiliyinin müəyyən etdi
yi ümumi qaydadır. Bununla bərabər, cəmiyyətin mənafeyi üçün, ictimai ma
raq naminə müəlliflik qanunvericiliyi bir sıra hallarda müəyyən şəxslərə icazə 
verir ki, onlar müəllifin yaratdığı əsərdən onun razılığı olmadan və müəllif qo
norarı verilmədən istifadə etsinlər. Bu cür istifadəyə müəlliflik hüquq doktrina
sında (elmində) əsərdən sərbəst istifadə deyilir. Ayrı cürə də ola bilməz. Axı, 
müəlliflik qanunvericiliyi (müəlliflik hüququ) belə bir prinsipdən çıxış edir ki, 
müəllifin şəxsi mənafeyi ilə cəmiyyətin mənafeyi (ictimai mənafe) bir-bi
rinə uyğun gəlməlidir. Müəlliflik qanunvericiliyi (müəlliflik hüququ) müəllifin 
şəxsi mənafeyi ilə cəmiyyətin mənafeyini (ictimai mənafeyi) tarazlaşdırmaq 
(bərabərləşdirmək) vasitəsi və alətidir.

Əsərdən sərbəst istifadə dedikdə, cəmiyyətin mənafeyi və digər icti
mai məqsədlər üçün müəllifin razılığı olmadan və ona müəlliflik qonorarı 
(müəlliflik haqqı) verilmədən əsərdən müəlliflik qanunvericiliyində nəzər
də tutulan hallarda maraqlı şəxslərin istifadə etməsi başa düşülür.

Əsərdən sərbəst istifadə barədə normalar dünyanın bütün ölkələrinin müəl
liflik qanunvericiliyinə də məlumdur. Həmin normaları müəlliflik hüququ barədə 
vacib beynəlxalq konvensiyalar da tanıyır (məsələn, Bern konvensiyasının 2 
və 10-cu maddələri əsərdən sərbəst istifadə hallarını nəzərdə tutur)1. Bu nor
malar beynəlxalq müəlliflik hüququnun hamılıqla qəbul olunmuş müddəaları
dır. Əsərdən sərbəst istifadə hallarını nəzərdə tutsa və tənzimləsə də sovet 
dövrünün müəlliflik qanunvericiliyi həmin müddəalara uyğun gəlmirdi (Azər
baycan SSR-in 1964-cü il MM-in 490-cı maddəsi, RSFSR-in MM-in 492-ci 
maddəsi və s.) Belə ki, sovet müəlliflik qanunvericiliyi əsərdən istifadə halları
nın əhatə dairəsini mühüm dərəcədə genişləndirdi. Bu cür genişləndirmə isə 
sivil cəmiyyətin yol verdiyi istifadə həddini aşır və beynəlxalq standartlara ca
vab vermirdi. Sovet dövrünün müəlliflik hüquq elminin tanınmış nümayəndələri

' Бернская конвенция об охране литературных и хцдожественных произведении. Женева. 1990.

227



V.A.Dozortsev, E.P.Qavrilov və başqaları ardıcıl surətdə sovet müəlliflik qa
nunvericiliyinin beynəlxalq müəlliflik hüququnun hamılıqla qəbul edilmiş müd
dəalarına uyğunlaşdırılmasını təklif edirdilər1.

Azərbaycan Respublikasında, Rusiya Federasiyası və digər MDB ölkələrin
də son vaxtlar müəlliflik hüququ barədə qəbul olunan qanunlar elə bil ki, alim
lərin təkliflərini nəzərə alaraq sovet müəlliflik hüququnun qüsur və çatışmazlı
ğını aradan qaldırmışdır. Məsələ burasındadır ki, müəlliflik hüququ barədə mü
asir qanunvericilik beynəlxalq müəlliflik hüququnun əsərdən sərbəst istifadə 
məsələsi barədə hamılıqla qəbul olunmuş normasından çıxış edir, müəlliflik 
hüququ ilə mühafizə sferasından kənaretmə və çıxartma hallarını məhdudlaş
dırır, əsərdən sərbəst istifadə hallarını beynəlxalq standartlara uyğun gələn si
vil çərçivəyə salır.

Azərbaycan Respublikasının müəlliflik hüququ barədə qanunvericilik qəti 
və dəqiq olaraq əsərdən sərbəst istifadə hallarını müəyyən edir2. Həmin 
halları nə genişləndirmək, nə də onlara əlavələr etmək olar.

Əsərdən sərbəst istifadə zamanı maraqlı şəxslər müəllifin razılığı olmadan 
və ona müəlliflik haqqı verilmədən əsər barəsində müxtəlif formalarda sərən
cam verirlər. Bu isə onu göstərir ki, göstərilən halda müəllifin müstəsna hüqu
qu məhdudlaşır.

Yalnız qanuni surətdə açıqlanmış əsər sərbəst istifadənin obyekti ola
bilər. Başqa sözlə desək, ancaq qanuni surətdə açıqlanmış əsər barəsində 
sərbəst istifadə rejimi tətbiq edilə bilər. O ki qaldı açıqlanmamış əsərlərə, onlar 
sərbəst istifadənin predmeti ola bilməz. Bu növ əsərlərdən yalnız müəllifin ra
zılığı ilə istifadə oluna bilər.

Maraqlı şəxslər (istifadəçilər) əsərdən sərbəst istifadə hüququndan sui-isti
fadə etməməlidirlər. Əsərdən sərbəst istifadə zamanı onlar müəllifin qanunla 
qorunan mənafeyinə toxunmamalı, müəllifin şəxsi qeyri-əmlak hüquqlarını 
(müəllif kimi tanınmaq hüququnu, ad hüququnu və s.) pozmamalı və onları

Bu, əsərdən sərbəst istifadənin bir növüdür. Əsərdən 
sərbəst istifadənin həmin növü müəlliflik hüququ haq
qında qanunun 17-ci maddəsində nəzərdə tutulmuşdur. 

Göstərilən növün mahiyyəti ondan ibarətdir ki, müəl
lifin (müəlliflik hüquqlarının digər sahibinin) razılığı olmadan və müəllif qonorarı 
ödənilmədən fiziki şəxsin qanuni dərc edilmiş əsərdən yalnız şəxsi məq
sədlər üçün bir nüsxə hazırlanmasına yol verilir. Bu, onu ifadə edir ki, 
ümumi qaydaya görə, istənilən maraqlı şəxs özü üçün əsərin bir nüsxəsini ha
zırlaya və ondan öz şəxsi ehtiyaclarını təmin etmək üçün istifadə edə bilər. 
Bəzi başqa şəxslərin də, məsələn, yaxın qohumlar, tanış-bilişlər və ya ailə 
üzvlərinin də öz tələbatlarını ödəmələri üçün əsərin nüsxəsindən istifadə et
mələri mümkündür.

Məsələn, bax: Дозорцев Н А . Авторское правомочис//Проблемы современного авторского 
права/Отв. ред. М .М .Богусловский. О .Л.Красавчиков. Свердловск. 1980, с. 139-143; Гаврилов  Э .П. 
Советское авторское право. М .. 1984, с. 44-46.

'  «M üəlliflik  hüququ və əlaqəli hüquqlar haqqında» qanunu 17-24-cü maddələri.

gözləməlidirlər.

Əsərlərdən şəxsi 
məqsədlər üçün 
sərbəst istifadə

Əsərdən sərbəst istifadənin göstərilən növü kommersiya məqsədi güd
məməlidir, mənfəət və gəlir götürməklə bağlı olmamalıdır. Əsərin nüsxəsi 
hər hansı haqq əsasında üçüncü şəxslərə verilməməlidir. Ümumiyyətlə, özgə 
əsəri haqq əsasında digər şəxslərə hər hansı üsulla çatdırılmamalıdır. Bunlar 
əsas və başlıca şərtdir. Əgər həmin şərtə əməl olunmazsa, belə hal əsərdən 
şəxsi məqsədlər üçün istifadəni ifadə etmir və müəlliflik hüququnun pozulması 
sayılır. Biz sözlə, əsərdən yalnız və yalnız şəxsi məqsədlər üçün istifadə olun
malıdır. Şəxsi məqsədlər dedikdə isə yuxarıda göstərdiyimiz kimi, maraqlı 
şəxsin əsərdən öz ehtiyac və tələbatını ödəmək, təmin etmək niyyəti ilə istifa
də etməsi başa düşülür. Məsələn, şəxs əldə etdiyi kitabı oxuyur, özgə əsərin
dən özü üçün tərcümələr edir, lentaya yazılmış musiqi əsərinə qulaq asır və 
digər hallar əsərdən şəxsi məqsədlər üçün istifadə olunmasını ifadə edir.

Bununla belə, elə əsərlər də vardır ki, onların yalnız şəxsi məqsədlər üçün 
surətinin çıxarılmasına baxmayaraq buna, yəni surətçıxarmaya ancaq müəllifin 
razılığı ilə yol verilir. Bu barədə müəlliflik qanunvericiliyində birbaşa göstəriş 
vardır1. Həmin əsərlərə aiddir:

•  arxitektura əsərinin bina və ona oxşar tikili formasında surətinin çıxarıl
ması;

•  məlumat bazalarının və ya onların əsas hissələrinin surətinin çıxarılması;
•  kompüter proqramlarının surətinin çıxarılması (müəlliflik hüququ barədə 

qanunun 24-cü maddəsində nəzərdə tutulan hallar istisna olmaqla);
•  kitabların (bütövlükdə), not mətnlərinin və təsviri sənət əsərlərinin orijinal

larının reprosurətinin çıxarılması (reprosurətçıxarma);
•  digər surətçıxarma halları.
Şəxsi məqsədlər üçün əsərdən sərbəst istifadə rejimi göstərdiyimiz və sa

daladığımız hallara tətbiq olunmur. Həmin hallarda maraqlı şəxslər tərəfindən 
əsərin surətinin çıxarılmasına hökmən və mütləq müəllifin razılıq verməsi tələb 
olunur. Əgər müəllif razılıq verməmişsə, belə surətçıxarma müəlliflik hüququ
nun pozulması hesab edilir.

Əsərdən sərbəst istifadənin göstərilən növü müəl
liflik hüququ barədə qanunu 17-ci maddəsinin 3-5- 
ci bəndləri ilə tənzimlənir. Bu bəndlər audiovizual 
əsərlərin surətinin şəxsi məqsədlər üçün çıxarılma
sına (və digər əsərlərin səsyazmasına) həsr edil

mişdir. Sərbəst istifadənin göstərilən növün müəlliflik qanunvericiliyinin tən
zimləməsini nə ilə izah etmək olar?

Bildiyimiz kimi, audiovizual əsərlərin (kinofilmlərin, videofilmlərin, telefilmlə- 
rin və s.) surəti çox vaxt xüsusi texniki avadanlığın (vasitənin) və aparatın va
sitəsilə çıxardılır. Söhbət hər şeydən əvvəl, audio və videomaqnitofondan ge
dir. Bu cür avadanlıqlar (aparatlar) müasir dövrdə demək olar ki, hər birimizin 
məişətinə daxil olaraq, çox geniş yayılmışdır. Şübhəsiz, təxminən hər bir evdə 
işlədilən və istifadə olunan audio və videomaqnitofonlar açıqlanmış (dövriyyəyə 
buraxılmış) əsərlərin surətinin ucuz və sadə yolla çıxarılması üçün münasib və

Müəllif qonorarı 
ödəməklə əsərdən 
şəxsi məqsədlər 

üçün sərbəst istifadə

1 «M ü əlliflik  hüququ və əlaqəli hüquqlar haqqında» qarnımın !7-ci maddəsinin 2-ci bəndi.

əlverişli şərait yaradır, ona geniş imkanlar verir. Əlbəttə, belə şəraitdə əsərdən 
maraqlı şəxslərin faktiki istifadə etmələrinin həddini və miqyasını müəyyənləş
dirmək praktiki cəhətdən mümkün olmur. Digər tərəfdən, mümkün olmur ki, 
əsərdən istifadə olunması üzərində fərdi (şəxsi) nəzarət həyata keçirilsin.

Audio və videomaqnitofonların geniş yayılması və onlardan tez-tez hallarda 
surətçıxarma üçün istifadə olunması digər tərəfdən, audiovizual əsərlərin (ki- 
nofilmlərin, telefilmlərin, videofilmlərin və s.) satış bazarına mənfi təsir göstərir, 
onu korlayır və pozur, habelə həmin əsərlərə olan tələbatı azaldır. Nəticədə 
isə müəlliflik hüququnun, fonoqram istehsalçılarının və yayım təşkilatlarının hü
quqlarının qorunmasının səviyyəsi aşağı düşür, əsər lazımi hüquqi mühafizə 
ilə təmin olunmur.

Göstərilən məsələləri həll etmək və tənzimləmək üçün Azərbaycan Respub
likasının müəlliflik qanunvericiliyi belə bir norma müəyyən edir: fonoqramda ya
zılmış audiovizual əsərlərin surətini müəllifin razılığı olmadan çıxarmaq 
olar, lakin müəllifə (audiovizual əsərin istehsalçısına, ifaçıya) hökmən və 
mütləq qonorar verilməlidir. Bu normanı dünyanın bir çox ölkələrinin milli mü
əlliflik hüququ da tanıyır. O, beynəlxalq sazişlərdə də nəzərdə tutulur.

Göstərilən normanın əsasını xüsusi xarakterli mexanizm təşkil edir. Bu me
xanizm müəllif qonorarının alınmasını təmin edir. Məsələ burasındadır ki, 
konkret istehsalçını müəyyənləşdirmək və ondan müəllif qonorarı alınması 
mümkün deyildir. Buna görə əvvəlcə istehsalçıdan və yaxud audiovizual əsə
rin surətçıxarması üçün istifadə olunan avadanlığın (audio və videomaqnito
fonların və digər avadanlıqların) və maddi daşıyıcıların idxalçısından müəllif 
qonorarı alınır (maddi daşıyıcılar dedikdə, səs və videolent və kasetlər, lazer 
diskləri və digərləri başa düşülür). Öz növbəsində ödənilmiş qonorar məbləği 
buraxılmış məhsulun maya dəyərinə daxil edilir ki, bu da həmin məhsulun hər 
bir konkret alıcı üçün qiymətinin artırılması deməkdir1. Beləliklə, ödənilmiş mü
əllif qonorarı məbləği buraxılmış məhsulun qiymətinə daxil edilərək sonradan 
həmin məhsulları (maddi daşıyıcılar olan kasetləri və s.) satın alan alıcıların 
hesabına kompensasiya edilir2.

Fonoqramda yazılmış audiovizual əsərlərin surətini çıxarmağa görə ödəni
lən (alınan) qonorar müqaviləyə uyğun olaraq yığılır və bölüşdürülür. Müqavilə 
müəllif, ifaçı və fonoqram istehsalçılarının əmlak hüquqlarını kollektiv əsasda 
idarə edən təşkilatla onların arasında bağlanılır. Həmin təşkilat məhz bu müqa
vilə əsasında qonorarın yığılmasını və bölüşdürülməsini həyata keçirir. Göstəri
lən müqavilədə ilk növbədə, qonorarın bölüşdürülməsi qaydası müəyyən edilir. 
Əgər müəyyən edilməzsə, onda qonorar aşağıdakı qaydada bölüşdürülür:

•  müəlliflərə -  40%;
•  ifaçılara -  30%;
•  fonoqram istehsalçılarına -  30%.
Qonorarın məbləği və ödənilməsi də müqavilə ilə müəyyən edilir. Belə mü

qavilə isə ya istehsalçı ilə (və ya idxal edən şəxslə) müəllif, ifaçı və fonoqram

1 Сергеев A T I. Право интеллектуальной собственности в Российской Федерации, с. 239.
: Гражданское право. Том I. Учсбник/Под ред. Е.А.Суханова. М ., 1998, с. 666.

istehsalçıları arasında, ya da onların əmlak hüquqlarını kollektiv əsasda idarə 
edən təşkilatlar arasında bağlanılır. Tərəflər razılıq əldə edə bilmədikləri hallar
da isə məsələ Azərbaycan Respublikasının Müəllif Hüquqları Agentliyi tərəfin
dən həll olunur.

İki halda qonorar ödənilmir:
•  surətçıxarma üçün istifadə olunan avadanlıq (audio və videomaqnitofon 

və digər avadanlıq) və maddi daşıyıcılar ixrac edildikdə və ev şəraitində 
istifadə üçün nəzərdə tutulmayan professional avadanlıq olduqda;

•  göstərilən avadanlıqları fiziki şəxslər yalnız şəxsi məqsədlər üçün idxal 
etdikdə.

Reprosurətini çıxarmaq yolu əsərdən sərbəst istifadə
nin başqa bir növüdür (halıdır). Müəlliflik hüququ barə
də qanunun 18-ci maddəsində ifadə olunan norma 
əsərdən sərbəst istifadənin bu növünün tənzimlənmə
sinə həsr edilmişdir. Azərbaycan Respublikasının mü

əlliflik qanunvericiliyinə belə normanın daxil edilməsi heç də təsadüfi xarakter 
daşımır. Məsələ burasındadır ki, müasir dövrdə elektroqrafik texnika xeyli inki
şaf etmişdir. Son zamanlar kseroks və digər texniki vasitələrdən istifadə halla
rı daha da çoxalmış, kopiya texnikasının tətbiqi nisbətən genişlənmişdir. Foto
aparatların surətçıxarma işində rolu artmışdır. Kserokslar, fotoaparatlar və di
gər vasitələr əsərin faksimile (eynən, eynilə) surətinin çıxarılmasına imkan ve
rir. Məhz bu vasitələrin geniş tətbiq edilməsi kütləvi surətdə əsərlərin reprosu- 
rətinin çıxarılmasına (reprosurətçıxarmaya), onların nüsxələrinin nəzarət olun
maz dərəcədə çoxaldılmasına və artırılmasına səbəb olur. Belə hal isə müəllif
lərin hüquqları üçün ciddi təhlükə yaradır. Bunun üçün bir sıra dövlətlərin, o 
cümlədən Azərbaycan Respublikasının müəlliflik qanunvericiliyi reprosurətçı- 
xarma yolu ilə əsərdən istifadə barədə norma nəzərdə tutur. Bu normaya görə 
müəllifin razılığı olmadan və müəllif qonorarı verilmədən, əsərin reprosurətinin 
çıxarılmasına (reprosurətçıxarmaya) və bu yolla həmin əsərdən sərbəst istifa
də olunmasına yol verilir.

Reprosurətçıxarma (və ya reproqrafik surətçıxarma) dedikdə, fotosurət- 
çıxarma, kserokopiya və ya əsərin faksimile (eynilə) surətçıxarmasının digər 
üsulları başa düşülür. Bu üsulların köməyi ilə yazılı və digər qrafika əsərin oriji
nalının və ya nüsxəsinin surəti çıxardılır. Reprosurətçıxarma əsərdən istifadə 
üsuludur. Qanunda ifadə olunan göstərişə görə nəşretmə bu üsula aid deyil.

Yalnız müəyyən şərtlərə əməl olunduqda əsərin reprosurətinin çıxarılması
na (reprosurətçıxarmaya) yol verilir və bu, əsərdən sərbəst istifadə halı hesab 
edilir. Qanunda həmin şərtlər nəzərdə tutulmuşdur.

Birinci şərt ondan ibarətdir ki, reprosurətçıxarma kitabxana və arxiv işini 
inkişaf etdirmək, tədqiqat, elmi, tədris, təhsil və maarifçilik məqsədləri üçün 
həyata keçirilməlidir. Təsadüfi deyildir ki, reprosurətçıxarmanın subyekti ro
lunda yalnız kitabxanalar, arxivlər və təhsil müəssisələri (məsələn, məktəblər, 
litseylər) çıxış edə bilərlər. Qanun ancaq onlara əsərlərin reprosurətinin çıxarıl
masına icazə verir.

Kitabxanalara, arxivlərə və təhsil müəssisələrinə qanun üç halda əsərin

231

Reprosurətini 
çıxarmaq yolu ilə 
əsərdən sərbəst 

istifadə



reprosurətinin çıxarılmasına icazə verir. Birinci hal kitabxana və arxivlərdəki 
müəyyən əsərin nüsxələrinin itməsindən, məhv edilməsindən və ya istifadəyə 
yaramamasından ibarətdir. Buna görə də həmin nüsxələrin tamamlanmasına, 
bərpa olunmasına və ya dəyişdirilməsinə ehtiyac yaranır. Bu məqsədlə kitab
xana və arxivlər əsərin reprosurətini çıxarır. Digər tərəfdən, başqa kitabxana 
və arxivlərin fondlarında əsərin nüsxəsi itir, məhv edilir və ya istifadə üçün ya
ramır. Kitabxana və arxivlər həmin fondlara əsərin nüsxələrini verirlər, bu şərt
lə ki, adi şəraitdə belə nüsxələrin alınması başqa yolla mümkün olmasın.

İkinci hal tədris, elmi, tədqiqat və ya şəxsi məqsədlər üçün əsərin və ya 
onun bir hissəsinin nüsxəsini əldə etmək niyyəti ilə kitabxanalara fiziki şəxslə
rin sorğu göndərməsindən ibarətdir. Kitabxanalar toplularda, qəzetlərdə və di
gər dövri nəşrlərdə çap edilmiş ayrıca məqalə və başqa kiçik həcmli əsərlərin 
və ya əsərlərin qısa parçasının, ya da yazılı əsərlərin (kompüter proqramları is
tisna olmaqla) qısa hissələrinin reprosurətini çıxarır.

Üçüncü hal ümumtəhsil müəssisələrində (məktəblərdə, litseylərdə və s.) 
auditoriya məşğələləri keçməkdən ibarətdir. Bu məqsədlə ümumtəhsil müəs
sisələri qəzet, jurnal, toplu və digər dövri nəşrlərdə çap olunmuş ayrı-ayrı mə
qalələrin və digər kiçik həcmli əsərlərin və ya yazılı əsərlərdən qısa parçaların 
reprosurətini çıxara bilər.

İkinci şərtə görə reprosurətçıxarma gəlir (mənfəət) əldə etmək (kom
mersiya) məqsədi olmadan həyata keçirilməlidir. Kitabxanalar, arxivlər və 
təhsil müəssisələri gəlir (mənfəət) əldə etmək (kommersiya) məqsədi ilə əsər
lərin reprosurətini çıxarda bilməzlər. Əsərlərin reprosurətinin gəlir əldə etmək 
məqsədi ilə çıxardılması müəlliflik hüququnun pozulması sayılır.

Üçüncü şərtə görə, yalnız qanuni əsasda çap edilmiş əsərlərin reprosurə
tinin çıxarılmasına yol verilir. Əgər əsər çap edilməmişsə, onda reprosurətçı
xarma ancaq müəllifin razılığı ilə həyata keçirilir ki, bu, əsərdən sərbəst istifa
də halı hesab edilmir.

Dördüncü şərt reprosurətçıxarma zamanı istifadə olunan əsərin müəllifinin 
adının götürülmə mənbəyinin mütləq göstərilməsindən ibarətdir.

Beşinci şərtə görə isə əsərin müəyyən məqsəd üçün lazım olan həcmdə 
reprosurətin çıxarılmasına yol verilir.

Əsərdən sərbəst istifadənin göstərilən növü (halı) mü
əlliflik haqqında qanunun 19-cu maddəsində nəzərdə 
tutulmuşdur. Həmin maddədə əsərdən sərbəst istifa
dənin bu növünün bir neçə halı sadalanır və göstərilir.

Birincisi, sitat kimi verilmə əsərdən sərbəst istifa
də hallarından biridir. Sitat tutalqa da adlanır. Müəlliflik 

hüququnda sitat kimi vermək (sitat gətirmək) dedikdə, hər hansı müəllifin əsə
rindən müəyyən qısa parçanın başqa əsərə daxil edilməsi başa düşülür. Elmi 
və tənqidi əsərlərin yaradılmasında stat vacib rol oynayır. Sitat qanuni dərc 
edilmiş əsərdən, həmçinin qəzet və jurnallardan gətirilir. Özü də o, elmi, təd
qiqat, polemika, tənqidi və informasiya məqsədi güdməlidir. Sitat məhz 
bu məqsədlərə müvafiq həcmdə verilməlidir.

İkincisi, əsərlərdən misal gətirmək sərbəst istifadə hallarından biridir. Misal

Əsərlərdən 
informasiya, elmi, 

tədris və digər 
məqsədlər üçün 

istifadə

gətirmək dedikdə, qanuni dərc edilmiş əsərlərdən qısa parçaları istifadə etmək 
başa düşülür. İstifadənin bu halı sitat kimi verilmə halından iki cəhətinə görə fərq
lənir. Birinci fərq ondan ibarətdir ki, əsərlərdən qısa parçalar göstərilən halda si
tat kimi yox, misal qismində istifadə olunur. Qısa parçaların yalnız tədris məq
sədləri üçün istifadə olunması ikinci fərqli cəhəti təşkil edir. Belə ki, əsərlərdən 
qısa parçaların misal gətirilməsi yalnız tədris xarakterli məqsədlər güdməlidir.

Əsərlərdən misal gətirməklə istifadə üç formada həyata keçirilir: nəşr etmə
də; radio və televerilişdə; səs və videoyazmada.

Üçüncüsü, dövri nəşrlərdə çap etmək və ya kütləvi bildiriş əsərdən sərbəst 
istifadənin başqa bir halıdır. Belə ki, qanuni əsasda dərc edilmiş cari iqtisadi, 
siyasi, sosial və dini məsələlər üzrə məqalələrin, yaxud efirlə verilmiş eyni xa
rakterli əsərlərin qəzetlərdə, jurnallarda və digər dövri nəşrlərdə çap edilməsi
nə və ya kütləvi bildirişinə yol verilir. Belə halda müəllifin razılığı tələb olunmur. 
Söhbət yalnız cari məqalə və əsərlərdən gedir. Birbaşa cari anla bağlı olma
yan məqalə və əsərlərdən yalnız müəllifin razılığı ilə istifadə oluna bilər.

Sərbəst istifadənin göstərilən halının əsas məqsədi ölkədə və dünyada baş 
verən hadisələr barədə vətəndaşları operativ və geniş məlumatla təmin 
etməkdən ibarətdir. Məqalə və əsərlərdən o zaman sərbəst şəkildə istifadə 
oluna bilər ki, müəllif (və ya müəlliflik hüquqlarının digər sahibi) məqalə və 
əsərlərin dövri nəşrlərdə çap edilməsini və ya kütləvi bildirişi qadağan etmə
sin. Qadağan edərsə, onda sərbəst istifadə halından söhbət gedə bilməz.

Dördüncüsü, cari hadisələr haqqında icmalda hadisələrin gedişində görü
lənlərin və eşidilənlərin surətinin çıxarılması və ya kütləvi bildirişi əsərdən sər
bəst istifadənin daha bir başqa halıdır. Sərbəst istifadənin bu halının əsas 
məqsədi informasiyanı sərbəst şəkildə yaymaqdan ibarətdir, yəni surətçıxar- 
ma və ya kütləvi bildiriş informasiya məqsədi ilə bağlı olmalıdır. Cari hadi
sələr haqqında icmal fotoqrafiya, kinematoqrafiya, efir və ya kabel televiziyası 
vasitələri ilə verilməlidir.

Beşincisi, açıq siyasi nitqlərin, mülahizələrin, müraciətlərin, təbliğat xarak
terli fikirlərin və məhkəmənin gedişində söylənən nitqlərin dövri nəşrlərdə (qə
zetlərdə, jurnallarda və s.) çap edilməsi və ya kütləvi bildirişi əsərdən sərbəst 
istifadənin başqa bir halıdır. Əsərdən sərbəst istifadənin bu halı da informasi
ya məqsədi güdür.

Altıncısı, xüsusi üsullarla korlar üçün surətçıxarma əsərdən sərbəst istifa
də hallarından biridir. Xüsusi üsullara əsasən qabarıqlı-nöqtəli şrift aiddir. 
Digər üsullardan da istifadə oluna bilər. Yalnız qanuni dərc edilmiş əsərlərin 
surətinin çıxarılmasına yol verir. Özü də surətçıxarma kommersiya məqsədi 
(gəlir götürmək) məqsədi güdməməlidir.

Göstərilən hal əsərdən sərbəst istifadənin müstəqil 
növlərindən biridir. Bu növlə bağlı olan məsələlər 
müəlliflik hüququ haqqında qanunun 20-ci maddəsi 
ilə tənzimlənir.

Əsərdən sərbəst istifadənin göstərilən halı yalnız 
müəlliflik hüququ haqqında qanunda nəzərdə tutulan konkret növ əsərlərə aiddir:

•  arxitektura əsərlərinə;

Sərbəst giriş üçün 
daim açıq olan 

yerlərdə əsərlərdən 
sərbəst istifadə

•  fotoqrafiya əsərlərinə;
•  təsviri sənət əsərlərinə.
Sərbəst giriş üçün daim açıq olan yerlərdə (məsələn, şəkil qalereyasında, 

sərgidə və s.) qoyulmuş belə növ əsərlərin surətinin çıxarılmasına və ya kütlə
vi bildirişinə müəllifin (və ya müəlliflik hüquqlarının digər sahibinin) razılığı ol
madan və müəllif haqqı verilmədən yol verilir. Əsərdən sərbəst istifadənin 
göstərilən növünün mahiyyəti də məhz bundan ibarətdir. Məsələn, sərgidə nü
mayiş etdirilən (göstərilən) təsviri sənət əsəri televiziya vasitəsi ilə göstərilir, 
kütləyə çatdırılır (kütləvi bildiriş). Bu, əsərdən sərbəst istifadə halı hesab edildi
yinə görə müəlliflik hüququnun pozulması sayılmır.

Başqa bir misalda müəlliflik hüququ ilə qorunan arxitektura əsəri epizodları 
həmin əsərin yerləşdiyi şəhər küçəsində çəkilən filmin kadrlarına düşür. Bu, 
əsərdən sərbəst istifadə halı olub, müəlliflik hüququnun pozulması sayılmır və 
buna görə də onun filmin kadrlarına düşməsinə müəllifdən razılıq alınması tə
ləb edilmir.

Sərbəst giriş üçün daimi açıq olan yerlərdə qoyulmuş arxitektura, fotoqrafi
ya və təsviri sənət əsərlərinin surətinin çıxarılmasına və ya kütləvi bildirişinə 
iki şərtə əməl etməklə yol verilir. Birinci şərt ondan ibarətdir ki, əsərin təsviri 
surətçıxarma və ya kütləvi bildiriş üçün əsas obyekt olmamalıdır. Əgər əsas 
obyekt olarsa, əsərin surətinin çıxarılmasına və ya kütləvi bildirişinə yol veril
mir. İkinci şərtə görə, əsərin surətindən kommersiya məqsədi ilə (gəlir götür
mək məqsədi ilə) istifadə olunmamalıdır. Əgər olunarsa, əsərin surətinin çıxarıl
masına yol verilmir. Məsələn, müəlliflik hüququ ilə qorunan əsərin təsvirinin su
rətini poçt kartoçkasında, təqvimdə (kalendarda) və s. çıxarmaq və yaymaq ol
maz. Çünki aydın məsələdir ki, belə hallarda surətçıxarma kommersiya məqsə
di güdür və bu səbəbdən əsərdən sərbəst istifadədən söhbət gedə bilməz.

Rəsmi və digər Göstərilən hal əsərdən sərbəst istifadənin növlə-
mərasimlər zamanı rindən biridir. Müəlliflik hüququ barədə qanunun

əsərlərin kütləvi ifası 21-ci maddəsi bu növ istifadənin tənzimlənməsinə
həsr edilmişdir.

Göstərilən növ sərbəst istifadənin obyekti yalnız musiqi əsərləri ola bi
lər. Özü də musiqi əsəri qanuni surətdə dərc edilməlidir. Ancaq qanuni dərc 
edilmiş musiqili əsərlərin kütləvi ifasına (sərbəst istifadəsinə) yol verilir. Demə
li, dərc edilməmiş əsər sərbəst istifadənin obyekti ola bilməz. Bunun üçün mü
əllifin razılıq verməsi tələb olunur.

Musiqi əsərindən yalnız üç yerdə sərbəst istifadə oluna bilər. Həmin yerlərə 
aiddir:

• rəsmi mərasimlər;
•  dini mərasimlər;
•  dəfn mərasimləri.
Bu onu göstərir ki, əsərdən sərbəst istifadənin göstərilən növü rəsmi xa

rakter daşıyır.
Musiqili əsərdən sərbəst istifadənin həcmi rəsmi və dini mərasimlərin, həm

çinin dəfn mərasimlərinin xarakteri ilə şərtlənir. Başqa sözlə desək, musiqili 
əsərləri belə mərasimlərin xarakterinə uyğun həcmdə kütləvi ifa olunmalıdır.

Məhkəmə və inzibati 
məqsədlər üçün 
əsərin sərbəst 

şəkildə surətinin 
çıxarılması

Efir yayımı 
təşkilatlarının 
qısamüddətli 
istifadə üçün 

yaratdıqları yazılmalar

Əsərdən istifadənin göstərilən növü müəlliflik hüqu
qu haqqında qanunun 2-ci maddəsi ilə tənzimlənir. 
Bu maddədə göstərilir ki, müəllifin razılığı (və ya 
müəlliflik hüquqlarının digər sahibinin razılığı) olma
dan və müəlliflik haqqı verilmədən əsərin məhkə
mə və inzibati işləri aparmaq məqsədilə surəti

nin çıxarılmasına yol verilir. Elə buradaca dərhal qeyd etməliyik ki, sərbəst 
istifadənin obyekti qismində həm açıqlanmış, həm də açıqlanmamış əsərlər 
çıxış edə bilər. Digər tərəfdən, surətçıxarma məhkəmə və inzibati işləri apar
maq məqsədi güddüyünə görə əsərdən istifadə rəsmi xarakter daşıyır.

Əsərin surəti yalnız məhkəmə və inzibati işlərin aparılması üçün lazım olan 
həcmdə çıxarıla bilər.

Əsərdən sərbəst istifadənin göstərilən növü müəl
liflik hüququ barədə qanunun 23-cü maddəsi ilə 
tənzimlənir. Bu maddəyə görə müəllifin (və ya mü
əlliflik hüquqlarının digər sahibinin) razılığı olmadan 
və əlavə haqq vermədən efir yayımı təşkilatı efir 
bildirişi hüququ aldığı əsəri qısa müddətli istifadə 

üçün yaza bilər. Bu cür yazma həm əsərin saxlanmasını təmin edir, həm də 
öz verilişlərinin qrafikini tərtib etməkdə efir yayımı təşkilatının işini asanlaşdırır.

Yazılma (yazma) yalnız dörd şərtə əməl olunduqda sərbəst istifadə halı 
(üsulu) hesab edilir. Bu şərtlər müəlliflik hüququ haqqında qanunda göstəril
mişdir.

Birinci şərtə görə, efir yayımı təşkilatı o əsəri yaza bilər ki, həmin əsər ba
rəsində o, efir bildirişi hüququ əldə etmiş olsun.

ikinci şərtə görə, yazılma (yazma) yalnız və yalnız efirlə bildiriş üçün ol
malıdır. Özü də efir yayımı təşkilatı yazılmanı (yazmanı) ancaq öz verilişləri 
üçün hazırlamalı və ondan istifadə etməlidir.

Üçüncü şərtə görə, yazılma yalnız efir yayımı təşkilatının öz avadanlığı ilə 
həyata keçirilməlidir.

Dördüncü şərtə görə, yazılma uzunmüddətli yox, qısamüddətli istifadə üçün 
nəzərdə tutulmalıdır. Ganun yazılmanın saxlanmasının maksimum müddətini 6 
ay müəyyən edir. Lakin bu imperativ yox, dispozitiv müddətdir. Belə ki, yazılmış 
əsərin müəllifi ilə daha uzun müddət haqqında razılıq əldə oluna bilər.

Yazılma 6 ay müddətində məhv edilməlidir. Əgər yazılma müstəsna sənədli 
xarakter daşıyırsa, müəllifin razılığı olmadan dövlət arxivlərində saxlana bilər.

Sərbəst istifadənin göstərilən halı müəlliflik hüququ 
barədə qanunun 24-cü maddəsində nəzərdə tutul
muşdur. Bu hal kompüter proqramlarına və mə
lumat bazalarına aiddir. Başqa sözlə desək, sər
bəst istifadənin obyekti rolunda kompüter proqram

ları və məlumat bazaları çıxış edir.
Kompüter proqramı (EHM üçün proqram) dedikdə, maşınla oxunan for

mada ifadə edilən və müəyyən məqsədə və ya nəticəyə nail olmaq üçün kom-

Kompüter 
proqramlarının və 

məlumat bazalarının 
surətinin çıxarılması

püteri hərəkətə gətirən sözlər, kodlar, sxemlər və başqa şəkildə təlimatlar 
məcmusu başa düşülür.

Məlumat bazası dedikdə isə materialların seçilməsinə və ya düzümünə 
görə yaradıcı əməyin məhsulu olan və kompüterin (HEM-in) köməyi ilə tapıla 
və işlənə biləcək şəkildə sistemləşdirilmiş məlumatların (məqalələrin, hesabla
maların, faktların və başqa materialların) məcmusu başa düşülür.

Sərbəst istifadənin göstərilən halının mahiyyəti ondan ibarətdir ki, kompüter 
proqramını və ya məlumat bazasını qanuni əsasda əldə edən şəxs müəllifin və 
ya müəlliflik hüquqlarının digər sahibinin razılığı olmadan və müəlliflik haqqı 
vermədən kompüter proqramının və ya məlumat bazasının təyinatına uyğun 
istənilən hərəkəti edə bilər. Həmin hərəkətlərin dairəsi müəlliflik hüququ barə
də qanunda göstərilmişdir.

§ 10. Müəlliflik hüququnun qüvvədə olma müddəti

Müəlliflik 
hüququnun 

qüvvədə olma 
müddətinin 

anlayışı və növləri

Subyektiv müəlliflik hüququnun müəyyən müddət ər
zində qüvvədə olması prinsipi müəlliflik qanunvericili
yinin (müəlliflik hüququnun) əsas prinsiplərindən biri
dir. Həmin prinsipə görə, müəlliflik hüququ müddətli 
xarakterlidir. Bu, onu ifadə edir ki, əsər barəsində 
müəllif üçün yaranan subyektiv müəlliflik hüquqları 

yalnız müəyyən müddət ərzində qüvvədə olur və həmin müddət ötdükdə (keç
dikdə) onlar da qüvvədən düşərək öz hüquqi əhəmiyyətini itirir. Yalnız müəllif
lik hüququnun qüvvədə olma müddəti ərzində əsər qorunur, hüquqi mühafizə
dən istifadə edir. Müəlliflik hüququnun qüvvədə olma müddəti əsərin qorunma 
(mühafizə olunma) müddətidir. Müəlliflik hüququnun qüvvədə olma müddəti 
ötdükdən sonra əsər müəlliflik hüququ ilə qorunmur. O, müəlliflik hüququ ilə 
qorunmayan obyektlər sırasına aid edilir. Deməli, subyektiv müəlliflik hüququ 
müddətsiz yox, müddətlə məhdudlaşan hüquqdur.

Subyektiv müəlliflik hüququnun qüvvədə olma müddəti dedikdə, elə 
bir vaxt dövrü başa düşülür ki, həmin dövr ötüb keçdikdə əmlak (iqtisa
di) xarakterli müəlliflik hüquqları ləğv olunur, müəllifin yaratdığı əsər 
müəlliflik hüquq normaları ilə qorunmur və hüquqi mühafizə ilə təmin 
edilmir. Buna görə də müəlliflik hüququnun qorunması müddətli xarakterə 
malikdir. Məsələyə belə yanaşma əsərdən istifadə olunmasında xüsusi və 
şəxsi mənafelərlə ictimai mənafeləri uyğunlaşdırmaq zərurəti ilə şərtlənir və 
izah olunur. Bu cür uyğunlaşdırmanın cəmiyyətin mədəni inkişafı baxımından 
vacib əhəmiyyəti vardır. Axı, müəlliflik hüququ qeyd etdiyimiz kimi, müəllif və 
cəmiyyət arasında mənafeləri uyğunlaşdırmaq, tarazlaşdırmaq və bəra
bərləşdirmək vasitəsidir. Məsələ burasındadır ki, müəlliflik qanunvericiliyinin 
ifadə etdiyi göstərişə görə, müəlliflik hüququnun qüvvədə olma müddəti başa 
çatdıqda əsər ictimai varidata keçərək cəmiyyət üzvlərinin əvəzsiz istifa
dəsinə verilir.

Subyektiv müəlliflik hüququnun qüvvədə olma müddətinin vacib əhəmiyyə
tə malik olmasını nəzərə alaraq müəlliflik qanunvericiliyi onun tənzimlənməsi
nə xüsusi diqqət yetirir. Müəlliflik hüququ barədə qanunun 3-cü fəslinə daxil

236

olan maddələrdə (25-27-ci maddələrdə) ifadə edilən normalar məhz həmin 
məsələnin nizama salınmasına həsr olunmuşdur.

Müəlliflik qanunvericiliyi müəlliflik hüququnun qüvvədə olma müddətinin iki 
növünü müəyyən edir:

•  ümumi müddət;
•  xüsusi müddət.
Müəlliflik hüququnun qüvvədə olmasının ümumi müddəti dedikdə, mü

əlliflik hüququ barədə qanunda nəzərdə tutulan xüsusi hallar istisna olmaqla, 
bütün halların hamısına aid olan müddət başa düşülür. Bu növ müddət əsərin 
yaranmasından başlanır (hesablanır), müəllifin həyatda yaşadığı illəri 
(ömür illərini) və onun ölümündən sonra 70 ili əhatə edir. Başqa sözlə de
sək, müəlliflik hüququ əsərin yaradılması ilə əmələ gəlir, müəllifin bütün həyatı 
boyu və onun ölümündən sonra 70 il müddətinə qüvvədə olur. Ümumi müddət 
müəllifin yaşadığı illər üstəgəl (+) onun ölümündən sonra 70 il kimi müəyyən 
edilir («həyat boyu+70 il» qaydası»),

Elə buradaca dərhal qeyd etməliyik ki, göstərdiyimiz ümumi qorunma müd
dəti müəllifin yalnız əmlak (iqtisadi) hüquqlarına aiddir. Bu, o deməkdir ki, mü
əllifin əmlak (iqtisadi) hüquqları hüquq normaları ilə ümumi müddət («həyat 
boyu+70») ərzində qorunur və bu müddət ötdükdə həmin hüquqlar qorunmur.

O ki qaldı müəllifin şəxsi qeyri-əmlak hüquqlarına, qeyd edə bilərik ki, hə
min hüquqların qorunması müddətsizdir, yəni müəllifin şəxsi qeyri əmlak hü
quqları müddətsiz, müddətlə məhdudlaşdırılmadan qorunur.

Ümumi qorunma müddəti barədə norma Bern konvensiyasında da nəzərdə 
tutulmuşdur. Bu konvensiyanın 7-ci maddəsində göstərilir ki, ümumi qoruma 
müddəti müəllifin həyatından (ömründən) və onun ölümündən sonra 50 ildən 
ibarətdir1.

Bir sıra dövlətlərdə də, məsələn, Avropa ittifaqına daxil olan dövlətlərdə və 
ABŞ-da da ümumi qoruma müddəti müəllifin ölümündən sonra 70 ilə kimi artı
rılmışdır2. Bu, onunla izah edilir ki, Bern konvensiyası Bern ittifaqının üzvü 
olan dövlətlərə öz milli qanunvericilikləri ilə əsərin qorunma müddətini konven
siya müddətinə (50 ilə) nisbətən uzatmağa icazə verir (konvensiyanın 7-ci 
maddəsinin 6-cı bəndi). Hal-hazırda bir çox ölkələr bu normaya əsaslanaraq 
əsərin qorunma müddətini 70 ilə kimi artırmışdır. Avropa ittifaqı müəlliflik hü
ququnun qorunma müddətinin razılaşdırılması barədə özünün 29 oktyabr 
1993-cü il tarixli Direktivi ilə müəyyən edir ki, üzv ölkələrində əsərin qorunma 
müddəti müəllifin ölümündən sonra 70 ildən az olmamalıdır3.

Müəlliflik hüququ barədə Ümumdünya (Cenevrə) konvensiyası əsərin qo
runma müddəti barədə başqa qayda nəzərdə tutur. Bu qaydaya görə, əsərin 
qorunma müddəti müəllifin ölümündən sonra 25 ildən az olmamaqla dövlətin 
qanunvericiliyi ilə müəyyən edilir (konvensiyanın 4-cü maddəsi).

Azərbaycan SSR-in 1964-cü il MM-i, o cümlədən sovet dövrünün bütün

1 Бернская Конвенция об охране литературных и художественных произведений. Женева. 
1990, Свод, нормативных актов Ю Н Е С КО . M .. 1993.

2 Мэггс П .Б ., Сергеев А.П. Интеллектуальная собственность. М ., 2000, с. 217.
3 Международное частное право. Учебник/Под ред. Г .К  Д мит риевой. М ., 2004. с. 308-309.

mülki məcəllələri buna əsaslanaraq göstərirdi ki, müəlliflik hüququ müəllifin 
bütün həyatı boyu və onun ölümündən sonra 25 il qüvvədə qalır (1964-cü il 
MM-in 494-cü maddəsi).

Müəlliflik qanunvericiliyi nəinki müəlliflik hüququnun qüvvədə olma müddə
tini, habelə həmin müddətin hesablanması qaydasını da müəyyən edir. Hə
min müddət əsərin yaradıldığı andan başlanır. 70 il müddəti isə həmin müddə
tin başlanğıcı (əvvəli) üçün əsas götürülən hüquqi faktın baş verdiyi ildən 
sonra gələn ilin əvvəlindən hesablanır1. 70 il müddətinin başlanğıcı (əvvəli) 
üçün əsas götürülən hüquqi faktın baş verməsi dedikdə, müəllifin vəfat etməsi 
(ölməsi) başa düşülür. Belə faktın baş verdiyi il dedikdə isə müəllifin vəfat etdi
yi (öldüyü) il başa düşülür. Müəllifin vəfat etdiyi (öldüyü) ildən sonra gələn 
(növbəti) ilin əvvəli isə yanvar ayının 1-ə düşür. Dediklərimizdən belə nəti
cəyə gələ bilərik ki, müəlliflik hüququ müəllifin bütün həyatı boyu və onun və
fat etdiyi ildən sonra gələn (növbəti) ilin yanvar ayının 1-dən hesablanmaqla, 
vərəsələr üçün (söhbət müəllifin vərəsələrindən gedir), müəllifin ölümündən 
sonra 70 il müddətinə qüvvədə qalır. Məsələn, 2005-ci ilin may ayının 1-də 
müəllif vəfat edir. 70 il müddəti (müəllifin vərəsələri üçün) müəllifin vəfat etdiyi 
2005-ci ildən sonra gələn 2006-cı ilin yanvar ayının 1-dən hesablanır (2006-cı 
ilin yanvarın 1-i + 70 il).

Yeri gəlmişkən qeyd edək ki, müddətin hesablanması barədə göstərilən 
qayda Bern konvensiyasından götürülmüşdür. Konvensiyanın 7-ci maddəsinin 
5-ci bəndi bu məsələnin tənzimlənməsinə həsr edilmişdir2.

Söylədiklərimiz belə bir nəticə çıxarmağa imkan verir ki, müəlliflik qanunveri
ciliyinə görə, müəlliflik hüququ müəllif üçün onun həyatı boyu (ömrü boyu) qüv
vədə qalır. Müəllif öldükdən sonra isə müəlliflik hüququ 70 il müddətinə onun öl
düyü ildən sonra gələn yanvar ayının 1-dən hesablanmaqla, vərəsələrə keçir. 
Bu müddətin keçməsi (ötməsi) ilə müəlliflik hüququna xitam verilir və əsər mü
əlliflik hüquq normaları ilə qorunmayan obyektlər sırasına daxil edilir.

Müəlliflik hüququnun qüvvədə olmasının xüsusi 
qüvvədə olmasının müddətləri dedikdə, müəlliflik huququ barədə qa-
xüsusi müddətləri nunda nəzərdə tutulan xüsusi hallara tətbiq edilən

müddətlər başa düşülür. Onlara müəlliflik hüququ
nun xüsusi müddətləri deyilir. Müəlliflik hüququnun xüsusi müddətləri qanunun 
(müəlliflik hüququ barədə qanunun) 26-cı maddəsində nəzərdə tutulmuşdur.

Qanun hər şeydən əvvəl, anonim (adsız) və ya təxəllüslə dərc edilmiş 
əsərə müəlliflik hüququ barədə xüsusi müddət müəyyən edir. Belə ki, ano
nim və ya təxəllüslə dərc edilmiş əsərə müəlliflik hüququ 70 il müddətində 
qüvvədə qalır. Söhbət 70 illik xüsusi müddət müəyyən edilməsindən gedir. 70 
illik müddət müəllifin vəfat etdiyi tarixdən hesablanmır. Bu, məlum məsələdir. 
Belə ki, əsər adsız və ya təxəllüslə dərc edildiyinə görə həmin müddətin hesab
lanması üçün xüsusi fakt kimi müəllifin ölümü əsas götürülə bilməz. Məhz bu 
səbəbdən belə əsərlərə müəlliflik hüququnun qüvvədə olma müddəti (70 illik

«M üəlliflik  hüququ və əlaqəli hüquqlar haqqında» qanunun 25-ci maddəsinin 2-ci bəndi.
' Бернская конвенция об охране литературных и художественных произведений. Женева. 1990.

müddət) hesablanan zaman onların qanuni dərc edildiyi tarix əsas sayılır.
Amma 70 illik müddət əsərin qanuni dərc edildiyi tarixin (ilin) özündən he

sablanmır. Həmin müddət əsərin qanuni dərc edildiyi ildən sonra gələn ilin
yanvar ayının 1-dən başlayır (hesablanır). Çünki müəlliflik hüququ haqqında 
qanuna görə, xüsusi müddətlərin hesablanması göstərilən müddətlərin əvvəli 
üçün əsas götürülən hüquqi faktın baş verdiyi ildən sonra gələn ilin əvvəlindən 
hesablanır1. Hüquqi fakt dedikdə, əsərin qanuni dərc edilməsi, hüquqi faktın baş 
verdiyi il dedikdə isə əsərin qanuni dərc edildiyi il başa düşülür. Misala müraciət 
edək. Məsələn, 2000-ci ilin mart ayının 15-də əsər anonim və təxəllüslə qanuni 
dərc edilir. 70 illik müddət 2001-ci ilin yanvar ayının 1-dən hesablanır.

70 il müddətində anonim və ya təxəllüslə dərc edilmiş əsərin müəllifi öz 
şəxsiyyətini aça və ya onun şəxsiyyəti sonradan şübhə doğurmaya bilər. Belə 
halda həmin əsərlərə müəlliflik hüququnun qüvvədə olma müddəti ümumi 
qayda ilə müəyyən ediləcəkdir, yəni müəlliflik hüququ barədə qanunun 25-ci 
maddəsinin 1-ci bəndinin müddəaları tətbiq olunacaqdır: müəlliflik hüququ mü
əllifin həyatının qalan hissəsi və onun ölümündən sonra 70 il müddətinə qüv
vədə olacaqdır.

İkincisi, qanun şərikli əsərə müəlliflik hüququnun qüvvədə olması barə
də xüsusi müddət müəyyən edir. Belə ki, şərik müəlliflərin hər biri üçün müəl
liflik hüququ onların bütün həyatı qüvvədə olur. Başqa sözlə desək, kollektiv 
əsər kimi bütövlükdə şərikli əsərə müəlliflik hüququ müəlliflərin hər birinin bü
tün ömrü boyu qüvvədə qalır. Şərik müəlliflərin hansı biri öldükdə isə onun mü
əlliflik hüququ vərəsəlik üzrə vərəsələrinə keçir və onlar müəllif hüququndan is
tifadə hüququ əldə edirlər. Sağ qalan şərik müəllif əsərə müəlliflik hüququnu 
saxlayır. Lakin o, bölünməz və bölünən şərikli müəlliflikdən asılı olmayaraq, 
əsərdən istifadə məsələsində ölən müəllifin vərəsələri ilə razılığa gəlməlidir.

Şərik müəlliflərin hər birinin vərəsələri şərik müəlliflərin axırıncısının öl
düyü ildən sonra gələn ilin yanvar ayının 1-dən hesablanmaqla, 70 il 
müddətində müəlliflik hüququndan istifadə edirlər. Şərik müəlliflərin axı
rıncısının ölümü hüquqi fakt kimi 70 illik müddətin hesablanması üçün əsas 
götürülür2. Misala müraciət edək. Fərz edək ki, şərikli əsərin üç şərik müəllifi 
vardır. Şərik müəlliflərdən biri ölür. Onun vərəsəsi şərikli əsərə müəlliflik hüqu
qu əldə edir və bu hüquq şərik müəlliflərin axırıncısının vəfatından (o, 2008-ci 
ilin mart ayının 4-də vəfat etmişdir) sonra gələn ilin yanvar ayının 1-dən he
sablanmaqla 70 il müddətinə qüvvədə qalır (2009-cu ilin yanvarın 1-i + 70 il).

Üçüncüsü, qanun müəllifin vəfatından sonra 30 il müddətində ilk dəfə 
dərc edilmiş əsərə müəlliflik hüququnun qüvvədə olması barədə xüsusi 
müddət müəyyən edir. Belə ki, bu cür əsərlərə müəlliflik hüququ 70 il müddə
tində qüvvədə qalır. Əsərin qanuni dərc edilməsi hüquqi fakt kimi 70 illik 
müddətin hesablanması üçün əsas götürülür. Öldüyünə görə müəllifin özü 
yox, onun vərəsələri məhz əsərin qanuni dərc edilmə tarixindən sonra gələn 
ilin yanvar ayının 1-dən hesablanmaqla, 70 il müddətində müəlliflik hüququn-

1 «M üəlliflik  hüququ və əlaqəli hüquqlar haqqında» qanunun 25-ci maddəsinin 2-ci bəndi.
2 «M üəlliflik  hüququ və əlaqəli hüquqlar haqqında» qanunun 25-ci maddəsinin 2-ci bəndi

dan istifadə edirlər.
Dördüncüsü, qanun kollektiv əsərə (müəlliflik hüququ barədə qanunun 

10-cu maddəsi) müəlliflik hüququnun qüvvədə olması barəsində də xüsusi 
müddət müəyyən edir. Naşirin həmin əsərlərdən bütövlükdə istifadə etmək 
üçün müstəsna hüququ 70 il müddətində qüvvədə olur. 70 illik müddətin he
sablanması üçün iki cür hüquqi fakt əsas götürülür. Əsərin dərc edilməsi bu 
faktlardan biridir. Buna görə də kollektiv əsərdən istifadəyə müstəsna hüquq 
əsərin dərc edildiyi ildən sonra gələn ilin yanvar ayının 1-dən hesablanmaqla, 
70 il müddətində qüvvədə olur.

Göstərilən hüquqi fakt olmadıqda, yəni əsər dərc edilmədiyi hallarda 70 illik 
müddətin hesablanması üçün digər hüquqi fakt -  əsərin yaranması kimi hü
quqi fakt əsas götürülür. Ona görə də naşirin kollektiv əsərdən istifadəyə 
müstəsna hüququ əsərin yaradıldığı tarixdən (ildən) sonra gələn ilin yanvar 
ayının 1-dən hesablanmaqla, 70 il müddətinə qüvvədə olur.

Əsərin ictimai Əsərə müəlliflik hüququnun qüvvədə olma müddətinin 
varidata keçməsi keçməsi (ötməsi), yəni həmin müddətin başa çatması 

müəyyən hüquqi nəticələrə səbəb olur. Qeyd etmək 
lazımdır ki, müəlliflik qanunvericiliyinin müəyyən etdiyi «müəllifin bütün həyatı 
(ömrü) boyu və onun ölümündən (vəfatından) sonra 70 il» kimi müddət əsərin 
müəlliflik hüquq normaları ilə qorunma (mühafizə olunma) müddətidir. Məlum 
məsələdir ki, əgər həmin müddət ötərsə (keçərsə) və başa çatarsa, onda əsər 
də müəlliflik hüquq normaları ilə qorunmayacaqdır. Belə əsər əvvəldə qeyd et
diyimiz kimi, müəlliflik hüquq normaları ilə qorunmayan obyektlər sırasına daxil 
edilir və ictimai varidata keçir.

İctimai varidata keçmə dedikdə, əsərin cəmiyyətin malına çevrilməsi başa 
düşülür. Cəmiyyətin malına çevrilmə dedikdə isə əsərdən müəllifin razılığı 
olmadan və ona müəllif qonorarı verilmədən hər bir ictimaiyyət üzvünün sər
bəst istifadə etməsi başa düşülür. Əsərdən istənilən şəxs öz mülki hüquq qa
biliyyəti çərçivəsində sərbəst istifadə edə bilər. Lakin bu, o demək deyildir ki, 
belə əsər barəsində istənilən hərəkətin edilməsinə (əsərin qısaldılmasına, də
yişdirilməsinə və ona əlavələr edilməsinə, əsərin mənimsənilməsinə və s.) yol 
verilir. Cəmiyyətin malına çevrilmiş əsərlərdən istifadə zamanı hər bir kəs mü
əllifin şəxsi qeyri-əmlak hüquqlarını (müəllif kimi tanınmaq hüququnu, ad hü
ququnu və s.) gözləməlidir. Xüsusilə əsərin tamlığı, bütövlüyü və toxunulmazlı
ğı təmin edilməlidir.

İctimai varidata o əsərlər də keçmiş sayılır ki, onlar heç vaxt Azərbaycan 
Respublikasının ərazisində qorunmamış olsun.

Müəyyən şəraitdə müəlliflik hüququnun subyekti 
rolunda Azərbaycan Respublikası (dövləti) də 
çıxış edə bilər. Məsələ burasındadır ki, əsər barə

sində onun subyektiv müəlliflik hüququ əldə etməsi mümkündür. Belə ki, qa
nunda nəzərdə tutulan bir sıra hallar əsasında dövlət subyektiv müəlliflik hü
ququnun daşıyıcısı ola bilər. Əsərin dövlət varidatı elan edilməsi həmin hallar
dan biridir. Müəlliflik hüququ haqqında qanunun 27-ci maddəsinin 2-ci bəndi 
əsərin dövlət varidatı elan edilməsi ilə bağlı olan münasibətlərin tənzimlənmə-

Əsərin dövlət 
varidatı elan edilməsi

sinə həsr edilmişdir. Belə halda dövlət müəllif müqaviləsi və vərəsəlik əsasın
da yox, qanunda ifadə edilən birbaşa göstəriş əsasında müəlliflik hüququnun 
subyekti olur.

Dövlət varidatı elan edilməsi dedikdə, əsərin dövlət malı kimi tanınması 
başa düşülür. Əsər o halda dövlət malı elan edilə bilər ki, o, ictimai varidat sı
rasına aid olunsun. Belə ki, Azərbaycan müəlliflərinin ictimai varidat dairəsinə 
aid edilən əsərləri Müəllif Hüquqları Agentliyinin müəyyən etdiyi qaydada döv
lət malı elan edilə bilər. Belə əsərdən istifadə etmək hüququ dövlətə keçir.

Dövlət malı elan edilmiş əsərdən istifadəyə görə xüsusi ödənişlər müəy
yənləşdirilə bilər. Belə əsərlərdən istifadəyə görə hesablanan qonorar dövlətə 
ödənilir. Bu məqsədlə qonorar Müəllif Hüquqları Agentliyinin hesabına köçürü
lür. Axı, o, müəlliflik hüquqları sahəsində dövləti təmsil edən və dövlət siyasə
tini həyata keçirən mərkəzi icra hakimiyyət orqanıdır1. Bu orqanın hesabına 
köçürülmüş qonorar da məhz müəlliflik hüquqları sahəsində dövlət siyasətinin 
həyata keçirilməsi məqsədi ilə istifadə olunur.

§ 11. Müəlliflik hüquqlarının keçməsi və verilməsi

Müəlliflik 
hüquqlarının 

ərəsəlik qaydasında 
keçməsi

Müəlliflik hüquq doktrinası (elmi), habelə müəlliflik 
qanunvericiliyi müəllif hüququnun subyektləri dairə
sinə (sırasına) müəyyən kateqoriya şəxslər aid edir 
ki, vərəsələr onlardan biri sayılırlar. Özü də dərhal 
buradaca qeyd edərək göstəririk ki, müəlliflik hüquq 

nəzəriyyəsində göstərildiyi kimi, vərəsələr müəlliflik hüququnun ilkin yox, 
törəmə subyektləridir. Ona görə ki, onlar əsər barəsində subyektiv müəlliflik 
hüququnu özlərinin hərəkəti vasitəsilə yox, yəni əsər yaratmaları ilə yox, vərə
səlik kimi hüquqi fakt əsasında əldə edirlər. Müəlliflik qanunvericiliyi müəl
liflik hüquqlarının vərəsəlik qaydasında keçməsinə yol verir. Belə ki, müəllif öl
dükdən sonra müəlliflik hüququ 70 il müddətinə onun vərəsələrinə keçir.

Vərəsəlik hüququ ancaq müəllifin əmlak (iqtisadi) hüquqları barədə yaranır. 
Bu, o deməkdir ki, yalnız əmlak (iqtisadi) xarakterli müəlliflik hüquqları və- 
rəsəliyin obyekti (predmeti) ola bilər. Müəllifin şəxsi qeyri-əmlak hüquqları 
(müəllif kimi tanınmaq hüququ, ad hüququ və s.) isə vərəsəliyin obyekti (pred
meti) ola bilməz. Məsələ burasındadır ki, müəllifin şəxsi qeyri-əmlak hüquqlar; 
bölünməz və özgəninkiləşdirilməz olub, onun şəxsiyyəti ilə sıx surətdə bağlı
dır. Məhz bu səbəbdən müəllifin ölümü ilə həmin hüquqlar da ləğv edilir və bu
na görə də vərəsəlik qaydasında keçmir.

Əlbəttə, müəlliflik hüquqlarının müəllif öldükdən sonra onun vərəsələrinə 
keçməsi prosesi vərəsəlik hüquq normalarının müəyyən etdiyi qaydalara tabe
dir. Müəlliflik hüquqlarının vərəsəliyi zamanı müəlliflik hüququnun subyektləri 
məhz həmin qaydalardan çıxış edirlər. Başqa sözlə desək, müəllifin ölümün
dən sonra əmlak xarakterli müəlliflik hüquqlarının vərəsəliyi ümumi mülki (və
rəsəlik) qaydalarla tənzimlənir. Lakin nə müəlliflik qanunvericiliyi, nə də vərə-

' Azərbaycan Respublikası Prezidentinin 2005-ci il 30 avqust tarixli, 287 saylı fərmanı ilə təsdiq 
edilmiş «Azərbaycan Respublikasının M ü əllif Hüquqları Agentliyi haqqında» Əsasnamənin l-ci lıissəv

səlik qanunvericiliyi müəlliflik hüququ subyektlərinin vərəsəlik qaydasında əsər 
barəsində hüquqlar (müəlliflik hüquqları) əldə etməsi ilə bağlı münasibətləri 
müfəssəl şəkildə tənzim edir. Buna görə də ya müəlliflik qanunvericiliyinin, ya 
da vərəsəlik qanunvericiliyinin müəlliflik hüquqlarının vərəsəliyi məsələsi
nin geniş şəkildə nizamlamasını məqsədəuyğun hesab edirik.

Vərəsəlik hüququna görə, mirası əldə etmək üçün vərəsə onu qəbul etməli
dir. Miras isə iki yolla qəbul edilir1: faktiki yolla (bu yolun mahiyyəti ondan iba
rətdir ki, vərəsə miras əmlakı faktiki surətdə idarə etməyə başlayır və ya mira
sa yiyələnir); hüquqi və ya formal yolla (bu yolun mahiyyəti ondan ibarətdir ki, 
vərəsə mirasın açıldığı yerdə notariat orqanına mirası qəbul etmək barədə əri
zə verir).

Sual olunur: müəlliflik hüquqlarını əldə etmək üçün vərəsə onları qəbul et
məlidirmi? Qeyd etmək lazımdır ki, mirasın tərkibinə müxtəlif əmlak növləri 
(məsələn, yaşayış evi, torpaq sahəsi, bank əmanəti, minik avtomobili, qaraj, 
nağd pul, qiymətli kağızlar və s.), o cümlədən müəlliflik hüquqları daxil olarsa, 
onda vərəsənin xüsusi və ayrıca olaraq müəlliflik hüquqlarını qəbul etmə
si tələb olunmur. Məsələ burasındadır ki, vərəsənin mirasa daxil olan hər 
hansı əmlakı faktiki surətdə idarə etməyə başlaması və ya ona yiyələnməsi 
(sahiblik etməsi) eyni zamanda həm də ölmüş müəllifin müəlliflik hüquqlarının 
qəbul olunmasını ifadə edəcəkdir. Belə halda vərəsənin müəlliflik hüquqlarını 
qəbul etməyə razılığını bildirməsini ifadə edən hər hansı xüsusi hərəkətin yeri
nə yetirilməsinə ehtiyac yoxdur.

Amma əgər miras yalnız müəlliflik hüququndan ibarət olarsa və onun tərki
binə hər hansı əmlak daxil olmazsa, onda vərəsənin müəlliflik hüquqlarını 
qəbul etməsi tələb olunur. Faktiki yolla bunu etmək olmaz. Belə ki, hüquqla
ra, o cümlədən müəlliflik hüquqlarına faktiki surətdə sahiblik (yiyəlik) edilməsi, 
onların faktiki surətdə idarə olunması qeyri-mümkündür. Ona görə də vərəsə 
formal yolla, yəni notariat orqanına mirası (müəlliflik hüquqlarını) qəbul etmək 
barədə ərizə verməklə müəlliflik hüquqlarını qəbul etməli və vərəsəlik şəha
dətnaməsi almalıdır.

Vərəsələr yalnız müəllif qanunvericiliyində nəzərdə tutulan müddətdə müəl
liflik hüquqlarından istifadə edə bilərlər. Belə ki, vərəsələrin müəlliflik hüququ 
müəllifin öldüyü ildən sonra gələn ilin yanvar ayının 1-dən hesablanmaqla, 50 
il müddətinə qüvvədə olur. Bu müddət keçdikdə (ötdükdə) isə onların əsərdən 
istifadəyə müstəsna hüququ xitam verilir.

Müəlliflik hüquqlarının vərəsəliyi həm qanun üzrə, həm də vəsiyyət üzrə hə
yata keçirilir. Əgər vəsiyyətnamə tərtib edilməyibsə, onda müəlliflik hüquqları
nın vərəsəliyi qanun üzrə həyata keçirilir.

Bəzi şəxslərin vərəsəlik qaydasında müəlliflik hüquqlarını əldə etmələri 
mümkün olmur. Söhbət hər şeydən əvvəl, ləyaqətsiz vərəsələrdən gedir. Belə 
ki, miras qoyan müəllifin son iradəsini həyata keçirməsinə qəsdən maneə tö
rətmiş və bununla da özünün və ya özünə yaxın şəxslərin vərəsəliyə çağırıl
masına və ya miras paylarının artırılmasına kömək göstərmiş, yaxud vəsiyyət

1 Allahverdiyeva S.S. Azərbaycan Respublikasının vərəsəlik hüququ. Dərs vəsaiti. Bakı, 2004.

edənin vəsiyyətnamədə ifadə edilmiş son iradəsinə qarşı qəsdən cinayət və 
ya digər əxlaqsız hərəkət törətmiş şəxs ləyaqətsiz vərəsə adlanır. Ləyaqətsiz 
vərəsə isə müəlliflik hüquqlarını nə qanun üzrə vərəsəlik, nə də vəsiyyət 
üzrə vərəsəlik qaydasında əldə edə bilər. Amma göstərilən faktlar (cinayət 
və digər əxlaqsız hərəkətlər) qanuni qüvvəyə minmiş məhkəmə hökmü ilə təs
diqlənməlidir (MM-in 1137-ci maddəsi)1.

Vərəsələr təmsiletmə hüququ üzrə vərəsəlik qaydasında müəlliflik hü
quqlarını əldə edə bilərlər. Belə halda müəllifin vərəsələri təmsiletmə hüququ 
üzrə vərəsələr adlanırlar. Təmsiletmə hüququ üzrə vərəsələr müəlliflik hü
quqlarını əldə edərkən öz ölmüş valideynini vərəsəlik münasibətlərində təmsil 
edirlər. Belə halda miras açıldığı vaxt miras qoyanın (müəllifin) vərəsələri ola
caq valideyn sağ olmur. Təmsiletmə hüququ üzrə vərəsə öz ölmüş valideyni
nin əldə edə biləcəyi müəlliflik hüququndan istifadə edir. Məsələn, miras qo
yan ata (müəllif) vəfat etməmişdən əvvəl onun qızı ölür, oğlu isə sağ qalır. Öl
müş qızın üç övladı vardır (onlar atanın nəvələridirlər). Ata (müəllif) ölür və bu
nunla miras açılır. Həm müəllifin oğlu, həm də onun üç nəvəsi (ölmüş qızın öv
ladları) müəlliflik hüquqları əldə edəcəkdirlər. Nəvələr təmsil etmə hüququ üz
rə vərəsələr hesab olunurlar. Onlar öz ölmüş atasının (müəllifin), əgər ata sağ 
olsaydı, istifadə edə biləcəyi müəlliflik hüquqlarını əldə edirlər.

Müəllif ölüm hadisəsi olacağı halda öz yaratdığı əsərin taleyini müəyyən 
etmək üçün vəsiyyətnamə tərtib edə bilər. Bunun üçün onun ayrıca olaraq 
vəsiyyətnamə tərtib etməsi mümkündür. Belə vəsiyyətnamə müəllif vəsiyyət
naməsi və ya ədəbiyyat vəsiyyətnaməsi də adlanır.

Müəlliflik hüquqlarının vərəsəliyinin digər xüsusiyyətləri bundan əvvəlki pa- 
raqrafların birində nəzərdən keçirilmişdir. Buna görə də bu məsələyə geniş to
xunmağa lüzum bilmirik.

Müəlliflik hüquqlarının 
müəllif müqaviləsi 

üzrə verilməsi

Əsərdən istifadə etmək hüququ (subyektiv müəl
liflik hüququ) hər bir kateqoriya subyekt üçün 
müxtəlif hüquqi faktlar əsasında yaranır. Bu fakt
ların vasitəsilə o, subyektiv müəlliflik hüququ əldə 

edir və müəlliflik hüququnun subyekti kimi tanınır. Müəllif müqaviləsi həmin 
faktlardan biridir. Qanun subyektiv müəlliflik hüququnun həmin müqavilə əsa
sında keçməsinə yol verir. Müəlliflik hüququ barədə qanunda göstərilir ki, mü
əlliflik hüquqları müəlliflik müqavilələri üzrə verilir2.

Müəllif müqaviləsi əsərdən istifadə hüququnun realizə forması, həyata keçi
rilmə vasitəsidir. Belə ki, başqa şəxslər əsərdən istifadə etmək hüququna ma
likdirlər. Bu hüququ gerçəkləşdirmək, həyata keçirmək üçün onlar müəlliflə 
müqavilə bağlayırlar ki, o, müəllif müqaviləsi adlanır.

Digər tərəfdən, qeyd etmək lazımdır ki, əvvəldə göstərdiyimiz kimi, əsər 
başqa şəxslər tərəfindən dərk olunmağa, qavranılmağa və başa düşülməyə 
imkan verən hər hansı bir obyektiv formada ifadə edildiyi anda, necə deyərlər, 
lazımi xarici formaya düşdüyü anda subyektiv müəlliflik hüququ yaranır. Məhz

1 Ləyaqətsiz vərəsə barədə bax: Allahverdiyev S.S. Azərbaycan Respublikasının vərəsəlik hüququ. 
Dərs vəsaiti. Bakı, 2004, s. 138-144.

2 «M üəlliflik  hüququ və əlaqəli hüquqlar haqqında» qanunun 28-ci maddəsi.

həmin anda da müəllif üçün əsəri dərc etdirmək, onun surətini çıxarmaq və 
yaymaq, habelə qanunun yol verdiyi üsullarla əsərdən gəlir götürmək və digər 
hüquqi imkanlar (səlahiyyətlər) əmələ gəlir. Göstərilən hərəkətlər müəyyən 
dərəcədə müəllifin özü tərəfindən həyata keçirilə bilər (məsələn, əsərin surəti
ni çıxarmaq, əsəri kütləvi ifa etmək və s.). Amma tez-tez hallarda müəllif bu 
məqsədlər üçün başqa şəxslərin köməyindən istifadə edir, onların yardımına 
bel bağlayır. Şübhəsiz ki, bu cür hallarda münasibətlərin rəsmiləşdirilməsinə, 
belə şəxslərin əsərdən istifadə etmələrinə müəllifin razılıq verməsini təsdiq et
məyə ehtiyac və zərurət yaranır.

Çox vaxt müəllifin razılıq verməsi ikitərəfli (qarşılıqlı) əqdin köməyi ilə ifadə 
olunur. Həmin əqd mülki hüquq elmində (doktrinasında) və müəlliflik qanunve
riciliyində müəllif müqaviləsi adlanır. Əsərdən istifadə etmək bu müqavilənin 
hüquqi məqsədini təşkil edir. Müəllif müqaviləsi məhz əsərin istifadəyə veril
məsini təmin edir. Onun vasitəsi ilə əmlak (iqtisadi) xarakterli müəlliflik hüquq
ları başqa şəxslərə keçir.

Müəllif müqaviləsi tərəflər arasında bağlanan elə bir əqddir ki, bu əq- 
də görə bir tərəf (müəllif) əsərdən istifadə etmək hüququnu (əmlak hü
quqlarım) onların razılığa gəldikləri müddətə və şərtlərlə digər tərəfə (is
tifadəçiyə) verir və ya verməyi öhdəsinə götürür.

Müəllif müqaviləsi mülki-hüquqi müqavilənin müstəqil növlərindən biri
dir O, öz hüquqi təbiətinə görə konsensual, əvəzli və ikitərəfli (qarşılıqlı) 
müqavilədir. Bununla belə, müəllif müqaviləsi real, əvəzsiz və birtərəfli mü
qavilə kimi də bağlana bilər.

M üəllif müqaviləsinin predmetini elm, ədəbiyyat və incəsənət əsərlərin
dən istifadə hüququnun verilməsi təşkil edir. Bəzən belə əsərləri yaratmaq 
müəllif müqaviləsinin predmeti qismində çıxış edə bilər. Məsələn, bədii sifariş 
müqaviləsinin predmetini ictimai yerlərdə qoyulmaq üçün təsviri sənət əsərini 
yaratmaq təşkil edir.

M üəllif müqaviləsinin obyekti isə elm, ədəbiyyat və incəsənət əsərlərin
dən ibarətdir.

Müəllif müqaviləsinin bağlanmasında iki t ə r ə f  iştirak edir: müəllif; istifadəçi. 
Müəllif müqaviləsini müəllifin hüquqi varisləri (vərəsələri) də bağlaya bilərlər.

Müəllif müqaviləsi yazılı formada bağlanılır.
Mülki-hüquqi müqavilənin bir növü olduğuna görə müəllif müqaviləsindən 

m ülki-hüquqi öhdəlik yaranır. Mülki-hüquqi öhdəliklər isə «Öhdəlik hüququ» 
adlı bölmədə işıqlandırılır. Buna görə də müəllif müqaviləsinə burada geniş to
xunmağı lazım bilmirik.

§ 12. Müəlliflik hüququnun müdafiəsi

Müəlliflik hüququnun 
müdafiəsi anlayışı

Əqli mülkiyyət hüququnun əsas institutlarından 
olan müəlliflik hüququnun yerinə yetirdiyi funksiya
lardan biri onun müəllifin həm şəxsi qeyri-əmlak 

hüquqlarını, həm də əmlak hüquqlarını müdafiə etməkdən ibarətdir. Sivil insti
tut kimi müəlliflik hüququ, müəllifin göstərilən hüquqlarını lazım olan səviyyədə 
hüquqi müdafiə ilə təmin etməlidir. Belə müdafiə elmin, ədəbiyyatın və incəsə

nətin inkişafı baxımından vacib rol oynayır. Həm şəxsi xarakterli, həm də əm
lak xarakterli müəlliflik hüquqları yalnız müdafiə olunduğu hallarda, müəllif və 
müəlliflik hüquqlarının digər sahibləri üçün real əhəmiyyət kəsb edir.

Hüququn ayrı-ayrı sahələri yaradıcılıq əsərlərini lazımi müdafiə ilə təmin et
məklə, onları yaradan müəlliflərin necə deyərlər, hüquq və mənafeləri keşiyin
də durur. Söhbət hər şeydən əvvəl, ilk növbədə, konstitusiya hüququ, cinayət 
hüququ və inzibati hüquq kimi müstəqil hüquq sahələrindən gedir. Müəlliflik 
hüquqlarının müdafiə edilməsində göstərilən hüquq sahələri böyük rol oynayır. 
Belə hal onu deməyə əsas verir ki, müəlliflik hüququnun müdafiəsi kompleks 
xarakterli sahədir.

Müəlliflik hüququnun müdafiə edilməsində konstitusiya hüququnun rolu 
və əhəmiyyəti böyükdür. Məhz konstitusiya hüquq normaları müəllifin hüquq
larının hüquqi müdafiəsinin əsasını təşkil edir. Konstitusiyanın 30-cu maddəsi
nin 2-ci hissəsində ifadə olunan belə bir göstərişin müəlliflik hüquqlarının mü
dafiəsi baxımından son dərəcə vacib və prinsipial əhəmiyyəti vardır: m üəlliflik 
hüququ qanunla pozulur.

Müəllifin hüquqlarının müdafiə edilməsində cinayət hüququnun da rolunu 
qeyd etmək lazımdır. Cinayət hüququ (cinayət qanunvericiliyi) bir sıra hal
larda əsərdən qanunsuz istifadəyə görə cinayət məsuliyyəti nəzərdə tutur.

İnzibati hüquq isə müəlliflik hüququnun pozulması halına görə inzibati mə
suliyyət müəyyən edir. İnzibati məsuliyyət təqsirkar şəxslərə müvafiq inzibati 
tənbeh tədbiri tətbiq olunmasını nəzərdə tutur.

Müəlliflik hüququnun müdafiə olunmasında əsas və başlıca rol mülki hü
quqa məxsusdur. Mülki hüquq müəlliflik hüququnun pozulmasına görə mülki 
hüquq məsuliyyəti nəzərdə tutur. Müəlliflik hüququnun müdafiə edilməsində 
mülki hüquq özünün əsas institutlarından biri olan müəlliflik hüququnun necə 
deyərlər, köməyinə «bel bağlayır».

Müəlliflik hüquqları müəlliflik hüquq institutu ilə o halda müdafiə edilir ki, 
müəlliflik hüquqları pozulmuş olsun. Başqa sözlə desək, yalnız müəlliflik 
hüquqları pozulduğu hallarda, müəlliflik hüququnun müdafiəsinə zərurət və 
ehtiyac yaranır. Məhz pozulmuş müəlliflik hüququnu bərpa etmək üçün mülki- 
hüquqi tədbirlərdən istifadə olunur.

Mülki-hüquqi tədbirlər həm də o halda tətbiq edilə bilər ki, müəlliflik hüqu
qunun, yəni əsərin müəllifi kimi tanınmaq hüququnun kimə məxsus olm a
sı barədə mübahisə əmələ gəlsin. Belə vəziyyət yarandıqda, həmin tədbirlər 
müəlliflik hüququnun (əsərin müəllifi kimi tanınmaq hüququnun) tanınmasına 
yönəlir.

Məhz pozulmuş hüquqlarının bərpasına və ya mübahisə edilən müəlliflik 
hüququnun tanınmasına yönələn mülki-hüquqi tədbirlərin məcmusu müəlliflik 
hüququnun mülki-hüquqi müdafiəsinin mahiyyətini təşkil edir.

Müəlliflik hüququnun mülki-hüquqi müdafiəsi dedikdə, müəlliflik hü
ququ pozulduğu (və ya müəlliflik hüququ barədə mübahisə yarandığı) 
hallarda onun bərpasına (və ya tanınmasına) yönələn mülki-hüquqi təd
birlərin məcmusu başa düşülür.

Bir qayda olaraq, mülki-hüquqi müdafiənin predmeti qismində müəlliflik

hüququ (subyektiv müəlliflik hüququ) çıxış edir. Bununla belə, bəzən hüquq 
pozuntusu nəticəsində subyektiv müəlliflik hüququ xitam edilir. Məlum məsə
lədir ki, belə halda subyektiv müəlliflik hüququ müdafiə predmeti ola bilməz. 
Buna görə də qanunla qorunan mənafe müdafiənin müstəqil predmeti qis
mində çıxış edir. Məsələn, sərgidə nümayiş etdirilmək üçün kirayəyə götürül
müş nadir təsviri sənət əsəri (rəssamlıq əsəri) yanır və onun mövcudluğuna 
son qoyulur. Bu zaman əlbəttə, məhv edilən subyektiv müəlliflik hüququnun 
müdafiəsindən söhbət gedə bilməz. İstifadəçi (kirayəçi) müəllifin (rəssamın) 
verdiyi delikt iddiası əsasında vurulmuş zərərin əvəzini ödəyir. Belə halda mü
dafiənin predmetini subyektiv müəlliflik hüququ yox, müəllifin qanunla qorunan 
mənafeyi təşkil edir.

Müəllifin (və ya müəlliflik hüquqlarının digər sahibinin) müdafiə hüququ 
vardır. Bu hüquqdan istifadə etməklə o, öz pozulmuş hüquqlarını bərpa edir və 
ya mübahisə predmeti olan müəlliflik hüququnu tanıtdırır.

Müəllifin (və ya müəlliflik hüququnun digər sahibinin) müdafiə hüqu
qu dedikdə, subyektiv müəlliflik hüququ pozulduğu və ya müəlliflik hüququ ba
rədə mübahisə yarandığı hallarda onun qanunda nəzərdə tutulan mülki-hüqu
qi müdafiə üsullarına əl atmaq imkanı başa düşülür.

Qeyd etmək lazımdır ki, müdafiə hüququ subyektiv müəlliflik hüququnun 
məzmununa (strukturuna) daxil olan dörd elementdən, yəni səlahiyyətdən 
(hüquqi imkandan) biridir. Digər üç səlahiyyət (hüquqi imkan) isə bunlardan 
ibarətdir: davranış səlahiyyətindən; tələb etmək səlahiyyətindən; istifadə et
mək səlahiyyətindən. Subyektiv müəlliflik hüququnun özü isə qeyd etdiyimiz 
kimi, mütləq xarakterli müəlliflik hüquq münasibətinin məzmununa daxil edilən

Müdafiə hüququnun daşıyıcısı olan şəxsə müdafiə hüququ
nun subyekti deyilir. Müdafiə hüququnun subyekti rolunda 
ilk növbədə, əsəri yaradan şəxsin -  müəllifin özü çıxış 
edir. Müəllifdən başqa, müəlliflik hüquqlarının sahibi olan di

gər şəxslər də müdafiə hüququnun subyekti ola bilərlər.
Müəlliflik hüquqlarının digər sahibi olan şəxslər dedikdə, müxtəlif hüqu

qi faktlar əsasında subyektiv müəlliflik hüququ əldə edən şəxslər başa düşü
lür. Söhbət hər şeydən əvvəl, vərəsələrdən və digər hüquqi varislərdən, habe
lə nəşriyyatdan, teatrdan, studiyadan və s. gedir.

Müəllif və ya müəlliflik hüquqlarının digər sahibi olan şəxslər müdafiə hüqu
qundan o halda istifadə edə bilərlər ki, müəlliflik hüququ hər hansı şəxs tərə
findən pozulmuş olsun. Həmin şəxsə müəlliflik hüququnu pozan şəxs deyilir. 
Müəlliflik hüququnu pozan şəxs dedikdə, müəlliflik qanunvericiliyinin tələb
lərinə əməl etməyərək əsərdən qanunsuz istifadə edən şəxs başa düşülür. 
Əsərin nüsxələrini qanunsuz yolla hazırlayan və yayan və s. istənilən fiziki və 
ya hüquqi şəxs müəlliflik hüququnu pozan şəxs sayılır.

Əsərin qanunsuz yolla, müəllifin razılığı və icazəsi olmadan çıxardılmış ko- 
piyaları (surətləri) müəlliflik qanunvericiliyində kontrafakt nüsxələr (lat. «cont- 
rafactio -  saxtakarlıq etmə» «contra -  əleyhinə» və «factio - edirəm») adlanır. 
Müəlliflik hüququ ilə qorunan əsərlərdən qanunsuz istifadə edərək hüquq po

elementdir.

Müdafiə
hüququnun

subyekti

zuntusu törədən şəxsə pirat («ədəbi-elmi quldur») deyilir. Piratın əsərdən 
qanunsuz istifadəyə yönələn əməli isə kontrafakt hərəkət adlanır.

Müəlliflik hüququnun pozulması dedikdə, müəlliflik hüququ ilə qorunan 
əsərdən icazəsiz istifadə başa düşülür1. Onun formaları kifayət qədər müxtəlif
dir: icazəsiz əsərin surətini çıxarmaq; icazəsiz əsəri yaymaq; icazəsiz əsəri id
xal etmək; icazəsiz əsəri başqa dilə tərcümə etmək; törəmə əsərdən müəllifin 
razılığı və icazəsi olmadan istifadə etmək; plagiat (ədəbi-elmi oğruluq); istifadə 
zamanı müəllifin razılığı olmadan həm əsərin özünə, həm də onun adına və ya 
müəllifin adının ifadə edilməsinə hər hansı dəyişiklik etmək; müəllifin razılığı ol
madan əsər çap edilərkən ona illüstrasiyalar, müqəddimələr, son sözlər, təf
sirlər və ya hər hansı izahlar əlavə etmək; əsəri təhrif etmək; istifadə olunan 
əsərin müəllifinin adını göstərməmək və s.

Müəlliflik hüququnun pozulması müəllifin həm şəxsi qeyri-əmlak hüquqları
na, həm də əmlak (iqtisadi) hüquqlarına aid ola bilər. Ona görə də müəlliflik 
hüququnun pozulmasının şərti olaraq iki halını fərqləndirmək lazımdır: müəllifin 
şəxsi (qeyri-əmlak) hüquqlarının pozulması halı; müəllifin əmlak hüquqlarının 
pozulması halı. Belə bölgünün vacib praktiki əhəmiyyəti vardır. Məsələ bura
sındadır ki, hüquq pozuntusuna yol verilən zaman istifadə olunan müdafiə 
üsulu məhz həmin hallardan asılı olaraq müəyyən edilir və seçilir.

Mülki hüquq elmində (doktrinasında), habelə mülki 
qanunvericilikdə mülki hüquqların iki əsas müdafiə 
forması göstərilir2. Həmin formalara aiddir:

•  yurisdiksiya müdafiə forması;
•  qeyri-yurisdiksiya müdafiə forması.
Subyektiv müəlliflik hüququ məhz göstərilən iki formanın köməyi ilə müda

fiə olunur. Yurisdiksiya formasından daha çox istifadə olunur.
Səlahiyyətli dövlət orqanlarının vasitə və köməyi ilə həyata keçirilən müda

fiə formasına yurisdiksiya forması deyilir. Bu formanın özünün ümumi (məh
kəmə) və xüsusi (inzibati) müdafiə adlı iki növü fərqləndirilir. Müəlliflik hüququ
nun müdafiə edilməsində əsas və başlıca rol məhkəmə (ümumi) müdafiə 
formasına məxsusdur. Müəlliflik hüququ sahəsində yaranan mübahisəli mə
sələlərin demək olar ki, müqayisəedilməz dərəcədə əksəriyyəti məhz məhkə
mələrin vasitəsilə həll olunur. Məhkəmə müdafiəsinin əsas vasitəsi iddia he
sab edilir.

Xüsusi (inzibati) müdafiə forması yalnız qanunvericilikdə nəzərdə tu
tulan hallarda həyata keçirilir. Nə mülki qanunvericilik, nə də onun tərkib 
hissəsi olan müəlliflik qanunvericiliyi bu məsələ ilə bağlı olan hər hansı 
bir hal müəyyən etmir. Başqa sözlə desək, müəlliflik hüququnun inzibati 
(xüsusi) qaydada müdafiə olunması üçün qanunvericilik indiyə kimi hər 
hansı hal nəzərdə tutmur. Lakin buna baxmayaraq müəlliflik hüququ po
zulmuş olan şəxslər hüquq pozuntusu törədənin işlədiyi orqanın yu-

Müəlliflik hüququnun 
müdafiəsi zamanı 
müdafiə formaları

Глоссарий терминов по авторскому праву и смежным правам Всемирной организации 
интеллектуальной собственности (ВОИС). Женева. 19 8 1, с. 134.

2 Сергеев А.П. Право интеллектуальной собственности в Российской Федерации. Учебник. М .. 
1999, с. 371-373.

\ап instansiya orqanına, yazıçılar birliyinə və digər yaradıcılıq ittifaqına müraci- 
rı t3də bilərlər. Özü də müəlliflik hüququnun xüsusi (inzibati) qaydada müdafiə
oiunmasının əsas vasitəsi şikayətdir.

Qeyri-yurisdiksiya müdafiə forması dedikdə, elə bir tədbir başa düşülür 
4i. bu zaman şəxs müəlliflik hüququnu və qanunla qorunan mənafeyi dövlət 
orqanlarının və digər səlahiyyətli orqanların köməyindən istifadə etmədən 
müstəqil surətdə, öz hərəkətlərinin vasitəsi ilə müdafiə edir. Müəlliflik hüququ 
sahəsində qeyri-yurisdiksiya müdafiə formasından istifadə edilməsi mümkün 
olan məsələdir.

Bildiyimiz kimi, mülki qanunvericilikdə qeyri-yurisdiksiya müdafiə formasının 
iki əsas növü (halı) fərqləndirilir1: özünümüdafiə; operativ təsir tədbirləri.

Müəlliflik hüquqlarının özünümüdafiəsi dedikdə, müəllifin faktiki xarak
terli elə hərəkətlər etməsi başa düşülür ki, bu hərəkətlər müəllifin şəxsi (qeyri- 
əmlak) və ya əmlak hüquqlarının müdafiəsinə yönəlir. Özü də dərhal buradaca 
qeyd edərək göstəririk ki, yalnız qanunla yol verilən faktiki hərəkətlərdən istifa
də etmək olar. Qanunla qadağan edilən özbaşına hərəkətlər özünümüdafiə 
əməli sayılmır.

Özünümüdafiə zamanı hər hansı formada hüquqdan sui-istifadə ilə bağlı 
olan hərəkətə yol verilməməlidir. Belə hərəkət əsərin qorunması üçün edilsə 
də özünümüdafiə vəziyyəti yaratmır və mülki hüquq pozuntusu hesab olunur.

Özünümüdafiə hüquqi xarakterli yox, faktiki xarakterli mühafizəedici (qoru
yucu) vasitələrdən istifadə olunmaqla həyata keçirilir. Məsələn, əsərin maddi 
daşıyıcılarını, əlyazmanı və müəlliflik hüququnun digər obyektlərini qorumaq 
üçün qoyulan mühafizə siqnalı, şifrələmə (kodlama) qurğusu və s. belə vasitə
lərə misal ola bilər.

Özünümüdafiənin xüsusilə üç halı müəlliflik hüququnun müdafiəsində istifa
də oluna bilər: zəruri müdafiə; son zərurət; özünəyardım. Əgər müəllif müəllif
lik hüququnun müdafiəsi zamanı zəruri müdafiə və ya son zərurət vəziyyətin
də zərər vurarsa, belə hərəkət mülki hüquq pozuntusu sayılmır və vurulmuş 
zərərin əvəzi ödənilmir (MM-in 563-564-cü maddələri).

Özünəyardım özünümüdafiənin digər halıdır (MM-in 656-ci maddəsi). Tə
ləb hüququnun (tələbin) şəxsi səy və güc hesabına təmin edilməsi və ya ödə
nilməsi özünəyardım adlanır2. Müəllif müəlliflik hüququnun müdafiəsi sahəsin
də özünəyardıfrı vasitələrindən istifadə edə bilər. Əsərin əlyazmasını almaq, 
müəlliflik qonorarını ödəməyən borcu şəxsi tutmaq və digər özünəyardım vasi
tələri hesabına müəllifin öz hüquqlarını müdafiə etməsi mümkündür3.

Operativ təsir tədbirləri qeyri-yurisdiksiya müdafiə forması kimi müəlliflik 
hüququnun müdafiəsindo tətbiq edilə bilər. Xüsusilə imtina aktları (onlar ope
rativ təsir tədbirinin növüdür) müəllifin öz hüquqlarını müdafiə etməsi üçün va-

: Allahverdiyev S.S. Azərbaycan Respublikasının mülki hüququ. Dərslik. I kitab. 1 cild. Bakı, 2003,
s. 885.

‘ Allahverdiyev S.S. Azərbaycan Respublikasının mülki hüququ. Dərslik. Bakı. I cild, 1 kitab, 2003,
s. 906-907.

1 Özünəyardım vasitələri barədə bax: Allahverdiyev S.S. Azərbaycan Respublikasının mülki hüququ. 
Dərslik. I cild. I kitab. Bakı, 2003, s. 909.

cib rol oynayır. Göstərilən operativ təsir tədbirinə görə müəllif müəlliflik müqa
viləsi üzrə öz kontragentinin xeyrinə müəyyən hərəkətləri yerinə yetirməkdən 
imtina edir. Məsələn, müəllif müəlliflik müqaviləsinin icrasından imtina edir 
(məsələn, müqavilə aldatma və yanılma nəticəsində bağlandığına görə və s.) 
və ya müəllif əsərə dəyişiklik və ya əlavələr etməkdən imtina edir və s1.

Qeyd etmək lazımdır ki, müəlliflik hüququ sferasında istənilən halda özünü
müdafiə və operativ təsir tədbirlərinin tətbiq edilməsi mümkündür. Lakin onlar 
müəlliflik hüquq praktikası üçün xarakterik olmayıb, müəlliflik hüququ ilə mü
dafiə obyektlərinin spesifikliyini əks etdirmir. Digər tərəfdən, müəlliflik hüququ
nun müdafiə edilməsi sferasında belə tədbirlərin tətbiqi kifayət qədər məhdud 
xarakter daşıyır.

Müəlliflik hüququnun 
mülki-hüquqi 

müdafiə üsulları

Son zamanlar ölkəmizdə müəlliflik hüququnun po
zulma halları xeyli dərəcədə artmışdır. Belə halla
rın əmələ gəlməsinə əlbəttə, özəl nəşriyyatların, 
KİV-lərin, səsyazma firmalarının və videozalların 

yaranması və fəaliyyət göstərməsi də mühüm dərəcədə təsir göstərir. Belə və
ziyyətdə təkcə müəlliflik hüququnun mülki-hüquqi müdafiə forma və vasitələri
nə yox, həm də mülki-hüquqi müdafiə üsullarına yaxından bələd olmaq tələb 
edilir. Xüsusən də müəlliflik hüququnun mülki-hüquqi müdafiə üsullarından is
tifadə etməyi bacarmaq xüsusi aktuallıq kəsb edir.

Müəlliflik hüququnun mülki-hüquqi müdafiə üsulları dedikdə, elə hü
quqi vasitələr başa düşülür ki, bu vasitələrin köməyi ilə pozulmuş müəl
liflik hüquqları bərpa edilir və ya mübahisə olunan müəlliflik hüquqları 
tanınır.

Müəlliflik hüququnun qorunması sahəsində tətbiq olunan mülki-hüquqi mü
dafiə üsullarını iki yerə bölmək olar:

•  mülki-hüquqi müdafiənin ümumi üsullarına;
•  mülki-hüquqi müdafiənin xüsusi üsullarına.
Mülki-hüquqi müdafiənin ümumi üsulları dedikdə, elə üsullar başa dü

şülür ki, onların vasitəsi ilə subyektiv mülki hüquqlar müdafiə olunur. Bu üsul
lar subyektiv müəlliflik hüququnun müdafiəsi zamanı da istifadə oluna bilər. 
Məsələ burasındadır ki, subyektiv müəlliflik hüququ öz hüquqi təbiətinə görə 
subyektiv mülki hüququn bir növüdür. Məhz bu səbəbdən məhkəmə müəlliflik 
hüququ ilə bağlı mübahisələrə baxarkən mülki-hüquqi müdafiənin ümumi üsul
larını tətbiq edə bilər. Bu barədə müəlliflik hüququna dair qanunda birbaşa 
göstəriş ifadə olunmuşdur2.

Mülki-hüquqi müdafiənin ümumi üsullarının dairəsi və spektri kifayət qədər 
genişdir3. 1964-cü il MM-in 6-cı maddəsi onların geniş, lakin təxmini siyahısını 
verirdi. Bundan fərqli olaraq yeni MM-də belə siyahıya rast gəlmirik. Mülki-hü
quqi müdafiənin ümumi üsulları indiki MM-in ayrı-ayrı normalarında nəzərdə 
tutulur. Yeri gəlmişkən, qeyd edək ki, RF-in müəlliflik hüququ haqqında qanu-

1 Operativ təsir tədbirləri barədə bax: Allahverdiyev S.S. Azərbaycan Respublikasının mülki hüququ, 
s. 913-916.

: «M üəlliflik  hüququ və əlaqəli hüquqlar haqqında» qanunun 45-ci maddəsi.
3 A llahverd iyev S.S. Azərbaycan Respublikasının mülki hüququ. Dərslik. I cild, 1 kitab.

nun 49-cu maddəsi həmin üsulları sadalayaraq onların bir-bir adlarını çəkir. 
Ümumi müdafiə üsulları bunlardan ibarətdir:

•  hüquqların tanınması;
•  hüquqların pozulmasınadək mövcud olan vəziyyətin bərpa edilməsi;
•  hüquqları pozan hərəkətlərin və ya onu pozmaq təhlükəsi yaradan hərə

kətlərin qarşısının alınması;
•  vəzifənin icrasının natura ilə müəyyən edilməsi;
•  hüquq münasibətlərinə xitam verilməsi və ya onların dəyişdirilməsi;
•  hüququ pozmuş şəxsdən vurduğu zərərin əvəzinin alınması (vurulmuş

zərərin əvəzinin ödənilməsi);
•  mənəvi zərərin kompensasiyası və s;
•  dəbbə pulunun (cərimə, penya) alınması;
•  qanunda nəzərdə tutulmuş sair hallar.
Mülki-hüquqi müdafiənin göstərilən ümumi üsulları mülki hüquq elmində iki 

yerə bölünür1:
•  müdafiə tədbirlərinə;
•  məsuliyyət tədbirlərinə;
Mülki-hüquqi müdafiə tədbirləri dedikdə, elə müdafiə üsulları başa düşü

lür ki, bu üsullar bir qayda olaraq, təqsirdən asılı olmayaraq öz davranışı ilə 
müəlliflik hüququnu pozan istənilən şəxsə tətbiq edilir və həmin şəxs üçün 
əlavə yük yaratmır. Əlavə yük dedikdə, öz davranışı ilə müəlliflik hüququnu 
pozan şəxsin müəyyən hüquqdan məhrum edilməsi və (və ya) onun üzərinə 
əlavə vəzifə qoyulması başa düşülür. Mülki-hüquqi müdafiə tədbirləri mülki- 
hüquqi məsuliyyət tədbirlərinin malik olduğu əlamətlərdən məhrumdur.

Mülki-hüquqi məsuliyyət tədbirləri dedikdə, elə müdafiə üsulları başa 
düşülür ki, bu üsullar müəlliflik hüququnu pozmaqda təqsiri olan şəxslərə tət
biq olunur və onlar üçün əlavə yük yaradır. Hüquq pozuntusu törədən şəxs 
üçün əlavə yük -  mənfi əmlak nəticəsi yaratmaq mülki-hüquqi məsuliyyət təd
birlərinin əsas və başlıca əlamətidir2. Müdafiə tədbirləri məhz bu əlamətdən 
məhrumdur.

Məsuliyyət tədbirlərinə aiddir:
•  vurulmuş zərərin əvəzinin ödənilməsi (hüququ pozmuş şəxsdən vurduğu 

zərərin əvəzinin alınması);
•  mənəvi zərərin kompensasiyası;
•  dəbbə pulu (cərimə, penya).
Mülki-hüquqi müdafiənin xüsusi üsulları dedikdə, elə hüquqi vasitələr 

başa düşülür ki, onlar yalnız müəlliflik hüququnun pozulması hallarında tətbiq 
edilir. Subyektiv mülki hüququn digər növlərinin müdafiəsində onlardan istifa
də olunmur. Xüsusi müdafiə üsulları müəlliflik qanunvericiliyində nəzərdə tu
tulmuşdur3. Həmin üsullara aiddir:

•  müəlliflik hüququnun pozulması nəticəsində əldə olunmuş gəlirin tutulma-

1 Məsələn, bax: Красавчиков О.А. Ответственность, меры зашиты и санкции в советском 
гражданском праве//Сборник ученых трудов. Вып. №39. Свердловск, 1975, с. 11-12.

: AllahverdiyevS .S . Azərbaycan Respubliksının mülki hüququ. Dərslik, Bakı, 2 0 0 3 ,1 cild, I kitab.
3 «M üəlliflik  hüququ və əlaqəli hüquqlar haqqında» qanunun 45-ci maddəsi.

sı;
•  kompensasiya ödənilməsi.
Məhkəmə müəlliflik hüququ ilə əlaqədar mübahisələrə baxarkən iddiaçının 

tələbi ilə göstərdiyimiz üsulları tətbiq edə bilər. Həmin üsullar hüquq pozuntu
su törədən şəxs üçün yük yaratdığına görə müdafiə yox, məsuliyyət tədbiri he-

Hüquqların tanınması müəlliflik hüququ sferasında istifadə 
olunan əsas mülki-hüquqi müdafiə üsullarından biridir. Elə 
buradaca dərhal qeyd edərək göstəririk ki, bu üsulun tətbiq 
edilməsi müəlliflik hüququnun pozulması ilə, yəni əsərdən 

müəllifin razılığı olmadan qanunsuz istifadə məsələsi ilə bağlı deyildir.
Hüquqların tanınması üsulundan o halda istifadə edilir ki, əsərə müəlliflik 

məsələsi (müəlliflik hüququ, yəni əsərin müəllifi kimi tanınmaq hüququ) müba
hisəli və ya qeyri-müəyyən xarakter daşısın. Belə ki, əsəri yaradan şəxsin 
müəlliflik hüququ, yəni əsərin müəllifi kimi tanınmaq hüququ başqa şəxslər tə
rəfindən şübhə altına alınır, inkar edilir, mübahisə predmetinə çevrilir və sub
yektlərin qarşılıqlı münasibətlərində qeyri-müəyyənlik əmələ gəlir. Belə vəziy
yətdə əlbəttə, əsərdən normal istifadə mümkün olmur və ya çətinləşir, müəllif
lik hüquqları lazımi qaydada həyata keçirilmir. Məsələn, müəllif əsəri təxəllüslə 
(şərti adla) nəşr etdirir. Başqa hər hansı şəxs həmin əsərə müəllifliyin ona 
məxsus olmasını iddia edir və bununla mübahisə yaranır. Başqa bir misalda 
hər hansı şəxs xəbərsiz itkin düşmüş müəllifin əsərə olan müəllifliyini mənim
səyərək özünü əsərin həqiqi müəllifi kimi qələmə verir və bununla qeyri-müəy
yənlik yaranır. Əsərə müəlliflik barədə mübahisəni və qeyri-müəyyənliyi ara
dan qaldırmaq üçün müvafiq mülki-hüquqi müdafiə üsulundan istifadə edilir ki, 
həmin üsul hüququn tanınması adlanır.

Müəlliflik hüququnun tanınması dedikdə, əsərə müəllifliyin məhkəmə 
(iddia) qaydasında təsdiqlənməsi başa düşülür.

Məhkəmə sübutlara əsaslanaraq müəlliflik barədə mübahisəni həll edir və 
qeyri-müəyyənliyi aradan qaldırır. O, iddiaçının əsərin müəllifi kimi tanınmaq 
hüququnu rəsmi surətdə təsdiq edir, ya da müəllifliyi tanımaqdan imtina edir. 
Lakin məhkəmənin işə baxması üçün maraqlı şəxs iddia ilə məhkəməyə mü
raciət etməlidir. Belə iddiaya müəlliflik hüququnun tanınması barədə iddia 
deyilir. Bu cür iddia mülki işdir və buna görə də ona mülki icraat normalarına 
əsasən iddia qaydasında baxılır.

Məhkəmədə iddiaçının əsərə müəllifliyi sübut olunmalıdır. Sübutetmə yükü
nü iddiaçı çəkir. İstənilən sübutetmə vasitəsindən istifadə olunması mümkün
dür. Söhbət hər şeydən əvvəl, yazılı sübutlardan (şəkillərdən, eskizlərdən, 
məktublardan, əsərin əlyazmasından və s.), şahid ifadələrindən, maddi sübut
lardan, video və foto çəkilişindən, ekspert rəyindən və s. gedir.

Müəlliflik hüququnun tanınması barədə iddia iki cür olur: neqativ iddia; pozi
tiv iddia. Neqativ iddiaya görə, məhkəmə hər hansı şəxsi əsərin müəllifi kimi 
tanımır. Məsələn, hər hansı şəxs uzaq ölkəyə işləməyə getmiş müəllifin əsərə 
olan müəllifliyini mənimsəyir, özünü əsərin müəllifi kimi qələmə verir və ondan 
istifadə edir. Müəllif xaricdən qayıtdıqdan sonra əsərə həmin şəxsin müəllifliyi-

sab olunur.

Müəlliflik
hüququnun
tanınması

ni tanımamaq barədə iddia ilə məhkəməyə müraciət edir. Məhkəmə özünü 
əsərin müəllifi kimi qələmə verən şəxsin müəllifliyini tanımır.

Pozitiv iddiaya görə, məhkəmə iddiaçını əsərin müəllifi kimi tanıyır, onun 
əsərin müəllifi kimi tanınmaq hüququnu təsdiqləyir.

Qeyd etmək lazımdır ki, mülki-hüquqi müdafiə üsulu kimi hüququn tanınma
sından əsərə müəlliflik barədə mübahisə yarandıqda istifadə olunur. Belə mü
bahisə yaranmadığı hallarda da müəllif əsərə müəllifliyini rəsmi surətdə təsdiq 
etdirə bilər. Əsərə müəllifliyi təsdiq etdirmək hüquqi əhəmiyyətə malik olan 
faktın müəyyənləşdirilməsi deməkdir. Belə fakt isə iki yolla müəyyən olunur1: 
məhkəmə yolu ilə; notariat yolu ilə.

Əsərə müəlliflik faktının müəyyənləşdirilməsinin məhkəmə yolunun
mahiyyəti ondan ibarətdir ki, məhkəmə belə fakt barədə işə xüsusi (qeyri-iddia) 
icraat qaydasında baxaraq maraqlı şəxsin əsərə müəlliflik faktını müəyyən edir.

Əsərə müəlliflik faktının müəyyənləşdirilməsinin notariat yolunun ma
hiyyəti ondan ibarətdir ki, maraqlı şəxsin müəlliflik faktı notariat hərəkəti ilə 
təsdiq olunur. Məsələn, müəllif müəlliflik faktının təsdiq olunması barədə ərizə 
yazır. Onun ərizədəki imzası notarius tərəfindən təsdiqlənir.

Müəlliflik hüququnun pozulması uzanan (davam et
məkdə olan, davamlı) xarakterə malik olduqda gös
tərilən üsul xüsusilə aktual olur. Uzanan xarakterə 
malik olan hüquq pozuntusu dedikdə, qanunazidd 
əməl nəticəsində pozulmuş müəlliflik hüququnun möv
cudluğuna son qoyulmaması, mövcud olmaqda da

vam etməsi başa düşülür. Belə hüquq pozuntularının əsas və başlıca xüsusiy
yəti ondan ibarətdir ki, onların doğurduğu nəticənin aradan qaldırılması pozul
muş müəlliflik hüququnun da real surətdə bərpa edilməsinə səbəb olur. Söh
bət pozulmuş müəlliflik hüququnun restitusiyasından gedir. Restitusiya (bərpa 
etmək) mülki hüququnun yerinə yetirdiyi əsas və başlıca funksiyalardan biri
dir2 3 4. Digər tərəfdən, mülki hüququn vacib və əsas prinsiplərindən biri pozul
muş mülki hüquqların bərpasının təmin edilməsi prinsipi adlanır2. 
O.S.İoffenin haqlı mövqeyinə görə, mülki hüauqun bütün mühafizə (qoruma) 
tədbirləri bərpaetmə funksiyasını yerinə yetirir. Restitusiya (bərpa etmə) funk
siyası müəlliflik hüquqlarının müdafiə edilməsi sferasında da vacib rol oynayır.

Restitusiya üsulunun köməyi ilə çox vaxt müəllifin yaratdığı əsərin ilkin və
ziyyəti bərpa edilir. Məsələn, əsər çap edilərkən nəşriyyat müəllifin razılığı ol
madan əsərə illüstrasiya, müqəddimə, son söz, təfsir və ya hər hansı izahlar 
əlavə edir. Bununla müəllifin əsərinə olan toxunulmazlıq hüququ pozulur. Mü
əllif tələb edir ki, əsərin ilkin vəziyyəti bərpa edilsin. Əlavələr əsərdən çıxarılır 
və bununla müəllifin əsərinə olan toxunulmazlıq hüququnun onun pozulması-

Hüquqların 
pozulmasınadək 

mövcud olan 
vəziyyətin bərpa 

edilməsi

1 Макагонова H.B. Авторское право. Учебное пособие. M ., 2000, с. 201-202.
2 Allahverdiyev S.S. Azərbaycan Respublikasının mülki hüququ. Dərslik, I cild, I kitab, Bakı, 2003,

s. 90.
3 Yenə orada, s. 109.
4 Иоффе O.C. Развитие цивилистической мысли в СССР. Часть I / /  Гражданское право. 

Избранные труды. М ., 2000, с. 240.

Müəlliflik hüquqlarını 
pozan və ya onları 
pozmaq təhlükəsi 

yaradan hərəkətlərin 
qarşısının alınması

nadək mövcud olan vəziyyəti bərpa edilir.
Göstərilən üsul müəlliflik hüququnun müdafiə

sində istifadə olunan əsas üsullardan biridir. Bu 
üsulun müəlliflik hüququ sahəsində tətbiqi qanun
da birbaşa nəzərdə tutulmuşdur1; maraqlı şəxslər 
müəlliflik hüquqlarını pozan və ya pozmaq təhlü
kəsi yaradan hərəkətlərin dayandırılmasını (kəsil

məsini) tələb edə bilər. Maraqlı şəxslər dedikdə, müəllif, müəlliflik hüququnun 
digər sahibləri (məsələn, vərəsə), səlahiyyətli dövlət orqanları, habelə müəllif
lik hüquqlarını kollektiv əsasda idarə edən təşkilatlar başa düşülür.

Yasaq etmək göstərilən müdafiə üsulunun həyata keçirilməsinin əsas vasi
təsidir. Bu vasitə ilə müəlliflik hüquqlarını pozan və ya pozmaq təhlükəsi yara
dan hərəkətlər dayandırılır, kəsilir və ya onların qarşısı alınır.

Yasaq etmək dedikdə, müəllifin başqa şəxsin müəyyən hərəkətləri yerinə 
yetirməsini qadağan etməsi başa düşülür;

•  əsərdən hər hansı bir parçanın müəyyən məqsəd üçün istifadə olunması
nı qadağan etmək;

•  əsərin buraxılmasını (nəşr olunmasını) qadağan etmək;
•  əsərin sonrakı yayılmasını qadağan etmək;
•  tərcümənin istifadə olunmasını qadağan etmək;
•  yenidən işlənilmiş əsərin istifadə olunmasını qadağan etmək və s.
Göstərilən üsul bir qayda olaraq, mülki-hüquqi müdafiənin digər üsulları ilə

birlikdə tətbiq olunur. Məsələn, həmin üsuldan zərərin əvəzini ödəmə üsulu ilə 
birlikdə istifadə oluna bilər. Misal çəkək. Müəllifin əsərindən qanunsuz istifadə 
olunur. Belə halda o, bir tərəfdən əsərdən bundan sonra istifadə olunmasını 
qadağan edir, yəni mülki-hüquqi müdafiənin göstərilən üsulunu tətbiq edir. Di
gər tərəfdən, müəllif əsərdən qanunsuz istifadə nəticəsində vurulmuş zərərin 
əvəzinin ödənilməsini tələb edə bilər. Bununla belə, həmin müdafiə üsulundan 
müstəqil surətdə istifadə olunması mümkündür.

Göstərilən müdafiə üsulu həm yurisdiksiya formasında, həm də qeyri-yuris- 
diksiya formasında tətbiq oluna bilər.

Göstərilən müdafiə üsulu real icra prinsipi ilə sıx su
rətdə bağlıdır. Real icra prinsipi mülki-hüquqi öhdə
liklərin icrasının əsas prinsiplərindən biridir2. Bu prin
sipə görə borclu şəxs öhdəliyi naturada, pul kom

pensasiyası ilə əvəz etmədən faktiki olaraq icra etməli, yəni öhdəliyin məzmu
nunu təşkil edən hərəkətləri etməlidir; əşya verməli, iş görməli və ya xidmət 
göstərməlidir. Vəzifənin icrasının natura ilə müəyyən edilməsi kimi müdafiə 
üsulunun da mahiyyəti belədir: öhdəliyin bir tərəfi digər tərəfdən tələb edə bi
lər ki, o, faktiki olaraq müvafiq öhdəliyin məzmununu təşkil edən hərəkətləri 
etsin, məsələn, əşyanı real surətdə versin, iş görsün və ya xidmət göstərsin 
və s. Belə yaxınlıq və bağlılıq alimlərə əsas vermişdir ki, onlar göstərilən mü-

Vəzifənin icrasının 
natura ilə müəyyən 

edilməsi

1 «M üəlliflik  hüququ və əlaqəli hüquqlar haqqında» qanunun 44-cü maddəsi.
' Allahverdiyev S.S. Azərbaycan Respublikasının mülki hüququ. Dərslik. Bakı, 2003, I cild. I kitab, 

s. 456-457.

Hüququ pozmuş 
şəxsdən vurduğu 
zərərin əvəzinin 

alınması

dafıə üsulunu real icra üsulu adlandırsınlar.
Lakin real icra üsulu müəlliflik hüququnun müdafiəsi sahəsində praktiki ola

raq əhəmiyyət kəsb etmir. Göstərilən sahədə ondan nadir hallarda istifadə 
olunur. Çünki müqavilə üzrə əsas vəzifələrin (əsər yaratmaq və ya əsərdən is
tifadə etmək vəzifələrinin) real icrasını tərəflər (müəllif və sifarişçi) bir-birindən 
tələb edə bilməzlər.

Göstərilən müdafiə üsulu zərərin əvəzinin ödənil
məsi üsulu adlanır. Zərərin əvəzinin ödənilməsi ən 
geniş yayılmış və universal müdafiə üsuludur. O, mül
ki-hüquqi məsuliyyət tədbiridir. Mülki-hüquqi məsuliy
yət isə kompensasiya xarakterlidir. Bu, o deməkdir ki, 

zərərçəkən şəxsə vurulmuş zərər kompensasiya edilməlidir. Kompensasiya
nın əsas forması isə müəlliflik hüququnu pozmuş şəxsdən vurduğu zərərin 
əvəzinin alınması, yəni zərərin əvəzinin ödənilməsi hesab edilir. Müəllifin hü
quqlarını pozan şəxslər vurduqları zərərin əvəzini ödəməlidirlər.

Zərərin əvəzini ödəmə üsulundan o halda istifadə olunur ki, əmlak (iqtisadi) 
xarakterli müəlliflik hüquqları pozulsun və bunun nəticəsində müəllifə əmlak 
(maddi) zərəri vurulsun, onun əmlak mənafeyinə toxunulsun.

Bununla belə, müəllifin şəxsi qeyri-əmlak hüquqlarına toxunulması ona əm
lak zərəri vurulmasına səbəb ola bilər. Belə halda dəymiş zərər şəxsi qeyri- 
əmlak müəlliflik hüquqlarının pozulması ilə bağlı olur. Məsələn, hər hansı bir 
şəxs özgəsinin əsərini öz adı ilə nəşr etdirir. Amma əmlak (iqtisadi) xarakterli 
müəlliflik hüquqlarının pozulması müəllifin şəxsi qeyri-əmlak hüquqlarına to
xunmaqla bağlı olmaya da bilər. Məsələn, qanun bəzi halda əsərdən müəllifin 
razılığı olmadan, lakin müəllif qonorarı ödəməklə istifadə olunmasına yol ve
rir* 1. Bu zaman istifadəçi qonorar ödəməkdən boyun qaçırır. Lakin şəxsi qeyri- 
əmlak hüquqlarına toxunulmaqla nə qədər bağlı olsa da müəllifin əmlak mə
nafelərinin pozulması hüquq pozuntusu törədən şəxsi mülki hüquq məsuliy
yətinə cəlb etməyin müstəqil əsasıdır.

Müəlliflik hüquqlarının pozulması nəticəsində müəllifə vurulmuş zərərin 
əvəzi tam həcmdə ödənilməlidir. Belə ki, zərərvuran şəxsdən zərərin hər iki 
hissəsinin (real zərər və əldən çıxmış fayda adlı hissələrin) də əvəzi alınmalıdır.

Real zərər zərərçəkən müəllifin əsərin təhrif olunmasının aradan qaldırıl
masına çəkdiyi xərclərdə, habelə müəlliflik hüququnu pozan şəxs tərəfindən 
məhv edilən və ya zədələnən maddi daşıyıcını (əsərin maddi daşıyıcısını) bər
pa etmək üçün çəkilən xərclərdə ifadə oluna bilər.

Əldən çıxmış faydaya gəldikdə isə qeyd etmək lazımdır ki, zərərin bu his
səsi müəlliflik hüququ pozulmasaydı və əsərdən qanunsuz istifadə olunma
saydı, müəllifin əldə edə biləcəyi müəllif qonorarında və digər növ mənfəətdə 
(gəlirdə) ifadə oluna bilər.

Qeyd etmək lazımdır ki, müəlliflik hüququnu pozan şəxsdən vurduğu zərə
rin əvəzi bir qayda olaraq, pul formasında alınır. Başqa sözlə, desək, müəllif
lik hüquqlarının pozulması nəticəsində vurulmuş zərərin əvəzi pulla kompen-

' «M üəlliflik hüququ və əlaqəli hüquqlar haqqında» qanunun 17-ci maddəsinin 3-cü bəndi.

sasiya edilir. Bəzi ölkələrin, məsələn, Rusiya Federasiyasının müəlliflik qanun
vericiliyinə görə vurulmuş zərər tam və ya qismən əsərin kontrafakt nüsxələri
nin alınması hesabına örtülə bilər. İstehsalı (hazırlanması) və ya yayılması mü
əlliflik hüququnun pozulmasına səbəb olan əsər nüsxələri kontrafakt nüsxə
lər sayılır. Əsərin kontrafakt nüsxələri müəlliflik hüququnu pozan şəxsin əlin
dən alınır və müəllifə (və ya müəlliflik hüququnun digər sahibinə) verilir. Bu 
yolla müəllifə vurulmuş zərərin əvəzi tam və ya qismən kompensasiya edilir.

Mənəvi zərərin Müəlliflik hüquqlarının pozulması nəticəsində bəzən
kompensasiyas. müəllifə <və Уа müəlliflik ^ququnun digər sahibinə) 

əmlak (maddi) zərəri yox, mənəvi zərər vurulur. Belə 
halda mənəvi zərərin kompensasiyası kimi müstəqil müdafiə üsulundan 
istifadə etməklə müəlliflik hüququ müdafiə olunur.

Mənəvi zərər dedikdə, müəlliflik hüquqlarının pozulması nəticəsində 
müəllifin keçirdiyi mənəvi iztirab və sarsıntı, daxilən düşdüyü əzab-əziy
yət başa düşülür.

Müəllifə mənəvi zərər müəlliflik hüquqlarının pozulması nəticəsində vurulur. 
Belə ki, hər hansı müəlliflik hüququ pozulur. Bundan müəllif çox mütəəssir 
olur, həyəcanlanır, mənəvi iztirab və sarsıntı keçirir, daxilən əzab-əziyyətə dü
çar olur. Bu isə onu ifadə edir ki, müəllifə mənəvi zərər vurulmuş, ona qeyri- 
maddi (qeyri-əmlak) xarakterli ziyan dəymişdir. Mənəvi zərər qeyri-əmlak 
(qeyri-maddi) zərərdir. Elə buradaca dərhal qeyd edərək göstəririk ki, ancaq 
müəllifin malik olduğu şəxsi qeyri-əmlak hüquqları (əsərin müəllifi kimi 
tanınmaq hüququ, ad hüququ və s.) pozulduqda, ona mənəvi zərər vuru
la bilər. Hüquq ədəbiyyatında haqlı olaraq göstərilir ki, müəllifin yalnız qeyri- 
əmlak hüquqlarının pozulması ona mənəvi zərər vurulmasına səbəb olur1. 
Məhz şəxsi qeyri-əmlak xarakterli müəlliflik hüquqlarının pozulması nəticəsin
də vurulan mənəvi zərərin əvəzi ödənilir ki, buna mənəvi zərərin kompensasi
yası deyilir. Deməli, mənəvi zərər müəllifin şəxsi qeyri-əmlak hüquqları 
pozulduğu hallarda kompensasiya edilir. Məsələn, əgər çap edilərkən nəş
riyyat müəllifin razılığı olmadan ona illüstrasiyalar əlavə edir. Bundan müəllif 
çox mütəəssir olur, mənəvi iztirab və sarsıntı keçirir. Belə halda müəllifin əsə
rinə olan toxunulmazlıq hüququ kimi qeyri-əmlak hüququ pozulur və bunun 
nəticəsində ona mənəvi zərər vurulur. Müəllif ona vurulmuş mənəvi zərərin 
kompensasiyasını tələb edə bilər.

Müəllifin əmlak (iqtisadi) hüquqlarının pozulması zamanı isə mənəvi zərər 
yalnız müəlliflik qanunvericiliyində birbaşa nəzərdə tutulduğu hallarda kom
pensasiya edilir. Müəlliflik qanunvericiliyində isə belə halın müəyyən edilməsi
nə rast gəlmirik.

Əmlak zərəri və mənəvi zərərə görə məsuliyyət arasında birbaşa (bilavasi
tə) asılılıq yoxdur2. Mübahisəsiz olaraq demək olar ki, mənəvi zərərə görə mə
suliyyət əmlak zərərinin mövcudluğundan birbaşa asılı deyildir3.

' Эрделевский A M .  Моральный вред и компенсация за страдания. М „ 1997, с. 9 1.
: Махагонова Н.В. Авторское право. Учебное пособие. М., 2000, с. 223.
1 Сборник постановлений Пленума Верховного Суда Российской Федерации. 1961-1996, М .,

1997, с. 171.

255



Mənəvi zərər hər hansı bir əmlak (maddi) elementindən məhrum olan zə
rərdir". Lakin buna baxmayaraq müəllifin şəxsi qeyri-əmlak hüquqlarının po
zulması bir sıra hallarda «təmiz» əmlak zərərinin vurulmasına səbəb ola bilər. 
Məsələn, istifadəçi müəllifin adını və müəllifə istinad olunmasını göstərmir (be
lə halda müəllifin şəxsi qeyri-əmlak hüquqlarından biri olan ad hüququ pozu
lur) və ya əsərə elmi səhvlərə səbəb olan hər hansı dəyişiklik edir (belə halda 
isə müəllifin şəxsi qeyri-əmlak hüquqlarından biri olan əsərə toxunulmazlıq hü
ququ pozulur). Müəllif bunlardan çox mütəəssir olur, mənəvi iztirab və sarsıntı 
keçirir (bununla ona mənəvi zərər vurulur), xəstəxanaya düşür, işə çıxmır, 
əmək haqqından məhrum olur, dərman alınmasına, həkim müalicəsinə xərc 
çəkir və s. Bununla müəllite birbaşa (bilavasitə) yox, vasitəli əmlak zərəri vu
rulur ki, həmin zərər müəllifin şəxsi qeyri-əmlak hüquqlarının pozulmasının do
layı nəticəsidir. Buna görə mənəvi zərərə görə məsuliyyət həm əmlak məsuliy
yəti ilə birlikdə, həm də müstəqil surətdə tətbiq edilə bilər.

Müəllifə mənəvi zərər vurulmasına səbəb olan hallara aid etmək olar: əsər 
ad göstərmədən (adsız, anonim) dərc edilməli olduğu halda, onun müəllifin 
adının açıqlanması ilə dərc edilməsi; şərikli əsər nəşr edilərkən nəşriyyatın 
təqsiri üzündən şərik müəlliflərdən birinin adının göstərilməməsi; əsər çap 
edildikdə nəşriyyatın müəllifin razılığı olmadan əsərə ciddi elmi səhvlərə səbəb 
olan dəyişiklik etməsi və onun təhrif olunması; əsər çap edilərkən nəşriyyatın 
müəllifin razılığı olmadan ona müəllifin ideya və mövqeyinə zidd olan əlavələr 
etməsi və s.

Mənəvi zərərin kompensasiyasını bir qayda olaraq, müəllif tələb edə bilər. 
Bu, aydın məsələdir. Belə ki, şəxsi qeyri-əmlak xarakterli müəlliflik hüquqları 
ona məxsusdur. Bu hüquqlardan birinin pozulması nəticəsində vurulan mənə
vi zərərin kompensasiya olunmasını da məhz o tələb edə bilər. Bununla belə, 
müəllifin ölümündən sonra onun vərəsələrinin də mənəvi zərərin kompensasi
yası kimi müdafiə üsulundan istifadə etmələri mümkündür. Məsələ burasında
dır ki, müəllifin vərəsələri onun şəxsi qeyri-əmlak hüquqlarının qorunmasını 
həyata keçirə bilərlər.

Mənəvi zərər pul formasında kompensasiya edilir. Lakin pul mənəvi zə
rərin əvəzinin ödənilməsi, restitusiya demək deyildir. Belə ki, zərərin əvəzinin 
ödənilməsi dedikdə, restitusiya, yəni pozulmuş hüququn onun pozulmasına- 
dək mövcud olan vəziyyətə gətirilməsi, onun bərpa olunması başa düşülür. 
Pul yalnız əmlak zərərini aradan qaldıra bilər. Mənəvi zərərin əvəzi sözün hə
qiqi mənasında ödənilmir. Müəllifin keçirdiyi mənəvi iztirab və sarsıntıları necə 
satıb-almaq olar? Göstərilən halda pul restitusiya kimi yox, kompensasiya, 
mənəvi zərərə düşmüş müəllifi təmin etmək vasitəsi kimi çıxış edir. Lakin 
pulu mənəvi zərərin ekvivalenti saymaq olmaz. Məsələ burasındadır ki, mənə
vi iztirab və sarsıntıların pul ekvivalenti mövcud deyildir. Mənəvi iztirab və sar
sıntılar (mənəvi zərər) yalnız pulla ifadə olunmaqla qiymətləndirilə bilər.

Mənəvi zərərə görə pul kompensasiyasının məbləği məhkəmə tərəfindən 
müəyyən edilir. Məhkəmə mənəvi zərərin kompensasiya məbləğini müəyyən 1

1 Беляцкиы C.А. Возмещение морального (неимущественного) вреда. M ., 2005, с. 16.

edərkən aşağıdakı halları nəzərə alır: müəllifin keçirdiyi mənəvi iztirab və sar
sıntıların həcmini; müəlliflik hüququnu pozan şəxsin təqsirinin dərəcəsini; ca
vabdehin əmlak (maddi) vəziyyətini. Mənəvi zərərə görə pul kompensasiyası
nın məbləği müəlliflik hüququnu pozan şəxsin vurulmuş əmlak zərərinin 
əvəzinin ödənilməsindən asılı deyildir. Belə ki, eyni vaxtda birlikdə həm 
mənəvi zərər kompensasiya edilə, həm də əmlak zərərinin əvəzi ödənilə bilər.

Bəzən tərəflər (yəni müəllif və müəlliflik hüququnu pozan şəxs) mənəvi zə
rərə görə pul kompensasiyasının məbləği barədə öz aralarında razılığa gəlir
lər. Belə halda müəlliflik hüququnu pozan şəxs məsələnin məhkəmə qayda
sında həll olunmasını istəməyərək pul kompensasiyasını müəllifə könüllü su
rətdə ödəyir. Əlbəttə, tərəflər arasında mübahisə yarandığı hallarda, məsələ 
məhkəmə qaydasında həll olunur. Mənəvi zərərin kompensasiyası kimi müda
fiə üsulu çox vaxt və əsasən məhkəmə vasitəsi ilə həyata keçirilir.

Məhkəmə mənəvi zərərin kompensasiyası barədə iddiaya baxaraq bəzi 
hallarda müəlliflik hüququnu pozan şəxsdən (cavabdehdən) rəmzi məbləğin 
(məsələn, 1 manatın, 100 manatın, 1000 manatın) alınması barədə qərar qə
bul edir. Buna mənəvi zərərin rəmzi mənada kompensasiyası deyilir. Əsas 
məsələ dövlət adından qəbul edilən və elan olunan məhkəmə qərarında iddia
çının (müəllifin) haqlı olmasının təsdiqlənməsi, cavabdehin (müəlliflik hüququ
nu pozan şəxsin) hərəkətinə mənəvi-etik qiymət verilməsi və onun haqsız ol
masının tanınması, habelə açıq məhkəmə prosesinin keçirilməsidir. Əsas mə
sələ cavabdehin ədalət mühakiməsini həyata keçirən orqan kimi məhkəmə 
qarşısında durması və müəllifin şəxsi qeyri-əmlak hüquqlarını pozan hərəkət
ləri barədə izahat verməsindən ibarətdir.

Mənəvi zərərin kompensasiyasına münasibət birmənalı deyildir. Bəzən ona 
hüquq pozuntusu törədən şəxsi cəzalandırmaq vasitəsi kimi baxırlar. Digər 
halda isə ondan mənəvi zərərlə bağlı olaraq dəyən ziyanın (itkinin) əvəzini 
ödəmək məqsədi ilə müəyyən məbləğdə pul almaq üçün istifadə edirlər.

Hüquq münasibətlərinə xitam verilməsi və
Huquq münasibətlərinə yg on|arm dəyişdirilməsi müəlliflik hüquqları-
xı am veri məsi və ya n|n müdafiə edilməsində istifadə olunan əsas 
onların dəyişdirilməsi ... r .. , , . ... D .

1 *  müdafiə üsullarından bırıdır. Bu usul xususən
də müəlliflik müqaviləsindən yaranan hüquq münasibətləri sahəsində daha 
geniş tətbiq edilir. Göstərilən üsulun mahiyyəti ondan ibarətdir ki, hüquq mü
nasibəti xitam edilir və ya dəyişdirilir və bu yolla müəllif öz hüququnu müdafiə 
edir. Lakin hüquq münasibətinin xitam edilməsi və ya dəyişdirilməsinin müm
künlüyü hökmən birbaşa ya qanunda, ya da müqavilədə nəzərdə tutulma
lıdır. Məsələn, müəllif müqaviləsində nəzərdə tutula bilər ki, hüquq pozuntu- 
suna yol verildikdə tərəflərdən birinin tələbi ilə müqavilə şərti dəyişdirilsin. Mü
vafiq tərəf müəllifin hüququnu pozan kimi, müəllif müqavilə şərtini (hüquq mü
nasibətini) dəyişdirir və bu yolla öz hüququnu müdafiə edir.

Müəllif müqaviləsində nəzərdə tutula bilər ki, hüquq pozuntusuna yol veril
dikdə (məsələn, tərəflərdən biri hər hansı müqavilə şərtini pozduqda və s.) tə
rəflərdən birinin tələbi ilə müəllif müqaviləsi vaxtından əvvəl xitam edilsin. 
Əgər istifadəçi (o, müəllif müqaviləsinin bir tərəfidir) müqavilə şərtini pozaraq

hüquq pozuntusuna yol verərsə, müəllif öz pozulmuş hüququnu müdafiə et
mək üçün müqavilənin ləğv olunmasını (xitam edilməsini) tələb edə bilər.

Məsələn, əsərin çap edilməsi barədə müəllif müqaviləsində nəzərdə tutulur 
ki, nəşriyyat (istifadəçi) əsər çap edilərkən ona illüstrasiyalar, təfsirlər, son 
sözlər və ya hər hansı əlavə edə bilməz. Nəşriyyat bu müqavilə şərtini pozur. 
Müəllif müqaviləni pozur

Hüquq münasibətinin xitam edilməsi və ya dəyişdirilməsi bir qayda olaraq, 
mübahisəyə səbəb olur və məcburi surətdə həyata keçirilməsini tələb edir. 
Buna görə də göstərilən üsul adətən, yurisdiksiya formasında realizə olu
nur. Bununla belə, həmin üsul qeyri-yurisdiksiya formasında da, yəni səlahiy
yətli dövlət orqanlarına müraciət olunmadan və onların köməyindən istifadə 
edilmədən müəllifin özü tərəfindən də həyata keçirilə bilər.

Dəbbə Dulu Dəbbə pulu müəlliflik hüquqlarının müdafiə olunmasın- 
fcərimə Denva) da ıstl âdə edi|ən mülki-hüquqi müdafiə üsullarından bi- 

alınması У ridir. Bu müda^ə üsulu əsasən müqavilə öhdəliyinin, yə
ni müəllif müqaviləsindən yaranan öhdəliyin pozulması 

zamanı mülki-hüquqi məsuliyyət tədbiri kimi tətbiq edilir.
Konkret müəllif müqaviləsində tərəflər müqavilə öhdəliyinin icra edilməməsi 

və ya lazımi qaydada icra edilməməsi üçün dəbbə pulu (cərimə, penya) müəy
yən edə bilərlər. Məsələn, müəllif müqaviləsində nəzərdə tutulur ki, istifadəçi 
müəllifə ödəniləcək qonorarı vermədikdə və ya qonorarın verilməsini gecikdir
dikdə cərimə ödəsin.

Müəllif müqaviləsi mülki-hüquqi xarakterə malikdir. Buna görə də müəllif 
müqaviləsi üzrə mülki qanunvericilikdə nəzərdə tutulan istənilən məsuliyyət 
tədbirinin tətbiq olunması mümkündür, bu şərtlə ki, o, həmin müqavilənin xa
rakterinə ziddi olmasın. Məhz bu səbəbdən tərəflər öz üzərlərinə götürdükləri 
öhdəliklərin icra edilməməsi və ya lazımi qaydada icra edilməməsi üçün mü
qavilədə cərimə sanksiyası nəzərdə tutmaq barədə razılığa gələ bilərlər.

Qüvvədə olan müəlliflik qanunvericiliyinə görə 
müəlliflik hüququnun qorunması sahəsində mülki- 
hüquqi müdafiənin ümumi üsullarından başqa, 
həm də mülki-hüquqi müdafiənin xüsusi üsul
larından istifadə oluna bilər. Müdafiənin xüsusi 
üsulları müəlliflik hüququnu pozan şəxs üçün əla

və yük yaradır. Buna görə də onlar mülki-hüquqi müdafiə tədbiri yox, mülki- 
hüquqi məsuliyyət tədbiridir. Zərərin əvəzini ödəmə kimi əsas məsuliyyət 
tədbirinə münasibətdə xüsusi müdafiə üsulları əlavə sanksiyalar hesab olu
nur.

Müəlliflik qanunvericiliyinin xüsusi müdafiə üsulları (əlavə sanksiyalar) mü- 
əyyənləşdirməsini nə ilə izah etmək olar? Qeyd etmək lazımdır ki, bir qayda 
olaraq, sovet dövrünün müəlliflərindən olan M.V.Qordonun haqlı təbirincə, 
əsərdən razılıq olmadan, icazəsiz istifadə nəticəsində müəllifin itirdiyi məbləğ 
vurulmuş zərərin əvəzinin alınması qaydasında ödənilməlidir1. Amma praktika-

Müəlliflik hüququnun 
qorunması sahəsində 
istifadə olunan mülki- 

hüquqi müdafiənin 
xüsusi üsulları

' Гордон M.B. Советское авторское право. M ., I965, с. 220.

da adətən, zərərçəkən müəllif ona vurulmuş zərərin həcmini sübut edə bilmir1. 
Başqa sözlə desək, müəlliflik hüquqlarının pozulması nəticəsində müəllifə vu
rulmuş zərəri hesablamaq obyektiv cəhətdən çətinlik törədir, zərər vurulması 
faktının özünü sübut etmək heç də asan olmur. Müəlliflik qanunvericiliyi müəl
lifə dəymiş zərərin əvəzinin daha asan və sadə yolla ödənilməsini təmin et
mək məqsədilə iki xüsusi müdafiə üsulu müəyyən edir.

Gəlirin tutulması xüsusi müdafiə üsullarından biridir. Bu üsulun mahiyyəti 
ondan ibarətdir ki, müəlliflik hüququnu pozan şəxsdən müəlliflik hüququ
nun pozulması nəticəsində əldə edilmiş gəlir zərərçəkmiş müəllifin xey
rinə alınır.

Söhbət qanunsuz əldə olunan gəlirin tutulmasından gedir. Əldə olunmuş 
gəlir isə adi hesablama qaydası ilə müəyyən edilir. Bu qaydaya görə əsərin bir 
nüsxəsinin qiyməti tirajın sayına vurulur. Alınmış məbləğdən nəşriyyat-mətbəə 
xərcləri çıxılır. Yerdə qalan məbləğ əldə olunmuş gəlirdir.

Gəlirin tutulması zərərin əvəzini ödəmə kimi müdafiə üsulunun əvəzinə isti
fadə olunan mülki-hüquqi sanksiyadır. Buna görə də göstərilən halda zərərin 
əvəzinin ödənilməsi üsulu tətbiq edilmir.

Əlbəttə, gəliri tutmaq kimi müdafiə üsulu yalnız məcburi qaydada həyata 
keçirilə bilər. Buna görə də həmin üsulu iddiaçının (zərərçəkən müəllifin) tələbi 
ilə məhkəmə tətbiq edir.

Kompensasiya ödənilməsi xüsusi müdafiə üsulunun ikincisidir. Bu üsul 
zərərin əvəzinin ödənilməsi və ya gəlirin tutulması kimi məsuliyyət tədbirlərinin 
əvəzinə tətbiq edilir. Bu, o deməkdir ki, kompensasiya ödənilməsi kimi üsul
dan istifadə olunarkən nə zərərin əvəzi ödənilə bilər, nə də əldə olunmuş gəlir 
tutula bilər.

Göstərilən müdafiə üsulunun mahiyyəti ondan ibarətdir ki, müəlliflik hüqu
qunu pozan şəxs zərərçəkən müəllifə (müəlliflik hüququ pozulmuş şəx
sə) 110 manatdan 55 min manatadək məbləğdə kompensasiya ödəyir.
Kompensasiya iddiaçının (müəlliflik hüququ pozulmuş şəxsin) tələbi ilə məh
kəmə qaydasında ödənilir. Kompensasiya həm də könüllü qaydada ödənilə bi
lər.

Kompensasiya ödənilməsi müəlliflik hüququnun müdafiə edilməsində tətbiq 
edilən ən münasib və əlverişli üsuldur. Ona görə ki, həmin üsuldan istifadə za
manı iddiaçı (hüququ pozulmuş və zərərə düşmüş müəllif) müəlliflik hüququnun 
pozulması nəticəsində ona vurulmuş zərərin həcmini əsaslandırmağa borclu 
deyildir. O, yalnız müəlliflik hüququnun pozulması faktını sübut etməlidir.

Nə gəlirin tutulması, nə kompensasiya ödənilməsi xüsusi xarakterli mülki- 
hüquqi məsuliyyət növü hesab edilir. Məsələ burasındadır ki, onlar zərərin 
əvəzini ödəmə üsulundan fərqlənmir. Onların üçü də eyni məsuliyyət tədbiri 
olub, müəllifə dəymiş ziyanın əvəzinin müəlliflik hüququnu pozmuş şəxsdən 
alınmasının konkret forma və metodlarıdır. Bu forma və metodlardan hansının 
seçilməsi iddiaçının istək və mülahizəsi ilə bağlıdır.

' Иоффе О .C. Советское гражданское право. Часть 3. Курс лекций, Л ., 1965, с. 82.

Müəlliflik 
hüququnun digər 
müdafiə üsulları

Müəlliflik hüququ göstərilənlərdən başqa, digər üsul
larla da müdafiə oluna bilər ki, mülki hüquq elmində, 
habelə müəlliflik hüquq elmində həmin üsulların bir 
neçəsi göstərilmişdir. Əsərin nüsxələrini (tirajı) mü

sadirə etmək müdafiə üsullarından biridir* 1. Bir qayda olaraq, əsərin nüsxələri 
kontrafakt nüsxələri olduqda müsadirə olunur. Qanunverici yaxın vaxtlarda 
«kontrafakt nüsxələr» anlayışını «pirat nüsxələr» termini ilə əvəz etmişdir. Ti
rajın müsadirəsi məsuliyyət tədbiri olsa da praktiki cəhətdən həyata keçirilmir. 
Məsələ burasındadır ki, kitab satışı ilə məşğul olan mağazalardan və kitabxa
nalardan əsərin nüsxələrini yığışdırmaq mümkün olsa da, onları ayrı-ayrı alıcı
lardan geri almaq son dərəcə çətin məsələdir.

Tirajın müsadirəsi kimi üsul RF-in müəlliflik qanunvericiliyində nəzərdə tu
tulmuşdur2. RF-in qanunvericiliyinə görə, əsərin nüsxələrinin hazırlanması və 
surətçıxarma üçün nəzərdə tutulan avadanlıq və materiallar da müsadirə olu
na bilər. Hal-hazırda hər iki üsul AR-in müəlliflik qanunvericiliyində də müəy
yən edilmişdir. Belə ki, yaxın vaxtlara kimi bizim ölkə qanuvericiliyində həmin 
üsullara rast gəlinmirdi. Müəlliflik hüququ haqqında qanuna əlavələr və də
yişikliklər edildikdən sonra göstərilən müdafiə üsulları AR-in müəlliflik qanun
vericiliyində tanınmağa başladı; müəlliflik hüququ barədə qanunun 45-ci mad
dəsinin 3-cü və 4-cü bəndləri onların tənzimlənməsinə həsr edilmişdir. Burada 
tirajın müsadirəsi «pirat nüsxələrin müsadirə olunması» adı altında nəzərdə tu
tulmuşdur.

Tirajın müsadirəsi kimi üsuldan, bir qayda olaraq, kontrafaksiya3 zamanı 
istifadə olunur. Özgə əsərinin surətini çıxarmaq və yaymaq yolu ilə müəlliflik 
hüququnun pozulması kontrafaksiyanın mahiyyətini təşkil edir. Kontrafaksiya 
hüquq pozuntusunun növüdür.

Kontrafaksiya dedikdə, müəlliflik hüququnun pozulmasının elə halı başa 
düşülür ki, bu zaman müəllifin razılığı və icazəsi olmadan onun yaratdığı əsə
rin surəti çıxarılır (nüsxələri hazırlanır) və (və ya) yayılır. Əvvəllər kontrafaksiya 
anlayışı ilə yalnız özgə əsərini yenidən çap etmək başa düşülürdü4.

Müəlliflik hüququnu pozan şəxs kontrafaktor adlanır. O, kontrafaksiyada 
təqsirli bilinən şəxsdir.

Motiv kontrafaksiyanın məcburi əlaməti hesab edilmir. Buna görə də kont- 
rafaktorun hansı niyyətlə əsərin nüsxələrini hazırlaması və yaymasının hüquqi 
əhəmiyyəti yoxdur. Əsərin nüsxələrinin hazırlanması və yayılması kommersiya 
məqsədi ilə bağlı ola da bilər, olmaya da.

Tirajın müsadirəsi məhkəmə yolu ilə həyata keçirilir. Belə ki, pirat nüsxələr 
məhkəmə qaydasında müsadirə olunur. Məhkəmə qaydasında pirat nüsxələr 
həm də məhv oluna bilər. Hər iki halda hüquq pozuntusu törədən şəxsə heç 
bir kompensasiya ödənilmir.

: Малеин Н  С. Гражданский закон и права личности в СССР. M ., 1981. с. 196.
2 Вах: часть 2. ст. 50 Закона об авторском праве Российской Федерации.
1 Kontrafaksiya «saxtakarlıq etmə» mənasını ifadə edir (Словарь иностранных слов M ., 1982, с.

1 Ш ершеневич Г.Ф . Авторское право на литературные произведения. Казань, 1891. с. 278.

Müəlliflik hüququnun 
müdafiəsində 
iddia müddəti

Müəlliflik hüququnun pozulmasının açıq bildirilməsi mülki-hüquqi mü
dafiə üsullarından biridir. Bu üsulu müəlliflik qanunvericiliyi nəzərdə tutmur. 
Həmin üsuldan müəlliflik hüququnun müdafiəsində istifadə olunması hüquq 
doktrinasında əsaslandırılır1.

Göstərilən üsul məsuliyyət tədbiri yox, müdafiə tədbiri sayılır. Özü də o, 
yurisdiksiya (məhkəmə) formasında yox, qeyri-yurisdiksiya (qeyri-məhkəmə) 
formasında tətbiq edilir.

Göstərilən üsulun mahiyyəti hansısa özgə əsərinin qanunsuz nəşrə hazır
lanması barədə (məsələn, kontrafakt nəşr barədə və s.) açıq məlumat veril
məsindən ibarətdir. Bununla müəlliflik hüququnun pozulmasının qarşısı alınır. 
Açıq məlumat bir qayda olaraq, xüsusi nəşrlərdə verilir. Belə məlumat oxucu 
auditoriyasını özgə əsərinin qanunsuz nəşrə (kontrafaksiyaya) hazırlanması 
barədə xəbərdar edir. Bu üsulla müəlliflik hüququ müdafiə olunur.

Etiraz etmək mülki-hüquqi müdafiə üsullarından biridir. Bu üsuldan o halda 
istifadə edilir ki, müəllifə əsassız tələb irəli sürüsün. Belə halda müəllif etiraz 
etmək üsulunun köməyinə bel bağlayır. Etiraz etmək müəllifin əsassız tələbi 
yalana çıxartmaq üçün verdiyi cavabdır.

İddia müddəti barədə qaydanın tətbiq edilməsi kimi 
məsələ müəlliflik hüququnun hansı növünün pozul
masından asılıdır. Belə ki, əgər müəllifin şəxsi qey
ri-əmlak hüquqları pozularsa, onda iddia müddəti 

barədə qayda tətbiq olunmur. Ona görə ki, şəxsi qeyri-əmlak hüquqlarının 
müdafiəsi haqqında tələblərə iddia müddəti şamil edilmir (MM-in 384-cü mad
dəsi). Məsələn, mənəvi zərərin kompensasiyası barədə tələblərə iddia müd
dəti aid olunmur. Məsələ burasındadır ki, mənəvi zərərin kompensasiyası ba
rədə tələb müəllifin şəxsi qeyri-əmlak hüquqlarının pozulmasından yaranır.

Beləliklə, müəllifin şəxsi qeyri-əmlak hüquqlarının pozulmasından əmələ 
gələn tələblərə iddia müddəti aid edilmir. Bu isə o deməkdir ki, müəllifin şəxsi 
qeyri-əmlak hüquqlarının iddia müdafiəsi həmin hüquqların pozulması anından 
nə qədər ötməsindən (keçməsindən) asılı olmayaraq həyata keçirilir.

Müəllifin əmlak (iqtisadi) hüquqlarına gəldikdə isə qeyd etmək lazımdır ki, be
lə hüquqların pozulmasından yaranan əmlak mübahisələrinə ümumi iddia 
müddəti şamil olunur2. Ümumi iddia müddəti isə 10 ildir (MM-in 373-cü mad
dəsinin 1-ci bəndi). Əgər mübahisə müəlliflik müqaviləsindən yaranarsa, onda 3 
illik iddia müddəti tətbiq olunur. Belə ki, mülki qanunvericilik müqavilə tələbləri 
üzrə 3 illik iddia müddəti müəyyən edir (MM-in 373-cü maddəsinin 2-ci bəndi).

§ 13. Müəlliflik hüququnun pozulmasına 
görə digər növ hüquqi məsuliyyət

Müəlliflik qanunvericiliyi müəlliflik hüququnun pozulmasına görə üç növ hü
quqi məsuliyyət nəzərdə tutur3:

1 Махагонова И.В. Авторское право. Учебное пособие. М ., 2000, с. 227.
! Иоффе О.С. Советское гражданское право. Курс лекций. Часть 3. Л ., 1965, с. 83. 
5 «M ü əlliflik  hüququ və əlaqəli hüquqlar haqqında» qanunun 47-ci maddəsi.

•  mülki məsuliyyət;
•  inzibati məsuliyyət;
•  cinayət məsuliyyəti.
Əgər müəlliflik hüququnun pozulması nəticəsində mülki hüquq pozuntusu 

törədilərsə, mülki-hüquqi məsuliyyət tədbiri, cinayət baş verərsə, cinayət 
məsuliyyəti tədbiri, inzibati hüquq pozuntusu törədildikdə isə inzibati-hüqu- 
qi məsuliyyət tədbiri tətbiq edilir. Məsuliyyət tədbirinin seçilməsi hüquq po
zuntusunun xarakterindən, yəni müəlliflik hüququnun pozulmasının cinayət, 
mülki və inzibati xarakterli olmasından asılıdır.

Bəzən hüquqi məsuliyyət tədbirləri bir-biri ilə uyğunlaşdırılmaqla birlikdə 
tətbiq edilir. Məsələ burasındadır ki, cinayət və ya inzibati xarakterli məsuliyyət 
tədbirləri çox vaxt müəllifin hüquqlarını müdafiə etmək üçün yetərli olmur, kifa
yət etmir1. Belə halda kompleks məsuliyyət tədbirləri tətbiq edilir, yəni müəllif
lik hüququnu pozan şəxsə eyni vaxtdan həm cinayət məsuliyyət tədbiri, həm 
də mülki məsuliyyət tədbiri tətbiq olunur. Məsələn, əgər plagiatlığa görə cina
yət işi aparılarsa, zərərçəkən müəllif cinayət prosesi çərçivəsində mənəvi zə
rərin kompensasiyası barədə mülki iddia verə bilər.

Cinayət prosesi çərçivəsində mülki iddia cinayət işi başlanan andan və 
məhkəmə istintaqı başlanana kimi verilir. Məhkəmə hökmünün nəticə hissə
sində zərərçəkmiş müəllifə dəymiş ziyanın əvəzinin ödənilməsi barədə məsə
ləyə də toxunulur. Əgər müəllif cinayət prosesində mülki iddia verməzsə, onda 
iddia mülki icraat qaydasında qaldırılır. Belə halda iddiaya mülki proses 
çərçivəsində baxılır.

Cinayət qanunvericiliyi müəlliflik hüquqlarının pozulmasına görə cinayət 
məsuliyyəti müəyyən edir (CM-nin 165-ci maddəsi). Yalnız müəlliflik hüqu
qunun obyektindən qanunsuz istifadə cinayət tərkibi yaradır. Buna piratçılıq 
(yunanca -  peirates -  soyğunçu, qarətçi, quldur) deyilir. Qanunsuz istifadə 
müəllifin əmlak (iqtisadi) hüquqlarının pozulması deməkdir. Buna görə də mü
əllifin şəxsi qeyri-əmlak hüquqlarının pozulması cinayət tərkibi yaratmır.

Göstərilən cinayətin obyektiv tərəfini əsərdən qanunsuz istifadə ilə bağlı is
tənilən hərəkət təşkil edir. Plagiat (latınca -  «plagio» -  oğurlayıram) həmin hə
rəkətlərdən biridir. O, müəlliflik hüquqlarının pozulmasının növüdür.

Plagiat dedikdə, başqa şəxs tərəfindən yaradılan əsərə müəllifliyi mənimsə
mə başa düşülür. Özgəsinin yaratdığı əsəri özününkü kimi qələmə vermək pla- 
giatlığın mahiyyətini təşkil edir. Plagiat elmi, ədəbi və bədii oğurluq deməkdir.

Əsərdən qanunsuz istifadə ilə bağlı hər hansı hərəkət göstərilən cina
yətin obyektiv tərəfini təşkil edən digər hərəkətdir. Əsərdən qanunsuz istifadə 
dedikdə, əsərin qanunsuz surətinin çıxarılması, yayılması və s. başa düşülür.

Şərikli müəllifliyə məcburetmə göstərilən cinayətin obyektiv tərəfini təşkil 
edən üçüncü hərəkətdir.

Göstərilən hərəkətlər (plagiat, qanunsuz istifadə və şərikli müəllifliyə məc
bur etmə) yalnız o halda cinayət tərkibi yaradır ki, onların həyata keçirilməsi 
nəticəsində xeyli miqdarda zərər vurulsun. Xeyli miqdar dedikdə, min ma

' Иоффе О.C. Основы авторского права. M ., 1969, с. 56. 

natdan artıq olan məbləğ başa düşülür.
Şəxs göstərilən cinayəti törədərkən nəinki plagiatlığa yol verməsini və ya 

əsərdən qanunsuz istifadə etməsini şüurlu surətdə dərk edir, habelə onları ar
zulayır. Buna görə də həmin cinayət birbaşa qəsdlə xarakterizə olunur. Bir
başa qəsd cinayətin subyektiv tərəfinin əsas elementlərindən biridir.

Müəlliflik hüququnun pozulmasına görə həm də inzibati məsuliyyət nəzərdə 
tutulur (İXM-İn 50-ci maddəsi). Şəxs o halda inzibati məsuliyyətə cəlb edilir ki, 
onun hərəkəti nəticəsində müəllifə az miqdarda zərər (ziyan) vurulsun. Az 
miqdarda dedikdə, min manatadək olan məbləğ başa düşülür.

V FƏSİL
ƏLAQƏLİ HÜQUQLAR

§ 1. Əlaqəli hüquqların anlayışı, predmeti, 
funksiyaları, obyekt və subyektləri

gi li hüanaların Qeyd etdik ki' müəlliflik hüququ və əlaqəli hüquqlar
,  . „ ,eı w_ institutu mülki hüququn ən vacib institutlarından bi-anlayış, va pradmet, ^  Bu M subinstituta bĞ|ün0r ^

əlaqəli hüquqlar onlardan biridir1. Digəri isə müəlliflik hüququ adlanır ki, biz bu
subinstitut barədə söhbət açmışıq.

Bildiyimiz kimi, Ümumdünya Əqli Mülkiyyət Təşkilatını təsis edən Stokholm 
konvensiyası (1967) əqli mülkiyyət hüququnun obyektləri dairəsinə artistlərin 
ifaçılıq fəaliyyətini (ifaları), fonoqramları (səsyazmanı) və radio-televiziya 
veriliş lərin i də aid edir2. Göstərilən obyektlərin yaradılması və istifadəsi ilə 
bağlı olaraq müəyyən növ ictimai münasibətlər əmələ gəlir. Məhz həmin 
münasibətlər əlaqəli hüquqlar subinstitutunun nizamasalma (tənzimetmə) 
predmetini təşkil edir. Bu münasibətlər mülki hüquq normaları ilə tənzimlənir 
ki, həmin normaların məcmusu obyektiv mənada əlaqəli hüquqlar adlanır.

Obyektiv mənada əlaqəli hüquqlar dedikdə, ifaların, fonoqramların, 
e fir və ya kabel yayımı təşkilatlarının verilişlərinin (radio və televiziya ve
riliş lərin in) yaradılması və istifadəsi ilə əlaqədar yaranan ictimai münasi
bətləri tənzim edən mülki hüquq normalarının məcmusu başa düşülür.

Əqli hüquqlar obyektiv mənadan başqa, həm də subyektiv mənada işlədi
lir və anlaşılır. Belə halda onlara subyektiv mənada əlaqəli hüquqlar (sub
yektiv əlaqəli hüquqlar) deyilir. Bu baxımdan həmin hüquqlar subyektiv əqli 
mülkiyyət hüququnun bir növü kimi çıxış edir. Məsələn, ifaçıların öz ifaları, fo- 
noqram istehsalçılarının yazdıqları fonoqramlar, efir yayımı təşkilatlarının hazır
ladıqları radio və televiziya proqramları barəsində malik olduqları hüquqlar 
subyektiv əlaqəli hüquqlardır. Onlar həm əmlak xarakterli, həm də şəxsi qeyri- 
əmlak xarakterli ola bilər.

Subyektiv əlaqəli hüquqlar (subyektiv mənada əlaqəli hüquqlar) dedik
də, ifaçıların ifalar, istehsalçıların fonoqramlar, efir və ya kabel yayımı təş
kilatlarının öz verilişləri barəsində malik olduqları həm şəxsi qeyri-əmlak, 
həm də əmlak xarakterli hüquqları (hüquqi imkanları) başa düşülür.

Nə üçün ifalar, fonoqramlar, habelə efir və ya kabel yayımı təşkilatlarının 
verilişləri barəsində yaranan hüquqlar (hüquqi imkanlar) əlaqəli hüquqlar adla
nır? Bunu nə ilə izah etmək olar?

Qeyd etmək lazımdır ki, əlaqəli hüquqlar müəlliflik hüququ ilə qırılmaz və

: Bəzi m üəlliflər əlaqəli hüquqları institut hesab edirlər. Məsələn, bax: Гражданское право.
Учебник. Том l /Под ред. Е.А.Суханова. М ., 1998, с. 672.

" Вах: həmin konvensiyanın 2-ci maddəsinə.

sıx surətdə bağlıdır. Əlaqəli hüquqlar da öz adını məhz bu bağlılıqdan götür
müşdür. Məhz müəlliflik hüququ ilə bağlı olmaq ifalar, fonoqramlar və s. barə
sində yaranan hüquqların əlaqəli hüquqlar adlanması üçün əsas olmuşdur. 
Bağlı olmaq dedikdə, əlaqəli hüquqların müəlliflik hüququndan törəməsi və 
ondan asılı olması başa düşülür. Buna görə də onlar müəlliflik hüququndan 
törəmə və asılı olan hüquqlardır. Söhbət yaradıcılıq (müəlliflik) əsərinin ya
radıcısı olan müəllifin hüquqlarından törəyən və asılı olan hüquqlardan gedir. 
Onlar yaradıcılıq əsərinin müəllifinin hüquqlarından asılı olaraq yaranır və hə
yata keçirilir. Bu, əlaqəli hüququn əsas və başlıca əlaməti hesab olunur.

Əlaqəli hüquqların müəlliflik hüququndan törəməsinə və asılı olmasına aid 
misallar çəkək. Məsələn, yayım təşkilatı müəllifin əsərini efirə verməklə veriliş 
hazırlayır. Həmin təşkilatın veriliş barəsində əlaqəli hüququ yaranır ki, o, müəllifin 
yaratdığı əsərdən törəyir. Yayım təşkilatı veriliş barəsində hüquqlarını əsərin mü
əllifi ilə bağlanan müqavilə üzrə əldə etdiyi hüquqlar həddində həyata keçirir1.

Başqa bir misalda bəstəkarın bəslədiyi mahnını (mətnli musiqi əsərini) fo- 
noqram istehsalçısı fonoqrama yazır. Bununla onun fonoqram barəsində əla
qəli hüququ yaranır ki, o, bəstəkarın bəslədiyi musiqi əsərindən törəyir.

Əlaqəli hüquqların müəlliflik hüququndan törəməsi və onların bir-birinə bağlı 
olması müəlliflik münasibətlərini (əsərlərin yaradılması və istifadəsi ilə bağlı 
olan münasibətləri) və əlaqəli hüquqlar üzrə münasibətləri (ifa, fonoqram və 
verilişlərin yaradılması və istifadəsi ilə əlaqədar yaranan münasibətləri) tən
zimləyən mülki hüquq normalarının eyni bir (vahid) institutda birləşdirilməsi 
üçün əsas olmuşdur. Bu, qeyd etdiyimiz kimi, müəlliflik hüququ və əlaqəli hü
quqlar institutu adlanır.

Azərbaycan Respublikasının mülki qanunvericiliyi 
aqə ı uquq arın tə^cə və ya|n|Z müəlliflik hüququnu hüquqi mühafizə 

qorunması etmir. Mülki qanunvericilik tərəfindən həm də əlaqə
li hüquqlar qorunur. Başqa sözlə desək, müəlliflik hüququ və əlaqəli hüquq
lar institutunun hüquqi mühafizə sferasına həm də ifa, fonoqram və yayım təş
kilatlarının verilişləri ilə bağlı olaraq yaranan hüquqlar daxildir.

Qeyd etmək lazımdır ki, əlaqəli hüquqları sovet dövrünün qanunvericiliyi ta
nımırdı. Buna görə də sovet qanunvericiliyi əlaqəli hüquqları hüquqi mühafizə 
ilə təmin etmirdi. Yalnız radio və televiziya təşkilatlarının hüquqları sovet qa
nunvericiliyi ilə qorunurdu. Belə ki, radio və televiziya təşkilatları radio və tele
viziya verilişlərinə müəlliflik hüququna malik idi (Azərbaycan SSR-in 1964-cü il 
MM-in 484-cü maddəsi). Bu, onu göstərirdi ki, radio və televiziya verilişləri 
(efir yayımı təşkilatının verilişləri) müəlliflik hüququ ilə qorunurdu.

Lakin real həyat, geniş yayılmış dünya praktikası, habelə xarici və beynəl
xalq təcrübə əlaqəli hüquqların ayrıca hüquq institutu kimi tanınmasını və sub
yektiv əlaqəli hüquqların bu institutla qorunmasını tələb edirdi. Əlaqəli hüquq
lar xeyli müddətdir ki, beynəlxalq hüquqi mühafizədən istifadə edir, yəni bey
nəlxalq səviyyədə qorunur. Onların qorunması sahəsində bir sıra beynəlxalq 
sazişlər (konvensiyalar) qəbul olunmuşdur. Digər tərəfdən, bir çox xarici ölkə-

1 «M üəlliflik  hüququ və əlaqəli hüquqlar haqqında» qanunun 32-ci maddəsinin 1-ci bəndi.

lərin qanunvericiliyi tərəfindən əlaqəli hüquqlar tanınır və tənzimlənir. Məsə
lən, Almaniyada əlaqəli hüquqlarla bağlı məsələlər müəlliflik hüququ və əlaqəli 
hüquqlar barədə qanunla (1965), İsveçrədə müəlliflik hüququ və əlaqəli hü
quqlar barədə federal qanunla (1992), Fransada ifaçıların, fonoqram istehsal
çılarının və s. hüquqları barədə qanunla (1985) və s. nizamlanır1.

Əlaqəli hüquqların tənzimlənməsini dünya praktikasına, habelə xarici və 
beynəlxalq təcrübəyə yaxınlaşdırmaq və uyğunlaşdırmaq üçün Azərbaycan 
Respublikasının mülki qanunvericiliyi əlaqəli hüquqları tanıyır və hüquqi müha
fizə ilə təmin edir. Bundan ötrü o, ayrıca və xüsusi olaraq əlaqəli hüquqlar 
konstruksiyası nəzərdə tutur. Digər tərəfdən, bəzi fəaliyyət növləri, məsələn, 
artistlərin (ifaçıların) fəaliyyəti yaradıcılıq xarakterinə malik olsa və tanınsa da 
yeni əsərin yaradılmasına səbəb olmur. Buna görə də belə fəaliyyətin nəticə
ləri səmərəli şəkildə müəlliflik hüququ ilə yox, yalnız ayrıca olaraq əlaqəli hü
quqlar konstruksiyası ilə qoruna bilər.

Fonoqram istehsalçılarının, habelə efir və kabel yayımı təşkilatlarının da fə
aliyyəti nəticəsində yeni yaradıcılıq (müəlliflik) əsərləri yaradılmır. Yaradıcılıq 
elementindən məhrum olmamasına baxmayaraq, onların həyata keçirdikləri 
fəaliyyət əsasən və başlıca olaraq yaradıcılıq yox, texniki xarakterə malik
dir. Məhz bu səbəbdən belə fəaliyyətin nəticəsi müəlliflik xarakterindən son 
dərəcə uzaq olub, müəlliflik hüququ çərçivəsində tənzimlənə bilməz. Texniki 
fəaliyyətin nəticəsi yox, yalnız yaradıcılıq fəaliyyətinin nəticəsi olan əsərə mü
əlliflik hüququ ilə qoruna və hüquqi mühafizə edilə bilər. O ki qaldı ifaçıların, 
fonoqram istehsalçılarının və yayım təşkilatlarının hüquqlarına, belə hüquqlar 
necə deyərlər, xüsusi olaraq yaradılmış əlaqəli hüquqlar konstruksiyasının va
sitəsi ilə tənzimlənə və qoruna bilər. Məsələyə bu cür yanaşma qeyd etdiyimiz 
kimi, dünya praktikasına, xarici və beynəlxalq təcrübəyə uyğundur.

«Müəlliflik hüququ və əlaqəli hüquqlar haqqında»
Əlaqəli hüquqların Azərbaycan Respublikasının qanunu əlaqəli hü- 

mənbələri quqlar sahəsində yaranan münasibətləri tənzimləyən
əsas normativ aktdır. Bu qanunun 3-cü bölməsində ifadə olunan normalar (32- 
39-cu maddələr) məhz həmin münasibətlərin nizamlanmasına və qaydaya sa
lınmasına həsr edilmişdir. Bu normalar ifaçının, fonoqram istehsalçısının və 
yayım təşkilatının hüquqlarını müəyyən edir, əlaqəli hüquqların subyektləri, ob
yektləri və qüvvədə olma müddəti və digər məsələlər barəsində göstərişlər ifa
də edir.

Əlaqəli hüquqların bilavasitə mənbəyi sayılmasa da Azərbaycan Respub
likasının Mülki Məcəlləsi əlaqəli hüquqlarla bağlı yaranan münasibətlərin 
tənzimlənməsində heç də az rol oynamır. Məcəllənin bir sıra normaları və qay
daları həmin münasibətlərə tətbiq edilə bilər. Məsələ burasındadır ki, bu mü
nasibətlər öz xarakterinə və təbiətinə görə mülki münasibətdir. Mülki Məcəl
lənin isə əsas vəzifələrindən (funksiyalarından) biri həmin münasibətlərin ha
mısını tənzimləməkdən ibarətdir. Digər tərəfdən, əlaqəli hüquqlar subyektiv 
mülki hüququn növlərindən biri sayılır. Mülki Məcəllə də məhz bütün növ mülki

1 Основные институты гражданского права зарубежных стран, М ., 1999, с. 424-425. 

hüquqların hamısının tənzimlənməsi və qorunması üçün hesablanmışdır. Qa
nunda göstərilir ki, Azərbaycan Respublikasının Mülki Məcəlləsi müəlliflik hü
ququ və əlaqəli hüquqlar barədə qanunvericiliyə daxildir1.

Qanun həm də müəyyən edir ki, əlaqəli hüquqların tənzimlənməsində bey
nəlxalq müqavilənin qayda və normaları tətbiq edilir. Söhbət Azərbaycan 
Respublikasının tərəfdar və iştirakçısı olduğu beynəlxalq müqavilələr
dən gedir.

Hal-hazırda əlaqəli hüquqların beynəlxalq-hüquqi qorunması beynəlxalq 
konvensiyaların vasitəsi ilə həyata keçirilir. Əlaqəli hüquqlar sahəsində bir ne
çə beynəlxalq konvensiya qüvvədədir.

İfaçıların, fonoqram istehsalçılarının və yayım təşkilatlarının hüquqla
rının mühafizəsi barədə beynəlxalq konvensiya2 əlaqəli hüquqların qorun
masına həsr edilən əsas beynəlxalq müqavilədir3. Konvensiya 26 oktyabr 
1961-ci il tarixində Roma şəhərində diplomatik konfransda qəbul edilmişdir. 
Buna görə də o, Roma konvensiyası adlanır4. 15 aprel 2001-ci il tarixinə olan 
vəziyyətə görə konvensiyaya dünyanın 68 dövləti qoşulmuşdur. Azərbaycan 
Respublikası hələlik konvensiyanın iştirakçısı deyildir. Amma qeyd edə bilərik 
ki, əlaqəli hüquqları qorumaq və beynəlxalq-hüquqi mühafizə etmək baxımın
dan onun müddəaları olduqca və son dərəcə vacibdir.

Roma konvensiyasının 4-cü maddəsi ifaçıların, 5-ci maddəsi fonoqram is
tehsalçılarının, 6-cı maddəsi isə yayım təşkilatlarının hüquqlarını hüquqi müha
fizə ilə təmin edir.

Roma konvensiyası milli rejim prinsipindən çıxış edir (konvensiyanın 2-ci 
maddəsi). Bu, əlaqəli hüquqların beynəlxalq mühafizə sferasında əsas prinsip 
sayılır. Milli rejimlə həm ifaçılar, həm fonoqram istehsalçıları, həm də yayım 
təşkilatları təmin olunur.

Qeyd etmək lazımdır ki, Azərbaycan Respublikasının Roma konvensiyası
na qoşulması günümüzün ən vacib və aktual məsələlərindən biridir. Bu məsə
lənin həlli ölkəmizdə əlaqəli hüquqların lazımi səviyyədə qorunmasında irəliyə 
doğru atılmış mühüm addım olardı. Məsələ burasındadır ki, Roma konvensiya
sının müddəaları müəyyən dəyişikliklərlə tərkib hissəsi kimi TRİPS sazişinə 
daxil edilmişdir. Bu, onu ifadə edir ki, Azərbaycan Respublikasının Roma kon
vensiyasına qoşulması onun Ümumdünya Ticarət Təşkilatına daxil olması 
üçün zəruri addım olacaqdır.

Fonoqram istehsalçılarının mənafelərinin fonoqramların qanunsuz su
rətinin çıxarılmasından qorunması barədə Cenevrə konvensiyası (29 okt
yabr 1971-ci il) əlaqəli hüquqların mühafizə edilməsində az rol oynamır5. Ona

1 « M ü ə lliflik  hüququ və əlaqəli hüquqlar haqqında» qanunun 2-ci maddəsi.
2 Konvensiyanın mətni verilmişdir (Бюллетень по авторскому праву. 1992. T .X X V , № I , с. 33).
J Международное частное право. Учебник/Под ред. Г.К.Дмитриевой. М ., 2004, с. 300.
4 Roma konvensiyasının əsas cəhətləri ilə tanış olmaq üçün bax: Матвеев Ю .Г. Международные 

конвенции по авторскому праву. М ., 1978, с.140-151; Андрей Майков. Международная охрана 
интеллектуальной собственности. М ., 2001, с. 137-140.

s Konvensiyanın mətni dərc edilmişdir: Сборник действующий договоров, соглашений и 
конвенций, заключенных с иностранными государствами. М ., 1979, вып. X X X I I I ,  с. 95; Бюллетень 
международных договоров, август, 1999, № 8.

qısaca olaraq fonoqramlar barəsində konvensiya da deyilir. Roma konven
siyası kimi onun geriyə qüvvəsi yoxdur. 15 aprel 2001-ci ilə kimi olan vəziyyə
tə görə konvensiyaya dünyanın 65 dövləti qoşulmuşdur. Azərbaycan Respub
likası konvensiyasının hələlik iştirakçısı deyildir. MDB ölkələrindən RF, Ukray
na və Moldova konvensiyanın üzvüdür.

Konvensiya əlaqəli hüquqlar sahəsində universal xarakterli beynəlxalq mü
qavilə kimi tanınmır. Bu cəhəti ilə o, Roma konvensiyasından fərqlənir. Belə ki, 
fonoqramlar barəsində konvensiya əlaqəli hüquqlar subyektlərindən yalnız bi
rinin -  fonoqram istehsalçılarının mənafelərini qoruyur.

Konvensiya fonoqram istehsalçılarının mənafelərini həm fonoqramın qa
nunsuz olaraq (istehsalçının razılığı olmadan) dublikatının hazırlanmasından, 
həm belə dublikatların kütləvi yayılmasından, həm də yaymaq məqsədi ilə id
xal olunmasından qoruyur* * 1.

Peyk vasitəsilə ötürülən siqnal proqramlarının yayılması barədə Brüs
sel konvensiyası (21 may 1974-cü il) efir yayımı təşkilatlarının mənafelərinin 
qorunmasına həsr edilmişdir2. Ona peyklər barədə konvensiya da deyilir.

Konvensiya iştirakçı dövlətlərdən hər birinin üzərinə öz ölkəsi ərazisində və 
ya öz ölkəsinin ərazisindən peyk vasitəsilə ötürülən istənilən siqnal proqram
larının qanunsuz yayılmasının qarşısını almaq məqsədilə lazımi tədbirlər gör
mək vəzifəsi qoyur. Konvensiya üzvü olan hər bir dövlət qanunsuz siqnalların 
yayılmasına mane olmağa borcludur3.

15 aprel 2001-ci il tarixinə kimi olan vəziyyətə görə dünyanın 24 dövləti 
konvensiyanın üzvüdür. Keçmiş SSRİ üçün konvensiya 20 yanvar 1989-cu il 
tarixindən qüvvədə olmuşdur. MDB ölkələrindən yalnız RF və Ermənistan 
konvensiyaya qoşulmuşlar. Azərbaycan Respublikası hələlik konvensiyanın
iştirakçısı deyildir.

Ümumdünya Əqli Mülkiyyət Təşkilatının (ÜƏMT-nin) ifalar və fonoq
ramlar barəsində müqaviləsi (dekabr 1996-cı il) əlaqəli hüquqların qorun
masında əhəmiyyəti şəksizdir. Müqavilə 20 avqust 2002-ci il tarixindən qüvvə
yə minmişdir. 25 iyul 2002-ci il tarixinə kimi olan vəziyyətə görə onun 37 işti
rakçısı vardır. MDB dövlətlərindən Belorusiya, Moldova və Qazaxıstan kon
vensiyaya qoşulmuşlar. Azərbaycan Respublikası hələlik konvensiyanı imza
lamamışdır.

Müqavilə əlaqəli hüquqların iki kateqoriya subyektinin hüquq və mənafeləri
nin qorunmasına həsr edilmişdir: ifaçıların (aktyor, müğənni, musiqiçi, rəqqas 
və digərlərinin); fonoqram istehsalçılarının. Müqavilədə onların surətçıxarma, 
yaymaq, kirayəyə vermək və digər hüquqları müəyyən edilir.

TRİPS sazişini əlaqəli hüquqların mənbəyi hesab etmək olar4. Saziş geniş

' Fonoqramlar barədo konvensiyanın əsas cəhətləri barədə bax: Андрей Минное. Международная 
охрана интеллектуальной собственности. M .. 2 0 0 I, с. I48-149.

: Konvensiyanın mətni verilmişdir: Международная охрана интеллектуальной собственности. 
M ., 2 0 0 I, с. 570-675 (Составитель Андрей Минное).

’ Konvensiyanın əsas cəhətləri barədə bax: Андрей Мнков. Международная охрана интеллекту
альной собственности. М ., 2001, с. I5 0 - I5 I .

* İngiliscə Agreement on Trade Related Aspects o f Intellectual Property Rights.

spektrli əqli mülkiyyət hüquqlarını tənzimləyir ki, əlaqəli hüquqlar onların bir nö
vünü təşkil edir. Sazişin 14-cü maddəsi ifaçıların, fonoqram istehsalçılarının və 
yayım təşkilatlarının malik olduqları hüquqların qorunmasına həsr edilmişdir1.

Əlaaəli hüaua Əlacləli hüquq subinstitutunun sosial mahiyyəti və hansı
subinstitutunun ro1 °ynaması onun yerinə yetirdiyi funksiyalarda təzahür 

funksiyaları edir. Onun dörd əsas funksiyasını fərqləndirmək olar.
Əlaqəli hüququn birinci funksiyası onun ifaları, fo- 

noqramları və yayım təşkilatlarının verilişlərini hüquq mühafizə ilə təmin 
etməkdən ibarətdir. Mülki hüququn əsas subinstitutlarından biri kimi əlaqəli 
hüquq onları hüquqi cəhətdən (fiziki cəhətdən yox) mühafizə etmək (qorumaq) 
funksiyası yerinə yetirir.

ifalar, fonoqramlar və verilişlər məhz yarandığı andan əlaqəli hüquq norma
ları ilə qorunur və həmin normaların hüquqi mühafizə sferasına daxil edilir 
Onlar (o cümlədən subyektiv əlaqəli hüquqlar) isə qeydə alınmadan və digər 
hər hansı üsullarla rəsmiləşdirməkdən asılı olmayaraq yaranır. Belə ki. 
qüvvədə olan qanunvericiliyə görə subyektiv əlaqəli hüquqların yaranması və 
həyata keçirilməsi üçün hər hansı rəsmiləşdirmə (formal qayda) tələb olun
mur2. Fonoqram istehsalçılarının və ifaçıların subyektiv əlaqəli hüquqları mü
vafiq fonoqramın yaradılması ilə əmələ gəlir. Amma sahibləri əlaqəli hüquqları 
AR MHA-də qeydiyyatdan keçirə bilərlər; bu zaman onlara nümunəsi AR NK 
tərəfindən təsdiq olunmuş şəhadətnamə verilir.

Bununla belə, fonoqram istehsalçısı və ya ifaçı əlaqəli hüquqları qoruma ni
şanından istifadə edə bilər. Bu, onun vəzifəsi yox, hüququdur. Belə ki, əlaqəli 
hüquqları qoruma nişanından fonoqram istehsalçısı və ya ifaçı istifadə edə də 
bilər, etməyə də bilər.

Əlaqəli hüquqları qoruma nişanından o məqsədlə istifadə olunur ki, fo
noqram istehsalçısı və ya ifaçı öz hüquqlarını üçüncü şəxslərə bildirsin və on
ların pozulmasının qarşısını alsın. O, üç elementdən ibarətdir3:

•  dairəyə alınmış latın hərfi «®»;
•  əlaqəli hüquqların sahibinin adı;
•  fonoqramın ilk dəfə istehsal olunduğu il.
Qoruma nişanı fonoqramın hər nüsxəsində və (və ya) onun içində qoyulan 

qutuda göstərilir. Bunun əsasında müəyyən etmək mümkün olur ki, əlaqəli hü
quqların sahibi kimdir; kim subyektiv əlaqəli hüquqa malikdir. Başqa sözlə de
sək, qoruma nişanı subyektiv əlaqəli hüquq sahibinin fonoqrama öz hüquqları
nı bildirməyə imkan verən vasitədir. Subyektiv əlaqəli hüququn kimə məxsus 
olması barədə mübahisə yarandığı hallarda o, sübutetmə prosesini asanlaşdırır. 
Belə ki, başqa sübutlar olmadıqda həmin fonoqramda və (və ya) onun qoyuldu
ğu qutuda adı adi qaydada göstərilən şəxs fonoqram istehsalçısı sayılır. Amma 
qoruma nişanının olmaması subyektiv əlaqəli hüquq sahibinin öz hüquqlarını

1 TR IPS sazişinin mətni və əsas cəhətləri barədə bax: Андрей Минное. Международная охрана
интеллектуальной собственности. М ., 2001, с 152-160; с. 676-719.

3 «M üəlliflik  hüququ və əlaqəli hüquqlar haqqında» qanunun 32-ci maddəsinin 4-cii bəndi.
Ə laqəli hüquqları qoruma nişanı həm Roma konvensiyasında, həm də fonoqramlar barədə 1971-cı 

il konvensiyasında nəzərdə tutulmuşdur.

müdafiə etməkdən məhrum etmir. Lakin onlar pozulduğu hallarda qoruma nişa
nının olmaması sübutetmə prosesini çətinləşdirir. Bu, məlum məsələdir.

Subinstitut kimi əlaqəli hüququn yerinə yetirdiyi ikinci funksiya ondan iba
rətdir ki, o, ifadan, fonoqramdan və yayım təşkilatının verilişlərindən istifadə 
etməyin hüquqi rejimini müəyyən edir. Bu məsələdə əlaqəli hüquq norma
ları müstəsna hüquq prinsipindən çıxış edir. Həmin prinsipə görə ifaçının 
ifadan, istehsalçının fonoqramdan, yayım təşkilatının isə verilişdən istifadəyə 
müstəsna hüququ vardır'. Subyektiv əlaqəli hüquq sahibinin razılığı və icazə
si olmadan heç kəs onlardan istifadə edə bilməz. İfadan, fonoqramdan və ve
rilişdən istifadəyə müstəsna hüquq yalnız subyektiv əlaqəli hüquq sahibinə 
(ifaçıya, istehsalçıya və yayım təşkilatına) məxsusdur. Başqa hər hansı şəxs 
onlardan istifadə məsələsini həll edə bilməz. Əlaqəli hüquq subinstitutuna da
xil olan normalar müəyyən edir ki, kim və hansı şərtlərlə ifalardan, fonoqram- 
lardan və verilişlərdən istifadə edə bilər.

Subinstitut kimi əlaqəli hüququn üçüncü funksiyası ondan ibarətdir ki, o, 
ifaçıları, fonoqram istehsalçılarını və yayım təşkilatlarını hüquqlarla təmin 
edir. Onlar həm şəxsi qeyri-əmlak, həm də əmlak (iqtisadi) xarakterli ola bilər. 
Həmin hüquqlar öz təbiətinə görə subyektiv mülki hüquqlar olub, müstəsna 
hüquqlar hesab edilir. Müəlliflik hüququ və əlaqəli hüquqlar barədə qanunun 
33-cü maddəsi ifaçının, 34-cü maddəsi fonoqram istehsalçısının, 35-ci maddə
si isə yayım təşkilatının hüquqlarını müəyyən edir.

Subinstitut kimi əlaqəli hüququn dördüncü funksiyası ifaçıların, istehsalçı
ların və yayım təşkilatlarının hüquqlarını müdafiə etməkdən ibarətdir (mü
dafiə funksiyası). Onların həm şəxsi qeyri-əmlak, həm də əmlak hüquqları mü
dafiə edilir. Özü də bu hüquqlar pozulduğu zaman əlaqəli hüquq özünün mü
dafiə funksiyasını yerinə yetirir.

§ 2. Əlaqəli hüququn subyekti və obyektləri

Əlaqəli
hüququn

subyektləri

ifalar, fonoqramlar və verilişlər barəsində şəxsi (qeyri-əmlak) 
və əmlak xarakterli subyektiv əlaqəli hüquq yaranır. Həmin 
hüququn daşıyıcılarına əlaqəli hüququn subyektləri deyilir. 

Subyektiv əlaqəli hüququn məxsus olduğu şəxslərə 
əlaqəli hüququn subyektləri deyilir.

Subyektlər subyektiv əlaqəli hüququn daşıyıcıları və sahibləri olan şəxslərə 
deyilir. Onları qanunvericilik üç kateqoriyaya bölür (müəlliflik hüququ və əlaqəli 
hüquqlar barədə qanunun 32-ci maddəsi):

•  ifaçılara;
•  fonoqram istehsalçılarına;
•  yayım təşkilatlarına.
İfaçılar dedikdə, rol oynayan, oxuyan, qiraət edən, deklamasiya deyən, 

musiqi aləti çalan və ya ədəbiyyat və incəsənət əsərlərini başqa şəkildə (o 
cümlədən estrada, sirk və ya kukla teatrı nömrələri) ifa edən aktyorlar, müğən
ni, musiqiçi, rəqqas və ya digər şəxslər başa düşülür. Qanun ifaçılara belə an-

1 «M üəlliflik  hüququ və əlaqəli hüquqlar haqqında» qanunun 33-cü, 34-cü və 35-ci maddələri.

layış verir1. Buna oxşar anlayışa ÜƏMT-nin müqaviləsində də rast gəlirik2. Bu 
anlayışa görə, ifaçı rol oynayan aktyordur, mahnı oxuyan müğənnidir, musiqi 
aləti çalan sənətçidir və s. Dirijor və tamaşaların quruluşçu rejissorları da ifaçı 
kateqoriyasına aiddirlər.

Fonoqram3 istehsalçısı dedikdə, ifanın və ya digər səslərin ilk dəfə yazıl
ması təşəbbüsünü və məsuliyyətini öz üzərinə götürmüş şəxs başa düşülür. 
O, texniki vasitələrin köməyindən istifadə etməklə səsləri hər hansı maddi for
mada (kasset, kompakt disk və digər formada) əks etdirir ki, belə forma həmin 
səsləri dəfələrlə qavramağa (dərk etməyə), surətini çıxarmağa, yaxud başqa 
şəxslərə bildirməyə imkan verir. Buna yazılma deyilir4. ÜƏMT müqaviləsində 
fonoqrama və yazılmaya buna oxşar anlayış verilir5.

Fonoqram istehsalçısı ifaların və ya digər səslərin yazılmasını həyata keçi
rən şəxsdir. Həm hüquqi şəxslər, həm də fiziki şəxslər fonoqram istehsalçısı 
qismində çıxış edə bilərlər.

Yayım təşkilatları dedikdə, radiostansiya və teleşirkətlər, habelə digər təş
kilatlar başa düşülür ki, onlar səs və (və ya) təsvirlərin yayılması ilə məşğul 
olurlar. Belə təşkilatların özü iki yerə ayrılır:

•  efir yayımı təşkilatı;
•  kabel yayımı təşkilatı.
Efir yayımı təşkilatı dedikdə, səs və (və ya) təsvirləri radio və televiziya 

vasitəsi ilə kütləyə çatdıran təşkilat başa düşülür. Məsələn, tele və radioverilişi 
idarəsi şəbəkəsi efir yayımı təşkilatına misal ola bilər.

Kabel yayımı təşkilatı dedikdə, isə səs və (və ya) təsvirləri kabel, naqil, 
optik tel və digər oxşar vasitələrlə kütləyə çatdıran təşkilat başa düşülür. Mə
sələn, kabel televiziyası ona misal ola bilər.

Subyektiv əlaqəli hüquq müəyyən obyektlər barəsin-
ob eWleri,Un də yaranır- Ə9ər belə оЬУек{|эг olmazsa, onda sub- 

y 1 yektiv əlaqəli hüquqlar da yaranmaz. Onlara subyek
tiv əlaqəli hüququn obyektləri deyilir.

Subyektiv əlaqəli hüququn obyektləri elə nemətlərdir ki, bu nemətlər 
barəsində subyektlərin (ifaçıların, fonoqram istehsalçılarının və yayım 
təşkilatlarının) həm şəxsi (qeyri-əmlak), həm də əmlak (iqtisadi) xarakter
li subyektiv hüquqları yaranır.

Qüvvədə olan qanunvericilik subyektiv əlaqəli hüququn obyektləri sırasına 
aid edir:

•  fonoqram;
•  ifa;
•  yayım təşkilatının verilişi.
Göstərilən obyektlərə Azərbaycan Respublikasının müəlliflik hüququ və

1 «M üəlliflik  hüququ və əlaqəli hüquqlar haqqında» qanunun 4-cü maddəsi.
2 Bax: CT.2 Договора ВОИС по исполнениям и фонограмам.
3 Fonoqram yunanca «phonc» ifadəsindən olub, «səs» mənasını bildirir.
4 «M üəlliflik  hüququ və əlaqəli hüquqlar haqqında» qanunun 4-cü maddəsi.
5 Bax: CT.2 Договора ВО ИС по исполнениям и фонограмам.

əlaqəli hüquqlar haqqında qanunda1, habelə əlaqəli hüquqlar sahəsində bey
nəlxalq sazişlərdə anlayış verilir2. Özü də Azərbaycan Respublikasının verdiyi 
leqal tərif həmin obyektlərin beynəlxalq anlayışına əsasən uyğun gələrək de
mək olar ki, onu təkrarlayır.

Fonoqram dedikdə, ifaların və ya digər səslərin ancaq səsli yazılması 
(səs yazması) başa düşülür. Səsli yazılma texniki vasitələrin köməyi ilə səs
lərin hər hansı maddi formada əks olunmasıdır. Həmin forma isə səslərin də
fələrlə dərk olunmasına (qavranılmasına), surətinin çıxarılmasına və ya bildiril
məsinə imkan verir.

Fonoqram, hər şeydən əvvəl, ifaların, məsələn, mahnının, musiqinin və di
gərlərinin səsli yazılmasıdır. Bununla belə, fonoqramda təbii (əsl) səslər də (mə
sələn heyvan və ya quş səsləri, bülbülün cəh-cəhi, ağac yarpaqlarının və ya ot
ların xışıltısı, küləyin vıyıltısı, dəniz ləpələri və digər səslər də) əks oluna bilər.

Fonoqramda həm qanunla qorunan, həm də qorunmayan ifaların əks 
olunması mümkündür. Fonoqramın özünün hüquqi mühafizə ilə təmin olun
ması bu məsələdən asılı deyildir.

Fonoqram istehsal etmək (hazırlamaq) yaradıcılıq fəaliyyəti yox, texniki 
fəaliyyətdir. Ona görə də belə halda yaradıcılıq nəticəsinin yaranmasından 
söhbət gedə bilməz. Məsələ burasındadır ki, texniki fəaliyyətin həyata keçiril
məsi yaradıcılıq nəticəsinin (yeni əsərin) əmələ gəlməsinə səbəb olmur.

Əlaqəli hüququn digər obyekti ifa adlanır, ifa yaradıcılıq (müəlliflik) əsəri
nin hər hansı qayda və tərzdə təqdim olunmasıdır. Ona aiddir: aktyorun rol 
oynaması; müğənninin mahnı oxuması; sənətçinin (musiqiçinin) musiqi aləti 
çalması; rəqqasın rəqs etməsi; deklamatorun (deklamasiya deyən şəxsin) bə
dii əsəri söyləməsi və ifadəli oxuması; qiraət edənin (qiraətçinin) ədəbi əsəri 
oxuması (ədəbi qiraət) və s. Söhbət bütün yaradıcılıq əsərlərinin yox, yalnız 
ədəbiyyat və incəsənət əsərlərinin hər hansı şəkildə təqdim olunmasından 
gedir. Özü də istifadə olunan əsərlərin müəlliflik hüququ ilə qorunması məcbu
ri deyildir. Bu, o deməkdir ki, müəlliflik hüququ ilə qorunan, həm də qorunma
yan əsərlər ifa kimi təqdim oluna bilər.

ifanın leqal anlayışı müəlliflik hüququ və əlaqəli hüquqlar barədə qanunda 
verilmişdir3. Daha doğrusu, burada kütləvi ifanın tərifi nəzərdə tutulur. Həmin 
tərifin əsasında ifanın anlayışını vermək mümkündür: ifa dedikdə, əsərlərin, fo- 
noqramların, habelə digər ifaların oyun, rəqs, oxu, deklamasiya4 və başqa 
üsulla həm canlı ifada (auditoriya ilə canlı əlaqədə), həm də texniki vasitələrin 
köməyi ilə (yayım təşkilatının, yəni həm efir yayımı, həm də kabel yayımı təşki
latının köməyi ilə) təqdim olunması başa düşülür. Lakin bu anlayış mürəkkəb 
xarakterə malikdir. Ona görə ifaya münasib və sadə elmi (doktrinal) anlayış 
verilməsini zəruri hesab edirik.

1 «M üəlliflik  hüququ və əlaqəli hüquqlar haqqında» qanunun 4-cü maddəsi.
: Bax: CT.3 международной конвенции об охране прав исполнителей, создателей фонограм и 

организаций эфирного вещания; ст. 2 Договора ВОИС по исполнениям и фонограмам.
3 «M üəlliflik  hüququ və əlaqəli hüquqlar haqqında» qanunun 4-cü maddəsi.
4 Deklamasiya (latınca «dcclamatio» - gözəl və aydın danışma qabiliyyətini öyrənmə) nəsr əsərini 

və ya şer söyləmək sənəti (bədii söyləmək sənəti) deməkdir.

ifa dedikdə, ifaçıların -  aktyorun, müğənninin, sənətçinin (musiqiçi
nin), rəqqasın, deklamatorun1, qiraətçinin və digər şəxslərin oynamaq, 
oxumaq, musiqi alətini çalmaq, rəqs etmək, deklamasiya (deklamasiya 
demək), ədəbi qiraət etmək və digər üsulla ədəbiyyat və incəsənət əsər
lərini təqdim etməsi başa düşülür. Məsələn, kinokonsert zalında müğənni 
mahnı oxuyur, dram teatrında aktyor rol oynayır, filarmoniyada rəqqasə rəqs 
edir, sənətçi konservatoriyada musiqi aləti çalır, deklamator şairin yubileyinə 
həsr edilmiş yığıncaqda şer söyləyir və s.

Qeyd etmək lazımdır ki, qorunma müddəti ( müəlliflik hüququnun qüvvədə 
olma müddəti) ötmüş (keçmiş) əsərlər, habelə xalq yaradıcılığı əsərləri də ifa 
oluna bilər. Belə ifa hüquqi mühafizə ilə təmin olunur. Bundan əlavə, xarici 
müəlliflərin qorunmayan əsərlərinin ifası da hüquqi mühafizədən istifadə edir.

İfa hər hansı maddi formada (daşıyıcıda) əks olunmalıdır. Yalnız belə halda 
o, istifadə olunan əsərdən necə deyərlər, «ayrılır» və hüquqi mühafizənin 
müstəqil obyekti kimi çıxış edir. İfa həmişə konkret olmalıdır.

İfa yaradıcılıq xarakterinə malikdir. Belə ki, ifalar ifaçıların (aktyorların, 
müğənnilərin və s.) yaradıcılıq (müəlliflik) əsərlərindən yaradıcı surətdə istifadə 
etmələri nəticəsində yaranır. Lakin bu, əsas vermir ki, bəzi müəlliflərin söylədi
yi kimi, ifaçıların yaradıcılıq fəaliyyəti nəticəsində müəlliflik hüququnun yeni ob
yekti -  ifaçılıq sənəti əsəri yaranır2. Düzdür, ifaçıların fəaliyyətinin yaradıcılıq 
xarakterinə malik olmasını inkar etmək olmaz və onların hüquqları sovet hü
quq doktrinasında haqlı olaraq göstərildiyi kimi, hüquqi mühafizə ilə təmin edil
məlidir3. Amma ifanı müəlliflik hüququnun yeni obyekti olan əsər kimi tanımaq 
həqiqətə uyğun gəlmir.

Əlaqəli hüququn üçüncü qrup obyekti yayım təşkilatının verilişi adlanır. 
Onun anlayışı müəlliflik hüququ və əlaqəli hüquqlar barədə qanunun 4-cü 
maddəsində verilmişdir4.

Yayım təşkilatının verilişi dedikdə, efir və ya kabel yayımı təşkilatının 
özünün və ya onun vəsaiti hesabına başqa təşkilatın hazırladığı (yaratdı
ğı) veriliş başa düşülür.

Yayım təşkilatının hazırladığı və kütləyə çatdırdığı verilişlər yaradıcılıq xa
rakterinə malik deyildir. Onlar müəlliflik hüququnun obyekti olan əsərin əla
mətindən məhrumdur. Buna görə də yayım təşkilatının verilişləri yaradıcılıq nə
ticəsi -  əsər hesab edilmir. Belə ki, yayım təşkilatlarının işi qeyd etdiyimiz kimi, 
texniki fəaliyyət sayılır; texniki fəaliyyət isə yaradıcılıq nəticəsinin (əsərin) əmə
lə gəlməsinə səbəb ola bilməz. Deməli, yayım təşkilatlarının özləri yaradıcı
lıq (müəlliflik) əsərləri yaratmırlar. Onlar yalnız efirlə bildiriş və ya kabellə 
bildiriş vasitəsi ilə əsərlərdən istifadə olunmasını həyata keçirirlər. Efirlə bildi
riş əsərlərin radio və televiziya vasitəsilə, kabellə bildiriş isə əsərlərin kabel-

' Deklamator və ya deklamasiyaçı -  deklamasiya söyləyən şəxs deməkdir.
2 Ионас В.Я. Произведения творчества в гражданском праве, с. 82-83.
3 Серебровскнй В.И. Вопросы советского авторского права. M ., I955, с. 86-88; Антимонов 

Б.С.. Флейщиц Е.А. Авторское право. М ., 1957, с. 93; Иоффе О С. Советское гражданское право. 
Курс лекций. Часть 3. Л ., 1965, с. 33-34.

4 Вах: qanunun 4-cü maddəsi.

lə və digər oxşar vasitələrlə kütləyə çatdırılmasıdır.
Yayım təşkilatlarının verilişlərinin özü iki cür olur:
•  efir yayımı təşkilatının verilişi (efir verilişləri);
•  kabel yayımı təşkilatının verilişi (kabel verilişləri).
Efir verilişləri dedikdə, bilavasitə efirə göndərilən səs və təsvir siqnalları

nın məcmusu başa düşülür. Peyk vasitəsi ilə efirə göndərilən siqnallar da efir 
verilişi hesab edilir1. Belə verilişlər telsiz rabitə vasitələri ilə kütləyə çatdırılır. 
Efir verilişləri məhz telsiz rabitə vasitələri ilə kütləyə çatdırılan verilişlərə deyi
lir2. Kabel televiziyasından istifadə olunması istisna edilir. Siqnal dedikdə isə 
elektron vasitələrinin köməyi ilə yaradılan elə tezlik daşıyan başa düşülür ki, o, 
proqram ötürmək qabiliyyətinə malikdir3. Proqram isə səs və təsvirlərdən iba
rətdir. Səs və təsvirlər (proqram) məhz siqnallar vasitəsi ilə ötürülür.

Kabel verilişləri dedikdə isə elə verilişlər başa düşülür ki, onlar kabel, na
qil, optik tel və digər oxşar vasitələrlə kütləyə çatdırılır. Belə verilişlər kabel ya
yımı təşkilatları tərəfindən hazırlanır.

§ 3. Əlaqəli hüquq subyektlərinin hüquqları

I İfa barəsində subyektlər (ifaçılar, yəni aktyorlar, müğənnilər və
Ьйд?,1П|П s.) həm şəxsi qeyri-əmlak xarakterli, həm də əmlak (iqtisadi)

4 q xarakterli bir sıra subyektiv hüquqlar əldə edirlər. Mülki hüquq 
elmi (doktrinası), habelə qüvvədə olan qanunvericilik ifaçıların malik olduqları 
həmin hüquqları iki yerə bölür:

•  şəxsi qeyri-əmlak hüquqlarına;
•  əmlak (iqtisadi) hüquqlarına.
Müəlliflik hüququ və əlaqəli hüquqlar barədə qanunun 33-cü maddəsi 

məhz ifaçının şəxsi qeyri-əmlak və əmlak (iqtisadi) hüquqlarının tənzimlənmə
sinə həsr edilmişdir. Söhbət qanunun ifaçıları hüquqlarla təmin etməsindən 
gedir. Həmin hüquqlar müstəsna xarakter daşıyır. Buna görə də ifaçılar ifa 
barəsində müstəsna şəxsi qeyri-əmlak və əmlak (iqtisadi) hüquqlarına 
malikdirlər.

Qüvvədə olan qanunvericilik ifaçının şəxsi qeyri-əmlak hüquqlarına aid edir:
•  ad hüququ;
•  ifaya toxunulmazlıq hüququ4.
Ad hüququ dedikdə, ifaçının ifadan öz adı ilə və ya təxəllüslə istifadə et

mək imkanı başa düşülür. Bundan başqa, ifaçının hüququ var ki, ifadan istifa
də olunarkən istifadəçidən onun adının və ya təxəllüsünün göstərilməsini tələb 
etsin. İfaçının adı təhrif olunmamalıdır.

İfaya toxunulmazlıq hüququ dedikdə, ifaçının ifanı şərəf, ləyaqət və nüfu

1 Bax: ct. 2. Договора ВОИС по исполнениям и фонограмам.
' Вах: ст. 2. Договора ВОИС по исполнениям и фонограмам.
3 Вах: ст. I. Брюссельская конвенция о распростронении несущих программы сигналов, пере- 

доваемых через спутники.
4 Qanunda «şöhrətinə hörmət edilməsi hüququ» kimi münasib olmayan anlayış işlədilir. «İfaya 

toxunulmazlıq hüququ» daha uğurlu anlayışdır. Göstərilən hüququn məna və mahiyyəti belə fikir 
söyləməyə əsas verir.

zuna zərər vura biləcək hər hansı təhrif, dəyişmə və digər qəsdlərdən müdafiə 
etmək imkanı başa düşülür. İfa auditoriyaya ilkin şəkildə olduğu kimi çatdırıl
malıdır. İfaçının razılığı olmadan ifaya dəyişiklik və əlavələr etmək yolverilməz
dir. Bununla belə, əgər ifaçı icazə versə, ifaya dəyişiklik və əlavə etmək olar.

İfaçılıq hüququ ifaçının malik olduğu müstəsna şəxsi qeyri-əmlak hüquqla
rından biridir. Düzdür, müəlliflik hüququ və əlaqəli hüquqlar haqqında qanunda 
bu hüququn birbaşa adı çəkilmir1. Lakin əlaqəli hüquqlar barədə beynəlxalq 
sənədlərdə ifaçılıq hüququ nəzərdə tutulur. Mülki hüquq elmində (doktrinasın
da) bəzi müəlliflər göstərilən hüququ müəlliflik hüququ kimi tanıyırlar2.

İfaçılıq hüququ dedikdə, şəxsin ifanın yaradıcısı (müəllifi) kimi tanınmaq im
kanı başa düşülür. Bu hüquq ifanın hər hansı başqa şəxs tərəfindən yox, 
məhz ifaçı tərəfindən yaradılması faktını auditoriyanın qəbul etməsini və tanı
masını təmin edir. Bəzən hər hansı şəxs özgəsinin ifasını özününkü hesab 
edir. Belə halda ifanın həqiqi yaradıcısı olan şəxs onun ifanın əsl müəllifi kimi 
tanınmasını tələb edə bilər.

Əmlak hüquqlarından, hətta həmin hüquqların başqa şəxslərə verilməsin
dən asılı olmayaraq ifaçının öz ifasının yaradıcısı (müəllifi) qismində tanınması
nı tələb etmək hüququ vardır.

İfaçının şəxsi qeyri-əmlak hüquqları vərəsəliyin predmeti (obyekti) ola 
bilməz. Bu, o deməkdir ki, həmin hüquqlar ifaçı öldükdən sonra vərəsəlik üzrə 
keçmir. İfaçının vərəsələri yalnız onun şəxsi qeyri-əmlak hüquqlarının qorun
masını həyata keçirmək hüququna malikdirlər. Vərəsələrin bu hüququ müd
dətlə məhdudlaşdırılmır. Deməli, ifaçının şəxsi qeyri-əmlak hüquqlarının 
qorunması müddətsizdir. Özü də həmin hüquqlar subyektiv hüquq kimi yox, 
hüquqi fakt kimi qorunur. Məsələ burasındadır ki, subyektiv hüquq olan şəxsi 
qeyri-əmlak hüquqları ifaçının ölümü ilə ləğv edilir. Axı, onlar öz adından gö
ründüyü kimi şəxsi hüquqlardır.

O ki qaldı ifaçının müstəsna əmlak (iqtisadi) hüquqlarına, bu hüquqların 
əsas təyinatı ifaçının əmlak mənafelərini təmin etməkdən ibarətdir.

ifaçının müstəsna əmlak (iqtisadi) hüquqları dedikdə, ifadan qanunda 
nəzərdə tutulan hallardan başqa, hər hansı formada istifadəyə müstəsna hü
ququ başa düşülür, ifadan istifadəyə müstəsna hüquq isə ifaçının (və ya di
gər müstəsna hüquq sahibinin) bir sıra hərəkətlər etməsini və ya edilməsinə 
icazə verməyi ifadə edir.

Əvvəllər yazılmamış ifanın yazılması göstərilən hərəkətlərdən biridir. 
Başqa sözlə desək, əvvəllər yazılmamış ifanı yazmaq (ifanı yazmağa icazə 
vermək) ifaçının malik olduğu əmlak (iqtisadi) hüquqlardan biri sayılır. Buna 
ifanı yazmaq hüququ deyilir. Bu hüquq beynəlxalq sənədlərdə ifaçının əsas

' Bax: ст. 5. Договора ВОИС по исполнениям и фонограммам.
2 Сергеев А.П. Право интеллектуальной собственности в Российской Федерации. M ., I999. с. 

138.

275



əmlak hüquqlarından biri kimi nəzərdə tutulur1.
İfanı yazmaq iki şəkildə həyata keçirilir: videoyazılma şəklində; səsyazma 

şəklində. Videoyazılma dedikdə, texniki vasitələrin köməyi ilə səs və təsvirlə
rin hər hansı maddi formada əks olunması başa düşülür. Bunun nəticəsində 
audiovizual əsər yaranır. Ona görə də ifanın belə şəkildə yazılmasına əlaqəli 
hüquqlar haqqında yox, müəlliflik hüququ barədə normalar, yəni audiovizual 
əsərin hüquqi rejimi tətbiq edilir.

ifanı yazmaq həm də səsyazma şəklində həyata keçirilir. Səsyazma dedik
də, texniki vasitələrin köməyi ilə səslərin hər hansı maddi formada əks olun
ması başa düşülür. Videoyazılma yox, məhz səsyazma «ifanı yazmaq» anlayı
şının mahiyyətini təşkil edir. İfaçının ifanı yazmaq hüququ da məhz səsyazma 
ilə bağlıdır. Məsələn, aktyor tamaşanı, müğənni mahnını, rəqqas rəqsi, dekla- 
mator söylədiyi şeri və s. yaza bilər. Özü də burada söhbət əvvəllər yazılma
mış ifanın (mahnının, tamaşanın, rəqsin və s.) yazılmasından gedir.

Yazıldığı andan ifa necə deyərlər, ifaçının şəxsiyyətindən «ayrılır», onun fə
aliyyətindən kənarda mövcud olmağa başlayır. Məhz həmin andan ifa geniş 
auditoriya üçün «əl çatan» olur, ifaçının özü olmadan ondan istifadə olunmaq 
imkanı yaranır, istifadəçilərin dairəsi xeyli dərəcədə genişlənir. Buna görə də 
ifaçının göstərilən hüququnun vacib əhəmiyyəti vardır.

ifaçının malik olduğu əmlak (iqtisadi) hüquqlardan biri yazılmış ifanın su
rətinin çıxarılması hüququ (surətçıxarma hüququ) adlanır. Yeri gəlmişkən 
qeyd edək ki, bu hüquq əlaqəli hüquqlar barədə beynəlxalq sazişlərdə ifaçının 
əsas əmlak hüquqlarından biri kimi nəzərdə tutulur2.

Yazılmış ifanın surətinin çıxarılması dedikdə, səsyazmanın bir və ya da
ha çox nüsxəsinin hər hansı maddi formada (daşıyıcıda) hazırlanması başa 
düşülür. Əgər eyni bir ifanın əks olunduğu, yəni yazıldığı maddi forma (daşıyı
cı) çoxaldılar və artırılarsa, buna ifanın yenidən yazılması deyilir.

ifaçının göstərilən hüququ (surətçıxarma hüququ) onun razılığı ilə ifanın ya
zılması halına şamil edilmir. Digər tərəfdən, yazılmış ifanın surəti belə yazılma 
zamanı ifaçının razılığı alınmış məqsədə uyğun istifadə üçün çıxarıla bilər. Mə
sələn, ifaçı razılıq verir ki, yazılmış ifa efir məqsədi üçün istifadə olunsun. Ya
zılmış ifanın surəti də məhz bu məqsəd üçün çıxarılmalıdır. Başqa bir misalda 
ifaçı ifanın yazılmasına şəxsi istifadə məqsədi üçün razılıq verir. Yazılmış ifanın 
surəti də məhz bu məqsəd üçün çıxarılmalıdır.

İfanın kütləvi bildiriş hüququ ifaçının malik olduğu əmlak hüquqları sırası
na daxildir. Kütləvi bildiriş dedikdə, ifanın kütləyə çatdırılması başa düşülür, 
ifa isə iki əsas formada kütləyə çatdırılır: efirlə bildiriş formasında; kabel televi
ziyası ilə bildiriş formasında, ifaçının ifanı həm efirlə, həm də kabel televiziyası 
ilə kütləyə çatdırmaq hüququ (kütləvi bildiriş hüququ) vardır. Bunlardan əlavə, 
ifa digər formada da kütləyə çatdırıla bilər. Belə ki, ifaçının ifanın efirlə, kabel te-

' Bax: ct. 7 Международной конвенции по охране прав исполнителей, создателей фонограмм и 
организаций ефирного вешания (Римской конвенции); ст. 6 Договора ВОИС по исполнениям и 
фоногаммам //  книге: Андрей Минков. Международная охрана интеллектуальной собственности. 
М ..С -П ..2 001 .

: Вах: ст. 7. Римской конвенции; ст. 7. Договора ВОИС по исполнениям и фонограммам.

leviziyası ilə bildiriş, yaxud ifanın başqa formada kütləvi bildiriş hüququ vardır.
Əgər ifaçının razılığı ilə əvvəllər həyata keçirilmiş və ya efirlə verilmiş ifa ya

zısı kütləvi bildiriş üçün istifadə olunarsa, ifaçının göstərilən hüququ məhdud
laşır. Məsələ burasındadır ki, hər bir yeni ifa əlaqəli hüququn müstəqil obyekti
dir. Əgər ifa yazılmazsa, yəni hər hansı maddi formada əks olunmazsa, onda 
o, təkrar efirlə verilə bilməz.

Kirayəyə vermək hüququ ifaçının malik olduğu əsas əmlak hüquqlarından 
biri sayılır. Göstərilən hüquqa əlaqəli hüquqlar barədə beynəlxalq sazişlərdə 
də rast gəlinir1. Həmin hüququn mahiyyəti ifanın yazıldığı fonoqramın kirayəyə 
verilməsindən ibarətdir. Elə buradaca dərhal qeyd etməliyik ki, ifaçı bütün hal
larda yox, yalnız fonoqramı özü yaratdığı hallarda kirayəyə vermək hüququna 
malik olur.

Qalan hallarda, yəni fonoqram ifaçının özü tərəfindən hazırlanmadığı hallar
da isə ifaçı kirayəyə vermək hüququna malik olmur. Belə ki, ifaçı ilə fonoqram 
istehsalçısı arasında ifanın fonoqrama yazılması barədə müqavilə bağlanır. 
Həmin müqavilə əsasında fonoqramın kirayəyə verilməsi hüququ fonoqram is
tehsalçısına keçir. Göstərilən hüquqa məhz o, malik olur. Amma ifaçının hə
min fonoqram nüsxələrinin kirayəyə verilməsinə görə qonorar almaq hüququ 
saxlanılır2.

Yaymaq hüququ ifaçının əmlak hüquqlarından biridir. Düzdür, müəlliflik 
hüququ və əlaqəli hüquqlar barədə qanun ifaçının əmlak hüquqları sırasında 
belə hüququn adını çəkmir. Lakin buna baxmayaraq ifaçının yaymaq hüququ
na malik olmasını inkar etmək olmaz. Digər tərəfdən, ifaçının yaymaq hüququ 
əlaqəli hüquqlar barədə beynəlxalq sazişlərdə birbaşa nəzərdə tutulur3.

İfaçının yaymaq hüququ ifa yazısının artırılmış və çoxaldılmış nüsxələrini 
yaymaq, yazılmış ifanı yaymaq imkanı deməkdir. Söhbət ifanın istənilən yazısı
nı yox, yalnız fonoqram yazısını yaymaq imkanından gedir.

Yaymaq hüququ bir neçə elementdən, yəni hüquqi imkandan (səlahiy
yətdən) ibarətdir. Alqı-satqı, dəyişmə, bağışlama və s. hüquqi imkana (səla
hiyyətə) misal ola bilər, ifanın fonoqram yazısını (fonoqramı) kirayəyə vermək 
ifaçının yaymaq hüququnun ibarət olduğu hüquqi imkanlardan biridir ki, qanun 
onu müstəqil və ayrıca hüquq kimi nəzərdə tutur.

ifaçıya məxsus olan əmlak hüquqları müəyyən hallarda başqa şəxslərə ve
rilə bilər, ifanın efirlə və ya kabel televiziyası ilə bildirişi həmin hallardan 
biridir. Belə bildiriş üçün ifaçı ilə yayım təşkilatı arasında müqavilə bağlanılır. 
Bu müqaviləyə görə ifanın yazılması və onun surətinin çıxarılması hüquqları 
ifaçıdan yayım təşkilatına verilir. Həmin müqavilə əsasında yayım təşkilatı ifa
çıdan ifanın yazılmasına və onun surətinin çıxarılmasına icazə (razılıq) alır.

Göstərilən halda ifadan istifadə olunur. Bu cür istifadəyə görə ifaçı qonorar 
almaq hüququ əldə edir. Qonorarın məbləği ifaçı ilə yayım təşkilatı arasında 
bağlanmış ifanın efirlə və ya kabel televiziyası ilə bildirişi üçün müqavilə

1 Bax: ст. 9 Договора ВОИС по исполнениям и фонограммам.
2 «M üəlliflik hüququ və əlaqəli hüquqlar haqqında» qanunun 33-cü maddəsinin 6-cı bəndi.
’ Bax: ст. 8 Договора ВОИС по исполнениям и фонограммам.

ilə müəyyən edilir1
Digər hal ifanın audiovizual əsərin yaradılması üçün istifadə olunma

sından ibarətdir. Belə halda ifa audiovizual əsərin (məsələn, kinofilmin, telefil- 
min, videofilmin və s.) tərkibində istifadə olunur. Bunun üçün ifaçı ilə audiovi
zual əsərin istehsalçısı arasında müqavilə (audiovizual əsərin yaradılması 
barədə müqavilə) bağlanılır. Həmin müqaviləyə görə kütləvi bildiriş hüququ 
ifaçı tərəfindən audiovizual əsərin istehsalçısına keçir. Əgər həmin əsərin nüs
xələri kirayəyə verilərsə, ifaçı buna görə haqq alır.

İstehsalçının əldə etdiyi hüquq audiovizual əsərin istifadəsi ilə məhdudlaşır. 
Buna görə də həmin əsərdə əks olunan səs və təsvirlər ayrıca istifadə oluna bil
məz2 (məsələn, kinofilmə daxil edilmiş ifadan fonoqram istehsalı üçün istifadə 
edilə bilməz). Ayrıca istifadə üçün ifaçıdan buna xüsusi olaraq icazə alınmalıdır.

Göründüyü kimi, ifaçılar əmlak (iqtisadi) hüquqlarını fonoqram istehsalçısı
na, yayım təşkilatlarına, habelə audiovizual əsərin istehsalçısına verə bilərlər. 
Bununla belə, onların əmlak hüquqlarını başqa şəxslərə də verməsi mümkün
dür. Qanun buna yol verir3. Göstərilən halda ifaçı ilə istifadəçi (əmlak hüquq
larını əldə edən şəxs) arasında münasibətlər müqavilə ilə rəsmiləşdirilir. 
Həmin müqavilə əsasında ifaçının əmlak hüquqları istifadəçilərə verilir. Hüquq 
ədəbiyyatında o, ifaçılıq müqaviləsi adlanır.

Fonoqram əlaqəli hüququn obyektlərindən biridir. Bu ob
yekt barəsində, onunla bağlı olaraq fonoqram istehsalçı
sının müəyyən hüquqları yaranır ki, qanun həmin hüquq
ları hüquq mühafizə ilə təmin edir. Müəlliflik hüququ və 

əlaqəli hüquqlar barədə qanunun 34-cü maddəsi məhz fonoqram istehsalçısı
nın hüquqlarının tənzimlənməsinə (qorunmasına) həsr edilmişdir. Özü də qa
nun onun yalnız əmlak (iqtisadi) hüquqlarını tənzimləyir (qoruyur). Məsələ bu
rasındadır ki, fonoqram istehsalı üzrə fəaliyyət yaradıcılıq yox, texniki xa
rakterə malikdir. Texniki fəaliyyət isə əlbəttə, şəxsi (qeyri-əmlak) hüquqlar 
yarada bilməz, çünki belə fəaliyyət yaradıcılıq əlamətindən məhrumdur4.

Amma texniki xarakterə malik olmasına baxmayaraq, fonoqram hazırlan
ması üzrə fəaliyyət istehsalçının əmlak mənafeləri ilə bilavasitə bağlı olan fəa
liyyətdir. Əmlak mənafeləri əmlak hüquqları ilə təmin edilir ki, qanun fonoqram 
istehsalçısı üçün məhz belə hüquqlar müəyyənləşdirir. Onlar müstəsna hü
quqlar sayılır.

Fonoqram istehsalçısının müstəsna əmlak hüquqları dedikdə, başqa
sının yox, yalnız onun fonoqramdan istənilən formada istifadə etmək im
kanları başa düşülür. Başqa şəxslər fonoqramdan yalnız onun icazə və razı
lığı ilə istifadə edə bilərlər.

Qanun fonoqram istehsalçısı üçün beş növ əmlak hüququ, yəni fonoqram
dan istifadə etmək hüququ müəyyən edir:

' «M üəlliflik hüququ və əlaqəli hüquqlar haqqında» qanunun 33-cü maddəsinin 4-cü bəndi.
'  «M üəlliflik hüququ və əlaqəli hüquqlar haqqında» qanunun 33-cü maddəsinin S-ci bəndi.
3 «M üəlliflik hüququ və əlaqəli hüquqlar haqqında» qanunun 33-cü maddəsinin 8-ci bəndi.
4 Görünür belə mülahizələrə görə əlaqəli hüquqlar barədə beynəlxalq sazişlərdə fonoqram istehsal

çısının şəxsi hüquqları göstərilmir.

Fonoqram
istehsalçısının

hüquqları

•  surətçıxarma hüququ;
•  yaymaq hüququ;
•  idxal hüququ;
•  yenidən işləmək hüququ;
•  haqq almaq hüququ.
Surətçıxarma hüququ dedikdə, fonoqram istehsalçısının fonoqramın bir 

və ya daha çox nüsxəsini hər hansı maddi formada hazırlamaq imkanı başa 
düşülür. Fonoqramın surətini çıxarmaq, yəni fonoqramın nüsxələrini hazırla
maq kimi hərəkəti həyata keçirmək (və ya həyata keçirilməsinə icazə vermək) 
imkanı fonoqramdan istifadə hüququnu (əmlak hüququnu) ifadə edir. Fonoq
ram nüsxəsi dedikdə isə fonoqramda yazılmış səslərin hər hansı maddi daşı
yıcıya köçürülmüş surəti başa düşülür1.

Fonoqrama hər şeydən əvvəl, qanunla qorunan ifa yazılır. Belə halda ifaçı 
öz ifasının fonoqrama yazılmasına razılıq verməlidir. İstehsalçı həmin fonoqra- 
mın surətini çıxararkən qanunda nəzərdə tutulan tələbə (şərtə) əməl etməlidir. 
Bu tələb (şərt) ondan ibarətdir ki, fonoqramın surəti ifa fonoqrama yazılan za
man ifaçının razılığı alınmış məqsədə uyğun istifadə üçün (məsələn, kom
mersiya məqsədi üçün, şəxsi istifadə üçün, arxiv məqsədləri üçün, efirlə bildi
riş üçün və s.) çıxarılmalıdır. Fonoqramın surətinin çıxarılması da məhz bu 
məqsəd üçün məhdudlaşır.

Digər tərəfdən, fonoqrama qanunla qorunmayan ifalar da yazıla bilər. Belə 
halda hər hansı razılıq alınması tələb edilmir və məhdudiyyət qoyulmadan fo- 
noqramın istənilən sayda nüsxəsinin hazırlanması mümkündür. Özü də surət
çıxarma hər hansı məqsədlə şərtlənmir.

Kommersiya baxımından surətçıxarma hüququ fonoqram istehsalçısının 
əmlak mənafe və maraqları ilə daha çox bağlı olan hüquqdur. Buna görə o, fo
noqram istehsalçısının vacib hüquqlarından biri hesab edilir. Surətçıxarma hü
ququ imkan verir ki, istehsalçı fonoqramın nüsxələrinin hazırlanmasına 
nəzarət etsin.

Yaymaq hüququ dedikdə, istehsalçının fonoqramın surətçıxarma nəticə
sində artırılmış (çoxaldılmış) nüsxələrini mülki dövriyyəyə buraxmaq imkanı 
başa düşülür. Bu hüquq müxtəlif üsullarla, hər şeydən əvvəl, alqı-satqı, kira
yə kimi vasitələrlə həyata keçirilir. Biz, dünyada tanınmış məşhur müğənnilə
rin, habelə Azərbaycan Respublikası müğənnilərinin səslərinin (ifalarının) ya
zıldığı fonoqramların satılmasının tez-tez hallarda şahidi oluruq. Bunlardan əla
və, fonoqramlar dəyişmə, ssuda (əvəzsiz istifadə) və bağışlama kimi hü
quqi vasitələrlə (üsullarla) də mülki (əmlak) dövriyyəyə buraxıla bilər. Bu ki
mi hərəkətlərlə istehsalçı fonoqram nüsxələrinin yayılması üzərində nəzarəti 
həyata keçirir.

Yaymaq hüququ həm də istehsalçının fonoqram nüsxələrini satmaq, kira
yəyə vermək, əvəzsiz istifadəyə vermək, bağışlamaq, dəyişmək və digər hərə
kətlərin həyata keçirilməsinə icazə vermək imkanını əhatə edir.

Yenidən işləmək hüququ dedikdə, istehsalçının fonoqramdan onun ayrı-
f / /

1 «M üəlliflik  hüququ və əlaqəli hüquqlar haqqında» qanunun 4-cü maddəsi.

ayrı hissələrini çıxarmaq, fonoqrama əlavə səslər daxil etmək, fonoqramın 
səslənməsinin özünə dəyişikliklər etmək və ya bir neçə fonoqramı ümumi fo- 
noqram halında birləşdirmək imkanı başa düşülür. Fonoqram istehsalçısının 
göstərilən hüququ müxtəlif hərəkətlərlə həyata keçirilə bilər. Onlara aiddir: ifa
nın ritmini dəyişdirmək; ayrı-ayrı səsləri gücləndirmək; ayrı-ayrı səsləri azalt
maq və s.

idxal etmək hüququ dedikdə, istehsalçının yaymaq məqsədi ilə fonoqram 
nüsxələrini, habelə onun icazəsi ilə başqa dövlət ərazisində istehsal edilmiş 
fonoqram nüsxələrini xaricdən gətirmək imkanı başa düşülür. İstehsalçı bu hü
quqdan o halda istifadə edə bilər ki, fonoqram nüsxələri xarici dövlət ərazi
sində hazırlansın. Fonoqram nüsxələrinin xarici dövlət ərazisində hazırlan
ması isə orada daha təkmilləşdirilmiş texniki bazanın olması ilə izah edilir. Be
lə bazada istehsal olunan fonoqram nüsxələrinin keyfiyyəti şübhəsiz ki, yük
sək olur. Məhz belə baza imkan verir ki, fonoqrama yazılan ifa «canlı» ifadan 
pis səslənməsin. Əlbəttə, fonoqram nüsxələrinin yüksək keyfiyyətli olması 
onun rəqabət tablığını (qabiliyyətini) artırır.

İdxal hüququ həm də istehsalçının başqa şəxslərin icazəsiz (razılıq olma
dan) xaricdən fonoqram nüsxələrini gətirmələrini qadağan etmək və ona ma
ne olmaq imkanını əhatə edir. İstehsalçı bu imkandan o halda istifadə edə bi
lər ki, fonoqram nüsxələri xarici dövlət ərazisindən fonoqramın qorunduğu 
dövlətin ərazisinə yayılmaq məqsədi ilə idxal olunsun. Söhbət fonoqramın 
hüquqi mühafizə ilə təmin olunduğu ölkənin ərazisində yayılmasından gedir. 
Əgər fonoqram nüsxələrinin idxalı yayılmaq məqsədi ilə yox, başqa məqsədlər 
(məsələn, təhsil və ya elmi tədqiqat, şəxsi istifadə və s. məqsədlər) ilə bağlı 
olarsa, istehsalçı fonoqram nüsxələrinin idxalına mane ola, onu qadağan edə 
bilməz. Məsələ burasındadır ki, fonoqram nüsxələri fonoqramın qorunduğu 
(mühafizə edildiyi) ölkənin ərazisinə yalnız yayılmaq məqsədi ilə idxal olun
duqda, istehsalçı bunu qadağan edə bilər.

Haqq (qonorar) almaq hüququ fonoqram istehsalçısının əmlak hüquqla
rından biridir. Bu hüquqa görə fonoqram istehsalçısının qanunda nəzərdə tutu
lan hallardan başqa, fonoqramın hər hansı istifadəsinə görə haqq almaq səla
hiyyəti (imkanı) vardır1. Xüsusən də kommersiya məqsədi ilə buraxılmış fo- 
noqramlardan istifadə zamanı o, belə hüquqa malik olur. Belə ki, əgər fo
noqram kommersiya məqsədi ilə buraxılarsa, fonoqram istehsalçısı ifası fo
noqrama yazılmış ifaçı ilə birlikdə fonoqramdan istifadəyə görə qonorar alır
lar2. Lakin bu zaman fonoqram istehsalçısından və ifaçıdan razılıq alınması tə
ləb edilmir.

Fonoqramdan istifadə dedikdə, başa düşülür:
•  fonoqramın kütləvi ifası;
•  fonoqramın efirlə kütləvi bildirişi;
•  fonoqramın kabellə kütləvi bildirişi.
Fonoqramın kütləvi ifasına, efirlə və kabellə kütləvi bildirişinə görə qonora

1 «M üəlliflik  hüququ və əlaqəli hüquqlar haqqında» qanunun 34-cü maddəsinin l-c i bəndi. 
'  <'Müəlliflik hüququ və əlaqəli hüquqlar haqqında» qanunun 37-ci maddəsi.

280

rın yığılması, bölünməsi və ödənilməsi kimi məsələlər müqavilə ilə həll edilir. 
Müqavilə fonoqram istehsalçısı ilə ifaçıların hüquqlarını kollektiv əsasda idarə 
edən təşkilat arasında bağlanılır.

Müqavilə hər şeydən əvvəl, qonorarın fonoqram istehsalçısı ilə ifaçı arasın
da bölünməsi qaydasını müəyyən edir. Məsələn, müqavilədə göstərilə bilər ki, 
qonorarın 75%-i fonoqram istehsalçısına, 25 %-i ifaçıya və yaxud qonorarın 60 
%-i fonoqram istehsalçısına, 40 %-i ifaçıya və s. çatır.

Əgər müqavilədə başqa şərt nəzərdə tutulmazsa, qonorar fonoqram is
tehsalçısı ilə ifaçı arasında yarıbayarı (bərabər) bölünür, yəni qonorarın 50 
%-i fonoqram istehsalçısına, 50 %-i isə ifaçıya verilir.

Qonorarın məbləği və ödənilməsi şərtləri də müqavilə əsasında müəy
yən edilir. Bu müqavilə isə fonoqram istifadəçisi [və ya belə istifadəçilərin bir
likləri (assosiasiyaları)] ilə fonoqram istehsalçıları və ifaçıların hüquqlarını kol
lektiv əsasda idarə edən təşkilat arasında bağlanılır. Tərəflər (fonoqram istifa
dəçisi və təşkilat) razılığa gəlmədikləri halda isə göstərilən məsələ Azərbay
can Respublikasının Müəllif Hüquqları Agentliyi tərəfindən həll edilir.

Əlbəttə, qonorarın məbləği bütün hallarda eyni ola bilməz. Bu, fonoqram
dan istifadənin növündən asılıdır. Belə ki, qonorarın məbləği fonoqramdan isti
fadənin hər növünə görə müəyyən edilir1.

Bəzən fonoqram istehsalçısının haqq almaq hüququ istisna olunur. Belə ki, 
qanuni surətdə buraxılmış fonoqram nüsxələri satış vasitəsilə (satılmaqla) 
mülki (əmlak) dövriyyəyə buraxılır. Bu zaman fonoqram nüsxəsini alan şəxs, 
yəni alıcı həmin fonoqram nüsxəsinə mülkiyyət hüququ əldə edərək onun mül
kiyyətçisi olur. Mülkiyyətçi kimi o, əldə etdiyi fonoqram nüsxələrini satmaq, ba
ğışlamaq, dəyişdirmək və digər üsullarla yaya bilər. Bu zaman fonoqram is
tehsalçısından razılıq alınmır və ona haqq verilmir. Lakin mülkiyyətçi fo
noqram nüsxələrini kirayəyə vermək yolu ilə yaya bilməz. Məsələ burasın
dadır ki, göstərilən halda (fonoqram nüsxələrinə mülkiyyət hüququnun alıcılara 
keçməsinə baxmayaraq) fonoqram istehsalçısının fonoqram nüsxələrini ki
rayəyə vermək yolu ilə yaymaq hüququ saxlanılır2.

Qeyd etmək lazımdır ki, əlaqəli hüquqlar barədə beynəlxalq sazişlərdə də 
fonoqram istehsalçısının surətçıxarma, yaymaq, kirayə və digər hüquqları nə
zərdə tutulur3.

Fonoqram istehsalçısı fonoqramdan istifadəyə müstəsna hüquqlarını (müs
təsna əmlak hüquqlarını) başqa şəxslərə (istifadəçilərə) verə bilər. Bu zaman 
onunla tərəflər arasındakı münasibətlər müqavilə ilə rəsmiləşdirilir.

Yayım təşkilatının yerinə yetirdiyi əsas funksiyalardan biri 
müxtəlif verilişlər hazırlamaqdan və onları kütləyə çatdırmaq
dan ibarətdir. Onlar hazırlandığı andan hüquqi mühafizə
dən istifadə edir, yəni qanunla qorunur. Veriliş efirlə və 

ya kabellə bildirildiyi andan isə yayım təşkilatının onun barəsində yaranan 
hüquqları hüquqi mühafizə ilə təmin olunur. Müəlliflik hüququ və əlaqəli hü-

Yayım
təşkilatının
hüquqları

1 «M üəlliflik  hüququ və əlaqəli hüquqlar haqqında» qanunun 37-ci maddəsinin 3-cü bəndi.
2 «M üəlliflik  hüququ və əlaqəli hüquqlar haqqında» qanunun 34-cü maddəsinin 3-cü bəndi.
' Bax: ct. 11-14 Договора ВОИС по исполнениям и фонограммам.

quqlar barədə qanunun 35-ci maddəsi məhz həmin hüquqların qorunmasına 
(mühafizə edilməsinə) həsr edilmişdir.

Yayım təşkilatının verilişi çoxcəhətli anlayışdır. Veriliş, hər şeydən əvvəl, 
yaradıcılıq (müəlliflik) əsərindən ibarət ola bilər. Belə halda yayım təşkilatı
nın həmin veriliş barəsində əlaqəli hüququ yaranmır. Veriliş isə əlaqəli hüqu
qun yox, müəlliflik hüququnun obyekti (efirlə və ya kabellə kütləyə bildirilən 
əsər) hesab edilir. Buna görə də o, müəlliflik hüquq normaları (müəlliflik hüqu
qu) ilə qorunur.

Bununla belə, əgər efirlə və ya kabellə bildirilən əsər izahlarla, şərhlərlə, 
əlavə süjetlərlə müşayiət olunarsa, onda veriliş müəlliflik hüququnun yox, 
əlaqəli hüququn obyekti kimi çıxış edə bilər (əsər isə həmin obyektin elementi 
sayılır). Belə halda yayım təşkilatının veriliş barəsində əlaqəli hüququ yaranır. 
Buna görə də o, müəlliflik hüququ ilə yox, əlaqəli hüquq subinstitutu ilə qorunur.

Digər tərəfdən, yayım təşkilatı hazırladığı verilişin tərkibinə hər hansı yaradı
cılıq əsəri daxil etmir. Başqa sözlə desək, yayım təşkilatı hər hansı yaradıcılıq 
əsərindən istifadə etməyərək veriliş hazırlayır. Belə halda veriliş əlaqəli hüqu
qun obyekti sayılır və yayım təşkilatının onun barəsində əlaqəli hüququ yaranır.

Yayım təşkilatının verilişləri üç əsas vasitə ilə yaradılır1:
•  qulluq (xidməti) tapşırığı qaydasında;
•  sifariş qaydasında;
•  təşəbbüskarlıq qaydasında.
Qulluq (xidməti) tapşırığı qaydasında yaranan veriliş dedikdə, yayım 

təşkilatının tapşırığı əsasında onun öz işçiləri tərəfindən hazırlanan veriliş başa 
düşülür, işçi yayım təşkilatı ilə əmək münasibətində olmalı, onun ştatına daxil 
edilməlidir. Yayım təşkilatı veriliş hazırlanmasını məhz ona tapşırır.

Sifariş qaydasında yaranan veriliş dedikdə, yayım təşkilatının sifarişi və 
vəsaiti hesabına başqa təşkilatın hazırladığı veriliş başa düşülür. Belə halda 
yayım təşkilatı sifarişçi, digər təşkilat isə sifariş qəbul edən müstəqil şəxs sayı
lır. O, alınmış sifariş əsasında veriliş hazırlayır.

Təşəbbüskarlıq qaydasında yaranan veriliş dedikdə, müəyyən bir şəx
sin təşəbbüsü əsasında hazırlanır və həmin verilişdən istifadə hüququ sonra
dan yayım təşkilatına verilir.

Yayım təşkilatı verilişi barəsində bir sıra əmlak hüquqları əldə edir. Əmlak 
hüquqları yayım təşkilatının verilişdən istənilən formada istifadəyə müstəsna 
hüquqa malik olmasını ifadə edir. Verilişdən istifadəyə müstəsna hüquq isə 
yayım təşkilatının qanunda göstərilən bir sıra hərəkətləri həyata keçirmək im
kanı və ya həyata keçirilməsinə icazə vermək imkanı deməkdir.

Veriliş yazmaq hüququ göstərilən imkanlardan biri olub, yayım təşkilatının 
əmlak hüquqları sırasına daxildir. Verilişi yazmaq dedikdə, verilişin ibarət ol
duğu səs və (və ya) təsvirlərin texniki vasitələrin köməyi ilə hər hansı maddi 
formada əks olunması başa düşülür. Məsələn, efirlə və kabellə bildiriş üçün 
hazırlanan verilişi qabaqcadan yazmaq və ya hadisə yerindən birbaşa yayım

' Сергеев А.П. Право интеллектуальной собственности в Российской Федерации. M ., 1999, с.
353.

lanan verilişi yazmaq göstərdiyimiz hərəkəti (verilişi yazmağı) ifadə edir.
Başqa yayım təşkilatı verilişin yazılmasından sonradan efirlə və ya kabellə 

bildiriş üçün istifadə edə bilər. Belə halda o, verilişə hüququ olan yayım təşki
latının razılığını (icazəsini) almalıdır. Əgər almazsa, göstərilən hərəkət əla
qəli hüququn pozulması sayılacaqdır.

Surətçıxarma hüququ yayım təşkilatının malik olduğu digər imkandır. Söh
bət veriliş yazısının (yazılmasının) surətinin çıxarılması imkanından gedir. Bu 
hüquq onun əmlak mənafeyi ilə daha sıx bağlıdır. Veriliş yazısının (yazılma
sının) surətini çıxarmaq dedikdə, onun bir və ya daha çox nüsxəsinin hər 
hansı maddi formada hazırlanması başa düşülür. Sonradan həmin nüsxələr 
satmaqla, kirayəyə verməklə və digər vasitələrlə mülki (əmlak) dövriyyəyə bu
raxıla bilər.

Yayım təşkilatının surətçıxarma hüququ iki hala tətbiq edilmir: veriliş yazısının 
(yazılmasının) yayım təşkilatının razılığı ilə həyata keçirildiyi hala (yayım təşkilatı 
öz verilişinin yazılmasına başqasına icazə verərsə, onda o, verilişin yazılmasının 
surətinin çıxarılmasına nəzarət etməkdən məhrum olur); verilişin yazıldığı məq
səd üçün surətinin çıxarılması halına (məsələn, yayım təşkilatı elmi məqsəd 
üçün öz verilişinin yazılmasına başqasına icazə verir. Həmin şəxs ondan icazə 
almadan elmi məqsəd üçün veriliş yazılmasının surətini çıxara bilər).

Öz verilişinin eyni vaxtda kütləvi bildiriş üçün başqa yayım təşkilatı 
vasitəsi ilə efir və ya kabellə bildiriş hüququ yayım təşkilatının malik oldu
ğu başqa bir hüquqdur. Məsələn, yayım təşkilatı idman yarışı keçirildiyi yerdən 
(stadiondan) veriliş hazırlayır. Həmin veriliş eyni vaxtda başqa yayım təşkilatı
nın vasitəsilə kütləvi bildiriş üçün istifadə edilir.

Yayım təşkilatının göstərilən hüququ retranslyasiya hüququ da adlanır. 
Retranslyasiya (latınca «translatio» -  veriliş) dedikdə, yayım təşkilatının veri
lişinin başqa yayım təşkilatı tərəfindən eyni vaxtda efirlə (kabellə) verilməsi 
başa düşülür1. Məsələn, konsert zalından, teatrdan və digər «canlı» hadisə 
yerindən yayım təşkilatının hazırladığı veriliş eyni zamanda başqa yayım təşki
latı tərəfindən efirlə (kabellə) verilir (yayımlanır). Retranslyasiya əvvəllər hazır
lanmış və yazılmış, amma birinci dəfə açıqlanan verilişlər barəsində də müm
kündür.

Kütləvi bildiriş üçün öz verilişini kabel televiziyası ilə göstərmək və ya 
efirə vermək yayım təşkilatının malik olduğu hüquqlar sırasına daxildir. Söh
bət bir tərəfdən efir yayımı təşkilatının öz verilişini kabel televiziyası ilə göstər
mək hüququndan (efir yayımı təşkilatının hüququndan), digər tərəfdən, kabel 
yayımı təşkilatının öz verilişini efirə vermək hüququndan (kabel yayımı təşkila
tının hüququndan) gedir. Bu hüquqların həyata keçirilməsi nəticəsində yayım 
təşkilatlarının verilişlərinin dinləyici və tamaşaçı auditoriyası genişlənir.

Öz verilişinin girişi pullu olan yerlərdə kütləvi bildiriş hüququ yayım 
təşkilatının malik olduğu hüquqlar sırasına daxildir. Girişi pullu olan yerlər 
dedikdə, konsert zalları, videosalonlar, kinoteatrlar, klublar və digər yerlər ba
şa düşülür. Göstərilən hüquq restoran, kafe, mehmanxana, istirahət evləri və

1 «M üəlliflik  hüququ və əlaqəli hüquqlar haqqında» qanunun 4-cü maddəsi.

Əlaqəli hüquq 
obyektlərindən 
sərbəst istifadə 

halları

digər yerlərdə həyata keçirilmir.
Yayım təşkilatı həm də qonorar almaq hüququna malikdir. Qonorar almaq 

hüququ dedikdə, verilişdən hər hansı istifadəyə görə yayım təşkilatının haqq 
almaq imkanı başa düşülür.

Əlaqəli hüquq subinstitutunun əsas prinsiplərindən biri 
subyektlərin (ifaçıların, fonoqram istehsalçılarının və ya
yım təşkilatlarının) şəxsi mənafeyi ilə cəmiyyətin mə
nafeyini (ictimai mənafeyi) uyğunlaşdırmaqdan iba
rətdir. Əlaqəli hüquq subyektlərinin şəxsi mənafeyi on

lara müstəsna əmlak hüquqları verməklə təmin edilir. Cəmiyyətin mənafeyi 
(elmin, təhsilin və mədəniyyətin inkişafı) isə bu hüquqların müəyyən hallarda 
məhdudlaşdırılması ilə təmin olunur. Belə məhdudlaşdırma zamanı subyektlər 
əlaqəli hüquq obyektlərindən istifadəyə nəzarət etmək hüququndan məhrum 
olurlar. Subyektlərin əmlak hüquqlarının məhdudlaşdırılmasını şərtləndirən mə
qamlara əlaqəli hüquq obyektlərindən sərbəst istifadə halları deyilir.

Göstərilən halları dünyanın demək olar ki, əlaqəli hüquqları qoruyan bütün 
ölkələrinin qanunvericiliyi də tanıyır. Onlar əlaqəli hüquqlar barədə əsas bey
nəlxalq sazişlərə də məlumdur1. Sərbəst istifadə halları Azərbaycan Respubli
kasının qanunvericiliyində də nəzərdə tutulmuşdur. Qanunun 36-cı maddəsi 
məhz həmin halların tənzimlənməsinə həsr edilmişdir2. Göstərilən hallar təx
mini yox, dəqiq və qəti hallardır. Onları genişləndirici təfsir etmək olmaz.

Əlaqəli hüquq obyektlərindən sərbəst istifadə dedikdə, həmin obyekt
lərdən ifaçının, fonoqram istehsalçısının və yayım təşkilatının razılığı ol
madan və ona haqq verilmədən istifadə olunması başa düşülür.

Sərbəst istifadə hallarından biri əlaqəli hüquq obyektlərindən elmi, tədqi
qat, polemika, tənqid və informasiya məqsədi ilə sitat gətirilməsindən 
ibarətdir. Sitat məqsədə lazım olan həcmdə qısa parçalar formasında gətiril
məlidir.

Əlaqəli hüquq obyektlərindən qısa parçaların cari hadisələr haqqında ic
mala daxil edilməsi sərbəst istifadə hallarından biridir. Məqsəd baş verən ha
disələr barədə ictimaiyyətə informasiya verməkdən ibarətdir.

Qanunun elmi, ədəbiyyat və incəsənət əsərləri barəsində müəyyənləşdirdiyi 
sərbəst istifadə halları əlaqəli hüquq obyektlərindən istifadə hallarına da aiddir.

Qanunda nəzərdə tutulan digər hallarda da əlaqəli hüquq obyektlərindən 
sərbəst şəkildə istifadə oluna bilər.

Əlaqəli hüquqlar (ifaçının, fonoqram istehsalçısının və ya
yım təşkilatının hüquqları) müddətlə məhdudlaşan hü
quqlardır. Bu o deməkdir ki, onlar yalnız müəyyən müd
dət ərzində qüvvədə olur.

Əlaqəli hüquqların qüvvədə olma müddəti odur ki, 
həmin müddət ərzində onlar hüquqi mühafizə ilə təmin olunur, yəni qa
nunla qorunur. Həmin müddət ötüb keçdikdə isə əlaqəli hüquqlar qanunla

Əlaqəli 
hüquqların 

qüvvədə olma 
müddəti

Bax: ct. I5  Международной конвенции 
фонограммы и организации ефирного вещания.

об охране прав исполнителей, создателей

' «M üəlliflik hüququ vo alaqoli hüquqlar haqqında» qanunun 36-cı maddəsi.

qorunmur, hüquqi mühafizədən istifadə etmir. Deməli, əlaqəli hüquqların qo
runması (mühafizə edilməsi) müddətsiz yox, müddətli xarakterə malikdir.
Bu cəhət əqli mülkiyyət hüquqlarının bütün hamısı üçün ümumi xüsusiyyətidir. 
Belə xüsusiyyət isə əqli mülkiyyət hüququnun sahibi olan şəxsin xüsusi (şəx
si) mənafeyini cəmiyyətin ümumi mənafeyi (ictimai mənafe) ilə uyğunlaşdır
maq zərurəti ilə bağlıdır. Məsələ burasındadır ki, əqli mülkiyyət hüquqlarının 
qüvvədə olma müddəti qurtardıqda həmin hüquqların obyektləri (əsərlər və s.) 
ictimai varidata keçir, yəni cəmiyyətin («hamının və hər kəsin») malı olur.

Əlaqəli hüquqların qüvvədə olma müddəti qanunla müəyyən edilir. Buna 
görə də ona qanuni müddət və ya normativ müddət deyilir. Müəlliflik hüqu
qu və əlaqəli hüquqlar barədə qanunun ayrıca maddəsi əlaqəli hüquqların 
qüvvədə olma müddəti ilə bağlı olan münasibətlərin tənzimlənməsinə həsr 
edilmişdir1.

Qeyd etmək lazımdır ki, yalnız əmlak (iqtisadi) xarakterli əlaqəli hüquq
lar qanunda nəzərdə tutulan müddət ərzində qorunur. Şəxsi (qeyri-əmlak) 
xarakterli əlaqəli hüquqlara gəldikdə isə onların qorunması müddətlə məhdud
laşdırılmır. Belə hüquqlar müddətsiz qorunur.

İfaçıların əmlak (iqtisadi) hüquqlarının qüvvədə olma müddəti 50 ildən iba
rətdir. Onların şəxsi qeyri-əmlak hüquqları isə müddətsiz qorunur.

Fonoqram istehsalçısının da əmlak (iqtisadi) hüquqları 50 il müddətinə 
qüvvədə olur. Analoji müddət yayım təşkilatının əmlak hüquqlarının qüvvədə 
olması üçün nəzərdə tutulmuşdur.

Qanun təkcə əlaqəli hüquqların qüvvədə olma müddətini müəyyən etmir, 
həm də onun hesablanması haqqında qayda nəzərdə tutur. Bu qaydaya gö
rə əlaqəli hüquqların qüvvədə olma müddətləri həmin müddətlərin əvvəli 
üçün əsas olan hüquqi faktın baş verdiyi ildən sonra gələn ilin (sonrakı 
ilin) yanvar ayının 1-dən başlayır (hesablanır). Müddətlərin əvvəli üçün əsas 
olan hüquqi faktın baş verdiyi il dedikdə, başa düşülür:

•  ifanın ilk dəfə ifa olunduğu il;
• fonoqramın ilk dəfə dərc edildiyi (buraxıldığı) il;
• fonoqramın ilk dəfə yazıldığı il;
•  verilişin ilk dəfə efir (kabel televiziyası) vasitəsilə həyata keçirildiyi il.
İfaçıların əmlak hüquqlarının qüvvədə olduğu 50 illik müddət ifanın ilk dəfə

ifa olunduğu ildən sonra gələn ilin yanvar ayının 1-dən hesablanır. Məsələn, 
ifa ilk dəfə olaraq 2000-ci ilin may ayının 13-də ifa olunur. 50 illik müddət 
2001-ci ilin yanvar ayınıh 1-dən hesablanır. Həmin müddət 2051 -ci ilin yanva
rın 2-nə kimi davam edəcəkdir.

Fonoqram istehsalçılarının əmlak hüquqları fonoqramın ilk dəfə dərc edil
diyi ildən sonra gələn ilin yanvar ayının 1-dən hesablanmaqla, 50 il müddəti
nə qüvvədə olur. Məsələn, elə hesab edək ki, fonoqram ilk dəfə 2003-cü ilin 
avqust ayının 10-da dərc edilmişdir. Fonoqram istehsalçısının əmlak hüquqları 
2004-cü ilin yanvar ayının 1-dən hesablanmaqla, 50 il müddətinə, yəni 2054- 
cü ilin yanvar ayının 2-nə kimi qüvvədə olacaqdır, yəni qorunacaqdır.

' «M üəlliflik hüququ və əlaqəli hüquqlar haqqında» qanunun 39-cu maddəsi.

Ola bilər ki, 50 il müddəti ərzində fonoqram dərc edilməsin. Belə halda fo- 
noqram istehsalçısının hüquqları fonoqramın ilk dəfə yazıldığı ildən sonra 
gələn ilin yanvar ayının 1-dən hesablanmaqla 50 il müddətinə qüvvədə olur.

Efir yayımı (kabel televiziyası) təşkilatının hüquqlarının qüvvədə olduğu 50 
illik müddət həmin təşkilatın verilişi birinci dəfə efir (kabel televiziyası) vasi
təsilə həyata keçirdiyi ildən sonra gələn ilin yanvar ayının 1-dən hesablanır. 
Məsələn, elə hesab edək ki, efir yayımı təşkilatının verilişi birinci dəfə 2002-ci 
ilin mart ayının 10-dan efir vasitəsilə göstərilir. Müddət 2003-cü ilin yanvar ayı
nın 1-dən hesablanır və 2053-cü ilin yanvar ayının 2-nə kimi qüvvədə qalır.

Əlaqəli hüquqların qüvvədə olma müddəti (50 il müddəti) ərzində ifaçı, fo
noqram istehsalçısı ölə, yayım təşkilatı (hüquqi şəxs) isə yenidən təşkil oluna 
bilər. Belə halda onların əmlak hüquqları vərəsələrə, təşkilata (hüquqi şəxsə) 
münasibətdə hüquq varislərinə 50 illik müddətlərin qalan hissələri həddin
də (həmin müddətlərin əlaqəli hüquq subyektlərinin ölümünədək və ya yeni
dən təşkil olunmasınadək tamam olmamış hissəsi qədər) keçir. Məsələn, tuta
lım ki, ifaçı ilk dəfə ifanı 2002-ci ilin fevral ayının 15-də edir. 50 illik müddət 
2003-cü ilin yanvar ayının 1-dən hesablanmaqla, 2053-cü ilin yanvar ayının 2- 
nə kimi qüvvədə olmalıdır. 2013-cü il yanvar ayınırl 1-də ifaçı olur. Onun əmlak 
hüquqları 50 illik müddətin qalan hissəsi (2053-2013=40 il) həddində vərəsə
lərinə keçir. Deməli, vərəsələr 40 il müddətində ifaçının ifa barəsində əmlak 
hüquqlarından istifadə edəcəklər.

Beynəlxalq sazişlərdə də əlaqəli hüquqlar müddətli hüquqlar kimi nəzərdə 
tutulur. Buna görə də onların qorunması müddətli xarakterə malikdir. Roma 
konvensiyasına görə əlaqəli hüquqların qorunma müddəti ən azı 20 il müəy
yən edilir1. 1971-ci il konvensiyası da analoji minimum müddət nəzərdə tutur2. 
TRİPS sazişi ifa və fonoqramların qorunma müddətini 50 ilə kimi artırır (amma 
efir yayımı təşkilatı verilişləri üçün 20 illik müddət nəzərdə tutulur). ÜƏMT-nin
müqaviləsi də 50 illik qorunma müddəti müəyyən edir3.

\

Гаврилов Э.П. Комментарий к закону об авторском праве и смеженых 

Сергеев А.П. Право интеллектуальной собственности в Российской 
Федерации. Учебник. М., 1999 (гл. 7);

Сергеев А.П., Мэггс П.Б. Интеллектуальная собственность. М., 2000
(с. 302-327);

Андрей Минков. Международная охрана интеллектуальной 

водителей фонограми и вещательных организации. ,

: Вах: ст. 4 Конвенции об охране интересов производителей фонограмм от незаконного вос
производства их фонограмм.

' Вах: ст. 17 Договора ВОИС по исполнителям и фонограммам.

286

Гражданское право. Учебник. Часть 3 / Под ред. А.П.Сергеева, 
Ю.К.Толстого. М., 1998 

(гл. 53, параграф 5);
Гражданское право. Учебник Том 1 / Под ред. Е.А. Суханова. М., 1998 

(гл. 23, параграф 6); ,
Г уев А.Н. Г ражданское право. Учебник. Том 3. М., 2003 (гл.9); 

VI FƏSİL
PATENT HÜQUQU

Patent 
hüququnun 
anlayışı və 

predmeti

§ 1. Patent hüququnun anlayışı, predmeti, 
mənbələri və funksiyaları

Mülki hüququn, daha dəqiq söyləsək, onun yarımsahələrin- 
dən biri olan əqli mülkiyyət hüququnun əsas institutlarından 
biri patent hüququ hesab edilir1. Əgər əqli mülkiyyət hüququ
nun vacib institutlarından biri sayılan müəlliflik hüququ ədəbi 
və bədii mülkiyyət hüquqlarını qoruyursa, patent hüququ sə

naye mülkiyyəti hüquqlarını mühafizə edir. Sənaye mülkiyyəti hüquqları əqli 
mülkiyyət hüququnun növlərindən biri olub, həm geniş mənada, həm də məh
dud mənada işlədilir.

Geniş mənada sənaye mülkiyyəti hüquqları dedikdə, beynəlxalq sənəd
lərdə göstərildiyi kimi2, ixtira, faydalı model, sənaye nümunəsi, əmtəə nişanı, 
xidmət nişanı, firma adı, coğrafi göstərici və bəzi digər obyektlər barəsində ya
ranan hüquqlar başa düşülür.

Məhdud mənada sənaye mülkiyyəti hüquqları dedikdə isə yalnız ixtira, 
faydalı model və sənaye nümunəsi kimi obyektlər barəsində yaranan hüquqlar 
başa düşülür. Həmin obyektlərə məhdud mənada sənaye mülkiyyəti ob
yektləri deyilir. Məhz bu obyektlər barəsində yaranan hüquqlar (məhdud mə
nada sənaye mülkiyyəti hüquqları) patent hüququ institutu ilə qorunur və mü
hafizə edilir.

Məhdud mənada sənaye mülkiyyəti obyektlərinin (ixtira, faydalı model 
və sənaye nümunələrinin) yaradılması, hüquqi mühafizəsi və istifadəsi 
ilə bağlı olaraq müəyyən növ ictimai münasibətlər əmələ gəlir. Əqli mülkiy
yət hüququnun bu münasibətləri tənzimləyən institutu patent hüququ (və ya 
məhdud mənada sənaye mülkiyyəti hüququ) adlanır. Məhz həmin münasibət
lər patent hüququnun nizamasalma (tənzimetmə) predmetini təşkil edir.

Patent hüququ iki mənada işlədilir: obyektiv mənada; subyektiv mənada.
Obyektiv mənada patent hüququ dedikdə, məhdud mənada sənaye mül

kiyyəti obyektlərinin yaradılması, hüquq mühafizəsi və istifadəsi ilə bağlı əmə
lə gələn ictimai münasibətləri tənzimləyən hüquq normalarının məcmusu başa 
düşülür. Bu mənada patent hüququ mülki hüququn (əqli mülkiyyət hüququ
nun) əsas institutlarından biri kimi çıxış edir.

Subyektiv mənada patent hüququ dedikdə, məhdud mənada sənaye 
mülkiyyəti obyektini (ixtiranı, faydalı modeli və sənaye nümunəsini) yaradan

' Latınca «patens», «patcntis» -  şəhadətnamə, fərman.
: Bax: ı ıy ı iT K  2 от. I Парижской конвенции по охране промышленной собственности //  Боден- 

хаузеп Г. Парижская конвенция по охране промышленной собственности. Комментарий. M ., I977: 
Богус.ювский М М .  Международное частное право. Учебник. М ., 2002, с. 320.

Subyektiv patent 
hüququnun (subyek
tiv sənaye mülkiyyəti 

hüququnun) 
xüsusiyyətləri

şəxsin həmin obyekt barəsində əldə etdiyi hüquqlar başa düşülür. Söhbət 
həm şəxsi (qeyri-əmlak), həm də əmlak xarakterli hüquqlardan gedir. Onlar 
subyektiv mülki hüququn (subyektiv əqli mülkiyyət hüququnun) növü sayılır. 
Həmin hüquqlara subyektiv patent hüquqları və ya məhdud mənada səna
ye mülkiyyəti hüquqları deyilir.

Patent hüququ institutu Azərbaycan Respublikasının mülki hüququ üçün 
yeni haldır. Belə ki, sovet dövrünün mülki hüququna patent hüququ məlum de
yildi. ixtira və sənaye nümunəsi kimi obyektlər əsasən müəlliflik şəhadətna
məsi (şəhadətnamə) ilə qorunurdu. 1997-ci ildə Azərbaycan Respublikasında 
patent haqqında qanun qəbul edildi. Bu qanun özündə sənaye mülkiyyəti ob
yektlərinin (ixtira, faydalı model və sənaye nümunələrinin) yaradılması, qorun
ması və istifadəsi ilə bağlı yaranan münasibətləri tənzimləyən hüquq normala
rını birləşdirir. Həmin normaların digər normalarla məcmusu patent hüququ 
institutunu yaratdı. Bununla Azərbaycan Respublikasında patent hüququ əsas 
institutlarından biri kimi tanınmağa başladı.

Subyektiv patent hüquqları bir sıra xüsusiyyətlərə 
malikdir. Birinci xüsusiyyət ondan ibarətdir ki, 
onlar sənaye mülkiyyəti obyektlərinin (ixtira, fayda
lı model və sənaye nümunələrinin) yaradılması 
faktının özü nəticəsində yox, həmin obyektlərin 
rəsmi prosedurası (qeydiyyatı) və səlahiyyətli 

dövlət orqanından qoruyucu (mühafizəedici) sənəd (patent) alınması sa
yəsində əmələ gəlir1. Başqa sözlə desək, sənaye mülkiyyəti obyektləri səla
hiyyətli dövlət orqanı tərəfindən rəsmi surətdə (rəsmən) tanınmalıdır. Məhz bu 
andan həmin obyektlər barəsində subyektiv patent hüquqları (sənaye mülkiy
yəti hüquqları) əmələ gəlir.

ikinci xüsusiyyətə görə, subyektiv patent hüquqları müddətli hüquqlar
dır. Başqa sözlə desək, subyektiv patent hüquqları yalnız qanunda göstərilən 
müddət ərzində qüvvədə olur. Bu isə o deməkdir ki, subyektiv patent hüquqla
rının qanunla (patent hüquq normaları ilə) qorunması (mühafizə edilməsi) 
müddətsiz yox, müddətlidir. Həmin müddət ötdükdə (keçdikdə) onlar qanunla 
(patent hüquq normaları ilə) qorunmur.

Üçüncü xüsusiyyətə görə, subyektiv patent hüquqları eksterritorial yox, 
ərazi xarakterli hüquqlardır. Bu, o deməkdir ki, müəyyən bir dövlətin ərazi
sində tanınan patent hüquqları başqa dövlətin ərazisində hüquqi əhəmiyyət 
kəsb etmir. Başqa sözlə desək, müəyyən dövlətin ərazisində qanunda nəzər
də tutulan qaydada hüquqi mühafizə ilə təmin edilən patent hüquqları başqa 
dövlətin ərazisində qorunmur. Başqa dövlətin ərazisində hüquqi mühafizədən 
istifadə etməsi üçün vacibdir ki, dövlətlər arasında beynəlxalq saziş bağlansın.

Dördüncü xüsusiyyətə görə, subyektiv patent hüquqları mütləq hüquq
lardır. Ona görə ki, onlar mütləq xarakterli patent hüquq münasibətlərinin 
məzmununu təşkil edən elementdir. Həmin hüquq münasibətləri sənaye mül

1 Səlahiyyətli dövlət orqanı dedikdə, Azərbaycan Respublikası Standartlaşdırma, Metrologiya və
Patent üzrə Dövlət Agentliyinin patent idarəsi başa düşülür.

kiyyəti obyektlərinin rəsmi prosedurasından (qeydiyyatından) sonra yaranır. 
Onların bir tərəfində səlahiyyətli şəxs çıxış edir ki, ona patent sahibi deyilir. 
Subyektiv patent hüquqları məhz ona məxsusdur. Patent sahibinin malik oldu
ğu belə hüquqlar isə mütləq hüquqlardır.

Patent hüquq münasibətinin digər tərəfində isə sayı məlum olmayan qey- 
ri-müəyyən borclu şəxslər iştirak edirlər. Onlar patent sahibinin malik olduğu 
hüquqları (subyektiv patent hüquqlarını) pozmaqdan çəkinmək kimi passiv 
vəzifə daşıyırlar. Dediklərimizdən belə nəticəyə gələ bilərik ki, mütləq xarak
terli subyektiv patent hüququ yalnız patent hüquq münasibəti çərçivəsində ya
rana bilər. Mütləq hüquq münasibəti kimi yaranan patent hüquq münasibəti 
isə iki halda nisbi (öhdəlik) xarakterli patent hüquq münasibətinin əmələ gəlmə
sinə səbəb ola bilər: subyektiv patent hüququ pozulduğu halda; sənaye mülkiy
yəti obyektlərindən istifadə hüququ müqavilə (bu müqavilə patent sahibi ilə isti
fadəçi arasında bağlanılır) əsasında başqa şəxsə (istifadəçiyə) verildiyi halda.

Dördüncüsü, subyektiv patent hüququ müstəsna hüquqlar növünə aid
dir. Buna görə də sənaye mülkiyyəti obyektlərindən istifadə hüququ müstəsna 
olaraq, yəni yalnız və yalnız patent sahibinə məxsusdur. Başqa şəxslər həmin 
obyektlərdən ancaq patent sahibinin razılığı (icazəsi) ilə istifadə edə bilərlər.

Mülki hüququn əsas institutlarından biri kimi patent
Patent hüququnun hüququnun mahiyyəti onun funksiyalarında təzahür 

un sıya arı edir. o , əsasən dörd funksiya yerinə yetirir.
Sənaye mülkiyyətini qorumaq (mühafizə etmək) patent hüququnun 

əsas funksiyalarından birincisidir. Qanun müəyyən edir ki, sənaye mülkiyyəti 
obyektləri hüquqi mühafizə ilə təmin edilir, dövlət tərəfindən qorunur1.

Patent hüququ sənaye mülkiyyəti obyektlərini yarandığı andan yox, onlar 
rəsmi proseduradan (qeydiyyatdan) keçdiyi -  rəsmi surətdə tanındığı və səla
hiyyətli dövlət orqanından patent alındığı andan hüquqi mühafizə ilə təmin edir.

Patent dedikdə, sənaye mülkiyyəti obyektinə müəllifliyi və ilkinliyi təs
diq edən, həmin obyektlərdən istifadə etmək üçün öz sahibinə (patent 
sahibinə) müstəsna hüquq verən və onları hüquqi mühafizə ilə təmin 
edən qoruyucu sənəd başa düşülür.

Nə üçün patent hüququ sənaye mülkiyyəti obyektlərini onlar rəsmi prose
duradan (qeydiyyatdan) keçdiyi və patent alındığı andan qoruyur? Bunu nə ilə 
izah etmək olar?

Qeyd etmək lazımdır ki, müəlliflik hüququnun obyekti olan əsərlər özlərinin 
təkrarolunmazlığı ilə xarakterizə edilir. Hər bir əsər öz yaradıcısının fərdi xüsu
siyyətlərini əks etdirir. Bu baxımdan yaradıcılıq əsərləri təkrarolunmazdır. Dahi 
Üzeyir bəy Hacıbəyov olmasaydı, şübhəsiz, ölməz «Koroğlu» operası da ya
ranmazdı. Əksinə, sənaye mülkiyyəti obyektləri (ixtira, faydalı model və səna
ye nümunələri) prinsip etibarı ilə təkrar olunan obyektlərdir. Belə ki, onla
rın sosial qiyməti özlərinin məzmunundadır. Sənaye mülkiyyəti obyektlərinin 
məzmunu isə praktiki problemin həll edilməsindən -  praktiki qayda, metod, 
üsul və s. işlənilməsindən ibarətdir ki, onlar hər hansı fərdi yaradıcılıq xüsusiy

1 «Patent haqqında» qanunun 3-cü maddəsi.

yətindən məhrumdur. Buna görə də məsələn, demək olmaz ki, əgər məşhur 
ixtiraçı A.S.Popov radionu ixtira etməsəydi, bəşəriyyət radiosuz qalacaqdı. 
Gec-tez radio hər hansı başqa şəxs tərəfindən yaranacaqdı. Məhz bu səbəb
dən sənaye mülkiyyəti obyektləri bir-birindən asılı olmadan ayrı-ayrı, müxtəlif 
şəxslər tərəfindən yaradıla bilər. Buna görə də qorumaq üçün onların səlahiy
yətli dövlət orqanında hüquqi cəhətdən rəsmiləşdirilməsi (rəsmi prosedura, 
yəni qeydiyyat və patent alınması) tələb edilir. Bu, sənaye mülkiyyəti obyektlə
rinin patent hüququ ilə qorunmağın labüd (məcburi) şərtidir. Deməli, obyektiv 
cəhətdən təkrar olunmaq xüsusiyyəti sənaye mülkiyyəti obyektlərinin hüqu
qi cəhətdən rəsmiləşdirilməsinə (dövlət tərəfindən rəsmi surətdə tanınmasına) 
əsas olan birinci səbəbdir.

ikinci səbəb isə ondan ibarətdir ki, patent hüququ yalnız yenilik əlamətinə 
malik olan sənaye mülkiyyəti obyektini qoruyur. Yenilik əlamətindən məh
rum olan sənaye mülkiyyəti obyekti hüquqi mühafizə ilə təmin edilmir. Həmin 
əlamətin mövcudluğu isə rəsmiləşdirmə -  rəsmi prosedura (qeydiyyat) vasitə
si ilə müəyyən edilir və yoxlanılır.

Üçüncü səbəb ondan ibarətdir ki, sənaye mülkiyyəti obyektlərinin sosi
al qiyməti (mahiyyəti) onların məzmunundadır. Onların məzmunu (mahiy
yəti) isə rəsmiləşdirmə (rəsmi prosedura) vasitəsilə açıqlana və müəyyən edi
lə bilər.

Dördüncü səbəb sənaye mülkiyyəti obyektlərinin ilkinliyi məsələsidir. Bu 
məsələnin patent hüququnda vacib əhəmiyyəti vardır. İlkinlik məsələsinin 
mahiyyəti ondan ibarətdir ki, patent almaq üçün birinci olaraq səlahiyyətli döv
lət orqanına düzgün tərtib olunmuş iddia sənədi verən iddiaçı şəxsin yaratdığı 
sənaye mülkiyyəti obyekti müvafiq dövlət reyestrində qeydə alınır, qorunur və 
həmin şəxsə patent verilir. Həmin məsələ isə patent almaq üçün verilən iddia 
sənədinin səlahiyyətli dövlət orqanına daxil olduğu tarixdən müəyyənləşdirilir1.

Elə subyektiv patent hüquqları (məsələn, ixtiraçının ixtiraya müəlliflik hüqu
qu, yəni ixtiranın müəllifi kimi tanınmaq hüququ) vardır ki, patent hüququ onları 
rəsmi proseduraya (qeydiyyata) kimi qoruyur. Başqa sözlə desək, sənaye 
mülkiyyəti obyektləri qeydiyyata alınana (hüquqi rəsmiləşdirməyə) kimi onlar 
hüquqi mühafizədən istifadə edir. Amma prinsip etibarı ilə sənaye mülkiyyəti 
obyektləri təkrar olunduğuna görə həmin obyektlərə müəlliflik hüququ lazımi 
qaydada rəsmiləşdirilməlidir.

Patent hüququnun ikinci funksiyası sənaye mülkiyyəti obyektlərindən (ix
tiralardan, faydalı modellərdən və sənaye nümunələrindən) istifadə rejimini 
müəyyən etməkdən ibarətdir. Patent hüququ sənaye mülkiyyəti obyektindən 
istifadə məsələsində müstəsna hüquq kimi rejimdən çıxış edir. Həmin reji
min mahiyyəti ondan ibarətdir ki, sənaye mülkiyyəti obyekti üçün patent almış 
şəxs (ona patent sahibi deyilir) həmin obyektdən istifadə etməkdə müstəsna 
hüquqa malikdir.

Üçüncüsü, patent hüququ patent sahibini subyektiv sənaye mülkiyyəti

' «Patent haqqında» qanunun 28-ci maddəsinin l-ci bəndi.
: Bəzi m üəlliflər dəqiq olmayan belə bir fikir söyləyirlər ki, həmin hüquqlar guya m üəlliflik hüququ 

ilə qorunur (Антимонов Б.С., Флейишц E.A. Изобретательское право. M ., 1960, с. 157).

hüquqları (patent hüquqları) ilə təmin etmək funksiyasını yerinə yetirir. On
lar həm şəxsi qeyri-əmlak xarakterli hüquq (məsələn, sənaye mülkiyyəti obyek
tinin müəllifi kimi tanınmaq hüququ və s.), həm də əmlak (iqtisadi) xarakterli hü
quq (sənaye mülkiyyəti obyektindən istifadə hüququ) növündə ola bilər.

Subyektiv sənaye mülkiyyəti hüquqlarını (subyektiv patent hüquqları
nı) müdafiə etmək patent hüququnun yerinə yetirdiyi dördüncü funksiyadır. 
Yalnız subyektiv patent hüquqları pozulduğu hallarda onlar mülki-hüquqi üsul
ların (mülki-hüquqi sanksiyaların) vasitəsi ilə müdafiə olunur və patent hüqu
qunun göstərilən funksiyası, necə deyərlər, «işə düşür». Həmin pozuntu halla
rı isə patent haqqında qanunda göstərilmişdir (qanunun 5-ci fəsli).

Patent hüququnun Patent hücluclunun sosial mahiyyəti patent hüququ- 
insiDİəri nun funksiyalarından başqa, həm də onun prinsiplə

rində təzahür edir. Hətta patent hüququnun əsas 
funksiyaları, habelə təyinatı onun prinsiplərinin vasitəsi ilə müəyyənləşdirilir.

Patent hüququnun prinsiplərini bilmək vacib məsələdir. Belə ki, onlar pa
tent hüququnun məna, mahiyyət və məzmununu daha dərindən başa düşmə
yə kömək edir. Digər tərəfdən, patent hüququnun prinsipləri mübahisəli hüqu
qi məsələnin hüququn analogiyası əsasında həll edilməsinə imkan verir, habe
lə patent hünuq normalarının praktikada düzgün tətbiq olunmasına yardım 
göstərir.

Patent hüququnun prinsipləri dedikdə, onun mahiyyətini və məzmu
nunu müəyyən edən əsas başlanğıclar başa düşülür.

Patent hüququnun bir neçə prinsipini fərqləndirmək olar. Onların bəziləri 
patent haqqında qanunun konkret normalarında formula edilir, digərləri isə pa
tent hüququnun öz mahiyyətindən irəli gəlir.

Patentləşdirmə (patentlə qoruma) prinsipi patent hüququnun demək 
olar ki, əsas və fundamental prinsipidir. Bu prinsipə görə, yalnız səlahiyyətli 
dövlət orqanı iddiaçı şəxsə patent adlı qoruyucu sənəd verdiyi halda müvafiq 
nailiyyət (maddə, qurğu, üsul, ideya və s.) sənaye mülkiyyəti obyekti (ixtira, 
faydalı model və sənaye nümunəsi) kimi tanınır, hüquqi mühafizə ilə təmin 
edilir və patent hüquq normalarının qoruma predmeti olur. Ancaq patent veril
diyi halda iddiaçı şəxsin subyektiv patent hüquqları (subyektiv sənaye mülkiy
yəti hüquqları) yaranır. Sənaye mülkiyyəti obyektləri yalnız patentin köməyi ilə 
qoruna, hüquqi mühafizədən istifadə edə bilər. Azərbaycan Respublikasının 
qanunvericiliyində sənaye mülkiyyəti obyektinin ancaq patent formasında qo
runması nəzərdə tutulur. Patentin köməyi ilə qorumaq (hüquqi mühafizə
dən istifadə etmək) onu ifadə edir ki, sənaye mülkiyyəti obyektlərindən istifa
də etmək istəyən hər hansı şəxs patent alan şəxsdən (patent sahibindən) bu
na icazə almalıdır. Sənaye mülkiyyəti obyektinə patent almaq üçün isə şəxs 
səlahiyyətli dövlət orqanına iddia sənədi verməlidir. İddia sənədinin verilməsi, 
qeydə alınması, yoxlanılması və ekspertizası qaydaları, habelə patentin veril
məsi və digər məsələlər patent haqqında qanunla müəyyən edilir, özü də pa
tent yalnız verildiyi dövlətin ərazisində qüvvədə olur. Başqa dövlətin əra
zisində onun hüquqi əhəmiyyəti yoxdur. Bu isə onu göstərir ki, patent ekster- 
ritorial qüvvəsi olmayan, ərazi xarakterli və məkanla məhdudlaşan sə

nəddir.
Patentə layiq olmağın (patent qabiliyyətinin) rəsmi tanınmasını patent 

hüququnun ikinci prinsipi hesab etmək olar1. Bu prinsipə görə, hər hansı nai
liyyət (təklif edilən yenilik) yalnız o halda sənaye mülkiyyəti obyekti (ixtira, fay
dalı model və ya sənaye nümunəsi) sayılır ki, onun patentə layiq olması (pa
tent qabiliyyəti) rəsmi surətdə tanınsın. Rəsmi tanınma aktını səlahiyyətli döv
lət orqanı həyata keçirir. Bu orqan ancaq patentə layiq olmaq (patent qabiliy
yəti) şərtlərinə cavab verdikdə müvafiq nailiyyəti (təklif olunan yeniliyi) ixtira, 
faydalı model və ya sənaye nümunəsi kimi tanıyır.

Patentə layiq olmaq (patent qabiliyyəti) şərtləri dedikdə, qanunda nəzər
də tutulan elə tələblər başa düşülür ki, həmin tələblər əsasında müvafiq nailiy
yət (təklif olunan yenilik) sənaye mülkiyyəti obyekti (ixtira, faydalı model və ya 
sənaye nümunəsi) kimi tanınır. Məsələn, yeni olmaq kimi tələb (yenilik əla
məti) ixtiranın patentə layiq olmaq (patent qabiliyyəti) şərtlərindən biridir və s.

Əgər səlahiyyətli dövlət orqanı müəyyən etsə ki, müvafiq nailiyyət (təklif 
olunan yenilik) patentə layiq olmaq şərtlərinə cavab vermir, rəsmi tanınma ak
tını həyata keçirmir, yəni onu ixtira, faydalı model və ya sənaye nümunəsi kimi 
tanımır.

Müstəsna hüquq (müstəsnalıq) prinsipi patent hüququnun prinsipləri sı
rasına aid olan üçüncü prinsipdir. Özü də bu prinsip qanun normasında birba
şa formula edilmişdir2.

Patent hüququ sənaye mülkiyyəti obyektlərindən istifadə rejimini müəyyən 
edərkən müstəsna hüquq prinsipindən çıxış edir. Həmin prinsipə görə sənaye 
mülkiyyəti obyektindən istifadə üçün müstəsna hüquq patent sahibinə məx
susdur. Patent sahibinin razılığı olmadan heç kəs patentlə qorunan və hüquqi 
mühafizə ilə təmin olunan sənaye mülkiyyəti obyektindən istifadə edə bilməz. 
Sənaye mülkiyyəti obyektindən ayrı-ayrı şəxslər yalnız patent sahibinin razılığı 
(icazəsi) ilə istifadə edə bilərlər. Sənaye mülkiyyəti obyektindən patent sahibi
nin razılığı (icazəsi) olmadan istifadə edilməsi qanunsuz istifadə və bu səbəb
dən hüquq pozuntusu sayılır.

Sənaye mülkiyyəti obyektinin ilkinliyi prinsipi patent hüququnun dör
düncü prinsipidir. Bu prinsipə görə, səlahiyyətli dövlət orqanına patent almaq 
üçün birinci olaraq düzgün tərtib olunmuş iddia sənədi verən şəxs sənaye 
mülkiyyəti obyektini (ixtiranı, faydalı modeli və sənaye nümunəsini) qeydə al
dırmaqda və patent almaqda üstünlük hüququna malikdir. Patent hüququ həm 
də konvensiya ilkinliyi prinsipindən çıxış edir3. Konvensiya ilkinliyi haqqında 
qayda sənaye mülkiyyətinin mühafizəsinə dair Paris konvensiyasının ən vacib 
müddəalarından biridir4. Həmin qaydanın əsas məzmunu ondan ibarətdir ki, 
Paris konvensiyasının iştirakçısı olan istənilən hər hansı dövlətdə sənaye mül
kiyyətinin qeydiyyatı barədə ərizə vermiş şəxs konvensiya iştirakçısı olan istə

1 Xarici ölkələrin bəzisində bu prinsip qeydiyyat prinsipi kimi tanınır (Лунц Л.А. Курс междуна
родного мастного права. В трех томах. М ., 2003, с. 676).

2 «Patent haqqında» qanunun 14-cü maddəsi.
3 "Patent haqqında» qanunun 28-ci maddəsinin 2-ci bəndi.
4 Bax: c t . 4 . Парижской конвенции по охране промышленной собственности.

nilən digər dövlətdə müəyyən müddət ərzində həmin obyektin qeydə alınma
sında üstünlük hüququna malikdir1.

İctimai (ümumi) mənafeyi nəzərə almaq prinsipi patent hüququnun be
şinci prinsipidir. Bu prinsipə görə patent sahibinin xüsusi (şəxsi) mənafeyi ilə 
cəmiyyətin ümumi mənafeyi uyğunlaşdırılır.

Qeyd etmək lazımdır ki, patent hüququ ilk növbədə, patent sahibinin xüsusi 
(şəxsi) mənafeyi prinsipindən çıxış edir. Belə ki, sənaye mülkiyyətini patentlə 
qorumaq (patentləşdirmə) onun yerinə yetirdiyi əsas funksiya, başlıca prinsip 
sayılır. Qeyd etdiyimiz kimi, sənaye mülkiyyətini patentlə qorumaq isə o de
məkdir ki, sənaye mülkiyyəti obyektindən istifadə etmək niyyətində olan şəxs 
patent sahibindən icazə (razılıq) almalıdır. Bununla patent hüququ patent sahi
binin xüsusi (şəxsi) mənafeyini təmin edir.

Digər tərəfdən, patent sisteminin əsas məqsədi ictimai mənafe (cəmiyyətin 
mənafeyi) üçün sənaye texnologiyası sahəsində proqresi təmin etməkdən2, 
cəmiyyətin iqtisadi-mədəni inkişafına təsir göstərməkdən ibarətdir. İctimai mə
nafe ilə patent sahibinin xüsusi (şəxsi) mənafeyini uyğunlaşdırmaq üçün pa
tent hüququ cəmiyyətin mənafeyini nəzərə almaq prinsipindən çıxış edir.

Göstərilən prinsipin üç əsas təzahür forması vardır3. Birinci təzahür for
ması ondan ibarətdir ki, patent müddətli sənəddir. Bu isə o deməkdir ki, pa
tentlə subyektiv sənaye mülkiyyəti hüquqlarının (patent hüquqlarının) qorun
ması və hüquqi mühafizə ilə təmin olunması müddətli xarakterə malikdir, yəni 
sənaye mülkiyyəti obyektləri patentlə müəyyən müddət ərzində4 qorunur. Hə
min müddət ötdükdə (keçdikdə) sənaye mülkiyyəti obyekti qorunmur, patent 
qüvvədən düşür və həmin obyekt cəmiyyətin ümumi istifadəsinə verilir.

Göstərilən prinsipin ikinci təzahür forması ondan ibarətdir ki, qanun milli 
təhlükəsizlik maraqlarını təmin etmək məqsədilə patent sahibinin razılığı olma
dan sənaye mülkiyyəti obyektindən istifadəyə yol verir. Bundan əlavə, qanun 
tərkibində patentləşdirilmiş sənaye mülkiyyəti obyekti olan vasitələrdən sər
bəst istifadə halları nəzərdə tutur5.

Barəsində danışdığımız prinsipin üçüncü təzahür forması ondan ibarətdir 
ki, sənaye mülkiyyəti obyektləri sənayedə tətbiq edilmək xüsusiyyətinə ma
lik olmalıdır. Bu, sənaye mülkiyyəti obyektinin patentə layiq olmaq şərtlərindən 
biridir. Bunun isə əlbəttə, ictimai (ümumi) mənafe baxımından sənaye texnolo
giyası sahəsində inkişaf üçün böyük əhəmiyyəti vardır.

Subyektiv sənaye mülkiyyəti hüquqlarının (patent hüquqlarının) özgə- 
ninkiləşdirilməsi prinsipi patent hüququnun altıncı prinsipidir. Əlbəttə, patent 
sahibinin yalnız əmlak hüquqları (sənaye mülkiyyəti obyektindən istifadə hü-

' Международное частное право. Учебник/Г1од ред. Г.К.Дмитревой. М ., 2004, с. 332; Фомичев 
В.И. Международная торговля. Учебник. M ., 20 0 I, с. 370; Вельяминов Г.М . Международное 
экономическое право и процесс. Учебник. М ., 2004, с. 340; Андрей Минное. Международная охра
на интеллектуальной собственности. М ., 2001, с. 67.

" Андрей Минное. Международная охрана интеллектуальной собственности. М ., 2001, с. 18.
! Сергеев А.П. Право интеллектуальной собственности в Российской Федерации. M ., I999, с. 

25-26.
4 «Patent haqqında» qanunun Ю-cu maddəsi. 
s «Patent haqqında» qanunun 23-cü maddəsi.

quqları) özgəninkiləşdirə bilər. Şəxsi hüquqlar (məsələn, sənaye mülkiyyəti 
obyektinin müəllifi kimi tanınmaq hüququ, yəni müəlliflik hüququ) isə özgənin- 
kiləşdirilmir1. Amma sənaye mülkiyyətinə patent almaq hüququ kimi şəxsi 
(qeyri-əmlak) hüquq vərəsəlik üzrə keçir2.

Göstərilən prinsipin mahiyyəti ondan ibarətdir ki, subyektiv patent (sənaye 
mülkiyyəti) hüquqları müxtəlif hüquqi vasitələr əsasında başqa şəxslərə verilə 
bilər. Alqı-satqı, bağışlama, dəyişmə və s. patent hüquqlarını özgəninkiləşdir- 
məyin hüquqi vasitələridir.

Müəllifin hüquq və mənafeyini qorumaq prinsipi patent hüququnun 
yeddinci prinsipidir. Bu prinsipə görə, sənaye mülkiyyəti obyektini (ixtiranı, fay
dalı modeli və sənaye nümunəsini) yaradıcı əməyi ilə yaradan şəxsin (müəlli
fin) hüquqları hüquqi mühafizə ilə təmin edilir, qorunur. Göstərilən prinsip onda 
ifadə olunur ki, patent ilk növbədə, hər şeydən əvvəl, sənaye mülkiyyəti obyekti
nin müəllifinə verilir3. Digər tərəfdən, müəlliflik hüququ (yəni şəxsin sənaye mül
kiyyəti obyektinin müəllifi kimi tanınmaq hüququ) müddətsiz qorunur4.

Patent təmizliyi prinsipini patent hüququnun prinsipi hesab etmək olar. 
Bu prinsipə görə, ölkədən xaricə aparılan məmulat üçüncü şəxslərin patentini 
pozmamalı, patent təmizliyinə malik olmalıdır, yəni üçüncü şəxslərə məxsus 
patentlə mühafizə edilməməlidir.

Patent hüququnun Normativ hüquqi aktlar patent hüququnun daha ge- 
mənbələri niş yayılmış növüdür. Normativ-hüquqi aktlar arasında

«Patent haqqında» qanunun xüsusilə rolu və əhə
miyyəti böyükdür. 25 iyul 1997-ci ildə qəbul olunan həmin qanun kompleks 
xarakterli normativ aktdır. Ona görə ki, bu qanunla tənzimlənən patent mü
nasibətləri həm mülki, həm inzibati, həm də prosessual münasibətlərdir. Daha 
doğrusu, patent münasibətləri üç növə bölünür: mülki münasibətlərə; inzibati 
münasibətlərə; prosessual münasibətlərə.

«Patent haqqında» qanuna daxil olan normaların bir hissəsi mülki münasi
bətlərin, digər hissəsi inzibati münasibətlərin, başqa bir hissəsi isə prosessual 
münasibətlərin tənzimlənməsinə həsr edilmişdir. Amma qanunda ifadə olunan 
normaların çoxu mülki-hüquqi xarakterə malikdir. Şübhə yoxdur ki, mülki hü
quq normaları patent haqqında qanunda üstünlük təşkil edir. Həmin normalar 
Azərbaycan Respublikası ərazisində ixtiraların, faydalı modellərin və sənaye 
nümunələrinin yaradılması, hüquqi mühafizəsi və istifadəsi ilə əlaqədar yara
nan əmlak münasibətlərini və onlarla bağlı şəxsi qeyri-əmlak münasibət
lərini tənzimləyir. Buna görə də hesab edə bilərik ki, özündə həm də inzibati 
və prosessual hüquq normaları ifadə etməyinə baxmayaraq, patent haqqında 
qanun mülki yönümlü qanundur. Bu isə belə bir fikir söyləməyə əsas verir 
ki, patent hüququnun əsas mənbəyi həmin qanundur.

Patent haqqında qanun 7 fəsil, 43 maddədən ibarətdir. «Ümumi müddə-

1 «Patent haqqında» qanunun 11-ci maddəsinin 3-cü bəndi.
2 «Patent haqqında» qanunun 17-ci maddəsinin 2-ci bəndi; Allahverdiyev S.S. Azərbaycan Respub

likasının vərəsəlik hüququ. Bakı. 2004.
5 «Patent haqqında» qanunun 12-ci maddəsi.
4 «Patent haqqında» qanunun I l-ci maddəsinin 3-cü bəndi.

alar» adlanan 1-ci fəsil (1-6-cı maddələr) ümumi xarakterli məsələlərin 
(əsas anlayışların, patent qanunvericiliyinin və digər məsələlərin) tənzimlən
məsinə həsr edilmişdir.

Qanunun 2-ci fəsli (7-10-cu maddələr) sənaye mülkiyyəti obyektlərinin 
(ixtira, faydalı model və sənaye nümunələrinin) patentə layiq olmaq (patent 
qabiliyyəti) şərtlərini müəyyənləşdirir. Burada ixtira, sənaye nümunəsi və fay
dalı model sayılmayan obyektlərin dairəsi göstərilir.

Qanunun 3-cü fəsli (11-13-cü maddələr) patent hüququnun subyektləri
nin hüquqi statusuna həsr edilmişdir. Bu fəsil özündə müəllifin (sənaye mül
kiyyəti obyektlərini yaradan şəxsin), patent sahibinin və digər subyektlərin hü
quq və vəzifələrini müəyyənləşdirən hüquq normalarını birləşdirir.

Qanunun 4-cü fəsli (14-21-ci maddələr) sənaye mülkiyyəti obyektlərin
dən istifadə hüququna həsr edilmişdir. Bu fəslə daxil normalar patent sahibini 
sənaye mülkiyyəti obyektindən istifadə üçün müstəsna hüquqla təmin edir, 
patent sahibinin razılığı ilə həmin obyektdən başqa şəxslərin istifadə etməsi 
barədə göstəriş ifadə edir, bir sözlə sənaye, mülkiyyəti obyektlərindən istifadə 
rejimini müəyyənləşdirir.

Qanunun 5-ci fəsli (22-24-cü maddəsi) patent hüquqlarının (sənaye mül
kiyyəti hüquqlarının) pozulması hallarını sadalayır, həmin halları patent sahibi
nin müstəsna hüququnun pozulması kimi tanıyır. Digər tərəfdən, göstərilən fə
sil patent sahibinin müstəsna hüquqlarının pozulması sayılmayan halları, yəni 
sənaye mülkiyyəti obyektlərindən patent sahibinin razılığı olmadan sərbəst is
tifadə hallarını müəyyən edir.

Qanunun 6-cı fəsli (25-38-ci maddələr) iddia sənədinin verilməsi və pa
tent alınması prosedurasını müəyyən edir. Bu fəslə daxil olan normalar patent 
almaq üçün iddia sənədinin verilməsi, sənaye mülkiyyəti obyektinin ilkinliyi, id
dia sənədinin ekspertizası, iddia sənədi barəsində məlumatın dərci, iddia sə
nədinə etiraz, sənaye mülkiyyəti obyektinin qeydiyyatı və patentin verilməsi, 
patent barəsində məlumatın dərci, verilmiş patentə etiraz, patentin qüvvəsinə 
vaxtından əvvəl xitam verilməsi, habelə patentin etibarsız sayılması kimi vacib 
məsələləri tənzimləyir.

Qanunun 7-ci fəsli (39-43-cü maddələr) patent rüsumları və ödənişləri, 
mübahisələrə baxılması qaydası, sənaye mülkiyyəti obyektinin xarici dövlətlər
də patentləşdirilməsi, xarici şəxslərin patentlə bağlı hüquqları və beynəlxalq 
müqavilələrin daxili patent hüququna münasibətdə qüvvəsi kimi məsələlər ba
rədə normalar nəzərdə tutur.

Patent haqqında qanun mütərəqqi xarakterə malik olmaqla Azərbaycan 
Respublikasında patent münasibətlərini sivil qaydada tənzimləyir. Onun mü
əyyən etdiyi normalar beynəlxalq patent hüququnun hamılıqla qəbul olunmuş 
(hamı tərəfindən tanınmış) müddəalarına, habelə inkişaf etmiş xarici ölkələrin 
qanunvericilik təcrübəsinə uyğun gəlir. Buna görə də qanun necə deyərlər, 
«beynəlxalq standartlara» cavab verir.

Qanun Azərbaycan Respublikasında patent sisteminin yaranması üçün 
hüquqi baza rolunu oynayır. Patent sistemi isə elə bir vasitədir ki, onun kö
məyi ilə bazar iqtisadiyyatı şəraitində elmi-texniki inkişafa, sənaye texnologi

yası sahəsində proqressə nail olunur.
Patent münasibətlərinin tənzimlənməsində Azərbaycan Respublikasının 

Mülki Məcəlləsi mühüm rol oynayır. Belə ki, ixtira, sənaye nümunəsi və fay
dalı modellərin yaranması və istifadəsi ilə bağlı yaranan əmlak münasibətləri
nə və bu münasibətlərlə bağlı olan şəxsi qeyri-əmlak münasibətlərinə Mülki 
Məcəllənin xüsusən də ümumi normaları tətbiq edilə bilər və tətbiq edilməlidir 
də. Çünki həmin münasibətlər öz təbiətinə görə mülki xarakterli münasibət
lər olub, mülki hüququn nizamasalma (tənzimetmə) predmetinə daxildir. Buna 
görə də Mülki Məcəllə normaları patent münasibətlərinin tənzimlənməsində is
tifadə oluna bilər. Amma buna baxmayaraq, hüquq ədəbiyyatı səhifələrində 
haqlı olaraq göstərildiyi kimi Mülki Məcəlləni patent hüququnun bilavasitə 
mənbəyi hesab etmək olmaz1. Ona görə ki, Mülki Məcəllədə patent münasi
bətlərini tənzimləyən və sənaye mülkiyyəti obyektlərini qoruyan normalara 
rast gəlmirik.

Yeni Mülki Məcəllədən fərqli olaraq, köhnə 1964-cü il Mülki Məcəlləsi ixtira 
(patent) hüququnun bilavasitə mənbəyi sayılırdı. Köhnə məcəllədə ixtira hüqu
quna həsr edilmiş kifayət qədər hüquq normaları nəzərdə tutulmuşdu.

Qanun qüvvəli aktlar patent hüququnun mənbəyinə aiddir. Onlar patent 
münasibətləri sahəsində müxtəlif məsələləri tənzimləyir. Qanun qüvvəli aktlar 
içərisində xüsusilə Nazirlər Kabinetinin normativ aktları sənaye mülkiyyəti 
obyektlərinin yaranması və qorunması ilə bağlı münasibətlərin nizamlanmasın
da böyük rol oynayır. Patent rüsumlarının və ödənişlərinin məbləği və ödənil
məsi qaydası Nazirlər Kabineti tərəfindən müəyyən edilir.

Patent idarəsinin normativ aktları qanun qüvvəli akt kimi patent hüququ
nun mənbəyi sayılır. Həmin aktlar əsasən patentə dair qaydalar müəyyən edir, 
patent barədə qanunun tətbiqi məsələsi haqqında izahatlar verir.

Patent İdarəsi sənaye mülkiyyəti sahəsində mərkəzi icra hakimiyyəti orqanı 
olub, sənaye mülkiyyəti obyektlərinin mühafizəsi sferasında dövlət siyasətini 
həyata keçirir. O, sənaye mülkiyyəti obyektləri barəsində şəxslərdən iddia sə
nədlərini qəbul edir, həmin sənədləri ekspertizadan keçirir, sənaye mülkiyyəti 
obyektlərini dövlət reyestrində qeydə alır, patent verir və digər funksiyaları həya
ta keçirir2. Əlbəttə, göstərilən məsələləri həll etmək üçün Patent İdarəsi müxtəlif 
məzmunlu aktlar (təlimatlar, qaydalar, əsasnamələr, göstərişlər və s.) qəbul 
edir. Həmin aktlardan patent münasibətlərinin tənzimlənməsində istifadə olunur.

Qanun qüvvəli aktlar patent haqqında qanunda ifadə olunan göstərişləri 
konkretləşdirir, həmin qanunun icrasını təmin edir və onu inkişaf etdirir. Onlar 
digər tərəfdən, patent haqqında qanunla tənzimlənməyən münasibətləri ni
zamlamaq və qaydaya salmaq üçün müvafiq normalar da nəzərdə tutur.

' Сергеев А.П. Право интеллектуальной собственности в Российской Федерации. Учебник. М ., 
1999, с. 88. Bəzi müəlliflər Mülki Məcəlləni patent hüququnun mənbəyi hesab edirlər (Гражданское 
право. Учебник. Том 1/Г1од ред. Е.А. Суханова. М. 1998).

‘ «Patent haqqında» qanunun 4-cü maddəsi.

Nə mülki hüquq elmi (doktrinası), nə məhkəmə praktikası1, nə də 
məhkəmə plenumu qərarları patent hüququnun mənbəyi kimi tanınır.
Amma buna baxmayaraq onların, xüsusən də məhkəmə plenumu qərarlarının 
patent qanunvericiliyinin düzgün təfsir və tətbiq olunmasında əhəmiyyəti şək
sizdir. Lakin təəssüf hissi ilə qeyd etmək lazımdır ki, Azərbaycan Respublikası 
Ali Məhkəməsi Plenumu indiyə kimi patent qanunvericiliyinin tətbiqinə dair hər 
hansı bir qərar qəbul etməmişdir.

Sovet dövründə XX əsrin 80-ci illərinin ortalarında SSRİ Ali Məhkəməsi 
Plenumu ixtiralar, faydalı modellər və digər obyektlərlə bağlı olaraq yaranan 
münasibətləri tənzimləyən qanunvericiliyin tətbiqi barədə qərar qəbul etmişdi2. 
Müasir dövr və indiki qanunvericilik baxımından həmin qərarda ifadə olunan 
göstərişlərin çoxu öz əhəmiyyətini və rolunu itirmişdir. Lakin buna baxmaya
raq onun müəyyən etdiyi bəzi qaydalar öz aktuallığını saxlayır. Məhkəmələr öz 
praktik fəaliyyətlərində həmin qaydalardan istifadə edə bilərlər.

.. Qeyd etdik ki, potent hüququnun ən geniş ya-
Beynəlxalq müqavilə və yı|m,ş növü normativ hüquqi aktlar (qanunlar

... sazlş ər Pa və qanun qüvvəli aktlar) hesab edilir. Bu akt-huququnun mənbəyi kımı , , , , , , . . ... .M M 3 ara məhdud mənada patent qanunvericiliyi
deyilir.

Məhdud mənada patent qanunvericiliyi dedikdə, patent münasibətlərini 
tənzimləyən qanunvericilik aktlarının (qanun və qanun qüvvəli aktların) məc
musu başa düşülür. Patent qanunvericiliyi həm də geniş mənada işlədilir. Bu 
mənada patent qanunvericiliyi özündə həm də Azərbaycan Respublikasının 
iştirak etdiyi beynəlxalq müqavilələri də birləşdirir. Patent haqqında qanun pa
tent qanunvericiliyini məhz geniş mənada işlədir3.

Geniş mənada patent qanunvericiliyi dedikdə, qanunvericilik aktları və 
Azərbaycan Respublikasının iştirak etdiyi beynəlxalq müqavilələr başa düşü
lür. Söhbət sənaye mülkiyyəti obyektlərini qoruyan və patent münasibətlərini 
tənzimləyən beynəlxalq müqavilələrdən gedir. Bu müqavilələr patent hüqu
qunun mənbələri arasında vacib yer tutur. Patent hüquqlarının (sənaye mül
kiyyəti hüquqlarının) qorunmasına həsr edilən əsas beynəlxalq müqavilə «Sə
naye mülkiyyətinin mühafizəsinə dair Paris konvensiyası» hesab edilir4. 
Konvensiyanın birinci redaksiyası 20 mart 1883-cü il tarixində Paris şəhərində 
11 dövlət tərəfindən imzalanmışdır. 1967-ci ildə SSRİ konvensiyanı imzalamış, 
1968-ci ildə isə onu ratifikasiya etmişdi. 15 iyul 2002-ci il tarixinə kimi olan və-

1 Prof. A.P.Sergeycvin məhkəmə praktikasım patent hüququnun mənbəyi hesab etməsi bizdə 
təəccüb doğurur [Сергеев А.П. Право интеллектуальной собственности в Российской Федерации. 
М ., 1999, с. 92).

: Вах: постановление Пленума Верховного Суда СССР от 15 ноября 1984 г. «О применение 
судами законодательства регулирующего отношения возникающие в связи с открытиями, изобре
тениями, рационализаторскими предложениями и промышленными образцами» //  Бюллетень 
Верховного Суда СССР. 1985. №1, с. 13-18.

3 «Patent haqqında» qanunun 2-ci maddəsi.
4 Konvensiyanın mətni dərc edilmişdir: Вестник Высшего Арбитражного Суда Российской Фе

дерации, 1996, К "2; Ведомости Верховного Совета СССР, 1968, № 40; Права на результаты интел
лектуальной деятельности. Сборник нормативных актов/Сост. В.А.Дозерцев. М ., 1994, с. 449-471.

ziyyətə görə konvensiyaya qoşulan dövlətlərin sayı 160-a çatmışdır. Azərbay
can Respublikası da konvensiyanın iştirakçısıdır. Konvensiya iştirakçıları səna
ye mülkiyyətinin qorunmasına dair beynəlxalq ittifaq yaratmışlar ki, ona Paris 
ittifaqı deyilir. Paris İttifaqının hüquqi bazası Paris konvensiyası sayılır.

İmzalandıqdan sonra konvensiyaya dəfələrlə yenidən baxılmış və ona əla
vələr edilmişdir. Hansı konvensiya redaksiyasını ratifikasiya etməsindən asılı 
olaraq müxtəlif iştirakçı dövlətlər üçün ayrı-ayrı redaksiyalar qüvvədədir.

Paris konvensiyasının imzalanmasını nə ilə izah etmək olar? Bunun bir ne
çə səbəbi var idi1. Birinci səbəb ondan ibarətdir ki, konvensiya imzalanana ki
mi sənaye mülkiyyəti obyektlərini dünyanın ayrı-ayrı ölkələrində hüquqi 
mühafizə ilə təmin etmək çox çətin məsələ hesab olunurdu. Belə ki, ayrı- 
ayrı ölkələrin sənaye mülkiyyəti qanunvericiliyi bir-birindən mühüm dərəcədə 
fərqlənirdi. Əlbəttə, bu kimi vəziyyətdə sənaye mülkiyyəti obyektlərinin beynəl
xalq səviyyədə effektiv şəkildə patentlə qorunmasını həyata keçirmək müm
kün ola bilməzdi.

ikincisi, XIX əsrdə əmtəə dövriyyəsinə elmi-texniki nailiyyət kimi xüsusi xa
rakterli əmtəə cəlb olunmağa başladı ki, bu, beynəlxalq ticarət üçün xarakterik 
idi. Bunun nəticəsində beynəlxalq texnoloji mübadilə prosesi inkişaf etməyə 
və texnologiya axını beynəlmiləlləşməyə başladı. Şübhəsiz ki, belə vəziyyətdə 
ayrı-ayrı ölkələrin qanunvericiliyini bir-birinə yaxınlaşdırmaq və sənaye 
mülkiyyəti obyektlərinin beynəlxalq (hətta ümumdünya) səviyyədə qorumaq 
üçün çoxtərəfli beynəlxalq müqavilənin bağlanması zərurətə çevrildi.

Üçüncüsü, XIX əsrin 70-80-ci illərində xarici dövlətin ərazisində beynəl
xalq rəsmi sərgi2 təşkil olunurdu ki, burada sənaye mülkiyyəti obyektləri nü
mayiş etdirilirdi. Lazımi və səmərəli hüquqi mühafizə ilə təmin olunmadığına 
görə xarici şəxslər sənaye mülkiyyəti obyektlərini beynəlxalq sərgilərə göndər
mirdilər. Beynəlxalq sərgi eksponatlarını lazımınca qorumaq üçün dövlət
lər arasında çoxtərəfli müqavilə bağlanması tələb olunurdu.

Dördüncüsü, sənaye mülkiyyəti obyekti üçün patent almaq istəyən şəxs 
eyni zamanda (vaxtda) bütün ölkələrdə iddia sənədi verməli idi. Bu zaman sə
naye mülkiyyəti obyektinin (ixtiranın) yeniliyi başqa dövlətdə bəyənilmirdi. Belə 
tendensiyadan xilas olmaq üçün sənaye mülkiyyətinin qorunmasını təmin 
edən çoxtərəfli beynəlxalq müqavilənin imzalanması tələb olunurdu.

Paris konvensiyası sənaye mülkiyyəti sahəsində beynəlxalq mühafizə 
sistemi yaradan əsas beynəlxalq müqavilədir3. Onu ümumiyyətlə, sənaye 
mülkiyyətinin beynəlxalq mühafizə sisteminin fundamenti kimi tanıyırlar.

1 Bu səbəblər barədə bax: Андрей Минков. Международная охрана интеллектуальной собствен
ности. М ., 2001, с. 64-65.

2 Belə rəsmi sərgilərdən* biri Avstriya-Macarıstan imperiyasının təklifi ilə 1873-cü ildə Vyanada 
keçirilmişdi. Sərgidə xariçtdövlətlərdə yaradılan ixtiraların nümayiş etdirilməsi nəzərdə tutulmuşdu.

3 Konvensiyanın kompumtoriyasi verilmişdir: Г.Баденхаузен. Парижская Конвенция по охране 
промышленной собственности. Комментарий. М ., 1977.

Paris konvensiyasının ədəbiyyatda göstərildiyi üç əsas müddəası vardır1. Bi
rincisi, konvensiya milli rejim prinsipindən çıxış edir2. Bu prinsipə görə, hər bir 
iştirakçı dövlət xarici şəxslərin (konvensiyada iştirak edən başqa dövlətin şəxs
lərinin) yaratdığı sənaye mülkiyyəti obyekti üçün öz vətəndaşlarının sənaye mül
kiyyəti obyektlərini patentləşdirməsi ilə eyni əsaslarla patent verməlidir.

ikincisi, konvensiya ilkinlik haqqında qayda müəyyənləşdirir3. Bu qayda
ya görə birinci olaraq iddia sənədi verən şəxs patent alır. İddia sənədinin birin
ci olaraq verilməsi ixtiranın və s. yeniliyini təmin edir. Biz, bu barədə əvvəlki 
yarımbaşlıqda danışmışıq.

Üçüncüsü, konvensiya sənaye mülkiyyəti obyektlərinin qeydiyyata alın
ması və patentin (qoruyucu sənədin) asılı olmaması prinsipindən çıxış 
edir. Bu prinsipə görə, sənaye mülkiyyəti hüquqları ayrıca və müxtəlif dövlət
lərdə bir-birindən asılı olmayaraq mövcud olur. Müəyyən dövlətdə obyektin 
qeydiyyatı, qeydiyyatın ləğv edilməsi və onun etibarsız hesab edilməsi digər 
dövlətdə həmin obyektə olan hüquqlara heç cür təsir göstərmir. Sənaye mül
kiyyəti hüququnun başqa dövlətdə yaranması üçün həmin obyekt göstərilən 
dövlətdə onun qanunvericiliyinə uyğun olaraq yenidən (təzədən) qeydiyyata 
alınmalıdır.

Konvensiyanın məqsədi ayrı-ayrı iştirakçı dövlətlərin şəxslərinin yaratdıq
ları sənaye mülkiyyəti obyektlərinə qalan digər iştirakçı dövlətlərin ərazisində 
daha güzəştli şərtlərlə patent verilməsini təmin etməkdən ibarətdir. Sənaye 
mülkiyyəti obyektləri isə konvensiyanın mühafizə (qoruma) predmetini təş
kil edir.

Lakin Paris konvensiyası sənaye mülkiyyəti obyektlərinin qorunmasının və 
patent sahibinin hüquqlarının ərazi xarakterini aradan qaldırmır, dəyişdirmir, ha
belə həmin obyektlərin beynəlxalq qeydiyyatının vahid sistemini müəyyənləşdir
mir, beynəlxalq patentin yaradılmasını nəzərdə tutmur. Beynəlxalq patent de
dikdə, konvensiya iştirakçısı olan dövlətlərin birində verilən, amma başqa işti
rakçı dövlətdə tanınan və hüquqi qüvvəsi olan qoruyucu sənəd başa düşülür. 
Konvensiya iştirakçı dövlətlərin üzərinə belə bir vəzifə qoymur ki, onlardan biri
nin ərazisində verilən patenti başqa iştirakçı dövlətlər öz ərazisində tanısın4.

Patent kooperasiyası barədə Vaşinqton müqaviləsi sənaye mülkiyyəti
nə həsr edilmiş beynəlxalq sənədlərdən biridir5. Onun qısaca adı belədir: 
PCT, yəni ingiliscə «Patent Cooperation Treaty». Müqavilə 19 iyun 1970-ci il
də Vaşinqton şəhərində qəbul olunmuş, 24 yanvar 1978-ci il tarixindən qüvvə
yə minmiş, 1 iyun 1978-ci il tarixindən isə fəaliyyət göstərməyə başlamışdır. 
15 iyul 2002-ci il tarixinə kimi olan vəziyyətə görə Vaşinqton müqaviləsinə 116

Фомичев В.И. Международная торговля. Учебник. М ., 2001, с. 371; Вельяминов Г.М. 
Международное экономическое право и процесс. Учебник. М ., 2004, с. 340; Международное 
частное право. Учебник. М ., 2004, с. 331-334; Богусловский М .М .. Червяков И  В. Международное 
сотрудничество в области охраны промышленной собственности. М ., 1972.

: Вах: ст. 2 Парижской конвенции по охране промышленной собственности.
1 Вах: ст.4 Парижской конвенции по охране промышленной собственности.
4 Пунц Л.А. Курс международного частного права. В трех томах. М ., 2002, с. 675.
5 Müqavilənin mətni dərc olunmuşdur. Сборник действующих договоров, соглашений и 

конвенций эаключенных с иностранными государствами. М ., 1980, вып. 34. с. 55.

dövlət qoşulmuşdur. Azərbaycan Respublikası da müqavilənin iştirakçısıdır.
Paris konvensiyası sənaye mülkiyyəti obyekti üçün bir neçə dövlətdə p a 

te n t almağın mürəkkəb prosedurasını müəyyən edir. Bu zaman iddia sənədi
nin tərcüməsinə, patent müvəkkilinə və patent idarəsinə rüsum ödənilməsinə 
xeyli miqdarda x ə r c lə r  çəkilir1. Vaşinqton müqaviləsi də məhz bir neçə dövlət
də paralel olaraq patent almaq prosedurasını sadələşdirmək, bu məsələdə ya
ranan çətinliyi və mürəkkəbliyi aradan qaldırmaq, habelə xərcləri azaltmaq 
məqsədi ilə qəbul olunmuşdur. O, x a r ic i ölkələrdə patent almağın xeyli dərə
cədə sadə prosedurasını müəyyən edir. Buna görə də Vaşinqton müqaviləsi 
bir neçə dövlətdə sənaye mülkiyyətinin qorunmasını sadələşdirən müqa
vilə sayılır. Digər tərəfdən, o, xaricdə patent almağın operativliyini təmin edir.

Vaşinqton müqaviləsi bir neçə dövlətdə patent almaq üçün milli patent 
idarəsinə beynəlxalq iddia sənədi verilməsinin mümkünlüyü haqqında 
qayda nəzərdə tutur. Lakin burada vahid beynəlxalq patentin verilməsi müəy
yən edilmir. Lakin Vaşinqton müqaviləsində gələcəkdə belə patentin yaranma
sına gətirib çıxara bilən elementlər vardır.

Vaşinqton müqaviləsi yalnız ixtira və faydalı modellərin qorunmasına şamil 
edilir. O, sənaye nümunəsinin qorunması ilə bağlı münasibətlərə tətbiq olun
mur. Vaşinqton müqaviləsi faktiki surətdə Paris konvensiyasını tamamlayır.

TRİPS sazişi, yəni əqli mülkiyyət hüquqlarının ticarət aspektlərinə adi 
olan saziş əqli mülkiyyət obyektlərinin, o cümlədən sənaye mülkiyyəti obyekt
lərinin qorunmasında vacib rol oynayır. Bu sazişin mühafizə predmetinə həm 
də sənaye nümunələri və ixtiralar daxildir. Faydalı modellər TRİPS-lə qorun
mur. TRİPS-də ixtiranın patentə layiq olmaq (patent qabiliyyəti) şərtləri, onun 
və sənaye nümunəsinin qorunma müddəti və digər məsələlər barədə vacib 
əhəmiyyətə malik olan normalar nəzərdə tutulur. Azərbaycan Respublikası 
hələlik TRİPS-in iştirakçısı sayılmır.

Yuxarıda qeyd etdiyimiz universal yönümlü beynəlxalq çoxtərəfli müqavilə
lərdən başqa, sənaye mülkiyyəti obyektlərini qoruyan regional sazişlər də qə
bul edilmişdir. Avropa patent konvensiyası (Avropa patenti verilməsi ba
rədə konvensiya) həmin sazişlərdən biridir. Konvensiya 1973-cü ildə Mün
hen şəhərində (Almaniya) qəbul olunmuşdur. Onun əsasında Avropa Patent 
Təşkilatı (European Patent Organization) yaradılmışdır. Təşkilat Münhendə 
fəaliyyət göstərir.

Konvensiyada Avropa patenti verilməsi nəzərdə tutulur. Onu Avropa Pa
tent Təşkilatı verir. Avropa patenti mahiyyətcə elə bil ki, milli patentlərin «bu- 
ketidir» . O, konvensiya iştirakçısı olan dövlətlərin ərazisində milli patentin isti
fadə etdiyi eyni hüquqlarla təmin olunur3.

1 Vaşinqton müqaviləsinin qəbul edilməsini zərurətə çevirən hallar barədə bax: Андрей Минков. 
Международная охрана интеллектуальной собственности. М ., 2001, с. 85-86.

2 Вельяминов Г.М . Международное экономическое право и процесс. М ., 2004, с. 344.
3 Müəlliflərdən Fomiçcv V .İ. göstərir ki, Avropa Birliyi ölkələri istisna olmaqla, konvensiya 

iştirakçısı olan hər bir dövlətdə Avropa patenti milli patent kimi, Avropa Birliyi ərazisində isə (1975-ci
il Lüksemburq konvensiyasına uyğun olaraq) birliyin patenti kimi qüvvədə olur (Фомичев В.И.
Международная торговля. Учебник. М ., 2001, с. 372).

1975-ci ildə qəbul olunan xüsusi konvensiya (Avropa patenti barədə Lük
semburq konvensiyası) Avropa ittifaqı və ya Avropa Birliyi ölkələri (Ümumba- 
zar ölkələri) üçün vahid Avropa Birliyi (İttifaqı) patenti yaradılmasını (veril
məsini) nəzərdə tutur. Həmin konvensiya çərçivəsində Avropa Birliyində (İtti
faqında) hal-hazırda müəyyən işlər görülür. Birlik patenti bütün Ümumi bazar 
ölkələrinin ərazisində qüvvədə olub, milli patent kimi əhəmiyyətə malikdir.

Avrasiya patent konvensiyası mühüm əhəmiyyətə malik olan regional 
sazişlərdən biri sayılır. Bu konvensiya MDB məkanında sənaye mülkiyyəti ob
yektlərinin qorunmasında böyük rol oynayır. MDB ölkələri arasında sənaye 
mülkiyyətini hüquq mühafiz sistemi yaratmaq üzrə təxirəsalınmaz tədbirlər 
görmək məqsədilə 12 mart 1993-cü il tarixində sənaye mülkiyyətinin qorun
masına yönələn tədbirlər barəsində və sənaye mülkiyyətinin qorunması 
məsələsi üzrə dövlətlərarası şura yaradılması haqqında saziş bağlandı.

Dövlətlərarası şuranın (o, 1993-cü ildə 10 MDB ölkəsi tərəfindən yaradıl
mışdı) 9 sentyabr 1994-cü il tarixli iclasında Avrasiya patent konvensiyası qə
bul olundu. Konvensiyada MDB-nin 10 ölkəsi (Ermənistan, Belorusiya, Gür
cüstan, Qazaxıstan, Qırğızıstan, Moldova, RF, Tacikistan, Ukrayna) iştirak 
edir1. Azərbaycan Respublikası da konvensiyanın iştirakçısıdır. Paris konven
siyasını və Vaşinqton müqaviləsini imzalayan BMT üzvü olan istənilən dövlət 
konvensiyaya qoşula bilər.

Konvensiya əsasında Avrasiya Patent Təşkilatı və Avrasiya Patent İdarə
si yaradılmışdır. Patent İdarəsi konvensiyaya uyğun olaraq ixtiraya görə Avrasi
ya patenti verir ki, o, iştirakçı dövlətlərin hamısının ərazisində qüvvədə olur.

Konvensiya həm də patent almaq üçün Avrasiya iddia sənədinin təqdim 
olunması və Avrasiya patentinin verilməsi qaydalarını müəyyən edir, iddiaçı 
şəxslər iddia sənədini iki yolla verə bilərlər: öz ölkəsinin milli patent idarəsinin 
vasitəsi ilə (bu yoldan o halda istifadə oluna bilər ki, daxili qanunvericilikdə hə
min yol nəzərdə tutulsun); bilavasitə Avrasiya Patent İdarəsinə verməklə.

Konvensiyaya uyğun olaraq Avrasiya patent sistemi yaradılır. Bu zaman 
milli sistemlərin müstəqilliyi saxlanılır.

§ 2. Patent hüququnun subyektləri

Patent hüququ 
subyektlərinin 

anlayışı və dairəsi

Sənaye mülkiyyəti obyektlərinin yaradılması, hüquq 
mühafizəsi və onlardan istifadə olunması ilə bağlı ola
raq hüquq münasibəti əmələ gəlir. Həmin münasibət 
çərçivəsində subyektiv sənaye mülkiyyəti hüquqla

rı (məsələn, sənaye mülkiyyəti obyektinin müəllifi kimi tanınmaq hüququ, ad 
hüququ, iddia sənədi vermək hüququ, haqq almaq hüququ, istifadə hüququ və 
s.) yaranır ki, onların daşıyıcıları patent hüququnun subyektləri adlanır.

Patent hüququnun subyektləri dedikdə, subyektiv sənaye mülkiyyəti 
hüquqlarının məxsus olduğu şəxslər başa düşülür.

' Q .M .Velyaminov konvensiyanın 9 iştirakçısı olmasını göstərir (Вельяминов Г.М . Международ
ное экономическое право и процесс. Учебник. М ., 2004, с. 343). О, Ukraynanı iştirakçılar sırasına 
daxil etmir.

Patent hüququnun subyektlərinin dairəsi kifayət qədər genişdir. Onlara aiddir:
•  sənaye mülkiyyəti obyektinin müəllifi;
•  patent sahibləri;
•  hüquq varisləri (vərəsələr);
•  Azərbaycan Respublikası (dövləti).
Patent hüququnun ayrı-ayrı subyektləri müxtəlif hüquqi faktlar əsasında 

subyektiv hüquqlara malik olur, həmin hüquqları əldə edir, bir sözlə, onların 
daşıyıcıları olurlar. Məsələn, sənaye mülkiyyəti obyektini yaratmaq kimi 
hüquqi fakt müəllifin patent hüququnun subyekti hesab edilməsinə səbəb 
olur. Səlahiyyətli dövlət orqanından sənaye mülkiyyəti obyekti üçün patent al
maq faktı patentin sahibini patent hüququnun subyekti kimi tanıtdırır. Vərəsə
lərin patent hüququnun subyekti kimi tanınmasına səbəb olan hüquqi fakt və
rəsəlik hesab edilir. Mülki-hüquqi əqdlər (müqavilələr) kimi hüquqi fakt sə
naye mülkiyyəti obyektindən istifadə hüququnun istifadəçiyə keçməsinə səbəb 
olur. Söhbət sənaye mülkiyyəti obyektindən istifadə hüququnun verilməsi ba
rədə lisenziya müqavilələrindən gedir. Belə halda istifadəçi (fiziki və hüquqi 
şəxslər) patent hüququnun subyekti olurlar. Hüquqi faktlardan biri qanunda 
ifadə olunan göstəriş hesab edilir ki, həmin göstəriş əsasında müxtəlif qu
rumlar, məsələn, dövlət patent hüququnun subyekti olur. Dövlət milli təhlükə
sizlik maraqlarını təmin etmək məqsədilə sənaye mülkiyyəti obyektlərindən is
tifadə hüququ əldə edə bilər1.

Müəllif patent hüququnun əsas və başlıca subyekti hesab
htf u unun 0İunur- Belə ki, subyektiv hüquqlar sənaye mülkiyyəti ob- 

subvekti kimi УеМ  ('xt'ra' faydalı model və sənaye nümunəsi) barəsin- 
y də və onunla bağlı olaraq yaranır. Obyekt olmadan nə pa

tent hüquq münasibətləri, nə də subyektiv sənaye mülkiyyəti hüquqları (patent 
hüquqları) əmələ gələ bilər. Sənaye mülkiyyəti obyektlərini isə məhz müəllif 
yaradır. Patent hüququnun subyekti kimi müəllifin hüquqi statusu patent haq
qında qanunla müəyyən olunur2. Qanunda müəllifə anlayış da verilir.

Müəllif dedikdə, sənaye mülkiyyəti obyektini, yəni ixtiram, faydalı mo
deli və sənaye nümunəsini yaradıcı əməyi ilə yaradan şəxs başa düşülür.

Yalnız fiziki şəxslər müəllif qismində çıxış edə bilərlər. Hüquqi şəxslərə gəl
dikdə isə qeyd edə bilərik ki, onlar patent hüququnun subyekti olsalar da sə
naye mülkiyyəti obyektinin müəllifi kimi tanına bilməzlər. Hüquqi şəxslər ancaq 
patent sahibi və hüquqi varis qismində patent hüququnun subyekti ola bilər.

Qeyd etmək lazımdır ki, əqli mülkiyyət obyektlərinin (yaradıcılıq fəaliyyətinin 
nəticələrinin) müəllifi olmaq imkanı fiziki şəxsin hüquq qabiliyyətinin məzmu
nunu təşkil edən elementlərdən biridir3. Mülki fəaliyyət qabiliyyətindən fərqli 
olaraq, mülki hüquq qabiliyyəti, birincisi, fiziki şəxslərin yaşından asılı deyildir. 
Buna görə də fiziki şəxslər yaşından asılı olmayaraq sənaye mülkiyyəti 
obyektinin müəllifi ola bilərlər. Odur ki, həm həddi-buluğa çatan şəxslərin,

1 «Patent haqqında» qanunun 18-ci maddəsi.
2 «Patent haqqında» qanunun 1 l-ci maddəsi.
3 Yeni M ülki Məcəllədən fərqli olaraq, köhnə 1964-cü il M ülki Məcəllənin 10-cu maddəsində bu 

barədə birbaşa göstəriş vardır.

həm də yetkinlik yaşına çatmayan şəxslərin sənaye mülkiyyəti obyektinin mü
əllifi ola bilməsi mümkündür.

Digər tərəfdən, mülki fəaliyyət qabiliyyətindən fərqli olaraq, mülki hüquq qa
biliyyəti fiziki şəxslərin sağlamlıq vəziyyətindən asılı deyildir. Bu isə o demək
dir ki, fiziki şəxslər özlərinin sağlamlıq vəziyyətindən asılı olmayaraq səna
ye mülkiyyəti obyektinin müəllifi ola bilərlər. Məhz bu səbəbdən ruhi-əqli 
cəhətdən sağlam olan şəxslərin də, sağlam olmayan şəxslərin də sənaye 
mülkiyyəti obyektinin müəllifi olması mümkündür.

Əgər sənaye mülkiyyəti obyektinin müəllifi olmaq hüququ fiziki şəxsin ya
şından və sağlamlıq vəziyyətindən asılı deyildirsə, onda belə hüquq onun mül
ki fəaliyyət qabiliyyətindən də asılı olmur. Deməli, həm tam mülki fəaliyyət 
qabiliyyətli, həm də mülki fəaliyyət qabiliyyəti olmayan fiziki şəxslər sənaye 
mülkiyyəti obyektinin müəllifi ola bilərlər.

Lakin tam mülki fəaliyyət qabiliyyəti olmayan şəxslər sənaye mülkiyyəti ob
yektinin müəllifi olmaq hüququna malik olsalar da, onlar həmin obyektlərlə 
bağlı olaraq yaranan hüquqlarını (sənaye mülkiyyəti hüquqlarını) müstəqil 
surətdə həyata keçirə bilməzlər. Bu, məlum məsələdir. Belə ki, hüquqları 
həyata keçirmək iradəvi hərəkətdir. Iradəvi hərəkət isə fiziki şəxsin mülki fəa
liyyət qabiliyyətindən asılıdır. Ona görə də tam mülki fəaliyyət qabiliyyəti olma
yan fiziki şəxslərin (məsələn, 14 yaşa kimi azyaşlıların, ruhi xəstələrin, əqli cə
hətdən zəif olan şəxslərin) sənaye mülkiyyəti hüquqlarını önların qanuni nü
mayəndələri (valideynləri və qəyyumları) həyata keçirirlər.

Amma natamam (nisbi) mülki fəaliyyət qabiliyyətli şəxslərin, yəni 14 yaşın
dan 18 yaşınadək olan yetkinlik yaşına çatmayanların səlahiyyəti vardır ki, va
lideynlərinin və ya himayəçinin razılığı olmadan, müstəqil surətdə ixtiranın və 
ya sənaye mülkiyyətinin digər obyektlərinin müəllifinin hüquqlarını həyata ke
çirsinlər. Qanun buna yol verir (MM-in 30-cu maddəsinin 2-ci bəndinin 2-ci ya- 
rımbəndi).

Xarici fiziki şəxslərə gəldikdə isə qeyd etmək lazımdır ki, onlar da sənaye 
mülkiyyəti obyektinin müəllifi olmaq hüququna malikdirlər. Ona görə ki, xarici 
fiziki şəxslər patent haqqında qanunda nəzərdə tutulan hüquqlardan (əlbəttə, 
sənaye mülkiyyəti obyektinin müəllifi olmaq hüququndan) Azərbaycan Res
publikasının iştirak etdiyi beynəlxalq müqavilələrə və ya qarşılıqlı olma 
prinsipinə əsasən Azərbaycan Respublikasının vətəndaşları ilə bərabər istifa
də edirlər1. Qarşılıqlı olma dedikdə, xarici şəxsləri müəyyən rejimlə (milli re
jimlə) və ya hər hansı hüquqla təmin etmək başa düşülür. Qarşılıqlı olmanın 
mahiyyəti xarici dövlətin şəxslərinə müəyyən hüquqlar verməkdən ibarətdir, 
bir şərtlə ki, bu hüquqları verən dövlətin şəxsləri həmin xarici dövlətdə analoji 
(eyni) hüquqlardan istifadə edəcəkdir2. Məsələn, Azərbaycan Respublikası 
Fransanın şəxslərinə bu şərtlə sənaye mülkiyyəti obyektinin müəllifi olmaq hü
ququ verir ki, Azərbaycan Respublikasının şəxsləri Fransada analoji hüquq
dan istifadə etsinlər.

1 "Patent haqqında» qanunun 42-ci maddəsi.
: В огусю вский М М .  Международное частное право. Учебник. М „  2002, с. 113.

Patent hüququnun subyekti qismində şərik müəlliflər də çıxış edə bilərlər. 
Söhbət sənaye mülkiyyəti obyektinin yaradılmasında birgə əməyi iştirak edən 
bir neçə (iki və ya daha artıq) şəxsdən gedir. Şərik müəlliflərə hər hansı konk
ret elmi, konstruktor və ya texnoloji problemi həll etmək üçün birləşərək birgə 
iş görən mütəxəssisləri misal göstərmək olar.

özlərinin yaradıcı əməyi ilə sənaye mülkiyyəti obyektinin yaradılma
sında iştirak edən bir neçə (iki və ya daha artıq) fiziki şəxsə şərik müəllif
lər və ya müştərək müəlliflər deyilir. Qanunda şərik müəlliflərə məhz belə 
anlayış verilir1.

Şərik müəlliflər özlərinin birgə əməyi ilə yaratdıqları sənaye mülkiyyəti obyek
tinə şərikli müəlliflik hüququna (şərikli müəllifliyə) malikdirlər. Şərikli müəllif
lik hüququnun yaranması üçün bir neçə şərtə əməl olunması tələb edilir.

Birinci şərt ondan ibarətdir ki, sənaye mülkiyyəti obyektinin yaradılmasın
da bir neçə (iki, ya daha çox) şəxs iştirak etməlidir. Aydın məsələdir ki, bir 
şəxsin iştirakı ilə şərikli müəlliflik yarana bilməz.

İkinci şərtə görə, sənaye mülkiyyəti obyekti bir neçə şəxsin şəxsən bir
gə yaradıcı əməyi nəticəsində yaradılmalıdır. Onlardan hər biri birgə işə öz 
yaradıcılıq töhfəsini verməlidir. Həmin şəxslər sənaye mülkiyyəti obyektinin 
yaradılmasında şəxsən yaradıcı əməyi olan şəxslərdir. Buna görə də sənaye 
mülkiyyəti obyektinin yaradılmasında şəxsən yaradıcı əməyi olmayan, müəllif
lərə (müəllifə) yalnız texniki, təşkilati və ya maddi yardım etmiş, yaxud sə
naye mülkiyyəti obyektinə olan hüquqların rəsmiləşdirilməsinə və ondan istifa
dəyə kömək göstərmiş fiziki şəxslər şərik müəlliflər sayılmırlar2.

Şərik müəlliflərin yaratdıqları sənaye mülkiyyəti obyekti barəsində müəyyən 
hüquqları, xüsusən də əmlak (istifadə) hüquqları əmələ gəlir. Həmin hüquq
lardan istifadə qaydası onların razılıqları ilə müəyyən edilir. Bu məqsədlə şərik 
müəlliflər öz aralarında müqavilə bağlayırlar. Məhz həmin müqavilə əsasın
da müəlliflərin sənaye mülkiyyəti obyekti barəsində yaranmış hüquqlarından 
istifadə qaydası ilə bağlı münasibətlər tənzimlənir3.

Sənaye mülkiyyəti obyektlərinin istifadəsi ilə bağlı şərik müəlliflər arasında 
mübahisələr yarana bilər. Belə mübahisələr məhkəmə qaydasında həll edilir.

Sənaye mülkiyyəti obyektlərinin qorunması və istifa
dəsi ilə bağlı münasibətlərdə patent sahibi kimi sub
yekt də iştirak edir. Patent sahibi patent hüququnun 
əsas subyektlərindən, onun necə deyərlər, mərkəzi fi

qurlarından biridir. Ona görə ki, qoruyucu sənəd olan patent sənaye mülkiyyəti 
obyektlərindən istifadə etmək üçün öz sahibinə (patent sahibinə) müstəsna 
hüquq verir. Kim patentin sahibidirsə, o da sənaye mülkiyyəti obyektlərindən 
istifadəyə müstəsna hüquqa malikdir.

Patent sahibi dedikdə, sənaye mülkiyyəti obyektlərini qorumaq və on
lardan istifadə etməyə müstəsna hüquq əldə etmək üçün səlahiyyətli 
dövlət orqanının patent (qoruyucu sənəd) verdiyi şəxs başa düşülür. Pa-

Patent sahibi 
patent hüququ

nun subyekti kimi

1 «Palcnt haqqında» qanunun I l-ci maddasinin l-ci bəndi
'  «Palent haqqında» qanunun I l-ci maddəsinin 2-ci bəndi.
' «Patent haqqında» qanunun I l-ci maddasinin l-ci bəndi.

tent sahibi qanunda nəzərdə tutulan qaydada patenti əldə edən şəxsdir. Həm 
fiziki şəxslər, həm də hüquqi şəxslər patent sahibi ola bilərlər. Bunlardan 
əlavə, dövlətin də patenti (patent hüquqlarını) əldə etməklə patent sahibi kimi 
tanınması mümkündür.

Patent sahibi rolunda hər şeydən əvvəl, ilk növbədə, sənaye mülkiyyəti 
obyektinin müəllifi çıxış edir. Başqa sözlə desək, patent birinci növbədə sə
naye mülkiyyəti obyektinin müəllifinə verilə bilər. Belə halda müəllif və patent 
sahibi eyni şəxsdə birləşərək üst-üstə düşürlər. Bu cür vəziyyəti, yəni patent 
sahibi ilə müəllifin eyni şəxs olmasını başa düşmək olar. Belə ki, öz yaradıcı 
əməyi ilə sənaye mülkiyyəti obyektini (məsələn, yeni təyinatlı soyuducunu və 
ya yeni təyinatlı saatı və s.) yaradan şəxs dərhal müəllif statusu əldə edir.

Məlum məsələdir ki, müəllif yaratdığı obyekti qorumaq və hüquqi mühafizə 
ilə təmin etmək üçün səlahiyyətli dövlət orqanından patent almalıdır. Obyekti 
yaratdığı andan onun patent almaq hüququ yaranır. Bu hüququ həyata keçir
mək üçün, yəni patent almaq üçün müəllif səlahiyyətli dövlət orqanına iddia 
sənədi verir. Həmin orqan sənaye mülkiyyəti obyektini qeydə alır və müəllifə 
patent verir. Bu andan isə o, patent sahibi kimi tanınır. Deməli, eyni şəxs mü
əllif və patent sahibi kimi statusları müxtəlif anlarda (obyekt yarandığı anda və 
həmin obyekt qeydə alındığı anda) əldə edir1.

Digər tərəfdən, patent sahibi qismində müəllifdən başqa, digər şəxslər də 
çıxış edə bilərlər. Belə ki, qeyd etdiyimiz kimi, müəllifin öz yaratdığı sənaye 
mülkiyyətini qorumaq üçün patent almaq hüququ vardır. O, bu hüququ başqa 
şəxsə verə bilər. Qanun buna yol verir2.

Müəllif patent almaq hüququnu iki yolla başqa şəxsə verə bilər. Birinci 
yol ondan ibarətdir ki, özünün yaratdığı sənaye mülkiyyəti obyektinə patent al
maq üçün o, səlahiyyətli dövlət orqanına verdiyi iddia sənədində gələcək pa
tent sahibinin adını göstərir. Başqa sözlə desək, iddia sənədində müəllif 
hansı şəxsin gələcəkdə patenti əldə etməsi məsələsini həll edir. Sənaye mül
kiyyəti obyekti səlahiyyətli dövlət orqanında qeydə alındıqdan sonra məhz hə
min şəxsin adına patent verilir. Bununla o, patent sahibi olur.

Ərizə vermək müəllifin patent almaq hüququnun başqa şəxslərə verməsi
nin ikinci yoludur. O, bu yoldan yalnız üç şərt mövcud olduğu halda istifadə 
edə bilər. Birinci şərtə görə, müəllif patent verilməsi barədə iddia sənədində 
gələcək patent sahibi kimi hər hansı şəxsin adını göstərməməlidir. İkinci 
şərt isə ondan ibarətdir ki, sənaye mülkiyyəti obyekti hələlik qeydə alınma
malıdır. Əgər obyekt qeydə alınarsa, onda müəllif həmin yoldan istifadə et
məklə patent almaq hüququnu başqa şəxsə verə bilməz. Üçüncü şərtə görə, 
sənaye mülkiyyəti obyekti qeydiyyata alınana kimi müəllifin patent almaq hü
ququnu başqa şəxsə vermək niyyəti olmalıdır.

Göstərilən üç şərt mövcud olduqda müəllif sənaye mülkiyyəti obyektini qey
də alan səlahiyyətli dövlət orqanına ərizə verir. O, həmin ərizədə gələcək pa
tent sahibi kimi istədiyi şəxsin adını göstərir. Həmin şəxsə də patent verilir.

' O.S.İolTe haqlı olaraq yazır ki, ixtira yaradıldığı anda şoxsin onun m üollifı kimi tanımaq hüququ 
əmələ gəlir (Иоффе О .C. Советское гражданское право. Часть 3. Л ., 1965, с. I24).

‘  «Patent haqqında» qanunun 12-ci maddəsi.

Müəllif patent almaq hüququnu başqa şəxsə (gələcək patent sahibinə) yal
nız o halda verə bilər ki, həmin şəxs buna razılıq versin, öz iradəsini ifadə et
sin. Buna görə də göstərilən hüququn verilməsi üzrə münasibətlər müəlliflə 
gələcək patent sahibi arasında bağlanan mülki-hüquqi əqd (müqavilə) ilə 
rəsmiləşdirilir.

Bir sıra hallarda müəllif patenti öz adına alır. Sonradan o, müqavilə əsasın
da patenti istənilən şəxsə güzəşt edə bilər. Belə halda həmin şəxs patent sa
hibi olur.

, . .. Bəzən sənaye mülkiyyəti obyektləri işəgötürənlə
ş ə g o ^ ən Paf ent əmək münasibətində olan işçi tərəfindən, özü də

sa 1 1 ımı əmək sazişinə (kontraktına) əsasən yaradılır. Buna
xidməti sənaye mülkiyyəti obyekti deyilir.

Xidməti sənaye mülkiyyəti obyekti dedikdə, işəgötürənlə əmək münasi
bətində olan işçinin öz xidməti (qulluq) vəzifəsini, yaxud işəgötürənin xidməti 
(qulluq) tapşırığını yerinə yetirmək qaydasında yaratdığı obyekt başa düşülür.

işçi dedikdə, işəgötürənlə əmək münasibətində olan və onunla əmək sazi
şi (kontraktı) bağlayan fiziki şəxs başa düşülür. O, sənaye mülkiyyəti obyektini 
yaradıcı əməyi ilə yaradan şəxsdir.

işçi sənaye mülkiyyəti obyektini iki qaydada yarada bilər: öz xidməti (qul
luq) vəzifəsini yerinə yetirmək qaydasında; işəgötürənin verdiyi xidməti (qul
luq) tapşırığı yerinə yetirmək qaydasında (istehsal, elmi-tədqiqat, bədii-qrafik 
və başqa səpgidə olan tapşırıq yazılı formada olmalıdır).

işəgötürən dedikdə, işçinin (müəllifin) əmək fəaliyyəti göstərdiyi, yəni 
əmək münasibətində olduğu müəssisənin (idarənin, təşkilatın) mülkiyyətçisi və 
ya onun təyin etdiyi rəhbər, səlahiyyətli orqan başa düşülür. Sahibkarlıq fəaliy
yəti ilə məşğul olan fiziki şəxslər də işəgötürən sayılır.

Xidməti sənaye mülkiyyəti obyekti üçün patent almaq hüququ kimə məx
susdur: sənaye mülkiyyəti obyektinin müəllifinə, yoxsa işəgötürənə?

Dünya praktikasına, habelə bir çox dövlətlərin qanunvericilik ənənəsinə gö
rə xidməti sənaye mülkiyyəti obyekti üçün patent müəllifə (işçiyə) yox, 
işəgötürənə verilir. Xidməti sənaye mülkiyyəti obyekti üçün patent almaq 
məqsədi ilə müvafiq orqana iddia sənədi vermək, patent almaq və nəhayət, 
patentlə qorunan həmin obyektdən istifadə etmək hüquqları məhz işəgötürənə 
məxsusdur. Xarici qanunvericiliyin məsələyə bu cür yanaşmasını başa düş
mək olar. Məsələ burasındadır ki, xidməti sənaye mülkiyyəti obyektləri bir qay
da olaraq, işəgötürənin maliyyə dəstəyi və maddi köməyi ilə yaradılır. Hər 
hansı konkret elmi, konstruktor və ya texnoloji problemi həll etmək üçün mütə
xəssislərin səylərini məhz o, birləşdirir. Məhz işəgötürəni patent hüququ ilə tə
min etmək sənaye mülkiyyəti üzrə fəaliyyətin dəstəklənməsində onda maraq 
yarada bilər.

Azərbaycan Respublikasının patent hüququ (patent qanunvericiliyi) də eyni 
mövqedə durur; işçinin yaratdığı xidməti sənaye mülkiyyəti obyekti üçün 
patent almaq hüququ işəgötürənə məxsusdur1. Amma bu, imperativ yox,

1 «Patent haqqında» qanunun 13-cü maddəsinin 2-ci bondi.

dispozitiv normadır. Belə ki, işəgötürənlə müəllif olan işçi arasındakı münasi
bətlər müqavilə ilə tənzimlənir. Həmin müqavilədə ayrı qayda da nəzərdə tu
tula bilər. Məsələn, müqavilədə belə şərtlər müəyyən edilə bilər ki, patent al
maq hüququ müəllifə məxsus olsun və ya patenti işəgötürən və müəllif birgə 
əldə etsin və ona sərəncam versinlər və ya patent hüquqlarını müəllif xüsusi 
saziş əsasında işəgötürənə güzəşt etsin (versin) və s. Əgər müqavilədə bu ki
mi şərtlər olmazsa, müəllif olan işçi xidməti sənaye mülkiyyəti obyektini ya
ratdığı andan işəgötürən avtomatik surətdə patent almaq hüququ əldə 
edir. Bunun üçün işəgötürənlə müəllif arasında hər hansı xüsusi sazişin bağ
lanması (patent almaq hüququnun işəgötürənə verilməsi barədə) tələb edilmir. 
Ona görə ki, qanun patenti almaq hüququnun işəgötürənə məxsus olması ba
rədə birbaşa göstəriş ifadə edir və belə hüququn yaranması müqaviləyə yox, 
həmin göstərişə əsaslanır.

Söz yox ki, xidməti sənaye mülkiyyəti obyekti müəllifin (işçinin) yaradıcı 
əməyi nəticəsində yaradılır. Buna görə də onun mənafeyi nəzərə alınmalı və 
təmin edilməlidir. Odur ki, qanun işəgötürən üçün müəllifə (işçiyə) haqq 
ödəmək vəzifəsi, müəllif üçün isə haqq almaq hüququ müəyyənləşdirir. 
Haqqın məbləği və ödəniş şərtləri işçi (müəllif) ilə işəgötürən arasında bağlan
mış müqavilə ilə müəyyənləşdirilir. Mübahisə yarandıqda, məsələ məhkəmə 
qaydasında həll olunur.

işəgötürənin bəzən sənaye mülkiyyəti obyekti yaratdığına görə işçiyə (mü
əllifə) ödədiyi haqqın məbləği onun götürdüyü gəlirə uyğun gəlmir. Belə halda 
işçi (müəllif) ona çatan haqqın məbləğinin artırılmasını tələb edə bilər.

Bundan əlavə, qanun işçini (müəllifi) əlavə haqq almaq hüququ ilə də tə
min edir. Belə ki, sənaye mülkiyyəti obyektinin istifadəsi zamanı faktiki müqa
vilədə nəzərdə tutulandan daha çox iqtisadi səmərə əldə edilə bilər. Bu əsas 
verir ki, işçi (müəllif) işəgötürəndən əlavə haqq tələb etsin. Mübahisə yaran
dıqda, məsələ məhkəmə qaydasında həll olunur.

Müəllifin (işçinin) mənafeyi həm də bununla təmin edilir ki, iki halda patent 
almaq üçün iddia sənədi vermək və patent almaq hüquqları müəllifə (iş
çiyə) keçir. Birinci hala görə sənaye mülkiyyəti obyekti yarandıqdan sonra 
işəgötürən dövlət orqanına iddia sənədi verməkdən imtina edir. Bunun sə
bəbi müxtəlif ola bilər. Qanun həmin səbəbləri müəyyən etmir. Özü də imtina
nın səbəbinin üzürlü olub-olmamasının məsələyə dəxli yoxdur. Buna görə də 
işəgötürən hər hansı dəlil-səbəb gətirmədən, motivə əsaslanmadan iddia sə
nədi verməkdən imtina edə bilər.

İkinci hal isə işəgötürənin patent almaq üçün iddia sənədi vermək hüqu
qundan istifadə etmək niyyətini 3 ay müddətində (müəllifə) işçiyə bildir- 
məməsindən ibarətdir. 3 ay müddəti işəgötürənin müəllifdən (işçidən) yazılı 
bildiriş aldığı gündən hesablanır. Yazılı bildiriş isə sənaye mülkiyyəti obyektini 
yaranması barədə olub, həmin obyekt yarandıqdan sonra 1 ay ərzində müəllif 
(işçi) tərəfindən işəgötürənə göndərilir. Əgər işəgötürən bildirişi aldığı gündən 
3 ay müddətində iddia vermək hüququndan istifadə etmə niyyətini işçiyə bildir
məzsə, onda həmin hüquq işçiyə keçir. İşçi (müəllif) iddia sənədi verir və öz 
adına patent alır.

Vərəsələr də patent hüququnun subyektləri sırasına aid 
edilirlər. Onlar vərəsəlik kimi hüquqi fakt əsasında 
subyektiv patent hüquqları (sənaye mülkiyyəti hüquqları) 
əldə edir, bununla həmin hüquqların daşıyıcıları olurlar. 

Qanun sənaye mülkiyyəti obyektləri ilə bağlı hüquqların vərəsəlik üzrə keçmə
si barədə göstəriş ifadə edir1.

Qeyd etmək lazımdır ki, ölümündən sonra vərəsələrinə müəllifin sənaye 
mülkiyyəti obyektləri ilə bağlı bütün hüquqları (subyektiv sənaye mülkiyyəti hü
quqları və ya patent hüquqları) yox, yalnız onun əmlak xarakterli hüquqları 
keçir. Müəllifin əmlak mənafeyini təmin edən hüquqlar (əmlak hüquqları) onun 
ölümü ilə ləğv olunmur. Vərəsəliyin predmeti ola bildiyinə görə həmin hüquq
lar vərəsələrə keçir. Belə hüquqlara aiddir:

•  müəllifin yaratdığı sənaye mülkiyyəti obyektinə patent almaq üçün səla
hiyyətli dövlət orqanına iddia sənədi vermək hüququ (müəllif ölür və id
dia sənədi verməyə macal tapmır. Onun iddia sənədi vermək hüququ isə 
vərəsələrə keçir);

•  patent almaq hüququ (müəllif ölür və onun həyata keçirilməyən patent 
almaq hüququ vərəsələrə keçir);

•  haqq almaq hüququ (xidməti sənaye mülkiyyəti obyekti yaratdığına görə 
müəllif olan işçi öldükdən sonra onun işəgötürəndən haqq almaq hüququ 
vərəsələrinə keçir);

•  patentlə qorunan sənaye mülkiyyəti obyektindən istifadəyə müstəs
na hüquq (müəllif sağlığında yaratdığı sənaye mülkiyyəti obyektinə pa
tent aldıqdan sonra ölür. Belə halda patentlə qorunan obyektdən istifadə
yə müstəsna hüquq vərəsələrə keçir).

Patent sənaye mülkiyyəti obyektinin müəllifinin vərəsəsinə (vərəsənin adı
na) verilə bilər. Qanun buna yol verir. Belə halda vərəsə patent sahibi olur. 
Bundan əlavə, patent vərəsənin göstərdiyi şəxsə də verilə bilər. Bundan ötrü 
vərəsə patent verilməsi barədə iddia sənədində yaxud sənaye mülkiyyəti ob
yektinin qeydiyyata alınana kimi səlahiyyətli dövlət orqanına verdiyi ərizədə 
həmin şəxsin (gələcək patent sahibinin) adını göstərir2. Bununla vərəsə paten
ti istənilən şəxsə güzəşt edə (verə) bilər.

Müəllifin əmlak hüquqları vərəsələrə vəsiyyətnamə yolu ilə keçir. Belə ki, 
o, sənaye mülkiyyəti obyektləri ilə bağlı patent hüquqlarını vermək üçün vəsiy
yətnamə tərtib edir.

Əgər vəsiyyətnamə tərtib edilməyibsə, onda müəllifin patent hüquqları (əm
lak hüquqları) qanun üzrə vərəsəlik əsasında keçir. Belə halda patent hü
quqları mirasa daxil edilir ki, onu müəllifin qanun üzrə vərəsələri əldə edirlər.

Vərəsələr patent hüquqlarından yalnız patentin qüvvədə olma müddəti 
ərzində istifadə edirlər. Məsələn, ixtiraya patent almaq üçün iddia sənədi 
vermək hüququ vərəsəyə keçir. Vərəsə bu hüququ həyata keçirərək dövlət or
qanından patent alır. Bununla o, patent sahibi olur. Qanun ixtira üçün patentin

Vərəsələr patent 
hüququnun 

subyekti kimi

1 «Patent haqqında» qanunun 17-ci maddəsinin 2-ci bəndi.
: «Patent haqqında» qanunun 12-ci maddəsi.

qüvvədə olma müddətini 20 il müəyyən edir. Vərəsələr də məhz həmin müd
dət ərzində patentdən (patent hüquqlarından) istifadə edə bilərlər. Həmin 
müddət başa çatdıqda (qurtardıqda) vərəsələr üçün patent hüquqları ləğv edi
lir, sənaye mülkiyyəti obyektləri patentlə qorunmur və həmin obyektlər cəmiy
yətin ümumi istifadəsinə verilir.

Bəzən vərəsəyə patent hüquqları patentin qüvvədə olduğu müddətin 
qalan hissəsi qədər keçir. Başqa sözlə desək, vərəsələr patent hüquqların
dan patentin qüvvədə olduğu müddətin müəllifin ölümünədək tamam olma
mış hissəsi qədər istifadə edirlər. Məsələn, tutalım ki, ixtira üçün patentin 
qüvvədə olma müddəti 2021-ci ilin yanvarın 1-nə qədər qüvvədə olmalıdır. 
Müəllif 2011-ci ilin yanvarın 1-də ölür. İxtira üçün patentin 20 illik qüvvədə ol
ma müddətinin müəllifin ölümünədək tamam olmamış hissəsi, yəni 20 illik 
müddətin qalan hissəsi 10 il olacaqdır: 2021-ci ilin yanvarın 1-i -  (minus) 
2011-ci ilin yanvarın 1-i=10 il. Vərəsələr üçün patent hüquqları məhz 10 il 
müddəti ərzində qüvvədə olacaqdır.

Vərəsələr onlara keçmiş patent hüquqlarından qarşılıqlı razılaşma əsa
sında istifadə edirlər. Mübahisə yarandıqda isə məsələ məhkəmə qaydasında
həll edilir.

O ki qaldı müəllifin (patent sahibinin) şəxsi qeyri-əmlak hüquqlarına, on
lar vərəsəliyin predmeti olmur və buna görə də vərəsəlik üzrə keçmir.
Söhbət şəxsin sənaye mülkiyyəti obyektinin müəllifi olmaq və onun ad hüquq
larından gedir. Onlar şəxsi hüquqlar olduğuna görə ayrılmaz və özgəninkiləş- 
dirilməzdir. Elə bu səbəbdən də həmin hüquqlar müəllifin (patent sahibinin) 
ölümü ilə ləğv edilir və vərəsələrə keçmir.

Lakin belə hal müəllifin şəxsi qeyri-əmlak hüquqlarının qorunmasına mane 
olmur. Qanun müəyyən edir ki, müəllifin şəxsi hüquqları qorunur. Özü də 
şəxsi hüquqların qorunması hər hansı müddətlə məhdudlaşdırılmır, yəni onlar 
müddətsiz qorunur1. Həmin hüquqlar subyektiv hüquqlar kimi yox (subyektiv 
şəxsi hüquqlar müəllifin ölümü ilə ləğv edilir) hüquqi fakt və ictimai cəhətdən 
əhəmiyyəti olan mənafe kimi mühafizə edilir.

Müəllifin patent hüquqları vərəsələrə tam, bütöv və kompleks halda keçir. 
Vərəsələr həmin hüquqların bir hissəsini qəbul edib, digər hissəsindən imtina 
edə bilməzlər. Bu, vərəsəliyin universal hüquq varisliyi olması ilə izah edilir.

Subyektiv patent hüquqları dövlətə keçə bilər. Belə ha|da 
dövlət (Azərbaycan Respublikası) həmin hüquqların 
daşıyıcısı olur və buna görə də o, patent hüququnun sub
yekti kimi tanınır.

Dövlət subyektiv patent hüquqlarını müxtəlif hüquqi faktlar əsasında əldə 
edə bilər. Vərəsəlik həmin faktlardan biridir. Dövlət hər şeydən əvvəl, subyektiv 
patent hüquqlarını (sənaye mülkiyyəti obyektlərindən istifadəyə müstəsna hü
quqları) vəsiyyətnamə əsasında əldə edə bilər. Belə ki, müəllif (patent sahibi) 
patent hüquqlarının dövlətə verilməsi barədə vəsiyyətnamə tərtib edir. Bu zaman 
dövlət vəsiyyət üzrə vərəsə olur. Müəllif öldükdə patent hüquqları ona keçir.

Dövlət patent 
hüququnun 

subyekti kimi

1 «Patent haqqında» qanunun I l-ci maddəsinin 3-cü bəndi.

Digər tərəfdən, dövlətə patent hüquqları qanun üzrə vərəsəlik əsasında 
keçə bilər. Belə halda o, qanun üzrə vərəsə olur. Dövlət isə üç halda qanun 
üzrə vərəsə ola bilər:

•  miras qoyan müəllifin nə qanun üzrə, nə də vəsiyyət üzrə vərəsələri yox
dursa;

•  miras qoyan müəllifin vərəsələrindən heç biri miras əmlakını (miras əmla
kının tərkibinə daxil olan patent hüquqlarını) qəbul etməzsə;

•  bütün vərəsələr vərəsəlik hüququndan məhrum ediliblərsə.
Dövlət patent hüquqlarını mülki-hüquqi müqavilə əsasında da əldə edə 

bilər. Söhbət hər şeydən əvvəl, lisenziya müqaviləsindən gedir. Bu müqavi
lə əsasında sənaye mülkiyyəti obyektindən istifadə hüququnun dövlətə veril
məsi mümkündür. Dövlət həmin hüququ əldə etməklə patent hüququnun sub
yekti olur.

Patent hüquqları dövlətə patent hüququnun güzəşti kimi hüquqi forma 
vasitəsilə də verilə bilər. Belə halda patent sahibinə məxsus olan patent hü
quqları tam və bütöv halda dövlətə keçir. Dövlət patent sahibi olur. Patent hü
ququ dövlətə güzəşt olunan zaman müxtəlif mülki hüquqi müqavilələrdən isti
fadə oluna bilər; alqı-satqı müqaviləsindən; patent hüquqlarının güzəşti barədə 
müqavilədən; patent hüquqlarının əvəzsiz güzəşti barədə müqavilədən və s.

Göstərilən münasibətlərdə dövlətin özü yox, onun sənaye mülkiyyəti sahə
sində müvafiq icra hakimiyyəti orqanı (patent idarəsi) çıxış edir.

Dövlət həm də qanunda ifadə olunan göstəriş kimi hüquqi fakt əsasın
da patent hüquqları əldə edə bilər. Məsələn, dövlət özünün milli təhlükəsizliyi 
ilə bağlı xüsusi elmi tədqiqat və ya layihə konstruktor işlərini sifariş edə bilər1. 
Sifarişçi qismində dövlətin özü yox, onu təmsil edən müvafiq icra hakimiyyəti or
qanı çıxış edir. İcraçı ona tapşırılmış işləri görmək nəticəsində sənaye mülkiyyəti 
yaradır. Həmin obyektdən istifadəyə müstəsna hüquq dövlətə məxsusdur.

§ 3. Patent hüququnun obyektləri

Əqli mülkiyyət obyektlərinin bir hissəsi müəlliflik hüququ 
ilə, digər hissəsi başqa institutla qorunur və s. Həmin 
obyektlərin müəyyən qismi mülki hüququn əsas insti
tutlarından biri olan patent hüququ ilə mühafizə edilir.

Əqli mülkiyyət obyektlərinin patent hüququ institutu (hüquq normala
rı) ilə qorunan hissəsinə patent hüququnun obyektləri deyilir. Qorumaq 
patent hüququnun yerinə yetirdiyi əsas funksiyalardan biridir ki, o, özünün bu 
funksiyasının vasitəsilə məhz həmin obyektləri qoruyur. Məhz həmin obyektlər 
patent hüququ institutunun hüquqi mühafizə predmetini təşkil edir.

Patent hüququnun obyektləri barəsində patent hüquq münasibəti, bu mü
nasibət çərçivəsində isə subyektiv patent hüquqları yaranır. Səlahiyyətli dövlət 
orqanı məhz həmin obyektləri qeydiyyata alır və onlara görə iddiaçı şəxsə pa
tent verir.

Qanun patent hüququnun obyektini «sənaye mülkiyyəti obyekti» anlayışı ilə

1 «Patent haqqında» qanunun 13-cü maddəsinin 8-ci bəndi.

Patent hüququ 
obyektinin 

anlayışı

əhatə edir1. Burada sənaye mülkiyyəti obyekti əvvəldə qeyd etdiyimiz kimi, 
məhdud mənada işlədilir.

Sənaye mülkiyyəti obyekti (məhdud mənada) dedikdə, insanın əqli fə
aliyyətinin nəticəsi olan ixtira, faydalı model və sənaye nümunəsi başa 
düşülür.

Beynəlxalq müqavilələrin bəzisində sənaye mülkiyyəti obyekti geniş məna
da işlədilir. Söhbət sənaye mülkiyyətinin qorunması barədə Paris konvensiya
sından gedir2. Burada ixtira, faydalı model və sənaye nümunəsindən başqa, 
firma adı, əmtəə nişanı, xidmət nişanı, coğrafi göstərici və digərləri də sənaye 
mülkiyyəti obyektləri sırasına daxil edir3. «Sənaye mülkiyyəti» beynəlxalq mü
nasibətlərdə geniş yayılmış termindir4.

Beləliklə, patent hüququnun obyektləri sırasına daxildir:
•  ixtira;
•  faydalı model;
•  sənaye nümunəsi.
Hüquq institutu kimi patent hüququnun da əsas «işi» ixtiranı, faydalı modeli 

və sənaye nümunəsini qorumaqdan ibarətdir. Onlar əqli fəaliyyət nəticəsi olan 
yaradıcılıq məhsullarıdır. Buna görə də ixtiralar, faydalı modellər və sənaye 
nümunələri maddi yox, qeyri-maddi (ideal) nemətlər sayılır. Bu cəhəti ilə pa
tent hüququnun obyektləri müəlliflik hüququnun obyektləri olan elm, ədəbiyyat 
və incəsənət əsərlərinə oxşayır. Yalnız tətbiq olunduqda ixtira, faydalı model 
və sənaye nümunələri konkret qurğu, mexanizm, proses, maddə və s. kimi re
al şəkil alır.

Patent hüququnun obyektləri konkret problemin (məsələnin) yeni, 
konstruktiv və ya bədii-konstruktiv həlli deməkdir, insan beyninin və əqli 
fəaliyyətinin məhsulu olduğuna görə belə həll qeyri-maddi (ideal) xarakterli 
nemət sayılır. Patent hüququnun obyektlərinin əsas qiyməti də məhz həmin 
qeyri-maddi (ideal) həllin məzmununun özündədir. Məhz qeyri-maddi (ideal) 
həllin məzmununun özü patent hüququ institutunun mühafizə predmetini təşkil 
edərək, onun qoruma sferasına daxil olur. Bu cəhəti ilə patent hüququnun ob
yektləri müəlliflik hüququnun obyekti olan əsərlərdən fərqlənir. Belə ki, əsərin 
əsas qiyməti onun bədii forması və dilindədir. Məhz əsərin bədii forması və dili 
(məzmunu yox) müəlliflik hüququ institutunun hüquqi mühafizə predmetini təş
kil edir.

Amma təklif olunan bütün həllərin (nailiyyətlərin) hamısı istisnasız olaraq 
patent hüququnun obyekti -  ixtira, faydalı model və sənaye nümunəsi ola bil
məz. Patent hüququnun obyekti kimi tanınmaq və hüquqi mühafizə ilə təmin 
olunmaq üçün vacibdir ki, təklif olunan həllər (nailiyyətlər) patentə layiq olmaq 
(patent qabiliyyəti) şərtlərinə cavab versin.

1 «Patenl haqqında» qanunun l-c i maddəsi.
: Bax: ct.I Парижской конвенции по охране промышленной собственности.
* Велямииов Г .М . Международное экономическое право и процесс. М ., 2004, с. 339; 

Международное частное право. Учебник/Под ред. Г.К.Дмитриевой. М ., 2004., с. 328-329.
4 Богуславский М М .  Международное частное право. Учебник. М ., 2002, с. 310.

, İxtira patent hüququnun obyektlərindən (sənaye mülkiyyəti ob-
x ıra yektlərindən) biridir. Müasir cəmiyyətdə onun rolu böyükdür. 
ququ Dünyada ixtiranın əhəmiyyəti günü-gündən daha da artır. Həm 

daxili, həm də beynəlxalq əmtəə dövriyyəsində onun xüsusi çəkisi necə de
yərlər, dayanmaq bilmədən, durmadan çoxalır. Xüsusilə elm və texnika sahə
sində beynəlxalq əməkdaşlığın inkişafı və dünyada baş verən elmi-texniki də
yişikliklər (inqilab) ixtiraların sayının kəskin surətdə artmasına səbəb olmuş
dur. Demək olar ki, bütün dövlətlərdə ixtiranı qorumaq üçün patent almaq 
məqsədilə səlahiyyətli dövlət orqanlarına hər il 800 min iddia ərizəsi verilir. 
Mübaliğəsiz olaraq söyləmək olar ki, sənaye texnologiyası sahəsində tərəqqi
nin təmin olunmasında ixtiraların rolu və təsiri böyükdür. Dünya elmi-texniki 
irəliləyişi onlarsız təsəvvür etmək olmaz. İstehsal prosesini idarə edən mürək
kəb konstruksiyalı elektron maşınları hazırlananda da, tərbiyə və əyləncəli 
məqsədlər üçün istifadə olunan uşaq oyuncaqları düzəldiləndə də ixtira fəaliy
yəti həyata keçirilir1.

İxtiranın yaradılması və istifadəsi ilə bağlı olaraq müəyyən növ ictimai mü
nasibətlər (ixtira münasibətləri) əmələ gəlir. Həmin münasibətlər həm əmlak, 
həm də şəxsi qeyri-əmlak xarakterlidir. Onları tənzimləyən hüquq normalarının 
məcmusu ixtira hüququ adlanır. İxtira hüququ patent hüququnun subinstitutla- 
rından biridir.

ixtira hüququ dedikdə, patent hüququnun elə bir subinstitutu başa 
düşülür ki, o, özündə ixtiranın yaradılması və istifadəsi ilə bağlı əmələ 
gələn əmlak və şəxsi qeyri-əmlak münasibətlərini tənzimləyən hüquq 
normalarını birləşdirir.

İxtira hüququnun mərkəzi anlayışı ixtira hesab edilir. Bəs, ixtira dedikdə nə 
başa düşülür?

, Texnika, kənd təsərrüfatı, nəqliyyat, mədəniyyət, təhsil, səhiyyə
x iranın vg (jjgƏr sahəierdə həyata keçirilən praktiki fəaliyyətdə (prakti-
an ayışı |<acja) həmişə konkret problemlər (məsələlər) mövcud olur. 

Praktiki fəaliyyətdə (praktikada) yarandığına görə onlara praktiki problemlər 
(məsələlər) deyilir. Məhz belə praktiki problemlərin (məsələlərin) həlli (həll 
edilməsi) ixtira adlanır. Deməli, ixtira praktiki problemin (məsələnin) həlli 
deməkdir. Məsələn, müəyyən xəstəliyi müalicə etmək problemini (məsələsini) 
praktiki olaraq həll etmək üçün həkim yeni üsul yaradır. Bu üsul ixtira sayılır. 
Əgər hər hansı təklif (ideya) konkret problemin (məsələnin) praktiki həllini gös
tərmirsə, ixtira hesab edilmir.

Lakin problemin (məsələnin) praktiki həllinin hamısını, istisnasız olaraq, ixti
ra saymaq olmaz. Təklif (ideya, nailiyyət) yalnız o halda ixtira kimi tanına bilər 
ki, o, problemin (məsələnin) texniki vasitə ilə həllini göstərsin. Problem 
(məsələ) yalnız texniki vasitə ilə həll olunmalıdır. Söhbət problemin (məsələ
nin) texniki vasitə ilə həllinin tapılmasından və müəyyən edilməsindən gedir. 
Əgər təklif (ideya) problemin (məsələnin) texniki yox, məsələn, iqtisadi, təşki- 
lati, hüquqi və digər vasitə ilə həllini göstərərsə, ixtira sayılmır. Məsələn, qüv-

Рясенцев В.А. Советское изобретательское право. M ., 1961, с. 34.

vədə olan qanunvericiliyə hər hansı dəyişiklik edilməsi barədə təklifi ixtira he
sab etmək olmaz. Çünki həmin təklif problemin (məsələnin) texniki vasitə ilə 
həllini göstərmir. Deməli, problemin (məsələnin) həlli texniki olmalıdır, yəni 
problem (məsələ) texniki cəhətdən (texniki baxımdan) həll olunmalıdır. Başqa 
sözlə desək, problemin (məsələnin) həlli onun texniki tərəfinə (sahəsinə) aid 
olmalıdır1. Deməli, ixtira problemin (məsələnin) texniki (texniki vasitə ilə) 
həlli deməkdir. Lakin, bu o demək deyildir ki, problem (məsələ) yalnız texnika 
sahəsinə aid olmalıdır. Əksinə, məcburi deyildir ki, problem (məsələ) texnika 
sahəsinə aid edilsin. Patent haqqında qanun müəyyən edir ki, praktik həlli tə
ləb olunan problem (məsələ) sənayenin və təsərrüfat fəaliyyətinin digər 
sahələrində yarana bilər. İxtiranın köməyi ilə həm maddi istehsal sahələrin
də (sənaye, kənd təsərrüfatı, nəqliyyat), həm də qeyri-maddi istehsal sahələ
rində (müalicə, elmi-tədqiqat və digər müəssisələrdə) yaranan istənilən praktik 
problem (məsələ) həll oluna bilər.

Amma sovet dövrünün qanunvericiliyindən fərqli olaraq, Azərbaycan Res
publikasının patent haqqında qanunu ixtiraya texniki həll kimi yox, sadəcə ola
raq həll kimi baxır2: ixtira konkret problemin praktik həllinə imkan verən həldir. 
Göründüyü kimi, qanun «texniki həll» termini işlətmir. Lakin həmin termindən 
istifadə olunmaması belə fikir söyləməyə əsas vermir ki, patent haqqında qa
nun problemin (məsələnin) qeyri-texniki vasitələrlə həllini də ixtira sayır.

Məsələnin mahiyyətini aydınlaşdırmaq üçün hər şeydən əvvəl, «texnika» 
və «texniki həll» kimi anlayışların məzmununu izah etmək lazımdır. Ensiklope
diyada verilən anlayışa görə, istehsal proseslərini həyata keçirmək və qeyri-is
tehsala, cəmiyyətin ehtiyaclarına xidmət göstərmək üçün insan fəaliyyəti nəti
cəsində yaradılan vasitələrin məcmusuna texnika (yunanca «techne» - məha
rət, ustalıq, bacarıq) deyilir3. Texnika istehsal texnikası (maşınlar, mexanizm- 
lər, alətlər, idarəetmə maşınları avtomobillər, teplovozlar, elektrovozlar, samol- 
yotlar, teploxodlar və s.) və qeyri-istehsal texnikası (kommunal və məişət 
texnikası, məsələn, kommunal maşınlar, paltaryuyan və mətbəx maşınları, 
tozsoranlar, televizorlar, maqnitofonlar, soyuducular və s.; hərəkətetmə texni
kası, məsələn, minik avtomobilləri, motosikllər, velosipedlər və s.) kimi iki əsas 
yerə bölünür, istehsalın sahəvi quruluşuna görə texnikanın üç əsas növü fərq
ləndirilir. sənaye texnikası; nəqliyyat texnikası; kənd təsərrüfatı texnikası. 
Texnikanın (texniki vasitələrin) xüsusi qrupunu hərbi texnika (tanklar, raket 
qurğuları, artileriya və s.) təşkil edir. Lakin indiyə kimi texnikanın universal təs- 
nifı verilməmişdir. Texniki vasitələr əsasən göstərdiyimiz sahələrdə tətbiq edi
lir. Texnika ibtidai icma quruluşu dövründə yaşayan insanın yaratdığı primitiv 
alətlərdən başlayaraq ta müasir sənayenin mürəkkəb xarakterli avtomatik qur
ğularına kimi uzun tarixi inkişaf yolu keçmişdir4.

Texnikanın (texniki vasitələrin) köməyi və vasitəsi ilə sənaye, kənd təsərrü
fatı, rabitə, nəqliyyat, mədəniyyət, səhiyyə və digər sahələrdə, bir sözlə, cə-

' Иоффе О .C. Советское гражданское право. Курс лекций. Часть 3. Л ., 196S, с. 89.
‘ «Patent haqqında» qanunun l-c i maddəsi.
5 Большая советская энциклопедия. M ., 1976, третье издание, с. 523.
4 Зворыкин Л.А ., Осьмова Н.И., Чернышев В.И.. Ш ухардин С.В. История техники. М ., 1962.

314

miyyətdə yaranan praktiki problemlər (məsələlər) təmin olunur, praktiki ehti
yaclar ödənilir. Belə təmin olunma və ödənilməyə texniki həll deyilir.

Texniki həll dedikdə, həm maddi istehsal, həm də qeyri-maddi istehsal sa
həsində müəyyən praktiki ehtiyacların texniki vasitələrlə təmin olunması başa 
düşülür. Məhz belə təmin olunma ixtira adlanır.

Digər tərəfdən, patent haqqında qanunun ixtira üçün müəyyənləşdirdiyi 
əlamətləri (meyarları) təhlil etdikdə belə nəticə çıxarmaq mümkün olur ki, ixti
ra praktiki problemin (məsələnin) yalnız texniki həllidir. Professor 
A.P.Sergeyev haqlı və əsaslı olaraq göstərir ki, «problemin texniki həlli» kimi 
termin işlətməsə də RF-in patent haqqında qanunu (Azərbaycan Respublika
sının patent haqqında qanunu həmin qanunun demək olar ki, eyni olub, onu 
olduğu kimi təkrarlayır) ixtira üçün «problemin texniki həlli» kimi tələb müəy
yən edir1. Praktik problemin (məsələnin) qeyri-texniki həlli yox, ancaq 
texniki həlli ixtira kimi tanına bilər.

Lakin praktik problemin (məsələnin) texniki həllini həmişə və bütün hallarda 
ixtira saymaq olmaz. Problemin texniki həlli (təklif) yalnız bu şərtlə ixtira kimi 
tanına bilər ki, o, yaradıcılıq xarakterinə malik olsun. Belə əlamətdən (yara
dıcılıq elementindən) məhrum olan hər hansı təklif ixtira hesab edilmir. Məsə
lən, müəyyən şəxs müasir şəraitdə belə bir təkliflə çıxış edir ki, gecə qaranlıq 
olan kənd küçələrinə işıq çəkilsin. Məlum məsələdir ki, praktik problemin tex
niki həlli olsa da, həmin təklif yaradıcılıq elementindən (əlamətindən) məhrum 
olduğuna görə ixtira sayılmır.

Yaradıcılıq dedikdə, yeni hər hansı bir şey yaratmaqda ifadə olunan əqli 
fəaliyyət başa düşülür. Hüquq elmində (doktrinasında) üstün konsepsiyaya 
görə, yenilik yaradıcılığın əsas və başlıca əlamətidir. Deməli, ixtira praktik 
problemin (məsələnin) yeni həllidir. Patent haqqında qanun yeniliyi ixtiranın 
əlaməti sayır2. İxtiranın mahiyyəti hələlik həll olunmamış praktik problemi (mə
sələni) həll etməkdən və yeni iş qaydası (vasitəsi, üsulu, metodu) yaratmaq
dan ibarətdir.

Fikrimizi yekunlaşdıraraq belə nəticə çıxara bilərik ki, patent haqqında qa
nun ixtiranın üç əsas əlamətini (meyarı) müəyyən edir. Həmin əlamətlərə (me
yarlara) aiddir:

•  birincisi, ixtira praktik problemin (məsələnin) həlli olmalıdır;
•  ikincisi, ixtira praktik problemin (məsələnin) texniki həlli olmalıdır;
•  üçüncüsü, ixtira yaradıcılıq xarakterinə malik olmalıdır, yəni yeni həll ol

malıdır.
Yalnız göstərilən əlamətlərə (meyarlara) cavab verən təklif ixtira kimi tanı

nır. Bu əlamətlərə (meyarlara) əsasən ixtiraya anlayış verək.
İxtira dedikdə, təsərrüfat fəaliyyətinin istənilən sahəsində (sənayedə, 

kənd təsərrüfatında, nəqliyyatda və digər sahələrdə) konkret problemin

' Сергеев А .П . Право интеллектуальной союственности в Российской Федерации. Учебник. 
М„ 1999,с. 409-410.

2 Sovet dövrünün bəzi alimlərinin fikrincə, ixtiranın anlayışına belə bir göstəriş daxil etmək lazımdır 
ki, ixtira yaradıcılıq fəaliyyətinin nəticəsidir (məsələn, bax: Райгородский Н  А. Изобретательское 
право в СССР. M ., I949, с. 75). Söhbət ixtiranın yenilik kimi əlamətindən gedir.

praktik həllinə imkan verən yeni texniki həll başa düşülür1.
ivtir-ımr. Qeyd etdiyimiz kimi, ixtira patent hüququnun (sənaye mülkiy- 
h 'Г k?ı'П ’ yəti hüququnun) obyektlərindən biridir. İxtiranın da özünün 

0 ye ən obyekti vardır, ixtiranın obyekti belə bir suala cavab verir: nə
lər ixtira kimi tanına bilər?

ixtira sayıla bilən texniki həllərə ixtiranın obyektləri deyilir.
Azərbaycan Respublikasının patent haqqında qanunu ixtira sayıla bilən ob

yektlərin siyahısını verir2. Qəti və dəqiq olduğuna görə həmin siyahını geniş
ləndirmək olmaz. Göstərilən siyahıya daxildir:

•  qurğu;
•  üsul;
•  maddə;
•  mikroorqanizm ştammı;
•  bitki və heyvan hüceyrələrinin kulturaları;
•  əvvəllər məlum olan qurğunun, üsulun, maddənin, mikroorqanizmin 
ştammının yeni təyinatla tətbiqi.
Təklif olunan nailiyyət, yəni ixtira təklifi yalnız adlarını çəkdiyimiz və sadala

dığımız obyektlərdən biri olduğu halda ixtira sayılır. Əgər təklif (nailiyyət) nə 
qurğu, nə üsul, nə maddə və s. olarsa, ixtira kimi tanınmır. Özü də siyahıya 
daxil olan obyektləri belə bir ümumi əlamət birləşdirir ki, onların hamısı qeyri- 
texniki xarakterə malikdir.

Qurğu nisbətən daha geniş yayılmış ixtira obyektidir. Ona görə ki, ixtira ob
yektlərinin digər növləri ilə müqayisədə qurğu onun faktiki istifadəsi üzərində 
daha effektiv nəzarət olunmasını təmin edir. İxtira obyekti kimi qurğuya aiddir: 
aqreqatlar; maşınlar; cihazlar; nəqliyyat vasitələri; avadanlıqlar; mexanizmlər; 
alətlər; məmulatlar və s. Onlar konstruktiv ixtira qrupuna aid edilir.

Üsul ixtira obyektlərindən biridir. Üsula aid olan ixtiralar digər qrupa şamil 
olunur. Müəyyən ardıcıllıqla və ya müəyyən qaydaları gözləməklə həyata keçi
rilən vasitələrin məcmusuna üsul deyilir. Üsula aid olan ixtiralardan istifadə et
məklə məhsullar (məmulatlar, maddələr və s.) hazırlanır, predmetlərin vəziy
yəti dəyişdirilir (tənzimetmə, emaletmə və s.), habelə predmetlərin vəziyyəti 
öyrənilir (nəzarət-yoxlama, ölçmə, diaqnostika və s.)

İxtira obyektlərindən biri maddə hesab edilir. Belə obyektlərə maddəyə aid 
olan ixtiralar deyilir ki, onlar ixtiraların başqa qrupunu təşkil edir.

İxtira Əq'! fəa,iyyətin e,ə nəticə,ər' vardır ki, onlar iki cür əsasa gö- 
■ rə ixtira kimi tanınmır, ixtira kimi qorunmur. Həmin əsaslara

obyektlər aiddir.
•  texniki xarakterə malik olmamaq;

•  qanunda ifadə edilən birbaşa göstəriş.

1 Bəzi m üəlliflər «proqressiv olmaq» və «həyata keçirə bilmək» kimi meyarları ixtiranın əlamətləri 
hesab edərək, onların ixtiranın anlayışına daxil etməyi tək lif edirlər (Ионас В.Я., Мамиофа И.Э.. 
Загнаев M .H ., Дмитриев Н.Г. В помощь изобретателью и расционализатору. Л ., 1961, с. 10; Дичков 
К .К . Изобретение и его правовая охрана. М ., 1961, с. 76, 80). Belə əlamətlərin ixtiranın anlayışına 
daxil etmək yersiz və lazımsızdır.

" «Patent haqqında» qanunun 7-ci maddəsinin 1-ci bəndi.

Texniki xarakterə malik olmamaq kimi əsasa görə bəzi obyektlər ixtira sa
yılmır. Yaradıcılıq xarakterinə malik olmasına və müəyyən problemin (məsələnin) 
həlli yolunu göstərməsinə baxmayaraq, bu obyektlər ixtira kimi tanınmır. Məsələ 
burasındadır ki, onlar müəyyən problemin (məsələnin) texniki yox, qeyri-texni
ki vasitələrlə həll olunmasını müəyyən edir. Texniki xarakterə malik olmamaq 
həmin obyektlərin hamısını birləşdirən ümumi əlamətdir. Buna görə də göstərilən 
obyektlər müəyyən problemi (məsələni) həll etməyə imkan verən qeyri-tex
niki həldir, yəni texniki həll deyildir. Məhz bu səbəbdən patent haqqında qanun 
onları ixtira sayılmayan obyektlər hesab edir1. Onlara aiddir:

•  elmi nəzəriyyələr;
•  riyazi metodlar;
•  bədii konstruktorluq işinin nəticəsi (dizayn);
•  təsərrüfatın və əqli fəaliyyətin təşkili, idarə edilməsi ftıetodları;
•  oyunların qaydaları və metodları;
•  kompüter proqramları və alqoritmləri;
•  informasiyanın təqdimi üsulları;
•  şərti işarələr, cədvəllər və qaydalar;
•  tikili, bina və ərazi layihələri və planlaşdırma sxefnləri;
•  bitki sortları və heyvan cinsləri (mikrobioloji üsullar və üsulla alınan məh

sullar istisna olmaq şərti ilə);
•  inteqral mikrosxemlərin topologiyası;
• insan və heyvan orqanizmlərinin müalicəsinin cərrafshvə terapevtik üsul

ları, xəstəliyin diaqnostika metodları.
Qeyd etmək lazımdır ki, göstərilən obyektlər ixtira ......... duıqıarına görə pa

tent hüququ institutu ilə qorunmur. Lakin bu, o demək deyildir ki, həmin ob- 
; yektlər, ümumiyyətlə, hüquqi mühafizədən istifadə etmir. Əksinə, patent hüqu- 
: qu institutunun hüquqi mühafizə predmetinə daxil olmasalar da onlar əqli mül

kiyyət hüququnun digər institutları ilə qorunur.-Söhbət hər şeydən əvvəl, müəl
liflik hüququ institutundan (o, kompüter proqramlarını, tikili, bina və ərazi layi
hələrini və planlaşdırma sxemlərini və s. qoruyur), qeyri-ənənəvi (qeyri-stan
dart) hüquq institutundan (o, seleksiya nailiyyətlərini, yəni bitki sortlarını və 
heyvan cinslərini və s. qoruyur) gedir.

Qanunda ifadə edilən birbaşa göstərişə görə ictimai mənafeyə, huma
nizm və əxlaq prinsiplərinə zidd olan ixtira qorunmur, hüquqi mühafizə ilə tə
min olunmur2. Belə ixtiralar yaradıcılıq xarakterli texniki həll olsalar belə patent 
hüququnun hüquqi mühafizə predmetinə daxil olmur.

ixtiranın patentə Qanuna uyğun olaraq fiziki şəxs sənaye mülkiyyəti
layiq olmaq (patent obyektləri, o cümlədən ixtira yaratmaq və onun müəl-
qabiliyyəti) şərtləri ^  olmaq hüququna malikdir. Onun öz yaratdığı ixtira

dan istifadə etməyə müstəsna hüququ vardır. Bəs, 
belə hüququn müəllifə məxsus olmasını nə ilə təsdiqləmək olar? Digər tərəf
dən, ixtira qorunmalıdır, yəni hüquqi cəhətdən mühafizə ilə təmin olunmalıdır.

1 «Patent haqqında» qanunun 7-ci maddəsinin 8-ci bəndi.
2 «Patent haqqında» qanunun 3-cü maddəsi.

ixtiranın qorunması onu ifadə edir ki, müəllifin razılığı olmadan heç kəs ixtira
dan istifadə edə bilməsin. Bəs bunun üçün nə etmək tələb olunur? Bunlardan 
əlavə, ixtiranın müəllifinin kim olması, habelə təklif olunan texniki həllin ixtira 
kimi dövlət tərəfindən tanınması təsdiqlənməlidir. Bunları hansı vasitə ilə təs
diq etmək olar?

Qeyd etmək lazımdır ki, göstərilən məsələləri həll etmək üçün müəllif ixtira 
üçün səlahiyyətli dövlət orqanından patent adlı sənəd almalıdır. Məhz bu sə
nəd öz yaradıcı əməyi ilə ixtira yaradan şəxsin müəllifliyini (ixtiranın müəllifi ol
masını) təsdiq edir və onu ixtiradan istifadə etməyə müstəsna hüquqla tə
min edir. Məhz patentin köməyi ilə ixtira qorunur, hüquqi mühafizə ilə təmin 
olunur. Təklif olunan texniki həllin dövlət tərəfindən ixtira kimi tanınması da 
məhz patentlə təsdiqlənir.

Lakin təklif olunan bütün texniki həllərin hamısına ixtira kimi patent verilmir. 
Bunun üçün texniki həllər qanununda nəzərdə tutulan tələblərə cavab verməli
dir ki, onlara ixtiranın patentə layiq olmaq (patent qabiliyyəti) şərtləri deyi
lir. Məhz bu şərtlər əsasında təklif olunan texniki həll ixtira kimi qiymətləndirilir 
və tanınır.

İxtiranın patentə layiq olmaq şərtləri (patent qabiliyyəti şərtləri) elə tə
ləblərdir ki, bu tələblər əsasında təklif olunan texniki həll hüquqi mühafi
zənin obyekti olur, ona hüquqi mühafizə verilir. Qanun üç cür belə şərt 
müəyyən edir1.

•  birincisi, ixtira yeni olmalıdır (yenilik şərti və ya əlaməti);
•  ikincisi, ixtira, ixtira səviyyəli olmalıdır;
•  üçüncüsü, ixtira sənayedə tətbiq edilə bilən olmalıdır.
Hər üç şərtə cavab verən, yəni yeni olan, ixtira səviyyəli və sənayedə tətbiq 

edilə bilən texniki həll ixtira sayılır və hüquqi mühafizə ilə təmin edilir. Özü də 
həmin şərtlərdən hər biri yalnız müəyyən tarixə münasibətdə əhəmiyyət kəsb 
edir. Məsələn, televizor yalnız 1890-cı ilə münasibətdə patentə layiq ixtira sa
yıla bilərdi. O, 1990-cı ilə münasibətdə isə ixtira kimi tanına bilməz.

Göstərilən şərtlər bir sıra çoxtərəfli beynəlxalq sazişlərdə də nəzərdə tutu
lur. Məsələn, TRİPS-də göstərilir ki, texnikanın bütün sahələrində qurğu və 
üsullara patent verilir, bu şərtlə ki, onlar yenilik, ixtira səviyyəli olmaq və səna
yedə tətbiq edilə bilmək kimi əlamətlərə malik olsun2. Analoji əlamətlərə, (şərt
lərə) olduğu kimi Vaşinqton konvensiyasında da (RST-də) rast gəlirik3. Göstə
rilən əlamətləri (şərtləri) bəzi regional sazişlər, məsələn, Münhen konvensiya
sı da nəzərdə tutur4. Onlar bir sıra Avropa ölkələrinin patent hüququna da mə
lumdur.

Bəzi ölkələrdə (məsələn, Fransa İtaliya və s. ölkələrdə) ixtira yalnız bu şərt-

' «Patent haqqında» qanunun 7-ci maddəsinin 2-ci bəndi.
; Bax: раздел 5 Соглашения о торговых аспектах прав на интеллектуальную собственность 

(ТРИ ПС ).
3 Вах: ст. 33 Договора о патентной кооперации (РСТ).
4 Вах: ст. 52-53 Мюнхенской европейской патентной конвенции (конвенции о выдаче евро 

пейских патентов).

lə qorunur ki, о, qabaqcadan praktikada istifadə olunsun1. Bir sıra ölkələrdə 
(məsələn, ABŞ-da və s.) isə ixtira üçün həm də faydalı olmaq kimi tələb (şərt) 
irəli sürülür2.

Yenilik
şərti

ixtira kimi tanınması, eləcə də patentlə hüquqi mühafizə edil
məsi üçün təklif olunan texniki həll yeni olmalıdır, yəni yenilik 
əlamətinə malik olmalıdır. Yenilik isə hüquq ədəbiyyatında haq

lı olaraq göstərildiyi kimi, ixtiranın patentə layiq olmağın birinci və labüd şər
ti, onun xarakterik əlamətidir3.

Qeyd etmək lazımdır ki, ixtiranın yeniliyi (yeni olması) iki meyar (əlamət) 
əsasında müəyyən edilir və qiymətləndirilir4. Həmin meyarlara (əlamətlərə) 
aiddir;

•  maddi meyar (əlaməti);
•  formal meyar (əlamət)
İxtira üçün müəyyən edilən maddi meyar (əlamət) Azərbaycan Respub

likasının patent haqqında qanununda nəzərdə tutulmuşdur5: ixtira yeni həli
dir. Maddi meyar (əlamət) tələb edir ki, ixtiranın mahiyyəti yeni olmalıdır, yəni 
ixtira mahiyyətcə yeni olmalıdır6. İxtiranın mahiyyətinin yeni olması dedik
də, ixtiranın əvvəllər dünya texnikasında ümumiyyətlə, hələlik həll olunmamış 
problemi (məsələni) həll etməsi və ya artıq tanınmış (məlum olan) həllin ma
hiyyətini dəyişdirməsi başa düşülür.

Formal meyar (əlamət) isə tələb edir ki, ixtira dünya texnikasının müasir 
səviyyəsi baxımından və onunla müqayisədə yeni olmalıdır. Deməli, dünya 
texnikasının müasir səviyyəsi ixtiranın yeniliyinin formal meyarıdır. Bildiyimiz 
kimi, müasir dünya texnikası mövcud texniki vasitələrin məcmusundan ibarət
dir. Əgər təklif olunan texniki həll (ixtira) bu vasitələrdən birini təkrarlamırsa, 
başqa sözlə desək, dünya texnikasına məlum deyilsə, yeni sayılır. Bu isə onu 
ifadə edir ki, ixtiranın yeniliyini qiymətləndirərkən Azərbaycan Respublikasının 
patent hüququ ixtiranın nisbi və ya lokal yeniliyi prinsipindən yox, müt
ləq (dünya) yeniliyi prinsipindən çıxış edir. Bu prinsipə görə ixtiranın yeniliyi 
mütləq dünya xarakterinə malik olmalıdır, yəni təkcə Azərbaycan Respublika
sında texnikanın səviyyəsi baxımından yox, həm də xarici ölkələrdə (dünyada) 
texnikanın səviyyəsi baxımından müəyyən edilməlidir. Buna görə də təklif olu
nan texniki həll dünya (xarici ölkələrin) texnikasına məlum olarsa, Azərbaycan 
Respublikasında tətbiq edilməsindən asılı olmayaraq, o, ixtira üçün tələb olu
nan əlamətdən (meyardan) məhrumdur. İxtira nisbi və ya yerli (lokal) yenilik 
yox, mütləq (dünya) yenilik əlamətinə malik olmalıdır. Nisbi yenilik və ya lokal

1 Гражданское и торговое право капиталистических стран. Учебное пособие/Отв.ред. 
В.П.Мозолин. М .И.Кулагин. М ., 1980, с. 324.

'  Гражданское и торговое право капиталистических государств. Учебное пособие/Отв.ред. 
К.К.Я ичков. М „  1966, с. 472.

3 Гражданское право. Учебник. Том 1/Под ред. Е.А. Суханова. М ., 1998, с. 685; Сергеев А.П. 
Право интеллектуальной собственности в Российской Федерации. М ., 1999, с. 416.

4 Иоффе О.С. Советское гражданское право. Курс лекций. Л ., 1965, часть 3, с. 94.
5 «Palent haqqında» qanunun l-ci maddəsi.
6 Ионас В.Я. Изобретательское правоотношение в советском гражданском праве. Авторсф. 

канд.дисс. Л ., 1955, с. 8.

(yerli) yenilik dedikdə, ixtiranın əvvəllər dünyada yox, müəyyən bir ölkədə mə
lum olmaması, yəni təzə olması başa düşülür. Yeri gəlmişkən, qeyd edək ki, 
yeniliyin üç növü fərqləndirilir1: yerli yenilik; nisbi dünya yeniliyi; mütləq dünya 
yeniliyi. Yerli yenilik elə bir dövlətin ərazisini göstərir ki, həmin ərazi həddində 
texnika səviyyəsinə daxil olan məlumatlar bəlli olur. Nisbi dünya yeniliyi bü
tün dövlətlərin ərazisini göstərir ki, həmin ərazi həddində texnikanın konkret 
sahəsinə aid olan və onun səviyyəsinə daxil edilən məlumatlar bəlli olur. Müt
ləq dünya yeniliyi bütün dövlətlərin ərazisini göstərir ki, həmin ərazi həddin
də texnika səviyyəsinə daxil edilən istənilən məlumat bəlli olur.

Mütləq (dünya) yenilik obyektiv yenilik də adlanır. İxtira məhz obyektiv ye
nilik əlamətinə malik olmalıdır. Subyektiv yenilik isə ixtira üçün xarakterik de
yildir. Əgər artıq dünya texnikasına məlum olan ixtira onu müstəqil surətdə ya
radan şəxsin özünə təzə görünərsə, subyektiv yenilik əlamətinə malikdir. 
Məsələn, müstəqil surətdə loqarifm cədvəli hazırlayan və onun artıq yaradıl
masından xəbəri olmayan şəxs güman edir ki, ixtira yaratmışdır. Onun nailiy
yəti subyektiv yenilik əlamətinə malik olduğu üçün və obyektiv yenilikdən 
məhrum edildiyinə, yəni dünya texnikasının müasir səviyyəsi baxımından yeni 
olmadığına görə ixtira sayılmır.

Beləliklə, dünya texnikasının müasir səviyyəsi ixtiranın yeniliyini qiymətlən
dirməyin və müəyyənləşdirməyin əsas (çıxış) bazasıdır. Belə ki, ixtiranın yenili
yi məhz dünya texnikasının müasir səviyyəsinə münasibətdə müəyyən olunur.

Dünya texnikasının səviyyəsi dedikdə, nə başa düşülür? Qanunda bu 
suala cavab verilir. Belə ki, dünya texnikasının səviyyəsi onun ibarət olduğu 
texniki vasitələr barədə məlumatlarla (biliklərlə) müəyyən edilir. Məhz hə
min məlumatlar (biliklər) baxımından və onlarla müqayisədə ixtiranın yeniliyi 
(yeni olması) qiymətləndirilir. Özü də onlar kütləvi məlumatlar (biliklər) olmalı
dır. ixtiranın yeniliyi (yeni olması) müəyyənləşdirilərkən yalnız kütləvi məlumat
lar (biliklər) əsas götürülür, nəzərə alınır və onlardan istifadə olunur.

Kütləvi məlumatlar (biliklər) dedikdə, hamının və hər kəsin əldə edə bilə
cəyi informasiyalar başa düşülür. Onlar əldə edilməsi bütün şəxslər üçün 
mümkün olan, necə deyərlər, «əlçatan» informasiyalardır. Buna görə də qul
luq (xidməti), qapalı, məxfi və bu qəbildən olan digər informasiyalar kütləvi 
məlumatlara aid edilmir və ixtiranın yeniliyi müəyyən olunan zaman nəzərə 
alınmır. Kütləvi məlumatların yayılması xüsusi olaraq, məsələn, «Məxfidir», 
«Xidməti istifadə üçün» və digər qriflərlə məhdudlaşmamalıdır2 3.

Kütləvi məlumatlara (biliklərə) istənilən formada (şifahi və ya yazılı forma
da), istənilən növdə (rəsmi və ya qeyri-rəsmi informasiyalar) və s. informasi
yalar daxil ola bilər, bu şərtlə ki, onlar ixtiranın mahiyyətini açsın. Başqa 
sözlə desək, informasiyaların forma və növünün və digər məsələlərin mətləbə 
dəxli yoxdur.

ixtiranın yenilik kimi əlaməti yenilik üçün xüsusi ekspertiza keçirmək yo
lu ilə müəyyənləşdirilir. Belə ekspertiza hər şeydən əvvəl, patent və elmi-tex-

1 Городов О.Л. Патентное право. Учебное пособие. М ., 2005, с. 145.
: Белов В.В.. Виташев Г.В., Денисов Г.М. Интеллектуальная собственность. М ., 2006, с.72.

niki ədəbiyyat üzrə keçirilir.
İxtira üçün məcburi olan yeniliyi qiymətləndirməyin həm maddi, həm də for

mal meyarının (əlamətinin) mövcudluğu tələb edilir. Bu meyarlar (əlamətlər) 
birlikdə ixtiranın yeni olmasını (yeniliyini) şərtləndirir. Onlardan biri olmazsa, ix
tiranın yeniliyindən söhbət gedə bilməz. Məsələn, təklif olunan texniki həll for
mal meyar baxımından (dünya texnikasının müasir səviyyəsi baxımından) ye
nidir. Lakin onun mahiyyəti yeni deyildir, yəni o, maddi meyardan (əlamətdən) 
məhrumdur. Buna görə həmin texniki həll ixtira kimi tanına bilməz.

Əgər ixtiranın yeniliyi dünya texnikasının müasir səviyyəsinə aid olan kütlə
vi məlumatlar (biliklər) baxımından və onlarla müqayisədə (onlara münasibət
də) qiymətləndirilirsə, kütləvi məlumatların özü isə patent almaq üçün iddia 
sənədinin verildiyi günlə müəyyənləşdirilir. Belə ki, ixtiranın yeniliyi müəy
yən edilərkən yalnız həmin günə kimi mövcud olan kütləvi məlumatlardan isti
fadə edilir1. İddia sənədinin verildiyi gün, yəni səlahiyyətli dövlət orqanına da
xil olduğu gün isə ixtira üzrə ilkinlik hüququnun (ixtiranın ilkinliyinin) yarandığı 
tarixdir2. Deməli, ixtiranın yeniliyi müəyyən edilərkən ixtiranın ilkinliyi tarixi 
əsas götürülür. Belə ki, ixtiranın ilkinliyi tarixinədək mövcud olan kütləvi 
məlumatlardan istifadə etməklə onun yeniliyi məsələsi həll olunur. Yalnız səla
hiyyətli dövlət orqanına ilkin (birinci) olaraq verilən iddia sənədinə patent veri
lir. Başqa sözlə desək, kim birinci (ilkin) ixtira barəsində iddia sənədi vermiş
dirsə, patenti də o, alacaqdır. İddia sənədi verməkdə ilkinlik (birincilik) ixtiranın 
yeniliyini təmin edir. Buna görə də ixtiranın yeniliyinin qiymətləndirilməsi ixtira
nın ilkinliyi (birinciliyi) məsələsi ilə əlaqələndirilir.

İxtiranın ilkinliyini müəyyən etməyin ümumi qaydası yuxarıda göstərilənlər
dən ibarətdir. Bununla belə, qanun həmin məsələ barəsində xüsusi qayda da 
nəzərdə tutur ki, həmin qayda iddiaçı üçün müvafiq güzəşt müəyyən edir. 
Söhbət hər şeydən əvvəl, konvensiya ilkinliyindən gedir. Konvensiya ilkinli
yi barədə qaydaya görə, ixtiranın ilkinliyi ilk iddia sənədinin sənaye mülkiyyə
tinin mühafizəsinə dair Paris konvensiyasının iştirakçısı olan dövlətdə (Paris İt
tifaqının üzvü olan dövlətdə) verilməsi tarixindən müəyyənləşdirilə bilər, bu 
şərtlə ki, ixtira barəsində iddia sənədi həmin tarixdən etibarən 12 ay ərzində 
səlahiyyətli dövlət orqanına verilmiş olsun.

, İxtiranın patentə layiq olmağın digər şərti (əlaməti,
meyarı) ixtira səviyyəli olmaq adlanır. Qanun müəyyən 
edir ki, ixtira səviyyəsinə malik olarsa, ixtira obyekti 
hüquqi mühafizə ilə təmin edilir4. Bəs, ixtira səviyyəsi

nə malik olmaq (ixtira səviyyəli olmaq), dedikdə nə başa düşülür?
Qeyd etmək lazımdır ki, bir sıra Avropa ölkələrinin patent haqqında qanu

nunda göstərilən şərt (əlamət, meyar) müxtəlif adlar altında nəzərdə tutulur5.

səviyyəsinə malik 
olmaq şərti

«Patent haqqında» qanunun 7-ci maddəsinin 3-cü bəndi.
2 «Patent haqqında» qanunun 28-ci maddəsinin l-ci bəndi.
3 «Patent haqqında» qanunun 28-ci maddəsinin 2-ci bəndi.
4 «Patent haqqında» qanunun 7-ci maddəsinin 2-ci bəndi.
s Еременко В.И. Критерии патентоспособности по европейскому патентному праву//Вопросы 

изобретательства. 1989, № 12 ,с. I3 -I4 .

Bəzi beynəlxalq sənədlərdə həmin şərt həm də «bəlli olmamaq» («aşkar ol
mamaq») termini ilə əhatə olunur1. Beynəlxalq patent hüququnda əsasən gös
tərdiyimiz termindən istifadə olunur2. Almaniya və İtaliyada göstərdiyimiz əla
mət «ixtira yaradıcılığı səviyyəsi», Böyük Britaniyada «ixtira addımı», Fransa
da «ixtira fəaliyyəti nəticəsi», Skandinaviya ölkələrində «yenilikdə mühüm 
fərq», ABŞ-da «bəlli olmamaq» anlayışları ilə ifadə olunur3. TRİPS sazişində 
«ixtira addımı» (bilik səviyyəsində ciddi irəliləmə) kimi anlayış müəyyən edilir4. 
«İxtira addımı» və «bəlli olmamaq» sinonim anlayışlardır. Sovet dövrünün ixti
ra hüququna «mühüm fərq» kimi şərt (əlamət) məlum idi5. İxtira səviyyəsinə 
malik olmaq əlaməti (şərti) məhz onu əvəz edir.

Qanunda ixtira səviyyəsinə malik olmaq (ixtira səviyyəli olmaq) əlamətinə 
belə anlayış verilir: ixtira, həmin sahədə çalışan mütəxəssis üçün mövcud bil
gilərdən açıq-aşkar irəli gəlmirsə, ixtira səviyyəsinə malik hesab edilir6. Mürək
kəb xarakterə malik olduğuna və aydın şəkildə ifadə edilmədiyinə görə həmin 
əlamətə (şərtə) daha sadə və başa düşülən dildə elmi (doktrinal) anlayış ver
məyi zəruri və məqsədəmüvafiq hesab edirik: ixtira, həmin sahədə çalışan 
mütəxəssisə dünya texnikasının müasir (mövcud) səviyyəsi və onunla 
müqayisə edilməsi baxımından açıq-aşkar bəlli deyilsə, ixtira səviyyəli 
sayılır. Buna görə beynəlxalq patent hüququnda ixtira səviyyəli olmaq əlaməti 
adətən, «bəlli olmamaq» əlaməti adlanır7. ABŞ patent hüququna da həmin 
əlamət məlumdur. Bu əlamətə görə, barəsində iddia sənədi verilmiş ixtira dün
ya texnikasının müasir (mövcud) səviyyəsinə bəlli olmamalıdır, yəni ixtira sə
viyyəsinə uyğun olmalıdır.

Dediklərimizdən belə nəticəyə gələ bilərik ki, ixtira səviyyəli olmaq (bəlli ol
mamaq) əlaməti dünya texnikasının müasir (mövcud) səviyyəsinə münasi
bətdə və onunla müqayisədə müəyyən olunur. Dünya texnikasının müasir 
(mövcud) səviyyəsi həm də həmin əlamətin müəyyənləşdirilməsi məqsədinə 
xidmət edir. Özü də həmin əlamət müəyyən edilən zaman yalnız kütləvi məlu
matlar nəzərə alınır. Bütün kütləvi məlumatlar yox, ancaq ixtira barəsində id
dia sənədinin verildiyi günə kimi, yəni iddia sənədi səlahiyyətli dövlət orqanına 
daxil olduğu günə kimi mövcud olan kütləvi məlumatlardan istifadə olunur. Hə
min gündən ixtiranın ilkinliyi yaranır. Bu isə onu bildirir ki, ixtira səviyyəli olmaq 
əlaməti yenilik əlaməti kimi ixtiranın ilkinliyi tarixinə (gününə) kimi müəy
yənləşdirilir.

Patent haqqında qanunun verdiyi leqal anlayışından görünür ki, ixtira səviy
yəli olmaq (bəlli olmamaq) əlaməti iki əsas anlayışın vasitəsi ilə müəyyənləşdi

1 Bax: crr. 33. Договора о патентной кооперации (PCT).
'  Андрей Минное. Международная охрана интеллектуальной собственности. М ., 2001, с. 19.

Гражданское и торговое право капиталистических стран. Учебное пособие/Отв.ред. 
В.П.Мозолин. М.И.Кулагин. М ., 1980, с. 326.

Гражданское и торговое право зарубежных госудаоств. Учебник. Том 2/Отв.ред. 
Е.А.Васильев. А.С.Комаров. М ., 2005, с. 486.

5 Положения об открытиях, изобретателях и рационализаторских предложениях. 1973.
6 «Patent haqqında» qanunun 7-ci maddəsinin 6-cı bəndi.

Вельяминов Г .M. Международное экономическое право и процесс. Учебник. М., 2004, с. 341; 
Андрей Минное. Международная охрана интеллектуальной собственности. М., 2001, с. 19.

rilir. Həmin anlayışlara aiddir:
•  bəlli olmamaq;
•  mütəxəssis.
Bəlli olmamaq dedikdə, dünya texnikasının müasir (mövcud) səviyyəsin

dən təklif olunan ixtira obyektinə tam oxşar (onunla eyni) olan və ondan heç 
nə ilə fərqlənməyən hər hansı texniki vasitənin aşkara çıxarılmaması (üzə çı- 
xarılmaması) başa düşülür.

Mütəxəssis dedikdə, ixtiranın aid olduğu sahədə işləyən və həmin sahədə 
orta biliyə malik olan şəxs başa düşülür. Dünya texnikasının müasir (mövcud) 
səviyyəsindən oxşar (eyni) texniki vasitə məhz ona bəlli olmamalıdır. Buna gö
rə də ixtiranın bu əlamətinə subyektivlik elementi xasdır. Belə ki, ixtira kimi 
təklif olunan nailiyyət (həll) texnikanın müvafiq sahəsində məşğul olan adi mü
təxəssisə bəlli olmamalıdır. Bu səbəbdən həmin əlamət adi mütəxəssisin bilik 
və təcrübəsindən asılı olmaqla müəyyən edilir. Söhbət subyektiv asılılıqdan 
gedir. Orta mütəxəssis dedikdə, patent idarələrinin ekspertləri başa düşülür1. 
Onların müvafiq təhsili, peşəkar hazırlığı, ixtisası, iş təcrübəsi, biliyi, xüsusi 
tədqiqatlar aparmaq bacarığı və s. vardır. Buna görə ekspertlər təklif olunan 
nailiyyətin ixtira olmasını müəyyən edə bilirlər.

İxtira səviyyəli olmaq əlaməti yenilik əlaməti ilə sıx surətdə bağlıdır. Belə ki, 
bu əlamət əslində, faktiki olaraq, yenilik əlamətinin maddi meyarını ifadə edir. 
Məsələ burasındadır ki, ixtira səviyyəli olmaq əlaməti əsasında ixtiranın mahiy
yətcə yeni olması, ona yaradıcılıq elementinin xas olması müəyyən edilir2.

Sənayedə tətbiq oluna bilmək əlamətini patent haq- 
Sənayedə qında qanun jxtiranın patentə layiq olmağın üçüncü

şərti hesab edir. Elə buradaca dərhal qeyd etmək la
zımdır ki, qanun ixtiranın bu əlamətini onun digər əla

mətlərindən (yəni yenilik və ixtira səviyyəli olmaq əlamətlərindən) fərqli olaraq 
dünya texnikasının müasir (mövcud) səviyyəsi ilə, habelə ilkinlik tarixi ilə əla
qələndirmir.

İxtiranın sənayedə tətbiq oluna bilmək əlamətinə (şərtinə) qanun leqal anla
yış verir3: ixtiranın obyekti sənayenin və təsərrüfatın hər hansı sahəsində 
hazırlana və istifadə edilə bilərsə, o halda ixtira sənayedə tətbiq oluna bi
lən sayılır. Anlayışdan görünür ki, göstərilən əlamətin (şərtin) adı şərti xarakter 
daşıyır və özünün malik olduğu əsl məzmunu heç də əhatə etmir. Yəni həmin 
əlamət (şərt) onu ifadə etmir ki, ixtira obyekti istehsalın yalnız sənaye sahəsində 
tətbiq olunmalıdır. Məsələ burasındadır ki, «sənayedə tətbiq oluna bilmək» ter
mininin hərfi mənada yox, geniş mənada təfsir etmək və başa düşmək lazımdır. 
İxtira obyekti həm maddi istehsal (sənaye, kənd təsərrüfatı, nəqliyyat və s.), 
həm də qeyri-maddi istehsal sahələrində (məsələn, səhiyyə, elm-təhsil, mədə
niyyət və s.), bir sözlə, təsərrüfatın istənilən sahəsində tətbiq edilməlidir.

İxtiranın patentə layiq olmağın sənayedə tətbiq edilə bilmək şərti (əlaməti) 
onu ifadə edir ki, o, təsərrüfatın hər hansı sahəsində (sənaye, kənd təsərrüfatı,

tətbiq oluna bilmək 
əlaməti (şərti)

1 Гражданское и торговое право капиталистических стран. М .. 1980, с. 326. 
: Городов О.А. Патентное право. Учебное пособие. М., 2005, с. 153.
3 «Patent haqqında» qanunun 7-ci bandi.

nəqliyyat, səhiyyə, təhsil, mədəniyyət, texnika və digər sahələrdə) istifadə 
olunmalıdır. Sənayedə tətbiq oluna bilmək təsərrüfatın istənilən sahəsində is
tifadə edilə bilmək deməkdir.

Birincisi, göstərilən şərt (əlamət) tələb etmir ki, barəsində iddia sənədi ve
rilmiş ixtira texniki cəhətdən mütərəqqi (qabaqcıl) olmalıdır. Qanun səna
yedə tətbiq edilə bilmək şərti (əlaməti) üçün belə tələb müəyyən etmir. Belə ki, 
təsərrüfatın hər hansı sahəsində istifadə olunan ixtira obyekti texniki cəhətdən 
mütərəqqi ola da bilər, olmaya da bilər. O, praktik fəaliyyətdə texniki mütərəq- 
qilik məsələsindən asılı olmayaraq tətbiq edilir. Deməli, sənayedə tətbiq edilə 
bilmək anlayışına texniki cəhətdən mütərəqqi olmaq tələbi daxil edilmir və 
onun məcburi (labüd) elementi sayılmır.

İkincisi, sənayedə tətbiq edilə bilmək şərti (əlaməti) tələb etmir ki, barəsində 
iddia sənədi verilmiş ixtira faydalı olmalıdır. Düzdür, bir sıra xarici ölkələrin qa
nunvericiliyi (patent hüququ) belə tələb irəli sürür1. İngilis-amerika hüququnda 
faydalı olmaq ixtiranın əlamətlərindən biri sayılır. Amma Azərbaycan Respubli
kasının patent hüququ faydalı olmaq kimi tələb nəzərdə tutmur. Buna görə də 
ixtira obyektinin təsərrüfat sahəsində istifadə edilməsinin faydalı olmasının mət
ləbə dəxli yoxdur. O, təsərrüfat sahəsində faydalı olmasından asılı olmayaraq 
tətbiq edilir. Bu isə onu göstərir ki, faydalı olmaq əlaməti sənayedə tətbiq edilə 
bilmək anlayışına daxil deyil və onun məcburi (labüd) elementi sayılmır.

Üçüncüsü, sənayedə tətbiq edilə bilmək şərti (əlaməti) tələb etmir ki, barə
sində iddia sənədi verilmiş ixtira müsbət effekt (nəticə) verməlidir. Müsbət 
effekt dedikdə, ixtiranın tətbiqi sayəsində əldə olunan konkret fayda (məsələn, 
vaxta qənaət etmək, məhsulun keyfiyyətini yaxşılaşdırmaq, istehsalı sadələş
dirmək, əmək və texniki təhlükəsizliyin şəraitini yaxşılaşdırmaq və s.). Sovet 
ixtira hüququ məhz müsbət effekti (nəticəni) ixtiranın məcburi (labüd) əlamət 
hesab edirdi2. Patent haqqında qanun belə əlamətdən imtina edərək onu «sə
nayedə tətbiq edilə bilmək» əlaməti ilə əvəz etmişdir3. Bu, ixtiranı qorumağın 
patent formasına keçilməsi ilə bağlıdır4. Buna görə də ixtira müsbət effektdən 
(nəticədən) asılı olmayaraq tətbiq edilir. Bu zaman müsbət effekt (nəticə) əldə 
oluna da bilər, olunmaya da. Deməli, müsbət effekt (nəticə) əlaməti sənayedə 
tətbiq edilə bilmək anlayışına daxil edilmir və onun məcburi (labüd) elementi 
sayılmır.

Sənayedə tətbiq edilə bilmək şərtinin (əlamətinin) iki əsas və başlıca, necə 
deyərlər, labüd (məcburi) elementi vardır. Onlardan biri bundan ibarətdir ki, 
barəsində iddia sənədi verilən ixtira obyektinin konkret texniki (maddi) vasi
tə şəklində realizə olunması (həyata keçirilməsi) mümkün olmalıdır, yəni 
ixtira obyekti istifadəyə yaramalıdır5.

' Вельяминов Г.M . Международное экономическое право и процесс. Учебник. М., 2004, с. 34I; 
Богусловский М.М. Международное частное право. Учебник. М ., 2002, с. 309; Гражданское и 
торговое право зарубежных государств. Том 2, с. 487.

'  Иоффе О С. Советское гражданское право. Курс лекций. Л., I965, часть 3, с. 96.
3 Сергеев А.П. Право интеллектуальной собственности в Российской Федерации, 1999, с. 411.
4 Дементьев В.Н. Требования к изобретению// Вопросы изобретательства. 1990, № 8, с. 19.
3 Патентоведение/Под ред. В.А.Рясенцева. М., 1984, с. 32-33.

İkinci labüd (məcburi) element isə ondan ibarətdir ki, iddiaçının (patent al
maq üçün iddia sənədi vermiş şəxsin) nəzərdə tutduğu və qarşısına məqsəd 
kimi qoyduğu nəticəyə ixtiranın köməyi ilə doğrudan və həqiqətən nail 
olunmalıdır.

Bunlardan əlavə, sənayedə tətbiq edilə bilmək şərti (əlaməti) tələb edir ki, 
ixtira obyekti sənaye üsulu ilə realizə olunmalıdır. Bu, o deməkdir ki, ixtira sə
naye üsulu (yolu) ilə hazırlanmalı və ya ondan sənaye üsulu (yolu) ilə istifadə 
olunmalıdır.

Faydalı modelin 
anlayışı və patentə 
layiq olmaq (patent 
qabiliyyəti) şərtləri

Faydalı model patent hüququnun -  sənaye mülkiyyə
tinin obyektlərindən biridir. Hüquq institutu kimi pa
tent hüququnun yerinə yetirdiyi əsas funksiyalardan 
biri ixtira və sənaye nümunəsi ilə bərabər, faydalı 
modeli də hüquqi mühafizə ilə təmin etməkdən, onu

qorumaqdan ibarətdir.
Faydalı modelin yaranması, qorunması və istifadəsi ilə bağlı müəyyən növ 

münasibətlər əmələ gəlir ki, həmin münasibətləri tənzimləyən mülki hüquq 
normalarının məcmusu faydalı model hüququ adlanır. Faydalı model hüququ 
isə patent hüququnun subinstitutlarından biridir. Bu subinstituta daxil olan mül
ki hüquq normaları əsasən və başlıca olaraq patent haqqında qanunda ifadə 
olunmuşdur.

Qanunda faydalı modelin leqal anlayışı verilir1: faydalı model dedikdə, is
tehsal vasitələrinin və istehlak əşyalarının yaxud onların tərkib hissələri
nin konstruktiv həlli başa düşülür.

Faydalı model Azərbaycan Respublikasının mülki hüququ üçün yeni su- 
binstitutdur. Köhnə sovet dövrünün mülki hüququ belə anlayış tanımırdı. Am
ma xeyli müddətdir ki, faydalı model hüququ beynəlxalq patent hüququna, ha
belə bir sıra xaıici dövlətlərin (Almaniyanın, İtaliyanın, İspaniyanın, Britaniya
nın, Finlandiyanın, Çinin, Avstraliyanın, Yaponiyanın və s.) qanunvericiliyinə 
məlumdur. Məsələn, Paris konvensiyası faydalı modeli sənaye mülkiyyətinin 
mühafizə obyektlərindən biri kimi tanıyır2. 1911-ci ildə faydalı model müstəqil 
müdafiə obyekti kimi həmin konvensiyaya daxil edilmişdir (§ 2, 1-ci maddə). 
Bu vaxtdan o, beynəlxalq hüquq səviyyəsində qorunmağa başlanmışdır. Fay
dalı model ilk dəfə 1891-ci ildə Almaniyada yaranmışdır. Məhz həmin ildən 
başlayaraq onlar hüquqi mühafizə ilə təmin olunmuşdur.

Xarici ölkələrin qanunvericiliyi (məsələn, Almaniyada faydalı model haqqın
da 28 avqust 1986-cı il qanunu; Yaponiyada faydalı model haqqında 1959-cu 
il qanunu və s.) faydalı modeli patent hüququnun mühafizə predmetinə daxil 
edərək onu xüsusi olaraq qoruyur. Faydalı modelin qorunması üçün mühafizə- 
edici sənəd verilir ki, bəzən həmin sənəd «kiçik patent» adlanır. «Faydalı mo
del» terminindən ixtiranın müəyyən növünü adlandırmaq üçün istifadə olunur. 
Xarici ölkələrin qanunvericiliyi faydalı model anlayışına mexanika sahəsində 
yaradılan ixtiraları aid edir. Faydalı modelin obyekti rolunda qurğular, faydalı

1 «Patent haqqında» qanunun l-ci maddəsi.
2 Bax: er. 1 Парижской конвенции по охране промышленной собственности.

325



predmetlər və mexanizmlər (ona rus dilində «prisposoblenie» deyilir) çıxış 
edir. Faydalı modelə patent verilməsi ixtiranı qorumağın ikinci forması hesab 
edilir.

Beynəlxalq (dünya) praktikanı və xarici ölkələrin qanunvericilik ənənəsini 
nəzərə alaraq Azərbaycan Respublikasının mülki hüququ ilk dəfə olaraq ölkə
mizdə faydalı model kimi əqli (sənaye) mülkiyyət obyektini hüquqi mühafizə ilə 
təmin edir. O, yeni mühafizə obyektidir.

Xarici ölkələrdə çox vaxt faydalı modeli kiçik ixtira (kiçik patent) adlandırır
lar. Doğrudan faydalı model öz xarici əlamətlərinə görə ixtiranın analoqudur. 
İxtira kimi o da texniki yenilikdir. İxtira kimi faydalı model də problemin texniki 
həlli deməkdir. Təsadüfi deyildir ki, Yaponiyada faydalı model anlayışı ixtira 
anlayışı ilə eyniləşdirilir. Amma bunlara baxmayaraq, onlar arasında fərqli cə
hətlər də vardır.

Birincisi, ixtira və faydalı model bir-birindən obyektlərinə görə fərqlənir
lər. Belə ki, faydalı modelin obyektinə nisbətən ixtiranın obyekt dairəsi daha 
genişdir, yəni ixtiranın obyektlərinə nisbətən faydalı modelin obyekt dairəsi 
məhduddur. Məsələ burasındadır ki, faydalı modelin obyekti yalnız qurğu 
ola bilər. Qurğu, bildiyimiz kimi, ixtiranın obyektlərindən biridir. Bu baxımdan 
faydalı model qurğu növündə ixtira deməkdir. Faydalı model qismində yal
nız qurğu qoruna və hüquq mühafizə ilə təmin edilə bilər. Bu səbəbdən xarici 
ölkələrin hüquq doktrinasına görə, faydalı model dedikdə, qurğuya (konstruk
siyaya) aid olan yeni texniki həli başa düşülür1.

İxtiranın qurğu növü olmayan digər obyektlərinə (üsul, maddə, mikroorqa- 
nizmin ştammı, bitki və heyvan hüceyrələrinin kulturaları, həmçinin onların ye
ni təyinatla həllinə)2 gəldikdə isə qeyd etməliyik ki, qanuna görə onlar faydalı 
modelin obyekti sayılmır3. Bu obyektlər faydalı model qismində yox, yalnız ixti
ra kimi qorunurlar.

Dediklərimizdən belə nəticəyə gələ bilərik ki, faydalı model həmişə ixtiradır, 
ixtira isə bütün hallarda faydalı model deyildir. Buna görə də faydalı modeli 
haqlı olaraq çox vaxt «kiçik ixtira» adlandırırlar. Digər tərəfdən, ixtira sayıl
mayan obyektlər həm də faydalı model kimi tanınmır4.

Beynəlxalq patent hüququnda faydalı model dedikdə, böyük olmayan mexa
niki tətbiqi (təcrübi) ixtiralar (mexanizmlər, alət, ev cihazı və s.) başa düşülür5.

İkincisi, faydalı model üçün ixtira səviyyəli olmaq kimi şərt müəyyən edil
mir. Belə ki, ixtiradan fərqli olaraq faydalı model ixtira səviyyəsinə malik ol
mamalıdır.

Üçüncüsü, dünya texnikasının müasir (mövcud) səviyyəsini inkişaf etdir
mək baxımından faydalı model ixtiraya nisbətən az rol oynayır. Şübhəsiz, bu 
məsələdə ixtiranın əhəmiyyəti daha böyükdür.

Dördüncüsü, ixtiranın faydalı modelə nisbətən qorunma müddəti daha

1 Гражданское и торговое право капиталистических стран. М „ 1980, с. 335.
‘ «Patent haqqında» qanunun 7-ci maddəsinin l-ci bəndi.
J «Patent haqqında» qanunun 8-ci maddəsinin 6-cı bəndi.
4 «Patent haqqında» qanunun 7-ci maddəsinin 8-ci bəndi və 8-ci maddəsinin 6-cı bəndi.
’ Вельяминов Г М .  Международное экономическое право и процесс. Учебник. М „ 2004, с. 339.

çoxdur. Belə ki, ixtira üçün verilən patent daha artıq müddətə qüvvədə olur.
Beşincisi, ixtiradan fərqli olaraq faydalı model faydalı olmaq kimi əlamə

tə malikdir. Qanun faydalı model üçün belə əlamət müəyyənləşdirir1. Bəzən 
faydalı modeli «faydalı innovasiya» da adlandırırlar2.

Faydalı olmaq əlaməti ifadə oluna bilər: istehsal vasitələri, istehlak əşyaları 
və onların hissələrinin, konstruktiv həllinin və funksional xüsusiyyətlərinin fay
dalı olmasında; üstünlük verməsində; vaxta qənaət etməsində; əl əməyini 
yüngülləşdirmədə; əmək şəraitini yaxşılaşdırmada və s.

Faydalı model ixtira kimi patentin vasitəsi ilə qorunur. Buna görə də o, pa
tentə layiq olmalıdır. Bundan ötrü qanun iki şərt müəyyən edir ki, onlara fay
dalı modelin patentə layiq olmağın (patent qabiliyyəti) şərtləri deyilir. Hə
min şərtlərə aiddir:

•  yenilik;
•  sənayedə tətbiq edilə bilmək.
Yalnız bu iki şərtə cavab verən, yəni yeni olan və sənayedə tətbiq edilə bi

lən obyekt faydalı model kimi tanınır və patentin köməyi ilə hüquqi mühafizə 
ilə təmin edilir. Həmin şərtlər qanunda birbaşa nəzərdə tutulmuşdur3.

Əlbəttə, faydalı modelin yaradıcılıq səviyyəsi ixtira ilə müqayisədə yüksək 
deyildir4. İxtira ilə müqayisədə onun tətbiq sferası xeyli dərəcədə məhduddur. 
Lakin o, daha sadə konstruktiv həll olub, heç də az olmayan mənfəət (gəlir) 
əldə olunmasını təmin edir. Koreyada alışqan (papirosyandıran) və butılka (şü
şə) açan, Almaniyada ayağı pedalı basmaqla açılan zibil qabı və s. faydalı mo
del kimi geniş surətdə tətbiq olunur. Bəzi ölkələrdə, məsələn, ABŞ-da faydalı 
model qorunmur. Bu, onunla izah edilir ki, faydalı model üçün patent alınan 
zaman iddia sənədinin dərc olunması kommersiya sirrinin açıqlanmasına gəti
rib çıxara bilər.

O faydalı model patent hüququnun mühafizə pred- 
metini təşkil edə və qoruna bilər ki, yeni olsun, yəni 
yenilik əlamətinə malik olsun. Yenilik əlamətindən 
məhrum olan faydalı modelə patent verilmir və əl

bəttə o, hüquqi mühafizədən istifadə etmir.
Qanun faydalı modelin malik olduğu yenilik əlamətinin leqal anlayışını belə 

verir: faydalı model o halda yeni sayılır ki, onun malik olduğu mühüm 
əlamətlərin məcmusu dünya texnikasının müasir (mövcud) səviyyəsinə 
bəlli (məlum) olmasın. Anlayış hüquqi əhəmiyyətə malik olan bir sıra nəticə
lər çıxarmağa imkan verir.

Birincisi, faydalı modelin yeniliyi dünya texnikasının müasir (mövcud)
səviyyəsinə münasibətdə və onun vasitəsilə müəyyən edilir. O, faydalı mo
delin yeniliyini müəyyən etmək üçün əsas (çıxış) baza rolunu oynayır və yenili
yin meyarı sayılır. Bu isə onu ifadə edir ki, Azərbaycan Respublikasının patent 
hüququ faydalı modelin yeniliyini müəyyənləşdirmək məsələsində dünya ye-

1 «Patent haqqında» qanunun 8-ci maddəsinin l-ci bəndi.
2 Вельяминов Г М .  Международное экономическое право и процесс. Учебник М ., 2004, с. 339.
3 «Patent haqqında» qanunun 8-ci maddəsinin 2-ci bəndi.
4 Белов B.B., Виталиев Г.В., Денисов Г М . Интеллектуальная собственность. М ., 2006, с. 14.

niliyi prinsipindən çıxış edir.
İkincisi, dünya texnikasının müasir (mövcud) səviyyəsi faydalı modelin il

kinliyi tarixi ilə, yəni faydalı model barədə iddia sənədi verildiyi (iddia sənədi
nin səlahiyyətli dövlət orqanına daxil olduğu) tarixlə müəyyən edilir1. Belə ki, 
dünya texnikasının müasir (mövcud) səviyyəsinə birincisi, faydalı modelin il
kinliyi tarixinə qədər barəsində iddia sənədi verilmiş (yəni təklif olunan) fayda
lı modellə eyni təyinatlı obyektlər barəsində kütləvi məlumatlar daxildir. 
Məxfi, qapalı (gizli) və xidməti məlumatlar nəzərə alınmır. Çünki istənilən ma
raqlı şəxsin belə məlumatlarla tanış olması qeyri-mümkündür.

ikincisi, dünya texnikasının müasir (mövcud) səviyyəsinə barəsində iddia 
sənədi verilmiş (təklif olunan) faydalı modelin ilkinliyi tarixinə qədər eyni təyi
natlı obyektlərin (texniki vasitələrin) Azərbaycan Respublikasında tətbiqi 
haqqında kütləvi məlumatlar daxildir. Bundan belə nəticəyə gələ bilərik ki, hə
min obyektlərin (texniki vasitələrin) Azərbaycan Respublikasından kənarda (xa
ricdə) tətbiqi barədə kütləvi məlumatlar dünya texnikasının müasir (mövcud) sə
viyyəsinə daxil olunmur. Bu isə o deməkdir ki, faydalı modelin yeniliyi mütləq 
dünya xarakterinə malik deyil. Azərbaycan Respublikasının patent hüququ bu 
məsələdə faydalı modelin nisbi dünya yeniliyi prinsipindən çıxış edir.

Yenilik əlamətinə verilən leqal anlayışdan görürük ki, təklif olunan (barəsin
də iddia sənədi verilən) faydalı modelin mühüm əlamətlərinin məcmusu 
dünya texnikasının müasir səviyyəsinə bəlli (məlum) olmamalıdır. Mü
hüm əlamətlər dedikdə, təklif olunan faydalı modelin elə xüsusiyyətləri başa 
düşülür ki, bu xüsusiyyətlər faydalı modeli eyni təyinatlı obyektlərdən (texniki 
vasitələrdən) fərqləndirməyə imkan verir və texniki nəticə əldə olunmasına tə
sir göstərir. Onlar təklif olunan faydalı modeli ona daha yaxın olan analoqlar
dan ayırmağa imkan verən cəhətlərdir.

Faydalı model yeni olmaqdan başqa, həm də sənaye
də tətbiq edilə bilən olmalıdır. Hər iki əlamət (şərt) birlə
şərək təklif olunan həlli patentə layiq olan faydalı model 
kimi tanıtdırır.

Sənayedə tətbiq edilə bilmək əlamətini (şərtini) hərfi mənada yox, geniş 
mənada təfsir etmək lazımdır. Məsələ burasındadır ki, faydalı modelin tətbiq 
sahəsini yalnız sənaye ilə məhdudlaşdırmaq olmaz. Onun tətbiqi təsərrüfatın 
demək olar ki, bütün sahələrini (təsərrüfatın istənilən sahəsini) əhatə edir.

Sənayedə tətbiq edilə bilmək əlaməti (şərti) dedikdə, sənayenin və tə
sərrüfatın hər hansı sahəsində hazırlanması və istifadə edilməsinin 
mümkünlüyü başa düşülür.

Faydalı model həm maddi təsərrüfat sahələrində (məsələn, sənaye, kənd tə
sərrüfatı, nəqliyyat və digər sahələrdə), həm də qeyri-maddi təsərrüfat sahələ
rində (məsələn, səhiyyə, təhsil və digər sahələrdə) tətbiq cluna bilər. Bu isə onu 
göstərir ki, faydalı modelin tətbiq sahəsi barəsində iddia sənədi verilmiş və təklif 
olunmuş həllin patentə layiq olmasına və qorunmasına təsir göstərmir.

Sənayedə tətbiq olunmaq əlamətinin (şərtinin) belə bir labüd (məcburi) ele-

' «Patent haqqında» qanunun 8-ci maddəsinin 3-cü bəndi və 28-ci maddəsinin I -ci bəndi.

Sənayedə tətbiq 
edilə bilmək 

əlaməti (şərti)

menti vardır ki, o, faydalı olmalı, müsbət effekt (nəticə) verməlidir. Faydalı 
olmaq və müsbət effekt (nəticə) vermək vaxta qənaət etmədə, əl əməyini yün- 
gülləşdirmədə, gigiyena və s. baxımından əmək şəraitini yaxşılaşdırmaqda və 
s. ifadə oluna bilər1.

Sənayedə tətbiq olunmaq əlaməti barəsində iddia sənədi verilmiş həllin 
(təklif olunmuş həllin) praktik fəaliyyətdə realizə olunmağın mümkünlüyünü ifa
də edir. Həmin həll həyata keçirilə bilən olmalıdır.

§ 4. Sənaye nümunəsinin anlayışı 
və patentə layiq olmaq şərləri

Sənaye nümunəsi patent hüququ institutunun mühafizə 
predmetini təşkil edən sənaye (əqli) mülkiyyəti obyektlərin
dən biridir. Sənaye mülkiyyətinin göstərilən obyekti iki 
əsas məsələ ilə bağlıdır. Bu məsələlərdən biri məmulatın 

(məsələn, mebelin, televizorun, soyuducunun, minik avtomobilinin, dəzgahın 
və s.) xarici görünüşündən (görkəmindən) ibarətdir. Söhbət istehlakçıların 
tələbat və ehtiyacını təmin edən müxtəlif predmetlərin xarici görünüşündən 
(görkəmindən) gedir. Xarici görünüşü (görkəmi) məmulatın istehlak keyfiyyəti
ni yüksəltməyin, onun bazarda rəqabət qabiliyyətini artırmağın, habelə müvəf
fəqiyyətlə realizə olunmasının (istehlakçılara satılmasının) vacib şərtlərindən 
biridir. Yalnız mühüm keyfiyyət göstəriciləri (malın qənaətçilliyi, davamlılığı, 
möhkəmliliyi və s.) baxımından deyil, həm də xarici görünüş (görkəm) baxı
mından məmulatlar istehlakçıların tələbat və ehtiyaclarını təmin etməlidir. Bu
na görə də istehlakçılar həmişə çalışırlar ki, xarici görünüşü (görkəmi) yaraşıqlı 
və gözəl olan məmulatlar əldə etsinlər. Məhz bu səbəbdən istehsalçılar (firma
lar, müəssisələr) öz praktik fəaliyyətlərində, yəni məmulatlar hazırladıqları 
zaman onların xarici görünüşünü (görkəmini) müəyyənləşdirmək kimi 
problemlə qarşılaşırlar. Məhz bu problem sənaye nümunəsinin köməyi və va
sitəsilə həll olunur.

Sənaye nümunəsinin bağlı olduğu ikinci əsas məsələ dizayn (dizayn fəaliy
yəti) hesab edilir. Dizayn (ingiliscə «dezign» -  xətt çəkmək, cızmaq, layihə dü
zəltmək (çəkmək), layihəsini hazırlamaq, plan qurmaq, habelə layihə, plan və 
şəkil) geniş anlayışdır5. O, müxtəlif mənalarda işlədilir. Dizayn dedikdə, hər şey
dən əvvəl, müəlliflik hüququ ilə qorunan əsər başa düşülür. Ona dizayn əsəri 
deyilir. Dizayn əsəri müəlliflik hüququnun obyekti olan əsərlərin bir növüdür.

Dizayn digər tərəfdən, sənaye mülkiyyəti hüququnda (patent hüququnda) 
işlədilir. Dizayn dizaynerin əqli əməyinin məhsulu (yaradıcılıq fəaliyyətinin nəti
cəsi) olub, estetika (bədiilik) və konstruksiya (məmulatın quruluşu) baxımından 
məmulatın layihəsini düzəltmək və hazırlamaqdır. Məmulatın xarici görünü
şündə (görkəmində) həm estetik (bədii) keyfiyyətlər (elementlər), məsələn,

1 Müəlliflərdən A.P.Serqcyev göstərir ki, müsbət effekt (nəticə) kimi xüsusiyyət faydalı modelin 
qorunması üçün əhəmiyyət kəsb etmir (Сергеев ATI. Право интеллектуальном собственности в 
Российской Федерации. Учебник М . 1999, с. 435).

2 Большая советская энциклопедия. М. 1976.

məmulatın rəngi, həm də konstruktiv keyfiyyətlər (elementlər), məsələn, mə
mulatın ölçüsü öz əksini tapmalıdır ki, bu məsələ dizaynın köməyi ilə həll olu
nur. Məhz məmulatın xarici görünüşünü (görkəmini) müəyyən etmək kimi 
problemin bədii (estetik) -  konstruktiv (dizayn) həlli sənaye nümunəsinin ma
hiyyətini təşkil edir. Təsadüfi deyildir ki, beynəlxalq patent hüququnda «səna
ye nümunəsi» termini altında sənaye məmulatlarının faktiki dizaynı başa düşü
lür1. Digər tərəfdən, sənaye nümunəsinə ingiliscə «industrial design»2 deyilir 
ki, o, «sənaye dizaynı» mənasını ifadə edir. Bu, sənaye nümunəsini əhatə et
mək üçün işlədilən əsas beynəlxalq termindir. Belə termindən istifadə olunma
sı barədə qərar 1959-cu ildə Sənaye Dizaynı Təşkilatlarının (ICSID) Beynəl
xalq Şurasının3 1-ci Baş Assambleyasında qəbul olunmuşdur.

Sənaye nümunəsi dedikdə, məmulatın elə yeni bədii (estetik) -  konst
ruktiv həlli başa düşülür ki, belə həll onun xarici görünüşünü (görkəmi
ni) müəyyən edir.

Sənaye nümunəsi məmulatın ornament (forma) aspektidir. Onun köməyi ilə 
məmulatın ornamentinə (formasına) inhisar hüququ müəyyən edilir.

Əgər ixtira və ya faydalı model problemin texniki həllidirsə, sənaye nümu
nəsi məmulatın bədii (estetik) -  konstruktiv həllidir. Texniki həll sənaye nümu
nəsinin məzmununu təşkil etmir.

Sənaye nümunəsi belə bir meyara cavab verməlidir ki, o, sənaye miqyasın
da (dairəsində) tirajla hazırlanmalıdır, yəni məhdud sayda yox, çoxlu sayda 
nüsxələrlə hazırlanmalı, sənaye üsulu ilə surəti çıxarılmalıdır. «Sənaye nümu
nəsi» adı da məhz bununla bağlıdır. Əgər həmin meyar təmin olunmazsa, ob
yekt dizayn əsəri (incəsənət əsəri) sayıla bilər. Həmin əsər isə müəlliflik hüqu
qu ilə qorunur.

Sənaye nümunəsinin qorunması və istifadəsi ilə bağlı münasibətlər mülki 
hüquq normaları ilə tənzimlənir ki, həmin normalar əsasən patent haqqında 
qanunda ifadə olunmuşdur. Göstərilən normaların məcmusuna sənaye nü
munəsi hüququ deyilir. Sənaye nümunəsi hüququ patent hüququnun subins- 
titutlarından biridir.

Sənaye nümunəsinin xüsusiyyəti ondan ibarətdir ki, o, həm patent hüququ 
ilə, həm də müəlliflik hüququ ilə qoruna bilər. Əgər məmulatın dizaynının məh
dud sayda nüsxələri hazırlanarsa, onda incəsənət əsəri (dizayn əsəri və deko
rativ -  tətbiqi incəsənət əsəri) yaradılmış olur. Əsərin yaradılması ilə bağlı ola
raq əmələ gələn münasibət isə patent hüququ ilə yox, müəlliflik hüququ ilə 
tənzimlənir.

Sənaye istehsalının inkişafı ilə əlaqədar olaraq sənaye müəssisələrinin bu
raxdıqları məmulatın xarici görkəmi daha böyük əhəmiyyət kəsb etdi. Məlum 
məsələdir ki, istehlakçıların zövqündə olan mallar yaxşı alınır və buna görə də 
istehsalçıya daha çox gəlir əldə etməyə imkan verir.

Bazarda oxşar mallar arasında kəskin rəqabət mübarizəsi gedir. Eyni tipli 
məmulatlar sırasından almaq üçün məmulat seçən zaman alıcı o məmulata

' Вельяминов Г.М . Международное экономическое право и процесс. Учебник. М . 2004, с.339. 
: Фомичев В.И. Международная торговля. Учебник. М . 2001, с. 357.
3 IC S ID  -  International Council ofSosietis o f Industrial Design.

üstünlük verir ki, həmin məmulatın onun üçün cəlbedici görkəmi olsun. Bazar
da kəskin rəqabət mübarizəsi şəraitində malların satışı təkcə onların keyfiyyət 
göstəriciləri ilə yox, həm də alıcılar üçün cəlbedici xarici görkəmi ilə təmin olu
nur. Xarici yaraşıqlı olan malların bədii-estetik tələblər səviyyəsində istehsal 
edilməsi müstəqil iqtisadi qiymətə malikdir. Buna görə istehsalçı özünün bu
raxdığı malların (məmulatın) xarici görkəminin qorunmasında maraqlıdır. Onun 
qorunması isə sənaye mülkiyyəti hüququnun vasitəsi və köməyi ilə həyata ke
çirilir. Sənaye nümunəsi kimi tibbi və texniki alətlər, zərgərlik məmulatları, məi
şət texnikası, idman alətləri, zinət əşyaları və s. qoruna bilər. Sənaye nümunə
si istehsal müəssisələrinin hazırladıqları məmulatın xaricən tərtib olunması sa
həsinə aid olan yaradıcılıq nəticəsidir.
İxtira və faydalı model kimi sənaye nümunəsi də patentin vasitəsilə qorunur.

Bundan ötrü sənaye nümunəsi üçün səlahiyyətli dövlət 
orqanından patent almaq lazımdır. Patent o halda verilə 
bilər ki, təklif olunan bədii -  konstruktiv həll (sənaye nü
munəsi) patentə layiq olmaq (patent qabiliyyəti) şərtləri
nə (əlamətlərinə) cavab versin. Patent haqqında qanun 

üç belə şərt müəyyən edir1. Həmin şərtlərə aiddir:
•  birincisi, sənaye nümunəsi yeni olmalıdır;
•  ikincisi, sənaye nümunəsi orijinal olmalıdır;
•  üçüncüsü, sənaye nümunəsi sənayedə tətbiq edilə bilməlidir.
Yalnız hər üç şərtə cavab verən, yəni yeni və orijinal olan, sənayedə tətbiq 

edilə bilən sənaye nümunəsi üçün patent verilir və o, hüquq mühafizədən isti
fadə edir. Dizayn əsəri göstərilən şərtlərə cavab verdikdə sənaye nümunəsi 
kimi qoruna və ona patent verilə bilər.

Qeyd etmək lazımdır ki, sovet dövrünün qanunvericiliyi bu suala mənfi ca
vab verirdi. Belə ki, sovet qanunvericiliyinə görə eyni bir obyekt (yaradıcılıq fə
aliyyətinin nəticəsi) ikiqat hüquq mühafizədən istifadə edə bilməzdi, yəni eyni 
vaxtda həm dizayn əsəri, həm də sənaye nümunəsi qismində qoruna bilməz
di. Dizayn əsəri kimi müəlliflik hüquq normaları ilə qorunan obyekt barəsində 
iddia sənədi qəbul olunmurdu.

Mövcud qanunvericilik bu məsələdə hər hansı bir məhdudiyyət nəzərdə tut
mur. Buna görə də eyni bir obyekt həm dizayn əsəri kimi müəlliflik hüququ ilə, 
həm də sənaye nümunəsi kimi patent hüququ ilə qoruna bilər (ikiqat hüquqi 
mühafizə). Deməli, eyni bir obyektin ikiqat mühafizəsinə yol verilir. Amma 
müəlliflik hüququ ilə qorunan dizayn əsərinin patent hüququ ilə mühafizə edil
məsi üçün tələb olunur ki, o, patentə layiq olmaq şərtlərinə cavab versin.

Qanun müəyyən edir ki, yalnız yeni (yeni olan), yenilik əla- 
Yenilik şərti mətinə malik olan sənaye nümunəsi qorunur. Qanun həm 

(əlaməti) əlamətinə leqal anlayış verir.
Sənaye nümunəsi əgər məmulatın estetik və erqonomik xüsusiyyətlə

rini müəyyən edən mühüm əlamətlərin məcmusu onun ilkinlik tarixinə 
qədər dünyadakı mövcud kütləvi məlumatlardan məlum deyildirsə, yeni

1 «Patent haqqında» qanunun 9-cu maddəsinin 2-ci bəndi.

hesab edilir.
Sənaye nümunəsinin malik olduğu yenilik əlamətinə verilən göstərilən an

layışdan bir neçə hüquqi əhəmiyyətli nəticə çıxarmaq olar.
Birincisi, sənaye nümunəsinin yeniliyi dünyadakı mövcud kütləvi məlu

matlar baxımından və belə məlumatlara münasibətdə müəyyən edilir. Sənaye 
nümunəsinin yeniliyi müəyyənləşdirilərkən həmin məlumatlar vacib baza sayılır, 
nəzərə alınır və əsas götürülür. Belə ki, iddia ərizəsində sadalanan mühüm əla
mətlərin məcmusu dünyadakı mövcud kütləvi məlumatları təkrarlamamalıdır.

Göründüyü kimi, sənaye nümunəsinin yeniliyi mütləq dünya xarakterinə 
malik olmalıdır. Deməli, Azərbaycan Respublikasının patent hüququ sənaye 
nümunəsinin yeniliyini müəyyənləşdirmək üçün mütləq dünya yeniliyi prin
sipindən çıxış edir. Bu prinsipə görə sənaye nümunəsi mütləq dünyada yeni 
olmalıdır.

İkincisi, sənaye nümunəsinin yeniliyi onun ilkinlik tarixinə əsasən müəyyən 
edilir. Belə ki, sənaye nümunəsinin yeniliyi müəyyən olunan zaman ilkinlik tari
xinə kimi dünyada mövcud olan kütləvi məlumatlar nəzərə alınır, əsas götürü
lür. Sənaye nümunəsinin ilkinliyi isə iddia sənədinin verildiyi tarixdən (iddia sə
nədinin dövlət orqanına daxil olduğu tarixdən) müəyyən edilir'. Bu tarixdən 
sonrakı kütləvi məlumatlar sənaye nümunəsinin yeniliyinin müəyyənləşdirilmə
si zamanı nəzərə alınmır1 2.

Xarici şəxslərə münasibətdə konvensiya ilkinliyi barədə qayda tətbiq 
edilir. Bu qaydaya görə, ilkinlik ilk iddia sənədinin Paris konvensiyasının işti
rakçısı olan dövlətdə verilməsi tarixindən müəyyənləşdirilə bilər, bu şərtlə ki, 
sənaye nümunəsi barəsində iddia sənədi həmin tarixdən 6 ay ərzində səlahiy
yətli dövlət orqanına verilmiş olsun3.

Üçüncüsü, sənaye nümunəsinin yeniliyi müəyyən olunan zaman tutuşdur
maq üçün məmulatın bütün əlamətləri yox, yalnız mühüm əlamətləri nəzərə 
alınır. O əlamətlər ki, onlar məmulatın estetik və erqonomik xüsusiyyətləri
ni müəyyən etsin. Estetik xüsusiyyətlər bədiilik baxımından məmulatın key
fiyyətləridir. Erqonomik xüsusiyyətlər isə məmulatın erqonomika (yəni asan 
və rahat istifadə) baxımından keyfiyyətləridir. Məmulatın estetik və erqonomik 
xüsusiyyətlərini müəyyən edən mühüm əlamətlərinə aiddir: məmulatın forma
sı; konfiqurasiya (məmulatın tərkib hissələrinin bir-birinə nisbətən vəziyyəti, 
düzülüşü); ornament rənglərin quraşması. Məhz həmin əlamətlər sənaye nü
munəsinin yeni olmasını təmin edir.

Mühüm əlamətlər sənaye nümunəsi barədə iddia sənədində göstərilir. 
Məhz onlar dünyadakı mövcud kütləvi məlumatlarla tutuşdurulur və müqayisə 
edilir. Məmulatın mühüm əlamətləri belə məlumatlarda təkrarlanmamalıdır.

Azərbaycan Respublikasının patent hüququ müəyyən edir ki, digər şəxslə
rin Azərbaycan Respublikasında sənaye nümunələri barədə verdikləri və döv
lət orqanının rəsmi bülletenində dərc olunmuş iddia sənədləri mövcud kütləvi

1 «Patent haqqında» qanunun 28-ci maddəsinin 1-ci bəndi.
2 «Patent haqqında» qanunun 9-cu maddəsi.
5 «Patent haqqında» qanunun 28-ci maddəsinin 2-ci bəndi.

məlumatlara aiddir'. Buna görə sənaye nümunəsinin yeniliyi yoxlanarkən hə
min sənədlər də tutuşdurulur və müqayisə edilir. Bu zaman təkrarlanma halı 
müəyyən edilərsə, sənaye nümunəsi üçün patent verilmir. Bununla Azərbay- ’ 
can Respublikasında eyni bir obyektə görə iki müxtəlif şəxsə patent verilməsi
nin qarşısı alınır. Deməli, patent hüququ eyni bir obyektə iki dəfə patent ver
mənin yol verilməzliyi prinsipindən çıxış edir.

Sənaye nümunəsinin mahiyyətinə aid olan məlumat müəllif, iddiaçı və on
lardan həmin məlumatı birbaşa və ya dolayısı ilə almış hər hansı şəxs tərəfin
dən açıqlana bilər. Belə hal iddia sənədində göstərilən obyektin yeniliyinə xə
ləl gətirmir. Bu şərtlə ki, məlumat açıqlandığı tarixdən 6 ay ərzində sənaye nü
munəsi barədə iddia sənədi verilsin. Bu, iddiaçı üçün müəyyən edilən yenilik 
imtiyazıdır.

Orijinallıq şərti 
(əlaməti)

Orijinallıq sənaye nümunəsinin patentə layiq olmağın 
əsas şərtlərindən biridir. Yalnız orijinal o la n  sənaye nü
munəsi hüquqi mühafizə ilə təmin edilə və ona patent 

verilə bilər. Bu şərtə cavab verməyən sənaye nümunəsi isə hüquqi mühafizə
dən istifadə edə bilməz.

Qeyd etmək lazımdır ki, orijinallıq kimi şərt (əlamət) dünya praktikasında 
geniş yayılmışdır. Bir sıra xarici ölkələrin qanunvericiliyinə görə sənaye nümu
nəsi orijinal olmalıdır2. Beynəlxalq sazişlərdə də göstərilən əlamət (şərt) nə
zərdə tutulur3.

Patent haqqında qanunda orijinallıq şərtinin (əlamətinin) leqal anlayışı veri
lir: sənaye nümunəsi o halda orijinal hesab edilə bilər ki, onun mühüm 
əlamətləri məmulatın estetik xüsusiyyətlərinə yaradıcı xarakter versin4.
Anlayış iki əsas məsələyə diqqət yetirməyə imkan verir.

Birincisi, sənaye nümunəsinin mühüm əlamətləri məmulatın yalnız estetik 
xüsusiyyətlərinə yaradıcı xarakter verməlidir. Belə əlamətlərin məmulatın 
konstruksiya, erqonomika və s. baxımından keyfiyyətlərinə yaradıcı xarakter 
verməsi tələb olunmur. Məmulatın estetika baxımından keyfiyyət və elementləri 
(məsələn, rəngi, naxışı, bəzəyi, yaraşığı, gözəlliyi, bədiiliyi və s.) yaradıcılıq xa
rakterinə malik olmalıdır. Belə olarsa, sənaye nümunəsi orijinal hesab edilir.

İkincisi, orijinallıq təklif olunan bədii-konstruktiv həllin yaradıcılıq xarakteri
nə malik olmasını ifadə edir. Bədii-konstruktiv həllin yaradıcılıq xarakterinə ma
lik olmasının göstəricisi isə onun yeniliyi, yəni yeni olmasıdır. Buna görə də sə
naye nümunəsinin orijinal olması dedikdə, təklif olunan bədii-konsturktiv həllin 
yeniliyi başa düşülür. Belə halda orijinallıq və yenilik eynimənalı (sinonim) an
layışlar kimi işlədilir. Burada söhbət sənaye nümunəsinin formal baxımdan 
yox, maddi baxımdan yeniliyindən gedir.

1 «Patent haqqında» qanunun 9-cu maddəsinin 3-cü bəndi.
2 Андрей Минков. Международная охрана интеллектуальной собственности. М . 2001, с. 26; 

Гражданское и торговое право капиталистических стран. Учебное пособие/Отв.рсд. В.П.Мозолин. 
М.И.Кулагин. М „  1980, с. 337.

3 Вах: раздел 4. Соглашение о торговых аспектах прав на интеллектуальную собственность 
(TRIPS).

4 «Patent haqqında qanunun 9-cu maddəsinin 5-ci bəndi.

Sənaye nümunəsinin formal baxımdan yeniliyi bədii-konstruktiv həllin dün
yadakı mövcud kütləvi məlumatlara münasibətdə və onlarla müqayisədə təzə 
olması deməkdir. Biz, bu barədə, yəni sənaye nümunəsinin formal yeniliyi 
haqqında bundan əvvəlki yarımbaşlıqda danışmışıq.

Sənaye nümunəsinin maddi baxımdan yeniliyi dedikdə, bədii-konstruk
tiv həllin mahiyyətcə, təzə olması başa düşülür. Sənaye nümunəsinin mahiy
yətcə təzəliyi isə hələlik həll olunmamış problemin bədii-konstruktiv həlli de
məkdir. Qanun müəyyən edir ki, sənaye nümunəsi yeni bədii-konstruktiv həli
dir1. Burada söhbət sənaye nümunəsinin formal cəhətdən yox, mahiyyət 
(maddi) baxımdan yeni olmasından gedir.

Sənaye nümunəsinin orijinal olması (yəni mahiyyətcə yeni olması) yoxlama 
yolu ilə müəyyən edilir. Bunun üçün onun prototipi müəyyənləşdirilir. Oxşar 
eyninövlü sənaye nümunəsi analoq adlanır. Analoqlar içərisində təklif olun
muş (barəsində iddia sənədi verilmiş) bədii-konstruktiv həllə daha yaxın olan 
həllə isə prototip deyilir.

Sonra isə təklif olunmuş sənaye nümunəsini prototipindən fərqləndirən mü
hüm əlamətlər üzə çıxarılır. Məhz fərqləndirici mühüm əlamətlər əsasında tək
lif olunmuş sənaye nümunəsinin orijinal olması, yəni mahiyyətcə yeni olması 
məsələsi həll edilir.

Sənayedə tətbiq 
edilə bilmək şərti 

(əlaməti)

Sənayedə tətbiq olunmağın mümkünlüyü sənaye nü
munəsinin patentə layiq olmağın üçüncü şərtidir. Qa
nun müəyyən edir ki, əgər sənayedə tətbiq edilə bilər
sə, sənaye nümunəsi hüquqi mühafizə ilə təmin edilir,

onun üçün patent verilir.
Sənayedə tətbiq edilə bilmək dedikdə, sənaye nümunəsinin dəfələrlə 

(seriyalarla, partiyalarla və s.) yenidən istehsal olunmasının mümkünlüyü başa 
düşülür.

Söhbət sənaye nümunəsinin surətinin çıxarılmasının mümkünlüyündən ge
dir. Surətçıxarmanın mümkünlüyü dedikdə, belə (bu kimi) xarici görünüşlü 
məmulatın kopiyasını (surətini), yəni nüsxələrini istehsal etmək (hazırlamaq) 
imkanı başa düşülür. Buna görə də sənaye nümunəsinin qorunması, yəni sa
hibinin razılığı olmadan üçüncü şəxslərin məmulatın surətini çıxarmalarından 
mühafizə edilməsi tələb olunur. Bu məqsədlə də sənaye nümunəsinin sahibi 
patent alır ki, onun vasitəsi ilə sənaye nümunəsini qorusun.

Əgər sənaye nümunəsinin surətinin çıxarılması praktikada mümkün olmaz
sa, onda onun qorunmasına və buna görə də patent alınmasına zərurət yaran
mır, necə deyərlər, ehtiyac yoxdur. Bu, məlum məsələdir. Sənaye nümunəsi 
ona görə qorunur ki, üçüncü şəxslər sahibinin razılığı olmadan onun surətini 
çıxara bilməsinlər, yəni nüsxələrini istehsal edə (hazırlaya) bilməsinlər. Demə
li, məmulatın xarici görünüşünün həlli, əgər onun surətinin çıxarılması müm
kün olmazsa, sənaye nümunəsi sayılmır və qorunmur.

Əsas və başlıca məsələ məmulatın xarici görünüşünün dəfələrlə surətinin 
çıxarılmasının mümkünlüyündədir. Məhz bu xüsusiyyət sənaye nümunəsinin

sənayedə tətbiq edilə bilməsi baxımından əhəmiyyət kəsb edir. Məhz həmin 
xüsusiyyət nəticəsində sənaye nümunəsi sənayedə tətbiq edilə bilən sayılır.

O ki qaldı surətçıxarmanın üsuluna, qeyd etmək lazımdır ki, o, sənaye nü
munəsinin sənayedə tətbiq edilə bilməsi baxımından rol oynamır və əhəmiyyət 
kəsb etmir. Buna görə də məmulatın xarici görünüşünün surəti həm sənaye 
üsulu ilə, həm də qeyri-sənaye üsulu ilə (əl əməyi üsulu ilə), bir sözlə, istəni
lən üsulla çıxarıla bilər1.

§ 5. Sənaye mülkiyyəti hüququnun 
(patent hüququnun) rəsmiləşdirilməsi

Texniki həllin ixtira, konstruktiv həllin faydalı model, 
habelə bədii-konstruktiv həllin sənaye nümunəsi sa
yılmasından ötrü onların yalnız patentə layiq olmaq 
(patent qabiliyyəti) şərtlərinə cavab verməsi kifayət 

etmir. Bunun üçün onların həm də rəsmi surətdə (rəsmən) ixtira, faydalı model 
və ya sənaye nümunəsi kimi tanınması tələb olunur. Məsələ burasındadır ki, 
Azərbaycan Respublikasının patent hüququ rəsmi surətdə (rəsmən) tanın
ma prinsipindən çıxış edir. Bu prinsipə görə, subyektiv patent hüquqları yal
nız o halda yarana bilər ki, həmin hüquqların əmələ gəlməsinə yönələn müva
fiq fərdi dövlət aktı qəbul olunsun. Belə akt ixtiranın, faydalı modelin və ya 
sənaye nümunəsinin patentə layiq olmaq şərtlərinə uyğun gəlməsi (cavab ver
məsi) faktını təsdiq edir. Bunun nəticəsində təklif olunan həllər sənaye mülkiy
yəti obyekti (ixtira, faydalı model və ya sənaye nümunəsi) kimi tanınır. Ona gö
rə həmin həllər üçün dövlət tərəfindən patent verilir və bu vasitə ilə onlar pa
tent hüququ institutunun mühafizə predmetinə daxil olurlar. Əgər həmin faktlar 
təsdiq olunmazsa, onda təklif edilən həllər sənaye mülkiyyəti obyekti (ixtira, 
faydalı model və ya sənaye nümunəsi) kimi tanınmır və buna görə dövlət onlar 
üçün patent vermir (subyektiv patent hüquqları yaranmır). Məhz bu səbəbdən 
həmin həllər patent hüququ institutunun mühafizə predmetinə daxil olmurlar, 
yəni qorunmurlar.

Göründüyü kimi, subyektiv patent hüquqları sənaye mülkiyyəti obyektlərinin 
özünün yaranma faktı əsasında yox, onların rəsmi surətdə (rəsmən) tanınması 
nəticəsində əmələ gəlir. Rəsmi surətdə tanınma isə mürəkkəb xarakterə malik 
olan proses deməkdir. Bu prosesin mahiyyəti patent hüquqlarını rəsmiləşdir
məkdən ibarətdir. Buna görə də ona patent hüquqlarının rəsmiləşdirilməsi 
prosesi deyilir. Həmin proses şərti olaraq üç mərhələyə ayrılır:

•  sənaye mülkiyyətinin müvafiq obyektinə patent almaq üçün iddia sənədi
nin tərtib olunması və verilməsi mərhələsi;

•  patent almaq üçün verilən iddia sənədinə səlahiyyətli dövlət orqanında 
baxılması mərhələsi;

•  sənaye mülkiyyəti obyektinin qeydiyyatı və patentin verilməsi mərhələsi.
Göstərilən mərhələlər bir-biri ilə bağlı olub, biri digərini tamamlayır və şərt-

1 Сергеев А.П. Право интеллектуальной собственности в Российской Федерации. Учебник. М . 
1999, с. 442.

Sənaye mülkiyyəti 
obyektinə patent 
almaq üçün iddia 
sənədinin tərtib 

olunması və verilməsi

ləndirir. Onlardan hər biri patent haqqında qanunla, habelə patent almaq üçün 
iddia sənədinin tərtibi, verilməsi və ona baxılması qaydaları ilə müfəssəl şəkil
də tənzimlənir. Patent haqqında qanunun 6-cı fəslində ifadə olunan normalar 
(25-38-ci maddələr) məhz həmin mərhələlərin nizamlanmasına həsr edilmişdir.

Patent hüquqlarının rəsmiləşdirmə prosesinin əsas və başlıca məqsədi mü
vafiq sənaye' mülkiyyəti obyekti üçün iddiaçı şəxsə patent verilməsini təmin et
məkdən ibarətdir. Sənaye mülkiyyəti obyektlərinin qorunması məhz patentin 
köməyi ilə həyata keçirilir. Patentin əsas funksiyası sənaye mülkiyyəti ob
yektlərini qorumaqdan və hüquqi mühafizə ilə təmin etməkdən ibarətdir.

SSRİ dövründə iki əsas mühafizə forması mövcud idi1: müəlliflik şəhadət
naməsi; patent. Sovet vətəndaşları, adətən, müəlliflik şəhadətnaməsi almaq 
üçün iddia sənədi verirdilər. Müəlliflik şəhadətnaməsinin vasitəsi ilə müəlliflik 
tanınırdı, habelə əmlak və digər hüquqlar təmin olunurdu. Müstəsna hüquq 
dövlətə məxsus idi.

Azərbaycan Respublikasının yeni qanunvericiliyində sənaye mülkiyyəti 
obyektlərinin yalnız patent formasında mühafizəsi nəzərdə tutulmuşdur.

İddia sənədinin tərtib olunması və verilməsi pa
tent hüququnun rəsmiləşdirilməsi prosesinin bi
rinci mərhələsi hesab edilir. Onun əsas mahiyyəti 
sənaye mülkiyyəti obyektinə patent almaq üçün 
iddia sənədi hazırlamaq və onu səlahiyyətli döv
lət orqanına verməkdən ibarətdir. Bu mərhələnin 

özü iki hissəyə bölünür: birinci hissə iddia sənədinin tərtib olunması adla
nır. Onun vacib əhəmiyyəti vardır. Belə ki, patent verilməsi kimi əsas məsələ
nin həlli iddia sənədinin düzgün tərtib edilməsindən asılıdır. Buna görə də id
dia sənədinin düzgün tərtib edilməsinə maksimum səy göstərilməlidir.

Kimlər iddia sənədi tərtib edə bilərlər? Patent almaq üçün iddia sənədini 
tərtib edən şəxsə iddiaçı deyilir, iddiaçı rolunda isə çıxış edə bilərlər:

•  sənaye mülkiyyəti obyektinin müəllifi;
•  işəgötürən (xidməti vəzifələrin həyata keçirilməsi və ya işəgötürənin qul
luq tapşırığı ilə əlaqədar işçinin yaratdığı sənaye mülkiyyəti obyekti üçün
patent alınmalı olan hallarda);
•  onların hüquqi varisləri (vərəsələri).
Bununla belə, iddia sənədi patent müvəkkili tərəfindən də tərtib edilə bi

lər. Bu zaman patent verilməsi barədə ərizəni o, imzalayır. Patent müvəkkili ilə 
iddiaçı (müştəri) arasındakı qarşılıqlı münasibətlər mülki-hüquqi müqavilə 
əsasında müəyyənləşdirilir. Hesab edirik ki, belə halda tapşırıq müqaviləsin
dən istifadə olunması daha münasib və əlverişli variantdır. Çünki bu növ mü
qavilə imkan verir ki, patent müvəkkili həm faktiki hərəkətlər, həm də hüquqi 
hərəkətlər edə bilsin. Bununla belə, iddiaçı səlahiyyətli dövlət orqanı qarşısın
da təmsil olunmaq üçün patent müvəkkilinə etibarnamə də verə bilər. Etibar
namə patent müvəkkilinin hüquqlarını (səlahiyyətlərini) təsdiq edir.

Etibarnamənin formasına gəldikdə isə qeyd etmək lazımdır ki, onun notariat

1 Положения об открытиях, изобретениях и рационализаторских предложениях. 1973 года.

qaydasında təsdiqlənməsi tələb olunmur. Məsələ burasındadır ki, notariat for
ma tələb edən əqdlərin bağlanması üçün etibarnamə notariat qaydasında təs
diqlənməlidir (MM-in 362-ci maddəsinin 1-ci bəndi). Patent müvəkkili isə pa
tent alınması üzrə işləri aparan zaman, bir qayda olaraq, notariat formalı əqd- 
lər bağlamır.

iddia sənədi dedikdə, sənaye mülkiyyəti obyektinə patent almaq üçün tər
tib edilmiş sənədlər toplusu başa düşülür. O, özündə bir neçə sənədi birləşdi
rir, yəni onun tərkibinə bir neçə sənəd daxil olur.

Sənaye mülkiyyətinin obyektinə görə iddia sənədi üç cür olur:
•  ixtira barəsində iddia sənədi;
•  faydalı model barəsində iddia sənədi;
•  sənaye nümunəsi barəsində iddia sənədi.
iddia sənədinin tərkibinə hansı sənədlərin daxil olması məsələsi iddia 

sənədinin göstərilən üç növündən asılı olaraq həll edilir. Belə ki, ixtira, 
faydalı model və sənaye nümunəsi barədə iddia sənədləri öz tərkibinə daxil 
olan sənədlərə görə bir-birindən müəyyən dərəcədə fərqlənirlər. Amma bütöv
lükdə onlar arasında elə də prinsipial fərqlər yoxdur. Məsələ burasındadır ki, 
tərkibinə daxil olan sənədlərin tərkibi baxımından ixtira, faydalı model və səna
ye nümunəsi barədə iddia sənədləri əsasən üst-üstə düşürlər.

İxtira, faydalı model və sənaye nümunəsi barədə iddia sənədlərinin tərkibi
nə daxil olan sənədlərin siyahısı qanunla müəyyən edilir1. Bu siyahını nə ge
nişləndirmək, nə də məhdudlaşdırmaq olar. Ona görə ki, həmin siyahı təxmini 
yox, dəqiq və qəti xarakterə malikdir.

İxtira və ya faydalı model barəsində iddia sənədinin tərkibinə qanun 
aşağıdakı sənədləri daxil edir:

•  patent verilməsi barədə ərizə;
•  ixtiranın və ya faydalı modelin mahiyyətini tam açıqlayan və həyata keçi

rilməsi üçün kifayət qədər aydınlıq yaradan təsviri;
•  ixtiranın və ya faydalı modelin təsvirinə əsaslanan və mahiyyətini ifadə 

edən düsturu;
•  çertyoj və başqa materiallar, əgər iddia obyektinin mahiyyətinin başa dü

şülməsi üçün zəruri olarsa (başqa materiallar dedikdə, maketlər, eskiz
lər, fotoşəkillər və s. başa düşülür. Belə materiallar o halda təqdim olu
nur ki, təsvirdə onlara istinad olsun);

•  referat (ixtira və ya faydalı modelin əsas əlamətlərinin, mahiyyətinin, xa
rakteristikasının qısaca təsviri).

Qanun həm də sənaye nümunəsi barədə iddia sənədinin tərkibini mü
əyyən edir. Elə buradaca dərhal qeyd etməliyik ki, bu tərkib ixtira və ya faydalı 
model barəsində iddia sənədinin tərkibindən fərqlənir. Belə ki, sənaye nümu
nəsi barədə iddia sənədinin tərkibinə referat daxil edilmir. Digər tərəfdən, 
sənaye nümunəsi barədə iddia sənədi tərkibində düstur kimi tərkib hissəsinə 
rast gəlmirik.

Sənaye nümunəsi barədə iddia sənədinin tərkibinə daxil edilir:

1 «Patent haqqında» qanunun 27-ci maddəsinin 3-cü və 4-cü bəndləri.
337



•  patent verilməsi barədə ərizə;
•  məmulatın xarici görünüşü (görkəmi) barədə müfəssəl təsəvvür yaradan 

fotoşəkil, maket və ya rəsm;
•  sənaye nümunəsinin mahiyyətini açıqlamaq zəruri olduqda məmulatın 

ümumi görkəminin çertyojları, erqonomik sxemi, konfeksiya xəritəsi;
•  sənaye nümunəsinin mühüm əlamətlərini əks etdirən təsviri.
Dediklərimizdən belə nəticəyə gələ bilərik ki, üç sənəd ixtira, faydalı model

və sənaye nümunəsi barədə iddia sənədlərinin hamısı üçün eynidir. Həmin 
sənədlərə aiddir;

•  patent verilməsi barədə ərizə;
•  obyektin (ixtiranın, faydalı modelin və sənaye nümunəsinin) təsviri;
•  çertyoj.
Göstərilən sənədlərə sənaye mülkiyyətinin istənilən obyekti barəsində iddia 

sənədinin tərkibində rast gəlmək mümkündür.
Patent verilməsi barədə ərizə iddia sənədinin tərkibinə daxil olan əsas 

sənədlərdən biridir. Ərizə səlahiyyətli dövlət orqanına ünvanlanan müraciətdir. 
Burada müvafiq sənaye mülkiyyəti obyektinin (ixtiranın, faydalı modelin və ya 
sənaye nümunəsinin) hüquq mühafizə ilə təmin olunması və patent verilməsi 
barədə xahiş ifadə olunur. Ərizədə göstərilir:

•  sənaye mülkiyyəti obyektinin müəllifi barədə məlumat;
•  müəllifin və ya onun hüquq varislərinin göstərdiyi gələcək patent sahibi 

haqqında məlumat;
•  iddiaçı haqqında məlumat;
•  sənaye mülkiyyəti obyektinin adı barədə məlumat (ərizədə obyekt təsvir 

edilmir).
Bunlardan əlavə, ərizədə müəllifin, habelə gələcək patent sahibinin yaşadı

ğı yer də (əgərə gələcək patent sahibi hüquqi şəxs olarsa, onun yerləşdiyi yer, 
yəni hüquqi ünvanı da) göstərilməlidir.

Patent verilməsi barədə ərizə istənilən dildə yox, yalnız Azərbaycan dilində 
tərtib olunur. İddia sənədinə daxil olan digər sənədlər, yəni iddia sənədinin di
gər materialları isə ya Azərbaycan dilində, ya da başqa dildə tərtib oluna bilər. 
Əgər iddia sənədinin digər materialları başqa dildə tərtib edilərsə, onda hök- 
mən onlar Azərbaycan dilinə tərcümə olunmalıdır.

Ərizə iddiaçı tərəfindən imzalanır. Əgər patent alınması işinin aparılması 
patent müvəkkilinə həvalə edilərsə, onda ərizəni qeyd etdiyimiz kimi, o, imza
layır.

Təsvir iddia sənədinin tərkibinə daxil olan əsas və başlıca sənəddir. Söh
bət ixtiranın, faydalı modelin və ya sənaye nümunəsinin təsvirindən gedir. 
Təsvir ona görə əsas və başlıca sənəd sayılır ki, o, ixtiranın və ya faydalı 
modelin mahiyyətini tam açıqlayır və həyata keçirilməsi üçün kifayət qədər 
aydınlıq yaradır, sənaye nümunəsinin isə mühüm əlamətlərini əks etdirir. 
Məhz bu səbəbdən ədəbiyyatda təsvir iddia sənədinin mərkəzi sənədi1 və ya

1 Сергеев А.П. Право интеллектуальной собственности в Российской Федерации. Учебник. М .
1999, с. 476.

vacib sənədi1 kimi qiymətləndirilir.
Düstur iddia sənədinin tərkib hissələrindən biridir. Elə buradaca dərhal 

qeyd etməliyik ki, o, yalnız ixtira və ya faydalı model barəsində iddia sənədinin 
tərkib hissəsi sayılan sənəddir. Belə sənəd, əvvəldə qeyd etdiyimiz kimi, sə
naye nümunəsi barədə iddia sənədinin tərkibinə daxil deyildir.

Düsturun rolu və əhəmiyyəti ondan ibarətdir ki, bunda təklif olunan texniki 
həllə və ya konstruktiv həllə xarakteristika verilir, onların mühüm əlamətləri 
göstərilir, bir sözlə, həmin həllərin mahiyyəti ifadə edilir. Düstur ixtira və ya 
faydalı modelin təsvirinə əsaslanmalıdır.

Bununla belə, düstur ixtiraya və ya faydalı modelə patentlə verilən hüquqi 
mühafizənin həcmini müəyyən edir. Məsələ burasındadır ki, qanuna görə ix
tira və faydalı modelə patentlə verilən hüquqi mühafizənin həcmi onların düs
turu ilə təyin edilir2.

Patent hüququnun rəsmiləşdirmə prosesinin birinci mərhələsinin ikinci his
səsi iddia sənədinin səlahiyyətli dövlət orqanına verilməsindən ibarətdir. 
Belə ki, patent almaq üçün iddia sənədi lazımi qaydada (tələb olunan qayda
da) tərtib olunduqdan sonra səlahiyyətli dövlət orqanına təqdim olunur. İddia 
sənədinə aid tələbləri isə səlahiyyətli dövlət orqanı müəyyən edir. Bu tələblərə 
əməl olunmalıdır. Onlardan kənara çıxmağa yol verilmir.

İddia sənədi verilən zaman ona patent rüsumunun ödənilməsi barəsində 
sənəd də qoşulur. Bildiyimiz kimi, iddia sənədinin qəbul edilməsi və ona baxıl
ması, habelə patent verilməsi heç də az olmayan, xeyli maddi xərclərin çəkil
məsini tələb edir. Bu xərcləri qismən də olsa örtmək və iddiaçıları (gələcək pa
tent sahiblərini) yalnız məqsədəyönlü hüquqi hərəkətlər etməyə təşviq etmək 
(meylləndirmək) məqsədilə dövlət sənaye mülkiyyəti obyektləri üçün patent 
verilməsi üçün xüsusi rüsum müəyyən edir. İddiaçı onu ödəməlidir. Ödəniş 
barədə sənədi isə o, iddia sənədinə əlavə etməlidir, qoşmalıdır.

Bununla yanaşı, iddiaçı rüsumu az məbləğdə ödəmək hüququna malik ola 
bilər. Belə halda o, iddia sənədinə rüsum məbləğinin azalmasına əsas verən 
sənədi də qoşur.

Qeyd etdik ki, ərizədən başqa, iddiaçı iddia sənədinin digər materiallarını (sə
nədlərini) başqa dildə verə bilər. Həmin materiallar Azərbaycan dilinə tərcümə 
edilməlidir. Materialların Azərbaycan dilinə tərcüməsi iddia sənədinin səlahiy
yətli dövlət orqanına verildiyi gündən 2 ay müddətinə təqdim olunmalıdır.

İddia sənədinin səlahiyyətli dövlət orqanına iddiaçının (müəllif, işəgötürən 
və ya onların hüquq varislərinin) bilavasitə özü verə bilər. Əgər sənaye mül
kiyyəti obyekti xidməti vəzifələrinin həyata keçirilməsi və ya işəgötürənin ver
diyi qulluq (xidməti) tapşırığı ilə əlaqədar yaradılmazsa, iddia sənədini müəllif 
(işçi) verir. Yox, əgər işçi (müəllif) tərəfindən xidməti sənaye mülkiyyəti ob
yekti yaradılarsa, onda iddia sənədini işəgötürən verir, bu şərtlə ki, işəgötü
rənlə işçi arasında müqavilədə başqa şərt nəzərdə tutulmasın. Əgər işəgötü
rən sənaye mülkiyyəti obyekti barədə iddia sənədi verməkdən imtina edərsə

1 Гражданское право. Учебник. Том 1/Под рсд. ЕЛ.Суханова. М . 1998, с. 695.
2 «Patent haqqında» qanunun 10-cu maddəsi.

iddia sənədinə 
baxılması. İddia 
sənədinin ilkin 

ekspertizası

və ya iddia sənədi vermək hüququndan istifadə etmək niyyətini işçiyə (müəlli
fə) bildirməzsə, onda iddia sənədini işçi (müəllif) verə bilər.

iddia sənədinin həm də patent müvəkkili vasitəsilə verilməsi mümkündür. 
Qanun buna yol verir. Amma patent müvəkkilinin səlahiyyətli dövlət orqanında 
qeydiyyata alınması tələb edilir. Məhz yalnız qeydiyyata alınmış patent müvək
killəri vasitəsilə xarici hüquqi və ya fiziki şəxslər də iddia sənədi verə bilərlər.

iddia sənədinin səlahiyyətli dövlət orqanına verilməsi ilə patent hüququnun 
rəsmiləşdirilməsi prosesinin birinci mərhələsi başa çatır və onun ikinci mərhə
ləsi başlanır, ikinci mərhələ qeyd etdiyimiz kimi, iddia sənədinə səlahiyyətli 
dövlət orqanında baxılmasından ibarətdir.

Patent hüququnun rəsmiləşdirilməsi prosesinin ikinci 
mərhələsinin -  iddia sənədinə baxılması mərhələ
sinin mahiyyəti iddia sənədini ekspertizadan keçir
məkdən və bunun nəticəsində təklif olunan sənaye 
mülkiyyəti obyekti üçün patent verilməsi məsələsini 

həll etməkdən ibarətdir, iddia sənədinin ekspertizası bu mərhələnin əsasını 
təşkil edir. Patent haqqında qanunun 29-cu maddəsi də məhz həmin məsələ
nin tənzimlənməsinə həsr edilmişdir, iddia sənədinin tərtib edilməsi, verilməsi 
və ona baxılması qaydalarında iddia sənədinin ekspertizasının tənzimlənməsi 
daha da konkretləşir və demək olar ki, müfəssəl xarakter alır.

İddia sənədinin ekspertizası dedikdə, patent idarəsi ekspertlərinin iddia 
sənədini həm onların düzgün tərtib olunması baxımdan (formal baxımdan), 
həm də təklif olunan həllərin patentə layiq olmaq (patent qabiliyyətli olmaq) 
baxımından (mahiyyət baxımından) yoxlaması başa düşülür.

Mülki hüquq elmində (doktrinasında) və patent haqqında qanunda iddia sə
nədinin ekspertizasının iki forması (növü) fərqləndirilir1:

•  iddia sənədinin ilkin ekspertizası;
•  iddia sənədinin patent ekspertizası.
Qeyd etmək lazımdır ki, iddia sənədinin ilkin ekspertizası məcburi xarakter 

daşıyır, yəni məcburi qaydada keçirilir. İddia sənədinin patent ekspertizası isə 
bundan fərqli olaraq məcburi xarakterə malik deyildir. O, yalnız iddiaçının və 
ya marağı olan şəxsin vəsatəti olduqda, keçirilir. Belə vəsatət olmadıqda, pa
tent ekspertizası keçirilmir. Deməli, patent ekspertizası keçirilməyə də bilər. 
Belə halda isə iddia sənədinin ilkin ekspertizasından yox, sadəcə olaraq eks
pertizasından danışmaq olar. Məsələ burasındadır ki, patent ekspertizasına mü
nasibətdə o, ilkin ekspertiza sayılır. Məlum məsələdir ki, patent ekspertizası ke
çirilməyən hallarda, yalnız iddia sənədinin ekspertizasından söhbət gedə bilər.

İddia sənədinin ilkin ekspertizası (ekspertizası) dedikdə, iddia sənədin
də göstərilən obyektin qanununda nəzərdə tutulan tələblərə uyğun gəlməsini 
müəyyənləşdirmək başa düşülür. Söhbət patent idarəsinin sənaye mülkiyyəti 
obyektinin qanununda nəzərdə tutulan tələblərə uyğunluğu baxımından iddia 
sənədini ekspertizadan keçirməkdən gedir. Qanunda nəzərdə tutulan tələb

' Городов О.А. Патентное право. Учебное пособие. М ., 2005, с .197; Белов В.В.. Виталиев Г.В.. 
Денисов Г.М. Интеллектуальная собственность. М ., 2006, с.81-84.

lər dedikdə, patent haqqında qanunun 27-ci maddəsində göstərilən şərtlər ba
şa düşülür. Ekspertiza keçirilməsi gedişində məhz həmin şərtlərə əməl olun
ması yoxlanılır. Onlara aiddir:

•  sənaye mülkiyyəti obyektinin ictimai mənafeyə, humanizm və əxlaq prin
siplərinə zidd olmaması;

•  iddia sənədində göstərilən obyektin müvafiq olaraq ixtira, favtialı model 
və ya sənaye nümunəsi sayılması, yəni təklif olunan həllin müvafiq ola
raq ixtira, faydalı model və ya sənaye nümunəsi obyektinə aid edilməsi;

•  sənaye mülkiyyəti obyektinin vahidliyi barədə tələbə əməl olunması,
yəni ixtira barəsində iddia sənədi bir ixtiraya, faydalı model barəsində id
dia sənədi bir faydalı modelə, sənaye nümunəsi barədə iddia sənədi bir 
sənaye nümunəsinə aid edilməlidir;

•  əgər təqdim olunarsa, əlavə materialların təklif olunmuş (iddia sənədində 
göstərilmiş) sənaye mülkiyyəti obyektinin mahiyyətin' dəyişməməsi;

•  zəruri sənədlərin olması (iddia sənədinin tərkibinə lazımi sənədlərin da
xil edilməsi);

•  onların düzgün tərtib olunması;
•  ixtira və ya faydalı modelin beynəlxalq patent təsnifatı üzrə düzgün 

tövsif edilməsi;
•  sənaye nümunəsinin beynəlxalq indeksi üzrə sənaye nümunəsinin düz

gün tövsif olunması.
Ekspertiza prosesində təqdim olunmuş əlavə materiallar qiymətləndirilir. 

Bildiyimiz kimi, iddiaçının hüququ vardır ki, barəsində iddia sənədi verdiyi sə
naye mülkiyyəti obyektinin mahiyyəti dəyişmədən iddia sənədinin material
larına düzəlişlər və əlavələr etsin. Əlavə materiallar iddia sənədində göstə
rilmiş sənaye mülkiyyəti obyektinin mahiyyətini dəyişə və iddia sənədinin əv
vəlki materiallarında olmayan əlamətlərə malik ola bilər (yeri gəlmişkən qeyd 
edək ki, dəyişikliklər ekspertin təklifi ilə də edilə bilər). Belə əlavə materiallar 
iddia sənədinin ekspertizası zamanı, ona baxılarkən nəzərə alınmır. Bu cür 
hallarda ekspert iddiaçıya təklif edir ki, əlavə materiallara əsasən müstəqil id
dia sənədi tərtib etsin.

Ekspertiza aparılması prosesində sənaye mülkiyyəti obyektinin vahidliyi ba
rədə tələbə əməl edilməməsi müəyyən oluna bilər. Söhbət ixtira və ya faydalı 
model barəsində bir yox, bir neçə iddia obyektindən ibarət olan iddia sənədin
dən gedir. Sözsüz ki, belə iddia sənədi sənaye mülkiyyəti obyektinin vahidliyi 
barədə tələbi təmin etmir, onu, necə deyərlər, pozur. Bu kimi halda isə iddiaçı
ya təklif edilir ki, müvafiq bildiriş aldığı gündən 2 ay müddətində iddia obyekt
lərindən hansı birinə baxılması olduğunu bildirsin. İddiaçı göstərilən müddətdə 
bildirişə öz münasibətini bildirərək cavab verməlidir. Bildirişə cavab verilmə
dikdə patent idarəsi ixtiranın və faydalı modelin düsturunun 1-ci bəndində gös
tərilən iddia obyektinə baxır.

Bəs, iddia sənədində göstərilən ixtira və ya faydalı model üçün qalan iddia 
obyektlərinin taleyi necə olur? Qeyd etmək lazımdır ki, həmin obyektlər barəsin
də müstəqil şəkildə, ayrılmış (ayrıca) iddia sənədi tərtib oluna və verilə bilər.

İlkin ekspertiza zamanı iddia sənədi onun müəyyənləşdirilmiş formal tələb

lərə uyğunluğu baxımından yoxlanılır. Ona görə də həmin ekspertiza forması 
çox vaxt iddia sənədinin formal ekspertizası adlanır1.

İlkin ekspertiza hansı müddət ərzində keçirilməlidir? Qeyd etmək lazımdır 
ki, patent haqqında qanun bu suala cavab vermir, yəni ilkin ekspertizanın apa
rılmasının konkret müddətini göstərmir. Amma ədəbiyyatda göstərilir ki, RF-də 
praktikada ixtira barəsində iddia sənədinin formal ekspertizasının keçirilməsi
nin orta müddəti 1,8 aydan, sənaye nümunəsi barədə iddia sənədinin formal 
ekspertizasının aparılma müddəti isə 1 aydan ibarətdir2.

ilkin ekspertizanın başa çatması müəyyən nəticəyə səbəb olur. Belə ki, id
dia sənədinin ekspertizasını keçirən patent idarəsinin ekspertləri iki cür qərar 
qəbul edirlər:

•  müsbət qərar;
•  mənfi qərar.
Müsbət qərar o halda qəbul edilir ki, iddia sənədində göstərilən obyektin 

patent haqqında qanunun 29-cu maddəsinin tələblərinə uyğunluğu ekspertiza 
tərəfindən müəyyənləşdirilsin. Başqa sözlə desək, keçirilmiş ekspertiza müs
bət nəticə ilə başa çatdıqda, müsbət qərar qəbul edilir. Müsbət qərar dedikdə, 
patent idarəsinin özünün rəsmi bülletenində iddia sənədinin dərc olunması ba
rədə qərar qəbul etməsi başa düşülür.

Mənfi qərar dedikdə, iddia sənədində göstərilən obyekt üçün patent veril
məsindən imtina olunması barədə qəbul edilən qərar başa düşülür. Belə qərar 
o halda qəbul edilir ki, ekspertiza nəticəsində iddia sənədində göstərilən ob
yektin qanunun tələblərinə uyğun olmadığı müəyyənləşdirilsin. Başqa sözlə 
desək, əgər ekspertiza nəticəsində təklif olunan sənaye mülkiyyəti obyektinin 
patentə layiq olmaq şərtlərinə cavab verməməsi faktı müəyyənləşdirilərsə, on
da mənfi qərar qəbul olunur. Sözsüz ki, belə halda yalnız patent verilməsin
dən imtina barədə qərar qəbul edilə bilər. Patent verilməsindən imtina qərarı 
qəbul edildikdə isə əlbəttə, iddia sənədi barəsində məlumatın patent idarəsi
nin rəsmi bülletenində dərc olunmasından söhbət gedə bilməz.

Patent Patent ekspertizası dedikdə, iddia sənədinin mahiyyətcə
ekspertizası ekspertizası başa düşülür. Buna görə də o, çox vaxt iddia 

sənədinin mahiyyətcə ekspertizası adlanır. Belə eksperti
za formasının keçirilməsi patent haqqında qanunda nəzərdə tutulmuşdur, id
dia sənədinin mahiyyətcə ekspertizası nəticəsində iddia sənədində göstərilən 
obyektin patentə layiq olmaq şərtlərinə uyğunluğu yoxlanılır.

İddia sənədinin mahiyyətcə ekspertizası dedikdə, təklif olunmuş sənaye 
mülkiyyəti obyektinin patentə layiq olmaq şərtlərinə uyğun gəlməsinin yoxlanıl
ması başa düşülür. Bu zaman yenilik, orijinallıq, sənayedə tətbiq oluna bilmək 
və ixtira səviyyəli olmaq kimi patent qabiliyyəti şərtləri yoxlanılır.

Qeyd etmək lazımdır ki, xarici ölkələrdə üç əsas ekspertiza sistemi möv-

' Гуев А Н . Гражданское право. Учебник. Том 3. М . 2003, с. 244; Гражданское право. Учебник. 
Том İ /Под ред. Е.А.Суханова. M. I999, с. 696; Гражданское право. Учебник. Часть З./Под ред. 
А.П  Сергеева. Ю К.Толстого. М ., 1998.

: Корчагин А.Д. Экспертиза -  наша профессия//Патенты и лицензии. 1996, № 4. с.З; Сергеев 
А .П  Права интеллектуальной собственности в Российской Федерации. М „ 1999, с. 484.

cuddur1:
•  qeydiyyat sistemi;
•  yoxlama sistemi;
•  təxirəsalınmış sistem.
Onlar patentləşdirmənin əsas sistemləri sayılır. Hal-hazırda xarici ölkələrdə 

həmin sistemlərdən istifadə olunur.
Qeydiyyat sistemi odur ki, bu sistem patentə layiq olmaq şərtləri (yenilik, 

sənayedə tətbiq edilə bilmək və s.) yoxlanılmadan patent verilməsini nəzərdə 
tutur2. Mahiyyətcə ekspertiza (patent ekspertizası) aparılmır; sadəcə olaraq, 
iddiaçının sözlərinə patent idarəsi inanır. İddiaçı təsdiq edir ki, onun etdiyi ixti
ra yenidir. Patent idarəsi yalnız iddia sənədinin qanunun formal tələblərinə uy
ğun gəlməsini yoxlayır. Hesab olunur ki, patentə layiq olmaq şərtləri (patent 
qabiliyyəti), əgər lazım gələrsə, patentin etibarlı sayılması barədə mübahisəyə 
baxan zaman məhkəmə tərəfindən müəyyən edilməlidir; həmin şərtlərə uyğun 
gəlmədiyinə görə patent məhkəmə qaydasında etibarsız sayıla bilər. Zidd hal
lar olmadıqda iddiaçıya patent verilir.

Qeydiyyat sisteminin həm müsbət, həm də mənfi tərəfləri vardır. Müsbət tə
rəfi ondan ibarətdir ki, qeydiyyat sistemi iddiaçıya tez bir vaxtda patent almaq 
imkanı verir. Digər tərəfdən, dövlət ekspert xidmətinin təşkilinə və saxlanması
na yönələn xərclərdən azad olur. Qeydiyyat sisteminin mənfi tərəfi isə ondan 
ibarətdir ki, patent iddiaçının özünün «məsuliyyət və riski» əsasında verilir və 
onun etibarlı olmasına dövlət tərəfindən hər hansı bir təminat verilmir. Bu sə
bəbdən iddiaçıya verilən patentin davamlı olmaq ehtimalı azdır.

İtaliya, Fransa, Belçika, Lüksemburq, İspaniya və digər ölkələr qeydiyyat 
sistemi dövlətlərinə aiddir.

Yoxlama sistemi odur ki, bu sistemə görə patent idarəsi iddia sənədinin 
əsas elementlərinin hamısı üzrə tam ekspertiza keçirir. Ona tədqiqat eksper
tizası da deyilir3. Bu sistemin köməyi ilə ilk növbədə təklif olunan obyektin pa
tentə layiq olmaq şərtlərinə (yenilik, sənaye tətbiq edilə bilmək və s.) uyğun 
gəlməsi, eləcə də iddia sənədinin tərtib edilməsinin düzgünlüyü yoxlanılır. 
Məcburi ekspertiza - mahiyyətcə ekspertiza (patent ekspertizası) aparılır. Əgər 
ekspertiza müsbət nəticələnərsə, onda patent verilməsi barədə qərar qəbul 
edilir. Keçirilmiş mahiyyətcə ekspertiza nəticəsində qorunma qabiliyyətli olan 
obyekt barədə məlumat dərc olunur.

Yoxlama sisteminin müəyyən üstünlükləri vardır. Belə ki, həmin sistem 
əsasında alınan patent daha etibarlı olur. Buna görə də patent barədə müba
hisə az-az hallarda yaranır. Bununla yanaşı, yoxlama sisteminin özünün çatış
mayan tərəfləri də vardır. Belə ki, mahiyyətcə ekspertiza ekspertlər tərəfindən 
keçirilir. Ekspertlərin saxlanması üçün isə dövlət müəyyən xərclər çəkir. Digər 
tərəfdən, mahiyyətcə ekspertizanın aparılması üçün iddiaçı rüsum ödəməlidir.

1 Гражданское и торговое право капиталистических стран. Учебное пособие/Отв.рел. 
В.П.Мозолин, М.И.Кулагин. М ., 1980, с. 329.

2 Rus dilində göstərdiyimiz sistem «явочной систем» anlayışı ilə ifadə olunur.
3 Гражданское и торговое право капиталистических стран. Учебное пособиеЮтв.ред. 

К.К.Яичков. М ., 1966, с. 474.

Bunlardan əlavə, yoxlama sistemi ağır və asta prosesdir. Məhz bu səbəblər
dən əvvəllər yoxlama sisteminə aid olan bir sıra dövlətlər (Hollandiya, Yaponi
ya, Almaniya, Böyük Britaniya) XX əsrin 60-70-ci illərində ekspertizanın yeni 
sisteminə -  təxirəsalınmış ekspertiza sisteminə keçdilər.

Təxirəsalınmış ekspertiza dünyada ən geniş yayılmış sistem sayılır. Bu sis
tem XX əsrin 40-cı illərinin axırında -  50-ci illərinin əvvəlində Hollandiyada ya
ranmış, sonradan dünyanın əksəriyyət dövlətlərinin patent idarələri tərəfindən 
qəbul edilmişdir. Həmin sistemdən praktiki olaraq bütün Qərbi Avropa ölkələri
nin hamısında, habelə Yaponiyada, Koreyada və Çində istifadə olunur. Son 
dövrlərdə ABŞ patent idarəsi təxirəsalınmış ekspertiza sistemini tətbiq etməyə 
başlamışdır. Avropa patenti də məhz bu sistem əsasında verilir.

Təxirəsalınmış ekspertiza sisteminin mahiyyəti iddia sənədinin eksperti
zasının ayrı-ayrı mərhələlərə bölünməsindən ibarətdir. Ekspertizanın birinci 
mərhələsində iddia sənədinin qanunun formal tələblərinə uyğun olması müəy
yən edilir (formal və ya ilkin ekspertiza). Özü də bu mərhələnin keçirilməsi 
patent idarəsi üçün məcburi xarakter daşıyır.

Patentə layiq olmaq (patent qabiliyyəti) şərtlərini (yenilik və s.) yoxlamaq 
üzrə ekspertiza, yəni mahiyyətcə ekspertiza yalnız iddiaçının ayrıca tələbi ol
duqda, özü də xüsusi rüsum ödənildikdən sonra keçirilir* 5 1.

Təxirəsalınmış ekspertiza sistemi obyektin patent qabiliyyətinin (patentə la
yiq olmaq qabiliyyətinin) yoxlanmasını nəzərdə tutur. Bu sistemə görə, iddiaçı 
şəxsə patent yalnız o halda verilə bilər ki, təklif olunmuş obyektin (həllin) pa
tentə layiq olmaq şərtlərinə uyğun gəlməsi yoxlanılsın. Buna görə də təxirəsa- 
lınmış ekspertiza yoxlama ekspertizasının variantıdır2.

Təxirəsalınmış ekspertizanın bir sıra üstünlükləri vardır. Belə ki, iddiaçı id
dia sənədi verdikdən sonra patentləşdirilən obyektin praktiki qiymətini müəy
yən etmək üçün əlavə imkan əldə edir. İddiaçı həm də nəticədən asılı olaraq 
patent almaq üçün səyləri davam etdirməyin məqsədəuyğun olması barədə 
məsələni qəti surətdə həll etmək şansı qazanır.

Azərbaycan Respublikası təxirəsalınmış ekspertiza sisteminə aid olan 
ölkələr sırasına daxildir. Belə ki, bir az əvvəldə qeyd etdiyimiz kimi, bizim öl
kə qanunvericiliyinə görə, mahiyyətcə ekspertiza yalnız iddiaçının və ya mara
ğı olan başqa şəxsin vəsatəti əsasında aparıla bilər3. Söhbət təxirəsalınmış 
ekspertiza sistemindən gedir. Patent qanunvericiliyinin əsas xüsusiyyəti on
dan ibarətdir ki, o, təxirəsalınmış ekspertiza sisteminə keçilməsini əsas tutur.

Patentin verilməsi patent hüququnun rəsmiləşdirilməsi- 
nin üçüncü -  son mərhələsidir. Bu mərhələdə əsas və 
başlıca məsələ -  patentin verilməsi məsələsi həll edilir, 

iddia sənədində göstərilən obyektin qanunda nəzərdə tutulan tələblərə uy
ğunluğu ekspertiza tərəfindən müəyyənləşdirildikdə patent idarəsi iddia sənə
dinin özünün rəsmi bülletenində dərc edilməsi barədə qərar qəbul edir.

Patentin
verilməsi

' Təxirəsalınmış ekspertizanın əsas cəhətləri barədə bax: Гражданское и торговое право 
капиталистических стран. Учебное пособис/Отв.ред. В П.Мозолин, М.И.Кулагин. M ., 1980, с. 330.

: Белое В.В.. Виталиев Г.В., Денисов Г.М . Интеллектуальная собственность. М ., 2006, с.57.
5 «Patent haqqında» qanunun 29-cu maddəsinin 10-cu bəndi.

Bununla patent hüququnun rəsmiləşdirilməsinin ikinci mərhələsi başa çatır, 
üçüncü mərhələsi, yəni patentin verilməsi mərhələsi başlayır. İddia sənədi, 
daha doğrusu, iddia sənədi barəsində məlumatın (materialların) dərci ilə bağlı 
məsələlər qanunun ayrıca norması ilə tənzimlənir1.

Patent idarəsi iddia sənədi barəsində məlumatı özünün rəsmi bülletenində 
qanunda nəzərdə tutulan müddətdə dərc etməlidir. Belə ki, o, bu məsələnin 
ixtira və faydalı model barəsində iddia sənədini aldığı tarixdən ən geci 12 ay 
keçənədək, sənaye nümunəsi barəsində iddia sənədini aldığı tarixdən ən geci 
6 ay keçənədək həll edir. Elə buradaca qeyd etməliyik ki, iddiaçı yalnız müva
fiq rüsumu ödədikdən sonra iddia sənədi üzrə məlumat (materiallar) dərc olu
na bilər.

İddia sənədi barəsində məlumatın dərci haqqında müddət imperativ yox, 
dispozitiv xarakterə malikdir. Belə ki, əgər iddiaçı vəsatət verərsə, iddia sənədi 
barəsində məlumat qanunda göstərilən müddətdən tez də dərc edilə bilər. Bu
nun üçün o, müəyyən edilmiş rüsum ödəməlidir.

İddia sənədi haqqında məlumatda aşağıdakılar göstərilməlidir:
•  təklif olunmuş sənaye mülkiyyəti obyektinin müəllifi barədə məlumat;
•  iddiaçı haqqında məlumat;
•  obyektin adı;
•  beynəlxalq patent təsnifatı indeksi;
•  ilkinlik tarixi;
•  ixtiranın və ya faydalı modelin referatı;
•  sənaye nümunəsinin mühüm əlamətlərinin siyahısı və təsviri.
Müəllif təklif olunan sənaye mülkiyyəti obyektinin müəllifi kimi məlumatda 

göstərilmək hüququndan imtina etmək səlahiyyətinə malikdir. Belə ki, sə
naye mülkiyyəti obyekti müəllifi patent idarəsinin rəsmi dərcində həmin obyek
tin müəllifi kimi göstərilməməsini tələb edə bilər.

İstənilən maraqlı şəxs rəsmi bülletendə dərc olunmuş iddia sənədinin ma
terialları ilə tanış olmaq hüququna malikdir. Materiallarla patent idarəsinin 
müəyyən etdiyi qaydada tanış olunur. Tanış olmaq hüququnun mahiyyəti on
dan ibarətdir ki, iddia sənədi barədə məlumat dərc olunduqdan sonra maraqlı 
olan hər bir hüquqi və ya fiziki şəxs patent idarəsində iddia sənədinin materi
alları ilə tanış ola, müvafiq sənaye mülkiyyəti obyektinin təsvirini, çertyojlarını, 
rəsmlərini və fotoşəkillərini ala bilər. Belə halda materiallarla tanış olan şəxs 
rüsum ödəməlidir.

Sözsüz ki, patent verilməsindən imtina qərarı qəbul edildiyi hallarda iddia 
sənədinə dair məlumat (materiallar) dərc edilmir. Bu, hamıya aydın olan 
məsələdir. Belə ki, iddia sənədində göstərilən (təklif olunan) obyektin patentə 
layiq olmaq (patent qabiliyyəti) şərtlərinə uyğun gəlməməsi ekspertiza nəticə
sində müəyyənləşdirildikdə patent idarəsi patent verməkdən imtina edir. Bu 
iddia sənədi barəsində məlumatın dərc edilməməsi üçün əsas olur.

Hər bir istənilən şəxsin dərc edilmiş iddia sənədinə etiraz etmək hüqu
qu vardır. Belə ki, istənilən hüquqi və ya fiziki şəxs Apellyasiya Komissiyasına

1 «Patent haqqında» qanunun 30-cu maddəsi.

etirazla müraciət edə bilər. Etiraz əsaslandırılmalıdır. İddia sənədinə etiraz 
üçün qanun 6 aylıq müddət nəzərdə tutur1. Bu müddət iddia sənədinin dərc 
olunduğu tarixdən hesablanır.

Apellyasiya Komissiyası etiraza baxaraq aşağıdakı qərarlardan birini qəbul 
edir;

•  etirazın tam təmin olunması barədə qərar;
•  etirazın qismən təmin olunması barədə qərar;
•  etirazın rədd edilməsi barədə qərar.
Daha sonra sənaye mülkiyyəti obyektini patent idarəsi müvafiq dövlət re

yestrində qeydə alır. Obyektin qeydiyyatı üçün rüsum ödənilməlidir.
Qeydəalma dedikdə, sənaye mülkiyyəti obyektinin dövlət reyestrinə daxil 

edilməsi başa düşülür. Bunun qaydası patent idarəsi tərəfindən müəyyənləş
dirilir.

Sənaye mülkiyyəti obyektini dövlət reyestrində qeydə alındıqdan sonra pa
tent idarəsi iddiaçı olan şəxsə patent verir. Patentin verilməsi üçün rüsum 
ödənilməlidir.

iddiaçı, yəni patent sahibi olmaq niyyətində olan bir neçə şəxsdən ibarət ol
duğu hallarda da yalnız bir patent verilir. Belə ki, həmin şəxslərdən birinə bir 
patent, qalanlarına isə patentin surəti verilir. Patentin surəti patent idarəsində 
təsdiqlənir.

iddiaçı ilə müəllif eyni şəxslər olmadıqda, yəni müxtəlif şəxslər olduğu hal
larda da bir patent verilir. Patent iddiaçıya təqdim olunur. Patentin surətini isə 
müəllif ala bilər.

Patent sahibinə patentin dublikatı da verilə bilər (məsələn, patentin əsli it
diyi, məhv olduğu və s. hallarda). Bunun üçün patent sahibi əsaslandırılmış 
vəsatət verməlidir. Belə halda patent sahibi müəyyən edilmiş məbləğdə rüsum 
ödəyir. Dublikatın verilməsi ilə patentin əsli öz qüvvəsini itirir. Dublikatı paten
tin əsli ilə eyni hüquqi qüvvəyə malikdir.

Ola bilsin ki, patentdə müəllifin adı göstərilməsin. Belə ki, müəllif imtina hü
ququna malikdir. Bu hüquqdan istifadə edərək o, patentdə öz adının göstəril- 
məməsini tələb edə bilər.

Sənaye mülkiyyəti obyekti qeydə alındıqdan və iddiaçı olan şəxsə patent 
verildikdən sonra 3 ay ərzində patent idarəsi patent barəsində məlumatı rəs
mi bülletendə dərc edir. Məlumata daxil edilir:

•  patent sahibinin adı;
•  patentdə müəllif kimi göstərilməkdən imtina etməyibsə, müəllifin adı;
•  iddia sənədinin patent idarəsinə daxil olduğu tarix;
•  ilkinlik tarixi;
•  ixtiranın və faydalı modelin düsturu;
•  sənaye nümunəsinin mühüm əlamətlərinin siyahısı və onun təsviri. 
Sənaye mülkiyyəti obyektinin qeydiyyata alınması və iddiaçı şəxsə patentin

verilməsi ilə patent hüququnun rəsmiləşdirmə prosesinin üçüncü mərhələs 
başa çatır.

' «Patent haqqında» qanunun 31 -ci maddəsinin 1-ci bəndi.

§ 6. Sənaye mülkiyyəti obyekti müəllifinin hüquqları

Sənaye mülkiyyəti obyektinin yaradılması, hüquqi cə- 
Sənaye mülkiyyəti hətdən qorunması və istifadəsi ilə bağlı olaraq müəllif 
obyekti müəllifinin Q çQ n  bir sıra hüquqlar əmələ gəlir. Onlar hər şeydən 
huququnun təsnıfı əwə|) Ö2 hüquqi təbiətinə görə mülki hüquq növünə 

aid edilir, yəni mülki hüquqlar sayılır. Bu hüquqlar sənaye mülkiyyəti hüquqla
rı və ya patent hüquqları adlanır. Sənaye mülkiyyəti hüquqları (patent hüquqla
rı) vacib mülki hüquqlardan biridir. Məhz sənaye mülkiyyəti obyektinin yaradıl
ması həmin hüquqların əmələ gəlməsinə səbəb olur.

Digər tərəfdən, sənaye mülkiyyəti hüquqları (patent hüquqları) subyektiv 
xarakterli hüquqlardır. Onlar subyektiv hüquqlar kimi mövcud olur, qorunur, 
pozulduqda isə müdafiə edilir. Buna görə də həmin hüquqlar subyektiv səna
ye mülkiyyəti hüquqları adlanır. Subyektiv sənaye mülkiyyəti hüquqları (sub
yektiv patent hüquqları) ixtiraların (sənaye nümunəsi və faydalı modellərin) ya
radılması, qorunması (hüquqi mühafizə) və istifadəsi ilə bağlı olaraq əmələ gə
lən münasibətlərin patent hüquq normaları ilə tənzimlənməsi nəticəsində yara
nır. Buna görə də onlar yalnız həmin münasibətlər çərçivəsində əmələ gələ bi
lər. Subyektiv sənaye mülkiyyəti hüquqlarının göstərilən münasibətlərdən kə
narda yaranması qeyri-mümkündür. Onlar bu münasibətlərdə subyekt qismin
də çıxış edən səlahiyyətli şəxsə verilən hüquqi imkanlardır (səlahiyyətlər
dir). Vəzifələrlə birlikdə subyektiv sənaye mülkiyyəti hüquqları ixtira (faydalı 
model, sənaye nümunəsi) hüquq münasibətinin məzmununu təşkil edir.

Subyektiv sənaye mülkiyyəti hüquqları müstəsna xarakterə malikdir, yəni 
müstəsna hüquqlardır. Bu, hamıya məlum olan məsələdir. Belə ki, müəllifin 
əldə etdiyi öz yaradıcılıq (əqli) fəaliyyətinin nəticələrinə müstəsna hüququ var
dır. Digər tərəfdən, subyektiv sənaye mülkiyyəti hüquqları subyektiv əqli mül
kiyyət hüququnun bir növüdür. Subyektiv əqli mülkiyyət hüquqları isə müstəs
na hüquqlardır.

Hüquq institutu kimi patent hüququnun yerinə yetirdiyi əsas funksiyalardan 
biri ondan ibarətdir ki, o, müəllifi subyektiv sənaye mülkiyyəti (patent) hüquqları 
ilə təmin edir. İnkişaf etmiş və mütərəqqi xarici ölkələrin patent hüququ da mü
əllif üçün sənaye mülkiyyəti obyektləri barəsində bir sıra hüquqlar nəzərdə tutur.

Müəllif üçün subyektiv sənaye mülkiyyəti hüquqlarının hamısı eyni vaxtda, 
necə deyərlər, birdən-birə əmələ gəlmir. Bu, patent hüquq münasibətinin (sə
naye nümunəsinin, faydalı model və ixtira hüquq münasibətlərinin) inkişaf 
mərhələsi kimi məsələdən asılıdır. Belə ki, patent hüquq münasibəti öz inki
şafında üç əsas mərhələdən keçir. Həmin mərhələlərə aiddir:

•  sənaye mülkiyyəti obyektinin yaradılması və obyektiv formada ifadə olun
ması;
•  sənaye mülkiyyəti obyektinin qeydiyyata alınması (rəsmən tanınması);
• sənaye mülkiyyəti obyektindən istifadə olunması.
Sənaye mülkiyyəti obyektinin yaradılması mərhələsində müəllif üçün 

müəlliflik hüququ, sənaye mülkiyyəti obyektinin rəsmən tanınması üçün müra
ciət etmək hüququ, patent almaq üçün iddia sənədi vermək hüququ və digər

hüquqlar əmələ gəlir. Bu mərhələdə sənaye mülkiyyəti obyektinin yaradıl
ması kimi hüquqi fakt bu cür hüquqların əmələ gəlməsinə səbəb olan hüquqi 
fakt rolunu oynayır.

Sənaye mülkiyyəti obyektinin qeydiyyata alınması (rəsmən tanınması) 
mərhələsində müəllif üçün sənaye mülkiyyəti obyektindən istifadə (əmlak) 
hüququ yaranır. Bu mərhələdə qeydiyyata almaq (rəsmən tanımaq) sənaye 
mülkiyyəti obyektindən istifadə hüququnun yaranmasına əsas olan hüquqi fakt 
sayılır.

Sənaye mülkiyyəti obyektindən istifadə olunması mərhələsində müəllif 
üçün ixtira, faydalı model və sənaye nümunəsindən istifadə nəticəsində haqq 
almaq hüququ, patenti güzəşt etmək hüququ və s. əmələ gəlir. İstifadə etmək 
kimi hüquqi fakt həmin hüquqların yaranmasına səbəb olur.

Sənaye mülkiyyəti hüququnun iki əsas növü fərqləndirilir1:
•  şəxsi qeyri-əmlak hüquqları;
•  əmlak hüquqları; .
Belə bölgünün praktik baxımdan böyük əhəmiyyəti vardır. Belə ki, şəxsi 

qeyri-əmlak hüquqları ümumi qaydaya görə, yalnız sənaye mülkiyyəti obyekti
ni bilavasitə yaradan şəxsə məxsus ola bilər. Belə hüquqlar özgəninkiləşdiril- 
mir, müəllifin şəxsiyyətindən ayrılmır. Buna görə də onlar nə mülki-hüquqi 
müqavilə, nə də vərəsəlik üzrə başqa şəxslərə verilə bilər. Bundan əlavə, şəx
si qeyri-əmlak hüquqları vərəsələr və digər şəxslər tərəfindən müddətsiz, yəni 
hər hansı müddətlə məhdudlaşdırılmadan qorunur.

Müəllifin əmlak hüquqlarına gəldikdə isə qeyd etmək lazımdır ki, onlar sər
bəst şəkildə özgəninkiləşdirilə bilər. Belə hüquqların həm mülki-hüquqi müqa
vilə, həm də vərəsəlik əsasında başqa şəxslərə verilməsi mümkündür.

Digər tərəfdən, müəllifin əmlak hüquqları müəyyən müddətə qüvvədə olur, 
yəni qanunda göstərilən müəyyən müddət həddində hüquqi cəhətdən qoru
nur. Həmin müddət ötüb-keçdikdə əmlak hüquqları qorunmur və patent hüqu
qunun hüquqi mühafizə sferasından çıxaraq ümumi mülki dövriyyəyə daxil 
olur2, yəni ümumi istifadəyə keçir3.

Müəllifin şəxsi qeyri-əmlak hüquqlarına aiddir4:
•  müəlliflik hüququ;
•  ad hüququ;
•  sənaye mülkiyyəti obyektinə toxunulmazlıq hüququ.
Müəllifin əmlak hüquqlarına isə şamil edilir:
•  sənaye mülkiyyəti obyekti üçün patent almaq hüququ;
•  sənaye mülkiyyəti obyektindən istifadə hüququ;
•  sənaye mülkiyyəti obyektindən istifadəyə görə haqq almaq hüququ;

' Рясенцев В.А. Советское изобретательское право. M . 1961, с. 123-124; Иоффе О.С. Советское 
гражданское право. Курс лекций. Л. 1965, часть 3, с. 139.

; Андрей Минков. Международная охрана интеллектуальной собственности. М . 2001, с. 13.
5 Сергеев А.П. Право интеллектуальной собственности в Российской Федерации. Учебник, с.

26.
4 Рясенцев В.А. Неимущественные права авторов изобретений //Вопросы изобретательства 

1978, №4.

•  patenti güzəşt etmək hüququ və s.
Müəlliflik hüququ müəllifin əsas və vacib şəxsi qeyri- 
əmlak hüququdur. Bu hüquq subyektiv mülki hüquq 
olub, şəxsin sənaye mülkiyyəti obyektinin (ixtiranın, 
faydalı modelin və sənaye nümunəsinin) yaradıcısı ol
maq imkanıdır.

Müəlliflik hüququ onda ifadə olunur ki, ixtiranı, faydalı modeli və sə
naye nümunəsini yaradıcı əməyi ilə yaradan şəxs onun müəllifi kimi tanı
nır, yəni müəllifi sayılır.

Müəlliflik hüququ şəxsi hüquq kateqoriyasına aid edilir. Buna görə də o, 
müəllifin şəxsiyyətindən ayrılmır və özgəninkiləşdirilmir. Məhz bu səbəbdən 
onun həm müqavilə, həm də vərəsəlik üzrə başqa şəxslərə verilməsi qeyri- 
mümkündür. Sənaye mülkiyyəti obyektindən istifadə hüququnun başqa şəxs
lərə keçməsi müəlliflik hüququnun verilməsinə səbəb olmur. Belə halda səna
ye mülkiyyəti obyektinin yaradıcısı olan şəxs yenə də həmin obyektin müəllifi 
olmaqda davam edir.

Şəxsi hüquq olduğuna görə müəlliflik hüququ müəllifin ölümü ilə ləğv edilir 
və buna görə də vərəsəlik əsasında vərəsələrə keçmir.

Sənaye mülkiyyəti obyektinə müəlliflik hüququ mütləq hüquqdur. Belə ki, 
sənaye mülkiyyəti obyektinin yaradılması faktı ilə onun müəllifi ilə qeyri-məh
dud sayda şəxslər, yəni qeyri-müəyyən dairə şəxslər («hamı və hər kəs») ara
sında mütləq xarakterli hüquq münasibəti (məsələn, ixtira hüquq münasi
bəti və s.) əmələ gəlir1. Bu münasibətdə səlahiyyətli şəxs (tərəflərdən biri) ro
lunda müəllif çıxış edir ki, o, subyektiv hüquqlara malikdir. Borclu şəxs (tərəf
lərdən digəri) qismində isə həmin münasibətdə qeyri-müəyyən dairə şəxslər 
(«hamı və hər kəs») iştirak edir ki, onların üzərinə v ə z ifə lə r  düşür. Müəllif 
borclu şəxsdən onun sənaye mülkiyyəti obyektinin müəllifi kimi tanınmasını tə
ləb etmək hüququna malikdir. Borclu şəxs isə onun müəllifliyini tanımaq və 
onu pozan hər hansı hərəkətdən çəkinmək vəzifəsi daşıyır.

Bunlardan əlavə, müəlliflik hüququ müstəsna hüquq kateqoriyasına aid 
olan hüquqdur. Bu, onda ifadə olunur ki, öz yaradıcı əməyi ilə sənaye mülkiy
yəti obyektini yaradan şəxsdən başqa heç kəs, heç vaxt və heç bir halda hə
min obyektin müəllifi kimi tanına bilməz. Müəllif statusunu yalnız o şəxs əldə 
edə  bilər ki, həmin şəxs özünün əqli (yaradıcılıq) fəaliyyəti nəticəsində sənaye 
mülkiyyəti obyektini yaratsın, n e c ə  deyərlər, onun yaradıcısı olsun. Heç kəs 
özgəsinin yaratdığı sənaye mülkiyyəti obyektinə müəllifliyi mənimsəyə bilməz 
(məsələn, başqasının ixtirasını öz adına rəsmiləşdirmək yolu ilə və s.).

Müəlliflik hüququ nə vaxt yaranır? Bu sual mülki hüquq elmində (doktrina
sında) geniş mübahisə doğuran məsələdir. Bu m ə s ə lə  b a rə d ə  biz, o müəlliflə
rin fikrini əsaslı və həqiqətə uyğun sayırıq ki, onlar müəlliflik hüququnun 
əmələ gəlməsini sənaye mülkiyyəti obyektinin yaranması və obyektiv

1 Наменгенов К .И . Абсолютные и относительные изобретательские правоотношения. Алма- 
Vra. 1978.

formada ifadə olunması ilə bağlayırlar1. Doğrudan da müəllifliyin əmələ gəl
məsi patent hüquq münasibətinin inkişafının birinci mərhələsinə, yəni sənaye 
mülkiyyəti obyektinin yaranması və obyektiv formada ifadə olunması mərhələ
sinə təsadüf edir. Məhz sənaye mülkiyyəti obyekti yaradıldığı və obyektiv for
mada ifadə olunduğu andan müəlliflik hüququ əmələ gəlir2. Ona görə ki, məhz 
həmin andan özgə şəxslərin başqasının yaratdığı sənaye mülkiyyəti obyektini 
öz adına rəsmiləşdirməsinə və özünü həmin obyektin müəllifi kimi tanıtdırma- 
sına imkan yaranır.

Sənaye mülkiyyəti obyektinə müəlliflik hüququnun yaranmasını həmin hü
ququn təsdiqlənməsi halından fərqləndirmək lazımdır. Müəlliflik hüququnun 
təsdiqlənməsi dedikdə, səlahiyyətli dövlət orqanı tərəfindən iddia sənədində 
göstərilən (təklif edilən) obyektin rəsmi surətdə patentə layiq olan ixtira, fayda
lı model və ya sənaye nümunəsi kimi tanınması və patent verilməsi, yəni hə
min obyektin patentlə rəsmiləşdirməsi başa düşülür. Məhz bu andan sənaye 
mülkiyyəti obyektinə müəlliflik hüququ təsdiqlənir. Belə ki, patent sənaye 
mülkiyyəti obyektinə müəllifliyi təsdiq edən sənəddir. Deməli, müəlliflik 
hüququ patent hüquq münasibətinin inkişafının ikinci mərhələsində (sənaye 
mülkiyyəti obyektinin qeydə alınması mərhələsində) təsdiqlənir.

Müəlliflik hüququnun təsdiqlənməsi onu ifadə edir ki, iddia sənədində gös
tərilən (təklif edilən) obyekt həqiqətən də ixtira, faydalı model və ya sənaye 
nümunəsidir: həmin obyekti yaradıcı əməyi ilə yaradan şəxs isə onun müəllifi
dir və indi artıq heç kəs onu öz adına rəsmiləşdirə bilməz3.

Müəlliflik hüququ şəxsi xarakterli hüquq olduğuna görə müəllifin ölümü ilə 
ləğv edilir və buna görə də vərəsəlik qaydasında vərəsələrə keçmir. Amma 
ləğv edilməsinə baxmayaraq müəlliflik hüququ müddətsiz, yəni hər hansı 
müddətə məhdudlaşdırılmadan qorunur. Belə halda o, subyektiv mülki hüquq 
kimi yox (artıq müəllifin ölümü ilə o, subyektiv hüquq kimi ləğv edilmişdir), hü
quqi fakt (sənaye mülkiyyəti obyektini müəllifin yaratması faktı) və ictimai cə
hətdən əhəmiyyəti olan mənafe kimi qorunur.

Ad hüququ sənaye mülkiyyəti obyekti müəllifinin malik olduğu 
hüququ Şəxsi qeyri-əmlak hüquqlarından biridir. Müəllifin ad hüququ 

onun digər hüququ ilə -  müəlliflik hüququ ilə sıx surətdə bağlı
dır. Müəlliflik hüququna görə, sənaye mülkiyyəti obyektinə istinad edən bütün 
şəxslər («hamı və hər kəs») onun müəllifi qismində yalnız o şəxsin adını gös
tərməlidirlər ki, həmin şəxs müəllif kimi tanınsın.

Ad hüququ dedikdə, sənaye mülkiyyəti obyektini yaradıcı əməyi ilə 
yaradan şəxsin hər yerdə onun adının göstərilməsini tələb etmək imkanı

1 Иоффе О.C. Советское гражданское право. Курс лекций. Л. 1965, часть 3, с. 124; Сергеев 
А.П. Право интеллектуальной собственности в Российской Федерации, с. 504.

: Яичков К .К . Изобретение и его прававая охрана в СССР. М . 1961, с. 177-178.; Рясечцев В.А. 
Неимущественные права авторов изобретений //  Вопросы изобретательства. 1978. №4, с. 19.

5 Hüquq ədəbiyyatı səhifələrində belə bir fikrə rast gəlirik ki, guya m üəlliflik hüququ səlahiyyətli 
dövlət orqanı təklif olunmuş obyektin patent qabiliyyətli sənaye mülkiyyəti obyekti kimi tanınmaq barə
də qərar qəbul etdiyi andan yaranır (məsələn, bax: Юрченко А.К. Проблемы советского изобрета
тельского права Л. 1963. с. 104-105; Гаврилов Э.П. К  вопросу разработки закона об изобретатель
ства // Вопросы изобретательства. 1985. №3, с. 20).

başa düşülür.
Hər şeydən əvvəl, patent almaq üçün verilmiş iddia sənədində müəllifin 

adı göstərilməlidir. Bu, qanunun məcburi göstərişidir1. Digər tərəfdən, patent 
idarəsinin rəsmi bülletenində dərc olunmuş iddia sənədi barəsində məlu
matda müəllifin adı göstərilməlidir. Əgər sənaye mülkiyyəti obyektini yara
dan şəxs müəllif kimi göstərilmək hüququndan imtina edərsə, onda məlumat
da müəllifin adı göstərilmir.

Bunlardan əlavə, həm patentdə, həm də patent idarəsinin rəsmi bülletenin
də patent barəsində dərc olunmuş məlumatda müəllifin adı göstərilir. Əgər im
tina edərsə, patentdə, habelə patent barəsində dərc olunmuş məlumatda mü
əllifin adı göstərilmir, yəni müəllif patentdə və patent barəsində məlumatda öz 
adının göstərilməsindən imtina edə bilər. Bunlara əsasən deyə bilərik ki, ad 
hüququ müəllifin həm də müəyyən hallarda öz adının göstərilməsindən im
tina etmək imkanını bildirir.

Ad hüququ, digər tərəfdən, sənaye mülkiyyəti obyektini müəllifin öz adı
ilə adlandırmaq imkanını ifadə etmək səlahiyyətini ifadə edir. Başqa sözlə 
desək, müəllif özünün yaratdığı sənaye mülkiyyəti obyektinə öz adını qoya bi
lər. Düzdür, qanunvericilik müəllifə bu cür hüquq vermir. Qanunvericilik eyni 
zamanda müəllif tərəfindən belə hüquqdan istifadə olunmasını qadağan da et
mir. Qanunla qadağan edilməyən hər şeyə icazə verilir. Buna görə də bizim 
fikrimizcə, müəllif yaratdığı sənaye mülkiyyəti obyektini öz adı ilə adlandıra bi
lər. Mülki hüquq elmində (doktrinasında) məsələyə bu cür yanaşmanın həm 
tərəfdarları2, həm də əleyhdarları3 vardır.

Müəllifin ad hüququ onun şərti addan (təxəllüsdən) istifadə etmək imka
nım ifadə etmir. Qanun ona belə hüquq vermir4.

Ad hüququ həm də müəllifin bütün digər şəxsləri patentin verildiyi ölkə əra
zisində özlərini müəllif kimi adlandırmalarını qadağan etmək imkanını bildirir.

Ad hüququ bir sıra konvensiyalarda, məsələn, Paris konvensiyasında da 
nəzərdə tutulmuşdur. Konvensiyaya görə, müəllif patentdə müəllif kimi göstə
rilməsini tələb etmək hüququna malikdir5.

Müəllif göstərilənlərdən başqa, digər şəxsi qeyri- 
əmlak hüquqlarına da malikdir. Sənaye mülkiyyəti 
obyektinə toxunulmazlığı hüququ həmin hüquq
lardan biridir. Düzdür, patent haqqında qanun mü
əllif üçün belə hüquq müəyyən etmir. Lakin yaradı

cılıq (əqli) fəaliyyətinin nəticəsi olan sənaye mülkiyyəti obyektinin mahiyyətin
dən və təbiətindən irəli gəlir ki, müəllifin yaratdığı sənaye mülkiyyəti obyektinə

Müəllifin sənaye 
mülkiyyəti obyektinə 

toxunulmazlıq 
hüququ

1 «Patent haqqında» qanunun 27-ci maddəsi.
2 Иоффе О .C. Советское гражданское право. Курс лекций. Часть 3, Л . 1965. с. 126; Сергеев 

А.П. Право интеллектуальной собственности в Российской Федерации. Учебник. М.1999. с. 505- 
506; Киселев В. Специальные названия изобретений, полезных моделей, промышленных образцов 
//Интеллектуальная собственность. 1998. №4, с. 41-42.

5 Гуев А Н. Гражданское право. Учебник. М . 2003, с. 242.
4 Müəlliflərdən Qucv A.N . (Гражданское право. Учебник М . 2003, с. 242) göstərir ki, m üəllif 

təxəllüsdən istifadə edə bilər.
11 Bax: ct. 4. Парижской Конвенции.

Müəllifin əmlak 
hüquqları. Sənaye 

mülkiyyətinə patent 
almaq hüququ

toxunulmazlıq hüququ vardır.
Sənaye mülkiyyəti obyektinə toxunulmazlıq hüququ onu ifadə edir ki, 

həmin obyektdən istifadə olunduqda müəllifin razılığı olmadan sənaye 
mülkiyyəti obyektinə hər hansı bir dəyişiklik etmək qadağan edilir. Dəyi
şikliyin qadağan edilməsi sənaye mülkiyyətinin istənilən elementinə aiddir. 
Hətta sənaye mülkiyyəti obyektinin müəllifinin adının ifadə edilməsinə hər han
sı bir dəyişiklik etmək qadağan edilir.

Müəllifin ölümündən sonra da sənaye mülkiyyəti obyektinin toxunulmazlığı 
qorunur. Bu, müəllifin vərəsələri tərəfindən həyata keçirilir.

Əmlak hüquqları müəllifin əmlak mənafeyini təmin 
edir. Onların məzmunu əmlak (maddi) xarakterlidir.

Sənaye mülkiyyətinə patent almaq hüququ 
müəllifin əmlak hüquqlarından biridir. Elə buradaca 
dərhal qeyd edərək göstəririk ki, bu hüququ müəlli

fin, necə deyərlər, «xalis» və «təmiz» şəkildə əmlak hüququ hesab etmək ol
maz. Məsələ burasındadır ki, sənaye mülkiyyətinə patent almaq hüququ öz tə
biətinə görə şəxsi xarakterli qeyri-əmlak hüququdur1. Lakin o, «xalis» və «tə
miz» şəkildə şəxsi qeyri-əmlak hüququ da sayılmır. Ona görə ki, həmin hüquq 
özündə həm şəxsi (qeyri-əmlak), həm də əmlak elementlərini birləşdirir.

Digər tərəfdən, müəllifin ölümündən sonra sənaye mülkiyyəti obyektinə pa
tent almaq hüququ vərəsəlik üzrə vərəsələrə keçir2 və mirasa daxil edilir. 
Ümumi qayda isə bundan ibarətdir ki, müəllifin şəxsi qeyri-əmlak hüquqları 
onun ölümü ilə ləğv edilir. Göründüyü kimi, sənaye mülkiyyətinə patent almaq 
hüququ həmin hüquqlar arasında istisnalıq təşkil edir.

Bunlardan əlavə, əgər sənaye mülkiyyətinə patent almaq hüququ həyata 
keçirilməzsə, onda müəllifin əmlak hüquqları yaranmaz və həyata keçirilə bil
məz. Buna görə həmin hüquq əmlak hüquqlarının əmələ gəlməsinin labüd 
(məcburi) şərtidir.

Göstərdiyimiz səbəblərə görə, sənaye mülkiyyətinə patent almaq hüququ
nu biz, müəllifin əmlak hüquqlarına aid edirik. Müasir dövrün bəzi müəllifləri, 
məsələn, A.N.Quev də məsələyə məhz bu cür yanaşır3.

Sənaye mülkiyyəti obyektinə patent almaq hüququ dedikdə, təklif 
olunmuş nəticənin rəsmən tanınması üçün müəllifin səlahiyyətli dövlət 
orqanına müraciət etmək, həmin orqana iddia sənədi vermək və göstəri
lən nəticəni rəsmiləşdirmək imkanı başa düşülür. Bu hüquq müəllifin pa
tent sahibi olmaq imkanı deməkdir.

Müəllifin sənaye mülkiyyəti obyektinə patent almaq hüququ müstəsna xa
rakterli hüquqdur. Bu, onu ifadə edir ki, yalnız sənaye mülkiyyəti obyektini 
yaradıcı əməyi ilə yaradan şəxsin patent almaq hüququ vardır; müəllifin razılığı 
olmadan hər hansı bir şəxs, heç bir halda və heç vaxt sənaye mülkiyyəti ob
yekti üçün patent ala bilməz; başqa şəxslərin sənaye mülkiyyəti obyekti üçün 
patent almaq yalnız müəllifin razılığı (icazəsi) ilə mümkün ola bilər. Müəllif öl-

1 Allahverdiyev S.S. Azərbaycan Respublikasının vərəsəlik hüququ. Dərs vəsaiti. Bakı. 2004. 
: «Patent haqqında» qanunun 17-ci maddəsinin 2-ci bəndi.
“ Гуев А Н. Гражданское право. Учебник. Том 3. 2003, с. 243.

düyü hallarda isə vərəsələr sənaye mülkiyyəti obyekti üçün patent ala bilərlər. 
Ona görə ki, göstərilən hüquq vərəsəlik qaydasında keçən hüquqdur.

Sənaye mülkiyyətinə patent almaq hüququ iki mənada başa düşülür; pro
sessual mənada; maddi mənada.

Prosessual mənada patent almaq hüququ dedikdə, müəllifin qanunda 
nəzərdə tutulan qaydada iddia sənədi tərtib etmək və onu səlahiyyətli dövlət 
orqanına vermək imkanı başa düşülür. Bu imkan patent almaq hüququnun 
prosessual-hüquqi tərəfidir.

Maddi mənada patent almaq hüququ dedikdə, müəllifin öz əməyi ilə ya
ratdığı obyekti rəsmi surətdə ixtira, faydalı model və ya sənaye nümunəsi kimi 
tanıtdırmağa və onu müvafiq dövlət reyestrində qeydə aldırmağa nail olmaq 
imkanı başa düşülür. Bu imkan isə patent almaq hüququnun maddi tərəfini 
təşkil edir.

Qanunda nəzərdə tutulan hallarda müəllifin patent almaq kimi müstəsna 
hüququ məhdudlaşır. Belə ki, xidməti vəzifələrinin həyata keçirilməsi və ya 
işəgötürənin tapşırığı ilə əlaqədar işçinin yaratdığı sənaye mülkiyyəti obyektinə 
patent almaq hüququ işəgötürənə məxsusdur1. Bununla belə, işəgötürənlə iş
çi (müəllif) arasında müqavilədə nəzərdə tutularsa, müəllif həmin hüquqa ma
lik ola bilər.

Sənaye mülkiyyəti obyektinə şərikli müəlliflik yaranan hallarda patent al
maq hüququ kimə məxsus olur? Qeyd etmək lazımdır ki, sənaye mülkiyyəti 
obyektinə şərikli müəlliflik iki, ya daha artıq şəxsin birgə əməyi ilə yaradılır. Bu
na görə də sənaye mülkiyyətinə patent almaq hüququ şərik müəlliflərin ha
mısına birgə məxsus olur.

Haqq almaq hüququ müəllifin əmlak hüquqları sırasına 
aid olan hüquqdur.

Müəllifin haqq almaq hüququ dedikdə, onun pa
tent sahibindən və ya sənaye mülkiyyəti obyektindən istifadə edən baş
qa şəxslərdən müvafiq məbləğdə pul almaq imkanı başa düşülür.

Patent haqqında qanun müəyyən edir ki, hansı hallarda müəllif haqq ala bi
lər. Xidməti vəzifəsinin həyata keçirilməsi və ya işəgötürənin tapşırığı ilə əla
qədar işçinin sənaye mülkiyyəti obyekti yaratması həmin hallardan biridir. Hə
min obyektin müəllifi işçi sayılsa da, patent almaq hüququ işəgötürənə məx
sus olur, işəgötürən sənaye mülkiyyəti obyekti yaratdığına görə müəllifə (işçi
yə) haqq ödəyir. Haqqın məbləği və digər məsələlər işəgötürənlə işçi arasında 
bağlanmış müqavilə ilə müəyyən edilir.

Sənaye mülkiyyəti obyektlərindən istifadə hüququ müəl
lifin əmlak hüquqlarından biridir. Müəllif belə hüquqa 
yalnız o halda malik ola bilər ki, sənaye mülkiyyəti üçün 
patent alsın və patent sahibi qismində çıxış etsin. Buna 
görə də sənaye mülkiyyəti obyektindən istifadə 

üçün müstəsna hüquq patent sahibi kimi ona məxsus olur.
İstifadə hüququ dedikdə, müəllifin (patent sahibinin) sənaye mülkiy

Haqq
almaq hüququ

Sənaye 
mülkiyyəti 

obyektlərindən 
istifadə hüququ

1 «Patent haqqında» qanunun 13-cii maddəsinin l-ci bəndi.

yəti obyektinin öz mülahizəsinə görə tətbiq etmək imkanı başa düşülür.
İstifadə hüququ müstəsna hüquq sayılır. Ona görə ki, müəllifin (patent sahi

binin) razılığı olmadan heç kəs patentlə qorunan sənaye mülkiyyəti obyektin
dən istifadə edə bilməz; başqa şəxslər yalnız razılıq (icazə) olduqda həmin ob
yektdən istifadə edə bilərlər. Buna görə də müəllif sənaye mülkiyyəti obyektin
dən istifadəyə müstəsna hüquqa malikdir.

Sənaye mülkiyyəti obyektindən istifadəyə müstəsna hüquq həm də müəlli
fin həmin obyektdən başqa şəxslərin istifadə etməsini qadağan etmək 
imkanı deməkdir.

§ 7. Sənaye mülkiyyəti obyektlərinin 
qorunmasının patent forması

Patent sənaye SSRİ dövründə iki mühafizə forması mövcud idi.
mülkiyyəti obyektlərini Belə qanunvericiliyi ixtiraların mühafizəsi

qoruyan sənəd kimi (qorunması) üçün iki forma nəzərdə tuturdu1: mü
əlliflik şəhadətnaməsi; patent. Sovet vətəndaşla

rı, bir qayda olaraq, müəlliflik şəhadətnaməsi almaq üçün iddia sənədi verir
dilər. İxtira üçün patent alan vətəndaşların sayı isə müqayisəedilməz dərəcə
də, son dərəcədə az idi. Fakt bundan ibarət idi ki, sovet vətəndaşları patent 
almaq üçün nadir hallarda iddia sənədi verirdilər. Bunu nə ilə izah etmək olar?

Qeyd etmək lazımdır ki, müəlliflik şəhadətnaməsi ixtiraçının ixtiraya müəllif
liyini təsdiqləyir, habelə onun əmlak və digər hüquqlarını təmin edirdi. İxtira 
üçün müstəsna hüquq dövlətə məxsus idi. Belə ki, müəlliflik şəhadətnamə
si alan müəllif ixtiraya müstəsna hüququ dövlətə verirdi. Müəlliflik şəhadətna
məsi ilə qorunan ixtiradan istifadə olunması məsələsini sovet dövlət orqanları 
və digər təşkilatlar həll edirdilər. Dövlət ixtiranın tətbiqinin məqsədəuyğunluğu- 
nu nəzərə almaqla, onun həyata keçirilməsinin qayğısını öz üzərinə götürürdü. 
Bununla ixtiraçıların yaratdığı obyektdən fayda götürmək imkanı təmin olunur
du. İxtiradan istifadə olunduğu hallarda bunun nəticəsindən asılı olaraq, ixtira- 
çı haqq (mükafat) almaq hüququna malik idi. Müəlliflik şəhadətnaməsinin sa
hibi qanunvericiliyə müvafiq olaraq, güzəştlərdən istifadə edə bilərdi.

ixtira müəllifi öz mülahizəsinə görə müəlliflik şəhadətnaməsi yox, patent ala 
bilərdi. Belə halda ixtira üçün müstəsna hüquq dövlətə yox, ixtira müəllifinin 
özünə (patent alana) məxsus olurdu. Patent alan şəxsin (patentin məxsus ol
duğu şəxsin) razılığı olmadan heç kəs ixtiradan istifadə edə bilməzdi. O, pa
tentdən istifadə olunmasına icazə (lisenziya) verə bilər və ya patentini tama
milə başqasına verə bilərdi. Patent alan şəxs müəlliflik şəhadətnaməsinin sa
hibindən fərqli olaraq bir sıra hüquq və güzəştlərdən istifadə edə bilməzdi. O, 
faktiki olaraq öz yaratdığı obyektdən real fayda götürmək imkanından məhrum 
idi. Patent mühafizə forması formal xarakter daşıyırdı. Bunlara görə sovet və
təndaşları ixtira üçün patent yox, müəlliflik şəhadətnaməsi alınmasına 
üstünlük verirdilər.

1 Положения об открытиях, изобретениях и рационализаторских предложениях; Azərbaycan 
Respublikasının M ülki Məcəlləsinin (1964-cü il) 519-cu maddəsi.

Sovet dövrünün qanunvericiliyindən fərqli olaraq Azərbaycan Respublikası
nın müasir qanunvericiliyində ixtiranın və sənaye mülkiyyətinin digər obyektlə
rinin yalnız patent formasında qorunması nəzərdə tutulur. Başqa sözlə desək, 
Azərbaycan Respublikasında sənaye mülkiyyəti obyektləri ancaq patentin kö
məyi ilə qorunur. Patent sənaye mülkiyyəti obyektlərinin qorunmasının 
yeganə formasıdır. Bunu nə ilə izah etmək olar?

Bildiyimiz kimi, XX əsrin axırlarında Azərbaycan Respublikası komanda 
(sovet) iqtisadiyyatından imtina edərək bazar iqtisadiyyatına keçdi. Ölkəmizdə 
iqtisadiyyat bazar prinsipləri əsasında təşkil olunmağa başladı. Bazar münasi
bətləri şəraitində cəmiyyət üçün yaradılan yeni texniki vasitələr və elmi-texniki 
nailiyyətlər əmlak dəyəri olan nemət -  xüsusi xarakterli əmtəə kimi tanındı. 
Öz əməyi ilə belə əmtəə yaradan şəxsin əmlak mənafelərinin, ondan fayda 
götürmək imkanının təmin olunması vacib məsələyə çevrildi. Azərbaycan Res
publikasında sənaye mülkiyyəti obyektlərinin qorunmasının mövcud sistemini 
mahiyyətcə dəyişdirərək bazar iqtisadiyyatının qaydalarına uyğunlaşdırmaq, 
patent sisteminin islahatını həyata keçirmək tələb olunurdu. Məhz patent 
sisteminin islahatı şəxslərə öz yaratdıqları elmi-texniki nailiyyətlərə real surət
də sərəncam vermək imkanı verə bilərdi.

1997-ci ildə Azərbaycan Respublikasında patent haqqında qanun qəbul 
edildi. Bu qanun ölkədə sənaye mülkiyyəti obyektlərinin qorunması sistemində 
köklü dəyişikliklərin başlanğıcını qoydu, patent islahatının həyata keçirilməsin
də mühüm rol oynadı. Qanun patenti sənaye mülkiyyəti obyektlərinin qorun
masının yeganə forması kimi müəyyən etdi. Onun qəbul edilməsi ilə Azərbay
can Respublikasında elmi-texniki nailiyyətlərin qorunma sisteminin hüquqi fun- 
damenti qoyuldu.

Digər tərəfdən, sənaye mülkiyyəti obyektlərinin qorunmasının patent forma
sı demək olar ki, dünyanın bütün ölkələrinin qanunvericiliyinə məlumdur. Sə
naye mülkiyyətinin qorunmasının beynəlxalq sistemi patent mühafizə forması
na əsaslanır. Başqa sözlə desək, patent beynəlxalq patent hüququnun hamı- 
lıqla tanınmış normasına görə əsas və başlıca mühafizə sənədidir. Azərbay
can Respublikasının patent qanunvericiliyini bu normaya uyğunlaşdırmaq, sə
naye mülkiyyətini beynəlxalq standartlarla şərtlənən sivil formada qorumaq tə
ləb edilirdi. Bunun üçün sənaye mülkiyyətini qorumağın tam şəkildə patent for
ması qəbul olundu.

, Qeyd etdik ki, mülki hüququn, daha dəqiq söyləsək, onun
. . əqli mülkiyyət hüququ yarımsahəsinin yerinə yetirdiyi əsas

u ıy funksiyalardan biri sənaye mülkiyyəti obyektlərini hüquqi cə
hətdən qorumaqdan, yəni hüquqi mühafizə ilə təmin etməkdən ibarətdir. Sə
naye mülkiyyəti obyektlərini qorumaq (mühafizə etmək) nə üçün lazımdır?

Qeyd etmək lazımdır ki, yaradılan hər bir sənaye mülkiyyəti obyekti cəmiy
yət üçün nəzərdə tutulan yeni texniki vasitə və nailiyyət deməkdir. Sözsüz ki, 
şəxsin öz yaradıcı əməyi ilə yaratdığı həmin vasitəyə (nailiyyətə) real surətdə 
sərəncam vermək və ondan faydalanmaq imkanı təmin edilməlidir. Bundan öt
rü xüsusi olaraq yerinə yetirilən rəsmi prosedura çərçivəsində yeni texniki va
sitə (nailiyyət) barədə məlumatlar ictimaiyyətə çatdırılır (iddia sənədinin tərtib

olunaraq səlahiyyətli dövlət orqanına verilməsi, iddia sənədi barəsində məlu
matın həmin orqanın rəsmi bülletenində dərc olunması və s.), səlahiyyətli döv
lət orqanı iddia sənədində göstərilən (təklif olunan) texniki vasitənin (nailiyyə
tin) dünya texnikasının müasir səviyyəsi baxımından yeni (təzə) olmasını yox
layır (iddia sənədinin ekspertizası). Nəhayət, əgər yoxlama müsbət nəticə ve
rərsə, dövlət (daha doğrusu, dövlət adından səlahiyyətli dövlət orqanı, yəni 
patent idarəsi) iddiaçıya xüsusi mühafizəedici (qoruyucu) sənəd verilməsi 
barədə qərar (fərdi akt) qəbul edir. Həmin sənəd patent adlanır. Patent elə 
bir sənəddir ki, şəxsin yaratdığı sənaye mülkiyyəti obyektini hüquqi mühafizə 
ilə təmin edir.

Patent dedikdə, sənaye mülkiyyəti obyektini (ixtiranı, faydalı modeli və 
ya sənaye nümunəsini) qorumaq üçün həmin obyekti yaradıcı əməyi ilə 
yaradan şəxsə (müəllifə) və onun göstərdiyi digər şəxslərə səlahiyyətli 
dövlət orqanı tərəfindən verilən rəsmi mühafizə sənədi başa düşülür.

Sənaye mülkiyyəti obyektləri məhz patentin vasitəsi ilə qorunur. Patentlə 
qorunma onu ifadə edir ki, sənaye mülkiyyəti obyektindən istifadə etmək niy
yətində olan istənilən hər hansı bir şəxs patent sahibindən (patent alan şəxs
dən) sənaye mülkiyyəti obyektindən istifadə etməyə icazə (razılıq) almalı
dır. Sənaye mülkiyyəti obyektini patentlə qorumaq həmin obyektdən ayrı-ayrı 
şəxslərin qanunsuz (icazəsiz) surətdə istifadə etmələrinin qarşısını almaq de
məkdir. Buna görə də sənaye mülkiyyəti obyektini başqa şəxslərin qanunsuz 
istifadəsindən qorumaq patentin əsas funksiyası sayılır.

Patent əsas funksiyadan başqa, bir sıra əlavə funksiyalar da yerinə yetirir. 
Təsdiq etmək patentin əlavə funksiyalarından biridir. Patentin bu funksiyası
nın üç təzahür forması vardır.

Birinci forma ondan ibarətdir ki, patent sənaye mülkiyyətinə müəllifliyi 
təsdiq edir. Belə ki, patentdə sənaye mülkiyyəti obyektini yaradan şəxsin, yə
ni müəllifin adı göstərilir. Başqa sözlə desək, patent əsasında sənaye mülkiy
yəti obyektinin müəllifini müəyyənləşdirmək mümkündür.

Patentin təsdiq etmək funksiyasının ikinci təzahür forması ondan ibarətdir 
ki, o, iddia sənədində göstərilən (təklif edilən) müvafiq həllin (nailiyyətin, texni
ki vasitənin) dövlət tərəfindən sənaye mülkiyyəti obyekti (ixtira, faydalı 
model və ya sənaye nümunəsi) kimi tanınmasını təsdiq edir1. Patent sü
but edir ki, şəxsin yaratdığı və təklif etdiyi nailiyyət (həll) barəsində dövlət rəs- 
mən tanıma aktını həyata keçirmişdir. Yalnız rəsmi tanıma aktından sonra mü
vafiq nailiyyət (həll) sənaye mülkiyyəti obyekti sayılır, patent hüquq institutu ilə 
(qanunla) qorunur və onun barəsində subyektiv hüquqlar (istifadə hüququ və 
s.) əmələ gəlir. Dövlət tərəfindən tanınmayan hər hansı bir nailiyyət (həll) 
qorunmur. Müvafiq nailiyyətin (həllin) dövlət tərəfindən sənaye mülkiyyəti ob
yekti kimi tanınıb-tanınmaması məsələsi isə patent əsasında müəyyənləşdirilir.

Üçüncüsü, patent sənaye mülkiyyəti obyektinin ilkinliyini (birinciliyini) 
təsdiq edir. Sənaye mülkiyyəti obyektinin ilkinliyi isə hüquqi əhəmiyyətə malik

1 Фомичев В.И. Международная торговля. Учебник. M. 2001, с. 355; Богус.ювский М.М. М еж
дународное частное право. Учебник. М. 2002, с. 311.

olan məsələdir. Belə ki, qeyd etdiyimiz kimi, sənaye mülkiyyəti obyekti üçün 
patent almaq istəyən şəxs səlahiyyətli dövlət orqanına (patent idarəsinə) iddia 
sənədi verməlidir. İlkinlik iddia sənədinin verildiyi tarixlə, yəni səlahiyyətli döv
lət orqanına (patent idarəsinə) daxil olduğu tarixlə müəyyən edilir. İlkinlik ki
mə məxsusdursa, ona da patent veriləcəkdir. Başqa sözlə desək, eyni sə
naye mülkiyyəti obyektinə müxtəlif şəxslər iddia sənədi verərlərsə, həmin 
şəxslərdən o şəxsin yaratdığı obyekt dövlət tərəfindən tanınacaq və patent ve
riləcəkdir ki, ilkinlik ona məxsus olsun, ilkinlik patent almaq üçün iddia sə
nədi verilməsində birincilik deməkdir. Buna görə də kim birinci olaraq iddia 
sənədi verərsə, ona da patent veriləcəkdir. İddia sənədi verilməsində birincilik, 
yəni iddia sənədinin birinci olaraq verilməsi sənaye mülkiyyəti obyektinin yeni 
(təzə) olmasını təmin edir. Belə ki, iddia sənədində göstərilən (təklif edilən) 
nailiyyətin (həllin) yeni olması qiymətləndirilərkən yalnız ilkinlik müəyyənləşdi
rilən ana kimi mövcud olan materiallar tutuşdurula və müqayisə edilə bilər.

Patent sahibini müstəsna hüquqla təmin etmək patentin yerinə yetirdiyi 
əlavə funksiyalardan biridir. Belə ki, patent sənaye mülkiyyəti obyektlərindən 
istifadə etmək üçün patent sahibinə müstəsna hüquq verir. İddiaçı patent ala
raq sənaye mülkiyyəti obyektindən istifadə üçün müstəsna hüquq əldə edir. 
Müstəsna hüquq patent sahibinin sənaye mülkiyyəti obyektinə qanuni inhisar 
hüququnu ifadə edir1.

Patent sahibi sənaye mülkiyyəti obyektindən özü istifadə edə və ya sənaye 
mülkiyyəti obyektindən başqa şəxsin istifadə etməsinə icazə verə bilər və ya 
ümumiyyətlə, ondan istifadə olunmasına heç kəsə icazə verməz. Onun razılığı 
olmadan heç kəs sənaye mülkiyyəti obyektindən istifadə edə bilməz. Əgər hər 
hansı şəxs patent sahibinin icazəsi (razılığı) olmadan istifadə edərsə, belə hal 
qanunsuz istifadə olub, patent hüququnun (müstəsna hüququn) pozulması sa
yılır. Patent sahibi zərərin əvəzinin ödənilməsi və patent hüququnun pozulma
sına yönələn hərəkətlərin qadağan olunması barədə iddia ilə məhkəməyə mü
raciət edə bilər. Məhkəmə qərarı əsasında patent hüququnu pozan şəxsdən 
onun vurduğu zərərin əvəzi alına, habelə həmin şəxsin ixtiradan və s. istifadə 
nəticəsində yaratdığı məmulata həbs qoyula bilər və s. Deməli, sənaye mül
kiyyəti obyektindən patent sahibinin icazəsi (razılığı) olmadan istifadə olunma
sı qanunsuz (hüquqazidd) istifadə sayılır və məsuliyyətə səbəb olur. Patent 
sahibinin müstəsna hüququnu pozan şəxs pozuntunu dayandırmalı və vurdu
ğu zərərin əvəzini ödəməlidir.

Patentin yerinə yetirdiyi əlavə funksiyalardan biri ondan ibarətdir ki, o, yeni 
elmi-texniki nailiyyətlər barədə fasiləsiz informasiya mənbəyidir. Belə ki, 
patent fondlarının köməyi ilə sənaye mülkiyyəti obyektindən istifadə olunması
na verilən icazə (lisenziya) barədə leqal yolla konkret materiallar toplanıla, ya
radılan yeni sənaye mülkiyyəti obyektləri haqqında müntəzəm surətdə infor
masiya əldə oluna və elmi-texniki tədqiqatlar təhlil edilə bilər.

1 Гражданское и торговое право зарубежных государств. Учебник. Том 1/Отв.ред. 
Е.А.Васильев, А.С.Комаров. М ., 2005, с. 483.

Dövlət adından patent verilməsi patent sahibi üçün sub- 
U / h "  IV yektiv hüquqlar yaradır. Həmin hüquqlar patentlə bağlı

p en uququ olduğuna və patentdən irəli gəldiyinə görə subyektiv pa
tent hüquqları adlanır. Subyektiv patent hüquqları patent sahibinin malik oldu
ğu hüquqlardır ki, rəsmi surətdə patentlə təsdiq edilir. Yalnız iddiaçı şəxsə pa
tent verilməsi barədə dövlət tərəfindən fərdi akt qəbul edildikdə, subyektiv pa
tent hüquqları yaranır. Məhz patent iddiaçını subyektiv hüquqlarla təmin edir. 
Bu cəhəti ilə onlar subyektiv müəlliflik hüquqlarından fərqlənir. Müəllifin əsər 
barəsində subyektiv hüquqlarının əmələ gəlməsi üçün Avropa ölkələrində qə
bul edilən konsepsiyaya görə, yalnız bircə əsərin yaradılması faktı kifayət 
edər. Azərbaycan Respublikasının müəlliflik hüququ analoji mövqedən çıxış 
edərək məsələyə bu cür yanaşır.

Subyektiv patent hüquqları dedikdə, patent sahibinin dövlət tərəfin
dən ona verilmiş patentlə bağlı olaraq malik olduğu hüquqi imkanlar (sə
lahiyyətlər) başa düşülür.

Subyektiv patent hüquqları bir sıra xüsusiyyətlərə malikdir. Onlar hər şey
dən əvvəl, qeyd etmək lazımdır ki, mütləq hüquq növünə aid olan hüquqdur. 
Belə ki, sənaye mülkiyyəti obyekti üçün iddiaçı şəxsə patent verildiyi halda hə
min şəxs patent sahibi olur və onunla sayı bilinməyən qeyri-müəyyən dairə 
şəxslər («hamı və hər kəs») arasında patent barəsində (rəsmi surətdə tanı
nan sənaye mülkiyyəti obyekti barəsində) mütləq xarakterli patent hüquq 
münasibəti əmələ gəlir. Bu münasibətin səlahiyyətli şəxsi sayılan patent sahi
bi borclu tərəfdən -  sayı bilinməyən qeyri-müəyyən dairə şəxslərdən («hamı
dan və hər kəsdən») patenti (patentlə bağlı hüquqlarını) pozmamalarını tələb 
etmək hüququna malikdir. Borclu tərəf («hamı və hər kəs») isə patenti pozma
ğa yönələn hərəkətlərdən çəkinmək kimi passiv vəzifə daşıyır.

İkincisi, subyektiv patent hüququ müddətli hüquqdur. Bu o deməkdir ki, 
patent sahibinin sənaye mülkiyyəti obyektindən istifadə üçün patentlə verilən 
müstəsna hüququ (inhisar hüququ) müddətsiz yox, müəyyən müddətə qüvvə
də olur, yəni sənaye mülkiyyəti obyekti patentlə müəyyən müddətə qorunur, 
hüquqi mühafizə ilə təmin edilir. Deməli, patent müddətli sənəddir.

Patentin müddətli sənəd olması dedikdə, patentin müəyyən müddətə 
qüvvədə olaraq sənaye mülkiyyəti obyektini qoruması, hüquqi mühafizə 
ilə təmin etməsi başa düşülür.

Patent müəyyən müddətə qüvvədə olan sənəddir. Məhz patentin qüvvə
də olduğu müddət ərzində patent sahibi sənaye mülkiyyəti obyektindən istifa
də üçün müstəsna hüquqa malik olur. Patentin qüvvədə olma müddəti sə
naye mülkiyyəti obyektinin qorunma müddətidir.

Patentin qüvvədə olma müddəti qanunla müəyyən edilir1. Özü də sənaye 
mülkiyyəti obyektinin növündən asılı olaraq patentin qüvvədə olma müddətləri 
eyni olmayıb, fərqlənir:

•  ixtira üçün -  20 il;
•  faydalı model üçün -  10 il;

1 «Patent haqqında» qanunun 10-cu maddəsi.

• sənaye nümunəsi üçün -  10 il.
Göstərilən müddətlər beynəlxalq sazişlərdə nəzərdə tutulan müddətlərə əsa

sən uyğun gəlir. Məsələn, TRİPS sazişinə görə ixtiranın qorunma müddəti 20 il, 
sənaye nümunəsinin qorunma müddəti isə 10 ildən ibarətdir1. Bəzi ölkələrdə 
sənaye nümunəsi üçün 5 və ya 15 illik qorunma müddəti müəyyən edilir2.

Patentin qüvvədə olma müddətinin hesablanması (başlaması) barədə qa
nun göstəriş ifadə edir. Belə ki, patentin qüvvədə olma müddəti iddia sənədi
nin səlahiyyətli dövlət orqanına (patent idarəsinə) verildiyi gündən hesablanır. 
Məsələn, tutalım ki, ixtiraya patent almaq məqsədi ilə iddiaçı 1 mart 2000-ci il 
tarixində patent idarəsinə iddia sənədi verir. Patent 1 mart 2020-ci ilə kimi (1 
mart 2000-ci il + 20 il) qüvvədə olacaqdır.

Qeyd etmək lazımdır ki, patentin qüvvədə olma müddəti başa çatdıqda (yə
ni qurtardıqda) sənaye mülkiyyəti obyekti qorunmur, hüquqi mühafizə ilə təmin 
edilmir və patent sahibinin həmin obyektindən müstəsna (inhisar) istifadə hü
ququ öz qüvvəsini itirir. Sənaye mülkiyyəti obyekti cəmiyyətin ümumi istifadə
sinə verilir.

Üçüncüsü, subyektiv patent hüququ ərazi xarakterli hüquqdur. Bu, o de
məkdir ki, patent yalnız onun verildiyi dövlətin ərazisində qüvvədə olan sub
yektiv hüquq yaradır. O, başqa dövlətin ərazisində patent sahibi üçün subyek
tiv hüquq əmələ gətirmir. Deməli, patent yalnız onun verildiyi dövlətin ərazisin
də qüvvədə olan sənəddir. Buna görə də patentin eksterritorial qüvvəsi 
yoxdur3. Hətta sənaye mülkiyyəti obyektinin qorunmasına yönələn beynəlxalq 
konvensiyalar da patenti eksterritorial qüvvə ilə təmin edə, onun ərazi xarakte
rini dəyişdirə bilmir. Belə konvensiyalar beynəlxalq patent verilməsini nəzərdə 
tutmur. Beynəlxalq patent dedikdə, konvensiya iştirakçısı olan dövlətlərin 
ərazisində qüvvədə olan patent başa düşülür. Konvensiyalar iştirakçı dövlətlə
rin üzərinə belə bir vəzifə də qoymur ki, onların verdiyi patent başqa iştirakçı 
dövlətlərin ərazisində qarşılıqlı surətdə tanınsın. Hər bir dövlət sənaye mülkiy
yəti obyekti üçün özünün daxili (milli) qanunu əsasında patent verir. Konvensi
yaların isə əsas məqsədi ayrı-ayrı dövlətlərin şəxslərinin bütün qalan iştirakçı 
dövlətlərin ərazisində subyektiv patent hüquqları əldə etmələri və onları qoru
maları məsələsində asan şərtlər müəyyən etməkdən ibarətdir. Bəs, vəziyyət
dən necə çıxmalı?

Sənaye mülkiyyəti obyekti barəsində xarici dövlət ərazisində subyektiv pa
tent hüququ əldə etmək üçün iddiaçı şəxsin patent almaq məqsədilə həmin 
dövlətin səlahiyyətli orqanına iddia ərizəsi verməsi və müstəqil surətdə 
patentə sahib olması tələb edilir. Məhz bu patent əsasında xarici dövlət əra
zisində sənaye mülkiyyəti obyekti qorunur, həmin obyekt barəsində subyektiv 
patent hüququ yaranır. Belə halda söhbət sənaye mülkiyyəti obyekti barədə 
əvvəllər başqa dövlətdə yaranan subyektiv patent hüququnun xarici dövlətdə 
tanınmasından yox, həmin xarici dövlətdə yeni subyektiv patent hüququnun

1 Bax: раздел 4 и 5. Соглашения о торговых аспектах прав на интеллектуальную 
собственность (ТРИПС).

2 Андрей Минное. Международная охрана интеллектуальной собственности. М . 2001. с. 26.
3 Лунц Л.А. Курс международного частного права. М. 2002, с. 675.

əmələ gəlməsindən gedir’ . Deməli, eyni bir sənaye mülkiyyəti obyekti üçün 
müxtəlif dövlətlərdə ayrıca olaraq patent alınmalıdır. Paris konvensiyası da 
belə halı nəzərdə tutur2. Konvensiyaya uyğun olaraq patentlər, necə deyərlər, 
«milli müstəqillik» əldə edir. Bu onu ifadə edir ki, müəyyən bir dövlətdə verilən 
patent eyni obyektə başqa dövlətlərdə alınan patentin taleyindən asılı deyildir.

Dördüncüsü, subyektiv patent hüququ müstəsna hüquq növünə aid olan 
hüquqdur. Bu, o deməkdir ki, heç kəs, heç vaxt və heç bir halda patent sahibi
nin razılığı olmadan sənaye mülkiyyəti obyektindən istifadə edə bilməz; başqa 
şəxslər sənaye mülkiyyəti obyektindən yalnız patent sahibinin razılığı ilə istifa
də edə bilərlər.

Digər tərəfdən, subyektiv patent hüququnun müstəsna hüquq olması onda 
ifadə edilir ki, müəyyən bir dövlətin ərazisində subyektiv patent hüququ yalnız 
bir patent sahibinə məxsus ola bilər; eyni bir sənaye mülkiyyəti obyekti üçün 
müəyyən bir dövlətdə iki patent verilməsinə, yəni ikiqat patentləşdirməyə yol 
verilmir.

Subyektiv patent hüququnun məxsus olduğu şəxs 
u ye ıv pa en (patent sahibi) üçün patentlə təmin olunan hüquqi 

uququnun əcmı mühafizənin həcmi böyük rol oynayır. Qanun səna
ye mülkiyyəti obyektinə patentlə verilən hüquqi mühafizənin həcmini müəyyən 
edir3.

İxtira və faydalı modelə patentlə verilən hüquqi mühafizənin həcmi onların 
düsturu ilə müəyyən edilir. Sənaye nümunəsinə patentlə verilən hüquqi mü
hafizənin həcminə gəldikdə isə qeyd etmək lazımdır ki, o, məmulatın (make
tin, rəsmin) fotoşəklində göstərilən mühüm əlamətlərin məcmusu ilə mü
əyyən olunur.

Qeyd etdik ki, Azərbaycan Respublikasının yeni 
mülki qanunvericiliyində sənaye mülkiyyəti obyek
tinin yalnız patent formasında qorunması nəzərdə 
tutulur. Başqa sözlə desək, iddia sənədində təklif 
olunmuş (göstərilmiş) sənaye mülkiyyəti obyekti 

patent əsasında qorunur, hüquqi mühafizə ilə təmin edilir. Sual olunur: təklif 
olunmuş nailiyyətin (həllin) patentsiz qorunması mümkündürmü?

Qeyd etmək lazımdır ki, patent almaq üçün verilən iddia sənədində təklif 
edilən (göstərilən) obyektin qanunun tələblərinə uyğunluğu ekspertiza tərəfin
dən müəyyənləşdirildikdə iddia sənədi barəsində məlumatlar (materiallar) pa
tent idarəsinin rəsmi bülletenində dərc edilir, iddia sənədinə dair məlumat 
(materiallar) dərc olunduqdan sonra marağı olan hər bir şəxs iddia sənədinin 
materialları ilə tanış ola bilər. Məlum məsələdir ki, patent alınmasına kimi iddi
açının təklif olunmuş nailiyyətindən (həlidən) istifadə üçün müstəsna hüququ 
əmələ gəlmir. Belə halda başqa şəxslərin həmin nailiyyətdən (həlidən) istifadə 
etmələri üçün imkan yaranır. Bu cür istifadə isə iddiaçının əmlak mənafeyinə 
zərər vurulması deməkdir. Təklif olunmuş nailiyyətdən (həlidən) başqa şəxslə

Sənaye mülkiyyəti 
obyektinin müvəqqəti 

hüquqi mühafizə 
edilməsi

Богуславский M.M. Международное частное право. Учебник. M . 2002, с. 309.
' Вах: ст.4 (бус) Парижской Конвенции по охране промышленной собственности.
3 «Patent haqqında» qanunun 10-cu maddəsi.

rin istifadə etmələrinin qarşısı yalnız patentin köməyi ilə alına bilər. Patent isə 
hələlik verilməmişdir. Vəziyyətdən çıxış yolu təklif olunmuş nailiyyəti (həlli) 
müvəqqəti hüquqi mühafizə ilə təmin etməkdən ibarətdir. Azərbaycan Res
publikasının patent hüququ məsələni məhz bu cür həll edir’ .

Müvəqqəti hüquqi mühafizə dedikdə, iddia sənədi barədə məlumatın 
(materialların) rəsmi bülletendə dərc olunduğu tarixdən patentin verildiyi 
tarixə kimi təklif olunmuş nailiyyətin (həllin) qorunması başa düşülür.

Təklif olunmuş nailiyyətə (həllə) patent verildiyi halda o, iddia sənədi veril
diyi tarixdən geriyə qüvvəyə malik olur. Buna görə də müvafiq nailiyyətin 
(həllin) qorunması müvəqqəti hüquqi mühafizə adlanır.

Təklif olunmuş nailiyyətə (həllə) patent verilməyə də bilər, yəni patent ida
rəsi patent verilməsindən imtina edilməsi barədə qərar qəbul edə bilər. Belə 
hal təklif olunmuş nailiyyətin (həllin) müvəqqəti hüquqi mühafizə ilə təmin 
olunmasını istisna edir. Bu cür vəziyyət yarandıqda müvəqqəti hüquqi mü
hafizə başlanmamış sayılır.

Müvəqqəti hüquqi mühafizə zamanı iddiaçının təklif edilmiş nailiyyət (həll) 
üçün müstəsna hüququ yaranmır. Buna görə də başqa şəxslər ondan istifadə 
edə bilərlər. Belə halda hüquq pozuntusuna yol verilməsindən danışmaq ol
maz, yəni həmin istifadə qanunsuz istifadə sayılmır.

İddiaçıya patent verilərsə, onda başqa şəxslərin nailiyyətindən (həlidən) is
tifadə etmələri (daha doğrusu, istifadə etməkdə davam etmələri) artıq subyek
tiv patent hüququnun (nailiyyətdən istifadə üçün müstəsna hüququn) pozul
ması (patentin pozulması) hesab olunacaqdır. Belə halda patent sahibi istifa
dəçilərdən sənaye mülkiyyəti obyektindən istifadə etmələrini dayandır
mağı tələb edə bilər. Digər tərəfdən, patent sahibi müvəqqəti hüquqi mühafizə 
dövründə təklif olunmuş nailiyyətdən (sənaye mülkiyyəti obyektindən) istifadə
yə görə onlardan pul kompensasiyası tələb edə bilər2, istifadəçilər belə 
kompensasiyanı ödəməyə borcludurlar. Pul kompensasiyasının məbləği tərəf
lərin razılığı ilə müəyyən edilir. Patent sahibi ilə istifadəçi arasında mübahisə 
yaranarsa, məsələ məhkəmə qaydasında həll olunur.

Sənaye mülkiyyəti obyektinin hüquqi mühafizəsi dövründə ondan istifadə 
etmiş şəxslər iddiaçı şəxs tərəfindən patent alındıqdan sonra ondan istifadəni 
davam etdirə bilərlər. Bu zaman istifadəçilər patent sahibi ilə lisenziya mü
qaviləsi bağlamalıdırlar.

Təklif edilmiş nailiyyət (həll) üçün patent verilmədiyi hallarda, istifadəçilər 
hər hansı pul kompensasiyası ödəməyə borclu deyillər.

Qeyd etmək lazımdır ki, bir sıra hallarda patent sahibi
nin sənaye mülkiyyəti obyektindən istifadə üçün müs
təsna hüququ (patent hüquqları) pozulur. Patent sahibi

nin patent hüquqlarının pozulması halına kifayət qədər misallar çəkmək olar. 
Məsələn, müəyyən hər hansı məhsulun (məmulatın) hazırlanma üsulu (texno
logiyası), məsələn, ixtira obyekti olan üsul patentlə mühafizə edilir, yəni üsul

Dolayı yolla 
hüquqi mühafizə

' «Patent haqqında» qanunun 30-cu maddəsinin 8-ci bəndi.
2 Сергеев А.П. Право интеллектуальной собственности, с. 514.

(texnologiya) patentləşdirilir. Hər hansı müəssisə bilavasitə patentləşdirilmiş 
həmin üsuldan istifadə etməklə, necə deyərlər, onun köməyi ilə yeni məhsul 
(məmulat) hazırlayır. Əgər müəssisə hazırlanmış məhsulu təsərrüfat dövriyyə
sinə daxil edərsə (məsələn, satarsa və s.), yaxud bu məqsədlə saxlayarsa, 
belə hal patent sahibinin müstəsna hüququnun pozulması hesab edilir. Ona 
görə ki, bilavasitə patentlə mühafizə olunan üsulla (patentləşdirilmiş üsulla) bila
vasitə hazırlanan məhsulun təsərrüfat dövriyyəsinə daxil edilməsi, yaxud bu 
məqsədlə saxlanması patent sahibinin müstəsna hüququnun pozulması sayılır1.

Göstərilən halda məhsulun (məmulatın) hazırlanma (alınma) üsuluna (tex
nologiyasına) patent alan şəxsin (patent sahibinin) əmlak mənafeyi necə tə
min olunur və onun müstəsna hüququ hansı qaydada qorunur? Məsələ bura
sındadır ki, patentləşdirilmiş üsuldan (texnologiyadan) istifadə etməklə hazırla
nan məhsulu (məmulatı) yalnız aşkar etmək yolu ilə patent sahibi öz müstəs
na hüququnun pozulmasını müəyyənləşdirə bilər. Bu isə kifayət qədər çətinlik
lə bağlı olub, heç də asan məsələ deyil. Belə ki, patent sahibinin müəssisəyə 
sərbəst giriş hüququ yoxdur. Buna görə də məlum məsələdir ki, patent sahibi 
onun yaratdığı üsuldan (texnologiyadan) müəssisənin istifadə etməsini yoxla
yıb müəyyənləşdirə bilməz.

Məhz bu səbəbdən qanun məhsula (məmulata) dolayı yolla hüquqi mühafi
zə kimi xüsusi qoruma qaydası müəyyən edir2. Dünya patent praktikasının ta
nıdığı həmin qayda Azərbaycan Respublikasının qanunvericiliyi üçün yeni hal
dır. Məsələn, TRİPS sazişinə görə məhsulun hazırlanma üsulu üçün patent al
mış şəxs belə müstəsna hüquqa malikdir ki, bu hüquqa görə üçüncü şəxslər 
onun icazəsi olmadan həmin üsuldan istifadə edə bilməzlər (28-ci maddə).

Dolayı yolla hüquqi mühafizə dedikdə, məhsulun (məmulatın) alınma 
üsuluna verilmiş patentin bilavasitə həmin üsulla alınan digər məhsul 
(məmulat) barəsində qüvvədə olması, yəni onu qoruması başa düşülür.

Dolayı yolla hüquqi mühafizənin əsas mahiyyəti ondan ibarətdir ki, məhsu
lun (məmulatın) hazırlanma (alınma) üsulu (texnologiyası) üçün patent alan 
şəxs (patent sahibi) bilavasitə həmin üsulla alınan digər məhsula (məmula
ta) da müstəsna hüquqa malikdir. Başqa sözlə desək, məhsulun (məmula
tın) alınma üsulu üçün patent əldə edən şəxsin (patent sahibinin) patentlə ona 
verilən hüququ bilavasitə həmin üsulla hazırlanan digər (yeni) məhsula (mə
mulata) da şamil edilir. Əgər patent sahibi yeni məhsula (məmulata) patent 
ala bilsəydi, məhsulun (məmulatın) alınma üsuluna olan analoji (eyni) hüquq 
əldə edəcəkdi. Məsələn, südü pendirə çevirmək üsulunu ixtira edən şəxs hə
min üsula patent alır. Başqa şəxs həmin üsuldan istifadə edərək yeni məhsul 
(məsələn, soyuducusuz saxlana bilən pendir) hazırlayır. Patent həmin məhsu
la da aiddir.

Azərbaycan Respublikasının patent qanunvericiliyi yeni məhsulun patent
ləşdirilmiş üsulla alınması prezumpsiyasından çıxış edir. Bu prezumpsiya- 
ya görə, əksi sübut edilənə kimi, yəni əksini sübut edən hal olmadıqda yeni

' «Patent haqqında» qanunun 22-ci maddəsi.
‘ «Patent haqqında» qanunun 10-cu maddəsinin 3-cü bəndi.

məhsul patentləşdirilmiş üsulla alınmış hesab edilir. Əgər əksi sübut olunarsa, 
onda belə hesab edilir ki, məhsul (məmulat) patentləşdirilmiş üsulun köməyi 
ilə hazırlanmamışdır, yəni məhsul hazırlanarkən patent sahibinə məxsus olan 
patentləşdirilmiş üsuldan istifadə edilməmişdir. Sübut etmə yükünü sözsüz, 
məhsul hazırlayan şəxs çəkir. Əgər o, həmin halı sübut edə bilməsə, patent 
sahibinin müstəsna hüququnun pozulması göz qabağındadır. Buna görə də 
başqasının patentləşdirilmiş üsulundan istifadə etməklə yeni məhsul hazırla
yan şəxslər hökmən patent sahibindən icazə almalıdırlar. Çünki patent sahi
binin məhsulunun alınma üsuluna müstəsna hüququ vardır.

§ 8. Subyektiv patent hüququnun məzmunu

Subyektiv patent 
hüququnun 

məzmununu təşkil 
edən elementlər

Subyektiv patent hüququ patent hüquq münasibətinin 
hüquqi məzmununu təşkil edən elementlərdən biridir. 
Subyektiv mülki hüququn növlərindən biri olan patent 
hüququnun özü bir neçə səlahiyyətdən (hüquqi im
kandan) ibarətdir ki, onlar səlahiyyətli şəxsə (patent 

sahibinə) məxsusdur. Həmin səlahiyyətlərə aiddir:
•  tələb etmək səlahiyyəti;
•  istifadə səlahiyyəti;
•  sərəncam səlahiyyəti;
•  müdafiə səlahiyyəti.
Tələb etmək səlahiyyəti dedikdə, patent sahibinin borclu tərəfdən, yəni 

əhatə dairəsi bilinməyən, qeyri-məhdud saylı şəxslərdən («hamıdan və hər 
kəsdən») onun patent hüququnu pozmaqdan çəkinməyi tələb etmək imkanı 
başa düşülür. Belə ki, subyektiv patent hüququ qeyd etdiyimiz kimi, mütləq 
xarakterli hüquqdur.

istifadə səlahiyyəti patent sahibinə verilən əsas hüquqi imkanlardan biri
dir. Söhbət patentlə təmin olunan istifadə hüququndan gedir. Növbəti yarım- 
başlıq istifadə hüququnun mahiyyətinə aydınlıq gətirir.

Sərəncam səlahiyyəti dedikdə, patent sahibinin patentə sərəncam ver
mək hüququ (hüquqi imkanı) başa düşülür. Ona çox vaxt patentə sərəncam 
vermək hüququ deyilir. Bu hüquq əsasında patentin necə deyərlər, hüquqi 
taleyi və müqəddəratı həll olunur.

Müdafiə səlahiyyəti dedikdə, patent hüququ pozulduğu halda patent sahi
binin qanunla müəyyən edilmiş müdafiə tədbirlərinə əl atmaq hüququ (hüquqi 
imkanı) başa düşülür.

İstifadə hüququ (səlahiyyəti) haqlı olaraq patent sahibinin əm
lak hüquqlarından b ir i hesab e d i l i r 1. Məlum məsələdir ki, istifa
də hüququ patent sahibinin əmlak mənafeyini təmin edir, isti

fadə hüququ patent sahibinə sənaye mülkiyyəti obyektini (ixtiranı, faydalı mo
deli və ya sənaye nümunəsini) tətbiq etmək üçün patentlə verilən hüquqi im
kandır, səlahiyyətdir. O, müstəsna hüquqdur.

İstifadə hüququ dedikdə, sənaye mülkiyyəti obyektini tətbiq etmək

İstifadə
hüququ

1 Гуев А Н. Гражданское право. Учебник. Том 3. 2003, с. 242.

üçün patent sahibinə verilən müstəsna hüquq (hüquqi imkan, səlahiy
yət) başa düşülür. Yalnız və yalnız patent sahibi sənaye mülkiyyəti obyektini 
tətbiq edə bilər; digər şəxslərin buna ixtiyarı çatmır; heç kəs patentlə qorunan 
sənaye mülkiyyəti obyektini tətbiq edə bilməz; başqa şəxslər yalnız patent sa
hibinin razılığı (icazəsi) ilə ondan istifadə edə, onu tətbiq edə bilər.

İstifadə hüququ özündə iki əsas hüquqi imkanı (səlahiyyəti) birləşdirir:
•  müsbət hüquqi imkanı (səlahiyyəti);
•  mənfi hüquqi imkanı (səlahiyyəti).
Müsbət hüquqi imkana (səlahiyyətə) görə, patent sahibi sənaye mülkiy

yəti obyektindən öz istəyinə uyğun sərbəst surətdə istifadə edə bilər. Bu za
man o, özü obyektin sənaye istehsalını və patentlə qorunan məmulatın satışı
nı təşkil edir, başqa şəxslərin köməyindən istifadə etmir. Patent sahibi sənaye 
mülkiyyəti obyektindən sərbəst şəkildə o halda istifadə edə bilər ki, maliyyə 
(maddi), iqtisadi və istehsal resurslarına malik olsun. Sənaye mülkiyyəti ob
yektinin sənaye istehsalı belə resursların olmasını tələb edir.

Mənfi hüquqi imkana görə, patent sahibi başqa şəxslərin sənaye mülkiy
yəti obyektindən istifadə etmələrini qadağan edə bilər. Əgər qadağan edərsə, 
heç kəs sənaye mülkiyyəti obyektindən istifadə edə bilməz. Ümumi prinsip bun
dan ibarətdir ki, patent sahibinin razılığı (icazəsi) olmadan başqa şəxslərin sə
naye mülkiyyəti obyektindən istifadə etmələrinə yol verilmir, yəni icazəsiz (qa
nunsuz) istifadə qadağan edilir, icazəsiz istifadə hüquq pozuntusu sayılır.

Bununla belə, qanunda nəzərdə tutulan hallarda sənaye mülkiyyəti obyek
tindən patent sahibinin razılığı olmadan istifadə oluna bilər. Lakin belə istifadə 
qanun yol verdiyinə görə hüquq pozuntusu sayılmır.

Patent sahibinin sənaye mülkiyyəti obyektindən istifadə üçün müstəsna hü
quq digər patent sahiblərinin hüquqlarını pozmamalıdır, digər tərəfdən, qanu
na uyğun olmalıdır. Bunlar sənaye mülkiyyəti obyektindən bilavasitə istifadə 
etmənin vacib şərtləridir.

Qanun sənaye mülkiyyəti obyektindən istifadəyə leqal anlayış verir1. Bu an
layış sənaye mülkiyyəti obyektindən istifadənin mahiyyətinə aydınlıq gətirir.

Sənaye mülkiyyəti obyektindən istifadə dedikdə, patentləşdirilmiş sə
naye mülkiyyəti obyektinin tətbiqi ilə hazırlanan məhsulun təsərrüfat 
dövriyyəsinə daxil edilməsi, habelə patentləşdirilmiş sənaye mülkiyyəti 
obyektinin bütün mühüm əlamətlərini birləşdirən üsulun tətbiq edilməsi 
başa düşülür.

Sənaye mülkiyyəti obyektindən müxtəlif məqsədlər üçün istifadə oluna bilər. 
Söhbət vaxta qənaət etmək, məhsulun (məmulatın) keyfiyyətini yaxşılaşdırmaq, 
istehsalı sadələşdirmək, əmək şəraitini yaxşılaşdırmaq, texniki təhlükəsizliyi tə
min etmək, əl əməyini yüngülləşdirmək və digər məqsədlərdən gedir.

Sənaye mülkiyyəti obyektindən istifadə əsasən iqtisadi fayda əldə etməyə- 
yönəlir. iqtisadi fayda əldə etmək dedikdə, gəlir (mənfəət) əldə etmək başa 
düşülür iqtisadi fayda həm pul, həm də natura formasında ola bilər.

Sənaye mülkiyyəti obyektindən istifadə iki əsas hərəkətdən (elementdən)

' «Patent haqqında» qanunun 15-ci maddəsinin l-c i bəndi.

ibarətdir;
•  təsərrüfat dövriyyəsinə buraxmaq;
•  ü s u lu  tətbiq etmək.
Təsərrüfat dövriyyəsinə buraxmaq d e d ik d ə , patentləşdirilmiş sənaye 

mülkiyyəti obyektinin köməyi ilə (yəni o n d a n  istifadə olunması i lə )  hazırlanmış 
məhsul barədə qanunla icazə verilən istənilən hərəkətin edilməsi başa düşü
lür. Söhbət həm faktiki hərəkətlərdən (belə hərəkətlər hüquqi nəticəyə səbəb 
olmur, yəni mülki hüquq və vəzifələr yaratmır, dəyişdirmir və ya ləğv etmir), 
həm də hüquqi hərəkətlərdən (belə hərəkətlər isə hüquqi nəticəyə səbəb olur, 
yəni mülki hüquq və vəzifələr yaradır, dəyişdirir və ya ləğv edir) gedir.

Həmin hərəkətlərin təxmini (qəti və dəqiq olmayan) siyahısı qanunda gös
tərilmişdir1. Onlara aiddir:

•  məhsulun (məmulatın) hazırlanması;
•  məhsulun (məmulatın) tətbiqi;
•  məhsulun (məmulatın) idxalı;
•  məhsulun (məmulatın) satış üçün təklif olunması;
•  məhsulun (məmulatın) satışı;
•  məhsulun (məmulatın) saxlanması;
•  məhsulun (məmulatın) təsərrüfat dövriyyəsinə digər şəkildə daxil edilməsi. 
Məhsulun (məmulatın) hazırlanması dedikdə, onun gəlir götürmək (mən

fəət əldə etmək) məqsədi i lə  istehsal olunması başa düşülür. Məhsul kommer
siya məqsədi ilə istehsal olunmalıdır.

Məhsulun (məmulatın) tətbiqi dedikdə, kommersiya məqsədi ilə onun is
tehsal-təsərrüfat istifadəsinin bütün halları başa düşülür.

Məhsulun (məmulatın) idxalı dedikdə, import, yəni onun xarici ölkədən 
gömrük ərazisi vasitəsilə Azərbaycan Respublikasına gətirilməsi başa düşü
lür. Bundan əlavə, gömrük qanunvericiliyi normalarına görə ölkə ərazisinə elə 
yolla mal gətirilir ki, bu, idxala bərabər tutulur.

Məhsulun (məmulatın) satış üçün təklif olunması dedikdə, onun reklam 
olunması başa düşülür. Məhsul isə müxtəlif formalarda reklam oluna bilər. Hə
min formalara aiddir2:

•  məhsulun (məmulatın) nümunəsinin ticarət zalında kütləvi nümayiş etdi
rilməsi;

•  məhsulun (məmulatın) piştaxtalarda, vitrinlərdə və digər satış yerlərində 
qoyulması;

•  məhsula (məmulata) dair məlumat təsvirinin , kataloqunun, fotoşəklinin 
və s. təqdim edilməsi;

•  reklam klipi və s.
Məhsulun (məmulatın) satışı dedikdə, onun realizə olunması başa düşü

lür. Bu zaman mal göndərmə, pərakəndə alqı-satqı və xüsusi mənada alqı- 
satqı kimi müqavilələrdən istifadə olunur.

1 «Patent haqqında» qanunun 22-ci maddəsi.
2 Həmin formalar barədə bax: Allahverdiyev S.S. Azərbaycan Respublikasının mülki hüququ. 

Dərslik. I I  cild. Bakı. 2001, s. 85; Сергеев А.П. Право интеллектуальной собственности, с. 517

Sənaye mülkiyyəti 
obyektinə sərəncam 

vermək hüququ 
(səlahiyyəti)

Göstərilənlər (məhsulun hazırlanması, tətbiqi, idxalı, satışı və s.)1 əlbəttə, 
məhsulun (məmulatın) təsərrüfat dövriyyəsinə daxil olunmasını ifadə edən hə
rəkətlərin hamısı demək deyildir. Sözsüz ki, məhsul (məmulat) təsərrüfat döv
riyyəsinə digər formalarda da daxil edilə bilər. Məsələn, sənaye mülkiyyəti ob
yektindən istifadə üçün müstəsna hüquq maya kimi müəssisənin (təsərrüfat 
cəmiyyəti və ortaqlığı kimi formada yaradılan kommersiya təşkilatının) nizam
namə kapitalına qoyula bilər. Məsələ burasındadır ki, Almaniya hüquq doktri
nasına görə, sənaye mülkiyyəti obyektlərinə müstəsna hüquq (patent və s.) 
müəssisənin qeyri-maddi (ideal) elementinə (əmlakına) aiddir2.

Bundan əlavə, patentləşdirilmiş sənaye mülkiyyəti obyektinin istifadəsi ilə 
hazırlanmış məhsul (məmulat) barəsində kirayə, icarə, ssuda, lizinq, podrat, 
dəyişmə və digər mülki-hüquqi müqavilələr bağlana bilər. Bunlar onu ifadə 
edir ki, məhsul (məmulat) təsərrüfat dövriyyəsinə daxil edilmişdir.

Sənaye mülkiyyəti obyektinə sərəncam vermək hü
ququ (səlahiyyəti) subyektiv patent hüququnun 
məzmununu təşkil edən hüquqi imkanlardan biridir. 
Bu, patent sahibinin malik olduğu əmlak hüquqla
rından biridir.

Elə hal yaranır ki, patent sahibi sənaye mülkiyyəti obyektindən sərbəst şə
kildə özü istifadə etmir. Bu, müxtəlif səbəblərlə izah oluna bilər. Belə səbəblə
rə misal olaraq göstərmək olar:

•  sənaye mülkiyyəti obyektini tətbiq etmək üçün patent sahibinin maddi 
(maliyyə) və istehsal resurslarına malik olmaması və ya onların kifayət 
etməməsi (çatışmaması);

•  sənaye mülkiyyəti obyektini tətbiq etmək məsələsində patent sahibinin 
təcrübəyə malik olmaması, onun necə deyərlər, səriştəsizliyi;

•  patent sahibinin daha vacib məsələlərlə'məşğul olması;
•  patent sahibinin xammala malik olmaması;
•  patent sahibinin sənaye mülkiyyəti obyektindən özünün istifadə etməsinə 

həvəs və istəyin olmaması və ya bunun sadəcə olaraq mümkün olma
ması;

•  yüksək ixtisaslı mütəxəssislərin (personalın) olmaması;
•  patent sahibinin kommersiya və istehsal xarakterli məsələləri həll etmək 

iqtidarında və qabiliyyətində olmaması;
•  istehsal sahəsinin olmaması və s.
Bu və ya digər hallardan biri olduqda, patent sahibi sənaye mülkiyyəti .ob

yektindən istifadə hüququnu (patent hüququnu) başqa şəxsə verə bilər. Məhz 
belə hüquqi imkana sənaye mülkiyyətinə sərəncam vermək hüququ və ya pa
tentə sərəncam vermək hüququ deyilir.

Sənaye mülkiyyəti obyektinə sərəncam hüququ dedikdə, patent sahi
binin sənaye mülkiyyəti obyektindən istifadə hüququnu özgəninkiləşdir- 
mək, yəni başqa şəxslərə vermək imkanı başa düşülür.

' Мэггс П.Б.. Сергеев А.П. Интеллектуальная собственность. М . 2000, с. 14 2 -143.
: Гражданское и торговое право зарубежных государств. Учебник. Том I. М . 2 0 0 4 ,с. 176.

Sənaye mülkiyyəti obyektindən istifadə hüququnun özgəninkiləşdiril- 
məsi (başqa şəxsə verilməsi) patentə sərəncam verilməsi deməkdir. Mülki 
hüquq elmində və qanunvericilikdə patentə sərəncam verilməsinin isə iki for
ması (növgj fərqləndirilir. Həmin formalara aiddir:

•  patentin güzəşti;
•  lisenziya verilməsi.
Göstərilən formalar beynəlxalq sazişlərə, məsələn, TRIPS sazişinə də mə

lumdur. Həmin sazişdə göstərilir ki, patent sahibi öz patent hüquqlarını güzəşt 
edə və ya onlardan istifadə olunmasına icazə verə bilər (28-ci maddə).

Patentin güzəşti dedikdə, patent sahibinin sənaye mülkiyyəti obyektini qo
ruyan sənədi tamamilə başqa şəxsə verməsi, onu özgəninkiləşdirməsi başa 
düşülür. Azərbaycan Respublikasının patent hüququna, patentə sərəncam ve
rilməsinin bu forması (növü) məlumdur. Qanunda göstərilir ki, patent tamami
lə Azərbaycan Respublikasının qanunvericiliyi ilə nəzərdə tutulan qayda
da özgəninkiləşdirilə bilər’.

Patentin güzəşti patent hüquqlarının güzəşti deməkdir. Patent hüquqları isə 
əmlak hüququnun bir növüdür.

Patentin güzəşti zamanı patent sahibi sənaye mülkiyyəti obyektinə olan hü
ququndan (subyektiv patent hüququndan, müstəsna istifadə hüququndan) ta
mamilə imtina edir və bütövlükdə onu başqa şəxsə verir. Patenti əldə edən 
şəxsə patent sahibinin malik olduğu hüquqlar qismən yox, necə deyərlər, tam 
həcmdə, bütöv və kompleks halında keçir. Buna görə də patentin sahibi malik 
olduğu hüquqların bəzilərini özündə saxlayıb, digərlərini isə başqa şəxsə verə 
bilməz. Patent güzəşt edilərkən patent sahibi patenti əldə edən şəxslə (paten
tin yeni sahibi ilə) əvəz olunur. Patentin yeni sahibi əvvəlki (köhnə) sahibinin 
malik olduğu bütün hüquqları əldə edir.

Patentin güzəşti öz hüquqi təbiətinə görə sessiyadır2 və buna görə müna
sibətlər sessiya müqaviləsi (patentin və ya patent hüquqlarının güzəşti mü
qaviləsi) ilə rəsmiləşdirilir. Sessiyanın hüquqi əsası rolunda isə müxtəlif 
növ mülki-hüquqi əqdlər çıxış edə bilər. Belə əqdlərə misal olaraq göstərə 
bilərik:

•  alqı-satqı müqaviləsi;
•  bağışlama müqaviləsi;
•  dəyişmə müqaviləsi və s.
•  vəsiyyətnamə3 və s.
Sessiya müqaviləsi (patent hüquqlarının güzəşti müqaviləsi) yazılı forma

da bağlanmalıdır. Müqavilə həm də səlahiyyətli dövlət orqanında (patent 
idarəsində) qeydiyyata alınmalıdır. Patent haqqında qanunda göstərilir ki, 
patentin və ya onunla bağlı hüquqların başqasına verilməsi müvafiq icra haki
miyyəti orqanında qeydiyyata alınır (qanunun 17-ci maddəsinin 3-cü bəndi). 
Qeydiyyata alınmayan müqavilə qüvvəyə minmir və buna görə də etibarsız 
sayılır.

' «Patent haqqında» qanunun 17-ci maddəsinin 1-ci bəndi.
2 Иоффе О .C. Советское гражданское право. Курс лекций. Часть 3. Л ., 1965, с. 133.
3 TRİPS sazişinin 18-ci maddəsinə görə patent sahibi patent hüquqlarını vərəsəlik üzrə verə bilər

Patentə sərəncam verilməsinin ikinci forması (növü) lisenziya vermək adla
nır. Lisenziya vermək dedikdə, patent sahibinin sənaye mülkiyyəti obyektin
dən (patent hüquqlarından) başqa şəxslərin istifadə etməsinə icazə verməsi 
başa düşülür. Təsadüfi deyildir ki, «lisenziya» termini latınca «hər hansı hərə
kətin edilməsinə icazə» mənasını ifadə edir. Lisenziya vermək başqa şəxsin 
sənaye mülkiyyəti obyektindən (patent hüquqlarından) istifadə etməsinə pa
tent sahibinin hüquq verməsi deməkdir.

Sənaye mülkiyyəti obyektindən istifadə olunmasına lisenziya verilməsi ilə 
bağlı yaranan münasibətlər müqavilə ilə rəsmiləşdirilir. Ona lisenziya müqa
viləsi və ya lisenziya verilməsi barədə müqavilə deyilir. TRİPS sazişində 
göstərilir ki, patent sahibi lisenziya müqaviləsi bağlamaqla patent hüquqların
dan istifadəyə icazə verə bilər. Lisenziya müqaviləsi öz xarakterinə görə mül
ki-hüquqi müqavilə olub, onun müstəqil növlərindən biri sayılır. Bu müqavilə
dən əqli mülkiyyət obyektindən istifadə hüququnun verilməsi üzrə öhdə
lik yaranır ki, o, mülki-hüquqi öhdəliyin müstəqil növlərindən (tiplərindən) biri 
sayılır.

Sənaye mülkiyyəti obyektindən istifadə hüququnun verilməsi barədə lisen
ziya müqaviləsini bağlayan tərəflər lisenziar və lisenziat adlanır. Lisenziar de
dikdə, sənaye mülkiyyəti obyektindən istifadəyə müstəsna hüququ olan patent 
sahibi başa düşülür, istifadəçi, yəni sənaye mülkiyyəti obyektindən istifadə hü
ququnun verildiyi şəxs isə lisenziat adlanır. Lisenziat obyektdən istifadə hü
ququnu əldə edən, lisenziya alan şəxsdir. Lisenziya müqaviləsi patent haqqın
da qanunun 19-cu maddəsi ilə tənzimlənir. Məhz burada lisenziya müqaviləsi
nin leqal anlayışı verilir.

Lisenziya müqaviləsinə görə, patent sahibi (lisenziar) sənaye mülkiy
yəti obyektindən istifadə hüququnu müqavilədə nəzərdə tutulmuş həcm
də başqa hüquqi və ya fiziki şəxsə (lisenziata) verir.

Lisenziya müqaviləsinin predmetini sənaye mülkiyyəti obyektindən isti
fadə hüququnun verilməsi təşkil edir. Sənaye mülkiyyəti obyektinin özü isə 
müqavilənin predmeti ola bilməz. Ona görə ki, sənaye mülkiyyəti obyekti qey
ri-maddi (ideal) xarakterə malik olub, başqa şəxsə verilmir.

Sənaye mülkiyyəti obyektindən istifadə hüququ lisenziata (istifadəçiyə) ve
rildiyi halda müqavilə bağlanmış hesab edilir. Məhz həmin halda tərəflər üçün 
hüquq və vəzifələr əmələ gəlir. Buna görə də söyləyə bilərik ki, lisenziya mü
qaviləsi real müqavilədir.

Lisenziya müqaviləsinə verilən anlayışdan onun əvəzli olması barədə jıər 
hansı bir göstəriş ifadə edilmir. Amma, bir qayda olaraq, lisenziar (patent sahi
bi) sənaye mülkiyyətindən istifadə hüququnu lisenziata (istifadəçiyə) haqq mü
qabilində verir. Hər hansı şəxsə ixtiradan və digər obyektlərdən istifadə etmək 
hüququ verildiyinə görə patent sahibinə haqq ödənilməlidir1. Buna görə lisen
ziya müqaviləsini əvəzli müqavilə hesab etmək olar2.

Beynəlxalq ticarət dövriyyəsində lisenziya ticarəti geniş yayılmışdır. Müasir

' Иоффе О.C. Советское гражданское право. Курс лекций. Л. Часть 3. с. I33.
: Тынель А.. Функ Я.. Хвален В. Курс международного торгового права. Учебник. Минск. 2000. 

с. 514; Фомичев В.И. Международная торговля. М . 2001, с. 3 6 1.

elmi-texniki inqilab şəraitində lisenziya ticarəti hazır məhsulun ticarətinə nisbə
tən daha tez inkişaf edir1. Bəzən isə lisenziya ticarəti (məmulatı istehsal et
mək hüququ verən lisenziyanın satışı) hazır məmulatın satışından daha sərfəli 
və əlverişli olur. Belə ki, xüsusi (şəxsi) istehsalın kifayət etməməsi üzündən 
hazır məhsulu satmaq və ya xarici bazara çıxmaqla bağlı olaraq problem yara
na bilər (xammal çatışmazlığı, yüksək ixtisaslı personalın və istehsal sahəsinin 
olmaması və s.) Bunlardan əlavə, bir sıra faktlar da patentləşdirilmiş məmulatı 
ixrac etməyə mane ola bilər: məmulatın ixrac olunduğu ölkənin hökuməti tərə
findən proteksionizm siyasəti yeridilməsi: gömrük rüsumunun yüksək olması; 
idxal kvotası və s. Belə hallarda lisenziya ticarəti kimi münasib vasitədən isti
fadə olunur. Lisenziya ticarəti faydalı və sərfəli olub, beynəlxalq elmi-texniki 
əməkdaşlığın inkişafına kömək edir.

Lisenziatın (istifadəçinin) lisenziara (patent sahibinə) ödədiyi haqqa lisenziya 
haqqı deyilir. Lisenziya haqqı dedikdə, sənaye mülkiyyəti obyektindən (patent- 
ləşdirilmiş obyektdən) istifadə hüququ verməyə görə lisenziatın (istifadəçinin) li
senziara ödədiyi pul məbləği başa düşülür. Lisenziya haqqının məbləğini tərəf
lər özləri müəyyən edirlər. Bu barədə müqavilədə şərt nəzərdə tutulur.

Lisenziya müqaviləsində tərəflər həm də lisenziya haqqının ödənilməsi for
ması barədə şərt nəzərdə tuturlar. Ödəniş əsasən iki formada həyata keçirilir: 
pauşal ödəniş; royalti ödənişi. Pauşal ödənişə görə, lisenziat (istifadəçi) mü
əyyən edilən pul məbləğini birdəfəlik ödəyir. Royalti ödənişə görə, lisenziat 
(istifadəçi) nəzərdə tutulan pul məbləğini hissə-hissə (məsələn, aylıq, rüblük, 
illik və s.) ödəyir.

Ödəniş satış pulundan faiz şəklində ödəmə formasında da həyata keçi
rilə bilər2. Belə ki, patentləşdirilmiş məhsulun satışından əldə olunan pul məb
ləğinin bir hissəsi faiz şəklində (10 %-i, 15 %-i, 5%-i və s.) lisenziara verilir. 
Bu, daha ədalətli ödəniş formasıdır.

Lisenziya müqaviləsi sənaye mülkiyyəti hüququnun verilməsi barəsində 
bağlanılır. Başqa sözlə desək, sənaye mülkiyyəti obyektindən istifadəyə icazə 
verilməsi lisenziya müqaviləsi bağlamaqla həyata keçirilir. Buna görə də lisen
ziya müqaviləsi hüquq ədəbiyyatında haqlı olaraq göstərildiyi kimi, yazılı for
mada bağlanmalıdır3. Patent haqqında qanunda lisenziya müqaviləsinin for
ması barədə hər hansı göstəriş olmasa da, onun şifahi formada bağlanması 
istisna edilir. Məsələ burasındadır ki, qanuna görə, lisenziya müqaviləsi səla
hiyyətli dövlət orqanında (patent idarəsində) qeydiyyata alınmalıdır4. Şifahi for
mada yox, yalnız yazılı formada bağlanan müqavilə qeydiyyata alına bilər. Bu 
isə onu göstərir ki, lisenziya müqaviləsi sadə yazılı formada bağlanılır.

Yalnız qeydiyyata alındıqdan sonra lisenziya müqaviləsi qüvvəyə minir. Qey
diyyata alınmamış müqavilə isə hüquqi əhəmiyyət kəsb etmir, tərəflər üçün hü
quqi nəticə (hüquq və vəzifələr) yaratmır və buna görə də etibarsız sayılır.

1 Богусловский M .M . Международное частное право. Учебник. М . 2002, с. 314.
2 A.P.Sergeyev səhvən pauşal və royalti ödənişi formalarını bir-biri ilə qarışdırır (Сергеев А.П. 

Право интеллектуальной собственности, с. 5 2 1).
5 Мэггс П.Б., Сергеев А.П. Интеллектуальная собственность. М. 2000. с. 160.
4 «Patent haqqında» qanunun 19-cu maddəsinin l-ci bəndi.

Sənaye mülkiyyəti obyektindən (patent hüquqlarından) istifadə olunması 
barədə lisenziya müqaviləsi ayrı-ayrı meyarlara (əlamətlərə) görə müxtəlif 
növlərə bölünür. Verilən patent hüquqlarının həcmi kimi meyara (əlamətə)
görə onun üç növü fərqləndirilir:

• sadə lisenziya müqaviləsi;
•  müstəsna lisenziya müqaviləsi;
•  tam lisenziya müqaviləsi.
Sadə lisenziya müqaviləsinə görə, lisenziar (patent sahibi) sənaye mül

kiyyəti obyektindən istifadə hüququnu lisenziata (istifadəçiyə) verir, amma pa
tentlə təsdiq edilən bütün hüquqları, o cümlədən üçüncü şəxslərə lisenziya 
vermək hüququnu özündə saxlayır1. Bu növ müqavilə bağlananda lisenziar 
(patent sahibi) sənaye mülkiyyəti obyektinə olan hüquqlarını (patent hüquqları
nı) itirmir. O, yeni lisenziya verə və ya patenti sata bilər. Lisenziya alan şəxs 
(lisenziat) sənaye mülkiyyəti obyektindən (patent hüquqlarından) istifadə hü
ququ əldə edir. Əgər sonradan patent satılarsa, o, əldə etdiyi istifadə hüququ
nu itirmir.

Sadə lisenziya müqaviləsi lisenziata (istifadəçiyə) sənaye mülkiyyəti obyek
tindən müstəsna istifadə hüququ vermir. Buna görə də o, çox vaxt qeyri-müs- 
təsna lisenziya müqaviləsi adlanır. Ona bəzən adi lisenziya müqaviləsi də
deyilir2.

Sadə lisenziya müqaviləsi əsasında sənaye mülkiyyəti obyektindən istifa
dənin mümkün olan bütün üsulları yox, yalnız onların bir hissəsi (qismi) keçir. 
Belə ki, bu müqavilə ilə sənaye mülkiyyəti obyektindən istifadə hüququ lisenzi
ata tam həcmdə yox, qismən halda verilir (məsələn, məmulatın satış hüququ, 
idxal hüququ və digər hüququnun keçməsi).

Müstəsna lisenziya müqaviləsinə görə, lisenziar (patent sahibi) lisenzia
ta sənaye mülkiyyəti obyektindən müqavilədə nəzərdə tutulmuş həcmdə müs
təsna istifadə hüququ verir3. Lisenziar artıq analoji (eyni) lisenziyanı üçüncü 
şəxslərə verə bilməz. Başqa sözlə desək, lisenziarın (patent sahibinin) üçüncü 
şəxsə analoji lisenziya vermək hüququ imkanı məhdudlaşır. Amma lisenziar 
(patent sahibi) lisenziata verilməyən hüquqlardan istifadə imkanını özündə 
saxlayır. Müstəsna lisenziya beynəlxalq praktikada daha tez-tez hallarda tət
biq edilir.

Tam lisenziya müqaviləsinə görə, lisenziar (patent sahibi) müqavilənin 
qüvvədə olduğu müddət ərzində sənaye mülkiyyəti obyektindən istifadə hüqu
qundan tamamilə məhrum olur. Sənaye mülkiyyəti obyektindən istifadənin 
mümkün olan bütün üsulları lisenziata keçir. Lisenziya müqaviləsi lisenziata 
sənaye mülkiyyəti obyektindən müəyyən məkanda və müddət ərzindjb istifadə 
etmək hüququ verir. Buna görə də lisenziya müqaviləsində hökmən iki məsələ 
barəsində şərt göstərilməlidir:

•  lisenziya məkanı barədə;
•  lisenziya müddəti barədə.

1 «Patent haqqında» qanunun 19-cu maddəsinin 3-cü bəndi.
: Тынель А.. Функ Я.. Хвален В. Курс международного торгового права. Минск. 2000, с. 5 12.
3 «Patent haqqında» qanunun 19-cu maddəsinin 2-ci bəndi.

Lisenziya məkanı dedikdə, müqavilə əsasında lisenziata verilən patent 
hüquqlarının (sənaye mülkiyyəti obyektindən istifadə hüququnun) qüvvədə ol
duğu ərazi başa düşülür. Məhz bu ərazidə lisenziat ona verilmiş hüquqlardan 
istifadə edir. Deməli, lisenziya məkanı lisenziyanın (lisenziya müqaviləsinin) 
qüvvədə olduğu ərazidir. Müstəsna lisenziya üçün lisenziya ərazisinin (məka
nının) maksimum dərəcədə məhdudlaşdırılması xarakterikdir.

Lisenziya müqaviləsində tərəflər lisenziata verilmiş patent hüquqlarının 
qüvvədə olduğu ərazi barədə şərt nəzərdə tutmaya bilərlər. Belə halda həmin 
hüquqlar Azərbaycan Respublikasının ərazisində qüvvədə olur. Ona görə ki, 
Azərbaycan Respublikası patent idarəsinin verdiyi patentin hüquqi qüvvəsi 
Azərbaycan Respublikasının ərazisi ilə məhdudlaşır. Bununla belə, tərəflər li
senziyanın hansı ərazi hüdudlarında qüvvədə olması barədə razılığa gələ bi
lərlər. Yalnız həmin ərazi hüdudlarında lisenziat ona verilmiş patent hüquqla
rından (məsələn, məhsulu istehsal etmək, satmaq və s. hüquqlardan) istifadə 
edə bilər. Lisenziya müddəti dedikdə, müqavilə əsasında istifadə olunmasına 
lisenziata (istifadəçiyə) icazə verilən patent hüquqlarının qüvvədə olma müddəti 
başa düşülür. Bu, verilmiş lisenziyanın qüvvədə olma müddəti deməkdir. Məhz 
bu müddət ərzində lisenziat ona verilmiş patent hüquqlarından istifadə edir.

Lisenziya müddətini tərəflər özləri müəyyənləşdirirlər. Onlar istənilən müddə
tə lisenziya verilməsi barədə razılığa gəiə bilərlər. Beynəlxalq ticarət dövriyyəsi 
praktikasında, adətən, lisenziya müddəti 3-7 il müddətinə müəyyən edilir1.

Lisenziya müddətini müəyyənləşdirərkən tərəflər belə bir şərtə əməl etməli
dirlər ki, lisenziya müddəti patentin özünün qüvvədə olma müddətindən 
çox ola bilməz. Məsələn, ixtira üçün alınmış patentin qüvvədə olma müddəti 
20 ildir. Tərəflər 20 ildən artıq olan müddətə lisenziya müddəti müəyyən edə 
bilməzlər.

Patent haqqında qanun məcburi olmaq kimi əlamətə (meyara) görə li
senziya müqaviləsinin iki növünü fərqləndirir:

•  məcburi lisenziya müqaviləsi;
•  qeyri-məcburi lisenziya müqaviləsi.
Məcburi lisenziya müqaviləsi patent haqqında qanunun 20-ci maddəsi ilə 

tənzimlənir. Könüllü surətdə bağlanmadığına görə o, məcburi lisenziya müqa
viləsi adlanır.

Məcburi lisenziya müqaviləsi dedikdə, qanunda nəzərdə tutulan hallar
dan biri olduqda istənilən maraqlı şəxsə məhkəmə qaydasında sənaye mülkiy
yəti obyektindən istifadə üçün məcburi lisenziya verilməsini müəyyənləşdirən 
müqavilə başa düşülür. Bu növ lisenziya müqaviləsinin bağlanması üçün iki 
haldan birinin mövcudluğu tələb edilir:

•  birincisi, patent sahibinin və ya onun varisinin patentin verildiyi tarixdən 3
il müddətində sənaye mülkiyyəti obyektindən üzrsüz səbəbə görə isti
fadə etməməsi, istifadəyə ciddi hazırlıq görməməsi;
•  ikincisi, patent sahibinin sənaye mülkiyyəti obyektindən istifadəni 3 ildən

1 Тынель А.. Ф унк Я.. Хвален В. Курс международного торгового права. Учебник. Минск. 2000. 
с. 513.

artıq dayandırması və bu müddət qurtardıqdan sonra lisenziya vermək
dən imtina etməsi.

Göstərilən hallardan biri mövcud olduqda istənilən maraqlı şəxs sənaye 
mülkiyyəti obyektindən istifadə üçün məcburi lisenziya verilməsi barədə məh
kəməyə iddia ilə müraciət edə bilər, iddiaçı rolunda həm fiziki şəxsin, həm də 
hüquqi şəxsin çıxış etməsi mümkündür. Məhkəmə iddiaya baxaraq iddiaçıya 
sənaye mülkiyyəti obyektindən istifadə üçün məcburi lisenziya verilməsi barədə 
qərar qəbul edir. Məhkəmə belə qərarı yalnız o halda qəbul edə bilər ki, patent 
sahibinin lisenziya müqaviləsi bağlamaqdan imtina etməsini müəyyənləşdirsin. 
Həmin qərar əsasında patent sahibi iddiaçı ilə lisenziya müqaviləsi bağlayır. Bu 
müqavilə məcburi lisenziyanın verilməsini ifadə edir, iddiaçı məcburi lisenziya 
almış şəxs (məcburi lisenziat) sayılır. Patent sahibi ilə onun arasında münasi
bətlər lisenziarla lisenziat arasındakı münasibətlərə bərabər tutulur.

Lisenziat məcburi lisenziyanın verildiyi tarixdən 2 il ərzində sənaye mülkiy
yəti obyektindən istifadə etməlidir. Əgər etməsə, patent sahibi lisenziyanın 
ləğv edilməsi barədə məhkəməyə müraciət edə bilər.

Məcburi lisenziya müqaviləsini bir çox dünya ölkələrinin qanunvericiliyi və 
beynəlxalq sazişlər də tanıyır. Məsələn, məcburi lisenziyalaşdırma TRIPS sa
zişinə məlumdur1. Xarici ölkələrin qanunvericiliyinə görə, məcburi lisenziya 
əsasında sənaye mülkiyyəti obyektindən istifadəyə yalnız qanunda birbaşa 
nəzərdə tutulan məhdud hallarda yol verilir. Ancaq o halda yol verilir ki, səna
ye mülkiyyəti obyektindən istifadə etmək istəyən şəxs patent sahibindən icazə 
ala bilməsin. Məcburi lisenziya ixtiradan və s. istifadə etməyə hökumət təşkila
tı tərəfindən verilən icazədir. Həmin təşkilat məcburi lisenziya verilməsi barə
də qərar qəbul edir. Qərarda patent sahibinə haqq verilməsi nəzərdə tutulur2.

Qeyri-məcburi lisenziya müqaviləsi dedikdə, iddiaçının patent alanadək 
sənaye mülkiyyəti obyektindən istifadə hüququnu istənilən fiziki və ya hüquqi 
şəxsə verməsini nəzərdə tutan müqavilə başa düşülür. Qanun müəyyən edir 
ki, iddiaçı patent alanadək sənaye mülkiyyəti obyektindən istifadə hüququnu 
istənilən hüquqi və ya fiziki şəxsə verə bilər3. Onlar arasında münasibətlər li
senziya müqaviləsi ilə rəsmiləşdirilir. Bu, qeyri-məcburi lisenziya müqaviləsi
dir. Ona açıq lisenziya müqaviləsi də deyilir. Müqavilə səlahiyyətli dövlət or
qanında (patent idarəsində) qeydiyyata alınır4. Məhz bu andan müqavilə qüv
vəyə minir.

Müstəqil olmaq kimi əlamətə görə, lisenziya müqaviləsinin iki növü fərq
ləndirilir:

•  müstəqil lisenziya müqaviləsi;
•  asılı lisenziya müqaviləsi.
Müstəqil lisenziya müqaviləsi odur ki, bu müqavilə maddi daşıyıcısından 

asılı olmayaraq texnologiyanın və ya texniki vasitənin (nailiyyətin) verilməsini

' Bax: ct. 30 и 31 соглашения ТРИПС.
: Анорей Минков. Международная охрана интеллектуальной собственности. Минск. 2001, с.

20.
3 «Patent haqqında» qanunun 15-ci maddəsinin 3-cü bəndi.
4 Yenə orada.

nəzərdə tutur.
Asılı lisenziya müqaviləsi odur ki, bu müqavilə müəssisənin tikilməsi, tex

noloji avadanlığın göndərilməsi (satılması) və məsləhət xidməti göstərilməsi 
kontraktı ilə eyni vaxtda bağlanılır. Ona törəmə və ya əlavə lisenziya müqavi
ləsi də deyilir. Bu növ müqavilə asılı və törəmə xarakterli müqavilədir. Göstər
diyimiz müqavilələrin hamısı patent lisenziya müqavilə növünə aiddir. Bey
nəlxalq praktikada patent lisenziya müqaviləsindən başqa, həm də patentsiz 
lisenziya müqaviləsindən də istifadə olunur.

Patent lisenziya müqaviləsinin əsas funksiyası sənaye mülkiyyəti ob
yektindən istifadə hüququnun başqa şəxsə verilməsini təmin etməkdən ibarət
dir. Bundan fərqli olaraq, patentsiz lisenziya müqaviləsi kommersiya (texni
ki) sirrinin («nou-hau»nun) verilməsinə yönəlir. Ona bəzən «nou-hau» lisen
ziya müqaviləsi də deyilir.

Beynəlxalq praktikada həm də qarışıq lisenziya müqaviləsindən istifadə 
olunur. Qarışıq lisenziya müqaviləsi eyni vaxtda həm sənaye mülkiyyəti ob
yektindən istifadə hüququnun, həm də kommersiya (texniki) sirrinin («nou- 
hau»nun) verilməsinə yönəlir.

Patent hüquqlarının “ se" zlya müf vil8si™" məqsədi lisenziata
məhdudlaşdırılması <llsenzVa alan 5axsa) sa" aVe mülkiyyətinin patent- 

9 ləşdirilmiş obyektindən texniki və təsərrüfat fəaliyyə
ti sferasında istifadə etməyə imkan verməkdən ibarətdir1.
Patentləşdirmə (patent almaq) yaratdığı sənaye mülkiyyəti obyekti barəsində 
şəxsin özünü hüquqla təmin etməyin elə bir üsuludur ki, bu üsulun köməyi ilə 
həmin obyektdən başqa şəxslərin istifadə etmələri istisna edilir, yəni mümkün 
olmur. Patent inhisarçılıq, inhisar hüququ deməkdir. Inhisarçılığın (inhisar 
hüququnun) mahiyyəti ondan ibarətdir ki, sənaye mülkiyyəti obyektini tətbiq 
etməkdə, ondan istifadə olunmaqda patent sahibi müstəsna hüquqa malikdir, 
yəni patent sahibinin icazəsi (razılığı) olmadan heç kəs patentlə qorunan sə
naye mülkiyyəti obyektindən istifadə edə bilməz. Əgər istifadə edərsə, bu, 
subyektiv patent hüququnun pozulması (hüquq pozuntusu) sayılır. Azərbay
can Respublikasının patent hüququ (qanunvericiliyi) məhz belə prinsipdən çı
xış edir. Hüquq institutu kimi patent hüququnun yerinə yetirdiyi əsas funksiya
lardan biri patent sahibini sənaye mülkiyyəti obyektindən istifadə etmək məsə
ləsində müstəsna hüquqla (inhisar hüququ ilə) təmin etməkdən ibarətdir. 
Bu, patent sahibinin şəxsi mənafeyinə uyğundur.

Bununla belə, Azərbaycan Respublikasının patent hüququ (qanunvericiliyi) 
göstərilən prinsipdən istisnaya yol verərək elə hallar nəzərdə tutur ki, həmin 
hallara görə başqa şəxslər patent sahibinin razılığı olmadan, ondan icazə al
madan sənaye mülkiyyəti obyektindən sərbəst şəkildə istifadə edə bilərlər və 
belə istifadə patent hüquqlarının pozulması sayılmır. Belə vəziyyətə mülki hü
quq elmində (doktrinasında) patent hüququnun məhdudlaşdırılması, patent 
qanunvericiliyində isə patent sahibinin müstəsna hüquqlarının pozulma-

1 Patent, patentsiz və qarışıq lisenziya müqavilələri barədə bax: Богусловский M.M . Международ
ное частное право. Учебник. M . 2002, с. 314; Тынель А.. Функ Я .  Хвален В. Курс международного 
торгового права. Минск. Учебник. 2000, с. 502-504.

ması deyilir. Həmin vəziyyətdə patent sahibinin müstəsna (inhisar) istifadə 
hüququna məhdudiyyət qoyulur. Bunlar onu göstərir ki, sənaye mülkiyyəti ob
yektindən istifadə üçün patent sahibinə verilən müstəsna (inhisar) hüquq müt
ləq yox, nisbi xarakter daşıyır.

Subyektiv patent hüququnun (müstəsna istifadə hüququnun) məhdudlaşdı
rılması halı beynəlxalq sazişlərdə nəzərdə tutulur və patentləşdirilmiş obyekt
lərdən sərbəst istifadə adlanır. Məsələn, TRIPS sazişi patentləşdirilmiş ob
yektlərin sərbəst istifadəsinə yol verir1. Belə adlanma dünya patent praktikası
na uyğundur.

Patentləşdirilmiş obyektlərdən sərbəst istifadə dedikdə, patent sahibi
nin razılığı (icazəsi) olmadan həmin obyektləri başqa şəxslərin elə tətbiq 
etmələri başa düşülür ki, belə tətbiq etmə patent sahibinin müstəsna (in
hisar) hüququnun pozulması sayılmır.

Sərbəst istifadə patentin hüquqi mühafizə sferasına daxil olmayan haldır. 
Belə hal üçüncü şəxslərin -  hamının və hər kəsin, bir sözlə, cəmiyyətin mə
nafeyinə xidmət edir. Məsələn, müəllim patentləşdirilmiş kimyəvi prosesi 
kimya dərsində nümayiş etdirir. Bu, sərbəst istifadə halı olub, əlbəttə, cəmiy
yətin mənafeyinə uyğundur. Lakin sərbəst istifadə patentin normal istifadəsinə 
mane olmamalı və patent sahibinin qanunla qorunan mənafeyinə zərər vur
mamalıdır.

Dünya ölkələrinin qanunvericiliyi kimi Azərbaycan Respublikasının patent 
hüququ (qanunvericiliyi) da sərbəst istifadə hallarının siyahısını verir2. Bu 
siyahı təxmini yox, dəqiq və qəti xarakterə malik olan siyahıdır. Ona görə də 
onu nə genişləndirmək, nə də məhdudlaşdırmaq olar.

Birinci sərbəst istifadə halı ondan ibarətdir ki, istənilən maraqlı şəxs tərki
bində patentləşdirilmiş sənaye mülkiyyəti obyekti olan vasitələrdən qey
ri-kommersiya məqsədləri üçün gəlir əldə etmədən patent sahibinin razılığı 
olmadan istifadə edə bilər. İstifadənin məqsədi qeyri-kommersiya, məsələn, 
ailə-məişət, şəxsi, tədris, təhsil və digər məsələlərlə bağlı olmalıdır. Əgər vasi
tələrdən kommersiya məqsədi ilə, gəlir əldə etmək üçün istifadə olunarsa, be
lə hal patent hüququnun pozulması sayılır. Məsələn, əczaxanalıq şirkəti ürək 
dərman preparatı hazırlayır. Əgər hər hansı şəxs həmin preparatdan ailə və 
məişətdə şəxsi məqsədlər üçün istifadə edərsə, belə hal patent hüququnun 
pozulması sayılmır. Göstərilən preparatdan satış məqsədi üçün istifadə olun
duğu halda isə patent hüququnun pozulması göz qabağındadır.

İkincisi, tərkibində patentləşdirilmiş sənaye mülkiyyəti obyekti olan va
sitələrin elmi eksperiment və ya tədqiqat məqsədləri, həmçinin patent
ləşdirilmiş sənaye mülkiyyəti obyektinin yoxlanılması üçün istifadəsi 
sərbəst istifadə hesab edilir və patent hüququnun pozulması sayılmır. İcazə 
verilmiş istifadə növləri ibarətdir:

•  elmi eksperiment keçirməkdən;
•  elmi tədqiqat aparmaqdan; * *

' Bax: CT.30 соглашения ТРИПС.
* «Patent haqqında» qanunun 23-cü maddəsi.

•  patentləşdirilmiş sənaye mülkiyyəti obyektini yoxlamaqdan.
Vasitədən bir sözlə, elmi eksperiment, elmi tədqiqat və ya yoxlama obyekti 

kimi istifadə olunmalıdır. Məsələn, mühəndisin etdiyi ixtiranın iş qabiliyyətini və 
effektli olmasını müəyyən etmək üçün hər hansı şəxs onu yoxlayır. Belə istifa
də patent hüququnun pozulması sayılmır.

Üçüncüsü, həkimin resepti üzrə patentləşdirilmiş vasitədən istifadə 
üçün birdəfəlik dərman hazırlanması sərbəst istifadə halıdır və buna görə 
də patent hüququnun pozulması sayılmır. Əgər patentləşdirilmiş vasitədən isti
fadə məqsədi üçün yox, satış məqsədi üçün dərman hazırlanarsa, belə hal 
patent hüququnun pozulması sayılır. Bundan əlavə, patentləşdirilmiş vasitə
dən dərmanın sənaye üsulu ilə hazırlanması da patent hüququnun pozulması 
hesab edilir. Əsas şərt ondan ibarətdir ki, dərman birdəfəlik hazırlanmalıdır. 
Məsələn, həkimin resepti üzrə xəstənin istifadə etməsi üçün aptek patentləş
dirilmiş vasitənin köməyi ilə dərman hazırlayır. Belə halda patent sahibinin bu
na razılıq verməsi tələb olunmur.

Dördüncüsü, xarici ölkələrin hüquqi və ya fiziki şəxslərinə məxsus olan 
nəqliyyat vasitələrinin ehtiyacları üçün patentləşdirilmiş sənaye mülkiy
yəti obyektindən həmin nəqliyyat vasitələrinin konstruksiyasında və ya 
istismarı zamanı istifadə sərbəst istifadə halıdır. Buna görə də belə istifadə 
patent hüququnun pozulması sayılmır. Bunun üçün bir neçə şərtə əməl olun
ması tələb edilir. Birincisi, istifadə hüququna o xarici ölkələrin şəxsləri malik 
ola bilərlər ki, həmin ölkələr də Azərbaycan Respublikasının nəqliyyat vasitə
ləri sahiblərinə eyni (analoji) hüquqlar vermiş olsun. Paris konvensiyasının işti
rakçısı olan dövlətlər bir-birinə belə hüquq verirlər.

ikincisi,, patentləşdirilmiş sənaye mülkiyyəti obyekti yalnız nəqliyyat vasi
təsinin ehtiyacları üçün istifadə edilməlidir.

Üçüncüsü, patentləşdirilmiş sənaye mülkiyyəti obyektindən nəqliyyat vasitə
sinin yalnız bilavasitə konstruksiyasında və ya istismarı zamanı (məsələn, kor
pusunda, maşınında, mexanizmində, avadanlığında və s.) istifadə edilməlidir.

Dördüncüsü, patentləşdirilmiş sənaye mülkiyyəti obyekti yalnız xarici ölkə
lərin nəqliyyat vasitələrində istifadə oluna bilər.

Beşincisi, istifadə müvəqqəti və ya təsadüfən Azərbaycan Respublikasının 
ərazisində olan nəqliyyat vasitələrinə aid olmalıdır.

Sərbəst istifadənin göstərilən növünü təxminən bütün dünya ölkələrinin pa
tent hüququ da tənzimləyir. O, Paris konvensiyasına da məlumdur. (5-ci maddə)

Sərbəst istifadənin beşinci növü (halı) ilkin istifadə hüququ adlanır. O, pa
tentin hüquqi mühafizə sferasına daxil deyil, ilkin istifadə hüququ patent haq
qında qanunun 16-cı maddəsi ilə tənzimlənir.

Bəzən müstəqil paralel yaradıcılıq fəaliyyəti nəticəsində sənaye mülkiy
yəti obyektinin müəllifindən asılı olmayaraq müəyyən şəxs eyni həll (sənaye 
mülkiyyəti obyekti) yaradır. Sənaye mülkiyyəti obyekti patentlə mühafizə edilir. 
Şəxs yaratdığı həlidən (sənaye mülkiyyəti obyektindən) vicdanla Azərbaycan 
Respublikası ərazisində istifadə etmişsə və ya ondan istifadə üçün zəruri ha
zırlıq işlərini görmüşsə, maneəsiz olaraq və patent sahibinə haqq ödəmədən 
həmin həlidən (sənaye mülkiyyəti obyektindən) müstəqil istifadəni davam etdi

rə bilər. Bu zaman o, istifadə həcmini genişləndirə bilməz. Bununla istifadəçi 
hüquq əldə edir ki, ona patent hüququnda (qanunvericiliyində) ilkin istifadə hü
ququ deyilir. İlkin istifadə hüququ yalnız o halda əmələ gələ bilər ki, həll pa
tentlə mühafizə olunan sənaye mülkiyyəti obyektinin ilkinlik tarixinə qədər 
yaransın, ondan istifadə edilsin və ya ondan istifadə üçün zəruri hazırlıq 
işləri görülsün. Belə hərəkətlər məhz ilkinlik tarixinə kimi həyata keçirilməli
dir. Bu, ilkin istifadə hüququnun yaranması üçün əsas şərtlərdən biri sayılır.

Şəxsin həlidən (sənaye mülkiyyəti obyektindən) istifadəni davam etdirərkən 
patent sahibindən razılıq (icazə) alması, onunla müqavilə bağlaması tələb 
edilmir. Digər tərəfdən, o, patent sahibinə haqq ödəmir. Belə ki, patentləşdiril- 
miş obyektdən, yəni patentlə mühafizə olunan sənaye mülkiyyəti obyektindən 
şəxsin istifadə etməsi əvəzsiz xarakter daşıyır. Bunlardan əlavə, qanuna gö
rə, ilkin istifadə halı patent hüququnun pozulması sayılmır. Buna görə də belə 
hal sərbəst istifadənin növlərindən biri hesab edilir.

İlkin istifadə hüququ rəsmən tanınmalıdır. Bundan ötrü ilkin istifadəçi 
səlahiyyətli dövlət orqanına (patent idarəsinə) vəsatət verir. O, müəyyən edil
miş rüsumu ödəməlidir. Bunu təsdiq edən sənəd vəsatətə qoşulmalıdır.

Patent idarəsi vəsatətə baxır və bu barədə patent sahibinə 1 ay ərzində bil
diriş göndərir.

Patent sahibinin ilkin istifadə barəsində etiraz etmək hüququ vardır. Əgər 
o, bildiriş aldıqdan sonra 2 ay ərzində bu hüquqdan istifadə etməzsə, patent 
idarəsi ilkin istifadəçinin hüquqlarının tanınmasına dair qərar qəbul edir və on
ları dövlət reyestrində qeydə alır və rəsmi bülletendə dərc edir.

Qeyd etdik ki, patent sahibi ilə ilkin istifadəçi arasında lisenziya müqaviləsi 
bağlanmır. Buna görə də onlar arasındakı qarşılıqlı münasibətlər müqavilə 
əsasında tənzimlənmir. Məhz bu səbəbdən münasibətlər danışıqlar yolu ilə 
nizamlanır. Əgər danışıqlar zamanı onlar arasında mübahisə yaranarsa, mə
sələ məhkəmə qaydasında həll edilir.

ilkin istifadə hüququ ayrılıqda başqa şəxslərə verilmir. Buna görə də o, nə 
vərəsəliyin, nə də hər hansı özgəninkiləşdirmə müqaviləsinin predmeti (ob
yekti) ola bilər. Bir sözlə, ilkin istifadə hüququ ayrılıqda özgəninkiləşdirilmir. 
Bu, ümumi qaydadır.

Bununla belə, qanun müəyyən edir ki, ilkin istifadə hüququ vərəsəyə (istifa
dəçi hüququ şəxs olduqda hüquqi varisə), başqa hüquqi və ya fiziki şəxsə ve
rilə bilər, bu şərtlə ki, o, istehsalatla birlikdə verilsin. Deməli, ilkin istifadə 
hüququ yalnız istehsalatla birlikdə özgəninkiləşdirilə bilər. Söhbət sənaye mül
kiyyəti obyektinin istifadə edildiyi və ya onun istifadəsi üçün hazırlıq işləri gö
rüldüyü istehsalatdan gedir.

Nəhayət, milli təhlükəsizlik maraqlarını təmin etmək məqsədi ilə sənaye 
mülkiyyəti obyektindən istifadə olunması sərbəst istifadənin altıncı halıdır
(növüdür). Sərbəst istifadənin bu halı patent haqqında qanunun 18-ci maddəsi 
ilə tənzimlənir. Belə halı bir çox xarici ölkələrin patent hüququ da tanıyır.

Milli təhlükəsizlik maraqlarını təmin etməyə və bundan ötrü müəyyən səna
ye mülkiyyəti obyektindən istifadə olunmağa zərurət yarana bilər. Belə halda 
Nazirlər Kabineti patent sahibinin razılığı olmadan həmin obyektdən istifadəyə

razılıq verə bilər. Sənaye mülkiyyəti obyektindən istifadə olunmaqla milli təhlü
kəsizlik maraqları təmin edilir. Belə istifadə patent hüququnun pozulması sayıl
mır. Sərbəst istifadənin göstərilən növünün mahiyyəti də bunlardan ibarətdir.

İstifadəyə görə patent sahibinə istifadəyə uyğun olan münasib kompen
sasiya ödənilir. Patent sahibi kompensasiya məbləğindən razı olmaya bilər. 
Belə halda onun məhkəməyə müraciət etmək hüququ vardır. Məhkəmə müra
ciətə baxaraq kompensasiya məbləği barədə müvafiq qərar qəbul edir.

Bunlardan əlavə, patentin qüvvədə olma müddəti başa çatdıqda, yəni 
qurtardıqda sənaye mülkiyyəti obyekti hüquqi mühafizə ilə təmin edil
mir, ictimai varidata keçir, yəni cəmiyyətin ümumi istifadəsinə verilir. Buna gö
rə də istənilən maraqlı şəxs ondan sərbəst istifadə edə bilər. Deməli, patentin 
qüvvədə olma müddətinin qurtarması sərbəst istifadənin xüsusi halıdır.

Dünya patent praktikasında sərbəst istifadənin «hüququn qurtarması» 
kimi halı geniş yayılmışdır. Belə hal bir çox xarici ölkələrin patent hüququna 
(qanunvericiliyinə) məlumdur.

Sərbəst istifadənin göstərilən növünün mahiyyəti ondan ibarətdir ki, patent 
sahibindən yalnız patentləşdirilmiş vasitəni birinci olaraq hazırlayan və ya sa
tan şəxs icazə almalıdır. Onun sonrakı bütün sahiblərinin patent sahibindən is
tifadəyə icazə alması tələb edilmir, bu şərtlə ki, vasitə təsərrüfat dövriyyəsinə 
qanuni yolla daxil edilsin. Digər tərəfdən, patentləşdirilmiş vasitə maddi (əşya) 
formada (məmulat, məhsul, maddə və digər formada) olmalıdır.

Azərbaycan Respublikasının patent hüququ sərbəst istifadənin göstərilən 
halını tanımır. Azərbaycan Respublikasının müəlliflik hüququna isə belə hal 
məlumdur.

Əvvəldə qeyd etdiyimiz kimi, patent müddətli (müd- 
a en ın qüvvəsinə ^ətlə məhdudlaşdırılan) hüquqi mühafizə sənədi- 
xı am veri məsi ^ir. Belə |<j> patent qanunda nəzərdə tutulan müddət

də qüvvədə olur, yəni qanun patentin qüvvədə olmasını müddətlə məhdudlaş
dırır. Həmin müddət ötdükdə (qurtardıqda) patentin qüvvəsinə xitam verilir. 
Patent bundan sonra sənaye mülkiyyəti obyektini qorumur, onu hüquqi müha
fizə ilə təmin etmir. Sənaye mülkiyyəti obyekti cəmiyyətin ümumi istifadəsinə 
(ictimai varidata) keçir, ictimaiyyətin malı olur.

Qanun patentin qüvvədə olmasını müddətlə ona görə məhdudlaşdırır ki, 
həmin müddət qurtardıqda cəmiyyət (hamı və hər kəs) sənaye mülkiyyəti ob
yektindən sərbəst surətdə istifadə edə bilsin. Hər kəs patent sahibinin razılığı
nı (icazəsini) almadan ondan istifadə edə bilər. Bu, qanunsuz istifadə (patent 
hüququnun pozulması) sayılmır. Ayrı cür də ola bilməz. Məsələ burasındadır 
ki, Azərbaycan Respublikasının patent hüququ patent sahibinin şəxsi mənafe
yi ilə cəmiyyətin ümumi mənafeyini (ictimai mənafeyi) uyğunlaşdırmaq (taraz
laşdırmaq, balanslaşdırmaq) prinsipindən çıxış edir.

Patentin qüvvəsinə xitam verilməsi dedikdə, qanunda göstərilən müd
dətin başa çatmasına (qurtarmasına) görə patentin qüvvədən düşməsi, 
onun hüquqi mühafizə etdiyi sənaye mülkiyyəti obyektini bir daha qoru- 
maması və həmin obyektin cəmiyyətin ümumi istifadəsinə (ictimai vari
data) verilməsi başa düşülür.

Bununla belə, müəyyən hallarda patentin qüvvəsinə vaxtından əvvəl də xi
tam verilə bilər. Qanun buna yol verir. Patent haqqında qanunun ayrıca olaraq 
iki maddəsi məhz həmin məsələnin tənzimlənməsinə həsr edilmişdir1.

Patentin qüvvəsinə vaxtından əvvəl xitam verilməsi dedikdə, müəy
yən hallara görə qanunda nəzərdə tutulan müddət başa çatmadan paten
tin qüvvədən düşməsi başa düşülür.

Qanun patentin qüvvəsinə vaxtından əvvəl xitam verilməsinə səbəb olan 
halların dəqiq və qəti siyahısını verir. Buna görə də həmin siyahını genişləndir
mək olmaz.

Patent sahibinin patentdən öz istək və mülahizəsi ilə imtina etməsi
patentin qüvvəsinə vaxtından əvvəl xitam verilməsinə səbəb olan hallardan bi
ridir. Patentdən imtina patent hüquqlarından imtina deməkdir. Patent verildik
dən sonra patent sahibi istənilən vaxt heç bir dəlil-arqument gətirmədən, sə
bəbini göstərmədən patentdən imtina edə bilər. O, patentdən hansı səbəbə 
görə imtina etməsini əsaslandırmağa borclu deyildir. Patentdən imtina həm 
üzrlü, həm də üzrsüz ola bilər. Bunun mətləbə dəxli yoxdur.

Patent sahibi patentdən müxtəlif səbəblərə görə imtina edə bilər. Qanunda 
bu səbəblər göstərilmir. Amma praktikada bir sıra amillər (faktlar) patentdən 
imtina olunmasına səbəb ola bilər. Onlara aiddir: sənaye mülkiyyəti obyektinin 
tətbiq edilməsi üçün patent sahibinin maliyyə (maddi) və istehsal resurslarının 
kifayət etməməsi; xarici bazara çıxmağın mümkün olmaması; patentləşdirilmiş 
vasitənin (məmulatın) gəlir əldə etmək məqsədi ilə satış perspektivinin olma
ması və müştəri kontingentinin həmin vasitəyə (məmulata) tələbatının olma
ması; xammalın çatışmaması; sənaye mülkiyyəti obyektinin başqasına istifa
dəyə verilməsinin mümkün olmaması; patentləşdirilmiş vasitəni (məmulatı) is
tehsal etmək üçün mütəxəssis personalının kifayət etməsi; obyektin köhnəl
məsi və maraq doğurmaması; patent rüsumu ödəməyin çətinliyi və ağır yükə 
çevrilməsi və s.

Patentdən imtina olunmasını rəsmiləşdirmək üçün patent sahibi səlahiyyətli 
dövlət orqanına (patent idarəsinə) ərizə verməlidir. Həmin ərizə patentin qüv
vəsinə vaxtından əvvəl xitam verilməsi üçün əsasdır. Patent idarəsi öz rəsmi 
bülletenində bu barədə məlumat dərc edir.

Patentin qüvvəsinə vaxtından əvvəl xitam verilməsinə səbəb olan hallardan 
digəri patentin qüvvədə saxlanması üçün rüsumun vaxtında ödənilməmə- 
sindən ibarətdir. Bildiyimiz kimi, patent sahibi patentin qüvvədə saxlanması 
üçün illik rüsum ödəməlidir. Bu, onun üzərinə düşən əsas vəzifələrdən biridir.

Patentin qüvvədə saxlanması üçün ödənilən rüsumu patentin alınması 
üçün edilən hüquqi hərəkətlərə görə ödənilən rüsumlardan fərqləndirmək 
lazımdır. Belə rüsumlara aiddir: iddia sənədi verilməsinə görə ödənilən rü
sum2; sənaye mülkiyyəti obyektinin mahiyyətini dəyişmədən iddia sənədinin 
materiallarına düzəlişlər və əlavələr etməyə görə ödənilən rüsum3; iddia sənə-

1 «Patent haqqında» qanunun 36-37-ci maddələri.
: «Patent haqqında» qanunun 27-ci maddəsinin 5-ci bəndi. 
3 «Patent haqqında» qanunun 27-ci maddəsinin 8-ci bəndi.

dinin mahiyyətcə ekspertizası üçün ödənilən rüsum1; sənaye mülkiyyəti ob
yektinin patent qabiliyyətini müəyyənləşdirmək üçün məlumat axtarışı aparma
ğa görə ödənilən rüsum2 və s. Bu rüsumların yox, yalnız illik rüsumun vaxtında 
ödənilməməsi patentin qüvvəsinə vaxtından əvvəl xitam verilməsinə səbəb 
ola bilər.

illik rüsum dedikdə, patentin qüvvədə saxlanması üçün patent sahibinin 
hər il ödəməli olduğu rüsum başa düşülür. Patent sahibi illik rüsumu patentin 
qüvvədə olmasının üçüncü ilindən başlayaraq ödəyir. Patentin qüvvədə olma
sı isə sənaye mülkiyyəti obyektinə dair iddia sənədinin verildiyi tarixdən he
sablanır (başlayır)3.

(İlik rüsum patentin qüvvədə olduğu hər il üçün ödənilir. Özü də ödəniş qa
baqcadan həyata keçirilir. Əgər patent sahibi patentin saxlanması üçün növ
bəti ilə görə illik rüsumu vaxtında ödəməzsə, patentin qüvvəsinə avtomatik su
rətdə xitam verilir. Patent idarəsi öz rəsmi bülletenində bu barədə məlumat 
dərc etdirir.

Patentin etibarsız sayılması onun qüvvəsinə vaxtından əvvəl xitam veril
məsinə səbəb olan başqa bir haldır. Patent haqqında qanunun ayrıca bir mad
dəsi məhz patentin etibarsız sayılması kimi məsələnin tənzimlənməsinə həsr 
edilmişdir4.

Qanun sənaye mülkiyyəti obyektinə patent almaq üçün bir sıra şərtlər mü
əyyən edir. Əgər patentin alınması qanunla müəyyən edilmiş həmin şərtlərin 
pozulması, onlara riayət edilməməsi ilə bağlı olmuşdursa, o, etibarsız sayılır.

Patentin etibarsız hesab edilməsi dedikdə, patentin qüvvəyə mindiyi 
andan (əvvəldən) qanunauyğun olmaması, yəni ümumiyyətlə, mövcud 
olmaması başa düşülür.

Patent müəyyən hallara görə etibarsız hesab edilə bilər. Qanun həmin hal
ların qəti və dəqiq siyahısını verir.

Birinci hal sənaye mülkiyyəti obyektinin (ixtira, faydalı model və ya sə
naye nümunəsinin) qanunla müəyyən edilmiş patent qabiliyyəti şərtləri
nə (yenilik, sənayedə tətbiq edilə bilmək və s. şərtlərə) uyğun olmama
sından ibarətdir.

Bildiyimiz kimi, həmin şərtlər qanunda göstərilmişdir (7-9-cu maddələr). 
Əgər sənaye mülkiyyəti obyektinə patent verildikdən sonra həmin obyektin 
göstərilən şərtlərə uyğun olmadığı müəyyənləşdirilərsə (təsdiq olunarsa), pa
tent etibarsız sayılır.

ikinci hal patentlə verilən hüququn (hüquqi mühafizənin) həcminin il
kin iddia sənədinin hüdudlarından kənara çıxmasından ibarətdir. Qeyd et
mək lazımdır ki, ixtira və faydalı model üçün patentlə verilən hüquq (hüquqi 
mühafizə) onların düsturu ilə, sənaye nümunəsi üçün isə mühüm əlamətlərin 
məcmusu ilə müəyyən edilir. Bildiyimiz kimi, düstur ixtiranın və ya faydalı mo
delin mahiyyətini tam açıqlayan təsvirinə, mühüm əlamətlərin məcmusu isə

1 «Patent haqqında» qanunun 29-cu maddəsinin 10-cu bəndi.
2 Yenə orada.
3 «Patent haqqında» qanunun 32-ci maddəsinin 2-ci bəndi.
4 «Patent haqqında» qanunun 37-ci maddəsi.

sənaye nümunəsinin təsvirinə əsaslanır. Düstur və təsvir, habelə mühüm əla
mətlərin məcmusu və təsvir arasında uyğunsuzluq (ziddiyyət) olmamalıdır. Uy
ğunsuzluq (ziddiyət) olması isə patentlə verilən hüququn (hüquqi mühafizənin) 
həcminin ilkin iddia sənədinin hüdudlarından kənara çıxmasına gətirib çıxarır. 
Belə hal isə patentin etibarsız hesab edilməsinə səbəb olur. Məsələn, iddiaçı ix
tiranın düsturuna ilkin iddia sənədində göstəriləndən fərqlənən dəyişiklik edir.

Üçüncü hal patentin onu almaq hüququna malik olmayan şəxsə veril
məsindən ibarətdir. Söhbət patent haqqında qanunun patent sahibi olmaq 
hüququna malik olan şəxslər barədə tələbinin pozulmasından gedir (12-ci 
maddə). Bu tələbə görə, patent sənaye mülkiyyəti obyektinin müəllifinə (müəl
liflərinə), onun (onların) varisinə, habelə müəllifin və ya onun hüquqi varisinin 
göstərdiyi şəxsə verilə bilər. Yalnız onların patent almaq hüququ vardır. Patent 
həmin şəxslərdən başqa digərlərinə verilərsə, etibarsız sayılır.

Dördüncü hal patentin təsvirinin mütəxəssis tərəfindən həyata keçirilmə
si üçün aydın və tam açıqlanması halından ibarətdir. Patentin təsviri aydın və 
tam açıqlanmalıdır. Elə açıqlanmalıdır ki, təsvirin mütəxəssis tərəfindən həyata 
keçirilməsi mümkün olsun. Əgər mümkün olmazsa, patent etibarsız sayılır.

Patent iki formada etibarsız sayıla bilər. Həmin formalara aiddir:
• inzibati forma (inzibati yurisdiksiya);
•  məhkəmə forması (məhkəmə yurisdiksiyası).
inzibati forma patentin Apellyasiya Komissiyası tərəfindən etibarsız hesab 

edilməsini nəzərdə tutur. Belə formada istifadə olunan əsas hüquqi vasitə ve
rilmiş patentə etirazdır. Patent haqqında qanunun 34-cü maddəsi bu məsələ
nin tənzimlənməsinə həsr edilmişdir.

Patentə etiraz etməyin əsasları qanunda göstərilmişdir. Həmin əsaslara 
aiddir: patentin ictimai mənafeyə, humanizm və əxlaq prinsiplərinə zidd olma
sı; obyektin ixtira sayılmaması, sənayedə tətbiq oluna bilməməsi və ixtira he
sab olunmayan obyektlərə patent verilməsi; vaxta qənaət etməməsinə, əl 
əməyini yüngülləşdirməməsinə və digər əlamətlərə görə obyektin faydalı mo
del sayılmaması, faydalı modelin sənayedə tətbiq oluna bilməməsi, faydalı 
model sayılmayan obyektlərə patent verilməsi; məmulatın xarici görkəmini 
müəyyən etməyən həllin sənaye nümunəsi hesab edilməsi, sənaye nümunə
sinin orijinal olmaması və sənayedə tətbiq oluna bilməməsi; patent almaq 
üçün iddia sənədinin verilməsinə dair qanunun tələblərinin pozulması (qanu
nun 27-ci maddəsi); iddia sənədinin ekspertizasına aid qanunun tələblərinin 
pozulması (qanunun 29-cu maddəsi); ixtiranın, faydalı modelin düsturunda və 
sənaye nümunəsinin mühüm əlamətlərinin məcmusunda əvvəlki iddia sənə
dində göstərilmiş əlamətlərin olmaması.

Göstərilən hallardan biri olduqda istənilən hüquqi və ya fiziki şəxs patentin 
verilməsinə etirazla Apellyasiya Komissiyasına müraciət edə bilər. Etirazın ve
rilməsi üçün 6 aylıq müddət müəyyən edilir. Belə ki, şəxs yalnız 6 ay müddəti 
ərzində etirazla müraciət edə bilər. 6 aylıq müddət isə patent barəsində məlu
matın rəsmi bülletendə dərc edildiyi tarixdən (gündən) hesablanır, yəni başla
yır. 6 aylıq müddət ötdükdən (keçdikdən) sonra Apellyasiya Komissiyası eti
razları qəbul etmir.

Qanun etirazın forması barədə göstəriş ifadə etmir. Sözsüz ki, etiraz yalnız 
yazılı formada olmalıdır.

Şəxs Apellyasiya Komissiyasına əsaslandırılmış etirazla müraciət etməlidir. 
Əsaslandırılmış etiraz odur ki, burada qanunda nəzərdə tutulmuş hallara gö
rə patentin etibarsız sayılması üçün lazım olan tutarlı dəlillər gətirilir. Özü də 
əsaslandırılmış etiraz patentin qüvvədə olma müddətinin (məsələn, ixtira üçün 
20 illik müddətin və s.) istənilən anında verilə bilər.

Apellyasiya Komissiyası etiraza baxmalıdır. Qanun etiraza baxılmaq müd
dətini müəyyən etmir. Etiraza baxılmasında maraqlı şəxslərin (etiraz etmiş 
şəxsin, patent sahibinin və s.) iştirak etmələri vacibdir.

Apellyasiya Komissiyası etiraza baxaraq iki alternativ qərardan birini qəbul 
edir. Əgər etiraz əsassız olarsa və patentin etibarsız sayılması üçün gətirilən 
dəlillər təsdiqlənməzsə, onda Apellyasiya Komissiyası etirazı təmin etmək
dən imtina edərək patenti qüvvədə saxlayır.

Əksinə, etiraz əsaslı olarsa və patentin etibarsız sayılmasına dəlalət edən 
hallar təsdiqlənərsə, Apellyasiya Komissiyası etirazı təmin edərək patentin ta
mamilə və ya qismən etibarsız hesab edilməsi barədə qərar qəbul edir.

Apellyasiya Komissiyasının qərarından həm etiraz etmiş şəxs, həm də pa- 
‘ tent sahibi məhkəməyə şikayət verə bilər.

Məhkəmə forması patentin məhkəmə qaydasında etibarsız sayılmasını nə
zərdə tutur. Belə halda iddia kimi hüquqi vasitədən istifadə olunur, yəni pa
tentin etibarsız sayılması barədə tələb məhkəməyə verilən iddia formasında 
irəli sürülür.

Etirazın edilməsinə əsas olan hallardan başqa, digər hallara görə patentin 
etibarsız sayılması barədə məsələ məhkəmə tərəfindən həll edilir. Məsələn, 
patentin onu almaq hüququna malik olmayan şəxsə verilməsi kimi hal patentin 
məhkəmə qaydasında etibarsız sayılması üçün əsasdır. Belə hal müəyyən 
edildikdə sənaye mülkiyyəti obyektinin həqiqi patent sahibi iddia ərizəsi ilə 
məhkəməyə müraciət edə bilər. Məhkəmə həmin ərizəyə baxaraq iddianı tə
min etməyərək patentin qüvvədə saxlanması, ya da iddianı təmin edərək pa
tentin etibarsız sayılması barədə qərar çıxarır.

Patentin etibarsız sayılması sözsüz ki, müəyyən hüquqi nəticəyə səbəb 
olur. Hüquqi nəticə patentin tamamilə və ya qismən etibarsız hesab edilməsin
dən asılı olaraq müəyyənləşdirilir.

Patentin tamamilə etibarsız sayılması dedikdə, qüvvəyə mindiyi andan 
patentin bütövlükdə qanunauyğun olmaması, yəni ümumiyyətlə, mövcud ol
maması başa düşülür. Onun hüquqi nəticəsi bundan ibarətdir ki, patentdən 
əmələ gələn bütün hüquqlar, yəni subyektiv patent hüquqlarının hamısı 
ləğv edilir. Özü də subyektiv patent hüquqları patent etibarsız hesab edildiyi 
vaxtdan yox, patent qüvvəyə mindiyi (patent verildiyi) müddətdən ləğv olunur. 
Ona görə ki, patentin etibarsız sayılmasının geriyə qüvvəsi vardır, yəni pa
tentin etibarsız sayılmasının qüvvəsi geriyə şamil edilir. Başqa sözlə desək, eti
barsız hesab edilmiş patent verildiyi (qüvvəyə mindiyi) vaxtdan etibarsız sayılır.

Patentin məhz tamamilə etibarsız sayılması onun qüvvəsinə vaxtından əv
vəl xitam verilməsinə səbəb olur. Patent haqqında qanunun 37-ci maddəsində

patentin etibarsız sayılmasına əsas ola bilən hallar göstərilir ki, biz, bir az öncə 
həmin hallardan danışdıq.

Patentin qismən etibarsız sayılması dedikdə, patentin yalnız bir hissəsi
nin ümumiyyətlə qüvvəyə mindiyi andan mövcud olmaması başa düşülür. 
Onun hüquqi nəticəsi isə bundan ibarətdir ki, subyektiv patent hüquqlarının bir 
hissəsi ləğv edilir, digər hissəsi isə qüvvədə qalmaqda davam edir. Məsələn, 
ixtiranın düsturunun bir və ya bir neçə bəndinin ləğv edilməsi patentin qismən 
etibarsız sayılmasına səbəb olur.

Patentin etibarsız sayılması həm də patentə sərəncam verilməsinə yönə
lən mülki-hüquqi müqavilələrin etibarsızlığına səbəb olur. Söhbət hər 
şeydən əvvəl, patentin (patent hüquqlarının) güzəşti (sessiya) müqaviləsin
dən, habelə sənaye mülkiyyəti obyektindən istifadə hüququnun verilməsi ba
rədə lisenziya müqaviləsindən gedir. Patent hüququnu özgəninkiləşdirən şəxs 
əldə etdiklərinin hamısını müqavilə üzrə kontragentinə (patent hüququnu əldə 
edən şəxsə və ya istifadəçiyə) qaytarmalıdır (restitusiya).

§ 9. Subyektiv patent hüquqlarının müdafiəsi

Müəllif yaratdığı sənaye mülkiyyəti obyekti üçün 
dövlətdən (səlahiyyətli dövlət orqanından) ona görə 
patent adlı sənəd alır ki, onu (yəni sənaye mülkiy
yəti obyektini) həmin sənədin köməyi və vasitəsi ilə 
qoruya bilsin. Sənaye mülkiyyəti obyektinin (sub
yektiv patent hüquqlarının) patentlə qorunması əv

vəldə qeyd etdiyimiz kimi, onu ifadə edir ki, sənaye mülkiyyəti obyektindən 
(patent hüquqlarından) istifadə etmək istəyən hər bir şəxs istifadə üçün patent 
alan şəxsdən (patent sahibindən) icazə (razılıq) almalıdır. Belə icazə alınma
dan patentləşdirilmiş sənaye mülkiyyəti obyektindən (patent hüquqlarından) 
hər hansı bir şəxsin istifadə etməsi hüquqazidd hərəkətdir və buna görə də 
patent hüquqlarının pozulması sayılır. Patent hüquqlarının pozulması isə hə
min hüquqların müdafiə olunmasını şərtləndirir.

Deməli, patent hüquqlarının (sənaye mülkiyyəti obyektinin) qorunmasından 
yalnız o halda danışmaq olar ki, patent hüquqlarından (sənaye mülkiyyəti ob
yektindən) qanunsuz (icazəsiz) istifadə olunmasın, yəni patent hüquqları po
zulmasın (patent inhisarı pozulmasın). Patent hüquqlarının (sənaye mülkiyyəti 
obyektinin) müdafiəsindən isə yalnız həmin hüquqlar pozulduğu hallarda söh
bət gedə bilər.

Patent hüquqlarım müdafiə etmək patent hüququ institutunun yerinə ye
tirdiyi əsas funksiyalardan biridir. Patent hüququ institutu ilə həm şəxsi hü
quqlar, həm də əmlak hüquqları müdafiə oluna bilər. Bəzən (subyektiv pa
tent hüququ ləğv edildiyi halda, məsələn, patentləşdirilmiş məmulat məhv ol
duğu halda) müdafiənin müstəqil predmetini qanunla qorunan mənafe təşkil 
edir. Patent hüququ ilə müdafiənin əsas məqsədi isə pozulmuş patent hü
quqlarını və qanunla qorunan mənafeyi bərpa etməkdən, mübahisə yarandıq
da patent hüquqlarını tanıtdırmaqdan ibarətdir.

Subyektiv patent hüquqları pozulduqda (patent hüquqları barədə mü

bahisə yarandıqda) həmin hüquqların (qanunla qorunan mənafeyin) bər
pa olunmasına (patent hüquqlarının tanınmasına) yönələn tədbirlərin 
məcmusuna patent hüquqlarının müdafiəsi deyilir.

Müdafiə hüququnun subyekti rolunda, hər şeydən əvvəl, sənaye mülkiy
yəti obyektinin müəllifi çıxış edir. Xüsusən də müəllifin şəxsi qeyri-əmlak hü
quqları (sənaye mülkiyyəti obyektinin müəllifi kimi tanınmaq hüququ, ad hüqu
qu və s.) pozulduğu hallarda, o, müdafiə hüququnun subyekti olur. Bundan 
əlavə, müəllifin əmlak hüquqları pozulduğu hallarda da o, müdafiə hüququ ilə 
təmin edilir. Məsələn, işəgötürən işçiyə (müəllifə) sənaye mülkiyyəti obyekti 
yaratdığına görə haqq ödəməlidir. Bu məsələ barədə mübahisə yarana bilər. 
Tutalım ki, işəgötürən müəllifə şərtləndirilmiş məbləğdə haqq ödəməkdən imti
na edir. Bununla o, müəllifin əmlak hüququnu pozur. Müəllifin hüququ var ki, 
pozulmuş əmlak hüququnu müdafiə etsin.

Patent sahibləri müdafiə hüququnun əsas subyektidir. Bu, onunla izah 
edilir ki, sənaye mülkiyyətindən istifadə üçün müstəsna hüquq (patent inhisarı) 
ona məxsusdur. Patent hüquqlarının pozulması halları məhz sənaye mülkiyyə
ti obyektindən qanunsuz (icazəsiz) istifadə faktları ilə bağlıdır. Belə faktlar pa
tent sahibinin əmlak hüquqlarının pozulması deməkdir. Patent sahibinin əmlak 
hüquqlarına toxunan pozuntu halları patent sahibinə hüquq verir ki, o, öz əm
lak mənafelərini müdafiə etsin.

Digər tərəfdən, müdafiə predmeti olan subyektiv patent hüququ patent hü
ququ münasibəti çərçivəsində mövcud olur. Belə ki, o, həmin münasibətin 
məzmununu təşkil edən elementlərdən biridir. Subyektiv patent hüququ səla
hiyyətli şəxsə -  patent sahibinə məxsus olub, bir neçə səlahiyyətdən (hüquqi 
imkandan) ibarətdir. Belə səlahiyyətlərdən biri müdafiə hüququ (səlahiyyəti, 
hüquqi imkanı) hesab edilir ki, o, subyektiv patent hüququnun daşıyıcısı (sahi
bi) olan patent sahibinə (səlahiyyətli şəxsə) məxsusdur.

Müdafiə hüququ dedikdə, patent sahibinə (patent hüquq münasibəti
nin səlahiyyətli şəxs sayılan tərəfinə) verilən elə bir səlahiyyət (hüquqi 
imkan) başa düşülür ki, bu səlahiyyətdən istifadə edərək o, öz pozulmuş 
patent hüquqlarının bərpası və ya mübahisə edilən patent hüquqlarının 
tanınması üçün hüquqqoruyucu tədbirlər tətbiq edir.

Bunlardan əlavə, həm müəllifin, həm də patent sahiblərinin hüquqi varis
ləri (vərəsələri) müdafiə hüququnun subyekti sayılırlar. Belə ki, sənaye 
mülkiyyəti obyektinin müəllifi öldükdən sonra onun şəxsi hüquqlarının müdafi
əsini vərəsələri həyata keçirirlər. Belə halda müəllifin vərəsələri müdafiə hüqu
qunun subyekti kimi çıxış edirlər. Özü də vərəsələrin müdafiə etmək hüququ 
müddətlə məhdudlaşdırılmır.

Patent sahibinin vərəsələri isə ölümündən sonra onun əmlak hüquqlarını 
(müstəsna istifadə hüququnu, haqq almaq hüququnu) müdafiə edirlər. Bildiyi
miz kimi, ölümündən sonra patent sahibinin əmlak hüquqları onun vərəsələri
nə keçir. Həmin hüquqlar pozulduğu halda, vərəsələr onları müdafiə edə bilər
lər. Belə halda patent sahibinin vərəsələri müdafiə hüququnun subyekti qis
mində çıxış edirlər. Özü də onların əmlak xarakterli patent hüquqlarını müdafiə 
etmək hüququ müddətlə məhdudlaşdırılır. Belə ki, patentin qüvvədə olma

müddəti başa çatdıqda sənaye mülkiyyəti obyekti (patent hüquqları) qorun
mur, cəmiyyətin ümumi istifadəsinə verilir və sərbəst istifadə obyektinə çevri
lir. Buna görə də sənaye mülkiyyəti obyektindən icazəsiz (qanunsuz) istifadə, 
yəni patent hüquqlarının pozulması halları yaranmır. Belə halda isə əlbəttə, 
müdafiə hüququndan danışmaq olmaz.

İstifadəçi (lisenziat) müdafiə hüququnun subyekti ola bilər. Belə ki, pa
tent sahibi (lisenziar) ilə lisenziya müqaviləsi bağladıqdan sonra sənaye mül
kiyyəti obyektindən istifadə hüququ ona keçir. Əgər həmin hüquq pozularsa, 
istifadəçi (lisenziat) onu müdafiə edir.

Patent müvəkkilini müdafiə hüququnun subyekti sırasına daxil etmək 
üçün kifayət qədər əsaslar vardır. O, peşəkar nümayəndədir, yəni təmsilçidir. 
Buna görə də patent müvəkkili məhkəmədə patent sahibinin mənafelərini mü
dafiə edir və səlahiyyətləri çərçivəsində işləri yerinə yetirir1.

Subyektiv patent hüququ öz hüquqi təbiətinə görə 
subyektiv mülki hüquq sayılır. Subyektiv mülki hüquq
lar isə iki formada müdafiə olunur2:

•  yurisdiksiya formasında;
•  qeyri-yurisdiksiya formasında.

Subyektiv patent hüquqları da məhz göstərilən formalarda müdafiə edilir.
Patent hüquqlarının yurisdiksiya formasında müdafiəsi səlahiyyətli 

dövlət orqanlarının köməyi və vasitəsi ilə həyata keçirilir. Belə ki, patent hü
quqları pozulduqda maraqlı şəxs (patent sahibi, müəllif və s.) həmin orqanlar
dan birinə müraciət edir. Göstərilən orqan məsələyə baxaraq pozulmuş hüqu
qu (mənafeyi) bərpa edir. Patent mübahisələrinə əsasən müdafiənin yurisdik- 
siyası formasında baxılır.

Patent hüquqlarının yurisdiksiya formasında müdafiəsi iki qaydada həyata 
keçirilir:

•  inzibati yurisdiksiya qaydasında (xüsusi qaydada);
•  məhkəmə yurisdiksiya qaydasında (ümumi qaydada).
inzibati yurisdiksiya dedikdə, hüquqların inzibati qaydada, yəni Apellyasi- 

ya Komissiyası tərəfindən müdafiə olunması başa düşülür. Yalnız patent haq
qında qanunda birbaşa nəzərdə tutulduğu hallarda, patent mübahisələrinə in
zibati qaydada (Apellyasiya Komissiyasında) baxılır. İnzibati yurisdiksiya həya
ta keçirilərkən etiraz kimi hüquqi vasitədən istifadə olunur. İnzibati qaydada 
müdafiə də məhz etirazla Apellyasiya Komissiyasına müraciət olunmasını ifa
də edir.

Etirazın predmeti müxtəlif məsələlər ola bilər. Patent haqqında qanunda 
həmin məsələlərin dairəsi göstərilir.

Patentin verilməsindən imtina etirazın predmeti ola bilən məsələlərdən 
biridir. Bildiyimiz kimi, iddia sənədinin ekspertizası (həm formal ekspertiza, 
həm də patent ekspertizası) aparılarkən, əgər ekspertizanın nəticəsi mənfi

: «Patent haqqında» qanunun 6-cı maddəsi.
: Гражданское право. Учебник. Часть З/Под ред. А.П.Сергеева. Ю .К.Толстого. M . 1998: 

Гражданское право. Учебник. Том I /  Под ред. Е.А.Суханова. M . 1998; Allahverdiyev  5.5. 
Azərbaycan Respublikasının mülki hüququ. Dərslik. I cild. I kitab. 2003.

olarsa, patent verilməsindən imtina olunması barəsində qərar qəbul edilir. Bu 
qərar barəsində iddiaçı 2 ay ərzində Apellyasiya Komissiyasına etirazla müra
ciət edə bilər. 2 aylıq müddət iddiaçının qərarı aldığı gündən hesablanır, yəni 
başlayır1. İddiaçı müvafiq rüsum ödəməlidir.

Etirazın predmeti olan digər məsələ sənaye mülkiyyəti obyekti barəsin
də iddia sənədinə aiddir. Söhbət iddia sənədinə etirazdan gedir. Belə ki, istə
nilən maraqlı şəxs dərc olunmuş iddia sənədi barəsində əsaslandırılmış etiraz
la Apellyasiya Komissiyasına müraciət edə bilər. Qanun iddia sənədinə etiraz 
üçün 6 aylıq müddət müəyyən edir. Maraqlı şəxs məhz həmin müddət ərzində 
Apellyasiya Komissiyasına etirazla müraciət edə bilər. 6 aylıq müddət iddia sə
nədinin patent idarəsinin rəsmi bülletenində dərc olunduğu tarixdən hesablanır2.

Apellyasiya Komissiyası etiraza baxaraq iki mümkün olan qərardan birini 
qəbul edir. Əgər etiraz əsaslıdırsa, Apellyasiya Komissiyası etirazın tam və ya 
qismən təmin olunması barədə qərar qəbul edir. Əksinə, etiraz əsassızdırsa, 
onda Apellyasiya Komissiyası etirazın təmin olunmaması barədə qərar çıxarır.

Etirazın predmeti olan digər məsələ iddiaçıların ilkinlik barəsində müba
hisələrinə aiddir. Belə ki, ilkinlik barəsində iddiaçılar arasında mübahisə ya
randığı hallarda, həmin mübahisəyə Apellyasiya Komissiyasında baxılır3.

Etirazın predmetini nəhayət, patent verilməsi məsələsi təşkil edə bilər. 
Əgər patent qanunun tələblərinin pozulması ilə verilərsə, onda istənilən ma
raqlı şəxs əsaslandırılmış etirazla Apellyasiya Komissiyasına müraciət edə bi
lər. Biz, bu barədə əvvəlki yarımbaşlıqda danışmışıq.

Patent hüquqlarının müdafiəsinin məhkəmə yurisdiksiyası patent mü
bahisələrinin həll olunması üçün bilavasitə məhkəmə orqanlarına müraciət 
edilməsidir. Mübahisəyə məhkəmə qaydasında baxmaq məhkəmə yurisdiksi- 
yasının mahiyyətini təşkil edir. Belə forma iddia kimi hüquqi vasitənin kömə
yi ilə həyata keçirilir. Məhkəmə qaydasında baxılan patent mübahisələrinin da
irəsi patent haqqında qanunla müəyyən edilir. Onlara aiddir:

•  sənaye mülkiyyəti obyektlərinin istifadəsi ilə bağlı müəlliflə patent sahi
bi (işəgötürən olmayan) arasındakı mübahisələr (qanunun 11-ci mad
dəsinin 4-cü bəndi);

•  işəgötürən və işçi arasındakı sənaye mülkiyyəti obyektinə dair yara
nan mübahisələr (qanunun 13-cü maddəsinin 9-cu bəndi);

•  sənaye mülkiyyəti obyektindən istifadə olunması ilə bağlı olaraq ya
ranan mübahisələr (qanunun 14-cü maddəsinin 4-cü bəndi);

•  sənaye mülkiyyəti obyekti barəsində patent sahibləri arasında yaranan 
mübahisələr (qanunun 15-ci maddəsinin 2-ci bəndi);

•  ilkin istifadəçi ilə patent sahibi arasında yaranan mübahisələr;
•  milli təhlükəsizlik maraqlarını təmin etmək məqsədilə patent sahibinin ra

zılığı olmadan sənaye mülkiyyəti obyektindən istifadə zamanı patent sa
hibinə ödənilən kompensasiya məbləği barədə mübahisələr (qanu
nun 18-ci maddəsi);

1 «Patent haqqında» qanunun 29-cu maddəsinin 6-cı bəndi.
2 «Patent haqqında» qanunun 31 -ci maddusi.
3 «Patent haqqında» qanunun 28-ci maddəsinin I l-ci bəndi.

•  lisenziya müqaviləsi ilə bağlı mübahisələr (qanunun 19-cu maddəsi
nin 5-ci bəndi);

•  patent sahibinin sənaye mülkiyyəti obyektindən istifadə edə bilmədiyi hal
larda lisenziya müqaviləsi bağlanması ilə əlaqədar olaraq yaranan 
mübahisələr (qanunun 20-ci maddəsinin 2-ci bəndi);

•  patent hüquqlarının pozulması ilə patent sahibinə dəymiş zərərin əvə
zinin ödənilməsi barədə mübahisələr (qanunun 24-cü maddəsi).

Bunlardan əlavə, sənaye mülkiyyəti obyektinə müəlliflik hüququnun tanın
ması, patent sahibinin müəyyən edilməsi və digər məsələlər də məhkəmə 
qaydasında baxılır. Bir sözlə, patent haqqında qanundan irəli gələn patent mü
bahisələrinə (patentlə bağlı mübahisələrə) məhkəmədə baxılır1.

Beləliklə, hər hansı patent mübahisəsinin məhkəmə qaydasında və ya inzi
bati qaydada həll edilməsi məsələsini müəyyən edərkən patent haqqında qa
nunun, habelə Mülki Məcəllənin göstərişlərini əsas tutmaq lazımdır. Həmin 
göstərişlərə əsasən patent mübahisələrinin çoxusunun hansı qaydada həll 
edilməsini müəyyənləşdirmək mümkün olur. Bununla belə, praktikada elə pa
tent mübahisələri yaranır ki, onların hansı qaydada (məhkəmə yurisdiksiyası 
və ya inzibati yurisdiksiya qaydasında) həll olunmasını patent haqqında qa
nunla müəyyən etmək mümkün olmur. Belə halda həmin mübahisələrin yuris
diksiya formasını təyin etmək üçün pozulmuş hüququn təbiətini, yəni subyektiv 
mülki hüquqa və ya subyektiv inzibati hüquqa aid olmasını müəyyənləşdirmək 
lazımdır2. Əgər inzibati subyektiv hüquq pozularsa, onda həmin hüquq inzibati 
hüquqi qaydada müdafiə olunmalıdır3. Məsələn, səlahiyyətli dövlət orqanı sə
naye mülkiyyəti obyektinin rəsmi tanınma (qiymətvermə) aktını həyata keçirər
kən, pozulan hüquq subyektiv inzibati hüquq olduğuna görə inzibati qaydada 
müdafiə edilməlidir.

Əksinə, subyektiv mülki hüquqlar pozularsa, onda həmin hüquqlar məhkə
mə qaydasında müdafiə olunmalıdır. Məsələn, sənaye mülkiyyəti obyekti ilə 
bağlı patent sahibinə əmlak zərəri vurulması hallarında, subyektiv mülki hüquq 
pozulduğuna görə məsələ məhkəmə qaydasında həll edilməlidir.

Göstərilən yurisdiksiya formalarından başqa, patent mübahisələrinin həll 
edilməsində qarışıq və alternativ kimi yurisdiksiya formalarından da istifadə 
edilə bilər4.

Qarışıq yurisdiksiya elə bir müdafiə formasıdır ki, bu forma patent müba
hisəsinin məhkəmə qaydasında həllindən əvvəl (qabaq) maraqlı şəxsin ilk 
növbədə etirazla Apellyasiya Komissiyasına müraciət etməsini nəzərdə tutur. 
Başqa sözlə desək, maraqlı şəxs məhkəmədə iddia verməmişdən qabaq inzi
bati yurisdiksiya müdafiə formasından istifadə etməlidir. Buna görə də qarışıq 
yurisdiksiya formasına görə inzibati yurisdiksiya məhkəmə yurisdiksiyasının la
büd (məcburi) şərti sayılır. Maraqlı şəxs əvvəlcə etirazla Apellyasiya Komissi

1 «Patent haqqında» qanunun 40-cı maddəsi.
'  Иоффе O.C. Советское гражданское право. Курс лекций. Часть 3. Л. 1965, с. 142.
3 Юрченко А .К. Проблемы советского изобретательского права. Л . 1963, с. 43.
4 Bu formalar barədə bax: Allahverdiyev S.S. Azərbaycan Respublikasının mülki lıüququ. Dərslik. 

yasına müraciət etməlidir. Əgər o, Apellyasiya Komissiyasının qərarından razı 
qalmazsa, məhkəmə qaydasında iddia verməlidir.

Alternativ yurisdiksiya patent mübahisəsinin həll olunması üçün maraqlı 
şəxsə mümkün olan iki variantdan -  ya inzibati yurisdiksiya, ya da məhkəmə 
yurisdiksiyasından istifadə etmək hüququ (imkanı) verir. Maraqlı şəxs öz istək 
və mülahizəsi ilə yurisdiksiya formalarından birini seçir. Məsələn, patentin eti
barsız sayılmasına dair yaranan mübahisələrə Apellyasiya Komissiyasında və 
ya məhkəmədə baxılır1.

Patent hüquqları həm də qeyri-yurisdiksiya formasında müdafiə oluna 
bilər. Lakin patent hüquqlarının müdafiəsi sahəsində qeyri-yurisdiksiya forma
sının rolu və əhəmiyyəti yurisdiksiya formasına nisbətən müqayisəedilməz də
rəcədə azdır. Belə müdafiə formasından nadir hallarda, son dərəcə az-az mə
qamlarda istifadə olunur.

Patent hüquqlarının qeyri-yurisdiksiya forması dedikdə, zərərçəkən 
şəxsin müstəqil surətdə zəruri tədbirlər görməklə, səlahiyyətli dövlət orqanları
nın köməyi olmadan öz pozulmuş hüquqlarını bərpa etməsi başa düşülür. 
Özünümüdafiə qeyri-yurisdiksiya formasının növlərindən biridir. Məsələn, hər 
hansı şəxs mühəndisin etdiyi ixtiranın çertyojlarını və başqa materiallarını gö
türür və onları qaytarmaqdan imtina edir. Çertyojların və digər materialların xa
rab olmaq (korlanmaq) təhlükəsi yaranır, ixtiraçı öz səyi və qüvvəsi ilə, müstə
qil surətdə onları geri alır. Belə halda özünümüdafiə (özünəyardım) formasın
dan istifadə olunur.

Operativ təsir tədbirləri qeyri-yurisdiksiya formasının digər növüdür. Mə
sələn, patent sahibi lisenziat (istifadəçi) vicdansız olduğuna görə lisenziya mü
qaviləsinin icrasından imtina edir. Başqa bir misalda işəgötürən (patent sahibi) 
müəllifin (işçinin) öz üzərinə düşən vəzifəsini lazımınca yerinə yetirmədiyinə 
görə ona haqq ödəməyi ləngidir və s.

Patent hüquqları subyektiv mülki hüquqlar sırası
na daxil olduğuna görə onların müdafiəsi zamanı 
mülki-hüquqi müdafiə üsulları tətbiq edilir. Patent 
hüquqları pozulduqda məhz həmin üsulların kö
məyi ilə bərpa olunur və ya mübahisə olunan hü

quqlar tanınır, bir sözlə, müdafiə olunur.
Patent hüquqlarının müdafiə üsulları dedikdə, tətbiq olunan elə mülki- 

hüquqi müdafiə üsulları başa düşülür ki, bu üsulların köməyi ilə onlar 
bərpa olunur və ya tanınır.

Müdafiə hüququnun subyekti kimi əlamətə görə patent hüquqlarının 
müdafiə olunmasında istifadə olunan mülki-hüquqi üsulları əsasən iki yerə böl
mək olar:

•  müəllifin hüquqlarının mülki-hüquqi müdafiə üsullarına;
•  patent sahibinin hüquqlarının mülki-hüquqi müdafiə üsullarına.
Belə bölgünün praktiki baxımından böyük əhəmiyyəti vardır. Belə ki, prakti

kada müəllifin əsasən şəxsi qeyri-əmlak hüquqları pozulur. Ona görə də belə

Patent hüquqlarının 
müdafiəsində 

istifadə olunan mülki- 
hüquqi üsullar

1 «Patent haqqında» qanunun 37-ci maddəsinin 3-cü bəndi.

hüquqlartn müdafiə olunmasında qeyri-əmlak xarakterli mülki-hüquqi mü
dafiə üsullarından istifadə olunmalıdır. Digər tərəfdən, müəllifin şəxsi qeyri- 
əmlak hüquqları (məsələn .müəlliflik hüququ, ad hüququ və s.) mütləq xarak
terə malik olduğuna görə istənilən şəxs tərəfindən pozula bilər. Deməli, belə 
hüquqlar istənilən şəxsdən (hamıdan və hər kəsdən) müdafiə olunmalıdır.

Praktikada patent sahibinin isə əsasən əmlak (istifadə) hüquqları pozulur. 
Ona görə də belə hallarda əmlak xarakterli müdafiə üsulları tətbiq edilməli
dir. Digər tərəfdən, patent sahibinin əmlak hüquqları, adətən, konkret şəxs, 
yəni lisenziya müqaviləsi üzrə istifadəçi (lisenziat) tərəfindən pozula bilər. Bu
na görə də belə hüquqlar konkret şəxs tərəfindən müdafiə edilməlidir.

Bunlara görə də tətbiq olunmaq üçün konkret mülki-hüquqi müdafiə üsul 
növünün seçilməsi məsələsi kimin, yəni müəllifin və ya patent sahibinin hü
quqlarının pozulmasından asılı olaraq müəyyənləşdirilir. Digər tərəfdən, həmin 
məsələnin həlli hüquq pozuntusunun növündən və nəticəsindən asılıdır. Pa
tent hüquqlarının müdafiəsi sahəsində istifadə olunan mülki-hüquqi müdafiə 
üsulları isə bunlardan ibarətdir:

•  hüququn tanınması;
•  hüquqların pozulmasınadək mövcud olan vəziyyətin bərpa edilməsi;
•  hüquqları pozan hərəkətlərin qarşısının alınması;
•  vəzifənin icrasının natura ilə müəyyən edilməsi
•  hüququ pozulmuş şəxsdən zərərin əvəzinin alınması (zərərin əvəzini
ödəmə);
•  mənəvi zərərin kompensasiyası;
•  dəbbə pulu (cərimə, penya) və s.
Mülki hüquq nəzəriyyəsində mülki-hüquqi müdafiə üsulları iki yerə bölünür: 

məsuliyyət tədbirlərinə (zərərin əvəzinin alınması; mənəvi zərərin kompen
sasiyası; dəbbə pulu); müdafiə tədbirlərinə (siyahıda göstərilən qalan müda
fiə üsulları və digərləri)1. Patent hüquqlarının müdafiəsində həm məsuliyyət 
tədbirləri, həm də müdafiə tədbirləri tətbiq edilə bilər.

Müdafiə üsulları, digər tərəfdən, əmlak və qeyri-əmlak xarakterli üsullara 
bölünür. Patent hüquqlarının müdafiəsində həm əmlak xarakterli (məsələn, 
zərərin əvəzini ödəmə), həm də qeyri-əmlak xarakterli mülki-hüquqi müdafiə 
üsullarının (məsələn, hüququn tanınması və s.) istifadə olunması mümkündür.

Hüququn tanınması müəllifin hüquqlarının müdafiə
si sahəsində istifadə olunan əsas mülki-hüquqi mü
dafiə üsullarından biridir. Bu üsul əsasən o halda 
tətbiq olunur ki, sənaye mülkiyyəti obyektinə müəllif
lik hüququnun kimə məxsus olması barədə mübahi

sə yaransın, həmin hüquq tanınmasın və inkar olunsun. Hüququn tanınması 
mülkiyyət hüququnun və digər müstəsna hüquqların (o cümlədən sənaye mül
kiyyəti obyektlərinə müəlliflik hüququnun ) müdafiəsi sahəsində geniş yayılmış 
mülki-hüquqi üsul kimi məlumdur.

Müəllifin
hüquqlarının mülki- 

hüquqi üsullarla 
müdafiəsi

Müdafiə və məsuliyyət tədbirləri arasındakı fərqli cəhətlərə bax: Allahverdiyev S.S. Azərbaycan 
Respublikasının mülki hüququ. Dərslik. Bakı. I cild. 1 kitab. 2003.

388

Sənaye mülkiyyəti obyektinə müəlliflik hüququ (müəlliflik) barədə mübahisə 
o halda yaranır ki, başqa bir şəxs özünü sənaye mülkiyyəti obyektinin hə
qiqi (əsl) müəllifi kimi qələmə verir. Başqa sözlə desək, müəyyən edilir ki, 
sənaye mülkiyyəti obyektini öz adına rəsmiləşdirən şəxs yox, tamamilə başqa 
şəxs həmin obyektin həqiqi (əsl) müəllifidir. Söhbət özgə şəxsin yaratdığı sə
naye mülkiyyəti obyektinin mənimsənilməsi məsələsindən gedir.

Mübahisə sənaye mülkiyyəti obyektinə şərikli müəlliflik məsələsi barəsində 
də yarana bilər. Belə ki, iddiaçılardan biri hesab edir ki, sənaye mülkiyyəti ob
yektinin yaradılmasında şəxsən onun da yaradıcı əməyi olmuşdur və buna gö
rə də şərik müəllif kimi tanınmalıdır. Özünü sənaye mülkiyyəti obyektinin yega
nə (tək) müəllifi sayan şəxs isə iddia edir ki, həmin şəxsin sənaye mülkiyyəti 
obyektinin yaradılmasında şəxsən yaradıcı əməyi olmamışdır, ona yalnız texni
ki yardım etmişdir və buna görə də o, sənaye mülkiyyəti obyektinin şərik müəl
lifi sayıla bilməz. Göstərilən şəxslər arasında bununla mübahisə yaranır. Baş
qa bir misalda patent almaq (iddia sənədi vermək) hüququnun kimə məxsus 
olması barədə işəgötürənlə işçi (müəllif) arasında mübahisə əmələ gəlir.

Mübahisəni həll etmək üçün hüququn tanınması kimi müdafiə üsulundan 
istifadə olunur. Bu üsul öz təbiətinə görə yalnız yurisdiksiya (məhkəmə) 
qaydasında həyata keçirilə bilər. Onun qeyri-yurisdiksiya formasında (mə
sələn, iddiaçının hər hansı bir müstəqil birtərəfli hərəkət etməsi formasında, 
yəni özünəyardım formasında və s.) realizə olunması qeyri-mümkündür.

Maraqlı şəxs məhkəməyə müəlliflik hüququnun tanınması barədə iddia 
verməlidir. Onun tələbi cavabdehə yox, məhkəməyə yönəlir. Belə ki, məhkə
mə iddiaçının mübahisəli hüquqa malik olub-olmamasını rəsmən təsdiq edir.

Müəlliflik hüququnun tanınması barədə iddia patent almaq üçün iddia sənə
di verildiyi andan patentin qüvvədə olduğu müddət ərzində verilə bilər.

Müəlliflik barədə mübahisə əsasən sənaye mülkiyyəti obyekti rəsmiləşdiri- 
lənə kimi yaranır. Belə halda da şəxs hüququn tanınması barədə iddia ilə 
məhkəməyə müraciət edə bilər. Amma məsələ burasındadır ki, məhkəmə onu 
həll edə bilməz. Belə ki, təklif edilmiş nailiyyətin (həllin) rəsmən sənaye mül
kiyyəti obyekti kimi tanınması (qiymətləndirilməsi) həmin vaxtda hələlik bəlli 
(məlum) olmur. Məhkəmənin isə rəsmi tanıma (qiymətvermə) aktını həyata ke
çirmək səlahiyyəti yoxdur. Buna görə də göstərilən hallarda məhkəmə iş üzrə 
icraatı dayandırır. Patent idarəsi isə təklif olunan nailiyyətin (həllin) sənaye 
mülkiyyəti obyekti kimi tanınması (qiymətləndirilməsi) üçün zəruri olan bütün 
hərəkətləri müəllifin kim olmasından asılı olmayaraq yerinə yetirir. Patent ida
rəsi müsbət qərar qəbul etdikdə iş üzrə məhkəmə icraatı təzələnir. Məhkəmə 
öz qərarı ilə sənaye mülkiyyəti obyektinə müəllifliyi müəyyən edir.

Hüquqların pozulmasınadək mövcud olan vəziyyətin bərpa olunması 
(restitusiya) müəllifin hüquqlarının müdafiəsində tətbiq olunan mülki-hüquqi 
üsullardan biridir. Bu üsuldan əsasən sənaye mülkiyyəti obyekti müəllifinin ad 
hüququ pozulduğu hallarda istifadə olunur. Müəllifin ad hüququ isə adətən, üç 
halda pozulur.

Birincisi, öz yaradıcı əməyi ilə sənaye mülkiyyəti obyektini yaratmış müəl
lifin həqiqi (əsl) adı təhrif edilir. Müəllifin adı toxunulmazdır və onun toxunul-

mazlığı qorunur. Buna görə də müəllifin adının işarəsinə (yəni adının göstəril
məsinə) hər hansı bir dəyişiklik etmək qadağandır. Həm rəsmi, həm də qeyri- 
rəsmi məlumatlarda müəllifin adı düz və dəqiq, necə deyərlər, olduğu kimi 
göstərilməlidir. Əgər göstərilən tələblərə əməl olunmazsa, bu, müəllifin ad hü
ququnun pozulması deməkdir.

ikincisi, patent idarəsinin rəsmi bülletenində iddia sənədi barəsində, habe
lə patent haqqında məlumatlar dərc edilən zaman sənaye mülkiyyəti obyek
ti müəllifinin adı göstərilməlidir. Sənaye mülkiyyəti obyektinə istinad edən 
bütün şəxslər müəllif qismində yalnız o şəxsi göstərməlidirlər ki, onun həmin 
obyektə müəllifliyi rəsmən tanınsın. Əgər məlumatlarda müəllifin adı göstəril
məzsə, bu, müəllifin ad hüququnun pozulmasını ifadə edir.

Üçüncüsü, sənaye mülkiyyəti obyektini yaradan şəxs iddia sənədi və veril
miş patent barəsində dərc olunmuş məlumatlarda özünün müəllif kimi göstə
rilməsindən imtina edə bilər. Onun belə hüququ vardır. Əgər müəllifin imtina 
hüququ həyata keçirilməzsə, yəni məlumatlarda müəllifin adı göstərilərsə, bu, 
onun ad hüququnun pozulmasını bildirir.

Hər üç halda müəllifin ad hüququnun pozulması davamedici xarakterə 
malik olur, yəni pozuntu kəsilməyərək mövcud olmaqda davam edir. Hüquq 
pozuntusunun nəticəsini aradan qaldırmaq yolu ilə, yəni məlumatlarda düzə
lişlər etməklə müəllifin pozulmuş ad hüququ real surətdə bərpa oluna bilər. 
Göstərilən üsulun mahiyyəti də bundan ibarətdir. Həmin üsul həm yurisdiksiya 
formasında, həm də qeyri-yurisdiksiya formasında tətbiq edilə bilər. Yuris
diksiya forması tətbiq ediləndə müdafiə vasitəsi hüquqların pozulmasınadək 
mövcud olan vəziyyətin bərpa edilməsi barədə iddia vermək hesab olunur.

Hüququ pozan hərəkətlərin qarşısının alınması müəllifin hüquqlarının 
müdafiəsində istifadə oluna bilən üsullardan biridir. Bu da subyektiv hüquqla
rın geniş yayılmış müdafiə üsuludur. Göstərilən üsuldan, adətən, müəllifin pa
tent almaq (patent almaq üçün iddia sənədi vermək) hüququ pozulduğu hal
larda istifadə olunur. Belə ki, bəzən sənaye mülkiyyəti obyektini yaradan şəx
sin (həqiqi müəllifin) yaradıcılıq ideyası başqa hər hansı bir şəxsə məlum olur. 
Həmin şəxs öz adına patent almaq üçün iddia sənədi verir və sənaye mülkiy
yəti obyektini özününkü hesab edir. Belə halda həqiqi müəllifin patent almaq 
hüququ (patent almaq üçün iddia sənədi vermək hüququ) pozulur. Pozulmuş 
hüququnu müdafiə etmək üçün o, hüququ pozan şəxsdən qanunsuz hərə
kətin qarşısının alınması (dayandırılması) barədə iddia verir. Belə iddianın 
istər patent alınmasından əvvəl, istərsə də patent alınmasından sonra verilmə
si mümkündür. Özü də bir qayda olaraq, həmin iddia müəlliflik hüququnun ta
nınması barədə iddia ilə eyni vaxtda verilir. Məsələn, sənaye mülkiyyəti ob
yektinin yaradılmasında şəxsən yaradıcı əməyi olmayan müəllifə yalnız texniki 
yardım edən şəxs patent almaq üçün iddia sənədi verir və iddia sənədində 
özünü sənaye mülkiyyəti obyektinin müəllifi kimi göstərir. Göstərilən halda 
müəllifin iki növ hüququ pozulur: müəlliflik hüququ (sənaye mülkiyyəti obyekti
nin müəllifi kimi tanınmaq hüququ); patent almaq üçün iddia sənədi vermək 
hüququ (patent almaq hüququ). Buna görə də müəllif iki cür iddia verir: müəl
liflik hüququnun tanınması barədə iddia; hüququ pozan (qanunsuz) hərəkətlə

390

rin qarşısının alınması (dayandırılması) barədə iddia.
Barəsində danışdığımız iddia müstəqil əhəmiyyətə də malik ola bilər, yəni 

müstəqil iddia kimi də verilə bilər. Məsələn, müəssisədə işləyən müəllif (işçi) 
xidməti olmayan sənaye mülkiyyəti obyekti yaradır. Müəssisə (işəgötürən) id
dia edir ki, xidməti sənaye mülkiyyəti obyekti yaradılmışdır və buna görə də 
patent almaq hüququ ona məxsusdur. Buna istinad edərək işəgötürən (müəs
sisə) patent almaq üçün iddia sənədi verir və müəllifin patent almaq hüququnu 
(iddia sənədini vermək hüququnu) pozur. Müəllif onun hüququnu pozan hərə
kətlərin qarşısının alınması barədə iddia verir. Əgər müəllifin patent almaq hü
ququ (iddia sənədi vermək hüququ) pozulmazsa, sadəcə olaraq həmin hüqu
qun kimə məxsus olması barədə mübahisə yaranarsa, onda patent almaq hü
ququnun (patent sahibi olmaq hüququnun) tanınması barədə iddia verilməlidir.

Verilmiş patentin etibarsız sayılması kimi mülki-hüquqi üsul müəllifin hü
quqlarını müdafiə etmək üçün istifadə oluna bilər. Bu üsuldan müəllif o halda is
tifadə edə bilər ki, patent onu almaq hüququ olmayan şəxsə verilsin. Belə halda 
müəllif patentin etibarsız hesab edilməsi barədə iddia ilə məhkəməyə müraciət 
edə bilər. Patent yalnız yurisdiksiya formasında etibarsız hesab edilir.

Real icra mülki-hüquqi üsulu ilə də müəllif öz pozulmuş hüququnu müda
fiə edə bilər. Ona vəzifənin icrasının natura ilə müəyyən edilməsi üsulu da 
deyilir. Real icra üsulunun mahiyyəti ondan ibarətdir ki, müəllifin tələbi ilə hü
quq pozuntusu törədən şəxs onları bir-birinə bağlayan öhdəliyə görə, yerinə 
yetirməyə borclu olduğu hərəkəti real surətdə icra etməlidir. Hüquq pozuntusu 
törədən şəxs öhdəliyin obyekti olan hərəkəti faktiki olaraq yerinə yetirməlidir. 
Məsələn, qanun müəyyən edir ki, işəgötürən işçiyə sənaye mülkiyyəti obyekti
nə görə aralarında bağlanmış müqavilənin şərtlərinə uyğun olaraq müvafiq 
məbləğdə haqq ödəməlidir. Onlar arasında pul öhdəliyi yaranır ki, ödəmək ki
mi hərəkət həmin öhdəliyin obyektini təşkil edir, işəgötürən müəllifə pul ver
mir. Bu isə müəllifin haqq almaq kimi hüququnun pozulması deməkdir. Müəllif 
pozulmuş hüququnu müdafiə etmək üçün öhdəliyin (vəzifənin) real surətdə ic
ra olunması barədə iddia ilə məhkəməyə müraciət edir.

Mülki-hüquqi müdafiə üsulları o halda tətbiq edilə bi
lər ki, patent sahibinin hüquqları (patent hüquqları) 
pozulsun. Yalnız patent hüquqları pozulduğu hallar
da, mülki-hüquqi üsullarla müdafiədən istifadə olunur. 

Patent hüquqlarının pozulmasına səbəb ola bilən 
halların dairəsi kifayət qədər genişdir. Belə hallar həm müqavilədənkənar, 
həm də lisenziya müqaviləsi çərçivəsində yarana bilər. Müqavilədənkənar 
pozuntu halları dedikdə, sərbəst istifadə halları istisna olmaqla, patentləşdiril- 
miş (patentlə qorunan) sənaye mülkiyyəti obyektindən hər hansı bir şəxsin pa
tent sahibinin razılığı (icazəsi) olmadan istifadə (qanunsuz istifadə) halları ba
şa düşülür. Patent sahibinin razılığı olmadan istifadə, yəni qanunsuz istifadə 
dedikdə isə patentləşdirilmiş sənaye mülkiyyəti obyektinin icazəsiz təsərrüfat 
dövriyyəsinə daxil edilməsi başa düşülür. Təsərrüfat dövriyyəsinə sənaye mül
kiyyəti obyektinin icazəsiz daxil edilməsinin halları isə müxtəlifdir. Həmin halla

Patent sahibinin 
hüquqlarının 
mülki-hüquqi 

üsullarla müdafiəsi

rın təxmini siyahısı qanunda göstərilmişdir1. Onlara aiddir: tərkibində patent- 
ləşdirilmiş sənaye mülkiyyəti obyekti olan məhsulun (məmulatın) icazəsiz ha
zırlanması; belə məhsulun (məmulatın) icazəsiz tətbiqi; belə məhsulun (mə
mulatın) icazəsiz idxalı; belə məhsulun (məmulatın) icazəsiz satışı; belə məh
sulun (məmulatın) icazəsiz satış üçün təklif olunması; belə məhsulu (məmula
tı) təsərrüfat dövriyyəsinə daxil etmək məqsədilə icazəsiz saxlanılması və s.

Patent hüquqlarının müqavilə çərçivəsində pozulması halları (müqavi
lə pozuntu halları) dedikdə, patent sahibinin hüquqlarının onun bağlandığı li
senziya müqaviləsi üzrə kontragenti, yəni lisenziat (istifadəçi) tərəfindən yol 
verilən pozuntu halları başa düşülür. Həmin hallara aiddir; lisenziatın lisenziya 
müqaviləsi əsasında ona verilən istifadə hüququndan kənara çıxması (məsə
lən, lisenziatın məmulatı hazırlamaq hüququ olduğu halda, həm də onu satır 
və s.); lisenziatın müqavilə öhdəliyini yerinə yetirməməsi; lisenziatın müqavilə 
öhdəliyini lazımi qaydada yerinə yetirməməsi.

Patent hüquqlarının pozulması dedikdə, patentləşdirilmiş sənaye mül
kiyyəti obyektindən hər hansı bir şəxsin patent sahibinin icazəsi (razılı
ğı) olmadan istifadə etməsi (sənaye mülkiyyəti obyektini icazəsiz təsər
rüfatı dövriyyəsinə daxil etməsi), habelə lisenziatın öz müqavilə öhdəliyi
ni pozması başa düşülür.

Patent sahibinin sənaye mülkiyyəti obyektindən müstəsna istifadə hüquqları 
pozulur. İstifadə hüquqlarının pozulması isə patent sahibinin əmlak hüquqlarının 
pozulması deməkdir. Əmlak hüquqları pozulduqda tətbiq edilən əsas mülki-hü
quqi müdafiə üsulu hüququ pozmuş (hüquq pozuntusu törətmiş) şəxsdən vur
duğu zərərin əvəzinin alınmasıdır, yəni zərərin əvəzinin ödənilməsidir.

Zərərin əvəzini ödəmə pozulmuş patent hüquqlarının müdafiəsində istifa
də olunan əsas mülki-hüquqi üsullardan biridir. Bu üsul ilk növbədə, patent 
hüquqlarının müqavilədənkənar pozulması hallarında tətbiq edilir. Belə ki, pa
tent sahibinin icazəsi (razılığı) olmadan sənaye mülkiyyəti obyektindən hər 
hansı bir şəxs istifadə edə bilər. Bu, qeyd etdiyimiz kimi, patent hüquqlarının 
(patentin) pozulması deməkdir. Belə halda patent sahibi hüququ pozmuş 
şəxsdən patent hüquqlarının pozulması ilə bağlı olaraq dəymiş zərərin əvəzi
nin ödənilməsini tələb edə bilər. Əgər o, zərərin əvəzini könüllü surətdə ödə
məzsə, məsələ məhkəmə qaydasında həll olunur. Özü də çox vaxt patent sa
hibinə hüquq pozuntusu törədən şəxs əldən çıxmış fayda (əldə edilməmiş 
gəlir) şəklində zərər vurur. Ona görə də hüquq pozuntusu törədən şəxs əl
dən çıxmış faydada ifadə olunan zərərin əvəzini ödəyir.

Zərərin əvəzini ödəmə mülki-hüquqi üsulun məsuliyyət tədbiri kimi növünə 
aid edilir. Məsuliyyət tədbiri isə yalnız o halda tətbiq edilə bilər ki, həm məsu
liyyətin əsası, həm də məsuliyyətin şərtləri mövcud olsun. Məsuliyyətin əsası 
patent hüquqlarının pozulması (icazəsiz istifadə) ilə bağlı olaraq əldən çıxmış 
fayda şəklində patent sahibinə zərər vurmaq faktından ibarətdir. Belə faktı sü
but etmək yükünü patent sahibi çəkməlidir.

Məsuliyyətin şərtlərinə isə aiddir: hüquqazidd hərəkət; səbəbli əlaqə; təq

1 «Patent haqqında» qanunun 22-ci maddəsi.

sir.
Hüquqazidd hərəkət patentləşdirilmiş sənaye mülkiyyəti obyektindən ica

zəsiz istifadənin istənilən halında ifadə oluna bilər. Səbəbli əlaqə əldən çıx
mış fayda (əldə edilməmiş gəlirlər) ilə hüquqazidd hərəkət (hüquq pozuntusu 
törədən şəxsin hərəkəti) arasındakı bağlılıqdır. Belə bağlılığı sübut etmək vəzi
fəsi patent sahibinin üzərinə düşür. Patent sahibi əldən çıxmış faydanın miq
darını əsaslandırmalıdır. Təqsir məsuliyyətin subyektiv şərtidir. Patent hüquq
larının təqsirin həm qəsd formasında, həm də kobud ehtiyatsızlıq formasında 
pozulması mümkündür. Patent hüquqlarını pozan şəxs təqsirin formasından 
asılı olmayaraq zərərin əvəzini ödəməlidir. Deməli, patent hüquqlarının müda
fiəsi sahəsində mülki hüququn ənənəvi təqsir prinsipi (təqsirə görə məsu
liyyət prinsipi) əsas götürülür. Lakin bu sahəyə təqsirsiz məsuliyyət, yəni 
təqsirdən asılı olmayan məsuliyyət halı məlum deyildir.

Patent hüquqları lisenziya müqaviləsi çərçivəsində pozulduğu hallarda da 
zərərin əvəzini ödəmə üsulu (məsuliyyət tədbiri) tətbiq edilə bilər. Belə ki, lisen
ziat (istifadəçi) lisenziarın (patent sahibinin) hüquqlarını poza bilər. Bunun nəti
cəsində patent sahibinə zərər vurularsa, o, lisenziya müqaviləsində nəzərdə tu
tulmasından asılı olmayaraq zərərin əvəzinin ödənilməsini tələb edə bilər.

Dəbbə pulu (cərimə, penya) patent sahibinin hüquqlarının (pozulmuş pa
tent hüquqlarının) müdafiə olunmasında istifadə oluna bilən mülki-hüquqi üsul
lardan biridir. Özü də o, əmlak xarakterli müdafiə üsuludur. Digər tərəfdən, 
dəbbə pulu (cərimə, penya) məsuliyyət tədbiridir. Buna görə də o, zərərin əvə
zini ödəmə kimi patent hüququnu pozan şəxs üçün mənfi yük, yəni müəyyən 
məbləğdə pul ödəməkdə ifadə olunan əlavə vəzifə (öhdəlik) yaradır.

Dəbbə pulu (cərimə, penya) yalnız patent hüquqları lisenziya müqaviləsi 
çərçivəsində pozulduğu hallarda tətbiq edilə bilər. Söhbət patent hüququnu 
pozan lisenziata müqavilə dəbbə pulu tətbiq edilməsindən gedir. Patent 
hüquqlarının müdafiəsi sahəsində qanuni dəbbə pulunun tətbiq olunması 
nəzərdə tutulmur.

Dəbbə pulu kimi məsuliyyət tədbiri o halda tətbiq edilə bilər ki, bu, lisenziya 
müqaviləsində nəzərdə tutulsun. Əgər nəzərdə tutulmazsa, onda belə məsu
liyyət tədbirindən istifadə edilməsi mümkün olmur. Lisenziya müqaviləsində 
tərəflər (patent sahibi və lisenziat) dəbbə pulunun məbləği barədə şərt də mü
əyyənləşdirirlər. Bunlardan əlavə, onlar müqavilədə dəbbə pulunun növünü 
(əvəzləşdirmə dəbbə pulunu, cərimə dəbbə pulunu, müstəsna dəbbə pulunu 
və ya alternativ dəbbə pulunu) də göstərməlidirlər.

Hüququ pozan hərəkətlərin (kontrafakt hərəkətlərin) dayandırılması 
(qarşısının alınması) patent sahibinin hüquqlarının müdafiəsində geniş tət
biq edilən üsuldur. Patent sahibinin müstəsna hüquqlarını pozan hərəkətlərə 
kontrafakt hərəkətlər deyilir. Məsələn, icazəsiz patentləşdirilmiş üsulla məh
sul istehsal etmək, icazəsiz patentləşdirilmiş məhsul hazırlamaq və s. kontra
fakt hərəkətlər hesab edilir. Patent sahibinin müstəsna hüquqlarının pozulma
sına isə kontrafaktasiya deyilir.

Göstərilən üsulun tətbiqi nəticəsində patent hüququnu pozan şəxs üçün 
mənfi yük (əlavə vəzifə) yaranmır. Buna görə də o, müdafiə üsulunun məsuliy-

yət tədbiri yox, müdafiə tədbiri kimi növünə aid edilir.
Göstərilən üsul hər şeydən əvvəl, müstəqil əhəmiyyətə malik olub, digər 

müdafiə üsullarından ayrıca olaraq tətbiq edilə bilər. Bu, o halda mümkün ola 
bilər ki, patent hüquqlarının pozulmasında (kontrafakt hərəkətlərin edilməsin
də) hüququ pozan şəxsin təqsiri olmasın və həmin şəxs öz təqsirsizliyini sübut 
edə bilsin. Təqsir hüququ pozan şəxsdən zərərin əvəzinin alınmasının labüd 
(məcburi) şərtidir. Əgər təqsir yoxdursa, zərərin əvəzi ödənilmir. Belə halda 
zərərin əvəzini ödəmə kimi məsuliyyət tədbirindən istifadə edilməsi mümkün 
olmur. Buna görə də patent sahibi hər hansı əmlak pretenziyası irəli sürmədən 
hüququ pozan (kontrafakt) hərəkətlərin dayandırılmasını pozuntu törədən 
şəxsdən tələb edə bilər. Bu tələbin həm yurisdiksiya (məhkəmə), həm də 
qeyri-yurisdiksiya formasında irəli sürülməsi mümkündür. Bundan əlavə, 
patent sahibi patent hüquqlarının pozulması ilə ona vurulmuş zərərin (əldən 
çıxmış faydanın, yəni əldə edilməmiş gəlirin) miqdarını əsaslandıra bilmir və ya 
kontrafakt hərəkətlərlə əldən çıxmış fayda arasında səbəbli əlaqəni sübut edə 
bilmir və s. Belə hallarda da sözsüz, patent sahibi hər hansı əmlak pretenziya- 
sı irəli sürmədən pozuntu törədən şəxsdən kontrafakt hərəkətlərin dayandırıl
masını tələb edə bilər.

Bəzən göstərilən müdafiə üsulu müstəqil surətdə yox, başqa müdafiə üsul
ları ilə birlikdə tətbiq edilir. Məsələn, o, zərərin əvəzini ödəmə və ya dəbbə pu
lu (cərimə, penya) kimi müdafiə üsulu ilə birlikdə tətbiq edilir.

Mənəvi zərərin kompensasiyası patent sahibinin hüquqlarının müdafiə
sində istifadə oluna bilən mülki-hüquqi üsullardan biridir. O, əmlak xarakterli 
mülki-hüquqi məsuliyyət tədbiridir.

Patent sahibinin hüququnun pozulması nəticəsində onun keçirdiyi fiziki və 
ya mənəvi sarsıntılara (iztirablara) görə hüququ pozan şəxsin patent sahibinə 
pul kompensasiya ödəməsi göstərilən müdafiə üsulunun mahiyyətini təşkil 
edir. Elə buradaca dərhal qeyd etməliyik ki, patent sahibinin bütün hüquqları 
yox, yalnız şəxsi qeyri-əmlak hüquqları pozulduğu hallarda mənəvi zərər 
kompensasiya edilir. Ona görə ki, mənəvi zərəri kompensasiya etmək üçün 
pozulmuş hüququn ümumi qaydaya görə şəxsi qeyri-əmlak xarakterinə malik 
olması tələb edilir. Məsələ burasındadır ki, mənəvi zərərin kompensasiyası ki
mi müdafiə üsulunun tətbiqi, adətən, pozulmuş hüququn şəxsi qeyri-əmlak hü
ququ olması ilə məhdudlaşır. Patent sahibinin şəxsi qeyri-əmlak hüququ isə o 
halda pozula bilər ki, o, sənaye mülkiyyəti obyektinin müəllifi olsun. Məsələn, 
patent sahibinin müəlliflik hüququ pozulur. Bundan o, çox mütəəssir olur, daxi
lən sarsılır, mənəvi iztirab keçirir, yəni patent sahibinə mənəvi zərər (ziyan) 
vurulur. O, mənəvi zərərin kompensasiya edilməsini tələb edə bilər.

Patent sahibinin əmlak hüquqları pozulduqda mənəvi zərərin kompen
sasiyası üsulu tətbiq edilmir. Əgər patent haqqında qanunda birbaşa nəzər
də tutularsa, patent sahibinin əmlak hüquqlarının pozulmasına görə mənəvi 
zərər kompensasiya edilə bilər.

Patent sahibi olmaq barədə də mübahisə yarana bilər. Mübahisə hər hansı 
bir hüququn pozulması ilə bağlı olmur. Məsələn, xidməti sənaye mülkiyyəti ob
yekti yaradan işçi (müəllif) ilə işəgötürən arasında patent sahibi olmaq barədə

mübahisə yaran bilər. Bu cür hallarda hüququn tanınması kimi müdafiə üsulu 
tətbiq edilir. Bunun üçün işəgötürən hüququn tanınması və ya patent sahi
binin müəyyən edilməsi barədə məhkəməyə iddia verir.

Patent sahibinin (müəllifin) şəxsi-qeyri əmlak hüquqları (müəlliflik hüququ, 
sənaye mülkiyyəti obyektinə toxunulmazlıq hüququ və s.) pozulduğu halda, 
belə hüquqlar iddia müddəti ilə məhdudlaşdırılmadan müdafiə olunur.
Ona görə ki, şəxsi qeyri-əmlak hüquqlarının müdafiəsi haqqında tələblərə id
dia müddəti şamil edilmir (MM-in 384-cü maddəsi). Digər tərəfdən, patent 
haqqında qanun müəyyən edir ki, sənaye mülkiyyəti obyektinə müəlliflik hüqu
qu müddətsiz qorunur1.

Patent sahibinin əmlak hüquqlarına gəldikdə isə qeyd etmək lazımdır ki, 
belə hüquqlar yalnız ümumi iddia müddəti çərçivəsində müdafiə oluna bi
lər2. Ona görə ki, patent haqqında qanun, habelə Mülki Məcəllə əmlak xarak
terli patent hüquqlarının müdafiəsi üçün hər hansı xüsusi (qısaldılmış) müddət 
müəyyənləşdirmir.

§ 10. Patent hüquqlarının pozulmasına 
görə cinayət məsuliyyəti

Patent hüquqları qanunla mümkün pozuntulardan müdafiə olunur. Belə po
zuntular iki əsas növə bölünür: mülki hüquq pozuntuları, cinayət. Patent hü
quqları sahəsində mülki hüquq pozuntuları törədildikdə mülki-hüquqi müdafiə 
üsulları tətbiq edilir. Biz, bu barədə bir az öncə danışdıq.

Patent hüquqları sahəsində digər tərəfdən cinayət əməlləri də törədilə bilər. 
Belə halda isə cinayət-hüquqi üsullardan istifadə olunur. Buna görə də patent 
hüquqlarının müdafiə üsullarını iki yerə bölmək olar:

•  mülki-hüquqi müdafiə üsulları
•  cinayət-hüquqi müdafiə üsulları.
Cinayət-hüquqi müdafiə üsullarından o halda istifadə oluna bilər ki, pa

tent hüququ sahəsində cinayət törədilsin. Azərbaycan Respublikasının CM-nin 
166-cı maddəsi ixtiraçılıq və patent hüquqlarını pozmağa görə cinayət məsu
liyyəti nəzərdə tutur3. Həmin maddə aşağıdakı hərəkətləri cinayət hesab edir:

•  ixtiradan və ya səmərələşdirici təklifdən qanunsuz istifadə etmə;
•  ixtira, yaxud səmərələşdirici təkliflərin mahiyyəti barədə məlumatları mü
əllifin razılığı olmadan və rəsmi dərc edilənədək yayma;
•  müəllifliyi mənimsəmə;
•  şərikli müəllifliyə məcbur etmə.

1 «Patent haqqında» qanunun I l-ci maddəsinin 3-cti bəndi.
" Мэггс П.Б.. Сергеев А.П. Интеллектуальная собственность. М . 2000, с. 163; Гражданское 

право. Учебник. Том 1/Под ред. Е.А.Суханова. М . 1998, с. 705.
Bu barədə bax: Azərbaycan Respublikası Cinayət Məcəlləsinin Kommentariyası. IV  nəşr. Bakı. 

2006, s. 394.

395



§ 11. Sənaye mülkiyyəti obyektinin xarici 
dövlətlərdə patentləşdirilməsi

Sənaye mülkiyyəti 
obyektinin xarici 

dövlətlərdə 
patentləşdirilməsinin 

məqsədləri

Qeyd etdik ki, patent ərazi xarakterli sənəddir və 
buna görə də onun eksterritorial qüvvəsi yoxdur. 
Bu, o deməkdir ki, müəyyən bir dövlətdə verilən 
patent yalnız həmin dövlətin ərazisində qüvvəyə 
malik olur (sənaye mülkiyyəti obyektini qoruyur), 
xarici dövlətlərin ərazisində isə öz qüvvəsini itirir 

(sənaye mülkiyyəti obyektini qorumur). Məhz bu səbəbdən xarici dövlətlərdə 
patentləşdirilməyən sənaye mülkiyyəti obyekti həmin dövlətlərdə haqq 
ödənilmədən sərbəst şəkildə istifadə oluna bilər1. Sənaye mülkiyyəti ob
yektlərinin qorunmasına həsr edilmiş beynəlxalq konvensiyalar isə beynəlxalq 
patent, yəni konvensiya iştirakçısı olan müəyyən bir dövlətdə verilən və digər 
iştirakçı dövlətlərin ərazisində qüvvəyə malik olan patent nəzərdə tutmur.

Sözsüz ki, patent sahibi xaricdə öz iqtisadi (əmlak) mənafeyinin, kommersi
ya məqsədinin təmin olunmasında maraqlıdır. O, hər an cəhd edir ki, nisbətən 
perspektivi olan və mühüm əhəmiyyət kəsb edən sənaye mülkiyyəti obyektləri 
xarici ölkə ərazisində də qorunsun, hüquqi mühafizə ilə təmin olunsun. Bundan 
ötrü sənaye mülkiyyəti obyekti xaricdə (xarici ölkələrdə) patentləşdirilməlidir.

Xarici patentləşdirmə dedikdə, qorumaq üçün sənaye mülkiyyəti ob
yektinə başqa dövlətdə (dövlətlərdə) müstəqil surətdə patent alınması ba
şa düşülür. Belə patent sənaye mülkiyyəti obyektini xaricdə hüquqi mühafizə 
ilə təmin edir. Xaricdə patentləşdirmə sənaye mülkiyyəti obyektini xarici dövlətin 
ərazisində qorumaq, həmin obyekt üçün xarici patent almaq deməkdir.

Patent sahibi müvafiq sənaye mülkiyyəti obyektinə patent almaq üçün qo
runmasını arzuladığı (istədiyi) bütün dövlətlərdə iddia sənədi verməlidir. Hər 
bir iddia sənədi onun verildiyi dövlətin milli (daxili) patent qanunvericiliyinin 
müəyyənləşdirdiyi tələblərə uyğun tərtib edilməlidir.

Xaricdə patentləşdirmə nəticəsində eyni bir sənaye mülkiyyəti obyektinə 
ayrı-ayrı iki və daha çox dövlətdə patent verilir. Bu, ikiqat patentləşdirmə de
məkdir. Müəyyən bir dövlət ərazisində isə ikiqat patentləşdirməyə, yəni eyni 
bir sənaye mülkiyyəti obyektinə iki patent alınmasına yol verilmir.

Qeyd etmək lazımdır ki, müəyyən dövlətdə patent alınmadıqda sənaye mül
kiyyəti obyekti barəsində patent sahibinin subyektiv patent hüququ əmələ gə
lmir. Həmin obyektə əgər xaricdə patent verilərsə, bu, göstərilən hüququn ta
nınması demək deyildir. Məsələ burasındadır ki, xarici patentləşdirmə yeni 
subyektiv patent hüququnun yaranmasına səbəb olur.

Sənaye mülkiyyəti obyektinin xaricdə patentləşdirilməsi dörd əsas məqsəd

1 Международное частное право. Учебник/Отв.ред. О.Н.Садиков\ М . 1984, с. 234.

güdür1.
X a r i c d ə  patentləşdirmənin b i r in c i  məqsədi x a r i c ə  (xarici firmalara) lisenzi

ya satışını -  lisenziya ticarətini təmin etməkdən ibarətdir. L i s e n z iy a  t i c a r ə 

ti sənaye m ü lk i y y ə t i  o b y e k t in d ə n  is t i f a d ə  hüququnun sa t ış ı  deməkdir. Başqa 
sözlə desək, p a t e n t  sahibi x a r i c i  f i r m a y a  s ə n a y e  mülkiyyəti o b y e k t i n d ə n  is t i f a 

d ə y ə  haqqı i lə  l i s e n z iy a  ve r i r .  B i l d iy im iz  k im i ,  X X  ə s r in  i k in c i  y a r ı s ı n d a n  b a ş la 

y a r a q  e lm i - t e x n i k i  t ə r ə q q in in  y ü k s ə k  t e m p i  şəraitində b e y n ə lx a lq  t i c a r ə t  ü ç ü n  
b e lə  bir hal x a r a k te r i k  olmuşdur ki, ə m t ə ə  dövriyyəsində elmi-texniki n a i l i y y ə t  

k im i  xüsusi əmtəə çıxış e d ir ,  y ə n i  a k t i v  b e y n ə lx a lq  texnoloji mübadilə b a ş  v e 

rir. T e x n o lo j i  mübadilənin (texnologiyanın verilməsinin) ən geniş yayılmış üsul
larından biri lisenziya t i c a rə t i hesab olunur. Lisenziya ticarəti (ixtira və digər 
obyektlərin ixracı barəsində lisenziya müqaviləsi) müasir elmi-texniki inqilab 
şəraitində sənaye məhsullarının ixracından daha böyük rol oynayır. Dünya li
senziya bazarı günü-gündən daha da genişlənir. Özü də lisenziya satışı səna
ye mallarının t i c a r ə t i n ə  nisbətən daha tez inkişaf edir. Çox vaxt lisenziya tica
rəti patentləşdirilmiş sənaye mülkiyyəti obyektinin tətbiqi ilə hazırlanan məhsu
lun satışından sərfəli olur2. Xaricə lisenziya satmaq bir çox ölkələrdə valyuta 
gəlirləri əldə etməyin mühüm mənbəyi hesab edilir. Sözsüz ki, xaricdə müva
fiq obyektə patent alınmadan lisenziya ticarəti həyata keçirilə bilməz.

Xaricdə patentləşdirmənin ikinci məqsədi sənaye mülkiyyətinə alınmış 
patenti satmaqdan ibarətdir. Beynəlxalq patent ticarətinin rolu böyükdür. Bir 
sıra hallarda patent ticarəti, hazır məhsulun satışından daha sərfəli olur. Xari
cə patent satıldıqda, müvafiq obyekt orada patentləşdirilməlidir.

Yüksək texniki-iqtisadi və digər göstəricilərə (ekoloji, sosial və s.) malik 
olan qabaqcıl texnikanın xaricə ixracı mühüm əhəmiyyət kəsb edir. Bəzi ölkə
lər üçün (məsələn, Yaponiya üçün) belə ixracat milli sənayenin yeni sahələri
nin yaradılmasına böyük təsir göstərir.

Xaricdə patentləşdirmənin güddüyü üçüncü məqsəd sənaye ixracını tə
min etməkdən ibarətdir. Belə ki, patentləşdirilmiş sənaye mülkiyyəti obyekti
nin tətbiqi ilə hazırlanan məhsula (məmulata) xaricdə tələbat yarana bilər. Be
lə məhsul (məmulat) xaricə göndərilərkən onu hüquqi mühafizə ilə təmin et
mək, qorumaq lazımdır. Bundan ötrü həmin məhsul (məmulat) xaricdə patent
ləşdirilməlidir. Xaricə göndərilən məhsullar (məmulatlar) patent təmizliyinə 
malik olmalıdır. Məhsulu (məmulatı) xaricə göndərməmişdən əvvəl məhsulun 
(məmulatın) patent təmizliyinə malik olmasını yoxlamaq lazımdır. Patent tə
mizliyi dedikdə, məhsulun (məmulatın) hər hansı şəxsə (üçüncü şəxsə) məx
sus olan patentlə qorunmaması başa düşülür. Xaricdə patentləşdirmə də 
məhz patent təmizliyini təmin etmək məqsədi güdür3.

Xaricdə patentləşdirmənin dördüncü məqsədi beynəlxalq sərgi və yar-

1 Лунц Л.А. Курс международного частного права. В 3-х томах. М . 2002, с. 683: Международ
ное частное право. Учебник/Отв.ред. О.Н Садиков. М . 1984, с. 234; Богусловский М М  Патентные 
вопросы в международных отношениях. М . 1962, с. 176; Богуславский М.М . Международное част
ное право. Учебник. М . 2002, с. 322-323.

2 Bu barədə bax: Фомичев В.И. Международная торговля. Учебник. М . 2001.
5 Гражданское право. Учебник. Том 1/Под ред. Е.А.Суханова. М . 1998, с. 699.

markaların keçirilməsi ilə bağlıdır. Belə ki, nümayiş etdirilmək üçün beynəl
xalq sərgi və yarmarkalara sənaye mülkiyyəti obyektindən istifadə olunmaqla 
hazırlanan məhsullar (məmulatlar) göndərilə bilər. Belə halda xaricdə həmin 
obyektin qorunması (hüquqi mühafizə ilə təmin olunması) tələb edilir. Bunun 
üçün xaricdə göstərilən obyekt üçün patent alınır, yəni patentləşdirmə həyata 
keçirilir.

Azərbaycan Respublikasında yaradılan sənaye mülkiyyəti obyektinin xarici 
dövlətlərdə patentləşdirilməsi məsələsi patent haqqında qanunla tənzimlənir. 
Qanunun 41-ci maddəsi məhz bu məsələnin nizama salınmasına həsr edil
mişdir. Xarici dövlətlərdə patentləşdirmənin tənzimlənməsi patent idarəsinin 
normativ aktında daha da konkretləşir. Söhbət sənaye mülkiyyəti obyektinin 
xarici dövlətlərdə patentləşdirilməsi qaydalarından gedir. Qaydalar göstərilən 
məsələləri daha müfəssəl şəkildə tənzimləyir.

Xarici ölkələrdə sənaye mülkiyyəti obyektinin patentləşdirilməsi məsələsi 
həmin obyektə hüququ olan şəxsin (patent sahibinin, iddiaçının) müstəsna sə
lahiyyətinə aiddir. Əgər Azərbaycan Respublikasının milli təhlükəsizliyinə xələl 
gətirə bilərsə, xarici patentləşdirməyə yol verilmir. Dövlət təhlükəsizliyi və öl
kənin müdafiəsinə aid sənaye mülkiyyəti obyektlərinin gizli saxlanması zəruri 
olduqda, habelə sənaye mülkiyyəti obyekti barəsində iddia sənədində göstəri
lən məlumat dövlət sirri hesab edildikdə də xarici patent alınmasına icazə ve
rilməyə bilər.

Azərbaycan Respublikasında yaradılan sənaye mülkiyyəti obyektinə xarici 
patent almaq üçün xaricə iddia sənədi yalnız o halda verilə bilər ki, həmin ob
yekt barəsində Azərbaycan Respublikasında patent idarəsinə iddia sənədi ve
rilsin. Bizim ölkəmizin patent idarəsinə iddia sənədi verildiyi tarixdən etibarən 
12 ay müddətində xarici dövlətdə patentləşdirmə həyata keçirilir. Belə ki, gös
tərilən orqan xarici patent alınması üçün iddia sənədinin xarici dövlətə verilmə
si barədə qərar qəbul edir. Bunun üçün 3 aylıq müddət müəyyən edilir. Bu 
müddət iddia sənədinin patent idarəsinə daxil olduğu tarixdən hesablanır. Pa
tent idarəsi qəbul etdiyi qərar barəsində iddiaçıya məlumat verir.

Sənaye mülkiyyəti obyekti xaricdə patent alınması xahiş edilən dövlətin 
daxili qanunlarına uyğun olaraq patentləşdirilir. Başqa sözlə desək, xarici 
dövlətdə sənaye mülkiyyəti obyektinə xarici patent alınan zaman həmin dövlə
tin milli patent qanunvericiliyinə əməl edilməlidir. Sözsüz ki, dövlətlərin milli 
patent qanunvericiliyi bir-birindən fərqlənir. Məsələn, Azərbaycan Respublika
sının patent qanunvericiliyinə görə patentə layiq olmayan (patent qabiliyyəti ol
mayan) bəzi nailiyyətlər (həllər) ayrı-ayrı xarici dövlətlərdə patentləşdirilə bilər.

Dünya ölkələrinin patent hüququnda (qanunvericiliyində) belə hallarla rast
laşmaq mümkündür ki, müəyyən bir dövlətdə patentə layiq olan nailiyyət (həll) 
başqa dövlətdə patentə layiq (patent qabiliyyətli) olmasın. Ayrı-ayrı dövlətlərdə 
iddia sənədinin ilkinliyi barədə müxtəlif qaydalar müəyyən edilir. Belə qaydalar 
eyni olmayıb, bir-birindən fərqlənir.

Bunlardan əlavə, müəyyən bir dövlətin patent idarəsinin sənaye mülkiyyəti 
obyekti üçün patent verməkdən imtina etməsi həmin obyektin xaricdə patent- 
ləşdirilməsinə mane ola bilməz.

Xaricdə patentləşdirmə üçün iddia sənədi bir çox dövlətlərdə p a t e n t  mü
vəkkilinin vasitəsilə verilir. Patent müvəkkili rolunda, adətən, xüsusi firma və 
kontorlar çıxış edir.

Xarici patent həm müəssisənin ( t ə ş k i l a t ın ) ,  h ə m  d ə  sənaye mülkiyyəti ob
yektini yaradan m ü ə l l i f i n  a d ı n a  v e r i l ə  b i lə r .  Bunlardan b a ş q a ,  x a r i c i  patentin 
hüquqi varisin də adına (müəllifin müvafiq hüququnun verildiyi və k e ç d i y i  ş ə x 

s in ,  məsələn, vərəsənin adına) verilməsi mümkündür.
Həm iddia sənədində, həm də patentdə sənaye mülkiyyəti obyektinin müəl

lifinin adı göstərilir. Bununla x a r i c i  dövlətlərdə patentləşdirmə zamanı da müəl-

Sənaye mülkiyyətinin, daha doğrusu, sənaye 
mülkiyyəti obyektləri (ixtira, faydalı model və 
sənaye nümunəsi) barəsində yaranan hüquq
ların (sənaye mülkiyyəti hüquqlarının, yəni pa
tent hüquqlarının) qorunması beynəlxalq-hü- 
quqi tənzimetmə predmetinin əsas kompo

nentlərindən (tərkib hissələrindən) biridir, iqtisadi əlaqələrin genişlənməsi 
və elmi-texniki əməkdaşlığın inkişafı ayrı-ayrı dövlətlərin şəxslərinə xarici döv
lətlərin ərazisində belə hüquqlar əldə etmələrini və həmin hüquqların qorun
masını sadələşdirmək (asanlaşdırmaq) üçün əlverişli şərtlər müəyyən olunma
sı vəzifəsini irəli sürür. Söhbət xarici dövlətlərdə sənaye mülkiyyəti obyektini 
patentləşdirmək (xarici patent almaq) üçün əlverişli şərait yaratmaq vəzifəsin
dən gedir. Bunun üçün sənaye mülkiyyətinin qorunması barədə beynəlxalq 
sazişlər qəbul edilir və ayrı-ayrı dövlətlər fəal surətdə həmin sazişlərdə iştirak 
edirlər. Belə sazişlərdə ayrı-ayrı dövlətlərə məxsus vətəndaşların başqa döv
lətlərdə xarici patent almalarını, sənaye mülkiyyəti hüquqları (patent hüquqları) 
əldə etmələrini və həmin hüquqların qorunmasını sadələşdirən (asanlaşdıran) 
hüquqi şərtlər nəzərdə tutulur. Sənaye mülkiyyətinin qorunması barədə bey
nəlxalq sazişlərin də əsas məqsədi və mənası məhz bunlardan ibarətdir .

Sənaye mülkiyyətinin qorunması barədə beynəlxalq sazişlər üç qrupa bölü
nür2. Bunların birinci qrupunu beynəlxalq mühafizə sistemi müəyyən edən 
müqavilələr təşkil edir. Bu qrupa daxil olan müqavilələr beynəlxalq səviyyədə 
sənaye mülkiyyətini hüquqi cəhətdən qoruma mənbəyi olub, dövlətlərarası 
(beynəlxalq) mühafizə sistemi yaradır. Sənaye mülkiyyətinin qorunması ba
rədə Paris konvensiyası onlar arasında mühüm rol oynayır. Paris Konvensi
yası sənaye mülkiyyəti hüquqlarının qorunması məsələsini beynəlxalq səviy
yədə tənzimləyən əsas çoxtərəfli dövlətlərarası (beynəlxalq) sazişdir. O, aparı
cı sənaye dövlətləri tərəfindən qəbul edilmişdir.
[  Konvensiya iki məsələni (problemi) həll etmək məqsədi güdür. Həmin mə
sələlər (problemlər) patentləşdirmə sistemində qüsurların olmasını ifadə edir
di. Birinci məsələ müəyyən bir dövlətə məxsus şəxslərin (müəssisə və fiziki 
şəxslərin) başqa dövlətlərdə xarici patent almalarında (xarici dövlətlərdə pa-

' Лунч Л .А  Курс международного частного права. В трех томах. М  2002, с. 675.
' Андрей Минное  Международная охрана интеллектуальной собственности. М . 2001, с. 64

tentləşdirmədə) diskriminasiya (ayrı-seçkilik, hüquqları tapdalama) halına
yol verilməsindən ibarət idi. Bir sıra dövlətlərdə xarici şəxslərin patent almaları 
son dərəcə ağır və çətin bir işə çevrilirdi və yaxud hətta belə mümkün olmurdu.

Göstərilən məsələni (problemi) həll etmək üçün konvensiya milli rejimi 
prinsipi müəyyənləşdirdi. Bu, diskriminasiya halını aradan qaldırmağa imkan 
verən prinsipdir. Milli rejim prinsipinə görə, hər bir iştirakçı dövlət patent almaq 
üçün öz şəxslərinə verdiyi eyni (analoji) hüququ digər iştirakçı dövlətlərin 
şəxslərinə də verir. Başqa sözlə desək, iştirakçı dövlətlərin şəxslərin (xarici 
şəxslər) digər iştirakçı dövlətdə patent almaq hüququndan (sənaye mülkiyyəti 
obyektinin qorunması hüququndan) həmin dövlətin şəxsləri ilə bərabər surət
də istifadə edirlər. Deməli, konvensiya iştirakçısı olan bütün dövlətlərdə 
iddiaçılar üçün vahid (eyni) mühafizə (qoruma) rejimi müəyyənləşdirilir.

İkinci problem ilkinlik məsələsinə aiddir, ilkinlik məsələsi onunla bağlıdır 
ki, bütün dövlətlərdə ixtiranın və s. yenilik (əvvəllər dünyada məlum olmamaq) 
əlamətinə malik olması tələb edilir. Patent o şəxsə verilir ki, patent almaq 
üçün həmin şəxs birinci olaraq iddia sənədi vermiş olsun. Əgər başqa dövlət
də xarici patent alınarsa, yəni patentləşdirmə xarici dövlətdə həyata keçirilər
sə, yenilik məsələsi belə bir hala görə mürəkkəbləşir ki, artıq müəyyən bir 
dövlətdə patentləşdirilmiş ixtira və s. başqa dövlətdə «yeni», buna görə də pa
tent qabiliyyətli sayılmır, ixtiranı və s. eyni vaxtda bir neçə xarici dövlətdə pa- 
tentləşdirmək isə çox çətin məsələdir. Eyni zamanda, bir neçə dövlətdə iddia 
ərizəsi vermək ağır və əziyyətverici iş olub, böyük xərc çəkilməsini tələb edir, 
yəni baha başa gəlir. Digər tərəfdən, iddiaçı iddia sənədi verməkdə ləngiyərsə 
(gecikərsə), başqa dövlətdə digər şəxs iddia sənədi ilə müraciət etməklə və 
ya əvvəlcədən öz işinin nəticəsini dərc etməklə onu qabaqlaya, dalda qoya bi
lər. Bir çox dövlətlərdə iddia sənədi patent idarəsinə verilən kimi, onun barə
sində qərar qəbul edilən kimi dərc olunurdu.

Göstərilən məsələni həll etmək üçün konvensiya ilkinlik haqqında qayda 
müəyyən etdi. Bu qayda konvensiya iştirakçısı olan dövlətlərdən olan xarici 
patent iddiaçılarının vəziyyətini yüngülləşdirir və asanlaşdırır.

Konvensiya 12 aylıq (sənaye nümunəsi üçün 6 aylıq) ilkinlik müddəti 
müəyyən edir. İştirakçı dövlətlərin birində verilən iddia sənədi həmin müddət 
ərzində bütün digər iştirakçı dövlətlərdə ilkinliyə malikdir. 12 aylıq müddət bi
rinci dövlətdə iddia sənədi verildiyi andan hesablanır. Başqa sözlə desək, işti
rakçı dövlətlərdən birində iddia sənədi verən şəxs 12 aylıq (6 aylıq) müddət ər
zində başqa iştirakçı dövlətlərdə iddia sənədi vermək üçün ilkinlik hüququn
dan istifadə edir (konvensiyanın 4-cü maddəsi).

Göründüyü kimi, iddiaçıya 12 ay (6 ay) müddəti ərzində bütün digər iştirak
çı dövlətlərdə obyektin qorunmasını (patent alınmasını) xahiş etmək hüququ 
verilir. Özü də ilkinlik iştirakçı dövlətlərin birində düzgün tərtib olunmuş 
iddia sənədinin verilmə tarixi ilə müəyyən edilir. Başqa iştirakçı dövlətlərdə 
iddia sənədi məhz bu tarixdən verilmiş hesab olunur. Həmin şəxsə patent ve
rilməsi 12 ay (6 ay) ərzində üçüncü şəxslər tərəfindən iddia sənədi verilməsi
nə mane olmur. Belə ki, ilkinlik və yenilik birinci iddia sənədinin verilməsi anı 
ilə müəyyən olunur.

Bunlara görə, iddia sənədi üçün sonradan eyni sənaye mülkiyyəti obyekti
nə başqa şəxslər tərəfindən iddia sənədi verilməsi, materiallar dərc edilməsi 
və ya praktiki nümunə buraxılması təhlükə törətmir. Bundan əlavə, ilkinlik 
müddətinin müəyyən edilməsi müxtəlif dövlətlərdə bahalı patentləşdirmə pro
sedurasının həyata keçirilməsinə kimi iddiaçıya ixtiranın və s. iqtisadi potensi
alını qiymətləndirmək imkanı verir.

Konvensiyaya uyğun olaraq patentlər necə deyərlər, «milli müstəqillik» 
əldə etdilər (patentlərin asılı olmaması prinsipi). Bu onu ifadə edir ki, mü
əyyən bir dövlətdə alınan patent eyni bir ixtiraya və s. başqa dövlətlərdə veri
lən patentin taleyindən asılı deyildir; ixtiraya və s. müəyyən bir dövlətdə alın
mış patentin qüvvədən düşməsi (ləğv edilməsi) başqa dövlətdə həmin ixtiraya 
və s. verilmiş patentin qüvvədə olmasına təsir göstərmir.

Əvvəldə qeyd etdiyimiz kimi, konvensiya beynəlxalq patentin (iştirakçı döv
lətlərdən birində verilən, bütün digər iştirakçı dövlətlərdə qüvvədə olan patentin) 
yaradılmasını nəzərdə tutmur. Buna görə də iştirakçı dövlətlərin birində veri
lən patent başqa iştirakçı dövlətlərdə tanınmır. Əgər iştirakçı dövlətlərdə sə
naye mülkiyyəti obyekti patentləşdirilməmişdirsə, həmin dövlətlərdə ondan pa
tent sahibinin razılığı olmadan, haqq verilmədən sərbəst şəkildə ediləcəkdir.

Sənaye mülkiyyətinin qorunması barədə beynəlxalq sazişlərin ikinci qrupu
na bir neçə dövlətdə sənaye mülkiyyətinin mühafizəsini sadələşdirən 
(asanlaşdıran) müqavilələr daxildir. Söhbət hər şeydən əvvəl, patent koo
perasiyası haqqında Vaşinqton müqaviləsindən gedir. PST onun qısaldıl
mış adıdır. O, çoxtərəfli beynəlxalq müqavilədir. Müqavilənin qəbul olunması 
təsadüfi xarakter daşımırdı.

Paris konvensiyası bir sıra problemləri həll etmirdi, iddiaçı yenə də müxtəlif 
dillərdə çoxsaylı kağızlar doldurur, yəni tamamlayır və cürbəcür rüsumlar ödə
yirdi. Özü də iddiaçı hələ bilmirdi ki, patent alacaqmı və onun təklif etdiyi həll 
(nailiyyət) texnikanın inkişaf səviyyəsi ilə müqayisədə yeni hesab ediləcəkmi.

Hər bir patent idarəsi verilmiş hər bir iddia sənədinin formal ekspertizasını 
keçirirdi. Əgər patent idarəsi iddia sənədinin mahiyyətcə ekspertizasını keçi
rərdisə, o, ixtiranın texniki səviyyəsini müəyyənləşdirmək üçün məlumat axta
rışı aparmalı, habelə obyektin patent qabiliyyətini təyin etmək məqsədilə eks
pertiza keçirməli idi.

Eyni bir obyekt barəsində iddia sənədi müxtəlif ölkələrdə verilirdi. Buna gö
rə ixtira barəsində bütün dünya ölkələrində verilən iddia sənədinin ümumi sa
yının yarısından çoxu bir-birini təkrarlayırdı. Çoxsaylı iddia sənədi verilirdi.

Müxtəlif dövlətlərdə iddia sənədinin verilməsi ilə bağlı rəsmiləşdirməni sa
dələşdirmək, bu məsələdə mürəkkəbliyi aradan qaldırmaq, habelə patent ida
rələrinin işindəki təkrarlanma hallarını azaltmaq üçün Vaşinqton müqaviləsi 
(PST) imzalandı. Müqavilənin məqsədi ixtiranın və s. qorunması barədə hər 
hansı yeni qayda müəyyənləşdirməkdən yox, patent idarələrinin işini asan
laşdırmaqdan, patent-texniki məlumatın daha operativ və geniş yayılma
sını təmin etməkdən ibarətdir.

Müqavilə beynəlxalq iddia sənədi tərtib olunmasını və verilməsini nəzərdə 
tutur. Belə iddia sənədi o halda verilir ki, iddiaçı bir neçə dövlətdə ixtiranın və

s. qorunması niyyətində olsun. Beynəlxalq iddia sənədi beynəlxalq axtarış 
orqanlarından (milli patent idarələrindən) birinə verilir.

Beynəlxalq iddia sənədinin verilməsi iddiaçını onun xarici patent almaq is
tədiyi hər bir dövlətdə iddia sənədi tərtib etmək və vermək işindən azad edir. 
Belə sənədə baxılmasının nəticəsi müsbət olarsa, müvafiq dövlətin milli patent 
idarəsi patent verilməsi barədə qərar qəbul edir.

Müqavilə bir sıra məsələləri həll etmir. O, təkrarlanma halını azaltsa da, mil
li səviyyədə patent axtarışında onu tamamilə aradan qaldırmır. Müqavilə iddia 
sənədinin çoxsaylı xarici dillərə tərcümə edilməsinə çəkilən xərclərin (tərcümə 
xərclərinin) azalmasına yönələn norma nəzərdə tutmur.

Sənaye mülkiyyəti sahəsində beynəlxalq sazişlərin üçüncü qrupunu bey
nəlxalq təsnifetmə sistemi yaradan müqavilələr təşkil edir. Beynəlxalq 
Patent Təsnifatı (BPT) barədə Strasburq sazişi (qısaca BPT sazişi) həmin 
müqavilələrdən biridir. Saziş 1971-ci ildə qəbul edilmişdir. Saziş əsasında''1 
Beynəlxalq Patent Təsnifatı (BPT) yaradılmışdır.

BPT texnikanın mövcud səviyyəsini müəyyənləşdirmək məqsədi ilə patent 
sənədlərinin axtarışı üçün lazımdır. Belə axtarış hər şeydən əvvəl, patent ve
rən orqanlar üçün əhəmiyyətlidir. Məsələ burasındadır ki, ixtira və faydalı mo
del barəsində iddia sənədinin formal ekspertizası aparılarkən ixtira və faydalı 
modelin düzgün təsnif edilməsi məhz BPT əsasında müəyyənləşdirilir.

Strasburq sazişini 47 dövlət imzalamışdır. Azərbaycan Respublikası sazi
şin iştirakçısı deyildir. Amma BPT-dən faktiki olaraq dünyanın 100-dən çox 
dövlətinin patent idarəsi istifadə edir.

Göstərilən müqavilə qrupuna Sənaye Nümunələrinin Beynəlxalq Təsni
fatının (SNBT) yaradılması barədə Lokarn sazişi də aiddir. Saziş çoxtərəfli 
beynəlxalq müqavilə olub, 8 oktyabr 1968-ci ildə imzalanmış, 27 aprel 1971-ci 
il tarixində qüvvəyə minmişdir. SSRİ 1972-ci ildə sazişə qoşulmuşdu. 15 yan
var 2001-ci il tarixinə kimi olan vəziyyətə görə sazişdə 39 dövlət iştirak edir. 
Azərbaycan Respublikası sazişin iştirakçısı deyildir.

Saziş əsasında Sənaye Nümunələrinin Beynəlxalq Təsnifatı (SNBT) yara
dılmışdır. İddia sənədinin formal ekspertizası aparılan zaman sənaye nümunə
sinin düzgün təsnif edilməsi məsələsi məhz SNBT əsasında müəyyənləşdirilir.

Sənaye mülkiyyətinin qorunması məsələsinin tənzimlənməsində regional 
sazişlər də mühüm rol oynayır. Belə sazişlər xüsusi xarakterə malik olub, bir 
sıra dövlətlər arasında əməkdaşlığın inkişafı məqsədinə xidmət edir.

Avropa patent konvensiyası (Avropa patenti verilməsi barədə Münhen 
konvensiyası, 1973) əsas regional sazişlərdən biridir. O, patent mühafizəsini 
regional səviyyədə həyata keçirir. Biz, əvvəllər bu konvensiya barədə danış
mışıq. Bircə onu əlavə etmək yerinə düşərdi ki, konvensiyanın nəzərdə tutdu
ğu Avropa patenti nəinki konvensiya iştirakçısı olan dövlətlərdən olan iddiaçı
lara, həm də istənilən digər şəxslərə verilə bilər. İstənilən Avropa dövləti 
(Avropa İttifaqının üzvü olmasından asılı olmayaraq) konvensiyaya qo
şula bilər. Avropa patenti Qərbi Avropada qüvvədədir. Konvensiyanın 18 üz
vü vardır. Patent almaq üçün müraciət edən iddiaçının 18 əvəzinə yalnız bir id
dia sənədi verməsi kifayətdir. Avropa patenti konvensiya iştirakçısı olan 18

dövlətin hər birində milli səviyyədə həyata keçirilən mühafizəyə bərabər tutu
lan (ekvivalent olan) qoruma ilə təmin edir. Amma o, real olaraq Ümumavropa 
patentləşdirmə sistemini yaratmır.

Avropa patenti barədə Lüksemburq konvensiyası (1975) regional saziş 
hesab edilir və patent mühafizəsini regional səviyyədə həyata keçirir. Konven
siyanın nəzərdə tutduğu Avropa patenti milli patent rolunu yerinə yetirərək Av
ropa İqtisadi Birliyinə üzv olan dövlətlərin (ümumi bazara daxil olan dövlətlə
rin) ərazisində qüvvədə olur. Bu səbəbdən ona AİB dövlətləri (Ümumi Bazar 
ölkələri) üçün nəzərdə tutulan Avropa patenti deyilir (AİB patenti). İstənilən 
iddiaçı AlB-yə daxil olan dövlətlərin ərazisində yaşamasından asılı olmayaraq 
AİB patenti ala bilər. Konvensiya AlB-yə üzv olan ölkələr (Ümumi Bazar ölkə
ləri) tərəfindən imzalanmışdır. O, lazımi sayda ölkələr tərəfindən ratifikasiya 
olunmadığına və bir sıra səbəblərə görə indiyə kimi qüvvəyə minməmişdir1.

MDB məkanında sənaye mülkiyyətinin qorunmasında Avrasiya patent 
konvensiyası (1994) mühüm rol oynayır. Bu konvensiya MDB-yə daxil olan 
ölkələr arasında patent mühafizəsinin dövlətlərarası sistemini yaradır. Biz, bu 
konvensiya barədə əvvəllər danışmışıq. Lakin müəyyən əlavələr edilməsini 
zəruri hesab edirik.

Qeyd etdiyimiz kimi, konvensiyaya uyğun olaraq Avrasiya Patent Təşkila
tı (o, öz hüquqi statusuna görə hökumətlərarası təşkilatdır) yaradılmışdır ki, in
zibati Şura və Avrasiya Patent İdarəsi həmin təşkilatın əsas orqanları sayılır. 
İnzibati Şura iclas formasında fəaliyyət göstərir. Onun səlahiyyətinə aid edilən 
bütün məsələlərə ildə bir dəfə çağırılan növbəti iclasda baxılır, inzibati Şuranın 
növbədənkənar iclası da keçirilə bilər.

İnzibati Şura Avrasiya Patent Təşkilatının büdcəsini, təlimatları təsdiq edir, 
onun bağladığı beynəlxalq sazişləri bəyənir, habelə Avrasiya Patent idarəsinin 
prezidentini təyin edir.

Avrasiya Patent İdarəsi iddia sənədlərini qəbul edir və Avrasiya patenti 
verir. Avrasiya patentinin qüvvədə olma müddəti 20 ildən (bu müddət Avrasi
yada iddia sənədi verildiyi tarixdən hesablanır) ibarət olub, konvensiya iştirak
çısı olan bütün dövlətlərin ərazisində dərc olunduğu tarixdən tanınır.

Avrasiya konvensiyasında patent hüququna adi müxtəlif maddi normalar 
müəyyən edilir. Bu normalarda göstərilir ki, ixtira yeni, ixtira səviyyəli və səna
yedə tətbiq edilə bilən olduqda, Avrasiya patenti verilir (konvensiyanın 6-cı 
maddəsi). İlkinlik hüququ Paris konvensiyasına uyğun olaraq tanınır (konven
siyanın 8-ci maddəsi). Avrasiya konvensiyası patent sahibinin müstəsna hü
quqlarını, hüquqi mühafizənin həcmi və qüvvədə olma müddətini və digər mə
sələləri müəyyən edən maddi normalar da nəzərdə tutur.

Avrasiya konvensiyası həm də prosedura normaları müəyyən edir. Bu 
normalar hər şeydən əvvəl, Avrasiya iddia sənədinin verilməsi və Avrasiya pa
tentinin alınma qaydalarına həsr edilmişdir. Həmin normalar digər tərəfdən, id
dia sənədinin ekspertizası ilə bağlı münasibətləri tənzimləyir. Konvensiya bu

1 Гражданское и торговое право зарубежных государств. Учебник. Том 2/Отв.ред. 
Е.А.Васильев. А.С.Крмаров. М ., 2005, с. 489.

məsələdə təxirəsalınmış ekspertiza barədə norma müəyyən edir. Bu nor
maya görə, iddiaçının vəsatətinə əsasən Avropa Patent İdarəsi iddia sənədi
nin mahiyyətlə ekspertizasını aparır. Vəsatət məlumat axtarışı barədə hesabat 
dərc edildiyi tarixdən 6 ay ərzində Avropa Patent İdarəsinə verilir.

Avrasiya Patent Təşkilatının iqamətgahı Moskvada yerləşir. Təşkilatın rəs
mi dili rus dilidir.

Avrasiya patent konvensiyası patent mühafizəsini regional səviyyədə həya
ta keçirir. Konvensiya Paris və Vaşinqton konvensiyalarını imzalayan istənilən 
dövlətin ona daxil olması üçün açıqdır.

Avrasiya konvensiyası Apellyasiya Patent Məhkəməsinin yaradılmasını 
nəzərdə tutmur. Məsələ burasındadır ki, Avrasiya patentinin pozulmasına görə 
məsuliyyət məsələləri konvensiya iştirakçısı olan dövlətlərin milli qanunvericili
yi əsasında həll edilir (konvensiyanın 13-cü maddəsi). Bu isə müxtəlif dövlətlə
rin məhkəmələrində patent mübahisələrinə dair bir-birindən fərqli qərarların 
qəbul edilməsinə gətirib çıxarır. Avropa patenti verilməsi barədə Münhen kon
vensiyası da patent mübahisələrinə milli qanunvericilik əsasında baxılmasını 
nəzərdə tutur. Amma AİB patentinin pozulması ilə bağlı mübahisələrə Apellya
siya Məhkəməsində baxılır1.

Azərbaycan Respublikasının hər bir vətəndaşının, habe
lə hüquqi şəxsinin sənaye mülkiyyəti obyektini xarici 
dövlətlərdə patentləşdirmək hüququ vardır. Sənaye 
mülkiyyəti obyektini xarici dövlətlərdə patentləşdir

mək hüququ dedikdə, Azərbaycan Respublikasına məxsus olan ayrı-ayrı 
şəxslərin başqa ölkələrdə həmin obyekt üçün xarici patent almaq imkanı başa 
düşülür.

Xarici dövlətlərdə patentləşdirməni hər şeydən əvvəl, müstəqil surətdə iddi
açının özü həyata keçirə bilər. Bununla belə, xarici patent almaq məsələsi pa
tent xidməti göstərən xüsusi firmaların və ya patent müvəkkilinin köməyi ilə 
də həll oluna bilər.

Xarici patent almağın (xarici dövlətlərdə patentləşdirmənin) iki əsas qay
dası (yolu) vardır. Bunlardan biri ənənəvi qayda (yol) adlanır.

Xarici patent almağın ənənəvi qaydası (yolu) iddiaçının xarici patent al
maq istədiyi hər bir dövlətdə ayrıca iddia sənədi verməsini tələb edir. İddiaçı 
hansı dövlətlərdə sənaye mülkiyyəti obyektinin qorunmasını və hüquqi mühafi
zə ilə təmin edilməsini arzulayırsa, o, dövlətlərin hər birində də xarici patent 
almaq üçün ayrıca olaraq iddia sənədi verməli və onu tərcümə etdirməlidir. 
Xarici dövlətin patentini almaq üçün iddia sənədi həmin dövlətin patent qanun
vericiliyinin tələblərinə uyğun olaraq tərtib olunmalıdır ki, bu, mürəkkəb pro
sesdir. Xarici dövlətlərin patent qanunvericiliyi isə iddia sənədinin tərtib edil
məsi, iddia sənədinin verilməsi və digər prosedura məsələləri barəsində bir-bi
rindən fərqli tələblər müəyyən edir.

Ənənəvi qayda ilə (yolla) iddia sənədi verildikdən sonra bu sənədi qəbul

' Протокол по разрешению споров, касающихся вопросов патентной охраны и юридической 
силы патентов Сообществ.

404

Xarici ölkələrdə 
patentləşdirmə 

qaydaları

edən patent idarəsi hər bir iddia sənədi üzrə formal ekspertiza aparır. Bun
dan əlavə, patent idarəsi hər bir iddia sənədi üzrə məlumat axtarışı və ma
hiyyətcə ekspertiza apara bilər.

Xarici patent almağın ikinci qaydası (yolu) patent kooperasiyası barədə 
Vaşinqton müqaviləsində (RST-də) nəzərdə tutulan yoldur ki, buna RST siste
mi (prosedurası) deyilir. RST sistemi bir neçə xarici dövlətdə patent alınmasını 
və sənaye mülkiyyəti obyektinin hüquqi mühafizə ilə təmin olunmasını asan
laşdıran, necə deyərlər, sadələşdirən yoldur.

RST sisteminə (prosedurasına) görə, RST iştirakçısı olan dövlətin istəni
lən şəxsi xarici patent almaq üçün yalnız bir dildə bir milli patent idarəsinə 
(beynəlxalq axtarış orqanına) bir iddia sənədi verə bilər ki, ona beynəlxalq id
dia sənədi deyilir. Beynəlxalq iddia sənədinin verildiyi başlıca dillərə aiddir: in
gilis dili; ispan dili; çin dili; alman dili; rus dili; fransız dili; yapon dili, iddiaçı 
beynəlxalq iddia sənədində xarici patent almaq istədiyi RST iştirakçısı olan 
dövlətlərin adını göstərir. Beynəlxalq iddia sənədi ya Beynəlxalq Patent Koo
perasiyası İttifaqında ya da milli patent idarəsində tərtib edilə bilər1. Qərbi Av
ropada iddia sənədinin tərtib edilib, Avropa Patent idarəsinə verilməsi müm
kündür. RST iştirakçısı olan bütün dövlətlərin hamısı iddia sənədinin belə şə
kildə tərtib edilib verilməsinə razıdır.

Beynəlxalq iddia sənədi ümumiləşdirilmiş anlayışdır. Buna görə də o, bir 
neçə sənəddən ibarətdir. Həmin sənədlərə aiddir2.

•  xüsusi blankda ərizə;
•  ixtiranın təsviri;
•  əgər lazımdırsa, çertyoj;
•  ixtiranın düsturu;
•  referat.
Beynəlxalq iddia sənədi RST üzvü olan dövlətlərin hamısında milli iddia 

sənədi kimi tanınır. O dövlətlərdə ki, iddia sənədində həmin dövlətlərdən xarici 
patent verilməsi barədə xahiş ifadə olunur.

Beynəlxalq iddia sənədi müəyyən formada tərtib edilir. Beynəlxalq iddia sə
nədinin forması barədə hər hansı bir dövlət tələb müəyyənləşdirə bilməz.

Sonra beynəlxalq iddia sənədinin formal ekspertizası aparılır. Formal eks
pertizanı yalnız iddia sənədinin verildiyi patent idarəsi («sənədi alan idarə») 
apara bilər.

Formal ekspertizadan sonra iddia sənədinə əsasən beynəlxalq axtarış 
prosedurası həyata keçirilir. Beynəlxalq axtarış texnikanın mövcud səviyyəsi
ni təyin etmək üçün aparılan sənədli axtarışdır. Belə axtarışın ixtiranın sonra
dan patentə layiq (patent qabiliyyətli) olmasını müəyyənləşdirmək və patent 
almaq baxımından mühüm əhəmiyyəti vardır.

Beynəlxalq axtarışı «beynəlxalq axtarış orqanları»ndan biri apara bilər. 
Beynəlxalq axtarış orqanı funksiyasını, bir qayda olaraq, ayrı-ayrı dövlətlərin 
milli patent idarələri (patent xidməti orqanları) yerinə yetirir. Aşağıdakı idarələr

1 Мэггс П.Б. Интеллектуальная собственность. M. 2000, с. 94.
2 Bax: ст. 3 PCT.

(orqanlar) beynəlxalq axtarış orqanı kimi tanınır: Avstraliya Patent İdarəsi; 
Avstriya Patent İdarəsi; ABŞ-ın Patent və Əmtəə Nişanı üzrə İdarəsi; Avropa 
Patent İdarəsi; İspaniyanın Patent və Əmtəə Nişanı üzrə İdarəsi; İsveç Patent 
İdarəsi; Yaponiya Patent İdarəsi; RF-nin Patent İdarəsi. Beynəlxalq axtarış or
qanları RST-nin İttifaq Assambleyası tərəfindən təyin olunur. Bir az bundan 
əvvəl qeyd etdiyimiz kimi, bu orqanlar texnikanın mövcud səviyyəsini müəy
yən etmək məqsədilə sənədli axtarış aparırlar.

Göstərilən orqanlar beynəlxalq axtarışı yüksək səviyyədə, keyfiyyətli həyata 
keçirməlidirlər. Bunu təmin etmək məqsədilə RST axtarışın məqsədi üçün sə
nədlər minimumu müəyyənləşdirir. Hər bir beynəlxalq axtarış orqanına sənədlər 
minimumuna malik olması və ondan istifadə etməsi tələb olunur. Belə minimu
ma isə aparıcı sənaye ölkələrinin 1920-ci ildən başlayaraq malik olduğu patent 
sənədləri və qeyri-patent ədəbiyyatının razılaşdırılmış siyahısı daxildir.

Beynəlxalq axtarış başa çatdıqda hesabat hazırlanır. Ona beynəlxalq ax
tarış barədə hesabat deyilir. Hesabatda beynəlxalq axtarışın nəticələri ifadə 
olunur. Beynəlxalq axtarış orqanı hesabatı iddiaçıya və Ümumdünya Əqli Mül
kiyyət Təşkilatının Beynəlxalq Bürosuna göndərir. Hesabatda göstərilən texni
ka səviyyəsi iddiaçıya imkan verir ki, o, iddia sənədində adı çəkilən dövlətlər
də özünün patent almaq şansını qiymətləndirsin. Əgər beynəlxalq axtarışın 
nəticəsi mənfi olarsa, iddiaçı beynəlxalq iddia sənədini geri götürə bilər. Bey
nəlxalq Büro hesabatı beynəlxalq iddia sənədinin beynəlxalq nəşrinə daxil edir 
(yəni dərc etdirir) və onun nüsxələrini göstərilən idarələrə göndərir.

Beynəlxalq nəşr iki əsas məqsəd güdür: birinci məqsəd, ixtiranı kütlə üçün 
açıqlamaq; ikinci məqsəd hüquqi mühafizənin həcmini müəyyən etmək.

Beynəlxalq axtarış barədə hesabatı aldıqdan sonra iddiaçı beynəlxalq il
kin ekspertizanın aparılmasını tələb edə bilər. Elə buradaca dərhal qeyd 
edərək göstəririk ki, belə ekspertiza avtomatik surətdə yox, yalnız iddiaçının 
vəsatəti olduqda aparılır.

Beynəlxalq ilkin ekspertiza dedikdə, beynəlxalq iddia sənədinin mahiy
yətcə ekspertizası1, yəni təklif olunan ixtiranın patentə layiq olmaq (patent 
qabiliyyətli olmaq) baxımından yoxlanılması başa düşülür. Belə ekspertiza nə
ticəsində müəyyən edilir2: təklif edilən ixtira yenidirmi; təklif edilən ixtira ixtira 
səviyyəsinə uyğundurmu (həmin sahədə mütəxəssis üçün bəlli deyildirmi); 
təklif olunan ixtira sənayedə tətbiq edilə biləndirmi.

Beynəlxalq ilkin ekspertizanı beynəlxalq axtarış orqanları aparır. Məsələ 
burasındadır ki, onlar həm də beynəlxalq ilkin ekspertiza orqanları hesab 
edilir. Belə ki, RST-nin ittifaq Assambleyası beynəlxalq axtarış orqanlarını, İs
paniya patent idarəsi istisna olmaqla, beynəlxalq ekspertiza orqanı kimi təyin 
etmişdir.

Beynəlxalq ilkin ekspertiza başa çatdıqda rəy tərtib edilir. Rəydə aparılmış 
ekspertizanın nəticələri rəsmiləşdirilir.Əgər rəy mənfi olarsa, onda iddiaçı bey
nəlxalq iddia sənədini geri götürə bilər. Belə halda o, tərcüməyə və milli rü-

: Андрей Минное. Международная охрана интеллектуальной собственности, с. 89. 
3 Вах: ст. 33 РСТ.

sumların ödənilməsinə xərc çəkmir. Bundan əlavə, iddiaçının ixtiyarı var ki, 
ekspertiza gedibində müəyyən edilən iradları aradan qaldırsın.

Beynəlxalq ilkin ekspertizanın rəyi ixtiranın patent qabiliyyətli sayılması 
üçün ilkin fikirdir. Belə ki, rəy müsbət olduqda onun surəti Beynəlxalq Büro va
sitəsilə xarici patent alınması xahiş edilən dövlətlərin milli patent idarələrinə 
göndərilir, habelə iddiaçıya çatdırılır1.

Xarici dövlətlərin patent idarələrinə rəyin surəti ona görə göndərilir ki, RST 
xarici patentin verilməsi qaydasını yox, yalnız belə patent alınması üçün bey
nəlxalq iddia sənədi verilməsinin prosedurasını müəyyən edir. Xarici patent 
verilməsi məsələsini yalnız ayrı-ayrı dövlətlərin milli patent idarələri həll edə bi
lər. Bu, onların müstəsna səlahiyyətinə aiddir2.

Milli patent idarələri patent verilməsi məsələsini həll edərkən beynəlxalq 
axtarış barədə hesabata, habelə beynəlxalq ilkin ekspertizanın rəyinə əsasla
nır. Həmin idarələr milli patent qanunvericiliyinə uyğun olaraq iddiaçıya tələb 
olunan xarici patent verilməsi barədə qərar qəbul edirlər. Amma beynəlxalq il
kin ekspertizanın nəticəsini rəsmiləşdirən rəy milli patent qanunvericiliyinə 
zidd olmamalıdır3.

Avropa patentinin verilməsi prosedurası isə Avropa patentinin verilməsi 
barədə Münhen konvensiyası (1973) ilə müəyyənləşdirilir. Avropa patentinin 
alınması, yəni patentin rəsmiləşdirilməsi prosesi üç mərhələdən ibarətdir. Bi
rinci mərhələ iddia sənədinin tərtib edilməsi ilə başlayır, iddiaçı iddia sə
nədini üç dildə tərtib edə bilər: ingilis dilində; alman dilində; fransız dilində. 
Bundan sonra o, iddia sənədini Münhen şəhərində yerləşən Avropa Patent 
idarəsinə göndərir. Avropa patenti vermək bu idarənin əsas məqsədini təşkil 
edir4, iddiaçı iddia sənədini həmin idarənin Haaqa şəhərində yerləşən filialına 
da göndərə bilər.

Avropa patenti almaq üçün verilən iddia sənədi bütün iştirakçı dövlətlərdə 
düzgün tərtib edilmiş milli iddia sənədi kimi tanınır. Başqa sözlə desək, belə 
iddia sənədi konvensiyada iştirak edən 18 dövlətin hər birində milli iddia sənə
dinə bərabər tutulur.

Konvensiyaya görə iddia sənədi ibarətdir:
•  Avropa patenti verilməsi barədə ərizədən;
•  ixtiranın təsvirindən;
•  ixtiranın düsturundan (bir və ya bir neçə bənddən);
•  çertyojdan;
•  referatdan.
Sonra iddia sənədinin formal ekspertizası aparılır. Ekspertiza əsasında 

iddia sənədinin düzgün tərtib olunması yoxlanılır. Daha sonra texnikanın sə

1 Международное частное право. Учебник/Отв.рсд. О Н.Садиков. М . 1984, с. 235-236.
3 Вельяминов Г.М. Международное экономическое право и процесс. Учебник. М. 2004, с. 340-341.
3 RST sistemi üzrə xarici patent alınmasının prosedurası barədə bax: Сергеев А.П. Право интеллек

туальной собственности в Российской Федерации. Учебник. М . 1999, с. 563-566; Богусловский 
М.М. Международное частное право. Учебник. М . 2002, с. 320; Мэггс П .Б  Интеллектуальная 
собственность. М . 2000, с. 94-95

4 Фомичев В И  Международная торговля. Учебник, с. 372.

viyyəsini təyin etmək üçün iddia sənədi üzrə Avropa axtarışı aparılır. Axtarış 
başa çatdıqda hesabat hazırlanır. Hesabat iddiaçıya göndərilir. Burada Avropa 
patentinin rəsmiləşdirmə prosesinin 1-ci mərhələsi başa çatır.

Avropa patentinin rəsmiləşdirmə prosesinin ikinci mərhələsi iddia sənə
dinin mahiyyətcə ekspertizasından ibarətdir. Belə ki, axtarış barədə hesa
batı aldıqdan sonra iddiaçı mahiyyətcə ekspertizanın aparılması barədə vəsa
tət verə bilər. Əgər ekspertizanın nəticəsi müsbət olarsa, Avropa Patent İdarə
si patent verilməsi barədə qərar qəbul edir. Ekspertizanın nəticəsi mənfi ol
duqda isə patent verilməsindən imtina haqqında qərar çıxarılır. Burada prose
sin ikinci mərhələsi başa çatır.

Avropa patenti verilməsi prosesinin üçüncü mərhələsi qəti qərar qəbul 
etməkdən ibarətdir. Belə ki, üçüncü şəxslər patentin verilməsinə etiraz edə və 
birinci instansiya qərarından şikayət verə bilərlər. Etiraz və şikayət yoxlandıq
dan sonra Avropa patenti verilməsi barədə qəti qərar qəbul edilir1.

Avropa patenti konvensiya iştirakçısı olan bütün dövlətlərdə həmin dövlətlə
rin milli patenti kimi tanınır və milli patentlə eyni, bərabər qüvvədə olur. Onun 
qüvvədə olma müddəti 20 ildən ibarətdir.

Avrasiya patentinin verilməsi Avrasiya patent konvensiya ilə müəyyən 
edilir. Belə patent almaq üçün iddiaçının Avrasiya Patent İdarəsinə Avrasiya 
iddia sənədi verməsi tələb olunur. Avrasiya iddia sənədi Avrasiya patenti ve
rilməsi barədə ərizədən, ixtiranın təsvirindən və digər ənənəvi sənədlərdən 
ibarətdir. İddia sənədi Avrasiya Patent Təşkilatının rəsmi dili olan rus dilində 
tərtib olunur. Bununla belə, iddiaçı iddia sənədini konvensiya iştirakçısı olan 
dövlətlərin milli patent idarələrinin vasitəsilə də verə bilər.

Avrasiya Patent idarəsi iddia sənədinin formal ekspertizasını aparır, yə
ni iddia sənədini konvensiyanın və patent təlimatının müəyyən etdiyi tələblərə 
uyğun gəlməsini yoxlayır. Bundan sonra texnikanın səviyyəsini müəyyən et
mək üçün sənədli axtarış (Avrasiya axtarışı) aparılır. Avrasiya axtarışı başa 
çatdıqda hesabat hazırlanır. Hesabat iddiaçıya göndərilir. Avrasiya Patent İda
rəsi iddia sənədini axtarış barədə hesabatla birlikdə dərc etdirir.

iddiaçı əgər vəsatət verərsə, Avrasiya Patent idarəsi iddia sənədinin ma
hiyyətcə ekspertizasını aparır. Ekspertiza nəticəsində təklif olunan ixtiranın 
patent qabiliyyəti şərtlərinə (yeni olmaq, ixtira səviyyəli olmaq və sənayedə 
tətbiq edilə bilmək kimi şərtlərə) cavab verməsi yoxlanılır. Ekspertlərin rəyi 
müsbət olarsa, Avrasiya Patent idarəsi iddiaçıya Avrasiya patenti verilməsi 
barədə qərar qəbul edir. Belə patent konvensiya iştirakçısı olan dövlətlərin 
ərazisində 20 il müddətinə qüvvədə olur.

Tövsiyə olunan əlavə ədəbiyyat

Антимонов Б.С., Флейщиц E.А. Изобретательское право. M., 1960;
Рясенцев В.А. Советское изобретательское право. М., 1961;
Дичков К.К. Изобретение и его правовая охрана. М., 1961;

' Avropa patentinin verilməsinin üç mərhələsi barədə bax: Фомичев В.И. Международная 
торговля, с. 373.

Сергеев А.П. Право интеллектуальной собственности в Российской
Федерации. Учебник М., 1999 (гл. 10-16);
Калягин В. Интеллектуальная * собственность. М., 2000 (гл.

«Патентное право»);
Городов О.А. Патентное право. Учебное пособие. М., 2005;

(с. 89-172);
Белов В.В., Виталиев Г.В., Денисов Г.М. Интеллектуальная
собственность. М., 2006 (гл. 2,3,4,5);

Гражданское право. Учебник Часть 3 /Под ред. А.П.Сергеева, 

Ю.К.Толстого. М., 1998 (гл. 54);
Гражданское право. Учебник Том 1 /Под ред. Е.А.Суханова. М., 1998 

(гл. 24);
Гуев А.Н. Гражданское право. Учебник. Том 3. М., 2003 (гл. 11);
Allahverdiyev Sabir. Azərbaycan Respublikasının müəlliflik və patent 

hüququ. Mühazirə kursu. Bakı. 2000 (fəsil 3);
Allahverdiyev S.S. Əqli mülkiyyət hüququ. Dərs vəsaiti. Bakı. 2006 (fəsil 

VII FƏSİL
FƏRDİLƏŞDİRMƏ VASİTƏLƏRİ HÜQUQU 

(FİRMA HÜQUQU)

§ 1. Firma adı və firma hüququnun 
anlayışı, əsas xüsusiyyətləri

Fərdiləşdirmə vasitələri hüququ əqli mülkiyyət hüququ 
(müstəsna hüquq) yarımsahəsinin sisteminə daxil olan 

fərdıjəş ‘rmə üçüncü mülki hüquq institutudur. Bu institut təsərrüfat 
dövriyyəsində mühüm rol oynayır. Onun əsas və başlıca 

funksiyası (təyinatı) iqtisadi (əmlak) dövriyyə iştirakçılarının və onların isteh
sal etdikləri (hazırladıqları) məhsulların lazımınca fərdiləşdirilməsini təmin et
məkdən ibarətdir. İqtisadi (əmlak) dövriyyə iştirakçıları (onlara mülki dövriy
yə iştirakçıları da deyilir) dedikdə, məhsul istehsalçıları -  sahibkarlar (xarici öl
kələrin hüquq dili ilə desək, kommersantlar), bir sözlə, kommersiya (sahibkar
lıq) dövriyyəsinin subyektləri başa düşülür. Məhsul isə sahibkarların istehsal 
etdikləri (hazırladıqları) mal (əmtəə), gördükləri iş və göstərdikləri xidmət de
məkdir. İqtisadi (əmlak) dövriyyə ilə bağlı olduğuna görə fərdiləşdirmə vasitə
ləri hüquq institutunun bazar iqtisadiyyatının və əmtəə-pul münasibətlərinin in
kişafı şəraitində əhəmiyyəti daha da artır.

Hər bir mülki hüquq institutu müəyyən növ ictimai münasibətləri tənzim edir, 
yəni hüquq institutlarından hər birinin öz nizamasalma predmeti vardır. Fərdiləş
dirmə vasitələri hüquq institutuna (sadəcə olaraq fərdiləşdirmə vasitələri institu
tuna) gəldikdə isə qeyd etmək lazımdır ki, onun predmetini sahibkarların və 
onların istehsal etdikləri məhsulların fərdiləşdirilməsi ilə bağlı olaraq yara
nan ictimai münasibətlər təşkil edir. Məhz həmin münasibətlər nəzərdən ke
çirdiyimiz mülki hüquq institutu ilə qorunur, hüquqi mühafizə ilə təmin edilir. De
məli, fərdiləşdirmə vasitələrini qorumaq (hüquqi mühafizə ilə təmin etmək) barə
sində danışdığımız mülki hüquq institutunun predmetini təşkil edir. Onun necə 
deyərlər, əsas «işi» fərdiləşdirmə vasitələrini qorumaqdan ibarətdir.

Fərdiləşdirmə vasitələri odur ki, həmin vasitələrin köməyi ilə iqtisadi (əm
lak) dövriyyə iştirakçıları və onların istehsal etdikləri (hazırladıqları) məhsullar öz 
fərdi əlamətlərinə görə başqalarından ayrılaraq fərqlənir. Onlar iki növə bölünür:

•  iqtisadi (əmlak) dövriyyə iştirakçılarını fərdiləşdirmə vasitəsinə;
•  iqtisadi (əmlak) dövriyyə iştirakçılarının hazırladıqları (istehsal etdikləri)
məhsulları fərdiləşdirmə vasitəsinə.
İqtisadi (əmlak) dövriyyə iştirakçılarını fərdiləşdirmə vasitəsi dedikdə, 

firma adı başa düşülür. Bir sıra hüquq sistemlərində «firma adı» termini ilə bə
rabər, həm də əsasən «firma» terminindən istifadə edilir ki, onlar eynimənalı 
(sinonim) anlayışlar kimi işlədilir (sovet dövrünün hüquq ədəbiyyatında da «fır-

ma» ifadəsindən istifadə olunurdu1 ki, bu, firma adına bərabər tutulurdu)2. Bu 
mənada, yəni «firma a d ı»  mənasında firmanı İngiltərə hüququnda və digər hü
quq sistemlərində hüquqi şəxslərin bəzi növlərini (ticarət ortaqlığının ayrı-ayrı 
növlərini) ifadə etmək üçün işlədilən firma anlayışı ilə qarışdırmaq olmaz3 və 
onları fərqləndirmək lazımdır. Gündəlik (adi) söz işlətməsində firma dedikdə 
biz, çox vaxt müəssisə və ya təsərrüfat (kommersiya) təşkilatı başa düşürük 
ki, onun «firma adı» termini heç bir əlaqəsi və bağlılığı yoxdur.

İqtisadi (əmlak) dövriyyə iştirakçılarının hazırladıqları (istehsal etdik
ləri) məhsulları fərdiləşdirmə vasitələri dedikdə, əmtəə nişanı və coğrafi 
göstəricilər başa düşülür (növbəti fəsil göstərilən fərdiləşdirmə vasitələrinin 
qorunmasına həsr edilmişdir).

Firma adı, əmtəə nişanı və coğrafi göstərici kimi fərdiləşdirmə vasitələrini 
birləşdirən və onlar üçün ümumi o la n  cəhət ondan ibarətdir ki, həmin vasitələr 
geniş mənada sənaye mülkiyyəti obyekti sırasına daxildir4. Paris konvensiyası 
onları sənaye mülkiyyəti (geniş mənada) obyekti sayır5. Məhdud mənada sə
naye mülkiyyəti obyekti kimi isə əvvəldə qeyd etdiyimiz kimi, ixtira, sənaye nü
munəsi və faydalı model tanınır.

Göstərdiyimiz fərdiləşdirmə vasitələri digər tərəfdən, əqli mülkiyyət obyekti 
hesab edilirlər. ÜƏMT-ni təsis edən konvensiya firma adını və əmtəə nişanını 
(və ya xidmət nişanını) məhz əqli mülkiyyət obyekti kimi xarakterizə edir6. Mə
sələ burasındadır ki, «əqli mülkiyyət obyekti» anlayışı «sənaye mülkiyyəti ob
yekti» kimi anlayışa münasibətdə ümumiləşdirilmiş termindir. Əqli mülkiyyət 
obyektləri isə, bir qayda olaraq, şəxsi qeyri-maddi nemətlər hesab edilir. Məhz 
bu səbəbdən firma adı şəxsi qeyri-maddi nemət sayılır7. Bir sıra xarici ölkə
lərdə firmaya (firma adına) qeyri-maddi əmlakın bir növü kimi baxılır8.

Sahibkar təsərrüfat fəaliyyətini (istehsal fəaliyyətini, ticarət fəaliyyətini və s.) 
həyata keçirərkən iqtisadi (əmlak) dövriyyədə müəyyən ad ilə çıxış edir. Həmin 
ada firma və ya firma adı deyilir. Mülki qanunvericilik onun leqal anlayışını vermir.

Firma (firma adı) dedikdə, iqtisadi (əmlak) dövriyyədə konkret sahibkarı 
fərqləndirməyə, onu dövriyyədə çıxış edən digər sahibkarlardan ayırmağa 
və fərdiləşdirməyə imkan verən fərdiləşdirmə vasitəsi başa düşülür.

Firma (firma adı) sahibkarın kommersiya adıdır9. Bəzi xarici hüquq sis
temlərində «firma» və «firma adı» terminləri ilə yanaşı, «ticarət adı» kimi an-

1 Гражданское и торговое право капиталистических государств. Учебное пособие/Отв.ред. 
К Х Я и ч ко в . М „  1966, с. 107.

2 Məsələn, bax: Hüquq ensiklopedik liigəti. Bakı. 1991.
3 Гражданское и торговое право капиталистических стран. Учебное пособие/Отв.ред. 

В.П.Мозолин. М .И.Кулагин. M ., 1980, с. 111.
4 Богуславский М .М . Международная частное право. Учебник. М ., 2002, с. 320. 

Международное частное право. Учебник/Отв.ред. Г.К.Дмитриева. М ., 2004, с. 329.
5 Вах: ст. I. Парижской конвенции по охране промышленной собственности.
* Вах: пункт 8 ст.2 конвенции учреждающий ВОИС.
' Мэггс П.Б., Сергеев А.П. Интеллектуальная собственность. М ., 2000, с. 387.
8 Гражданское и торговое право капиталистических стран. Учебное пособие/Отв.ред. 

В.П.Мозолин, М .И.Кулагин. М ., 1980, с. I I I .
9 Гражданское право. Учебник. Часть З/Под ред. А.П.Сергеева. Ю .К.Толстого. М ., 1998, с. 18.

layış da tətbiq edilir1. Belə ki, firma sahibkarın (kommersantın) ticarət adıdır. 
Sahibkar məhz öz kommersiya (ticarət) adı ilə kommersiya (ticarət) əqdini 
bağlayır, istehsal etdiyi (hazırladığı) məhsulları reklam edir, onları müştərilərə 
satır, bir sözlə, iqtisadi (əmlak) dövriyyədə çıxış edir.

Firma adının Firma adı (firma) iki funksiya yerinə yetirir. Onun əsas və 
funksivası başlıca funksiyası milli və ya beynəlxalq iqtisadi (təsərrüfat) 
(təyinatı) dövriyyədə sahibkarı eyniləşdirməkdən, onun həyata keçir

diyi fəaliyyəti fərdiləşdirməkdən ibarətdir (eyniləşdirmə və 
fərdiləşdirmə funksiyası). Bu, onda ifadə olunur ki, sahibkar firmadan (firma 
adından) reklamda, müəssisənin lövhəsində, əmtəə nişanında və digər yerlər
də istifadə edə bilər. Bundan əlavə, onun vəzifəsidir ki, firmanı (firma adını) 
sənədlərdə (müəssisənin blankında və möhüründə, iddia ərizəsində, müqavi
lənin mətnində və s.) göstərsin. Bunun nəticəsində firma (firma adı) rəqabət 
mübarizəsində və bazar münasibətləri sistemində vacib əhəmiyyət kəsb edir.

Firma adı (firma) sahibkarı və onun professional fəaliyyətini tanıtdırmaq və 
onu digər sahibkarlardan fərdiləşdirmək məqsədinə xidmət edir. O, sahibkarın 
nüfuz, ad-san və şöhrət rəmzi olub, sahibkarı bazarda satılan məhsullardan 
asılı olmayaraq eyniləşdirir.

Firma müəssisənin əmlak kompleksinin elə vacib elmentidir ki, bu elemen
tin əhəmiyyəti və iqtisadi qiyməti bazarda müəssisənin nüfuzu yüksəldikcə ar
tır. Müəssisə satılarkən firma (firma adı) onun əmlakının digər elementləri kimi 
xüsusi olaraq qiymətləndirilir və pulla ödənilir. Bunlar onu göstərir ki, firma (fir
ma adı) heç də az olmayan iqtisadi-təsərrüfat əhəmiyyətinə malikdir.

Firmanın (firma adının) yerinə yetirdiyi ikinci funksiya informasiya funksiyası 
adlanır. Belə ki, o, müəssisənin təşkilati-hüquqi forması (sahibkarın təşkilati-hüqu- 
qi statusu və onun digər atributları), tipi və aidiyyəti barədə üçüncü şəxslərə məlu
mat verir2. Bundan əlavə, firma adına müəssisənin təsisçiləri (iştirakçıları), fəaliy
yət predmeti və digər məlumatlar daxil edilə bilər. Firma adı xüsusi növ infor
masiya deməkdir. O, istehlakçılar üçün faydalı informasiya mənbəyidir.

Sahibkarın firma (firma adı) barəsində müəyyən hüququ 
əmələ gəlir ki, ona firma hüququ və ya firma adı hüququ de
yilir. Onlar eynimənalı anlayışlardır. Bəzi müəlliflər «firma hü
ququ» terminindən istifadə etməyə üstünlük verir3. Xarici öl

kələrin hüququnda çox vaxt məhz bu termin işlədilir4.
Firma hüququ iki mənada işlədilir: obyektiv mənada; subyektiv mənada.

Firma
hüququnun

anlayışı

1 Гражданское и торговое право капиталистических государств. Учебное пособие/Отв.ред. 
К.К.Яччков. М ., 1966, с. 107.

2 Сергеев А.П. Право интеллектуальной собственности в Российской Федерации. Учебник. М
1999, с. 22.

0 Медведев Д.А. Право на фирму в условиях рыночной экономики/Юсуществление и защите 
имущественных прав граждан и организации в условиях формировании социалистическогс 
правового государства. Уфа, 1991; Мэггс П.Б., Сергеев А.П. Интеллектуальная собственность. М.
2000, с. 389-391.

4 Гражданское и торговое право капитаплистических стран. Учебник /  Отв. ред 
Р.Л.Нарышкина. Часть 2, М ., 1983, с. 146; Гражданское и торговое право зарубежных стран 
Учебник /  Отв. ред. Е.А.Васильев, А.С.Комаров. Том 1. М ., 2004, с. 191.

Obyektiv mənada firma hüququ dedikdə, firmanın (firma adının) istifadəsi və 
qorunması ilə bağlı yaranan ictimai münasibətləri tənzim edən hüquq norma
larının məcmusu başa düşülür. Bu mənada firma (firma adı) əqli mülkiyyət hü
ququ (müstəsna hüquq) yarımsahəsinin fərdiləşdirmə vasitələri institutunun 
subinstitutlarından biri kimi çıxış edir. Həmin institutun digər subinstitutu isə 
məhsulları fərdiləşdirmə vasitəsi subinstitutu hesab edilir. O, özündə əmtəə ni
şanı və coğrafi göstərici kimi iki subinstitutu birləşdirir.

Subyektiv mənada firma hüququ dedikdə, sahibkarın firma (firma adı) 
barəsində malik olduğu hüquqi imkan başa düşülür. Bu mənada o, subyektiv 
mülki hüququn növlərindən biri kimi çıxış edir və subyektiv firma hüququ adla
nır. Subyektiv firma hüququ dedikdə, sahibkarın iqtisadi (əmlak) dövriyyədə 
özünün firma adı ilə çıxış etmək imkanı başa düşülür. Subyektiv firma hüququ 
dövriyyədə firma adından istifadə etmək imkanı deməkdir.

Subyektiv mülki hüquq kimi subyektiv firma hüququnun məzmunu üç əsas 
hüquqi imkandan (səlahiyyətdən) ibarətdir:

•  davranış səlahiyyətindən;
•  tələb etmək səlahiyyətindən;
•  müdafiə səlahiyyətindən.
Davranış səlahiyyəti onu ifadə edir ki, sahibkar öz firma adından öz istəyi

nə uyğun istifadə etmək üçün qanunla qadağan edilməyən istənilən hərəkət 
edə bilər (müsbət hüquqi imkan). O, öz firma adını blankda, hesablarda, löv
hələrdə, preyskurantlarda və digər yerlərdə göstərə bilər. Sahibkar firma adın
dan istifadə etməklə müştərilərlə müqavilələr bağlamaq və digər hüquqi hərə
kətlər etmək hüququna malikdir. Onun həm də hüququ vardır ki, reklamlarda, 
elanlarda, annotasiyalarda və digər yerlərdə öz firma adını göstərsin.

Tələb etmək səlahiyyəti sahibkara hüquqi imkan verir ki, sahibkar qeyri- 
müəyyən dairə şəxslərdən («hamıdan və hər kəsdən»), yəni borclu şəxslər
dən (borclu tərəfdən) onun hüququnu (subyektiv firma hüququnu) pozan hərə
kətlər etməkdən çəkinməyi tələb etsin (mənfi hüquqi imkan). Bu səlahiyyət 
sahibkarın onun firma adından həmin şəxslərin qanunsuz (icazəsiz) istifadə 
etmələrini yasaqlamaq (qadağan etmək) imkanını ifadə edir. Qanunsuz istifa
də dedikdə, sahibkarın razılığı (icazəsi) olmadan başqa şəxslərin firma adın
dan istifadə etmələri, yəni dövriyyədə özgəsinin firma adı altında çıxış etmələri 
başa düşülür. Belə halda firma hüququnun sahibi (sahibkar) istifadəçidən qa
nunsuz istifadəni dayandırmağı və ona son qoymağı, habelə vurduğu zərərin 
əvəzini ödəməyi tələb edə bjlər (MM-in 50-ci maddəsinin 3-cü bəndi).

Müdafiə səlahiyyəti onu ifadə edir ki, sahibkar onun subyektiv firma hüququ 
pozulduğu halda qanunla müəyyənləşdirilmiş müdafiə tədbirlərinə əl ata bilər.

Subyektiv firma hüququ əqli mülkiyyət hüququnun, daha dəqiq söyləsək, 
sənaye mülkiyyəti hüququnun (geniş mənada) bir növüdür1. Xarici ölkələ-

1 Веляминов Г.М . Международное экономическое право и процесс. Учебник М ., 2004, с. 339; 
Международное частное право. Учебник/Отв.ред. Г.К.Дмитрева. М ., 2004, с. 329; Гражданское и 
торговое право капиталистических стран. Учебник. Часть 2/Отв. ред. Р.Л.Нарыш кина. М ., 1983, с. 
254.

rin hüququnda məhz ona sənaye mülkiyyətinin elementi kimi baxılır1. Buna 
görə də sənaye mülkiyyəti hüququnun əsas və başlıca əlamətləri (xüsusiyyət
ləri) subyektiv firma hüququna da aid edilir. Başqa sözlə desək, subyektiv fir
ma hüququ öz hüquqi təbiətinə görə bir neçə əlamətlə xarakterizə olunur.

Birincisi, subyektiv firma hüququ müstəsna hüquq kateqoriyasına aid 
olan hüquqdur (yalnız müəyyən bir şəxsə məxsus olan hüquqa müstəsna hü
quq deyilir). Xarici ölkələrin hüquq doktrinasında məhz ona bu mövqedən ba
xılır. Subyektiv firma hüququ ona görə müstəsna hüquq sayılır ki, bu hüququn 
sahibi firma adına münasibətdə hüquqi (qanuni) inhisar hüququ ilə təmin 
edilir. Bu, onda ifadə edilir ki, subyektiv firma hüququnun daşıyıcısı olan şəxs 
(sahibkar) firma adından inhisarçılıq əsasında yalnız özü istifadə edə bilər və 
ya firma adından başqa şəxslərin istifadə etməsinə icazə (razılıq) verə bilər və 
ya başqa şəxslərin («hamının və hər kəsin») firma adından istifadə etməsini 
qadağan edə bilər.

ikincisi, subyektiv firma hüququ şəxsi qeyri-əmlak hüququdur. Buna gö
rə də o, özgəninkiləşdirilə və başqa şəxslərə verilə bilməz. Sahibkar (müəssi
sə) ləğv edildikdə onun firma adı da ləğv olunur. Xarici ölkələrin hüquq doktri
nasında belə bir prinsip irəli sürülür ki, bu prinsipə görə firma adı ayrıca ola
raq başqa şəxsə verilə bilməz; firma adı yalnız müəssisə ilə birlikdə başqa 
şəxsə verilə bilər2. Bununla bərabər, firma adı qeyd etdiyimiz kimi, müəssisə
nin əmlak kompleksinin vacib elementi3, firma hüququ isə müstəsna əmlak 
hüququ kimi xarakterizə olunur4. Məsələ burasındadır ki, müəssisə satılarkən 
firma hüququ iqtisadi məzmuna (dəyərə) malik olub, xüsusi olaraq qiymətlən
dirilir və müəssisənin digər əmlak elementləri ilə yanaşı ödənilir.

Firma haqqında əsasnamədə (12 bənd) firma hüququnun yalnız müəssisə
nin özünün verilməsi ilə eyni vaxtda başqa şəxsə keçməsinin mümkünlüyü 
nəzərdə tutulur. Bu, məlum məsələdir. Belə ki, müəssisə vahid əmlak komp
leksidir ki, bu kompleksə daxil olan obyektlərdən biri firma adı hesab edilir.

Dediklərimiz onu göstərir ki, firma (firma adı) əmlak (əmtəə) dəyəri olan 
şəxsi qeyri-əmlak hüququdur. Təsadüfi deyildir ki, xarici ölkələrin hüquq 
doktrinasında firma hüququ müəssisənin qeyri-maddi («ideal») əmlak növ
lərindən biri sayılır5. Firma (firma adı) sahibkarın qiymətli aktividir6.

Üçüncüsü, firma hüququ mütləq hüquq növünə şamil edilən hüquqdur. 
Məsələ burasındadır ki, hüquq nəzəriyyəsinə görə, bütün şəxsi qeyri-əmlak

' Гражданское и торговое право капиталистических государств. Учебник. Часть 2/Отв.ред. 
Р.Л.Нарышкина. М ., 1983, с. 146.

2 Гражданское и торговое право капиталистических государств. Учебное пособие/Отв ред. 
К.К.Яичков. М „  1966, с. 110.

1 Гражданское и торговое право капиталистических государств. Учебник. Часть 1/Отв. ред. 
Р.Л.Нарышкина. М ., 1983, с. 143: Гражданское и торговое право зарубежных государств. 
Учебник. Том 1/Отв.ред. Е.А.Васильев. А С.Комаров. М ., 2004, с. 188.

4 Гражданское и торговое право капиталистических государств. Учебное пособие/Отв ред. 
К.К.Яичков. М .. 1966, с. 110.

5 Гражданское и торговое право зарубежных государств. Учебник. Том 1/ Отв. ред. 
Е.А.Васильев, А.С.Комаров. М ., 2004, с. 176.

6 Андрей Минков. Международная охрана интеллектуальной собственности. М ., 2001, с. 32.

hüquqları mütləq hüquqlar sayılır. Bir az bundan əvvəldə qeyd etdiyimiz kimi, 
subyektiv firma hüququ şəxsi qeyri-əmlak hüququdur. Bu hüququn daşıyıcısı
na (yəni subyektiv firma hüququ sahibinə) qarşı konkret şəxs yox, qeyri-məh
dud sayda, qeyri-müəyyən dairə şəxslər («hamı və hər kəs») dururlar. Onun 
bu şəxslərdən subyektiv firma hüququnu pozan hərəkətlər etməkdən çəkin
məyi tələb etmək hüququ vardır. Həmin şəxslərin isə üzərinə subyektiv firma 
hüququnu pozan hərəkətlər etməkdən çəkinmək kimi passiv vəzifə düşür.

Dördüncüsü, subyektiv firma hüququ müddətsiz hüquqdur. Bu, onda ifa
də edilir ki, firma hüququ hər hansı müddətlə məhdudlaşdırılmır və ondan sa
hibkar müddətsiz istifadə edə bilər. O, vaxt (zaman) kateqoriyasını tanımır. Nə 
vaxta kimi sahibkar fəaliyyət göstərir, onun firma adı da mövcud olacaqdır, ne
cə deyərlər, «yaşayacaqdır». Sahibkar ləğv edildikdə isə onunla bərabər firma 
adı da ləğv olunacaqdır. Bu xüsusiyyəti ilə firma hüququ əqli mülkiyyət hüqu
qunun digər növlərindən (müəlliflik hüququndan, patent hüququndan) fərqlə
nir. Belə ki, həmin hüquqlar müddətli hüquqlardır.

Beşincisi, subyektiv firma hüququ ərazi xarakterli hüquqdur. Buna görə 
də onun eksterritorial qüvvəsi yoxdur. Bu, o deməkdir ki, firma adı yalnız qey
diyyata alındığı dövlətin ərazisində qorunur və xarici dövlətdə hüquq mühafizə 
ilə təmin edilmir. Başqa sözlə desək, firma adı yalnız o dövlətin ərazisində qo
runur ki, həmin ərazidə o, qeydiyyata alınsın.

Subyektiv firma hüququnun ərazi xarakterli hüquq olması onunla izah edilir 
ki, bu hüquq geniş mənada sənaye mülkiyyəti hüququnun bir növündür və sə
naye mülkiyyəti hüququnun eksterritorial qüvvəsi yoxdur, yəni ərazi xarakterli 
hüquqdur1. Bununla belə, firma adının mühafizəsinə yönələn konvensiya firma 
hüququnun ərazi xarakterli olmasını dəyişdirərək onu eksterritorial qüvvə ilə 
təmin edə bilər. Belə halda firma hüququ (firma adı) yalnız müəyyən bir 
dövlətin ərazisində yox, konvensiya iştirakçısı olan bütün dövlətlərin ha
mısının ərazisində qorunur və hüquqi mühafizə ilə təmin edilir. Sənaye mül
kiyyətinin qorunması barədə Paris konvensiyası məhz belə konvensiyalardan- 
dır. Bu konvensiyanın 8-ci maddəsinə görə, firma adı Paris ittifaqının üzvü 
olan (konvensiyada iştirak edən) bütün ölkələrdə qorunur. Konvensiya iştirakçı 
dövlətlərin üzərinə konvensiyaya üzv olan başqa dövlətdən olan şəxslərinin 
firma adının qorunmasını təmin etmək kimi vəzifə qoyur.

§ 2. Firma hüququnun subyektləri və yaranması
... .. .  Firma hüququnun subyektləri dedikdə, həmin

ubvektləri huququn daşıyıcıları olan şəxslər başa duşulur. Firma 
y adından istifadə etmək hüququ olan şəxslər firma hü

ququnun subyektləri sayılırlar.
Qeyd etmək lazımdır ki, qanunun tələbinə görə, hər bir şəxsin öz təşkilati- 

hüquqi formasını göstərən adı olmalıdır (MM-in 50-ci maddəsi). Kommersiya 
təşkilatı olan hüquqi şəxsin isə firma adı olmalıdır (MM-in 50-ci maddəsinin 2- 
ci bəndi). Deməli, bütün hüquqi şəxslərin hamısı yox, yalnız hüquqi şəxsin

1 Международное частное право. Учсбник/Отв.ред. Г.К.Дмшприева. М . 2004, с. 329.

kommersiya təşkilatı kimi növü (təsərrüfat ortaqlıqları və cəmiyyətləri, koope
rativlər) firma adına malik olmalıdır. Özü də belə ad məcburi xarakter daşıyır. 
Firma adı (firma) kommersiya təşkilatı olan hüquqi şəxsin adıdır. Buna görə də 
hesab edirik ki, firma adı (firma) hüquqi şəxsin adının xüsusi halıdır.

Beləliklə, firma (firma adı) hüququnun sahibi olmaq və belə hüququ əldə et
mək üçün müvafiq subyektin təşkilat olması və onun hüquqi şəxs statuslu qu
rum kimi tanınması və nəhayət, hüquqi şəxsin kommersiya təşkilatı kimi növü
nə aid edilməsi tələb edilir. Məhz bu tələblərə cavab verən təşkilat firma hüqu
qunun subyekti adlanır. Deməli, firma (firma adının) hüququnun subyekti 
dedikdə, kommersiya təşkilatları başa düşülür. Hüquqi şəxsin qeyri-kom
mersiya təşkilatı kimi növünə (ictimai birliklərə, dini təşkilatlara və s.) gəldik
də isə qeyd etmək lazımdır ki, bu növə daxil olan hüquqi şəxslər firma hüqu
qunun subyekti ola bilməzlər.

Kommersiya təşkilatının firma hüququnun subyekti olması bir sıra amillər
dən asılı deyildir. Hər şeydən əvvəl, kommersiya təşkilatının tipinin (özəl, 
bələdiyyə və dövlət müəssisəsi olmasının) bu məsələyə təsiri yoxdur. Buna 
görə də həm özəl, həm bələdiyyə, həm də dövlət kommersiya təşkilatı firma 
hüququnun subyekti ola bilərlər.

Digər tərəfdən, kommersiya təşkilatının həyata keçirdiyi konkret fəaliyyət 
növünün (ticarət, istehsal, vasitəçilik və s. fəaliyyət növlərinin) onun firma hü
ququnun subyekti kimi tanınmasına təsiri yoxdur. Onlar bu məsələdən asılı ol
mayaraq firma hüququnun subyekti ola bilərlər. Buna görə də istehsal müəssi
sələrinin, ticarət təşkilatlarının, nəqliyyat-ekspedisiya müəssisələrinin və s. fir
ma hüququnun subyekti olması mümkündür.

Fiziki şəxslərin firma hüququnun subyekti olmasına gəldikdə isə qeyd etmək 
lazımdır ki, mülki qanunvericilikdə ifadə olunan göstərişdən çıxarılan nəticəyə 
görə, onlar subyekt ola bilməzlər. Belə çıxır ki, bu, həm də sahibkar statusu 
olan fiziki şəxslərə -  fərdi sahibkarlara, yəni hüquqi şəxs (kommersiya təşkilatı) 
yaratmadan sahibkarlıq fəaliyyəti ilə məşğul olan fiziki şəxslərə də aiddir.

Bizim fikrimizcə, fərdi sahibkarların da firma adı olmalıdır. Belə fikir söy
ləməyə zənn edirik ki, kifayət qədər tutarlı dəlillər, əsaslı arqumentlər vardır. O 
ki qaldı mülki qanunvericiliyin «kommersiya təşkilatı olan hüquqi şəxsin firma 
adı olmalıdır» kimi göstərişinə (MM-in 50-ci maddəsinin 2-ci bəndinə), bu gös
tərişi hərfi mənada yox, genişləndirici mənada təfsir etmək lazımdır, yəni yal
nız kommersiya təşkilatlarının yox, sahibkarlıq (kommersiya) dövriyyəsinin bü
tün iştirakçılarının -  sahibkarlıq fəaliyyətinin bütün subyektlərinin hamısının, o 
cümlədən fərdi sahibkarların firma adı olmalıdır. Digər tərəfdən, mülki qa
nunvericilikdə «yalnız kommersiya təşkilatının firma adı olmalıdır» kimi impera- 
tiv göstəriş yoxdur, habelə fərdi sahibkarın firma adı olmasını qadağan edən 
norma nəzərdə tutulmur (qanunla qadağan edilməyən hər şeyə icazə verilir 
prinsipi). Mülki qanunvericilik kommersiya təşkilatlarının üzərinə onların firma 
adına malik olması kimi vəzifə qoymaqla kifayətlənir. Fərdi sahibkarların belə 
vəzifə daşıması barədə isə o, hər hansı göstəriş ifadə etmir.

Bunlardan əlavə, bir sıra ölkələrin ticarət qanunvericiliyinə görə firma (firma

adı) dedikdə, kommersantın (sahibkarın) adı başa düşülür1 2. Firma fərdi kom- 
mersantın (sahibkarın) və ya ticarət ortaqlığının adıdır’. Məhz kommersantlar 
(sahibkarlar), yəni fərdi və ya kollektiv kommersantlar (sahibkarlar) təsərrüfat 
fəaliyyətini həyata keçirən zaman dövriyyədə müəyyən ad ilə çıxış edirlər ki, 
belə ada firma (firma adı) deyilir3. Kollektiv kommersantlar dedikdə, ticarət or- 
taqlığı (tam ortaqlıq, kommandit ortaqlığı, səhmdar cəmiyyəti, məhdud məsu
liyyətli cəmiyyət və s.) başa düşülür ki, onların çoxunun hüquqi şəxs statusu 
vardır4. Deməli, xarici ölkələrin ticarət hüququna görə həm fərdi kommersant- 
ların (sahibkarların), həm də kollektiv kommersantların (sahibkarların) firma 
adı olmalıdır.

RF-nin mülki qanunvericiliyinə görə, fərdi sahibkarlar firma hüququnun sub
yekti ola bilərlər. RF MM-in bəzi normaları (1027-1028-ci maddələr) fərdi sa
hibkarlara hüquq verir ki, onlar firma adından istifadə etsinlər5.

Firma sahibkarın qeyd etdiyimiz kimi, kommersiya (sahibkarlıq) adıdır. Odur 
ki, firma adı sahibkarın mülki adı ilə üst-üstə düşməyə də bilər. Firma adı ilə sa
hibkar kommersiya (ticarət) -  sahibkarlıq müqavilələrində (əqdlərində) tərəf ro
lunda çıxış edirsə, adi (ailə məişət) həyatda o, öz mülki adından istifadə edir.

Subyektiv firma hüququnun yaranması dedikdə, sa
hibkarın firma adından istifadəyə müstəsna hüququnun 
əmələ gəlməsi başa düşülür. Ona görə ki, əvvəldə gös
tərdiyimiz kimi, subyektiv firma hüququ iqtisadi (əmlak) 

dövriyyədə -  mülki dövriyyədə firma adından istifadə olunmaq imkanı demək
dir. Məhz bu imkanın əmələ gəldiyi andan subyektiv firma hüququ yaranır. Be
lə imkan isə firma adından faktiki (praktiki olaraq) istifadə edilməsinə başlandı
ğı andan əmələ gəlir. Deməli, sahibkar üçün subyektiv firma hüququ o andan 
yaranır ki, firma adından faktiki (praktiki, real) olaraq istifadə edilməyə 
başlanılsın. Xarici ölkələrin hüququna görə də kommersant (sahibkar) üçün 
həmin hüquq firma adından təsərrüfat dövriyyəsində faktiki istifadə edildiyi an
dan və onun əsasında yaranır6.

Firma adından faktiki (praktiki, real) istifadəyə başlamaq üçün isə sahibkar 
onu qeydiyyata aldırmalıdır. Məhz firma adı qeydiyyata alındığı andan sub
yektiv firma hüququ yaranır7. Mülki qanunvericilik məsələyə məhz bu cür

1 Гражданское и торговое право капиталистических государств. Учебное пособие/Отв.ред. 
К.К .Я ичков. М „  1966, с. 107.

2 Гражданское и торговое право капиталистических стран. Учебное пособие/Отв.ред. 
В.В.Мозолин, М.И.Кулагин. М ., 1980, с. 111.

3 Гражданское и торговое право капиталистических государств. Учебник. Часть 1/Отв.ред. 
Р.Л.Нарышкина. М ., 1983, с. 143; Гражданское и торговое право зарубежных государств. 
Учебник. Том 1/Отв.ред. Е.А.Васильев. А.С.Комаров. М ., 2004, с. 188.

4 Гражданское и торговое право зарубежных государств. Учебник. Том 1/Отв.ред. 
Е.А.Васильев. А. С.Комаров. М ., 2004, с. 163,194.

s Мэггс П.Б.. Сергеев А.П. Интеллектуальная собственность. М ., 2000, с. 389.
6 Гражданское и торговое право капиталистических государств. Учебник. Часть 1/Отв.ред. 

Р.Л.Нарышкина. М ., 1983, с. 145; Гражданское и торговое право зарубежных стран. Учебник. Том 
1/Отв.ред. Е.А.Васильева, А.С.Комаров. М ., 2004, с. 192.

7 Комментарий к Гражданскому кодексу Российской Федерации. Часть псрвая/Под ред. 
Н.Д.Егорова, А.П. Сергеева. М ., 2005.

yanaşır. Belə ki, öz firma adını qanunla müəyyənləşdirilmiş qaydada qeydiyya
ta aldıran hüquqi şəxsin həmin addan istifadəyə müstəsna hüququ vardır 
(MM-in 50-ci maddəsinin 2-ci bəndi). Bu isə o deməkdir ki, mülki qanunverici
lik firma adının xüsusi (ayrıca olaraq, yəni hüquqi şəxsin qeydiyyatından asılı 
olmadan) qeydiyyata alınması prinsipindən çıxış edir. Firma adının qeydiy
yatı, habelə ondan istifadə olunması qaydası isə qanunvericiliklə müəyyənləş
dirilir (MM-in 50-ci maddəsinin 2-ci bəndi).

Lakin Azərbaycan Respublikasında indiyə kimi nə firma adının hüquqi sta
tusunu və ondan istifadə olunmasının hüquqi rejimini müəyyənləşdirən, nə də 
firma adlarının dövlət qeydiyyatına alınmasını tənzimləyən hər hansı xüsusi 
qanun qəbul edilmişdir. Buna görə də Azərbaycan Respublikasında firma ad
larının xüsusi, müstəqil qeydiyyat prosedurası hələ işlənib hazırlanma
mışdır. Onların qeydiyyat mexanizmi yoxdur. Məhz bu səbəbdən mahiyyətcə, 
firma adının dövlət qeydiyyatı məsələsi hüquqi şəxsin özünün dövlət qeydiyya
tına alınması prosesində həll edilir. Başqa sözlə desək, praktikada hüquqi şəx
sin (kommersiya təşkilatının) məcburi dövlət qeydiyyatına alınması (hüquqi 
şəxslərin dövlət reyestrinə daxil edilməsi) eyni vaxtda onun firma adının dövlət 
qeydiyyatına alınmasını ifadə edir. Deməli, kommersiya təşkilatının hüquqi 
şəxslərin dövlət reyestrinə daxil edilməsi yolu ilə onun firma adı dövlət 
qeydiyyatına alınır. Məhz hüquqi şəxs dövlət qeydiyyatına alındığı andan fir
ma adından faktiki (praktiki, real) istifadə olunmağa başlanılır. Məhz həmin an
dan şəxsin firma adına (firma adından istifadəyə) müstəsna hüququ yaranır. 
Hüquqi şəxsin dövlət qeydiyyatı belə hüququn əmələ gəlməsinin şərtidir. Bu 
isə onu göstərir ki, Azərbaycan Respublikasının mülki hüququ firma adının hü
quqi şəxsin dövlət qeydiyyatından ayrıca olaraq (xüsusi olaraq), belə qeydiy
yatdan asılı olmadan müstəqil qeydiyyat prosedurasını (xüsusi olaraq qeydiy
yat sistemini) nəzərdə tutsa da, praktikada firma adı onun sahibi olan hüquqi 
şəxslə birlikdə, necə deyərlər, eyni zamanda dövlət qeydiyyatına alınır. Bu 
qayda bir çox ölkələrin qanunvericiliyinə də məlumdur. Həmin qaydanı Paris 
konvensiyası da nəzərdə tutur. Həmin konvensiyanın 8-ci maddəsinə görə fir
ma adı konvensiya üzvü olan bütün ölkələrin ərazisində müəssisənin ondan 
istifadə etməsi faktının (faktiki istifadənin) özü əsasında qorunur; lazımi qayda
da qeydiyyata alınmasa da firma adı hüquq mühafizə ilə təmin edilir.

Beləliklə, Azərbaycan Respublikasının mülki hüququ firma adının xüsusi 
olaraq (hüquqi şəxsin özünün dövlət qeydiyyatından ayrıca olaraq və ondan 
asılı olmadan) qeydiyyat sistemini nəzərdə tutsa da, hələlik praktikada sub
yektiv firma hüququ (firma adından istifadəyə müstəsna hüquq) hüquqi şəxsin 
özünün dövlət qeydiyyatına alındığı andan yaranır. Məhz bu andan qeyd etdi
yimiz kimi, firma adından faktiki istifadə olunmağa başlanılır1. Hal-hazırda 
praktikada subyektiv firma hüququ bu yolla yaranır ki, ona hüquq elmində qa
baqcadan icazə almamaq qaydası (sistemi) deyilir. Bu qaydanın mahiyyəti 
ondan ibarətdir ki, firma adından birinci olaraq istifadə edən (firma adın-

1 Сергеев А.П. Право интеллектуальной собственности в Российской Федерации. Учебник. М ., 
1999, с. 586.

dan faktiki istifadə etməyə başlayan) hüquqi şəxs də firma hüququ əldə 
edir. Sovet dövründə xeyli müddət ərzində subyektiv firma hüququ məhz bu 
qayda (sistem) əsasında əmələ gəlmişdir. Hal-hazırda praktikada məhz həmin 
üsuldan istifadə olunur.

Subyektiv firma hüququ (firma adından istifadəyə müstəsna hüquq) göstəri
lən qaydadan (sistemdən) savayı, digər ikinci qayda (sistem) əsasında da 
əmələ gələ bilər ki, ona qeydiyyat qaydası (sistemi) deyilir. Azərbaycan 
Respublikasının mülki hüququ məhz bu qaydanı (sistemi) nəzərdə tutur (MM- 
in 50-ci maddəsinin 2-ci bəndi). Yuxarıda qeyd etdiyimiz kimi, bu qaydaya 
(sistemə) görə firma hüququ (firma adından istifadəyə müstəsna hüquq) firma 
adı xüsusi olaraq qeydiyyata alındığı andan əmələ gəlir1. Deməli, bu cür 
qeydiyyat sistemi konstitutiv (hüquqyaradıcı) əhəmiyyətə malikdir.

Əksəriyyət ölkələrdə firma adlarının qeydiyyat sistemi (qaydası) nəzərdə tu
tulmuşdur. Məsələn, firma adı Almaniyada, Yaponiyada və digər dövlətlərdə 
ticarət reyestrində qeydiyyata alınır2. Amma firma adının qeydiyyatı konstitutiv 
(hüquqyaradıcı) yox, deklarativ əhəmiyyət kəsb edir3, yəni firma hüququnun 
yaranması ticarət reyestrində məcburi qeydiyyat məsələsindən asılı deyildir. 
Belə ki, qeyd etdiyimiz kimi, kommersant üçün firma hüququ müvafiq ölkənin 
təsərrüfat dövriyyəsində firma adının faktiki istifadə edildiyi andan yaranır. Fir
ma adının qeydiyyatı iki əsas məqsədə xidmət edir: birincisi, firma hüququnun 
tanınması barədə mübahisə yarandığı hallarda firma adından istifadə olunma
sında ilkinliyi (birinciliyi) sübut etmək məqsədinə; üçüncü şəxsləri xəbərdar et
mə (eyni və ya oxşar addan istifadəyə qarşı xəbərdarlıq etmə) məqsədinə.

§ 3. Firma adının prinsipləri və 
onun barəsində qanunvericilik
Firma adının mahiyyəti onun prinsiplərində təzahür edir. 
Firma adı barəsində bir sıra tələblər müəyyən edilir ki, xa
rici hüquq doktrinasında onlar, adətən, firmanın (firma adı
nın) prinsipləri adlanır.

Firma adının (firmanın) hüquqi rejimini müəyyən edən əsas ideyalara 
firma adının (firmanın) prinsipləri deyilir. Xarici ölkələrin hüquq doktrinasın
da bir neçə belə prinsip göstərilir və əsaslandırılır4.

Firma adının həqiqi olması göstərdiyimiz prinsiplərdən biri sayılır. Konti
nental Avropa ölkələrinin hüququ (roman-german hüquq ailəsi) məhz bu prin

1 Firma hüququnun göstərilən sistemləri (qaydaları) barədə bax: Сергеев А.П.. Мэггс П.Б. Интел
лектуальная собственность. М ., 2000, с. 390.

2 Гражданское и торговое право капиталистических государств. Учебное пособие/Отв.ред. 
К.К.Яичков. М ., 1966, с. 109, с. НО.

3 Гражданское и торговое право зарубежных государств. Учебник. Том 1/Отв.ред. 
Е.А.Васильев, А.С.Комаров. М ., 2004, с. 191.

4 Гражданское и торговое право капиталистических государств. Учебное пособие/Отв.ред 
К.К.Яичков. М ., 1966, с. 107-108.

sipdən çıxış edir'. Göstərilən prinsip onu ifadə edir ki, firma adı sahibkarın əsl 
(həqiqi) adına uyğun olmalı, onun hüquqi vəziyyətini, təşkilati-hüquqi statusu
nu və digər atributları düzgün əks etdirməli və iqtisadi (əmlak) dövriyyənin di
gər iştirakçılarını, kontragent və istehlakçıları aldatmamalıdır. Firma adına sa
hibkarın həqiqi təşkilati-hüquqi formasını (məhdud məsuliyyətli cəmiyyət, açıq 
səhmdar cəmiyyəti, tam ortaqlıq və s.), onun tipini (dövlət, bələdiyyə və özəl 
müəssisə olmasını), fəaliyyət profilini (istehsal, ticarət, elm və s. müəssisə ol
masını) və s. göstərən məlumatlar daxil edilməlidir1 2.

Göstərilən prinsipin dövriyyənin digər iştirakçılarının və istehlakçıların mə
nafeləri baxımından böyük əhəmiyyəti vardır. Belə ki, firma adına daxil edilmiş 
düzgün və həqiqi məlumatlar əsasında onlar, necə deyərlər, kiminlə «iş gör
düklərini» müəyyən edirlər. Müəssisənin təşkilati-hüquqi forması barədə məlu
matdan həmin şəxslər dərhal onun kommersiya təşkilatının hansı növünə aid 
edilməsini, onun daşıdığı mülki-hüquqi məsuliyyətin formasını (subsidiar mə
suliyyət və s.) və digər məsələləri aydınlaşdırırlar.

Sahibkarın təşkilati-hüquqi statusu (müəssisənin təşkilati-hüquqi forması) 
dəyişə bilər (məsələn, məhdud məsuliyyətli cəmiyyət kooperativə çevrilir və 
s.) və ya müəssisənin sahibi (mülkiyyətçisi) başqası ilə əvəz oluna bilər. Bu 
dəyişikliklər firma adında əks olunmalıdır.

Firma adının (firmanın) müstəsnalığı prinsipi firma adının hüquqi rejimi
ni müəyyənləşdirən digər prinsipdir. Bu prinsip onu ifadə edir ki, sahibkarın 
malik olduğu firma adı digər sahibkarların firma adlarından dəqiq olaraq fərq
lənməlidir; tamamilə üst-üstə düşən, eyni firma adlarından müxtəlif sahibkarla
rın istifadə etmələrinə yol verilmir3. Bu baxımdan firma adı müstəsna xarakter 
daşıyır. Firma adının müstəsnalığı onu ifadə edir ki, o, təkrarolunmaz, yeni 
və orijinal olmalı, habelə artıq istifadə olunmuş firma adlarından fərqlən
məlidir.

Bəzən yalnız bircə atributundan (elementindən) başqa (məsələn, təşkilati- 
hüquqi formasından başqa) bir-birinə oxşayan iki firma adının qalan atributları
nın hamısı uyğun gəlir, üst-üstə düşür. Məsələn, həm səhmdar cəmiyyətinin, 
həm də kooperativin firma adı «Avanqard» adlanır. Belə halda səhmdar cəmiy
yətinin və kooperativin dövriyyədə eyni firma adı ilə çıxış etməsi mümkündür4.

Göstərilən prinsipin dövriyyə iştirakçılarını fərdiləşdirmək baxımından böyük 
rolu vardır. Belə ki, həmin prinsip sahibkarı eyniləşdirmək, onu və həyata ke
çirdiyi professional fəaliyyəti tanıtdırmaq məqsədinə xidmət edir.

Xarici hüquq doktrinası firma adının (firmanın) aşkarlığı kimi prinsip də

1 Гражданское и торговое право капиталистических государств. Учебник. Часть 1/Отв.ред. 
Р.Л.Нарышкина. М ., 1983, с. 144.

" Гражданское право. Учебник. Часть З/Под ред. А.П.Сергеева. Ю .К . Толстого. М ., 1998, с. 
158.

3 Müəlliflərdən А.Р.Sergeyev başqa mövqedə duraraq göstərir ki, sahibkarlar eyni firma adı altında 
dövriyyədə çıxış edə bilərlər. Müəllifin fikrincə, hər dəfə bu məsələ hər bir konkret halın faktiki 
cəhətləri əsasında həll edilməlidir (Сергеев А.П. Право интеллектуальной собственности, с. 572).

RF A li Arbitraj Məhkəməsi məsələyə məhz bu cür yanaşır (bax: письмо от 29 мая 1992 г. «Об 
отдельных решениях совещаний по арбитражной практике»// Вестник. Высшего Арбитражного 
Суда РФ. 1992. № I, с. 91).

müəyyənləşdirir. Bu prinsipi Azərbaycan Respublikasının mülki hüququ birba
şa formula edir: firma adı qeydiyyata alınmalıdır (MM-in 50-ci maddəsinin 2-ci 
bəndi).

Aşkarlıq prinsipi onu ifadə edir ki, firma adı dövlət qeydiyyatına alınmalıdır 
və bundan sonra o, hamıya məlum olur. Bundan başqa, sahibkar firma adını 
malın reklam olunmasında, müəssisənin lövhəsində, əmtəə nişanının elementi 
kimi, malın qabında və digər yerlərdə göstərir. Onun borcudur ki, sənədlərdə -  
müqavilələrdə, yazışma blankında, iddia sənədində və s. firma adını göstərsin.

Nəhayət, xarici hüquq doktrinası firma adının verilməməsi (özgəninkiləş- 
dirilməməsi) kimi prinsip də müəyyən edir. Bu prinsip onu ifadə edir ki, fir
ma adı kommersiya təşkilatının özündən ayrılmazdır və buna görə də o, başqa 
şəxslərə verilmir, özgəninkiləşdirilmir; o, yalnız təşkilatın (müəssisənin) özü ilə 
birlikdə özgəninkiləşdirilə bilər. Bu, onunla izah edilir ki, firma (firma adı) hüqu
qu kommersiya təşkilatının şəxsi qeyri-əmlak hüququdur. Belə hüquq isə öz
gəninkiləşdirilmir, başqa şəxsə verilmir. Qeyd etdiyimiz kimi, firma hüququ hər 
hansı müddətə məhdudlaşdırılmadan prinsip etibarı ilə müddətsiz (ta ki, kom
mersiya təşkilatının mövcud olduğu bütün müddət ərzində) qüvvədə olub, 
kommersiya təşkilatının fəaliyyət göstərdiyi bütün vaxt müddətində ona məx
sus olur. Buna görə hüquqi şəxsin özünün ləğv olunması ilə eyni vaxtda hə
min hüquq da ləğv edilir. Digər tərəfdən, firma adı əqli mülkiyyətin, daha konk
ret desək, əqli mülkiyyətin bir növü olan sənaye mülkiyyətinin (geniş mənada) 
obyektlərindən biridir. Bu cür obyektlər, təbii ki, firma adı qeyri-maddi (ideal) 
nemətdir. Belə nemətlərin əsas və başlıca xüsusiyyəti ondan ibarətdir ki, onlar 
sahibinin özündən ayrılmaz olub, özgəninkiləşdirilmir.

Firma adından (firma hüququndan) fərqli olaraq firma adından (firma hüqu
qunun) istifadə hüququnun başqa şəxslərə (istifadəçilərə) verilməsi müm
kündür. Belə ki, firma adından (firma hüququndan) istifadə hüququ françay- 
zinq müqaviləsi əsasında başqa şəxsə (istifadəçiyə) verilə bilər1. Bu müqavilə 
əsasında əqli mülkiyyət, o cümlədən sənaye mülkiyyəti obyektlərindən istifadə 
hüququ verilir ki, firma adından istifadə hüququ onlardan biridir2. Belə halda 
müqavilənin predmetini firma adı (firma hüququ) yox, firma adından (firma hü
ququndan) istifadə hüququ təşkil edir3.

Firma (firma adı) azadlığı prinsipi xarici hüquq doktrinasında əsaslandırı
lan əsas prinsiplərdən biridir4. Özü də bu prinsip əsasən və başlıca olaraq in
gilis-amerikan hüququ (ümumi hüquq) üçün xarakterikdir5. Belə ki, firma azad-

1 Сосна C.A., Васильев E.H. Франчайзинг (коммерческая концепция). M ., 2005, с. 266-274.
2 ТынельА., <1>унк Я.. Хвалей В. Курс международного торгового права. Учебник. Минск, с. 533.
3 Sergeev A M . göstərir ki, sənaye mülkiyyəti obyektləri müstəqil surətdə müqavilə əsasında başqa 

şəxslərə verilə bilər, firma adı isə bundan fərqli olaraq başqa şəxsə verilmir. Sözsüz, bu fikir dəqiq söy
lənilməyib. Məsələ burasındadır ki, əqli mülkiyyət obyektlərinin (sənaye mülkiyyəti obyektlərinin) 
özləri yox, onlardan istifadə hüquqları başqa şəxsə verilə bilər (Мэггс П.Б.. Сергеев А.П. Интеллек
туальная собственность. М ., 2000, с. 391).

4 Гражданское и торговое право капиталистических стран. Учебное пособие/ Отв.ред. 
В.П.Мозолин, М.И.Кулагин. М ., 1980, с. 112.

5 Гражданское и торговое право капиталистических государств. Учебник. Часть 1/Отв.ред. 
Р.Л.Нарышкина. М ., 1983, с. 144.

lığı prinsipi İngiltərədə və ABŞ-da qüvvədədir. Bununla belə, ingilis-amerikan 
hüququ ölkəsi olmayan bəzi ölkələr, məsələn, Yaponiya da bu prinsipi tanıyır.

Firma azadlığı prinsipi onu ifadə edir ki, qeydiyyata alınan zaman firma adı
na istənilən ad və familiya daxil edilə bilər1. Məsələn, Yaponiya Ticarət Məcəl
ləsinə görə, kommersant firma adı kimi öz adından və familiyasından və ya di
gər işarədən istifadə edə bilər2.

Hüquq sistemlərinə görə, firma adı familiya və ya adla («Philips», «Si- 
mens», «Mersedes») və ya təşkilatın fəaliyyətini xarakterizə edən adla 
(«Volksvaqen», «Standart Oil company») və ya uydurulmuş (sərbəst) adla 
(«Anakonda», «Cibo») ifadə oluna bilər.

Güman edirik ki, Azərbaycan Respublikasında ad və familiyadan firma adı 
qismində istifadə olunmasını qadağan edən hər hansı hüquq norması nəzərdə 
tutulmamışdır. Buna görə də firma azadlığı prinsipinin bizim ölkədə tətbiqi 
mümkündür.

Firma adı həm tam, həm də qısaldılmış ola bilər. Tam firma adma malik 
olmaq hüquqi şəxsin vəzifəsi, qısaldılmış ad isə onun hüququdur. Məsələn, 
səhmdar cəmiyyətinin firma adında onun adı, habelə «açıq səhmdar cəmiyyə
ti» və ya «qapalı səhmdar cəmiyyəti» sözləri göstərilməlidir (MM-in 98-ci mad
dəsinin 6-cı bəndi). Məsələn, «Proqress» açıq səhmdar cəmiyyəti. Bu onun 
tam firma adıdır.

Hüquqi şəxsin tam firma adı həm Azərbaycan dilində, həm də xarici dildə 
ola bilər. Azərbaycan dilində firmanın tam adı hüquqi şəxsin rəsmi adıdır. Xari
ci dildə olan firma adı isə onun fakültativ adıdır.

Qısaldılmış firma adı abbreviatura ilə ifadə olunur. Abbreviatura dedikdə, 
ya firma adına daxil olan sözlərin baş hərfləri ilə müxtəsər yazılışı, ya da firma 
adına daxil olan iki və daha çox sözdən ixtisarla düzəldilmiş bir söz başa dü
şülür. Qısaldılmış firma adı, hər şeydən əvvəl, Azərbaycan dilində olur. Məsə
lən, tutalım ki, hüquqi şəxsin firma adı belədir: «Azərbaycan hüquq xidməti» 
məhdud məsuliyyətli cəmiyyəti. Onun qısaldılmış adı «Azhüqxidmət» MMC» 
kimi göstərilir. «Qapalı səhmdar cəmiyyəti» QSC, «Açıq səhmdar cəmiyyəti» 
ASC kimi abbreviaturalarla ifadə edilir.

Qısaldılmış firma adlarının xarici dildə də göstərilməsi mümkündür. Məsələn, 
«Azal» «Azərbaycan Hava Yolları» Dövlət Konserninin ingilis dilində qısaldılmış 
adıdır. «British Petroleum Inc.» şirkətinin qısaldılmış adı belədir: «BP».

Alman dilində səhmdar cəmiyyəti «АО», məhdud məsuliyyətli cəmiyyət 
(GmBH), fransız dilində səhmdar cəmiyyəti «S.A.», məhdud məsuliyyətli cə
miyyət «S.A.R.L.», tam ortaqlıq «S.N.C» ABŞ-da korporasiya «Corp.», inkor- 
porasiya «inc.» və s. kimi abbreviaturalarla ifadə edilir.

Həm Azərbaycan dilində, həm də xarici dildə ifadə edilmiş, qısaldılmış firma 
adları hüquqi şəxsin fakültativ (qeyri-əsas) adıdır.

Azərbaycan dilində firma adı hüquqi şəxsin təşkilati-hüquqi formasını gös-

1 Гражданское и торговое право зарубежных государств. Учебник. Том 1/Отв.ред. 
£ .А.Васильев. А.С.Комаровю. М ., 2004, с. 190.

2 Гражданское и торговое право капиталистических государств. Учебное пособис/Отв.ред. 
К.К.Яичков. М .. 1966, с. 110.

tərən başqa termin və abbreviaturalar ilə, o cümlədən xarici sözlərlə (məsələn, 
«korporasiya», «kompaniya», «firma» və digər sözlərlə) ifadə edilməməlidir.

Firma adının hüquqi şəxs (sahibkar) üçün az olma
yan iqtisadi-təsərrüfat əhəmiyyəti vardır. O, obrazlı 
şəkildə desək, hüquqi şəxsin işgüzar nüfuzunun 
«timsalı və mücəssəməsidir». Mübaliğəsiz olaraq de
mək olar ki, hüquqi şəxsin nüfuzunun müəyyən edil

məsində firma adı əvəzedilməz rol oynayır. Hüquqi şəxs istehlakçılar arasında 
məhz firma adının vasitəsilə populyarlaşır və onların etibarını qazanır, işgüzar 
münasibətlərin inkişafında onun əhəmiyyəti və rolu şəksizdir. Firma adı hüquqi 
şəxs (sahibkar) üçün devidend kapital, maddi (əmlak) sərvət, şəxsi dəyər de
məkdir. O, konkret sahibkara məxsus olan müəyyən növ biznesin adıdır. Bun
lara görə firma adı dünya ölkələrinin qanunvericiliyi tərəfindən qorunur, hüquqi 
mühafizə ilə təmin edilir. Firma adı ilə bağlı münasibətlər ayrı-ayrı ölkələrin tica
rət qanunvericiliyi, mülki qanunvericilik, kompaniyaların və ticarət ortaqlıqlarının 
fəaliyyətini tənzimləyən qanun, əmtəə nişanı və haqsız rəqabət haqqında aktla' 
və ya firma adı barədə xüsusi qanunla2 tənzimlənir. Bu aktlar firma adının hüqu
qi statusunu, ondan istifadə olunmasının hüquqi rejimini müəyyən edir.

Azərbaycan Respublikasına gəldikdə isə qeyd etmək lazımdır ki, qeyd etdi
yimiz kimi, firma adının əldə edilməsi, istifadəsi və onun qorunması ilə bağlı 
yaranan münasibətləri tənzimləyən xüsusi qanun qəbul edilməmişdir. Düzdür, 
Mülki Məcəllədə firma adına həsr edilmiş xüsusi qanunun qəbul edilməsi ba
rədə göstəriş vardır (MM-in 50-ci maddəsinin 2-ci bəndi). Belə ki, məcəlləyə 
görə, firma adlarının qeydiyyatı və onlardan istifadə olunması qaydası qanunla 
müəyyən edilir. Belə qanun isə indiyə kimi qəbul edilməmişdir.

Sovet dövründə firma adları ilə bağlı yaranan münasibətlər ayrıca normativ 
aktla -  firma adı (firma) haqqında əsasnamə ilə tənzimlənirdi. Əsasnamə 
SSRİ Mərkəzi İcraiyyə Komitəsinin və SSRİ Xalq Komissarları Sovetinin 1927- 
ci il 22 iyun tarixli qərarı ilə təsdiq edilmişdi3.

Sözsüz, əsasnamənin bir sıra normaları müasir bazar münasibətləri və əm
təə dövriyyəsi, həyata keçirilən iqtisadi-təsərrüfat islahatları, siyasi sistemdəki 
köklü dəyişikliklər baxımından köhnəlmiş, öz tənzimedici əhəmiyyətini itirmiş
dir. Lakin bu, o demək deyildir ki, indiki şəraitdə firma adının əldə edilməsi və 
qorunması ilə bağlı olaraq yaranan münasibətləri tənzimləmək məsələsində 
əsasnamə tamamilə yararsız olub, hər hansı rol oynamır. Əksinə, onun bəzi 
normaları müasir dövrdə də öz aktuallığını saxlayır. Ona görə də indiki şərait
də firma adı ilə bağlı münasibətlərin tənzimlənməsində həmin normalardan is
tifadə edilməsi tamamilə məqsədəuyğundur.

1 Məsələn, bax: Almaniya M ülki Qanunnaməsinin 18-23-cü paraqrafları; İsveçrə Öhdəlik 
Qənununun 944-956-cı maddələri; 1981-ci il tarixli kompaniyalar barədə İngiltərə qanununun 22-30-cu 
maddələri; ticarət ortaqlıqlan barədə 1966-cı il tarixli Fransa qanununun 9, 11, 25, 34 və 70-ci 
maddələri; səhmdar cəmiyyəti barədə 1965-ci il tarixli Almaniya qanununun 4-cü paraqrafı.

2 Məsələn, yaxın qonşumuz RF-də «Finna adları barədə» federal qanunun layihəsi işlənib 
hazırlanmışdır.

3 СП СССР, 1927, № 40, ст.395.

Əsasnamə, hər şeydən əvvəl, təşkilatların firma adından istifadə etməsilə 
əlaqədar hüquq və vəzifələrini müəyyən edir. Əsasnaməyə uyğun olaraq firma 
adında təşkilatın növü, fəaliyyət predmeti və s. göstərilməlidir. Bunlardan baş
qa, firma adına digər işarələr, o cümlədən firmanın qısa adı da daxil edilə bilər.

Əsasnaməyə görə, təşkilat firma adından istifadəyə müstəsna hüquqa 
malikdir. Firma (firma adı) hüququ təşkilatın müstəsna hüququdur. Əsasnamə 
firma (firma adı) hüququnun yaranması (əldə edilməsi) üçün qabaqcadan ica
zə almamaq kimi sistem (qayda) müəyyən e‘3tT'(əsasnamənin 10-cu bəndi). 
Bu sistemə (qaydaya) görə firma (firma adı) hüququ təşkilat (hüquqi şəxs) 
faktik olaraq ondan istifadə etməyə başladığı vaxtdan əmələ gəlir və fir
ma adı, xüsusi olaraq təşkilatın qeydiyyatdan asılı olmadan qeydə alınmır. 
Qeyd etmək lazımdır ki, əsasnamənin nəzərdə tutduğu bu sistem (qayda, 
üsul) dünya dövlətlərinin çoxunun qanunvericiliyinə də məlumdur və Paris 
konvensiyasının tələblərinə tamamilə uyğundur. Azərbaycan Respublikasında 
hal-hazırda firma (firma adı) hüququ əldə etmək üçün praktikada məhz həmin 
sistemdən (qaydadan) istifadə olunur və Mülki Məcəllədə nəzərdə tutulsa da, 
firma adının xüsusi, müstəqil qeydiyyatı həyata keçirilmir.

Dediklərimiz onu sübut edir ki, firma haqqında əsasnamə indiki şəraitdə fir
ma adının hüquqi statusunu və ondan istifadənin hüquqi rejimini müəyyənləş
dirməkdə heç də az rol oynamır və bəzi müəlliflərin iddia etdikləri kimi faktik 
olaraq öz tənzimləyici əhəmiyyətini itirməmişdir1. Firma barədə xüsusi qanu
nun mövcud olmadığı vəziyyətdə əsasnamənin rolunu və əhəmiyyətini inkar, 
et ^k olmaz2.

Firma adı ilə bağlı münasibətlərin tənzimlənməsində Azərbaycan Respub
likasının Mülki Məcəlləsi vacib rol oynayır. Firma adının məzmununa aid tə
ləbləri (şərtləri) məhz Mülki Məcəllə müəyyənləşdirir. Onun 50-ci maddəsində 
firma adı ilə bağlı münasibətlərin tənzimlənməsi üçün mühüm əhəmiyyət kəsb 
edən norma1; :fadə edilmişdir. Bundan əlavə, Mülki Məcəllənin bir sıra mad
dələr! kommersiya təşkilatının ayrı-ayrı növlərinin firma adına həsr edilmişdir 
(MM-in 69-cu maddəsinin 3-cü bəndi, 82-ci maddəsinin 4-cü bəndi, 87-ci 
maddəsinin 8-ci bəndi, 97-ci maddəsinin 2-ci bəndi, 98-ci maddəsinin 6-cı 
bəndi, 109-cu maddəsinin 17-ci bəndi).

Firma adlarının əldə edilməsi, istifadəsi və hüquqi mühafizəsi ilə bağlı ola
raq yaranan münasibətlərin tənzimlənməsində beynəlxalq müqavilələr də işti
rak edir. Onlar firma hüququnun əsas mənbələrindən sayılır. Söhbət ilk növbə
də sənaye mülkiyyətinin qorunması barədə Paris konvensiyasından ge
dir ki, Azərbaycan Respublikası onun iştirakçısıdır. Konvensiya fərdiləşdirmə

1 Bəzi müəlliflər əsassız olaraq göstərirlər ki, mövcud qanunvericiliklə ziddiyyət təşkil etdiyinə 
görə firma barədə 1927-ci il əsasnaməsi faktik olaraq öz tənzimləyici əhəmiyyətini itirmişdir (Сосна 
C.А.. Васильева E.H. Франчайзинг. M ., 2005, c. 269).

‘  Əksinə, bəzi müəlliflər haqlı olaraq yeni akt qəbul edilənə kimi firma barədə 1927-ci il 
əsasnaməsinin qüvvədə olmasını göstərirlər (məsələn, bax: Гуев А Н. Постатейный комментарий к 
части первого Гражданского кодекса Российской Федерации. М ., 2000, с. 112; Комментарий к 
Гражданском кодексу Российской Федерации. Часть 1/Под ред. Н.Д.Егорова, А.П.Сергеева. М ., 
2005, Третье издание, с. 129).

vasitələrini, о cümlədən firma adını beynəlxalq hüquqi mühafizə ilə təmin edir. 
Burada firma adının qorunması barədə bir sıra normalar nəzərdə tutulmuşdur.

Paris konvensiyasına görə, firma adları Paris İttifaqına daxil olan bütün öl
kələrdə (konvensiya iştirakçısı olan bütün dövlətlərdə) məcburi iddia sənədi və 
ya qeydiyyat olmadan qorunur (8-ci maddə)1. Bununla Paris konvensiyası fir
ma (firma adı) hüququnu eksterritorial qüvvə ilə təmin edir.

Paris konvensiyası firma adını sənaye mülkiyyəti obyekti kimi tanıyır (1-ci 
maddə). Amma burada ona anlayış verilmir. Buna görə də firma adının tərifi işti
rakçı dövlətlərin milli qanunvericiliyi tərəfindən verilir. Konvensiyanın 9-cu və 10- 
cu maddələrində firma adının müdafiəsinə həsr edilmiş göstərişlər vardır.

Ümumdünya Əqli Mülkiyyət Təşkilatını (ÜƏMT-ni) təsis edən konven
siyada firma adına aid olan bəzi normalar nəzərdə tutulmuşdur. Konvensiya
nın 2-ci maddəsinə görə firma adı əqli mülkiyyət obyektinə (intellektual mülkiy
yətə), firma (firma) hüququ isə əqli mülkiyyət hüququna aid edilir. Bununla fir
ma adı (firma hüququ) beynəlxalq hüquqi mühafizənin obyektləri (predmeti) sı
rasına daxil olunur.

TRİPS sazişində də firma adının müdafiəsinə həsr olunmuş normalara rast 
gəlmək mümkündür. Burada firma adlarından qanunsuz istifadə hallarında pi- 
ratlıq («əqli mülkiyyət quldurluğu») ilə mübarizə etmək üçün bir sıra konkret 
effektiv tədbirlər nəzərdə tutulmuşdur2.

§ 4. Firma adının məzmunu.

Firma adının Qeyd etmək ,azımdır ki. firma adl hüquqi şəxsi fərdiləş-
məzmununa aid dirmək, onu bütün digər təşkilatlardan ayırmaq və ba-

olan tələblər zar münasibətlərində (əmtəə dövriyyəsində) iştirak 
edən digər şəxslərdən (subyektlərdən) fərqləndirmək 

məqsədinə xidmət edir. Fərdiləşdirmə vasitəsi kimi o, elə əlamətlərə malik 
olur ki, həmin əlamətlər onu artıq mövcud olan firma adlarından fərqləndirmə
yə imkan verir. Əlamətlər dedikdə, firma adına daxil olan ayrı-ayrı məlumatlar 
başa düşülür. Belə məlumatların məcmusuna firma adının məzmunu deyilir.

Firma adının məzmunu dedikdə, ona daxil olan elə məlumatlar başa 
düşülür ki, həmin məlumatlar əsasında hüquqi şəxs fərdiləşir, digər hü
quqi şəxslərdən fərqlənir.

Mülki qanunvericilik firma adının məzmununa aid bir sıra tələblər nəzərdə 
tutur. Mülki qanunvericilik bu tələbləri müəyyən edərkən firma adının hansı 
məqsədə xidmət etməsi, onun hansı funksiya yerinə yetirməsi və təyinatının 
nədən ibarət olması kimi amilləri nəzərə alır və onları əsas kimi götürür.

Firma adının məzmunu əsasən və başlıca olaraq Mülki Məcəllə ilə tənzim
lənir. Məcəllədə firma adının məzmununa aid əsas tələblər müəyyən edilir. 
Bununla belə, kommersiya təşkilatının ayrı-ayrı növlərinin hüquqi statusunu 
müəyyənləşdirən xüsusi qanunlarda firma adına aid xüsusi tələblər də nəzər-

1 Тынель А., Функ Я. Хвалей В. Курс международного торгового права. Учебник. Минск, 2000. 
с. 531; Международное частное право. Учебник/Отв.ред. Г.К.Дмитриева. М .. 2004, с. 345.

2 Богусловский М М .  Международное частное право. Учебник. М ., 2002, с. 324.

də tutulur.
Mülki Məcəllənin firma adının məzmununa aid əsas tələblərindən biri on

dan ibarətdir ki, firma adma kommersiya təşkilatının təşkilati-hüquqi for
masını göstərən məlumat daxil olmalıdır (MM-in 50-ci maddəsinin 1-ci bən
di). Təşkilati-hüquqi formasına görə kommersiya təşkilatları təsərrüfat ortaqlıq- 
ları (tam ortaqlıq, kommandint ortaqlığı), təsərrüfat cəmiyyətləri (səhmdar cə
miyyəti, məhdud məsuliyyətli cəmiyyət) və kooperativ formasında ola bilər1. 
Firma adında kommersiya təşkilatının bu növlərdən hansı birinə aid olması 
göstərilməlidir. Bununla onun təşkilati hüquqi statusu müəyyənləşdirilir. Mə
sələn, tam ortaqlığın firma adında «tam ortaqlıq» sözü göstərilməlidir (MM-in 
69-cu maddəsinin 3-cü bəndi). Kommandit ortaqlığının firma adına «komman
dit ortaqlığı» sözü daxil edilməlidir (MM-in 82-ci maddəsinin 4-cü bəndi). Məh
dud məsuliyyətli cəmiyyətin firma adında «məhdud məsuliyyətli cəmiyyət» sö
zü göstərilməlidir (MM-in 87-ci maddəsinin 8-ci bəndi). Səhmdar cəmiyyətin 
firma adında «açıq səhmdar cəmiyyəti» və ya «qapalı səhmdar cəmiyyəti» 
sözləri göstərilməlidir (MM-in 98-ci maddəsinin 6-cı bəndi). Kooperativin firma 
adında «kooperativ» sözü olmalıdır (MM-in 109-cu maddəsinin 17-ci bəndi) və 
s. Firma adında kommersiya təşkilatının təşkilati-hüquqi statusu barədə məlu
matın göstərilməsi həmin təşkilatla istehlakçılar və digər dövriyyə iştirakçıları 
arasında münasibətləri nizama salır, necə deyərlər, yoluna qoyur və sahman- 
layır. Məsələ burasındadır ki, kommersiya təşkilatının öz öhdəliklərinə görə da
şıdığı mülki-hüquqi məsuliyyət məsələsi (subsidiar məsuliyyət, birgə məsuliy
yət və s.) həmin təşkilatın təşkilati-hüquqi statusundan asılıdır.

Firma adında digər tərəfdən, onun fəaliyyətinin əsas məqsədi, xarakteri 
(növü) və predmeti göstərilməlidir. Məsələn, kooperativin adında onun fəa
liyyətinin əsas məqsədi barədə məlumat ifadə edilməlidir (MM-in 109-cu mad
dəsinin 17-ci bəndi). Sığorta təşkilatının firma adında onun həyata keçirdiyi fə
aliyyətin növünü bildirmək üçün «sığorta» sözü göstərilməlidir. Məsələn, 
«Anadolu» sığorta şirkəti və s. Bankların firma adında «bank» sözündən istifa
də etmək və onun fəaliyyət xarakteri göstərilməlidir. Məsələn, «Muğan bank», 
«Azdəmiryol bank», «Günaybank» və s.

Bəzən kommersiya təşkilatının firma adına həmin təşkilatın tipi barədə 
məlumat daxil edilir. Təşkilatın tipi dedikdə, onun dövlət, özəl və bələdiyyə 
təşkilatı (müəssisəsi) olması başa düşülür. Məsələn, Azərbaycan Dövlət Kom
mersiya Sığorta Şirkəti, Azərbaycan Dövlət Dəmir Yolu İdarəsi və s.

Kommersiya təşkilatının firma adında fəaliyyət profili barədə məlumat da 
daxil edilə bilər. Kommersiya təşkilatının fəaliyyət profili dedikdə, onun isteh
sal, tikinti, elmi, ticarət (kommersiya), vasitəçilik və digər fəaliyyətlə məşğul ol
ması başa düşülür. Məsələn, «Rahatlıq» təmir-tikinti məhdud məsuliyyətli cə
miyyət, «Avand» istehsal kooperativi və s.

Kommersiya təşkilatının bəzi növlərinin firma adına iştirakçılar və ya tə
sisçilər barədə məlumat daxil edilməsi tələb olunur. Məsələn, tam ortaqlığın

1 Allahverd iyev S.S. Azərbaycan Respublikasının mülki hüququ. Dərslik. Bakı. 2003, I cild. I kitab, 
s. 517.

firma adında bütün iştirakçıların biri və ya bir neçə iştirakçının adı göstərilməli
dir (MM-in 69-cu maddəsinin 3-cü bəndi). Bu, ona görə vacibdir ki, tam ortaqlı- 
ğın iştirakçıları ortaqlığın öhdəlikləri (borcları) üzrə özlərinin əmlakı ilə birgə 
subsidiar məsuliyyət daşıyırlar. Digər tərəfdən, tam ortaqlığın bütün iştirakçıları 
tam ortaqlığın işlərini birlikdə apara və ya tam ortaqlığın hər bir iştirakçısı or- 
taqlıq adından fəaliyyət göstərə bilər.

Kommandit ortaqlığının firma adında bütün tam ortaqların adları və ya bir 
tam ortağın adı göstərilməlidir. Bununla belə, kommandit ortaqlığının firma adı
na maya qoyanın (kommanditçinin) adı daxil edilə bilər. Bunlar ona görə va
cibdir ki, tam ortaqlar ortaqlığın öhdəlikləri üzrə öz əmlakı ilə məsuliyyət daşı
yırlar. Maya qoyanlar (kommanditçilər) isə ortaqlığın fəaliyyəti ilə bağlı zərər 
üçün qoyduqları mayaların məbləği həddində risk daşıyırlar. Əgər kommandit 
ortaqlığının firma adına maya qoyanın adı daxil edilərsə, həmin maya qoyan 
tam ortağa çevrilir.

Firma adına daxil edilən məlumatlar həqiqətə uyğun olmalıdır və istehlakçı
ları (dövriyyənin digər iştirakçılarını) aldatmamalıdır. Firma barədə əsasnamə 
(7-ci bənd) aldatmaq xüsusiyyətinə malik olan işarələrin firma adına daxil 
olunmasını qadağan edir.

Firma adının strukturu (quruluşu) dedikdə, onun bir-biri 
ilə qarşılıqlı əlaqədə olan elementləri (tərkib hissələri) başa 
düşülür. Firma adının elementləri ona daxil olan məlumat
lardır. Axı, firma adı xüsusi növ informasiya deməkdir. 

Məlumatın bəzilərinin firma adına daxil edilməsi labüd olub, məcburi xarak
ter daşıyır. Elə məlumatlar da vardır ki, onların firma adında göstərilməsi məc
buri deyildir. Bu baxımdan ədəbiyyat səhifələrində firma adı iki hissəyə bölü
nür1:

•  əsas hissəyə;
•  əlavə hissəyə;
Firma adının əsas hissəsi dedikdə, ona daxil olan məcburi məlumatlar 

başa düşülür. Buna görə də ona məcburi hissə də deyilir. Firma adının əsas 
hissəsi korpus adlanır. Korpusa, bir qayda olaraq, hüquqi şəxsin təşkilati-hü
quqi forması, onun tipi və fəaliyyət predmeti barədə məlumatlar daxil edilir. 
Bununla belə, bəzən hüquqi şəxsi xarakterizə edən digər atributlar da göstəri
lə bilər. Hüquqi şəxsin təsisçiləri və ya iştirakçıları barədə məlumat məhz belə 
atributlardandır. Məsələn, tam ortaqlığın firma adına onun iştirakçılarının adı 
daxil edilməlidir (MM-in 69-cu maddəsinin 3-cü bəndi).

Firma adının əlavə hissəsi dedikdə, firmanın əsas hissəsinə qoşulan (əla
və edilən) hissə başa düşülür. Məsələn, hüquqi şəxsin xüsusi mənada adı fir
ma adının əlavə hissəsinə aiddir («Rahatlıq» tikinti kooperativi və s. «Rahat
lıq» firma adının əlavə hissəsidir).

1 Гражданское право. Учебник. Часть З/Под ред. А.П.Сергеева. Ю .К.Толст ого. М „  1998, с. 
158-159; М эггс П.Б.. Сергеев А .П . Интеллектуальная собственность. М . 2000, с. 388; Сергеев А.П. 
Право интеллектуальной собственности в Российской Федерации. Учебник. М ., 1999, с. 573-574; 
Сосна С.А.. Васильева Е .Н . Франчайзинг. М ., 2005, с. 269.

§ 5. Firma (firma adı) hüququnun müdafiəsi

Firma (firma adı) hüququ əqli mülkiyyət hüququnun, da
ha doğrusu, geniş mənada sənaye mülkiyyəti hüququ
nun növlərindən biridir. Sənaye mülkiyyəti hüququnun 
bütün növləri kimi firma (firma adı) hüququ da qorunur.

Firma (firma adı) hüququnun qorunması dedikdə, bu hüququn daşıyıcı
sı (sahibi) olan hüquqi şəxsin firma adından istifadəyə müstəsna hüququ
nun hüquqi mühafizə ilə təmin olunması başa düşülür. Hüquqi mühafizə ilə 
təmin olunmaq onu ifadə edir ki, firma adından hüquqi şəxsin icazəsi (razılığı) 
olmadan heç kəs istifadə edə bilməz; hər hansı şəxs firma adından istifadə et
mək niyyətində olarsa, hökmən hüquqi şəxsdən icazə (razılıq) almalıdır. Əgər 
şəxs firma adından istifadə etmək üçün hüquqi şəxsdən icazə almazsa, yəni fir
ma adından onun icazəsi olmadan istifadə edərsə, bu, qanunsuz (hüquqazidd) 
istifadə və buna görə də firma (firma adı) hüququnun pozulması sayılır.

Firma (firma adı) hüququ pozulduğu hallarda isə həmin hüquq artıq 
müdafiə olunur. Buna görə də firma hüququnun müdafiəsi bu hüququn po
zulması halı ilə bağlıdır. Firma hüququnun qorunması isə hər hansı bir pozuntu 
halı ilə bağlı deyildir.

Firma (firma adı) 
hüququnun 
qorunması

Firma (firma adı) hüququ subyektiv hüquqdur. Buna 
ır™a и'Г̂ ^  1 görə də həmin hüququn məzmununu təşkil edən ele-

müdafiəsi11 mentlərdən biri müdafiə səlahiyyəti (hüquqi imkanı)
hesab olunur. Firma hüququ pozulduğu hallarda, bu 

hüququn sahibi müdafiə səlahiyyətindən istifadə edərək öz pozulmuş hüququ
nu bərpa etmək məqsədi ilə mülki hüququn müəyyənləşdirdiyi müdafiə üsul
larına, yəni mülki-hüquqi sanksiyalara əl ata bilər. Mülki-hüquqi sanksiyalar 
məcburi xarakterli maddi-hüquqi tədbirlər deməkdir. Məhz onların vasitəsi ilə 
firma hüququnun sahibinin pozulmuş hüququ (pozulmuş firma hüququ) bərpa 
edilir və ya mübahisəli hüquq tanınır.

Hüquqların tanınması istifadə olunan mülki-hüquqi sanksiyalardan (üsul
lardan) biridir. Bu müdafiə üsulundan bir qayda olaraq, o halda istifadə oluna 
bilər ki, firma hüququ pozulmasın və sadəcə olaraq firma adı barədə subyekt
lər arasında mübahisə yaransın. Belə halda firma hüququnun tanınması barə
də müstəqil tələb irəli sürülür. Məsələn, yenidən təşkiletmə zamanı hüquqi 
şəxs iki hüquqi şəxsə bölünür (və ya hüquqi şəxsdən iki hüquqi şəxs ayrılır). 
Firma adından hansı hüquqi şəxsin istifadə etməsi, yəni firma adını hansı, hü
quqi şəxsin daşıması barədə mübahisə yaranır. Göstərdiyimiz mülki-hüquqi 
sanksiya vasitəsi ilə mübahisə həll edilir, yəni mübahisəli firma (firma adı) hü
ququ tanınır. Bu yolla firma hüququnun sahibi müəyyən edilir. Buna görə də 
firma adı barədə mübahisə yaranan hallarda firma hüququ sahibinin müəy
yən edilməsi barədə iddia da verilə bilər ki, bu hüquqların tanınması barədə
tələbə bərabər tutulur.

Hüquqların pozulmasınadək mövcud olan vəziyyətin bərpa edilməsi 
kimi mülki üsul firma hüququnun müdafiə edilməsində istifadə oluna bilər. 
Bu müdafiə üsulundan, adətən, o halda istifadə oluna bilər ki, müəssisənin

həqiqi və əsl firma adı üçüncü şəxslər tərəfindən təhrif olunsun. Məsələn, hər 
hansı üçüncü şəxs müəssisənin təşkilati-hüquqi formasını düzgün göstərmir 
və ya müəssisənin xüsusi mənada adını təhrif edir və sözsüz ki, belə hallarda 
hüquqi şəxsin işgüzar nüfuzuna zərər vurulur ki, bu, firma hüququnun pozul
masını ifadə edir. Pozulmuş firma hüququnu müdafiə etmək üçün hüquq po
zuntusu törədən şəxs reklam materiallarında, sənədlərdə və s. düzəlişlər edir 
və ya pozuntu (təhrifetmə) barədə məlumat (bildiriş) dərc etdirir (hüquqi şəx
sin dəqiq firma adı barədə). Bu yolla firma (firma adı) hüququn pozulmasına- 
dək mövcud olan vəziyyət bərpa edilir.

Hüquqları pozan (qanunsuz) hərəkətlərin aradan qaldırılması (qarşısı
nın alınması) firma (firma adı) hüququnun müdafiəsi sahəsində tətbiq olunan 
mülki-hüquqi üsullardan biridir. Bu, subyektiv hüquqların müdafiəsində istifadə 
olunan geniş yayılmış üsul kimi tanınır. Bu üsul hər şeydən əvvəl, müstəqil su
rətdə tətbiq edilə bilər. Məsələn, şəxs özgəsinin firma adından qanunsuz (ica
zəsiz) istifadə etməyə hazırlaşır və bunun üçün hətta bəzi hazırlıq hərəkətləri 
də görür (və ya şəxs firma sahibinin firma adından qanunsuz istifadə edir). Belə 
halda firma hüququnun sahibi hər hansı əmlak pretenziyası, yəni zərərin əvəzi
nin ödənilməsi barədə hər hansı tələb irəli sürmədən hüququ pozan (qanunsuz) 
hərəkətin dayandırılması və ona son qoyulması barədə iddia verə bilər.

Bəzən göstərilən üsul digər müdafiə üsulları ilə birlikdə tətbiq edilir. Belə ki, 
üçüncü şəxsin özgəsinin firma adından qanunsuz istifadə etməsi nəticəsində 
firma (firma adı) hüququ sahibinə zərər vurula bilər. Bu halda firma hüququ 
sahibi iki növ iddia verə bilər: birincisi, firma (firma adı) hüququnu pozan, qa
nunsuz istifadəni dayandırmaq barədə iddia; ikincisi, zərərin əvəzinin 
ödənilməsi barədə iddia.

Göstərilən hər iki müdafiə üsulunun birlikdə tətbiq olunmasının mümkünlü
yünü Azərbaycan Respublikasının mülki qanunvericiliyi birbaşa nəzərdə tutur: 
özgəsinin qeydə alınmış firma adından qanunsuz istifadə edən şəxs firma adı
na hüququ olanın tələbi ilə ondan istifadəyə son qoymalı və vurduğu zərərin 
əvəzini ödəməlidir (MM-in 50-ci maddəsinin 3-cü bəndi). Bu normanı firma ba
rədə 1927-ci il əsasnaməsi də nəzərdə tutur. Əsasnaməyə görə firma (firma 
adı) hüququ pozulduqda (əsassız olaraq digər təşkilat tərəfindən istifadə edil
dikdə) maraqlı hüquqi şəxs məhkəmə qaydasında pozuntunun aradan qaldırıl
masını, habelə vurulmuş zərərin əvəzinin ödənilməsini tələb edə bilər.

Göstərilən norma xarici ölkələrin hüququna da məlumdur. Bu normaya gö
rə, kommersantın firma (firma adı) hüququ pozulduğu hallarda, o, məhkəmə 
qaydasında hüquqazidd hərəkətlərin dayandırılmasını və ona vurulmuş zərərin 
əvəzinin ödənilməsini tələb edə bilər1. Yaponiya ticarət hüququna görə, firma 
(firma adı) hüququ sahibi firma adından qanunsuz istifadə nəticəsində ona vu
rulmuş zərərin əvəzinin ödənilməsini tələb edə bilər2.

Zərərin əvəzini ödəmə, yəni hüququ pozmuş şəxsdən vurduğu zərərin

' Гражданское и торговое право капиталистических стран. Учебное пособие/Отв.ред. 
В.П.Мазолин, М. И. Кулагин. M ., 1980, с. 112.

2 Гражданское и торговое право капиталистических государств. Учебное пособие/Отв.ред. 
К.К.Яичков. M ., I966, с. ПО.

əvəzinin alınması firma adının müdafiəsi sahəsində istifadə olunan əsas mül
ki-hüquqi üsuldur. Universal müdafiə üsulu olduğuna görə o, məsuliyyət tədbi
ri kimi firma adının müdafiəsində effektiv rol oynayır. Bu üsuldan firma (firma 
adı) hüququ pozulduğu hallarda istifadə olunur. Firma hüququnun pozulması 
isə çox vaxt müqavilə çərçivəsindən kənara çıxır (müqavilədənkənar pozun
tu halı). Firma (firma adı) hüququ müqavilədənkənar o halda pozulmuş sayılır 
ki, hər hansı üçüncü şəxs firma adından icazəsiz (firma hüququ sahibi
nin razılığı olmadan) istifadə etsin. Bu, firma (firma adı) hüququnun əsas 
pozulma halı sayılır.

Firma hüququ həm də müqavilə çərçivəsində pozula bilər (müqavilə çərçi
vəsində pozuntu halı). Belə ki, firma (firma adı) hüququndan istifadə hüququ 
françayzinq müqaviləsi əsasında başqa şəxsə verilə bilər. Bu müqavilədə belə 
bir şərt nəzərdə tutula bilər ki, firma adından istifadə ilə bağlı öz müqavilə öh
dəliyini yerinə yetirməməyə (və ya lazımınca yerinə yetirməyə) görə istifadəçi 
şəxs zərərin əvəzini ödəmə formasında məsuliyyət daşıyır.

Firma adından qanunsuz istifadə nəticəsində firma sahibi həm real zərər 
(məsələn, şəxsin özgənin firma adından qanunsuz istifadə etməsi nəticəsində 
həmin adın dövriyyədə etibardan və nüfuzdan salınmasına görə firma adının 
dəyişdirilməsi ilə bağlı çəkilən xərclər; əlavə reklam kompaniyasına çəkilən və 
s.), həm də əldən çıxmış fayda şəklində zərərə düşə bilər. Hüquq pozuntu
su törədən şəxs hər iki növ (hissə) zərərin əvəzini ödəməlidir. Ona görə ki, 
mülki qanunvericilik vurulmuş zərərin əvəzinin tam həcmdə ödənilməsi prinsi
pindən çıxış edir.

Dəbbə (cərimə penya) kimi müdafiə üsulundan da firma adının müdafiə
sində istifadə oluna bilər. Məsələn, frayçayzinq müqaviləsində nəzərdə tutula 
bilər ki, istifadəçi firma adından istifadə şərtlərini pozduqda, cərimə formasın
da məsuliyyət daşıyır.

Paris konvensiyasında əmlak üzərinə həbsqoyma kimi xüsusi xarakterli 
müdafiə tədbiri nəzərdə tutulmuşdur. Bu tədbirə görə firma adı ilə qanunsuz 
təmin olunmuş istənilən məhsula həbs qoyulur (konvensiyanın 9-cu maddəsi). 
Belə müdafiə tədbiri TRIPS sazişində də nəzərdə tutulmuşdur.

Tövsiyə olunan əlavə ədəbiyyat

Сергеев А.П. Право интеллектуальной собственности в Российской 
Федерации. Учебник. М., 1999 (гл.17);

Калягин В. Интеллектуальная собственность. М., 2000;
Андрей Минков. Международная охрана интеллектуальной собствен

ности. СПб., 2001 (гл. 1);
Сергеев А.П., Мэггс П.Б. Интеллектуальная собственность. М., 2000 

(с. 386-391);
Гражданское право. Учебник Часть 3 /Под ред. А.П.Сергеева, 

Ю.К.Толстого. М., 1998 (гл. 55);
Гуев А.Н. Гражданское право. Учебник. Том 3. М., 2003 (гл. 11, 

параграф 5);

VIII FƏSİL
ƏMTƏƏ NİŞANLARININ VƏ COĞRAFİ 

GÖSTƏRİCİLƏRİN HÜQUQİ MÜHAFİZƏSİ

§ 1. Əmtəə nişanı hüququnun anlayışı, 
funksiyaları, əhəmiyyəti və mənbələri

Əmtəə nişanı Fərdiləşdirmə vasitələri institutu özü iki subinstituta
hüququnun anlayışı bölünür. Firma hüququ həmin subinstitutlardan biri

dir. Məhsulu fərdiləşdirmə institutu isə digər su- 
binstitut hesab edilir ki, o, özündə əmtəə nişanı hüququ və coğrafi göstərici 
hüququ kimi iki subinstitutu birləşdirir.

Subinstitut kimi əmtəə nişanı hüququ dedikdə, əmtəə nişanının əldə 
edilməsi, istifadə olunması və onun mühafizəsi (qorunması) ilə bağlı olaraq 
yaranan ictimai münasibətləri tənzim edən hüquq normalarının sistemi başa 
düşülür. Bu baxımdan o, obyektiv mənada əmtəə nişanı hüququ deməkdir. 
Bununla bərabər, əmtəə nişanı hüququ həm də subyektiv mənada işlədilir.

Subyektiv mənada əmtəə nişanı hüququ (və ya subyektiv əmtəə nişa
nı hüququ) dedikdə, əmtəə nişanından istifadə olunmaq imkanı başa düşülür. 
Bu baxımdan o, subyektiv əqli-mülkiyyət hüququnun, sənaye mülkiyyəti hüqu
qunun (geniş mənada), daha əhatəli götürsək subyektiv mülki hüququn bir nö
vüdür.

Subyektiv əmtəə nişanı hüququ dünya dövlətlərinin qanunvericiliyində mü
əlliflik hüququ, patent hüququ və digər növ əqli mülkiyyət hüququ kimi müs
təsna hüquq sayılır. Bundan əlavə, subyektiv əmtəə nişanı hüququ:

•  mütləq hüquqdur;
•  ərazi xarakterli hüquqdur;
•  müddətli hüquqdur.

Subyektiv əmtəə nişanı hüququ əmtəə nişanı barəsində 
yaranır. Əmtəə nişanı yaradıcılıq fəaliyyəti məhsulların
dan -  əqli mülkiyyət obyektlərindən biridir. Ümum- 
dünya Əqli Mülkiyyət Təşkilatını təsis edən konvensiya 

onu məhz əqli mülkiyyət obyektləri sırasına daxil edir. Paris konvensiyası onu 
geniş mənada sənaye mülkiyyəti obyekti sayır (Paris konvensiyasının 1-ci 
maddəsi).

Əmtəə nişanı fərdiləşdirmə vasitəsidir. Belə ki, məhsula (mala) və ya 
onun qabına (ya da eyni vaxtda həm mala, həm də onun qabına birlikdə) hə
min məhsulu (malı) bazarda analoji məhsullardan (mallardan) ayırmaq üçün 
işarə qoyulur. Belə işarə həm də onu hazırlayanı və (və ya) satıcını müəyyən 
etməyə imkan verir. Məsələ burasındadır ki, göstərilən işarə bilavasitə və ya 
dolayı yolla istehlakçıya istehsalçını və ya satıcını göstərir. Həmin işarə mülki 
qanunvericilikdə əmtəə nişanı adlanır. Deməli, əmtəə nişanının funksional tə

Əmtəə nişanının 
əhəmiyyəti və 

funksiyası

yinatı məhsulu və onu hazırlayanı (və ya satıcını) fərdiləşdirməkdən ibarətdir.
Əmtəə nişanının leqal anlayışı «Əmtəə nişanları və coğrafi göstəricilər» 

haqqında Azərbaycan Respublikasının qanununda verilmişdir.
Əmtəə nişanı dedikdə, qrafik təsvir edilən elə bir işarə (və ya işarələ

rin hər hansı elə bir kombinasiyası, yəni uzlaşması) başa düşülür ki, bu 
işarə sahibkarın mallarını (əmtəələrini) və ya xidmətlərini digər sahibka
rın analoji mallarından (əmtəələrindən) və ya xidmətlərindən fərqləndir
məyə imkan verir.

Sözsüz, əmtəə nişanının həm hüquqi, həm də iqtisadi-təsərrüfat əhəmiyyəti 
vardır* 1. Müasir dövrdə ondan praktiki olaraq bütün dünyada istifadə edilir. 
Həm inkişaf edən, həm də sənaye cəhətdən inkişaf etmiş ölkələrdə, habelə 
həm bazar iqtisadiyyatı ölkələrində, həm də planlı iqtisadiyyatı olan dövlətlər
də iqtisadi (əmlak) dövriyyədə əmtəə nişanları geniş yayılmışdır. Dünyanın hər 
yerində marketinq və ticarətdə onlar vacib iqtisadi rol oynayırlar. Əmtəə nişan
larından hər bir ölkənin daxili ticarətində geniş surətdə istifadə edilir.

Əmtəə nişanları xüsusilə beynəlxalq ticarət dövriyyəsində mühüm əhəmiy
yət kəsb edir. Belə ki, o, müəyyən bir ölkədə olan istehsalçılar ilə başqa ölkə
də olan istehlakçılar arasında əlaqə yaradır, onları birləşdirən vasitə rolunu oy
nayır.

Əmtəə nişanı digər tərəfdən, müştərilər (alıcılar) cəlb etmək və əlavə gəlir 
əldə etmək üçün rəqabət mübarizəsində istifadə olunan ən münasib və səmə
rəli vasitələrdən biridir.

Əmtəə nişanının əhəmiyyəti və rolu onun funksiyalarında təzahür edir. Hü
quq ədəbiyyatı səhifələrində onun əsasən üç funksiya yerinə yetirməsi göstə
rilir. Fərqləndirici funksiya onun yerinə yetirdiyi başlıca funksiyadır2. Əmtəə 
nişanı müəyyən bir sahibkarın (müəssisənin) malını (əmtəəsini) və ya xidməti
ni digər sahibkarın (müəssisənin) analoji malından (əmtəəsindən) və ya xid
mətindən fərqləndirmək məqsədi güdür. Başqa sözlə desək, əmtəə nişanının 
yerinə yetirdiyi fərqləndirici funksiya müəyyən bir məmulatı ona oxşar olan di
gər məmulatdan fərqləndirməkdən ibarətdir. Fərqləndirici xarakter əmtəə ni
şanının məzmununun əsas elementidir.

Bununla bərabər, əmtəə nişanından eyni bir müəssisənin (firmanın) isteh
sal etdiyi malları fərqləndirmək üçün də istifadə oluna bilər. Məsələn, «Mars 
incorporated» kompaniyasına məxsus olan «Snickers», «Whiskas» və «Uncle 
Bens» kimi əmtəə nişanları dünyada tanınır.

Təminat funksiyası əmtəə nişanının yerinə yetirdiyi digər funksiyadır3. Bu 
funksiyanın mahiyyəti ondan ibarətdir ki, əmtəə nişanı vasitəsi ilə özünü isteh
salçı və (və ya) satıcı kimi tanıtdıran müəssisə malların keyfiyyətli olmasına,

: Адуев А .И., Бе.югорская Е М . Товарный знак и его правовс значение M ,  1972.
: Гражданское и торговое право капиталистических государств. Учебное пособие/Отв.ред. 

К.К.Я ичков  M ., 1966. с. 486; Гражданское право. Учебник. Том I/Под ред. ЕА.Суханова. М . 
1998, с. 7 11; Гражданское право. Учебник. Часть З/Под ред. А.П.Сергеева. Ю.К.Толстого. М.. 
I998.C. I8.

' Гражданское и торговое право капиталистических стран. Учебник. Часть 2/Отв.ред 
Р.Л.Нарышкина  M ., I984, с. 249.

onların yüksək istehlak xüsusiyyətlərinə malik olmasına xüsusi xarakterli təmi
nat verir. Tanınmış və populyar əmtəə nişanı (məsələn, «BMW», “Ford», «Co
ca-Cola» və s.) malların keyfiyyətli olmasına verilən təminat deməkdir. İsteh
lakçıların etibarını qazanmış əmtəə nişanı onlar üçün malların keyfiyyətini tə
min edir.

Reklam funksiyası əmtəə nişanının yerinə yetirdiyi üçüncü funksiyadır1. 
Eyni növlü malların istehsalı şəraitində əmtəə nişanları reklamın mühüm ele
menti kimi çıxış edir. Onlar malları (məmulatları) reklam etmək məqsədinə xid
mət edir. Buna görə əmtəə nişanları həm daxili ticarətdə, həm də beynəlxalq 
ticarətdə böyük əhəmiyyət kəsb edir. Onların köməyi ilə mallar reklam olu
nur. Əmtəə nişanları istehlakçıların gözündə müəssisənin etibar və nüfuzunun 
artmasına, mallara istehlakçı tələbatının çoxalmasına, satışın genişlənməsinə 
və daha çox gəlir əldə olunmasına təkan verir, istehlakçıların etibarını qaza
nan və özünü yaxşı tanıtdıran əmtəə nişanı malların bazara daha asan nüfuz 
etməsinə və realizə olunmasına kömək edir və bununla ixracatı stimullaşdırır. 
Əmtəə nişanı malın keyfiyyəti barədə təsəvvür yaradır. Onu malların reklamın
da istifadə olunan ən münasib vasitə hesab etmək olar. Məhz bunlara görə 
özünü yaxşı tanıtdıran və populyar olan əmtəə nişanı sahibkar üçün böyük 
kommersiya qiymətinə malik olan nemətdir. Yaxşı əmtəə nişanı malların 
realizə olunmasına kömək edir və məmulatların keyfiyyətli olmasını təsdiqləyir.

Nəhayət, müdafiə funksiyası əmtəə nişanın yerinə yetirdiyi dördüncü 
funksiya sayılır. Bu funksiyanın mahiyyəti ondan ibarətdir ki, əmtəə nişanı ba
zarda malı müdafiə etmək məqsədinə xidmət edir. Ondan haqsız rəqabətlə 
mübarizədə bir vasitə kimi istifadə olunur. Məhz əmtəə nişanın köməyi nə
ticəsində istehlakçılar saxta (qəlp) mal yox, nisbətən keyfiyyətli mal əldə edir
lər. Qanunsuz ticarətin müxtəlif formalarından (məsələn, istehlakçıları aldadan 
işarələrdən istifadə olunması və s. formalardan) istehlakçıların müdafiə edil
məsində əmtəə nişanının rolu şəksizdir. Bir sıra dövlətlərdə istehlakçıların hü
quqlarının müdafiəsi barədə qanun yoxdur. Belə vəziyyətdə əmtəə nişanları 
istehlakçıların hüquqlarını müdafiə etməyin yeganə vasitəsi kimi çıxış edir. 
Əmtəə nişanı həm də istehsalçıları onların əmtəə nişanlarını saxtalaşdıran rə- 
qabətçilərdən qoruyur (piratçılıq və s. hallarda).

Əmtəə nişanından rəqabət vasitəsi kimi istifadə olunur. Müəssisənin əmtəə 
nişanının vasitəsi ilə bazarda tanınması onun effektliyini artırır. Əmtəə nişanı nə 
qədər məşhurdursa, rəqabətdə onun rolu bir o qədər effektiv olacaqdır.

Əmtəə nişanı müstəqil kommersiya qiymətinə malik olan nemətdir. Ək
səriyyət dövlətlərin qanunvericiliyi ona qeyri-maddi daşmar mülkiyyət kimi 
baxır2. Ədəbiyyatda əmtəə nişanı mülkiyyət kimi xarakterizə olunur3.

1 Сергеев В.M. Товарный знак как средство рекламы// Вопросы изобретательства. 1985. № I. с 
38; Мзггс П.Б.. Сергеев А.П. Интеллектуальная собственность. М .. 2000. с. 3 11.

" Гражданское и торговое право капиталистических стран. Учебное пособие/Отв.ред. 
В.П.Мозолин. М.А. Кулагин. М ., 1980, с. 340.

1 Мзггс П.Б., Сергеев А.П. Интеллектуальная собственность. М ., 2000, с. 396.

Əmtəə nişanı əqli mülkiyyət obyektləri (sənaye 
Əmtəə nişanı mülkiyyəti obyektləri) arasında vacib yer tutur.

hüququnun mənbələri Məhz by səbəbdən Azərbaycan Respublikasında
(əmtəə nişanı arə ə onun hQqUqi tənzimlənməsinə ayrıca qanun həsr 

qanunverici ı edilmişdir. Söhbət «Əmtəə nişanları və coğrafi
göstəricilər haqqında» qanundan (1998) gedir. Bu qanun Azərbaycan Res
publikasında əmtəə nişanlarının və coğrafi göstəricilərin qeydə alınması, hüqu
qi mühafizəsi və istifadəsi ilə bağlı münasibətləri tənzimləyir. Əmtəə nişanları
nın qorunması (hüquqi mühafizəsi) məhz həmin qanun əsasında həyata keçi
rilir1. Bu qanunun əsas müddəaları əmtəə nişanı barədə xarici qanunvericiliyə 
və ticarət markası barədə beynəlxalq-hüquq normalarına uyğun gəlir.

Göstərilən qanundan başqa, əmtəə nişanının hüquqi tənzimlənməsinə Na
zirlər Kabineti və patent idarəsi tərəfindən təsdiq edilən qayda və təlimatlar 
da həsr edilmişdir.

Əmtəə nişanları və coğrafi göstəricilər haqqında qanunvericiliyə Azərbay
can Respublikasının tərəfdar çıxdığı dövlətlərarası müqavilələr də daxil
dir. Buna görə əmtəə nişanlarının qorunması sahəsində belə müqavilələr bö
yük rol oynayır. Söhbət hər şeydən əvvəl, sənaye mülkiyyətinin qorunması 
barədə Paris konvensiyasından gedir. Bu konvensiyada əmtəə nişanının 
qorunmasına həsr edilən bir sıra normalar nəzərdə tutulmuşdur.

Paris konvensiyası, hər şeydən əvvəl, əmtəə nişanlarının qorunmasına mü
nasibətdə milli rejim prinsipindən çıxış edir. Konvensiyaya görə, qeydiyyata 
alınmış əmtəə nişanları məcburi olaraq istifadə edilməlidir (5-ci maddə). Əgər 
bu tələb yerinə yetirilməzsə, onda əmtəə nişanının qeydiyyatı ləğv edilir (re
yestrdən çıxarılır).

Konvensiya Paris İttifaqının müxtəlif ölkələrində əmtəə nişanlarının müs
təqilliyi (asılı olmaması) kimi vacib prinsip müəyyənləşdirir (6-cı maddə).

Konvensiya tanınmış (məşhur) əmtəə nişanlarının xüsusi qeydiyyat olma
dan qorunması barədə norma nəzərdə tutur. Belə əmtəə nişanları qeydiyyat
dan asılı olmadan sadəcə olaraq «nüfuz» faktına görə hüquqi mühafizə ilə tə
min edilir.

Konvensiya əmtəə nişanının ilkinliyi barədə qayda nəzərdə tutur (4-cü 
maddənin 1-ci bəndi). Əmtəə nişanın ilkinliyi konvensiya iştirakçısı olan ölkədə 
iddia sənədi verildiyi tarixlə müəyyən edilir (6 ay müddəti).

Konvensiyada əmtəə nişanının qeydiyyatından imtina olunmasını şərtləndi
rən hallar göstərilmişdir. Dövlət rəmzlərinin, rəsmi adların və beynəlxalq təşki
latların emblemlərinin əmtəə nişanı kimi istifadə olunmasına yol verilmir.

Paris konvensiyası, əlbəttə, əmtəə nişanlarının qorunmasına aid bir sıra va
cib norma və qaydalar müəyyən edir. Bununla bərabər, konvensiya bütün mə
sələləri həll etmir, yəni onun bəzi çatışmazlıqları da vardır. Məsələ burasında
dır ki, konvensiya əmtəə nişanlarının beynəlxalq hüquqi mühafizə mexa

Əmtəa nişanının lıiiquqı tənzimlənməsinə həsr edilmişdir: Fransada Sənaye Mülkiyyəti 
Məcəlləsinin 7-ci fəsli: Almaniyada -  əmtəə nişanı barədə qanunvericiliyin islahatı barədə qanun 
( I994); İngiltərədə əmtəə nişanı barədə Akt (1994); ABŞ-da qanunlar külliyyatının 15-ci kitabının 22- 
ci fəsli; lsveyrədə əmtəə nişanının və coğrafi göstəricinin qorunması barədə qanun (1992) və s.

nizmini yaratmır. Əmtəə nişanı ölkələrdən hər birində məcburi olaraq qeydiy
yata alınmalıdır ki, qoruna bilsin, yəni konvensiya əmtəə nişanının qorunması
nı Paris İttifaqı ölkələrində onun məcburi qeydiyyatı ilə əlaqələndirir və ondan 
asılı edir. Başqa hər hansı iştirakçı dövlətdə əmtəə nişanını qorumaq üçün 
onun həmin dövlətdə qeydiyyata alınması tələb edilir. Konvensiya bununla 
əmtəə nişanının qorunmasının ərazi xarakterini aradan qaldırmır. Beləlik
lə, şəxslər Paris İttifaqının hər bir ölkəsində müxtəlif prosedurada iddia sənədi 
verməyə məcbur olurlar ki, bu prosedura onların milli qanunvericiliyi ilə müəy
yən edilir. O, qeyri-münasib və bahalı proseduradır. Lakin buna baxmayaraq, 
Paris konvensiyası əmtəə nişanlarının qorunması sahəsində mövcud olan 
beynəlxalq sazişlərin əsasını təşkil edir.

Əmtəə nişanlarının qorunmasında əmtəə nişanlarının beynəlxalq qeydiy
yatı barədə Madrid sazişi mühüm rol oynayır. 1891-ci ilin aprel ayının 14-də 
Madrid şəhərində qəbul olunan sazişə bir neçə dəfə dəyişiklik edilmişdir, indi
yə kimi Madrid sazişinə 50-dən çox dövlət qoşulmuşdur. Azərbaycan Respub
likası da sazişin iştirakçısıdır.

Vacib əhəmiyyətə malik olmasına baxmayaraq, yuxarıda göstərdiyimiz ça
tışmazlığa görə Paris konvensiyası beynəlxalq kommersiya dövriyyəsinin tələ
batına tam mənada bütünlüklə cavab vermir. Buna görə də əmtəə nişanları
nın beynəlxalq qeydiyyat sistemini yaratmaq zərurəti əmələ gəldi. Beynəl
xalq qeydiyyat sisteminə görə, bir iddia sənədi verilməsi (ona vahid prosedura 
baxılır) əmtəə nişanını eyni vaxtda bir neçə dövlətdə hüquqi mühafizə ilə təmin 
edilməsinə səbəb olur. Belə sistem əmtəə nişanının qorunmasının ərazi xa
rakterini xeyli dərəcədə aradan qaldırır.

Hal-hazırda əmtəə nişanlarının beynəlxalq qeydiyyat sistemini yaradan 
üç universal saziş (müqavilə) mövcuddur. Onlardan biri barəsində danışdığı
nız Madrid sazişi, ikincisi Madrid protokolu, üçüncüsü isə əmtəə nişanlarının 
qeydiyyatı barədə müqavilədir.

Madrid sazişinin əsas məqsədi əmtəə nişanlarının beynəlxalq qeydiyyat 
sistemini yaratmaq və bu yolla öz əmtəə nişanını bir neçə dövlətdə hüquqi 
mühafizə ilə təmin etmək istəyən iddiaçıları mürəkkəb proseduradan (ayrı-ayrı 
ölkələrin milli qanunvericiliyi ilə müəyyən edilən müxtəlif prosedura, iddia sə
nədinin müxtəlif dillərdə verilməsi, müxtəlif qoruma müddəti, qeydiyyatın uza
dılmasının müxtəlif tarixi, bəzi halda yerli müvəkkil təyin etmək vəzifəsi və di
gər məsələlərdən) azad etməkdən ibarət idi. Hər bir ölkədə iddia sənədinin 
verilməsi kifayət qədər xeyli xərclərin (rüsum, müvəkkillərə haqq, tərcümə pu
lu və s.) çəkilməsinə səbəb olur. Madrid sazişinə görə isə yalnız Ümumdünya 
Əqli Mülkiyyət Təşkilatının Beynəlxalq Bürosunun müəyyənləşdirdiyi formal tə
ləblərə əməl etmək lazımdır, yəni ayrı-ayrı ölkələrin milli idarələrinin əmtəə ni
şanının qeydiyyatı barədə müəyyənləşdirdiyi formal tələblərə riayət etmək la
zım gəlmir. İddia sənədi bir dildə (fransız dilində) verilir; rüsum Beynəlxalq Bü
roya yalnız bir dəfə ödənilir; bütün ölkələr üçün əmtəə nişanının qorunma 
müddəti 20 il müəyyən edilir. Əmtəə nişanının hər bir qeydiyyatı bir neçə ölkə
də qüvvədə olur. Buna görə də əmtəə nişanının Madrid sazişinə uyğun olaraq 
həyata keçirilən qeydiyyatı beynəlxalq qeydiyyat sayılır.

Madrid sazişi əmtəə nişanının vahid hüquqi rejimini yaratmır. O, yalnız əm
təə nişanının bir neçə dövlətdə hüquqi mühafizə ilə təmin olunması prosedura
sını asanlaşdırır və sadələşdirir. 1 aprel 1996-cı il tarixdən vahid mühafizə sə
nədi verilir. Bu sənəd saziş iştirakçısı olan dövlətlərdə etibarlıdır.

Madrid protokolu (əmtəə nişanlarının beynəlxalq qeydiyyatı barədə 
Madrid sazişinə əlavə edən protokol) 27 iyun 1989-cu il tarixində qəbul 
olunmuşdur. Onda 60-a yaxın dövlət iştirak edir. Azərbaycan Respublikası 
Madrid protokolunun iştirakçısı deyildir.

Madrid protokolu əmtəə nişanlarının beynəlxalq qeydiyyatı sisteminə bəzi 
yeni elementlər və dəyişikliklər etmək məqsədi ilə qəbul olunmuşdur. Bu yeni 
elementlər və dəyişikliklər ayrı-ayrı ölkələrin Madrid sazişinə daxil olmasına 
mane olan çətinliyi aradan qaldırır. Protokola görə əmtəə nişanının qeydiyyatı 
üçün verilmiş iddia sənədinin tədqiq edilməsi müddəti 12 aydan 18 aya kimi 
uzadılır, qeydiyyat xidmətlərinə görə ödənilən haqqın miqdarı artırılır (bu, eks
pertizanın daha keyfiyyətlə aparılmasına təsir göstərir), beynəlxalq qeydiyyat 
milli qeydiyyata görə yox, milli iddia sənədi əsasında həyata keçirilir və s.

Əmtəə nişanlarının qeydiyyatı barədə müqavilə (TKT)də əmtəə nişanla
rının beynəlxalq qeydiyyatına həsr edilmişdir. 12 iyun 1973-cü il tarixində qə
bul olunan müqavilənin yaratdığı mühafizə sistemi Madrid sazişinin və Madrid 
protokolunun müəyyən etdiyi mühafizə sisteminə uyğun gəlir. ÜƏMT-nin Bey
nəlxalq Bürosu qeydiyyat orqanı sayılır. Azərbaycan Respublikası müqavilədə 
iştirak etmir.

Əmtəə nişanı barədə qanunvericilik haqqında 27 oktyabr 1994-cü il ta
rixində müqavilə imzalanmışdır. Müqavilədə 30 dövlət iştirak edir. Azərbay
can Respublikası müqavilənin iştirakçısıdır. Əmtəə nişanlarının qeydiyyatı 
üçün iddia sənədi verilməsi zamanı artıq (lazımsız) tələbləri aradan qaldırmaq 
niyyəti ilə ayrı-ayrı ölkələrin qanunvericiliyini asanlaşdırmaq (sadələşdirmək) 
və uyğunlaşdırmaq bu müqavilənin əsas məqsədini təşkil edir.

Nişanların qeydiyyatı üçün mal və xidmətlərin beynəlxalq təsnifatı ba
rədə Nitsa sazişi beynəlxalq təsnifat sistemi yaradılmasına yönəldilmişdir. 14 
iyun 1957-ci il tarixində imzalanan saziş 8 aprel 1961 -ci ildə qüvvəyə minmiş
dir. Nitsa sazişi əmtəə nişanlarının qorunması sahəsində çoxtərəfli bey
nəlxalq müqavilədir. Nitsa sazişini indiyə kimi 70-ə yaxın dövlət imzalamış
dır. Azərbaycan Respublikası da sazişdə iştirak edir. Əmtəə nişanları ilə məş
ğul olan təşkilatların çoxu özlərinin qeydiyyat reyestrlərini mal və xidmətlərin 
beynəlxalq təsnifatına uyğun olaraq təşkil edirlər. Nitsa sazişi də məhz malla
rın təsnifat standartlarını müəyyən etməyə yönəlmişdir. Sazişə görə əm
təə nişanının qeydiyyatı üçün verilən hər bir iddia sənədində malın sinif indeksi 
göstərilməlidir. Məsələ burasındadır ki, malların təsnifatı olmadan əmtəə ni
şanlarının qeydiyyat məsələsi həll edilə bilməz. Milli təsnifatdan istifadə edil
məsi axtarışın nəticələrini müqayisə etməkdə xeyli çətinlik yaradır. Buna görə 
də Nitsa sazişi ilə malların beynəlxalq təsnifatı yaradılmışdır. Belə təsnifat
dan Madrid sazişinin iştirakçıları məcburi surətdə istifadə etməlidirlər. Buna 
görə də 60-a yaxın üzvü olan Nitsa sazişindən faktik olaraq dünyanın 140-dan 
çox ölkəsinin milli idarələri (əmtəə nişanı üzrə) istifadə edir.

436

Ümumdünya Ticarət Təşkilatı üzvü olan ölkələrdə əmtəə nişanlarının hüqu
qi tənzimlənməsində TRİPS sazişi xüsusi əhəmiyyət kəsb edir. Bu saziş əqli 
mülkiyyət hüquqlarını, o cümlədən əmtəə nişanı hüququnu tənzimləyir. Bura
da əmtəə nişanına anlayış verilir', əmtəə nişanı kimi qeydə alına bilən rəmzlər 
və s. göstərilir, əmtəə nişanlarına aid qaydaların xidmət nişanlarına tətbiq edil
məsi müəyyənləşdirilir və s. TRİPS sazişinə görə əmtəə nişanının minimum 
qorunma müddəti 7 ildir.

§ 2. Əmtəə nişanının qorunma şərtləri və növləri.
Xidmət nişanları

_ . . . Azərbaycan Respublikasının qanunvericiliyi, habelə
om nm T ə rtlə T  ЬеУпэ1ха|9 hüquqi sənədlər (məsələn, TRİPS sazişi)

4 ş əmtəə nişanına işarə (nişan) və ya işarələrin kombi
nasiyası (uzlaşması) kimi baxır. Sözsüz, bütün işarələr istisnasız olaraq, həmi
şə əmtəə nişanı kimi tanına və hüquqi mühafizənin obyekti ola bilməz. Bunun 
üçün vacibdir ki, əmtəə nişanı kimi iddia olunan işarə qanunda nəzərdə tutu
lan tələblərə (meyarlara) uyğun gəlsin, necə deyərlər, cavab versin. Qanunun 
müəyyən etdiyi belə tələblərə (meyarlara) mülki hüquq elmində (doktrinasın
da) əmtəə nişanlarının qorunma şərtləri deyilir1 2.

Əmtəə nişanlarının qorunma şərtləri dedikdə, qanunvericilikdə nəzər
də tutulan elə tələblər (meyarlar) başa düşülür ki, bu tələblər (meyarlar) 
əsasında əmtəə nişanı kimi iddia olunan müvafiq işarə əmtəə nişanı kimi 
tanınır və hüquqi mühafizənin obyekti olur.

Əmtəə nişanlarının qorunma qabiliyyətli olması onların malik olduğu müəy
yən əlamətlərlə müəyyən edilir. Buna görə də hüquq ədəbiyyatında əmtəə ni
şanının qorunma şərtləri bəzən əmtəə nişanının əlamətləri də adlanır.

Əmtəə nişanının qorunma şərtlərini iki yerə bölmək olar: əmtəə nişanın for
masına aid olan şərt; əmtəə nişanının məzmununa aid olan şərt.

Əmtəə nişanının formasına aid olan şərt ondan ibarətdir ki, əmtəə nişanı 
şərti işarələrdən ibarət olmalıdır3. Məhz şərti işarə əmtəə nişanı kimi tanına 
və buna görə də hüquqi mühafizənin obyekti ola bilər. Əmtəə nişanının bu əla
məti (yəni qorunma şərti) qanunvericiliyin əmtəə nişanına verdiyi leqal anlayış
da birbaşa nəzərdə tutulur. Şərti işarə olmayan hər hansı rəmz əmtəə nişanı 
kimi qeydə alınmır. Qanunvericilik həm də əmtəə nişanı kimi tanınan şərti işa
rələri (nişanları) müəyyənləşdirir4. Belə işarələrə aiddir: sözlər; şəxsi adlar; 
hərflər; rəqəmlər; təsviri elementlər; malların forması və ya onların qabı; rəng
lərin və yuxarıda göstərilənlərin hər hansı kombinasiyası5. Göstərilənlərə uy

1 Bu anlayış bir sıra xarici ölkələrin qanunvericiliyində öz əksini (apmışdır (Гражданское и торго
вое право зарубежных государств. Учебник. Том 2/Отв.ред. Е.А.Васильев, А.С.Комаров. М „  2005. 
с. 503).

: Коняев Н.И. Право на товарных знак и промышленный образец. Куйбышев. 1084. с. 9-11
3 Гражданское право. Учебник. Часть З/Под ред. А.П.Сергеева. Ю  К. Толстого. М .. 1998. с. 

162.
J «Əmtəə nişanları və coğrafi göstəricilər haqqında» qanunun 4-cü maddəsi.
s Analoji göstərişə TRİPS sazişində də rast gəlirik (15-ci maddə).

ğun gəlməyən işarələr əmtəə nişanı kimi qeydə alınmır.
Əmtəə nişanının məzmununa aid olan şərt ondan ibarətdir ki, birincisi, 

əmtəə nişanı yeni olmalıdır, yəni yenilik əlamətinə malik olmalıdır; ikincisi, 
original (başqasına oxşamayan, başqasından fərqlənən) olmalıdır, yəni origi- 
nallıq əlaməti ilə xarakterizə edilməlidir. Hüquq ədəbiyyatı səhifələrində məhz 
yenilik və originallıq əmtəə nişanlarının iki əsas əlaməti, onların qorunma qabi
liyyətli olmasını şərtləndirən iki başlıca meyar kimi göstərilir1. Təklif olunan (id
dia edilən) işarə yalnız həmin əlamətlərə (meyarlara) malik olduqda, əmtəə ni
şanı kimi tanına bilər.

Yenilik əlaməti onu ifadə edir ki, əmtəə nişanı əvvəllər təsərrüfat dövriyyə
sinə daxil edilmiş, yəni artıq tətbiq olunmuş əmtəə nişanlarına oxşamamalı və 
ya tamamilə oxşamamalıdır, yəni bir-birinin eyni olmamalıdır. Başqa sözlə de
sək, əmtəə nişanı əvvəllər təsərrüfat dövriyyəsinə daxil edilmiş, yəni artıq tət
biq edilmiş əmtəə nişanlarına oxşamırsa və ya onların eyni deyilsə, yeni sayı
lır, yəni yenilik əlamətinə malik olur.

Əmtəə nişanının yeniliyi malların ayrıca (müəyyən) qrupuna münasibət
də, yəni malların ayrıca növü (sinfi) baxımından müəyyən edilir. Bu, onu ifadə 
edir ki, şərti işarənin yeniliyi yalnız eyni növlü (qruplu) mallar həddində (çərçi
vəsində) qiymətləndirilir və təyin olunur. Buna görə də müxtəlif qruplara (növ
lərə, siniflərə) aid olan mallar üçün analoji əmtəə nişanlarının mövcud olması 
mümkündür. Bu o deməkdir ki, müəyyən növ mal üçün istifadə olunan işarə 
başqa növ mallara münasibətdə yeni ola bilər. Bu səbəbdən əmtəə nişanının 
yeniliyi müəyyən edilərkən təklif olunan işarə ilə onunla eyni olan və ya ona 
oxşayan əmtəə nişanları tutuşdurulmalıdır. Mal və xidmətlərin beynəlxalq təs
nifatı barədə Nitsa sazişi məsələyə məhz bu cür yanaşır. Əmtəə nişanının ye
niliyi, digər tərəfdən, ümumiyyətlə, məlum olan (tanınmış) bütün nişanlara 
(işarələrə) münasibətdə yox, praktikada tətbiq olunmuş işarələrə (nişanla
ra) münasibətdə müəyyən edilir. Buna görə də məlum olan hər hansı işarə 
(məsələn, söz, ad və digər rəmzlər), əgər praktikada kimsə tərəfindən işlədil
məmişdirsə, əmtəə nişanı kimi tanına bilər. Elə buradaca dərhal qeyd edərək 
göstərməliyik ki, əmtəə nişanının yeniliyi artıq praktikada tətbiq olunmuş və is
tifadə edilmiş bütün şərti işarələr baxımından yox, yalnız eyni növlü (eyni qrup) 
mallara aid işarələr baxımından müəyyən edilir. Əmtəə nişanının yeniliyi mü- 
əyyənləşdirilərkən nəzərə alınan əsas məsələ yaratmaq yeniliyi yox, praktika
da tətbiq olunmaq (işlətmək) yeniliyidir. Yaratmaq yeniliyi məhdud mənada 
sənaye mülkiyyəti obyektləri (ixtira, sənaye nümunəsi və faydalı modellər) 
üçün xarakterikdir.

Beləliklə, praktikada tətbiq olunmayan şərti işarənin tanınması faktı özlü
yündə həmin işarənin əmtəə nişanı kimi qeydə alınması üçün əsas ola bilməz. 
Buna görə də artıq işlədilmiş, lakin daha istifadə olunmayan şərti işarə müəy
yən müddət keçdikdən sonra əmtəə nişanı kimi qeydə alına (tanına) bilər.

Qanunvericilik «yenilik» termini işlətmir. Burada yenilik əlamətinin məna və

Гражданское и торговое право капиталистических стран. Учебное пособие/Отв.ред. 
В.П.Мозолин. М  И  Кулагин M ., 1980, с. 342; Гражданское и торговое право капиталистических 
государств. Учебник. Часть 2/Отв.ред. Р„Л.Нарышкина. M ., 1984, с. 2 5 1.

məzmunu açıqlanır və ona leqal tərif verilir1: əgər təklif olunan (yəni barəsin
də iddia sənədi verilən) şərti işarə (nişan) aşağıdakılarla eyni olmazsa və ya 
onlara qarışdırılacaq dərəcədə oxşamazsa, yeni sayılır və buna görə də əmtəə 
nişanı kimi tanınır (qeydə alınır):

•  Azərbaycan Respublikasında eyni və ya oxşar mallara (və ya xidmətlərə) 
aid başqa şəxsin adına əvvəl qeydə alınmış və ya qeydə alınmaq 
üçün iddia sənədi verilmiş əmtəə nişanları;

•  Azərbaycan Respublikasının tərəfdar çıxdığı beynəlxalq sazişlərə uyğun 
olaraq Azərbaycan Respublikasında daha əvvəl mühafizə edilən əm
təə nişanları;

•  Azərbaycan Respublikasında mühafizə edilən məşhur (geniş tanın
mış) əmtəə nişanları;

•  eyni və ya oxşar əmtəələr (və ya xidmətlər) üçün əmtəə nişanına dair id
dia sənədinin daxil olduğu tarixdən əvvəl Azərbaycan Respublikasında 
firma adından istifadə hüququ əldə etmiş başqa şəxslərə məxsus 
firma adları barəsində nişanlar;

•  coğrafi göstəricidən istifadə hüququ olan şəxsin adına qeydə alınan və 
Azərbaycan Respublikasında mühafizə edilən coğrafi göstəricilər.

Göründüyü kimi, əmtəə nişanının yeniliyi bütün dünyada yox, yalnız Azər
baycan Respublikasında təsərrüfat dövriyyəsinə buraxılmış əmtəə nişanlarına 
münasibətdə, özü də oxşar və ya eyni olan əmtəə nişanları çərçivəsində (həd
dində), habelə beynəlxalq müqavilələrə əsasən Azərbaycan Respublikasın
dan qorunan əmtəə nişanları baxımından müəyyən edilir. Buna görə də hər 
hansı bir xarici ölkədə şərti işarənin əmtəə nişanı kimi tanınması (qeydə alın
ması) eyni və ya oxşar işarənin Azərbaycan Respublikasında əmtəə nişanı ki
mi tanınmasına heç də mane olmur, bu şərtlə ki, Azərbaycan Respublikasının 
iştirak etdiyi beynəlxalq müqavilələrdə başqa hal nəzərdə tutulmasın. Bu isə o 
deməkdir ki, Azərbaycan Respublikasının mülki hüququ əmtəə nişanının 
mütləq (dünya) yeniliyi yox, nisbi (lokal) yeniliyi prinsipindən çıxış edir. 
Məhz nisbi (lokal) yenilik əlaməti əmtəə nişanının qorunmasının (qorunma qa
biliyyətinin) vacib şərtidir.

Əmtəə nişanının yenilik əlaməti əmtəə nişanının ilkinliyi məsələsi ilə bağ
lıdır. Bu məsələnin mahiyyəti ondan ibarətdir ki, barəsində birinci olaraq (il
kin olaraq) iddia sənədi verilmiş şərti işarə qeydə alınır və əmtəə nişanı 
kimi tanınır. Başqa sözlə desək, o şəxsin təklif etdiyi (iddia etdiyi) şərti işarə 
əmtəə nişanı kimi qeydə alınır (tanınır) ki, o, səlahiyyətli dövlət orqanına həmin 
işarənin əmtəə nişanı kimi qeydə alınması barədə birinci olaraq iddia sənədi 
versin.

Əmtəə nişanının ilkinliyi isə ilkinlik tarixi ilə bağlıdır. Təklif olunan şərti işa
rə o halda əmtəə nişanı kimi qeydə alına (tanına) bilər ki, Azərbaycan Res
publikasında eyni (və ya oxşar) mallara aid başqa şəxsin adına ilkinlik tarixinə 
kimi qeydə alınmış əmtəə nişanı olmasın və ya qeydə alınmaq üçün barəsində 
iddia sənədi verilmiş əmtəə nişanı olmasın. Əmtəə nişanının yenilik əlaməti

' «Əmtəə nişanları və coğrafi göstəricilər haqqında» qanunun 6-cı maddəsi.

məhz ilkinlik tarixi ilə müəyyən edilir. İlkinlik tarixi isə öz növbəsində şərti işa
rənin əmtəə nişanı kimi qeydə alınması barədə iddia sənədinin səlahiyyətli 
dövlət orqanına daxil olduğu tarixdən müəyyənləşdirilir1.

Bununla belə, iddiaçı şəxs konvensiya və ya sərgi ilkinliyi hüququndan da 
istifadə edə bilər. Qanunda belə hüquqdan istifadə olunmasının mümkünlüyü 
nəzərdə tutulmuşdur2. Belə ki, əmtəə nişanının ilkinliyi Paris konvensiyasının 
iştirakçısı olan ölkədə birinci iddia sənədinin verildiyi tarixdən də müəyyənləş
dirilə bilər. Bu, konvensiya ilkinliyi adlanır. Belə halda iddia sənədi həmin ta
rixdən 6 ay ərzində müvafiq dövlət orqanına daxil olmalıdır.

Bəzən Paris konvensiyasının iştirakçısı olan dövlətlərdən birinin ərazisində 
rəsmi beynəlxalq sərgilər təşkil oluna bilər. Belə sərgilərdə nümayiş etdirilən 
eksponatlarda əmtəə nişanı yerləşdirilir. Həmin əmtəə nişanının ilkinliyi sərgi
də eksponatın açıq göstərildiyi tarixdən müəyyənləşdirilə bilər ki, buna sərgi 
ilkinliyi deyilir. Amma iddia sənədi həmin tarixdən ən geci 6 ay ərzində müva
fiq dövlət orqanına daxil olmalıdır.

Originallıq əmtəə nişanının digər əsas əlamətidir3. Əgər təklif olunan, yəni 
barəsində iddia sənədi verilən şərti işarə original olduqda, əmtəə nişanı kimi 
qeydə alınır (tanınır).

Originallıq əlaməti dedikdə, əmtəə nişanının elə bir xüsusiyyəti (cəhəti) 
başa düşülür ki, bu xüsusiyyət (cəhət) onu başqa işarələrdən (nişanlardan) 
fərqləndirməyə imkan verir. Qanunda «originallıq» termini işlədilməsə də hə
min əlamət şərti işarənin əmtəə nişanı kimi qeydə alınmasını şərtləndirən me
yar kimi nəzərdə tutulur. Qanun müəyyən edir ki, fərqləndirmə qabiliyyətinə 
malik olmayan işarə əmtəə nişanı kimi qeydə alınmır (tanınmır)4.

Əmtəə nişanı fərdiləşdirmə işarəsi və simvoludur. Buna görə də əmtəə ni
şanı kimi qeydə alınması təklif edilən şərti işarə onu başqalarından fərqləndir
mək qabiliyyətinə malik olmalıdır ki, bu qabiliyyət originallıq əlaməti adlanır. 
Təsadüfi deyildir ki, lüğətlərdə «original olmaq» ifadəsi «başqasından fərqlən
mək» kimi tərcümə edilir. Buna görə də hər hansı fərqləndirmək xüsusiyyətin
dən (əlamətindən) məhrum olan işarə original nişan sayılmır. Originallıq malla
rı fərdiləşdirməyin effektiv vasitəsi olmaq qabiliyyətidir.

Originallıq əlaməti onu ifadə edir ki, təklif olunan şərti işarə öz əsas ele
mentlərinə görə başqa əmtəə nişanlarından fərqlənməlidir. Əgər fərqlənməz
sə, onda həmin şərti işarə əmtəə nişanı kimi qeydə alınmır. Əmtəə nişanı öz 
fərqləndirici keyfiyyətini itirməməlidir.

Beləliklə, yeni və original olan şərti işarələr əmtəə nişanı kimi tanınır və qo
runma qabiliyyətli olur.

«Əmləə nişanları və coğrafi göstəricilər haqqında» qanunun 10-cu maddəsi.
: Bax: həmin qanunun 10-cu maddəsi.
’ A.P.Sergeyevin mövqeyi bizdə təəccüb doğurur. M ü əllif göstərir ki, əmtəə nişanı kimi tanınması 

üçün şərti işarə original olmalıdır. Amma nədənsə o, originallığı əmtəə nişanının əlaməti (qorunma 
şərti) kimi fərqləndirmir (Сергеев А.П. Право интеллектуальной собственности в Российской 
Федерации. Учебник. М ., 1999, с. 612).

4 «Əmtəə nişanları və coğrafi göstəricilər haqqında» qanunun 5-ci maddəsi.

Əmtəə nişanları müxtəlif əsaslara görə təsnif edilir. Mülki 
hüquq elmi (doktrinası) və qanunvericilik bir sıra belə əsas
lar müəyyən edir1.

Öz ifadə formasına və ya öz obyektiv ifadə üsuluna gö
rə əmtəə nişanının üç növü fərqləndirilir: filoloji (leksika) əmtəə nişanı; təsviri 
əmtəə nişanı; həcmi əmtəə nişanı; kombinasiya edilmiş əmtəə nişanı.

Filoloji (leksika) əmtəə nişanı dedikdə, xüsusi məna və fonetik məzmuna 
malik olan işarə başa düşülür. Məsələn, müxtəlif növ adlar, ad və familiya, re
al və uydurulmuş sözlər, qısa frazalar, rəqəm və hərflərin uyğunlaşdırılması və 
s. bu növ əmtəə nişanı sayılır.

Təsviri (qrafika) əmtəə nişanı dedikdə, bədii surətdə işlənən işarə başa 
düşülür. Məsələn, müxtəlif nişanlar, şəkillər, təsvirlər, rəng, həndəsi fiqurlar, 
başqa naxışlar bu növ əmtəə nişanına misaldır.

Həcm əmtəə nişanı dedikdə, malların forması və ya onların qablaşdırılma
sı (qabı) başa düşülür. Bu növ əmtəə nişanı malın formasını (məsələn, sabun 
formasını, şam formasını və s.) və ya onun qablaşdırılmasını (məsələn, butılka 
qabı, ətriyyat flakonu və s.) ifadə edir.

Kombinasiya edilmiş əmtəə nişanı dedikdə, yuxarıda göstərdiyimiz ni
şanların ayrı-ayrı elementlərindən ibarət olan əmtəə nişanı başa düşülür. Bu 
növ əmtəə nişanı özündə müxtəlif işarələrin (məsələn, şəkil və sözün; şəkil və 
hərfin; şəkil və rəqəmin və s.) elementlərini uzlaşdırır. Ona görə də ona qarı
şıq əmtəə nişanı da demək olar.

Bəzi xarici ölkələrdə (məsələn, Fransada, Almaniyada) əmtəə nişanının 
səs işarəsi kimi növü də fərqləndirilir. Bu ölkələrdə çağırış siqnalları və musiqi 
parçaları (hissələri) kimi səs işarələri qorunur2.

Tanınmaq (yayılmaq) dərəcəsinə görə əmtəə nişanlarının üç növü fərq
ləndirilir:

• adi əmtəə nişanı;
•  geniş yayılmış əmtəə nişanı;
• dünya əmtəə nişanı.
Söhbət ərazi baxımından əmtəə nişanının tanınması (yayılması) kimi əla

mətə görə onun üç növə bölünməsindən gedir. Ərazi baxımından əmtəə nişa
nının tanınması (yayılması), bir qayda olaraq, onun qeydə alındığı ölkə çərçivə
sində müəyyən edilir. O ki qaldı geniş yayılmış və dünya əmtəə nişanlarına, 
qeyd etmək lazımdır ki, onlar beynəlxalq əmtəə dövriyyəsində tanınan nişan
lardır.

Adi əmtəə nişanları elə şərti işarələrdir ki, onlar səlahiyyətli dövlət orqanı 
tərəfindən qeydə (dövlət qeydiyyatına) alınması səbəbindən hüquqi mühafizə
dən istifadə edir. Dövlət qeydiyyatı bu növ əmtəə nişanlarının qorunması və

Гражданское и торговое право капиталистических стран. Учебное пособие/Отв. ред. 
В. П. Мозолин. М. И. Кулагин. М ., 1980, с. 340-341; Гражданское и торговое право
капиталистических государств. Учебник. Часть 2/Отв. ред. Р.Л.Нарышкина. М .. 1984. с. 250; 
Гражданское право. Учебник. Часть З/Под ред. А.П.Сергеева. Ю .К  Толстого. М ., 1998. с. 162-163.

Гражданское и торговое право зарубежных государств. Учебник. Том 2/Отв.рсд. 
Е.А.Васильев. А С.Комаров. М ., 2005, с. 503.

Əmtəə
nişanlarının

növləri

hüquqi mühafizə obyekti olması üçün əsas rolunu oynayır. Belə qeydiyyat ol
mazsa, onlar hüquqi mühafizə ilə təmin olunmur. Adi əmtəə nişanlarına geniş 
tanınmayan əmtəə nişanları da deyilir.

Geniş tanınmış əmtəə nişanları odur ki, belə nişanlar qeydə alındığı və 
ya istifadə olunduqları (tətbiq edildikləri) ölkələrin milli və ya yerli bazarında 
«möhkəm və davamlı nüfuza» malik olur. Bu növ nişanlar geniş müştəri kon
tingentinə məlum olan və çoxsaylı istehlakçılar arasında tanınan işarələrdir. 
Geniş tanınmış əmtəə nişanları Paris konvensiyasının 6-cı maddəsinin tələblə
rinə uyğun gələn nişanlardır.

Geniş tanınmış əmtəə nişanları Paris konvensiyası iştirakçısı olan bü
tün dövlətlərdə qorunur. Onlar Paris konvensiyasının 6-cı maddəsinə uyğun 
olaraq həmin dövlətlər ərazisində hüquq mühafizə ilə təmin olunur. Geniş ta
nınmış əmtəə nişanları dövlət qeydiyyatı səbəbindən yox, necə deyərlər, «qa
zandıqları və əldə etdikləri nüfuzlarına» görə, məşhur olduqları üçün qorunur1. 
Məhz nüfuz məsələsi onların hüquqi mühafizədən istifadə etmələri üçün əsas 
rolunu oynayır.

Geniş yayılmış əmtəə nişanları Azərbaycan Respublikası ərazisində də qo
runur. Bu barədə qanunda müvafiq göstəriş vardır2 *.

Əmtəə nişanının geniş tanınmış əmtəə nişanı növünə aid edilib edilməməsi 
məsələsi iştirakçı dövlətlərin ya səlahiyyətli dövlət icra orqanları, ya da məhkə
mə orqanları (milli patent idarələri) tərəfindən müəyyən edilir. Azərbaycan 
Respublikasında bu məsələni patent idarəsi həll edir. Deməli, əmtəə nişanı
nın geniş tanınmış əmtəə nişanı olması rəsmi təsdiqini tapmalıdır4.

Dünya əmtəə nişanları dedikdə, dünya əmtəə dövriyyəsində, ümumdünya 
miqyasında geniş tanınmış nişanlar başa düşülür. Adi və geniş tanınmış əm
təə nişanlarından fərqli olaraq, dünya əmtəə nişanları mütləq (dünya) yeni
liklə xarakterizə edilir. Bu növ əmtəə nişanları da Paris konvensiyasının işti
rakçısı olan bütün dövlətlərdə hüquqi mühafizədən istifadə edir5. «Ford», «Ko
dak», «Koka-kola» və s. belə növ əmtəə nişanına misaldır.

Müstəsna hüququn (qanuni inhisar hüququnun) subyektlərinin sayın
dan asılı olaraq əmtəə nişanı iki növə ayrılır:

•fərdi əmtəə nişanı;
• kollektiv əmtəə nişanı.
Fərdi əmtəə nişanı odur ki, belə nişandan istifadəyə müstəsna hüquq yal

nız bir subyektə məxsus olur. Bu növ əmtəə nişanı ayrıca olaraq müəyyən bir

1 Андрей Минное. Международная охрана интеллектуальной собственности. М „  2002, с. 72.
'  «Əmtəə nişanları və coğrafi göstəricilər haqqında» qanunun 6-cı maddəsinin «b» bəndi, 7-ci 

maddəsi.
5 «Əmtəə nışanlarıı və coğrafi göstəricilər haqqında» qanunun 7-ci maddəsi.
* Bu, hüquq ədəbiyyatı səhifələrində mübahisə doğuran məsələdir. Bəzi m üəlliflər göstərirlər ki, 

geniş tanınmış əmtəə nişanlarının rəsmən təsdiq olunmasına ehtiyac yoxdur. Digər m üəllillər isə qeyd 
edirlər ki, bu növ əmtəə nişanları səlahiyyətli dövlət orqanları tərəfindən təsdiqlənməlidir (məsələn, 
bax. Орлова В В. Правовая охрана общеизвестных товарных знаков//Патенты и лицензии. 1997 
№11, с. 13).

5 Əmtəə nişanının bu növü barədə bax: Гражданское и торговое право капиталистических стран 
Учебное пособие/Отв.ред. В П.Мозолин. М.И.Кулагин. М ., 1980, с. 341.

şəxsin adına qeydə alınır. Həm hüquqi şəxs, həm də sahibkar statuslu fiziki 
şəxs fərdi əmtəə nişanından istifadəyə müstəsna (inhisar) hüququn sahibi 
(daşıyıcısı) ola bilər.

Kollektiv əmtəə nişanı odur ki, belə nişandan bir yox, bir neçə subyekt, 
yəni müəssisələr (hüquqi şəxs) birliyinə daxil olan müəssisə və təşkilatlar isti
fadə edə bilərlər. Bu növ əmtəə nişanı ittifaqın, assosiasiyanın və digər hər 
hansı müəssisə birliyinin adına qeydə alınır. Kollektiv əmtəə nişanı yalnız mü
əssisə birliyinə məxsus ola bilər1. Paris konvensiyası iştirakçı dövlətlərin üzəri
nə belə bir vəzifə qoyur ki, onlar kollektiv nişanı qeydə alsınlar (konvensiyanın 
7 bis maddəsi).

Əmtəə nişanı 
hüququnun 
subyektləri

Əmtəə nişanı hüququnun subyektləri dedikdə, əmtəə nişa
nından istifadəyə müstəsna hüququn (inhisar hüququnun) 
məxsus olduğu şəxs, bu hüququn, necə deyərlər, sahibi 
(daşıyıcısı) başa düşülür. Təklif olunan işarə əmtəə nişanı

nın qorunma şərtlərinə uyğun olduğu halda səlahiyyətli dövlət orqanı həmin işa
rəni rəsmi surətdə əmtəə nişanı kimi tanıyır və onu müəyyən şəxsin adına qey
də alır. Məhz həmin şəxs əmtəə nişanı hüququnun subyekti hesab olunur.

Qanunun əmtəə nişanına verdiyi leqal anlayışdan məlum olur ki, əmtəə ni
şanının əsas və başlıca funksiyası (təyinatı) sahibkarın mallarını və ya xidmət
lərini başqalarından fərqləndirməkdən ibarətdir. Buna görə də əmtəə nişanı 
hüququnun subyekti sahibkarlar hesab olunurlar. Belə ki, sahibkarlıq 
(kommersiya) dövriyyəsinin əsas iştirakçısı, təsərrüfat fəaliyyətinin başlıca 
subyekti məhz onlar sayılır. Sahibkarlar ictimai tələbatı ödəmək məqsədi ilə 
mal istehsal edən, iş görən, xidmət göstərən və digər növ fəaliyyətlə məşğul 
olan şəxslər olub, iqtisadi (əmlak) dövriyyənin mərkəzi fiquru sayılırlar. Məhz 
onların mal və xidmətlərinin təsərrüfat (əmtəə) dövriyyəsində fərqləndirilməsi
nə ehtiyac yaranır ki, əmtəə nişanı bu məqsədə xidmət edir.

Söhbət ilk növbədə, hüquqi şəxsin kommersiya təşkilatı kimi növündən 
gedir. Xarici ölkələrdə məhz sənaye müəssisələrinin istehsal etdiyi, ticarət 
müəssisələrinin satdığı malların əmtəə nişanı olur2

Əmtəə nişanı hüququnun subyekti kimi həm də fərdi sahibkarlar (sahib
kar statusu olan fiziki şəxslər), yəni hüquqi şəxs yaratmadan sahibkarlıq fə
aliyyəti ilə məşğul olan fiziki şəxslər çıxış edə bilərlər. Bu şəxslərin öz adlarına 
əmtəə nişanı qeydə aldırmaq hüququ vardır.

O ki qaldı qeyri-kommersiya təşkilatlarına belə təşkilatların, bir qayda 
olaraq, əmtəə nişanı hüququ yoxdur. Sahibkarlıq fəaliyyətinin subyekti olma
dıqlarına görə onlar öz adına əmtəə nişanı qeydə aldıra bilməzlər. Bununla bə
rabər, bəzən qeyri-kommersiya hüquqi şəxsləri qanunda nəzərdə tutulan şərt
lərə əməl etməklə sahibkarlıq fəaliyyəti ilə məşğul ola bilərlər (MM-in 43-cü 
maddəsinin 6-cı bəndi). Belə halda onların, sözsüz, əmtəə nişanı hüququnun 
subyekti olmaq imkanı yaranır. Digər tərəfdən, hüquq ədəbiyyatında göstərilir

1 Daha ətraflı: Сергеев А.П. Право интеллектуальной собственности в Российской Федерации 
Учебник. М ., 1999, с. 613-614.

' Гражданское и торговое право капиталистических стран. Учебное пособие/Отв. рел. 
В.П.Мозолин. М.И.Кулагин. М , 1980, с. 340.

Xidmət
nişanı

ki, öz təsis sənədlərinə uyğun olaraq gəlir gətirən və təsərrüfat hesablı fəaliy
yətlə məşğul olan təşkilatlar da (dövlət büdcəsindən maliyyələşdirilən ali təhsil 
müəssisələri, elmi-tədqiqat müəssisələri və s.) əmtəə nişanı (xidmət nişanı) 
hüququnun subyekti ola bilərlər1.

Azərbaycan Respublikasında əmtəə nişanı hüququnun subyekti qismində 
həm də xarici hüquqi və fiziki şəxslərin çıxış etməsi mümkündür. Onlar əm
təə nişanı əldə etmədə Azərbaycan Respublikasının hüquqi və fiziki şəxsləri 
ilə bərabər (eyni) hüquqa malikdirlər, bu şərtlə ki, Azərbaycan Respublikasının 
tərəfdar çıxdığı dövlətlərarası müqavilələrdə başqa hal müəyyənləşdirilməsin. 
Belə ki, Azərbaycan Respublikasının qanunvericiliyi əmtəə nişanları barəsində 
də milli rejim prinsipi müəyyən edir2.

Sənaye mülkiyyətinin qorunması barədə Paris konvensiyasına 
görə xidmət nişanı geniş mənada sənaye mülkiyyəti ob
yektlərindən biridir3. Ümumdünya Əqli Mülkiyyət Təşkilatını 

təsis edən konvensiya isə onu əqli mülkiyyət obyektlərindən biri kimi tanı
yır4. Deməli, xidmət nişanı əmtəə nişanı kimi əqli mülkiyyət -  sənaye mülkiy
yəti (geniş mənada) obyektlərindən biridir.

Əmtəə nişanları ilə bərabər, bəzi ölkələrin (ABŞ, Kanada və digərlərinin) 
qanunvericiliyi ikinci dünya müharibəsindən sonrakı dövrdə xüsusi işarələr -  
xidmət nişanları da nəzərdə tutmağa başladı. Bu, onunla izah edilir ki, bir sıra 
hallarda ticarət dövriyyəsinin obyekti rolunda mallar yox, turizm firmalarının, 
nəqliyyat-ekspedisiya müəssisələrinin xidmət göstərməkdən ibarət olan fəa
liyyəti çıxış edirdi. Belə xidmətləri (fəaliyyəti) başqalarından fərqləndirmək 
üçün xidmət nişanından istifadə olunmağa başladı.

Müəyyən hallarda nişanlamanın (işarə qoymağın) obyekti təkcə mallar 
yox, həm də xidmət göstərməklə məşğul olan müəssisələrin (nəqliyyat, sığor
ta, bank, televiziya və s. müəssisələrin) həyata keçirdikləri müxtəlif fəaliyyət 
növləri olur. Belə fəaliyyətin (xidmətin) fərdiləşdirilməsi xidmət nişanının kö
məyi ilə həyata keçirilir. Xidmət nişanı əmtəə nişanından fərqli olaraq xidməti 
eyniləşdirmək məqsədinə xidmət edir. Ondan, bir qayda olaraq, servis (xid
mət) müəssisələri (banklar, sığorta təşkilatları, nəqliyyat müəssisələri, elmi- 
tədqiqat təşkilatları, tədris firmaları, mehmanxanalar, tamaşa müəssisələri və 
s.) istifadə edirlər.

Xidmət nişanı əmtəə nişanına son dərəcə yaxın olan anlayışdır. Onların hər 
ikisi də eyni funksiya (fərqləndirmə, reklam və s.) yerinə yetirirlər. Xidmət nişa
nının hüquqi rejimi əmtəə nişanın hüquqi rejimindən fərqlənmir, yəni hüquqi 
rejim baxımından onlar arasında praktiki olaraq fərq yoxdur5. Məhz bu səbəb-

' Сергеев А.П. Право интеллектуальной собственности в Российской Федерации. Учебник. М . 
1999. с. 623.

" «Əmtəə nişanları və coğrafi göstəricilər haqqında» qanunun 36-cı maddəsi.
' Bax: ct.I. Парижской конвенции по охране промышленной собственности.
4 Вах: п. V III  ст.2 конвенции учреждающей Всемирную организацию интеллектуальной 

собственности (ВОИС).
5 Гражданское и торговое право капиталистических государств. Учебник. Часть 2/Отв. ред 

Р.Л.Нарышкина. M ., 1984, с. 250.

dən xidmət və əmtəə nişanları eyni normativ qanunvericilik aktı ilə qorunur, 
hüquqi mühafizə ilə təmin olunur1.

Bir sıra xarici ölkələrdə (ABŞ, Fransa və Skandinaviya ölkələrində) xidmət 
nişanı əmtəə nişanı ilə bərabər və ya onunla birlikdə qeydə alınır və bu üsulla 
qorunur. Belə halda əmtəə nişanlarının mühafizə rejimi tamamilə və bütövlük
də xidmət nişanına da şamil olunur2.

Paris konvensiyasına görə iştirakçı dövlətlər xidmət nişanlarını qorumaq və
zifəsi daşıyırlar3. TRIPS sazişində göstərilir ki, Paris konvensiyasının 4-cü 
maddəsi də xidmət nişanlarına tətbiq edilməlidir4. Bununla əmtəə nişanlarının 
beynəlxalq-hüquqi mühafizə rejimi xidmət nişanlarına aid olunur.

Xidmət nişanı əmtəə nişanından yalnız işarə qoyma (nişanlama) predmeti- 
nə görə fərqlənir. Belə ki, əmtəə nişanı malları, xidmət nişanı isə xidmətlə
ri fərdiləşdirir.

iqtisadi cəhətdən inkişaf etmiş olan ölkələrdə bir sıra illər ərzində xidmət 
sektorunun inkişaf tempi istehsal sektorunun inkişafını ötüb keçmişdir. Ayrı-ay
rı dövlətlərin iqtisadi həyatında müəyyən dəyişikliklər baş vermişdir. Belə şəra
itdə sözsüz, xidmət nişanlarının qorunması aktual məsələyə çevrilir. Bu faktın 
tanınması bir çox dövlətlərin qanunvericiliyində öz əksini tapmışdır.

Azərbaycan Respublikasının qanunvericiliyinə gəldikdə isə qeyd etmək la
zımdır ki, burada «xidmət nişanı» kimi ayrıca anlayışa rast gəlmirik. Qanu
nun əmtəə nişanına verdiyi anlayışından məlum olur ki, sahibkarların göstər
dikləri xidmətlər digər sahibkarların xidmətlərindən xidmət nişanının yox, əm
təə nişanının vasitəsi ilə fərqləndirilir. Başqa sözlə desək, Azərbaycan Res
publikasının qanunvericiliyinə görə, həm mallar, həm də xidmətlər əmtəə nişa
nının köməyi ilə fərdiləşdirilir.

Qanunvericinin məsələyə bu cür yanaşmasını düzgün addım hesab etmək 
lazımdır. Ona görə ki, xidmət xüsusi xarakterli əmtəədir. O, mal və işlə bir
likdə ümumi əmtəə anlayışına daxildir.

Bir sıra ölkələrin, məsələn, Rusiya Federasiyasının qanunvericiliyi ayrıca 
olaraq «xidmət nişanı» anlayışı işlətsə də, onu tamamilə əmtəə nişanına bəra
bər tutur5.

1 Гражданское и торговое право чарубежных государств. Учебник. Том 2/ Отв. ред. 
Е. А.Васильев. А.С.Комаров. М ., 2005, с. 503.

' Гражданское и торговое право капиталистических стран. Учебное пособие/Отв.ред. 
В.П.Мозолин. М. И.Кулагин. М ., 1980. с.342.

1 Вах: ст.6. Парижской конвенции по охране промышленной собственности.
4 Вах: ст.62(3) соглашения ТРИПС.
5 Сергеев В.М. О правовой охране знаков обслуживания// Вопросы изобретательства. 1987, № 

12, с. 25.

§ 3. Əmtəə nişanı hüququnun rəsmiləşdirilməsi.
Əmtəə nişanlarının qeydə alınması

Qeyd etmək lazımdır ki, əmtəə nişanının əla- 
Əmtəə nişanı hüququnun mətləri, yəni qorunma şərtləri (şərti işarə, yeni- 

rəsmiləşdirilməsı |j|< və originallıq) mövcud olduqda dərhal, necə
prosedurasının deyərlər, avtomatik surətdə əmtəə nişanı hü-

mər ə ə əri və ə əmıyyə ı qUqU ə̂mtəə nişanından istifadəyə müstəsna 
hüquq) yaranmır və təklif olunan işarə hüquqi mühafizənin müstəqil obyekti ol
mur. Bunun üçün əmtəə nişanı hüququnun rəsmiləşdirilməsi tələb edilir.

Əmtəə nişanı hüququnun rəsmiləşdirilməsi dedikdə, əmtəə nişanı ki
mi təklif olunan şərti işarənin səlahiyyətli dövlət orqanı tərəfindən rəs- 
mən tanınması, yəni qeydə (məcburi dövlət qeydiyyatına) alınması başa 
düşülür.

Azərbaycan Respublikasında əmtəə nişanlarının dövlət qeydiyyatına alın
ması məsələsini patent idarəsi həll edir. Xarici ölkələrin qanunvericiliyi də əm
təə nişanlarının, adətən, patent idarəsində qeydə alınmasını nəzərdə tutur. 
Bəzi ölkələrin qanunvericiliyinə görə isə əmtəə nişanları patent idarəsində 
yox, ticarət nazirliyində qeydə alınır1.

Əmtəə nişanlarının məcburi dövlət qeydiyyatı prosedurası hüquqi məna 
və əhəmiyyəti olan prosesdir. Belə ki, təklif olunan işarənin əmtəə nişanı kimi 
dövlət qeydiyyatına alınması anından və belə qeydiyyat əsasında iddiaçı şəx
sin subyektiv əmtəə nişanı hüququ (əmtəə nişanından istifadəyə müstəs
na hüququ) yaranır. Məhz dövlət qeydiyyatı anından və belə qeydiyyat əsasın
da təklif olunan şərti işarə rəsmi surətdə əmtəə nişanı kimi tanınaraq müstəqil 
surətdə hüquqi mühafizə obyekti olur. Dövlət qeydiyyatı əmtəə nişanının hüquqi 
mühafizə ilə təmin olunmasının labüd (məcburi) şərtidir. Bunlar o deməkdir ki, 
əmtəə hüququnun əmələ gəlməsinin əsası kimi məcburi dövlət qeydiyyatı dek- 
larativ xarakterə yox, konstitutiv (hüquqyaradıcı) əhəmiyyətə malikdir 
Qeydiyyata alınmayan işarələr əmtəə nişanı kimi tanınmır və qorunmur.

Göründüyü kimi, Azərbaycan Respublikasının qanunvericiliyi əmtəə nişanı 
hüququnun yaranması üsulu baxımından qeydiyyat prinsipindən çıxış edir. 
Bu prinsipə görə, o şəxsin əmtəə nişanı hüququ tanınır ki, həmin şəxs birinci 
olaraq patent idarəsində müvafiq şərti işarəni əmtəə nişanı kimi qeydə aldır
sın. Şərti işarənin təsərrüfat dövriyyəsində faktik olaraq istifadə edilməsinin 
(tətbiq edilməsinin) isə hüquqi əhəmiyyəti yoxdur; faktik istifadə (tətbiq etmə) 
subyektiv əmtəə nişanı hüququ yaratmır. Qeydə alınmamış işarənin faktik sa
hibi buna görə də həmin işarə başqa şəxsin adına qeydə alındıqdan sonra qa
nunsuz sahib (istifadəçi) kimi tanınacaqdır.

Bir sıra ölkələrin (məsələn, Almaniyanın. Fransanın, İtaliyanın, Yaponiya
nın, Skandinaviya ölkələrinin, Avstriyanın və s.) qanunvericiliyi də əmtəə nişa-

1 Гражданское и торговое право капиталистических государств. Учебное пособие/Отв.ред
К.К.Яичное. М .. 1966. с. 487.

m hüququnun yaranması məsələsində qeydiyyat prinsipi müəyyənləşdirir1. Bu 
ölkələrdə Azərbaycan Respublikasında olduğu kimi qeydə alınmamış əmtəə 
nişanları hüquqi mühafizədən istifadə etmirlər. Bəzi ölkələrin (məsələn, ABŞ, 
İngiltərə, İsveçrə və başqa dövlətlərin) qanunvericiliyi isə bu məsələdə «birin
ci istifadə prinsipi» adlı mövqedən çıxış edir. Bu prinsipə görə, əmtəə nişa
nı hüququ əmtəə nişanının qeydiyyatı əsasında yox, onun təsərrüfat dövriyyə
sində (kommersiya dövriyyəsində) faktik tətbiqi əsasında əmələ gəlir2. Bu öl
kələrdə üstünlük o şəxsə verilir ki, həmin şəxs dövriyyədə əmtəə nişanından 
birinci olaraq istifadə etsin. Belə istifadə dekiarativ yox, konstitutiv (hüquqya- 
radıcı) əhəmiyyətə malikdir. İstifadə prinsipindən çıxış edən ölkələrdə də əm
təə nişanı qeydə alına bilər. Amma bu qeydiyyat artıq konstitutiv (hüquqyara- 
dıcı) yox, dekiarativ əhəmiyyətə malik olur3, yəni əmtəə nişanı hüququ əmələ 
gətirmir.

Azərbaycan Respublikasında əmtəə nişanı hüququnun rəsmiləşdirmə pro
sedurası, yəni əmtəə nişanının məcburi dövlət prosedurası mürəkkəb xarakte
rə malikdir. Bu məsələ əmtəə nişanları və coğrafi göstəricilər haqqında qanun
la tənzimlənir. Qanunun ikinci fəsli (9-24-cü maddələr) bütövlükdə əmtəə ni
şanlarının məcburi dövlət prosedurasına həsr edilmişdir. Bununla yanaşı, 
patent idarəsinin normativ aktı əmtəə nişanlarının qeydə alınması ilə bağlı ola
raq yaranan münasibətlərin tənzimlənməsində böyük rol oynayır. Bu aktda hə
min münasibətlər müfəssəl şəkildə, daha konkret formada tənzimlənir.

Əmtəə nişanlarının məcburi dövlət qeydiyyatı prosesini (prosedurasını) şər
ti olaraq üç mərhələyə bölmək olar:

• əmtəə nişanlarının qeydə alınması barədə iddia sənədinin tərtib olunması
və verilməsi mərhələsi;
•əmtəə nişanı barəsində iddia sənədinin ekspertizası mərhələsi;
•  əmtəə nişanlarının dövlət reyestrində qeydə alınması və iddiaçı şəxsə şə
hadətnamə verilməsi mərhələsi.
Bu mərhələlər əlaqədə olub, bir-birini tamamlayır.

İddiaçı əmtəə nişanının qeydə alınması üçün iddia 
sənədi tərtib etməli və onu patent idarəsinə vermə
lidir. İddia sənədi ümumiləşdirilmiş anlayışdır. O, 
ərizədən və ona qoşulan (əlavə edilən) zəruri sə
nədlərdən ibarətdir. İddia sənədi bir əmtəə nişanı
na aid olmalıdır. Bu, onu ifadə edir ki, iki və daha 

artıq əmtəə nişanının qeydə alınması barədə bir iddia sənədinin verilməsinə 
yol verilmir.

İddia sənədi əmtəə nişanlarının qeydə alınması üçün əsas rolunu oynayır. 
Onların qeydiyyatı patent idarəsinə məhz iddia sənədi vermək yolu ilə həyata

Əmtəə nişanlarının 
qeydə alınması 

barədə iddia sənədi
nin tərtib olunması 

və verilməsi

Гражданское и торговое право капиталистических стран. Учебное пособие/Отв.ред. 
В.П.Мозолин. М.И.Кулагин. M ., 1980, с. 342.

'  Гражданское и торговое право капиталистических государств. Учебник. Часть 2/Отв.ред. 
Р.Л.Нарышкина, M ., 1984. с. 253.

Гражданское и торговое право зарубежных государств. Учебник. Том 2/Отв.ред. 
Е А. Васильев. А С.Комаров, М ., 2005, с. 503.

keçirilir.
Ərizə iddia sənədinin elementlərindən biridir. Burada iddiaçının əmtəə nişa

nının qeydə alınması barədə xahişi (müraciəti) ifadə olunur. Ərizədə göstəril
məlidir:

•  iddiaçının adı, olduğu yer və ya yaşadığı yer, imzası;
•  iddia edilən nişanın şəkli və üçölçülü forması;
• nişanların qeydiyyatı üçün əmtəələrin və xidmətlərin Nitsa təsnifatı üzrə
əmtəələrin və xidmətlərin qruplaşdırılmış siyahısı;
•  əmtəə nişanının rəngi;
• nişanın və ya onun müəyyən hissəsinin transliterasiyası (bir yazı siste
mindəki hərflərin başqa yazı sisteminin hərfləri ilə verilməsi) və tərcüməsi.
Nitsa təsnifatı dedikdə, nişanların qeydiyyatı üçün əmtəələr və xidmətlərin

beynəlxalq təsnifatı başa düşülür. 15 iyun 1957-ci il tarixli Nitsa sazişi (13 may 
1977-ci il tarixli redaksiyada) məhz bu təsnifə həsr edilmişdir. Həmin sazişə 
uyğun olaraq beynəlxalq təsnifat özündə siniflərin siyahısını birləşdirir. Siyahı
ya 42 sinif (əmtəələrin 34 sinfi, xidmətlərin 8 sinfi, ümumən 11 minə yaxın ad) 
daxildir. Beynəlxalq təsnifata həm də əmtəə və xidmətlərin əlifba siyahısı da
xildir ki, bu siyahı hər bir əmtəə və xidmətin aid edildiyi sinfi göstərir. Hər iki si
yahıya vaxtaşırı ekspertlər komitəsi tərəfindən dəyişiklik və əlavələr edilir* 1.

iddia sənədi həm də ərizəyə qoşulan zəruri sənədlərdən ibarətdir. Zəruri 
sənədlər dedikdə, başa düşülür:

•  dövlət rüsumunun ödənildiyini təsdiq edən sənəd;
•  patent müvəkkilinin səlahiyyətlərini təsdiq edən sənəd (əgər iddia sənədi 

patent müvəkkili vasitəsilə verilərsə);
• kollektiv nişanın nizamnaməsi, kollektiv nişanı öz adına qeydə almağa 

vəkil edilmiş subyektin adı, kollektiv nişandan istifadə hüququ olan sub
yektin bütün üzvlərinin siyahısı, vahid keyfiyyət və digər xüsusiyyətləri;

•  zəruri halda əmtəə nişanının ilkinliyini təsdiq edən sənəd.
Ərizə iddiaçı tərəfindən imzalanır. Bununla yanaşı, o, iddiaçının səlahiyyətli 

nümayəndəsi (patent müvəkkili) tərəfindən də imzalana bilər.
Ərizə Azərbaycan dilində tərtib olunaraq verilir. İddia sənədinə daxil 

olan digər sənədlərə gəldikdə isə onlar həm Azərbaycan dilində, həm də baş
qa dillərdə verilə bilər, iddia sənədi başqa dillərdə verildiyi hallarda iddia sənə
dinin başqa dildə verilmiş materialları Azərbaycan dilinə tərcümə olunmalıdır. 
Tərcümənin patent idarəsinə təqdim olunması üçün 2 aylıq müddət müəyyən 
edilir. Bu müddət iddia sənədinin patent idarəsinə təqdim olunduğu gündən 
hesablanır. Bir qayda olaraq, iddia sənədini patent idarəsinə iddiaçının özü 
verir. Bununla belə, o, iddia sənədini patent idarəsinə professional nümayən
dəlik funksiyasını yerinə yetirən şəxsin -  patent müvəkkilinin vasitəsilə də 
verə bilər.

1 Bunlar barədə bax: Андрей Мчнков. Международная охрана интеллектуальной собственности. 
М .. 2001. с 115.

Əmtəə nişanı İddia sənəc*' Pa ênt idarəsinə verildikdən sonra əmtəə
barəsində iddia nişanlarının məcburi dövlət qeydiyyatı prosedura- 

sənədinin sınm ikinci mərhələsi başlayır. Bu mərhələ patent
ekspertizası idarəsinə verilmiş iddia sənədinin ekspertizasından

ibarətdir. İddia sənədinin ekspertizasını patent idarəsi 
həyata keçirir. Bu zaman o, əmtəə nişanları barədə qanunun müəyyən etdiyi 
tələblərə əməl etməlidir. Bu tələblər həmin qanunun 11-ci, 13-cü və 14-cü 
maddələrində nəzərdə tutulmuşdur. Bundan əlavə, iddia sənədinin ekspertiza
sı aparılan zaman patent idarəsinin müvafiq aktına əməl olunmalıdır.

Qanuna görə iddia sənədinin ekspertizası iki formada həyata keçirilir1:
•  ilkin ekspertiza;
•  ekspertiza2.
İlkin ekspertiza dedikdə, iddia sənədinin (iddia sənədinə daxil olan sənəd

lərin) qanunvericiliyin müəyyənləşdirdiyi formal tələblərə uyğun gəlməsinin 
yoxlanılması başa düşülür. Buna görə ona formal ekspertiza da deyilir. Eks
pertizanın bu forması əmtəə nişanları haqqında qanunun 13-cü maddəsi ilə 
tənzimlənir. İddia sənədinin ilkin (formal) ekspertizasının gedişində yoxlanılır:

•  iddia sənədinin məzmunu;
•  zəruri sənədlərin mövcudluğu;
•  sənədlərin müəyyənləşdirilmiş tələblərə uyğunluğu.
İlkin (formal) ekspertiza nəzərdə tutulmuş müddətdə aparılmalıdır. Qanun 

bunun üçün 1 aylıq müddət müəyyən edir. Həmin müddət iddia sənədinin pa
tent idarəsinə daxil olduğu tarixdən hesablanır.

Münasibətlərin sonrakı inkişafı aparılmış ilkin (formal) ekspertizanın nəticə
sindən asılıdır. Əgər ilkin (formal) ekspertiza müsbət nəticələnərsə, iddia sə
nədi mahiyyətcə baxılmaq üçün qəbul edilir və bu barədə iddiaçıya məlumat 
verilir. Əksinə, ilkin (formal) ekspertizanın nəticəsi mənfi olarsa, iddia sənədi 
mahiyyətcə baxılmaq üçün qəbul olunmur, yəni ondan imtina edilir. İmtina 
edilmək barədə iddiaçıya məlumat verilir.

ilkin (formal) ekspertizanın nəticəsi müsbət olduğu hallarda mahiyyətcə ba
xılmaq üçün qəbul edilmiş iddia sənədi üzrə ekspertizanın ikinci forması həya
ta keçirilir. Başqa sözlə desək, müsbət qərar qəbul olunduqda, ilkin eksperti
zanın başa çatmasından sonra ekspertizanın digər forması aparılır.

Qanunda ekspertizanın bu forması sadəcə olaraq ekspertiza adlanır. Əm
təə nişanları haqqında qanunun 14-cü maddəsi həmin ekspertiza formasına 
həsr edilmişdir. Ekspertizanın bu forması təklif olunan (iddia olunan) nişanın 
mahiyyətcə (mahiyyət baxımından) ekspertizası deməkdir. Buna görə də 
onu hüquq ədəbiyyatında çox vaxt haqlı olaraq mahiyyətcə ekspertiza da ad
landırırlar3.

1 «Əmtəə nişanları və coğrafi göstəricilər haqqında» qanıınun 11 -ci maddəsi.
3 Bunlar ekspertizanın formalarıdır (Гуев A.H. Гражданское право. Учебник. Том 3. M .. 2003, с. 

284). Sergeyev А.Р. isə onları ekspertizanın mərhələləri hesab edir (Гражданское право. Учебник. 
Часть З/Под ред. А.П.Сергеева, Ю.К.Толстого. М ., 1998, с. 163).

1 Мэггс П.Б.. Сергеев А.П. Интеллектуальная собственность. М ., 2000, с. 352; Гражданское
право. Учебник. Часть З/Под ред. А.П.Сергеева. Ю .К.Толстого М .. 1999, e. 163.

Mahiyyətcə ekspertiza dedikdə, təklif olunmuş nişanın (işarənin) mahiyyət 
baxımından (mahiyyətcə) yoxlanılması, yəni onun əmtəə nişanının əlamətlə^ 
nə (qorunma şərtlərinə) uyğun gəlməsinin yoxlanılması başa düşülür. Tək'lif 
olunmuş nişanın (işarənin) rəsmən əmtəə nişanı kimi tanınması, dövlət qey
diyyatına alınması və ona görə qeydiyyat şəhadətnaməsi verilməsi kimi vacib 
məsələlərin həlli məhz ekspertizanın bu formasının nəticəsindən asılıdır. Ona 
görə mahiyyətcə ekspertizanı şəhadətnamə ekspertizası da adlandırmaq olar.

Əmtəə nişanı barəsində iddia sənədinin ekspertizasının göstərilən iki for
masını bir-birindən fərqləndirmək lazımdır. Onlar, hər şeydən əvvəl, ilk növbə
də, predmetinə görə bir-birindən fərqlənirlər. İlkin ekspertizanın predmetini 
əmtəə nişanı barədə iddia sənədi, yəni iddia sənədinin özünün yoxlanılması 
təşkil edir. Mahiyyətcə ekspertizanın predmeti isə təklif edilmiş nişanın 
özündən ibarətdir və buna görə də ona iddia sənədinin yox, təklif edilmiş ni
şanın ekspertizası deyilir, ilkin ekspertiza zamanı iddia sənədi, mahiyyətcə 
ekspertiza zamanı isə təklif olunmuş nişanın özü yoxlanılır.

Mahiyyətcə ekspertizanın gedişində əsasən və başlıca olaraq təklif edilmiş 
(iddia olunmuş) nişanın (işarənin) qorunma qabiliyyəti (qorunma qabiliyyətli ol
ması) yoxlanılır. Təklif edilmiş nişanın qorunma qabiliyyətinin yoxlanılma
sı dedikdə, təklif olunmuş nişanın şərti işarə olması, yeniliyi və originallığının 
araşdırılması, bir sözlə, əmtəə nişanları barədə qanunun 1-ci, 4-cü, 5-ci və 6- 
cı maddələrində nəzərdə tutulmuş tələblərə uyğun gəlməsinin müəyyən edil
məsi başa düşülür.

Mahiyyətcə ekspertiza müəyyənləşdirilmiş müddət ərzində aparılmalıdır. 
Qanun bundan ötrü 6 aylıq müddət nəzərdə tutur. Bu müddət ilkin eksperti
zanın başa çatması tarixindən hesablanır.

Mahiyyətcə ekspertiza başa çatdıqda əsaslandırılmış qərar qəbul edilir. 
Məhz bu qərar ekspertizanın nəticələrini rəsmiləşdirir. Qərar, sözsüz, eksperti
zanın nəticələrinə əsasən qəbul edilir. Qərar iki cür olur: müsbət qərar, mənfi 
qərar. Müsbət və ya mənfi qərardan hansının qəbul edilməsi ekspertizanın nə
ticəsindən asılıdır. Müsbət qərar təklif olunan nişanın əmtəə nişanı kimi dövlət 
qeydiyyatına alınması, mənfi qərar isə dövlət qeydiyyatından imtina olunması 
barədə qərardır.

Mahiyyətcə ekspertizanın nəticəsi müsbət olarsa, yəni iddia olunmuş (təklif 
edilmiş) işarənin əmtəə nişanının əlamətlərinə (qorunma şərtlərinə) uyğun gəl
məsi müəyyənləşdirilərsə, patent idarəsi həmin işarənin (nişanın) əmtəə nişa
nı kimi dövlət qeydiyyatına alınması barədə əsaslandırılmış qərar (müsbət qə
rar) qəbul edir. Bununla əmtəə nişanının məcburi dövlət qeydiyyatı prosesinin 
ikinci mərhələsi başa çatır.

Mahiyyətcə ekspertizanın nəticələri mənfi olarsa, yəni təklif olunmuş işarə
nin əmtəə nişanının əlamətlərinə (qorunma şərtlərinə) uyğun gəlməməsi mü
əyyənləşdirilərsə, patent idarəsi həmin işarənin əmtəə nişanı kimi dövlət qey
diyyatına alınmasından imtina edilməsinə dair əsaslandırılmış qərar qəbul edir. 
Aşağıdakı hallarda patent idarəsi belə qşrar qəbul edir:

• təklif olunan nişan şərti işarə (söz, hərf, rəqəm, söz və s.) olmadıqda (be
lə işarə əmtəə nişanı kimi qeydə alınan nişan olmalıdır);

• təklif olunan nişan yenilik əlamətinə malik olmadıqda, yəni yeni olmadıq- 
da;

•  təklif olunan nişan original olmadıqda;
•  ictimai qaydada, mənəviyyata və əxlaqa zidd olan ifadələrdən, şəxsiyyə

tin nüfuzdan düşməsinə səbəb ola bilən elementlərdən ibarət nişanlar 
(məsələn, təhqiredici sözlərdən, parnoqrafik şəkillərdən ibarət olan və s. 
nişanlar);

•  din və dövlət rəmzlərindən (dövlət gerbi, bayrağı və s.) ibarət nişanlar;
•  sənaye mülkiyyətinin qorunması barədə Paris konvensiyasının 6-cı mad

dəsinə uyğun olaraq qeydə alınması mümkün hesab edilməyən əmtəə 
nişanları (dövlət gerbinə, rəsmi möhürə və hökumətlərarası təşkilatların 
embleminə aid nişanlar);

•  Nazirlər Kabinetinin razılığı olmadan təltiflər və başqa fərqlənmə nişanla
rı;

•  müəlliflik hüququ sahibinin və ya onun varisinin razılığı olmadan Azərbay
can Respublikasında məşhur elm, ədəbiyyat, incəsənət əsərləri, onların 
personajları, onlardan sitatlar və ya onların fraqmentləri;

•  tanınmış şəxslərin və onların varislərinin razılığı olmadan həmin şəxslərin 
soyadları, adları, təxəllüsləri və bunlardan törəyən ifadələr;

•  malların və ya xidmətlərin xüsusiyyətləri və keyfiyyətləri ilə bağlı istehlak
çını yanılda bilən əmtəə nişanları və s.

Qeyd etməliyik ki, təklif olunan şərti işarənin əmtəə nişanı kimi qeydə al
maqdan imtina edilməsi üçün hər hansı bir əsas müəyyənləşdirildiyi hallarda 
patent idarəsinin ekspertləri mənfi qərar qəbul edirlər. Sözsüz, belə qərar həmin 
işarənin əmtəə nişanı kimi dövlət qeydiyyatına alınmasını qeyri-mümkün edir.

Mahiyyətcə ekspertizanın nəticəsi barədə həm müsbət, həm də mənfi qə
rar barəsində iddiaçıya məlumat verilməlidir. Bunun üçün qərar qəbul olundu
ğu tarixdən 10 gün müddətinə iddiaçıya göndərilir.

İddiaçı əmtəə nişanına dair iddia sənədi barədə ekspertizanın (həm ilkin, 
həm də mahiyyətcə ekspertizanın) qərarı ilə razılaşmaya bilər. Belə halda qa
nun onu etiraz etmək hüququ ilə təmin edir1. O, bu hüquqdan istifadə edərək 
qərarı aldığı tarixdən 3 ay ərzində patent idarəsinin Apellyasiya Komissiyasına 
etiraz verə bilər. 3 aylıq müddəti iddiaçı bu və ya digər üzrlü səbəbə görə (mə
sələn, xəstəliyə, xarici ölkələrdə olmaq və digər hallara görə) ötürə (buraxa) 
bilər. Belə halda onun ötürülmüş müddəti bərpa etmək üçün vəsatət qaldır
maq hüququ vardır2. Patent idarəsi vəsatətə baxaraq ötürülmüş müddəti 6 ay 
keçənədək bərpa edə biiər.

Apellyasiya Komissiyası iddiaçının ekspertizanın qərarından verdiyi etiraza 
2 ay ərzində baxır. 2 aylıq müddət Apellyasiya Komissiyasına etiraz daxil oldu
ğu tarixdən hesablanır.

Dediklərimiz onu sübut edir ki, bizim ölkəmiz ekspertizanın dünyada möv
cud olan formalarından yoxlama sisteminə tərəfdardır. Yoxlama sisteminin

1 «Əmtəə nişanları və coğrafi göstəricilər haqqında» qanunun 15-ci maddəsi.
'  «Əmtəə nişanları və coğrafi göstəricilər haqqında» qanunun 17-ci maddəsi.

özünün iki növü vardır: məhdud ekspertiza, tam ekspertiza.
Məhdud ekspertiza odur ki, onun məqsədi yenilikdən başqa, qeydə alman 

əmtəə nişanının bütün qorunma şərtlərini (əlamətlərini) yoxlamaqdan ibarətdir. 
Əmtəə nişanının yenilik kimi qorunma əlaməti (şərti) məhkəmə tərəfindən mü
əyyənləşdirilir. Fransa, İtaliya və digər ölkələrdə məhz belə ekspertiza aparılır. 
Sözsüz, Azərbaycan Respublikasının qanunvericiliyi ekspertizanın bu növünü 
tanımır.

Tam ekspertiza odur ki, bu ekspertizanın gedişində yenilik də daxil olmaq
la əmtəə nişanının bütün əlamətləri (qorunma şərtləri) yoxlanılır. Belə eksperti
za zamanı mahiyyətcə ekspertiza həyata keçirilir. Tam ekspertiza ABŞ, Böyük 
Britaniya, Almaniya, Yaponiya və Skandinaviya ölkələrində tətbiq edilir. Azər
baycan Respublikasında məhz tam ekspertiza həyata keçirilir.

Bəzi ölkə qanunvericiliyinə ekspertizanın yoxlama sistemi yox, qabaqca
dan icazə almamaq sistemi məlumdur. Bu sistemə görə ekspertiza yalnız id
dia sənədinin qanunun formal tələblərinə uyğunluğunu müəyyənləşdirməklə 
məhdudlaşır. Belçika və digər məhdud sayda dövlətlərdə ekspertizanın məhz 
bu sistemi tətbiq edilir1.

Əmtəə nişanının dövlət 
reyestrində qeydə 
alınması və iddiaçı 

şəxsə qeydiyyat 
şəhadətnaməsi 

verilməsi mərhələsi

Qeyd etmək lazımdır ki, mahiyyətcə ekspertizanın 
nəticələrinə əsasən əmtəə nişanının qeydə alın
masına dair əsaslandırılmış qərar qəbul edildik
dən sonra dövlət qeydiyyatı prosesinin üçün
cü -  axırıncı (yekun) mərhələsi başlayır. Məhz 
bu prosesdə təklif edilmiş şərti işarənin rəsmi su
rətdə əmtəə nişanı kimi tanınması, əmtəə nişanı 

hüququnun rəsmiləşdirilməsi və belə hüququn əmələ gəlməsi məsələsi qəti 
olaraq həll edilir.

Ekspertizanın müsbət qərarına əsasən patent idarəsi əmtəə nişanını döv
lət reyestrində qeydə alır (buna əmtəə nişanları və coğrafi göstəricilərin döv
lət reyestri deyilir). Bunun üçün 1 aylıq müddət müəyyən edilir. Bu müddət id
diaçının dövlət rüsumu ödəməsi barədə sənəd alındığı gündən hesablanır. Be
lə ki, patent idarəsi iddiaçıya əmtəə nişanının qeydə alınması, ona dair məlu
matın dərci və şəhadətnamə verilməsi barədə bildiriş göndərir, iddiaçı həmin 
bildirişi aldığı gündən 2 ay ərzində dövlət rüsumunu ödəməlidir və bu barədə 
patent idarəsinə müvafiq sənəd təqdim etməlidir. Yuxarıda göstərdiyimiz 1 ay
lıq müddət məhz bu sənədin təqdim olunduğu gündən başlanır. Qeyd etmək 
lazımdır ki, ekspertizanın qərarından razı olmayan tərəf Apellyasiya Komissi
yasına etiraz verdiyi hallarda əmtəə nişanının dövlət reyestrinə daxil edilməsi 
üçün həm də Apellyasiya Komissiyasının etirazla bağlı müsbət qərarının olma
sı vacibdir. Apellyasiya Komissiyasının mənfi qərarı olarsa, sözsüz, əmtəə ni
şanı dövlət qeydiyyatına alınmır.

Dövlət reyestrinə daxil edilir:
•  əmtəə nişanının şəkli;

Əmləə nişanlarını qeydə almağın iki sistemi (yoxlama sistemi və qabaqcadan icazə almamaq 
sistemi) barədə bax: Гражданское и торговое право капиталистических стран. Учебное 
пособис/Огв. ред. В II.Мозолин. М.И.Кулагин. М .  1980. с. 343.

•  əmtəə nişanının ilkinliyi barədə məlumat;
•  əmtəə nişanının sahibi barədə məlumat;
•  əmtəə nişanının qeydə alınması tarixi;
•  Nitsa təsnifatının sinifləri üzrə əmtəələrin və ya xidmətlərin qruplaşdırıl-
masının siyahısı;

Kollektiv nişan qeydə alınan zaman reyestrə ondan istifadə hüququ olan 
subyektin bütün üzvləri (ittifaqın və ya assosiasiyanın, başqa hər hansı birliyin 
tərkibinə daxil olan müəssisə və ya təşkilatlar) barəsində məlumat da əlavə 
olunur.

Əmtəə nişanının dövlət reyestrində qeydə alınması əsasında patent idarəsi 
1 ay müddətində iddiaçıya qeydə alınmış əmtəə nişanı barədə qeydiyyat şə
hadətnaməsi verir. Qanunvericilikdə ona əmtəə nişanı barədə şəhadətnamə 
deyilir. Göstərdiyimiz 1 aylıq müddət əmtəə nişanı dövlət reyestrində qeydə 
alındığı tarixdən hesablanır. Şəhadətnamənin formasını patent idarəsi müəy
yənləşdirir.

Əmtəə nişanı barədə şəhadətnamənin verilməsi ilə əmtəə nişanının dövlət 
qeydiyyatı prosedurası -  əmtəə nişanı hüququnun rəsmiləşdirilməsi prosesi 
başa çatır. Lakin buna baxmayaraq qanun maraqlı şəxsləri qeydiyyata etiraz 
etmək hüququ ilə təmin edir. Belə ki, qeydə alınmış əmtəə nişanı barədə mə
lumatın dərc edildiyi tarixdən 3 ay ərzində hər bir maraqlı şəxs rüsum ödə
məklə Apellyasiya Komissiyasına onun qeydə alınması faktına qarşı əsaslan
dırılmış etiraz verə bilər.

§ 4. Əmtəə nişanlarından istifadə

Əmtəə nişanı dövlət reyestrində qeydə alındığı və şəha- 
m əə dətnamə verildiyi andan iddiaçının onun barəsində hü-

nışam huququ диди əmə|ə gə|jr q , əmtəə nişanı hüququ adlanır.
Əmtəə nişanı hüququ müstəsna hüquqdur. Söhbət əmtəə nişanı sahibinin 
(adına əmtəə nişanı qeydə alınmış sahibkarın) əmtəə nişanı barəsində malik 
olduğu (əldə etdiyi) müstəsna hüquqdan gedir. Ona müstəsna əmtəə nişanı 
hüququ deyilir. Azərbaycan Respublikasının qanunvericiliyi əmtəə nişanı sa
hibini məhz belə hüquqla təmin edir. Qanunvericilikdə birbaşa nəzərdə tutulur 
ki, əmtəə nişanı sahibinin öz adına qeydə alınmış həmin nişana müstəsna hü
ququ vardır1. Belə hüquq isə əmtəə nişanı haqqında şəhadətnamə ilə təsdiq 
olunur2. Müstəsna hüquq konsepsiyasından çıxış edən bir sıra ölkələrin (mə
sələn, Almaniyanın, İsveçrənin və s.) qanunvericiliyi müəyyən edir ki, əmtəə 
nişanının sahibi həmin nişana münasibətdə müstəsna hüquq əldə edir. Müs
təsna əmtəə nişanı hüququ bəzi ölkələrdə, məsələn, İngiltərə və Fransada 
mülkiyyət hüququ kimi başa düşülür3.

Müstəsna əmtəə nişanı hüququ dedikdə, sahibinin əmtəə nişanı barə
sində sərəncam verməyə və ondan istifadə etməyə inhisar hüququ başa

' «Əmtəə nişanları və coğrafi göstəricilər haqqında» qanunun 25-ci maddəsi.
‘ «Əmtəə nişanları və coğrafi göstəricilər haqqında» qanunun 19-cu maddəsi.
5 Гражданское право и торговое право зарубежных государств. Учебник Том 2/Отв. ред. 

Е.А.Васильев. А.С.Комаров. М ., 2005, с. 505.

düşülür. Belə hüquq öz sahibinə (daşıyıcısına) inhisar hüququ əsasında əmtəə 
nişanından istifadə etmək və onun barəsində sərəncam vermək imkanı verir1.

Müstəsna əmtəə nişanı hüququ özündə iki cür səlahiyyəti (hüquqi imkanı) 
birləşdirir: müsbət xarakterli səlahiyyəti; mənfi xarakterli səlahiyyəti. Müsbət 
xarakterli səlahiyyət dedikdə, əmtəə nişanından istifadə və ona sərəncam 
vermək hüququ (imkanı) başa düşülür. Mənfi xarakterli səlahiyyət odur ki, 
bu səlahiyyət əmtəə nişanı sahibinə ondan üçüncü şəxslərin istifadə etmələri
ni yasaqlamaq (qadağan etmək) hüququ verir. Belə səlahiyyət əmtəə nişanın
dan istifadə etməyin bütün hallarını [məsələn, malda və onun qabında, firma 
adında, müxtəlif reklam sənədlərində -  kataloqda, malların qiymət siyahısında 
(preyskurantda), prospektdə (ticarət preyskurantında, elanda, reklamda) və s. 
əmtəə nişanından istifadəni; nişanlanmış məmulatı kommersiya dövriyyəsinə 
buraxmağı və s.] hamıya və hər kəsə qadağan etmək hüququ deməkdir.

Müstəsna əmtəə nişanı hüququ bir sıra xüsusiyyətlərə malikdir. Birincisi, bu 
hüquq mütləq xarakterli yox, nisbi xarakterli hüquqdur. Belə ki, Azərbaycan 
Respublikasının qanunvericiliyinə əmtəə nişanlarının qruplaşdırılması prin
sipi məlumdur. Bu prinsipə görə, müstəsna əmtəə nişanı hüququ, ümumiyyət
lə, bütün mallara yox, malların müəyyən qrupuna (eyni və ya oxşar mallara) 
münasibətdə qüvvədə olur. Üçüncü şəxslər maneəsiz olaraq bütün qalan mal
ların hamısında həmin nişandan istifadə edə bilərlər; həmin nişandan eyni və 
ya oxşar mallarda üçüncü şəxslərin istifadəsi qadağandır2. Belə nişandan on
lar yalnız sahibinin razılığı ilə istifadə edə bilərlər. Bunlar onu göstərir ki, müs
təsna əmtəə nişanı hüququ malların müəyyən qrupu ilə məhdudlaşır.

ikincisi, müstəsna əmtəə nişanı hüququ ərazi xarakterli hüquqdur. Onun 
bu xüsusiyyəti qanunda birbaşa göstərilmişdir3: əmtəə nişanı sahibinin Azər
baycan Respublikasının ərazisində onun barəsində müstəsna hüquq vardır.

Müstəsna əmtəə nişanının ərazi xarakterli hüquq olması onu ifadə edir ki, 
bu hüquq yalnız əmtəə nişanının qeydə alındığı dövlətin ərazisində qüv
vədə olur; başqa dövlətin ərazisində isə o, öz qüvvəsini itirir. Deməli, müstəs
na əmtəə nişanı hüququnun eksterritorial qüvvəsi yoxdur. Məhz bu səbəb
dən həmin hüquq ərazi baxımından, yəni müəyyən bir dövlətin ərazisi ilə məh
dudlaşır. Lakin beynəlxalq müqavilə əsasında bu cür məhdudiyyət aradan qal
dırıla, müstəsna əmtəə nişanı hüququ eksterritorial qüvvə ilə təmin edilə bilər. 
Belə ki, Paris konvensiyasına görə geniş tanınmış (məsələn, «Ford», «Ko
dak», «Koka-kola» və s.) və dünya (dünyada tanınmış) əmtəə nişanları həmin 
konvensiya iştirakçısı olan bütün dövlətlərin ərazisində qorunur və buna görə 
də onların eksterritorial qüvvəsi vardır4 5; geniş tanınmış və dünya əmtəə nişan
ları ilə eyni və ya onlara oxşar olan əmtəə nişanlarının qeydə alınması qada
ğan edilir.

Azərbaycan Respublikasının şəxsləri müstəsna əmtəə nişanı hüququnu

1 Гражданское право и торговое право капиталистических государств. Учебник. Часть 2/Отв. 
ред. РЛ.Нарыш кина. М ., 1984, с. 251.

'  «Əmtəə nişanları və coğrafi göstəricilər haqqında» qanunun 25-ci maddəsinin 2-ci bəndi.
' «Əmtəə nişanları və coğrafi göstəricilər haqqında» qanunun 25-ci maddəsinin 1-ci hissəsi.
4 cT.6 бис Парижской конвенции об охране промышленной собственности.

başqa dövlətlərin ərazisində hüquqi mühafizə ilə təmin etmək (eksterritorial 
qüvvə ilə təmin etmək) niyyətində olduqda, onlar mümkün olan iki yoldan isti
fadə edə bilərlər. Bu yollardan biri onların əmtəə nişanını xarici dövlətlərdə 
qeydə aldırmasından, ikincisi isə onun beynəlxalq qeydiyyatını həyata ke
çirməsindən ibarətdir1. Əmtəə nişanının beynəlxalq qeydiyyatını həyata keçir
mək üçün iddia sənədi vermək lazımdır. Ona əmtəə nişanının beynəlxalq qey
diyyatına dair iddia sənədi deyilir ki, həmin sənəd patent idarəsi vasitəsilə verilir.

Üçüncüsü, müstəsna əmtəə nişanı hüququ müddətli hüquqdur2. Bu o 
deməkdir ki, həmin hüquq qanunda müəyyənləşdirilmiş müddətdə qüvvədə 
olur. Azərbaycan Respublikasının qanunvericiliyinə görə müstəsna əmtəə ni
şanı hüququnun qüvvədə olma müddəti 10 il müəyyənləşdirilir. Məhz bu müd
dət ərzində əmtəə nişanı Azərbaycan Respublikası ərazisində qorunur və hü
quqi mühafizədən istifadə edir. Həmin müddət ötdükdə (keçdikdə) əmtəə ni
şanı hüquqi mühafizə ilə təmin olunmur. Buna görə də istənilən şəxs ondan 
sərbəst şəkildə istifadə edə bilər. 10 illik müddət iddia sənədinin patent idarə
sinə verildiyi tarixdən hesablanır.

TRİPS sazişi əmtəə nişanının minimum qorunma müddətini 7 il müəyyən 
edir3. Fransa, İngiltərə, ABŞ, Almaniya və digər ölkələrdə əmtəə nişanının qo
runma müddəti 10 ildən ibarətdir. İsveçrədə isə əmtəə nişanları 20 il müddəti
nə qorunur. Lakin TRİPS sazişinə və bütün ölkələrin qanunvericiliyinə görə 
əmtəə nişanlarının qorunma müddətinin uzadılmasına, özü də qeyri- 
məhdud sayda (dəfələrlə) uzadılmasına, əmtəə nişanın yeni müddətə tə
zədən (yenidən) qeydiyyata alınmasına yol verilir4. Bu qayda Azərbaycan 
Respublikasının qanunvericiliyinə də məlumdur5. Belə ki, əmtəə nişanının qo
runması üçün müəyyənləşdirilən 10 illik müddət nişan sahibinin ərizəsinə əsa
sən dövlət rüsumu ödənilməklə hər dəfə 10 il uzadıla bilər (yenidən qeydə al
manı bütün ölkələrin qanunvericiliyi tanıyır)6. Bu cəhəti ilə müstəsna əmtəə ni
şanı hüququ müəlliflik və patent hüquqlarından fərqlənir. Bu hüquqların qüvvə
də olma müddəti müstəsna əmtəə nişanı hüququndan fərqli olaraq uzadılmır. 
Qorunma müddəti başa çatdıqda, göstərilən hüquqların obyektləri (əsər, ixtira, 
faydalı model, sənaye nümunəsi) cəmiyyətin ümumi istifadəsinə (ictimai vari
data) keçir.

Deməli, müstəsna əmtəə nişanı hüququ təkcə malların qruplaşması və əra
zi baxımından yox, həm də müddət baxımından məhdudlaşır.

1 «Əmtəə nişanları və coğrafi göstəricilər haqqında» qanunun 2 1 -ci maddəsi.
‘  «Əmtəə nişanları və coğrafi göstəricilər haqqında» qanunun 2 1-ci maddəsi.
3 Bax: ct. 18 соглашения ТРИПС.

Гражданское и торговое право капиталистических стран. Учебное пособие/Отв. ред 
В.П.Мозолин. М И .Кулагин. М ., 1989, с. 313: TRİPS sazişinin 18-ci maddəsi.

5 «Əmtəə nişanları və coğrafi göstəricilər haqqında» qanunun 2 1-ci maddəsi.
6 Гражданское и торговое право капиталистических государств. Учебник. Часть 2. М ., 1984. с 

252.

Qeyd etmək lazımdır ki, istifadə hüququ müstəsna əm- 
Əmtəə təə njşari| hüququnun məzmununu təşkil edən əsas sə-

' a™.. an lahiyyətlərdən (hüquqi imkanlardan) biridir. Əmtəə nişa-
ıstıfa ə uququ n| за^|ь| hər şeydən əvvəl, əmtəə nişanını o məqsədlə 

tətbiq edir ki, başqalarından fərqləndirmək üçün istehsal etdiyi malları və ya 
satdığı malları nişanlasın. Buna görə də əmtəə nişanının, bir qayda olaraq, 
onun aid edildiyi mallarda və onun qablarında tətbiqi həmin nişandan istifadə
nin əsas forması sayılır. Deməli, məmulat və ya onun qabı (və ya hər ikisi) 
üzərində işarə qoymaqla malların nişanlanması əmtəə nişanından istifadə et
məyin başlıca forması sayılır.

Bundan başqa, əmtəə nişanından digər formalarda da istifadə edilə bilər. 
Belə formalara aiddir:

• satış (satış üçün təklif etmək) və ya digər hansı yolla nişanlanmış məmu
latı mülki (kommersiya) dövriyyəyə buraxmaq;

• əmtəə nişanını firma adına daxil etmək (məsələn, «Ford motors» kompani
yasının adıdır. Bu kompaniya əmtəə nişanı «Ford» olan avtomobil satır).

• kommersiya fəaliyyətində əmtəə nişanından reklam vasitəsi kimi istifadə 
etmək (kataloqda, preyskurantda, prospektdə və digər reklam sənədlə
rində göstərmək; hesablarda, spesifikasiyalarda və digər əmtəə sənədlə
rində əmtəə nişanını göstərmək);

• kommersiya-texniki sənədlərdə və malların təsərrüfat dövriyyəsinə daxil 
edilməsi ilə bağlı digər sənədlərdə əmtəə nişanını göstərmək;

• Azərbaycan Respublikasında keçirilən sərgilərin və yarmarkaların ekspo
natlarında əmtəə nişanını tətbiq etmək;

• əmtəə nişanını lövhələrdə göstərmək və
• əmtəə nişanını xüsusi reklam materiallarına daxil etmək;
• mətbu nəşrlərdə əmtəə nişanını göstərmək;
• işgüzar yazışmalarda əmtəə nişanlarından istifadə etmək;
• əmtəə nişanı olan malları idxal və ya ixrac etmək və s.
Əmtəə nişanından istifadə hüququ dedikdə, əmtəə nişanının öz funksio

nal təyinatına uyğun tətbiq olunmaq imkanı başa düşülür. Əgər əmtəə nişanı 
öz funksional təyinatına uyğun olaraq təsərrüfat dövriyyəsində tətbiq olunarsa, 
bu, həmin nişanın istifadə olunmasını ifadə edir. Qeydiyyat faktı yox, məhz 
əmtəə nişanının istifadə faktı (tətbiq olunma faktı) bir sıra xarici ölkələrdə müs
təsna əmtəə nişanı hüququnun yaranması üçün əsas rolunu oynayır.

Sərəncam vermək hüququ müstəsna əmtəə nişanı hü
ququnun məzmununu təşkil edən digər səlahiyyət
dir (hüquqi imkandır). Azərbaycan Respublikasının 
qanunvericiliyi göstərir ki, sahibinin öz əmtəə nişanın

dan həm istifadə etməyə, həm də onun barəsində sərəncam verməyə müstəs
na hüququ vardır'. Onların hər ikisi də müsbət xarakterli səlahiyyətlərdir.

Əmtəə nişanı barədə sərəncam verməyə müstəsna hüquq özü iki cür səla
hiyyətdən ibarətdir:

456

Əmtəə nişanına 
dair hüquqların 

verilməsi

«Əmtəə nişanları və coğrafi göstəricilər haqqında» qanunun 25-ci maddəsinin l-ci hissəsi.

•  əmtəə nişanını güzəşt etmək imkanı;
•  əmtəə nişanından istifadəyə lisenziya vermək imkanı.
Buna görə də əmtəə nişanına sərəncam vermək dedikdə, əmtəə nişanı

nı güzəşt etmək və ondan istifadəyə lisenziya vermək başa düşür. Məhz bu 
səbəbdən əmtəə nişanına sərəncam verməyin iki əsas hüquqi forması var
dır: əmtəə nişanının güzəşti; əmtəə nişanından istifadəyə lisenziya verilməsi. 
Əmtəə nişanına sərəncam verməyin hər iki forması Azərbaycan Respublikası
nın qanunvericiliyinə məlumdur.

Əmtəə nişanını güzəşt etmək dedikdə, əmtəə nişanına dair bütün hüquq
ların tamamilə nişan sahibindən başqa şəxsə (başqa sahibkara) verilməsi ba
şa düşülür. Azərbaycan Respublikası qanunvericiliyi əmtəə nişanının sahibinin 
belə səlahiyyətə malik olmasını nəzərdə tutur. Belə ki, əmtəə nişanının sahibi 
əmtəə nişanına dair hüququ (yəni müstəsna əmtəə nişanı hüququnu) başqa 
şəxsə verə bilər1.

Əmtəə nişanını güzəşt etmək əmtəə nişanı hüququnu tamamilə başqa şəx
sə vermək deməkdir. Bir sıra xarici ölkələrin (İtaliya, ABŞ və Almaniyanın) hü
ququna görə əmtəə nişanının tam güzəşti yalnız əmtəə nişanının aid edildiyi 
malları istehsal edən müəssisənin özünün özgəninkiləşdirilməsi (satılması) ilə 
həyata keçirilə bilər. Dünyanın bəzi ölkələrdə (Yaponiya, İngiltərə və Fransa
da) müəssisənin özü özgəninkiləşdirilmədən (satılmadan) əmtəə nişanının gü
zəşt edilməsi mümkündür2.

Əmtəə nişanının güzəşti zamanı nişan sahibi əmtəə nişanı hüququndan (isti
fadə hüququndan) tamamilə imtina edir və bütövlükdə onu başqa şəxsə verir. 
Həmin şəxs əmtəə nişanının əldə edərək onun yeni sahibi olur. Deməli, əmtəə 
nişanı güzəşt edilərkən əmtəə nişanı hüququ tamamilə özgəninkiləşdirilir.

Əmtəə nişanının güzəşti müqavilə ilə rəsmiləşdirilir. Azərbaycan Res
publikasının qanunvericiliyinə görə, əmtəə nişanının sahibi əmtəə nişanına da
ir hüququ başqa şəxsə müqavilə əsasında verir3. Söhbət sessiya müqavilə
sindən, yəni əmtəə nişanının güzəşti müqaviləsindən gedir. Ona görə ki, 
əmtəə nişanının güzəşti öz hüquqi təbiətinə görə sessiyadır. Sessiyanın əsa
sında isə müxtəlif mülki-hüquqi müqavilələr durur. Söhbət, ilk növbədə, alqı- 
satqı müqaviləsindən gedir. Belə halda əmtəə nişanı hüququ başqa şəxsə 
əvəzli qaydada keçir. Əmtəə nişanı hüququ başqa şəxsə əvəzsiz qaydada da 
verilə bilər. Bu zaman bağışlama müqaviləsindən istifadə olunur. Həm alqı- 
satqı, həm də bağışlama müqaviləsi bağlanan hallarda əmtəə nişanını əldə 
edən şəxsə müstəsna əmtəə nişanı hüququ keçir.

Sözsüz, sessiya (əmtəə nişanının güzəşti) barədə müqavilə sadə yazılı 
formada bağlanılır. Bu müqavilə patent idarəsində qeydə alınmalıdır. Qey
də alındıqdan sonra müqavilə qüvvəyə minir.

Əmtəə nişanına sərəncam vermənin digər hüquqi forması əmtəə nişanın
dan istifadə etməyə lisenziya verilməsi hesab edilir. Lisenziya dedikdə,

' «Əmtəə nişanları və coğrafi göstəricilər haqqında» qanunun 28-ci maddəsi.
" Гражданское и торговое право капиталистических государств. Учебное пособие/Отв. ред 

К.К.Яичков. М ., 1966, с. 491.
3 «Əmtəə nişanları və coğrafi göstəricilər haqqında» qanunun 28-ci maddəsi.

457



əmtəə nişanından istifadə edilməsinə icazə vermək başa düşülür (əmtəə ni
şanını lisenziyalaşdırma). Azərbaycan Respublikasının qanunvericiliyinə gö
rə, əmtəə nişanının sahibi əmtəə nişanından istifadə hüququnu başqa şəxsə 
şəxsə verə bilər1. Müstəsna əmtəə nişanı hüququna malik olan şəxs (nişan 
sahibi) lisenziya -  əmtəə nişanından istifadə etməyə icazə verə bilər ki, bu, 
xarici ölkələrdə çoxdan bəri əmtəə nişanını lisenziyalaşdırma adlanır2.

Əmtəə nişanından istifadə hüququnun başqa şəxsə verilməsi lisenziya 
müqaviləsi ilə rəsmiləşdirilir. Azərbaycan Respublikasının qanunvericiliyi mü
əyyən edir ki, əmtəə nişanının sahibi əmtəə nişanından istifadə hüququnu li
senziya müqaviləsi əsasında başqa şəxsə verə bilər3.

Lisenziya müqaviləsini sessiya (əmtəə nişanının güzəşti) müqaviləsindən 
fərqləndirmək lazımdır. Belə ki, bu müqavilə bağlanan zaman əmtəə nişanının 
sahibi əmtəə nişanı hüququnu itirmir. Sessiya müqaviləsi bağlanan hallarda 
isə əmtəə nişanının sahibi onun sonrakı istifadəsindən tamamilə imtina edir və 
müstəsna əmtəə nişanı hüququnu başqa şəxsə (əldə edənə) verir4. Lisenziya 
müqaviləsi isə bundan fərqli olaraq əmtəə nişanı sahibinin (lisenziarm) əm
təə nişanından istifadə hüququnun başqa şəxsə (lisenziata) verilməsini nəzər
də tutur. Özü də lisenziat (istifadəçi) əmtəə nişanından müəyyən şərtlər əsa
sında (məsələn, müəyyən müddət ərzində; müəyyən ərazidə və s.) istifadə 
edilməsini öhdəsinə götürür5. Onu xarici müəlliflər bəzən əmtəə nişanını li
senziyalaşdırma müqaviləsi də adlandırırlar.

Lisenziya müqaviləsinin predmetini əmtəə nişanından istifadə hüququ 
(daha doğrusu, əmtəə nişanından istifadə hüququnun verilməsi) təşkil edir. 
Müqavilənin obyekti (lisenziyanın obyekti) isə əmtəə nişanının özündən iba
rətdir.

Müqavilənin bağlanmasında iki tərəf iştirak edir: əmtəə nişanının sahibi; 
əmtəə nişanından istifadə hüququ əldə edən şəxs (istifadəçi). Əmtəə nişanının 
sahibinə lisenziar deyilir. İstifadəçi isə lisenziat adlanır. Onlar (lisenziar və li
senziat) öz razılığı əsasında müqavilə şərtlərini (müddət, qiymət və digər mə
sələlər barəsində şərtləri) müəyyən edirlər. Malın keyfiyyəti barədə şərt xüsu
silə vacib əhəmiyyət kəsb edir. Belə şərt istənilən hər hansı lisenziya müqavi
ləsinin labüd (məcburi) şərti sayılır. Həmin şərtə görə lisenziatın malının (xid
mətinin) keyfiyyəti lisenziarınkından aşağı olmamalıdır və lisenziar bu şərtin 
yerinə yetirilməsinə nəzarət etməlidir6. Xarici ölkələrin qanunvericiliyinə mə

' «Əmtəə nişanları və coğrafi göstəricilər haqqında» qanunun 28-ci maddəsi.
: Гражданское и торговое право капиталистических стран. Учебное пособие/Отв. ред. 

В.П.Мозолин, М.И.Кулагин. M ., 1980, с. 344.
' «Əmtəə nişanları və coğrafi göstəricilər haqqında» qanunun 28-ci maddəsi.
4 Müəlliflərdən A.N.Quyev düzgün mövqe tutmayaraq göstərir ki, əmtəə nişanının güzəşti barədə 

müqavilə mahiyyətcə lisenziya müqaviləsidir. Müəllifin söylədiyi fikrin əsassız olmasını sübut etməyə 
ehtiyac yoxdur (Гуев А Н. Гражданское право. Учебник. Том 3. М . 2002, с. 288).

5 Onlar arasındakı fərqlər barədə bax: Сергеев А.П. Право интеллектуальной собственности в 
Российской Федерации. Учебник. М ., 1999, с. 640.

6 «Əmtəə nişanları və coğrafi göstəricilər haqqında» qanunun 28-ci maddəsi.

lum olan bu qaydanın1 mühüm əhəmiyyəti vardır. Bu qayda lisenziara hüquq 
verir ki, o, lisenziat tərəfindən istehsal olunan və ya bazarda satılan malların 
(xidmətlərin) keyfiyyətini yoxlasın, onun (lisenziatın) həyata keçirdiyi əməliy
yatlara nəzarət etsin. Bu, ona görə edilir ki, nisbətən aşağı keyfiyyətli mala 
(xidmətə) əmtəə nişanı vurulması lisenziarm işgüzar (kommersiya) nüfuzunu 
qıra və onun əmtəə nişanının dəyərini aşağı sala bilər.

Lisenziya müqaviləsi əvəzli müqavilədir, çünki əmtəə nişanından istifadə 
etməyə görə lisenziat lisenziara haqq ödəyir ki, həmin haqqa müqavilənin qiy
məti deyilir. Müqavilənin qiyməti tərəflərin razılığı ilə müəyyən edilir.

Müqavilənin müddəti barədə də şərti tərəflərin özləri müəyyənləşdirirlər. 
Əmtəə nişanından istifadəyə verilən lisenziya müddəti müqavilənin müddəti de
məkdir. Məhz bu müddət ərzində lisenziat əmtəə nişanından istifadə edə bilər.

Lisenziya müqaviləsi sadə yazılı formada bağlanılır. Lakin tərəflərin hü
quq və vəzifələri əldə etməsi üçün müqavilənin patent idarəsində qeydə 
alınması tələb edilir2. Məhz bu andan lisenziya müqaviləsi qüvvəyə minir, tə
rəflər üçün hüquq və vəzifələr yaradır. Həm əmtəə nişanının güzəşti barədə 
müqavilə, həm də lisenziya müqaviləsi qeydə alınmazsa, etibarsız sayılır3. 
Xarici ölkələrin çoxunun qanunvericiliyi lisenziya sazişlərinin əmtəə nişanları
nın qeydiyyatını aparan idarələrdə məcburi qeydə alınmasını nəzərdə tutur4.

Ədəbiyyatda bir qayda olaraq, lisenziyanın (lisenziya müqaviləsinin) üç nö
və bölünməsi göstərilir5:

•  müstəsna lisenziya;
•  qeyri-müstəsna lisenziya və ya sadə lisenziya;
•  tam lisenziya.
Müstəsna lisenziya odur ki, bu lisenziyaya görə, müəyyən müddət ərzində 

əmtəə nişanından yalnız lisenziya alan şəxs istifadə edir.
Sadə (qeyri-müstəsna) lisenziyaya görə əmtəə nişanından istifadə hüqu

quna həm lisenziar, həm də lisenziat malik olur. Bu zaman əmtəə nişanın sa
hibi (lisenziar) başqa sahibkarla lisenziya müqaviləsi bağlaya bilər.

Tam lisenziyaya görə, əmtəə nişanından istifadə hüququ bütün mallara 
aid edilir ki, həmin mallar üçün əmtəə nişanı qeydə alınmışdır.

Əmtəə nişanından istifadə hüququnun verilməsi françayzinq (kommersi
ya konsessiya) müqaviləsi ilə də rəsmiləşdirilə bilər. Bu müqaviləyə görə, 
əmtəə nişanının sahibi (françayzer) özünəməxsus əqli mülkiyyət obyektlərin
dən istifadə hüququnu (müstəsna hüquqlar kompleksini) -  «işgüzar komplek
si» françayza (istifadəçiyə) verir ki, buraya hər şeydən əvvəl, fərdiləşdirmə va-

1 Гражданское и торговое право капиталистических государств. Учебное пособие/Отв.ред. 
К.К.Дичков. М „  1966, с. 493.

: «Əmtəə nişanları və coğrafi göstəricilər haqqında» qanunun 28-ci maddəsi.
3 Белов В.В.. Виталиев Г.В., Денисов Г.М. Интеллектуальная собственность (законодательство 

и практика применения). М ., 2006, с. 188.
4 Гражданское и торговое право капиталистических государств. Учебное пособие. М ., 1966, с. 

492.
' Гражданское и торговое право зарубежных государств. Учебник. Том 2/Отв ред. 

Е.А. Васильев, А.С.Комаров. М ., 2005, с. 507.

sitələrindən, o cümlədən əmtəə nişanlarından istifadə hüququ daxildir1. Lakin 
lisenziya müqaviləsi ilə françayzinq müqaviləsini eyniləşdirmək olmaz. Fran- 
çayzinq müqaviləsi əsasında, bir qayda olaraq, qeyd etdiyimiz kimi, istifadəçi
yə müstəsna hüquqların kompleksi, yəni əqli mülkiyyət obyektlərindən istifadə 
hüququ (ixtiradan, sənaye nümunəsindən, faydalı modeldən, firma adından, 
əmtəə nişanından, müəlliflik hüququnun obyektindən, kommersiya sirrindən, 
yəni «nou-hau»dan və s. istifadə hüququ) keçir2. Əqli mülkiyyət obyektlərin
dən istifadə hüququ ilə bərabər, françayzinq müqaviləsinin predmetini təşkil 
edir3: françayzin işçilərini öyrətmək; məsləhət və marketinq xidmətləri göstər
mək; françayza mal (xammal, material) göndərmək; «işgüzar kompleks» barə
də əlavə informasiya verilməsi və s. Göründüyü kimi, əqli mülkiyyət obyektlə
rindən istifadə hüququnun verilməsi françayzer tərəfindən françayza müxtəlif 
xarakterli kömək göstərilməsi ilə müşayiət olunur. Bunlardan əlavə, françay
zinq müqaviləsi tərəflər arasındakı qarşılıqlı münasibətlərin bütün aspektlərini 
müəyyənləşdirməklə daha detallaşdırılmış xarakterə malikdir4.

Lisenziya müqaviləsi isə göstərilən xüsusiyyətlərdən məhrumdur. Belə ki, 
bu müqavilə əsasında da sənaye mülkiyyəti obyektlərindən istifadə hüququ 
(patent lisenziyası), ya «nou-hau»dan istifadə hüququ (nou-hau lisenziya
sı), ya da hər ikisindən istifadə hüququ (qarışıq lisenziya) verilir.

Qeyd etdik ki, əmtəə nişanı hüququ müddətli hüquq- 
Əmtəə nişanlarının ^ur, yƏnj müddətlə məhdudlaşdırılan hüquqdur. Bu

na görə də o, qanunda müəyyənləşdirilən müddət 
(10 il) ərzində qorunur, hüquqi mühafizə ilə təmin 

edilir. Əqli mülkiyyət hüququnun digər növlərindən, məsələn, müəlliflik və pa
tent hüququndan fərqli olaraq əmtəə nişanı hüququnun qüvvədə olma müddə
ti (10 illik müddət) nişan sahibinin ərizəsinə əsasən hər dəfə 10 il uzadıla bilər. 
Demək olar ki, bu qayda, yəni əmtəə nişanının qeydiyyatının qüvvədə ol
ma müddətinin dəfələrlə uzadılması prosedurası bütün ölkələrin qanunve
riciliyinə məlumdur5. Belə təsəvvür yaranır ki, əmtəə nişanı praktik olaraq 
müddətlə məhdudlaşdırılmadan, yəni müddətsiz hüquqi mühafizə ilə təmin 
edilir, qorunur. Ondan faktiki olaraq qeyri-məhdud müddət ərzində istifadə olu
nur. Lakin qanunda nəzərdə tutulan elə əsaslar vardır ki, bu əsaslar nəticəsin
də əmtəə nişanlarının hüquqi mühafizəsi xitam olunur və buna görə də onlar 
bir daha qorunmurlar. «Əmtəə nişanları və coğrafi göstəricilər» haqqında qa
nunun IV fəsli (29-31-ci) məhz bu məsələyə həsr olunmuşdur.

Qanunda nəzərdə tutulan əsaslardan biri olduqda, patent idarəsi əmtəə ni
şanının qeydiyyatını ləğv edir. Bununla əmtəə nişanının hüquqi mühafizəsi xi

qorunmasına 
xitam verilməsi

1 Тынель А.. Функ Я., Хешей В. Курс международного торгового права. Учебник. Минск, 2000, 
с. 533-534.

: Сосна С.А.. Васильева Е.Н. Франчайзинг (коммерческая консенция). М ., 2005, с. 246-290.
3 A.N.Quyev əsassız olaraq belə bir Tikir söyləyir ki, əmtəə nişanının güzəşti barədə müqavilə 

mahiyyətcə, kommersiya konsepsiya (frayçayzinq) müqaviləsidir (Гуев А Н. Гражданское право. 
Учебник. Том.З, с. 288).

4 Мэггс I I .Б  Франчайзинг //В  книге: Интеллктуальная собственность. М ., 2000, с. 359.
Гражданское и торговое право капиталистических стран/Отв. ред. В.П.Мозолин. 

М .И  Кулагин. М ., 1980, с. 343.

tam olunur. Özü də qanun əmtəə nişanının qeydiyyatının ləğv edilməsini
əmtəə nişanının hüquqi mühafizəsinə xitam verilməsinin yeganə forması sa
yır1. Məhz bu formada əmtəə nişanının hüquqi mühafizəsi xitam edilir.

Əmtəə nişanının hüquqi mühafizəsinə xitam verilməsi dedikdə, onun 
qeydiyyatının öz qüvvəsini ləğvetmə formasında itirməsi başa düşülür.

Əmtəə nişanı hüququnun qüvvədə olma müddətinin (10 ilin) qurtar
ması əmtəə nişanının qeydiyyatının ləğv edilməsi əsaslarından biridir. Belə ki, 
əmtəə nişanı üçün müəyyənləşdirilmiş 10 illik qeydiyyat müddəti başa çatır. 
Nişan sahibi əmtəə nişanının qeydiyyat müddətinin uzadılması barədə əri
zə vermir. Buna görə də patent idarəsi əmtəə nişanının qeydiyyatını ləğv edir. 
Bununla əmtəə nişanının hüquqi mühafizəsinə xitam verilir. Əmtəə nişanının 
qeydiyyatının ləğv olunmasının göstərilən əsası qanunda göstərilmişdir.

Bəzən nişan sahibi əmtəə nişanının qeydiyyat müddətini uzatmaq fikrinə 
10 il (əmtəə nişanı hüququnun qorunma müddəti) başa çatdıqdan sonra dü
şür. Belə halda ona qeydiyyatın uzadılması üçün 6 ay möhlət (əlavə müddət) 
verilir.

Qanun şəhadətnamə sahibinin (nişan sahibinin) qeydiyyatdan imtina 
etməsini əmtəə nişanının qeydiyyatının ləğvinin əsaslarından biri sayır2. Bun
dan ötrü nişan sahibi patent idarəsinə ərizə ilə müraciət edir. Bu ərizə əsa
sında qeydiyyatdan imtina rəsmiləşdirilir. Nişan sahibi qeydiyyatdan müxtəlif 
səbəblərə görə imtina edə bilər. Qanunda bu səbəblər göstərilmir. Hesab edi
rik ki, qeydiyyata alınmış əmtəə nişanından istifadə edilməsində istəyin olma
ması, mübahisə və ixtilaf yaradan vəziyyət yaratmamaq niyyəti və s. belə əsa
sa misal ola bilər.

Əmtəə nişanının qeydiyyatı qeydiyyatın etibarsız sayılması kimi əsasa
görə də ləğv edilə bilər3. Qanun müəyyən edir ki, qeydiyyat etibarsız sayıldıq
da əmtəə nişanının qeydiyyatı ləğv olunur. Qanun həm də əmtəə nişanının 
qeydiyyatının etibarsız sayılmasına səbəb olan halları müəyyənləşdirir4. Belə 
hallara aiddir: əmtəə nişanının leqal əmtəə anlayışına uyğun gəlməməsi; əm
təə nişanının qanununun tələblərinin pozulması ilə qeydə alınması (bu tələblər 
qanunun 5-ci maddəsində nəzərdə tutulmuşdur). Əmtəə nişanının qeydiyyatını 
etibarsız saymaq üçün maraqlı şəxs ya qeydiyyatın qüvvədə olduğu müddət 
ərzində, ya da qeydiyyata dair məlumat rəsmi bülletendə dərc edildiyi tarixdən 
5 il ərzində Apellyasiya Komissiyasına qeydiyyata qarşı əsaslandırılmış eti
razla müraciət edə bilər.

Əmtəə nişanının qeydiyyatının etibarsız sayılması o deməkdir ki, qeydiyyat 
əvvəldən qanunauyğun olmamışdır, yəni qeydiyyat hüquqi cəhətdən, ümumiy
yətlə, həyata keçirilməmişdir. Bu səbəbdən qeydiyyatın etibarsız hesab 
edilməsinin qüvvəsi geriyə şamil edilir. Məhz buna görə qeydiyyatdan 
əmələ gələn hüquq və vəzifələr əmtəə nişanı qeydə alındığı vaxtdan ləğv edi
lir. Belə ki, etibarsız hesab edilmiş qeydiyyat əmtəə nişanı qeydə alındığı

1 «Əmtəə nişanları və coğrafi göstəricilər haqqında» qanunun 3 1 -ci maddəsi.
" «Əmtəə nişanları və coğrafi göstəricilər haqqında» qanunun 31-ci maddəsinin 2-ei hissəsi.
' «Əmtəə nişanları və coğrafi göstəricilər haqqında» qanunun 31-ci maddəsinin 3-cü hissəsi: 
4 «Əmtəə nişanları və coğrafi göstəricilər haqqında» qanunun 29-cu maddəsi.

461



vaxtdan etibarsız sayılır.
Əmtəə nişanının qeydiyyatının ləğv olunmasına səbəb olan əsaslardan biri 

ondan ibarətdir ki, qeydə alınmış əmtəə nişanından istifadə edilmir1. Belə 
ki, Azərbaycan Respublikasının qanunvericiliyi əmtəə nişanından məcburi 
olaraq istifadə olunması prinsipindən çıxış edir. İstifadə dedikdə, əmtəə ni
şanının faktiki (real) tətbiqi başa düşülür. Bəzi ölkələrdə, məsələn, İtaliyada 
əmtəə nişanının istifadəsi dedikdə, onun yalnız malın reklamında tətbiq olun
ması başa düşülür.

Bir sıra xarici ölkələrin (Fransa, İtaliya, İngiltərə, ABŞ və digər dövlətlərin) 
qanunvericiliyi də qeydə alınmış əmtəə nişanlarından məcburi olaraq istifadə 
olunması qaydasını müəyyənləşdirir2. TRIPS sazişində də belə göstərişə rast 
gəlirik.

Nişan sahibinin əmtəə nişanından istifadə etməsi onun üçün arzuolunmaz 
mənfi nəticə yaradır. Məsələ burasındadır ki, əgər əmtəə nişanından fasilə
siz olaraq 5 il istifadə olunmadıqda patent idarəsinin Apellyasiya Komissi
yası qeydiyyatı ləğv edə bilər. 5 illik müddət əmtəə nişanının qeydə alındığı ta
rixdən hesablanır.

Apellyasiya Komissiyası əmtəə nişanının qeydiyyatının ləğv olunması mə
sələsinə maraqlı şəxsin ərizəsinə əsasən baxır. Belə ki, istənilən hər hansı 
şəxs əmtəə nişanından istifadə olunmaması barədə ərizə ilə Apellyasiya Ko
missiyasına müraciət edə bilər. Apellyasiya Komissiyası ərizəyə iki ay ərzində 
baxaraq müvafiq qərar qəbul edir. Ərizəyə baxılmasında maraqlı şəxs və əm
təə nişanı sahibi iştirak edə bilərlər. Lakin onların iştirakı məcburi deyildir.

Əgər nişan sahibi obyektiv səbəblər (yəni özündən asılı olmayan səbəb
lər) üzündən yox, subyektiv səbəblərə (yəni özündən asılı olan səbəblərə) 
görə əmtəə nişanından istifadə etməmişdirsə, onda Apellyasiya Komissiyası 
əmtəə nişanının qeydiyyatını ləğv etmək barədə qərar qəbul edir. Bu qərar 
qeydiyyatın ləğv olunması və əmtəə nişanının qeydiyyatının hüquqi mühafizə
sinə xitam verilməsi üçün əsasdır.

Əgər nişan sahibinin əmtəə nişanından subyektiv səbəblərə görə yox, ob
yektiv səbəblər üzündən istifadə etməməsi müəyyənləşdirilərsə, onda Apell
yasiya Komissiyası qeydiyyatın ləğv olunması barədə qəbul etmir. Belə ki, ni
şan sahibi bəzən əmtəə nişanından obyektiv səbəblər (özündən asılı olmayan 
səbəblər) üzündən istifadə etmir. Bu cür səbəblər məlum məsələdir ki, sahibi
nin əmtəə nişanından istifadə etməsinə mane olur. Buna görə də nişan sahibi 
qeydiyyatın ləğv olunması məsələsinə baxılarkən əmtəə nişanından obyektiv 
səbəblər üzündən istifadə etmədiyini sübut etməlidir. Bundan ötrü, əlbəttə, o 
tutarlı dəlillər və arqumentlər gətirməlidir. Məhz belə dəlil və arqumentlər qey
diyyatın ləğv edilməsi barədə qərar qəbul olunmasını qeyri-mümkün edir.

Amma qanun hansı dəlil və arqumentlərin obyektiv səbəb olmasını müə
yyən etmir. Qanunda bu barədə hər hansı bir göstərişə rast gəlmirik. Beynəl-

’ «Əmtəə nişanları və coğrafi göstəricilər haqqında qanunun 3 1 -ci maddəsinin 4-cü hissəsi və 30-cu 
maddəsi.

: Гражданское и торговое право капиталистических государств. Учебное пособие/Отв. ред. 
К.К.Яичков. M ., 1966. с.492.

xalq qanunvericilikdə isə bu məsələyə aid normalar nəzərdə tutulmuşdur. 
TRIPS sazişi əmtəə nişanından istifadəyə mane olan obyektiv hallara aid edir: 
idxal məhduddiyyətləri; digər dövlət məhdudiyyətləri1.

Vahid keyfiyyət və başqa xüsusiyyətləri olmayan mallarda kollektiv 
nişandan istifadə edilməsi qeydiyyatın ləğv olunmasını şərtləndirən əsaslar
dan biridir2. Bu əsasa görə fərdi nişanın yox, kollektiv nişanın qeydiyyatı ləğv 
edilir. Özü də nişanın qeydiyyatı inzibati yurisdiksiya (Apellyasiya Komissi
yası) yolu ilə yox, məhkəmə yurisdiksiyası yolu ilə ləğv edilir. Belə ki, ma
raqlı şəxs (hüquqi və ya fiziki şəxs) ərizə ilə məhkəməyə müraciət edir. Məh
kəmə ərizəyə baxaraq qeydiyyatın vaxtından əvvəl ləğv olunması barədə qə
rar qəbul edir.

Əmtəə nişanının qeydiyyatı sahibkarın fəaliyyətinə xitam verildiyi hallar
da ləğv edilir. Belə ki, sahibkarlıq fəaliyyətinin subyekti kimi onun mövcudluğu
na son qoyulur. Buna görə də əmtəə nişanından istifadə olunmasına ehtiyac 
qalmır, tələbat olmur. Bu səbəbdən əmtəə nişanının qeydiyyatı ləğv olunur.

§ 5. Əmtəə nişanı hüququnun müdafiəsi

Əmtəə nişanı 
hüququnun 
pozulması

Nişan sahibinin qeydə alınmış əmtəə nişanından istifadə 
etməyə müstəsna (qanuni inhisar) hüququ vardır. Bu hü
quq pozula bilər. Özü də nişan sahibinin müstəsna əm
təə nişanı hüququnun hər kəs, istənilən şəxs tərəfindən 

pozulması mümkündür. Buna görə də bu hüquq hər kəsdən müdafiə edilir, yə
ni qeyri-müəyyən dairə şəxslərdən müdafiə olunur, çünki əmtəə nişanı hüqu
qu mütləq hüquqdur. Mütləq hüquqlar isə hamıdan və hər kəsdən müdafiə 
edilir. Əmtəə nişanları və coğrafi göstəricilər haqqında qanunun V fəslinə daxil 
olan normalar (32-34-cü maddələr) məhz əmtəə nişanı hüququnun müdafiəsi 
məsələsinə həsr edilmişdir. Bu, son zamanlar ən aktual məsələlərdən biri sa
yılır. Məsələ burasındadır ki, Azərbaycan Respublikasının milli (daxili) bazarın
da aşağı keyfiyyətli saxta mallara rast gəlmək mümkündür. Bu mallar əsasən 
xarici ölkələrdən gətirilir. Bununla belə, saxta mallar Azərbaycan Respublika
sının özündə də istehsal oluna bilər. Hüquqi qayda-qanunun zəifləməsi və sə
lahiyyətli dövlət orqanlarının effektiv fəaliyyət göstərməməsi şəraitində saxta 
malların köməyi ilə həyata keçirilən qanunsuz biznes axır vaxtlar xeyli dərəcə
də genişlənmişdir. Özgəsinin əmtəə nişanı altında saxta mallar istehsal edən 
şəxslər nə elmi tədqiqata, nə marketinqə, nə də reklama vəsait xərcləyirlər. 
Ona görə ki, artıq əmtəə nişanının həqiqi (qanuni) sahibi həmin məqsədlər 
üçün kifayət qədər əmək enerjisi və nəhayət, pul xərclənmişdir. Bundan əlavə, 
əmtəə nişanının həqiqi (qanuni) sahibinin qüvvə və səyi nəticəsində, necə de
yərlər, «fəth olunmuş» bazarda saxta malların istehsalçısı nüfuz sahibinə çev
rilir. Belə vəziyyətdə qeydə alınmış əmtəə nişanı sahiblərinin malik olduqları 
hüquqları müdafiə etmək mühüm əhəmiyyət kəsb edir. Məhz bu səbəbdən 
əmtəə nişanları barədə qanun həmin məsələyə xüsusi diqqət verərək onun

1 TRİPS sazişinin 19-cu maddəsi.
«Əmıəə nişanları və coğrafi göstəricilər haqqında qanunun 30-cu maddəsi.

tənzimlənməsinə ayrıca fəsil həsr etmişdir.
Qeyd etmək lazımdır ki, əmtəə nişanı hüququnun müdafiəsi məsələsi bu 

hüquq pozulduğu hallarda ortaya çıxır. Başqa sözlə desək, əmtəə nişanı hü
ququnun pozulması məsələsindən yalnız o halda danışmaq olar ki, həmin hü
quq pozulmuş olsun.

Əmtəə nişanı hüququnun pozulması dedikdə, əmtəə nişanı sahibinin 
razılığı (icazəsi) olmadan ondan istifadə olunması başa düşülür. Hər han
sı şəxsin əmtəə nişanından qanunsuz (hüquqi əsası olmayan) istifadə etməsi 
əmtəə nişanı hüququnun pozulması deməkdir. Qanunda belə pozuntu halları
nın təxmini siyahısı verilir. Özü də bu siyahıya əmtəə nişanı hüququnun pozul
masının tipik halları daxildir. Buna görə də qanunda göstərilməyən hallarda da 
əmtəə nişanı hüququnun pozulması mümkündür.

Qanun əmtəə nişanı hüququnun pozulmasının aşağıdakı tipik hallarını mü
əyyənləşdirir1:

•  icazə (razılıq) olmadan sahibkarın əmtəə nişanı ilə eyni və ya oxşar olan 
əmtəə nişanından eyni və ya oxşar olan mallarda (xidmətlərdə) istifadə 
olunması;

•  eyni və ya oxşar olan əmtəə nişanlarının istehlakçılarda yanlış təsəvvür 
yaratması;

• geniş tanınmış əmtəə nişanına aid olan mallar (xidmətlər) barəsində yan
lış təsəvvür yarada bilən eyni və ya oxşar əmtəə nişanının istifadəsi;

• əmtəə nişanının onun aid edildiyi mallarda və malın qablarında, habelə 
xidmətlərdə icazəsiz tətbiqi;

•  əmtəə nişanın reklamlarda, mətbu nəşrlərdə, lövhələrdə, Azərbaycan 
Respublikasında keçirilən sərgi və yarmarkaların eksponatlarında, habe
lə malların təsərrüfat dövriyyəsinə buraxılması (bazara çıxarılması) ilə 
bağlı olan digər sənədlərdə icazəsiz tətbiqi;

• təsərrüfat dövriyyəsinə buraxmaq (bazara çıxarmaq) üçün icazəsiz özgəsi
nin əmtəə nişanı vurulmuş malların anbara yığılması, idxal olunması, ixrac 
olunması, istehsal olunması, satılması və satış üçün təklif olunması və s.

Saxtakarlıq (saxtakarlıq etmə) əmtəə nişanı hüququnun pozulmasının ən 
geniş yayılan və nisbətən kobud olan halıdır. Saxtakarlıq (saxtakarlıq etmə) 
dedikdə, müəyyən bir sahibkarın özgəsinin qeydə alınmış əmtəə nişanı ilə ey
ni və ya ona oxşar olan əmtəə nişanını icazə almadan öz istehsal etdiyi məh
sula vurması başa düşülür. Başqa sözlə desək, analoji (eyni) və ya oxşar malda 
özgəsinin əmtəə nişanından icazəsiz (qanunsuz) istifadə olunması saxtakarlıq 
deməkdir. Buna çox vaxt «saxta əmtəə nişanı düzəltmək» və ya «əmtəə ni
şanını saxtalaşdırmaq» deyilir. Bu yolla istehlakçılarda belə təsəvvür yaradılır 
ki, guya onların aldıqları saxta məhsul (mal) tanınmış əmtəə nişanı sahibi olan 
sahibkar tərəfindən istehsal olunmuşdur. Bununla istehlakçılar aldadılır.

Əmtəə nişanını saxtalaşdırmağın əsas forması sahibinin icazəsi olmadan 
eyni (analoji) əmtəə nişanından istifadə etmək sayılır. Məsələn, sahibkar 
istehsal etdiyi alkoqolsuz içkinin butılkasına «Pepsi-Kola» nişanı vurur.

«Əmtəə nişanları və coğrafi göstəricilər haqqında» qanunun 25-ci və 26-cı maddələri.

Eyni əmtəə nişanından yox, oxşar əmtəə nişanından da istifadə saxtakarlıq 
halı hesab olunur. Belə istifadə istehlakçıları (alıcıları) yanıldır. Məsələn, idman 
ayaqqabısında «Ribak» (Reebak) əmtəə nişanı əvəzinə, «Ribok» (Reebok) ni
şanı qoyulur. Bu kimi hallarda istehlakçılar əmtəə nişanlarını qarışıq salırlar.

Əmtəə nişanı ilə bağlı olaraq yaranan mübahi
sələr zamanı əsasən yurisdiksiya formasın
dan istifadə olunur. Əmtəə nişanı hüququnun 
müdafiəsi, bir qayda olaraq, məhz bu forma
nın vasitəsilə həyata keçirilir. Bununla yanaşı, 
əmtəə nişanı ilə bağlı olaraq yaranan mübahi

sələrin həllində qeyri-yurisdiksiya formasından da (özünəyardım növündə 
özünümüdafiədən, operativ sanksiyalardan və s.) istifadə edilə bilər.

Yurisdiksiya formasının inzibati yurisdiksiya kimi növü əmtəə nişanı ilə 
bağlı mübahisələrin həllində heç də az rol oynamır, inzibati yurisdiksiyanın va
sitəsi ilə pozulmuş (və ya mübahisə edilən) əmtəə nişanı hüquqlarının inziba- 
ti-hüquqi müdafiəsi həyata keçirilir, inzibati-hüquqi müdafiə inzibati-hüquqi 
prosedura çərçivəsində həyata keçirilən yurisdiksiya formasıdır.

İnzibati yurisdiksiya dedikdə, əmtəə nişanı ilə bağlı pozulmuş hüquqları (və 
ya mübahisə edilən hüquqları) müdafiə etmək üçün maraqlı şəxsin Apellyasi- 
ya Komissiyasına müraciət etməsi başa düşülür. Bu yolla yaranmış mübahisə 
öz həllini tapır. Apellyasiya Komissiyasına müraciət etirazla rəsmiləşdirilir. 
Etiraz inzibati yurisdiksiya zamanı istifadə olunan hüquqi vasitədir. Bundan 
əlavə, inzibati yurisdiksiya antiinhisar orqanının köməyi ilə də həyata keçirilə 
bilər. Belə ki, ədalətli (haqlı) rəqabət qaydaları əmtəə nişanı ilə bağlı olaraq 
pozula bilər. Bu zaman şəxs ərizə ilə antiinhisar orqanına müraciət edə bilər.

Əmtəə nişanı hüququnun müdafiə edilməsində yurisdiksiya formasının 
məhkəmə yurisdiksiyası kimi növünün böyük rolu vardır. Məhkəmə yurisdik- 
siyasının köməyi ilə əsasən mülki-hüquqi müdafiə (mülki-hüquqi prosedu
ra) həyata keçirilir. Əmtəə nişanı ilə bağlı mübahisələrin həll edilməsində söz
süz, məhkəmə yurisdiksiyasının əhəmiyyəti daha böyükdür.

Qanunda məhkəmə yurisdiksiyasına aid edilən, yəni məhkəmədə baxılan 
mübahisələrin dairəsi müəyyən edilmişdir1.

•  əmtəə nişanı barədə qeydiyyat şəhadətnaməsinin verilməsi;
•vaxtından əvvəl əmtəə nişanının qeydiyyatının ləğv edilməsi və ya onun

etibarsız sayılması;
•  lisenziya müqaviləsinin və hüquqların verilməsinə (güzəştinə) dair müqa

vilənin bağlanması və icrası.
Əmtəə nişanı hüququnun müdafiə edilməsi inzibati və mülki-hüquqi prose

duralardan başqa, həm də cinayət-hüquqi prosedurada həyata keçirilə bilər 
ki, bu prosedura da yurisdiksiya formasına aiddir. Cinayət qanunvericiliyi mü
əyyən hallarda əmtəə nişanından qanunsuz istifadəyə görə cinayət məsuliy
yəti nəzərdə tutur.

Əmtəə nişanı ilə bağlı 
mübahisələrə baxılması. 
Əmtəə nişanı hüququnun 

müdafiəsinin həyata 
keçirilməsi

1 «Əmtəə nişanları və coğrafi göstəricilər haqqında» qanıınun 33-cii maddəsi.

Mülki-hüquqi 
müdafiə üsulları

Pozulmuş əmtəə nişanı hüququnun müdafiə edilməsin
də həm ümumi mülki-hüquqi müdafiə üsulları, həm də 
xüsusi xarakterli mülki-hüquqi müdafiə üsulları tətbiq

edilə bilər.
Ümumi mülki-hüquqi müdafiə üsulları demək olar ki, mülki hüquqların 

hamısının müdafiəsində istifadə olunan sanksiyalardır. Hüquqların tanınması 
həmin üsullardan biridir. Bu üsuldan əmtəə nişanı barəsində mübahisə yaran
dığı və qeyri-müəyyənlik əmələ gəldiyi, ona dair hüquq tanınmadığı və inkar 
edildiyi hallarda istifadə olunur. Məsələn, hüquqi şəxsin yenidən təşkil edilmə
si zamanı əmtəə nişanının sahibinin hansı hüquqi şəxs olması barədə mübahi
sə yaranır. Mübahisə edilən tərəflərdən biri məhkəməyə əmtəə nişanı hüqu
qunun tanınması barədə iddia ilə məhkəməyə müraciət edir. Məhkəmə əm
təə nişanı sahibinin müəyyən olunması barədə qərar qəbul edir.

Pozulmuş əmtəə nişanı hüququnun müdafiə edilməsində hüququ pozan 
hərəkətlərin dayandırılması (qarşısının alınması) kimi ümumi mülki-hüquqi 
üsuldan da istifadə oluna bilər. Bu üsul pozulmuş əmtəə nişanı hüququnun 
bərpa edilməsində tətbiq olunan ən effektiv üsullardan biri, nisbətən geniş ya
yılmış sanksiya sayılır. Həmin üsuldan o halda istifadə olunur ki, müəyyən 
şəxs özgəsinin əmtəə nişanından icazəsiz (qanunsuz) istifadə (həm qismən, 
həm də tamamilə istifadə) etsin. Belə halda əmtəə nişanın həqiqi sahibi (hü
ququ pozulmuş şəxs) öz pozulmuş hüququnu müdafiə etmək üçün əmtəə ni
şanından qanunsuz istifadəyə son qoyulması (dayandırılması) barədə id
dia ilə məhkəməyə müraciət edə bilər (bu üsulun qeyri-yurisdiksiya formasın
da da tətbiqi mümkündür). Göstərilən üsulun tətbiqi qanunda birbaşa nəzərdə 
tutulmuşdur. Qanun müəyyən edir ki, əmtəə nişanından qanunsuz olaraq qis
mən və ya tamamilə istifadə edən şəxs istifadəyə son qoymalıdır1.

Məhkəmə əmtəə nişanından qanunsuz istifadəyə son qoyulması barədə id
diaya baxaraq qanunsuz istifadənin dayandırılması barədə qərar qəbul edir. 
Belə müdafiə üsulunu demək olar ki, bütün ölkələrin qanunvericiliyinə də mə
lumdur2. Onu TRİPS sazişi də nəzərdə tutur3.

Zərərin əvəzini ödəmə əmtəə nişanı hüququnun müdafiəsində istifadə 
olunan ən geniş yayılmış ümumi üsullardan biridir. Bu üsuldan istifadə olun
masa da, qanunda birbaşa nəzərdə tutulmuşdur. Qanun müəyyən edir ki, əm
təə nişanından qanunsuz olaraq istifadə edən şəxs nişan sahibinə dəyən zə
rərin (ziyanın) əvəzini ödəməlidir4. Bunun üçün əmtəə nişanının qanuni (hə
qiqi) sahibi zərərin əvəzinin ödənilməsi barədə iddia ilə məhkəməyə müraciət 
etməlidir.

Göstərilən müdafiə üsulu (məsuliyyət tədbiri) o halda tətbiq edilir ki, əmtəə 
nişanı hüququnun pozulması nəticəsində nişan sahibinə zərər vurulsun. Zərə
rin əvəzi tam həcmdə ödənilməlidir. Hüququ pozmuş şəxsdən hər şeydən əv

' «Əmtəə nişanları və coğrafi göstəricilər haqqında» qanunun 34-cü maddəsinin l-ci hissəsi.
■ Гражданское и торговое право капиталистических государств. Учебное пособие/Отв. ред. 

К.К.Яичнов. M .. I966, с. 492.
’ TRİPS sazişinin 44-cü maddəsinin l-ci hissəsi.
«Əmtəə nişanları və coğrafi göstəricilər haqqında» qanunun 34-cü maddəsi.

vəl, əldən çıxmış fayda şəklində vurduğu zərərin əvəzi (özgəsinin əmtəə 
nişanından qanunsuz istifadə nəticəsində əldə edilən gəlir) alınır. Bunu zərər
çəkən şəxs (əmtəə nişanının qanuni sahibi) sübut etməlidir. Bundan əlavə, öz
gəsinin əmtəə nişanı vurulmuş aşağı keyfiyyətli mal satılarkən sahibkarın iş
güzar nüfuzuna zərər vurula bilər. Əlbəttə, işgüzar (kommersiya) nüfuzun 
itirilməsi dövriyyənin aşağı düşməsinə (azalmasına) və nüfuzun bərpa olun
ması üçün reklama kifayət qədər xərc çəkilməsinə səbəb olur. Belə zərərin 
əvəzi sözsüz, ödənilməlidir.

Pozulmuş əmtəə nişanı hüququnun müdafiəsində həm də xüsusi xarak
terli müdafiə üsulları tətbiq edilə bilər. Bu üsullar qanunda göstərilmişdir1. 
Xüsusi üsullara aiddir:

•  icazəsiz özgəsinin əmtəə nişanı vurulmuş malların müsadirə olunması;
•  qanunsuz istifadə edilən əmtəə nişanını maldan və ya onun qabından 

qopartmaq;
• icazəsiz özgəsinin əmtəə nişanı vurulmuş malların məhv edilməsi.
Göstərilən hərəkətlər (müsadirə və s.) məhkəmə yurisdiksiyasının vasi

təsilə həyata keçirilir. Bunlardan ötrü məhkəmə qərarının olması təiəb edilir. 
Bu üsullar öz xarakterinə görə hüququ pozan hərəkətlərin dayandırılması (qar
şısının alınması) kimi müdafiə üsuluna yaxın olub, onunla bağlıdır. Belə ki, 
məhkəmə hüququ pozan hərəkətin (qanunsuz istifadənin) dayandırılması ba
rədə iddiaya baxarkən, qanunsuz istifadəyə son qoyulması ilə yanaşı göstəri
lən hərəkətlərin edilməsi (malların müsadirə edilməsi, onların məhv olunması 
və s.) barədə qərar qəbul edə bilər.

Əmtəə nişanı ilə qanunsuz təchiz edilmiş malların üzərinə həbs qoy
maq təminat xarakterli müdafiə üsuludur. Belə ki, bu cür mallar Azərbaycan 
Respublikasına gətirilərkən məhkəmənin, prokurorun, yerli icra hakimiyyət or
qanının və ya maraqlı tərəfin tələbi ilə onlar üzərində həbs qoyulur.

Saxta əmtəə nişanları ilə təchiz olunmuş pirat malların ticarətinə qarşı 
mübarizədə göstərdiyimiz müdafiə üsulları mühüm rol oynayır. Buna görə də 
həmin üsulları bütün ölkələrin qanunvericiliyi də nəzərdə tutur. İtaliya və Alma
niya qanunvericiliyinə özgə əmtəə nişanı ilə təchiz edilmiş mal üzərinə həbs 
qoymaq, belə malları və qanunsuz istifadə olunan əmtəə nişanlarının özünü 
məhv etmək kimi üsullar məlumdur2.

ABŞ-da saxta nişanlarla təchiz olunmuş mallarla qəsdən ticarət etməyə gö
rə 250 min dollar məbləğində cərimə və 5 ilə kimi həbsxanada olmaq kimi cə
za müəyyən edilir (təkrar olduqda 1 milyon dollar cərimə və 15 ilə kimi həbs
xanada olmaq cəzası). Əmtəə nişanı hüququnun pozulmasına görə Yaponiya 
qanunvericiliyi pul cəriməsi və ya həbsxana cəzası nəzərdə tutur.

1 «Əmtəə nişanları və coğrafi göstəricilər haqqında» qanunun 34-cü maddəsinin 2-ci bəndi.
" Гражданское и торговое право капиталистических государств. Учебное пособие/Отв. ред

К.К.Яичнов. М .. 1966, с. 492.

§ 6. Coğrafi göstəricinin hüquqi mühafizəsi

Coğrafi göstərici Azərbaycan Respublikasında ilk dəfədir 
ki, hüquqi mühafizə sisteminə daxil edilir. Köhnə qanun
vericilik onu qorumurdu, hüquqi mühafizə ilə təmin etmir
di. Buna görə də coğrafi göstərici Azərbaycan Respubli

kasında hüquqi mühafizənin yeni obyektidir. Coğrafi göstəriciləri qoruma
ğın (mühafizə etməyin) məqsədi ənənəvi təsərrüfatı (istehsalı) saxlamaq və 
stimullaşdırmaqdan ibarətdir ki, belə təsərrüfat (istehsal) unikal keyfiyyətlərə 
malik olan məhsulların hazırlanmasını və bazara çıxarılmasını təmin edir. Belə 
məhsullara istehlakçıların tələbatı həmişə böyük olur.

Coğrafi göstərici əmtəə nişanına yaxın olan anlayışdır. Onlar arasında ümu
mi cəhətlər çoxdur. Əmtəə nişanı kimi coğrafi göstərici fərdiləşdirmə (eyni
ləşdirmə) vasitəsidir. Əmtəə nişanı kimi coğrafi göstərici əqli mülkiyyət ob
yektlərindən biri sayılır. Ümumdünya Əqli Mülkiyyət Təşkilatını təsis edən 
konvensiyaya görə coğrafi göstərici əqli mülkiyyət obyektləri mirasına daxil 
edilir1. Paris konvensiyası isə onu əmtəə nişanı ilə birlikdə geniş mənada sə
naye mülkiyyəti obyektləri sırasına aid edir2.

Əmtəə nişanı kimi coğrafi göstəricinin funksional təyinatı malları fərdi- 
ləşdirməkdən ibarətdir. Onların hər ikisi də eyni funksiya (fərqləndirmək, rek
lam və s. funksiyalar) yerinə yetirirlər.

Bununla bərabər, coğrafi göstərici ilə əmtəə nişanı arasında fərqləndirici 
əlamətlər də vardır. Coğrafi göstərici dedikdə, malın (əmtəənin) mənşəcə 
dövlətin və ya bölgənin ərazisi ilə, yaxud bu ərazidəki yerlə (coğrafi obyektlə) 
bağlı olduğunu bildirən, onun xüsusi keyfiyyətini, şöhrətini və başqa xüsusiy
yətlərini əks etdirən göstərici başa düşülür. Qanunda coğrafi göstəriciyə məhz 
belə leqal anlayış verilir3. Coğrafi göstərici malları (əmtəələri) nişanlamaq 
üçün istifadə olunan coğrafi obyektin adıdır. Coğrafi obyektlərə malları eyni
ləşdirən elə obyektlər aid edilir ki, həmin mallar müəyyən bir dövlətdə, müəy
yən bir bölgədə və ya müəyyən bir yerdə istehsal olunur. Coğrafi obyektin adı 
ilə malın keyfiyyəti, şöhrəti və xüsusiyyətləri bağlı olur. Məsələn, «Çexiya pivə
si» kimi coğrafi göstərici (coğrafi obyektin adı) pivənin mənşəcə Çexiya dövlə
tinin ərazi ilə bağlı olduğunu bildirir, habelə onun xüsusi keyfiyyətini və şöhrə
tini əks etdirir. Başqa bir misalda «Şampan» kimi coğrafi göstərici (coğrafi ob
yektin adı) köpüklənən şərabın mənşəcə Fransanın Şampan əyaləti (bölgəsi) 
ilə bağlı olduğunu bildirir («Sovetskoe şampanskoe» isə şərabın istehsal olun
duğu yerlə bağlı olmadığına görə coğrafi göstərici kimi tanınmır). “Badamlı», 
«Borjomi», «Yessentuki» və s. coğrafi göstəriciyə misaldır. Müəyyən növ mal
la şöhrətlənən və məşhur olan yerdə həmin növ mal istehsal edən şəxs coğ
rafi obyekt adından istifadə edə bilər.

Göründüyü kimi, coğrafi göstərici əmtəə nişanından fərqli olaraq original- 
lıq əlamətindən məhrumdur. Bu, məlum olan məsələdir. Digər tərəfdən, malı

Coğrafi
göstəricinin

anlayışı

' Ü Ə M T-n təsis edən konvensiyanın 2-ci maddəsinin 8-ci bəndi.
' Paris konvensiyasının I -ci maddəsi.
’ «Əmtəə nişanları və coğrafi göstəricilər haqqında» qanunun I -ci maddəsi.

nişanlamaq üçün istifadə olunan coğrafi obyektin adı yeni ola bilməz. Buna 
görə də əmtəə nişanından fərqli olaraq coğrafi göstəriciyə yenilik əlaməti 
xas deyildir. Bu səbəbdən coğrafi göstəriciyə münasibətdə ilkinlik anlayışı 
tətbiq edilmir. Məsələ burasındadır ki, yenilik əlaməti ilkinlik anlayışı ilə bağlı
dır. Belə ki, əmtəə nişanının yeniliyi ilkinlik tarixi ilə müəyyən edilir.

Coğrafi göstərici malın keyfiyyət və əlamətlərini onun istehsal olunduğu ye
rin coğrafi mühiti ilə əlaqələndirir. Əmtəə nişanı isə malın keyfiyyət və xüsu
siyyətlərini onu istehsal edən şəxslə bağlayır.

Əmtəə nişanı malı müxtəlif şərti işarələrin (sözlərin, şəxsi adların, hərflərin, 
rəqəmlərin və s.) köməyi ilə fərdiləşdirir. Coğrafi göstərici isə yalnız bircə for
ma ilə, yəni coğrafi obyektlərin adları ilə malı fərdiləşdirir. Buna görə əmtəə 
nişanından fərqli olaraq coğrafi göstərici yalnız filoloji formada ifadə edilə bi
lər. istənilən coğrafi obyektin (ölkənin, yaşayış məntəqəsinin və s.) adının coğ
rafi göstərici olması mümkündür. Coğrafi obyektin adı isə yalnız filoloji forma
da ifadə oluna bilər.

Ölkələrin çoxunda müasir doktrina və praktika «mənşə göstəricisi» kimi anla
yışı coğrafi göstəriciyə yaxın olan anlayış hesab edir. Paris konvensiyasında və 
ayrı-ayrı ölkələrin daxili qanunvericiliyində belə anlayış işlədilir1. Onlar nə qədər 
yaxın olsalar da bir-biri ilə üst-üstə düşməyərək, müxtəlif işarələr hesab olunur.

Mənşə göstəricisi elə bir ad, ifadə və ya işarədir ki, onlar malın (xidmətin) 
mənşəyi olan ölkəni, regionu və ya konkret yeri göstərir, bildirir. Mənşə göstə
ricisi kimi «Made in England» («İngiltərədə hazırlanmışdır»), «Product de 
France» («Fransa məmulatı») və «Sdelano v SSSR» («SSRİ-də hazırlanmış
dır») kimi tip işarələrdən və ya söz birləşmələrindən, məsələn, «Şotlandiya 
viskisi», «Braziliya kofesi», «Azərbaycan xalçası», «Danimarka yağı», «Avst
raliya yunu» və s. istifadə olunur.

Mənşə göstəricisi dedikdə, malın (xidmətin) istehsal olunduğu dövləti, re
gionu və ya konkret yeri göstərən (bildirən) ad, işarə və ya ifadə başa düşülür.

Mənşə göstəricisi ilə coğrafi göstərici arasında həm ümumi, həm də fərqli 
cəhətlər vardır. Ümumi cəhətlərdən biri ondan ibarətdir ki, həm coğrafi göstəri
ci, həm də mənşə göstəricisi geniş mənada sənaye mülkiyyəti obyektləri sıra
sına daxil olub, hüquqi mühafizə obyekti sayılır2. Digər ümumi cəhət isə onla
rın hər ikisinin də malın hazırlandığı (istehsal olunduğu) ölkəni, regionu və ya 
konkret yeri bildirməkdən ibarətdir.

Bir neçə cəhət isə onları bir-birindən fərqləndirməyə imkan verir. Birincisi, 
mənşə göstəricisi istənilən işarə ilə (gerblə, bayraqla və s.) ifadə oluna bilər. 
Coğrafi göstəricinin isə qeyd etdiyimiz kimi, yalnız filoloji formada ifadə olun
ması mümkündür, ikincisi, coğrafi göstəricidən fərqli olaraq mənşə göstəricisi 
ümumiyyətlə, malın keyfiyyətləri barədə təsəvvür yaratmaya da bilər. Baş
qa sözlə desək, mənşə göstəricisi yalnız malın mənbəyini bildirir. Coğrafi gös
tərici isə əlavə olaraq malın xarakterik keyfiyyətlərini göstərir. Coğrafi göstərici 
həmişə malın spesifik məziyyətlərini müəyyən edir ki, bu məziyyətlər onun is-

1 Sənaye mülkiyyətinin qorunması barədə Paris konvensiyasının l-ci maddəsi.
2 Paris konvensiyasının l-ci maddəsi.

tehsal olunduğu coğrafi yerlə təyin olunur. Mənşə göstəricisi isə bir qayda ola
raq, malın spesifik keyfiyyətləri və ya xüsusiyyətləri barədə informasiya vermir. 
Üçüncüsü, malın mənşə göstəricisi hər hansı bir ölkədə, regionda və ya konkret 
bir yerdə istehsal olunan istənilən növ mallar üçün istifadə oluna bilər. Coğrafi 
göstərici isə yalnız o mallar üçün istifadə olunur ki, onların keyfiyyəti və digər 
xüsusiyyətləri coğrafi obyektlə bağlı olan faktorla şərtlənsin, müəyyən edilsin.

Coğrafi göstəricilər dövlətlərin çoxunda hüquqi mühafizə ilə təmin olunur. 
Onlar Paris konvensiyasının iştirakçısı olan bütün dövlətlərin hamısında qoru
nur. Coğrafi göstəricilər malların coğrafi mənşəyi, onların keyfiyyətləri və digər 
xüsusiyyətləri barədə vacib informasiya verir. Onlar malların yüksək keyfiyyətə 
və xüsusi cəhətlərə malik olmasını təsdiqləyən «sənəd» funksiyasını yerinə 
yetirir. Buna görə də coğrafi göstərici bazarda malların rəqabət tablığını (rəqa
bət qabiliyyətini) artırmağın mühüm vasitəsi, onların satışını genişləndirməyin 
vacib üsuludur.

Coğrafi göstərici 
hüququ və onun 

hüquqi tənzimlənməsi

Coğrafi göstəricilərin qeydə alınması, hüquqi cə
hətdən qorunması və istifadəsi ilə bağlı olaraq mü
əyyən növ ictimai münasibətlər əmələ gəlir. Həmin 
münasibətlər hüquq normaları ilə tənzimlənir ki, 

onların məcmusu coğrafi göstərici hüququ adlanır.
Coğrafi göstərici hüququ dedikdə, Azərbaycan Respublikasında coğra

fi göstəricilərin qeydə alınması, hüquqi mühafizəsi və istifadəsi ilə bağlı 
münasibətləri tənzimləyən hüquq normalarının məcmusu başa düşülür.

Bu, obyektiv mənada coğrafi göstərici hüququna verilən anlayışdır. Bu 
baxımdan coğrafi göstərici hüququ fərdiləşdirmə vasitələri institutunun, ümu
miyyətlə, mülki hüququn subinstitutlarından biri kimi çıxış edir.

Coğrafi göstərici hüququ digər tərəfdən həm də subyektiv mənada hüquq 
kimi başa düşülür. Subyektiv mənada coğrafi göstərici hüququ dedikdə, 
şəxs üçün coğrafi göstərici barəsində yaranan hüquq başa düşülür. Bu, ba
xımdan o, əqli mülkiyyət (sənaye mülkiyyəti) hüququnun bir növü kimi çıxış 
edir. Lakin sənaye mülkiyyəti hüququnun digər növlərindən, məsələn, əmtəə 
nişanı hüququndan fərqli olaraq coğrafi göstərici hüququ müstəsna sub
yektiv hüquq sayılmır, yəni müstəsna (inhisar) xarakterə malik olmayan hü
quq hesab edilir. Məsələ burasındadır ki, sənaye mülkiyyətinin digər obyektlə
rindən fərqli olaraq, coğrafi göstəricidən istifadəyə müstəsna (inhisar) hüquq 
hər hansı şəxsə yox, bu və ya digər coğrafi obyekt (dövlət, region və ya konk
ret yer) çərçivəsində təsərrüfat fəaliyyətini həyata keçirən bütün şəxslərin ha
mısına məxsusdur . Ona görə ki, malların coğrafi göstəriciləri dövlətin sərvəti 
(ümumxalq sərvəti) hesab edilir. Bunu nəzərə alaraq Azərbaycan Respublika
sının qanunvericiliyi coğrafi göstəricidən istifadə etməyə müstəsna (inhi
sar) hüquq konsepsiyasından çıxış etmir. Bu səbəbdən qanunda nəzərdə 
tutulan şərtlərə əməl olunmaqla istənilən maraqlı şəxs coğrafi göstəricidən is
tifadə edə bilər2. Deməli, bir-birindən asılı olmadan fəaliyyət göstərən bir neçə

Гражданское и торговое право капиталистических государств. Учебник. Часть 2/Отв.ред. 
Р.Л.Нарышкина. М ., 1984, с. 256.

" Сергеев А.П. Право интеллектуальной собственности в Российской Федерации, с. 634-635.

şəxsin coğrafi göstəricidən eyni vaxtda istifadə etməsi mümkün olan haldır.
Coğrafi göstərici hüququnun subyekti rolunda, bir qayda olaraq, hüquqi 

şəxslər (kommersiya təşkilatları) çıxış edirlər. Bununla yanaşı, fiziki şəxslər 
coğrafi göstəricidən istifadə edə bilərlər. Bu barədə qanun hər hansı bir məh
dudiyyət müəyyən etmir. Lakin fiziki şəxsin sahibkar statusu olmalıdır. Belə ki, 
qanunda ifadə edilən göstərişə görə, coğrafi göstəricidən istifadə həmin' ərazi
də xidmət (fəaliyyət) göstərən sahibkarlar üçün nəzərdə tutulur1. Deməli, coğ
rafi göstərici hüququnun subyekti rolunda sahibkarlar çıxış edə bilərlər. Onla
rın coğrafi obyektin rəsmi adını, tarixi adını və ya onlardan törəmə adları 
coğrafi göstərici kimi istifadə etmələri mümkündür.

Coğrafi göstərici hüququ «Əmtəə nişanları və coğrafi göstəricilər haq
qında» qanunla tənzimlənir. Bu qanunun Azərbaycan Respublikasında coğra
fi göstəricilərin qeydə alınması, hüquqi mühafizə və istifadəsi ilə bağlı münasi
bətlərin nizama salınmasında əhəmiyyəti şəksizdir. Coğrafi göstəricilərin hü
quqi mühafizəsi (qorunması) məhz həmin qanunla müəyyənləşdirilmiş qayda
lara uyğun həyata keçirilir.

Patent idarəsinin aktları (qayda və təlimatları) coğrafi göstərici ilə bağlı mü
nasibətlərin tənzimlənməsində mühüm rol oynayır. Bu aktlar qanunda müəy
yənləşdirilən normaları daha da konkretləşdirir.

Beynəlxalq qanunvericilik, yəni Azərbaycan Respublikasının tərəfdar 
çıxdığı beynəlxalq müqavilələr coğrafi göstərici hüququnun əsas mənbə 
növlərindən biridir. Coğrafi göstəricilərin hüquq mühafizəsi həm də bu müqavi
lələrə uyğun olaraq həyata keçirilir. Bəzi coğrafi göstəricilər məhz həmin mü
qavilələrə görə qüvvəyə malik olur. Sənaye mülkiyyətinin qorunması barə
də Paris konvensiyası coğrafi göstəricilərin hüquqi mühafizəsinə aid norma
lar nəzərdə tutur.

Lissabon sazişinin coğrafi göstəricilərin beynəlxalq hüquq mühafizəsində 
rolu xüsusi olaraq qeyd edilməlidir. Saziş coğrafi göstəricilərin qorunmasına 
və onların beynəlxalq qeydiyyatına həsr edilmişdir. Onun məqsədi coğrafi gös
təricilərin qorunmasını təmin etməkdən ibarətdir. 1958-ci ildə Lissabon şəhə
rində qəbul olunan sazişdə hal-hazırda 20-dən çox dövlət iştirak edir. Azər
baycan Respublikası sazişinin iştirakçısı deyildir. Sazişə görə coğrafi göstərici 
maraqlı dövlətin səlahiyyətli orqanının iddia sənədi əsasında ÜƏMT-nin Bey
nəlxalq Bürosunda qeydə alınır.

§ 7. Coğrafi göstərici hüququnun rəsmiləşdirilməsi. 
Coğrafi göstəricilərdən istifadə

Coğrafi göstəricidən istifadə etmək hüququ əldə etmək 
üçün təklif olunan işarə (nişan) coğrafi göstərici kimi 
dövlət qeydiyyatına alınmalıdır. Azərbaycan Respubli
kasının qanunvericiliyi qeydiyyat prinsipindən çıxış 

edir. Bu prinsipə görə, qeydiyyat faktına əsasən müvafiq işarə coğrafi göstərici 
kimi tanınaraq hüquqi mühafizənin müstəqil obyekti olur, iddiaçı şəxs ondan

1 «Əmtəə nişanları və coğrafi göstəricilər haqqında» qanunun 8-ci maddəsinin 3-cü hissəsi.

Coğrafi göstərici 
hüququnun 

rəsmiləşdirilməsi

istifadə hüququ əldə edir. Bu səbəbdən bir sıra xarici ölkələrdən fərqli olaraq 
Azərbaycan Respublikasında qeydiyyat faktı deklarativ yox, konstitutiv 
(hüquqyaradıcı) əhəmiyyət kəsb edir. Xarici ölkələrdə coğrafi göstərici qey
diyyat faktına əsasən yox, təsərrüfat dövriyyəsində tətbiq olunmasına və milli 
və dünya bazarında geniş tanınmasına görə hüquqi mühafizə obyekti olur. Bu
na görə də həmin ölkələrdə həyata keçirilən qeydiyyat konstitutiv (hüquqyara- 
dıcı) yox, deklarativ əhəmiyyət kəsb edir1.

Coğrafi göstəricinin dövlət qeydiyyatı prosedurası ilə əmtəə nişanının qey
diyyat prosedurası əsasən üst-üstə düşür. Çox məsələlərdə tamamilə oxşar 
olsalar da həmin proseduralar arasında cüzi fərqlər də vardır ki, onlar mühüm 
xarakter daşımır. Bu, hər şeydən əvvəl, iddia sənədinin tərkibinə aiddir.

Coğrafi göstəricini dövlət qeydiyyatına almaq üçün iddiaçı patent idarəsinə 
coğrafi göstəricinin qeydə alınmasına dair ərizə verməlidir. Ərizədə göstərilir:

• qeydiyyat barəsində vəsatət;
•  iddiaçının adı, yerləşdiyi və ya yaşadığı yer, imzası;
•  iddia edilən coğrafi göstəricinin şəkli;
•  coğrafi göstəricinin aid ediləcəyi malın və ya xidmətin adı;
• malın istehsal edildiyi və ya xidmətin göstərildiyi coğrafi obyektin hüquq

ları;
• malın xüsusiyyətlərinin təsviri;
Ərizəyə aşağıdakılar qoşulur:
• iddiaçının göstərilən coğrafi obyektdə olması, şöhrəti, xüsusiyyəti başlıca 

olaraq coğrafi mənşəyindən irəli gələn malı istehsal etməsi və ya xidmət 
göstərməsi barədə sənəd və patent idarəsinin rəyi;

• malın mənşə ölkəsində iddiaçının iddia etdiyi coğrafi göstərici üzərində 
hüququnu təsdiq edən sənəd.

iddia materialları patent idarəsinə daxil olduqdan sonra o, təklif olunan ni
şanın coğrafi göstərici kimi qeydə alınmasının mümkünlüyünü müəyyən etmək 
üçün iddia sənədinin ekspertizasını həyata keçirir. Ekspertiza iki formada apa
rılır: formal ekspertiza (ilkin ekspertiza); mahiyyətcə ekspertiza (təklif olunan 
nişanın özünün ekspertizası).

Formal (ilkin) ekspertizanın nəticələrinə əsasən iddia sənədinin baxılmaq 
üçün qəbul edilməsi və ya imtina olunması barədə qərar qəbul edilir, iddiaçıya 
bu barədə yazılı məlumat verilir.

Formal (ilkin) ekspertizanın müsbət nəticə ilə başa çatmasından sonra ma
hiyyətcə ekspertiza aparılır. Ona coğrafi göstəricinin ekspertizası da deyilir.

Mahiyyətcə ekspertizanın nəticəsinə əsasən coğrafi göstəricinin qeydə alın
masına və ya qeydə almaqdan imtina edilməsinə dair əsaslandırılmış qərar qə
bul edilir. Əgər ekspertizanın nəticəsinə əsasən coğrafi göstəricinin qeydə alın
ması barədə qərar qəbul edilərsə, patent idarəsi 1 ay ərzində onu coğrafi gös
təricilərin dövlət reyestrində qeydə alır və qeydə alınma tarixindən 1 ay müd
dətində iddiaçıya coğrafi göstərici barədə qeydiyyat şəhadətnaməsi verir.

' Гражданское и торговое право капиталистических государств. Учебник. Часть 2/Отв. ред. 
Р Л.Нарышкина. M ., I984, с. 256.

Reyestrə aşağıdakılara aid məlumat daxil edilir:
• coğrafi göstəricinin şəkli;
•  coğrafi göstəricidən istifadə hüququ əldə edən şəxs;
• malın xüsusi xassələrinin təsviri;
•  coğrafi göstəricinin qeydə alınma tarixi;
•  qeydiyyatın qüvvədə olma müddətinin uzadılması;
•  sonrakı dəyişikliklər.
Qeydiyyat şəhadətnaməsi ərazi xarakterli sənəddir. Bu, o deməkdir ki, 

həmin sənəd yalnız Azərbaycan Respublikası ərazisində qüvvədə olur; onun 
eksterritorial qüvvəsi yoxdur. Digər tərəfdən, o, müddətli sənəddir. Bu, o 
deməkdir ki, coğrafi göstərici haqqında qeydiyyat şəhadətnaməsinin qüvvəsi 
müddətlə məhdudlaşdırılır, yəni o, müəyyən müddətə qüvvədə olur. Onun 
qüvvədə olma müddəti qanunla 10 il müəyyən edilir. 10 illik müddət iddia sə
nədinin patent idarəsinə verildiyi tarixdən hesablanır. Bu müddət nişan sahibi
nin ərizəsinə əsasən hər dəfə 10 il uzadıla bilər.

Qeydiyyat şəhadətnaməsi təsdiqedici funksiya yerinə yetirən sənəddir. 
Belə ki, o, birincisi, təklif edilmiş (iddia edilmiş) nişanın coğrafi göstərici kimi 
qeydə alınması faktını; ikincisi, şəxsin coğrafi göstəricidən istifadə hüququnu 
təsdiq edir. Lakin şəhadətnamə öz sahibini coğrafi göstəricidən istifadəyə 
müstəsna (inhisar) hüquqla təmin etmir. Bu, onunla izah olunur ki, qeyd et
diyimiz kimi, əmtəə nişanı hüququndan fərqli olaraq, coğrafi göstərici hüququ 
müstəsna (inhisar) hüquqa aid edilmir.

Azərbaycan Respublikasının hüquqi və ya fiziki şəxsləri coğrafi göstəricini 
hüquqi mühafizə ilə təmin etmək məqsədilə xarici dövlətlərdə qeydə aldıra 
bilərlər. Qanun onlara belə hüquq verir1. Digər tərəfdən, həmin şəxslərin coğ
rafi göstəricilərin beynəlxalq qeydiyyatını həyata keçirmək hüququ vardır.

Xarici ölkələrdə qeydə alınmaq üçün iddiaçı iddia sənədi verməlidir. Lakin 
bundan əvvəl o, hökmən coğrafi göstəricini Azərbaycan Respublikasında qey
də aldırmalıdır. Məhz bundan sonra coğrafi göstəricinin xarici dövlətlərdə qey
diyyatına dair iddia sənədi verilə bilər.

Coğrafi göstəricilərdən istifadə dedikdə, onların bir 
qayda olaraq aid edildiyi mallarda, malın qablarında və 
göstərilən xidmətlərdə faktiki (real) tətbiqi başa düşülür. 
Bundan əlavə, onların reklam sənədlərində, prospekt

də, hesablarda, blanklarda və malın təsərrüfat dövriyyəsinə daxil edilməsi ilə 
bağlı olan digər sənədlərdə tətbiqi coğrafi göstəricilərdən istifadə sayılır.

Coğrafi göstəricidən istifadə hüququ başqa şəxsə verilmir. Buna görə 
də nə coğrafi göstəricinin güzəşti, nə də coğrafi göstəricidən istifadəyə dair li
senziya müqaviləsi bağlamaq mümkündür.

Tövsiyə olunan əlavə ədəbiyyat

Адуев А.И., Белогорская E.M. Товарный знак и его правовое 

' «Ərməə nişanları və coğrafi göstəricilər haqqında» qanunun 24-cü maddəsi

istifadə

IX FƏSİL
KOMMERSİYA SİRRİNİN HÜQUQİ MÜHAFİZƏSİ

§ 1. Kommersiya sirrinin anlayışı və əlamətləri
Əqli mülkiyyət hüququnun dördüncü institutu qeyri- 
ənənəvi əqli mülkiyyət obyektlərinin mühafizəsi 
(qeyri-standart obyektlərin qorunması institutu) ad
lanır. Bu institutun köməyi ilə əqli mülkiyyətin kommer

siya sirri, seleksiya nailiyyəti, elmi kəşf və digər obyektləri qorunur. Həmin ob
yektlərin istifadəsi və qorunması ilə bağlı olaraq əmələ gələn münasibətləri tən
zimləyən hüquq normalarının məcmusu göstərilən hüquq institutunu yaradır.

Qeyri-ənənəvi əqli mülkiyyət obyektlərinin mühafizəsi institutu dedik
də, kommersiya sirri, elmi kəşf, seleksiya nailiyyəti və digər obyektlərin 
istifadəsi və hüquqi mühafizəsi ilə bağlı yaranan münasibətləri tənzim 
edən hüquq normalarının sistemi başa düşülür.

Bu institutun özü bir neçə subinstitutdan ibarətdir ki, onlardan üçü daha 
əsas sayılır:

•  kommersiya sirri hüququ;
•  kəşf hüququ;
•  seleksiya nailiyyəti hüququ.
Kommersiya sirri hüququ dedikdə, kommersiya sirrinin istifadəsi və qo

runması ilə bağlı olan münasibətləri tənzimləyən hüquq normalarının sistemi 
başa düşülür. Bu subinstitutun rolu və əhəmiyyəti bazar iqtisadiyyatı şəraitin
də daha da artmışdır.

Kommersiya sirri əqli mülkiyyətin xüsusi xarakterli obyekti kimi tanınır. Ona 
görə ki, o, özündə əqli mülkiyyət obyektlərinə xas olan bütün əlamətləri əks 
etdirir. Bu səbəbdən kommersiya sirri dünyanın əksəriyyət ölkələrində əqli 
mülkiyyət (sənaye mülkiyyəti) obyektlərinin qorunması modeli əsasında müha
fizə edilir. Daha dəqiq söyləsək, kommersiya sirri sənaye mülkiyyəti ob
yektlərindən biri sayılır. Düzdür, Paris konvensiyasında belə bir göstərişə 
rast gəlmirik. Amma bir sıra ölkələrin müasir hüquq doktrinası, məhkəmə və 
hüquqtətbiqetmə praktikası kommersiya sirrini -  «nou-hau»nu sənaye mülkiy
yəti obyektləri sırasına adir edir1. Məsələ burasındadır ki, bir çox ölkələrin qa
nunvericiliyində və praktikada «kommersiya sirri» termini ilə bərabər, «nou- 
hau» terminindən də geniş istifadə olunur2. Bundan əlavə, beynəlxalq qanun
vericilikdə və xarici ölkələrin hüququnda, iqtisadi və hüquq ədəbiyyatında «is
tehsal sirri», «ticarət sirri» (məsələn, ABŞ-da bu termin tətbiq olunur), «qapalı

1 Гражданское и торговое право капиталистических государств. Учебник. Часть 2/Отв.ред. 
Р.Л.Нарышкина. М ., 1984, с. 234.

Nou-hou «to know to do it» ifadəsinin abbreviaturasıdır. Həmin ifadə Azərbaycan dilinə «bunu 
necə etməyi bilmək» kimi tərcümə edilir.

xüsusiyyətləri 
(əlamətləri)

informasiya», «gizli informasiya», «məxfi informasiya» və digər bu kimi ter
minlər tətbiq olunur. Məsələn, TRİPS sazişində «qapalı informasiya» 
(undisclosed information) anlayışı işlədilir. Qeyd etmək lazımdır ki, mahiyyətcə 
onlar eynimənalı anlayışlardır1.

Kommersiya sirri ilə bağlı münasibətlər Azərbaycan Respublikasının 
«Kommersiya sirri haqqında» 4 dekabr 2001-ci il tarixli qanunu ilə tənzimlənir. 
Qanunun 2-ci maddəsində ona leqal anlayış verilir: kommersiya sirri dedik
də, hüquqi və fiziki şəxslərin istehsal, texnoloji, idarəetmə, maliyyə və 
başqa fəaliyyəti ilə bağlı, sahibinin razılığı olmadan açıqlanması onların 
qanuni maraqlarına ziyan vura bilən məlumatlar başa düşülür.

Kommersiya sirri ilə bağlı münasibətlərin tənzimlənməsində beynəlxalq 
qanunvericilik mühüm rol oynayır. TRİPS sazişi kommersiya sirrinin mühafi
zəsini təmin edən ilk (birinci) böyük çoxtərəfli beynəlxalq sazişdir. Burada qa
palı informasiyaya (kommersiya sirrinə) həsr edilmiş xüsusi bölmə (7-ci böl
mə) nəzərdə tutulmuşdur.

Kommersiya sirrinin hüquqi mühafizəsi, sənaye mülkiy
yətinin digər obyektlərindən fərqli olaraq bir sıra xüsusiy
yətlərlə (əlamətlərlə) xarakterizə edilir.

Kommersiya sirrinin birinci xüsusiyyəti ondan ibarət
dir ki, o, özündə müəyyən konkret yox, müxtəlif məlu

matları (bilikləri) birləşdirir. Kommersiya sirrinə ilk növbədə, əsasən və baş
lıca olaraq istehsal-texniki məlumatlar (biliklər) aiddir ki, bu məlumatların 
(biliklərin) sənaye obyektlərinin layihələşdirilməsində, tikintisində və istismara 
verilməsində, məmulatların (maşın-texniki məmulatların, materialların və s.) 
hazırlanmasında, istifadəsində və xidmət göstərilməsində, texniki üsulların iş- 
lənilməsində və tətbiq olunmasında və s. böyük əhəmiyyəti vardır. Kommersi
ya sirrinə həm də qeyri-texniki xarakterli məlumatlar (biliklər) daxil edilə bi
lər ki, belə məlumatlar istehsalın təşkilinə və iqtisadiyyatına, kommersiya təc
rübəsinə, maliyyələşdirmə və digər məsələlərə aid olur.

Kommersiya sirrinə verilən leqal anlayışda ona aid edilən məlumatların (bi
liklərin) təxmini siyahısı verilmişdir. Həmin məlumatlar aiddir:

•  sahibkarın istehsal fəaliyyətinə;
•  sahibkarın texnoloji fəaliyyətinə;
•  sahibkarın idarəetmə fəaliyyətinə;
•  sahibkarın maliyyə fəaliyyətinə;
•  sahibkarın digər fəaliyyətinə.
Kommersiya sirrini təşkil edən məlumatları (bilikləri) üç qrupa bölmək olar: 

texniki məlumatlara; təşkilati-təsərrüfat məlumatlarına; kommersiya məlumat
larına. Texniki məlumatlar dedikdə, məmulatın elementləri, konstruksiyası, 
funksiyası, montaj sxemi, məmulatın qüsurunu müəyyənləşdirən və yüksək 
keyfiyyətini təmin edən üsullar və digər məsələlər barədə informasiya başa 
düşülür.

1 Комментарий к Гражданскому кодексу Российской Федерации. Часть первая/Отв.ред
О.Н.Садиков. М „  1999. с. 290.

Təşkilati-təsərrüfat məlumatları dedikdə, istehsal-təsərüüfat fəaliyyətini 
təşkil etməyin yolları, idarəetmə metodları, maliyyələşdirmə, struktur bölmələ
rin qarşılıqlı fəaliyyəti və digər məsələlər barədə informasiya başa düşülür.

Kommersiya məlumatları dedikdə, sahibkarın müntəzəm surətdə gəlir 
(mənfəət) əldə etməsini təmin etməyə yönələn informasiya başa düşülür.

Kommersiya sirrinin əsas massivini (sahəsini) praktikada ixtiranın əlamətlə
rinə uyğun gəlməyən və buna görə də ixtira kimi tanınmayan texniki nailiy
yətlər barədə məlumatlar təşkil edir. Bununla belə, kommersiya sirrinə ixtira 
kimi tanına bilən, patent qabiliyyətli texniki ideyalar (həllər) də daxil ola bilər. 
Lakin sahibkar məxfi saxlamaq və açıqlamamaq üçün belə texniki həllərə görə 
patent almır. Belə hallarda onlar ixtira kimi yox, kommersiya sirri kimi tanınır 
və qorunur.

Kommersiya sirrinin ikinci xüsusiyyəti ondan ibarətdir ki, o, dövlət qey
diyyatına alınmır, patentin və ya digər hər hansı xüsusi qoruyucu sənədin kö
məyi ilə hüquqi mühafizədən istifadə etmir. Kommersiya sirrinin hər hansı bir 
düsturda təsvir edilməsi tələb olunmur. Ümumiyyətlə, kommersiya sirrindən 
istifadə üçün rəsmi prosedura (rəsmiləşdirmə) -  rəsmi surətdə tanınma 
nəzərdə tutulmur. Kommersiya sirrini qorumaq hüququnun yaranmasının əsa
sını məlumatı faktiki əldə etmə, ona yiyələnmə təşkil edir.

Kommersiya sirrinin üçüncü xüsusiyyəti ondan ibarətdir ki, onun barəsin
də hər hansı müstəsna hüquq yaranmır1. Başqa sözlə desək, kommersiya 
hüququ müstəsna hüququn obyekti sayılmır2. Buna görə də digər sənaye mül
kiyyəti hüquqlarından (məsələn, ixtira hüququndan, firma hüququndan, əmtəə 
nişanı hüququndan və s.) fərqli olaraq, kommersiya sirri hüququ müstəsna 
hüquq kateqoriyasına aid edilmir; şəxsə kommersiya sirri barəsində hüquqi 
(qanuni) inhisar səlahiyyəti verilmir. Məhz bu səbəbdən iki və ya daha çox 
şəxs müstəqil surətdə kommersiya sirrinə sahib olarlarsa, onlar bərabər qanu
ni əsasla eyni kommersiya sirrindən istifadə edə və onun barəsində sərəncam 
verə bilərlər.

Lakin buna baxmayaraq, kommersiya sirrinin sahibi olan şəxs kommersiya 
sirrinə münasibətdə öz faktiki inhisarını saxlamaq imkanına malikdir. Məhz 
şəxsin informasiyaya faktik inhisarını saxlaması kommersiya sirrinin əsasını 
təşkil edir.

Kommersiya sirrinin dördüncü xüsusiyyəti ondan ibarətdir ki, onun qo
runması müddətlə məhdudlaşdırılmır, yəni müddətsiz qorunur3. Sənaye 
mülkiyyətinin digər obyektləri (ixtira, əmtəə nişanı və s.) isə qanunda nəzərdə 
tutulan müddət ərzində hüquqi mühafizə ilə təmin olunur. Həmin müddət öt
dükdə onlar «ictimai varidata» (res rublicum) keçir və bu yolla istənilən şəxsin 
maneəsiz və əvəzsiz istifadəsinə verilir. Sözsüz, kommersiya sirri hər hansı

' Гражданское и торговое право зарубежных государств. Учебник. Том l /Отв. ред. 
Е:А.Васильев, А С.Комаров. М ., 2005, с. 498.

'  A.P.Scrgcyev isə informasiyaya müstəsna hüququn yaranmasının mümkünlüyünü göstərir (Сергеев 
А.Л. Право интеллектуальной собственности в Российской Федерации. Учебник., M . I999, с 676).

3 Гражданское и торговое право капиталистических государств. Учебник. Часть 2/Отв. ред. 
Р П.Нарышкина. M ., 1984, с. 236.

müddətlə məhdudlaşdırılmadan qorunur. TRİPS sazişinə görə, kommersiya 
sirri hüququnun qüvvədə olma müddəti məhdudlaşdırılmır. Bu müddət o vaxta 
kimi davam edir ki, kommersiya sirri müəyyən edilmiş şərtlərə cavab versin,
faktiki inhisar itirilməsin.

Mülki qanunvericilik kommersiya sirrinin mühafizəsi
nə yönələn elə tələblər nəzərdə tutur ki, həmin tələb
lərə kommersiya sirrinin qorunma şərtləri (meyar
ları) deyilir. Bu şərtlərə cavab verdikdə, kommersiya 

sirri qorunur, hüquqi mühafizənin obyekti olur. Belə şərtlərə cavab verməyən 
kommersiya sirri isə qorunmur, hüquqi mühafizədən istifadə etmir.

Kommersiya sirrinin qorunma şərtləri (meyarları) onun hüquqi cəhətdən 
mühafizə edilməsinin minimal standartlarıdır. Belə standartlar TRİPS sazişin
də də müəyyən edilir. TRİPS sazişi kommersiya sirrinin qorunması üçün üç 
minimal standart -  şərt (meyar) nəzərdə tutur. Həmin standartları (şərtləri) bir 
sıra Avropa ölkələrinin qanunvericiliyi, habelə Azərbaycan Respublikasının qa
nunvericiliyi' də nəzərdə tutur. Onlara kommersiya sirrinin əlamətləri də de
yilir. Məhz həmin əlamətlər nəticəsində müvafiq informasiya kommersiya sirri 
kimi tanınır. Kommersiya sirrinin əlamətləri -  kommersiya sirrinin qorunma 
şərtləri bunlardan ibarətdir2:

•  məxfilik (gizlilik);
•  kommersiya dəyərinə malik olmaq;
•  məxfiliyin (gizliliyin) saxlanması üçün tədbirlər görmək.
Məxfililik (gizlilik) kommersiya sirrinin qorunma şərtlərindən biridir. Bu 

şərtə görə, kommersiya sirrini təşkil edən məlumat gizli olmalıdır. Gizli ol
mazsa, müvafiq məlumat kommersiya sirri kimi tanınmır və buna görə də hü
quqi mühafizə ilə təmin edilmir.

Məlumatın gizli olması o deməkdir ki, belə məlumatın qanuni əsaslarla 
kimsə tərəfindən əldə edilməsi mümkün olmamalıdır. Başqa sözlə desək, 
kommersiya sirrini təşkil edən məlumata qanuni yollarla yiyələnmək qeyri- 
mümkün olmalıdır. Məlumata qanuni yollarla (əsaslarla) yiyələnmək de
dikdə. icazə verilən vasitələrlə (kütləvi informasiya vasitəsilə, müqavilə vasitə
silə və s.) onun əldə olunması başa düşülür. Məsələn, müəyyən informasiya 
barəsində mətbuatda dərc edilmiş yazı nəticəsində istənilən şəxs onu əldə 
edə bilər. Sözsüz, belə informasiya kommersiya sirri kimi tanınmayacaqdır.

Göstərilən əlaməti ilə kommersiya sirri ixtiradan, faydalı modeldən və səna
ye nümunəsindən fərqlənir. Belə ki, onlar məlum olduğu kimi, rəsmi bülleten
də dərc olunduqda hüquqi mühafizə ilə təmin olunur.

Kommersiya dəyərinə malik olmaq kommersiya sirrinin ikinci qorunma 
şərtidir. Bu şərtə əməl olunduqda müvafiq məlumat kommersiya sirrinə aid 
edilir və buna görə də hüquqi mühafizə ilə təmin olunur. Deməli, qorunmaq 
üçün məlumat kommersiya dəyərinə malik olmalıdır.

1 «Kommersiya sirri haqqında» qanunun 3-cü maddəsi.
: Həmin şərtlər TR İPS sazişinin qapalı informasiyaya anlayış verdiyi 39-cu maddəsində də nəzərdi 

tutulmuşdur. Bir sıra m üəlliflər göstərirlər ki. həmin şərtlər müəyyən edilən zaman ABŞ hüququnun 
kommersiya sirrinə verdiyi leqal anlayışdan istifadə olunmuşdur.

478

Kommersiya dəyərinə malik olmaq ifadə olunur: müəyyən fəaliyyət sahə
sində üstünlük qazanılmasında; mənfəət əldə edilməsində; daha keyfiyyətli 
mal hazırlanmasında; işin daha sürətlə və tez görülməsində; göstərilən xidmə
tin səviyyəsinin yüksəldilməsində; xərclərin azalmasında və s. Bunlara məhz 
kommersiya sirrini təşkil edən informasiya sayəsində nail olunur. Bu informa
siyanın bəlli olmadığı şəxs isə üstünlük qazana, mənfəəti artıra, malın keyfiy
yətini yüksəldə, xərcləri azalda və s. bilməz. Əsas və başlıca məsələ odur ki, 
kommersiya sirrini təşkil edən informasiyadan istifadə mənfəət alınmasına 
imkan verməlidir1. Bundan ötrü əlbəttə, belə informasiyadan istifadə məhsulun 
istehsal xərclərinin azalmasına (qənaətə) gətirib çıxarmalıdır. Bu xüsusiyyətlər 
kommersiya sirrini bazar dövriyyəsinin obyekti olmaq qabiliyyəti ilə təmin edir. 
Göstərdiyimiz şərt (meyar) kommersiya sirrini digər sirr növlərindən (dövlət sir
rindən, tibbi sirrdən, hərbi sirrdən, vəkil sirrindən, notarial sirrdən, bank sirrin
dən, ailə-şəxsi sirrdən və s.) fərqləndirməyə imkan verir. Məsələ burasındadır 
ki, göstərilən sirr növləri kommersiya sirrindən fərqli olaraq kommersiya dəyə
rindən məhrum olub, sahibkarlıq (kommersiya) fəaliyyəti ilə bağlı deyildir.

Məlumatın məxfiliyini qorumaq üçün lazımi tədbirlər görmək kommer
siya sirrini hüquqi mühafizə ilə təmin etməyin üçüncü şərtidir. Kommersiya sir
rinin sahibi məlumatın məxfi (gizli) saxlanmasını təmin etmək üçün bütün zə
ruri tədbirlər görməlidir. Tədbirlər kompleks xarakterə malik olub, özündə hü
quqi, təşkilati, texniki və digər tədbirləri birləşdirir. Bu tədbirlər üçüncü şəxslə- 
in kommersiya sirrini təşkil edən məlumatın qanunsuz (icazəsiz) əldə etmələ

rinin qarşısını almağa yönəlir, həmin məlumatın ətrafdakılardan gizlində sax
lanmasını təmin edir. Hüquqi tədbirlər dedikdə, müxtəlif hüquqi aktların (mə
sələn, kommersiya sirrinin qorunması barədə əsasnamə, sənədlərlə işləmək 
aarədə təlimat və s.) qəbul edilməsi başa düşülür. Təşkilati tədbirlərə buraxılış 
ejimi müəyyən etmək, sənədlərin dövriyyəsini təşkil etmək, işçiləri seçmək və 

aiddir. Texniki tədbirlər dedikdə isə binanın (otaqların) mühafizə edilməsi, 
ielefon danışıqlarının müdafiə olunması, siqnallaşdırma və s. başa düşülür.

Kommersiya sirri hesab edilən məlumatların dairəsini, adətən, qanun əsa
mda, məlumat sahibi müəyyən edir. Bu siyahıya prinsip etibarı ilə istənilən 
nəlumat daxil edilə bilər, bu şərtlə ki, sahibkar (məlumat sahibi) həmin məlu- 
natın öz fəaliyyətini müvəffəqiyyətlə həyata keçirilməsinə təsir etməsini gü- 
lan (ehtimal) etsin.

Məlumatın məxfi saxlanması dedikdə, onun əldə olunmasının, verilməsi- 
tn və ya istifadəsinin məhdudlaşdırılması başa düşülür. Bundan ötrü müxtəlif 
ısullardan istifadə olunur; məxfi məlumatın yayılmasının qadağan edən aktın 
mrin, sərəncamın, qərarın və s.) qəbul olunması; məxfi məlumat ifadə olu- 
an sənədlərlə işləmək üçün xüsusi rejimin müəyyən edilməsi; məxfi məluma- 

ifadə edildiyi sənədin mətnini şifrələmə; kompüter proqramlarını müdafiə 
mək, qorumaq və s.
Əgər lazımi tədbirlər görməmək nəticəsində kommersiya sirrini təşkil edən

1 Гуев А Н .  Постатейный комментарий к части первого Гражданского кодекса Российской Фе- 
>аиии. М ., 2000, с. 268.

məlumatın məxfiliyi pozularsa, belə məlumat kommersiya sirri sayılmır və bu
na görə də hüquqi mühafizə ilə təmin olunmur.

. . .  Kommersiya sirri kommersiya dəyərinə malik olan elə 
Kommersiya sirri məlumatlardan ibarətdir ki, bu məlumatlar sahibkarın 

u^ uq^ un kommersiya (sahibkarlıq) fəaliyyəti ilə bağlıdır. Buna 
su ye əri görə kon^ersjya sjrrj hüququnun subyekti rolunda, 

adətən, sahibkarlar çıxış edirlər. Söhbət həm kommersiya təşkilatlarından, 
həm də fərdi sahibkarlardan gedir.

Hüquqi şəxsin qeyri-kommersiya təşkilatı kimi növünə gəldikdə, qeyd et
mək lazımdır ki, bu növə daxil olan hüquqi şəxslər sahibkarlıq fəaliyyəti ilə 
məşğul ola bilərlər. Buna görə də qeyri-kommersiya təşkilatlarının kommersi
ya sirri hüququnun subyekti olması mümkündür. Məsələ burasındadır ki, qa
nuna görə kommersiya sirrinin sahibi rolunda həm hüquqi şəxslər, həm də fi
ziki şəxslər çıxış edə bilərlər.

§ 2. Kommersiya sirri sahibinin hüquqları

Kommersiya sirri 
sahibinin istifadə, 

sərəncam və 
digər hüquqları

Kommersiya sirrinin sahibi dedikdə, kommersiya sirri
nə qanuni əsaslarla yiyələnən şəxs başa düşülür. O. 
kommersiya sirri barədə müəyyən hüquqlara malik 
dir. Bu hüquqlar o andan yaranır ki, müvafiq məlumat 
barəsində kommersiya sirri rejimi müəyyən edilsin 

Kommersiya sirri rejimi dedikdə, kommersiya sirrinin əldə edilməsinin məh
dudlaşdırılması üzrə müəyyən edilmiş hüquqi, təşkilati, texniki və digər tədbir
lər sistemi başa düşülür. Belə rejim kommersiya sirrinin sahibi tərəfindən mü
əyyən olunur. Bununla belə, bu məsələnin həlli müqavilə əsasında kommersi
ya sirrinin konfidentinə də tapşırıla bilər. Kommersiya sirrinin konfidenti de 
dikdə, kommersiya sirrini qanuni əsaslarla kommersiya sirrinin sahibindən əl 
də edən hüquqi və ya fiziki şəxs başa düşülür.

Kommersiya sirrini təşkil edən məlumatın sahibinin hüquqları o andan yara 
nır ki, həmin şəxs belə məlumata münasibətdə kommersiya sirri rejimini m ü  

əyyənləşdirsin, yəni onun məxfiliyinin qorunması üçün hüquqi, təşkilati, texnik 
və digər tədbirlər görsün. Bu tədbirlər nəticəsində kommersiya sirrinin sahib 
müvafiq məlumata faktiki (hüquqi yox) inhisarı saxlayır. Axı, kommersiy/ 
sirri hüququ sirr sahibinin faktiki inhisarına əsaslanır.

Faktiki inhisarını saxlamaq üçün kommersiya sirrinin sahibi məlumatın məx 
filiyinin təmin olunması məqsədilə mümkün olan bütün qanuni vasitələrdən ist 
fadə edə bilər. Xüsusən də əmək münasibətlərində kommersiya sirrinin qorun 
ması təmin edilməlidir. Bundan ötrü əmək münasibətlərində olan işçilərin üzər 
nə öhdəlik (vəzifə) qoyulur1. Bu öhdəliyin mahiyyəti işçilərin müəyyənləşdirilmı 
kommersiya sirri rejiminə əməl etmələrini təmin etməkdən ibarətdir.

işçilərin üzərinə kommersiya sirri rejiminə əməl etmək öhdəliyi iki vasitə il 
qoyulur. Birinci vasitəyə görə, işçi ilə bağlanan əmək müqaviləsində belə b 
xüsusi şərt nəzərdə tutulur ki, o, kommersiya sirrini yaymasın, yəni onu başq

şəxslərə açıqlamasın və kommersiya sirrini təşkil edən məlumatı gizli (məxfi) 
saxlasın. Bu vasitə «Kommersiya sirri haqqında» qanunda göstərilmişdir.

İkinci vasitənin isə mahiyyəti kommersiya sirri rejiminə əməl etmək barə
də ayrıca olaraq, xüsusi sazişin bağlanmasından ibarətdir. Bu saziş kom
mersiya sirrinin sahibi ilə (işəgötürənlə) işçi arasında bağlanılır. Belə saziş işçi 
üçün kommersiya sirrini təşkil edən məlumatı məxfi (gizli) saxlamaq öhdə
liyi (vəzifəsi) yaradır. Kommersiya sirri rejiminə əməl olunmasını təmin edən bu 
vasitə də «Kommersiya sirri haqqında» qanunda nəzərdə tutulmuşdur.

Daha başqa vasitədən də istifadə edilməsi mümkündür. Bu vasitəyə görə, 
işçinin kommersiya rejiminə əməl etməsi kommersiya sirrini yaymamaq ba
rədə xüsusi öhdəliklə təmin olunur1. Yazılı formada tərtib olunmuş belə öh
dəliyi işçi imzalayır.

İşçi kommersiya sirrini əldə etməyə buraxılan zaman o, kommersiya sirrini 
yaymağa görə məsuliyyət daşınması barədə xəbərdar edilməlidir. Bunun 
üçün kommersiya sirri rejiminin pozulmasına görə məsuliyyət müəyyən edən 
qanun norması işçinin nəzərinə çatdırılmalıdır. Digər tərəfdən, o, işəgötürənin 
kommersiya sirrini təşkil edən məlumatların siyahısı ilə tanış olmalıdır.

İşçilər ilə əmək münasibətlərinə xitam verildikdən sonra da kommersiya sir
rinin qorunması təmin edilməlidir. Onlar əmək müqaviləsinə xitam verildikdən 
sonra kommersiya sirri rejiminə riayət etməyə borcludurlar. Məlumatın kom
mersiya sirrinə aid edilməsi ləğv olunduğu hallarda isə işçilər artıq belə vəzifə 
daşımırlar.

Bundan əlavə, əmək müqaviləsi pozulan zaman işçi öz sərəncamında olan 
kommersiya sirrinin daşıyıcılarını ( kommersiya sirrinin işarələr, təsvirlər, düs
turlar və başqa formada ifadə edildiyi maddi və qeyri-maddi obyektləri) işəgö
türənə qaytarmalıdır.

Göründüyü kimi, kommersiya sirrinin sahibi kommersiya sirrinin rejiminə 
əməl olunmasına yönələn fəal hərəkətlər etmək hüququna (imkanına) ma
likdir. Digər tərəfdən, onun hüququ var ki, üçüncü şəxslərdən kommersiya sir
rini qanunsuz üsullarla əldə etməkdən çəkinməyi tələb etsin. Belə ki, üçüncü 
şəxslər qanunsuz üsullardan istifadə etməklə kommersiya sirrini əldə edə bi
lərlər. Qanun belə üsullara aid edir2: kommersiya sirrinin ifadə olunduğu sə
nədləri oğurlamaq; belə sənədlərin fotoşəklini çəkmək; belə sənədlərin surəti
ni çıxarmaq; zor tətbiq etmək; hədələmək; rüşvət vermək; kommersiya sirrini 
yaymaq barədə öhdəliyi pozmaq və ya pozmağa təhrik (vadar) etmək; məlu
matların ötürülmə kanallarına qoşulmaq; danışıqlara qulaq asmaq; müşahidə 
aparmaq. Kommersiya sirri sahibinin üçüncü şəxslərdən məhz belə hərəkətlər 
etməkdən çəkinməyi tələb etmək hüququ vardır. Lakin kommersiya sirrinin 
sahibi onun razılığı (icazəsi) olmadan üçüncü şəxslərin kommersiya sir
rindən istifadə etməsini qadağan edə bilməz. Məsələ burasındadır ki, onun 
kommersiya sirri barəsində müstəsna hüququ (leqal inhisar hüququ, hüquqi

1 Коломиец А. Условия о неразглашении коммерческой тайны в трудовом договоре 
(контракте)// Хозяйство и право. 1998. № 5, с. 32-37.

inhisar imkanı) yox1, faktiki inhisar hüququ vardır. Buna görə də iki və daha 
çox şəxs bir-birindən asılı olmadan eyni kommersiya sirrinə malik ola bilərlər2. 
Hətta maraqlı hər hansı şəxs kommersiya sirrinin sahibinin razılığı (icazəsi) ol
madan həmin sirri əldə edə bilər. Bu, hüquq pozuntusu hesab edilməyəcəkdir, 
bir şərtlə ki, maraqlı şəxs kommersiya sirrini əldə edərkən qeyri-qanuni (qa
nunsuz) üsullardan istifadə etməsin. Əgər o, kommersiya sirrini qanunsuz 
üsulla əldə edərsə, onda hüquq pozuntusu göz qabağındadır.

Kommersiya sirri həmişə real risklərlə müşayiət olunur. Kommersiya sirri
nin sahibinin ehtiyatsızlığından o, itirilə bilər.

Sahibinin kommersiya sirri barəsində üç əsas səlahiyyəti (hüquqi imkanı) 
vardır: istifadə etmək səlahiyyəti; sərəncam vermək səlahiyyəti; müdafiə et
mək səlahiyyəti.

İstifadə səlahiyyəti qanunda birbaşa nəzərdə tutulmuşdur. Qanun müəy
yən edir ki, kommersiya sirri sahibinin kommersiya sirrindən istifadə etmək 
hüququ vardır3. Sərəncam vermək səlahiyyətinə görə, kommersiya sirrinin 
sahibi ya kommersiya sirrindən istifadə hüququnu başqa şəxsə verir, ya da 
kommersiya sirri hüququnu tamamilə güzəşt edir.

Sərəncam iki əsas formada verilir: kommersiya sirrindən istifadə hüququ
nu başqa şəxsə vermək; kommersiya sirri hüququnu güzəşt etmək.

Kommersiya sirrindən istifadə hüququnun başqa şəxsə verilməsi de
dikdə, həmin şəxsə kommersiya sirrindən istifadə etməyə icazə (lisenziya) 
verilməsi başa düşülür. Belə halda tərəflər arasında münasibətlər lisenziya 
müqaviləsi ilə rəsmiləşdirilir. Kommersiya sirrinin sahibi lisenziar, kommersi
ya sirrindən istifadə edən şəxs isə lisenziat adlanır. Bu müqavilə patent lisen
ziyasından fərqlənir və patentsiz lisenziya və ya nou-hau lisenziyası adlanır4. 
Bildiyimiz kimi, patent lisenziyası patentləşdirilmiş obyektlərdən (məsələn, ixti
radan və s.) istifadə hüququnu başqa şəxsə verməyi nəzərdə tutur5.

Patentsiz lisenziya (və ya nou-hau lisenziya) müqaviləsinə görə lisenzi
at (kommersiya sirrinin sahibi) müqavilədə nəzərdə tutulan qayda və şərtlər 
əsasında kommersiya sirrini təşkil edən informasiyanı (patentləşdirilməmiş el
mi-texniki nailiyyəti, məxfi xarakterli istehsal təcrübəsini, istehsal-texniki infor
masiyanı və digər informasiyaları) lisenziara (istifadəçiyə) verir6. Müqavilənin 
predmetini kommersiya sirrindən («nou-hau»dan) istifadə hüququnu vermək 
təşkil edir. Yazılı formada bağlanan müqavilədə aşağıdakı şərtlər göstərilir: 
kommersiya sirrinin («nou-hau»nun) verilmə qaydası; kommersiya sirri rejimi
nin müəyyən edilməsi və ona əməl olunması; kommersiya sirrinin («nou- 
hau»nun) həcmi və ondan istifadə üsulları; istifadə haqqının məbləği və ödə-

д. P.Sergcyevin kommersiya sirri hüququnu müstəsna hüquq hesab etməsi bizdə son dərəcə 
təəccüb doğurur (Сергеев А.П. Право интеллектуальной собственности, с. 683).

'  Мэггс П.Б Понятие охраны коммерческой тайны//Интеллектуальная собственность. М .,
2000, с. 40.

’ «Kommersiya sirri haqqında qanunun» 5-ci maddəsinin 2-ci bəndi.
4 Богусловский M.M . Международное частное право. Учебник. M ., 2002, с. 3 14.
5 Тынель А.. Функ Я.. Хвален В  Курс международного торгового права. Учебник. Минск. 2000,

с. 502
6 Daha ətraflı: Фомичев В.И. Международная торговля. Учебник. M ., М ., 2 0 0 1, с. 357-358.

niş qaydası; müqavilənin qüvvədə olma müddəti və s. Kommersiya sirrindən 
(«nou-hau»dan) istifadə hüququnun verilməsi həm də qarışıq lisenziya mü
qaviləsinin predmeti ola bilər. Belə müqavilə sənaye mülkiyyətinin patentləş
dirilmiş (qeydiyyata alınmış) obyektlərindən və kommersiya sirrindən («nou- 
hau»dan) istifadə hüququnun birlikdə, eyni vaxtda verilməsini nəzərdə tutur.

Kommersiya sirrindən («nou-hau»dan) istifadə hüququnun verilməsi həm
çinin françayzinq müqaviləsinin predmetinə daxil ola bilər1. Belə ki, fran- 
çayzin müqaviləsinin predmetini əqli (sənaye) mülkiyyət obyektlərindən istifa
də hüququnun kompleks şəkildə (kompleks müstəsna hüquqların) verilməsi 
təşkil edir. Kommersiya sirrindən («nou-hau»dan) istifadə hüququ da həmin 
hüququn tərkibinə daxil ola bilər2.

Kommersiya sirrinə («nou-hau»ya) sərəncam vermənin digər forması (vasi
təsi) kommersiya sirri («nou-hau») hüququnu güzəşt etmək adlanır. Kommer
siya sirri («nou-hau») hüququnu güzəşt etmək dedikdə, kommersiya sirri 
sahibinin malik olduğu bütün hüquqların tam həcmdə əldə edən şəxsə keçmə
si başa düşülür. Kommersiya sirrinin («nou-hau»nun) sahibi bununla malik ol
duğu bütün hüquqları əldə edənə verir. Əldə edən şəxs kommersiya sirrinin 
(«nou-hau»nun) yeni sahibi olur.

Kommersiya sirri («nou-hau») hüququnun güzəşti alqı-satqı müqaviləsi 
ilə rəsmiləşdirilir3. Məsələ burasındadır ki, qeyd etdiyimiz kimi, kommersiya 
sirri («nou-hau») informasiyadan ibarətdir. Kommersiya sirrini təşkil edən in
formasiya dedikdə, elmi-texniki, texnoloji, istehsal, maliyyə-iqtisadi və digər 
məlumatlar başa düşülüb Müasir dünyada artıq çoxdan bəri informasiya xüsu
si xarakterli əmtəə kimi tanınır və buna görə də mülki-hüquqi müqavilələrin ob
yekti olur4. Xüsusən də informasiya alqı-satqı müqaviləsinin predmeti (obyekti) 
qismində çıxış edə bilər.

Kommersiya sirri («nou-hau») hüququ müəssisə ilə birlikdə satıla bilər. Be
lə ki, o, müəssisənin qeyri-maddi əmlakına (elementinə) aiddir5. Müəssisə al- 
qı-satqı müqaviləsinin predmeti olan hallarda, kommersiya sirri («nou-hau») 
qeyri-maddi əmlak (aktiv) kimi alıcıya verilir.

Qeyd etmək lazımdır ki, kommersiya sirri («nou-hau») 
hüququnun qüvvədə olma müddəti TRİPS sazişinə uy
ğun olaraq müddətlə məhdudlaşdırılmır. Kommersi
ya sirri («nou-hau») hüququnun qüvvədə olma 
müddəti odur ki, həmin müddət ərzində kommersiya 

sirri («nou-hau») qorunur. Deməli, kommersiya sirri («nou-hau») müddətsiz 
qorunur, yəni onun hüquqi mühafizə ilə təmin edilməsi müddətlə məhdudlaş-

1 Сосна C.А.. Васильева E.H. Франчайзинг. M ., 2005, c. 283.
: Тынель А.. Ф унк Я .. Хвален В. Курс международного торгового права. Учебник. М инск. 2000. 

с. 533-534.
3 «Kommersiya sirri haqqında» qanunun 13-cü maddəsinin l-c i bəndi.
4 Карась И.З. Экономический и правовой режим информационных ресурсов//Право и 

информатика. М ., 1990, с. 40.
5 Гражданское и торговое право капиталистических стран. Учебное пособис/Отв. ред.

В.П.Мозолин, М .И .Кулагин. М ., 1980, с. 110; Гражданское и торгвос право зарубежных 
государств. Учебник. Том 1/Отв. ред. Е.А.Васильев. А .С .Комаров. М ., 2005. с. 184

dirilmir, bir şərtlə ki, kommersiya sirrinin («nou-hau»nun) qorunma şərtlərinə 
əməl olunsun. Ədəbiyyatda haqlı olaraq göstərildiyi kimi, kommersiya sirri hü
ququnun qüvvədə olma müddəti müvafiq informasiyanın qanunda nəzərdə tu
tulan qorunma şərtlərinə cavab verdiyi ana qədər davam edir1. Əgər həmin 
şərtlərdən biri pozularsa, kommersiya sirri («nou-hau») hüququ xitam olunur 
və bu səbəbdən o, qorunmur.

Birincisi, kommersiya sirrinin («nou-hau»nun) sahibinin informasiyaya fak
tiki inhisarını itirməsi kommersiya sirri («nou-hau») hüququnun xitam olun
ması əsaslarından biridir. Məsələ burasındadır ki, kommersiya sirri hüququ 
şəxsin informasiyaya faktiki inhisarını saxladığı ana qədər qüvvədə olur. Şəxs 
informasiyaya faktiki inhisarını itirərsə, onda informasiyanın məxfiliyi pozulur, 
informasiyanın məxfi (gizli) olması isə kommersiya sirrinin qorunma şərtlərin
dən biridir. Deməli, kommersiya sirrinin qorunması məxfilik sisteminə əsas
lanır; məxfiliyin pozulması isə kommersiya sirrinin xitamına səbəb olur2.

İkincisi, kommersiya sirrinin («nou-hau»nun) kommersiya dəyərini itir
məsi, yəni başqa şəxslərə məlum olmadığına görə müəyyən fəaliyyət sahə
sində üstünlük qazanmaq və mənfəət əldə etmək baxımından əhəmiyyətini 
itirməsi kommersiya sirri («nou-hau») hüququna xitam verilməsinə səbəb olur.

Üçüncüsü, informasiyanın məxfiliyinin qorunması məqsədilə sahibi la
zımi tədbirlər görmür və bunun nəticəsində informasiya üçüncü şəxslər ara
sında yayılır. Belə halda sözsüz, kommersiya sirri («nou-hau») hüququ xitam 
olunur.

Dördüncü, informasiyanın kommersiya sirri sayılmayan məlumatlar sı
rasına aid edilməsi kommersiya sirri hüququna xitam verilməsinə səbəb olur. 
Amma kommersiya sirrinin sahibi olan fiziki şəxsin ölümü kommersiya sirri hü
ququnun xitam olunmasını şərtləndirmir. Məsələ burasındadır ki, fiziki şəxsin 
ölümündən sonra kommersiya sirri («nou-hau») vərəsəlik qaydasında onun 
vərəsələrinə keçir. Hüquqi şəxs yenidən təşkil olunduğu hallarda da kommer
siya sirri («nou-hau») hüququ ləğv edilmir. Belə ki, həmin hüquq hüquq varis
liyi əsasında yeni yaranmış hüquqi şəxsə keçir.

§ 3. Kommersiya sirri sahibinin hüquqlarının müdafiəsi

Bəzən kommersiya sirri sahibinin hüquqları üçüncü şəxslər tərəfindən po
zula bilər. Belə halda pozulmuş hüquqlar müdafiə olunur. Deməli, kommersiya 
sirri sahibinin hüquqlarının pozulması həmin hüquqların müdafiə edilməsi üçün 
əsasdır.

Kommersiya sirri sahibinin hüquqlarının pozulması dedikdə isə kom
mersiya sirrinin ibarət olduğu informasiyanın üçüncü şəxslər tərəfindən qeyri- 
qanuni üsulla əldə edilməsi başa düşülür. Qanun kommersiya sirrini təşkil 
edən informasiyanın əldə olunmasının qeyri-qanuni üsullarının təxmini siyahı
sını verir ki, biz, həmin üsullar barəsində danışmışıq. Kommersiya sirri sahibi-

Мэггс П .Б  Срок охраны коммерческой тайны//Интсллектуальная собственность. М .  2000, с.
54.

Комментарий к Гражданскому кодексу Российской Федерспии. Часть первой/Отв. ред. 
О.Н.Садиков. M ., I999, с. 2 9 1.

nin icazəsi (razılığı) olmadan üçüncü şəxsin informasiya əldə etməsi isə (mə
sələn, ehtiyatsızlıq nəticəsində, biganəlik nəticəsində və s.) hüquq pozuntusu 
sayılmır. Ona görə ki, kommersiya sirrinin sahibi əvvəldə qeyd etdiyimiz kimi, 
informasiyadan istifadəyə müstəsna hüquqa (hüquqi və ya leqal inhisara) yox, 
faktiki inhisara malikdir. Bu səbəbdən informasiyadan üçüncü şəxsin onun 
sahibinin razılığı (icazəsi) olmadan istifadə etməsi hüquq pozuntusu he
sab edilmir, bu şərtlə ki, həmin informasiya üçüncü şəxslər tərəfindən qeyri- 
qanuni üsulla əldə edilməsin.

Sözsüz, kommersiya sirri sahibinin pozulmuş hüquqları bərpa edilməli, mü
dafiə olunmalıdır. Belə halda mülki-hüquqi müdafiə üsullarından istifadə 
olunur.

Hüququn tanınması göstərilən sahədə istifadə olunan əsas üsullardan bi
ridir. Bu üsulun tətbiqi hər hansı bir hüququn pozulması faktı ilə bağlı deyildir. 
Məsələ burasındadır ki, kommersiya sirri hüququ pozulduğu halda yox, həmin 
hüquq barədə mübahisə yarandıqda hüququn tanınması kimi mülki-müdafiə 
üsulundan istifadə olunur. Maraqlı şəxs öz mənafeyini kommersiya sirri hü
ququnun tanınması barədə iddianın köməyi ilə müdafiə edir. Məsələn, hər 
hansı bir şəxs qanuni əsas olmadan kommersiya sirrini təşkil edən informasi
yanın açılmasını tələb edir. Belə halda hüququn tanınması barədə iddia verilir, 
işçi ilə işəgötürən arasında xidməti vəzifəni yerinə yetirmək qaydasında texniki 
həll (ixtira) yaradıldığı hallarda, əgər onun barəsində tərəflər mübahisə edər
lərsə, hüququn tanınması üsulu tətbiq edilir.

Hüququn pozulmasmadək mövcud olan vəziyyətin bərpa edilməsi və 
hüququ pozan hərəkətin qarşısının alınması (dayandırılması) kommersiya 
sirri hüququnun müdafiəsində istifadə olunan əsas mülki hüquqi üsullardan bi
ri hesab edilir. Bu müdafiə üsulu iki şərt əsasında tətbiq edilə bilər: birincisi, 
hüquq pozuntusunun nəticəsini aradan qaldırmaq yolu ilə pozulmuş hüququ 
real surətdə bərpa etmək mümkün olsun; ikincisi, pozulmuş kommersiya hü
ququ hüquq pozuntusu nəticəsində tamamilə xitam edilməsin. Məsələn, kom
mersiya sirrinin ifadə olunduğu sənəd oğurlanır və ya onun fotoşəkli çəkilir və 
belə halda sənəd kommersiya sirrinin sahibinə qaytarılır və ya məlumatın ifa
də edildiyi maddi daşıyıcı məhv edilir və s.

Zərərin əvəzini ödəmə kommersiya sirri hüququnun müdafiəsində is
tifadə olunan ən geniş yayılmış üsuldur. Bu üsul yalnız o halda tətbiq edilə 
bilər ki, kommersiya sirrini təşkil edən məlumatların qeyri-qanuni yolla əldə 
edilməsi və yayılması nəticəsində kommersiya sirrinin sahibinə zərər vurulsun. 
Belə halda kommersiya sirri sayılan məlumatları qeyri-qanuni yolla əldə edən və 
ya yayan şəxslər zərərin əvəzini ödəmə formasında məsuliyyət daşıyırlar1. Belə 
ki, həmin şəxslərdən vurduqları zərərin əvəzi alınır. Bu yolla zərər çəkmiş şəx
sin (kommersiya sirri sahibinin) əmlak mənafeyi onun düşdüyü maddi (əmlak) 
ziyanın (itkinin) pulla kompensasiya edilməsi hesabına təmin edilir.

Kommersiya sirri sayılan məlumatlar başqa şəxslər tərəfindən iki şərt əsa
sında istifadə oluna bilər: birincisi, məlumatların özünü qanuni yolla əldə et-

1 «Kommersiya sirri haqqında» qanunun 17-ci maddəsinin l-c i bəndi.

mək; məlumatlardan istifadəyə lisenziya (icazə) almaq (belə halda patentsiz li
senziya müqaviləsi və ya françayzinq müqaviləsi bağlanır). Bu iki şərtə əməl 
olunmadan kommersiya sirri sayılan məlumatlardan istifadə qanunsuz istifa
də hesab edilir. Özü də belə hallarda kommersiya sirri hüququ müqavilədən- 
kənar qaydada pozulur. Bununla belə, kommersiya sirri hüququ müqavilə 
çərçivəsində də (patentsiz lisenziya və françayzinq müqavilələri çərçivəsin
də) pozula bilər (məsələn, müddət, müəyyən ərazidə məlumatdan istifadə et
mək və digər müqavilə şərtlərinin pozulması halları).

Kommersiya sirri sayılan məlumatlardan qanunsuz istifadə etməyə görə 
(məlumatları qanunsuz əldə etməyə görə) zərərvuran şəxs həm real zərərin, 
həm də əldən çıxmış faydanın əvəzini ödəyir1. Vurulmuş zərərin miqdarını 
zərərçəkən şəxs əsaslandırmalıdır. Əldən çıxmış faydanı tələb etmək hüququ 
qanunla o halda da tanınır ki, kommersiya sirri hüququnu pozan şəxs hüquq 
pozuntusu nəticəsində gəlir əldə etmiş olsun. Belə halda, kommersiya sirri
nin sahibi digər zərərlə yanaşı, əldən çıxmış faydanın da həmin gəlirlərdən az 
olmayan miqdarda ödənilməsini tələb edə bilər. (MM-in 21-ci maddəsinin 3-cü 
bəndi).

Əmək münasibətində olan işçi isə kommersiya sirrini yaymağa görə əldən 
çıxmış fayda (əldə edilməmiş gəlir) şəklində zərərin əvəzini ödəmir. Məsələ 
burasındadır ki, belə halda işçi əmək qanunvericiliyi ilə tənzimlənən maddi 
məsuliyyətə cəlb edilir. Maddi məsuliyyət isə yalnız işçi tərəfindən işəgötürə
nə vurulan birbaşa həqiqi zərərin əvəzinin ödənilməsini nəzərdə tutur. Bəzi 
müəlliflər göstərirlər ki, belə halda da mülki qanunvericiliklə tənzimlənən əm
lak məsuliyyəti haqqında norma (RF MM-nin 139-cu maddəsinin 2-ci bəndi) 
tətbiq edilir3.

Kommersiya sirri hüququ təkcə mülki-hüquq üsullarla müdafiə edilmir. Bu 
hüququn müdafiəsi həm cinayət hüquq normaları ilə, həm də inzibati hü
quq normaları ilə müdafiə edilir.

X FƏSİL
SELEKSİYA NAİLİYYƏTİ HÜQUQU

§ 1. Seleksiya nailiyyəti hüququnun anlayışı, 
predmeti və subyektləri

Seleksiya nailiyyəti əqli əməyin nəticələrindən 
biridir. Onlar seleksiyaçıların yaradıcılıq fəaliyyəti 
nəticəsində yaranır. Buna görə də seleksiya nailiy
yəti qorunur, hüquqi mühafizə ilə təmin olunur. On- 

müstəqil obyektidir. Belə ki, seleksiya nailiyyəti əqli 
mülkiyyətin xüsusi xarakterli obyekti sayılır. Bir çox ölkələrin doktrinası, 
məhkəmə və hüquqtətbiqetmə praktikası onu sənaye mülkiyyəti obyektləri sı
rasına aid edir1. Məhz bu səbəbdən seleksiya nailiyyətlərinin qorunması əsas 
cəhətlərinə görə sənaye mülkiyyəti obyektlərinin mühafizəsinə oxşayır2. Hətta 
belə bəzi alimlər vaxtilə seleksiya nailiyyətini ixtira ilə eyniləşdirməyə təşəb
büs göstərmişdilər3.

Seleksiya nailiyyəti dedikdə, seleksiya işi nəticəsində yaradılmış, cə
miyyət üçün faydalı bitki sortları, heyvan cinsləri və s. başa düşülür.

Seleksiya nailiyyəti ilə bağlı olaraq müəyyən növ ictimai münasibətlər əmə
lə gəlir. Həmin münasibətləri tənzimləyən hüquq normalarının məcmusuna 
obyektiv mənada seleksiya nailiyyətləri hüququ adlanır. Bu baxımdan o, 
əqli mülkiyyət hüququnun dördüncü institutunun -  qeyri-ənənəvi obyektlərin 
mühafizəsi institutunun subinstitutlarından biri hesab edilir. Ona seleksiya na
iliyyətləri subinstitutu deyilir.

Seleksiya nailiyyətləri ilə bağlı olaraq yaranan münasibətlər əsasən «Se
leksiya nailiyyətləri haqqında» qanunla (1996) tənzimlənir. Bu qanun Azər
baycan Respublikasında seleksiya nailiyyətlərinin qeydiyyatı, istifadəsi və mü
hafizəsinin hüquqi əsaslarını müəyyən edir. Onun əsas «işi» seleksiya nailiy
yətlərinin tətbiqi və qorunması ilə əlaqədar yaranan münasibətləri tənzim et
məkdən ibarətdir. Qanun qəbul edilənə kimi seleksiya nailiyyətləri ixtira haq
qında qanunvericilik çərçivəsində qorunurdu. Ona görə ki, seleksiya nai
liyyətləri və ixtiralar şərti olaraq eyniləşdirilərək bərabər tutulurdu. Bu səbəb
dən ixtira üçün müəyyən edilmiş qorunma şərtləri həm də seleksiya nailiyyət
lərinə tətbiq edilirdi. Yeni qanunun qəbul edilməsi ilə ixtiraya aid qorunma 
şərtlərindən seleksiya nailiyyətlərinin mühafizəsində artıq istifadə olunmur. 
Məsələ burasındadır ki, həmin qanun seleksiya nailiyyətləri üçün ayrıca qorun
ma şərtləri nəzərdə tutur.

1 Гражданское и торговое право зарубежных государств. Учебник. Том 2/Отв. ред 
Е.А. Васильев. А .С .Комаров. М ., 2005, с. 482-482.

2 Гражданское право. Учебник. Том 1/Под ред. Е.А.Суханова. М ., 1998, с. 706.
1 Məsələn, bax: Н ары ш кина Р.Л. Объект прав изобретателя. М .. 1952, с. 223.

Seleksiya nailiyyətləri haqqında qanunun müəyyən etdiyi qaydaları qanun 
qüvvəli aktlar daha da konkretləşdirir. Söhbət seleksiya nailiyyətlərinin patent 
mühafizə üzrə səlahiyyətli dövlət orqanının qəbul etdiyi normativ aktlardan 
gedir. Qanunla birlikdə həmin aktların məcmusu seleksiya nailiyyətləri haq
qında qanunvericilik adlanır.

Seleksiya nailiyyətləri beynəlxalq səviyyədə də qorunur. Bu sahədə yeni 
bitki sortlarmın mühafizəsi barədə konvensiya (1961) vacib rol oynayır1. 
Konvensiya seleksiyaçıların yeni bitki sortlarına olan hüquqlarını təmin etmək 
məqsədi güdür. Konvensiyanın müddəalarını yerinə yetirmək üçün yeni bitki 
sortlarmın qorunması üzrə Beynəlxalq İttifaq yaradılmışdır.

Azərbaycan Respublikasının seleksiya nailiyyətləri barədə qanunu göstər
diyimiz konvensiyanın müddəalarına əsaslanır. Yeni bitki sortlarına münasibət
də qanun və konvensiyada eyni qorunma şərtləri müəyyən edilir.

TRİPS sazişi mikroorqanizmlərə münasibətdə patent mühafizəsi müəyyən 
edir. Sazişdə heyvan cinslərinin qorunması barədə norma nəzərdə tutulma
mışdır.

Seleksiya nailiyyəti hüququ obyektiv mənadan başqa, həm də subyektiv 
mənada işlədilir. Subyektiv mənada seleksiya nailiyyəti hüququ dedikdə, 
seleksiya nailiyyətini yaradan şəxsin ondan istifadəyə müstəsna hüququ başa

Seleksiya nailiyyətlərinin qorunması və hüquqi mühafi
zədən istifadə etməsi üçün vacibdir ki, onlar müəyyən 
edilmiş tələblərə cavab versin, uyğun gəlsin. Həmin 
tələblərə seleksiya nailiyyətlərinin qorunma şərtləri

deyilir. Bu şərtlərə uyğun olan bitki sortları, heyvan cinsləri və s. seleksiya nai
liyyəti kimi tanınır və buna görə hüquqi mühafizə ilə təmin olunur. Bu səbəb
dən həmin şərtlərə seleksiya nailiyyətlərinin əlamətləri də deyilir.

Qanun seleksiya nailiyyətlərinin qorunması üçün dörd şərt (əlamət) müəy
yən edir2, yəni seleksiya nailiyyətlərinin qorunma şərtləri dörddür. Həmin şərt
lərə (əlamətlərə) aiddir:

•  yenilik;
•  fərqlilik;
•  oxşarlıq;
•  sabitlik.
Göstərilən şərtlərin hamısına cavab verən seleksiya nailiyyəti üçün patent 

verilir. Sözsüz, həmin şərtlərə uyğun olmayan seleksiya nailiyyəti üçün isə pa
tent verilə bilməz. Yeri gəlmişkən qeyd edək ki, seleksiya nailiyyətlərinin qo
runma şərtləri yeni sort bitkilərin qorunması barədə konvensiyanın (1961) 5-ci 
maddəsinin 1-ci bəndində formula edilmişdir ki, Azərbaycan Respublikasının 
qanunvericiliyi həmin şərtləri qəbul etmişdir.

Yenilik seleksiya nailiyyətlərinin əsas əlamətlərindən (qorunma şərtlərin
dən) biridir. Seleksiya nailiyyəti yeni olduqda, onun üçün patent verilir. Patent

' Union for Ihc Protection o f New Varieties o f Plants -  U P O V / 
■ «Seleksiya nailiyyətləri haqqında» qanunun 3-cü maddəsi.

almaq üçün ərizə verilən tarixə qədər bu və ya digər şəkildə Azərbaycan Res
publikasının ərazisində tarla bitkiləri üçün bir il, üzüm sortları, dərman və bə
zək bitkiləri, meyvə və meşə ağacları, heyvan cinsləri üçün dörd il, xarici döv
lətlərin ərazisində müvafiq olaraq dörd il və altı il müddətində başqa şəxsə sa
tılmayıb və istifadəyə verilməyibsə, seleksiya nailiyyəti yeni hesab olunur1. 
Göründüyü kimi, müəyyən müddət ərzində satılmamaq və ya istifadəyə 
verilməmək seleksiya nailiyyətləri üçün tələb olunan yenilik əlamətinin 
əsas göstəricisidir. Belə göstərici seleksiya nailiyyətinin yeniliyini ixtiranın 
yenilik əlamətindən fərqləndirməyə imkan verir. Seleksiya nailiyyətlərinin yeni
liyi ilkinlik tarixinə əsasən müəyyən edilir. Seleksiya nailiyyətinin ilkinliyi isə 
öz növbəsində sifarişin səlahiyyətli orqana daxil olduğu tarixdən hesablanır2. 
Eyni seleksiya nailiyyəti barədə iki və ya daha çox ərizə daxil olduğu hallarda, 
ilkinlik hüququ birinci daxil olan ərizəyə verilir.

Fərqlilik seleksiya nailiyyətinin digər əlaməti (qorunma şərti) sayılır. Bu 
əlamətə görə bitki sortları, heyvan cinsləri və s. patent almaq üçün ərizə veri
lən tarixə qədər mövcud olan digər məlum seleksiya nailiyyətlərindən fərqlən
məlidir. Əgər seleksiya nailiyyəti istehsalatda istifadə olunmursa, rəsmi katalo
qa və məlumat bazasına daxil deyilsə və ya dərc edilən elmi əsərlərdə dəqiq 
təsvir olunmamışsa, fərqli sayılır. İstehsalatda istifadə olunan, rəsmi kataloqa 
və məlumat bazasına daxil olan və ya dərc edilən elmi əsərlərdən birində də
qiq təsviri verilmiş seleksiya nailiyyəti isə məlum (bəlli olan) hesab olunur və 
buna görə fərqləndirici əlamətə (fərqlilik əlamətinə) malik olmur. Göründüyü 
kimi, seleksiya nailiyyətinin fərqləndirici əlaməti müəyyənləşdirilərkən seleksi
ya nailiyyəti barədə dünyadakı bütün məlumatlar nəzərə alınır. Başqa sözlə 
desək, seleksiya nailiyyəti Azərbaycan Respublikasında yox, dünyada möv
cud olan digər məlum seleksiya nailiyyətlərindən fərqlənməlidir.

Oxşarlıq seleksiya nailiyyətinin üçüncü əlaməti (qorunma şərti) hesab edilir. 
Seleksiya nailiyyətlərinin əlamətləri çoxalma xüsusiyyətlərinə görə yarana bilə
cək bəzi fərqlər istisna olmaqla genetik və fenotiv cəhətdən oxşar olmalıdır.

Nəhayət, seleksiya nailiyyəti sabitlik əlaməti ilə xarakterizə edilir. Bu əla
mətə görə seleksiya nailiyyəti dəfələrlə artırıldıqdan sonra və ya artırma mər
hələsinin sonunda öz təsvirinə uyğun olmalıdır.

Seleksiya nailiyyəti hüququnun subyektləri o 
şəxslərdir ki, onlar həmin hüququn daşıyıcılarıdır. 
Seleksiya nailiyyəti hüququnun daşıyıcıları qismində 
isə qanuna görə çıxış edə bilərlər:

•  müəllif;

•  vərəsələr və digər hüquqi varislər.
Seleksiya nailiyyəti hüququnun subyektləri məhz bu kateqoriya şəxslər he- 

a b  olunurlar. Müəllif belə subyektlərdən biridir.
Qanun müəyyən edir ki, müəllif seleksiya nailiyyətini yaradan fiziki şəxsə

1 «Seleksiya nailiyyətləri haqqında» qanunun 3-cü maddəsinin «a» bəndi.
" «Seleksiya nailiyyətləri haqqında» qanunun 8-ci maddəsi.

•  patent sahibi;

deyilir1, yəni seleksiya nailiyyətini yaradan şəxs həmin nailiyyətin müəllifi sayı
lır. Qanunun bu göstərişindən bəlli olur ki, yalnız fiziki şəxslər seleksiya nai
liyyətinin müəllifi ola bilərlər. Bu, məlum məsələdir. Belə ki, seleksiya nailiy
yətinin əmələ gəlməsi əqli (yaradıcılıq) fəaliyyət prosesidir və o, yaradıcı əmək 
tələb edir. Yaradıcı əmək isə yalnız psixoloji-fızioloji varlıq olan fiziki şəxslərə 
məxsus ola bilər. Buna görə də hüquqi şəxslər seleksiya nailiyyəti yarada 
bilməzlər2.

Seleksiya nailiyyəti yaratmaq hüquqi yox, faktiki hərəkətdir. Hüquqi hə
rəkət fiziki şəxsin yaşı və sağlamlıq vəziyyəti kimi amillərdən asılıdır. Faktiki 
hərəkət isə həmin amillərdən asılı deyildir. Buna görə də istənilən fiziki şəxs 
yaşından və sağlamlıq vəziyyətindən, deməli, mülki fəaliyyət qabiliyyətin
dən asılı olmayaraq seleksiya nailiyyətinin müəllifi ola bilər. Deməli, az
yaşlılar da, məhdud fəaliyyət qabiliyyətli, habelə fəaliyyət qabiliyyəti olmayan 
şəxslər də seleksiya nailiyyəti yarada və onun müəllifi ola bilərlər.

Fiziki şəxs seleksiya nailiyyətini yaradan kimi müəlliflik hüququ, yəni selek
siya nailiyyətinin müəllifi kimi tanınmaq hüququ əldə edir. Bu hüququn əmələ 
gəlməsi üçün seleksiya nailiyyətini yaratmaq faktının özü kifayətdir. Lakin 
bu fakt seleksiya nailiyyətindən istifadəyə müstəsna (leqal inhisar və ya hüqu
qi inhisar) hüququnun yaranması üçün yetərli deyildir. Bundan ötrü vacibdir ki, 
seleksiya nailiyyəti səlahiyyətli dövlət orqanı tərəfindən dövlət qeydiyyatına 
alınsın və ona görə patent verilsin, yəni rəsmi tanıma (qiymətvermə) aktı həya
ta keçirilsin. Belə aktın (dövlət qeydiyyatının) konstitutiv (hüquqyaradıcı) 
əhəmiyyəti vardır. Məhz bu andan seleksiya nailiyyətindən istifadəyə müstəs
na (leqal inhisar) hüququ yaranır.

Seleksiya nailiyyəti bir neçə şəxsin birgə yaradıcı əməyi ilə yaradıla bilər. 
Onların hamısı müəllif hesab olunurlar. Həmin şəxslərə şərik müəlliflər deyi
lir. Belə halda şərikli müəlliflik yaranır. Şərikli müəllifliyin əmələ gəlməsinin 
əsas şərti onun yaranmasında bir neçə şəxsin yaradıcı şəxsi əməyi və səyi ilə 
iştirak etməsindən ibarətdir. Buna görə də seleksiya nailiyyətinin yaranmasın
da şəxsi yaradıcı əməyi olmayan və müəlliflərə yalnız texniki, texnoloji, təşkila- 
ti və maddi köməklik göstərmiş şəxslər şərik müəllif sayıla bilməzlər3.

Səlahiyyətli orqan şərikli müəlliflik yaranan hallarda seleksiya nailiyyətinin 
şərik müəlliflərinə müəlliflik şəhadətnaməsi verir. Bu sənəd şərik müəlliflərə 
seleksiya nailiyyətindən istifadə olunmasına görə patent sahibindən haqq al
maq hüququ verir.

Patent sahibi seleksiya nailiyyəti hüququnun subyektləri sırasına daxildir. 
Patent sahibi dedikdə, səlahiyyətli dövlət orqanı tərəfindən adına mühafizəedi- 
ci sənəd verilən şəxs başa düşülür. Bir qayda olaraq, patent seleksiya nailiy
yətini yaradan şəxsə -  müəllifə verilir. Belə halda müəllif patent sahibi olur. 
Buna görə də müəllif və patent sahibi eyni şəxs olurlar. Bununla yanaşı, pa-

1 «Seleksiya nailiyyətləri haqqında» qanunun 1-ci və 14-cü maddələri.
: Sovet dövründə bir sıra müəlliflər təşkilatların seleksiya nailiyyətinin müəllifi kimi tanınmasının 

vacibliyini vurğulayırdılar (məsələn, bax: 4yiıda А.И. О соавторстве на селекционные достижения// 
Вопросы изобретательства, 1989, № 9, с. 9).

' «Seleksiya nailiyyətləri haqqında» qanunun 14-cü maddəsi.

tent müəllifin göstərdiyi başqa şəxsə də verilə bilər. Məlum məsələdir ki, belə 
halda müəllif və patent sahibi müxtəlif şəxslər olduqları üçün eyni şəxs sayıl
mırlar.

Hüquqi varislər seleksiya nailiyyəti hüququnun üçüncü qrup subyekti he
sab olunurlar. Söhbət hər şeydən əvvəl, müəllifin və ya patent sahibinin vərə
sələrindən gedir. Belə ki, müəllif və ya patent sahibi öldükdən sonra seleksiya 
nailiyyəti hüququ onların vərəsələrinə keçir. Özü də elə buradaca dərhal qeyd 
etməyi zəruri sayırıq ki, şəxsiyyətlə qırılmaz surətdə bağlı və ondan ayrılmaz 
olan hüquqlar vərəsəliyin obyekti olmur və bu səbəbdən vərəsələrə keçmir. 
Məsələn, seleksiya nailiyyətinə müəlliflik hüququ (seleksiya nailiyyətinin müəl
lifi kimi tanınmaq hüququ) bu qəbildən olan hüquqlara aiddir. Məsələ burasın
dadır ki, müəlliflik hüququ toxunulmazdır və özgəninkiləşdirilə bilməz. Buna 
görə də onun vərəsəlik qaydasında müəllifin vərəsələrinə keçməsi mümkün 
olmur1. Müəllifin patent almaq hüququ (patent almaq üçün ərizə vermək hüqu
qu) isə vərəsəlik qaydasında onun vərəsələrinə keçə bilər. Belə ki, müəllif ya
ratdığı seleksiya nailiyyəti üçün patent almaq məqsədilə ərizə verməyə macal 
tapmır, ölüm onu haqlayır. Sözsüz, patent almaq üçün ərizə vermək hüququ 
belə hallarda müəllifin vərəsələrinə keçir.

Patent sahibi öldükdən sonra onun seleksiya nailiyyətindən istifadə etmək 
hüququ vərəsələrinə keçir.

Vərəsələrdən başqa digər hüquqi varislər də seleksiya nailiyyəti hüququ
nun subyekti ola bilərlər. Belə ki, hüquqi şəxs yenidən təşkil olunduqda 
onun seleksiya nailiyyətindən istifadə hüququ (patent hüququ) hüquqi varisə 
keçir. Lisenziya müqaviləsi əsasında seleksiya nailiyyətindən istifadə etmək 
hüququ əldə edən şəxs (istifadəçi, lisenziat) da hüquqi varisdir. Belə halda 
müqavilə hüquq varisliyi yaranır.

Əlbəttə, obyektsiz hər hansı bir hüquq yarana və mövcud ola bilməz. Se
leksiya nailiyyəti hüququnun obyektləri odur ki, onların barəsində seleksi
ya nailiyyəti hüququ yaranır. Qanun belə obyektlərə aid edir:

•  bitki sortları;
•  heyvan cinsləri;
•  onların hibridləri, xətləri, krossları, klonları, toxumları, yumurtaları, rü- 

şeymləri və digər hissələri
Bitki sortu dedikdə, bitkilərin elə bir qrupu başa düşülür ki, həmin qrup 

başqa bitki qruplarından bir və ya bir neçə əlaməti ilə fərqlənir. Sort bir və ya 
bir neçə bitki ilə təmsil oluna bilər.

Heyvan cinsi heyvanların bir qrupudur ki, həmin qrup genetika ilə şərtlə
nən bioloji və morfoloji xüsusiyyətlərə və əlamətlərə malik olur.

1 Bu səbəbdən «Seleksiya nailiyyətləri haqqında» qanunun 14-cü maddəsində ifadə edilən belə bır
göstəriş bizdə son dərəcə təəccüb və anlaşılmazlıq doğurur ki, guya m üəlliflik hüququ qanunvericilikdə
müəyyən edilmiş qaydada vərəsələrə keçir.

§ 2. Seleksiya nailiyyəti hüququnun 
rəsmiləşdirilməsi

Seleksiya nailiyyəti 
hüququnun 

rəsmiləşdirilməsinin 
əhəmiyyəti

Seleksiya nailiyyəti yaranan kimi müəlliflik hüququ 
(seleksiya nailiyyətinin müəllifi kimi tanınmaq hüqu
qu) əmələ gəlir ki, bu hüquq müəllifə (seleksiya na
iliyyətini yaradan şəxsə) məxsus olur. Lakin selek
siya nailiyyətini yaratmaq faktı özlüyündə seleksiya 

nailiyyətindən istifadəyə müstəsna (leqal inhisar) hüququnun əmələ gəlməsi
nə səbəb olmur. Belə hüququn yaranması üçün vacibdir ki, seleksiya nailiyyəti 
hüququ rəsmiləşdirilsin.

Seleksiya nailiyyəti hüququnun rəsmiləşdirilməsi dedikdə, seleksiya 
nailiyyətinin səlahiyyətli dövlət orqanı tərəfindən dövlət qeydiyyatına alınması 
və müəllifə (və ya müəllifin göstərdiyi şəxsə) patent verilməsi başa düşülür. 
Səlahiyyətli dövlət orqanı dedikdə, Kənd Təsərrüfatı və Ərzaq Nazirliyi başa
düşülür.

Seleksiya nailiyyətinin dövlət qeydiyyatına alınması konstitutiv (hüquqyara- 
dıcı) əhəmiyyətə malik olan prosesdir. Bu proses gedişində rəsmi tanınma 
(qiymətvermə) aktı həyata keçirilir. Məhz dövlət qeydiyyatına alındığı andan 
seleksiya nailiyyətindən istifadəyə müstəsna (leqal inhisar) hüququ yaranır.

Seleksiya nailiyyətinin dövlət qeydiyyatı prosesini şərti olaraq üç mərhələyə 
bölmək olar:

•  patent almaq üçün ərizə tərtib olunması və verilməsi mərhələsi;
•  seleksiya nailiyyətinin ekspertizası və sınağı mərhələsi;
•  seleksiya nailiyyəti barədə dövlət reyestrində qeydiyyat aparılması, onun 
haqqında məlumatların dərci və iddiaçı şəxsə patent verilməsi mərhələsi. 
Göstərilən mərhələlər bağlı olaraq biri digərini tamamlayır və birlikdə patent

alınması kimi məqsədə xidmət edir.
Dövlət qeydiyyatı prosesinin birinci mərhələsi ya
radılmış seleksiya nailiyyəti üçün patent almaq 
məqsədilə iddia sənədi tərtib etməkdən və 
verməkdən ibarədir. İddia sənədi Kənd Təsərrü
fatı və Ərzaq Nazirliyinə verilir.

Patent almaq üçün verilən iddia sənədi iki va
cib sənəddən ibarətdir1:

•  seleksiya nailiyyətinə patent verilməsi üçün ərizə;
• seleksiya nailiyyətinin təsvirini və əlamətlərini əks etdirən anket. 
Bunlardan əlavə, iddia sənədinə tələb olunan rüsumların ödəniş qəbzi də

daxildir. Patent verilməsi üçün ərizə əsas sənəddir. Onu, ilk növbədə, selek
siya nailiyyətinin müəllifi verə bilər. Müəllif öldüyü və macal tapmadığı hallarda 
patent almaq üçün ərizə vermək hüququ onun vərəsələrinə keçir. Qanuna 
görə vərəsələrin patent üçün ərizə vermək hüququ vardır.

Müəllif patent üçün ərizə vermək hüququnu istədiyi şəxsə verə bilər. Bunun

Dövlət qeydiyyatı 
prosesinin (seleksiya 
nailiyyəti hüququnun 

rəsmiləşdirilməsi 
prosesinin) mərhələləri

1 «Seleksiya nailiyyətləri haqqında» qanunun 6-cı maddəsi.

üçün o, ərizə yazmalı və həmin şəxsin adını ərizədə göstərməlidir. Ərizə səla
hiyyətli orqana o zaman verilir ki, həmin orqan patent verilməsi barədə qərar 
qəbul etməsin. Başqa sözlə desək, ərizə patent verilməsi barədə qərar qəbul 
edilməzdən əvvəl daxil olmalıdır.

İddia sənədi Azərbaycan Respublikasının dövlət dilində və ya başqa dildə 
təqdim oluna bilər. İddia sənədi başqa dildə təqdim olunduğu hallarda, o, 
Azərbaycan dilinə tərcümə edilir və iddia sənədinə əlavə olunur.

Hər seleksiya nailiyyəti üçün ayrıca iddia sənədi verilir. İki və daha artıq se
leksiya nailiyyəti üçün bir iddia sənədi təqdim olunmasına yol verilmir.

İddia sənədi səlahiyyətli dövlət orqanına verilir. Bununla dövlət qeydiyyatı 
prosesinin birinci mərhələsi başa çatır.

Dövlət qeydiyyatı prosesinin ikinci mərhələsində ekspertiza aparılır, seleksi
ya nailiyyəti sınaqdan keçirilir. «Seleksiya nailiyyəti haqqında» qanunun 9-11- 
ci maddələri məhz bu məsələlərə həsr edilmişdir. İki cür ekspertiza həyata ke
çirilir: formal (ilkin) ekspertiza; mahiyyətcə ekspertiza.

Formal (ilkin) ekspertiza patent almaq üçün verilmiş iddia sənədinə aid
dir. Buna görə də ona patent üçün iddia sənədinin ilkin ekspertizası deyi
lir. Formal (ilkin) ekspertiza elə bir yoxlamadır ki, onun gedişində lazımi sə
nədlərin olub-olmaması və həmin sənədlərin qoyulmuş tələblərə (şərtlərə) uy
ğun gəlməsi müəyyənləşdirilir. Ekspertizanın bu formasının aparılması üçün 
bir ay müddət müəyyənləşdirilir, yəni formal (ilkin) ekspertiza 1 ay müddətində 
həyata keçirilməlidir. Bu müddət ərzində iddiaçı sənədlərə əlavə və düzəlişlər 
edə, dəqiqləşdirmələr apara bilər.

Formal (ilkin) ekspertizanın nəticəsi müsbət olarsa, yəni iddia sənədi düz
gün tərtib olunarsa (zəruri sənədlərin olması və onların qoyulmuş tələblərə uy
ğun gəlməsi), o, baxılmaq üçün qəbul edilir. Bundan sonra ekspertizanın ikinci 
forması aparılır ki, ona mahiyyətcə ekspertiza deyilir.

Mahiyyətcə ekspertiza odur ki, onun gedişində seleksiya mahiyyətinin nə
zərdə tutulan qorunma şərtlərinə uyğunluğu yoxlanılır və patent verilməsi mə
sələsi həll edilir. Ona görə ekspertizanın bu formasına patent ekspertizası 
deyilir.

Mahiyyətcə ekspertizanın özü iki formada həyata keçirilir1. Birinci forma se
leksiya nailiyyətinin yeniliyə görə ekspertizası adlanır. Bu forma ekspertiza 
gedişində seleksiya nailiyyətinin yeni olması, onun yenilik əlaməti müəyyən
ləşdirilir. Yeni olmaq məsələsi qeyd etdiyimiz kimi, seleksiya nailiyyətinin ilkin
liyi tarixinə kimi müəyyən edilir. Maraqlı şəxslərə səlahiyyətli orqana seleksiya 
nailiyyətinin yeniliyi barədə öz iddiasını bildirmək hüququ verilir.

Seleksiya nailiyyətinin yeniliyə görə ekspertizası nəticəsində iki cür qərar 
qəbul edilir. Əgər seleksiya nailiyyəti yenilik əlamətinə (şərtinə) uyğun gəlmir
sə, səlahiyyətli orqan patent verməkdən imtina barədə qərar qəbul edir. 
Sözsüz, belə halda mahiyyətcə ekspertizanın ikinci forması keçirilmir. Əksinə, 
seleksiya nailiyyəti yenilik əlamətinə cavab verərsə, bu barədə müsbət qərar

A.P.Serqeyev onları mahiyyətcə ekspertizanın mərhələləri adlandırır (Сергеев А .П . Право 
интеллектуальной собственности в Российской Федерации. Учебник. M ., 1999, с.213).

qəbul edilir və seleksiya nailiyyətinin sınağı keçirilir. Bu andan mahiyyətcə 
ekspertizanın ikinci forması aparılır. Ekspertizanın həmin formasına seleksi
ya nailiyyətinin sınağı deyilir. Sınaq zamanı seleksiya nailiyyətinin digər əla
mətlərə, yəni qorunma (patentə layiq olma) şərtlərinə (fərqlilik, oxşarlıq və sa
bitlik kimi üç şərtə) uyğun gəlməsi yoxlanılır.

Seleksiya nailiyyətinin sınağı elə bir yoxlamadır ki, bunun nəticəsində 
onun fərqlilik, oxşarlıq və sabitlik kimi qorunma (patentə layiq olmaq) şərtləri
nə cavab verməsi müəyyən edilir. Buna görə seleksiya nailiyyəti fərqlilik, ox
şarlıq və sabitlik kimi şərtlər baxımından sınaqdan keçirilir. Sınaq müvafiq nor
mativ sənədə (təlimata) uyğun aparılır.

Sınağı aparmaq üçün iddiaçı müəyyən edilmiş müddətdə sınaq üçün tələb 
olunan miqdarda bitki materialları və damazlıq ehtiyatları təqdim etməlidir. Bit
ki materialı dedikdə, sortu yaymaq məqsədi daşıyan bitki toxumları, çubuqla
rı, soğanaqları və digər hissələri başa düşülür. Damazlıq ehtiyatı isə dövlət 
sertifikatına malik, damazlıq məqsədi ilə yetişdirilən heyvanlara və onların to
xumlarına, yumurtalarına, rüşeymlərinə deyilir.

Seleksiya nailiyyətinin patent ekspertizası (mahiyyətcə ekspertiza) nəticə
sində nəzərdə tutulan qorunma şərtlərinə (patentə layiq olmaq şərtlərinə) uy
ğun gəlməsi müəyyənləşdirilərsə, səlahiyyətli orqan patent vermək haqqın
da qərar qəbul edir. Bununla dövlət qeydiyyatının ikinci mərhələsi başa çatır.

Dövlət qeydiyyatının üçüncü mərhələsində səlahiyyətli orqan seleksiya 
nailiyyəti barədə dövlət reyestrində müvafiq qeydiyyat aparır, habelə rəsm 
bülletenində seleksiya nailiyyəti barədə məlumat dərc etdirir. Bundan sonra 
iddiaçı şəxsə patent verilir. Müəllifə isə müəlliflik şəhadətnaməsi verilir. Selek
siya nailiyyətlərinin dövlət reyestri dedikdə, müəlliflik və patent hüququ mü 
hafizə olunan bitki materialı və damazlıq ehtiyatlarının dövlət qeydiyyat reyest 
ri başa düşülür.

İddiaçı şəxsə patent verilməsi ilə dövlət qeydiyyatının -  seleksiya nailiyyət 
hüququnun rəsmiləşdirilməsi prosesinin üçüncü (yekun) mərhələsi başa çatır 
Bu andan iddiaçının patent hüququ -  seleksiya nailiyyətindən istifadəyə müs 
təsna (leqal inhisar) hüququ yaranır. Seleksiya nailiyyəti isə hüquqi mühafizə 
nin müstəqil obyekti olur və qorunur.

Bəzən iddiaçı şəxs seleksiya nailiyyətinin xarici dövlətlərdə hüquqi mühaf 
zə ilə təmin olunmasını və qorunmasını istəyir. Sözsüz, bunun üçün o, xaric 
dövlətdə patent almalıdır. Buna seleksiya nailiyyətinin xarici dövlətlərdə pa 
tentləşməsi deyilir. Seleksiya nailiyyətinin xarici dövlətlərdə patentləşmə 
si dedikdə, Azərbaycan Respublikasının fiziki və hüquqi şəxslərinin xarici ö 
kələrdə seleksiya nailiyyəti üçün patent alması başa düşülür. Qanun buna y< 
verir"'. Bundan ötrü həmin şəxslər patent almaq üçün xarici dövlətin müvafi 
orqanına iddia sənədi verməlidirlər. Onlar Azərbaycan Respublikasının sək 
hiyyətli orqanına bu barədə məlumat verməlidirlər.

«Seleksiya nailiyyətləri haqqında» qanunun 30-cu maddəsi.

§ 3. Müəllifin və patent sahibinin hüquqları

Seleksiya
nailiyyətinin
müəllifinin
hüquqları

Seleksiya nailiyyəti hüququ subyektiv hüquqdur. Bu hüqu
qun daşıyıcıları seleksiya nailiyyəti hüququnun subyektləri 
adlanır. Seleksiya nailiyyəti hüququnun subyektləri
dedikdə, əsasən müəllif və patent sahibi başa düşülür. 

Seleksiya nailiyyəti müəllifinin maraq və əmlak məna
felərini təmin etmək üçün qanun onu bir sıra hüquqlarla təmin edir. Həmin hü
quqlar seleksiya nailiyyətləri haqqında qanunun 6-cı, 14-cü və digər maddələ
rində ifadə olunmuşdur.

Müəllifin hüquqlarını iki növə bölmək olar: şəxsi qeyri-əmlak hüquqları
na; əmlak hüquqlarına.

Müəlliflik hüququ seleksiya nailiyyəti müəllifinin əsas və başlıca şəxsi 
qeyri-əmlak hüququ sayılır. Seleksiya nailiyyətinin yaradıcısı (müəllifi) kimi ta
nınmaq imkanı həmin hüququn mahiyyətini təşkil edir.

Əvvəldə qeyd etdiyimiz kimi, müəlliflik hüququ seleksiya nailiyyəti yaradıldığı 
anda əmələ gəlir. Seleksiya nailiyyətini yaratmaq faktının özü həmin hüqu
qun yaranmasına səbəb olur. Bunun üçün rəsmi prosedura, yəni səlahiyyətli 
dövlət orqanının tanınma (qiymətvermə) aktı (seleksiya nailiyyətinin dövlət qey
diyyatına alınması və patent verilməsi) tələb edilmir. Həmin aktdan sonra selek
siya nailiyyəti müəllifinin müəlliflik hüququ rəsmən (rəsmi surətdə) tanınır.

Rəsmi proseduraya kimi (seleksiya nailiyyətinin dövlət qeydiyyatına alınma
sına və patent verilməsinə kimi) müəlliflik hüququ seleksiya nailiyyəti hüquq 
normaları ilə (seleksiya nailiyyəti barədə qanunvericiliklə) qorunur1. Məsələ 
burasındadır ki, patent almaq məqsədilə verilən iddia sənədinin səlahiyyətli or
qana daxil olduğu tarixdən rəsmi proseduraya kimi (patent verilənədək) selek
siya nailiyyəti müvəqqəti mühafizə hüququ ilə təmin edilir, yəni seleksiya 
lailiyyəti müvəqqəti qorunur. Buna görə də müvəqqəti mühafizənin qüvvədə 

olduğu müddətdə seleksiya nailiyyətindən yalnız elmi və təcrübə-sınaq məq- 
ədləri üçün istifadə edilə bilər2.

Seleksiya nailiyyəti müəllifinin müəlliflik hüququ mütləq hüquqdur. Belə ki, 
əlahiyyətli şəxs rolunda çıxış edən müəllifə qarşı qeyri-müəyyən dairə şəxslər 
«hamı və hər kəs») dururlar. Borclu tərəf qismində çıxış edən həmin şəxslər 
nüəlliflik hüququnu pozmaqdan çəkinmək kimi passiv vəzifə daşıyırlar.

Müəlliflik hüququ digər tərəfdən öz təbiətinə görə müstəsna hüquqdur. 
3una görə də həmin hüquq yalnız müəllifin özünə məxsus ola bilər və bu sə- 
əbdən onun müqavilə üzrə başqa şəxsə verilməsi və ya vərəsəlik qaydasın- 
a  keçməsi qeyri-mümkündür. Müəlliflik hüququ özgəninkiləşdirilə bilməz.

Müəlliflik hüququ müəlliflik şəhadətnaməsi ilə təsdiqlənir. Onu müəllifə 
əlahiyyətli orqan verir. Müəlliflik şəhadətnaməsi öz təyinatına görə mühafizə-

: A P.Sergeyevin bu m əsələdə mövqeyi bizdə son dərəcə ləəccüb doğurur. O  gösterir k i. m üəllifin  
ınafeyi m üəlliflik  hüquq normaları ilə qorunur. Daha sonra alim yazır ki. m üə lliflik  hüququ ona xas 

an spesifikliyə görə seleksiya nailiyyətinin qorunmasını təmin etmək iqtidarında deyild ir (Сергеев 
П. Указ соч. с. 7 16).

edici sənəddir. Müəlliflik hüququ məhz onun vasitəsilə qorunur. Özü də mü
əlliflik şəhadətnaməsi patentdən fərqli olaraq müddətsiz sənəddir, yəni hər 
hansı müddətlə məhdudlaşdırılmayan sənəddir.

Ad hüququ müəllifin malik olduğu digər şəxsi qeyri-əmlak hüququdur. Bu 
hüquq müəllifə elə tələb etmək imkanı verir ki, hər bir yerdə (nəşrlərdə, rəsmi 
sənədlərdə, sərgilərdə və digər yerlərdə) seleksiya nailiyyətinin yaradıcısı kimi 
onun adı göstərilsin və təhrif olunmasın.

Patent almaq üçün iddia sənədi vermək hüququ müəllifin şəxsi qeyri- 
əmlak hüquqlarından biridir. Müəlliflik hüququ, ad hüququ kimi şəxsi qeyri-əm
lak hüquqlarından fərqli olaraq göstərdiyimiz hüquq vərəsəlik qaydasında və
rəsələrə keçə bilər, yəni həmin hüquq vərəsəliyin predmetinə (miras əmlakı
na) daxil olan hüquqdur. Belə ki, müəllif öldükdə patent almaq üçün iddia sə
nədi vermək hüququ onun vərəsələrinə keçir.

Göstərilən hüquq seleksiya nailiyyətinin patentə layiq olmaq qabiliyyətinin 
rəsmən tanınmasına yönəlir. Qanun müəyyən edir ki, patent almaq üçün iddia 
sənədi vermək hüququ ilk növbədə, seleksiya nailiyyətinin müəllifinə məxsus
dur. Bəzi hallarda seleksiya nailiyyətinin müəllifi belə hüquqa malik olmur. Be
lə ki, əgər seleksiya nailiyyəti müəllif tərəfindən qulluq vəzifəsini yerinə yetir
mək qaydasında yaradılarsa və müəlliflik müqaviləsində (bu müqavilə işəgötü
rənlə müəllif arasında bağlanılır) başqa hal nəzərdə tutulmayıbsa, patent al
maq üçün iddia sənədi vermək hüququ işəgötürənə məxsusdur1.

Bununla belə, müəllif iki halda göstərdiyimiz hüquqa malik ola bilər: birinci
si, işəgötürən ilə müəllif arasında patentin işəgötürənə verilməsi barədə müəl
liflik müqaviləsi bağlanmadığı halda; ikincisi, işəgötürən müqavilə şərtlərini 
pozduğu halda.

Patent almaq üçün iddia sənədi vermək hüququnu başqa şəxsə gü
zəşt etmək (vermək) hüququ müəllifin qeyri-əmlak xarakterli hüquqlarından 
biridir. Bu hüquq qanunda ifadə edilmişdir2. Patent almaq üçün iddia sənədi 
vermək hüququ müəllifin ərizəsində göstərilən başqa şəxsə verilə bilər. Bu ki
mi halda patent sahibi müəllif yox, həmin şəxs olur.

Müəllifin haqq almaq hüququ əmlak xarakterli hüquqdur. Haqq seleksiya 
nailiyyətindən istifadə olunmasına görə patent sahibindən alınır. Müəllifə haqq 
almaq hüququ müəllif şəhadətnaməsi ilə verilir.

Bundan əlavə, seleksiya nailiyyəti müəllif tərəfindən qulluq vəzifəsini yerinə 
yetirmək qaydasında yaradıldığı halda da müəllif seleksiya nailiyyətindən isti
fadəyə görə haqq alır. Haqqın ödənilməsi qaydası və şərtləri işəgötürənlə 
müəllif arasında bağlanan müqavilə əsasında müəyyən edilir.

, . . Seleksiya nailiyyəti dövlət qeydiyyatına alındıqdan (döv-
3 hü l|3 lariП1П reyestnnə daxil edildikdən) və iddiaçı şəxsə bir ay 

4 4 müddətində patent verildikdən sonra həmin şəxsin se
leksiya nailiyyəti barəsində patent hüququ yaranır. Göstərilən şəxs patent sa
hibi adlanır.

1 «Seleksiya nailiyyətləri haqqında» qanunun 6-cı maddəsi.
: «Seleksiya nailiyyətləri haqqında» qanunun 6-cı maddəsi.

Seleksiya nailiyyətindən istifadə etmək hüququ patent sahibinin malik 
olduğu əsas patent hüquqlarından biridir. Bu, müstəsna xarakterli hüquqdur. 
Başqa sözlə desək, patent sahibi seleksiya nailiyyətindən istifadə etməyə 
müstəsna (leqal inhisar və ya hüquqi inhisar) hüquqa malikdir. Buna görə 
də onun icazəsi olmadan seleksiya nailiyyətindən istifadə oluna bilməz; üçün
cü şəxslər seleksiya nailiyyətindən yalnız patent sahibinin icazəsi ilə istifadə 
edə bilərlər.

Seleksiya nailiyyətindən istifadəyə müstəsna hüquq patentlə təsdiq edilir. 
Patent seleksiya nailiyyətini qoruyan, onu hüquqi mühafizə ilə təmin edən sə
nəddir.

Patent müddətli sənəddir. Buna görə də o, qanunda göstərilən müddətdə 
qüvvədə olur. Həmin müddət başa çatdıqda patent öz qüvvəsini itirir və buna 
görə də seleksiya nailiyyətini qorumur.

Patentin qüvvədə olma müddəti 20 il müəyyən edilir. 20 illik müddət se
leksiya nailiyyətinin dövlət reyestrində qeydiyyata alındığı gündən hesablanır 
(başlanır). Patentin qüvvədə olma müddəti üzüm sortları, bəzək bitkiləri, mey
və və meşə ağacları, heyvan cinsləri üçün 25 il müəyyən edilir. Patentin qüv
vədə olma müddəti 10 ilə qədər uzadıla bilər.

Patent sahibinin seleksiya nailiyyətindən istifadəyə müstəsna hüququ bir 
sıra hərəkətlər etmək imkanından ibarətdir. Belə imkanlara aiddir:

•  seleksiya nailiyyətini istehsal və təkrar istehsal etmək imkanı;
•  seleksiya nailiyyətini artırmaq məqsədilə lazımi kondisiyaya çatdırmaq 

imkanı;
•  seleksiya nailiyyətini satışa və başqa növ təsərrüfat dövriyyəsinə daxil 

etmək imkanı;
•  seleksiya nailiyyətini idxal və ixrac etmək imkanı;
•  yuxarıda göstərilən məqsədlər üçün seleksiya nailiyyətini saxlamaq imka

nı.
Göstərilən hərəkətləri heç kəs edə bilməz. Əgər edərsə, bu, patent sahibi

nin seleksiya nailiyyətindən istifadəyə müstəsna hüququnun pozulması he
sab ediləcəkdir. Həmin hərəkətləri üçüncü şəxslər yalnız patent sahibinin ica
zəsi ilə edə bilərlər. Buna seleksiya nailiyyətindən qanuni istifadə deyilir.

Elə hallar vardır ki, üçüncü şəxslər seleksiya nailiyyətindən patent sahibinin 
razılığı, icazəsi olmadan istifadə edə bilərlər. Bu, qanunsuz istifadə və buna 
görə də hüquq pozuntusu, yəni patent sahibinin hüququnun pozulması sayıl
mır. Həmin hallar qanunda göstərilir1:

•  seleksiya nailiyyətindən şəxsi və qeyri-kommersiya məqsədləri üçün 
istifadə olunması;

•  seleksiya nailiyyətindən təcrübə-sınaq məqsədləri üçün istifadə olun
ması;

• seleksiya nailiyyətindən tranzit daşınma və əmtəəlik məhsul emal 
edilməsi üçün istifadə edilməsi.

Göstərilən məqsədlər üçün seleksiya nailiyyətindən istifadə olunduğu hal-

1 «Seleksiya nailiyyətləri haqqında» qanunun 16-cı maddəsi.

larda, o, qorunmur, hüquqi mühafizə sferasından çıxarılır. Buna görə də belə 
hallar seleksiya nailiyyətindən sərbəst istifadə halları adlanır. Həmin hal
larda istənilən şəxs patent sahibinin icazəsi olmadan seleksiya nailiyyətindən 
sərbəst şəkildə istifadə edə bilər.

Öz patent hüququna sərəncam vermək hüququ patent sahibinin digər 
əsas əmlak hüququ sayılır. Bir qayda olaraq, patent hüququna sərəncam ver
mək iki formada həyata keçirilir:

•  patent hüququnun (patentin) güzəşti formasında;
•  seleksiya nailiyyətindən istifadəyə lisenziya vermək formasında.
Qanun patent hüququna sərəncam vermənin hər iki formasını nəzərdə tutur.
Patent hüququnun (patentin) güzəşti dedikdə, patent sahibinin patent

hüququnun (patenti) tamamilə başqa hüquqi və fiziki şəxslərə verməsi başa 
düşülür. Qanun müəyyən edir ki, patent sahibi patent hüququnu tamamilə 
başqa şəxslərə verə bilər* 1. Məhz bu, patent hüququnun güzəştini ifadə edir. 
Patent hüququ güzəşt edildikdə, əldə edən şəxs patent hüququnun yeni sahi
bi olur. Patent sahibinin malik olduğu patent hüququ, yəni patentdən irəli gə
lən bütün hüquqlar tam həcmdə patent hüququnu əldə edənə (onun yeni sahi
binə) keçir. Bunun nəticəsində patent hüququ özgəninkiləşdirilir, patent sahibi 
onu itirir.

Patent hüququnun güzəşti üzrə münasibətlər hər şeydən əvvəl, patent hü
ququnun güzəşti (verilməsi) barədə müqavilə ilə rəsmiləşdirilir. Bundan 
əlavə, digər mülki-hüquqi müqavilə növlərindən də istifadə edilməsi mümkün
dür. Qanun müəyyən edir ki, patent sahibi patent hüququnu tamamilə başqa 
şəxslərə sata və bağışlaya bilər2. Göstərilən halda patent hüququnun güzəşti 
üzrə münasibətlər alqı-satqı və bağışlama müqavilələri ilə rəsmiləşdirilir. 
Həmin münasibətlərin rəsmiləşdirilməsində dəyişmə müqaviləsindən də isti
fadə olunması mümkündür.

Seleksiya nailiyyətindən istifadəyə lisenziya vermək dedikdə, patent 
sahibinin seleksiya nailiyyətindən başqa şəxslərin istifadə etməsinə razılığını 
bildirməsi (icazə verməsi) başa düşülür. Göstərilən halda münasibətlər lisen
ziya müqaviləsi ilə rəsmiləşdirilir. Belə ki, seleksiya nailiyyətindən istifadə li
senziya müqaviləsi əsasında həyata keçirilir. Qanunun xüsusi olaraq ayrıca bir 
fəsli (5-ci fəsli) lisenziya müqaviləsinin tənzimlənməsinə həsr edilmişdir3.

Lisenziya müqaviləsinə görə bir tərəf (lisenziar) haqq əsasında, yəni 
haqqı ödənilmək şərti ilə seleksiya nailiyyətindən istifadə hüququnu baş
qa şəxsə (lisenziata) verir. Lisenziar patent sahibi, lisenziat isə istifadəçidir.

Qanun lisenziya müqaviləsi üçün yazılı forma müəyyən edir. Belə ki, lisen
ziya müqaviləsi yazılı formada bağlanılır. Bundan sonra müqavilə müvafiq 
qaydada səlahiyyətli orqanda qeydə alınmalıdır. Yalnız qeydə alındıqdan 
sonra lisenziya müqaviləsi qüvvəyə minir. Qeydə alınma lisenziya müqaviləsi
nin etibarlı olmasının vacib (labüd) şərtidir.

Lisenziya müqaviləsinin predmeti seleksiya nailiyyətindən istifadə hüqu

' «Seleksiya nailiyyətləri haqqında» qanunun 16-cı maddəsi.
: «Seleksiya nailiyyətləri haqqında» qanunun 16-cı maddəsi.
1 «Seleksiya nailiyyəti haqqında» qanunun 23-25-ci maddələri.

qunu lisenziata (istifadəçiyə) verməkdən ibarətdir. O, öz hüquqi təbiətinə görə 
əvəzli, konsensual və ikitərəfli müqavilədir.

Lisenziya müqaviləsi müxtəlif növlərdə bağlana bilər. Seleksiya nailiyyətin
dən istifadəyə müstəsna hüququn verilməsinə görə onun iki növü fərqləndirilir: 
müstəsna lisenziya müqaviləsi; qeyri-müstəsna lisenziya müqaviləsi.

Müstəsna lisenziya müqaviləsi seleksiya nailiyyətindən istifadəyə müs
təsna hüququn lisenziata (istifadəçiyə) müqavilədə birbaşa şərtləndirilmiş 
həcmdə verilməsini nəzərdə tutur. Özü də lisenziarın (patent sahibinin) üstünə 
başqa şəxslərə analoji lisenziya verməmək vəzifəsi qoyulur. Digər tərəfdən, li- 
senziarın (patent sahibinin) lisenziata verilməmiş hissədə seleksiya nailiyyə
tindən istifadə hüququ saxlanılır.

Qeyri-müstəsna lisenziya müqaviləsi ilə lisenziarın patentdən irəli gələn 
bütün hüquqları, habelə üçüncü şəxslərə lisenziya vermək hüququnu özündə 
saxlamasını nəzərdə tutur.

Bunlardan əlavə, lisenziya müqaviləsinin açıq lisenziya müqaviləsi və məc
buri lisenziya müqaviləsi kimi növləri də fərqləndirir.

Açıq lisenziya müqaviləsi odur ki, bu müqaviləyə görə patent sahibi (li
senziar) seleksiya nailiyyətindən istifadə hüququnun müəyyən bir hissəsini 
özündə saxlayır, qalan hissəsini isə lisenziatın müstəsna istifadəsinə verir. Bu 
növ lisenziya müqaviləsi o halda bağlana bilər ki, patent sahibi səlahiyyətli or
qanın rəsmi bülletenində seleksiya nailiyyətinin istifadəyə verilməsi barədə 
məlumat dərc etdirsin, istənilən şəxs açıq lisenziya müqaviləsi bağlamaq üçün 
səlahiyyətli orqana rəsmi surətdə müraciət edə bilər. Bundan sonra patent sa
hibi ilə həmin şəxs arasında açıq lisenziya müqaviləsi bağlanır. Səlahiyyətli or
qan həmin müqaviləni qeydə alır, yəni açıq lisenziya müqaviləsi bağlanması 
barədə reyestrdə müvafiq qeydiyyatlar aparır1. Bundan sonra müqavilə qüvvə
yə minir. Müqavilədə seleksiya nailiyyətindən istifadəyə görə ödənilən 
haqqın miqdarı göstərilməlidir.

Açıq lisenziya müqaviləsi qanunun 23-24-cü maddələri ilə tənzimlənir2.
Məcburi lisenziya müqaviləsi odur ki, bu müqaviləyə görə patent sahibi 

patentdən irəli gələn bütün hüquqları, o cümlədən üçüncü şəxslərə lisenziya 
vermək hüququnu özündə saxlayır. Qanunun 25-ci maddəsi lisenziya müqavi
ləsinin bu növünün tənzimlənməsinə həsr edilmişdir3.

istənilən hər hansı şəxs məcburi lisenziya verilməsi barədə səlahiyyətli or
qana müraciət edə bilər. Səlahiyyətli orqan yalnız üç tələbə (şərtə) əməl olun
duğu halda məcburi lisenziya verə bilər. Birincisi, məcburi lisenziya verilməsi 
barədə ərizə patent alındığı tarixdən üç il keçdikdən sonra verilməlidir. 
Patent verilən tarixdən üç il ötməzsə, onda məcburi lisenziya verilmir, ikincisi, 
patent sahibi həmin şəxsin seleksiya nailiyyətindən istifadə etməsinə icazə 
verməməlidir və ya əlverişli şərtlərlə istifadə hüququ verməməlidir. Üçüncü
sü, məcburi lisenziya almaq istəyən şəxs sübut etməlidir ki, o, maliyyə və di-

' Lisenziya müqaviləsinin növləri barədə bax: Гуев A.H. Гражданское право. Учебник. Том 3. M .. 
2003, с. 280.

'  «Seleksiya nailiyyətləri haqqında» qanunun 23-24-cü maddələri.
«Seleksiya nailiyyətləri haqqında» qanunun 25-ci maddəsi.

gər məsələlərdə lisenziyadan bacarıqla və səmərəli istifadə etməyə qa
dirdir.

Göstərilən tələblərə əməl olunduqda patent sahibi ilə ilk seleksiya nailiyyə
tindən istifadə etmək niyyətində olan şəxs arasında məcburi lisenziya müqavilə
si bağlanılır. Lisenziat seleksiya nailiyyətindən istifadə etməyə görə patent sahi
binə haqq ödəməlidir. Belə haqqın məbləğini səlahiyyətli orqan müəyyənləşdirir.

Məcburi lisenziya müqaviləsinin qüvvədə olma müddəti 4 ildir. Bu müd
dətin uzadılması mümkündür. Lisenziat (istifadəçi) müqavilə şərtlərini pozduq
da məcburi lisenziya müqaviləsi ləğv olunur.

Patent sahibinin patent hüququndan istifadə etməsi və ona sərəncam ver
məsi patentin özünün qüvvədə olma müddəti ilə bağlıdır. Nə qədər ki, patent 
qüvvədədir, patent sahibi özünəməxsus hüquqları həyata keçirə bilər.

Qeyd etdiyimiz kimi, patent müddətli sənəddir. Onun qüvvədə olma müd
dəti ötdükdə (keçdikdə) seleksiya nailiyyəti qorunmur, yəni hüquqi mühafizə 
sferasından çıxarılır və cəmiyyətin ümumi istifadəsinə keçir. Buna görə də 
istənilən maraqlı şəxs hər hansı icazə almadan ondan sərbəst şəkildə istifadə 
edə bilər. Sözsüz, belə istifadə hüquq pozuntusu sayılmayacaqdır.

Patent sahibi iki halda da öz hüquqlarını həyata keçirmək imkanından məh
rum olur: patent etibarsız hesab edildiyi halda; patent ləğv edildiyi halda. Qa
nunun iki maddəsindən biri patentin etibarsız hesab olunması* 1, digəri isə pa
tentin ləğv edilməsi ilə bağlı münasibətləri tənzimləyir2.

Patentin etibarsız hesab olunması o deməkdir ki, seleksiya nailiyyətinin 
patentlə qorunması lap əvvəlindən qanunsuz olmuşdur, yəni ümumiyyətlə, 
mövcud olmamışdır. Onun qüvvəsi geriyə şamil olunur. Buna görə də verildiyi 
andan patentin hüquqi qüvvəsi olmur. Bu səbəbdən patentdən əmələ gələn 
hüquqlar patent verildiyi andan ləğv edilir. Qanuna görə patent iki halda eti
barsız hesab olunur:

•  yenilik, fərqlilik, oxşarlıq və sabitlik şərtlərinə uyğun gəlməyən seleksiya 
nailiyyətlərinə patent verilmişsə;
• patent onu almağa hüquqi əsası olmayan şəxsə verilmişsə.
Patentin ləğv edilməsi dedikdə, patentin gələcək üçün qüvvəsinə xitam 

verilməsi başa düşülür. Onun qüvvəsi geriyə şamil olunmur. Buna görə pa
tent hüququ patent verildiyi andan yox, patent ləğv edildiyi andan qüvvəsini iti
rir. Patent aşağıdakı hallarda ləğv edilə bilər:

•  patent sahibinin ərizəsinə əsasən;
•  seleksiya nailiyyəti oxşarlıq və sabitlik əlamətlərini itirdikdə;
•  patent sahibi müəyyən edilmiş müddətdə səlahiyyətli orqanın təklifi ilə 
seleksiya nailiyyətinin əlamətlərinin saxlanılmasını yoxlamaq üçün bitki və 
damazlıq materialları, lazımi sənədlər və məlumatlar vermədikdə və yaxud 
bu məqsədlə yerlərdə yoxlama aparmağa şərait yaratmadıqda;
•  patent sahibi müəyyən olunmuş müddətdə patentin qüvvədə qalması 
üçün rüsum ödəmədikdə.

1 «Seleksiya nailiyyətləri haqqında» qanunun 19-cu maddəsi.
: «Seleksiya nailiyyətləri haqqında» qanunun 20-ci maddəsi.

Müdafiə
formaları

§ 4. Seleksiya nailiyyətinin müəllifinin 
və patent sahibinin hüquqlarının müdafiəsi

Müəllifin və ya patent sahibinin hüquqları pozulduqda, həmin 
hüquqlar müdafiə olunaraq bərpa edilir.

Seleksiya nailiyyəti müəllifinin və ya patent sahibinin hüquq
ları iki formada müdafiə edilir: yurisdiksiya formasında; qeyri-yurisdiksi- 
ya formasında.

Yurisdiksiya formalarından biri olan məhkəmə yurisdiksiyası müəllifin və 
patent sahibinin hüquqlarının müdafiəsində vacib rol oynayır. Məhkəmə yuris- 
diksiyasından istifadə edilməsi qanunda nəzərdə tutulur. Qanun müəyyən edir 
ki, seleksiya nailiyyətlərinin ekspertizası, sınağı, istifadəsi və mühafizəsi ilə 
əlaqədar mübahisəli məsələlər məhkəmə qaydasında həll olunur1.

Müəllifin və ya patent sahibinin hüquqlarının müdafiəsində inzibati yuris- 
diksiyadan da istifadə oluna bilər ki, bu, yurisdiksiya formalarından biri sayılır. 
Onun mahiyyəti səlahiyyətli orqana hüququ pozulmuş şəxsin ərizə ilə müraci
ət etməsindən ibarətdir. Həmin orqan ərizəyə baxaraq, öz səlahiyyəti çərçivə
sində müvafiq qərar qəbul edir. Ərizə inzibati yurisdiksiyada istifadə olunan 
əsas hüquqi vasitədir.

Qanunda inzibati yurisdiksiyadan da istifadə olunmasının mümkünlüyü gös
tərilir. Belə ki, hər bir şəxs patentin etibarsız sayılması barədə səlahiyyətli or
qana ərizə ilə müraciət edə bilər2. Səlahiyyətli orqan ərizənin surətini patent 
sahibinə göndərir, lazım gəldikdə məsələnin həlli üçün əlavə sınaqlar keçirir 
və kifayət qədər əsaslar olduqda, patentin etibarsız hesab olunması barədə 
qərar qəbul edir. Bundan əlavə, iddiaçı ekspertiza və sınaqların nəticəsinə gö
rə çıxarılan qərarla razılaşmadığı hallarda da hüququnu müdafiə etmək üçün 
inzibati yurisdiksiyadan istifadə edə bilər. Belə ki, o, həmin qərarı alan tarix
dən üç ay müddətində səlahiyyətli orqanın Apellyasiya Komissiyasına müraci
ət edə bilər3.

Seleksiya nailiyyəti müəllifin və patent sahibinin hüquqlarının müdafiəsində 
həm də qeyri-yurisdiksiya formasından istifadə oluna bilər. Söhbət, hər 
şeydən əvvəl, özünümüdafiədən (özünüqorumadan gedir).

Müəllifin və patent sahibinin hüquqları pozulduqda (hüquqlar 
mübahisə edildikdə) pozulmuş hüquqları (mübahisə edilən hü
quqları) müdafiə etmək (bərpa etmək və ya tanımaq) üçün 

müxtəlif mülki-hüquqi müdafiə üsullarından istifadə oluna bilər. Əlbəttə, 
hansı müdafiə üsulunun tətbiq edilməsi yol verilmiş hüquq pozuntusunun xa
rakterindən asılıdır.

Hüququn tanınması göstərilən sferada istifadə olunan əsas müdafiə üsul
larından biridir. Bu üsuldan o halda istifadə olunur ki, seleksiya nailiyyətini ya
radan şəxsin müəlliflik hüququ barədə mübahisə yaransın və ya həmin hüquq 
üçüncü şəxs tərəfindən tanınmasın və inkar edilsin, həmin hüququn mövcud

Müdafiə
üsulları

«Seleksiya nailiyyətləri haqqında» qanunun 34-cü maddəsi.
; «Seleksiya nailiyyətləri haqqında» qanunun 19-cu maddəsi.
1 «Seleksiya nailiyyətləri haqqında» qanunun 11-ci maddəsinin 3-cü hissəsi.

olmasına şübhə ilə yanaşılsın və s. Belə halda seleksiya nailiyyətinin həqiqi 
yaradıcısı müəlliflik hüququnun tanınması barədə iddia verir ki, bu iddia
dan istifadə olunması hər hansı pozuntu halına yol verilməsi ilə bağlı deyil1.

Hüquqların pozulmasınadək mövcud olan vəziyyətin bərpa edilməsi 
kimi mülki-hüquqi müdafiə üsulunun göstərdiyimiz sahədə tətbiq edilməsi 
mümkündür. Məsələn, sənədlərdə müəllifin adı düzgün göstərilmir, təhrif olu
nur və bununla onun ad hüququ pozulur. Pozulmuş hüququnu müdafiə etmək 
üçün o, hüququn pozulmasından mövcud olan vəziyyətin bərpa edilməsi 
barədə iddia (tələb) verir.

Hüquq pozuntusunun dayandırılması (hüquqları pozan hərəkətlərin 
qarşısının alınması) kimi müdafiə üsulu müəllifin və patent sahibinin hüquq
larının müdafiəsində az rol oynamır. Məsələn, üçüncü şəxs seleksiya nailiyyə
tinin həqiqi yaradıcısının müəlliflik hüququnu mənimsəyir. Başqa bir misalda 
üçüncü şəxs patent sahibinin icazəsi olmadan seleksiya nailiyyətindən istifadə 
edir. Göstərilən hallarda pozulmuş hüquqları müdafiə etmək üçün hüququ 
pozan hərəkətin (hüquq pozuntusunun) dayandırılması barədə iddia veri
lir.

Göstərilən sahədə zərərin əvəzinin ödənilməsi kimi universal müdafiə 
üsulundan da istifadə edilə bilər. Bu üsul çox vaxt seleksiya nailiyyətindən qa
nunsuz istifadə olunduğu hallarda tətbiq edilir. Əgər qanunsuz istifadə nəticə
sində istifadəçi gəlir əldə edərsə, patent sahibi onun öz xeyrinə tutulmasını tə
ləb edə bilər. Bu, zərərin əldən çıxmış fayda adlı hissəsini əvəz edir.

Patent sahibinin hüquqları həm də müqavilə çərçivəsində pozula bilər. Mə
sələn, lisenziatın (istifadəçinin) lisenziya müqaviləsinin şərtlərini pozması və s.

Tövsiyə olunan əlavə ədəbiyyat
Сергеев А.П. Право интеллектуальной собственности в Российской 

Федерации. Учебник. М., 1999 (гл.23);
Гражданское право. Учебник. Часть 3 /Под ред. А.П.Сергеева, 

Ю.«.Толстого. М., 1998 (гл. 55, параграф 3);
Гражданское право. Учебник. Том 1/Под ред. Е.А.Суханова. М., 1998 

(гл 24, параграф 4);
Калягин В. Интеллектуальная собственность. М., 2000;
Allahverdiyev S.S. Əqli mülkiyyət hüququ. Dərs vəsaiti. Bakı. 2006 (fəsil

8) ;
Гуев A.H. Гражданское право. Учебник. Том 3. M., 2003 (m. 11, 

параграф 7).

1 Л I'.Sergeyev düzgün mövqe tutmayaraq göstərir ki, müəlliflik hüququ üçüncü şəxs tərəfindən 
mənimsənildiyi (bu. hüquq pozuntusu deməkdir) halda belə iddia verilir ( Сергеев А.П. Право 
интеллектуальной собственности. М ., 1999, с. 728).

XI FƏSİL 
KƏŞF HÜQUQU

Kəşf hüququnun 
anlayışı

§ 1. Kəşf hüququnun anlayışı, 
obyekti və subyektləri

Kəşf hüququ mülki hüququn, daha dəqiq söyləsək, 
onun yarımsahəsi olan əqli mülkiyyət hüququnun su- 
binstitutlarından biridir. O, əqli mülkiyyət hüququnun, 

necə deyərlər, dördüncü əsas institutuna -  qeyri-ənənəvi obyektləri qoruma 
institutuna (qeyri-standart obyektlərin mühafizəsi institutu) aiddir.

Kəşf hüququ iki mənada işlədilir: obyektiv mənada; subyektiv mənada.
Obyektiv mənada kəşf hüququ dedikdə, kəşfin qorunması ilə bağlı olaraq 

yaranan münasibətləri tənzimləyən hüquq normalarının məcmusu başa düşü
lür. Məhz bu mənada kəşf hüququ əqli mülkiyyət hüququnun subinstitutu kimi 
tanınır və kəşf münasibətlərini tənzimləyir. Kəşf münasibətlərini tənzimləyən 
normalar sovet dövründə qəbul edilmiş xüsusi hüquqi aktda ifadə olunur. Söh
bət SSRİ Nazirlər Sovetinin 1973-cü il avqust ayının 21-də təsdiq etdiyi və 
«Kəşflər, ixtiralar və səmərələşdirici təkliflər haqqında əsasnamə» kimi 
aktdan gedir1.

Əsasnamənin bir çox normalarının faktiki olaraq qüvvəsi yoxdur. Məsələ 
burasındadır ki, həmin normaların indiki şəraitdə həyata keçirilmə mexanizmi, 
necə deyərlər, pozulmuş, yox edilmişdir. Digər tərəfdən, əsasnamənin norma
larının xeyli hissəsi indiki münasibətlər baxımından öz əhəmiyyətini və rolunu 
itirmişdir. Lakin ölkəmizdə müasir dövrdə kəşfin qorunmasını tənzimləyən xü
susi qanunun olmadığı şəraitdə, sözsüz, əsasnaməyə daxil olan normaların 
bəziləri indi də öz aktuallığını saxlayır.

Köhnə Mülki Məcəllə (1964) özünün beşinci bölməsini kəşf hüququnun 
tənzimlənməsinə həsr etmişdi. Bu bölməyə daxil olan maddələr (516-518) 
kəşf müəllifinin hüquqlarını və həmin hüquqların vərəsəlik qaydasında keçmə
sini və digər məsələləri tənzimləyirdi. Köhnə məcəllədən fərqli olaraq yeni mə
cəllədə kəşf hüququna aid olan hər hansı bir normaya rast gəlmirik.

Subyektiv mənada kəşf hüququ dedikdə, kəşf müəllifinin onun barəsində 
malik olduğu hüquqi imkanlar başa düşülür. Bu mənada o, müstəqil subyek
tiv hüquq sayılır2.

Bununla belə, bəzən ədəbiyyatda kəşf hüququ müstəqil subyektiv hüquq 
kimi tanınmır. Sovet dövrünün alimlərindən B.S. Antimonov və E.A.Fleyşis 
kəşf hüququna subyektiv müəlliflik hüququnun xüsusi növü kimi baxırlar3. Bu 
cür mövqe ilə çətin razılaşmaq olar. Düzdür, onlar arasında ümumi əlamətlər

1 СП СССР, 1973, № 19, ст. 109.
'  Иоффе О .C. Советское гражданское право. Курс лекций. Л , часть 3, 1965, с. 153.
3 Ант имоновБ.С.. Фяешииц Е.А. Изобретательское право. М ., I960, с. 120.

503



mövcuddur ki, həmin əlamətlər kəşflə əsər arasındakı ümumi cəhətdən irəli 
gəlir. Belə ki, həm əsər, həm də kəşf qeyri-maddi nemətdir. Həm kəşf mü
əllifi, həm də əsərin müəllifi müəlliflik hüququna (əsərin və ya kəşfin müəllifi ki
mi tanınmaq hüququna) malikdirlər. Tədris ədəbiyyatında göstərilir ki, kəşf el
mi əsərdir1. Lakin əsərdən fərqi olaraq kəşf müəllifin fərdi yaradıcılıq tərzi, 
üsul və qaydasını əks etdirmir.

Bəzi müəlliflər kəşf hüququnu ixtira hüququnun tərkib hissəsi kimi tanıyır
lar2. Bu da həqiqətə uyğun olmayan mövqedir. Belə ki, kəşf hüququ və ixtira 
hüququ arasında nə qədər oxşarlıq olsa da onlar ayrı-ayrı subyektiv hüquqlar
dır. Həmin hüquqlar arasında oxşarlıq onların obyektləri olan kəşf və ixtira 
arasındakı ümumi əlamətlə şərtlənir. Belə ki, həm kəşf, həm də ixtira əqli 
mülkiyyət obyekti sayılır; digər tərəfdən, əsərə xas olan təkrarolunmazlıq ki
mi xüsusiyyətə həm kəşf, həm də ixtira malik deyil. Belə ki, onlar təkrar olun
maq əlaməti ilə xarakterizə olunurlar.

Bununla yanaşı, kəşf və ixtira arasında fərqli cəhətlər də vardır. Belə ki, ixti
ra praktik fəaliyyət qaydasıdır. O, texniki, praktiki məsələnin və problemin həl
lini verir. Kəşf isə ixtiradan fərqli olaraq elmi məsələnin və problemin həl
lini verir3.

Kəşf və ixtira bir-biri ilə qarşılıqlı surətdə bağlı olan əqli mülkiyyət obyektlə
ridir. Xüsusən də kəşf ixtiranın yaradılmasının bazasını təşkil edir. Belə ki, bir 
sıra hallarda kəşf hər hansı bir ixtiranın yaradılması üçün stimul rolunu oyna
yır. Məsələn, rentgen şüalarının aşkar edilməsi kəşfdir. Bunun əsasında rent
gen aparatı yaradılmışdır ki, o, ixtira sayılır.

Subyektiv kəşf hüququ kəşf barəsində yaranır. Buna 
görə də kəşf həmin hüququn obyekti sayılır.

Subyektiv kəşf hüququnun obyekti dedikdə, 
həmin hüququn yaranmasına səbəb olan kəşfin özü başa düşülür.

«Kəşf» müxtəlif mənalarda işlədilən anlayışdır. Kəşf dedikdə, mülki qanun
vericilik, habelə sivilistika doktrinası məhz elmi kəşfi nəzərdə tutur. Yalnız el
mi kəşf mülki-hüquqi əhəmiyyətə malik olub, qorunur.

Kəşfin leqal anlayışı kəşf haqqında əsasnamədə verilmişdir4: kəşf maddi 
aləmin əvvəllər məlum olmayan obyektiv qanunauyğunluqlarının, xassə
lərinin və təzahürlərinin elə müəyyən edilməsidir ki, bunun nəticəsində 
bilik səviyyəsinə köklü dəyişikliklər edilir. Burada «müəyyən edilməsi» ter
mini «aşkar edilməsi», «üstünün açılması» kimi mənalarda işlədilir. Maddi alə
min qanunauyğunluqlarının (qanunlarının), xassələrinin və təzahürlərinin məhz 
aşkar edilməsi, üstünün açılması kəşf deməkdir5.

Subyektiv kəşf 
hüququnun obyekti

Гуев А Н  Граждапское право. Учебник. Том 3, М ., 2003, с. 239.
Рясеицев В.А Советское изобретательское право. М ., 1961, с. 15; Корецкий В.И. 

Итобретательекое право на новом этапе. Душанбе. 1961, с. 57.
Научно-практический комментарий к Основам гражданского законодательства СССР и 

союзных республик. М ., 1962, с. 370.
4 Kəşflər, ixtiralar və səmərələşdirici təkliflər haqqında əsasnamə.
' Научно-практический комментарий к Основам гражданского законодателства СССР и 

союзных республик. М ., 1962, с. 370.

Kəşfin əlamətləri 
(qorunma şərtləri)

Anlayışdan görürük ki, kəşfin üç obyekti vardır1; qanunauyğunluq; xassə; 
təzahür. Kəşfin məzmunu da məhz həmin obyektləri müəyyənləşdirməkdən 
ibarətdir.

Elmi kəşf yaradıcılıq (əqli) fəaliyyətinin nəticələrindən biridir. Ümumdünya 
Əqli Mülkiyyət Təşkilatlarını təsis edən konvensiya onu intellektual mülkiyyət 
obyektləri sırasına aid edir2. Eynşteynin nisbilik nəzəriyyəsi, D.I.Mendeleyevin 
kimyəvi elementlərin dövriliyi qanunu, Darvinin təkamül nəzəriyyəsi və s. yara
dıcılıq fəaliyyətinin nəticəsi olduğu üçün elmi kəşf hesab edilir.

Elmi kəşf hüquqi mühafizənin müstəqil obyektidir. Hüquqi mühafizə ob
yekti kimi o, bir sıra spesifik əlamətlərə (qorunma şərtlərinə) malik olmalı
dır. Bu əlamətlərə (qorunma şərtlərinə) cavab verməyən kəşf qorunmur, hüqu
qi mühafizə ilə təmin edilmir.

Kəşf elmi nailiyyətdir, elmi nəticədir. Lakin istənilən 
hər hansı elmi nailiyyət (nəticə), necə deyərlər, avto
matik surətdə, özlüyündə kəşf kimi tanına bilməz. El

mi nailiyyətin (nəticənin) kəşf hesab edilməsi üçün onun bir sıra əlamətlərə 
malik olması tələb edilir. Onlara kəşfin əlamətləri deyilir3.

Kəşfin əlamətləri dedikdə, elmi nailiyyətin (nəticənin) kəşf kimi tanın
masına səbəb olan xüsusiyyətlər başa düşülür.

Yalnız kəşfin əlamətlərinə cavab verən elmi nailiyyətlər (nəticələr) qorunur. 
Buna görə də kəşfin əlamətləri eyni zamanda kəşfin qorunma şərtlərinin 
özü deməkdir4.

Kəşfin birinci əlaməti ondan ibarətdir ki, o, hər hansı bir elmi problemin 
(məsələnin) həllini verən elmi müddəadır. Elmi problemin (məsələnin) həllini 
vermək dedikdə, müəyyən növ elmi faktların müəyyənləşdirilməsi, aşkar edil
məsi, üzə çıxarılması başa düşülür. Elmi problem (məsələ) maddi aləmin dərk 
olunması, başa düşülməsi problemidir (məsələsidir). Buna görə də kəşf maddi 
aləmin dərk olunma probleminin (məsələsinin) həlli deməkdir. Bu səbəbdən 
o, maddi aləmin, obyektiv gerçəkliyin dərk olunmasının nəticəsi sayılır.

Kəşf nəsə yeni bir şey yaratmır. O, ancaq artıq maddi aləmdə, obyektiv 
gerçəklikdə müəyyən obyektlərin (qanunauyğunluqların, xassələrin və təza
hürlərin) mövcud olmasını üzə çıxara, aşkar edə bilər. Özü də yalnız obyektiv 
olaraq mövcud olan obyektlərin aşkar edilməsi mümkündür. Buna görə də el
mi fərziyyələr, hipotezalar və s. elmi kəşf kimi tanınmır.

Elmi problemin (məsələnin) həllini vermədiyinə görə qanunun birbaşa gös
tərişi ilə bəzi kəşflər mülki-hüquqi mənada elmi kəşf anlayışına daxil edil
mir: coğrafi kəşflər (məsələn, qitənin aşkar edilməsi); arxeoloji kəşflər (mə
sələn, qədim şəhərin qalıqlarının üzə çıxarılması); paleontoloji kəşflər (məsə
lən, ən qədim insanın skeletinin aşkar edilməsi). Faydalı qazıntı yataqlarının 
müəyyən edilməsi də eyni vəziyyətdədir. Belə ki, coğrafiya, arxeologiya və pa-

' М амиоф а И  З. Открытие и его объект//Вопросы изобретательства. 1976, №  7.
'  Ümumdünya Əqli M ülkiyyət Təşkilatını təsis edən konvensiyanın 2-ci maddəsinin 8-ci bəndi.
' Советское гражданское право. Учебник/Отв. ред. О.Н.СаОиков. М .,1983 , с. 368.
4 Kəşfin qorunma şərtləri barədə bax: Мамиоф а И  З. Условия правовой охраны открытий// Воп-

>сы изобретательства. 1977, № 1, с. 17-18.

505



leontologiya sahəsində olduğu kimi, faydalı qazıntı yataqlarının müəyyən edil
məsi sahəsində də müddəalar mülki-hüquqi mənada kəşf sayılmır. Buna görə 
də onlar hüquqi mühafizə ilə təmin edilmirlər.

Bunlardan əlavə, praktiki məqsədə çatmağın konkret üsulunu müəyyən 
edən, hər hansı bir praktiki fəaliyyət qaydası formulə edən elmi-texniki nailiy
yət də kəşf hesab edilmir. Məsələ burasındadır ki, belə nailiyyətlər onlardan 
praktikada istifadə olunması üzrə texniki problemi (məsələni) həll etdiyinə gö
rə ixtira sayılır. Məsələn, hər hansı xəstəliyin yaranmasına səbəb ola bilən 
mikrobun mövcud olması faktını aşkar etmək kimi elmi nailiyyət ixtira yox, kəşf 
sayılır. Ona görə ki, mikrobun mövcud olma faktının aşkar edilməsi hər hansı 
praktiki, texniki problemi (məsələni) həll etmir. Amma xəstəliyin müalicə olun
masının yeni, əvvəllər tətbiq olunmayan üsulunu yaratmaq ixtiradır. Ona görə 
ki, ixtira konkret praktiki, texniki problemi (məsələni) həll edən nailiyyətdir. Baş
qa bir misalda daxili atom enerjisinin aşkar edilməsi kəşfdir. Amma həmin ener
jidən həm hərbi məqsədlər üçün praktikada istifadə edilməsi (məsələn, atom 
bombası), həm də onun dinc məqsədlər üçün praktikada tətbiq olunması (mə
sələn, atom elektrik stansiyası, atom enerjisi ilə işləyən gəmi və s.) ixtira sayılır.

Kəşf dərk etmə məsələsi ilə sıx surətdə bağlıdır. Belə ki, o, əqli, dərketmə 
fəaliyyətinin nəticəsidir. Digər tərəfdən, kəşf elmi dərketmə prosesini ifadə 
edir. Maddi aləmin obyektiv olaraq mövcud olan qanunauyğunluqlarını, xassə
lərini və təzahürlərini dərk etməklə insan kəşf edir. Kəşf dərketmə əhəmiyyəti
nə, ixtira isə praktiki əhəmiyyətə malikdir. Kəşf nəticəsində elmi anlayış, ixtira 
nəticəsində isə praktiki iş (fəaliyyət) üsulu və qaydası yaradılır.

Lakin kəşf və ixtira arasında sıx bağlılıq vardır. Qeyd etdiyimiz kimi, kəşf ix
tiradan fərqli olaraq texnika sferası ilə bağlı deyil. Onlar arasında əlaqə bunda 
ifadə edilir ki, ixtira ya əvvəllər edilmiş kəşfə əsaslanır, yaxud da özündə həm 
də kəşfi birləşdirir, bu şərtlə ki, həmin kəşf ilk dəfə edilsin. Bəzən əldə olun
muş nailiyyət özündə həm kəşfi, həm də ixtiranı birləşdirir* 1. Məsələn, süni yol
la yaradılan kimyəvi elementlərin müxtəlif izotopları kimi kəşf, bu şərtlə ki, on
dan həm də praktiki məqsədlər üçün istifadə edilsin2.

Kəşfin ikinci əlaməti ondan ibarətdir ki, o, bilik səviyyəsinə köklü dəyi
şiklik edən nailiyyətdir, müddəadır. Bu əlamət qanunvericilikdə kəşfə veri
lən leqal anlayışda birbaşa nəzərdə tutulmuşdur. Elmi nailiyyət və müddəa 
əgər bilik səviyyəsinə köklü dəyişiklik gətirərsə, kəşf hesab edilir. Bu səbəb
dən bilik səviyyəsinə adi dəyişiklik edən elmi nailiyyət və müddəa məlum mə
sələdir ki, kəşf kimi tanına bilməz.

Qanunvericilik «bilik səviyyəsinə köklü dəyişiklik gətirmək» anlayışının ma
hiyyətinə aydınlıq gətirmir. Amma mülki hüquq elmində (doktrinasında) həmin 
anlayışın məzmununun açıqlanmasına təşəbbüs göstərilir3.

1 Иоффе О С . Советское гражданское право. Курс лекций. Учебное пособие. Часть 3. Л ., 1963. 
с. 156.

: Bəzən əsassız olaraq bu kimi kəşflər ixtira ilə eyniləşdirilir (Антимонов Б.С., Флейщиц E.ı 
Изобретательское право. M ., 1960, с. 110-111).

' Сергеев А.П. Право интеллектуальной собственности Российской Федерации. Учебник. У 
1999, с. 658; Гуее А  Н. Гражданское право. Учебник. Том 3, М ., 2003, с. 234.

Bilik səviyyəsinə köklü dəyişikliklər gətirmək dedikdə, bilik səviyyəsini 
mahiyyətcə, yeni mərhələyə qaldırmaq, bizi əhatə edən aləmin elmi dərk olun
masına mühüm töhfə vermək başa düşülür. Köklü dəyişiklik əsaslı, funda
mental dəyişiklik deməkdir və belə dəyişiklik obyektiv gerçəkliyin, maddi 
aləmin özünün dəyişməsini ifadə edir. Belə dəyişiklik nəticəsində bizi əhatə 
edən maddi aləm haqqında, obyektiv gerçəklik barədə yeni biliklər əldə edirik, 
dünyanın dərk olunması genişlənir və dərinləşir. Yalnız maddi aləmin dərk 
edilməsinin bu və ya digər sahəsi üçün böyük əhəmiyyəti olan elmi nəticə kəşf 
kimi tanına bilər.

Yenilik kəşfin üçüncü əlaməti sayılır. Yalnız yeni olan elmi nailiyyət və 
müddəa, kəşf hesab edilir. Bu əlamət də kəşfə verilən leqal anlayışda birbaşa 
nəzərdə tutulur.

Kəşf elmi problemin (məsələnin) yeni həllini verən nailiyyətdir, müddə
adır. Kəşfin yeni olması (yeniliyi) onu ifadə edir ki, o, maddi aləmin əvvəllər mə
lum olmayan obyektlərini (obyektiv olaraq mövcud olan qanunauyğunluqları, 
xassələri və təzahürləri) aşkar edir, üzə çıxarır, obyektiv gerçəklik barədə yeni 
biliklər verir. Bu, ölkədaxili lokal xarakterli yenilik yox, dünya miqyaslı yenilik
dir. Deməli, qanunvericilik mütləq dünya yeniliyi prinsipindən çıxış edir. Bu 
prinsipə görə kəşf mütləq dünya yeniliyi əlaməti ilə xarakterizə olunur1.

Mütləq dünya yeniliyi onu ifadə edir ki, əldə olunan vaxta kimi müvafiq elmi 
nəticə həm ölkə elminə, həm də xarici ölkələrin elminə, bir sözlə, dünya elmi
nə məlum olmazsa, kəşf sayılır2; elmi nəticə dünya elminin inkişafı baxımından 
müəyyən sıçrayış edərsə, kəşf kimi tanınır3. Deməli, kəşfin yeniliyi, onun yeni 
olması məsələsi həll edilərkən ölkə elminin yox, dünya elminin inkişaf səviy
yəsi əsas götürülür. Deməli, kəşfin yeniliyi dünya elminin inkişaf səviyyəsi ilə 
müəyyən edilir.

Kəşfin yeniliyi isə öz növbəsində elmi ilkinlik tarixinə görə təyin olunur. 
Belə ki, müəllifə kəşfdə elmi ilkinlik, yəni elmi birincilik məxsusdur. Elmi ilkinlik 
(birincilik) tarixi isə müəyyən edilir:

•  ya kəşfin ilk dəfə formulə edilməsi tarixi ilə;
•  ya kəşfin dərc edilməsi tarixi ilə;
•  ya kəşfin üçüncü şəxslərə bildirilməsi tarixi ilə;
•  ya da kəşf üçün diploma almaq məqsədilə səlahiyyətli dövlət orqanına
iddia sənədinin verilməsi tarixi ilə.
Praktikada elmi ilkinlik (birincilik) tarixini müəyyən etmək üçün müxtəlif ta

rixlər əsas götürülə və nəzərə alına bilər: elmi məqalənin dərc olunma tarixi; 
elmi məqalənin redaksiyaya daxil olma (göndərilmə) tarixi; elmi nailiyyət barə
də seminarda məruzə edildiyi tarix; elmi müddəanı ifadə edən diplomun mü
dafiə olunduğu t a r i x  və s.

Kəşf in dördüncü əlaməti o n d a n  i b a r ə t d i r  ki, o, həqiqi olm  alıdır. Yalnız 
həqiqi o t d u q d a ,  e l m i  müddəa və n a i l i y y ə t  kəşf k im i  tanınır. Həqiqi olmaq de-

1 Советское гражданское право. Учебник/Отв. рел. О  Н .Садиков. М ., 1983. с. 368 
' Научно-практический комментарий к  Основам гражданского законодательства С С С Р и 

лозных республик. М ., 1962, с. 370.
1 Иоф<!>е О.С. Советское гражданское право. Курс лекций. Часть 3. Л ., 1965, с. 157.

dikdə, kəşfin həqiqətə uyğun olması başa düşülür. Buna görə də kəşf həqiqə- 
təuyğun olan elmi müddəadır.

Elmi müddəanın həqiqiliyi eksperiment yolu ilə sübut edilməli, təsdiq olun
malı, obyektiv yoxlamadan keçməlidir. Buna görə də kəşf nəzəri və ya praktik 
(eksperiment) cəhətdən sübut edilmiş, təsdiq olunmuş və yoxlanılmış elmi 
müddəa deməkdir. Bu səbəbdən də, yəni nəzəri və ya praktiki (eksperiment) 
cəhətdən sübut olunmadıqları, yoxlamadan keçmədikləri üçün elmi fərziyyələr 
və hipotezalar, habelə ictimai elmlər (məsələn, fəlsəfə, hüquq, siyasi iqtisad 
və s.) sahəsində elmi müddəalar kəşf sayılmır. Məsələ burasındadır ki, kəşf 
təbii-texniki elmlər sahəsinə aiddir. İctimai elmlər sahəsinə aid olan elmi 
müddəalar təbii elmlər sahəsindəki elmi nailiyyətlər kimi həqiqi və dəqiq surət
də sübut edilə bilmir. Belə ki, həmin sahədəki yeni müddəalar yalnız uzun 
müddətli diskussiya və çoxillik praktika əsasında yoxlama nəticəsində təsdiq
lənə bilər. Başqa sözlə desək, belə müddəaların həqiqiliyi obyektiv yoxlama 
ilə sübut olunmur və ancaq uzunmüddətli ictimai praktika ilə təsdiqlənə bilər.

Kəşfin edilməsinin yolları, yəni kəşfin hansı yollarla edilməsinin əhəmiyyəti 
yoxdur. Buna görə də tapıntı, müşahidə və ya tədqiqat nəticəsində kəşf edil
məsi mümkündür1.

Kəşfin beşinci əlaməti ondan ibarətdir ki, o, qanunda göstərilən obyekt
lərin aşkar edilməsidir. Həmin obyektlərə aiddir: qanunauyğunluqlar; xassə
lər; təzahürlər. Kəşfə verilən leqal anlayışda həmin obyektlər sadalanır. Onlar 
kəşfin ayrı-ayrı obyektləridir. Digər tərəfdən, həmin obyektlərə görə kəşf üç 
növə bölünür.

Kəşfin obyekti kimi maddi aləmin qanunauyğunluqları dedikdə, maddi 
aləmin xassə və təzahürləri arasında sabit, mühüm və universal xarakterli, bir- 
birini qarşılıqlı surətdə şərtləndirən elə əlaqəsi başa düşülür ki, belə əlaqə əv
vəllər məlum olmayaraq obyektiv surətdə mövcud olur. Obyekti qanunauyğun
luqlardan ibarət olan kəşflər ən əhəmiyyətli kəşflər hesab edilir. Belə kəşflər 
təbiətin sirlərini onun mahiyyəti baxımından açılmasını təmin edir. Mexanikə, 
termodinamika, əsəb fəaliyyəti, canlı orqanizmin inkişafı və digər məsələlər 
barədə qanunlar bu kəşflərə misal ola bilər.

Kəşfin obyekti kimi maddi aləmin xassələri dedikdə, maddi aləmin ob
yektlərinin keyfiyyət tərəfi başa düşülür ki, o, əvvəllər məlum olmayaraq ob
yektiv mövcud olur. Obyektin keyfiyyət tərəfi onun mühüm xüsusiyyətlərinin 
məcmusundan ibarətdir.

Kəşfin obyekti kimi maddi aləmin təzahürləri dedikdə, maddi aləmin ob
yektlərinin mahiyyətini ifadə edən formalar başa düşülür ki, onlar əvvəllər mə
lum olmayaraq obyektiv mövcud olur. Maddi aləmin obyektinin mahiyyəti və 
onu ifadə edən təzahürlər fəlsəfi baxımdan, necə deyərlər, fəlsəfi planda ma
hiyyət və təzahür kimi kateqoriyalar arasındakı münasibətin eynidir. Buna görə 
də onlar üzvü surətdə bir-birilə bağlıdır.

' Ионас В.Я. Изобретательское правоотношение в советском гражданском праве. Авторе^ 
канддисс. Л ., 1965, с. 4.

K ə ş f lə  bağlı o l a r a q  müəyyən növ h ü q u q  münasibəti 
ƏŞ bU4kt?UnUn ərnə*ə gəlir. Ona kəşf hüquq münasibəti d e y i l i r ,  

s u  y e  ə r i  ö z  f r Q q U q j  t ə b iə t i n ə  g ö r ə  kəşf hüquq münasibətləri
mülki hüquq münasibətinin b i r  n ö v ü  hesab e d i l i r .  Buna görə kəşf hüquq müna
sibəti də m ü l k i  h ü q u q  münasibəti kimi qur u l u ş c a  ü ç  elementdən i b a r ə t d i r  k i,  

subyekt onlardan biridir. Söhbət kəşf hüququnun subyektlərindən g e d i r .
K ə ş f  hüququnun subyektləri dedikdə, həmin hüququn daşıyıcıları başa 

düşülür. Subyektlər subyektiv kəşf hüququnun məxsus o l d u ğ u  ş ə x s l ə r ə  d e y i 

lir. Ü ç  kateqoriya şəxs kəşf hüququnun subyekti sayılır; müəllif; şərik müəllif
lər; vərəsələr. M ü ə l l i f  k ə ş f  hüququnun əsas və başlıca, m ə r k ə z i  subyektidir. 
Bu, məlum m ə s ə lə d i r .  B e lə  k i,  k ə ş f i  müəllif e d ir .

Kəşfin müəllifi dedikdə, öz yaradıcı əməyi ilə kəşf edən şəxs başa düşü
lür. Elə buradaca dərhal qeyd etməliyik ki, yalnız fiziki şəxslər kəşfin müəlli
fi ola bilərlər. Fiziki şəxs sayılmayan şəxslər, məsələn, elmi tədqiqat institut
ları, ali təhsil məktəbləri və digər təşkilatların (müəssisələrin) b i r  s ö z lə ,  h ü q u q i  

şəxslərin kəşfin müəllifi olması qeyri-mümkündür. Hətta işçi kimi f i z ik i  
şəxs qulluq tapşırığı qaydasında kəşf etsə d ə ,  kəşfin müəllifi həmin tapşırığı 
verən müəssisə və təşkilat yox, kəşfi edən işçi sayılacaqdır.

Yalnız kollektiv yaradıcılığın nəticəsi olan kəşfə a y r ı -a y r ı  şəxslərin müəllifliyini 
müəyyənləşdirmək mümkün olmadığı hallarda, diplom ( d i p lo m  k ə ş f ə  müəllifliyi 
və digər halları təsdiq edən sənəddir) kəşfin edildiyi müəssisənin (təşkilatın) adı
na verilir1. Belə halda kəşfə fiziki şəxsin yox2, hüquqi şəxsin müəllifliyi y a r a n ı r 3.

K ə ş f  müəllifi olmaq hüququ fiziki şəxslərin mülki hüquq qabiliyyətinin məz
mununa aid olan hüquqi imkanlardan biridir. Fiziki şəxslərin mülki hüquq qabi
liyyəti isə onların nə yaşından, nə də sağlamlıq vəziyyətindən asılıdır. Deməli, 
fiziki ş ə x s l ə r  yaşından və sağlamlıq vəziyyətindən asılı olmayaraq kəşfin 
müəllifi ola bilərlər Məhz bu səbəbdən istənilən fiziki şəxsin, məsələn, yet
kinlik yaşına çatmayan şəxslərin və ya ruhi xəstələrin də kəşf müəllifi o lm a la r ı  
mümkündür. Bir sözlə, istənilən fiziki şəxs mülki fəaliyyət qabiliyyətindən asılı 
olmayaraq kəşfin müəllifi o la  bilər.

Amma bununla belə, müasir d ö v r d ə  k ə ş f  edilməsi, adətən, kifayət dərəcə
də elmi hazırlıq və erudisiya tələb e d i r .  Buna görə də praktiki olaraq kəşfin 
müəllifi kimi ilk n ö v b ə d ə ,  elmi işçilər -  müvafiq bilik sahəsinin mütəxəssisləri 
tanınırlar.

Çox vaxt k ə ş f i  e l m i  tədqiqat institutlarının, ali təhsil məktəblərinin və digər 
təşkilatların elmi işçiləri edirlər.

Xarici vətəndaşlara (əcnəbilərə) gəldikdə isə qeyd etməliyik ki, bir qayda 
olaraq, kəşfin müəllifi olmaq hüququ vətəndaşlıq məsələsindən asılıdır.
Məsələ burasındadır ki, xarici ölkələrin çoxunda kəşf müəlliflərinin hüquqları 
tanınmır və qorunmur. Buna görə də bu məsələdə qarşılıqlı olmaq prinsipinə

1 Научно-практический комментарий к Основам гражданского законодательства СССР и
союзных рсспублик/Под ред. С.Н.Братуся а Е.А.Флейщчц. М ., 1962, с. 371.

3 V.İ.Serebrovski göstərir ki, belə halda necə olur-olsun kəşfin m üəllifi ayrı-ayrı vətəndaşlar hesab 
edilir (Серебровский В.И. Правовая охрана научных открытий в СССР, с. 39-40).

3 Иоффе О.С. Советское гражданское право. Курс лекций. Часть 3. Л ., 1965, с. 162.

əməl olunmalıdır. Belə ki, kəşfin müəllifi xarici vətəndaş olarsa, onun hüquqları 
yalnız göstərilən prinsip əsasında hüquqi mühafizə ilə təmin oluna bilər.

Vərəsələr kəşf hüququnun subyektləri sırasına daxildir. Söhbət, hər şey
dən əvvəl, kəşf müəllifinin qanun üzrə vərəsələrindən gedir. Vərəsə qismin
də həm də vəsiyyət üzrə vərəsələr çıxış edə bilərlər.

Yalnız kəşf müəllifinin əmlak hüquqlarının vərəsəliyin predmeti olması 
mümkündür. Belə ki, kəşfin müəllifi öldükdə, onun əmlak hüquqları (məsələn, 
kəşf üçün diplom almaq hüququ, haqq almaq hüququ və s.) vərəsəlik hüquq 
normaları ilə müəyyən edilmiş qaydada vərəsələrə keçir.

Kəşf müəllifinin qeyri-əmlak hüquqlarına (məsələn, kəşfin müəllifi kimi ta
nınmaq hüququna, ad hüququna və s.) gəldikdə qeyd edə bilərik ki, belə hü
quqlar şəxsi xarakterə malik olduğuna görə müəllifin ölümü ilə ləğv edilir və 
buna görə də vərəsələrə keçmir. Lakin müəllifin vərəsələri belə hüquqları icti
mai cəhətdən əhəmiyyəti olan mənafe kimi qoruyurlar.

Bəzən kəşf kollektiv elmi yaradıcılıq, yəni bir neçə şəxsin yaradıcılıq fəaliy
yəti nəticəsində edilir. Belə halda kəşfə şərikli müəlliflik yaranır.

iki və ya daha artıq şəxsin birgə elmi əməyi ilə edilən kəşfə müəlliflik şərikli 
müəlliflik adlanır. Bir neçə şəxsin birgə elmi əməyi, onlardan hər birinin kəşfin 
müəyyən edilməsində öz elmi töhfəsini verməsi belə müəllifliyin yaranmasının 
labüd (məcburi) şərtidir.

Şərikli müəlliflik zamanı birgə elmi əmək prosesində iştirak edən şəxslər 
şərik müəlliflər adlanır. Belə ki, əgər kəşf iki və daha artıq şəxs tərəfindən 
edilərsə, onların hamısı edilmiş kəşfin şərik müəllifi kimi tanınırlar. Onlardan 
hər biri kəşf üçün diplom almaq hüququna malikdir. Kəşfin müəllifinə (müəllif
lərinə) yalnız texniki kömək göstərən şəxs şərik müəllif sayılmır. Bu, məlum 
məsələdir. Belə ki, kəşfin edilməsində yalnız öz yaradıcı, elmi əməyi ilə iştirak 
edən şəxs şərik müəllif statusu əldə edə bilər.

§ 2. Kəşf hüququnun rəsmiləşdirilməsi

Kəşf hüququnun rəsmiləşdirilməsi müəyyən bir proses 
deməkdir. Bu prosesi şərti olaraq üç mərhələyə bölmək 
olar: iddia sənədinin tərtib olunması və verilməsi mərhə
ləsi; iddia sənədinə baxılması mərhələsi; kəşfə görə dip

lom verilməsi mərhələsi.
Elm və texnikanın inkişafı üçün kəşfin müstəsna rolunu və son dərəcə va

cib əhəmiyyətini nəzərə alaraq sovet dövləti dünyaya ilk dəfə olaraq kəşfin 
dövlət tərəfindən yoxlanması və qeydiyyata alınması qaydasını müəyyənləş
dirdi. Bunun nəticəsində doğrudanmı kəşf edilməsi, onun müəllifinin kim olma
sı və kəşf olunmasında ilkinliyin (birinciliyin) müəllifə məxsus olması kimi mə
sələlər müəyyənləşdirilir. Bu qayda ilə həm də kəşfdə dövlət ilkinliyi (birinciliyi) 
təmin edilir. Yeri gəlmişkən qeyd edək ki, göstərilən qaydanı, yəni qeydiyyat sis
temini elmi dünya tanımır. O, yalnız sayı az olan bir neçə dövlətə məlumdur.

Kəşf diplomla rəsmiləşdirilir ki, onu səlahiyyətli dövlət orqanı verir. Kəşfin 
rəsmiləşdirilməsi qaydası əsasnamə ilə müəyyən edilir.

Kəşfə görə diplom almaq üçün səlahiyyətli dövlət orqanına hər bir kəşf

İddia sənədinin 
tərtib olunması 

və verilməsi

üçün ayrıca olaraq tərtib olunmuş iddia sənədi verilir. Bununla kəşf hüqu
qunun rəsmiləşdirilməsi prosesi başlayır.

Kəşf üçün diplom almaq məqsədilə səlahiyyətli orqana iddia sənədi müəlli
fin özü tərəfindən verilir. Əgər müəllif ölmüş olarsa, onda iddia sənədini onun 
v ə r ə s ə lə r i  verirlər. İddia sənədinin müəllifin tapşırığı ilə onun işlədiyi müəssisə 
(təşkilat) tərəfindən d ə  verilməsi mümkündür.

İddia sənədi ibarətdir1:
•  kəşfə görə diplom verilməsi barədə ərizədən;
•  kəşfin təsviri;
•  zəruri olarsa, materiallar (fotoşəkillər, qrafiklər, sxemlər, çertyojlar və s.);
•  kəşfin ilkinliyini təsdiq edən sənədlər.
Ərizədə müəllif barədə məlumat göstərilir və kəşf üçün diplom verilməsi 

barədə xahiş ifadə olunur.
Kəşfin təsviri iddia sənədinə daxil olan əsas sənəd sayılır. Ona görə ki, 

burada kəşfin düsturu verilir. Kəşfin düsturunda iddiaçının aşkar etdiyi maddi 
aləmin qanunauyğunluğu, xassəsi və ya təzahürünün mahiyyəti ifadə edilir. 
Bundan əlavə, təsvirdə kəşfin həqiqi və doğru olmasını təsdiqləyən sübutlar 
da göstərilməlidir2.
..... ,. İddia sənədi səlahiyyətli orqana verildikdən sonra kəşf hu-

baxılması ququnun rəsmıləşdırılməsının ıkıncı mərhələsi başlayır. Bu 
mərhələnin mahiyyəti ekspertiza aparılmasından ibarətdir, 

iki forma ekspertiza fərqləndirilir; formal (ilkin) ekspertiza; elmi ekspertiza.
Formal (ilkin) ekspertiza iddia sənədi üzrə aparılır. Buna görə də ona id

dia sənədi üzrə formal (ilkin) ekspertiza deyilir. Formal (ilkin) ekspertiza elə bir 
yoxlamadır ki, bunun nəticəsində iddia sənədinin qanunvericiliyin formal tələb
lərinə uyğunluğu, iddia sənədinin tam olması və onun tərkibinə daxil olan ayrı- 
ayrı sənədlərin düzgün tərtib edilməsi, habelə kəşf kimi təklif olunan elmi müd
dəanın (elmi nəticənin) ilkinliyi məsələsi müəyyən edilir. Əgər yoxlamanın nəti
cəsi, yəni formal (ilkin) ekspertizanın nəticəsi müsbət olarsa, yəni iddia sənədi 
iələb olunan bütün formal tələblərə cavab verərsə, onda iddia sənədi mahiy
yətcə baxılmaq üçün qəbul edilir. Bu barədə iddiaçıya xüsusi arayış verilir.

Əgər formal (ilkin) ekspertizanın nəticəsi mənfi olarsa (iddia sənədində aradan 
qaldırılması mümkün olmayan qüsurlar olarsa və ya təklif olunan nailiyyət açıq- 
ışkar kəşfə aid olmazsa, ekspertizanın nəticəsi mənfi olur), iddia sənədinin qəbul 

olunmasından imtina edilir. Buna görə də iddia sənədinə mahiyyətcə baxılmır.
Müsbət nəticə ilə başa çatmış formal (ilkin) ekspertizadan sonra eksperti

zanın digər forması -  elmi ekspertiza həyata keçirilir. Elmi ekspertiza da iddia 
sənədi üzrə aparılır.

Elmi ekspertiza mahiyyətcə ekspertizadır. Onun əsas məqsədi təklif olunan 
İmi müddəanın (nəticənin) kəşf olmasının müəyyənləşdirməkdən ibarətdir.

iddia sənədini qəbul etmiş orqan onu təklif olunan elmi müddəanın məzmu-

1 İddia sənədinin tərkibi müəyyən edilir: Указание по составлению заявок на открытие, утверж- 
енных Гос. ком. изобретений СССР. 3 декабря 1981 г.

' Kəşfin düsturu barədə bax: Ко.ю т уш кш т  С.П., Л екас В.А. и др. Структура формулы научного 
крытия//Вопросы изобретательства. 1979, № 7.

nundan asılı olaraq müvafiq elmi təşkilatlara (Elmlər Akademiyasına, elmi-təd
qiqat institutlarına, ali təhsil məktəblərinə və s.) göndərir. Həmin təşkilatlar 
kəşf edilməsini müəyyənləşdirmək üçün rəy verməlidir. Rəyi ekspertlər hazır
layır. Ekspert kimi bir qayda olaraq, elm və texnikanın müvafiq sahəsində apa
rıcı alimlər təyin olunurlar. Əgər təklif olunan elmi müddəada kəşfin əlamətləri 
müəyyən olunarsa, kəşfin olması (edilməsi) barədə ekspertlər rəy hazırlayır. 
Bundan sonra səlahiyyətli orqan təklif olunmuş elmi müddəanın (elmi nəticə
nin) kəşf kimi tanınması barədə qərar qəbul edir.

K f .. .. Təklif olunmuş elmi müddəanın kəşf kimi tanınması barədə 
dfDİorn П Pərar əsasında kəşf dövlət kəşflər reyestrində qeydə alınır

verilməsi və bu ^aclda məlumat dərc edilir. Əgər qeydiyyatdan bir il
müddətində şikayət verilməzsə (mübahisə yaranmazsa), sə

lahiyyətli orqan müəllifə kəşf üçün (şərik müəlliflər olduqda isə digər müəlliflər 
göstərilməklə hər müəllifə ayrılıqda) diplom verir.

Diplom konstitu tiv (hüquqyaradıcı) əhəmiyyətə malik olan rəsmi sə
nəddir. Belə ki, diplom kəşf müəllifi üçün müəyyən hüquqlar yaradır. Diplom 
digər tərəfdən təsdiqedici sənəddir. Belə ki, o, təsdiq edir:

•  təklif olunmuş müddəanın dövlət tərəfindən kəşf kimi tanınmasını;
•  kəşfin ilkinliyini (birinciliyini);
•  kəşfə müəllifliyi (kəşfin həqiqi müəllifini);
•  müəllifin hüquqlarını.

§ 3. Kəşfin müəllifinin hüquqları
.. . Müəllif kəşf edilməsi ilə bağlı olaraq bir sıra hüquqlar

KəşTın muəiiiTinm Onları jkj bölmək olar: şəxsi qeyri-əm-
şəxsı qeyrı-əmlak , , , , .. , v ^ ’

hüauaları lak hu4u4,arına'. əmlak hüquqlarına.
4 4 Müəlliflik hüququ əsas şəxsi qeyri-əmlak hüququ

dur. Müəlliflik hüququ dedikdə, kəşf edən şəxsin kəşfin müəllifi kimi tanınmaq 
imkanı başa düşülür.

Müəlliflik hüququ həm müstəsna, həm də mütləq hüquqdur. Müəllifin 
sağlığında o, özgəninkiləşdirilmir. Şəxsi hüquq olduğuna görə müəlliflik hüqu
qu müəllifin ölümü ilə ləğv edilir. Buna görə o, vərəsəlik qaydasında keçmir.

Kəşfə müəlliflik hüququ bir şəxsə (müəllifə) və ya bir neçə şəxsə (şərik mü
əlliflərə) məxsus ola bilər.

Ad hüququ, kəşfə müəllifin adını və ya xüsusi ad vermək hüququ və s. mü
əllifin şəxsi qeyri-əmlak hüquqlarına aiddir.

Kə f müəllifinin Kəşf müəllifl həm də əm,ak hüquqlarına malikdir. Belə 
əmlak hüquqları hüquqlar onun əmlak mənafeyini təmin edən, iqtisadi 

(maddi) məzmunu olan hüquqlardır.
Haqq almaq hüququ kəşf müəllifinin əsas əmlak hüququ sayılır. Haqq kəşf 

üçün diplom verilən zaman ödənilir. Həvəsləndirmə xarakteri daşıyan belə haqq 
birdəfəlik ödəniş şəklində səlahiyyətli dövlət orqanı tərəfindən verilir.

Bundan əlavə, kəşf müəllifi gəlir vergisi üzrə güzəşt hüququna, mənzil sa
həsi almaq hüququna və s. malikdir. Hesab edirik ki, indiki şəraitdə bu kimi 
güzəşt və üstünlüklər öz əhəmiyyətini itirmişdir.

Müəllif etdiyi kəşfi namizədlik və doktorluq dissertasiyası kimi təqdim edə bilər.
Qeyd etmək lazımdır ki, müəllifin kəşfə müstəsna hüququ (kəşfdən isti

fadəyə müstəsna hüququ) yaranmır'. Bu səbəbdən müstəsna kəşf hüququ 
barədə danışmaq olmaz. Məsələ burasındadır ki, kəşf dərc edildiyi andan o, 
ictimai varidata keçir, cəmiyyətin ümumi istifadəsinə verilir və ümumxalq malı 
sayılır. Buna görə də hər bir şəxs müəllifin icazəsi olmadan kəşfdən elmi təd
qiqat aparmaq, tədris prosesini həyata keçirmək və digər məqsədlər üçün sər
bəst şəkildə istifadə edə bilər. Odur ki, kəşf barəsində patent inhisarı, müstəs
na hüquq istifadə rejimi müəyyənləşdirmək olmaz2.

§ 4. Kəşf müəllifinin hüquqlarının müdafiəsi
Kəşf müəllifinin hüquqları həm məhkəmə qaydasında, həm də inzibati qay

dada müdafiə olunur. Aşağıdakı məsələlər haqqında mübahisələr məhkəmə 
qaydasında həll edilir:

•  kəşfə müəlliflik haqqında;
•  kəşfə şərikli müəlliflik haqqında;
•şərik müəlliflər arasında haqqın bölüşdürülməsi;
Elmi-texniki xarakterli mübahisələr isə inzibati qaydada həll edilir: Belə 

mübahisələrə aiddir:
•  təklif olunmuş elmi müddəanın kəşf kimi tanınması barədə mübahisə;
•  kəşfin ilkinliyi haqqında mübahisə;
•  kəşfin yenilik əlaməti barədə mübahisə;
•  kəşfin düsturu barədə mübahisə;
•  kəşfin həqiqi və doğru olması barədə mübahisə;
•  elmi müddəanın mahiyyəti barədə mübahisə;
•  haqq barədə mübahisə;
•  kəşfə müəllifin adının və ya xüsusi adın verilməsi barədə mübahisə.
Kəşf müəllifinin hüquqlarının müdafiəsi zamanı aşağıdakı mülki-hüquqi

üsullardan istifadə oluna bilər:
•  hüququn tanınması (məsələn, kəşfə müəlliflik hüququ barədə mübahisə
yarandıqda müəllifin hüququnun tanınması barədə iddia verilir);
•  pozulmuş hüququn bərpa edilməsi (məsələn, ad hüququ pozulduqda
pozulmuş hüququn bərpa edilməsi barədə iddia verilir);
•  hüquqları pozan hərəkətlərin qarşısını almaq və ya dayandırmaq.

Tövsiyə olunan əlavə ədəbiyyat
Сергеев А.П. Право интеллектуальной собственности в Российской 

Федерации. Учебник. М., 1999 (гл.20);
Гражданское право. Учебник. Часть 3 /Под ред. А.П.Сергеева, 

Ю.К.Толстого. М., 1998 (гл. 55, параграф 3);
Гуев А.Н. Гражданское право. Учебник. Том 3. М., 2003 (гл.10);
Allahverdiyev S.S. Əqli mülkiyyət hüququ. Dərs vəsaiti. Bakı. 2006 (fəsil 9). 1

1 Советское гражданское право. Учебник//Отв. ред. О.Н.Садиков. М ,  1983, с. 358. 
‘  Городов О.А  Патентное право. Учебное пособие. М „ 2005, с. 115.

XII FƏSİL
VƏRƏSƏLİK HÜQUQU MÜLKİ HÜQUQUN 

YARIMSAHƏSİ KİMİ

§ 1. Vərəsəlik hüququnun anlayışı, 
onun əsas xüsusiyyətləri və mənbələri

Hüquq sahəsində, o cümlədən mülki hüquq 
sahəsində yarımsahənin ayrılması üçün mü
əyyən şərtlərin (tələblərin) olması gərəkdir:
• birincisi, yarımsahənin özünün ayrıca niza
masalma (tənzimləmə) predmeti olmalıdır;
• ikincisi, yarımsahənin özünün ayrıca niza

masalma (tənzimləmə) metodu olmalıdır;
• üçüncüsü, yarımsahə özünəxas müəyyən prinsiplərə malik olmalıdır;
• dördüncüsü, yarımsahə bir-biri ilə qarşılıqlı əlaqədə olan eynicinsli bir 

neçə hüquq institutundan ibarət olmalıdır.
Vərəsəlik hüququ göstərilən hər dörd şərtə (tələbə) cavab verir. Belə ki, b i

rincisi, fiziki şəxsin ölməsi ilə onun əmlakı (mülki hüquq və vəzifələri) vərəsə
lik qaydasında vərəsələrə keçir. Bunun nəticəsində müəyyən ictimai münasi
bətlər yaranır ki, onlar vərəsəlik münasibətləri adlanır. Həmin münasibətlər də 
məhz vərəsəlik hüququnun nizamasalma (tənzimləmə) predmetini təşkil edir. 
Mülki hüququn hər hansı digər bölməsi bu münasibətləri nizama salmaq iqti
darında deyildir.

İkincisi, fiziki şəxs ölən halda vərəsələrə onun ayrı-ayrı hər hansı mülki 
(əmlak) hüquq və vəzifəsi yox, onların bütün kompleksi keçir. Bu isə onu gös
tərir ki, ölmüş fiziki şəxsin əmlakının (mülki hüquq və vəzifələrinin) onun vərə
sələrə keçməsi universal hüquq varisliyidir. Universal hüquq varisliyi isə vərə
səlik hüququnda istifadə olunan əsas və başlıca metoddur1. Deməli, vərəsəlik 
hüququ ayrıca olaraq öz nizamasalma metoduna malikdir.

Üçüncüsü, vərəsəlik hüququ özünəxas müvafiq prinsiplərə malikdir. Söh
bət mülki hüququn sahədaxili prinsiplərindən gedir. Həmin prinsiplərə aiddir: 
vərəsəliyin yalnız universal hüquq varisliyi olması prinsipi; vəsiyyət azadlığı 
prinsipi; məcburi vərəsələrin hüquq və mənafelərinin təmin edilməsi prinsipi; 
miras əmlakın qorunması (mühafizəsi) prinsipi və s. Bu prinsiplər mülki hüqu
qun xüsusi (sahəvi) prinsiplərinin konkret ifadə (təzahür) formaları olub, vərə
səlik hüququnun mahiyyətini və sosial təyinatını müəyyənləşdirir. Məhz onların 
sayəsində vərəsəlik hüququ mülki hüququn tərkibində yarımsahə kimi ayrıl
maq şansı qazanır. Əgər göstərilən prinsiplər olmasaydı, onda mülki hüququn

1 Широкова И.Г Наследственное право. Конспект лекций. М ., 2001, с. 5; Гражданское право. 
Учебник. Часть I /  Под ред. А.П. Сергеева. Ю.К.Толстого. M ., I998, с. 25.

Vərəsəlik hüququ mülki 
hüququn yarımsahəsi 

kimi. Vərəsəlik hüququnun 
milli (dövlətdaxili) hüquq 
sistemində tutduğu yer

yarımsahəsi kimi vərəsəlik hüququndan söhbət gedə bilməzdi.
Dördüncüsü, vərəsəlik hüququ bir-biri ilə qarşılıqlı əlaqədə olan eynicinsli 

müxtəlif hüquq institutlarından ibarətdir. Bu institutların əsas təyinatı vərəsəlik 
münasibətlərinin ayrı-ayrı sahələrini, tərəflərini və fraqmentlərini tənzimləmək
dən ibarətdir. Həmin institutların məcmusu və sistemi isə vərəsəlik hüququnu 
əmələ gətirir. Əgər göstərilən institutlar olmazdısa, vərəsəlik hüququ yarımsa- 
hə statusu əldə edə bilməzdi. Onlara aiddir:

• qanun üzrə vərəsəlik institutu;
• vəsiyyət üzrə vərəsəlik institutu;
• mirasda məcburi pay institutu;
• mirasın qəbul edilməsi və ondan imtina olunması institutu;
• mirasın bölüşdürülməsi institutu;
• mirasın qorunması institutu.
Beləliklə, vərəsəlik hüququ mülki hüququn struktur bölməsi olub, yarımsa- 

hə kimi onun tərkib hissəsini təşkil edir. Zənn edirik ki, bu cür fikir söyləmək 
üçün biz, kifayət qədər tutarlı arqumentlər gətirdik.

Vərəsəlik hüququ çoxmənalı anlayışdır. O, dörd məna
vərəsəlik jfgdə edjrı.

lanlavıç|Jn * obyektiv mənada vərəsəlik hüququ; 
y ş •  subyektiv mənada vərəsəlik hüququ;

• vərəsəlik qanunvericiliyi mənasında;
• tədris fənni (kursu) mənasında.
Obyektiv mənada vərəsəlik hüququ dedikdə, ölümündən sonra fiziki 

şəxsin başqa şəxslərə verilə bilən əmlak hüquq və vəzifələrinin, həmçi
nin bəzi qeyri-əmlak hüquqlarının digər şəxslərə keçməsi zamanı yara
nan ictimai münasibətləri, habelə vərəsəliklə bağlı olan digər münasibət
ləri tənzimləyən hüquq normalarının məcmusu başa düşülür. O, ölən 
şəxsin hüquq və vəzifələrinin onun vərəsələrinə keçməsi qaydasını, şərtlərini 
və hədlərini nizama salan hüquq normalarının sistemindən ibarətdir.

Obyektiv mənada vərəsəlik hüququ mülki hüququn yarımsahəsi kimi çı
xış edir. Bu baxımdan o, mülki hüququn struktur bölməsi, tərkib hissəsi sayılır. 
Belə ki, ölən şəxsin hüquq və vəzifələri başqa şəxslərə (vərəsələrə) keçir. Bu 
cür keçmənin qaydaları, prosedurası və hədləri hüquq normaları ilə müəyyən 
edilir. Həmin normaların məcmusu isə obyektiv mənada vərəsəlik hüququnu -  
mülki hüququn yarımsahələrindən birini əmələ gətirir.

Subyektiv mənada vərəsəlik hüququ dedikdə, konkret şəxsin vərəsə ki
mi mümkün olan davranış ölçüsü başa düşülür. Söhbət konkret şəxsin vərəsə 
olmaq, vərəsəliyə çağırılmaq hüququndan, bir sözlə, ölən şəxsin əmlakını əldə

1 M üəlliflər əsasən vərəsəlik hüququnu obyektiv və subyektiv mənalarda işlədirlər. Məsələn, bax: 
Синайский В.И. Русское гражданское право (по изданию 1915 г.), М ., 2002, с.546; Никитюк. П С. 
Наследственное право и наследственный процесс. Кишинев, 1973, с. 24; Антимонов Б.С.. Граве 
К.А. Советское наследственное право. М ., 1955, с. 46-47; Советское гражданское право. Учебник. 
Том 2 / Под ред. О.А. Красавчикова. М ., 1985, с. 520; Гражданское право. Учебник. Том 1 Под 
ред. Е.А. Суханова. М .. 1998, с. 534; Широкова И.Г. Наследственное право. Конспект лекций. М  , 
2001, с. 6.

etmək hüququndan gedir. Bu hüquq isə vərəsənin hüquqi vəziyyətini müəy
yənləşdirir’ .

Subyektiv mənada vərəsəlik hüququ subyektiv vərəsəlikhüququ demək
dir. Subyektiv vərəsəlik hüququ isə subyektiv mülki hüququn bir növü hesab 
edilir. Buna görə o, subyektiv mülki hüquq kimi məzmuna malik olub, müəy
yən səlahiyyətlərdən (hüquqi imkanlardan) ibarətdir. Bu səlahiyyətlərin (hüqu
qi imkanların) məcmusu subyektiv vərəsəlik hüququnun məzmununu təşkil 
edir. Onlara aiddir:

• ölən şəxsin əmlakını qəbul etmək səlahiyyəti (hüquqi imkanı);
• ölən şəxsin əmlakını qəbul etməkdən imtina etmək səlahiyyəti (hüquqi

imkanı);
• ölən şəxsin əmlakını bölüşdürmək səlahiyyəti (hüquqi imkanı);
• ölən şəxsin əmlakını qorumaq səlahiyyəti (hüquqi imkanı);
• vərəsəlik hüququnu müdafiə etmək səlahiyyəti (hüquqi imkanı).
Göstərilən səlahiyyətlərin məcmusu subyektiv vərəsəlik hüququnun

(subyektiv mənada vərəsəlik hüququnun) məzmununu təşkil edir.
Üçüncü mənada vərəsəlik hüququ vərəsəlik qanunvericiliyi mənasında işlə

dilir. Vərəsəlik qanunvericiliyi və ya vərəsəlik haqqında qanunvericilik 
dedikdə, vərəsəlik münasibətlərini, eləcə də vərəsəliklə bağlı olan digər müna
sibətləri tənzimləyən normativ hüquqi aktların məcmusu başa düşülür. Bu akt
ların tənzimlədiyi münasibətlərin dairəsi kifayət qədər genişdir. Həmin münasi
bətləri üç yerə bölmək olar:

• fiziki şəxsin ölməsi anına kimi yaranan münasibətlər (məsələn, fiziki şəx
sin notariat kontorunda vəsiyyətnamə yazması);

• fiziki şəxsin ölməsi ilə əlaqədar yaranan münasibətlər (məsələn, vərəsə
nin notariat kontoruna ölən şəxsin əmlakının qəbul edilməsi barədə ərizə
verməsi);

• fiziki şəxsin ölümündən sonra yaranan münasibətlər (ölən şəxsin əmlakı
nın vərəsələr arasında bölüşdürülməsi, vərəsəlik hüququnun həyata ke
çirilməsi və rəsmiləşdirilməsi, vərəsəlik hüququnun müdafiəsi, əmlakın 
qorunması, vərəsəlik şəhadətnaməsinin alınması və s.).

Vərəsəlik haqqında qanunvericilik müəyyən xüsusiyyətlərə malikdir. Əsas 
və başlıca xüsusiyyət ondan ibarətdir ki, vərəsəlik qanunvericiliyi kompleks 
(qarışıq) xarakter daşıyır. Bu, o deməkdir ki, vərəsəlik qanunvericiliyinə daxil 
olan normativ aktlar özündə hüququn müxtəlif sahələrinə aid olan normaları 
(məsələn, mülki hüquq normaları, maliyyə hüquq normaları, mülki-prosessual 
hüquq normaları, torpaq hüquq normaları və s.) birləşdirir. Amma bu normalar 
içərisində mülki hüquq normalarının xüsusi çəkisi daha çoxdur.

Əgər normativ hüquqi aktlar (qanunlar, prezident fərmanları, hökumət qə
rarları və s.) özündə vərəsəliyə aid olan qayda və müddəalar müəyyənləşdi
rərsə, onda həmin aktlar vərəsəlik qanunvericiliyinə daxil edilir. Məhz bu sə
bəbdən özündə vərəsəlik haqqında normalar ifadə edən nəqliyyat, bank, 
torpaq, ailə, sığorta, müəlliflik və digər qanunvericilik sahələri vərəsəlik

1 Синайский li.H . Русское гражданское право. M ., 2002, с. 546-547.

qanunvericiliyinin tərkib hissələri sayılır. Bu isə onu göstərir ki, vərəsəlik 
hüquq normaları müxtəlif səviyyəli çoxsaylı hüquqi aktlarda səpələnmiş halda 
yerləşmişdir. Ona görə də həmin normaların tətbiqi xeyli çətinlik törədir.

Vərəsəlik qanunvericiliyinə daxil olan qanunlar köhnəlir, dəyişir və yenisi ilə 
əvəz olunur. Yeni qanun vərəsəlik münasibətlərini tənzimləyən aktlara hər 
hansı dəyişiklik və ona əlavələr edə bilər. Bu cür hallarda həmin qanun yalnız 
özünün qüvvəyə minməsindən sonra əmələ gələn hüquq və vəzifələrə tətbiq 
edilir. Ona görə ki vərəsəlik hüquq münasibətləri, bir qayda olaraq, davamedici 
xarakterə malik olur1.

Vərəsəlik qanunvericiliyinə daxil olan normativ aktlara çoxlu misallar çəkə 
bilərik: «Sahibkarlıq fəaliyyəti haqqında» qanun2; «icarə haqqında qanun»3; 
«Azərbaycan Respublikasının mənzil fondunun özəlləşdirilməsi haqqında» qa
nun4; «Müəlliflik hüququ və əlaqəli hüquqlar haqqında» qanun5; «Sığorta haq
qında» qanun6 və s.

Dördüncü mənada vərəsəlik hüququ dedikdə, tədris fənni (kursu) başa dü
şülür7. Tədris fənni (kursu) kimi vərəsəlik hüququ mülki hüququn yarımsa- 
həsi olan vərəsəlik hüququnu, bu hüquq barədə konsepsiyaları, nəzəriyyələri, 
doktrinal (elmi) fikirləri, təlimləri öyrədir. Onun əsas vəzifəsi vərəsəlik münasi
bətlərini tənzimləyən hüquq normalarını (vərəsəlik hüquq normalarını) və bu 
normaların tətbiqi təcrübəsini öyrətməkdən, təlim etməkdən ibarətdir. Digər tə
rəfdən tədris kursu (fənni) kimi vərəsəlik hüququ tələbələrdə praktiki iş bacarı
ğı və vərdişləri yaradır ki, bu, vərəsəlik qanunvericiliyinin real həyatda yaranan 
ayrı-ayrı hallara düzgün tətbiqi ilə bağlıdır.

Vərəsəlik Mülki hüququn hər bir yarımsahəsinin özünün ayrıca nizama- 
hüququnun salma predmeti vardır. Məhz nizamasalma predmeti bu ya- 

predmeti rımsahələri bir-birindən ayırmağa və fərqləndirməyə imkan 
verir.

Vərəsəlik hüququnun nizamasalma predmeti dedikdə, onun tənzimlədiyi 
ictimai münasibətlər başa düşülür. O, belə bir suala cavab verir: vərəsəlik hü
ququ nəyi tənzimləyir və nizama salır?

Fiziki şəxs sağlığında öz yaşayışının maddi təminatı üçün mənzil, minik av
tomobili, ev avadanlıqları, məişət predmetləri və digər lazımi əşyalar əldə edir. 
Məlum məsələdir ki, onun həyatı cismən, fiziki cəhətdən əbədi və daimi deyil
dir. Bir gün həyata gəldiyi kimi, bir gün də o, həyatı tərk edir, necə deyərlər, 
həyatdan köçür. Belə halda fiziki şəxsin malik olduğu əşyaların hüquqi taleyi

1 Гражданское право. Учебник. Часть 3 / Под рсд. 71.П .Сергеева. Ю .К .Толстого. М .  1998, с. 
529.

2 AR QK, I kitab, s. 821.
3 AR QK, I kitab, s. 433.
4 AR QK, II kitab, s. 33.
5 AR QK, III kitab, s. 177.
6 Biznesmenin bülleteni, I999. 3I (255).
7 Tədris fənni (kursu) kimi vərəsəlik hüququ barədə bax: Ш ирокова И .Г. Наследственное право. 

Конспект лекций. М ., 2001; Гущин В.В. Наследственное право. Учебное пособие. М ., 2003; Власов 
10.Н.. Калинин В.В. Наследственное право Российской Федерации. Учебное пособие. М . 2002; 
Корнеева И .Л . Наследственное право Российской Федерации. Учебное пособие. М ., 2003

və müqəddəratı necə olur? Həmin əşyalara olan mülkiyyət hüququ və digər 
əmlak hüquqları, ümumiyyətlə, ləğv edilir, yoxsa, başqa şəxslərə keçir? Şəx
sin malik olduğu əmlak hüquqları öhdəlik (tələb) hüquqları növündə də ola bi
lər. Məsələn, həmin şəxs ölməmişdən qabaq, sağ ikən öz qonşusuna xeyli 
məbləğdə borc pul verir. Belə halda onun qonşudan borcun qaytarılmasını tə
ləb etmək hüququ kimi öhdəlik hüququ yaranır.

Şəxsin malik olduğu hüquq qeyri-əmlak xarakterli də ola bilər. Məsələn, o, 
ölməmişdən qabaq ixtira edir; bunun nəticəsində onun müvafiq səlahiyyətli 
dövlət orqanlarından ixtiraya patent (hüquqi mühafizə sənədi) almaq hüququ 
yaranır.

Bundan əlavə, həmin şəxsin sağlığında hər hansı əmlak vəzifəsi də yarana 
bilər. Məsələn, öz qonşusundan aldığı borcu qaytarmaq öhdəliyi bu cür vəzifə
yə misal ola bilər.

Göstərilən əmlak hüquqları da, əmlak vəzifəsi də, habelə qeyri-əmlak xa
rakterli hüquq da və digərləri ləğv edilmir, onlara xitam verilmir. Həmin hüquq 
və vəzifələr ölən şəxsin yaxın qohumlarına (valideynlərinə, övladlarına, ər və 
ya arvadına və s.) keçir. Bununla əlaqədar müəyyən ictimai münasibətlər 
əmələ gəlir ki, həmin münasibətlər vərəsəlik münasibətləri adlanır. Bax, bu 
münasibətlər vərəsəlik hüququnun nizamasalma predmetini təşkil edir.

Vərəsəlik münasibətləri geniş anlayışdır. Bu münasibətlər, hər şeydən əv
vəl, fiziki şəxsin ölməsi nəticəsində mirasın açılması ilə bağlı olaraq yara
nan münasibətlərdir. Fiziki şəxsin ölməsi həmin şəxsin əmlakını almaq hü
ququ olan şəxslərin vərəsəliyə çağırılmasına səbəb olur. Vərəsəliyə çağırıl
maq isə vərəsəlik münasibətini yaradır.

Vərəsəlik münasibətləri, ikincisi, vərəsəlik hüququnun həyata keçirilmə
si və rəsmiləşdirilməsi ilə bağlı olaraq yaranan münasibətlərdir. Söhbət 
ölmüş şəxsin əmlakını əldə etmək hüququ olan şəxslərin həmin əmlakı qəbul 
etmələri və onların notariat kontorundan vərəsəlik şəhadətnaməsi almaları ilə 
əlaqədar yaranan əlaqələrdən gedir. Bu əlaqələr vərəsəlik hüququnun niza
masalma predmetinə daxildir.

Vərəsəlik münasibətləri, üçüncüsü, vərəsəlik hüququnun müdafiəsi ilə 
bağlı olaraq yaranan münasibətlərdir. Ölmüş şəxsin əmlakını həmin əmlakı 
əldə etməyə ixtiyarı olmayan hər hansı şəxs ələ keçirə bilər. Belə halda əmlakı 
həqiqətən əldə etməyə hüququ olan şəxs həmin şəxsə (tanış olmayan şəxsə) 
əmlakın qaytarılması barədə iddia verir1. Bu cür münasibətlər də vərəsəlik hü
ququnun nizamasalma predmetinə aid edilir.

Deməli, vərəsəlik münasibətləri dedikdə, fiziki şəxsin ölməsi ilə mira
sın açılması, vərəsəlik hüquqlarının həyata keçirilməsi və rəsmiləşdiril
məsi, habelə müdafiə edilməsi ilə bağlı olaraq yaranan ictimai münasi
bətlər başa düşülür.

Bundan əlavə, vərəsəliklə bağlı olan digər münasibətlər də vərəsəlik hüqu
qunun nizamasalma predmetini təşkil edir. Bəzən həmin münasibətlər fiziki 
şəxs ölməmişdən əvvəl yaranır. Məsələn, şəxs hər hansı notariat kontoruna

1 Серебровский 11.И. Очерки советского наследственного права. М ., 1953, с. 226.

gəlir və vəsiyyətnamə yazır. Bu cür münasibətlər də vərəsəliklə bağlı olduğu
na görə vərəsəlik hüququnun nizamasalma predmetinə daxil olur.

Ölmüş şəxsin əmlakının qorunması da vərəsəliklə bağlı olan münasibətdir 
(MM-in 1317-ci maddəsi). Notariat orqanı qorumaq üçün həmin əmlakı siyahıya 
alır, saxlanmaq üçün müvafiq şəxslərə verir, vərəsələrin axtarılması üçün tədbir
lər görür, lazım gəldikdə əmlak idarəçisi təyin edir. Söz yox ki, bu cür münasi
bətlər də vərəsəlik hüququnun nizamasalma predmetinə daxil olunur.

Ölən şəxsin kreditor və borcluları ilə vərəsələr arasındakı münasibət
lər də vərəsəliklə bağlı olan münasibətlərdir. Məsələn, vərəsə ölən şəxsin 
borcunu kreditora ödəyir. Bu münasibətlər vərəsəlik hüququnun nizamasalma 
predmetinə daxildir.

Beləliklə, vərəsəlik münasibətləri, eləcə də vərəsəliklə bağlı olan digər mü
nasibətlər vərəsəlik hüququnun predmetini təşkil edir.

Vərəsəlik münasibətlərini tənzimləyən hüquq normaları (və
rəsəlik hüquq normaları) xaricən müvafiq normativ aktlarda 
ifadə olunur. Söhbət qanunlardan, qanun qüvvəli normativ 
aktlardan, yəni prezident fərmanları və hökumət qərarların

dan, habelə digər aktlardan gedir. Bu aktlar vərəsəlik hüququnun xarici (ob- 
yektivləşmiş) formaları olub, özlərində vərəsəlik hüquq normaları ifadə edirlər. 
Həmin formalar vərəsəlik hüququnun mənbələri hesab edilir. Deməli, vərəsə
lik hüququnun mənbələri dedikdə, onun elə bir xarici obyektivləşmiş for
maları başa düşülür ki, bu formalar özündə vərəsəlik münasibətlərini 
tənzimləyən hüquq normaları ifadə edir.

Vərəsəlik hüquq normaları, bir qayda olaraq, xaricən vərəsəlik haqqında 
qanunvericiliyə daxil olan normativ aktlarda ifadə olunur. Bu aktlar içərisində 
isə qanunların xüsusi çəkisi olduqca böyükdür. Əsas qanun sayılan Konsti
tusiyada vərəsəliyə aid həddən ziyadə və son dərəcə qısaca müddəa formula 
edilir: dövlət vərəsəlik hüququna təminat verir (Konstitusiyanın 29-cu maddə
sinin 5-ci hissəsi). Bundan əlavə, vərəsəlik münasibətlərinin qaydaya salınma
sında Konstitusiyada ifadə olunan belə bir hüquqi göstərişin mühüm əhəmiy
yəti vardır: mülkiyyətçi əmlak barəsində sərəncam verə bilər (Konstitusiyanın 
29-cu maddəsinin 3-cü hissəsi). Əmlak barəsində sərəncam vermək anlayışı 
geniş məzmuna malik olub, həm də vəsiyyət sərəncamı mənasını ifadə edir.

Vərəsəliyə aid olan norma Konstitusiyanın mülkiyyət hüququnu təsbit edən 
29-cu maddəsində yerləşdirilmişdir. Bu isə təsadüfi deyildir. Belə ki, vərəsəlik 
müəyyən hüquq sistemi üçün xarakterik olan mülkiyyət hüququ, onun tipləri 
və ümumi əlamət və xüsusiyyətləri ilə bilavasitə bağlıdır1.

Vərəsəlik münasibətlərini tənzimləyən əsas və başlıca qanun Azərbaycan 
Respublikasının yeni Mülki Məcəlləsidir. Bu məcəllələşdirilmiş qanunun 
«Vərəsəlik hüququ» adlı onuncu bölməsi bütövlükdə vərəsəlik məsələlərinin 
tənzimlənməsinə həsr edilmişdir. Həmin bölmə 13 fəsildən (62-74-cü fəsillər
dən) və 200-ə yaxın maddədən (1133-1325-ci maddələrdən) ibarətdir. Maddə
lərin kifayət qədər çoxluğu Azərbaycan Respublikasının mülki hüququnun tər-

1 Антимонов Б.С., Граве К.А. Советское наследственное право. М ., 1955, с. 5.

kibində yarımsahə kimi vərəsəlik hüququnun ayrılmasına əsas verir. Yeni Mül
ki Məcəllə köhnə 1964-cü il Mülki Məcəlləsinə nisbətən qanun üzrə vərəsələ
rin dairəsini xeyli genişləndirmişdir. Belə ki, 1964-cü il MM-İ qanun üzrə iki 
növbə vərəsələr müəyyənləşdirirdi. Yeni MM isə bu növbələrin sayını artıraraq 
beşə çatdırmışdır. Başqa sözlə desək, yeni MM-ə görə şəxslər qanun üzrə 
beş növbə vərəsə ola bilərlər, yəni beş növbədə vərəsəliyə çağırıla bilərlər 
(MM-in 1159-cu maddəsi). Bununla yeni MM ədaləti bərpa edərək, ailənin mə
nafeyini nəzərə alır və onun gücləndirilməsini təmin edir. Belə ki, qanun vərə
sələr dairəsinə ölən şəxslə ailə və qan qohumluğu münasibətində olan şəxs
ləri daxil edir.

Bundan əlavə, yeni MM-ə görə hüquqi şəxslər qanun üzrə vərəsə ola bi
lər. Məsələn, əgər miras qoyan şəxs qocalar, əlillər üçün müəssisələrin, müa
licə, tərbiyə və sosial təminat müəssisələrinin təminatında olmuşdursa, miras 
onların mülkiyyətinə keçir (MM-in 1165-ci il maddəsinin 1-ci bəndi). Bu hüquqi 
göstəriş yeni MM-də novelladır. Belə ki, köhnə MM-ə görə hüquqi şəxs qanun 
üzrə vərəsə ola bilməzdi. O, yalnız vəsiyyət üzrə vərəsə ola bilərdi.

MM-in «Vərəsəlik hüququ» adlı 10-cu bölməsinə daxil olmayan normalar
dan vərəsəlik münasibətlərinin tənzimlənməsində istifadə oluna bilər. Bu nor
malar hər şeydən əvvəl, kommersiya təşkilatlarının müxtəlif növlərində (tam 
ortaqlıqlarda, səhmdar cəmiyyətində, kooperativlərdə və s.) payın vərəsəliyə 
keçməsini müəyyənləşdirir. Məsələn, kooperativin üzvü öldükdə onun vərəsə
ləri kooperativ üzvlüyünə qəbul edilə bilərlər (MM-in 112-ci maddəsinin 4-cü 
bəndi). Başqa bir misalda məhdud məsuliyyətli cəmiyyətin nizamnamə kapita
lında paylar cəmiyyətin iştirakçısı olan fiziki şəxslərin vərəsələrinə keçə bilər 
(MM-in 93-cü maddəsinin 6-cı bəndi).

«Sahibkarlıq fəaliyyəti haqqında» qanunda (1992) vərəsəlik hüququna 
toxunan normalara rast gəlinir. Bu qanunun 17-ci maddəsinin 3-cü bəndində 
belə bir qayda nəzərdə tutulur: sahibkar vəfat etdikdə onun əmlakı mülki qa
nunvericilikdə nəzərdə tutulmuş qaydada onun varisinə keçir.

«Vətəndaşların pensiya təminatı haqqında» qanunda (1992) vərəsəlik 
münasibətlərini qaydaya salan müəyyən normalar vardır. Bu qanunun 110-cu 
maddəsində ifadə edilən belə bir göstərişin vərəsəlik hüququ baxımından mü
hüm əhəmiyyəti vardır: pensiyaçıya verilməli olan və onun ölümü ilə əlaqədar 
alınmamış pensiya məbləğləri mirasın tərkibinə daxil edilmir. Həmin məbləğlər 
vərəsəlik üzrə keçmir.

Vərəsəlik hüquq normaları «İcarə haqqında» qanunda da (1992) ifadə 
olunmuşdur. Həmin qanunun 13-cü maddəsinin 6-cı bəndində nəzərdə tutul
muş hüquqi göstərişin vacib əhəmiyyəti vardır: icarəçi vəfat etdikdə icarə mü
qaviləsi üzrə onun hüquqları onunla birlikdə yaşamış və işləmiş ailə üzvlərin
dən birinə keçir, bir şərtlə ki, həmin ailə üzvü icarəçi olmağa razı olsun.

Vərəsəlik münasibətlərini rəsmiləşdirən normalar «Azərbaycan Respubli
kasında mənzil fondunun özəlləşdirilməsi haqqında» qanunda da (1993) 
nəzərdə tutulmuşdur. Qanunun 12-ci maddəsi mülkiyyətçinin özəlləşdirilmiş 
mənzilləri (evləri) vəsiyyət etmək hüququna malik olmasını müəyyənləşdirir.

«Azərbaycan Respublikasının konsul nizamnaməsi» adlı qanun (1994)

vərəsəlik hüququnun mənbələri arasında mühüm yer tutur. Konsulun ixtiyarı 
var ki, o, Azərbaycan Respublikası vətəndaşının ölümündən sonra onun Azər
baycan Respublikasının hüdudlarından kənarda qalmış əmlakının mühafizəsi 
üçün zəruri tədbirlər görsün (qanunun 34-cü maddəsi). Əgər həmin əmlak xa
rab ola bilən əmlakdırsa və ya onun saxlanması çox baha başa gələrsə, kon
sul həmin əmlakı sata və satışdan əldə edilmiş pulu aidiyyəti üzrə göndərə bi
lər. Konsulun hüququ çatır ki, ölmüş vətəndaşın əmlakını Azərbaycan Respub
likasında yaşayan vərəsələrə vermək üçün müvafiq qərar qəbul etsin (qanu
nun 35-ci maddəsi). Bundan əlavə, konsul vəsiyyətnamələri təsdiq etmək, öl
müş vətəndaşın əmlakının qorunması üçün tədbirlər görmək, habelə vərəsəlik 
şəhadətnaməsi vermək kimi notarial əməliyyatlar apara bilər.

«Valyuta tənzimi haqqında» qanun (1994) valyuta sərvətlərinin vərəsəli- 
yin predmeti (obyekti) ola bilməsi haqqında göstəriş ifadə edir. Qanunun 4-cü 
maddəsində göstərilir ki, rezidentlər mülkiyyətçi kimi valyuta sərvətləri barə
sində hər hansı əqd, o cümlədən vəsiyyət əqdi bağlaya bilərlər, bir şərtlə ki, 
Azərbaycan Respublikasının qanunvericiliyinə zidd olmasın.

«Müəlliflik hüququ və əlaqəli hüquqlar haqqında» qanunu (1996) vərə
səlik hüququnun əsas mənbələrindən biri hesab etmək olar. Qanunun 28-ci 
maddəsi müəlliflik hüquqlarının vərəsəlik qaydasında keçməsi haqqında mü
hüm əhəmiyyətə malik olan norma ifadə edir. Qanuna görə, müəlliflik hüquq
ları həm vəsiyyət yolu ilə, həm də qanun əsasında vərəsələrə keçə bilər. Am
ma həmin akt müəllifin şəxsi hüquqlarının (əsərin müəllifi kimi tanınmaq hüqu
qunun, ad hüququnun və s.) vərəsəlik üzrə keçməsinə yol vermir. Müəllif öl
dükdən sonra onun yalnız əmlak (iqtisadi) hüquqları vərəsələrə keçir.

«Patent haqqında» (1997) qanun vərəsəlik hüququna aid bir sıra normalar 
müəyyən edir. Qanuna əsasən sənaye mülkiyyət obyektlərinə (ixtiralara, sə
naye nümunələrinə, faydalı modellərə) patent almaq hüququ, o cümlədən pa
tent (patent hüququ) vərəsəlik qaydasında keçə bilər. Amma sənaye mülkiy
yətini yaradan şəxsin (müəllifin) müəlliflik hüququ vərəsəlik əsasında verilə bil
məz (qanunun 11-12-ci, 17-ci maddələri).

«Xidməti və mülki silah haqqında» qanun (1997) mülki silahın vərəsəlik 
üzrə əldə edilməsinə icazə verir. Həmin qanuna görə, vətəndaş qanuni əsas
larla mülkiyyətində olan mülki silahı Daxili İşlər Nazirliyini əvvəlcədən xəbər
dar etməklə vəsiyyət edə bilər, bu şərtlə ki, vəsiyyət olunan şəxsin mülki silahı 
əldə etmək üçün müvafiq icazəsi olsun. Vəsiyyət olmadıqda, mülki silah qa
nun üzrə vərəsəlik yolu ilə vərəsəyə keçir. Əgər mülki silahı əldə etmiş vərə
sənin mülki silahı əldə etmək üçün müvafiq icazəsi yoxdursa, onda o, üç ay 
ərzində həmin icazəni almalıdır. Vərəsəyə bu cür icazə verilməzsə və ya vərə
sə vərəsəlik qaydasında ona keçmiş mülki silahı əldə etmək üçün müvafiq ica
zəni almaq istəməzsə, o, bir ay müddətində ya mülki silahı bağışlamalıdır; ya 
mülki silahı Daxili İşlər Nazirliyinə təhvil verməlidir; ya da mülki silahı satmalı
dır (qanunun 14-cü maddəsi).

«Sığorta haqqında» qanunda (1999) vərəsəlik münasibətlərinə toxunan 
normalara rast gəlirik. Qanun müəyyən edir ki, əmlak sığortası müqaviləsini 
bağlamış sığortalı vəfat etdikdə onun hüquq və vəzifələri vərəsəlik qaydasında

bu əmlakı qəbul edən şəxsə keçir (qanunun 36-cı maddəsinin 1-ci bəndi). 
Bundan əlavə, qanunun digər maddələrində də vərəsəliyə aid müvafiq qay
dalar müəyyənləşdirilməsinin şahidi oluruq.

«Notariat haqqında» qanun (1999) vərəsəlik hüququnun mənbələri ara
sında xüsusi yer tutur. Bu qanunun vərəsəlik məsələlərinin tənzimlənməsində 
rolu kifayət qədər böyükdür. Qanunun 47-ci maddəsi vəsiyyətnamələrin təsdiq 
edilməsi, 48-ci maddəsi isə vəsiyyətnamələrin ləğv edilməsi və dəyişdirilməsi 
qaydası haqqında vacib normalar ifadə edir. Həmin qanunun 7-ci fəsli (51-56- 
cı maddələr) bütövlükdə miras əmlakın mühafizə edilməsi və qorunması mə
sələsinə həsr edilmişdir. Vərəsəlik şəhadətnaməsi verilməsi barədə qaydalar 
isə qanunun 8-ci fəslinə daxil olan normalarda (57-60-cı maddələr) nəzərdə 
tutulmuşdur. Bundan əlavə, qanun Azərbaycan Respublikası konsulluqlarının 
səlahiyyətli vəzifəli şəxslərinin vərəsəliyə aid notariat hərəkətlər aparmaq hü
ququnu müəyyənləşdirir. Həmin şəxslərin ixtiyarı çatır ki, vəsiyyətnamələri təs
diq etsin, miras əmlakının mühafizəsi üçün tədbirlər görsün və müvafiq şəxslə
rə vərəsəlik şəhadətnaməsi versinlər (qanunun 19-cu maddəsi).

Vərəsəlik münasibətlərinin tənzimlənməsində Torpaq Məcəlləsinin (1999) 
rolu böyükdür. Məcəlləyə görə, mülkiyyətçinin torpaq barəsində vəsiyyət sə
rəncamı etmək hüququ vardır. Burada müəyyən edilir ki, vərəsəlik torpaq üzə
rində hüquqi və fiziki şəxslərin xüsusi mülkiyyət hüququnun əmələ gəlməsi 
üsullarından (əsaslarından) biridir. Torpaq Məcəlləsi torpaq sahələrinin xarici 
hüquqi və fiziki şəxslərə vərəsəlik yolu ilə keçməsinin mümkünlüyünü nəzər
də tutur. Amma bu cür hallarda, həmin şəxslər torpaq sahələri üzərində mül
kiyyət hüququnu bir il müddətinə özgəninkiləşdirməlidir. Ona görə ki, torpaq 
qanunvericiliyi xarici hüquqi və fiziki şəxsləri Azərbaycan Respublikasında 
torpağın mülkiyyətçisi olmaq hüququndan məhrum edir. Əgər həmin şəxslər 
vərəsəlik yolu ilə onlara keçmiş torpaq sahələrini özgəninkiləşməsələr, onda 
torpaq sahələri müvafiq icra hakimiyyəti orqanı və ya bələdiyyə tərəfindən 
məcburi qaydada satın alınır (TM-in 49-cu maddəsinin 4-cü bəndi).

Torpaq Məcəlləsinin 92-ci maddəsinə görə, mülkiyyətçi öldükdə ona məx
sus olan torpaq sahəsinin hamısı və ya onun bir hissəsi üzərində mülkiyyət 
hüququ vərəsəlik qaydasında (həm vəsiyyət üzrə, həm də qanun üzrə) vərə
sələrə keçir. Vərəsələr olmadıqda və ya vərəsələr mirasdan imtina etdikdə tor
paq sahəsi bələdiyyələrin ehtiyat torpaq fonduna verilir.

Vərəsəliyə aid olan normalar Ailə Məcəlləsində də ifadə olunmuşdur. Bu 
məcəllə müəyyən edir ki, vərəsəlik qaydasında əldə etdikləri əmlak ər-arvadın 
ümumi əmlakı sayılmır və onların hər birinin ayrıca mülkiyyəti hesab olunur 
(AM-in 34-cü maddəsinin 1-ci bəndi). Ailə Mə-cəlləsinin ifadə etdiyi belə bir 
hüquqi göstərişin vərəsəlik hüququ üçün mühüm əhəmiyyəti vardır: nikah 
müddətində ər-arvadın əldə etdikləri əmlak onların ümumi birgə mülkiyyəti sa 
yılır (AM-in 32-ci maddəsinin 1-ci bəndi); ər-arvadın ümumi əmlakının bölün
məsi zamanı bu əmlakdakı payları bərabər hesab edilir, bir şərtlə ki, ər-arvad 
arasındakı müqavilədə başqa hal nəzərdə tutulmasın (AM-in 37-ci maddəsinin 
1-ci bəndi); ər-arvaddan biri onların ümumi birgə mülkiyyətində olan daşınmaz 
əmlak barəsində vəsiyyət əqdi bağlayarsa, ərin (və ya arvadın) notariat qay

daşında təsdiq edilmiş razılığı lazımdır (AM-in 33-cü maddəsinin 4-cü bəndi).
Vərəsəlik münasibətlərini tənzimləyən aktlar içərisində qanun qüvvəli akt

ların da adını çəkmək lazımdır. Söhbət prezident fərmanlarından, Nazirlər Ka
binetinin (hökumətin) qərarlarından gedir. Bu cür aktlara Nazirlər Kabinetinin 
11 sentyabr 2000-ci il tarixli 167 saylı qərarı ilə təsdiq edilmiş «Azərbaycan 
Respublikasında notariat hərəkətlərinin aparılması qaydaları haqqında 
təlimatı» misal göstərmək olar. Bu təlimatın III fəsli vəsiyyətnamə təsdiq edil
məsi, ləğv olunması və dəyişdirilməsi, V fəsli miras əmlakın mühafizəsi üçün 
tədbirlər görülməsi, VI fəsli isə vərəsəlik şəhadətnaməsinin verilməsi qayda
larını müəyyənləşdirir. Bundan əlavə, Nazirlər Kabinetinin 2000-ci il 10 iyul ta
rixli 116 nömrəli qərarı ilə təsdiq edilmiş «Notariat qaydasında təsdiq edil
miş sənədlərə bərabər tutulan sənədlərin müvafiq vəzifəli şəxslər tərə
findən təsdiq edilməsi qaydası» kimi hüquqi sənədin vacib əhəmiyyəti var
dır. Həmin sənəd xüsusi formalı vəsiyyətnamələrin tənzimlənməsində mühüm 
rol oynayır. Nazirlər Kabinetinin 2002-ci il 18 aprel tarixli 69 nömrəli qərarı ilə 
təsdiq edilmiş Əsasnamə isə vərəsəlik qaydasında dövlət mülkiyyətinə keçən 
əmlakın uçotu, qiymətləndirilməsi, saxlanılması, istifadəsi və satışı məsələləri
ni nizama salır1.

Vərəsəlik hüququnun mənbəyi kimi beynəlxalq müqavilə və konvensiya
ların rolu böyükdür. Bu beynəlxalq hüquqi sənədlərdə vərəsəliyə aid normala
ra rast gəlmək mümkündür. Söhbət o beynəlxalq konvensiyalardan (müqavilə
lərdən) gedir ki, Azərbaycan Respublikası həmin konvensiyalara (müqavilələ
rə) qoşulsun və onlara tərəfdar çıxmış olsun. «Mülki, ailə və cinayət işləri 
üzrə hüquqi yardım və hüquq münasibətləri barədə konvensiya» (2002, 
Kişinyov) bu cür konvensiyalara misal ola bilər. Konvensiyanın ayrıca hissəsi 
vərəsəlik hüququna həsr edilmişdir. Həmin fəsil 7 maddədən (44-50-ci mad
dələrdən) ibarətdir. Bu maddələrdə vərəsəlik hüququ, ölmüş şəxsin əmlakının 
dövlətə keçməsi, vəsiyyət, əmlakın qorunması və digər məsələlər barədə mü
vafiq qaydalar nəzərdə tutulmuşdur.

Azərbaycan Respublikasının tərəfdar çıxdığı «Ədəbi və bədii əsərlərin qo
runması haqqında Bern konvensiyası»nın müəyyən etdiyi bəzi qaydaların 
vərəsəlik hüququna aidiyyəti vardır. Xüsusən də belə bir hüquqi göstəriş vacib 
əhəmiyyətə malikdir: müəlliflik hüququ müəllifin bütün ömrü boyu və onun ölü
mündən sonra 50 il müddətində qüvvədə qalır (konvensiyanın 7-ci maddəsi) 
Müəllifin ölümü isə onun əm-lak (iqtisadi) hüquqlarının vərəsəlik qaydasında 
vərəsələrə keçməsinə səbəb olur ki, bu qaydanın vərəsəlik hüququ üçün əhə
miyyəti vardır.

Ali Məhkəmə Plenumu qərarlarım biz, mülki hüququn mənbəyi kimi qəbul etmi
rik. Buna görə də həmin qərarlar həm də vərəsəlik hüququnun mənbəyi hesab olu
na bilməz. Amma onlar vərəsəlik haqqında məhkəmə mübahisələrinin düzgün həllin
də və vərəsəlik qanunvericiliyinin tətbiqində mühüm əhəmiyyət kəsb edir.

Zənn edirik ki, SSRİ Ali Məhkəməsi Plenumunun iki qərarı indi də öz əhə-

1 «Müsadirə edilmiş, sahibsiz qalmış, vərəsəlik hüququ əsasında dövlət m ülkiyyətinə keçən əm la
kın və dəfinələrin uçotu, qiymətləndirilm əsi, saxlanılması, istifadəsi və satışı barədə Əsasnamə».

miyyətini saxlayır və aktuallığını itirməmişdir. «Vərəsəlik işləri üzrə məhkəmə 
praktikası barədə» 1 iyul 1966-cı il tarixli 6 saylı qərar1; «Hüquqi əhəmiyyəti 
olan faktların müəyyən edilməsi barədə işlər üzrə məhkəmə praktikası haqqın
da» 21 iyun 1985-ci il tarixli 9 saylı qərar2.

Bundan əlavə, vərəsəlik mübahisələrinin həllində RF-in Ali Məhkəməsi Ple 
numunun «Vərəsəlik işləri üzrə məhkəmələrdə yaranan bəzi məsələlər barə 
də» 23 aprel 1991-ci il tarixli 2 saylı qərarından istifadə oluna bilər3.

Azərbaycan Respublikası Ali Məhkəməsi Plenumunun vərəsəliyə aid qərar 
mühüm rola malikdir. 28 sentyabr 1979-cu il tarixli 5 saylı qərarda müəyyən 
ləşdirilən qaydalar indi də öz əhəmiyyətini itirməmişdir4. Göstərilən plenum 
qərarlarının bir sıra müddəaları yeni vərəsəlik qanunvericiliyinin qüvvədə oldu 
ğu şəraitdə öz aktuallığını saxlayır.

§ 2. Vərəsəlik hüququnun əsas anlayışları 
və onların hüquqi xarakteristikası

Vərəsəlik 
hüququnun 

əsas anlayışları

Vərəsəlik hüququnun əsas anlayışları5 onun mahiyyətin 
və məzmununu müəyyənləşdirməyə imkan verir. Vərə 
səlik hüququnu öyrənmək və ona yaxından bələd olma 
üçün bu anlayışları mənimsəmək, qavramaq və baş 

düşmək lazımdır. Məhz həmin anlayışlar əsasında vərəsəlik hüququna müll 
hüquqi xarakteristika vermək mümkündür.

Vərəsəlik hüququnun əsas anlayışları odur ki, onlar vərəsəlik hüqıı 
qunun məna və mahiyyətini dərk etməyə imkan verən mülki-hüquqi ha 
disələri ifadə edir. Vərəsəlik hüququnda işlədilən və istifadə olunan həmı 
anlayışlara biz, canlı danışıq dilində, normativ aktlarda və məhkəmə praktika 
sında tez-tez rast gəlirik. Onların əhatə dairəsi kifayət qədər genişdir;

• vərəsəlik;
• vərəsəliyin əsasları;
• miras əmlak və ya miras;

1 Сборник постановлений Пленума Верховного Суда СССР. I9 2 4 -I9 7 7  гг. Часть!, с. 23 
Бюллетень Верховного Суда СССР. 1966, № 4.

' Бюллетень Верховного Суда СССР. 1985, № 4.
' Бюллетень Верховного Суда РФ. I997, № I ,  с. I4; Сборник постановлений Пленума Верхо 

ного Суда СССР и РСФСР (Российской Федерации) по гражданским делам. M ., I995 , с. 292.
4 Azərbaycan Respublikası A li Məhkəməsi Plenumunun «M əhkəm ələr tərəfindən vərəsəlik qar 

nunun tətbiq edilməsinin bəzi məsələləri haqqında» qərarı//Azərbaycan Respublikası A li M əhkəııı 
Plenumunun qərarlar məcmuəsu (l9 6 1 -!9 9 7 -c i il). Bakı. 1998, s. 101.

5 Hüquq ədəbiyyatı səhifələrində müəlliflərin əksəriyyəti vərəsəlik hüququnun əsas anlayışları 
işıqlandırılmasına ya ayrıca fəsil, ya da ayrıca paraqraf həsr edirlər. Məsələn, bax: Серебровский В 
Очерки советского наследственного права. М ., 1953, глава II; Антимонов Б.С.. Граве К.А. Сов 
ское наследственное право. М ., 1955, глава II; Советское гражданское право. Учебник. Том 
Под ред. О.А Красавчикова. М ., 1985, раздел V II ,  § 2; Гражданское право. Учебник. Часть 3 / 1 
ред. А.П.Сергеева. Ю.К.Толстого. М ., 1998, раздел V I I ,  гл. 62, § 2; Гражданское право. Учебн 
Том I /Под ред. Е.А.Суханова. М ., 1998, глава 17, § 1. B iz də bu ənənəyə əm əl edirik. Həmin  
ənəyə bəzi dərsliklərdə əm əl olunmur. Məsələn, bax: Советское гражданское право. Учебник. То

Под ред. В.А Рясенцева. М ., 1976; Советское гражданское право. Учебник. Том 2 /  Под ред. В 
Грибанова, СМ.Корнеева. М ., 1980.

• qanun üzrə vərəsəlik;
• vəsiyyət üzrə vərəsəlik;

Vərəsəlik və 
onun əsas 

xüsusiyyətləri

• miras qoyan;
• vərəsə;
• mirasın açılması;
• mirasın açıldığı yer;
• vərəsəlik hüquq münasibəti.
Gəlin, vərəsəlik hüququnun əsas anlayışlarına hüquqi xarakteristika verək.

Mülki hüquq subyekti olan fiziki şəxs həyatda yaşadığı 
dövrdə müxtəlif əmlak hüquqları (məsələn, evə, minik 
avtomobilinə, torpaq sahəsinə mülkiyyət hüququ və s.) 
əldə edir. O, əmlak xarakterli digər hüquqlara, məsələn, 

öhdəlik (tələb) hüquqlarına (öz adına qoyulmuş əmanətin bankdan verilməsini 
tələb etmək hüququna, borc müqaviləsi əsasında öz qonşusuna verdiyi borc 
pulu tələb etmək hüququna, daşıma müqaviləsi üzrə daşıyıcıdan yükün veril
məsini tələb etmək hüququna, podrat müqaviləsi üzrə sifariş verdiyi evin veril
məsini tələb etmək hüququna və s.) malik ola bilər. Həmin şəxsin qeyri-əmlak 
hüquqlarına da malik olması mümkündür. Məsələn, hər hansı şəxs ixtira edir 
və bununla müəllif kimi onun həmin ixtiraya patent almaq hüququ yaranır.

Bununla belə, həmin şəxs üçün müxtəlif cür əmlak vəzifələri də yarana bi
lər. Onların yaranması şəxsin iştirak etdiyi cürbəcür mülki hüquq münasibəti 
ilə bağlı ola bilər. Məsələn, şəxsin borc müqaviləsi üzrə borcu qaytarmaq, ki
rayə müqaviləsi üzrə kirayəyə götürdüyü əmlakı sahibinə vermək, kredit mü
qaviləsi əsasında aldığı krediti ödəmək və s. kimi əmlak (mülki) vəzifələri əmə
lə gəlir. Başqa bir misalda şəxsin alqı-satqı müqaviləsi əsasında nisyə (kredit
lə) aldığı malın pulunu ödəmək vəzifəsi əmələ gəlir.

Məlum məsələdir ki, göstərilən şəxsin həyatı əbədi və həmişəlik deyil. Mü
əyyən müddətdə o, həyatı tərk edir, yəni ölür. Belə halda şəxsin malik olduğu 
hüquqların və daşıdığı vəzifələrin taleyi necə olur? Bu hüquq və vəzifələr ləğv 
edilir, yoxsa, başqa şəxslərə keçir?

Şəxsin ölümü göstərilən hüquq (əmlak və şəxsi qeyri-əmlak hüquqlarının) 
və vəzifələrin xitamına səbəb olmur. Bu hüquq və vəzifələr qanunda, daha 
doğrusu, vərəsəlik hüquq normalarında göstərilən qaydada başqa şəxs
lərə (şəxsə) keçir. Hüquq və vəzifələrin bu cür keçməsi mülki hüquq elmində 
sivilistika doktrinasında) və mülki qanunvericilikdə vərəsəlik adlanır.

Beləliklə, vərəsəlik dedikdə, ölmüş şəxsin əmlak və bəzi şəxsi qeyri- 
əmlak hüquqlarının və vəzifələrinin qanunda nəzərdə tutulan qaydada 
başqa şəxsə (şəxslərə) keçməsi başa düşülür. Ölmüş şəxsə sivilistika el
mində və mülki qanunvericilikdə miras qoyan, onun hüquq və vəzifələrinin 
keçdiyi şəxsə (şəxslərə), yəni onları qəbul edən şəxsə (şəxslərə) vərəsə (vərə
sələr), həmin hüquq və vəzifələrin məcmusuna isə miras əmlak deyilir (sonrakı 
yarımbaşlıqlarda onların mənasını açacağıq). Miras qoyan, yəni hüquq və vəzi- 
ələrin əvvəlki, köhnə sahibi hüquqi sələf (auktor), bu hüquq və vəzifələri qə
bul edən şəxs, yəni yeni sahib isə hüquqi varisdir (suksessordur).

Vərəsəliyə verilən anlayışdan müəyyən etmək mümkün olur ki, vərəsələrə

miras qoyanın bütün hüquq və vəzifələri keçmir. Ölən şəxsin elə hüquq və və
zifələri vardır ki, onlar vərəsələrə keçmir və keçə də bilməz, çünki bu hüquq 
və vəzifələr başqa şəxslərə verilmək və özgəninkiləşdirilmək xüsusiyyətindən 
məhrumdur.

Vərəsələrə əsasən ölmüş şəxsin (miras qoyanın) hələ sağlığında malik ol
duğu əmlak hüquqları, xüsusən də mülkiyyət hüququ keçir. Bununla bərabər, 
miras qoyanın bütün əmlak hüquqlarının hamısı vərəsəlik qaydasında keçmir; 
Azərbaycan Respublikasının vərəsəlik hüququ ölən şəxsin şəxsiyyəti ilə qırıl
maz surətdə bağlı olması və ya digər mülahizələrə görə bəzi əmlak hüquqları
nın (məsələn, miras qoyanın aliment almaq hüququnun) vərəsəlik üzrə keç
məsinə və ötürülməsinə yol vermir (MM-in 1153-cü maddəsi).

Əvvəldə qeyd etdiyimiz kimi, vərəsələrə miras qoyanın bəzi şəxsi qeyri- 
əmlak hüquqları da (məsələn, ixtiraya patent almaq hüququ, ölmüş müəllifin 
əsərinə müəlliflik şəhadətnaməsi almaq hüququ və s.) keçə bilər. Amma ümu
mi qayda belədir ki, miras qoyanın şəxsi qeyri-əmlak hüquqları vərəsələrə 
keçmir. Ad hüququ, əsərin müəllifi kimi tanınmaq hüququ, ixtiraya olan müəllif
lik hüququ və s. bu qəbildən olan hüquqlara misal ola bilər. Bu hüquqlar miras 
qoyanın şəxsiyyətindən ayrılmaz olub, özgəninkiləşdirilmir, hər hansı şəxsə 
verilmir. Mülki qanunvericilik bu hüquqları «özgəninkiləşdirməyən hüquq
lar» anlayışı ilə əhatə edir (MM-in 2-ci maddəsinin 4-cü bəndi).

Miras qoyanın əmlak vəzifələrinə gəldikdə isə qeyd etmək lazımdır ki, bu 
vəzifələr, bir qayda olaraq, vərəsələrə keçir. Amma şəxsi xarakterə malik olan 
bəzi əmlak vəzifələri (məsələn, aliment ödəmək vəzifəsi və s.) vərəsəlik qay
dasında ötürülmür, yəni vərəsələrə keçmir. Miras qoyanın daşıdığı şəxsi 
qeyri-əmlak vəzifələri (məsələn, tapşırıq müqaviləsi üzrə vəkalət alanın 
üçüncü şəxslə müqavilə bağlamaq vəzifəsi və s.), bir qayda olaraq, vərəsəlik 
qaydasında ötürülmür1. Bu cür ötürməni vərəsəlik hüququ yolverilməz hal he
sab edir (MM-in 1153-cü maddəsi).

Vərəsəlik müəyyən xüsusiyyətlərə malik olan anlayışdır. Hüquq ədəbiyyatı 
səhifələrində yaranmış üstün konsepsiyaya görə, universal (ümumi) hüquq 
varisliyi onun əsas və başlıca xüsusiyyəti kimi qəbul edilir və tanınır2: vərəsəlik 
bir qayda olaraq universal (ümumi) hüquq varisliyidir3. Universal hüquq va
risliyi onun daxili xüsusiyyəti olub, spesifik cəhətini və əlamətini təşkil edir4.

Universal hüquq varisliyi kimi vərəsəlik hansı əlamətlərlə xarakterizə olu

Антимонов Б.С., Граве К.А. Советское наследственное право. М ., 1955, с. 48.
2 Məsələn, bax: Серебровский В.И. Очерки советского наследственного права. М ., 1953, с. 41- 

42: Антимонов Б.С., Гоаве К.А. Советское наследственное право. М ., 1955, с. 51; Fr. Jansen G.Lana 
rich. Leitfanden des Erbrecht der D.D.R. Berlin 1959, s. 47; Иоффе ОС. Советское гражданское
право. Часть 3. Л ., 1965, с. 291-292.

3 Almaniya mülki hüquq elmində vərəsəlik universal hüquq varisliyinə aid edilir (məsələn, bax: 
ЭннекцерусЛ. Курс германского гражданского права. М ., 1950, том !., полутом 2, с. 93).

4 P.S.N'ikityuk universal hüquq varisliyinin vərəsəliyin əsas əlaməti olmasım şübhə altına alır. Müəllifin bu 
cür mövqeyi onunla bağlıdır ki, onun fikrincə, vərasəlik qismən (sinqulyar) hüquq varisliyi qaydasında da ola bi
lər. Bu ümumi qaydadan və nonnadan istisna hal kimi kənara çıxmadır və universal hüquq varisliyinin 
vərəsəliyin əsas əlaməti olmasına qətiyyən təsir göstərə bilməz (Никигток ПС. Наследственное право и 
наследственный процесс. Кишинев. 1973, с. 23-24).

nur? Mülki hüquq doktrinasında bir neçə əlamətin olması göstərilir1.
Universal hüquq varisliyi kimi vərəsəliyin birinci xarakterik əlaməti on

dan ibarətdir ki, o, həmişə bilavasitə (vasitəsiz) xarakterə malik olur. Bu o
deməkdir ki, miras qoyanın hüquq və vəzifələri vərəsələrə hər hansı üçüncü 
şəxsin iştirakı və vasitəçiliyi olmadan birbaşa, düzünə keçir. Bu hüquq və vəzi
fələrin vərəsələrə verilməsi üçün hər hansı üçüncü şəxsin əlavə hərəkət etmə
si tələb olunmur. Sadəcə olaraq mirası qəbul etmək kimi hərəkətlə, vərəsə 
ölən şəxsin bütün hüquq və vəzifələrini əldə etmiş olur.

Göstərilən xarakterik əlaməti ilə universal (ümumi) hüquq varisliyi sinqulyar 
(xüsusi) hüquq varisliyindən fərqlənir. Sinqulyar (xüsusi) hüquq varisliyinə gö
rə miras qoyanın bəzi əmlak hüquqları ondan bilavasitə yox, vərəsənin vasitə
silə müəyyən şəxsə verilir. Həmin şəxs universal hüquq varisi yox, sinqulyar 
hüquq varisi hesab edilir. Məsələn, miras qoyan vərəsəyə belə bir tapşırıq ve
rir ki, vərəsə ona vəsiyyət olunmuş yaşayış evinin bir otağını qohumlardan biri
nə əvəzsiz istifadəyə versin. Qohum olan şəxs sinqulyar hüquq varisidir. O, 
evdən əvəzsiz istifadə hüququnu miras qoyandan bilavasitə yox, vərəsənin 
vasitəsilə əldə edir.

Universal hüquq varisliyi kimi vərəsəliyin ikinci xarakterik əlaməti ondan 
ibarətdir ki, bu əlamətə əsasən vərəsələrə miras qoyanın hüquq və vəzifə
ləri tam, bütöv halda keçir. Bu o deməkdir ki, vərəsələrə miras qoyanın hər 
hansı ayrı-ayrı hüquq və vəzifəsi yox, onların bütöv kompleksi keçir. Başqa 
sözlə desək, vərəsələrə miras qoyanın hüquq və vəzifələri öz məzmununu də
yişmədən, yəni dəyişməz şəkildə, olduğu kimi məcmu halında verilir.

Göstərilən əlaməti ilə də universal hüquq varisliyi sinqulyar hüquq varisli
yindən fərqlənir. Sinqulyar hüquq varisliyinə görə, şəxsə miras qoyanın ayrı- 
ayrı hüquq və vəzifələri keçir. Bu cür varisliklə hüquq və vəzifələrin məcmu, 
tam, bütöv və kompleks halında verilməsindən söhbət gedə bilməz. Məsələn, 
vəsiyyət edən vərəsəyə tapşırır ki, minik avtomobilinə olan mülkiyyət hüququ
nu qonşuya versin və ya ona müəyyən məbləğdə pul ödəsin və ya ona mən
zildən ömürlük istifadə hüququ versin.

Universal hüquq varisliyi kimi vərəsəliyin üçüncü xarakterik əlaməti on
dan ibarətdir ki, o, həmişə birdəfəlik xarakterə malik olur2. Bu o deməkdir 
ki, ölən şəxsin kompleks halında hüquq və vəzifələri vərəsələrə bir dəfədə, 
dərhal və eyni anda keçir. Həmin hüquq və vəzifələrin vərəsələrə keçməsi 
üçün yalnız bircə aktın olması kifayətdir. Bu akta miras əmlakın qəbul edil
məsi deyilir. Miras əmlakın qəbul edilməsi elə bir vahid aktdır ki, bunun sayə
sində ölən şəxsin bütün hüquq və vəzifələri vərəsələrə keçir.

Miras əmlakın qəbul edilməsi aktının üç əsas prinsipi vardır: birincisi, bu ak-

1 Антимонов Б.С., Граве K.A. Советское наследственное право. M ., 1955, с.51-54; Черепахин Б.Б 
Правопреемство по советскому гражданскому праву. М., 1962 / /  В книге: Черепахин Б.Б. Труды по 
фажданскому праву. М ., 2001, с. 398-442; Советское гражданское право. Учебник. Том 2 / Под ред. 
О.А. Красавчикова. М ., 1985, с. 509; Гражданское право. Учебник. Том 1 / Пол ред. Е.А Суханова.
М „ 1998, с. 533-534.2

Черепахин Б.Б. Правопреемство по советскому гражданскому праву. М . 1962 //  В книге: 
Черепахин Б. Б. Труды по гражданскому праву. М ., 2001, с. 399.

ta görə, vərəsə bəzi hüquqları qəbul edib, digər hüquqlardan imtina edə bil
məz1, yəni miras əmlak hər hansı şərtlə -  qeydlə qəbul edilməməlidir.
ikincisi, bu akta görə hər hansı bir konkret ayrıca hüququ qəbul edən vərəsə 
bununla avtomatik surətdə ölən şəxsin yerdə qalan digər hüquq və vəzifələri
ni, o cümlədən ona həm məlum olan, həm də məlum olmayan hüquq və
vəzifələrini qəbul etmiş olur. Məhkəmə praktikası da məhz bu mövqedən çı
xış edir2: miras əmlakın bir hissəsinə faktiki surətdə sahiblik etməyə, harada 
həyata keçirilməsindən və harada olmasından asılı olmayaraq, bütün miras 
əmlakın qəbul edilməsi kimi baxılır. Deməli, miras əmlakı qəbul etmək aktı 
bütövlükdə miras əmlaka şamil olunur.

Misala müraciət edək. Vərəsəyə ölmüş atadan dörd otaqlı mənzil, bağ evi, 
qaraj, minik avtomobili və əlli min manat pul keçir. Lakin o, atanın sağlığında 
banka qoyduğu əmanətdən, əldə etdiyi qiymətli kağızlardan (səhmlərdən, de
pozit sertifikatlarından) və məhdud məsuliyyətli cəmiyyətdəki pay hissəsindən, 
habelə qonşuya müəyyən məbləğdə pul borclu olması kimi əmlak vəzifəsin
dən xəbəri olmur. Vərəsə notariat kontoruna gedir və mənzilin qəbul edilməsi 
barədə ərizə verir. Bununla o, mirasın qəbul edilməsi aktını həyata keçirir. Hə
min akt nəticəsində isə vərəsə miras əmlakın qalan hissəsini -  həm ona mə
lum olan hissəsini (bağ evini, qarajı, minik avtomobilini və əlli min manatı), 
həm də ona məlum olmayan hissəsini (əmanəti, qiymətli kağızları, məhdud 
məsuliyyətli müəssisədəki pay hissəsini), habelə əmlak vəzifəsini (borcu qay
tarmaq vəzifəsini) qəbul etmiş sayılır.

Üçüncüsü, miras əmlakın qəbul edilməsi aktının geriyə qüvvəsi vardır.
Bu o deməkdir ki, miras əmlak bu əmlakın qəbul edilməsi anından yox, mira
sın açıldığı andan vərəsələrə keçmiş sayılır.

Beləliklə, vərəsəliyin həmişə birdəfəlik xarakterə malik olması kimi xüsusiy
yətinə görə, miras əmlakı kim qəbul etmişsə, o da həmin əmlakı prinsip etibarı 
ilə tam (hissələrlə yox) və bir dəfədə qəbul etmiş olur.

Göstərilən xüsusiyyəti ilə də universal hüquq varisliyi sinqulyar hüquq va
risliyindən fərqlənir. Sinqulyar hüquq varisliyi qaydasında vərəsə yalnız ona 
məlum olan konkret hüquq əldə edə bilər. Hüquqları dərhal, bir dəfədə və 
bircə aktla qəbul etmək kimi əlamət sinqulyar hüquq varisliyinə yaddır. 
Bundan əlavə, sinqulyar hüquq varisliyi qaydasında müvafiq şəxsə miras qo
yanın əmlak vəzifəsi keçmir.

Universal hüquq varisliyi kimi vərəsəliyin dördüncü xarakterik xüsusiyyə
ti ondan ibarətdir ki, onun geriyə qüvvəsi vardır. Bu o deməkdir ki, vərəsə 
hüquq və vəzifələrin bütöv kompleksindən başqa vərəsələrin xeyrinə imtina

1 M əhz bu səbəbdən K.A.Qravcnin belə bir fikri ilə razılaşmaq olmaz ki, vərəsə miras əmlakdan 
ona çatası hissə qəbul etməklə guya miras əmlakın qalan hissəsindən imtina etmiş olur (Граве К .A. 
Вопросы наследственного права в практике Верховного Суда СССР. 1949, с. 45).

2 Вах: п.7 постановления Пленума Верховного Суда СССР от I июля 1966 г. «О судебной 
практике по делам о наследовании» //  Сборник постановлений Пленума Верховного Суда СССР. 
19 2 4 -1977. М .. 1978, часть I, с. 236.

Vərəsəliyin
əsasları

edə bilər1.
RF-in yeni mülki qanunvericiliyi universal hüquq varisliyi kimi vərəsəliyin 

xarakterik xüsusiyyətlərini birbaşa sanksiyalaşdırır: vərəsəlik zamanı ölən şəx
sin əmlakı dəyişmədən olduğu kimi tam, bütöv halda və eyni bir anda digər 
şəxslərə keçir (RF-in MM-in 1110-cu maddəsinin 1-ci bəndi) . Bu cür normaya 
bizim ölkənin MM-də rast gəlmirik.

Vərəsəliyin əsasları vərəsəlik hüququnun əsas anlayışların
dan biridir. Məhz vərəsəliyin əsasları sayəsində müəyyən 
şəxslər vərəsə kimi tanınırlar, yəni vərəsə olurlar, ölən şəx

sin bütün mülki hüquq və vəzifələri kompleks halında onlara keçir və beləliklə, 
vərəsəlik hüququ əmələ gəlir. Deməli, vərəsəliyin əsasları vərəsəlik hüququ
nun yaranmasına səbəb olan hüquqi fakt rolunu oynayır. Bu fakt həmişə təkcə 
bir hüquqi fakt kimi yox, mürəkkəb faktiki tərkib (hüquqi faktların tərkibi və ya 
hüquqi tərkib) kimi çıxış edir3. Həmin tərkib isə qanunda nəzərdə tutulmuşdur. 
Ona vərəsəliyin hüquqi tərkibi deyilir.

Vərəsəliyin əsasları dedikdə, qanunda nəzərdə tutulan elə hüquqi tər
kib başa düşülür ki, bu tərkib müəyyən şəxslərin vərəsə kimi tanınması
na, həmin şəxslərin vərəsəlik hüquqlarının əmələ gəlməsinə və ölən şəx
sin əmlakının (hüquq və vəzifələrin) onlara keçməsinə səbəb olur. Vərə
səliyin əsasları vərəsəlik kimi mülki-hüquqi hadisənin yaranmasını şərtləndirir.

Bizim ölkə qanunvericiliyi vərəsəliyin üç cür əsasını müəyyən edir: qanun; 
vəsiyyət; qarışıq əsas (qanun və vəsiyyət birlikdə). Buna uyğun olaraq vərəsə
liyin üç növü fərqləndirilir: qanun üzrə vərəsəlik; vəsiyyət üzrə vərəsəlik; qarı
şıq əsas üzrə vərəsəlik. Demək olar ki, bütün xarici hüquq sistemləri də vəsiy
yət və qanunu vərəsəliyin əsası hesab edir4.

Bəzi xarici ölkələrin qanunvericiliyi vərəsəliyin qanun üzrə vərəsəlik və və
siyyət üzrə vərəsəlik kimi əsaslarından savayı, vərəsəlik müqaviləsi adlı di
gər əsas da nəzərdə tutur. Vərəsəlik müqaviləsi kimi konstruksiya, hər şey
dən əvvəl, Almaniya vərəsəlik hüququna məlumdur5. Almaniya Mülki Qanun- 
naməsinin «Vərəsəlik hüququ» adlı V kitabının dördüncü bölməsində («Vərə
səlik haqqında müqavilə» bölməsində) ifadə olunan normalar həmin müqavilə
nin tənzimlənməsinə həsr edilmişdir6. Vərəsəlik haqqında müqaviləyə görə, 
miras qoyan öldüyü halda öz əmlakım digər tərəfdə (müqavilə iştirakçısında) 
və ya üçüncü şəxsdə saxlamağı öhdəsinə götürür. Vərəsəlik haqqında müqa
vilə konstruksiyası İsveçrə qanunvericiliyinə də məlumdur. Bizim ölkə qanun-

1 Bəzi m üəlliflər dönməzlik və şərtsizliyi (miras əmlakın şərisi/ qeydsiz qəbul edilməsini) də 
vərəsəliyin əsas xüsusiyyətlərindən biri kim i qələmə alırlar (Толстой I I  Принятие наследства и отказ 
то принятия // Советская юстиция. 1966, №13, с. 21-22: Ш ирокова I I . Г  Наследственное право. 
Конспект лекций. М .. 2001, с. 7).

2 Саломатова Т.В. Наследование на завещанию и по закону. М ., 2002, с. 260.
2'И оф ф е О.С. Правоотношение по советскому гражданскому праву. Л .. 1949 В книге: 

Иоффе О.С. Гражданское право. Избранные труды. М ., 2000, с. 642.
Гражданское и торговое право капиталистических государств. Учебник. Часть 2 Под ред. 

Р.Л. Нарышкина. М ., 1984, с. 280.
5 Синайский В.И. Русское гражданское право. М ., 2002, с. 557.
6 Основные институты гражданского права зарубежных стран. М .. 1999, с. 6

vericiliyi bu cür hüquqi konstruksiya tanımır.
Fiziki şəxsin ölümü vərəsəlik hüquq münasibətinin yaranma
sını şərtləndirir1. Hər bir mülki hüquq münasibəti kimi vərəMiras əmlak

(miras) səlik hüquq münasibətinin də özünün müəyyən obyekti
(predmeti) vardır. Obyektsiz hər hansı bir mülki hüquq münasibətinin möv
cudluğundan və yaranmasından söhbət gedə bilməz.

Fiziki şəxsin onun ölümü ilə xitam olunmayan bütün əmlak hüquq və vəzi 
fələri qanunda -  vərəsəlik hüquq normalarında nəzərdə tutulan qaydada və 
rəsələrə keçir. Həmin hüquq və vəzifələrin məcmusu vərəsəlik hüquq mü 
nasibətinin obyektini (predmetini) təşkil edir. Onlara vərəsəliyin obyek 
(predmeti)2 və ya vərəsəlik hüququnun obyekti3 də deyilir. Vərəsəlik hüqu 
münasibətinin və ya vərəsəliyin obyekti (predmeti) mülki qanunvericilikd 
və sivilistika doktrinasında miras əmlak (miras, miras kütləsi) anlayışı ilə əhat 
olunur4. Deməli, ölmüş şəxsin hüquq və vəzifələri tərkibində vərəsələrə qə 
nunda (vərəsəlik hüquq normalarında) nəzərdə tutulan məcmu (kompleks) ha 
lında müəyyən hüquq və vəzifələr keçir ki, onlara vərəsəlik hüquq münasibət 
nin obyekti -  miras əmlak (miras) deyilir. Miras əmlak (miras) ölmüş şəxsi 
vərəsəlik qaydasında keçən əmlakından -  əmlak hüquq və vəzifələrin məcmı, 
sundan ibarə+dir.

Miras əmlak (miras) dedikdə, ölən fiziki şəxsin (miras qoyanın) qanun 
la (vərəsəlik hüquq normaları ilə) müəyyənləşdirilən qaydada vərəsələr 
keçən əmlak hüquq və vəzifələrinin məcmusu başa düşülür. Özü də bı
radaca dərhal qeyd etməliyik ki, ölmüş şəxsin vərəsələrə yalnız mülki hüqu 
və vəzifələri keçə bilər ki, onlar əmlak xarakterlidir. Öz məzmununa görə mülk 
(əmlak) xarakterə malik olmayan hüquq və vəzifələrin (məsələn, inzibati, döv 
lət, yəni konstitusiya, əmək, sosial təminat və s. hüquq münasibətlərindən irə 
gələn hüquq və vəzifələrin) vərəsəlik əsasında keçməsi mümkün deyil. Bu, is 
tisna olunur. Digər tərəfdən vərəsəlik qaydasında o əmlak keçə bilər ki, həmi 
əmlak qanuni əsaslarla miras qoyana məxsus olsun. Oanun cinayət yolu il; 
əldə edilmiş əmlakın vərəsəlik üzrə verilməsini yasaqlayır.

Miras tərkibcə kifayət qədər geniş və əhatəli anlayışdır. Oraya daxildir:
• əmlak hüquqları;
• əmlak vəzifələri;
• bəzi şəxsi qeyri-əmlak hüquqları.
Əmlak hüquqlarının məcmusuna miras aktivi deyilir. Əmlak vəzifələrini 

məcmusu isə miras passivi adlanır. Passiv miras qoyanın öldüyü məqama 
dək icra etməyə borclu olduğu öhdəliklərdir, ödəməli olduğu borclardır. Deme 
li, miras aktiv və passivin məcmusundan ibarətdir. Mülki qanunvericilik m 
rasa məhz bu cür leqal anlayış verir (MM-in 1151-ci maddəsinin 1-ci bəndi).

Miras aktivi geniş anlayış olub, özündə miras qoyanın öldüyü məqamadə

Иоффе О .C. Советское гражданское право (курс лекции). Л .. 1965, часть, 3, с. 295. 
Антимонов В.С.. Гинее К.А. Советское наследственное право. M ., I955, с. 48; Никитине Пл 

Наследственное право и наследственный процесс. Кишинев. 1973, с. 24.
Г орОон М.В. Наследование по закону и по завещанию. M ., I967.
Ш ирокова И .Г. Наследственное право. Конспект лекций. М ., 2 0 0 1, с. 24.

malik olduğu aşağıdakı əmlak hüquqlarını birləşdirir:
• əşya hüquqlarını;
• öhdəlik hüquqlarını;
• əqli mülkiyyət hüquqlarını (müstəsna hüquqları);
• korporativ hüquqları1.
Mirasın tərkibində əşya hüquqları müəyyən yer tutur. Söhbət hər şeydən 

əvvəl, əşya hüququnun mülkiyyət hüququ kimi növündən gedir. Müxtəlif əş
yalar (mənzil, bağ evi, qaraj, minik avtomobili və s.) üzərində mülkiyyət hüqu
qu mirasın tərkibinə daxildir. Tikintisi hələ başa çatmayan (tikilməkdə olan) 
evə olan əmlak hüququ da vərəsəlik qaydasında keçə bilər. Amma miras 
qoyan tərəfindən ucaldılan özbaşına tikinti mirasın tərkibinə daxil edilmir. Qa- 
nuna görə özbaşına ucaldılan tikiliyə şəxsin mülkiyyət hüququ yaranmır (MM- 
in 180-ci maddəsinin 2-ci bəndi). Məhz bu səbəbdən onun barəsində sərən
cam vermək (satmaq, bağışlamaq, icarəyə vermək və s.), o cümlədən vərəsə
lik üzrə vermək olmaz. Məhkəmə praktikası da bu mövqedə durur: özbaşına 
tikilmiş tikililər miras əmlaka daxil edilmir2.

Bəzən əşyalara mülkiyyət hüququnu rəsmiləşdirməyə macal tapmamış, mi
ras qoyan ölür. Məsələn, miras qoyan mənzilin özəlləşdirilməsi üçün lazım 
olan sənədləri verir, amma mənzilin verilməsi barədə müqavilə bağlanana ki
mi ölür. Bu cür mənzil mirasa daxil edilir3. Belə ki, vərəsə miras qoyan tərəfin
dən başlanmış özəlləşdirmə prosesini başa çatdıraraq mənzilin mülkiyyətçisi 
ola bilər. Bu qayda RF Ali Məhkəməsinin qərarında ifadə olunmuşdur4.

Məhdud dövriyyə qabiliyyətli əşyalara (məsələn, mülki silaha5, narkotik və 
psixotrop vasitələrə, zəhərli maddələrə və s.) olan mülkiyyət hüququ da mira
sa aid edilə bilər. Lakin bu cür əşyaların qəbul edilməsi üçün hər hansı bir xü
susi icazənin alınması tələb olunmur. Bu cür əşyaları qəbul etdikdən sonra və
rəsə onlara mülkiyyət hüququ əldə etmək üçün müvafiq orqanlardan xüsusi 
icazə almalıdır. Axı, bu cür əşyaların mülkiyyət hüququ əsasında əldə edilmə
sinə xüsusi icazə tələb olunur. Əgər vərəsəyə belə icazənin verilməsindən im
tina edilərsə, onda bu əşya bir il ərzində özgəninkiləşdirilməlidir. Vərəsə nə

1 Sovet dövrünün tanınmış alimi M .M .A qarkov aktivə yalnız əşya və öhdəlik hüquqlarını daxil edir. 
Bununla o, aktivi məhdud mənada müəyyən edir. Aktiv isə göstərilən hüquqlardan savayı, digər əmlak 
hüquqlarını da özündə birləşdirir (Агарков M.M . Обязательство по советскому гражданскому прав\ 
М „ I940, с. 24-25).

2 Azərbaycan Respublikası A li Məhkəməsi Plenumunun «M əhkəm ələr tərəfindən vərəsəlik 
qanununun tətbiq edilməsinin bəzi məsələləri haqqında» 28 sentyabr 1979-cu il tarixli 5 saylı qərarının 
5-ci bəndi.

Саломатова Т В . Наследование по завещанию и по закону. М ., 2002, с. 13.
4 Вах: п.8 постановления Пленума Верховного РФ от 24 августа I993 г. № 8 «О некоторых 

вопросах применения судами закона РФ «О привитизации жилищного фонда РФ» / /  Сборник- 
постановлений Пленумов Верховных Судов СССР и РСФСР (Российской Федерации) по 
гражданским делам. М ., 1995, с.336.

5 «Xidm əti və m ülki silah» haqqında qanun mülki silahın vərəsəlik üzrə əldə edilməsi barədə 
göstəriş ifadə edir (14-cü maddə). Vərəsənin vərəsəlik əsasında ona keçmiş silahı əldə etmək üçün 
icazəsi yoxdursa, o. üç ay ərzində Daxili İşlər Nazirliyindən həmin icazəni alm alıdır. Əgər vərəsə 
icazəni almaq istəməzsə və ya bu cür icazə verilməzsə, o, bir ay müddətində həmin silahı ya 
bağışlamalı, ya D İN -n ə təhvil verməli və ya satmalıdır (A R  Q K . V kitab, s. 210).

zərdə tutulan müddətdə əşyanı özgəninkiləşdirmədikdə, əşya dövlət orqanının 
ərizəsi üzrə məhkəmə qərarına əsasən məcburi surətdə satılır. Satış pulu və
rəsəyə verilir. Vərəsəyə keçmiş əşya dövlət mülkiyyətinə də verilə bilər. Belə 
halda onun dəyəri vərəsəyə ödənilir (MM-in 206-cı maddəsinin 1-ci, 2-ci və 3- 
cü bəndləri).

Torpaq üzərində mülkiyyət hüququ mirasa daxildir. Torpaq qanunvericili
yinə görə, vərəsəlik torpaq üzərində xüsusi mülkiyyət hüququnun əldə edilmə
si üsullarından biridir1.

Mənzil-tikinti kooperativinin tikdirdiyi ev kooperativin ayrı-ayrı üzvlərinə 
(payçılara) yox, hüquqi şəxs kimi bütövlükdə kooperativin özünə məxsusdur. 
Buna görə də kooperativ üzvü mülkiyyət hüququna malik deyil. Məhz bu sə
bəbdən vərəsəlik üzrə onun kooperativdəki paya olan hüququ (mənzilə olan 
mülkiyyət hüququ yox) keçir və mirasa daxil edilir. Kooperativ payın pulla də
yərini vərəsələrə ödəyir. Mənzil -  tikinti kooperativi vərəsəni payçı (kooperativ 
üzvü) kimi qəbul edə bilər. Belə halda vərəsə kooperativə məxsus olan evdəki 
müəyyən mənzilə istifadə hüququ əldə edir.

Mənzil -  tikinti kooperativinin üzvü onun istifadəsinə verilmiş mənzil üçün 
özünün pay haqqını tamamilə verdikdən sonra bu əmlak üzərində mülkiyyət 
hüququ əldə edir. Həmin mənzilə olan mülkiyyət hüququ vərəsəlik qaydasında 
verilir və mirasa daxil edilir.

Daş-qaş (qızıl-gümüş, cavahirat) məmulatlarının və digər zinət şeyləri
nin vərəsəlik üzrə keçməsinə hər hansı məhdudiyyət qoyulmur. Bu məmulat
lar mirasa daxil edilə bilər. Amma dövriyyədən çıxarılmış predmetlər (məsələn, 
külçə halında qızıl, gümüş və platin və s.) vərəsəlik üzrə verilə bilməz.

Valyuta sərvətlərinin mirasa daxil edilməsi mümkündür. Söhbət, hər şey
dən əvvəl, xarici valyutadan, xarici valyutada qiymətli kağızlardan (səhmlər
dən, istiqrazlardan və s.) gedir2. Xarici valyuta, yəni müvafiq xarici dövlətin 
ərazisində olan və qanuni ödəniş vasitəsi sayılan kağız pullar xüsusən tez-tez 
hallarda vərəsəlik üzrə keçir.

Miras qoyanın ümumi mülkiyyətdəki pay hüququ mirasa daxil edilə bilər. 
Əgər söhbət paylı ümumi mülkiyyətdən gedərsə, onda vərəsəliyin obyekti 
(predmeti) yalnız müvafiq paydan ibarət olacaqdır. Bu pay ümumi əmlakdan 
naturada ayrıla da bilər, ayrılmaya da bilər. Əgər payın naturada ayrılması 
mümkün deyilsə (qanun ya bu cür bölgüyə yol vermir və ya ümumi əmlakdan 
payın ayrılması əmlaka zərər vurulmasına gətirib çıxarır), onda paylı mülkiyyə
tin digər mülkiyyətçiləri payın pulla dəyərini vərəsələrə ödəyir (MM-in 220-ci 
maddəsi).

Miras qoyanın ümumi birgə (paysız) mülkiyyətdəki pay hüququ (payı) 
da mirasa daxil ola bilər3. Əvvəlcə miras qoyanın ümumi əmlakdakı payını mü
əyyənləşdirmək lazımdır. Bir qayda olaraq, paylar bərabər sayılır. Amma mül
kiyyətçilərin razılaşmasında ayrı qayda da nəzərdə tutula bilər (MM-in 223-cü

1 Torpaq Məcəlləsinin 49-cu maddəsi / /  A R  Q K , I xüsusi buraxılış, s. 817.
: «Valyuıa tənzimi haqqında» qanunun 1-ci maddəsi (A R  Q K , I I  kitab, s. 369).
3 Ümumi birgə əmlak vərəsəliyin predmeti ola bilməz (Советское гражданское право. Учебник. 

Том 2 / Под ред. В.П.Грибанова. С.М.Корнеева. М ., 1980, с. 476).

maddəsinin 3-cü bəndi). Bundan sonra pay ayrılır. Ər-arvada məxsus olan 
ümumi əmlak bölünərkən məhz bu qaydadan istifadə olunur. Həmin pay da 
vərəsəliyin obyekti (predmeti) kimi çıxış edir.

Nağd pul (bank biletləri şəklində olan manatlar), habelə qiymətli kağızlar 
(səhmlər, istiqraz vərəqələri, sertifikatlar və s.) mirasa daxil edilir. Onların və
rəsəliyin obyekti kimi çıxış etməsi hallarına tez-tez rast gəlirik.

Əşya hüququnun məhdud əşya hüququna gəldikdə isə, onun ayrı-ayrı 
növləri mirasa daxil ola bilər. Söhbət hər şeydən əvvəl, miras qoyanın ipoteka 
hüququndan, girov hüququndan, superfitsi (tikiliyə vərəsəlik) hüququndan, 
servitut hüququndan gedir. Onlar məhdud əşya hüququnun növləridir.

Mülki qanunvericilik nəzərdə tutur ki, tələb güzəşt edildikdə yeni kreditora 
girov və ipoteka hüququ da keçir (MM-in 515-ci maddəsi). Burdan belə bir nə
ticə çıxara bilərik ki, tələb vərəsəlik qaydasında vərəsəyə güzəşt edildikdə, gi
rov və ipoteka hüququ da ona keçir və mirasa daxil olur. Məsələn, miras 
qoyan hələ sağlığında qonşuya borc pul verir və torpaq sahəsini ipotekaya 
götürür. Bununla o, ipoteka hüququ əldə edir. Bu hüquq əsas tələb hüququ ilə 
(borcun qaytarılmasını tələb etmək hüququ ilə) birlikdə vərəsəyə keçir və mira
sa daxil olur.

Superfitsi (tikiliyə vərəsəlik) hüququ da vərəsəliyin obyekti ola bilər. 
Mülki qanunvericilik birbaşa müəyyənləşdirir ki, bu hüquq vərəsəlik üzrə keçir 
(MM-in 250-ci maddəsinin 1-ci bəndi). Məsələn, şəxs başqasının mülkiyyətin
də olan torpaqda yaşayış evi tikir və bununla superfitsi hüququ əldə edir. Bu 
hüquq həmin şəxsə yaşayış evindən istifadə etmək imkanı verir. Həmin hüquq 
vərəsəlik üzrə verilir.

Servitut hüququ da vəsiyyət üzrə keçə bilər1. Xüsusilə qanuni (normativ) 
servitut hüququ vərəsəliyin obyekti olur. Məsələn, şəxsin öz yaşadığı evdən 
ümumi istifadədə olan yola (ictimai yola) keçidi yoxdur. Qonşu öz torpaq sa
həsindən ona zəruri keçid ayırır. Bununla qonşunun torpaq sahəsi servitutla 
yüklənir və həmin şəxs servitut hüququ əldə edir (MM-in 175-ci maddəsinin 1- 
ci bəndi). Bu hüquq vərəsəlik üzrə verilə bilər.

Məhdud əşya hüququnun digər bir növü olan uzufrukt hüququna gəldikdə 
isə, qeyd etmək lazımdır ki, bu hüquq vərəsəliyin obyekti ola bilməz. Uzufrukt 
hüququ başqasının əşyasından istifadə etmək və fayda götürmək hüququdur. 
İstifadəçi (uzufruktuar) həmin əşyanı vərəsəlik üzrə vermək hüququna malik 
deyildir (MM-in 263-cü maddəsinin 1-ci bəndi). Mənzilə uzufrukt da vərəsəlik 
üzrə keçmir (MM-in 267-ci maddəsinin 1-ci bəndi)2.

Azərbaycan Respublikasının mülki hüququnun tənzimlədiyi sahiblik (MM- 
in 7-ci fəsli) isə əşya hüququ hesab edilmir. Almaniya alimi L.Ennekserus ya-

1 Şəxsi scrvitutlar şəxsin ölümü ilə ləğv edilir və vərəsəlik üzrə keçmir (Победоносцев К .Л . Курс 
гражданского права. M ., 2003. Том 2, с. 239).

- İnqilabaqədərki rus sivilisti K.Pobcdonostscv yazırdı ki. uzufrukt şəxsin ölümü ilə ləğv edilir və 
buna görə də mirasa daxil olunmur (Победоносцев К .Л . Курс гражданского права. M ., 2003. Том 2, 
с. 239).

533



zır ki, sahiblik vərəsəlik üzrə keçir. Özü də faktiki sahibliyə nail olunmadan1. 
Alim bu fikri söyləyərkən, Almaniya Mülki Qanunnaməsində ifadə olunan belə 
bir göstərişi əsas tutur: sahiblik vərəsəyə keçir (MQ-nin 857-ci §-ı)2. inqilaba- 
qədərki rus sivilisti V.İ.Sinayski də belə hesab edir ki, sahiblik vərəsəlik üzrə 
keçir3. Azərbaycan Respublikasının Mülki Məcəlləsinin 164-cü maddəsinin 2- 
ci bəndində ifadə olunan göstərişdən görünür ki, sahiblik vərəsəlik üzrə keçir. 
Amma ömürlük sahiblik sahibin ölümü ilə ləğv edilir və vərəsəlik üzrə keçmir4.

Öhdəlik (tələb) hüquqları da vərəsəliyin əsas obyektlərindən (predmetlə- 
rindən) biridir. Bu hüquqlar, hər şeydən əvvəl, müxtəlif cür mülki-hüquqi mü
qavilələrdən irəli gəlir.

Borc müqaviləsindən yaranan öhdəlik (tələb) hüququ vərəsəliyin obyekti 
(predmeti) qismində çıxış edə bilər. Belə ki, miras qoyan hələ sağlığında öldüyü 
məqamadək müəyyən şəxsə borc pul verir. Həmin borcun qaytarılmasını və 
borca görə faizlərin ödənilməsini tələb etmək hüququ vərəsəlik üzrə keçir.

Bank əmanəti (depozit) müqaviləsindən əmələ gələn öhdəlik (tələb) 
hüququ vərəsələrə keçir. Miras qoyan kommersiya banklarına əmanətlər qoya 
bilər. Həmin əmanətlərin qaytarılmasını və onlara hesablanmış faizlərin veril
məsini tələb etmək hüququ mirasa daxil edilir, bir şərtlə ki, bu əmanətlər barə
sində vəsiyyət sərəncamı olmasın5. Üçüncü şəxsin xeyrinə bank əmanəti mü
qaviləsi bağlayan şəxs öldükdə isə əmanət mirasa daxil edilmir. Ona görə ki, 
əmanəti almaq hüququ üçüncü şəxsə məxsusdur.

Bank hesabı müqaviləsindən irəli gələn öhdəlik (tələb) hüququ mirasa 
daxil edilir. Belə ki, fərdi sahibkarlar -  sahibkar statuslu fiziki şəxslər (hüquqi 
şəxs yaratmadan sahibkarlıq fəaliyyəti ilə məşğul olan fiziki şəxslər) bank he
sabı aça bilərlər. Onlar öldükdə həmin hesabdakı pul vəsaiti (nağdsız pul) və
rəsəlik üzrə keçir. Pul vəsaiti (nağdsız pul) şəxsin bankdan pulun verilməsini 
tələb etmək (öhdəlik) hüququnu ifadə edir. Buna görə də əmlak hüququ kimi 
o, mirasa daxil edilir.

Daimi renta müqaviləsi üzrə renta alanın hüquqları vərəsəlik üzrə keçə 
bilər (MM-in 872-ci maddəsinin 2-ci bəndi). Buna görə də bu hüquq mirasa 
daxil edilir.

Sığorta müqaviləsindən irəli gələn öhdəlik (tələb) hüquqları vərəsəli-

’ Эниекцерус Л . Курс германского гражданского права. M ., I949. Том I. Полутом I,  с. 271. 
Alini sahibliyin vərəsəlik üzrə keçməsinə əsaslanaraq göstərirdi ki, sahiblik fakt yox, hüquqdur 
Bunun sahibliyin hüquq kimi tanınması üçün böyük rolu vardır.

Германское право. Гражданское уложение. Часть 1. М ., 1996.
Синайский В.И. Русское гражданское право. М ., 2002, с. 299.

" Победоносцев КМ. Ку рс гражданского права. М ., 2003, Том 2, с. 239.
RF-da bank əmanətləri Mülki Qanunvericiliyin Əsasları (1991) qəbul edilənə kimi xüsusi qayda 

əsasında vərəsəlik üzrə verilirdi Bu qaydaya görə, əgər bank əmanəti barədə vəsiyyət sərəncamı 
edilərdisə, onda o. mirasa daxil edilmirdi. Həmin qayda Əsasların 153-cü maddəsinin 4-cü bəndinə 
görə ləğv edildi. Yeni qaydaya görə, bank əmanətləri ümumi əsaslarla vərəsəlik üzrə keçə bilər. Amma 
RF-in A li Sovetinin 3 mart 1993-cü il tarixli qərarına görə (9-cu bənd) Əsasların müəyyən etdiyi qayda 
vətəndaşların RF-in Əmanət Bankındakı əmanətlərinə tətbiq edilmir ( W S  RF. 1993, №  I I .  st. 393) 
Bununla Əınanət Bankına qoyulan əmanətlər barədə əvvəlki qayda bərpa edilir.

yin obyekti ola bilər1. Əmlak sığortası müqaviləsini bağlamış sığortalı öldükdə 
onun hüquqları vərəsəlik qaydasında keçir2. Bundan əlavə, sığortalının ölümü 
ilə əlaqədar sığorta müqaviləsinə xitam verildikdə, əvvəlcədən ödənilmiş sı
ğorta haqları (sığorta müqaviləsinin müddətinin qalmış hissəsi üçün) vərəsəlik 
üzrə verilir3. Sığortalının ailə üzvlərindən birinin (arvadın, uşaqların) xeyrinə 
ölüm halı üçün bağladığı həyat sığorta müqaviləsi üzrə əldə edilən sığorta 
məbləği mirasa daxil edilmir. Ona görə ki, həmin sığorta məbləğini almaq hü
ququ müqavilədə adı göstərilən ailə üzvlərinə (üçüncü şəxslərə) məxsusdur4. 
Bununla bərabər, bəzi hallarda sığorta məbləği mirasa daxil edilir, üçüncü 
şəxsə verilmir. Həmin hallara aiddir5: üçüncü şəxs sığorta məbləğini almaq
dan imtina etdikdə; üçüncü şəxs sığortalıdan (sığorta etdirəndən) əvvəl öldük
də; üçüncü şəxs sığortalının (sığorta etdirənin) həyatına qəsd etdikdə; üçüncü 
şəxs və sığortalı (sığorta etdirən) eyni vaxtda öldükdə və s.

Bundan əlavə, kirayə (icarə) müqaviləsi üzrə əmlakın qaytarılmasını və ki
rayə (icarə) haqqının ödənilməsini, podrat müqaviləsi üzrə podrat haqqının, 
daşıma müqavilə üzrə daşıma haqqının və yükün verilməsini tələb etmək hü
ququ da mirasa daxil edilə bilər.

Öhdəlik hüquqları qeyri-müqavilə (delikt) münasibətlərindən də əmələ 
gələ bilər. Belə ki, miras qoyanın əmlakına zərər vurula bilər. Əmlaka vurulan 
zərərin əvəzinin ödənilməsini tələb etmək hüququ vərəsəlik üzrə keçir6. 
Amma həyata və ya sağlamlığa vurulan zərərin əvəzinin ödənilməsi haqqında 
tələb hüquqları vərəsəliyin obyekti ola bilməz (MM-in 514-cü maddəsi).

Öhdəlik hüquqları kondikasiya (əsassız varlanma) münasibətlərindən 
də yarana bilər. Bu cür hüquqların vərəsəlik üzrə verilməsi mümkündür. Mə
sələn, şəxsin göndərdiyi pul səhvən eyni familiyalı başqa şəxsə çatır. Həmin 
pulun geri qaytarılmasını tələb etmək hüququ vərəsəliyin obyekti ola bilər.

Əmək müqaviləsi üzrə əmək haqqının verilməsini tələb etmək hüququ 
mirasa daxil edilmir. Belə ki, şəxsin ölümü həmin şəxsə ona çatası əmək 
haqqını almağa macal vermir. Alınmayan əmək haqqı vərəsəliyin obyekti ol
mur. O, ölənin ailə üzvlərinə verilir. Bu, ölən şəxsin ailə büdcəsinə təsir gös
tərməmək və dəfn xərclərini ödəmək üçün ailəyə maddi imkan vermək baxı
mından ədalətli qaydadır7.

RF-in qanunvericiliyinə görə, pensiyaçıya verilməli olan, lakin alınmamış 
pensiya məbləği ümumi əsaslar üzrə vərəsəlik qaydasında keçir. RSFSR Ali 
Məhkəməsinin mülki işlər üzrə məhkəmə kollegiyası məsələyə məhz bu cür

1 Ба'торин В Наследование страховой суммы но договору смешанного страхования жизни 
Советская юстиция, 1972, № I, с. 20-2 Г. Советское гражданское право. Учебник. Том 2 / Под ред. 
В.А. Рясенцева. М ., 1976, с. 189.

2 «Sığorta haqqında» qanunun 36-cı maddəsinin l-c i bəndi / /  Biznesmenin bülleteni. 1999, 31 
(255), s. 36.

'  «Sığorta haqqında» qanunun 28-ci maddəsinin 4-cü bəndi
4 Серебровский С И. Очерки советского наследственного права. М ., 1953, с. 41.
5 Полтавская Н.. Кузнецов В. Нотариат (курс лекций). М ., 2002, с. 142.
6 Антимонов Б.С.. Граве К.А. Советское наследственное право. М ., 1955, с. 70.
7 Постановление Совета Министров СССР «О порядке выдачи зарплаты, не полученной ко 

дню смерти рабочего или служащего» от 19ноября 1984 г .№  1 1 5 3 // С П  СССР. 1985. № 1, ст. 2.

yanaşmışdır. Amma bizim ölkə qanunvericiliyinə görə pensiyaçıya hesabla
nan, lakin onun ölümünə görə alınmamış pensiya mirasa aid olunmur1. Qa
nunda göstərilir ki, pensiyaçıya verilməli olan, lakin onun ölümü ilə əlaqədar 
alınmamış pensiya məbləği mirasın tərkibinə daxil edilmir. Həmin məbləğ pen
siyaçının ailə üzvlərinə ödənilir. O ailə üzvlərinə ki, onların ailə başçısını itirmə
yə görə pensiya almaq hüququ olsun2. Bu cür hüququ olmayan ailə üzvləri, 
pensiyaçının valideynləri, əri (arvadı), ölümünə kimi onunla birgə yaşayan di
gər ailə üzvləri də həmin məbləği ala bilərlər. Sosial sığorta üzrə miras qoyan 
tərəfindən alınmamış müavinətlər (yəni, sosial sığorta üzrə ödəmələr: əmək 
qabiliyyətinin müvəqqəti itirilməsinə görə müavinət; hamiləliyə və doğuma gö
rə müavinət; uşağa qulluqla əlaqədar müavinət; dəfn üçün müavinət; uşağın 
anadan olmasına görə birdəfəlik müavinət və s.)3 miras tərkibinə aid olunmur. 
Bu əmlak hüquqları subyektiv mülki hüquqlar sayılmır. Ona görə də həmin 
əmlak hüquqları vərəsəlik hüququnun ümumi normaları ilə tənzimlənmir4. 
Göstərilən müavinətlər ölmüş şəxslə birgə yaşayan ailə üzvlərinə verilir5.

Aliment almaq hüququ vərəsəlik üzrə keçmir və buna görə də mirasa 
daxil edilmir. Ona görə ki, birincisi, şəxsin bu kimi hüququ həmin şəxsin özü 
ilə qırılmaz surətdə bağlıdır, ikincisi, həmin hüquq mülki əmlak hüququ hesab 
edilmir6. Aliment öhdəlikləri qəti olaraq şəxsi xarakter daşıyır7. Heç bir vaxt 
aliment hüququ vərəsəlik qaydasında keçmir. Miras qoyanın ölümü ilə də bu 
hüquqa xitam verilir.

Pensiya hüququ vərəsəlik qaydasında keçmir və fiziki şəxsin ölümü ilə 
xitam edilir. Söhbət istənilən hər hansı əsasa görə (yaşa, əlilliyə və s. görə) tə
yin edilə bilən pensiyadan gedir. Dövlət tərəfindən ailə başçısının itirilməsinə 
görə təyin edilmiş pensiya isə vərəsəliklə bağlı deyil. Ona görə ki, ölmüş ailə 
başçısı bu pensiyanı almaq hüququna malik deyildir. Digər tərəfdən pensiya 
vərəsəyə təyin olunsa da heç vaxt mirasa daxil edilmir8. Bundan əiavə, pensi
ya hüququ mülki əmlak hüququ sayılmır9.

Poçt ilə göndərilən şeylərin mirasa daxil olması mümkündür. Həmin şeylə
rin bəzi növləri, məsələn, pul baratları, banderol və bağlamalar vərəsəliyin ob
yekti ola bilər10. Belə ki, göstərilən şeylər onları göndərən şəxsə qaytarılmır. 
Bu halda notarius ölən şəxsin yaşayış yerindəki rabitə şöbəsinə həmin şəx
sin adına pul baratı, banderol və s. olub-olmaması barədə sorğu göndərir.

' Никшт ок П  С  Наследственное право и наследственный процесс. Киш инев. 1973, с.25.
2 «Vətəndaşların pensiya təm inatı haqcpnda» qanunun 110-cu maddəsi / /  A R  Q K , I I  xüsusi 

buraxılış, s 134.
3 Həm in m üavinətlə rin  dairəsi göstərilir: «Sosial sığorta haqqında» qanunun 6-cı maddəsi / /  AR 

Q K , I I  xüsusi buraxılış, s. 480.
Черепахин Е .Г  Правопреемство по советскому гражданскому праву. / /  13 книге: Груды по 

гражданскому праву. М ., 2001, с. 400.
Полтавская /7 . Кузнецов В. Нотариат (курс лекций). М ,  2002, с. 142.

6 Н аучно-практический комментарий к Г К  РСФСР / О гв  ред. Е.А.Флейщиц. М ,  1966, с. 599.
Пергамент .-l.il. Алименгные об яш е  пдлва по советскому праву. М ,  1951, с. 12.

" . Iнтчмонов Е С .. Граве К  А. Советское наследственное право. М ., 1953, с. 87.
5 Н аучно-практический комментарий к Г К  Р С Ф С Р /О тв . ред. Е.А.Флейщиц. М ., 1966, с. 599.
10 Полтавская II.. Кузнецов В. Нотариат (курс лекций). М ., 2002, с. 144.

Əgər olarsa, notarius vərəsəlik şəhadətnaməsi verir. Bu şəhadətnamə əsa
sında vərəsələr poçt ilə göndərilən şeyləri alırlar.

Tapşırıq müqaviləsi üzrə (o cümlədən komissiya müqaviləsi üzrə) tə
rəflərin hüquqları bir qayda olaraq, vərəsəlik qaydasında keçmir. Qanunda 
göstərilir ki, tərəflər öldükdə tapşırıq müqaviləsi (MM-in 786-cı maddəsinin 2-ci 
bəndi), komisyonçu öldüyü halda komissiya müqaviləsi ləğv edilir (MM-in 821- 
ci maddəsi). Məsələn, tapşırıq müqaviləsi üzrə tapşıran nümayəndəyə (vəka- 
lət alana) üçüncü şəxslə alqı-satqı əqdi bağlamağı və onu icra etməyi tapşırır. 
Tapşıranın bu müqavilədən əqdin bağlanmasını və icra edilməsini tələb etmək 
hüququ yaranır. Bu hüquq o, öldükdə, vərəsəlik qaydasında keçmir, çünki 
onun ölməsi ilə tapşırıq müqaviləsi ləğv edilir.

Amma tərəflərin sağlığında əmələ gələn əmlak hüquqları tapşıranın və nü
mayəndənin vərəsələrinə keçə bilər. Məsələn, nümayəndə tapşırıq müqaviləsi 
üzrə yaşayış evini satır. Bu məqamda tapşıran ölür. Onun satış pulunun veril
məsini nümayəndədən tələb etmək hüququ vərəsəliyin obyekti olur.

Ömürlük renta müqaviləsi üzrə də renta alanın hüquqları vərəsəliyin 
obyekti ola bilməz. Renta alan ölən kimi renta ödənişi almaq hüququ da ləğv 
edilir.

Əmlak xarakterli əqli mülkiyyət hüquqları (müstəsna hüquqlar) vərəsə
lik üzrə keçə bilər və buna görə də mirasa daxildir. Bu hüquqlar əqli mülkiyyət 
obyektləri (yaradıcılıq fəaliyyətinin nəticələri və məhsulları) barəsində yaranır. 
Söhbət, hər şeydən əvvəl, müəlliflik hüququnun obyekti olan elm, ədəbiyyat 
və incəsənət əsərlərinin yaradılması və onlardan istifadə edilməsi ilə bağlı ola
raq əmələ gələn əmlak xarakterli hüquqlardan gedir. Müəlliflik qanunvericiliyi
nə görə, müəlliflik hüquqları vərəsəlik qaydasında keçir1. Bu hüquqlar 
həm vəsiyyət üzrə vərəsəliyin, həm də qanun üzrə vərəsəliyin obyekti (pred- 
meti) ola bilər. Özü də dərhal buradaca qeyd etməliyik ki, müəllifin şəxsi hü
quqları vərəsəlik üzrə keçmir2. Qeyri-əmlak xarakterli bu cür hüquqlara aid
dir: əsərin müəllifi kimi tanınmaq hüququ (müəlliflik hüququ); əsərdən öz adı 
ilə, təxəllüslə, yaxud adsız (anonim) istifadə etmək və ya bu cür istifadəyə ica
zə vermək hüququ (ad hüququ); şöhrətinə hörmət edilməsi hüququ3.

Müəllifin şəxsi qeyri-əmlak hüquqlarının vərəsəlik qaydasında keçməməsi- 
nə və buna görə də mirasa daxil edilməməsinə baxmayaraq, onlar vərəsələr 
tərəfindən qorunur. Həm vəsiyyət üzrə, həm də qanun üzrə vərəsələr bu hü
quqların qorunmasını (müdafiəsini) həyata keçirə bilərlər. Məsələn, vərəsələr 
əsərin toxunulmazlığını müdafiə edə bilərlər4.

Müəllifin əmlak (iqtisadi) hüquqlarına gəldikdə isə, bu hüquqlar vərəsəlik 
qaydasında verilir və mirasa daxil edilir. Bu hüquqlara aiddir: əsərin surətini çı
xarmaq hüququ; əsərin nüsxələrini hər hansı üsulla yaymaq, satmaq, kirayəyə 
vermək hüququ; müəllif qonorarı almaq hüququ və s. Məsələn, müəllif öz əsə-

1 « M ü ə llif l ik  hüququ və ə laqə li hüquqlar haqqında» qanunun 28-cı maddəsi / /  A R  Q K . I I I  kiıab.
: H əm in  qanunun 29-cü maddəsi.
’  H əm in qanunun 14-cü maddəsi.

Гордон M.B. Советское авторское право. М ., 1955, с. 34; Серебровский В .И  Вопросы 
советского авторского права. М ., 1956, с. 226-234.

rinin nüsxələrini kitabxanaya satır və onun pulunu almamış ölür. Həmin pulun 
verilməsini tələb etmək hüququ mirasa daxil edilir.

Patent hüququnun (sənaye mülkiyyəti) obyektlərinin (ixtiraların, sənaye 
nümunələrinin, faydalı modellərin) yaradılması və istifadəsi ilə bağlı olaraq ya
ranan hüquqlar (patent hüquqları) əqli mülkiyyət hüququnun bir növüdür. Bu 
hüquqlar vərəsəlik üzrə verilir və buna görə də mirasa daxil edilir. Patent qa
nunvericiliyi müəyyən edir ki, sənaye mülkiyyəti obyektinə patent almaq 
hüququ vərəsəlik üzrə keçir1. Məsələn, mühəndis ixtira edir (elə hesab edək 
ki, yeni növ kompüter ixtira edir). O, həmin ixtiraya patent almamış ölür. Mü
həndisin vərəsəsi patent sahibi olur. Bununla da patent hüququ vərəsəliyin 
obyekti olur, yəni vərəsəlik qaydasında güzəşt edilir, özgəninkiləşdirilir2 3.

Amma sənaye mülkiyyəti obyektini (ixtiranı, faydalı modeli və sənaye nü
munəsini) yaradıcı əməyi ilə yaradan şəxsin -  müəllifin hüququ (sənaye mül
kiyyəti obyektinin müəllifi kimi tanınmaq hüququ) vərəsəlik qaydasında özgə- 
ninkiləşdirilmir5 və buna görə də mirasa daxil edilmir. Qeyd etdiyimiz kimi, yal
nız bu obyektlərdən istifadə hüququ vərəsəliyin obyekti ola bilər.

Əqli mülkiyyət obyektlərinin digər növlərindən istifadə hüququ da vərəsəlik 
qaydasında keçə bilər. Onlara aiddir: firma adlarından istifadə hüququ; əmtəə 
nişanlarından istifadə hüququ; kəşflərdən istifadə hüququ; seleksiya nailiyyət
lərindən istifadə hüququ; kommersiya sirrindən (informasiyadan) istifadə hü
ququ; «nou-hau»dan istifadə hüququ.

Göründüyü kimi, vərəsəlik qaydasında keçən əqli mülkiyyət obyektlərindən 
istifadə hüququdur. Bu obyektlərin özlərinə gəldikdə isə qeyd etmək lazımdır 
ki, həmin obyektlər vərəsəlik üzrə keçmir və buna görə də mirasa daxil olmur. 
Ona görə ki, əqli mülkiyyət obyektləri qeyri-maddi (ideal) xarakterə malikdir.

Əmlak hüquqlarının korporativ hüquqlar kimi növü vərəsəliyin obyekti 
(predmeti) ola bilər. Bu hüquqlar təsərrüfat cəmiyyətləri və ortaqlıqlarında, 
kooperativlərdə iştirakçılıqla bağlı olaraq yaranan hüquqlardır. Tam ortaqlığın 
iştirakçısı öldükdə onun şərikli kapitaldakı payına uyğun ortaqlıq əmlakından 
ona çatası hissəsinin dəyəri vərəsəlik qaydasında keçir və mirasa daxil edilir. 
Vərəsəyə ortaqlıq əmlakından çatası hissə naturada da verilə bilər (MM-in 78- 
ci maddəsinin 1-ci və 2-ci bəndləri).

Kommandit ortaqlığının iştirakçısı (tam ortaq) öldükdə, ona ortaqlıq əm
lakından çatası hissə və ya onun dəyəri vərəsəlik üzrə keçir. Maya qoyan 
(kommanditçi) öldükdə isə, onun şərikli kapitaldakı payı və mənfəətdən ona 
düşəsi hissə vərəsəliyin obyekti olur.

Məhdud məsuliyyətli cəmiyyətin iştirakçısı öldükdə onun nizamnamə 
kapitalındakı payı vərəsəlik üzrə keçir və mirasa daxil edilir. Cəmiyyətin ni
zamnaməsində nəzərdə tutularsa, pay vərəsəlik üzrə yalnız cəmiyyətin qalan 
iştirakçılarının razılığı ilə keçir (MM-in 93-cü maddəsinin 6-cı bəndi).

Əlavə məsuliyyətli cəmiyyət iştirakçısı öldükdə onun nizamnamə kapita-

«Paıcnt haqqında» qanunun 17-ci maddəsinin 2-ci bəndi / /  A R  Q K . I I I  kitab.
2 Сергеев A l i .  11раво интеллектуальной собственности в Российской Федерации. У чебник. М . 

1999.
3 «Patent haqqında» qanunun 1 l-c i maddəsinin 3-ci bəndi / /  A R  Q K . I l l  kitab.

lındakı payı vərəsəliyin obyekti ola bilər. Buna görə də həmin pay mirasın tər
kibinə daxil olur.

Səhmdar cəmiyyətinin səhmdarı öldükdə səhm vərəsəliyin obyekti ola 
bilər. Əgər qapalı səhmdar cəmiyyətinin səhmdarı ölərsə, onda səhm yalnız 
cəmiyyətin razılığı ilə onun vərəsələrinə keçə bilər (MM-in 101 -ci maddəsinin 
3-cü bəndi). Açıq səhmdar cəmiyyətinin səhmdarı öldükdə isə səhm digər 
səhmdarların razılığı olmadan vərəsəlik üzrə keçir. Ona görə ki, bu növ səhm
dar cəmiyyətinin səhmləri digər səhmdarların razılığı olmadan özgəninkiləşdiri- 
lə bilər (MM-in 99-cu maddəsinin 1-ci bəndi).

Kooperativ üzvü öldükdə, onun payının dəyəri mirasa daxil edilə bilər. Vərəsə 
kooperativ üzvlüyünə qəbul ediləndə məlum məsələdir ki, pay vərəsəliyin obyekti 
ola bilməz (MM-in 112-ci maddəsinin 4-cü bəndi).

Vərəsəlik üzrə yalnız əmlak hüquqları keçmir. Bəzi şəxsi qeyri-əmlak hü
quqlarının da vərəsəliyin obyekti olması istisna edilmir. Mülki hüquq elmində 
bu növ hüquqların mirasa daxil edilməsinin mümkünlüyü göstərilir1. Müəlliflər
dən bəziləri qəti olaraq göstərirlər ki, vərəsələrə yalnız əmlak hüquqları keçir. 
Bununla onlar bəzi şəxsi qeyri-əmlak hüquqlarının vərəsəlik üzrə keçməsini 
inkar edirlər2.

Ümumi qayda belədir ki, şəxsi qeyri-əmlak hüquqları vərəsəlik üzrə
keçmir. Ona görə ki, həmin hüquqlar şəxsi xarakterə malik olub, onun daşıyı
cısı olan vətəndaşın şəxsiyyəti ilə qırılmaz və sıx surətdə bağlıdır. Bu hüquqlar 
onların məxsus olduğu vətəndaşın özündən (şəxsiyyətindən) ayrılmazdır və 
özgəninkiləşdirilmir. Əgər həmin vətəndaş ölərsə, onda vətəndaşla birlikdə 
onun özündən (şəxsiyyətindən) ayrılmaz olan özgəninkiləşdirilməyən şəxsi 
qeyri-əmlak) hüquqlar da «ölür», yəni ləğv edilir.

Amma bütün şəxsi (qeyri-əmlak) hüquqların onların daşıyıcısı olan vətənda
şın şəxsiyyəti ilə bağlılıq dərəcəsi eyni deyildir. Bəzi hüquqlar vətəndaşın şəx
siyyəti ilə o dərəcədə bağlıdır ki, onlar doğrudan da bir-birindən ayrılıqda 
mövcud ola bilməz. Bu hüquqlara misal olaraq şəxsin əsərin müəllifi kimi ta
nınmaq hüququnu (müəlliflik hüququnu), müəllifin əsərdən öz adı ilə istifadə 
etmək hüququnu (ad hüququnu), şərəf və ləyaqət hüququnu, fiziki toxunul
mazlıq hüququnu, sənaye mülkiyyətinin (ixtiranın, faydalı modelin və sənaye 
lümunəsinin) müəllifi kimi tanınmaq hüququnu (müəlliflik hüququnu), azadlıq 

nüququnu və s. göstərmək olar. Məlum məsələdir ki, bu hüquqlar onların da
şıyıcısı olan vətəndaşın özündən ayrılmaz olduğuna görə özgəninkiləşdirilə, 
başqasına verilə və vərəsəlik üzrə keçə bilməz. Vətəndaşın ölümü ilə onların 
mövcudluğuna son qoyulur.

1 Ант имонов В. C.. Гриве К .Л . Советское наследственное право. М ., 1955, с. 48: Иоффе О  С. 
светское гражданское право (курс  лекций). Часть 3. Л „  1965, с. 291: С оветское гражданское 
раво. У чебник. Том 2 /  Под ред. В.А.Рясенцева. М ., 1976, с. 487; С оветское гражданское право, 
чебник. Том 2 /  Под ред. В.П .Грибанова, С.А/. Корнеева. М .. 1980, с. 474. Гражданское право, 
чебпик. Часть 3 / Под ред. А П. Сергеева. Ю . К . Толстого. М ., 1998, с. 496: Граж данское право.

Учебник. Том I /  П од ред. Г..А.Суханова. М ., 1998. с. 533; Саломат ова Т.В. Наследование по 
вешанию и по чакону. М ., 2002, с. 4, 8.

2 M əsələn, bax: Гордон М.В. Наследование по чакону и по завещ анию. М .. 1967. е. 8.

539



Bununla belə, bəzi elə şəxsi (qeyri-əmlak) hüquqlar var ki, bu hüquqların 
məxsus olduğu vətəndaşın (bu hüquqların daşıyıcısının) ölümü həmin hüquq
ların «ölməsinə» - ləğv edilməsinə səbəb olmur. Bu hüquqlar mövcud olmaq
da davam edir, özgəninkiləşdirilir, başqa şəxslərə verilir və nəhayət, vərəsəlik 
üzrə keçir. Bununla da onlar vərəsəliyin obyekti olur və mirasa daxil edilir. Bu 
cür hüquqlara ölmüş ixtiraçının vərəsəsinin ixtiraya (məsələn, soyuducuya, 
kompüterə, saata, kondensionerə və s.) patent almaq və onu rəsmiləşdir
mək hüququnu misal çəkmək olar. Belə ki, şəxs etdiyi ixtiraya patent alma
mış və onu rəsmiləşdirməmiş ölür. Onun patenti almaq və rəsmiləşdirmək kimi 
şəxsi (qeyri-əmlak) hüququ vərəsəlik üzrə keçir* 1. Patenti aldıqdan sonra vərə
sə patent sahibi olur və ixtiradan əmlak xarakterli istifadə hüququnu həyata 
keçirir (məsələn, o, ixtiranı təsərrüfat dövriyyəsinə buraxır və s.). Göründüyü 
kimi, ölmüş ixtiraçının şəxsi (qeyri-əmlak) hüququ vərəsəyə keçməsəydi, ixti- 
raçının ixtiradan istifadə ilə bağlı əmlak hüququ həyata keçə bilməzdi. Deməli. 
O.S.loffenin haqlı mövqeyincə, şəxsi qeyri-əmlak hüquqlarının vərəsəliyin 
obyekti olması ölmüş şəxsin vərəsəlik üzrə keçən əmlak hüquqlarının 
həyata keçirilməsi üçün lazımdır2.

Başqa bir misalda müəllif yazdığı əsəri nəşr etdirməmiş (surətini çıxartma
mış) ölür. Müəllifin əsərini müvafiq dövlət orqanında qeydiyyatdan keçir
mək və şəhadətnamə almaq kimi şəxsi (qeyri-əmlak) hüququ onun vərə 
səsinə keçir3 4. Bundan sonra vərəsə əsərin əlyazmasını nəşr olunmaq (surətim 
çıxarmaq) üçün nəşriyyata verir. Belə halda müəllifin surətçıxarma kimi şəxs 
qeyri-əmlak hüququ (eyni zamanda həm də əmlak hüququ) vərəsəyə keçmiş 
olur'. Əsərin surəti çıxardıldıqdan sonra onun nüsxələri dövriyyəyə (satışa) bu 
raxılır. Bu cür halda isə müəllifin iqtisadi (əmlak) hüquqları vərəsəyə keçir və 
mirasa daxil edilir. Göründüyü kimi, müəllifin hüquqları vərəsələrə şəxsi qeyri

Patent qanunvericiliyi müəyyənləşdirir ki, patent sənaye mülkiyyəti obyektinin m üəllifin in vərəsəsinə , 
verilə bilər («Patent haqqında» qanunun i 2-ci maddəsi. //A R  Q K , 111 cild).

: Иоффе O.C. Советское гражданское право (курс лекций). Часть 3. Л., 1965, с. 291.
1 Azərbaycan Respublikasının m ü ə llif lik  hüququ barədə qanunveric iliy inə görə, m ü ə llifin  icra haki

m iyyə ti orqanında (Azərbaycan Respublikasının M ü ə llif  Hüquqları A gen tliy ində) qeydiyyatdan keçir
mək və şəhadətnamə almaq hüququ vardır (« M ü ə llif lik  hüququ və ə laqəli hüquqlar haqqında» qanunun
8-ci maddəsinin 4-cü bəndi / /  A R  Q K , 111 kitab)

4 Surətçıxarma hüququnun əmlak və ya şəxsi qeyri-əm lak hüququ olmasına m ü ə lliflə rin  münasibəti 
birmənalı deyil. O .S .İo ffc  və B.B.Çcrcpaxin onu m ü ə llifin  şəxsi qeyri-əm lak hüququ hesab edir ( Иоф  
фе О  С. Советское гражданское право (курс лекций). Часть 3. Л ., 1965, с 291; Черепахин Б  Б  Пра- 
вопреемство но советскому гражданскому праву //  В книге: Черепахин Б  Б  Труды по гражданс
кому праву. М .. 2001. с. 399). A n tim onov B.S. və  Q rave  К .А . k im i m ü ə llif lə r də ana lo ji m övqedə 
du ru rla r (А нт им онов Б.С.. Граве К .А . Советское наследственное право. М „  1955, с. 73). RK-in mii 
ə l l if l ik  hüququ haqqında qanunu (16-cı maddə). A R -in  m ü ə llif lik  hiiqııqu haqqında qanunu (15-ci mad
də) surətçıxanna hüququnu m ü ə llifin  əmlak (iqtisadi) hüquqlarına aid edir. Y .K .T o ls to y  isə surətçıxar 
ma hüququnu m ü ə llifin  həm əmlak, həm də şəxsi qeyri-əm lak hüququ sayır (Гражданское право 
Учебник. Часть 3 /  Под ред. А Н  Сергеева. /О  К  Толстого М ., 1998, с. 496). B iz im  fikrim izc. 
Y .Tostoyun söyləd iy i fik irdə  həqiqətə daha yaxınlıq var. Belə k i. surətçıxarma hüququ m ü ə llifin  həıı 
əm lak, həm də şəxsi qeyri-əm lak hüququnun elem entlərini birləşdirən kompleks xarakterli institutdur

540

əmlak və əmlak hüquqlarının müəyyən kompleksi kimi keçir1.
Azərbaycan Respublikasının mülki qanunvericiliyi kontinental Avropa ölkə

lərinin qanunvericiliyinə əsaslanaraq passivi mirasa daxil edir (MM-in 1151-ci 
maddəsinin 1-ci bəndi). Əgər vərəsə mirası qəbul etmişsə, deməli o, bununla 
birlikdə eyni zamanda passivi də qəbul etmişdir.

Passiv dedikdə, miras qoyanın əmlak vəzifələri və borcları başa düşü
lür. Söhbət mülki xarakterli vəzifə və borclardan (öhdəliklərdən) gedir.

Passivə, hər şeydən əvvəl, müxtəlif növ mülki-hüquqi müqavilələrdən 
irəli gələn əmlak (mülki) vəzifələri (öhdəlikləri) aiddir. Miras qoyanın kirayə 
(icarə) müqaviləsi üzrə kirayə (icarə) haqqını ödəmək və əşyanı kirayəyə (ica
rəyə) verənə qaytarmaq, yük daşıma müqaviləsi üzrə daşıma haqqını ödə
mək, borc (kredit) müqaviləsi üzrə borcu (krediti) qaytarmaq və s. kimi əmlak 
(mülki) vəzifələri vərəsəliyin obyekti ola bilər və buna görə də mirasa (passivə) 
daxil edilir. Bundan əlavə, girov və ipoteka müqavilələri üzrə miras qoyanın əm
lak vəzifələri (girov və ipoteka yükləmələri) miras passivinin tərkibi sayılır.

Miras qoyanın əmlak vəzifələri müqavilədənkənar (qeyri-müqavilə) öh
dəliklərindən də əmələ gələ bilər. Delikt öhdəliyi üzrə əmlaka vurulmuş zərə
rin əvəzini ödəmək vəzifəsi2, mənəvi zərərin əvəzini ödəmək vəzifəsi3, əsas
sız varlanma (kondikasiya) öhdəliyi üzrə hüquqi əsas olmadan əldə edilmiş 
əşyanın sahibinə qaytarmaq vəzifəsi və s. passivin tərkibinə daxildir.

Miras qoyanın əmlak vəzifələri məhdud əşya hüquqlarından da yarana bi
lər. Superfitsi (tikiliyə vərəsəlik) hüququ üçün haqq ödəmək vəzifəsi mi
ras passivinin tərkibi hesab edilir. Belə ki, superfitsi hüququ vərəsələrə keçdik
də həmin hüquqa görə haqq ödəmək vəzifəsi də vərəsəliyin obyekti olur.

Servitut kimi məhdud əşya hüququndan irəli gələn vəzifə də mirasa 
daxil edilir. Belə ki, miras qoyanın servitut vermək vəzifəsi vərəsələrə keçə bi- 
ər. Ona görə ki, servitutla yüklü edilmiş daşınmaz əşyaya hüquqlar başqa 
əxsə keçdikdə servitut saxlanılır (MM-in 255-ci maddəsinin 7-ci bəndi). Mə- 
ələn, şəxs öz torpaq sahəsindən qonşusuna ümumi istifadəyə olan (ictimai) 
ola çıxmaq üçün keçid verir (MM-in 175-ci maddəsinin 1-ci bəndi). Bununla 
:onşu qanuni servitut hüququ əldə edir. Daşınmaz əşya (torpaq sahəsi) isə bu 
üquqla yüklənir. Əgər həmin əşyanın mülkiyyətçisi ölərsə, torpaq sahəsi 
nun vərəsələrinə keçir. Vərəsələr qonşuya verilən servitutu saxlamaq vəzifə- 
ı daşıyırlar.

Bununla belə, miras qoyanın bütün əmlak vəzifələrinin hamısının istinasız 
iaraq, vərəsəlik qaydasında keçməsi mümkün deyil. Belə ki, miras qoyanın 
əzi əmlak vəzifələrinin vərəsəlik üzrə verilməsinə yol verilmir və buna

1 А нт им онов  Б.С., Ф лейщ иц К.А . Авторское право. М ., 1956, с. 143-146; К о р е ц ки й  В .И  
иторские правоотношения в СССР. Сталинабад, 1959, с. 290; Н и к и т ю к  П  С. Наследственное 
•дао и наследственный процесс. Киш инев. 1973, е. 45.

Bcla b ir f ik ir lə  razılaşmaq olmaz k i. guya vurulmuş zərərin əvəzin i ödəmək vəzifəsi keçm ir 
1 оветское гражданское право. Учебник. Том 2 / Под ред. В .Г /.Гр иба нова . С .М .К ор нее ва . М .. 
480, с. 476).

’ RP-in A li  M əhkəm əsi izah ed ir k i, m ənəvi ziyanın əvəzin i pul formasında ödəm əyə borclu olan 
ırər vuran şəxs, əgər ölərsə, onun m ənəvi ziyana görə pul kompensasiyasını ödəmək vəzifəsi əmlak 
'zifəsi k im i onun vərəsələrinə keçir (Бюллетень Верховного Суда РФ, 2000. .Ye 9, с. 12).

görə də onlar miras passivinə daxil edilmir. Bu vəzifələr şəxsi xarakter daşıya 
raq, yalnız miras qoyan tərəfindən şəxsən icra edilə bilən vəzifələrdir. Həmir 
vəzifələr miras qoyanın şəxsiyyəti ilə sıx surətdə bağlı olub, yalnız miras qoy; 
nın sağlığında mövcud olur və onun ölümü ilə də xitam edilir.

Miras qoyanın aliment ödəmək vəzifəsi vərəsəliyin obyekti ola bilməz v 
ona görə də miras passivinə daxil edilmir. Bu vəzifə aliment öhdəliyindən у 
ranır. Aliment öhdəliyi isə son dərəcə şəxsi xarakterli öhdəlikdir'.

Tapşırıq müqaviləsi üzrə vəkalət verənin (tapşıranın) və vəkalət alan; 
(nümayəndənin) əmlak vəzifələri bir qayda olaraq, vərəsəlik üzrə keçmir. M 
sələn, məlum məsələdir ki, nümayəndə öldükdə, əqd bağlamaq və onu ic 
etmək kimi vəzifəni onun vərəsəsi yerinə yetirə bilməz. Qanunun ifadə etd 
göstərişə görə, nümayəndə ölən kimi tapşırıq müqaviləsi ləğv edilir. Tapşıı 
müqaviləsi fidusiar (şəxsi-etibar) xarakterli əqd olduğuna görə tərəflərin əmi. 
vəzifələri vərəsələrə keçmir. Amma tərəflərin sağlığında yaranan əmlak və 
fələri (məsələn, tapşırıq haqqını ödəmək vəzifəsi, əqdin icrasından əldə edil 
əmlakı və pulu vermək vəzifəsi) vərəsəliyin predımeti ola bilər.

Komissiya müqaviləsi komisyonçunun ölümü ilə ləğv edilir. Ona göı 
də əmlak xarakterli tapşırığı icra etmək vəzifəsi komisyonçunun vərəsəsin 
keçmir. Amma komisyonçunun sağlığında tapşırığın icrasından əldə edilə; 
əmlakı vermək vəzifəsi vərəsəlik üzrə keçir. Komissiya müqaviləsi də fidus 
əqddir.

Zaminlik müqaviləsi üzrə zaminin əmlak vəzifəsi vərəsəliyin obyekti ol 
bilməz. Zamin ölən kimi müqavilə ləğv edilir və onun vəzifəsi vərəsəlik üz; 
keçmir. Bu onunla əlaqədardır ki, zaminlik şəxsi xarakterli öhdəlikdir.

Müəllif müqaviləsi üzrə müəllifin əsər yaratmaq vəzifəsi vərəsəlik üzı 
keçmir. Müəllif müqavilələri də şəxsi xarakterli öhdəlik kateqoriyasına aid e; 
lir. Ona görə də öhdəliyi yalnız müəllif şəxsən özü icra edə bilər. Rəssam 
rəsm yaratmaq vəzifəsinin, yazıçının dram əsəri yaratmaq öhdəliyinin, bəst 
karın mahnı bəstələmək vəzifəsinin və s. vərəsələrə keçməsini təsəvvürə gt 
tirmək qeyri-mümkündür. Məhz bu səbəbdən müəllifin öhdəliyi miras tərkibi; 
daxil edilmir və onun ölümü ilə xitam edilir* 2.

Miras qoyanın şəxsi qeyri-əmlak vəzifələri, bir qayda olaraq, vərəsə 
üzrə keçmir və mirasa daxil edilmir.

Vərəsəlik hüququ (mirası qəbul etmək hüququ) da mirasa daxil edil; 
Söhbət vərəsə tərəfindən həyata keçirilməmiş mirası qəbul etmək hüquq; 
dan gedir. Vərəsə ölür və mirası qəbul etməyə macal tapmır. Mirası qəbul 
mək hüququ onun vərəsələrinə keçir (vərəsəlik transmissiyası).

1 Bəzi ö lkə lə rin , məsələn, A lm aniyanın m ü lk i qanunveric iliy inə görə nikahdan kənar (qeyri-n: 
yo lu  ilə ) doğulan uşağa a lim ent ödəm ək vəzifəs i vərəsələrə keçir və və rəsə liy in  obyekti o lu r (A lm an 
M ü lk i Qanunnaməsinin 1172-ci maddəsi). Bu barədə bax: Синайский В И  Русское граждане 
право. М ., 2002, с. 548.

2 Новицкий И.Б.. Л ун ц Л .А . Общее учение об обязагелстве. М .. 1950, с. 410.
3 Серебровский В.И  Очерки советского наследственного права. М., 1953, с. 197: Синай, 

В 11 Русское гражданское право. М ., 2002, с. 587.

Miras qoyan 
və vərəsə

Biz, tez-tez mülki qanunvericilikdə və sivilistika doktrinasın
da «miras qoyan», «vərəsə» kimi anlayışlarla rastlaşırıq. 
Həmin anlayışlar vərəsəlik hüququnun əsas anlayışları sı

rasına daxildir.
Miras qoyan dedikdə, elə bir fiziki şəxs başa düşülür ki, həmin şəxs 

öldükdən və ya məhkəmə yolu ilə ölmüş elan edildikdən sonra onun əm- 
ak (mülki) hüquq və vəzifələri vərəsəlik qaydasında başqa şəxslərə ke

çir. Mülki hüquq doktrinasında (elmində) o, vərəsəlik hüququnun mərkəzi fi
qurlarından biri kimi xarakterizə olunur1.

Qeyd etdik ki, vərəsəlik, vərəsəlik hüquqları və vərəsəlik hüquq münasibəti, 
tir sözlə, şəxsin vərəsə olmaq imkanı qanunda nəzərdə tutulan hüquqi faktla- 
ın tərkibi (məcmusu) -  hüquqi tərkib əsasında yaranır2. Bu hüquqi faktlar ara
mda ölüm faktı mühüm yer tutur3. Ölüm faktı vərəsəliyin əsasını təşkil edir4. 

Yalnız fiziki şəxslər ölə bilərlər, yəni ölmək ancaq fiziki şəxslərə xas olan əla
mətdir. Məhz bu səbəbdən miras qoyan rolunda yalnız və yalnız fiziki 
şəxslər çıxış edə bilərlər. Ölmək kimi xüsusiyyət hüquqi şəxslərə xas deyil
dir. Ona görə də hüquqi şəxslərin miras qoyan qismində çıxış etməsi mümkün 
deyil. Bu, istisna edilir.

Mülki hüququn digər subyektləri olan dövlət və bələdiyyələr də miras qo
yan rolunda çıxış edə bilməz. Bu, bir az bundan əvvəl yuxarıda göstərdiyi
miz səbəblə izah olunur. Ümumiyyətlə, mülki hüququn insan cinsindən və ka
teqoriyasından olmayan, bioloji (fizioloji), ictimai və psixoloji varlıq sayılmayan 
hər hansı subyektinin miras qoyan olması qeyri-mümkündür.

Miras qoyan qismində əsasən Azərbaycan Respublikasının vətəndaşı 
olan fiziki şəxslər çıxış edirlər. Bununla belə, xarici ölkə vətəndaşları və və
təndaşlığı olmayan şəxslər (apatridlər) də miras qoyan ola bilərlər. Ümumi 
qaydaya görə, şəxsin miras qoyan rolunda çıxış etmək imkanı miras qo
yanın vətəndaşlığından asılı deyil, yəni şəxsin vətəndaşlığının onun miras 
qoyan olması üçün əhəmiyyəti yoxdur5.

Şəxsin miras qoyan olmaq imkanı vətəndaşlıq məsələsindən başqa, digər 
amildən də asılı deyil. Bu, mülki fəaliyyət qabiliyyətidir. Mülki fəaliyyət qabi
liyyətinin müəyyən şəxsin miras qoyan rolunda çıxış etməsi üçün əhə
miyyəti yoxdur. Bu o deməkdir ki, şəxsin miras qoyan olmasına onun tam 
mülki fəaliyyət qabiliyyətli olub-olmamasının (yaşın, sağlamlıq vəziyyətinin) 
dəxli yoxdur. Məhz bu səbəbdən tam mülki fəaliyyət qabiliyyətli şəxslərlə (yaşı 
18-dən yuxarı olan şəxslərlə) bərabər, məhdud fəaliyyət qabiliyyətli şəxslər də 
miras qoyan ola bilərlər:

' Гражданское право. Учебник. Часть 3 / Под ред. А.П.Сергеева. Ю  К . Толстого. М .. 1998, с
510.

2
Черепахин Б.Б. Правопреемство по советскому гражданскому праву. М ., 1962. В книге: 

Черепахин Б.Б  Труды по гражданскому праву. М „  2001, с. 408.
3 Ио<1>фе О.С. Правоотношение по советскому гражданскому праву. Л ., 1949 //  В  книге: Иоффе 

(1C. Гражданское право. Избранные труды. М . 2000, с. 644.
J Советское гражданское право. Учебник. Том 2 / Под ред. О.А. Красавчикова. М ., 1985, с. 5 1 1.

Иоффе О.С. Советское гражданское право. Курс лекций. Часть 3. Л., 1965, с. 288: Н икипиок П  С  
Наследственное право и наследственный процесс. Киш инев. 1973. с. 50.

• nisbi (natamam) fəaliyyət qabiliyyətli şəxslər (həddi-buluğa çatmayan 14 
yaşından 18 yaşınadək şəxslər);

• qismən fəaliyyət qabiliyyətli şəxslər (həddi-buluğa çatmayan 14 yaşına- 
dək şəxslər);

• əqli zəiflik və ya ruhi xəstəlik nəticəsində məhkəmə tərəfindən fəaliyyət 
qabiliyyəti olmayan sayılan şəxslər;

• məhkəmə tərəfindən fəaliyyət qabiliyyəti məhdudlaşdırılan şəxslər;
• fəaliyyət qabiliyyəti olmayan azyaşlılar (onların prinsip etibarı ilə miras 

qoyması mümkündür).
Deməli, mülki fəaliyyət qabiliyyəti miras qoyanın məcburi (labüd) əla

məti və şərti hesab edilmir. Bu, iki səbəblə izah olunur. Birincisi, vərəsəlik fi
ziki şəxsin ölüm faktı ilə yaranır. Ölüm isə iradəvi (hüquqi) akt, yəni hərəkət ol
mayıb, hüquqi hadisə sayılır. Hadisə isə qeyri-iradəvi aktdır. Fəaliyyət qabiliy
yəti isə yalnız şəxsin iradəsi ilə bağlıdır, ikincisi, vərəsəlik mülki fəaliyyət qabi
liyyətinin yox, mülki hüquq qabiliyyətinin təzahür hallarından biridir'. Mül
ki hüquq qabiliyyəti isə mülki fəaliyyət qabiliyyətindən fərqli olaraq, şəxsin ya
şından və sağlamlıq vəziyyətindən asılı deyil. Qanun bu qabiliyyətdən heç kimi 
məhrum etmir. Buna görə də fiziki şəxslərin hamısı miras qoyan olan bilərlər.

Miras qoyan bəzən vəsiyyət edən şəxs kimi də tanınır. Vəsiyyət edən elə 
bir şəxsdir ki, o, öldüyü halda özünəməxsus olan əmlakının hüququ taleyi ba
rədə qanunda nəzərdə tutulan formada sərəncam verir. Bu sərəncamı ifadə 
edən sənəd vəsiyyətnamə adlanır. Vəsiyyət edən qismində yalnız tam fəaliy
yət qabiliyyəti olan şəxslər çıxış edə bilərlər. Fəaliyyət qabiliyyəti olmayan 
şəxsin vəsiyyət etməsi mümkün deyil. Bu, onunla izah edilir ki, vəsiyyət ira- 
dəvi aktdır. Onun edilməsi üçün şəxsin öz iradəsini bildirməsi və ifadə etməsi 
gərəkdir. Vəsiyyət şəxsin hərəkəti ilə həyata keçirilən əqddir. Buna görə də 
yalnız öz iradəsini ifadə edə bilən yetkinlik yaşına çatmış fəaliyyət qabiliyyətli 
şəxs vəsiyyət edə bilərlər. Bu isə onu göstərir ki, fəaliyyət qabiliyyəti vəsiy 
yət edən şəxsin məcburi (labüd) şərtidir.

Beləliklə, vəsiyyət edən statusu əldə etmək üçün şəxsin mülki fəaliyyət qabi 
liyyətli olması gərəkdir. Bizim ölkə qanunvericiliyi, bir sıra xarici ölkələrin qanun 
vericiliyindən fərqli olaraq, xüsusi vəsiyyət qabiliyyəti anlayışını tanımır2. Bizim 
fıkrimizcə, kim ümumi mülki fəaliyyət qabiliyyətlidirsə, o da vəsiyyət edə bilər.

Miras qoyan şəxsə müqabil tərəf vərəsə sayılır. Vərəsə dedikdə elə bi' 
şəxs başa düşülür ki, miras qoyanın əmlak hüquq və vəzifələri vərəsəlik qay 
daşında məhz ona keçir. Əgər miras qoyan həmişə ölmüş fiziki şəxsdən iba 
rətdirsə, vərəsə isə yalnız sağ qalan fiziki şəxs ola bilər. Ona görə də mi 
ras qoyan şəxs ölən anda (vərəsəliyin yaranması anında) sağ olmayan (öl 
müş) şəxsin vərəsə rolunda çıxış etməsi istisna olunur və bu, qeyri-mümkün 
dür. Ölmüş fiziki şəxs vərəsə kimi tanına bilməz.

Beləliklə, miras qoyan şəxs ölən zaman (yəni miras qoyan şəxs öldüyü mə

1 Антимонов Б.С., Грасе К .А . Советское наследственное право. M ., 1955, с. 47 .63 .
2 A lm aniya . İsveçrə k im i ö lkə lə rin  qanunveric iliy i xüsusi olaraq vəsiyyət qab iliyyə ti anlayışu 

m üəyyənləşdirir (Основные институты гражданского права зарубежных стран. M ., 1999. с. 5I
528).

mda) artıq doğulmuş və sağ olan fiziki şəxslər vərəsə ola bilərlər. Bu qanu- 
n müəyyən etdiyi ümumi qaydadır. Həmin qayda eyni ilə həm qanun üzrə 
rəsəlik, həm də vəsiyyət üzrə vərəsəlik hallarına aiddir.
Bununla belə, qanun hələ doğulmayan, mayası bağlanmış və ana bətnində 

ın uşaqların gələcəkdə vərəsə olmaq imkanını nəzərə alır (MM-in 1134-cü 
addəsi). Söhbət miras qoyanın sağlığında mayası bağlanmış və onun ölü- 
ündən sonra doğulmuş şəxslərdən gedir. Qanun bu şəxslərə vərəsəlik hü- 
qu verir, onların vərəsə olmaq imkanını tanıyır. Əgər həmin şəxslərin maya- 
miras qoyanın ölümündən sonra bağlanarsa, onda onlar vərəsəlik hüququn- 
n istifadə edə bilməzlər.
Lakin qanunun göstərilən şəxslərə vərəsə olmaq imkanı verməsi o demək 
yildir ki, ana bətnində olan uşaq artıq mülki hüququn (vərəsəlik hüququnun) 
byektidir. Bu cür yanaşmanın, zənn edirik ki, heç bir əsası yoxdur. Belə ki, 
xsin mülki hüququn subyekti kimi tanınması üçün onun mülki hüquq qabiliy- 
tinə malik olması gərəkdir. Mülki hüquq qabiliyyəti isə fiziki şəxsin anadan 
nası ilə yaranır. Deməli, anadan doğulmayan (ana bətnində olan) şəxs mül- 
hüquq qabiliyyətinə malik olmadığına görə mülki hüququn subyekti, o cüm- 
dən vərəsəlik hüququnun subyekti kimi tanına bilməz.
Qanunun göstərilən mövqeyi mayası bağlanmış uşaqların ancaq gələcək 

ümkün hüquq subyekti kimi mənafeyini qorumaqdan ibarətdir. Belə ki, 
mun ana bətnində olan uşağın -  gələcək hüquq subyekti kimi vərəsənin mi- 
sdakı payını mühafizə edir1 2 1.
Vərəsə ola bilən şəxslərin və qurumların dairəsi kifayət qədər genişdir. Mülki 

ıququn istənilən subyekti (fiziki şəxslər, hüquqi şəxslər, dövlət və bələdiyyə- 
) vərəsə rolunda çıxış edə bilərlər. Bu onu sübut edir ki, vərəsələrin əhatə da- 
si miras qoyan şəxslərin əhatə dairəsindən xeyli dərəcədə genişdir. Ona görə 
yuxarıda qeyd etdiyimiz kimi, miras qoyan şəxs ancaq fiziki şəxs ola bilər. 
Vərəsə qismində əsasən Azərbaycan Respublikasının vətəndaşları çı- 

ş edirlər. Bununla belə, xarici ölkə vətəndaşları və vətəndaşlığı olmayan 
xslər də vərəsə ola bilərlər. Ona görə ki, fiziki şəxsin vərəsə olmaq imka- 
onun vətəndaşlığından asılı deyil. Vətəndaşlıq məsələsi vərəsələrə mü
sibətdə nəzərə alınmır.
Vərəsələrə münasibətdə həm də onların mülki fəaliyyət qabiliyyəti əhəmiy- 

>tə malik deyil. Bu o deməkdir ki, fiziki şəxslərin vərəsə olmaq imkanı on- 
rın mülki fəaliyyət qabiliyyətlərinin dərəcəsindən asılı deyil2. Məhz bu 
'bəbdən fiziki şəxsin fəaliyyət qabiliyyətinin olmaması (yaşa və sağlamlıq və- 
/yətinə görə) onun vərəsə olmaq hüququna qəti təsir göstərmir. Amma onun 
;rinə lazımi hüquqi hərəkətləri qanuni nümayəndələr (valideynlər, qəyyum- 
r) yerinə yetirirlər. Deməli, həm fəaliyyət qabiliyyətli şəxslər, həm də fəaliy-

1 Братусь C.H. Субьекты гражданского права. M ., 1950, с. 51; Ио<1>фе О.С. Советское 
аданское право. Курс лекций. Часть 3. Л., 1965, с. 289.

Серебровский В.И. Очерки советского наследственного права. М ., 1953, с. 30; Антимонов  
\  Граве К.А. Советское наследственное право. М ., 1955, с. 69; T/or/x/ıe О.С. Советское 

аданское право. Курс лекций. Часть 3. Л., 1965, с. 289; Н икит ю к П  С. Наследственное право и 
следственный процесс. Киш инев. 1973, с. 51.

yət qabiliyyəti olmayan şəxslər vərəsə qismində çıxış edə bilərlər.
Azərbaycan Respublikasının vərəsəlik hüququ fiziki şəxslərin öz cinsindən, 

yaşından, fiziki-ruhi sağlamlıq vəziyyətindən, irqindən və milliyyətindən asıiı 
olaraq vərəsə olmaq hüququnu məhdudlaşdıran hər hansı məhdudiyyət nə 
zərdə tutmur. Söhbət fiziki şəxslərin cinsinin, yaşının, milliyyətinin və s. onların 
vərəsə olması üçün əhəmiyyət kəsb etməməsindən gedir1. Onların mülki hü
quq qabiliyyəti bir bərabərdə tanındığına görə vərəsə olmaq imkanı və qabiliy
yəti də eyni dərəcədə tanınır.

Hüquqi şəxslər vərəsə qismində çıxış edən mülki hüquq subyektlərindən 
biridir. Hüquqi şəxslərin «milliyyəti» məsələsinin onların vərəsə olmaq hüququ 
üçün əhəmiyyəti yoxdur. Bu onu ifadə edir ki, hüquqi şəxslərin vərəsə olmaq 
imkanı onların hansı ölkənin qanunu ilə yaradılmasından və hansı ölkənin hü
quqi şəxsi sayılmasından asılı deyildir. Azərbaycan Respublikasının hüquqi 
şəxsləri ilə bərabər, xarici ölkə hüquqi şəxsləri də vərəsə kimi tanına bilərlər.

Hüquqi şəxsin müvafiq təşkilati hissələri (filiallar, nümayəndəliklər, 
idarələr və s.) vərəsə ola bilməzlər. Ona görə ki, yalnız hüquqi şəxslər mülki 
hüququn, o cümlədən vərəsəlik hüququnun daşıyıcısı -  subyekti ola bilər. Qa
nun ancaq onlara mülki hüququn subyekti olmaq imkanı verir. Göstərilən təş
kilati hissələrn isə hüquqi şəxs statusu yoxdur. Hüquqi şəxs statusu olmayan 
təşkilatların (qurumların) da vərəsə olmaq hüququ yoxdur.

Vərəsə qismində mülki hüququn xüsusi subyekti sayılan dövlət (Azərbay
can Respublikası) da çıxış edə bilər. Dövləti vərəsəlik münasibətlərində onun 
müvafiq orqanları təmsil edir. Məhz bu orqanların vasitəsilə dövlət vərəsə olur. 
Söhbət, hər şeydən əvvəl, Maliyyə Nazirliyindən və ya iqtisadi inkişaf Nazirli
yindən gedir. Amma belə halda vərəsəlik hüququnun subyekti və daşıyıcısı 
Maliyyə Nazirliyi və ya iqtisadi inkişaf Nazirliyi yox, dövlətin özü olur. Vərəsə
lik hüququ dövlətin özü üçün yaranır.

Vərəsə qismində təkcə Azərbaycan dövləti yox, həm də xarici dövlət çıxış 
edə bilər. Bunun üçün hər hansı məhdudiyyət müəyyənləşdirmir. Məsələn, fi
ziki şəxsin tam hüququ vardır ki, o, öz əmlakını və ya onun bir hissəsini xaric 
dövlətə vəsiyyət etsin. Bunun nəticəsində isə o, vərəsəlik hüququnun vərəsə 
rolunda subyekti olur.

Bələdiyyələrin vərəsəlik münasibətlərində vərəsə kimi çıxış etməsi müm 
kün olan haldır. Onların vərəsəlik hüququnun subyekti olmaq imkanı vardır 
Dövlət kimi bələdiyyələr də vərəsəlik münasibətlərində özünün orqanları vasi
təsi ilə çıxış edir.

Bundan əlavə, beynəlxalq təşkilatlar da vərəsə ola bilər. Bunun üçün qa
nunda hər hansı məhdudiyyət nəzərdə tutulmur.

Vərəsələr iki yerə bölünürlər:
• qanun üzrə vərəsələrə;
• vəsiyyət üzrə vərəsələrə.
Qanun üzrə vərəsələr dedikdə, qanunda miras qoyanın hüquqi varisləri ki

mi göstərilən şəxslər başa düşülür. Başqa sözlə desək, əgər müəyyən şəxsləı

1 Г у щ и н  В .В . Наследственное право. Учебное пособие. М ., 2003, с. 13.

qanunda ifadə edilən göstərişə əsasən vərəsə ola bilərlərsə, həmin şəxslərə 
qanun üzrə vərəsələr deyilir. Bu kateqoriya vərəsələrin olması məhz qanunun 
birbaşa göstərişi ilə bağlıdır. Ona görə də onlara «qanun üzrə vərəsələr» deyilir.

Vəsiyyət üzrə vərəsələr dedikdə, vəsiyyətnamədə miras qoyan şəxsin hü
quqi varisləri kimi göstərilən şəxslər başa düşülür. Vəsiyyətnamədə ifadə olu
nan göstəriş şəxsə vərəsə statusu verir. Ona görə də bu kateqoriya vərəsələr 
«vəsiyyət üzrə vərəsələr» adlanırlar.

Fiziki şəxslər həm qanun üzrə vərəsə, həm də vəsiyyət üzrə vərəsə ola bi
lərlər. Hüquqi şəxslərə gəldikdə isə, qeyd etmək lazımdır ki, köhnə qanunveri
ciliyə görə onlar yalnız vəsiyyət üzrə vərəsə ola bilərdi. Mülki qanunvericilik 
hüquqi şəxslərə qanun üzrə vərəsə statusu əldə etməyə yol vermirdi. Yeni qa
nunvericilik isə bu cür məhdudiyyəti tamamilə aradan qaldırmışdır. Belə ki, 
müasir qanunvericiliyə görə, yalnız bir halda hüquqi şəxslər qanun üzrə vərə
sə olur: Belə ki, vərəsələri olmayan əmlak (vərəsəsiz əmlak), əgər miras qo
yan şəxs qocalar, əlillər üçün müəssisələrin, müalicə, tərbiyə və sosial təminat 
müəssisələrinin təminatında olmuşdursa, onların mülkiyyətinə keçir (MM-in 
1165-ci maddəsinin 1-ci bəndi), bir şərtlə ki, həmin müəssisələrin hüquqi şəxs 
statusu olsun.

Beləliklə, müasir mülki qanunvericiliyə görə, hüquqi şəxslər həm qanun 
üzrə, həm də vəsiyyət üzrə vərəsə ola bilərlər. Hüquqi şəxs statusu olma
yan təşkilatların, idarələrin, filialların, nümayəndəliklərin nə qanun üzrə, nə də 
vəsiyyət üzrə vərəsə olmaq hüququ yoxdur. Əvvəldə də qeyd etdiyimiz kimi, 
mülki hüququn, o cümlədən vərəsəlik hüququnun subyekti və daşıyıcısı yalnız 
o qurum ola bilər ki, onun hüquqi şəxs statusu (hüququ) olsun. Amma buna 
baxmayaraq, hər bir şəxs öz əmlakının hamısını və ya onun bir hissəsini mü
vafiq quruma, onun hüquqi şəxs statusu olub-olmamasından asılı olmayaraq, 
vəsiyyət edə bilər. Məsələn, vətəndaş öz əmlakını hüquqi şəxs statusu olma
yan təşkilata vəsiyyət edir. Qanun buna yol verir (MM-in 1134-cü maddəsinin 
2-ci bəndi). Buna görə də həmin vəsiyyət etibarsız sayıla bilməz. Lakin miras 
(vərəsəlik) açıldıqdan sonra vərəsəliyə müvafiq təşkilat yox, həmin təşkilatın 
:abe və aid olduğu hüquqi şəxsin özü çağırılacaqdır1. Deməli, belə halda və
siyyət üzrə vərəsə təşkilat yox, hüquqi şəxs olur.

Vətəndaşın hüququ vardır ki, o, öz əmlakını hələ yaradılmayan, təşkil olun
ması planlaşdırılan quruma vəsiyyət etsin. Söhbət dövlət qeydiyyatına alınmaq 
və hüquqi şəxs statusu əldə etmək üçün lazımi sənədləri ədliyyə orqanlarına 
təqdim etmiş qurumdan gedir. Bu qurum vəsiyyət üzrə vərəsə statusu əldə 
edə bilər, bir şərtlə ki, həmin qurum mirasın açıldığı vaxtadək hüquqi şəxs kimi 
yaradılsın və təşkil olunsun (MM-in 1135-ci maddəsi), yəni ədliyyə orqanların
da dövlət qeydiyyatına götürülsün (qeydiyyat kitabına daxil edilsin) və ona 
dövlət qeydiyyatı haqqında şəhadətnamə verilsin.

Əgər miras qoyanın vəsiyyət etdiyi qurum miras açılan zaman yaradılmaz
sa, onda vəsiyyətnamə hüquqi əhəmiyyət kəsb etmir və vəsiyyət olunan əm-

' M iilk i hüquq e lm ində (doktrinasında) da m əsələyə m əhz bu cür yanaşılır (А н т и м о н о в  Б .С .. Граве  
AM Советское наследственное право. М ., 1955, с. 65).

lak qanun üzrə vərəsəlik üzrə keçir, yəni vəsiyyət edənin qanun üzrə vərəsə
lərinə verilir. Vəsiyyət olunan hüquqi şəxs miras açılan zaman ləğv edildiyi 
hallarda da analoji (eyni) nəticəyə səbəb olur1.

Dövlət də həm qanun üzrə, həm də vəsiyyət üzrə vərəsə qismində və
rəsəlik hüququnun daşıyıcısı ola bilər. Qanun müəyyən edir ki, vərəsələri 
olmayan əmlak (vərəsəsiz əmlak) dövlətə keçir (MM-in 1165-ci maddəsinin 1- 
ci bəndi). Bu cür halda dövlət qanun üzrə vərəsə statusu əldə edir. Ona görə 
ki, o, qanunda ifadə olunan hüquqi göstəriş əsasında vərəsə olur.

Əmlak üç halda, vərəsələri olmayan əmlak (vərəsəsiz əmlak) sayılır (MM-in 
1165-ci maddəsinin 1-ci bəndi):

• birincisi, miras qoyanın nə qanun üzrə, nə də vəsiyyət üzrə vərəsələri 
yoxdursa;

• ikincisi, vərəsələrdən heç biri miras əmlakı qəbul etməmişdirsə;
• üçüncüsü, bütün vərəsələr vərəsəlik hüququndan məhrum edilmişdirsə.
Azərbaycan Respublikasının mülki qanunvericiliyinə görə, dövlət (Azərbay

can Respublikası) vəsiyyət üzrə vərəsə də ola bilər. Belə ki, hər bir fiziki şəxs 
öz əmlakının hamısını və ya onun bir hissəsini dövlətə (Azərbaycan Respubli
kasına) vəsiyyət üzrə verə bilər2. Belə halda dövlət vəsiyyət üzrə vərəsə kimi 
çıxış edir.

Bələdiyyələr ancaq vəsiyyət üzrə vərəsə ola bilər. Belə ki, istənilən hər 
hansı fiziki şəxsin öz əmlakını və ya onun bir hissəsini bələdiyyələrə vəsiyyət 
etmək hüququ vardır. Amma mülki qanunvericilikdə bələdiyyələrin qanun üzrə 
vərəsə kimi çıxış etməsini şərtləndirən qaydaya və normaya rast gəlmirik. De
məli, onlar qanun üzrə vərəsə statusu əldə edə bilməz.

Sivilistika elmində (doktrinasında) və mülki qanun
vericilikdə tez-tez hallarda rast gəldiyimiz anlayışlar
dan biri «qanun üzrə vərəsəlik», digəri isə «vəsiyyət 
üzrə vərəsəlik» adlanır. Bu iki anlayış vərəsəlik hü

ququnun əsas anlayışları sırasına daxil edilir.
Qeyd etdik ki, vərəsəliyin iki əsası var: qanun; vəsiyyət. Buna uyğun ola

raq, vərəsəliyin iki növü fərqləndirilir: qanun üzrə vərəsəlik; vəsiyyət üzrə və
rəsəlik.

Qanun üzrə vərəsəlik odur ki, bu növ vərəsəlik zamanı ölən şəxsin 
hüquq və vəzifələrinin keçdiyi şəxslərin dairəsi qanunun özü ilə müəy
yənləşdirilir. Mülki Məcəllənin (qanunun) normaları müəyyən edir ki, ölən 
şəxsin hüquq və vəzifələri kimə və hansı həcmdə keçməlidir. Söhbət ölən şəx
sin əmlakının kimlərə keçməsini və onların həmin əmlakdakı payını müəyyən
ləşdirən qanun normalarından gedir. Bu cür normalara əsaslanan vərəsəlik 
qanun üzrə vərəsəlik adlanır. Məsələn, ata ölür və onun əmlakı (hüquq və və
zifələri) uşaqlarına və arvadına keçir. Belə halda qanun üzrə vərəsəlik göz qa
bağındadır.

Qanun üzrə 
vərəsəlik. Vəsiyyət 

üzrə vərəsəlik

1 Гущ и н  В В. Наследственное право. Учебное пособие. М .. 2003, с. 17; Гр уд ц и н а  Л .Ю  

Наследование (в вопросах и ответах). М ., 2002, с. 79.
2 «Azərbaycan Respublikasında notariat hə rəkətlə rin in  aparılması qaydaları haqqında tə liınat»ın 67 

ci bəndi / /  Notariat haqqında (sənədlər toplusu). Bakı. 2002, s. 218.

Bununla bərabər, şəxslərə hüquq verilir ki, onlar qanunda göstərildiyi kimi 
yox, başqa yolla özlərinə məxsus olan əmlak barədə sərəncam versinlər. Bu 
məqsədlə edilən sərəncam vəsiyyət, ona əsaslanan vərəsəlik isə vəsiyyət üz
rə vərəsəlik adlanır. Məsələn, ata özünün bütün əmlakını öz qardaşına vəsiy
yət edir. Ata öldükdən sonra həmin əmlak vəsiyyətnamədə göstərilən qardaşı
na keçir. Belə halda isə, vəsiyyət üzrə vərəsəlik göz qabağındadır.

Vəsiyyət üzrə vərəsəlik odur ki, bu vərəsəlik zamanı ölən şəxsin əmla
kı (hüquq və vəzifələri) onun hələ sağlığında etdiyi vəsiyyətdə göstərilən 
şəxslərə keçir.

Vərəsəlik müqavilə əsasında da yarana bilər. Bu cür müqavilə vərəsəlik 
müqaviləsi, həmin müqavilə əsasında yaranan vərəsəlik isə müqavilə üzrə 
vərəsəlik adlanır.

Mirasın açılması vərəsəliklə bağlı müəyyən ictimai münasibətin yaranması 
deməkdir. Həmin münasibət isə vərəsəlik hüquq normaları ilə tənzimləndiyinə 
və rəsmiləşdirildiyinə görə vərəsəlik hüquq münasibəti formasını alır.

Beləliklə, vərəsəlik hüquq münasibətinin özünün yaranmasına mirasın açıl
ması deyilir.

Hər bir mülki hüquq münasibətinin yaranmasını mülki qanunvericilik müəy
yən faktla bağlayır. Bu faktlar olmasa, mülki hüquq münasibətinin yaranmasın
dan söhbət gedə bilməz. Bəs, vərəsəlik hüquq münasibətinin əmələ gəlməsini 
mülki qanunvericilik hansı faktla əlaqələndirir? Məsələyə diqqətlə yanaşsaq və 
fikir versək müəyyən edə bilərik ki, mülki qanunvericilik vərəsəlik hüquq mü
nasibətinin əmələ gəlməsini -  mirasın açılmasını iki cür hüquqi faktla bağlayır 
(MM-in 1145-ci maddəsi).

Mirasın açılmasına səbəb olan birinci hüquqi fakt fiziki şəxsin ölümü sayı
lır. Məhz bu fakt əsasında miras açılır. Miras açılan kimi vərəsəlik hüquq nor
maları tətbiq olunur.

Yalnız fizioloji (bioloji), yəni təbii və ya patoloji (qeyri-təbii) ölüm vərə
səlik hüququ baxımından əhəmiyyət kəsb edir, yəni mirasın açılmasına -  vərə
səlik hüquq münasibətinin yaranmasına səbəb olur. Klinik ölüm halının isə 
mülki-hüquqi, o cümlədən vərəsəlik hüququ baxımından əhəmiyyəti və mənası 
yoxdur. Ona görə ki, bu cür ölüm halında geriyə dönməz proseslər baş vermir 
və fiziki şəxsin yaşamaq qabiliyyəti tam bərpa olunur.

Fiziki şəxsin ölüm anı tibbi-bioloji məlumatlar əsasında müəyyən edilir. 
Ölüm faktının özü isə ölüm haqqında şəhadətnamə adlı sənədlə təsdiqlənir. 
Bu sənəd VVADQ orqanları tərəfindən verilir1. Həmin sənəd notarius tərəfin
dən mirasın açılmasını təsdiqləyən sübut kimi qəbul edilir.

Ola bilər ki, şəhadətnamədə dəqiq ölüm günü göstərilməsin, yalnız il və ay 
nəzərdə tutulsun. Belə halda həmin ayın axırıncı günü fiziki şəxsin ölüm günü 
sayılacaqdır. Şəhadətnamədə fiziki şəxsin ancaq ölüm ili göstərilərsə, onda 
həmin ilin 31 dekabrı ölüm günü hesab ediləcəkdir2.

W ADQ  orqanı ölüm hadisəsini qeydə almaqdan və şəhadətnamə vermək-

1 Ö lüm ün qeydə alınması A ilə  M əcə lləs in in  28-ci fəs linə  dax il o lan norm alar (193-195-ci 
maddələr) əsasında həyata ke ç ir ilir  (A R  Q K , I xüsusi buraxılışı, s. 806).

2 Зайцева Г .И ., К р а ш е н и н н и ко в П .В . Наследственное право. М ., 2003, с. 27.

dən imtina edə bilər. Belə halda ölüm faktı MPM-ə uyğun olaraq məhkəmə tə
rəfindən müəyyən edilir’ .

Fiziki şəxsin ölüm faktı başqa sənədlə də təsdiqlənə bilər. Həmin sənədə mi
ras qoyanın ölümü haqqında arayış (ölüm haqqında akt qeydiyyatının surəti) 
deyilir. Bu arayış W ADQ orqanı tərəfindən akt qeydiyyatının surəti əsasında 
verilir. O, miras qoyanın ölüm faktını dolayı yolla təsdiq edir. Başqa hər hansı bir 
sənəd notarius tərəfindən vərəsəlik işi qaldırmaq üçün qəbul edilə bilməz.

Mirasın açılmasına səbəb olan ikinci hüquqi fakt fiziki şəxsin ölmüş elan 
edilməsidir. Öz hüquqi nəticəsinə və əhəmiyyətinə görə bu hüquqi fakt fiziki 
şəxsin ölüm faktına bərabər tutulur. Belə ki, əgər fiziki şəxsin yaşayış yerində 
onun harada olması barədə beş il ərzində məlumat olmadığı və digər hallar
da, o, məhkəmə qaydasında ölmüş elan edilir (MM-in 41-ci maddəsi). Bu, hü
quqi fakt kimi mirasın açılmasına -  vərəsəlik hüquq münasibətinin əmələ gəl
məsinə səbəb olur. Fiziki şəxsin ölmüş elan edilməsi haqqında məhkəmə qə
rarının qanuni qüvvəyə mindiyi gün (fiziki şəxsin daimi yaşadığı yerdə onun 
harada olması barədə son məlumatın alındığı gündən yox) onun ölüm günü 
sayılır. Məsələn, 10 oktyabr 2003-cü il tarixində fiziki şəxsin daimi yaşadığı 
yerdə onun harada olması barədə son məlumat əldə edilir. Bundan beş il ke
çir. Fiziki şəxsin ölmüş elan edilməsi barədə məhkəmə qərar çıxarır. Həmin 
qərar 20 dekabr 2008-ci il tarixində qüvvəyə minir. Deməli, 20 dekabr 2008-ci 
il fiziki şəxsin ölüm günü sayılır. Miras məhz bu gündən açılmış sayılır.

Miras həmişə müəyyən vaxtda və müəyyən yerdə açılır. Buna görə də 
mirasın açılması iki məsələ ilə bağlıdır:

• mirasın açıldığı vaxtla;
• mirasın açıldığı yerlə.
Göstərilən hər iki məsələ vacib hüquqi əhəmiyyətə malikdir.

Vərəsəlik hüququ münasibətinin yarandığı ana mirasın 
açıldığı vaxt deyilir.

Mirasın açıldığı vaxt vacib və mühüm hüquqi əhəmiyyə
tə malikdir. Yaponiya mülki hüquq elmində (doktrinasında) göstərildiyi kimi, 
mirasın açıldığı vaxt aşağıdakı məsələlərin həlli üçün son dərəcə olduqca zə
ruridir1 2:

• vərəsələrin dairəsinin müəyyənləşdirilməsi üçün;
• vərəsələrin fəaliyyət qabiliyyətinin müəyyənləşdirilməsi üçün;
• miras əmlakın tərkibinin (həcminin) müəyyənləşdirilməsi üçün;
• məcburi payın müəyyənləşdirilməsi üçün;
• iddia müddəti axımının keçməsi üçün.
Bundan əlavə, mirasın açıldığı vaxt vərəsəlik hüququnun digər məsələləri

nin həlli üçün də vacibdir. Mirası qəbul etmək üçün və ondan imtina etmək

Mirasın 
açıldığı vaxt

’ Azərbaycan Respublikasının M ü lk i Prosscssual M əcə lləs in in  307-ci maddəsi / /  A R  Q K , I xüsusi 
buraxılış, s. 454.

2 Сакаэ Вагацума, Тору Ариидзуми Гражданское право Японии. К н и га  2. М ., 1983, с. 251.

üçün nəzərdə tutulan müddət məhz ondan asılı olaraq müəyyən edilir1. Mira
sın açıldığı vaxt «mirası qəbul etmək hüququnun vərəsəliyi» və ya «vərəsəlik 
transmissiyası» kimi məsələ üçün həlledici faktordur2. Miras açıldığı vaxtdan 
həm də qəbul edilmiş miras vərəsəyə məxsus hesab olunur3, yəni vərəsənin 
mülkiyyəti sayılır (MM-in 1255-ci maddəsi). Bundan əlavə, mirasın açıldığı vaxt 
barədə məsələ olduqca vacibdir: miras qoyanın kreditorlarının vərəsələrə tə
ləb (pretenziya) irəli sürmə (bildirmə) müddətinin hesablanması üçün (belə ki, 
həmin müddət mirasın açıldığının kreditorlara məlum olduğu gündən hesabla
nır -  MM-in 1310-cu maddəsi); vərəsələrə vərəsəlik şəhadətnaməsinin veril
məsi müddətinin müəyyənləşdirilməsi üçün (belə ki, vərəsələrə vərəsəlik şə
hadətnaməsi mirasın açıldığı gündən altı ay sonra verilir -  MM-in 1322-ci mad
dəsi); mirasın qorunmasına yönələn tədbirlərin görülməsi üçün; vərəsəlik mü
nasibətlərinə tətbiq edilməli olan qanunvericiliyin müəyyənləşdirilməsi üçün4 
(RF Ali Məhkəmə Plenumu öz qərarında göstərir ki, vərəsələrin dairəsi, mira
sın qəbul edilməsi müddəti və qaydası, miras əmlakın dairəsi miras açıldığı 
gün qüvvədə olan qanunvericiliklə müəyyən edilir)5.

Göstərilən məsələlərin həlli üçün vacib əhəmiyyətə malik olmasını nəzərə 
alaraq mirasın açıldığı vaxtı dəqiq müəyyənləşdirmək lazımdır. Bunun üçün 
mülki qanunvericilikdə nəzərdə tutulan normaya və qaydaya əməl olunmalıdır 
(MM-in 1146-cı maddəsi).

Mülki qanunvericilik müəyyən edir ki, miras qoyanın öldüyü gün mirasın 
açıldığı vaxt sayılır. Göründüyü kimi, mülki qanunvericilik mirasın açıldığı vaxtı fi
ziki şəxsin ölüm saatı və ya ölüm dəqiqəsi ilə yox, onun ölüm günü ilə bağlayır6. 
Qanunvericiliyin məsələyə bu cür yanaşması praktiki mülahizələrlə bağlıdır. Be
lə ki, həyatda fiziki şəxsin öldüyü saatı və ya dəqiqəni lazımi dəqiqliklə təyin et
mək çox vaxt mümkün olmur. Digər tərəfdən məlum məsələdir ki, ölüm anının sa
at və ya dəqiqələrlə müəyyənləşdirilməsi, onun günlə təyin edilməsinə nisbətən 
daha çox məsrəf tələb edir. Deməli, mülki qanunvericilikdə ifadə olunan göstərişə 
görə, fiziki şəxsin ölüm saatı və ya ölüm dəqiqəsi yox, onun ölüm günü vərəsəlik 
hüququ nöqteyi-nəzərindən, daha konkret söyləsək, mirasın açıldığı vaxtı müəy
yənləşdirmək baxımından hüquqi əhəmiyyətə malikdir.

Mülki qanunvericiliyin mirasın açıldığı vaxtı müəyyənləşdirən norması həm

1 Н аучно-практический комментарий к Г К  РСФСР / Отв. ред. ЕЛ.Фяейщиц. M .. I966. с. 6 0 1. 
Советское гражданское право. Учебник. Том 2 / Под ред. В.П Грибанова. С.М. Корнеева. M .. I980, 
с. 480.

2 Антимонов Б.С.. Граве К .А  Советское наследственное право. М ., 1955, с. 95.
3 Советсткое гражданские право. Учебник. Том 2 / Под ред. О  А Красавчикова. M ., I985. с. 

5 I 5 .

4 Гражданское право. Учебник. Том I /  Под ред. Е А . Суханова. M .. I998. с. 535; Власов Ю Н .  
Калинин В.В  Наследственное право Российской Федерации. Учебно-методическое пособие. М „  
2002, с. 26; Гущ ин В В. Наследственное право. Учебное пособие. М ., 2003, с. 18.

Вах; п. I постановление Пленума Верховного Суда Российской Федерации от 23 апреля 
I99 I г. № 2 «О некоторы х вопросах, возникающ их в практике судов по делам о наследовании» //  
Судебная практика по гражданским делам. M ., 2 0 0 I, с. 259.

M əhkəm ə praktikası da məsələyə bu cür yanaşır; şəxsin ö lüm  saatı yox, ö lüm  günü m irasın 
açıldığı vaxt sayılır (Определение Судебной Коллегии по гражданским делам В ерховного Суда РФ 
от 5 ноября I998 г. / /  Судебная практика по гражданским делам. М ., 2001, с. 273).

də kommorientlərdən («commorientes» - eyni vaxtda ölənlər) sonra vərəsəli! 
məsələsinin həll edilməsi üçün vacibdir. Kommorientlər dedikdə, eyni vaxtdr 
(eyni saat və dəqiqədə) ölən və bir-birinin vərəsəsi ola bilən şəxslər başa dü 
şülür. Məsələn, ər və arvad aviasiya (təyyarə) qəzası nəticəsində ölürlər. Or 
lardan heç biri digərindən çox yaşamır və buna görə də bir-birinin vərəsəsi ol. 
bilmirlər1. Belə halda həmin şəxslərdən hər birinin ölümündən sonra müstəqı 
surətdə, ayrıca olaraq dərhal miras açılır. Onlardan hər birinin vərəsələri vərə 
səliyə çağırılırlar. Buna uyğun olaraq notarius ayrıca vərəsəlik işi aparır. Bu 
nun nəticəsində ərə məxsus olan əmlak onun vərəsələrinə, arvada məxsu: 
olan əmlak isə onun vərəsələrinə keçir.

Deməli, kommorientlər bir-birinin ölümündən sonra vərəsəliyə çağırıl 
mırlar, yəni öldükdən sonra onlar bir-birinin vərəsəsi olmurlar. Söhbət eyni bi 
gündə bir-birinin vərəsəsi ola bilən şəxslərin (məsələn, ata və oğulun və ya 
xud qardaş və bacının və s.) eyni vaxtda ölmələrindən və bir-birinin ölümün 
dən sonra vərəsəliyə çağırılmamasından gedir. Mülki hüquq elmi məsələyə b 
cür yanaşır2. Məhkəmə və notarial praktika da bu mövqedə durur3.

Eyni bir gündə, lakin müxtəlif vaxtlarda -  günün müxtəlif vaxtlarında ölən 
şəxslər kommorientlər hesab edilirmi? Məsələn, bədbəxt hadisədən (avtomo 
bil qəzasından) ata may ayının 15-də saat 10-da ölür. Bu hadisədən sonra hə 
min gün, yəni may ayının 15-də saat 2-də (atanın ölümündən 4 saat sonra) 
onun oğlu da ölür. Ata və oğul kommorientlər hesab edilirmi?

Mülki qanunvericiliyə görə, mirasın açıldığı vaxt fiziki şəxsin ölüm saatı 
və ya dəqiqəsi ilə yox, onun ölüm günü ilə müəyyən edilir. Mirasın açıldığı 
vaxtı müəyyənləşdirmək üçün miras qoyanın ölüm saatı yox, yalnız onun ölüm 
günü əhəmiyyətə malikdir4. Bu isə o deməkdir ki, iki və daha artıq miras qo 
yanın bir təqvim günü (saat 00-dan 24-ə kimi) ərzində ölmələri eyni vaxtda 
baş vermiş ölüm halları sayılır. Eyni bir təqvim günü çərçivəsində saatlarla he
sablanan vaxt fərqinin (saat fərqinin) vərəsəlik hüququ baxımından hüquqi 
əhəmiyyəti yoxdur. Odur ki, yuxarıdakı misalda ata və oğul kommorientlər he
sab edilirlər və buna görə də onlar bir-birinin vərəsəsi olmurlar. Amma bəzən 
saat fərqi vərəsəlik hüququ nöqteyi-nəzərindən mülki-hüquqi əhəmiyyət kəsb

1 M iras qoyanın və onun mümkün ola bilən vərəsəsinin eyni vaxta ölm əsi halı Avropa hüququnda 
«com m orientes» adlanır. V .I.S e re b ro vsk i yazırdı ki, q a nunve ric ilik  bu halı m ü əyyən lə şd irm ir 
(Советское гражданское право. Учебное пособие. Том 2. M  , ]9 5 1. с. 445). Zənn ed irik k i. həmin 
halı tənzim ləyən xüsusi hüquq nonııasına ehtiyac yoxdur. Ona görə k i. həm köhnə, həm də yem 
qanunvericiliyə görə, miras qoyanın öldüyü məqamda sağ qalan (o lan) şəxslər vərəsə ola b ilə rlər.

Məsələn, bax: Советское гражданское право. Учебное пособие для ю ридических вудов. Том
2. M .. 19 5 1. с. 445: Антимонов Б.С.. Граве К.А. Советское наследственное право. M ., I955, с. 97; 
Советское гражданское право. Учебник. Том 2 / Под ред. В.А. Рясенцева M ., I976. с. 490 
Советское гражданское право Учебник. Том 2 / Под ред. В П  Грибанова. С.М. Корнеева. М 
1980, с. 480; Советсткое гржданские право. Учебник. Том 2 Под ред. О.А. Красавчикова. М 
1985, с. 515; Гражданское право. Учебник. Том 1 / Под ред. Е.А.Суханова. М ., 1998, с. 535 
Серебровский В.И. Очерки наследственного права. М . 1953, с. 28.

Советская юстиция. 1976. № 10, с. 33 (нотариальная практика).
Власов Ю Н .  Калинин В.В Наследственное право Российской Федерации. Учебно- 

ч|етодическое пособие. М ., 2002, с. 27.

edir, yəni fiziki şəxsin ölüm saatı əhəmiyyətə malik olur1. Belə ki, əgər miras 
qoyanlardan biri digər miras qoyandan heç olmazsa, bir saat, lakin artıq 
növbəti təqvim günündə ölərsə, onda o, birinci miras qoyandan sonra 
ölmüş sayılır və kommorient hesab edilmirlər. Ona görə ki, onlar eyni bir 
təqvim günündə yox, müxtəlif, ayrı-ayrı təqvim günlərində, yəni iki müxtəlif gü
nün müxtəlif vaxtlarında ölürlər. Məsələn, ata may ayının 15-də axşam saat 
2330 da ölür. Onun oğlu isə bir saat sonra, yəni gecə OO30 -  da (artıq may ayı
nın 16-da, yəni növbəti təqvim günündə) ölür. Ata ölən kimi miras açılır və 
onun oğlu vərəsə olmaq hüququ əldə edir.

Vərəsəlik hüququnun əsas anlayışlarından biri miras açıldı
ğı ras m ğ( yer hesab edilir. Qeyd etmək lazımdır ki, fiziki şəxsin ölü-

açı ıgı yer mQ y g ^ g g ^  hüquq münasibətinin yaranmasını şərtləndirir.
Bu münasibət isə yalnız müəyyən bir məkanda əmələ gələ bilər. Həmin mə
kan mirasın açıldığı yer sayılır.

Mirasın açıldığı yer odur ki, qanun vərəsəlik hüquq münasibətinin ya
ranmasını həmin yerlə bağlayır. Söhbət kənd, şəhər, qəsəbə, rayon mərkə
zi və digər yaşayış məntəqələrindən gedir. Miras da məhz bu yerlərdə açılır.

Mülki qanunvericilik mirasın açıldığı yerin tənzimlənməsinə xüsusi diqqət 
yetirir. Onun üçün də həmin məsələnin nizama salınmasına ayrıca norma həsr 
edilmişdir (MM-in 1147-ci maddəsi). Bu isə təsadüfi deyildir. Belə ki, mirasın 
açıldığı yerin dəqiq olaraq müəyyənləşdirilməsinin vacib praktiki -  hüquqi 
əhəmiyyəti vardır. Vərəsəliklə bağlı bir sıra məsələlərin həlli məhz onun düz
gün müəyyən edilməsindən asılıdır. Həmin məsələlərə aiddir:

• birincisi, prosedura məsələlərinin həlli, vərəsəlik hüququnun rəsmi
ləşdirilməsi və vərəsəlik işinin aparılması (mirasın açıldığı yer əsasın
da müəyyən etmək mümkün olur ki, hansı notariat kontoruna mirasın 
qəbulu və ya ondan imtina barədə ərizə vermək və vərəsəlik şəhadətna
məsi almaq üçün müraciət etmək lazımdır);

• ikincisi, mirasın qorunması (mirasın açıldığı yerdəki notarius mirasın qo
runması üçün zəruri tədbirlər görür);

• üçüncüsü, kreditorların tələblərinin ödənilməsi (mirasın açıldığı yerdəki 
notariusun mirası siyahıya alması və həmin siyahı əsasında kreditorların 
tələblərinin təmin edilməsi);

• dördüncüsü, mübahisəli vərəsəlik məsələsi üzrə iş qaldırılması və 
həmin işə baxılması (mübahisəli vərəsəlik işinə, bir qayda olaraq, əsa
sən mirasın açıldığı yerin məhkəməsində baxılır);

• beşincisi, konkret vərəsəlik münasibətinə bu və ya digər ölkənin qa
nunvericiliyinin tətbiqi məsələsi (məsələn, Azərbaycan Respublikası
nın vətəndaşı RF-in şəhərlərinin birində ölür. Belə halda vərəsəlik müna
sibətinə hansı ölkənin qanununun tətbiq edilməsi məsələsi əsasən mira-

’ A n tim onov B.S. və Qravc K .A . yazırlar k i. bəzi hallarda vətəndaşın ö lüm  saatı hüquqi 
təm iyyətə m a lik olur. Belə halda ölüm ün dəqiq ta rix in in  m əhkəm ə qaydasında 
ləyyən ləşd irilm əsinə yo l v e r ilir  (Антимонов Б.С.. Граве K.A  Советское наследственное право. 
. 1955. с 94).

sın açıldığı yerlə müəyyən edilir).
Azərbaycan Respublikasının vərəsəlik hüququ mirasın açıldığı yeri miras 

qoyanın yaşayış yeri ilə əlaqələndirir: miras qoyanın yaşayış yeri mirasın 
açıldığı yer sayılır (MM-in 1147-ci maddəsinin 1-ci bəndi). Deməli, vərəsəlik 
hüququ mirasın açıldığı yeri fiziki şəxsin öldüyü yerlə bağlamır, yəni fiziki şəx
sin öldüyü yeri mirasın açıldığı yer hesab etmir. Bu cür mövqe praktiki müla
hizələrlə əlaqədardır. Mirasın açıldığı yer haqqında məsələnin praktiki əhə
miyyətini nəzərə alaraq onu fiziki şəxsin öldüyü yerlə əlaqələndirmək məqsə- 
dəmüvafiq olmazdı. Belə ki, fiziki şəxsin öldüyü yer (başqa şəhərdə ezamiy
yətdə, məzuniyyətdə, ekspedisriyada olarkən fiziki şəxsin ölümü və s.) müəy
yən dərəcədə təsadüfi xarakter daşıyaraq, onun malik olduğu əsas hüquq və 
vəzifələrlə bağlı deyil. Bu, ölümün fiziki şəxsi təsadüfən haqladığı yerdir. Fiziki 
şəxsin yaşayış yeri isə onun əsas hüquq və vəzifələri ilə bağlı olub, həyati 
mənafelərinin mərkəzidir. Buna görə də mirasın açıldığı yerin onun yaşayış ye
ri əsasında müəyyən edilməsi daha məqsədəmüvafiqdir. Digər tərəfdən fiziki 
şəxsin yaşayış yerində vərəsəlik münasibətlərini tənzimləmək vərəsəlik hüqu
qu üçün nisbətən daha rahat, daha münasibdir.

Çox vaxt fiziki şəxs özünün yaşadığı yerdə ölür. Belə halda fiziki şəxsin ya
şadığı yerlə onun öldüyü yer məkan baxımından üst-üstə düşür. Bəzi hallar
da isə fiziki şəxs yaşadığı yerdən kənarda ölür. Söhbət fiziki şəxsin bu və ya 
digər əsasa görə müvəqqəti başqa yerdə (bu cür yer qanunda bir qayda ola
raq, «fiziki şəxsin olduğu yer» anlayışı ilə əhatə edilir)1 olarkən (məsələn, ordu 
sıralarında xidmətdə, xəstəxanada, gəmidə, sanatoriyada, istirahət evində, 
məzuniyyət və ezamiyyətdə, azadlıqdan məhrumetmə yerində və s. olarkən), 
öz yaşayış yerini hər hansı səbəbdən müəyyən müddətə tərk edərkən ölür. Bu 
cür məqamlarda isə fiziki şəxsin öldüyü yerlə onun yaşadığı yer məkan nöqte
yi-nəzərindən üst-üstə düşmür. Həmin hallarda da fiziki şəxsin yaşayış yeri 
mirasın açıldığı yer hesab olunur. Məsələn, azadlıqdan məhrumetmə yerində 
şəxs ölür. Mirasın açıldığı yer azadlıqdan məhrumetmə yeri yox, həmin şəxsin 
həbsə kimi yaşayış yeri sayılır2.

Fiziki şəxsin olduğu yeri mirasın açıldığı yer saymaq olmaz.
Azərbaycan Respublikasının mülki hüququ sovet mülki hüququndan fərqli 

olaraq, şəxsə icazə verir ki, onun bir neçə yaşayış yeri olsun (MM-in 27-cı 
maddəsinin 1-ci bəndi). Belə halda miras qoyanın hər bir yaşayış yeri ayrıca 
olaraq mirasın açıldığı yer hesab olunur. Deməli, bizim ölkə qanunvericiliyinə 
görə, mirasın bir neçə yaşayış yeri üzrə açılmasına yol verilir. Sovet mülki hü 
ququ isə bu qaydanı inkar edirdi3.

On dörd yaşma çatmamış şəxslər öldükdə, onların valideynlik hüquqları

1 «Yaşayış yeri və olduğu yer üzrə qeydiyyat haqqında» qanunun 2-ci maddəsi (A R  QK.. I I I  kitab 
s. 65)

2 Советская юстиция. 1962, №  15-16, с. 63.
3 Sovet dövründə müharibə vaxtı daim i yaşayış yerindən köçürülmüş şəxslərin ik i yaşayış yeri v 

id i. Buna uyğun olaraq mirasın ik i yaşayış yerində açılmasına icazə ve r ilird i. M üvəqqəti xarakt 
daşıyan həm in qayda müharibədən sonra öz əhəm iyyə tin i il ird i (А нт им он ов  Б.С., Граве  К  
Советское наследственное право. М .. 1955, с. 100).

m itirməmiş valideynlərinin yaşayış yeri mirasın açıldığı yer sayılır. Belə ki, hə
min şəxslərin yaşayış yeri valideynlərinin yaşayış yeri sayılır (MM-in 27-ci 
maddəsi).

Qəyyumluq altında olan şəxslərin (ruhi xəstələrin, kəmağılların və s.) 
yaşayış yeri isə qəyyumun yaşayış yeri sayılır (MM-in 27-ci maddəsinin 2-ci 
bəndi). Ona görə də həmin kateqoriya şəxslər öldükdə, qəyyumun yaşadığı 
yer mirasın açıldığı yer hesab edilir. Lakin bəzən on dörd yaşına çatmamış 
şəxs öz valideynlərinin yaşayış yerində yox, başqa yerdə, məsələn, babasının 
və ya nənəsinin yaşayış yerində qeydiyyatda olur və yaxud qəyyumluq altında 
olan şəxs qəyyumun yaşayış yerində yox, öz evində qeydiyyatda olur (amma 
qanuna görə, qəyyum hökmən qəyyumluq altında olan şəxslə birlikdə yaşa
malıdır). Hüquq ədəbiyyatında göstərilir ki, belə halda vərəsəlik işi valideynləri
nin və ya qəyyumun yaşayış yerində yox, on dörd yaşına çatmamış şəxsin və 
ya qəyyumluq altında olan şəxsin qeydiyyatda olduğu yerdə açılır1.

Bəzən şəxs yaşayış yeri üzrə qeydiyyatdan çıxaraq başqa yeni yaşayış ye
rinə köçür. Yeni yaşayış yerində qeydiyyata alınmamış o, ölür. Belə halda 
ölən şəxsin köçməmişdən əvvəl qeydiyyatda olduğu yaşayış yeri mirasın açıl
dığı yer hesab ediləcəkdir. Məhz bu yer üzrə notariat kontoru vərəsəlik işi açır 
və aparır2.

Bəzi hallarda miras qoyanın yaşayış yeri həqiqətən məlum olmur. Söhbət 
müxtəlif səbəblərə görə ölmüş şəxsin yaşayış yerinin müəyyən edilməsinin 
qeyri-mümkünlüyündən gedir. Məsələn, şəxs başqa şəhərə, yeni yaşayış yeri
nə köçərkən ölür və onun yaşayış yeri başqalarına məlum olmur. Bu halda mi
rasın açıldığı yer mirasın olduğu yerlə müəyyən olunur (MM-in 1147-ci maddə
sinin 1-ci bəndi). Belə ki, mirasın olduğu yer mirasın açıldığı yer sayılır. Bu 
yer mirasın açıldığı yeri müəyyənləşdirən əsas əlamətlərdən biridir.

Mirasın olduğu yer dedikdə, miras əmlakın olduğu yer başa düşülür (mə
sələn, evin olduğu yer; mənzilin və digər daşınmaz əmlakın olduğu yer; avto
mobil nəqliyyatı vasitəsinin uçota götürüldüyü yer; miras qoyanın adına hesa
bın açıldığı bankın olduğu yer).

Bəzən ölən şəxsin əmlakı müxtəlif yerlərdə olur. Məsələn, ölən şəxs şəhər
də mənzilə, başqa şəhərdə mebel dəstinə, televizora və s. malik idi. Bu cür 
hallarda mirasın açıldığı yer daşınmaz əmlakın olduğu yerlə müəyyən edilir 
MM-in 1147-ci maddəsinin 2-ci bəndi), yəni yuxarıdakı misalda şəhərdəki 

mənzilin olduğu yer mirasın açıldığı yer hesab olunur.
Şəxsin bir neçə daşınmaz əmlakı ola bilər. Məsələn, onun şəhərdə qiyməti 

50 min manata olan yaşayış evi, kənd yerində isə 5 min manatlıq torpaq sahə
si vardır. Belə halda qiymətdə nisbətən baha olan daşınmaz əşyanın (yuxarı
dakı misalda şəhərdə yaşayış evinin) olduğu yer mirasın açıldığı yer sayılır. 
Ona görə ki, mülki qanunvericiliyə görə, daşınmaz əmlakın qiymətli hissəsi
nin olduğu yer mirasın açıldığı yer hesab edilir (MM-in 1147-ci maddəsinin 2- 
ci bəndi).

' П ол т авская  H .. К узн ецо в  В. Нотариат (курс лекции). М ., 2002, с. 133. 
2 Yenə orada, s. 133.

Daşınmaz əşyalar qiymətcə bərabər olsa, onda məsələ necə həll olunur? Bu 
məsələnin cavabını mülki qanunvericilik vermir, yəni həmin məsələni mülki qa
nunvericilik tənzimləmir. Amma mülki hüquq elmində (doktrinasında) göstərilən 
məsələnin həlli üçün ağlabatan və əsaslı təklif verilir. Belə halda, bəzi müəlliflə
rin fikrincə, maksimum təsərrüfat əhəmiyyətinə malik olan daşınmaz əmlak 
əsas götürülür1. Onun yerləşdiyi yer də mirasın açıldığı yer hesab olunur.

Şəxsin daşınmaz əmlakı olmaya bilər. Belə halda daşınan əmlakın və ya 
onun əsas hissəsinin olduğu yer mirasın açıldığı yer hesab edilir (MM-in 
1147-ci maddəsinin 2-ci bəndi). Mülki hüquq elminə görə, mirasın əsas his
səsi dedikdə, elə bir miras əşya başa düşülür ki, o, mirasın tərkibinə daxil 
olan digər əşyalara nisbətən daha qiymətlidir.

Hüquq ədəbiyyatı səhifələrində ən çox işlənilən anlayış-
münasibətləri^ lardan biri vərəsəlik hüquq münasibəti hesab olunur. O, 
munası ə əri vərəsəlik hüququnun əsas anlayışları sırasına daxil edilir.
Qeyd etdiyimiz kimi, hər bir hüquq münasibəti kimi, vərəsəlik hüququ mü

nasibəti də müəyyən hüquqi fakt əsasında yaranır. Fiziki şəxsin ölümü mirasın 
açılmasına səbəb olur. Mirasın açılması isə vərəsəlik hüquq münasibətinin ya
ranmasının özü deməkdir. Deməli, fiziki şəxsin ölümü vərəsəlik hüquq müna
sibətinin yaranmasını şərtləndirən hüquqi fakt rolunu oynayır.

Vərəsəlik hüquq münasibəti vərəsəliklə bağlı olaraq yaranan münasibətdir. 
Belə ki, fiziki şəxsin ölümü ilə miras açılır, bunun nəticəsində müəyyən dairə 
şəxslər vərəsəliyə çağırılırlar, habelə həmin şəxslər mirası qəbul və əldə edir
lər. Bütün bunlarla bağlı olaraq müəyyən növ ictimai münasibətlər yaranır. Hə
min münasibətlər vərəsəlik hüququnun nizamasalma predmetinə daxil olub, 
onunla tənzimlənir. Bunun nəticəsində onlar vərəsəlik hüquq münasibəti kimi 
hüquqi forma alır.

Vərəsəlik hüquq münasibətləri dedikdə, vərəsəlik hüququ ilə tənzimlənən elə 
ictimai münasibətlər başa düşülür ki, həmin münasibətlər mirasın açılması, 
onun vərəsələr tərəfindən qəbul olunması və əldə edilməsi prosesində yaranır.

Vərəsəlik hüquq münasibətləri öz mülki-hüquqi xarakteristikasına görə həd
dən ziyadə mürəkkəb xarakterə malikdir. Bu, onunla izah edilir ki, hüquq ədə
biyyatı səhifələrində göstərildiyi kimi, vərəsəlik hüquq münasibətləri öz inkişa
fında iki mərhələdən keçir:2

• birinci mərhələdə əmələ gələn hüquq münasibətləri mirasın açılması ilə 
bağlı olaraq yaranın vərəsəlik hüquq münasibətləri adlanır (mirasın 
açılması üzrə hüquq münasibətləri);

• ikinci mərhələdə əmələ gələn hüquq münasibətləri isə mirasın qəbul 
edilməsi ilə əlaqədar yaranan vərəsəlik hüquq münasibətləri adlanır 
(mirasın qəbulu üzrə hüquq münasibətləri).

Барышев А.И. Приобретение наследства в СССР. М ., I960, с. 10; Иоффе О С . Советское 
гражданское право. Курс лекций. Часть 3. Л ., 1965, с.288.

2 Антимонов Б.С.. Граве К.А. Советское наследственное право. М ., 1955, с. 58-59; Иоффе ОА 
Советское гражданское право. Курс лекций. Часть 3. Л ., 1965, с. 290; Гражданское право 
Учебник Часть 3 / Под ред. А.П.Сергеева, Ю .К.Топстого. М ., 1998, с. 513-514; Ш ирокова И .Г  
Наследственное право (конспект лекций). М  , 2001, с. 23.

Fiziki şəxsin ölümü nəticəsində mirasın açılması və müəyyən şəxslərin və
rəsəliyə çağırılması ilə vərəsəlik hüquq münasibətlərinin birinci mərhələsi 
başlayır. Göründüyü kimi, birinci mərhələ mirasın açılması zamanı yaranır.

Əgər vərəsə mirası qəbul edərsə, onda vərəsəlik hüquq münasibətinin 
ikinci inkişaf mərhələsi başlayır. Həmin münasibət həmişə səlahiyyətli şəx
sin (vərəsənin) iradəsi əsasında əmələ gəlir. Bu cəhəti ilə o, həmişə birinci 
mərhələdə yaranan vərəsəlik hüquq münasibətindən fərqlənir. Belə ki, birinci 
mərhələnin əmələ gəlməsi vərəsənin iradəsi ilə bağlı deyil. Məlum məsələdir 
ki, fiziki şəxsin mirasın açılmasına səbəb olan ölümü vərəsənin iradəsindən 
asılı ola bilməz. Ölüm hüquqi faktların hərəkət yox, hadisə növünə şamil edilir.

Vərəsəlik hüquq münasibətləri aşağıdakı tərkib hissələrdən ibarətdir:
• vərəsəlik hüquq münasibətinin subyekti;
• vərəsəlik hüquq münasibətinin məzmunu;
• vərəsəlik hüquq münasibətinin obyekti;
Bu elementlər onu göstərir ki, ümumiyyətlə, hər hansı hüquq münasibəti ki

mi vərəsəlik hüquq münasibəti də müəyyən subyektlər arasında, müəyyən ob
yektlər barəsində yaranıb, müəyyən məzmuna malikdir. Bununla bərabər, və
rəsəlik hüquq münasibətinin hər bir elementi spesifik xüsusiyyətlərə malikdir.

Vərəsəlik hüquq münasibətinin subyekt tərkibi yalnız vərəsələrdən iba
rətdir. Miras qoyan şəxsə gəldikdə isə qeyd etmək lazımdır ki, onun vərəsəlik 
hüquq münasibətinin subyekti olub-olmaması müəlliflər arasında mübahisə 
doğurur. Bir qrup müəlliflər miras qoyan şəxsi vərəsəlik hüququnun subyekt 
tərkibinə daxil edirlər1. Digər qrup müəlliflər isə bunun tam əksi olan fikir söy
ləyərək göstərirlər ki, miras qoyan şəxs heç bir vaxt vərəsəlik hüquq mü
nasibətinin subyekti ola bilməz2.

Zənn edirik ki, ikinci qrup müəlliflərin mövqeyi həqiqətə daha yaxındır. Belə 
ki, mülki qanunvericiliyə görə, fiziki şəxsin ölümü ilə onun mülki hüquq qabiliy
yəti xitam olunur (MM-in 25-ci maddəsinin 2-ci bəndi). Mülki hüquq qabiliyyəti 
isə mülki hüquq subyektliyinin elementlərindən biridir. Əgər fiziki şəxsin mülki 
hüquq qabiliyyəti yoxdursa, onda onun mülki hüquq subyektliyi də yoxdur. Mi
ras qoyanın ölümü ilə onun mülki hüquq qabiliyyəti, bununla da mülki hüquq 
subyektliyi xitam olunur.

Əvvəldə qeyd etdiyimiz kimi, vərəsəlik hüquq münasibətində miras qoyan 
rolunda yalnız fiziki şəxslər çıxış edə bilər. Hüquqi şəxslərin, dövlətin və bələ
diyyələrin miras qoyan olması qeyri-mümkündür. Bu isə tamam aydın məsə-

1 M əsələn, bax: Гражданское право. Учебник. Том 1 /  Под ред. Е.А.Суханова  М ., 1998, с. 537; 
Саломатова Т В . Наследование по завещанию и по закону. М ., 2002, с. 5; Ш ирокова И Г  
Наследственное право. Конспект лекций. М ., 2002, с. 22; Власов /О  Н  . Калинин В В 
Наследственное право Российской Федерации. Учебно-методическое пособие. М ., 2002, с. 15; 
Корнеева И.Л. Наследственное право. М ., 2003, с. 57; Власов Ю Н .  Калинин В.В  Нотариат (курс 
лекции). М ., 2002, с. 218. V .V .Q u ş in  isə bu ba rədə  ko n k re t f ik ir  s ö y lə m ə yə  çə tin lik  ç ə k ir  (Q u h in  
V.V. N a s le d s tve n n o e  p ravo . U çebn oe  posob ie . M ., 2003, s. 57).

2 Məsələn, bax: Ант имонов Б.С., Граве К.А. Советское наследственное право. М ., 1955. с. 56; 
Иоффе О  С. Советское гражданское право. К урс лекций. Часть 3. Л ., 1965, с. 288; Н икит ю к П  С  
Наследственное право и наследственный процесс. Киш инев. 1973, с. 49; Гражданское право 
Учебник. Часть 3 /  Под ред. АЛ.Сергеева. /О.К.Толстого. М ., 1998, с. 516.

lədir. Əvvəlki yarımbaşlıqlardan birində biz bu məsələyə toxunmuşuq.
Vərəsəlik hüquq münasibətinin məzmunu dedikdə, bu münasibətdə işti

rak edən subyektlərin hüquq və vəzifələri başa düşülür. Belə hüquq və vəzifə
lərə aiddir: mirası qəbul etmək hüququ; mirası qəbul etmək hüququnun həyata 
keçirilməsinə mane olmamaq vəzifəsi; mirası əldə etmək hüququ; mirası əldə 
etmək hüququnun həyata keçirilməsinə mane olmamaq vəzifəsi.

Vərəsəlik hüquq münasibətinin obyektinə gəldikdə isə onun iki cür ob
yekti fərqləndirilir1; maddi obyekti; hüquqi obyekti. Vərəsəlik hüquq münasibə
tinin obyekti odur ki, məhz onun barəsində həmin münasibət yaranır.

Vərəsəlik hüquq münasibətinin maddi obyekti dedikdə, miras və ya mi
ras kütləsi (miras əmlak) başa düşülür. Fiziki şəxsin ölümündən sonra onun 
vərəsəlik üzrə keçən mülki hüquq və vəzifələri miras kütləsini təşkil edir. Ona 
vərəsəlik hüquq münasibətinin predmeti və ya sadəcə olaraq vərəsəliyin 
predmeti də deyilir. Vərəsəlik hüquq münasibəti məhz miras barəsində əmələ 
gəlir. Əgər miras yoxdursa, onda vərəsəlik hüquq münasibəti də yoxdur. Özü 
də miras vərəsəlik hüquq münasibətinin həm birinci inkişaf mərhələsində, 
həm də ikinci inkişaf mərhələsində maddi obyekt qismində çıxış edir.

Vərəsəlik hüquq münasibətinin hüquqi obyekti dedikdə, borclu şəxsin 
davranışı başa düşülür. Bu əsasən passiv davranışdır (hərəkətdən çəkinmə). 
Zəruri hallarda borclunun davranışı aktiv formada da ola bilər. Səlahiyyətli 
şəxsin (vərəsənin) borclunun davranışı ilə bağlı hər hansı iddia irəli sürmək 
hüququ vardır. Məsələn, borclu tərəf («hamı və hər kəs») vərəsəlik hüququ
nun həyata keçirilməsinə mane olan hərəkətlər etdikdə, səlahiyyətli şəxs (və
rəsə) bu hərəkətlərə son qoyulmasını tələb edə bilər.

Vərəsəlik hüquq münasibətinin spesifikliyi onun maddi obyekti - mirasla 
(miras kütləsi və ya miras əmlakla) sıx surətdə bağlıdır.

Vərəsəlik hüququ sivilistika elmində (doktrinasında) mülki 
hüququn yarımsahələrindən biri hesab edilir. Vərəsəlik hü
ququnun yarımsahə kimi ayrılmasına dəlalət edən əsas də
lillərdən biri onun özünəxas prinsiplərə malik olmasıdır. 

Məhz bu prinsiplərin və digər amillərin sayəsində vərəsəlik hüququ mülki hü
quq yarımsahəsi kimi status əldə edir.

Vərəsəlik hüququnun prinsipləri onun mahiyyətini və əsl məğzini ifadə edir. 
Vərəsəlik hüququnun sosial istiqaməti, əsas ideyası bu prinsiplərdə təzahür 
edir. Əsasən ayrı-ayrı hüquq normalarına görə həmin prinsiplər ümumməcbu- 
ri qüvvəyə malikdir.

Vərəsəlik hüququnun prinsipləri dedikdə, vərəsəlik hüququnun mahiyyətini 
ifadə edən əsas ideyalar və rəhbər başlanğıclar başa düşülür.

Universal vərəsəlik varisliyi və ya vərəsəlik varisliyinin universallığı 
prinsipi (universallıq prinsipi) vərəsəlik hüququnun əsas və fundamental

Vərəsəlik
hüququnun
prinsipləri

Vərəsəlik hüquq münasibətinin ik i cür obyektinin fərq lənd irilm əsi ideyası O .S .İo ffcyə məxsusdu 
( Иоффе О С  Советское гражданское право. Курс лекций. Часть 3. Л., I965, с. 291)

prinsipi sayılır1. Onun əsas tezisini hələ neçə-neçə əsr bundan əvvəl Roma 
hüquqşünasları formulə etmişlər2. Roma hüququ tərəfindən vərəsəlik varisliyi
nin universallığı ideyası tam qəbul edilmişdi.

Universallıq prinsipinin dörd əsas təzahür forması vardır. Bu prinsipin birin
ci təzahür formasına görə, vərəsəlik bilavasitə xarakterə malikdir. Bu o de
məkdir ki, miras qoyan şəxsin hüquq və vəzifələri vərəsələrə hər hansı bir 
üçüncü şəxsin vasitəçiliyi və iştirakı olmadan keçir.

Universallıq prinsipinin ikinci təzahür formasına görə, miras qoyanın və
rəsələrə ayrı-ayrı hüquq və vəzifələri yox, onların bütöv kompleksi keçir. 
Söhbət miras qoyanın hüquq və vəzifələrinin vərəsələrə qismən yox, tam 
həcmdə keçməsindən gedir. Hüquq və vəzifələrin bir hissəsini qəbul edib, di
gər hissəsindən imtina etmək olmaz.

Universallıq prinsipinin üçüncü təzahür formasına görə, vərəsəlik birdə
fəlik xarakter daşıyır. Bu o deməkdir ki, miras qoyanın hüquq və vəzifələri 
bir dəfədə, eyni bir aktla qəbul edilir. Buna mirası qəbul etmək aktı deyilir. 
Mirası qəbul etmək aktı bütün hüquq və vəzifələrə şamil olunur. Mirası qis
mən, şərtlə və ya qeydlə qəbul etmək olmaz. Mülki hüquq və vəzifənin ayrıca 
olaraq qəbul edilməsinə yol verilmir.

Universallılıq prinsipinin dördüncü təzahür formasına görə, vərəsələrə 
miras qoyanın təkcə hüquqları yox, həm də vəzifələri keçir. Vərəsəlik qayda
sında hüquqlar vəzifələrsiz, vəzifələr isə hüquqlarsız keçmir.

Vəsiyyət azadlığı prinsipi vərəsəlik hüququnun əsas prinsiplərindən biri 
sayılır3. O, mülki qanunvericilikdə birbaşa formulə edilir (MM-in 1166-cı mad
dəsi). Bu prinsip haqqında da əsas müddəalar Roma hüququnda formulə edil
mişdi. Roma hüququ şəxsə ölüm hadisəsi olacağı halda xüsusi aktın -  vəsiy
yətin ("testamentum”un) vasitəsi ilə öz əmlakının hüquqi taleyini müəyyənləş
dirmək imkanı verirdi4. Bu hüquqi imkan vəsiyyət azadlığı prinsipinin əsasını 
təşkil edirdi.

Vəsiyyət azadlığı prinsipi bilavasitə mülkiyyət azadlığı prinsipindən irəli gə
lir. Bu prinsip həm də müqavilə azadlığı prinsipi kimi böyük əhəmiyyətə malik
dir. Vəsiyyət azadlığı prinsipi həmin prinsiplərlə birlikdə müasir vətəndaş (sivil) 
cəmiyyətinin təməl daşını təşkil edir5.

Vəsiyyət azadlığı prinsipinin iki əsas təzahür forması vardır. Bu prinsipin bi
rinci təzahür formasının mahiyyəti ondan ibarətdir ki, şəxs ölüm hadisəsi 
olacağı halda öz əmlakının gələcək hüquqi taleyi barədə heç kəsdən asılı ol

1 Bəzi m ü ə llif lə r universallıq prinsip in i vərəsəlik hüququnun prinsipi k im i qəbul e tm irlə r (məsələn, 
bax: Р убанов А. А Наследование в международном частном праве (отнош ения между 
лмиталистичсскими странами). М ,  1966, с. 225-226; Н и ки т ю к П С  Наследственное право и 

наследственный процесс. Кишинев. 1973, с. 15-18).
? Н овиц кий  И .Б . Основы римского гражданского права. М ., I960, с. 228, 280, 291.
3 M üə lliflə rdə n  P .S .N ikityuk göstərir k i, vəsiyyət azadlığı prinsip in i vərəsə lik hüququnun prinsipi 

lıcsab etmək olmaz (Н и к и т ю к  Г1.С. Наследственное право и наследственный процесс. Кишинев. 
1973, с. 14). Bu fik rin  əsasız olmasını sübuta yetirm ək, elə hesab ed irik k i, lazımsız işdir.

Чезаре С анф илиппо. Курс римского частного права. Учебник. М ., 2002, с. 302; Римское 
частное право. У чебник /  Под ред. И.Б. Новицкого, И .С . Перет ерского. М ., 1999, с. 237.

П окровский  И .А . Основные проблемы гражданского права. М ., 1998, с. 300.

madan, kənar müdaxiləyə yol verilmədən sərəncam verə bilər. Belə ki, o, əm
lakını ölümündən sonra xüsusi aktın vasitəsi ilə öz istəyi və mülahizəsinə uy
ğun olaraq ayrı-ayrı subyektlərə vermək imkanına malikdir. Söhbət əmlakın 
mülki hüququnun istənilən subyektinə -  fiziki və hüquqi şəxslərə, dövlətə 
(Azərbaycan Respublikasına), bələdiyyələrə, xarici şəxslərə və dövlətlərə, ha
belə beynəlxalq təşkilat və qurumlara verilmək imkanından gedir. Şəxs ölümün
dən sonra əmlakının hüquqi taleyi barədə sərəncam verərkən öz iradəsi ilə hə
rəkət edir. Həmin sərəncam onun iradəsini ifadə edir. Heç kəs onu bu cür sə
rəncam verməyə məcbur edə bilməz. Hədə, zorakılıq, yalan, yanılma və digər 
halların təsiri altında verilən sərəncam (vəsiyyət sərəncamı) etibarsız sayılır.

Vəsiyyət azadlığı prinsipinin ikinci təzahür formasına görə, şəxs öz istəy 
və mülahizəsinə uyğun olaraq, heç kəsdən asılı olmadan vəsiyyətnaməni dəyiş
dirə və ya ləğv edə bilər. Belə halda şəxs yalnız öz iradəsi ilə hərəkət edir. Ləğv 
edilmiş vəsiyyətnamənin bərpasına yol verilmir. Şəxs vəsiyyətnaməni dəyişdi
rərkən və ya ləğv edərkən qanunda nəzərdə tutulan üsullardan istifadə edir.

Vəsiyyət azadlığı prinsipinin qüvvəsi mütləq xarakter daşımır. Bu, o demək 
dir ki, qanunda nəzərdə tutulan halda o, məhdudlaşır. Belə ki, həmin prinsip 
miras qoyana öz yaxın qohumlarının mənafeləri ilə hesablaşmadan istənilən 
şəxsi vərəsə kimi göstərmək imkanı verir. Amma vəsiyyət azadlığı prinsipi mi
ras qoyanın ailəsinin xeyrinə məhdudlaşır. Söhbət vərəsəlik hüququnda möv 
cud olan məcburi vərəsəlik və mirasda məcburi pay halından gedir.

Məcburi vərəsəlik vəsiyyət azadlığı prinsipinin miras qoyan şəxsin (vəsiyyə- 
edənin) ailə mənafeləri ilə toqquşmasından yaranmışdır. Belə ki, şəxs vəsiyyə 
azadlığı prinsipindən istifadə edərək əmlakı öz istədiyi şəxsə vəsiyyət edir ve 
yaxın qohumlarının (ailə üzvlərinin və s.) mənafeyini nəzərə almır. Amma bu 
na baxmayaraq, həmin şəxslərə (yəni mənafeləri nəzərə alınmayan şəxslərə 
mirasdan məcburi pay çatır. Həmin şəxslər məcburi vərəsələr adlanır. Məh. 
bu kateqoriya vərəsələrin olması vəsiyyət azadlığı prinsipinin məhdudlaşdırıl- 
masını şərtləndirir.

Vəsiyyət azadlığı prinsipi xarici ölkələrin vərəsəlik hüququnun əsas prinsip 
lərindən biri kimi tanınır1. Xüsusən ingilis-amerikan hüququnda həmin prinsip 
mühüm əhəmiyyət verilir. Bu onunla izah olunur ki, ABŞ-da və İngiltərədə mü 
bahisəsiz olaraq əsas rol vəsiyyət üzrə vərəsəliyə məxsusdur.

Məcburi vərəsələrin hüquq və mənafelərinin təmin olunması prinsip 
vərəsəlik hüququnun prinsiplərindən biridir. Özü də dərhal buradaca qeyd e 
məliyik ki, bu prinsip vəsiyyət azadlığı prinsipi ilə daha çox bağlı olan prinsip 
dir. Ona görə ki, həmin prinsip vəsiyyət azadlığı prinsipini məhdudlaşdıra- 
prinsip kimi çıxış edir.

Göstərilən prinsip mülki qanunvericilikdə birbaşa formula edilir (MM- 
1193-cü maddəsi). Onun əsas mahiyyəti bundan ibarətdir ki, vəsiyyət edən 
yaxın qohumları sayılan bəzi kateqoriya şəxslərin (uşaqlarının, valideynlərin 
və arvadının-ərinin) vəsiyyət sərəncamının məzmunundan asılı olmayara

Гражданское и торговое право капиталистических государств. Учебник. Часть 2 / Отв. р
Р.Л Нарышкина. М., 1984, с. 278.

mirasdan məcburi pay almaq hüququ vardır. Belə ki, şəxs vəsiyyət azadlığı 
prinsipini əldə əsas tutaraq və onu həyata keçirərək, əmlakı bəzən tamamilə 
kənar şəxslərə (qohum sayılmayan, ailə üzvləri olmayan şəxslərə), hətta belə 
təsadüfi şəxslərə vəsiyyət edir, yaxın qohumların (ailə üzvlərinin) mənafelərini 
isə nəzərə almır. O yaxın, qohum şəxslərin (ailə üzvlərinin) ki, həmin şəxslə
rin miras əmlakın yaranmasında xeyli zəhməti və əməyi olmuşdur. Şəxsin və
siyyəti isə göstərilən şəxslərə miras əmlakdan pay almağa imkan vermir. Bu 
cür vəziyyətdə onların hüquq və mənafelərinin təmin olunmasına ehtiyac yara
nır. Bunu nəzərə alaraq qanun həmin şəxslərə hüquq verir ki, onlar vəsiyyət 
sərəncamının məzmunundan asılı olmayaraq mirasdan məcburi pay alsınlar. 
Bu kateqoriya şəxslər (vəsiyyət edənin uşaqları, valideynləri və ya arvadı -  əri) 
mülki hüquq elmində (doktrinasında) məcburi vərəsələr adlanır. Qanunun mü
əyyən etdiyi qayda da məhz məcburi vərəsələrin hüquq və mənafelərini təmin 
etməyə yönəlmişdir. Göstərilən prinsipin mahiyyəti də bundan ibarətdir. Bu 
prinsipə görə, məcburi vərəsələrin mirasdan məcburi pay almaq hüququ vardır.

Məcburi pay miras əmlakın elə bir hissəsidir ki, məcburi vərəsələr vəsiyyət 
sərəncamının vasitəsi və köməyi ilə həmin paydan məhrum edilə bilməz. 
Əgər məhrum edilərsə, onda vəsiyyət sərəncamının həmin hissəsi etibarsız 
hesab ediləcəkdir.

Vərəsəliyin mülkiyyət hüququ ilə bağlı olması prinsipi vərəsəlik hüqu
qunun prinsipləri sırasına daxil edilir. Bu prinsipə görə, vərəsəliklə mülkiyyət 
hüququ arasında sıx və qarşılıqlı əlaqə vardır. Onlar bir-birini tamamlayaraq 
qarşılıqlı surətdə şərtləndirir.

Vərəsəliklə mülkiyyət hüququnun bağlılığı və əlaqəsi iki aspektdə təzahür 
edir. Birincisi, vərəsəlik mülkiyyət hüququnun əmələ gəlməsinin ən vacib 
törəmə üsullarından biridir. Bu üsul əsasında vərəsə miras qoyanın əmlakı 
izərində mülkiyyət hüququ əldə edir.

İkincisi, vərəsəlik mülkiyyət hüququnun elementlərindən biri olan sə- 
əncam səlahiyyətlərinin formalarından biridir. Belə ki, şəxs öiüm hadisəsi 

olacağı halda öz əmlakı barəsində vəsiyyət sərəncamı edir. Bununla o, əmla- 
Kin hüquqi taleyini müəyyənləşdirir.

Vərəsəliyin ailə-qohumluq münasibətlərinə əsaslanması prinsipi onu
fadə edir ki, vərəsəlik ailə-qohumluq xarakterinə malikdir. Buna görə də hü
quq ədəbiyyatı səhifələrində bu prinsip «vərəsəliyin ailə-qohumluq xarak- 
erli olması prinsipi» adı altında da nəzərdə tutulur1.

Göstərilən prinsip onu ifadə edir ki, vərəsəliyə, hər şeydən əvvəl, ailə-qo- 
umluq əlaqələrinə görə miras qoyana nisbətən daha yaxın olan şəxslər çağı- 
ılırlar. Söhbət miras qoyanın ailə üzvlərinin (ərin, arvadın, uşaqların, övladlığa 
ötürülənlərin), miras qoyanın yaxın qohumlarının (valideynlərinin, qardaş və 
acılarının və s.), habelə onunla qohumluq əlaqəsində olan digər şəxslərin 
xalaların, bibilərin, dayıların, əmilərin və onların uşaqlarının və s.) vərəsə sta- 
ısu əldə etmək, vərəsə olmaq hüququndan gedir. Buna görə də hüquq ədə- 
yyatında çox vaxt həmin prinsip «miras qoyana nisbətən daha yaxın olan

' Н и ки п и о к  I I .C . Наследственное право и наследственный процесс. Киш инев. 1973, с I2 . 15.

şəxslərin vərəsəlik hüququnun tanınması prinsipi» adlandırılır1.
Göstərilən prinsipə görə, miras qoyana nisbətən daha yaxın olan şəxslər 

beş növbə üzrə vərəsələr sırasına daxil edilirlər (MM-in 1159-cu maddəsi). 
Belə ki, birinci növbədə miras qoyanın uşaqları, əri (və ya arvadı), valideynlər 
və s. vərəsə olurlar, ikinci növbədə miras qoyanın qardaş və bacıları vərəsə 
olurlar və s. Bu kateqoriya şəxsləri miras qoyanla ailə-qohumluq əlaqələri bir
ləşdirir. Onlar bir qayda olaraq, öz zəhmət, fəaliyyət və əməkləri ilə miras əm
lakın yaranmasında bu və ya digər dərəcədə iştirak edən şəxslərdir. Məhz bu 
səbəbdən də həmin şəxslər vərəsə olmaq hüququna malikdirlər.

Göstərilən prinsipin əsas təyinatı miras qoyanla ailə-qohumluq əlaqəsində 
olan şəxslərin mənafelərini təmin və mühafizə etməkdən ibarətdir. Buna görə 
də həmin prinsip bir qayda olaraq, inkişaf etmiş xarici ölkələrin vərəsəlik hüqu
qunda «ailə mənafeyinin qorunması prinsipi» adlanır2. Bu prinsip vəsiyyət 
azadlığı prinsipi ilə birlikdə həmin ölkələrin vərəsəlik hüququnun əsasını təşkil 
edən prinsip sayılır.

Vərəsəliyin maddi-təminat təyinatlı olması prinsipi onda ifadə olunur ki, 
vərəsəlik əsasında fiziki şəxs ölüm hadisəsi olacağı halda öz ailə üzvlərinə və 
digər qohumlarına, habelə tanış-bilişlərinə, yoldaş və dostlarına maddi kömək 
və yardım etmək imkanı əldə edir. Vərəsəlik üzrə daşınmaz əmlak, qiymətli 
kağızlar (səhmlər, istiqraz vərəqələri, depozit sertifikatları və s.), nağd pul, xa
rici valyuta, əmanətlər və s. həmin şəxslərə keçir ki, bu, maddi cəhətdən onla
rın normal yaşamasını təmin edir. K.Marks vərəsəliyin maddi-təminat təyinatlı 
olmasını xüsusilə qeyd edirdi.

Qanun üzrə vərəsəlik zamanı miras paylarının bərabərliyi prinsipi mül
ki qanunvericilikdə birbaşa formula edilir (MM-in 1159-cu maddəsi). Bu prinsip 
onda ifadə olunur ki, qanun üzrə vərəsəlikdə miras əmlak vərəsələr arasında 
bərabər paylara bölünür. Başqa sözlə desək, qanun üzrə vərəsəlik zamanı 
vərəsələr miras əmlakdan bərabər pay almaq hüququna malikdirlər. Əgər və
rəsəliyə birinci növbə üzrə vərəsələr çağırılmışdırsa, onların hər birinin payı 
bərabər olur. Əgər vərəsəliyə ikinci növbə üzrə vərəsələr çağırılmışdırsa, onda 
miras əmlak onlar arasında bərabər paylara bölünür və s.

Vərəsəliyə çağırılan şəxslərin seçim azadlığı prinsipi onda ifadə olunur 
ki, həmin şəxslər mümkün olan iki alternativ variantdan birini sərbəst və müs
təqil surətdə, heç kəsdən asılı olmadan seçmək hüququna malikdirlər. Söhbət 
mirası qəbul etmək və ya mirasın qəbulundan imtina etmək kimi alternativ va
riantlardan birinin seçilməsindən gedir. Özü də seçim hər hansı motiv, dəlil və 
arqumentdən asılı deyildir. Seçim zamanı vərəsələrin daxili iradəsi sərbəst su
rətdə, kənar təsirlər olmadan formalaşır və ifadə olunur. Əgər belə olmazsa, 
sərbəst seçim hüququndan danışmaq olmaz. Bu hal isə əqdin etibarsızlığı

Məsələn, bax: А нт ш ю нов Б.С.. Граве К.А. Советское наследственное право. М., 1955, с. 30- 
31; Немкоо А .М  Основные принципы советского наследственного права // Уч. записки Пермской 
ун-та. № 129, 1965, с. 109; Н икит ю к П.С. Наследственное право и наследственный процесс 
Кишинев. 1973, с. 15.

2 Гражданское и торговое право капиталистических государств. Учебник. Часть 2 / Под ред 
Р Л  Нарыш кина. М., 1984, с. 278.
562

haqqında qaydaların tətbiqinə səbəb olur. Axı, mirası qəbul etmək və ya mira
sı qəbulundan imtina birtərəfli əqddir. Ona görə də hədə, zorakılıq və sair hal
ların təsiri altında bağlanan bu cür əqdlər etibarsız sayılır.

Mirasın qorunması prinsipi vərəsəlik hüququnun prinsiplərindən biri sayı
lır. O, mühafizəedici xarakter daşıyır. Həmin prinsipə görə, miras həm qoru
nur, həm də idarə olunur. Məqsəd vərəsələrin və digər kateqoriya şəxslərin 
mənafelərini qorumaqdan ibarətdir.

Mirasın açıldığı yerdəki notarius mirasın qorunması üçün zəruri tədbirlər gö
rür. Əmlakın qorunması məqsədilə miras siyahıya alınır və saxlanmaq üçün 
vərəsəyə və ya başqa şəxsə verilir. Əmlakın idarə olunmasına zərurət yarana 
bilər. Belə halda notariat orqanı əmlak idarəçisini təyin edir. Mirasın qorunma
sı prinsipi də göstərilən bu tədbirləri nəzərdə tutan hüquq normalarında (MM- 
in 1317-1320-ci maddələri) ifadə olunur.

Vərəsələrin növbə əsasında vərəsəliyə çağırılmaları prinsipini vərəsə
lik hüququnun prinsipləri sırasına daxil edə bilərik1. Bu prinsip onu ifadə edir 
ki, hər bir növbə üzrə vərəsələr özündən əvvəlki növbə üzrə vərəsələr olma- 
dıqda və ya ləyaqətsiz vərəsə hesab edildikdə (vərəsəlikdən kənarlaşdırıldıq- 
da) və ya vərəsəlikdən məhrum edildikdə və ya mirası qəbul etmədikdə və ya
xud mirasdan imtina etdikdə vərəsəliyə çağırılırlar. Əvvəlki növbə üzrə vərəsə
lərdən heç olmazsa, birinin olması sonrakı növbə üzrə vərəsələrin vərəsəliyə 
çağırılmalarını qeyri-mümkün edir. Məsələn, ata öldükdən sonra onun birinci 
növbə üzrə vərəsəsi (məsələn, oğlu) olarsa, onda atanın ikinci növbə üzrə və
rəsələri (yəni, qardaş-bacıları) vərəsəliyə çağırıla bilməzlər.

§ 3. Vərəsəliyin əhəmiyyəti

Vərəsəlik vacib ictimai-faydalı funksiya yerinə yetirən sosial fenomendir. 
Onun malik olduğu sosial əhəmiyyət kifayət qədər böyükdür. K.Marks vərəsə
liyin sosial əhəmiyyətini qeyd edərək göstərirdi ki, məhz vərəsəlik sayəsində 
ölmüş şəxsin hələ sağlığında (ölməmişdən qabaq) malik olduğu hüquqlar və
rəsələrə keçir2.

Vərəsəliyin mühüm əhəmiyyəti ondan ibarətdir ki, onun əsasında vərəsələr 
ölmüş şəxsin əmlakı üzərində mülkiyyət hüququ əldə edirlər. Miras qoyan şəx
sin mülkiyyətində olan ayrı-ayrı əmlak növləri (yaşayış evi, qaraj, minik avto
mobili, səhmlər, sertifikatlar, istiqraz vərəqələri, nağd pul və s.) məhz vərəsəli
yin vasitəsi və köməyi ilə vərəsələrin mülkiyyətinə keçir. Deməli, o, mülkiyyət 
hüququnun əldə edilməsinin törəmə üsulu kimi çıxış edir. Demək olar ki, 
bütün xarici ölkələrin hüquq sistemlərində vərəsəlik mülkiyyət hüququnun əldə 
edilməsinin ən vacib üsullarından biri kimi tanınır3. Vərəsəlik hüququnun real 
əhəmiyyəti ondan ibarətdir ki, o, yeni hüququn -  mülkiyyət hüququnun əmələ 
gəlmə əsasıdır4. Bunun sayəsində mülkiyyət münasibətlərində varislik məsə

' Bu barədə bax: Гомола А .И. Нотариат. М., 2003, с. 120.
2 К .М ар кс  и Ф.Энгельс. Соч., том 16, с. 383.
3 Гражданское и торговое право капиталистических государств. Учебник. Часть 2 / Под ред. 

Р.Л.Нарыш кина. М., 1984, с. 278.
Иоффе О  С. Правоотношение по советскому гражданскому праву. Л., I949, с. 138.

ləsi təmin olunur. Bu yolla isə cəmiyyətin iqtisadi quruluşu möhkəmlənir. Bun
dan belə bir nəticə çıxara bilərik ki, vərəsəliyin əsas məqsədi mülkiyyət mü
nasibətlərinə əsaslanan cəmiyyətdəki istehsal münasibətlərini qorumaq 
və möhkəmləndirməkdən ibarətdir.

Digər tərəfdən vərəsəliyin əhəmiyyəti onunla şərtlənir ki, o, mülkiyyət hüqu
qunun məzmununa daxil olan «üçlük» səlahiyyətlərdən birinin -  sərəncam 
vermə səlahiyyətinin realizə olunma formasıdır. Söhbət vərəsəliyin əmlak 
barəsində sərəncam səlahiyyətinin həyata keçirilməsinə imkan verməsindən 
gedir.

Vərəsəliyin başqa mühüm əhəmiyyəti ondan ibarətdir ki, o, maddi-təminat 
funksiyasını yerinə yetirir. Belə ki, vərəsəlik vərəsələrə maddi kömək və yar 
dim göstərilməsini təmin edən vasitədir. Miras qoyanın əmlakı onun ailə üzvlə 
rinə, yaxın qohumlarına və digər şəxslərə keçir. Bu isə onlara göstərilən mad
di köməklikdir. Həmin köməklik isə vərəsəlik sayəsində təmin olunur.

Vərəsəlik hər bir fiziki şəxsi belə bir ümidlə yaşamaq və işləmək imkanı ilə 
təmin edir: ölüm hadisəsi baş verəcəyi halda fiziki şəxsin bütün ömrü və hə
yatı boyu əldə etdiyi nemətlər onun ölümündən sonra ailə üzvlərinə və yaxın 
qohumlara, habelə vəsiyyət olunan digər şəxslərə keçəcəkdir. O, insanın öz 
yaxınlarının xoşbəxtliyi və rifahı naminə çalışması üçün güclü stimul yaradır1.

XIII FƏSİL
QANUN ÜZRƏ VƏRƏSƏLİK

§ 1. Qanun üzrə vərəsəliyin anlayışı, əmələ 
gəlmə əsası və şərtləri, subyektləri

Qanun üzrə vərəsəlik iki əsas fərqli xüsusiyyətinə görə 
vəsiyyət üzrə vərəsəlikdən ayrılır. Birincisi, qanun üzrə və
rəsəlik zamanı vərəsəliyin şərtləri və qaydası qanunla 
vəsiyyət üzrə vərəsəlik zamanı isə qanunla yox, miras qo

yanın iradəsi ilə müəyyən edilir. İkincisi, qanun üzrə vərəsəlik halında vərəsə
liyin şərtləri və qaydası miras qoyan tərəfindən dəyişdirilə bilməz. Vəsiy 
yət üzrə vərəsəlik növündə isə miras qoyan vərəsəliyin şərtlərini və qaydasını 
dəyişdirmək hüququna malikdir.

Qanun üzrə vərəsəlik odur ki, həmin vərəsəliyin şərtləri və qaydası 
miras qoyan tərəfindən dəyişdirilməsi mümkün olmayıb, qanunla müəy 
yənləşdirilir1.

Qanun üzrə vərəsəlik zamanı ölən şəxsin əmlakı (hüquq və vəzifələri) və
siyyət sərəncamında yox, qanunda göstərilən şəxslərə keçir. Miras əmlakı 
əldə etmək hüququ olan şəxslərin dairəsini vəsiyyət yox, məhz qanunun özü 
müəyyənləşdirir. Bununla qanun ölən şəxsin olmayan iradəsini tamamlayır. 
Ölən şəxsin olmayan iradəsi dedikdə isə onun vəsiyyət sərəncamında ifadə 
edilməyən i-adəsi başa düşülür. Belə təsəvvür yaranır ki, qanun üzrə vərəsəlik 
sözün həqiqi mənasında vəsiyyətsiz vərəsəlikdir.

Göstərilən vərəsəlik növləri arasında əsas fərq ondan ibarətdir ki, vəsiyyət 
üzrə vərəsəlik zamanı miras qoyan (vəsiyyət edən) şəxs öz vəsiyyət sərənca
mı ilə qanunda nəzərdə tutulan hədlərdə vərəsələrin dairəsini bu və ya digər 
dərəcədə dəyişə bilər: onun vərəsələrin sırasını həm məhdudlaşdırmaq, həm 
də genişləndirmək hüququ vardır. Digər tərəfdən, vəsiyyət edən vəsiyyətdə 
göstərilən hər bir şəxsə miras əmlakdan çatası payın həcmini də müəyyənləş
dirir. Lakin qanun üzrə vərəsəlik zamanı vərəsələrin dairəsi, habelə onlardan 
hər birinə miras əmlakdan düşəsi payın həcmi dəqiq və qəti olaraq qanunla 
müəyyən edilir.

Qanun üzrə 
vərəsəliyin 

anlayışı

Qanun üzrə 
vərəsəliyin 

əsası

Qanun özü bilavasitə vərəsəlik yaratmır. Başqa sözlə de
sək, qanunun özü bilavasitə vərəsəliyin əmələ gəlməsi 
nin əsası kimi çıxış etmir. Məsələyə diqqətlə yanaşsaq gö 
rərik ki, bilavasitə qanunun özü yox, qanunda nəzərdə tu 

tulan bir neçə fakt onun yaranmasına səbəb olur. Həmin faktların məcmusu 
mürəkkəb hüquqi tərkib sayılır.

Qanun üzrə vərəsəliyin əmələ gəlməsinə səbəb olan hüquqi tərkibə

1 Иоффе O.C. Советское гражданское право. Курс лекций. Учебное пособие Часть 3. Л., 1965 
с. 298.

qanun üzrə vərəsəliyin əsası deyilir.
Hüquqi tərkibə daxil olan birinci hüquqi fakt vərəsənin miras qoyan şəxs

lə yaxın əlaqədə (qohumluq münasibətində) olmasından ibarətdir. Bu
əlaqə qan qohumluğu, nikah, övladlığa götürmə və ya himayədə olmaqla bağlı 
ola bilər. Məsələn, ər-arvad nikaha görə bir-birinə yaxın olan şəxslər sayılır
lar. Ata (miras qoyan) ilə övladı (vərəsələri) bir-birinə yaxın edən qan qohum
luğudur. Övladlığa götürmə faktı isə övladlığa götürülən şəxsin vərəsə ol
ması üçün əsasdır. Miras qoyanın himayəsində olmaq faktı isə himayə olan 
şəxsə mirasdan dolanacaq təminat olmaq hüququ verir.

Hüquqi tərkibə daxil olan ikinci hüquqi fakt miras qoyan şəxsin ölməsin
dən (və ya məhkəmə qaydasında ölmüş elan edilməsindən) ibarətdir. Vərəsə- 
ik yalnız müəyyən mülki hüquq və vəzifələrin daşıyıcısı olan şəxsin öldüyü 
halda yarana bilər. Sağ olan şəxslər arasındakı münasibətə vərəsəlik haqqın
da qaydanın şamil edilməsinə göstərilən hər bir təşəbbüs tamamilə əsassız
dır . Azərbaycan SSR-in xalq məhkəmələrindən biri 50-ci illərdə atanın sağlı
ğında onun əmlakına oğlunun borclarına görə tələb yönəlmişdi. Məhkəmə be
lə hesab etmişdi ki, oğul atanın vərəsəsidir və buna görə də ona atanın əmla
kından müəyyən pay düşür. SSRİ Ali Məhkəməsinin mülki işlər üzrə məhkə- 
nə kollegiyası məhkəmənin bu qərarını ləğv edərək göstərmişdir ki, mülkiyyət
inin sağlığında ona məxsus olan əmlak vərəsəlik üzrə başqa şəxsə (şəxslə- 
ə) verilə bilməz2.

Hüquqi tərkibə daxil olan üçüncü hüquqi fakt mirasın qəbul edilməsi ak
ından ibarətdir. Bu akt vərəsənin iradəsini ifadə edir və mirasın əldə edilmə
mə yönəlir.

Göstərilən üç fakt olduqda qanun üzrə vərəsəlik göz qabağındadır.
«Qanun üzrə vərəsəliyin şərtləri» anlayışını «qanun üzrə

Qanun üzrə vərəsəliyin əsası» anlayışından fərqləndirmək lazımdır.
vərəsəliyin Onlar mənaca bir-biri ilə üst-üstə düşməsələr də, sinonim 

ərı (eynimənalı) anlayışlar hesab edilməsələr də sıx, qarşılıqlı 
əlaqəsi olan anlayışlardır.

Qanun üzrə vərəsəliyin şərtləri dedikdə, qanunda göstərilən elə tələblər 
başa düşülür ki, həmin tələblər vərəsəliyin əsasını xarakterizə edir və şəxsin 
qanun üzrə vərəsə olmasına dəlalət edir.

Elə hesab edək ki, qanun üzrə vərəsəliyin yaranmasına səbəb olan əsas -  
uxarıda göstərdiyimiz üç fakt (hüquqi tərkib) vardır. Belə halda müəyyən şəxs 

vərəsə ola bilərmi? Mülki qanunvericilik bu suala cavab verərək göstərir ki, 
şəxsin vərəsə olması üçün həm də vərəsəliyin şərtlərinin mövcudluğu gərək
dir. Məhz bu şərtlər əsasında miras qoyana yaxın olan şəxslər vərəsə statusu 
əldə edirlər. Əgər bu şərtlər olmazsa, həmin şəxslər vərəsə olmaq hüququn
dan məhrum edilirlər.

Qanun üzrə vərəsəliyin birinci şərti əmlak barəsində vəsiyyət sərənca-

1 Иоффе O.C. Советское гражданское право. Курс лекций. Учебное пособие. Часть 3. Л.. 1965,
с. 281.

2
«Судебная практика». 1952. Ха 11, с. 32.

minin olmamasından ibarətdir1. Belə ki, miras qoyan vəsiyyətnamə tərtib 
etmir. Ona görə də qanun üzrə vərəsəlik halı yaranır, yəni miras qoyanın heç 
bir vəsiyyətnamədə ifadə olunmayan iradəsini qanun tamamlayır. Əgər vəsiy
yət olarsa, qanun üzrə vərəsəlikdən söhbət gedə bilməz.

Qanun üzrə vərəsəliyin ikinci şərti ondan ibarətdir ki, əmlak barəsində edi
lən vəsiyyət sərəncamı tamamilə etibarsız hesab edilsin. Vəsiyyət sərən
camı əqddir. Buna görə də əqdin etibarsızlığına səbəb olan hallardan biri ol
duqda, o, etibarsız hesab edilə bilər. Məsələn, mülki fəaliyyət qabiliyyəti olma
yan şəxsin etdiyi vəsiyyət etibarsız sayılır. Vəsiyyət sərəncamı tamamilə eti
barsız sayıldıqda miras qoyana yaxın olan şəxslər yalnız qanun üzrə vərəsəli
yə çağırılırlar.

Qanun üzrə vərəsəliyin üçüncü şərti vəsiyyət sərəncamının tamamilə yox, qis
mən etibarsız hesab edilməsindən ibarətdir. Vəsiyyət sərəncamının qismən eti
barsızlığı o deməkdir ki, onun yalnız bir hissəsi etibarsız sayılır, qalan hissəsi isə eti
barlı hesab edilir. Vəsiyyət sərəncamının etibarsız sayılan hissəsi miras əmlaka aid 
edilmir və vəsiyyət üzrə vərəsəlik yaratmır. Ona görə də miras əmlakın vəsiyyət sə
rəncamının etibarsızlığına aid olan hissəsi qanun üzrə vərəsəlik qaydasında vərə
sələrə keçir. Bununla da qanun üzrə vərəsəlik yaranır. Məsələn, lingi şəxs yaşayış 
evini öz qonşusuna, minik avtomobilini, zinət şeylərini, qiymətli kağız və nağd pulla
rı isə oğlanlarına vəsiyyət edir. Qonşu özünün vərəsəliyə çağırılmasını tezləşdirmək 
üçün vəsiyyət edən şəxsi qəsdən öldürür. Buna görə də vəsiyyətnamənin qonşuya 
aid olan hissəsi etibarsız sayılır. Qonşuya vəsiyyət olunmuş yaşayış evi isə qa
nun üzrə vərəsəlik qaydasında onun oğlanlarına keçir. Belə halda qanun üzrə 
vərəsəlik göz qabağındadır.

Qanun üzrə vərəsəliyin dördüncü şərti əmlakın yalnız bir hissəsinin və
siyyət edilməsindən ibarətdir. Başqa sözlə desək, şəxs öz əmlakının bir his
səsini vəsiyyət edir, digər hissəsini isə vəsiyyət etmir. Deməli, belə halda və
siyyət sərəncamı bütün miras əmlakı əhatə etmir. Mirasın vəsiyyət sərəncamı 
ilə əhatə olunan, yəni vəsiyyət olunan hissəsi vəsiyyətnamədə göstərilən 
şəxslərə keçir. Buna görə də qanun üzrə vərəsəlik yaranmır. Mirasın vəsiyyət
namə ilə əhatə olunmayan, yəni vəsiyyət edilməyən hissəsinə gəldikdə isə 
qeyd etmək lazımdır ki, həmin hissə qanun üzrə vərəsəlik qaydasında müvafiq 
şəxslərə keçir və buna görə də qanun üzrə vərəsəlik yaranır. Beləliklə, bu 
halda eyni vaxtda həm vəsiyyət üzrə, həm də qanun üzrə vərəsəlik (qarışıq 
və ya qatışıq vərəsəlik) göz qabağındadır.

Qanun üzrə vərəsəliyin beşinci şərti vəsiyyət sərəncamında göstərilən şəx
sin mirasın qəbulundan imtina etməsindən (boyun qaçırmasından) ibarət
dir. Vəsiyyət olunan şəxs müxtəlif motivlərə görə mirası qəbul etməkdən boyun 
qaçıra bilər. Məsələn, vəsiyyət olunan istəyir ki, miras əmlakın hamısı ölən şəx
sin uşaqlarına keçsin və bu məqsədlə o, mirasın qəbulundan imtina edir. Belə 
halda vəsiyyət olunan əmlak qanun üzrə vərəsəlik qaydasında keçir.

Qanun üzrə vərəsəliyin altıncı şərti vəsiyyətnamədə vərəsə kimi göstərilən

O.S.İoffc vusıyyəı sərəncamının olmaması şərtini qanun üzrə vərəsəliyin əsasını təşkil edən 
hüquqi tərkibə daxil edir (Иоффе О.C. Советское гражданское право. Курс лекций. Учебное 
пособие. Часть 3. Л., 1965, с. 298). Hesab edirik ki, bu, dəqiq söylənilməyən fikirdir.

şəxsin mirasın açılmasından əvvəl ölməsindən ibarətdir. Miras isə əvvəldə 
qeyd etdiyimiz kimi, miras qoyanın ölümü (və ya ölmüş elan edilməsi) ilə açılır. De
məli, vəsiyyət olunan şəxs vəsiyyət edən şəxsdən (miras qoyandan) əvvəl və qa
baq ölərsə, vəsiyyət üzrə vərəsəlik yaranmır. Ona görə ki, vəsiyyət üzrə vərəsəlik- 
də yalnız miras qoyan şəxs ölən zaman sağ olan şəxslər vərəsə ola bilərlər. Məhz 
bu səbəbdən vəsiyyət üzrə vərəsəlik yaranmır və vəsiyyət olunan əmlak qanun üz
rə vərəsəlik qaydasında keçir. Məsələn, ata bütün əmlakını arvadına və övladlarına 
yox, öz qonşusuna vəsiyyət edir. Ata ölənə kimi qonşu vəfat edir. Belə halda vəsiy
yətnamə öz hüquqi qüvvəsini itirir və qanun üzrə vərəsəlik yaranır, yəni vəsiy
yət olunan bütün əmlak atanın arvadına və övladlarına keçir.

Göstərilən şərtlərdən biri olduqda, qanun üzrə vərəsəlik yaranır. Belə ki, 
ölən şəxsin əmlakı qanunda göstərilən şəxslərə keçir. Belə təsəvvür yaranır 
ki, vəsiyyət üzrə vərəsəlik aparıcı rol oynayır. Qanun üzrə vərəsəlik isə mahiy
yətcə subsidiar (köməkçi, yardımçı) əhəmiyyətə malikdir. Qanun üzrə vərə
səlik yalnız o halda yarana bilər ki, miras qoyan öz əmlakı barəsində vəsiyyət 
sərəncamı etməsin və ya bu sərəncam etibarsız sayılsın və ya miras əmlak 
həmin sərəncamla əhatə olunmasın.

§ 2. Qanun üzrə vərəsəliyin subyektləri və 
onların vərəsəliyə çağırılması qaydası

Qanun üzrə 
vərəsəliyin 
subyektləri

Qanun üzrə vərəsəlik zamanı ölən şəxsin əmlakı (hüquq 
və vəzifələri) qanunda göstərilən şəxslərə keçir. Həmin 
şəxslərə ölənin arvadı (ölən arvaddırsa, onun əri), uşaqla
rı, qardaş -  bacıları və digər kateqoriya şəxslər daxildirlər. 

Bu kateqoriya şəxslər vərəsə olmaq hüququ əldə edirlər. Onların dairəsi qeyd 
etdiyimiz kimi, qanunla müəyyənləşdirilir.

Qanun üzrə vərəsəlik zamanı vərəsə olmaq hüququ əldə edən və dai
rəsi birbaşa qanunun özü ilə müəyyənləşdirilən şəxslərə qanun üzrə və
rəsəliyin subyektləri deyilir. Bu kateqoriya şəxslər qanun üzrə vərəsələr 
də adlanır. Qanun üzrə vərəsə olmaq hüququna malik şəxslərin qrupuna isə 
qanun üzrə vərəsələrin dairəsi deyilir. Qanun üzrə vərəsələrin dairəsi dəqiq 
və qəti olaraq qanunla müəyyənləşdirilir. Bu, qanunun imperativ göstərişidir. 
Onun vərəsələr tərəfindən nə genişləndirilməsi, nə də məhdudlaşdırılması 
mümkündür. Ümumiyyətlə, vərəsəlik hüququnun qanun üzrə vərəsələrin dai
rəsini müəyyənləşdirən normasını nə məhdudlaşdırıcı, nə də genişləndirici təf
sir etmək olar. Həmin nörma analogiya üzrə də tətbiq edilə bilməz1.

Qanun üzrə vərəsələrin dairəsini müəyyənləşdirərkən Azərbaycan Respub
likasının vərəsəlik hüququ vərəsənin miras qoyanla yaxın qohumluq faktını 
əsas meyar və əlamət kimi nəzərdə tutur. Başqa sözlə desək, bizim ölkənin 
vərəsəlik hüququna görə, yaxın qohumluq münasibətinə əsasən ölən şəxsə 
nisbətən daha yaxın olan şəxslər qanun üzrə vərəsə ola bilərlər. Qanun üzrə 
vərəsələr ölən şəxslə yaxın qohumluq əlaqəsi olan şəxslərdir. O şəxslər ki, 
onlar əsasən ailə münasibətlərinə görə miras qoyana yaxın şəxslər sayılırlar.

1 Иоффе О.C. Советское гражданское право. Курс лекций. Часть 3. Л.. 1965, с. 299.

Söhbət miras qoyanın sağlığında, yəni ölümündən əvvəl onunla bir ailədə ya
şayan şəxslərdən gedir. Bu şəxslərə həm məhdud mənada ailə ("balaca ai
lə") üzvləri (ər və ya arvad, qan, yəni doğma uşaqları və övladlığa götürülən 
uşaqlar), həm də geniş mənada ailə (vgeniş ailə”) üzvləri (nəvə və nəticələr) 
daxildir1. Deməli, Azərbaycan Respublikasının vərəsəlik hüququna görə, qa
nun üzrə vərəsələr vaxtilə miras qoyanın sağlığında onunla bir ailədə yaşayan 
şəxslərdirlər. Bu isə onu göstərir ki, qanun üzrə vərəsəlik ailə xarakterinə 
malikdir2. O, hər şeydən əvvəl, ailənin mənafeyini təmin edir.

Azərbaycan Respublikasının vərəsəlik hüququ qanun üzrə vərəsələrin dai
rəsini müəyyənləşdirərkən təkcə ailə-nikah münasibətlərini nəzərə almır. O, 
həm də digər qohumluq münasibətlərinə əsaslanır. Digər qohumluq münasi
bətləri miras qoyanın sağlığında onunla qeyri-ailə üzvləri (ailə üzvləri sırasına 
daxil edilməyən şəxslər) arasında əmələ gəlir. Məsələn, miras qoyanın xalala
rı, bibiləri, əmiləri, dayıları, qardaş-bacıları və digər kateqoriya şəxslər ailə üzv
ləri dairəsinə daxil edilməsələr də, miras qoyanla qohumluq münasibətində 
olub, ona yaxın şəxslər sayılırlar. Həmin şəxslər də qanun üzrə vərəsələrin 
dairəsinə aiddirlər. Beləliklə, qanun üzrə vərəsələrin dairəsini müəyyənləşdi
rərkən Azərbaycan Respublikasının vərəsəlik hüququ başlıca olaraq vərəsə
lərin miras qoyanla qohumluq münasibətində olması mülahizəsindən çı 
xış edir. Bu isə təsadüfi olmayıb, təbiidir. Belə ki, miras qoyanın əmlakının ya
ranmasında, hər şeydən əvvəl, əsasən onun ailə üzvlərinin, habelə yaxın qo 
humlarının əməyi və zəhməti olmuşdur. Miras əmlakın əmələ gəlməsində zərrə 
qədər fəaliyyəti olmayan kənar şəxslərə həmin əmlakın vərəsəlik üzrə keçməs 
məntiqə uyğun gəlmir. Haqq-ədalət və insaf baxımından da bu, düzgün deyil.

Bununla belə, miras qoyanla qohumluq əlaqəsində olmayan şəxslər də qa 
nun üzrə vərəsə ola bilərlər. Söhbət miras qoyanın himayəsində olan şəxslər
dən gedir. Həmin şəxslərin miras qoyanla qan qohumluğu əlaqəsində olmas- 
tələb edilmir. Onlar mirasdan dolanacaq təminatları ala bilərlər (MM-in 1161-c 
maddəsi).

Qanun üzrə vərəsələrin dairəsini müəyyənləşdirərkən Azərbaycan Respub 
likasının vərəsəlik hüququ ailə-qohumluq və himayədə olmaq hallarından baş 
qa, digər hər hansı faktı nəzərə almır. Birgə yaşamaq, miras qoyana qayğ 
göstərmək, onu saxlamaq, şəxsi dostluq-yoldaşlıq əlaqələrinə malik olmaq v 
digər əlavə faktların müvafiq şəxsin qanun üzrə vərəsə hüququ əldə etmə 
üçün əhəmiyyəti yoxdur.

Qanun üzrə vərəsələr növbə qaydasında vərəsəliyə çağırılırlar. Bu növb 
qanunla müəyyən edilir. Məsələn, ölənin əri (və ya arvadı) və uşaqları birin 
növbə üzrə, onun bacı və qardaşları isə ikinci növbə üzrə vərəsə sayılırlar.

Qanun üzrə vərəsələrin qanunun müəyyən etdiyi növbə qaydası i, 
vərəsəliyə çağırılmasına vərəsəliyin növbəliyi deyilir.

Vərəsəliyin növbəliyi məsələsinin mahiyyəti ondan ibarətdir ki, qanun üz 
vərəsələr vərəsəliyə eyni vaxtda yox, ardıcıl surətdə (bir-birinin ardınc

1 Антимонов Б.С.. Граве К.А. Советское наследственное право. М., 1955, с. 117.
2 Н икит ю к П.С. Наследственное право и наследственный процесс. Кишинев. 1973, с. 62.

Birinci növbə 
vərəsələr

çağırılırlar: əvvəlcə birinci növbə üzrə vərəsələr vərəsəliyə çağırılırlar; sonra, 
əgər birinci növbə üzrə vərəsələr yoxdursa və ya onlar mirasın qəbulundan 
imtina etmişlərsə, ikinci növbə üzrə vərəsələr vərəsəliyə çağırılırlar və s.

Azərbaycan Respublikasının vərəsəlik hüququ vərəsəliyin beş növbəsini 
nəzərdə tutur. Buna uyğun olaraq qanun üzrə vərəsələr beş növbə üzrə vərə
sələrə bölünürlər (MM-in 1159-cu maddəsi):

• birinci növbə üzrə vərəsələr;
• ikinci növbə üzrə vərəsələr;
• üçüncü növbə üzrə vərəsələr;
• dördüncü növbə üzrə vərəsələr;
• beşinci növbə üzrə vərəsələr.
Deməli, yeni Mülki Məcəllə köhnə 1964-cü il Mülki Məcəlləsindən fərqli ola

raq, qanun üzrə vərəsələrin beş növbəsini müəyyənləşdirir. Köhnə məcəllə 
isə qanun üzrə vərəsələrin yalnız iki növbəsini nəzərdə tuturdu. Belə ki, onlar 
ancaq iki növbə üzrə vərəsə ola bilərdilər: birinci növbə üzrə vərəsələr; ikinci 
növbə üzrə vərəsələr.

Qanun üzrə vərəsələr dairəsinə şamil edilən vərəsələrin 
sayı kifayət qədər çoxdur. Amma onların miras qoyan 
şəxsə yaxınlıq dərəcəsi eyni deyildir. Buna görə də mülki 

qanunvericilik yalnız qanun üzrə vərəsələrin siyahısını müəyyən etməklə kifa- 
ətlənə və qane ola bilməz. Bundan əlavə, lazımdır ki, vərəsəliyə çağırılma- 
ın müəyyən ardıcıllığı müəyyənləşdirilsin. Həmin ardıcıllıq qanun üzrə vərə- 
ələrin ayrı-ayrı qruplarının miras qoyana yaxınlıq dərəcəsi ilə uyğunlaşdırılma
dın Bu məqsədlə mülki qanunvericilik vərəsələrin növbəliyini və bəzi kate- 
oriya şəxslərin (himayədə olanların, nəvə və nəticələrin) vərəsəliyi üçün xü- 
usi qayda müəyyən edir.

Bütün qanun üzrə vərəsələr, nəvə-nəticələr və himayədə olanlar istisna ol- 
laqla, beş növbəyə bölünürlər. Hər bir növbə üzrə vərəsələrin dairəsi, yuxa
da qeyd etdiyimiz kimi, ya miras qoyan və vərəsələr arasında ailə-nikah mü- 
asibəti ilə, yaxud da qohumluq əlaqəsi ilə müəyyən edilir. Növbəlik isə miras 
loyan və vərəsələr arasında qohumluq dərəcəsindən asılıdır.

Qohumluq dedikdə, ümumi əcdada malik olan şəxslərin qan əlaqəsi başa 
ışülür. Qohumluq iki cür olur: düzünə xətt üzrə qohumluq; yanakı xətt üzrə 

ohumluq. Düzünə xətt üzrə qohumluq dedikdə, müəyyən bir şəxsin digər 
jxsdən törəməsi başa düşülür. Bu qohumluğun özünün iki növü fərqləndirilir: 
ılxan (yüksələn) xətt üzrə qohumluq; enən xətt üzrə qohumluq. Qalxan 
üksələn) xətt üzrə qohumluq nəsillərdən əcdada doğru istiqamətlənən qo
vluqdur. Məsələn, öz oğlanlarına münasibətdə ata, öz nəvələrinə münasi- 
tdə baba onların qalxan xətt üzrə qohumudur. Enən xətt üzrə qohumluq 
daddan nəsillərə doğru olan qohumluqdur. Məsələn, öz atasına və ya baba- 
la münasibətdə oğul və ya nəvə onunla enən xətt üzrə qohumluq münasi- 
•tindədir. Yanakı xətt üzrə qohumluq müxtəlif şəxslərin ümumi əcdaddan 
əməsi başa düşülür1. Məsələn, qardaş öz bacısına münasibətdə onun ya-

ikinci növbə 
üzrə vərəsəlik

nakı xətt üzrə qohumudur.
Birinci növbədə vərəsəliyə çağırılan qanun üzrə vərəsələrə birinci

növbə üzrə vərəsələr deyilir.
Birinci növbə üzrə vərəsələrin tərkibi kifayət qədər genişdir. Buraya daxildir:
• ölən (miras qoyan) şəxsin uşaqları;
• ölən (miras qoyan) şəxsin ölümündən sonra doğulmuş uşaq;
• ölən (miras qoyan) şəxsin arvadı (ölən əgər arvaddırsa, onun əri);
• ölən (miras qoyan) şəxsin övladlığa götürdüyü şəxs (övladlığa götürülən);
• ölən (miras qoyan) şəxsin valideynləri;
• ölən (miras qoyan) şəxsi övladlığa götürən şəxslər (övladlığa götürənlər). 

İkinci növbədə vərəsəliyə çağırılan vərəsələrə ikinci 
növbə üzrə vərəsələr deyilir. Onlar qanun üzrə vərəsə
lər kateqoriyasına aid edilirlər.

ikinci növbə üzrə vərəsələrin dairəsi geniş deyil. Azərbaycan Respublikası
nın vərəsəlik hüququ buraya aid edir (MM-in 1159-cu maddəsinin 2-ci bəndi); 
ölənin bacılarını; ölənin qardaşlarını.

Ailə hüququnda qardaş və bacılar iki yerə bölünürlər1:
• tam doğma qardaş və bacılar;
• tam doğma olmayan qardaş və bacılar.
Tam doğma qardaş və bacılar o şəxslər sayılırlar ki, onların həm ana, 

həm də atası ümumi olsun. Məsələn, iki vətəndaş evlənirlər və nikahdan iki 
qız, iki oğlan olur. Həmin qız və oğlanlar tam doğma qardaş və bacılar hesab 
edilir, çünki onların ata və anası ümumidir, eyni şəxslərdir.

Ümumi ata və anaya malik olmayan qardaş və bacılara tam doğma olma
yan qardaş və bacılar deyilir. Bu kateqoriya qardaş və bacılar iki qrupa bölü
nürlər:

• eyni qandan olan qardaş və bacılar;
• eyni anadan doğulan qardaş və bacılar.
Eyni qandan olan qardaş və bacılar atadan bir, anadan ayrı (atabir, an; 

ayrı) olan qardaş və bacılardır. Onların ataları bir, anaları isə ayrıdır. Məsələn 
vətəndaş nikaha girir və bu nikahdan onun iki oğlu olur. Bir müddətdən sonr 
onun arvadı ölür. Həmin vətəndaş ikinci dəfə nikaha girir. Bu nikahdan is 
onun iki qızı olur. Birinci nikahdan olan iki nəfər oğlan uşağı və ikinci nikaf 
dan olan iki nəfər qız uşağı eyni qandan olan qardaş və bacılar hesab edilirlə 
Ona görə ki, onların ataları bir, anaları isə ayrıdır.

Eyni anadan doğulan qardaş və bacılar o şəxslərdir ki, onlar anadan b 
atadan ayrıdırlar (anabir, ata ayrı). Bu kateqoriya qardaş və bacıların anala 
bir, atalan isə ayrıdır. Məsələn, qız nikaha girir və bu nikahdan bir qız uşa; 
olur. 5 ildən sonra həmin qadın boşanır və buna görə də nikah xitam olunur 
O, ailə qurmaq məqsədilə ikinci nikaha girir. İkinci nikahdan isə bir oğla1 
uşağı olur. Birinci nikahdan olan qız uşağı, ikinci nikahdan olan oğlan uşaç; 
eyni anadan doğulan qardaş və bacılar (anabir, ata ayrı) hesab edilirlər.

Mülki hüquq elmi (sivilistika doktrinası) vərəsəlik hüququ baxımından tar

Manayev Q.İ. Sovet ailə hüququ. Dərslik. Bakı. 1989. s. 50-51.

doğma və tam doğma olmayan qardaş və bacılara fərq qoymur, hüquqi əhə
miyyət vermir1. Bu o deməkdir ki, tam doğma və tam doğma olmayan qar
daş-bacıların vərəsəlik sahəsində qanun üzrə vərəsələr kimi fərqləndiril
məsi hüquqi əhəmiyyət kəsb etmir. Buna görə də əgər ailədə həm tam 
doğma, həm də tam doğma olmayan qardaş-bacılar olarsa, onlardan biri öl
dükdə onun tam doğma və tam doğma olmayan qardaş-bacıları eyni əsaslarla 
vərəsə olurlar2. Qardaş-bacılardan birinin ölümündən sonra onun sağ qalan 
bütün qardaş və bacıları, tam doğma və ya tam doğma olmayan qardaş-bacı
lar olmasından asılı olmayaraq eyni vaxtda qanun üzrə vərəsəliyə çağırılırlar. 
Vərəsə olmaq hüququ sahəsində hər hansı üstünlüyə, birinciliyə və ayrı-seçki
liyə yol verilmir. Bütün qardaş-bacılar bir-birlərinin ölümündən sonra qa
nun üzrə vərəsə statusu əldə edə bilərlər. Qanun tam doğma qardaş-bacı
ların xeyrinə hər hansı imtiyaz və güzəşt müəyyənləşdirmir. Tam doğma və 
tam doğma olmayan qardaş-bacılar vərəsəlik hüququndan bərabər qaydada 
istifadə edirlər3. Məsələn, ata iki dəfə nikaha girir. Birinci nikahdan bir oğlan 
uşağı, ikinci nikahdan isə bir qız uşağı olur. Qız və oğlan tam doğma olma
yan qardaş-bacılardır (atabir, ana ayrı). Əgər onlardan biri ölərsə, sağ qalan 
şəxs (qız və ya oğlan) ölənin qanun üzrə vərəsəsi olacaqdır.

Ögey qardaş-bacılar bir-birinin ölümündən sonra qanun üzrə vərəsə ola bi
lərmi? Bu suala cavab verməmişdən əvvəl «ögey qardaş-bacılar» г nlayışının 
məzmun və mahiyyətinə aydınlıq gətirək.

Ümumi yox, müxtəlif ata və anaya malik olan qardaş-bacılara ögey qar- 
iaş-bacılar deyilir. Bu qardaş-bacılar həm atadan, həm də anadan ayrıdırlar. 
3elə halda, əlbəttə, qardaş-bacılar arasında hər hansı qan qohumluğu əlaqəsi 
ümumi ata-babadan, yəni, ümumi əcdaddan törəmə) yaranmır. Onları heç bir 
;an qohumluğu münasibəti birləşdirmir və bağlamır. Məhz bu səbəbdən ögey 
ardaş-bacılar bir-birlərinin ölümündən sonra qanun üzrə vərəsə ola bilmir- 

ar4. Məsələn, atanın bir oğlu vardır. Onun arvadı ölür. Bundan sonra o, bir qız uşa- 
ıı olan dul qadınla (ana ilə) nikaha girir, evlənir və bununla bir ailədə birləşirlər. Oğ- 
ın və qız uşaqları ögey qardaş-bacılar hesab edilirlər. Ona görə ki, onların hər biri- 
n atası da ayndır, anası da. Qız uşağına münasibətdə kişi ögey ata (qız isə atanın 
gey qızı sayılır), oğlan uşağına münasibətdə qadın ögey ana (oğlan isə ananın 
gey oğlu sayılır) hesab edilir, yəni kişi qız uşağının ögey atası, qadın isə oğlan

1 Məsələn, bax: Серебровский В.И. Очерки советского наследственного права. M..I953. с. 67; 
тимонов Г>.С.. Граве К.А. Советское наследственное право. М., 1955, с. I27-I2S: Иоффе О С  
ветское гражданское право Курс лекций. Часть 3. Л., 1965, с. 127; Научно-практический

мментарий к ГК РСФСР /  Под ред. Е.А. Флейщиц. М., 1966, с. 605.
2 Hüquq ədəbiyyatında belə bir əsassız fikrə rast gəlmək mümkündür ki. guya yalnız tam doğma 

adaş-bacılar olmadıqda tam doğma olmayan qardaş-bacılar bir-birindən sonra vərəsə ola bilərlər 
театров Г .И  Право наследования в СССР. М., 1946, с. 15). Bu. həqiqətə uyğun olmayan fikirdir
3 Бюллетень Верховного Суда РСФСР, 1968, № 3, с. 5.
* Mülki hiiqııq elmi də bu mövqedə durur. Məsələn, bax: Никипиок П  С  Наследственное право и 

следственный процесс. Кишинев. 1973, с. 28: Советское гражданское право. Учебник. Том 2 
л ред. П П . Грибанова. С. М.Корнеева. М., 1980, с. 487; Гражданское право. Учебник. Гом I 
■л ред. В А.Суханова. М., 1998, с. 550; Гражданское право. Учебник. Часть 3 /  Под ред. А П  Сер- 
■на. Ю .К . Толстого. М., 1998, с. 534.

uşağının ögey anası sayılır. Əgər qız uşağı ölərsə, onun ögey qardaşı qanur. 
üzrə vərəsəliyə çağırıla bilməz.

Ögey ata və ana öldükdən sonra ögey oğul və ögey qız da qanun üzrə və
rəsəliyə çağırıla bilməz. Ögey oğul və ögey qız öldükdə ögey ata və ögey ana 
qanun üzrə vərəsə hüququ əldə etmir1. Ona görə ki, onlar arasında qan qo
humluğu əlaqəsi yoxdur.

Miras qoyanın qardaş və bacıları onun yanakı xətt üzrə vərəsələri hesab 
edilirlər. Onlar ikinci növbədə qanun üzrə vərəsəliyə çağırılırlar. Bu, yalnız mü
əyyən hallarda mümkün ola bilər. Həmin hallara aiddir:

• birinci növbə üzrə vərəsələr olmadığı halda;
• miras əmlakı birinci növbə üzrə vərəsələr qəbul etmədiyi halda;
• birinci növbə üzrə vərəsələrin hamısı vəsiyyət edən tərəfindən vərəsəlik 
hüququndan məhrum edildiyi halda;
• birinci növbə vərəsələrin və ya vəsiyyət üzrə vərəsələrin ikinci növbə və
rəsələrin xeyrinə mirasdan imtina etdiyi halda.
Yalnız bu hallardan biri olduqda qardaş və bacılar ikinci növbə üzrə vərəsə

lər rolunda qanun üzrə vərəsəliyə çağırılırlar. Özü də eyni vaxtda, yəni hamı 
birdən vərəsəliyə çağırılırlar.

• • ............. Üçüncü növbədə qanun üzrə vərəsəliyə çağırılan
çuncu nov ə şəxslərə üçüncü növbə üzrə vərəsələr deyilir, 

uzrə vərəsələr . . . . . . . . .  . , . L. -Uçuncu novbə uzrə vərəsələr kateqoriyası bizim olkə
qanunvericiliyində yeni haldır. Belə ki, köhnə 1964-cü il MM-İ yalnız birinci və 
ikinci növbə üzrə vərəsələr kateqoriyasını nəzərdə tuturdu. Bu məcəllə üçüncü 
növbə üzrə vərəsələr anlayışını tanımırdı. Bizim yeni MM-in üçüncü növbə üz
rə vərəsələr kateqoriyasına daxil etdiyi şəxslər köhnə MM-ə görə ikinci növbə 
üzrə vərəsələr sırasına aid edilmişdi. Yeni MM həmin şəxsləri ikinci növbə üz
rə vərəsələr sırasından çıxararaq yeni müstəqil növbə üzrə -  üçüncü növbə 
üzrə vərəsələr tərkibinə daxil edir.

Üçüncü növbə üzrə vərəsələr tərkibinə aid olunan şəxslər miras qoyanın 
yüksələn (qalxan) xətt üzrə qohumlarıdırlar. Onların dairəsi geniş deyil. Mülk, 
qanunvericilik üçüncü növbə üzrə vərəsələrin tərkibinə daxil edir (MM-in 1158- 
cu maddəsinin 3-cü bəndi);

• ölənin (miras qoyanın) babasını;
• ölənin (miras qoyanın) nənəsini.
Bu, onu ifadə edir ki, nəvələrinin ölümündən sonra baba və nənə qanur 

üzrə vərəsə olurlar. Baba dedikdə, miras qoyanın həm ata tərəfindən, həm dc 
ana tərəfindən babası başa düşülür. Söhbət miras qoyan şəxsin həm atasımı 
atasından, həm də anasının atasından gedir.

Nənə dedikdə, miras qoyanın həm ata tərəfindən, həm də ana tərəfində: 
nənəsi başa düşülür. Söhbət miras qoyan şəxsin həm atasının anasında: 
həm də anasının anasından gedir.

Miras qoyanla (nəvə ilə) baba-nənə arasında qan qohumluğu mövcuddı

' Bax: n 3 постановления Пленума Верховного Суда СССР от 1 июля 1966 г № 6 «О с\леог 
практике по делам о наследовании» // Бюллетень Верховною Суда СССР 1966. № 4, ( борт 
постановлений Пленума, с. 178.

Qan qohumluğu ümumi ata-babadan (əcdaddan) törəmə ilə şərtlənən qohum
luq əlaqəsidir. Buna görə də nəvənin ölümündən sonra baba və nənə qanun 
üzrə vərəsə olurlar.

Ana tərəfindən baba və nənə nəvə öldükdən sonra həmişə və bütün hal
larda qanun üzrə vərəsəliyə çağırılırlar. Ata tərəfindən baba və nənə isə yalnız 
o halda qanun üzrə vərəsə ola bilərlər ki, atalıq hüquqi cəhətdən rəsmiləşdiril- 
sin’ , yəni atalıq qanunda nəzərdə tutulan qaydada müəyyənləşdirilsin. Başqa 
sözlə desək, əgər miras qoyan (nəvə) qeydiyyata alınmış nikahdan olarsa, on
da həm ata tərəfindən, həm də ana tərəfindən baba və nənə vərəsəliyə çağırılır
lar. Miras qoyan (nəvə) qeydiyyata alınmamış nikahdan (faktiki nikahdan) oldu
ğu hallarda isə ata tərəfindən baba və nənə nəvə öldükdən sonra o vaxt vərə
sə ola bilərlər ki, atalıq qanunda nəzərdə tutulan qaydada müəyyən edilsin2.

Baba və nənə yalnız aşağıdakı hallarda üçüncü növbə üzrə vərəsələr ro
lunda vərəsəliyə çağırıla bilərlər:

• birinci və ikinci növbə üzrə vərəsələr olmadığı halda;
• birinci və ikinci növbə üzrə vərəsələr tərəfindən miras əmlak qəbul olun

madığı halda;
• birinci və ikinci növbə üzrə vərəsələrin hamısı vəsiyyət edən tərəfindən
• birinci və ya ikinci növbə üzrə vərəsələr tərəfindən üçüncü növbə üzrə 

vərəsələrin xeyrinə miras əmlakdan imtina olunduğu halda;
• vəsiyyət üzrə vərəsələr tərəfindən üçüncü növbə üzrə vərəsələrin xeyri

nə miras əmlakdan imtina olunduğu halda.
Göstərilən hallardan biri olduqda, üçüncü növbə üzrə vərəsələr kimi baba 

və nənə vərəsəliyə çağırılırlar.
Dördüncü Dördüncü növbədə qanun üzrə vərəsəliyə çağırılan

növbə üzrə şəxslərə dördüncü növbə üzrə vərəsələr deyilir.
vərəsələr Dördüncü növbə üzrə vərəsələr anlayışı d a  Azərbaycan

Respublikasının vərəsəlik hüququnda yeni haldır. Qanun üz
rə vərəsələrin bu kateqoriyası köhnə vərəsəlik hüququna məlum deyildi. Dör
düncü növbə üzrə vərəsələr köhnə vərəsəlik hüququna görə, ümumiyyətlə, 
qanun üzrə vərəsəliyə çağırıla bilməzdilər. Bu hal isə vətəndaşların hüquq və 
mənafelərini tam təmin olunmasına maneçilik törədirdi.

Dördüncü növbə üzrə vərəsələr kateqoriyasının nəzərdə tutulması onu ifadə 
idir ki, Azərbaycan Respublikasının müasir vərəsəlik hüququ qanun üzrə vərə
sələrin dairəsini xeyli genişləndirmişdir. Bu isə vərəsəlik hüququnun inkişafında, 
/ətəndaşların hüquq və mənafelərinin təmin olunmasında mütərəqqi addımdır.

Dördüncü növbə üzrə vərəsələrin dairəsi kifayət qədər genişdir. Buraya da- 
:ildir (MM-in 1159-cu maddəsinin 4-cü bəndi);

• miras qoyanın xalaları;
• miras qoyanın bibiləri;
• miras qoyanın dayıları;
• miras qoyanın əmiləri.

1

2
Иоффе О .C. Советское гражданское право. Курс лекций. Часть 3. Л., 1965. с. 301.
Советское гражданское право. Учебник. Том 2 /  Под ред. О.А.Красавчикова. М ., 1985, с. 520.

Xala dedikdə, miras qoyan şəxsin anasının bacısı başa düşülür. Xalalar iki 
cür olurlar: tam doğma xalalar; tam doğma olmayan xalalar. Miras qoyanın 
tam doğma xalaları bir-biri ilə tam doğma bacı münasibətində olan şəxslər
dir. Həmin bacıların ümumi ata və anası vardır. Miras qoyanın tam doğma 
olmayan xalaları isə bir-birinə münasibətdə tam doğma olmayan bacılardır. 
Həmin bacılar atadan bir, anadan ayrı və yaxud anadan bir, atadan ayrıdırlar. 
Tam doğma və tam doğma olmayan bacılar, əvvəllərdə qeyd etdiyimiz kimi, 
eyni və bərabər vərəsəlik hüququna malikdirlər1. Deməli, onlar bacısı uşaqla
rı öldükdə vərəsə ola bilərlər. Bu isə o deməkdir ki, miras qoyanın həm tam 
doğma xalası, həm də tam doğma olmayan xalası heç bir ayrı-seçkiliyə 
yol verilmədən vərəsəliyə çağırılırlar.

Bibi dedikdə, miras qoyanın atasının bacısı başa düşülür. Bibilər də iki cür 
olur: tam doğma bibilər; tam doğma olmayan bibilər. Miras qoyanın tam doğ
ma bibiləri tam doğma bacı münasibətində olan şəxslərdir. Miras qoyanın 
tam doğma olmayan bibiləri isə bir-birinə münasibətdə tam doğma olmayan 
bacılardır. Ona görə də öz qardaş uşaqlarının ölümündən sonra həm tam doğ
ma, həm də tam doğma olmayan bacılar vərəsə olurlar. Deməli, miras qoya
nın həm tam doğma bibiləri, həm də tam doğma olmayan bibiləri qanun 
üzrə vərəsəliyə çağırılırlar.

Dayı dedikdə, miras qoyan şəxsin anasının qardaşı başa düşülür. Dayılar da iki 
cür olur: tam doğma olan dayı; tam doğma olmayan dayı. Onlar öz bacısı uşaqları 
öldükdən sonra qanun üzrə vərəsəliyə çağırılırlar.

Əmi dedikdə, miras qoyanın atasının qardaşı başa düşülür. Əmilər də iki 
yerə bölünür; tam doğma əmilər; tam doğma olmayan əmilər. Tam doğma 
əmilər bir-birinə münasibətdə tam doğma qardaşlar, tam doğma olmayan əmi
lər isə tam doğma olmayan qardaşlardır. Ona görə də həm tam doğma əmi
lər, həm də tam doğma olmayan əmilər qanun üzrə vərəsəliyə çağırılırlar.

Bibilər və əmilər yalnız o halda vərəsə ola bilərlər ki, miras qoyanın ata tərəf
dən mənşəyi (atalıq) qanunda nəzərdə tutulan qaydada müəyyənləşdirilsin. Xa
lalar və dayılar isə bundan asılı olmayaraq vərəsə olurlar. Bu, məlum məsələ
dir. Belə ki, xalalar və dayılar miras qoyanın ata tərəfdən yox, ana tərəfindən 
qohumlarıdırlar. Buna görə də atalığın müəyyənləşdirilməsinə ehtiyac yoxdur.

Yalnız aşağıdakı hallardan biri olduqda dördüncü növbə üzrə vərəsələr 
(əmilər, dayılar, xalalar və bibilər) qanun üzrə vərəsəliyə çağırılırlar;

• birinci, ikinci və üçüncü növbə üzrə vərəsələr olmadığı halda;
• birinci, ikinci və üçüncü növbə üzrə vərəsələr miras əmlakı qəbul etmədi

yi halda;
• birinci, ikinci və üçüncü növbə üzrə vərəsələrin hamısı vəsiyyət edən tə

rəfindən vərəsəlik hüququndan məhrum edildiyi halda;
• birinci, ikinci və üçüncü növbə üzrə vərəsələr tərəfindən dördüncü növbə 

üzrə vərəsələrin xeyrinə mirasdan imtina olunduğu halda;
• vəsiyyət üzrə vərəsə tərəfindən miras əmlakdan dördüncü növbə üzrə 

vərəsələrin xeyrinə imtina olunduğu halda.

'  Советское гражданское право. Учебник. Том 2 Под рсд. О.Л. К ра са вч и ко ва . М  , 1985, с. 519

Beşinci növbə 
üzrə vərəsələr

Göstərilən hallardan biri olduqda, miras qoyanın dayıları, əmiləri, bibiləri və 
xalaları qanun üzrə vərəsəliyə çağırılırlar. Özü də onlar vərəsəliyə növbə qay
dasında və bir-birinin ardınca yox, eyni vaxtda, hamı birdən çağırılırlar.

Vərəsəlik hüququnun beşinci növbədə vərəsəliyə ça
ğırılan subyektlərinə beşinci növbə üzrə vərəsələr 
deyilir. Azərbaycan Respublikasının vərəsəlik hüququ 

onların dairəsini belə müəyyənləşdirir (MM-in 1159-cu maddəsinin 5-ci bəndi):
•  miras qoyanın xala uşaqları;
• miras qoyanın dayı uşaqları;
• miras qoyanın bibi uşaqları;
• miras qoyanın əmi uşaqları1.
Göstərilən şəxslər köhnə qanunvericiliyə görə, qanun üzrə vərəsə ola bil

məzdilər. Yeni mülki qanunvericilik onlara qanun üzrə vərəsə olmaq hüququ 
verməklə vərəsələrin sırasını lazımınca, xeyli genişləndirmişdir. Məsələyə bu 
cür yanaşma isə bir çox sivil və qabaqcıl ölkələrin qanunvericilik ənənələrinə 
uyğun gəlir. Belə hal vətəndaş (sivil) cəmiyyəti üçün mühüm əhəmiyyət kəsb 
edir. Belə ki, vərəsələrin dairəsinin genişləndirilməsi istər-istəməz miras əmla
kın dövlət mülkiyyətinə keçməsini şərtləndirən halların məhdudlaşdırılmasına 
gətirib çıxardır. Bu hallar demək olar ki, heçə endirilmişdir.

Şəxslərin beşinci növbə üzrə vərəsə qismində vərəsəliyə çağırılmaları üçün 
müvafiq hallardan birinin olması gərəkdir. Həmin hallara aiddir:

• birinci, ikinci, üçüncü və dördüncü növbə üzrə vərəsələr olmadığı halda;
• birinci, ikinci, üçüncü və dördüncü növbə üzrə vərəsələr mirası qəbul et

mədikləri halda;
• birinci, ikinci, üçüncü və dördüncü növbə üzrə vərəsələrin hamısı vəsiyyət 

edən tərəfindən vərəsəlik hüququndan məhrum edildikdə;
• birinci, ikinci, üçüncü və dördüncü növbə üzrə vərəsələr, habelə vəsiyyət 

üzrə vərəsələr beşinci növbə üzrə vərəsələrin xeyrinə mirasdan imtina 
etdiyi halda.

Beşinci növbə üzrə vərəsələr də vərəsəliyə eyni vaxtda, hamısı birdən ça
ğırılırlar.

Azərbaycan Respublikasının vərəsəlik hüququ qanun üzrə 
vərəsələr tərkibində elə vərəsələr kateqoriyası nəzərdə tu
tur ki, onlar başqa vərəsələrlə bir bərabərdə tanınmırlar. 
Həmin kateqoriya vərəsələrin vərəsə olmaq hüququ başqa

larının hüququ ilə müqayisədə eyni deyildir. Onlar yalnız qanunda nəzərdə tu
tulan şərtlər mövcud olduqda, xüsusi (spesifik) qayda əsasında vərəsə statu
su əldə edirlər. Həmin qayda mülki hüquq elmində (doktrinasında) təmsiletmə 
hüququ üzrə vərəsəlik adlanır. Təmsiletmə hüququ üzrə vərəsəlik qanun üzrə 
vərəsələrin vərəsəliyə çağırılmasının yalnız xüsusi (spesifik) qaydasıdır.

Bəzən həyatda oğul və ya qız öz valideynlərindən, məsələn, öz atasından

Təmsiletmə 
hüququ üzrə 

vərəsələr

1 RF-in ycnı mülki qanunvericiliyinə görə (M M -in  1144-cii maddəsinə görə), göstərilən dörd 
kateqoriya şəxslər təmsiletmə lıüquqıı üzrə vərəsəlik qaydasında vərəsə olurlar (Гущ ин В. В. 
Наследственное право Учебное пособие. М  , 2003, с. 55: Власов Ю  Н., Калинин В В
Пяслс летне! nine полно Российском Фс

tez ölür. Elə hesab edək ki, atanın üç oğlu vardır. Oğlanlardan biri ölür və 
onun iki qızı (atanın nəvələri) qalır. Bundan xeyli müddət keçmiş (məsələn, bir 
il) atanın özü ölür və bunun nəticəsində miras açılır. Belə halda miras qoyan 
atanın sağ olan iki oğlu vərəsəliyə çağırılırlar. Onlarla birlikdə, eyni vaxtda 
həm də ölən oğlun sağ olan iki qızı, yəni miras qoyan atanın iki qız nəvəsi də 
vərəsəliyə çağırılırlar. Həmin qızlar miras qoyan atanın vərəsəsi ola bilən öz 
ölmüş valideyninin (əlbəttə, o, ölməsəydi atanın ölümündən sonra vərəsə ola 
caqdı) vərəsəlik münasibətində yerini tutur, onu əvəz edir və buna görə də 
miras əmlakdan müəyyən pay (qanun üzrə vərəsəlik əsasında ölmüş validey 
nə düşəsi hissəyə bərabər olan pay) alırlar. Bununla onlar qanun üzrə vərəsə 
olurlar. Bu cür vərəsəlik təmsiletmə hüququ qaydasında vərəsəlik adlanır. Qız 
lara isə təmsiletmə hüququ üzrə vərəsələr deyilir. Elə bil ki, onlar miras əmlat 
bölünərkən öz ölmüş valideynini (atasını) vərəsəlik münasibətlərində təms 
edir, onun nümayəndəsi (təmsilçisi) rolunda çıxış edirlər. Vərəsəliyin «təmsı 
letmə hüququ üzrə vərəsəlik» adlanması da məhz bununla bağlıdır.

Lakin göstərilən halda yaranan münasibəti mülki-hüquqi təmsilçilik (nüma 
yəndəlik) münasibəti hesab etmək olmaz. Belə vəziyyətdə hər hansı mülki nü 
mayəndəlik münasibəti yaranmır. Təmsiletmə hüququ əsasında vərəsə ola; 
şəxs isə təmsilçi (nümayəndə) deyildir. O, xüsusi (spesifik) qaydada qanu 
üzrə vərəsə statusu əldə edən şəxsdir.

Təmsiletmə hüququ üzrə vərəsəlik dedikdə, xüsusi (spesifik) xaraf 
terli elə bir qayda başa düşülür ki, bu qaydaya görə, müəyyən şəxslə 
miras açılan zaman ölmüş olan, əgər ölməsəydi və sağ qalsaydı, vərəs 
ola bilən valideynlərinə miras əmlakdan qanun üzrə vərəsəlik əsasınd 
düşəsi hissəyə bərabər olan pay alırlar. Həmin şəxslər isə təmsiletmə hı 
ququ üzrə vərəsəliyə çağırılan vərəsələr adlanırlar. Onlar miras açılana kin 
ölmüş öz valideynini əvəz edərək vərəsəliyə çağırılırlar.

Təmsiletmə hüququ üzrə vərəsəliyin üç əsas anlayışı vardır: vərəsə; təms 
letmə hüququ üzrə vərəsə; miras qoyan şəxs. Təmsiletmə hüququ üzrə vər 
səlik də məhz bunlarla bağlı olaraq yaranır. Vərəsə dedikdə, təmsiletmə hr 
ququ üzrə vərəsənin, əgər ölməsəydi, miras qoyanın qanun üzrə vərəsəsi o 
bilən valideyni (ata və ya anası) başa düşülür. Vərəsə miras açılan zaman a' 
tıq sağ olmur. Əgər o, sağ olsaydı miras qoyanın vərəsəsi ola bilərdi. Ölü 
onu miras qoyanın vərəsəsi olmaq imkanından məhrum edir.

Təmsiletmə hüququ üzrə vərəsə dedikdə, vərəsəlik münasibətlərində v 
rəsəni -  öz ölmüş valideynini təmsil və onu əvəz edən, bu münasibətlər 
onun yerini tutan və buna görə də vərəsəlik hüququ əldə edən şəxs başa d 
şülür. O, özünün ölmüş valideyninin yerinə və əvəzinə qanun üzrə vərəsəli 
çağırılan şəxsdir.

Miras qoyan dedikdə, elə bir şəxs başa düşülür ki, məhz onun ölümü tə 
siletmə hüququ üzrə vərəsəliyin yaranmasına səbəb olur. Əgər vərəsə ölrrv 
səydi, məhz onun vərəsəsi olacaqdı. Bu məsələləri konkret misal çəkmək 
aydınlaşdıraq.

Kənd sakininin bir oğlu və bir qızı vardır. Oğul ölür. Onun üç uşağı qa 
Oğulun ölümündən sonra kənd sakini (ata) da ölür. Bunun nəticəsində vər

əlik yaranır və miras açılır. Vərəsəliyə həm kənd sakininin (atanın) sağ qalmış 
s iz i, həm də onun ölmüş oğlunun (əgər sağ qalsaydı, məlum məsələdir ki, o, 
ənd sakininin vərəsəsi olacaqdı) əvəzinə üç uşağı çağırılır. Burada kənd saki- 
i (ata) miras qoyan, onun ölmüş oğlu vərəsə, üç uşaq isə təmsiletmə hüqu

qu üzrə vərəsələrdir.
Yalnız qanun üzrə vərəsəlik halında təmsiletmə hüququ üzrə vərəsəli- 

ə yol verilir1 2. Vəsiyyət üzrə vərəsəlik halına gəldikdə isə qeyd etmək lazım- 
ır ki, vərəsəliyin bu halında təmsiletmə hüququ tətbiq edilmir5. Vəsiyyət üzrə 
ərəsəlik zamanı təmsiletmə hüququ üzrə miras payının keçməsinin mümkün- 
;yünü Azərbaycan Respublikasının vərəsəlik hüququ nəzərdə tutmur3. Belə 
ı, əgər vəsiyyətnamədə vərəsə kimi göstərilən şəxs vəsiyyət edəndən (miras 
oyan şəxsdən) əvvəl ölərsə, miras təmsiletmə hüququ üzrə həmin şəxsin 

uşaqlarına keçməyəcəkdir.
„  .. Qeyd etmək lazımdır ki, əvvəllərdə göstərdiyimiz kimi,

vərəsələrin miras qanun uzrə vərəsələr vərəsəliyə müəyyən olunmuş 
əmlakındakı payı növbə qaydasında çağırılırlar. Bu qaydanın mahiyyəti 

ondan ibarətdir ki, qanun üzrə vərəsələr vərəsəliyə 
yni vaxtda və bir dəfədə yox, ardıcıl surətdə, yəni bir-birlərinin ardınca 
ağırılırlar: əvvəlcə birinci növbə üzrə vərəsələr vərəsəliyə çağırılırlar; sonra 
inci növbə üzrə vərəsələr, daha sonra üçüncü növbə üzrə vərəsələr və s. 
ərəsəliyə çağırılırlar. Amma hər bir növbə çərçivəsində qanun üzrə vərəsələr 
ərəsəliyə eyni vaxtda, yəni hamı birdən çağırılırlar4. Belə ki, söhbət əgər bi
nd növbə üzrə vərəsələrin miras əldə etməsindən gedərsə, onda birinci növ- 
ə üzrə vərəsələrin hamısı birdən, eyni vaxtda vərəsəliyə çağırılacaqlar.

Növbə qaydasında vərəsəliyə çağırılan vərəsələrin hər birinə mirasdan dü- 
эп pay necə müəyyən edilir? Miras həmin vərəsələr arasında necə bölünür? 
zərbaycan Respublikasının vərəsəlik hüququ bu suala cavab verərək müəy- 
ən edir ki, qanun üzrə vərəsələrin hamısı bərabər pay hüququna malikdirlər 
ЛМ-in 1159-cu maddəsinin 1-ci bəndi).

Vərəsələrin hamısının bərabər pay hüququna malik olması nə deməkdir? 
u, o deməkdir ki, qanun üzrə vərəsələrin hər birinə miras əmlakdan düşən 
ay (miras payı) bərabərdir5. Başqa sözlə desək, miras əmlak qanun üzrə 
ərəsələr arasında bərabər paylara bölünür, yəni vərəsələr miras əmlakı öz 
alarında bərabər qaydada bölürlər. Özü də dərhal qeyd etməliyik ki, miras 

tnlak yalnız müvafiq növbə üzrə vərəsəliyə çağırılan vərəsələr arasında bə-

А ш п и м о н о в  Б.С.. Граве К.Л  Советское наследственное право. M ., I955, с. 13 1; Советское 
ажданское право. Учебник. Том 2 /  Под ред. В .А .Рясенцева. M ., I976, с. 493; А н т и м о н о в  Б .С . 
(следственное право в Основах гражданского законодательства / /  Советское государство и 

рано. I962. № 5, с. 84.
2 Серебровский Н И .  Очерки советского наследственного права. М ., 1955, с. 493.
3 Bir sıra xarici ölkələrin qanunvericiliyinə gora vəsiyyət üzrə vərəsəlik zamanı da təmsiletmə hü- 

ıqu üzrə vərəsəlik yarana biiər. Bu. o halda mümkün olar ki. vəsiyyət üzrə vərəsələr konkret şəxslər 
nıi yox, qrup lıalmda göstərilsin. Məsələn, vəsiyyətnamədə göstərilir ki, əmlak vəsiyyət edənin bütün

işanlarına vəsiyyət olunur (ГрудцинаЛ .Ю . Наследование (в вопросах и ответах). М ., 2002, с. 129).
Советское гражданское право. Учебник. Том 2 / Под ред. В.А.Рясенцева. М ., 1985, с. 492.
Иоффе О  С  Советское гражданское право. Курс лекций. Часть 3. Л., 1965, с.307.

rabər qaydada bölünür. Belə ki, əgər vərəsəliyə birinci növbə üzrə vərəsələr 
çağırılarsa, miras əmlak onlar arasında bərabər qaydada bölünəcəkdir. Yox, 
əgər vərəsəliyə ikinci növbə üzrə vərəsələr çağırılarsa, miras əmlak həmin və
rəsələr arasında bərabər surətdə bölünəcəkdir və s. Bu qayda xarici ölkələrin 
nəzərdə tutduğu qaydaya uyğundur. Məsələn, Yaponiya vərəsəlik hüququna 
görə, hər bir növbə üzrə vərəsənin miras payları bərabərdir1.

Konkret misala müraciət edək. Ata ölmüşdür. Vərəsəliyə atanın birinci növ
bə üzrə vərəsələri çağırılırlar. Onlar atanın iki oğlundan, üç qızından və bir öv
ladlığa götürdüyü şəxsdən ibarətdir (cəmi 6 nəfər). 6 nəfərin hamısı birdən, 
eyni vaxtda vərəsəliyə çağırılırlar. Miras əmlak onlar arasında bərabər surət

də bölünür, yəni (1:6) = — . Deməli, miras əmlakdan hər bir vərəsəyə düşən

pay ^ -ə bərabərdir.
Başqa bir misalda tutalım ki, miras qoyanın birinci növbə üzrə vərəsələri 

yoxdur. Belə halda ikinci növbə üzrə vərəsələr, yəni miras qoyanın iki bacısı 
və iki qardaşı vərəsəliyə çağırılırlar. Özü də eyni vaxtda və hamı birdən. Miras 
əmlak dörd nəfər (iki bacı, iki qardaş) arasında bərabər qaydada bölünür, yəni

(1:4) = - .  Deməli, miras əmlakdan hər bir vərəsəyə düşən pay i  -ə bərabərdir

(məsələn, əgər miras 40 min manat məbləğində bank əmanətindən ibarət 
olarsa, onda hər bir vərəsəyə düşən pul məbləği, yəni miras payı 10 min ma
natdan ibarət olacaqdır: 40 min: 4 = 1 0  min manata).

Birinci növbə üzrə vərəsələr sırasına daxil edilən sağ qalan ərin (arvadın) 
miras əmlakındakı payının təyin edilməsi müəyyən xüsusiyyətlərə malikdir. 
Məsələ burasındadır ki, nikah müddətində ər-arvadın əldə etdikləri əmlak on
ların ümumi birgə mülkiyyəti -  ümumi birgə əmlakı sayılır. Ər-arvaddan hər bi
rinə bu ümumi əmlakdan müvafiq pay düşür. Həmin paya ər-arvad payı deyi
lir. Ümumi əmlakın bölünməsi zamanı bu paylar bərabər hesab edilir, bir şərtlə 
ki, ər-arvad arasındakı müqavilədə başqa hal nəzərdə tutulmasın2.

Ər-arvadın ümumi əmlakı vərəsəlik üzrə keçdikdə, sağ qalan ərin (arvadın) 
ümumi əmlakdan ona çatası payı, bir sözlə, ər-arvad payı mirasa daxil edilmir 
Həmin pay vərəsəliyin obyekti (predmeti) ola bilməz. Başqa sözlə desək, vərəsə
lik hüququ ər-arvad payına şamil edilmir (MM-in 1162-ci maddəsi). Konkret misal 
çəkməklə bu məsələnin mahiyyətinə aydınlıq gətirək. Tutaq ki, ata (ər) ölür. Nikah 
müddətində banka öz adına qoyduğu 50 min manat məbləğində əmanət onun bi
rinci növbə üzrə vərəsələri (iki oğlan, iki qız və onun arvadı) arasında bölünür.

Nikah müddətində qazanılan həmin pul ər-arvadın ümumi birgə əmlakı sa
yılır. Onun yarısı (25 min manat) sağ qalan arvadın payıdır və vərəsəliyin pred
meti ola bilməz. Buna görə də mirasa daxil edilmir. Qalan 25 min manat pul 
isə 5 nəfər vərəsə (iki oğul və iki qız və arvad) arasından bərabər surətdə bö 
lünür, yəni (25 min : 5) = 5 min manat. Deməli, arvad cəmi əldə edir: 25 min 
manat + 5 min manat = 30 min manat.

' Саксп Вагацума, Тору Ариидзуми. Гражданское право Японии. Книга 2. M ., 1983, с. 262
2 «Ailə Məcəlləsi»nin 37-ci maddəsinin l-ci bəndi II AR  Q K , I xüsusi buraxılış, s. 784.

§ 3. Məcburi vərəsələr və məcburi pay

Məcburi
vərəsələr

Məcburi vərəsələr qanun üzrə vərəsələrin xüsusi kateqori
yasını təşkil edir. Bildiyimiz kimi, vəsiyyət azadlığı prinsipi 
vərəsəlik hüququnun əsas prinsiplərindən biri hesab olunur. 

Bu prinsip şəxsə imkan verir ki, o, özünə məxsus olan əmlakı barəsində öz 
mülahizəsinə və istəyinə görə vəsiyyət sərəncamı etsin. Vəsiyyət azadlığı 
prinsipinə görə, vəsiyyət edən şəxs vəsiyyətnamədə qanun üzrə vərəsələrdən 
birini, bir neçəsini və ya hamısını vərəsəlik hüququndan məhrum edə bilər. 
Lakin vəsiyyət edən şəxsin bu cür hüquqları mütləq, qeyri-məhdud xarakter 
daşımır. Belə ki, mülki qanunvericiliyin müəyyən etdiyi xüsusi xarakterli qayda 
müəyyən hallarda vəsiyyət edənin hüquqlarını, ümumiyyətlə, vəsiyyət azadlığı 
prinsipinin tətbiq sferasını məhdudlaşdırır. Həmin qayda müəyyən edir ki, mi
ras qoyana (vəsiyyət edənə) nisbətən yaxın olan şəxsləri miras əmlak 
hesabına, vəsiyyətnamənin məzmunundan asılı olmayaraq maddi cəhət
dən təmin etmək, yəni mirasdan pay ayırmaq lazımdır. Həmin qaydaya 
görə, miras qoyana (vəsiyyət edənə) nisbətən yaxın olan qanun üzrə vərəsə
lər sayılan şəxsləri vərəsəlikdən məhrum etmək və kənarlaşdırmaq olmaz. 
Göstərilən qaydanın ifadə etdiyi məcburi-imperativ göstərişə görə bu şəxslərin 
mirasdan müəyyən pay almaq hüququ vardır. Mülki hüquq elmində (doktrina
sında), qanunvericilikdə və məhkəmə praktikasında bu pay məcburi pay, hə
min payı almaq hüququ olan şəxslər isə məcburi vərəsələr adlanır. Vəsiyyət 
edən vəsiyyətnamə ilə məcburi vərəsələri məcburi pay hüququndan məhrum 
edə bilməz. Əgər edərsə, vəsiyyətnamənin həmin hissəsi etibarsız sayılacaq
dır. Bununla mülki qanunvericilik mirasdan maddi təminat almağa ehtiyacı 
olan vərəsələrin mənafeyini nəzərə alır.

Məcburi pay haqqında qayda vacib hüquqi vasitədir. Elə bir vasitə ki, bu 
vasitənin sayəsində mirasdan maddi təminat almağa ehtiyacı olan və miras 
qoyana nisbətən daha yaxın olan qanun üzrə vərəsələrin mənafeyi üçün və
siyyət azadlığı prinsipi məhdudlaşır. Söhbət elə bir vasitədən gedir ki, bu vasi
tə şəxsin özünəməxsus olan əmlakı barəsində öz mülahizəsinə və istəyinə 
görə vəsiyyət sərəncamı etmək hüququ ilə onun ailə-hüquqi və əxlaqi vəzifə
lərini, vərəsəliyin cəmiyyətdə yerinə yetirdiyi maddi təminat funksiyasını uy
ğunlaşdırmağa imkan verir.

Mirasdan məcburi pay almaq hüququ olan qanun üzrə vərəsələrə 
məcburi vərəsələr deyilir.

Azərbaycan Respublikasının vərəsəlik hüququ məcburi vərəsələrin dəqiq 
və qəti siyahısını verir (MM-in 1193-cü maddəsi). Həmin siyahıya daxildir:

• vəsiyyət edənin uşaqları;
• vəsiyyət edənin valideynləri;
• vəsiyyət edənin arvadı (əri).
Göstərilən siyahıdan məlum olur ki, məcburi vərəsə rolunda yalnız birinci 

tövbə üzrə vərəsələr sırasına daxil olan şəxslər çıxış edə bilərlər. Bu o de
məkdir ki, nə ikinci, nə üçüncü və s. növbə üzrə vərəsələr tərkibinə aid edilən 
şəxslər məcburi vərəsə ola bilərlər.

Məcburi
pay

Məcburi vərəsələrin dairəsini nəzərdə tutan siyahını nə genişləndirici, nə də 
məhdudlaşdırıcı təfsir etmək olar. Bəzi müəlliflərin məcburi vərəsələrin siyahı
sını genişləndirməyə təşəbbüs göstərmələrinin heç bir əsası yoxdur.

Məcburi vərəsələr məcburi pay almaq hüququ olan şəxslər
dir. Azərbaycan Respublikasının mülki qanunvericiliyi həmı 
şəxsləri məcburi payla təmin edir. Məcburi pay nədir və o, nə ci 

hüquqi təbiətə malikdir? Məcburi pay miras payıdırmı, yoxsa yalnız vərəsəy 
olan tələb (öhdəlik) hüququnu ifadə edirmi? Başqa sözlə desək, məcburi pa 
almaq hüququna malik olan şəxs vərəsədirmi, yoxsa, tələb (öhdəlik) hüququ 
nun daşıyıcısı rolunda çıxış edən kreditordurmu?

Mülki qanunvericilik müəyyən edir ki, məcburi vərəsələrin (vəsiyyət edən 
uşaqlarının, valideynlərinin və arvadının və ya ərinin) vəsiyyətnamənin mə; 
munundan asılı olmayaraq mirasda məcburi payı vardır (MM-in 1193-cü mad
dəsi). Bu hüquqi göstərişdən aydın olur ki, Azərbaycan Respublikasının vərə
səlik hüququ məcburi pay adı altında məhz miras payını nəzərdə tutur. De
məli, məcburi pay hüququna malik olan şəxs vərəsələrdən tələb etmək (öhdə
lik) hüququna malik olan kreditor yox, tam hüquqlu vərəsədir. Özü də o, elə 
bir vərəsədir ki, vəsiyyət edənin iradəsi ilə vərəsəlikdən kənarlaşdırıla bilməz. 
Hətta o, vəsiyyət edən şəxsin iradəsi əleyhinə olan vərəsədir. Ona görə də bu 
cür vərəsəlik müasir hüquqda məcburi vərəsəlik və ya vəsiyyətdən yan 
keçən varislik adlanır1.

Məcburi pay haqqında qayda vəsiyyət sərəncamına edilən və qanunla mü
əyyənləşdirilən düzəlişdir. Həmin qaydanın tətbiqi onu ifadə etmir ki, qanun 
üzrə vərəsəlik haqqında norma tətbiq ediləcəkdir. Əksinə, miras qoyanın və
siyyətnaməsi qüvvədə qalır. Amma o hissədə qüvvədə qalır ki, məcburi pay 
haqqında qaydada nəzərdə tutulan düzəlişin edilməsi tələb olunmur. Vəsiyyət
namənin yalnız məcburi paya toxunan hissəsi etibarsız hesab edilə bilər2.

Məcburi payın həcmi nə qədərdir? Azərbaycan Respublikasının vərəsəlik 
hüququ bu suala dəqiq cavab verir: hər bir məcburi vərəsəyə düşən pay
qanun üzrə vərəsəlik zamanı onlara çatası payın yarısından, yəni ^his

səsindən ibarətdir (MM-in 1193-cü maddəsi). Başqa sözlə desək, məcburi 
vərəsələr onlardan hər birinə qanun üzrə vərəsəlik zamanı çatası payın '

hissəsini (ikidə bir hissəsini) alırlar. Misal çəkməklə bu məsələnin mahiyyətinə 
aydınlıq gətirək. Məsələn, ər (vəsiyyət edən) ümumi qiyməti 100 min manat 
olan əmlakının hamısını öz qonşusuna vəsiyyət edir. Onun iki valideyni, arvadı 
və iki uşağı var (cəmi 5 nəfər vərəsə). Əvvəlcə qanun üzrə vərəsələrdən hər 
birinə (valideynlərə, uşaqlara və arvada) qanun üzrə vərəsəlik zamanı çatas 
payı hesablayaq. Bunun üçün miras əmlak qanun üzrə həmin vərəsələrin sa
yına bölünür: 50 min manat : 5 = 10 min manat (mirasın yarısı, yəni 50 min

1 Чезаре Санфилиппо. Курс римского частного права. Учебник (перевод с итальянского) /По 
ред Д .В .Д ож дева. М ., 2002, с. 321.

2 Вах: п. б постановления Пленума Верховного Суда СССР от I июля 1966 г., № 6 «Г 
судебной практике по делам о наследовании» //  Бюллетень Верховного Суда СССР, 1966. № 4

manat arvadın payı olduğuna görə vəsiyyətnamənin predmeti ola bilməz). Bu
nu nəzərə almaqla məcburi vərəsələrdən hər birinə düşəsi məcburi payı he

sablayaq: 10 min manat • — = ^  = 5 min manat. Deməli, hər bir məcburi
2 2

vərəsəyə düşən məcburi pay 5 min manatdan ibarətdir1.

§ 4. Himayədə olan şəxslərin vərəsəliyi.
Ləyaqətsiz vərəsələr

H'mavədə Azərbaycan Respublikasının vərəsəlik hüququ himayədə 
olan soxslərin ° 'an ?əxslər'n vərəsəliyə çağırılması üçün xüsusi qayda 

vərəsəliyi müəyyən edir (MM-in 1161-ci maddəsi). Bu qaydaya görə 
miras qoyanın himayəsində olmuş şəxslərin miras

dan dolanacaq təminatı (aliment) almaq hüququ vardır. Dolanacaq təmi
natı dedikdə, şəxsin saxlanması üçün vəsait başa düşülür. Göstərilən halda 
yaranmış münasibəti vərəsəlik, həmin şəxsi isə vərəsə hesab etmək olarmı?

Köhnə qanunvericilik bu suala cavab verərək müəyyənləşdirirdi ki, şəxsin 
(miras qoyanın) ölümünə qədər bir ildən az olmayaraq, onun himayəsində 
olan, əmək qabiliyyəti olmayan vətəndaş qanun üzrə vərəsələr sırasına daxil
dir. Digər vərəsələr olduqda, onlar öz növbəsində vərəsəliyə çağırılan vərəsə
lər ilə bərabər vərəsə olurdular (köhnə 1964-cü il MM-in 534-cü maddəsi). Bi
rinci növbə vərəsələr olduqda himayədə olan vətəndaşlar birinci növbə vərə
sələrlə bərabər, ikinci növbə vərəsələr olduqda isə ikinci növbə vərəsələrlə 
bərabər vərəsəliyə çağırılırdılar. Əgər nə birinci növbə vərəsələr, nə də ikinci 
növbə vərəsələr olardısa, onda himayədə olan şəxslər birinci növbə vərəsələr 
kimi vərəsəliyə çağırılırdılar. Belə təsəvvür yaranır ki, köhnə qanunvericiliyə 
görə, himayədə olan şəxslərlə bağlı münasibət vərəsəlik, həmin şəxsin özü 
isə vərəsə sayılırdı.

Yeni qanunvericiliyin müəyyən etdiyi qaydaya gəldikdə isə qeyd etmək la
zımdır ki, bu qaydaya görə, himayədə olan şəxslə bağlı olan münasibət vərəsə
lik xarakterli münasibətdir. Bu halda sinqulyar vərəsəlik varisliyi göz qaba
ğındadır. Dolanacaq təminatı almaq kimi konkret əmlak hüququna malik olan 
həmin şəxsə isə sinqulyar (xüsusi) vərəsə kimi baxmaq lazımdır. Digər tərəf
dən, himayədə olan şəxs sinqulyar vərəsədən savayı, həm də kreditor kimi 
(tələb etmək hüququna malik olan şəxs kimi) çıxış edir. Bu hal isə həmin şəxsin 
öz hüquqi vəziyyətinə görə ikili təbiətə malik olmasını və vərəsəlik hüququnun 
spesifik subyekti kimi çıxış etməsini şərtləndirir. Belə ki, o, mirası qəbul etmiş 
vərəsələrdən (borclu şəxslərdən) aliment (dolanacaq təminatı) verilməsini tələb 
etmək hüququna malikdir. Bu isə onu göstərir ki, himayədə olan şəxslə mirası 
qəbul etmiş vərəsələr arasında öhdəlik hüquq münasibəti (öhdəlik) yaranır.

Yalnız müəyyən şərtlər olduğu halda, şəxs sinqulyar (xüsusi) vərəsə kimi 
mirasdan aliment (dolanacaq təminatı) tələb edə bilər. Birinci şərtə görə,

1 Толстой Ю .К . Определение размера обязательной доли при наследовании / /  В книге: Наука 
и практика в разрешении гражданских правовых споров. Л. 1970, с. 60.

şəxs miras qoyanın himayəsində (öhdəsində) olmalıdır. Miras qoyanın
himayəsində olmaq dedikdə, şəxsin miras qoyanın hesabına yaşaması (ta
mamilə miras qoyan tərəfindən saxlanması, onun öhdəsində olması) və ya mi
ras qoyanın etdiyi elə bir kömək (yardım) başa düşülür ki, bu kömək (yardım) 
həmin şəxsin yaşaması üçün əsas və daimi vəsait mənbəyi olmalıdır1. Miras 
qoyanın bəzi məqamlarda göstərdiyi ayrı-ayrı maddi yardım halları şəxsin mi
ras qoyanın himayəsində olması faktına dəlalət etmir2. Əgər himayədə olan 
şəxs hər hansı əmlaka və ya yaşamaq üçün əlavə mənbəyə malik olarsa, 
onda bu hal onu vərəsəlik hüququndan məhrum etmir3. Miras qoyanla hima
yədə olan şəxs arasında qohumluq münasibətlərinin, habelə onların birgə ya
şamaq faktının hüquqi əhəmiyyəti yoxdur.

Himayədə olmaq faktı aşağıdakı sənədlərlə sübut oluna bilər, mənzil-istis
mar sahəsinin verdiyi arayışla; miras qoyanın iş yerindən müvafiq şəxsin onun 
himayəsində olması barəsində verilən arayışla; əhalinin sosial müdafiəsi mər
kəzinin ailə başçısının ölümü ilə pensiya təyin edilməsi barədə verdiyi arayış
la4. Əgər göstərilən sənədlərlə sübut olunmazsa, onda himayəçilik faktı (öhdə
də olmaq faktı) mülki-prosessual qanunvericiliyə uyğun olaraq məhkəmə qay
dasında müəyyənləşdirilir5.

İkinci şərtə görə, miras qoyanın himayəsində olan şəxsin əmək qabiliyyə
ti olmamalıdır. Əmək qabiliyyəti olmayan şəxslərə aid edilir6:

• 55 yaşa çatan qadınlar, 60 yaşa çatan kişilər (söhbət şəxslərin onlara 
yaşa görə pensiya almaq hüququ verən müəyyən yaş həddinə çatmasın
dan gedir. Köhnə qanunvericilik göstərilən yaş hədlərini nəzərdə tutdu
ğuna görə, Plenum qərarı məhz həmin yaş hədlərinə əsaslanırdı. Şəxsin 
pensiya yaşına çatmasından sonra əmək fəaliyyətini davam etdirməsi 
əhəmiyyətə malik olmayıb, məsələyə dəxli yoxdur7. Azərbaycan Respub
likasının yeni qanunvericiliyi isə həmin yaş həddini qadınlar üçün 56,5. 
kişilər üçün 61, 5 müəyyənləşdirir)8.

1 Г ущ и н  В.В. Наследственное право. Учебное пособие. М ,  2003, с. 57.
2 Зайцева Т .И .. К раш ен ин ни ков  П .В . Наследственное право. М ., 2003, с. 97.
3 Власов Ю Н ..  К а т н и н  В В. Наследственное право Российской Федерации. Учебно- 

методическое пособие. М „  2002, с. 89.
4 «Azərbaycan Respublikasında notariat hərəkətlərinin aparılması qaydaları haqqında təlimat»ın 

103-cü bəndi.
5 Azərbaycan Respublikasının M ülki -  Prosessual Məcəlləsinin 307-ci maddəsinin 1-ci bəndi I I  AR 

Q K . 1 xüsusi buraxılış, s. 454.
Bax: n. 2 постановления Пленума Верховного Суда СССР «О судебной практике по делам о 

наследовании» от 1 июля 1966 г. / /  Бюллетень Верховного Суда СССР. 1966. № 4; Власов Ю  Н  
К алинин  В .В  Наследственное право Российской Федерации. Учебно-методическое пособие. М  
2002, с. 89; Зайцева Т .И .. К р аш ен ин ни ков  П .В . Наследственное право. М., 2003, с. 97; Гущ и н  В.В  
Наследственное право. Учебное пособие. М ., 2003, с. 57.

Гущ ин  В.В. Наследственное право. Учебное пособие. М ., 2003. с. 57.
Azərbaycan Respublikasının «Vətəndaşların pensiya təminatı haqqında» 23 sentyabr 1992-ci il ta

rixli qanunun 12-ci maddəsinə əsasən yaşa (qocalığa) görə kişilər 60 yaşına, qadınlar isə 55 yaşına çat
dıqda pensiya almaq hüququna malik idilər. 03 .07 .1997-ci il tarixində bu qanunun 12-ci maddəsinə bel; 
bir dəyişiklik edilmişdir: yaş həddi 1997-ci ilin avqust ayının 1-dən başlayaraq 2000-ci ilin avqustun I- 
nə kimi hər i) 6 ay artırılsın. Bunu nəzərə alsaq hal-hazırda pensiya hüququ kişilər üçün 6 1 ,5  yaşdan, 
qadınlar üçün isə 56,5 yaşdan hesablanır.

• I, II və III qrup əlillər (həmin şəxslərə yaşa və əlilliyə görə pensiya təyin 
edilməsinin məsələyə dəxli yoxdur, yəni pensiya təyin edilməsindən asılı 
olmayaraq əlillər qeyri-əmək qabiliyyətli sayılırlar);

• 16 yaşma çatmayan şəxslər (şagirdlər üçün isə 18 yaş həddi əsas götü
rülür).

Şəxsin əmək qabiliyyətinə malik olmaması müvafiq sənədlərlə təsdiqlənə 
bilər: pensiya vəsiqəsi ilə; pasportla; tibbi-sosial ekspertizanın rəyi ilə; əlillik 
haqqında arayışla; tibb-əmək ekspert komissiyasının arayışı ilə; doğum haq
qında şəhadətnamə ilə (yetkinlik yaşına çatmayan uşaqlar üçün); məktəb mü
diriyyətinin (təhsil yerinin) verdiyi arayışla (şagirdlər üçün)1.

Üçüncü şərtə görə, himayədə olan şəxsin adı vəsiyyətnamədə çəkil
məməlidir. Vəsiyyətnamədə adı çəkilməmək dedikdə, şəxsin vəsiyyətnamədə 
vərəsə kimi göstərilməməsi başa düşülür. Başqa sözlə desək, himayədə olan 
şəxs vəsiyyət üzrə vərəsə qismində çıxış etməməlidir.

Müəyyən kateqoriya elə şəxslər vardır ki, həmin şəxsləri
əyaq S| Azərbaycan Respublikasının Mülki Məcəlləsi vərəsəlik hüqu- vərəsə у n ı

qundan (vərəsə olmaq hüququndan) məhrum edir. Bu şəxs
lər mülki qanunvericilikdə ləyaqətsiz vərəsə adlanır.

Ləyaqətsiz vərəsə dedikdə, müəyyən hallara görə, vərəsəlikdən kə- 
narlaşdırılan və buna görə də vərəsəlik hüququndan məhrum edilən 
şəxs başa düşülür.

Ləyaqətsiz vərəsə mirası əldə etmək və almaq hüququna malik olmayan 
şəxsdir. O, cəmiyyətdəki birgə yaşayış qaydaları baxımından özünün nalayiq 
davranışına görə vərəsəlikdən kənarlaşdırılır2. Bu kateqoriyadan olan şəxslər 
özünün etdiyi hüquqa və ya əxlaqa zidd hərəkətlərin nəticəsində vərəsə ol
maq imkanından məhrum olurlar. Köhnə mülki qanunvericilik ləyaqətsiz vərə
sə sırasına üç kateqoriya şəxsi aid edirdi: qanunsuz hərəkət etməklə özlərinin 
vərəsəliyə çağırılmasına imkan yaradan vətəndaşları; valideynlik hüququndan 
məhrum edilən vətəndaşları; miras qoyan şəxsi saxlamaq üzrə öz vəzifələrini 
qəsdən yerinə yetirməyən vətəndaşları (MM-in 531 -ci maddəsi). Lakin indiki, 
müasir qanunvericilik valideynlik hüququndan məhrum edilən şəxslərin ləya
qətsiz vərəsə kateqoriyasına aid edilməsi barədə konkret və birbaşa göstəriş 
ifadə etmir. Amma buna baxmayaraq elə hesab edirik ki, valideynlik hüququn
dan məhrum edilmiş şəxslər, miras qoyan şəxsi saxlamaq üzrə öz vəzifələrini 
yerinə yetirməkdən qəsdən boyun qaçıran şəxslər də ləyaqətsiz vərəsə sırası
na daxildir. Yeri gəlmişkən, RF-in yeni mülki qanunvericiliyi köhnə qanunveri
cilik kimi məsələyə bu cür yanaşır (RF MM-in 1117-ci maddəsi).

Beləliklə, Azərbaycan Respublikasının vərəsəlik hüququna görə, ləyaqətsiz 
vərəsə kateqoriyasına aiddir:

• müəyyən hallara görə vərəsə olmayan şəxslər (MM-in 1137-ci maddəsi) 
-  I qrup ləyaqətsiz vərəsələr;

1 «Azərbaycan Respublikasında notariat hərəkətlərinin aparılması qaydaları haqqında təliınat»ın 
103-cü bəndi.

Советское гражданское право. Учебник. Том 2 /  Под ред. О .А .К р а са вч и ко ва . М . 1985, с. 5 12.

• valideynlik hüququndan məhrum edilmiş şəxslər (MM-in 1138-ci maddə
si) -  II qrup ləyaqətsiz vərəsələr;

• miras qoyanın saxlanması üzrə öhdələrinə qoyulmuş vəzifələrdən qəti su
rətdə boyun qaçıran şəxslər (MM-in 1138-ci maddəsi) -  III qrup ləyaqət
siz vərəsələr.

Fiziki şəxsin I qrup ləyaqətsiz vərəsə kimi tanınması üçün həmin şəxsin 
iki alternativ hərəkətdən birini etməsini müəyyənləşdirmək lazımdır:

• birincisi, fiziki şəxsin miras qoyanın son iradəsini həyata keçirməsinə ma
neə olması və bununla özünün və ya özünə yaxın şəxslərin vərəsəliyə 
çağırılmasına və ya miras paylarının artırılmasına imkan yaratması. Söh
bət fiziki şəxsin hüquqazidd hərəkətlər etməsindən gedir. Həmin hərə
kətlər isə ifadə oluna bilər: saxta vəsiyyətnamə tərtib etməkdə; əsl və 
həqiqi vəsiyyətnamənin gizlədilməsində; şəxsi konkret vətəndaşın xeyri
nə vəsiyyətnamə yazmağa məcbur etmədə; vəsiyyət üzrə vərəsələrdən 
kimsəni mirasdan imtina olunmasına vadar etmədə; şəxsi leqat (vəsiyyət 
tapşırığı) nəzərdə tutuna vəsiyyətnamə yazmağa məcbur etmədə; leqa- 
tarini leqatdan imtina etməyə məcbur etmədə; leqat barədə məlumatı 
gizlətməkdə; vəsiyyətnaməni saxtalaşdırmaqda; başqa vərəsələrin olma
sı barədə məlumatın gizlədilməsində və s1.

• ikincisi, fiziki şəxsin vəsiyyət edənin vəsiyyətnamədə ifadə edilmiş son 
iradəsinə qarşı cinayət və ya digər əxlaqsız hərəkət törətməsi2.

Amma göstərilən hərəkətlərdən birinin edilməsi şəxsin ləyaqətsiz vərəsə 
hesab olunması üçün yetərli deyildir və kifayət etmir. Bunun üçün həm də iki 
əlavə şərtin olması lazımdır3. Birinci şərt ondan ibarətdir ki, şəxsin vərəsəlik 
hüququndan məhrum edilməsinə səbəb olan hallar (hərəkətlər) məhkəmə 
tərəfindən təsdiq olunmalıdır. Həmin halın (miras qoyanın əleyhinə yönələn 
hüquqazidd hərəkətin) müəyyənləşdirilməsi barədə qanuni qüvvəyə minmiş 
məhkəmə aktı mübahisəsiz olaraq şəxsi vərəsəlikdən kənarlaşdırmaq üçün 
əsas rolunu oynayır. Vərəsəlik şəhadətnaməsi verən zaman notarius müstəqil 
surətdə həmin akta əsasən şəxsi ləyaqətsiz vərəsə hesab edir (əgər vərəsəlik 
barədə mübahisə olmazsa). Belə hallarda məhkəmənin şəxsi vərəsəlikdən 
kənarlaşdırmaq barədə əlavə qərar çıxarması tələb edilmir4. Başqa sözlə de 
sək, lazım deyildir ki, məhkəmə şəxsin ləyaqətsiz vərəsə hesab edilməsi barə 
də hər hansı xüsusi akt qəbul etsin. Vərəsənin miras qoyanın ölümünə səbə 
olan cinayət törətməkdə təqsirli bilinməsi barədə məhkəmə hökmünün olma:

1 Советское гражданское право. Учебник. Том 2 / Под ред. В.Г1Грибанова, С.М.Корнеева N 
1980, с. 484; Гущин В.В. Наследственное право. Учебное пособие. М., 2003, с. 15; Зайцева Т.И.. К ) 
шенинншов П.В. Наследственное право. М., 2003, с. 38.

SSRİ A li Məhkəməsi öz qərarında göstərirdi ki, şəxsi vərəsəlik hüququndan məhrum edilməs; 
səbəb olan qanunsuz hərəkətlər (hüquqa zidd hərəkətlər) dedikdə, cinayət qaydasında cəzalandır 
hərəkətlər başa düşülür (bax; постановления Пленума Верховного Суда СССР «О судеб) 
практике по делам о наследовании» от I июля 1966 г. № 6 //  Бюллетень Верховного Суда С О  
1966. № 4). Azərbaycan Respublikasının vərəsəlik hüququ bu göstərişi nəzərə almışdır.

3 Г оудцына Л .Ю  Наследование (в вопросах и ответах). М ., 2002, с. 79.
Власов Ю .Н., Калинин В.В. Наследственное право Российской Федерации. Учеб

методическое пособие. М ., 2002, с. 22.

kifayətdir ki, notarius müvafiq şəxsi ləyaqətsiz vərəsə kimi tanısın. Cinayət işi 
üzrə məhkəmə hökmü vərəsəni (şəxsi) vərəsəlikdən kənarlaşdırmaq üçün pro
sessual sənəd rolunu oynayır’. Əgər məhkəmə məsələni cinayət-hüquqi qayda
da yox, mülki-hüquqi qaydada həll etmişsə, onda vərəsəni vərəsəlik hüququn
dan məhrum etmək üçün prosessual sənəd kimi məhkəmə qərarı çıxış edir2. 
RF-nin Ali Məhkəməsi isə izah edərək göstərmişdir ki, məsələ (hərəkət, hal) 
məhkəmə hökmü ilə müəyyənləşdirilməlidir3. Bu isə dəqiq olmayan mövqedir.

İkinci şərt isə ondan ibarətdir ki, şəxsin vərəsəlikdən kənarlaşdırılmasına sə
bəb olan hərəkətlər qəsdən edilməlidir və xüsusi olaraq ya miras qoyanın 
əleyhinə (məsələn, miras qoyanı öldürmək), ya vərəsələrdən hər hansı birinin 
əleyhinə (məsələn, vərəsəni hədələməklə mirasdan əl çəkməyə məcbur etmək; 
bu isə mirasın hədələyən, yəni hədə təsiri göstərən şəxsə keçməsini təmin edir), 
ya da vəsiyyət edənin vəsiyyətnamədə ifadə edilmiş axırıncı iradəsinin hə
yata keçirilməsi əleyhinə (məsələn, əsl və həqiqi vəsiyyətnamənin saxta və
siyyətnamə ilə əvəz olunmasına cəhd göstərmək) yönəlməlidir4. RF Ali Məhkə
məsi Plenumu izah edərək göstərmişdir ki, həmin hərəkətlər yalnız qəsdən edil
məlidir5. Azərbaycan Respublikasının vərəsəlik hüququ bu göstərişi rəsmən nə
zərə almışdır. Bu göstəriş köhnə qanunvericilikdə (köhnə 1964-cü il MM-in 531- 
ci maddəsində) ifadə olunmamışdı. RF Ali Məhkəməsi Plenumu daha sonra izah 
etmişdir ki, şəxs ehtiyatsızlıqdan törədilən cinayətə görə (məsələn, avtomobil qə
zası nəticəsində miras qoyanın ölümünə görə) məhkum edilərsə, onda həmin 
hal göstərilən şəxsin ləyaqətsiz vərəsə kimi vərəsəlikdən kənarlaşdırılması üçün 
əsas ola bilməz. Mülki hüquq elmi də həmin mövqedə durur6.

Göstərdiyimiz hallardan biri olduqda və həmin hal məhkəmə qaydasında 
təsdiqləndikdə, hüquq pozuntusu törədən şəxs ləyaqətsiz vərəsə kimi nə qa
nun üzrə, nə də vəsiyyət üzrə vərəsə ola bilmir, vərəsəlik hüququndan məh
rum edilir.

İkinci qrup ləyaqətsiz vərəsələrə valideynlik hüququndan məhrum edil
miş şəxslər daxildir. Bir sıra hallar mövcud olduqda valideynlər (və ya onlar
dan biri) məhkəmə qaydasında valideynlik hüququndan məhrum edilə bilərlər.

' P.S.Nikityuk göstərir ki, əməlin cinayət olması nəinki məhkəmə hökmü ilə, habelə istintaq -  
prokurorluq orqanlarının qərarı ilə də müəyyənləşdirilə bilər (Никшток П  С. Наследственное право и 
наследственный процесс. Кишинев. I973, с. 54,57).

7 Зайцева Т.И.. Крашенинников П .В  Наследственное право. М ., 2003, с. 38.
3 Постановления Пленума Верховного Суда СССР «О некоторых вопросах, возникающих в 

практике судов по делам о наследовании» от 23 апреля I9 9 I г. № 2 (пункт 2) И  Судебная 
;рактика по гражданским делам. М ., 2001, с. 424.

’ Иоффе О  С. Советское гражданское право. Курс лекций. Часть 3. Л., I965. с.290.
Постановления Пленума Верховного Суда СССР «О некоторых вопросах, возникающих в 

практике судов по делам о наследовании» от 23 апреля I9 9 I г. № 2 / /  Судебная практика по 
;ражданским делам. М ., 20 0 1, с. 259-260.

Никшт ок П С  Наследственное право и наследственный процесс. Кишинев. I973, с. 55-56;
I ражданскос право. Учебник. Часть 3 /  Под ред. А.П.Сергеева. Ю .К.Толстого. M ., I998, с. 5 I2 ; 
часов Ю  П.. Калинин В.В  Наследственное право Российской Федерации. Учебно-методическое 

пособие. М ., 2002, с. 19; Зайцева Т.И.. Крашенинников П.В. Наследственное право. М .. 2003, с.36.
‘ i fevral 1971-ci il tarixində RSFSR Ədliyyə Nazirliyi Kemerovo vilayət məhkəməsinə izah etmişdir 
;. ehtiyatsızlıqdan miras qoyanın öldürülməsi vərəsəni vərəsəlik hüququndan məhrum etmir.

Həmin hallar ailə qanunvericiliyi ilə müəyyən edilir1: şəxsin öz valideynlik vəzi
fələrini yerinə yetirməməsi; alimenti qəsdən ödəməməsi; şəxsin öz valideynlik 
hüquqlarından sui-istifadə etməsi və s. Bu hallardan biri olduqda, məhkəmə 
şəxsin valideynlik hüququndan məhrum edilməsi barədə qərar qəbul 
edir. Bu qərar əsas verir və kifayətdir ki, öz uşaqlarının ölümündən sonra hə
min şəxs vərəsəlik şəhadətnaməsi verilən zaman notarius tərəfindən müstəqi 
surətdə ləyaqətsiz vərəsə hesab edilsin və vərəsələrin sırasından çıxarılsın 
yəni vərəsəlikdən kənarlaşdırılsın. Vərəsəlik şəhadətnaməsinin alınması lazım 
olmadığı hallarda isə bu məsələni həmin qərar əsasında vərəsələrin özləri həll 
edirlər. Digər məhkəmə aktının (prosessual sənədin), yəni valideynlik hüqu 
qundan məhrum edilmiş şəxsin vərəsəlikdən kənarlaşdırılması barədə məhkə 
mə qərarının olması tələb edilmir2.

Valideynlik hüququndan məhrum edilmiş şəxsi vərəsəlikdən kənarlaşdır 
maq üçün əlavə şərtin olması lazımdır. Bu şərt mirasın açıldığı günədək va 
lideynlik hüquqlarının bərpa edilməməsindən ibarətdir. Əgər miras açıldığ 
günədək şəxsin valideynlik hüquqları bərpa edilərsə, onda həmin şəxs ləya 
qətsiz vərəsə kimi tanınmır. Valideynlik hüquqlarının bərpası isə ailə qanunve 
riciliyi ilə müəyyən edilir3.

Valideynlik hüquqlarından məhrum edilmiş şəxslərin vərəsəlikdən kənarlaş 
dırılması yalnız qanun üzrə vərəsəlik zamanı məcburidir. Söhbət həmin 
şəxslərin öz uşaqlarının ölümündən sonra qanun üzrə vərəsəliyə çağırılması 
nın qadağan edilməsindən gedir. Vəsiyyət üzrə vərəsəlik zamanı isə valı 
deynlik hüquqlarından məhrum edilən şəxsin vərəsəlikdən kənarlaşdırılması 
məcburi deyil. Miras qoyan sağlığında onun barəsində nalayiq hərəkətlərə yo! 
verən valideynləri ilə necə davranmağı özü həll edir. Onun ixtiyarı çatır ki, ö 
valideynlərinin bu cür hərəkətlərini nəzərə almasın və əmlakını valideynlik hü 
quqlarından məhrum edilmiş şəxslərə vəsiyyət etsin4. Başqa sözlə desək, va 
lideynlik hüquqlarından məhrum edilmiş şəxslər üçün vəsiyyət üzrə vərəsəli' 
istisna olunmur, bu, mümkündür5. Məsələn, şəxs öz əmlakını valideynlik hü 
quqlarından məhrum edilmiş atasına vəsiyyət edə bilər.

Valideynlik hüquqlarından məhrum edilmiş şəxsin öz övladlarının ölümün 
dən sonra qanun üzrə vərəsəlikdən kənarlaşdırılması öz növbəsində övladla 
rın valideynlik hüquqlarından məhrum edilmiş öz valideynlərinin ölümündə 
sonra vərəsəlikdən kənarlaşdırılmasına səbəb olmur. Həmin övladlar valideyn 
lik hüquqlarından məhrum edilmiş öz valideynlərinin ölümündən sonra vərəsə

1 Ailə Məcəlləsinin 64-cü maddəsi II AR QK. I xüsusi buraxılış, s. 789
2 Иоффе O.C. Советское гражданское право. Курс лекций. Часть 3. Л., 1965, с.289; Никит:, 

П.С. Наследственное право и наследственный процесс. Кишинев. 1973, с. 57; Советское гражл: 
ское право. У чебник. Том 2 / Под ред. О.А.Красавчикова  M., I985, с. 5I2; Зайцева Т.И., Край: 

3 Ailə Məcəlləsinin 64-cü maddəsi // AR QK, l xüsusi buraxılış, s. 789.
4 Советское гражданское право. Учебник. Том 2 /Под ред. В П Грибанова. С. М  Корнеева 

1980, с. 485.
5 Советское гражданское право. Учебник. Гом 2 / Под ред. О  А Красавчикова. M., I985, с. 5

lik hüququna malik olurlar1. Məsələn, valideynlik hüquqlarından məhrum edil
miş ata ölür. Onun uşaqları qanun üzrə vərəsəliyə çağırılırlar.

Üçüncü qrup ləyaqətsiz vərəsələr kateqoriyasına o şəxslər daxildir ki, 
onların üzərinə miras qoyanı saxlamaq vəzifəsi (ailə öhdəliyi) qoyulsun (bu və
zifə qanunla onlara həvalə edilir). Həmin şəxslər miras qoyanı saxlamaq üçün 
aliment ödəməyə borclu olan şəxslərdir. Əgər göstərilən şəxslər aliment öhdə
liyini yerinə yetirməkdən qəsdən, qərəzli olaraq, qəti surətdə boyun qaçırsa
lar, ləyaqətsiz vərəsə kimi miras qoyanın qanun üzrə vərəsəsi ola bilmirlər. 
Özü də dərhal qeyd edirik ki, aliment ödəmək vəzifəsini yerinə yetirməkdən 
boyun qaçıran şəxslərin vərəsəlikdən kənarlaşdırılması yalnız qanun üzrə və
rəsəlik zamanı məcburidir. Vəsiyyət üzrə vərəsəlik zamanı isə bu, məcburi 
deyildir. Belə ki, miras qoyan onu saxlamaqdan, ona aliment ödəməkdən qəs
dən boyun qaçıran şəxsin nalayiq və qanunazidd davranışını nəzərə almayıb, 
öz əmlakını həmin şəxsə vəsiyyət edə bilər. Bu şəxs üçün vəsiyyət üzrə vərə
səlik qadağan edilmir2.

Aliment öhdəliyini yerinə yetirməkdən qəti surətdə boyun qaçırmaq
dedikdə, şəxsin həm könüllü yolla, həm də məhkəmə (məcburi) yolla aliment 
verməkdən qərəzli olaraq, qəsdən imtina etməsi başa düşülür. Əgər şəxs ali
menti məhkəmə ilə ödəyərsə, o, ləyaqətsiz vərəsə kimi tanına bilməz.

Notarius və ya vərəsələr aliment ödəməkdən boyun qaçıran şəxsləri müs
təqil surətdə ləyaqətsiz vərəsə kimi vərəsəlikdən kənarlaşdıra bilməzlər. Bu
nun üçün müvafiq məhkəmə aktının (prosessual sənədin) -  məhkəmə qə- 
arının olması tələb edilir. Belə ki, miras qoyanın saxlanması üçün aliment 
dəməkdən boyun qaçırmaq faktı boyun qaçıran şəxsi vərəsəlikdən kənarlaş- 
ırmaq üçün əsas rolunu oynayır. Həmin fakt isə yalnız məhkəmə qaydasın- 
ia müəyyənləşdirilir. Məhkəmə bu faktın müəyyənləşdirilməsi ilə bağlı ola- 
aq şəxsin vərəsəlikdən kənarlaşdırılması barədə qərar çıxarır. Yalnız həmin 
ərar qüvvəyə mindikdən sonra notarius şəxsi ləyaqətsiz vərəsə kimi vərəsə-

hüququndan məhrum edə bilər3. Məhkəmə isə həmin qərarı maraqlı şəxs- 
ərin tələbi ilə qəbul edir. Maraqlı şəxs rolunda adətən, miras qoyanın digər 
ərəsələri çıxış edirlər. O vərəsələr çıxış edirlər ki, şəxsin ləyaqətsiz vərəsə ki- 
i tanınması onların vərəsəlik hüququna təsir göstərir.
Bəzən məhkəmə hökmü göstərilən əsasa görə şəxsi vərəsəlikdən kənar- 

şdırmaq üçün əsas rolunu oynaya bilər4. Belə ki, cinayət qanunvericiliyi müəy- 
эп şəxsləri saxlamaq üçün onlara maddi kömək göstərməkdən (aliment ödə- 
əkdən) qərəzli boyun qaçırmaya görə cinayət məsuliyyəti nəzərdə tutur5. Bo- 
jn qaçıran şəxs məhkəmə hökmü əsasında cəzalandırılır. Həmin hökm həm

A ilə  Məcəlləsinin 66-cı maddəsinin 4-cü bəndi / /A R  Q K , I xüsusi buraxılış, s. 789.
2 Советское гражданское право. Учебник. Том 2 /Под ред. В.П.Грибанова, С. М.Корнеева. М ., 

•0, с. 485; Советское гражданское право. Учебник. Том 2 / Под ред. О.А.Красавчикова М ., 
■Т,с. 5 I2 .
( Власов Ю Н ,  Калинин В В. Наеледственное право Российской Федерации. М ., 2002, с. 22.

бюллетень Верховного Суда РСФСР. 19 8 1. № I I ,  с. 9-Ю ; Н икит ю к П.С. Наследственное 
м) и наследственный процесс. Кишинев. I973, с. 57; Советское гражданское право. Учебник. 
2 / 11од ред. О.А.Красавчикова. M ., I985, с. 5 12.
Cinayət Məcəlləsinin 176-cı maddəsi / /  AR Q K , I xüsusi buraxılış, s. 4 1.

də şəxsi ləyaqətsiz vərəsə kimi vərəsəlikdən kənarlaşdırmaq üçün əsasdır.

XIV FƏSİL
VƏSİYYƏT ÜZRƏ VƏRƏSƏLİK

§ 1. Vəsiyyət üzrə vərəsəliyin anlayışı, 
əsasları və subyektləri

Vəsiyyət üzrə 
vərəsəliyin 
anlayışı və 

əsas cəhətləri

Azərbaycan Respublikasının vərəsəlik hüququ qanun üz
rə vərəsəliklə bərabər və yanaşı, vəsiyyət üzrə vərəsəliyı 
də nəzərdə tutur (MM-in 1133-cü maddəsinin 1-ci bəndi). 
Vəsiyyət üzrə vərəsəlik vərəsəliyin növlərindən biri sayı
lır.

Şəxs hələ öz sağlığında ölüm hadisəsi olacağı halda öz əmlakının hüquqi 
taleyi barədə sərəncam verə bilər. Göstərilən şəxs öldükdə onun hüquq və 
vəzifələri həmin sərəncamda göstərilən şəxslərə keçir. Bu cür vərəsəlik mülki 
hüquq elmində (doktrinasında), qanunvericilikdə və məhkəmə praktikasında 
vəsiyyət üzrə vərəsəlik adlanır.

Vəsiyyət üzrə vərəsəlik, onu ifadə edir ki, vəsiyyət edənin (miras qoyanın) 
vərəsələri olan şəxslərin dairəsi, vərəsəliyin şərtləri və qaydası bilavasitə qa
nunun özü ilə yox, m iras qoyanın iradəsi ilə müəyyən edilir. Amma miras 
qoyanın (vəsiyyət edənin) iradəsi öz ifadə formasına görə qanuna uyğun ol
malı, məzmununa görə isə qanunla ziddiyyət təşkil etməməlidir. Əgər qanuna 
uyğun olmazsa, miras qoyanın iradəsi hüquqi əhəmiyyətə malik olmur. Buna 
jörə də vəsiyyət üzrə vərəsəlik yaranmır.

Digər tərəfdən, vəsiyyət edən (miras qoyan) şəxsin ölüm hadisəsi olacağı 
nalda öz əmlakının hüquqi taleyi barədə etdiyi sərəncam iradəvi aktdır. İradə- 
ı aktın isə hüquqi əhəmiyyət kəsb etməsi, hüquqi nəticə doğurması üçün 
mun qanuna, hüquqa uyğun olması lazımdır. Əgər qanuna zidd olarsa, miras 
oyanın iradəsi vəsiyyət üzrə vərəsəliyin yaranmasına səbəb olmur. Deməli, 

niras qoyanın sərəncamı hüquqa uyğun iradəvi akt kimi qanunla ziddiyyət 
əşkil etməməlidir. Bu isə onu göstərir ki, vəsiyyət üzrə vərəsəlik sözün həqiqi 
nənasında qanuna uyğun olan vərəsəlikdir. Bu vərəsəlik qanun əsasında və 
na müvafiq olaraq həyata keçirilir.

Şərtləri və qaydaları qanuna uyğun olaraq miras qoyanın iradəsi ilə 
ıüəyyən edilən vərəsəliyə vəsiyyət üzrə vərəsəlik d ey ilir1.

Azərbaycan Respublikasının vərəsəlik hüququ vəsiyyət üzrə vərəsəliyin 
mzimlənməsinə lazımi diqqət yetirir. Mülki Məcəllənin 64-69-cu fəsillərinə da- 

olan normalar (1166-1242-ci maddələr) xüsusi olaraq vəsiyyət üzrə vərəsə- 
münasibətlərinin nizama salınmasına həsr edilmişdir.
MM-in vəsiyyət üzrə vərəsəlik münasibətlərini tənzimləyən normalarının sa- 

kifayət qədər artmışdır. Burada vəsiyyət azadlığı, vəsiyyətnamənin qapalı ol
ası kimi prinsiplər təsbit edilir, vəsiyyətnamənin gizli saxlanmasına təminat

Иоффе О .C. Советское гражданское право (куре лекций). Л ., част 3, 1965. с.308.

verilir, məcburi miras payının miqdarı azaldılır, onun müəyyənləşdirilməsi qay
dası dəyişir, vəsiyyət edənə vəsiyyətnamənin formasını seçmək imkanı verilir 
və s. Mülki Məcəllənin əsas istiqaməti vəsiyyət azadlığı ideyasından çıxış et
məkdən ibarətdir. Lakin bunlar əsas vermir ki, vəsiyyət üzrə vərəsəlik əsas və 
aparıcı rola malik olan vərəsəlik növü hesab edilsin.

Vəsiyyət üzrə vərəsəlik dedikdə, vərəsəlik hüquq müna- 
Vəsiyyət üzrə sibƏti başa düşülür. Hüquq münasibəti isə müəyyən hü- 

vərəsə iyin qUqj а̂к1|аг əsasmqa əmələ gəlir. Həmin faktlar vəsiyyət
əsası üzrə vərəsə|iyjn əsaS| hesab edilir.

Vəsiyyət üzrə vərəsəliyin əsası dedikdə, elə hüquqi faktlar başa düşülür ki, 
bu faktlar vərəsəlik hüquq münasibətinin əmələ gəlməsinə səbəb olur.

Vəsiyyət üzrə vərəsəliyin yaranması üçün bir neçə hüquqi faktın olması tə
ləb edilir. Bu faktların məcmusu mürəkkəb hüquqi tərkib əmələ gətirir.

Vəsiyyət üzrə vərəsəliyin yaranmasını şərtləndirən mürəkkəb hüquqi tərki
bə daxil olan birinci hüquqi fakt vəsiyyətnam ədir1. Vəsiyyətnamədə vərəsəlik 
hüquq münasibətinin əmələ gəlməsi əsasının spesifikliyi ifadə olunur2. O, mi
ras qoyanın (vəsiyyət edənin) sağlığında tərtib edilir. Amma vəsiyyətnamə öz
lüyündə avtomatik olaraq, vəsiyyət üzrə vərəsəliyin əmələ gəlməsinə səbəb 
olmur. Bunun üçün digər hüquqi faktların da olması vacibdir.

Mürəkkəb hüquqi tərkibə daxil olan ikinci hüquqi fakt vəsiyyət edənin (mi
ras qoyanın) ölm əsidir. Əgər vəsiyyət edən ölməzsə, onda vəsiyyət üzrə və
rəsəliyin yaranmasından söhbət gedə bilməz. Azərbaycan Respublikasının və
rəsəlik hüququna vəsiyyət edənin sağlığında vəsiyyət üzrə vərəsəliyin yaran
ması halı məlum deyildir. Digər tərəfdən, vəsiyyət edənin ölmüş elan edilməsi 
də vəsiyyət üzrə vərəsəliyin yaranmasına səbəb ola bilər.

Mürəkkəb hüquqi tərkibə daxil olan üçüncü hüquqi fakt vəsiyyət olunan 
şəxsin miras açılan anda vərəsə olmaq hüququnun olmasından ibarətdir 
Başqa sözlə desək, müəyyən şəxs miras açılan zaman xeyrinə vəsiyyət edilə 
bilən şəxslərin sırasına daxil edilməlidir3. Əgər daxil edilməzsə, həmin şəxs 
vəsiyyət üzrə vərəsə statusu əldə etmir və beləliklə də vərəsəlik yaranmır. 
Məsələn, ləyaqətsiz vərəsələr xeyrinə vəsiyyət edilə bilən şəxslər dairəsinə 
aid edilmirlər. Buna görə də həmin şəxslərin vəsiyyət üzrə vərəsə olmaq hü
ququ yoxdur.

Vəsiyyət üzrə vərəsəliyin subyektləri dedikdə, vərəsəlik 
hüquq münasibətinin iştirakçıları başa düşülür. Onlar və
siyyət üzrə vərəsələr adlanırlar. Vəsiyyət üzrə vərəsələr 
o şəxslərdir ki, məhz onların xeyrinə vəsiyyətnamə tərtib 

edilir. Bu şəxslər vəsiyyətnamədə miras qoyanın hüquq varisi kimi göstərilir.
Vəsiyyət edən şəxsə gəldikdə isə, o, vərəsəlik hüquq münasibətinin sub

yekti ola bilmir. Belə ki, vəsiyyət edənin ölümü hüquqi fakt kimi vərəsəlik hüquq 
münasibətinin əmələ gəlməsini şərtləndirir. Ölən şəxsin isə mülki hüquq qabiliy

Vəsiyyət üzrə 
vərəsəliyin 
subyektləri

Черепахин Б.Б. Правопреемство по советскому гражданскому праву. М „ 1962 // В книге: Черепа
хин Б Б Труды по гражданскому праву. М ., 2001, с. 409.

\  Иоффе О  С. Советское фажданское право (курс лекций). Л., част 3 ,1965, с.308
3 Серебровский В .И  Очерки советского наследственного права. М ., 1953. с 25.

yətinə, bununla da mülki hüquq subyektliyinə xitam verilir. Mülki hüquq subyekt- 
liyi xitam olunmuş şəxs isə vərəsəlik hüquq münasibətinin subyekti ola bilməz.

Vəsiyyət edən rolunda yalnız fiziki şəxslər çıxış edə bilər. Bu, məlum 
məsələdir. Biz bu barədə danışmışıq (bax: fəsil 1, «Miras qoyan və vərəsə» 
adlı yarımbaşlığa). Hüquqi şəxslərin, bələdiyyələrin və dövlətin vəsiyyət edən 
rolunda çıxış etməsi istisna olunur, yəni mümkün deyildir.

Vəsiyyət edən qismində bir qayda olaraq, yalnız tam mülki fəaliyyət qabiliy
yətli şəxslər çıxış edə bilərlər. Tam mülki fəaliyyət qabiliyyətinə malik olmayan 
şəxs vəsiyyət edə bilməz.

Vəsiyyət üzrə vərəsə qismində mülki hüququn istənilən subyekti çıxış edə bi
lər. Söhbət hüquqi şəxslərdən, bələdiyyələrdən, fiziki şəxslərdən və dövlətdən 
gedir. Onların hər birinin vəsiyyət üzrə vərəsə olmalarına qanunla yol verilir.

Vəsiyyət edənin sağlığında mayası bağlanmış və onun ölümündən sonra 
doğulan uşaqlar vəsiyyət üzrə vərəsə ola bilərlər. Azərbaycan Respublikasının 
mülki qanunvericiliyi onların vərəsə olmaq hüququnu tanıyır (MM-in 1134-cü 
maddəsinin 2-ci bəndi). Miras qoyanın uşaqları olmayan şəxslər də belə halda 
vəsiyyət üzrə vərəsə ola bilərlərmi? Başqa sözlə desək, miras qoyan öz əmla
kını başqa kişidən mayası bağlanmış, başqa ananın bətnində olan və hələ do
ğulmayan uşağa vəsiyyət edə bilərmi? Bu məsələ sovet dövrünün mülki hüqu
qunda müəyyən müddət mübahisə predmeti olmuşdu. Bəzi müəlliflər göstə
rirdilər ki, təkcə miras qoyanın uşaqları yox, həm də bütün uşaqlar miras qo
yan öldükdən sonra onun vəsiyyət üzrə vərəsəsi ola bilərlər1. Azərbaycan 
Respublikasının vərəsəlik hüququ həmin müəlliflərin mövqeyini qanunvericilik 
səviyyəsində nəzərə almışdır: miras qoyanın sağlığında mayası bağlanmış və 
onun ölümündən sonra doğulmuş şəxslər, bu şəxslərin miras qoyanın uşaqları 
olub-olmamasına baxmayaraq, onun vəsiyyət üzrə vərəsəsi ola bilərlər (MM- 
in 1134-cü maddəsinin 2-ci bəndi). Bu göstərişə əsasən şəxs tamamilə başqa 
ailəyə mənsub olan ananın bətnində olan uşağı özünün vəsiyyət üzrə vərəsəsi 
kimi göstərə bilər.

Vəsiyyət üzrə vərəsə rolunda yalnız artıq doğulmuş və miras açılan anda 
sağ olan (ölməmiş) şəxslər çıxış edə bilər. Vəsiyyət edən ölən anda vəsiyyət 
üzrə vərəsə sağ olmalıdır. Əgər vərəsə sağ olmazsa, yəni vərəsə vəsiyyət 
edəndən əvvəl ölərsə, onda əmlak qanun üzrə vərəsələrə keçir.

Bəzi kateqoriya şəxslər vəsiyyət üzrə vərəsə ola bilməzlər. Söhbət ləyaqət
siz vərəsələrdən gedir.

§ 2. Vəsiyyətnamənin anlayışı, məzmunu, 
formaları və əsas xüsusiyyətləri

Əmlakı vəsiyyət etmək kimi hüquqi imkan fiziki şəxs- 
Vəsıyyətnamənın (ərjn mgiki hüquq qabiliyyətinin məzmununa daxildir.

аП acəhətlədSaS 'SƏ ?əxslərə hüquq verir ki, onlar özlərinə
məxsus olan əmlak barəsində öz istəyinə və mülahi

zəsinə görə sərəncam versinlər. Onlar vərəsəlik hüququnun qanun üzrə vərə-

1 Ант имонов Б.С., Граве К .А  Советское наследственное право. M .  I955, с. 66.

səlik barədə hüquqi göstərişləri ilə razılaşmayaraq, əmlakın bölünməsi qayda
sını dəyişə, yeni vərəsələr təyin edə bilərlər. Bunun üçün fiziki şəxslər yazılı 
sərəncam yazmalıdırlar. Həmin sərəncam vəsiyyət adlanır. Beləliklə, fiziki şəx
sə hüquqi imkan verilir ki, o. özünəməxsus olan əmlakın hüquqi taleyini öz 
mülahizəsinə görə həll etsin.

Hüquq ədəbiyyatı səhifələrində «vəsiyyət» termini iki mənada işlədilir1:
• birincisi, sənəd mənasında;
• ikincisi, hüquqi akt mənasında.
Sənəd mənasında vəsiyyət dedikdə, vəsiyyət edənin iradəsini xaricən ifa

də edən yazılı sənəd başa düşülür. Bu baxımdan həmin sənəd «vəsiyyətna
mə» anlayışı ilə əhatə olunur. Deməli, vəsiyyətnamə dedikdə, vəsiyyət edə
nin iradəsini xaricən ifadə edən yazılı sənəd başa düşülür.

Hüquqi akt mənasında vəsiyyət dedikdə isə vəsiyyət edənin iradəsini ifa
də edən iradəvi hərəkət başa düşülür. Bu baxımdan o. mülki-hüquqi əqd he
sab edilir. Belə ki, vəsiyyət xüsusi olaraq hüquqi nəticə doğurmaq və yarat
maq məqsədilə edilir.

Vəsiyyətdə yalnız bir şəxsin -  miras qoyan şəxsin iradəsi ifadə olunur. Və
siyyətin edilməsi və onun hüquqi qüvvəyə minməsi üçün yalnız həmin şəxsin 
iradə ifadəsi k;fayətdir. Buna görə də vəsiyyət öz hüquqi təbiətinə görə birtərəf
li əqddir. Məhz bu səbəbdən onun hüquqi qüvvəyə minməsi üçün hər hansı 
şəxsin iradə ifadəsi tələb edilmir. Başqa sözlə desək, vəsiyyətin hüquqi əhəmiy
yət kəsb etməsi və etibarlı sayılması üçün vəsiyyətnamədə göstərilən şəxslərin 
-  vərəsələrin razılıq vermələrinə ehtiyac yoxdur. Bu şəxslərin razılıq verməmə
ləri vəsiyyətin etibarsız hesab edilməsinə qətiyyən təsir göstərmir. Hətta vəsiy
yət edən öldükdən və bununla miras açıldıqdan sonra həmin şəxslərin mirasın 
qəbulundan imtina etmələri də vəsiyyətin etibarsızlığına səbəb olmur.

Vəsiyyətin etibarlı sayılması üçün həm də belə bir halın əhəmiyyəti yoxdur 
ki, onun məzmunu ümumiyyətlə, vərəsələrə məlumdur və ya məlum deyil. Və
rəsələrin vəsiyyətin məzmunu ilə razı olmamaları da onun etibarsız sayılması
na dəlalət edə bilməz. Bundan əlavə, vəsiyyətin mövcud olma faktının özü 
onu rəsmiləşdirən və ya onun rəsmiləşdirilməsində iştirak edən şəxslərdən 
gizli saxlanılır. Ümumiyyətlə, vəsiyyət belə bir haldan asılı olmayaraq həmişə 
etibarlıdır ki, vəsiyyətnamədə göstərilən şəxs vərəsə olmağa razıdırmı? Vəsiy
yət edənin özünün hüququ var ki, o, maraqlı şəxsləri vəsiyyətnamənin məz
munu ilə tanış etsin və vəsiyyətnaməni onlara versin.

Vəsiyyət b ir neçə hüquqi əlamətə malikdir. Həmin əlamətlər vəsiyyətə 
mülki-hüquqi xarakteristika verilməsinə hərtərəfli imkan verir.

B irinci hüquqi əlamətə görə, vəsiyyət şəxsi xarakterli əqddir, yəni və
siyyət edənin şəxsiyyətilə bilavasitə bağlı olan əqddir. Ona görə ki, həmin əqd 
yalnız və yalnız, müstəsna olaraq miras qoyanın şəxsi iradəsini ifadə edir7. 
Vəsiyyətdə miras qoyanın şəxsi iradəsinin tam və dəqiq ifadəsi öz əksini tap

1 Серебровский В.И. Очерки советского наследственного права. М ., 1953, с.93; Н икит ю к П С  
Наследственное право и наследственный процесс. Кишинев. I973, с.I 13; Эйдинова Э Б. Наследо
вание по закону и по завещанию. M ., 1984, с. 38.

2 Иоффе О  С. Советское гражданское право (курс лекций). Л ., част 3, 1965, с.309.

malıdır. Ona görə də vəsiyyətnaməni şəxsən vəsiyyət edən tərtib etməlidir 
(MM-in 1168-ci maddəsi)1. Başqa sözlə desək, vəsiyyətnaməni yalnız o şəxs 
tərtib edə bilər ki, məhz həmin şəxsin adından sərəncam verilir. Məhz bu sə
bəbdən Azərbaycan Respublikasının vərəsəlik hüququ vəsiyyətnamənin nü
mayəndə vasitəsilə tərtibinə yol vermir (MM-in 1168-ci maddəsi)2. Söhbət 
həm könüllü (müqavilə), həm də məcburi (qanuni) nümayəndələrdən (məsə
lən, qəyyumlardan, valideynlərdən) gedir. Məsələn, qəyyumlar qəyyumluq al
tında olan şəxslərin adından vəsiyyətnamə yaza bilməzlər. Etibarnamə əsa
sında da vəsiyyətnamənin tərtib edilməsi mümkün deyil. Son dərəcə şəxsi hü
quq olan vəsiyyət etmək hüququ başqa şəxslərin razılığı və sazişi ilə məhdud
laşdırıla bilməz. Vəsiyyət etmək hüququndan imtina etmək və vəsiyyətin ləğv 
edilınəzliyi haqqında qeyd-şərt də etibarsızdır3. Bundan əlavə, vəsiyyətnamə
nin vasitəçi tərəfindən də tərtib olunması mümkün deyil4.

İkinci hüquqi əlamətə görə, vəsiyyət ölüm hadisəsi baş verəcəyi hal 
üçün nəzərdə tutulan əqddir. Vəsiyyət yalnız və yalnız ölüm hadisəsi baş 
verəcəyi hal üçün edilir. Söhbət vəsiyyət edənin ölüm halından gedir. Məhz 
vəsiyyət edənin ölüm anından vəsiyyət üzrə vərəsəlik əmələ gəlir, vəsiyyətdə 
adı göstərilən şəxslərin vərəsə olmaq hüququ yaranır. Məhz bu andan vəsiy
yət hüquqi təsirə və effektə malik olur, onun hüquqi nəticəsi realizə edilir.

Azərbaycan Respublikasının vərəsəlik hüququ müəyyən edir ki, vəsiyyət fi
ziki şəxsin ölüm halı üçün edilir (MM-in 1166-cı maddəsi). Buna görə də vəsiy
yət onda göstərilən hüquqi nəticənin əmələ gəlməsinə yalnız vəsiyyət edənin 
ölməsi anından səbəb olur. Vəsiyyət edənin sağlığında həmin hüquqi nəticə 
yaranmır. Azərbaycan Respublikasının vərəsəlik hüququna vəsiyyət edənin 
sağlığında vəsiyyət üzrə vərəsəliyin yaranma halı məlum deyildir. Deməli, və
siyyət, vəsiyyət edənin ölüm halı üçün nəzərdə tutuian əqddir.

Bəzi müəlliflər göstərirlər ki, vəsiyyət öz hüquqi təbiətinə görə, təxirəsalıcı 
şərtlə bağlanan əqddir5. Bu, həqiqətə uyğun olmayan mövqedir. Ona görə ki, 
birincisi, təxirəsalıcı şərtlə bağlanan əqdlərdə şərt kimi götürülən hal ehtimala 
əsaslanmalıdır, həmin halın baş verib-verməyəcəyi yəqin olunmalıdır. O, qeyri- 
müəyyənlik əlaməti ilə xarakterizə edilir. Ona görə də baş verməsi mütləq 
gözlənilən və labüd olan hallar şərt kimi çıxış edə bilməz. Məhz bu səbəbdən 
müddət, tarix və s. hallardan şərt kimi istifadə etmək olmaz6. Vəsiyyətə müna-

' Almaniya M ülki Qanunnaməsi belə bir imperativ norma nəzərdə tutur ki. bu normaya görə miras 
qoyan vəsiyyətnaməni şəxsən özü tərtib etməlidir (§ 2064 ) I I  Германское право. Гражданское уложе
ние. М „ Часть I, 1996.

2
Bu qayda bəzi xarici ölkələrin qanunvericiliyində də nəzərdə tutulmuşdur. Almaniya M ülki 

Qanunnaməsi (§2064); İspaniya Mülki Məcəlləsi (669-cu maddə); Polşa M ülki Məcəlləsi (941-ci 
maddə). Bu barədə bax: Грудцина Л .Ю . Наследование. M ., 2002, c. 63.

Эйдиновч ')  l> 11аследование по закону и по завещанию. М .. 1984. с. 38.
Bu qayda bəzi xarici ölkələrin qanunvericiliyində də nəzərdə tutulmuşdur. Almaniya M ülki Qanun- 

naməsi (§2064); İspaniya Mülki Məcəlləsi (669-cu maddə); Polşa M ülki Məcəlləsi (941-ci maddə). Bu 
barədi) bax; Грудцина  .7 IO. Наследование. M ., 2002, c. 63.

’ Гомона А. И. 11отариат. Учебное пособие. M ., 2003, с. 129.
’ Məsələn, bax: Хитев В .К  Вопросы наследственного права в судебной практике.

Allahverd iyev S.S. Azərbaycan Respublikasının mülki hüququ. I cild.l kitab. Dərslik Bakı 2003 
s. 748-749.

sibətdə isə vəsiyyət edənin ölümü müddət kimi çıxış edir. Elə bir müddət ki, o, 
təqvim tarixi ilə yox, hadisə ilə müəyyənləşdirilir. Vəsiyyət edənin ölümü la
büddür (ehtimala əsaslanmır), amma onun dəqiq ölüm anı bilinmir.

ikincisi, təxirəsalıcı şərtlə bağlanan əqdlərdə şərt kimi götürülən halın əsas 
əlaməti onun əlavə xarakterə malik olmasından ibarətdir. Bu hal tərəflərin razı
lığı ilə müəyyən edilən əlavə andır. Buna görə də həmin hal olmazsa, əqd adi 
(şərti olmayan) əqd kimi çıxış edir. Ölüm halı isə vəsiyyətin təsadüfi yox, məc
buri, zəruri və labüd elementi sayılır, onun ayrılmaz hissəsi hesab edilir1.

Üçüncü hüquqi əlamətinə görə, vəsiyyət bir qayda olaraq, müddətli 
əqd kateqoriyasına aid edilir2. Belə ki, qeyd etdiyimiz kimi, vəsiyyət edənin 
ölümü vəsiyyətə münasibətdə müddət kimi çıxış edir. Özü də o, təxirəsalıcı 
müddət hesab edilir. Vəsiyyətdə nəzərdə tutulan hüquqi nəticənin yaranması 
məhz həmin müddətdən asılı olub, onunla bağlıdır. Məlum məsələdir ki, vəsiy
yətdə nəzərdə tutulan hüquqi nəticənin əmələ gəlməsi bu müddətə kimi 
təxirə salınır. Həmin müddət yetişdikdə hüquqi nəticə də yaranır.

Dördüncü hüquqi əlamətinə görə, vəsiyyət sərəncam əqdidir. Ona gö
rə ki, miras qoyan (vəsiyyət edən) onun vasitəsilə öz əmlakı (hüquq və vəzifə
ləri) barədə sərəncam verir. Vəsiyyət miras qoyana (vəsiyyət edənə) imkan 
verir ki, o, ölüm hadisəsi olacağı halda öz əmlakının (hüquq və vəzifələrin) hü
quqi taleyi barədə sərəncam versin. O, vəsiyyət edənə məxsus əmlak və 
şəxsi qeyri-əmlak hüquqlarının mülki-hüquqi müqəddəratım müəyyənləşdi
rir. Qeyd etmək lazımdır ki, mülkiyyətçinin ölüm hadisəsi olacağı halda öz əm
lakının (hüquq və vəzifələrin) hüquqi taleyini müəyyənləşdirən hər hansı sə
rəncamına vəsiyyət kimi baxmaq lazımdır. Həmin sərəncam aktının etibarlı ol
ması vərəsəlik haqqında qaydalarla müəyyən edilir. Məsələn, ölüm hadisəsi 
olacağı hal üçün nəzərdə tutulan bağışlama müqaviləsi əslində, həqiqətən və
siyyətdir3. Bu müqavilədə hədiyyənin (bağışlamanın predmetinin) hədiyyə 
alanın mülkiyyətinə yalnız hədiyyə verənin ölümündən sonra keçməsi nəzərdə 
tutulur. Burada söhbət mahiyyətcə, vəsiyyətdən gedir. Ölüm hadisəsi olacağı 
halda şəxsin (mülkiyyətçinin) öz əmlakının hüquqi taleyi barədə sərəncam ver
məsi üçün nəzərdə tutulan vəsiyyət olan yerdə başqa əqdlərdən istifadə et
məyə ehtiyac varmı? Zənn edirik ki, bağlanması prinsip etibarı ilə mümkün 
olan həmin əqdlər, həqiqətdə vəsiyyət olduqlarına görə, etibarsızdır. Bağışla
ma müqaviləsi şəxsin ölüm halı üçün yox, onun sağlığı müddəti üçün nəzərdə 
tutulan əqddir.

Vəsiyyət sərəncamının predmeti vəsiyyət edənə məxsus olan istənilən
əmlak (əmlak hüquqları) ola bilər (məsələn, yaşayış evi, minik avtomobili, mə-

1 Серебровский В И  Очерки советского наследственного права. M ., 1953, с.94-95; Иоффе О С  
Советское гражданское право (курс лекций). Л ., част 3, 1965, с. 308.

2 Гражданское право. Учебник. Часть 3 / Под ред. А П.Сергеева, 10 К  Толстого. М ., 1998, с. 
542; Гущин В.В. Наследственное право. Учебное пособие. М ., 2003, с. 27.

3 Ölüm halı üçün bağışlama müqaviləsi bəzi xarici ölkələrin (Almaniyanın, Macarıstanın və s.), o 
cümlədən bizim ölkənin qanunvericiliyinə də (M M -in  670-ci maddəsinin 2-ci bəndi) məlumdur. Müəl
liflər haqlı olaraq göstərirlər ki. həmin əqd vəsiyyətdən başqa ayrı bir şey deyildir (Иоффе O.C  
Советское гражданское право (курс лекций). Л ., часть 2, 1961, с. 143; Гордон М  В. Наследование 
по закону и по завещанию. М ., 1967, с. 38).

işət predmetləri, ev avadanlıqları və s.). Şəxsi xarakter daşıyan və yalnız və
siyyət edənə mənsub ola bilən əmlak hüquqları (məsələn, aliment almaq hü
ququ və s.) vəsiyyət sərəncamının predmeti qismində çıxış edə bilməz.

Qeyri-əmlak xarakterli məsələlər də (məsələn, vəsiyyət edənin harda bas
dırılması barədə, əsərin əlyazmasının qaydaya salınması barədə, uşaqların 
tərbiyə olunması barədə, uşaqların bir-biri ilə qarşılıqlı şəxsi münasibətləri ba
rədə və s. məsələlər) vəsiyyət sərəncamının predmeti ola bilər. Bu baxımdan 
və belə halda həmin sərəncam sözün əsl mənasında m ülki-hüquqi vəsiyyət 
hesab edilmir. Buna görə də həmin məsələlər vərəsəlik hüququnun nizama
salma predmetinə daxil edilmir və mülki hüquq normaları ilə tənzimlənmir. Hə
min sərəncam mənəvi-əxlaqi qüvvəyə (hüquqi qüvvəyə yox) malik olub, məi
şət xarakterli əqd kimi çıxış edir.

Bir qayda olaraq, vəsiyyət sərəncamının predmetini əmlak hüquqları təşkil 
edir. Belə ki, vəsiyyətdə müəyyən əmlakın vərəsələrə verilməsi barədə müs
bət göstəriş ifadə olunur. Bu vəziyyət müsbət məzmunlu vəsiyyət adlanır. 
Vəsiyyət sərəncamının predmeti müəyyən vərəsəni vərəsəlik hüququndan 
məhrum etmək də ola bilər. Belə halda vəsiyyətdə mənfi xarakterli göstəriş 
ifadə olunur. Bu baxımdan vəsiyyət «mənfi məzmunlu vəsiyyət» adlanır.

Vəsiyyət sərəncamının predmeti əmlak (mülki xarakterli) vəzifələrindən 
də ibarət ola bilər1. Məsələn, vəsiyyət edən vəsiyyətnamədə göstərir ki, vərə
sə nisyə (kreditlə) alınan malın pulunu ödəsin və ya borc pulu qaytarsın və s.

Beləliklə, miras qoyanın iradəvi aktı, əgər ölüm hadisəsi olacağı halda mi
ras qoyanın mülki xarakterli hüquq və vəzifələrinin hüquqi taleyini müəyyən
ləşdirərsə, vəsiyyət sayılır. Əgər mülki hüquq və vəzifələrin hüquqi taleyi ilə 
bağlı olmazsa, həmin akt vəsiyyət hesab edilmir.

Beşinci hüquqi əlamətinə görə, vəsiyyət fərdi əqddir. Bu, o deməkdir 
ki, miras qoyan vəsiyyətnaməni təkbaşına tərtib edir və orada yalnız təkcə 
(bircə) onun sərəncamı olur. Vəsiyyətnamə müəyyən bir şəxs tərəfindən eyni 
bir (vahid) sənəd şəklində tərtib olunmalıdır. Bir neçə şəxs tərəfindən eyni 
bir (vahid) sənəd şəklində tərtib olunan vəsiyyətnamə etibarsızdır. Bir sözlə, 
vəsiyyət təkbaşına, fərdi olaraq həyata keçirilən aktdır2. Azərbaycan Respubli
kasının vərəsəlik hüququ müəyyən edir ki, birgə vəsiyyətnaməyə yol ve ril
m ir (MM-in 1169-cu maddəsi)3. Bununla sübut olunur ki, Azərbaycan Respub
likasının vərəsəlik hüququna birgə vəsiyyətnamə anlayışı yaddır. Birgə vəsiy
yətnamə dedikdə isə iki və daha çox şəxs tərəfindən birgə tərtib olunan vəsiy
yətnamə başa düşülür.

Vəsiyyətnamənin iki və daha artıq şəxs tərəfindən birgə tərtibinə yol veril-

1 M.V.Qordon göstərir ki, vəsiyyət sərəncamının predmeti əmlak hüquqlarının verilməsindən 
ibarətdir. O, əmlak vəzifəsini buraya daxil etmir (Гордон M.B. Наследование по закону и по завеща
нию. М ., 1967, с.37). Şübhəsiz ki, m üəllif dəqiq fikir söyləmir.

2 Саломатова Т  В. Наследование по завещанию и по закону. М ., 2002. с. 17.
3 Sovet dövrünün hüquq ədəbiyyatı səhifələrində vaxtı ilə birgə vəsiyyətnaməni qadağan edən nor

manın mülki qanunvericiliyə daxil edilməsi barədə təkliflər edilirdi (Н икит ю к П  С'. Наследственное 
право и наследственный процесс. Кишинев. 1973, с. 114; Советское гражданское право. Учебник. 
Том 2 /  Под ред. В.А.Рясенцева, с. 497; Советское гражданское право. Учебник. Том 2 / Под ред. 
О.А.Красавчикова, с. 501.

məməsi haqqında qanunun müəyyən etdiyi ümumi qaydadan yalnız bir halda 
istisnaya yol verilir. Belə ki, ərlə arvad qarşılıqlı vərəsəlik haqqında birgə və
siyyətnamə tərtib edə bilərlər (MM-in 1169-cu maddəsi).

Altıncı hüquqi əlamətinə görə, vəsiyyət ləğv edilməsi və ya dəyişməsi 
mümkün olan əqddir. Azərbaycan Respublikasının vərəsəlik hüququ müəy
yən edir ki, vəsiyyət edən vəsiyyətnaməni dəyişdirə və ya ləğv edə bilər (MM- 
in 1220-ci maddəsi). Bu onunla izah edilir ki, vəsiyyət birtərəfli aktdır, birtə
rəfli sərəncamdır. O, vəsiyyət edən şəxsin iradəsini ifadə edir. Bu iradə ifa
dəsi bir qayda olaraq, birtərəfli xarakter daşıyır. Buna görə də vəsiyyətnamə 
vəsiyyət edən şəxs tərəfindən birtərəfli qaydada ləğv və ya dəyişdirilə bilər. 
Digər tərəfdən, vəsiyyətnamə miras qoyanın sağlığında orada nəzərdə tutulan 
hüquqi nəticənin (vərəsələr üçün hüquq və vəzifələrin) yaranmasına səbəb ol
mur. Başqa sözlə desək, vəsiyyətnamənin hüququ nəticəsi onun təsdiq (tər
tib) edildiyi gündən deyil, vəsiyyət edənin ölümündən sonra əmələ gəlir1. Bu
na görə də o, vəsiyyət edən tərəfindən istənilən vaxt ləğv edilə və ya dəyişdiri
lə bilər.

Yeddinci hüquqi əlamətinə görə, vəsiyyət xəlvəti (gizli) əqddir. Bu o
deməkdir ki. vəsiyyətnamə gizlicə olaraq tərtib edilir. Vəsiyyətin ölüm hadisə
sindən sonra təsir gücünə və qüvvəsinə malik olması məhz göstərilən hüquqi 
əlaməti şərtləndirir. Maraqlı şəxsləri vəsiyyətnamə ilə tanış etmək yalnız və 
yalnız vəsiyyət edənin özündən asılıdır. Notarius, vəsiyyətnamənin təsdiqində 
və tərtibində iştirak edən şəxslər vəsiyyətnamənin məzmununa, tərkibinə, də
yişdirilməsinə və ya ləğvinə aid məlumatları vəsiyyət edən şəxs ölənə kimi 
açıqlaya bilməzlər (MM-in 1184-cü maddəsi). Vəsiyyət edən yalnız öldükdən 
sonra notarius gün təyin edərək maraqlı şəxsləri vəsiyyətnamənin məzmunu 
ilə tanış edir. Bu barədə notarius tərəfindən müvafiq protokol tərtib edilir. Əgər 
vəsiyyətnamənin qoyulduğu zərf möhürlənmişdirsə, möhürün salamat olması 
protokolda qeyd edilir2.

Səkkizinci hüquqi əlamətə görə, vəsiyyət formal əqddir. Ona görə ki, 
vəsiyyət yalnız qanunda nəzərdə tutulan formada tərtib edildikdə, hüquqi əhə
miyyət kəsb edir, hüquqi nəticə doğurur. Qanunda nəzərdə tutulmayan forma
da tərtib edilən vəsiyyətnamə etibarsız sayılır və hüquqi əhəmiyyətə malik ol
mur. Buna görə də tələb edilir ki, vəsiyyətnamə qanunun m üəyyənləşdirdi
yi məcburi formada tərtib olunsun.

Vəsiyyətin hüquqi əlamətlərini müəyyənləşdirdikdən və ona mülki-hüquqi 
xarakteristika verdikdən sonra elmi (doktrinal) tərif verə bilərik. Qüvvədə olan 
mövcud qanunvericilik ona leqal anlayış vermir.

Beləliklə, vəsiyyət dedikdə, vəsiyyət edən şəxsin ölüm hadisəsi baş verə
cəyi halda özünəməxsus və vərəsəlik üzrə keçə bilən əmlak və bəzi şəxsi 
qeyri-əmlak hüquqlarının və vəzifələrinin hüquqi taleyi barədə verdiyi şəxsi,

Azərbaycan Respublikası A li Məhkəməsi Plenumunun «M əhkəm ələr tərəfindən vərəsəlik 
qanununun tətbiq edilməsinin bəzi məsələləri haqqında» 28 sentyabr 1979-cu il tarixli 5 saylı qərarının 
4-cü bəndi

2
«Azərbaycan Respublikasının notarial hərəkətlərinin aparılması qaydaları haqqında təlimat»ın 95- 

ci bəndi / /  Notariat haqqında (sənədlər toplusu). Bakı, 2002, s. 227.

birtərəfli, xəlvəti, formal sərəncam aktı başa düşülür.
Vəsiyyətin məzmunu onun əsas elementlərindən biridir. Bu, 
məlum məsələdir. Belə ki, məzmunsuz vəsiyyət sərəncamı
nın mövcudluğundan danışmaq olmaz.

Vəsiyyətin məzmunu odur ki, o, vəsiyyət edən şəxsin ölüm hadisəsi olacağı 
halda öz əmlakının (hüquq və vəzifələrinin) hüquqi taleyi barədə, habelə digər 
hərəkətlərin yerinə yetirilməsi barədə verdiyi sərəncamı ifadə edir.

Vəsiyyət sərəncamları öz məzmununa görə iki cür olur:
• mülki xarakterli vəsiyyət sərəncamları;
• mənəvi-əxlaqi xarakterli vəsiyyət sərəncamları.
Mülki xarakterli vəsiyyət sərəncamları odur ki, onlar əmlak hüquq və və

zifələri yaradır. Məhz bu cür vəsiyyət sərəncamları mülki-hüquqi əhəmiyyətə 
malik olur, sözün hüquqi mənasında vəsiyyətnamə sayılır.

Mənəvi-əxlaqi xarakterli vəsiyyətnamə sərəncamları odur ki, onlar özlə
rində mülki-hüquqi (əmlak) vəzifələr barədə göstəriş ifadə etmir. Bu növ sə
rəncamların mülki-hüquqi mənası və əhəmiyyəti yoxdur. Onlar mülki-hüquqi 
vəzifə və hüquq yaratmadığına görə sözün hüquqi mənasında vəsiyyətnamə 
hesab edilmir. Miras qoyanın dəfn olunduğu yer, dəfn üsulu, müəyyən şəxslə
rin fəaliyyət qabiliyyəti olmayan ailə üzvləri üzərində qəyyum təyin edilməsi və 
digər məsələlər barədə göstərişlər mənəvi-əxlaqi xarakterli vəsiyyət sərən
camlarına misal ola bilər.

Mülki xarakterli vəsiyyət sərəncamlarının məzmunu iki cür olur:
• vəsiyyətin əsas məzmunu;
• vəsiyyətin qeyri-əsas (xüsusi) məzmunu.
Vəsiyyətin əsas məzmunu vəsiyyət edənə məxsus olan əmlakın (hüquq 

və vəzifələrin) hüquqi taleyini müəyyənləşdirməkdən, həmin əmlakın (hüquq 
və vəzifələrin) ölüm hadisəsi olacağı halda başqa şəxslərə keçməsi qaydasını 
dəyişdirməkdən ibarətdir. Söhbət vərəsələrin təyin edilməsindən və vəsiy
yət edən şəxsə məxsus əmlakın (hüquq və vəzifələrin) onlar arasında 
bölüşdürülməsindən gedir. Başqa sözlə desək, vəsiyyət edən müəyyən şəx
sin vərəsə təyin edilməsi və həmin şəxsə çatası əmlak barədə sərəncam verir. 
Bax, bu sərəncam vəsiyyətin əsas məzmununu təşkil edir. Mülki hüquq doktri
nasında qeyd edilir ki, vərəsə təyin etmək vəsiyyətin labüd (məcburi) rek- 
v iz itid ir və vərəsəni göstərməyən sərəncam vəsiyyət hesab edilmir1. Vəsiyyə
tin əsas məzmununa vəsiyyətin mühüm bəndləri də deyilir.

Beləliklə, vəsiyyətdə müəyyənləşdirilir: birincisi, vəsiyyətdə göstərilən əm
lakı əldə etmək hüququ olan şəxslərin dairəsi; ikincisi, vəsiyyət edənə məxsus 
olan və vərəsəlik üzrə keçən əmlak. Bunlar birlikdə vəsiyyətin əsas məzmunu
nu təşkil edir.

Vəsiyyət edən vərəsə kimi qanun üzrə vərəsələr dairəsinə həm daxil

1 Флейщиц E. Завещание и легат в советском гражданском праве //  Ученые записки В И Ю Н . 
Вып V I. M ., I947, с. 89-90; Антимонов С.. Герзон Б., Ш лифер Б. Наследование и нотариат. М .. 
1946, с. 10; Серебровский В I I  Очерки советского наследственного права. М ., 1953, с .110.

olan, həm də daxil olmayan şəxsləri (kənar şəxsləri) təyin edə bilər'. C
vərəsənin adı və familyasını göstərməlidir. Bu, vərəsə kimi təyin edilən şəx 
digər şəxslərdən ayırmağa və qarışıqlığa yol verməməyə imkan verir.

Vəsiyyət edənin hüququ var ki, o, dövləti (Azərbaycan Respublikasını 
bələdiyyələri və hüquqi şəxsləri vərəsə kimi təyin etsin2. Belə halda vəsiy 
yət edən şəxsin qanun üzrə vərəsələrinin olub-olmamasının məsələyə dəx 
yoxdur. Bu o deməkdir ki, hər bir fiziki şəxs öz əmlakını onun qanun üzrə və 
rəsələri olub-olmamasından asılı olmayaraq mülki hüququn hər hansı, istəni 
lən subyektinə vəsiyyət edə bilər.

Vəsiyyətin əsas məzmunu vərəsə təyin etməkdən başqa, həm də əmla
kın bölüşdürülməsi, onun vərəsəlik üzrə verilməsi kimi məsələlərlə də 
bağlıdır. Hər bir fiziki şəxs öz əmlakının hamısını qanun üzrə vərəsələrə (və ya 
kənar şəxslərə) vəsiyyət edə bilər. Bu halda o, bir qayda olaraq vəsiyyətnamə 
ilə təyin edilmiş vərəsələrdən hər birinin miras payını dəqiq olaraq ideal hesab 
payları əsasında müəyyənləşdirir. Məsələn, vəsiyyət edən şəxs göstərir ki,

əmlakımın -  hissəsini atama, -  hissəsini qardaşıma, -  hissəsini bacıma və
3 4 3

s. vəsiyyət edirəm. Paylar həm bərabər, həm də qeyri-bərabər müəyyənləşdi
rilə bilər. Vəsiyyətnamədə bir neçə vərəsə göstərildiyi halda onların hər birinin

payı ideal (mütləq) ifadə ilə təyin edilməlidir (məsələn, evin -  hissəsi, əmanə-
4

tin 4 hissəsi və s.).
Bəzən vəsiyyət edən şəxs hələ sağlığında özü- 

Vəsiyyət üzrə nün qanun üzrə vərəsələri ilə normal münasibət-
vərəsəlik hüququndan <jə 0|mur Həyatda yaşadıqları dövrdə qanun üz- 

məhrumetmə rə vərəsə|ər vəsiyyət edən şəxsə münasibətdə
nankorluğa, təhqiramiz hərəkətlərə, yamanlığa, pisliyə, kobud rəftara və s. yol 
verə Dilərlər. Buna görə də vəsiyyət edən istəməz ki, onun əmlakı ölümündən 
sonra həmin nankor şəxslərin əlinə keçsin. Digər tərəfdən, qanun üzrə vərə
sələr sırasından elə şəxslərə rast gəlinir ki, maddi cəhətdən təmin olunduqları
na görə, həmin şəxslərin hər hansı əmlaka ehtiyacı və tələbatı olmur. Göstər
diyimiz və ya digər hallar vəsiyyət edənə əsas verir ki, o, qanun üzrə vərəsə
ləri vərəsəlikdən kənarlaşdırsın. Azərbaycan Respublikasının vərəsəlik hüqu
qu bunu nəzərə alaraq vərəsəlik hüququndan məhrumetmə haqqında qay
da müəyyənləşdirir (MM-in 1176-cı maddəsi). Bu qaydanın mahiyyəti ondan 
ibarətdir ki, vəsiyyət edən qanun üzrə vərəsələrdən birini, bir neçəsini və ya

1 SSRİ A li Məhkəməsi göstərirdi ki, vəsiyyət edən öz əmlakım vəsiyyətnamə tərtib edildiyi an 
qanun üzrə vərəsələrə malik olmasından asılı olmayaraq kənar şəxslərə vəsiyyət edə bilər (bax: n 6 
постановления Пленума Верховного Суда СССР от 20 июня I947 г. № 94 //  Сборник 
действующих постановлений Пленума Верховного Суда СССР 192 4 -19 5 1 гг. М  , 1952, с. I49; 
«Azərbaycan Respublikasında notariat hərəkətlərinin aparılması qaydaları haqqında ıəliınat»ın 67-ci 
bəndi / /  Notariat haqqında (sənədlər toplusu). Bakı. 2002. s. 2 18.

Şəxs bütün əmlakını və ya onun bir hissəsini dövlətə və ya hüquqi şəxslərə (təşkilatlara) vəsiyyət 
edə bilər. Bu barədə bax: «Azərbaycan Respublikasında notarial hərəkətlərin aparılması qaydaları 
haqqında təlimat»ın 67-ci bəndi / /  Notariat haqqında (sənədlər toplusu) Bakı. 2002, s. 2 18).

hamısını vəsiyyətnamə ilə mirasdan məhrum edə bilər. Məhrumetmə zamanı 
vəsiyyət edən şəxsin hər hansı xüsusi motivə, dəlil-səbəbə və arqumentə 
əsaslanması lazımdırmı? Azərbaycan Respublikasının vərəsəlik hüququ bu 
suala cavab verərək göstərir ki, vəsiyyət edən vərəsələri mirasdan məhrum 
edərkən bunu əsaslandırmağa borclu deyildir (MM-in 1176-cı maddəsinin 1-ci 
bəndi). Bu, o deməkdir ki, motivin vərəsələri vərəsəlik hüququndan məh
rum edən vəsiyyətnamənin etibarlı sayılması üçün hüquqi əhəmiyyəti 
yoxdur. Vərəsəlik hüququnun (mülki qanunvericiliyin) məsələyə bu cür ya
naşmasını başa düşmək olar. Belə ki, vəsiyyət ölüm hadisəsi olacağı halda 
vəsiyyət edənin özünəməxsus olan əmlakının hüquqi taleyi barədə sərbəst 
iradəvi aktıdır. Ona görə də vəsiyyət edən bu əmlaka öz mülahizəsinə və istə
yinə görə sərəncam vermək, o cümlədən özünün qanun üzrə vərəsələrinin 
hamısını və ya bir neçəsini və ya birini vərəsəlikdən məhrum etmək hüququna 
malikdir.

Mülki hüquq elmində (doktrinasında) vərəsəlik hüququndan məhrumet
mənin iki üsulu (yolu) göstərilir, yəni vərəsəlik hüququndan məhrumetmə
nin iki üsulla (yolla) həyata keçirilməsi göstərilir1:

• düzünə yolla vərəsəlikdən məhrumetmə;
• dolayı yolla vərəsəlikdən məhrumetmə.
Bunlara vərəsəlikdən məhrumetmənin formaları da deyilir.

B irinci üsula görə, vəsiyyət edən tərtib etdiyi vəsiyyətnamədə vərəsəlik 
hüququndan məhrum edilən şəxsləri (şəxsi) birbaşa sadalayır. Bu halda qa
nun üzrə vərəsə (vərəsələr) vəsiyyət edənin vəsiyyətnamədə birbaşa, düzünə 
ifadə olunmuş istək və arzusu ilə vərəsəlikdən kənarlaşdırılır. Vəsiyyət edənin 
vərəsəlikdən məhrumetmə barədə iradəsi aydın və birmənalı şəkildə ifadə 
olunmalıdır. Şübhə yaranan hallarda vəsiyyət edənin həqiqi və əsl iradəsi 
məhkəmə tərəfindən müəyyənləşdirilir.

Düzünə yolla vərəsəlikdən məhrumetmə müxtəlif formalarda ifadə oluna bi
lər: “bütün qardaşlarımı vərəsəlikdən məhrum edirəm” və ya “bacım Saranı 
qanun üzrə vərəsələr sırasından kənarlaşdırıram” və s.

Dolayı yolla vərəsəlikdən məhrumetmənin mahiyyəti ondan ibarətdir ki, 
vəsiyyət edən vəsiyyətnamə ilə təyin etdiyi vərəsələr arasında əmlakı bölüş
dürərkən və ya bu əmlakı bir və ya bir neçə vərəsəyə vəsiyyət edərkən ona la
zım olmayan vərəsə barəsində sadəcə olaraq qəsdən susur və onun qəsdən 
üstündən sükutla keçir. Bu halda vəsiyyət edən həmin vərəsə haqqında heç 
oir fikir söyləmir, sadəcə olaraq qəsdən susmaqla ondan yan keçir. Bununla 
vəsiyyət edənə lazım olmayan vərəsə vərəsəlikdən birbaşa yox, dolayı yolla 
kənarlaşdırılır. Məsələn, vəsiyyətnamədə göstərilir ki, miras qoyanın bütün 
əmlakı onun arvadına vəsiyyət edilir. Vəsiyyət edən övladları haqqında qəs
dən susmaqla onlardan yan keçir. Buradan belə çıxır ki, vəsiyyət edənin öv-

’ Серебровский В И .Очерки советского наследственного права. М „  1953, с. 11 8 -II9 :  Советское 
фажданское право. Учебник. Том 2 / Под рсд. В.А.Рясенцева. M ., I976, с. 500; Советское граж- 
KHİCKOC право. Учебник. Том 2. /  Пол ред. В.Г1. Грибанова. С.М.Корнеева. M ., 1980, с. 490; Со- 
neıcTKoe гражданское право. Учебник. Том 2 /  Под рсд. О.А.Красавчикова. М ., 1985, с. 523-524; 
'чйцева Г  И . Крашенинников П .В  Наследственное право. М ., 2003, с. 58.

ladları vərəsəlikdən məhrum edilirlər. Ona görə məhrum edilirlər ki, vəsiyyət 
edənin əmlakı başqa vərəsəyə (vərəsələrə) vəsiyyət olunur.

Vərəsəlikdən məhrumetmənin iki üsulla (birbaşa üsulla və ya dolayı üsulla) 
həyata keçirilməsinin mühüm praktiki əhəmiyyəti vardır. Göstərilən həmin 
üsullardan hər biri müxtəlif hüquqi nəticələrə səbəb olur. Onların doğurduğu 
hüquqi nəticə həmişə eyni olmur.

Birbaşa üsulla vərəsəlikdən məhrumetmə vərəsəni tam və qəti olaraq 
vərəsəlikdən kənarlaşdırır. Bu o deməkdir ki, vəsiyyət edənə lazım olmayan 
vərəsə bütün əmlakın hamısının və ya onun bir hissəsinin vəsiyyət edilməsin
dən asılı olmayaraq vərəsəlikdən məhrum edilir. Belə ki, həmin vərəsə nəinki 
vəsiyyət olunmuş əmlakdan məhrum edilir, həmçinin vəsiyyət olunmamış əmlak 
hissəsini (yəni vəsiyyətnaməyə daxil edilməmiş əmlak hissəsini) əldə etməkdən 
kənarlaşdırılır. Bu onunla izah edilir ki, göstərilən vərəsə vəsiyyət olunmamış 
əmlak hissəsinin (vəsiyyətnaməyə daxil edilməmiş əmlak hissəsinin) qanun üz
rə vərəsəsi ola bilməz (MM-in 1176-cı maddəsinin 2-ci bəndi). Məsələn, vəsiy
yətnamədə göstərilir ki, minik avtomobili və yaşayış evi bacıma vəsiyyət edilsin; 
qardaşım isə vərəsəlik hüququndan məhrum edilsin. Amma bank əmanəti, tor
paq sahəsi, ev avadanlıqları və məişət predmetləri, bağ evi, qaraj isə vəsiyyət 
olunmur, yəni vəsiyyətnamədə həmin əşyalar barədə göstəriş ifadə edilmir və 
buna görə də vəsiyyətnaməyə daxil edilməmiş əmlak hissəsi sayılır. Vəsiyyət 
edən şəxsin qardaşı bu əmlak hissəsinin qanun üzrə vərəsəsi ola bilmir.

Bəzən vəsiyyət üzrə vərəsələr mirası qəbul etməkdən imtina edirlər. Bu 
halda da vərəsəlik hüququndan məhrum edilmiş şəxs qanun üzrə vərəsəliyə 
çağırılmır (MM-in 1176-cı maddəsinin 2-ci bəndi).

Ümumi qaydaya görə, vərəsəlik hüququndan məhrum edilmiş şəxsin miras 
payı qanun üzrə digər vərəsələrin payına artırılır, əlavə edilir, yəni həmin vərə
sələrə keçir1. Amma vəsiyyət edən vəsiyyət-namədə göstərə bilər ki, vərəsəlik 
hüququndan məhrum edilmiş vərəsənin miras payı vəsiyyət üzrə vərəsələrdən 
birinin və ya onların hamısının payına əlavə edilsin. Vəsiyyətnamənin mətnin
dən müəyyən etmək olar ki, vəsiyyət edən özünün qanun üzrə vərəsələrini və
rəsəlik hüququndan məhrum etməklə, öz əmlakını vəsiyyətnamə ilə vərəsə tə
yin edilən şəxslərə vermək niyyətindədir. Belə halda vərəsəlik hüququndan 
məhrum edilən şəxsin miras payı vəsiyyət üzrə vərəsələrə keçir.

Dolayı yolla (qəsdən susmaqla) vərəsəlikdən məhrumetmə isə birbaşa 
yolla vərəsəlikdən məhrumetmədən fərqli olaraq, qanun üzrə vərəsəni tam 
və qəti olaraq vərəsəlikdən kənarlaşdırmır. Belə ki, o, yalnız vəsiyyətnamə 
ilə bölüşdürülən əmlak hissəsini (vəsiyyət olunmuş əmlak hissəsini) - vəsiy
yətnaməyə daxil edilmiş əmlak hissəsini əldə etmək hüququndan məhrum 
edilir. Vəsiyyət olunmamış (vəsiyyətnaməyə daxil edilməmiş) əmlak hissəsinə 
gəldikdə isə qeyd etmək lazımdır ki, həmin əmlak hissəsi vəsiyyətnamədə adı 
çəkilməyən, üstündən sükutla keçilən vərəsə də daxil olmaqla qanun üzrə di
gər (yerdə qalan) vərəsələr arasında qanunda nəzərdə tutulan qaydada (MM-

1 Серебровский В.И  Очерки советского наследственного права. M., 1953, с. 120; Советское граж
данское право. Учебник. Том 2 /  Под ред. В.А.Рясенцева. М ., 1976, с.500.

in 1159-cu maddəsi) bərabər surətdə (bərabər paylarla) bölüşdürülür1. Başqa 
sözlə desək, vərəsəlik hüququndan məhrum edilm iş vərəsə vəsiyyət 
olunmamış əmlak hissəsi bölüşdürülərkən qanun üzrə yerdə qalan vərə
sələrlə birlikdə vərəsəliyə çağırılır2. Həmin vərəsə başqa vərəsələr tərəfin
dən qəbul edilməmiş miras hissəsini almaq hüququna malikdir3. Misala müra
ciət edək. Vətəndaş vəsiyyətnamədə göstərir ki, yaşayış evini, qarajı, minik 
avtomobilini bərabər paylarla arvadıma, bacıma və qardaşıma vəsiyyət edi
rəm. Amma o, övladlığa götürdüyü şəxs barədə susur. Övladlığa götürülən 
?əxs vərəsəlik hüququndan bu yolla məhrum edildiyinə görə yaşayış evi, qaraj 
və minik avtomobili vəsiyyət üzrə vərəsələr arasında bölüşdürülərkən vərəsəli
yə çağırılmır. Amma vəsiyyət edənin göstərilənlərdən savayı, digər əmlakı da 
bank əmanəti, torpaq sahəsi, ev avadanlıqları, məişət predmetləri, zinət şey

ləri və s.) vardır ki, onlar vəsiyyətnaməyə daxil edilməmişdir və vəsiyyət olun- 
ıamış əmlak sayılır. Bunlar qanun üzrə vərəsələr arasında bölüşdürülür. Bu 
alda vəsiyyətnamə ilə vərəsəlik hüququndan məhrum olunmuş övladlığa gö

türülən şəxs də onlarla birlikdə vərəsəliyə çağırılır.
Vəsiyyətdə vəsiyyət edənin yalnız əmlakın hüquqi taleyi ba
rədə verdiyi sərəncam ifadə edilmir. Burada vəsiyyət edənin 
həm də digər hərəkətlərin yerinə yetirilməsi barədə verdiyi 
müxtəlif sərəncamlar ifadə oluna bilər. Həmin sərəncamlar 

<üsusi xarakterə malik olub, vəsiyyətin qeyri-əsas məzmununu təşkil edir.
Müxtəlif hərəkətlərin yerinə yetirilməsi barədə vəsiyyət edənin verdiyi 

;üsusi xarakterli sərəncamlara vəsiyyətin qeyri-əsas məzmunu deyilir.
Vəsiyyətin qeyri-əsas məzmununa bir neçə xüsusi xarakterli vəsiyyət sə- 

əncamları daxildir:
• ehtiyat vərəsə təyin etmək;
• vəsiyyət tapşırığı;
• vərəsəyə həvalə etmək (vərəsənin üzərinə qoymaq).
Vəsiyyətnamə tərtib edərkən vəsiyyət edən düşünür ki, vəsiyyətnamə ilə 

əyin etdiyi vərəsə miras açılanadək (yəni, vəsiyyət edənin özünün ölməsinə 
imi) ölə bilər və ya mirası qəbul etməz. Başqa sözlə desək, vəsiyyət edən tə- 
in etdiyi vərəsənin gələcəkdə miras açılana qədər ölməsi və ya mirası qəbul 
■tməkdən boyun qaçırması kimi halların yaranması barədə fikirləşə bilər. Bunu 
əzərə alaraq Azərbaycan Respublikasının vərəsəlik hüququ həmin halların 
aş verəcəyi ehtimal olunduğu təqdirdə vəsiyyət edənə hüquq verir ki, o, və- 
yyətnamə ilə başqa şəxsi əlavə (subsidiar) vərəsə kimi təyin etsin (MM-in 
i92-ci maddəsinin 1-ci bəndi). Vəsiyyətnamədə əlavə (subsidiar) vərəsə 
mi göstərilm iş şəxsə ehtiyat vərəsə deyilir. Ehtiyat vərəsənin təyin ədil
əsinə hüquq ədəbiyyatı səhifələrində substitusiya, ehtiyat vərəsənin özünə

Советское гражданское право. Учебник. Том 2 / Под ред. ВА.Рясенцева. M ., I976, с. 500: Со
вкое гражданское право. Учебник. Том 2 /  Под ред. О.А.Красавчикова. М ., 1985, с. 524 

Антимонов Б.С., Гране К.А. Советское наследственное право. M ., 1955, с. I59.
Советское гражданское право. Учебник. Том 2 /  Под ред. В.И Грибанова, С  М. Корнеева  М ., 

'0 .  С. 490.

isə substitu t deyilir. Bunlar Roma hüququnun terminologiyasına uyğundur'.
Kimlər ehtiyat vərəsə təyin edilə bilərlər? İstənilən fiziki və hüquqi şəxs eh

tiyat vərəsə rolunda çıxış edə bilər. Mülki qanunvericiliyə görə, vərəsə ola bi
lən istənilən şəxsin ehtiyat vərəsə olması mümkündür (MM-in 1134-1136-cı 
maddələri). Qanun üzrə vərəsələr dairəsinə həm daxil olan, həm də daxil 
olmayan şəxslər (kənar şəxslər) ehtiyat vərəsə təyin edilə bilərlər. Hüquq 
ədəbiyyatında göstərilir ki, dövlət də ehtiyat vərəsə təyin edilə bilər* 2.

Hansı hallarda ehtiyat vərəsə vərəsəliyə çağırılır? Mülki qanunvericilik hə
min halları dəqiq olaraq müəyyənləşdirir. Söhbət ehtiyat vərəsə təyin olunması 
barədə qaydanın tətbiq edilməsini şərtləndirən hallardan gedir.

Birinci hal vəsiyyətnamə ilə təyin edilm iş əsas vərəsənin miras açılana 
qədər ölməsindən və ya ölmüş elan edilməsindən ibarətdir (MM-in 1192- 
ci maddəsinin 1-ci bəndi). Belə ki, vəsiyyət edən ölənə kimi əsas vərəsə on
dan qabaq ölür. Buna görə də ehtiyat vərəsə vərəsəliyə çağırılır.

ikinci hal əsas vərəsənin mirası qəbul etməkdən boyun qaçırmasından 
ibarətdir (MM-in 1192-ci maddəsinin 1-ci bəndi). Söhbət əsas vərəsənin mi
rasın qəbulundan imtina etməsindən gedir. Bu halda da ehtiyat vərəsə vərə
səliyə çağırılır. Əgər əsas vərəsənin vərəsələri mirası qəbul etmək hüqu
qundan vərəsəlik transm issiyası qaydasında (MM-in 1252-ci maddəsi) is 
tifadə etsələr, onda mirası qəbul etmək hüququ əsas vərəsənin vərəsələ
rinə keçir və buna görə də vərəsəliyə ehtiyat vərəsə çağırılmır. Bundan əlavə, 
digər tərəfdən mirasın qəbul edilməməsi dedikdə, həm də mirasın qəbulu 
üçün nəzərdə tutulan müddətin ötürülməsi və buraxılması başa düşülür3.

Üçüncü hal əsas vərəsənin vərəsəlik hüququndan məhrum edilməsin
dən ibarətdir (MM-in 1192-ci maddəsinin 1-ci bəndi). Söhbət ləyaqətsiz vərə
sələrin vərəsəlikdən kənar edilməsindən gedir4 1. Belə ki, vərəsə vəsiyyət edə
nə qarşı qəsdən cinayət və digər əxlaqsız hərəkətlər törədir. Buna görə də o, 
ləyaqətsiz vərəsə sayılır. Ləyaqətsiz vərəsə isə vərəsəliyə çağırılmır.

Bundan əlavə, valideynlik hüquqlarından məhrum edilmiş və mirasın açıldı
ğı günədək bu hüquqları bərpa edilməmiş valideynlər də qanun üzrə vərəsə 
ola bilməzlər. Zənn edirik ki, bu kateqoriya valideynlər vərəsəliyə çağırıla bil
məzlər və belə halda ehtiyat vərəsə vərəsəliyə çağırılır.

Dördüncü hal miras qoyanın (vəsiyyət edənin) təxirəsalıcı şərtlə tərtib edil
miş vəsiyyətnamədə ifadə olunan tələbini (şərtini) əsas vərəsənin yerinə 
yetirməməsindən ibarətdir. Bu hal mülki qanunvericilikdə yox, mülki hüquq

’ Римское частное право. Учебник. M ., 1948, с. 247; Antimonov B.S. və Qravc к .А .  göstorirloı 
ki. Roma hüququ terminologiyasından istifadə etməyə heç bir əsas yoxdur və bu terminologiyanı vərə
səlik hüququndan çıxarmaq lazımdır. Xüsıısən də ona görə ki, Roma hüququnda subsıitusiya başqə 
məna ifadə edirdi (Ант имонов Б.С.. Граве К.Л  Советское наследственное право. М ., 1955. с 166).

2 Никипчок П.С. Наследственное право и наследственный процесс. Кишинев. 1973, с. 146. 
Советсткое гржданские право. Учебник. Том 2 /  Под ред. О.А.Красавчикова. М ., 1985, с. 525.

3 Научно-практический комментарий к ГК  РСФСР /Отв. ред. Е.А Флеиишц. М ., 1966, с. 6 1 1.
Bu hal hələ sovet dövrünün mülki hüquq elmində nəzərdə tutulmuşdu (Советское граждански

право. Учебник. Том 2 /  Под ред. 1).П Грибанова. С.М.Корнеева. М ,  1980, с. 491). M üasir müəl 
liflər də həm in halı n əzərə  alırlar (Гражданское право. Учебник. Том 1 / Под ред. Е.А.Суханове 
М „ 1998, с. 545).

elmində nəzərdə tutulur'. Bildiyimiz kimi, təxirəsalıcı şərtlə vəsiyyətnamə tərtib 
edilməsi mümkündür. Təyin edilmiş əsas vərəsə həmin şərtin yerinə yetirilmə
sinə kimi vəsiyyət olunmuş əmlakı əldə etmir. Əgər o, şərti yerinə yetirməzsə, 
onda vərəsəliyə ehtiyat vərəsə çağırılır. Məsələn, ata minik avtomobilini öz oğ
luna bu şərtlə vəsiyyət edir ki, o, ali məktəbə qəbul olsun. Əgər bu şərt yerinə 
yetirilməzsə, minik avtomobili ehtiyat vərəsəyə -  qardaşıma verilsin.

Vəsivvət Vəsiyyət tapşırığı vəsiyyət edənin xüsusi xarakterli vəsiyyət
ta rıäı sərəncamıdır. Bu cür vəsiyyət sərəncamına kifayət qədər tez- 

tez hallarda rast gəlinir.
Təbii ki, vəsiyyət tapşırığı yalnız vəsiyyətnamə əsasında əmələ gəlir.

Buna görə də vəsiyyətnamə olmadıqda, qanun üzrə vərəsə (daha doğrusu 
vərəsə yox, vərəsənin miras payı) vəsiyyət tapşırığı ilə yüklü edilə bilməz. Və
siyyətnamədən kənar onun hüquqi qüvvəsi yoxdur. Belə ki, vəsiyyət edən hər 
hansı bir öhdəliyin müəyyən şəxsin (şəxslərin) xeyrinə icra olunmasını vəsiy
yət üzrə vərəsəyə həvalə edə, yəni tapşıra bilər. Özü də öhdəlik miras hesabı
na icra edilir. Məsələn, vəsiyyət edən vərəsəyə belə bir vəzifə həvalə edə bilər 
ki, o, mirasdan hər hansı bir əşya versin və ya qanun üzrə vərəsələrdən kim
səni ömürlük saxlasın və ya yaşayış evindən hər hansı şəxsə ömürlük istifadə 
hüququ versin. Vəsiyyət edən təyin etdiyi vərəsənin üzərinə belə bir vəzifə qo
ya bilər ki, o, kiməsə birdəfəlik və ya hissə-hissə, vaxtaşırı olaraq müəyyən 
məbləğdə pul ödəsin (məsələn, ayda 100 manat pul ödəsin). Vəsiyyət edən 
vəsiyyət üzrə vərəsəyə tapşıra bilər ki, o, hər hansı predmeti alqı-satqı müqa
viləsi bağlanmaqla üçüncü şəxsdən (satıcıdan) əldə etsin və onu vəsiyyətna
mədə adı çəkilən şəxsin mülkiyyətinə versin. Məsələn, ata vəsiyyətnamə ilə 
vərəsə təyin edilən qardaşına belə bir vəzifə həvalə edir ki, o, kompüter alsın 
və atanın nəvəsinə bağışlasın.

Göstərilən hallarda söhbət məhz xüsusi xarakterli vəsiyyət sərəncamların
dan gedir. Bu sərəncam nəticəsində müvafiq şəxs miras əmlak hesabına 
maddi (əmlak) cəhətdən müəyyən fayda əldə edir. Həmin sərəncam mülki hü
quq elmində, qanunvericilikdə və praktikada vəsiyyət tapşırığı adlanır. Vəsiy
yət tapşırığına Roma hüququ terminologiyasına uyğun olaraq leqat deyilir. 
Azərbaycan Respublikasının vərəsəlik hüququ vəsiyyət tapşırığı alan şəxsi le- 
qatari adlandırır (MM-in 1206-cı maddəsi).

Vəsiyyət tapşırığı dedikdə, xüsusi xarakterli elə b ir vəsiyyət sərənca
mı başa düşülür ki, bu sərəncama görə vəsiyyətnamə ilə vərəsə təyin 
edilən şəxs miras əmlak hesabına üçüncü şəxslərin xeyrinə müəyyən 
hərəkətləri yerinə yetirir, müvafiq öhdəliyi icra edir.

Vəsiyyət tapşırığı ilə bağlı münasibətlər üç kateqoriya subyekt arasında ya
ranır: vəsiyyət tapşırığı (leqat) müəyyənləşdirən şəxs; vəsiyyət tapşırığını (le- 
qatı) icra edən şəxs; leqatari.

Vəsiyyət tapşırığı (leqat) müəyyənləşdirən dedikdə, vəsiyyət edən şəxs 
başa düşülür. O, vəsiyyətnamə ilə vərəsə təyin etməklə bərabər, həm də ona 
vəsiyyət tapşırığı verir. Bu tapşırığın əsasında vərəsə müəyyən öhdəliyi vəsiy-

1 Гражданское право. Учебник. Том I /  Под ред. Е.А.Суханова. M ., I998, с. 545.

yətnamədə göstərilən üçüncü şəxsin xeyrinə icra edir.
Vəsiyyət tapşırığını (leqatı) icra edən şəxs dedikdə, vəsiyyət edənin və

siyyətnamə ilə təyin etdiyi vərəsə başa düşülür. O, leqatın (vəsiyyət tapşırığı
nın) icrası üzrə vəzifə daşıyan şəxsdir. Həmin şəxs vəsiyyət tapşırığı (leqat) ilə 
yüklənir, yəni yüklü edilir (əslində leqatla vərəsə yox, onun miras payı yüklə
nir). Qanun üzrə vərəsə heç vaxt vəsiyyət tapşırığı ilə yüklənə bilməz1. Əgər o, 
vəsiyyətnamə ilə vərəsə təyin edilərsə və beləliklə, vəsiyyət üzrə vərəsə olar
sa, onda vəsiyyət tapşırığı ilə yüklənə bilər. Bu onunla izah edilir ki, vəsiyyət 
tapşırığı (leqat) vəsiyyətnamə ilə müəyyən edilir. Buna görə də həmin tapşırığı 
(leqatı) icra etməyə yalnız vəsiyyət üzrə vərəsələr borclu ola bilərlər2. Mülki 
hüququn istənilən subyekti (fiziki şəxslər, hüquqi şəxslər) leqatla yüklənə 
bilər, yəni vəsiyyət tapşırığını (leqatı) icra edən şəxs qismində çıxış edə bilər. 
Dövlət, əgər vəsiyyətnamədə vərəsə kimi göstərilərsə, onda o, da leqatla 
yüklənə bilər3. Vəsiyyət üzrə vərəsə təyin edilməyən şəxslərə leqatı icra 
etmək vəzifəsi həvalə oluna bilməz4.

Vəsiyyət tapşırığını (leqatı) icra edən şəxsi nümayəndə hesab etmək ol
maz. Ona görə ki, həmin şəxs nümayəndənin əlamətlərini özündə əks etdir
mir5. O, icraçı rolunda çıxış edən vərəsədir.

Leqatari dedikdə, elə bir üçüncü şəxs başa düşülür ki, məhz onun xeyrinə 
müəyyənləşdirilən vəsiyyət tapşırığı yerinə yetirilir, öhdəlik icra edilir. İstənilən 
şəxs vəsiyyətnamə ilə leqatari təyin edilə bilər. Dövlətin də leqatari rolun
da çıxış etməsi mümkündür. Bir sözlə, vəsiyyətnamədə leqat alan kimi göstə
rilən şəxs leqatari sayılır6. Leqatari leqat alan şəxsdir. Qanun üzrə vərəsələr 
sırasına həm daxil olan, həm də daxil olmayan şəxslər leqatari (leqat alan) 
şəxs rolunda çıxış edə bilərlər7. Leqatari seçməkdə və müəyyənləşdirməkdə 
vəsiyyət edən müstəqil və azaddır. Bu məsələ qanun üzrə vərəsələr dairəsi 
ilə, habelə onların növbə ilə vərəsəliyə çağırılması ilə bağlı deyil. İstənilən şəxs 
leqatari ola bilər8.

Konkret misal üzrə göstərilən şəxsləri müəyyənləşdirək. Vətəndaş öz əmla
kını vəsiyyətnamə ilə vərəsə təyin etdiyi arvadına vəsiyyət edir. Lakin vəsiy
yətnamə ilə arvada belə bir vəzifə (öhdəlik) həvalə edilir ki, o, miras əmlak 
hesabına vətəndaşın qardaşı üçün alınan bir otaqlı mənzilin pulunu ödəsin. 
Burada vətəndaşın qardaşı üçün alınan bir otaqlı mənzilin pulunu ödəmək öh-

1 Антимонов Б.С.. Граве K.A. Советское наследственное право. M ., 1955, с. 171-172.
2 Советское гражданское право. Учебник. Том 2 /  Под ред. В.А.Рясенцева. М ,  1976, с.502.
3 I!оффе О С. Советское гражданское право. Курс лекций. Часть 3. Л., 1965, с.320.
4 Серебровский В .И  Очерки советского наследственного права. М ., 1953, с. 135.
5 Bu sətirlərin m üəllifi mülki hüquq barədə yazdığı dərslikdə «leqatı (vəsiyyət tapşırığını) icra edər, 

şəxs» ifadəsinin əvəzinə səhvən «leqatari» sözü işlədir (A llahverdiyev S.S. Azərbaycan Respublikasının 
mülki hüququ. Dərslik. I cild. I kitab. Bakı. 2003, s. 833). Burada «leqatari» əvəzinə «leqatı (vəsiyyət 
tapşırığım) icra edən» ifadəsi işlədilməlidir.

6 С акаэ Вагацума. Тору Ариидзуми. Гражданское право Японии. Книга 2. М ., 1983, с.308.
7 Советское гражданское право. Учебник. Том 2 /  Под ред. В.П.Грибанова. С.М.Корнеева. М

1980, с. 493.
8 Советсткое гражданское право. Учебник. Том 2 / Под ред. О.А.Красавчикова. М ., 1985, с 

493.

dəliyi (vəzifəsi) leqatdır (vəsiyyət tapşırığıdır). Vətəndaş vəsiyyət tapşırığı (le
qat) müəyyənləşdirən şəxsdir. Onun qardaşı leqatari (leqat alan), arvadı isə 
leqatı icra edən (leqatla yüklü edilən) şəxs sayılır. Leqatı icra edən şəxs rolun
da ehtiyat vərəsə də çıxış edə bilər. Əgər vərəsəliyə ehtiyat vərəsə çağırılar
sa, onda o, leqatı icra edə bilər.

Leqatın predmeti kifayət qədər geniş və müxtəlifdir (MM-in 1206-cı mad
dəsi). Leqatın predmeti ola bilər:

• miras əmlaka daxil olan hər hansı əşyanın leqatariyə verilməsi (məsə
lən, vəsiyyət edən vərəsəyə tapşırır ki, onun minik avtomobilini qonşuya, 
yəni leqatariyə versin);

• miras əmlaka daxil olan hər hansı bir əşyanın leqatariyə istifadəyə ve
rilməsi (məsələn, vəsiyyət edən vərəsəyə belə bir vəzifə həvalə edir ki, 
vərəsə onun qarajını dostunun -  leqatarinin ömürlük istifadəsinə versin);

• mirasa daxil olan müəyyən məbləğdə pulun leqatariyə verilməsi (məsə
lən, vəsiyyət edən vərəsənin üzərinə belə bir vəzifə qoyur ki, vərəsə onun 
qardaşına -  leqatariyə beş il ərzində hər ay 50 $ ABŞ dolları versin);

• miras əmlaka daxil olmayan hər hansı bir əşyanın əldə olunub, leqa
tariyə verilməsi (məsələn, vəsiyyət edən vərəsəyə tapşırır ki, vərəsə mi
ras hesabına minik avtomobilini alıb, onun qardaşına -  leqatariyə versin);

• leqatari üçün müəyyən iş görülməsi (məsələn, vərəsəyə vəsiyyət edən 
belə bir vəzifə həvalə edir ki, vərəsə onun kənddə yaşayan qohumuna 
miras hesabına yaşayış evi tikdirsin);

• leqatariyə müəyyən xidmət göstərilməsi (məsələn, vətəndaş əmlakını 
turizm firmasına vəsiyyət edir və həmin firmaya belə bir vəzifə həvalə 
edir ki, firma onun ailə üzvlərinə -  leqatarilərə hər il turist xidməti göstə
rərək ailə üzvlərini uzaq xarici ölkələrə səfərə aparsın) və s.

Leqatariyə yaşayış evindən və ya onun bir hissəsindən ömürlük istifa
də hüququnun verilməsi praktikada leqatın nisbətən daha geniş yayılmış ha
lı hesab edilir. Belə ki, vəsiyyət edən vərəsənin üzərinə -  vəsiyyət üzrə yaşa
yış evi keçən vərəsənin üzərinə müəyyən şəxsə (leqatariyə) həmin evdən və 
ya onun müəyyən hissəsindən ömürlük istifadə etməyə icazə vermək vəzifəsi
ni qoya bilər (MM-in 1207-ci maddəsi). Deməli, yaşayış evi (və ya onun bir 
hissəsi) servitutla yüklənir. Buna vəsiyyət servitutu deyilir. Vəsiyyət servitu- 
tuna görə, leqatari servitut hüququ əldə edir.

Şübhəsiz ki, göstərilən halda bütün şəxslər vəsiyyət servitutu əldə edə bil
məzlər, yəni hamının, istənilən şəxsin leqatari qismində çıxış etməsi istisna edi
lir. Mülki qanunvericilik bu barədə məhdudiyyət nəzərdə tutur. Belə ki, yalnız 
miras açılanadək bir ildən az olmayan müddətə miras qoyanla birlikdə ya
şamış şəxs vəsiyyət servitutu hüququ əldə edə bilər. Bu tələbə (şərtə) ca
vab verməyən şəxsin vəsiyyət servitutu hüququ əldə etməsi mümkün deyil.

Həvaləetmə (tapşırma) xüsusi xarakterli vəsiyyət sərənca
mıdır. Məsələn, hər hansı şəxs özünəməxsus binanı musiqi 
məktəbinin fəaliyyət göstərməsi üçün rayon mədəniyyət 
şöbəsinə verir. Göründüyü kimi, vəsiyyət sərəncamının bu 

növü ümumi faydalı məqsədlərlə bağlıdır.

Vəsiyyət
həvaləetməsi

(tapşırma)

Həvaləetmə (tapşırma) xüsusi xarakterli elə bir vəsiyyət sərəncamıdır 
ki, bu sərəncama görə vəsiyyət edən şəxs vərəsəyə ümumi faydalı məq
sədlər üçün hər hansı hərəkətin icrasını tapşırır.

Həvaləetmə (tapşırma) vəsiyyət edənin vərəsəyə bu və ya digər hərəkəti 
etmək barədə verdiyi eiə bir tapşırıqdır ki, bu hərəkət hər hansı ümumi -  icti
mai faydalı məqsədin həyata keçirilməsinə yönəlir. Deməli, o, ümumi faydalı 
məqsədlər üçün vəsiyyət tapşırığı (leqat) deməkdir. Lakin vəsiyyət həva- 
ləetməsi ilə leqat (vəsiyyət tapşırığı) arasında müəyyən fərqli cəhətlər vardır.

Birinci fərqli cəhət ondan ibarətdir ki, leqat ayrı-ayrı şəxslərin mənafeyi 
(faydası) üçün, vəsiyyət həvaləetməsi isə hər hansı ümumi (ictimai) fay
dalı məqsədə nail olmaq üçün müəyyənləşdirilir1. Ümumi faydalı məqsəd 
vəsiyyət həvaləetməsinin labüd (məcburi) əlamətidir2. Vəsiyyət həvaləetməsi 
həmişə ümumi faydalı məqsəd güdür3. Leqat isə həmişə müəyyən şəxsin (le- 
qatarinin) xeyrinə müəyyənləşdirilir. Ümumi (ictimai) faydalı məqsəd yox, fər- 
di-şəxsi fayda məqsədi leqatın labüd (məcburi) əlaməti sayılır.

Həvaləetmənin məzmunu elə bir hərəkətdən ibarətdir ki, bu hərəkətdən 
ümumi (ictimai) faydalı məqsədə çatmaq üçün istifadə olunur. Həmin məqsəd 
bütövlükdə cəmiyyət və dövlət üçün, qeyri-müəyyən saylı şəxslər üçün faydalı 
olmalıdır. Məsələn, evi vəsiyyət edərək şəxs vərəsəyə tapşırır ki, vərəsə hə
min evdə kitabxana və ya musiqi məktəbi yerləşdirsin. Başqa bir misalda və
siyyət edən vərəsənin üzərinə belə bir vəzifə qoyur ki, vərəsə elmi laboratori
ya üçün avadanlıq almaq məqsədilə miras əmlakdan müəyyən məbləğdə pul 
versin. Bundan fərqli olaraq leqatın predmetini isə fərdi-şəxsi faydalı məqsədə 
çatmaq üçün istifadə olunan hərəkət təşkil edir.

İkinci fərqli cəhət ondan ibarətdir ki, leqatın predmeti rolunda bir qayda 
olaraq, həmişə əmlak xarakterli hərəkət çıxış edir. O, bütün hallarda əmlak xa
rakterinə malik olur. Belə ki, leqat həmişə əmlak (maddi) dəyəri olan nemət, 
müəyyən şəxs (leqatari) üçün maddi (əmlak) fayda deməkdir. Vəsiyyət həva
ləetməsinin predmeti rolunda isə həm əmlak xarakterli, həm də qeyri- 
əmlak xarakterli hərəkətlər çıxış edə bilər (MM-in 1219-cu maddəsinin 1-ci 
bəndi). Leqat həmişə maddi (əmlak) nəticə güdür. Vəsiyyət həvaləetməsi isə 
əsasən maddi (əmlak) nəticə əldə etmək məqsədinə xidmət etmir; çox vaxt o, 
qeyri-əmlak xarakterinə malik olur, ümumiyyətlə, əmlak faydası ilə bağlı olma
ya bilər. Məsələn, qiymətli elmi kitabxananı öz arvadına vəsiyyət edərək miras 
qoyan tapşırır ki, kitabxanadan hamı və hər kəs istifadə etsin. Başqa bir misal
da rəssam vəsiyyət edərək vərəsələrə tapşırır ki, onlar miras əmlak tərkibinə 
daxil olan şəkillərdən daimi pulsuz sərgi təşkil olunması üçün istifadə etsinlər. 
Daha başqa bir misalda miras qoyan bağ evini vərəsəyə vəsiyyət edərək ona 
tapşırır ki, bağ evindən vərəm xəstələri üçün istirahət evi düzəltsin.

1 HocjKfre О С. Советское гражданское право. Курс лекций. Часть 3. Л., 1965, с.321.
2 Hüquq ədəbiyyatı səhifələrində göstərilir ki. üınumi faydalı məqsəd həvaləetmənin məcburi 

(labüd) əlaməti sayılmır və buna görə də həvaləetmə başqa məqsədlər üçün də nəzərdə tutula bilər 
(Советское гражданское право. Учебное пособие. Том 2. М ., 1951, с. 167). Bu fikir həqiqətdən
uzaqdır.

3 Антимонов Б.C.. Граве К.Л. Советское наследственное право. М ., 1955, с. 174.

608

Vəsiyyət həvaləetməsinin predmeti rolunda əmlak xarakterli hərəkətlərin də 
çıxış etməsi mümkündür. Belə halda vərəsənin üzərinə əmlak xarakterli hərə
kətləri yerinə yetirmək vəzifəsi qoyulur. Məsələn, vəsiyyət edən vərəsəyə tap
şırır ki, o, miras əmlak hesabına uşaq bağçası, körpələr evi və ya idman mək
təbi tikdirsin. Bu zaman vəsiyyət həvalə etməsi əmlak xarakterinə malik olur1. 
Belə halda isə vəsiyyət tapşırığını tənzimləyən normalar tətbiq edilir (MM-in 
1219-cu maddəsinin 2-ci bəndi); vərəsə vəsiyyət həvaləetməsini, miras qoya
nın borclarından onun ödəməli olduğu hissəni çıxmaqla, vəsiyyət edilmiş mi
rasın həqiqi dəyəri (miras aktivi) həddində icra etməlidir2. Əgər vəsiyyət 
həvalə etməsinin icrası məcburi vərəsəyə tapşırılarsa, məcburi vərəsə vəsiy
yət həvaləetməsini yalnız vəsiyyət edilmiş əmlakın məcburi paydan artıq (çox) 
aldığı hissəsi həddində icra edir3.

Mirası qəbul edən vəsiyyət üzrə vərəsə vəsiyyət həvaləetməsini icra etmə
lidir. Əgər o, ölərsə, onda həvaləetmənin icrası mirası qəbul etmiş digər vərə
sələrə keçir (MM-in 1219-cu maddəsinin üçüncü bəndi).

Madam ki, vəsiyyət həvaləetməsi ümumi (ictimai) faydalı məqsədlər üçün 
müəyyənləşdirilir, onda cəmiyyət bütövlükdə bu məqsədin həyata keçirilmə
sində maraqlıdır. Buna görə də hər hansı vərəsə, habelə maraqlı siyasi parti
ya, ictimai birlik, həmkarlar ittifaqı və dini təşkilat, fond, dövlət hakimiyyəti və 
ya yerli özünüidarə orqanları məhkəmə yolu ilə vəsiyyət həvaləetməsinin 
icrasını tələb edə bilərlər. Əgər vəsiyyətnamə icraçısı təyin edilmişsə, həva
ləetmənin icrasını o, tələb edir (MM-in 1219-cu maddəsinin 4-cü bəndi).

. . . .  . Miras qoyanın xüsusi xarakterli vəsiyyət sərəncamla-
icrası rından bırı vəsiyyət icraçısının təyin edilməsi adlanır.

Miras qoyanın vəsiyyətdə ifadə olunan iradəsini bir 
qayda olaraq, vəsiyyətnamə ilə təyin olunmuş vərəsələr həyata keçirirlər. 
Əgər vəsiyyətnamədə başqa sərəncam nəzərdə tutulmazsa, elə hesab edilir 
ki, bütün vərəsələr eyni dərəcədə, bərabər qaydada vəsiyyət sərəncamının 
yerinə yetirilməsinə çağırılmışlar.

Bununla belə, vəsiyyət edənin hüququ vardır ki, o, vəsiyyətnamədə vəsiy
yətin icrasını xüsusi şəxsə tapşırsın. Həmin şəxsə mülki qanunvericilikdə 
və sivilistika doktrinasında (elmində) vəsiyyətnamə icraçısı deyilir.

Miras qoyanın vəsiyyətdə ifadə olunan iradəsinin həyata keçirilməsi
nə vəsiyyətin icrası deyilir. Vəsiyyəti həyata keçirən şəxs isə vəsiyyət
namə icraçısı adlanır.

Vəsiyyətnamənin icrası iki mənada işlədilir: hüquq institutu mənasında; xü
susi xarakterli vəsiyyət sərəncamı mənasında. Hüquq institutu mənasında 
vəsiyyətnamənin icrası dedikdə, vəsiyyət edənin iradəsinin həyata keçiril-

1 Antimonov B.S. və Qravc K .A . qəti formada göstərirlər ki, vəsiyyət həvaləetməsi qeyri-əmlak 
xarakterlidir (Антимонов Б.С.. Граве K.A. Советское наследственное право. M ., 1955. с. 173). Gö
ründüyü kimi bu fikir Heç də dəqiq söylənilməyib.

Советское гражданское право. Учебник. Том 2 /  Под ред. В.П. Грибанова. С.М. Корнеева. М  . 
1980, с.494; Иоффе О  С  Советское гражданское право. Курс лекций. Часть 3. Л ., 1965, с.321.

Зайцева Т.И., Крашенинников П.В. Наследственное право. М ., 2003, с. 62; Советское 
гражданское право. Учебник. Том 2 / Под ред. В.П. Грибанова. С .М  Корнеева. М ., 1980. с. 494.

məsi ilə bağlı olaraq yaranan münasibətləri tənzimləyən hüquq normalarının 
məcmusu başa düşülür. Həmin normalar MM-nin 69-cu fəslinə daxil olan 
maddələrdə (1232-1242-ci maddələrdə) ifadə olunmuşdur.

Xüsusi xarakterli vəsiyyət sərəncamı mənasında vəsiyyətnamənin ic
rası dedikdə, elə bir akt başa düşülür ki, bu akt sayəsində vəsiyyət edənin ira
dəsi yerinə yetirilir. Bu sərəncamın verilməsini şərtləndirən və zəruri edən hal
lar isə müxtəlif ola bilər: vərəsələrin mənafelərinin daha yaxşı təmin olunması 
istəyi; vəsiyyət olunmuş əmlakın çoxsaylı vərəsələr arasında asanlıqla bölüş
dürülməsi mülahizəsi; mirasın qayğı ilə qorunması və idarə edilməsi niyyəti; və
siyyət edənin iradəsinin problem olmadan yerinə yetirilməsi mülahizəsi və s.

Vəsiyyət edənin iradəsinin yerinə yetirilməsi bir qayda olaraq, xüsusi çətin
liklə bağlı olmur. Buna görə də xüsusi şəxsin -  vəsiyyətnamə icraçısının kö
məyindən istifadə olunmasına ehtiyac yaranmır. Odur ki, praktikada vəsiyyət
namə icrası təyin edilməsini nəzərdə tutan vəsiyyətə az-az hallarda rast gəli
nir. Adətən vəsiyyət edənin sərəncamını vərəsələrin özləri yerinə yetirirlər. 
Mülki qanunvericilik buna yol verir. Belə ki, vəsiyyətnamədə göstəriş olmadığı 
halda onun icrası vəsiyyət üzrə vərəsələrin öhdəsinə qoyulur. Bu, ümumi qay
dadır (MM-in 1232-ci maddəsi). Adətən vəsiyyətnamənin icra subyektləri 
miı ı qəbul edən vərəsələrin özləri olurlar1. Bununla belə, vərəsələr öz 
aralarında qarşılıqlı razılığa gələ bilərlər ki, vəsiyyətnamə onlardan biri tərəfin
dən icra edilsin. Bu icraçı həm vərəsə, həm də eyni zamanda vəsiyyət üzrə 
qalan vərəsələrin tapşırığı ilə hərəkət edən nümayəndə kimi çıxış edir2. Vərə
sələr vəsiyyətnamənin icrasını qarşılıqlı razılaşmaya əsasən başqa şəxsə eti
bar edə bilərlər (MM-in 1232-ci maddəsi). Bu halda həmin şəxslə vərəsələr 
arasında tapşırıq müqaviləsi bağlanılır və ona etibarnamə verilir.

Bununla bərabər, bir sıra hallarda vəsiyyət sərəncamlarını dəqiq icra etmək 
zərurəti yaranır. Bu məqsədlə vəsiyyət edən tərəfindən xüsusi şəxs -  vəsiy
yətnamə icraçısı təyin edilir. Hər hansı şəxs yalnız vəsiyyətnamə ilə icraçı tə
yin edilə bilər. Amma bu cür təyin etmənin etibarlı olması üçün vəsiyyətnamə 
icraçısının razılığı gərəkdir. Özü də dərhal qeyd etməliyik ki, yalnız vərəsə 
olmayan şəxslər (kənar şəxslər) -  vəsiyyət üzrə vərəsə sırasına daxil edilmə
yən şəxslər vəsiyyətnamə icraçısı təyin edilərkən ondan razılıq alınması tələb 
edilir. Vəsiyyət üzrə vərəsələr sırasından vəsiyyətnamə icraçısı təyin 
edildiyi halda isə ondan razılıq alınması tələb edilmir.

Razılıq yazılı formada verilməlidir. O, iki yolla həyata keçirilir: birincisi, razı
lıq vəsiyyətnamənin özündə yazılmaqla ifadə olunur; ikincisi, icraçı ayrıca əri
zədə öz razılığını ifadə edir və vəsiyyətnaməyə qoşur. İcraçı öz razılığını bir 
qayda olaraq, vəsiyyət edən şəxs ölənə kimi bildirir. Amma bununla belə, və
siyyət edənin ölümündən sonra da icraçı bu cür təyinetməyə öz razılığını ifadə 
edə bilər. Bunu etibarlı hesab etmək lazımdır3.

Məlum məsələdir ki, vəsiyyətnamə icraçısının üzərinə müəyyən vəzifələr 
düşür. Onun əsas və başlıca vəzifəsi vəsiyyət üzrə vərəsələrə çatası mi-

1 Советское гражданское право. Учебник. Том 2 /  Под ред. О.А.Красавчикова. М ., 1985, с.527.
Антимонов Б.С.. Граве К.А. Советское наследственное право. М ., 1955, с. 139.
Серебровский В.И. Очерки советского наследственного права. M . ,1953, с. 146.

ras əmlakı (vəsiyyətnamədə göstərilən miras paylarını) onlara vermək
dən ibarətdir. Söhbət miras əmlakın vəsiyyət üzrə vərəsələr arasında faktiki 
(real) bölgüsündən və onların sərəncamına keçməsindən gedir. Lazım olduq
da vəsiyyətnamə icraçısı miras əmlakı satır və əldə olunmuş satış pulunu və
rəsələr arasında bölüşdürür1. Əgər vəsiyyətnamədə bu və ya digər vərəsəyə 
çatası miras payı yox, konkret predmetlər (yaşayış evi, minik avtomobili, ev 
avadanlıqları, məişət predmetləri və s.) göstərilərsə, onda vəsiyyətnamə icra
çısı həmin predmetləri vəsiyyətnaməyə uyğun olaraq vərəsələr arasında bö
lüşdürür.

§ 3. Vəsiyyətnamənin forması və növləri

Vəsiyyətnamənin
forması

Vəsiyyətnamənin əsas xüsusiyyətlərindən biri ondan 
ibarətdir ki, o, vəsiyyət edənin iradəsini bildirir. Vəsiy
yətnamənin tərtib olunduğu andan müəyyən müddət 

keçdikdən sonra onun məzmunu maraqlı şəxslərə məlum olur, həmin şəxslə
rin nəzərinə çatdırılır, illər ötüb keçdikcə vəsiyyət edənin öz əmlakının hüquqi 
taleyi barədə nə demək istədiyini dəqiq müəyyənləşdirmək çox da asan ol
mur. Ona görə də əvvəlcədən elə etmək lazımdır ki, vəsiyyət edənin iradəsi 
dəqiq təsbit olunsun. Elə ifadələrdə təsbit edilməlidir ki, həmin ifadələr hər 
hansı mübahisəyə səbəb olmasın.

Qeyd etmək lazımdır ki, vəsiyyətnamə ölüm hadisəsinin baş verməsi halı 
üçün tərtib edilir və miras açıldığı andan, miras qoyanın artıq sağ olmadığı za
man hüquqi qüvvəyə malik olur. Belə ki, vəsiyyətnamənin tərtib olunduğu 
vaxtdan onun hüquqi qüvvəyə minməsi anına kimi xeyli müddət keçir, yəni və
siyyətnamənin tərtib olunduğu vaxtla onun hüquqi qüvvəyə minməsi müddəti 
arasında müəyyən vaxt məsafəsi vardır. Vəsiyyət edən şəxs ölən kimi tərtib 
olunmuş vəsiyyətnamə realizə edilir. Həmin şəxsin əsl və həqiqi iradəsini tə
min etmək üçün mülki qanunvericilik tələb edir ki, vəsiyyətnamə müəyyən for
mada tərtib olunmalıdır. Buna görə də vəsiyyətnamənin qanunun nəzərdə 
tutduğu formada tərtib edilməsi onun etibarlı olmasının vacib şərtidir. 
Forma vəsiyyətnamənin mühüm elementidir2. O, böyük əhəmiyyətə malikdir. 
Vəsiyyətnamənin etibarlı olması onun formasından asılıdır. Məhz bu səbəbdən 
Azərbaycan Respublikasının vərəsəlik hüququ vəsiyyətnamənin formasına xü
susi diqqət yetirir. MM-in 65-ci fəslinə daxil olan normalar (1179-1192-ci mad
dələr) bu məsələnin tənzimlənməsinə həsr edilmişdir.

Azərbaycan Respublikasının vərəsəlik hüququnun müəyyənləşdirdiyi ümu
mi qayda belədir ki, vəsiyyət həmişə və bütün hallarda yazılı formada tər
tib edilməlidir (MM-in 1179-cu maddəsi). Yazılı formalı vəsiyyətnamə onu ifa
də edir ki, vəsiyyətnaməni tərtib edən şəxsin -  vəsiyyət edən şəxsin iradəsi 
müəyyən sənəddə öz əksini tapır (obyektivləşir).

Qeyri-yazılı, yəni şifahi formalı vəsiyyətnamənin tərtib edilməsinə

1 Советское гражданское право. Учебник. Том 2 / Под ред. В.А.Рясенцева. М ,  1976, с.504.
2 Советское гражданское право. Учебник. Том 2 / Под ред. О.А.Красавчикова. М ., 1985, с. 522;

Гордон М.В. Наследование по закону и по завещанию, 1967, с. 40.

Azərbaycan Respublikasının vərəsəlik hüququ yol vermir. Başqa sözlə 
desək, şifahi formalı vəsiyyətnamə Azərbaycan Respublikasının vərəsəlik hü
ququnda nəzərdə tutulmur.

Yazılı formalı vəsiyyətnamə müəyyən bir sənəddə tərtib olunur1. Buna görə 
də yazılı formada tərtib edilən vəsiyyətnamə, əgər həmin sənəddə məcburi 
(labüd, zəruri) rekvizitlər (latınca -  requisitum lazım olan, zəruri) olarsa, lazı
mi qaydada rəsmiləşdirilmiş sayılır. Rekvizitlər vəsiyyəti rəsmiləşdirən yazılı 
sənəddə göstərilən məlumatlardır. Vəsiyyət edən şəxsin və ya vəsiyyət olu
nan şəxsin, vərəsəliyin obyekti (vəsiyyət olunan əmlak), vəsiyyətnamənin tər
tib olunduğu yer və vaxt, imza və digər məsələlər barəsində məlumatlar vəsiy
yətnamənin rekvizitləri sayılır.

Tarix vəsiyyətnamənin məcburi rekvizitidir2. Mülki qanunvericilik birba
şa göstərir ki, vəsiyyətnamədə onun tərtib edildiyi tarix göstərilməlidir (MM-in 
1190-cı maddəsi). Vəsiyyətnamənin tərtib edildiyi tarixin göstərilməməsi vəsiy
yətnamənin tərtibi, dəyişdirilməsi və ya ləğvi zamanı vəsiyyət edənin fəaliyyət 
qabiliyyətli olmasını, öz hərəkətlərinin mənasını dərk etməsini və iradəsini ay
dın ifadə etməsini müəyyənləşdirməyə imkan vermir. Vəsiyyətnamənin tərtib 
edildiyi tarixin göstərilməməsi həm də iki və daha artıq vəsiyyətnamə tərtib 
edildiyi halda, hansı vəsiyyətnamənin hüquqi qüvvəyə malik olması məsələsi
nin həll olunmasını qeyri-mümkün edir. Axı, yeni vəsiyyətnamə (sonradan tər
tib olunmuş vəsiyyətnamə) əvvəlki vəsiyyətnamənin (köhnə vəsiyyətnamə
nin) ləğv edilməsinə səbəb olur. Bu halda isə məlum məsələdir ki, vəsiyyətna
mənin tərtib edildiyi tarixi müəyyənləşdirmək mühüm əhəmiyyət kəsb edir. Bu
nu nəzərə alaraq mülki qanunvericilik müəyyən edir ki, vəsiyyətnamənin tərtib 
edildiyi tarixin göstərilməməsi göstərilən hallarda onun etibarsızlığına səbəb 
olur (MM-in 1190-cu maddəsi).

Vəsiyyət edənin imzası vəsiyyətnamənin məcburi (labüd) rekvizitlərindən 
biridir. Azərbaycan Respublikasının vərəsəlik hüququ göstərir ki, vəsiyyətna
məni vəsiyyət edən şəxs imzalamalıdır (MM-in 1179-cu maddəsinin 2-ci bən
di, 1180-ci maddəsinin 2-ci bəndi, 1180-ci maddəsi)3. Bu qayda bütün vəsiy
yətnamə formalarına (notarial və qeyri-notarial vəsiyyətnamə formalarına) ey
nilə şamil edilir. Həmin qayda ilə Azərbaycan Respublikasının vərəsəlik hüqu
qu xüsusi olaraq nəzərə çarpdırır ki, vəsiyyətnamə birtərəfli əqd kimi şəxsi xa
rakter daşıyır və onun nümayəndə tərəfindən imzalanması istisna edilir. Əgər 
vəsiyyətnamədə vəsiyyət edənin imzası yoxdursa, həmin vəsiyyətnamə 
etibarsız sayılır. Ona görə ki, imza yuxarıda qeyd etdiyimiz kimi, vəsiyyətna
mənin məcburi rekvizitidir.

Bəzən vəsiyyət edən hər hansı səbəbdən vəsiyyətnaməni özü imzalaya bil-

«Azərbaycan Respublikasında notariat hərəkətlərin aparılması qaydaları haqqında təlimat»ın <j4- 
cü bəndində göstəriiir ki, vəsiyyətnamə yazılı şəkildə tərtib edilməlidir / /  Notariat haqqında (sənədlər 
toplusu). Bakı. 2002, s. 2 I7 .

«Azərbaycan Respublikasında notariat hərəkətlərinin aparılması qaydaları haqqında təlimat»ın 64- 
cü bəndində göstərilir ki, vəsiyyətnamənin tərtib edildiyi vaxt göstərilməlidir / /  Notariat haqqında (sə
nədlər toplusu). Bakı. 2002, s. 217.

Göstərilən təlimatın 64-cü bəndinə görə, vəsiyyətnamə vəsiyyət edən tərəfindən şəxsən imzalan
malıdır.

Formasına görə 
vəsiyyətnamənin 

növləri
(vəsiyyətnamənin

formaları)

mir. Bu səbəblər müxtəlif ola bilər: vəsiyyət edənin fiziki cəhətdən şikəst olma
sı (məsələn, vəsiyyət edənin əlinin və ya qolunun olmaması; belə halda aydın 
məsələdir ki, protez vasitəsilə vəsiyyətnamə imzalana bilməz); vəsiyyət edə
nin xəstəliyi; vəsiyyət edənin savadsızlığı, yəni oxuyub-yaza bilməməsi (MM-in 
331-ci maddəsinin 4-cü bəndi).

Göstərilən hallardan biri olduqda vəsiyyət edənin xahişi ilə vəsiyyətnamə 
başqa fiziki şəxs tərəfindən imzalanır. Bu zaman vəsiyyət edənin vəsiyyətna
məni şəxsən imzalaya bilməməsinin səbəbləri, yəni vəsiyyət edənin vəsiyyət
naməni məhz hansı səbəbdən imzalaya bilmədiyi göstərilməlidir. Praktika belə 
hesab edir ki, vəsiyyətnaməni imzalayan başqa şəxs vəsiyyət üzrə vərəsələr 
sırasından olmamalıdır1. Bundan əlavə, xeyrinə hər hansı əmlak vəsiyyət olu
nan şəxs də vəsiyyətnaməni imzalaya bilməz2.

Vəsiyyətnamə vəsiyyət edən öldükdən sonra hüquqi 
nəticəyə səbəb olur. Maraqlı şəxslər həmin nəticəyə 
etiraz edə bilmədikləri kimi, həm də vəsiyyət edənin 
həqiqi iradəsini yoxlaya bilməzlər. Buna görə də demək 
olar ki, bütün dövlətlərin vərəsəlik hüququ vəsiyyətna
mənin müəyyən formada tərtib olunmasını tələb edir3. 

Bu formalar isə müxtəlif olub, ayrı-ayrı növlərə bölünür. Mülki qanunvericilik və 
sivilistika elmi (doktrinası) formasına görə vəsiyyətnamələrin təsnifini verir.

Azərbaycan Respublikasının vərəsəlik hüququ formasına görə vəsiyyətna
mələri iki yerə (qrupa) bölür:

• adi formalı vəsiyyətnamələrə;
• xüsusi formalı vəsiyyətnamələrə4.
Adi formalı vəsiyyətnamələr odur ki, həmin vəsiyyətnamələrin tərtib edil

məsi hər hansı xüsusi, müstəsna halla bağlı olmur. Bəzi xarici ölkələrin (mə
sələn, İspaniyanın) vərəsəlik hüququnda bu, ümumi formalı vəsiyyətnamə
lər adı altında nəzərdə tutulur5.

Adi formalı vəsiyyətnamələrin özü iki yerə bölünür (MM-in 1179-cu maddə
sinin 1 -ci bəndi):

• notarial formada olmayan vəsiyyətnamələrə (notarial formasız vəsiyyət
namələrə);
• notarial formada olan vəsiyyətnamələrə (notarial formalı vəsiyyətnamələ
rə)6.
Notarial formada olmayan vəsiyyətnamələr sadə yazılı formalı vəsiyyət

namələrdir. Onların notariat qaydasında təsdiqlənməsi tələb edilmir. Bu forma-

1 Гордон M .В. Наследование по закону и по завещанию, 1967, с. 52.
2 Серебровский В .И .Очерки советского наследственного права. М ., 1953, с. 108; Иоффе О.С. 

Указ, соч., с. 3! t.
3 Основные институты гражданского права зарубежных стран. M ., 1999, с. 509-531.
4 Bu bölgü Yaponiya Mülki Məcəlləsinin nəzərdə tutduğu bölgüyə uyğun gəlir (С акаэ Вагацума. 

Тору Ариидзуми. Гражданское право Японии. Книга 2. М ., 1983, с. 302).
° Основные институты гражданского права зарубежных стран. М ., 1999, с. 5 15.
6 Kontinental Avropanın əksəriyyət ölkələrinin qanunvericiliyi üçün üç əsas vəsiyyətnamə forması 

xarakterikdir: əllə yazılan vəsiyyətnamə; ümumi akt formasında vəsiyyətnamə; m əxfi vəsiyyətnamə 
(Грудцы наЛ .Ю . Наследование. M ., 2002, с. 125).

Iı vəsiyyətnamələrin özü üç yerə bölünür:
• əllə yazılan vəsiyyətnamələrə;
• texniki vasitələrdən istifadə etməklə tərtib olunan vəsiyyətnamələrə;
• məxfi (üstüörtülü, qapalı) vəsiyyətnamələrə.
Əllə yazılan vəsiyyətnamələr odur ki, bu vəsiyyətnamələr vəsiyyət edənin 

öz dəst-xətti ilə yazılıb imzalanır. Bu vəsiyyətnamələrdə onun tərtib olunma tari
xi və yeri göstərilir. Analoji anlayış xarici ölkələrin qanunvericiliyində də verilir.

Azərbaycan Respublikasının vərəsəlik hüququ «əllə yazılan vəsiyyətnamə» 
anlayışı işlətmir. Bunun əvəzinə «ev vəsiyyətnaməsi» anlayışından istifadə 
olunur (MM-in 1186-cı maddəsi). Belə ki, ev vəsiyyətnaməsi dedikdə, vəsiy
yət edənin öz əli ilə yazıb imzaladığı vəsiyyətnamə başa düşülür.

Vəsiyyət edən ev vəsiyyətnaməsini saxlamaq üçün notariusa verə bilər 
(MM-in 1187-ci maddəsi). Bunun üçün o, vəsiyyətnaməni zərfə qoyub bağlayır 
və üç şəxsin yanında notariusa təqdim edir. Həmin şəxslər zərfin üzərində 
imza atırlar. Bu imzalar onu sübut edir ki, ev vəsiyyətnaməsi zərfə qoyularaq 
həmin şəxslərin yanında notariusa saxlanca verilmişdir. Bununla vəsiyyətna
mə notariusda rəsmən depozitə qoyulmuş hesab edilir.

Ev vəsiyyətnaməsini notariusa saxlanca vermək vəsiyyət edənin vəzifəsi 
yox, hüququdur. MM-in 1187-ci maddəsini təhlil etməklə bu cür nəticə çıxar
maq olar («verə bilər» ifadəsi vəsiyyət edənin hüquqa malik olmasını, «vermə
lidir» ifadəsi isə onun vəzifə daşımasını göstərir). Belə ki, vəsiyyət edən ev və
siyyətnaməsini notariusa saxlanca verə də bilər, verməyə də. Buna görə də 
əgər o, vəsiyyətnaməni notariusa saxlanca verməzsə, bu hal ev vəsiyyətna
məsinin etibarsız sayılmasına dəlalət etmir. Amma ev vəsiyyətnaməsinin nota
riusa saxlanca verilməsinin öz üstünlüyü vardır. Belə ki, bu, vəsiyyətnamənin 
itmək və ya məhv olmaq ehtimalını istisna edir.

Ev vəsiyyətnaməsi sadə yazılı formada tərtib edilir. Bu o deməkdir ki, 
onun notariat qaydasında təsdiqlənməsi tələb olunmur.

Ev vəsiyyətnaməsi müəyyən üstünlüklərə malikdir. Belə ki, ev vəsiyyətna
məsinin vəsiyyət edənin öz əli ilə yazılıb imzalanması kimi xüsusiyyəti saxta
karlığa yol verilməsi ehtimalını azaldır. Digər tərəfdən bu vəsiyyətnamə sadə 
üsulla tərtib edilir. Fövqəladə və şəxsin həyatı üçün açıq-aşkar təhlükə yara
dan vəziyyətə görə notarial formada (və ya notarial formalı vəsiyyətnamələrə 
bərabər tutulan vəsiyyətnamə formasında) vəsiyyətnamə tərtib etmək qeyri- 
mümkün olduğu hallarda ev vəsiyyətnaməsi şəxsə öz iradəsini ifadə etməyə 
imkan verən ən münasib və asan forma sayılır. Məsələn, ahıl yaşında olan 
şəxsin gecə öz evində halı pisləşir, xəstəliyi şiddətlənir və ölməsini güman et
diyinə görə o, vəsiyyətnamə tərtib etmək qərarına gəlir. Məlum məsələdir ki, 
belə vəziyyətdə şəxs notarial formada vəsiyyətnamə tərtib edə bilməz, habelə 
tərtib etdiyi vəsiyyətnaməni notariusa saxlanca verə bilməz (məhz bu səbəb
dən qanunverici vəsiyyət edənin üzərinə ev vəsiyyətnaməsini notariusa sax
lanca vermək vəzifəsi qoymur). Deməli, ev vəsiyyətnaməsi hər şeydən əvvəl, 
fövqəladə vəziyyət üçün hesablanmış və nəzərdə tutulmuş əlverişli formadır. 
Bundan əlavə, həmin vəsiyyətnamə növü vəsiyyət sirrinin saxlanılmasını 
mümkün və təmin edir. Ona görə də xarici ölkələrdə vəsiyyətnamənin bu for

ması daha geniş yayılmışdır1.
Üstünlükləri ilə bərabər, ev vəsiyyətnaməsinin söz yox ki, müəyyən qüsur və 

çatışmamazlıqları da vardır. Belə ki, ev vəsiyyətnamələrinin itmək və məhv ol
maq ehtimalı daha çoxdur. Onun mətni korlana və xarab ola bilər. Bundan əla
və, əgər vəsiyyət edən öz əli ilə yaza bilmirsə, onda bu formalı vəsiyyətnamələ
rin tərtibi istisna olunur. Digər tərəfdən, üçüncü şəxslər ev vəsiyyətnaməsi tərtib 
olunan zaman təsir (məsələn, hədə, zorakılıq təsiri) göstərə bilərlər və bunun 
nəticəsində məlum məsələdir ki, vəsiyyət edən şəxsin iradəsi təhrif edilə bilər.

Texniki vasitələrdən (yazı makinasından, kompüterdən və s.) istifadə edil
məklə tərtib olunan vəsiyyətnamələri ev vəsiyyətnaməsi kateqoriyasına aid et
mək olmaz. Ona görə ki, ev vəsiyyətnaməsinə verilən leqal anlayışdan vəsiy
yət edənin həmin vəsiyyətnaməni yalnız öz əli ilə yazmağa borclu olması mü
əyyənləşdirilir. Texniki vasitələrdən istifadə edilməklə tərtib olunan vəsiyyətna
mələr sadə yazılı formalı vəsiyyətnamələrin ayrıca növünü təşkil edir (MM-in 
1188-ci maddəsi). Sadə yazılı formalı vəsiyyətnamə notarial formanı nə
zərdə tutmayan yazılı vəsiyyətnamədir, yəni notariat qaydasında təsdiqlənmə
yən vəsiyyətnamədir. Deməli, texniki vasitələrdən istifadə etməklə tərtib olu
nan vəsiyyətnamə növünün ev vəsiyyətnaməsi kimi notariat qaydasında təs
diqlənməsi tələb edilmir2. Amma göstərilən növ vəsiyyətnamə ev vəsiyyətna
məsindən fərqli xüsusiyyətlərə malikdir. Bu xüsusiyyətlərə aiddir: vəsiyyətna
mə texniki vasitələrdən istifadə olunmaqla tərtib edilir; vəsiyyətnaməyə vəsiy
yət edənin özü imza qoymalıdır (bu xüsusiyyət hər iki növ vəsiyyətnamədə eyni
dir); vəsiyyət edən vəsiyyətnaməni iki şahidin yanında tərtib etməli və imzala
malıdır; şahidlər vəsiyyətnamənin onların yanında texniki vasitələrdən istifadə 
olunmasını, tərtib edilməsini müvafiq qeyd vasitəsi ilə təsdiqləməlidirlər; şahidlər 
vəsiyyətnamədə öz adlarını, soyadlarını və yaşayış yerlərini göstərməlidir.

Adi (ümumi) vəsiyyətnamənin növlərindən biri notarial formalı vəsiyyət
namə hesab edilir. Mülki qanunvericilik onu notariat vəsiyyətnaməsi adlan
dırır (MM-in 1223-cü maddəsi). Notariat vəsiyyətnaməsinin (notarial formalı 
vəsiyyətnamənin) əsas xüsusiyyəti ondan ibarətdir ki, vəsiyyət edən tərəfin
dən tərtib edilən və imzalanan vəsiyyətnaməni notarius, notariusun olmadığı 
yerlərdə isə yerli özünüidarə orqanları təsdiqləyir3.

Notariat vəsiyyətnaməsi (notarial formalı vəsiyyətnamə) dedikdə, və
siyyət edən tərəfindən tərtib edilən və imzalanan, notarius tərəfindən, 
notariusun olmadığı yerlərdə isə yerli özünüidarə orqanı tərəfindən təs
diq edilən vəsiyyətnamə başa düşülür.

Notariat vəsiyyətnaməsi vəsiyyətnamənin notariat qaydasında təsdiqlən-

1 Гражданское и торговое право капиталистических государств. Учебник. Часть 2 /  Отв. ред 
Р.Л .Н арыш кина. М ., 1984, с.284.

2 Bu növ vəsiyyətnaməni bəzi xarici ölkələrin, məsələn, Macarıstanın vərəsəlik hüququ da nəzərdə 
tutur. Həmin növ vəsiyyətnamə texniki vasitələrdən istifadə olunmaqla tərtib edilir və iki şahidin 
yanında vəsiyyət edən tərəfindən imzalanır (Основные институты гражданского права зарубежных 
стран. М ., 1999, с. 5 1 1; Г рудц ы чаЛ .Ю . Наследование. М ., 2002, с. 125).

3 «Notariat haqqında» qanun isə başqa qayda nəzərdə tutur. Belə ki, həmin qanunun 18-ci 
maddəsinə görə notariat kontorları olmayan yaşayış məntəqələrində vəsiyyətnamələri müvafiq icra 
hakimiyyəti orqanları təsdiq edirlər.

məsidir. Belə ki, vəsiyyət edən vəsiyyətnamənin layihəsini hazırlayır, imzalayır 
və təsdiq olunmaq üçün notariat kontoruna təqdim edir. Bununla belə, vəsiy
yətnamə notariat kontorunda notarius tərəfindən vəsiyyət edənin şifahi şəkildə 
söylədiyi sözlərdən də tərtib edilə bilər. Bu halda əvvəllərdə qeyd etdiyimiz ki
mi, vəsiyyət edən notariusun yazdığı vəsiyyətnaməni oxuyur. Sonra isə o, no
tariusun, şahidlərin yanında vəsiyyətnaməni imzalayır (MM-in 1180-ci maddə
sinin 2-ci bəndi).

Vəsiyyət edənin imzaladığı vəsiyyətnaməni notarius təsdiqləyir. Vəsiyyətna
mənin təsdiq edilməsi dedikdə, notarius tərəfindən vəsiyyətnamənin özündə 
təsdiqləyici qeyd etməsi başa düşülür. Bundan sonra vəsiyyətnamə hüquqi 
qüvvəyə malik olur. Notariusun təsdiqləyici qeydin edilməsi ilə əlaqəli olan son
rakı hərəkətlərinin (məsələn, vəsiyyətnamənin qeydə alınmasının və s.) vəsiy
yətnamənin hüquqi qüvvəyə malik olması üçün həlledici əhəmiyyəti yoxdur1.

Notariat vəsiyyətnaməsi üstünlüyə malik olan vəsiyyətnamədir. Onun 
üstünlüyü dörd cəhətlə şərtlənir. Birincisi, notarial forma vəsiyyətnamənin 
həqiqiliyinə və doğruluğuna təminat verir. Söhbət notariat qaydasında təs- 
diqetmənin vəsiyyət edənin iradə ifadəsinin həqiqiliyini təmin etməsindən ge
dir. Notarius vəsiyyət edənin iradə ifadəsinin həqiqiliyini şəxsən yoxlayır. Baş
qa sözlə desək, notariat vəsiyyətnaməsi vəsiyyətin məzmununun vəsiyyət 
edənin həqiqi iradəsinə uyğun gəlməsini təmin edir. Notariat qaydasında təs- 
diqetmənin sistemi elə qurulmuşdur ki, bu sistem vərəsəlikdə marağı olan 
şəxslərin hər cür sui-istifadə halına yol vermək təhlükəsini minimuma endirir, 
vəsiyyət edənə göstərilə bilən kənar təsirləri aradan qaldırır, habelə miras qo
yan tərəfindən edilmiş sərəncam barədə dəqiq məlumatların bir çox illər ərzin
də saxlanmasına imkan verir.

İkincisi, notariat qaydasında təsdiqetmə imkan verir ki, vəsiyyətnamə nis
bətən aydın, qanunazidd olmayan ifadə və sözlərdən tərtib olunsun, onun 
məzmunu qanunvericiliyə uyğun gəlsin, vəsiyyət edənin sərəncamına şübhə 
yaranmasın. Digər tərəfdən notariat kontorunda təsdiqetmə zamanı vəsiyyət
namə tərtib edilərkən vəsiyyət edənə onun hüquq və imkanları, vəsiyyətin hü
quqi imkanları izah edilir.

Üçüncüsü, notarial formada tərtib edilmiş vəsiyyətnamənin bir nüsxəsi no
tariat kontorunda saxlanılır. Bu isə vəsiyyətnamənin itmək və məhv olmaq 
ehtimalım tamamilə heçə endirir.

Dördüncüsü, notariat qaydasında təsdiqetmə vəsiyyətnamənin üçüncü 
şəxslərin hədə təsiri və ya zorakılığın təsiri altında tərtib olunmasını prak
tiki cəhətdən qeyri-mümkün edir.

Məxfi (üstüörtülü, qapalı) vəsiyyətnamə vəsiyyətnamənin növlərindən biri
dir. Bu, mülki qanunvericilikdə yeni haldır. Köhnə qanunvericilik ayrıca olaraq 
bu cür vəsiyyətnamə növü nəzərdə tutmurdu.

Göstərilən vəsiyyətnamə növü xeyli müddətdir ki, bir sıra xarici ölkələrin qa
nunvericiliyinə məlumdur. Xarici ölkə qanunvericiliyinə görə, məxfi vəsiyyətna

1 Антимонов h  . Герзон C., Шлифер Б. Наследование и нотариат. M., 1946, с. 38; Серебровский
В.И Очерки советского наследственного права. М., 1953, с .109.

mə dedikdə, vəsiyyət edən tərəfindən tərtib edilən və möhürlənmiş şəkildə bir 
qayda olaraq, şahidlərin iştirakı ilə notariusa saxlanca verilən vəsiyyətnamə ba
şa düşülür. Bu cür forma vəsiyyətnamə sirrinin saxlanılmasını təmin edir.

Vəsiyyətnamənin göstərilən formasını Azərbaycan Respublikasının mülki 
qanunvericiliyi, o cümlədən RF-in qanunvericiliyi «qapalı vəsiyyətnamə» anla
yışı ilə əhatə edir. Zənn edirik ki, bunu münasib termin hesab etmək olmaz. 
Sivil ölkələrin vərəsəlik hüququ «məxfi (gizli) vəsiyyətnamə termini işlədir. Bu
na görə də biz həmin termindən istifadə edəcəyik. «Məxfi vəsiyyətnamə» termi
ni daha uğurlu termindir1. Məxfi vəsiyyətnamənin bir neçə xüsusiyyəti vardır. 
Bu vəsiyyətnamə, birincisi, vəsiyyət edənin öz əli ilə (öz dəsti-xətti ilə) yazılmalı
dır2. Elə hesab edirik ki, məxfi vəsiyyətnamə başqa şəxs tərəfindən tərtib edilə 
bilməz. Çünki bu halda vəsiyyətnamənin məxfiliyi pozula bilər. RF-nin vərəsəlik 
hüququna görə, məxfi vəsiyyətnamə vəsiyyət edənin öz əli ilə (dəsti xətti ilə) ya
zılmalı və imzalanmalıdır. Bu qaydaya əməl olunmaması həmin vəsiyyətnamə
nin etibarsızlığına səbəb olur (RF-in MM-in 1126-cı maddəsinin 2-ci bəndi)3.

Texniki vasitələrdən istifadə edilməklə tərtib edilən vəsiyyətnamələr məlum 
məsələdir ki, məxfi vəsiyyətnamə sayıla bilməz.

ikincisi, şahidlər məxfi vəsiyyətnaməni onun məzmunu ilə tanış olmadan 
təsdiqləyirlər. Belə ki, şahidlərə vəsiyyətnamənin məzmunu ilə tanış olmağa 
imkan verilmir.

Üçüncüsü, şahidlər vəsiyyətnamənin tərtibi zamanı vəsiyyət edənin yanın
da olmalıdırlar.

Dördüncüsü, qapalı vəsiyyətnaməni təsdiqləyərkən şahidlər vəsiyyətnamə
nin vəsiyyət edən tərəfindən onların yanında tərtib edildiyini, lakin vəsiyyətna
mənin məzmununu bilmədiklərini göstərirlər (MM-in 1189.2-ci maddəsi).

Məxfi vəsiyyətnamə formasının öz qüsurları vardır. Belə ki, bu formalı və
siyyətnamə səlahiyyətli, vəzifəli şəxsin köməyi və iştirakı olmadan, vəsiyyət 
edənin özü tərəfindən tərtib edilir. Belə vəsiyyətnamədə isə məlum məsələdir 
ki, hüquqazidd sərəncam ifadə oluna bilər. Burada iki məna ifadə edən for
muldan da istifadə oluna bilər4. Bundan əlavə, vəsiyyət edənin məxfi vəsiyyət
namədə öz iradəsini dəqiq, aydın və düzgün ifadə etməməsi istisna olunmur.

Vəsiyyətnamələr adi formadan savayı, xüsusi forma
da da tərtib edilə bilər. Ümumiyyətlə, qanuna əsasən 
vəsiyyətnamə təsdiq etmək səlahiyyəti olan vəzi
fəli şəxslər kimi meyara (əlamətə) görə, vəsiyyətna
mələr iki yerə bölünür:

notarial formalı vəsiyyətnamələr (notariat vəsiyyətnamələri); 
notariat vəsiyyətnamələrinə bərabər tutulan vəsiyyətnamələr.

Xüsusi formalı 
vəsiyyətnamələr 

(xüsusi
vəsiyyətnamələr)

Rus dilində «тайное завещание» («məxfi vəsiyyətnamə»), «секретное завещание» («gizli vəsiy
yətnamə») və «закрытое завещание» («qapalı vəsiyyətnamə») kimi anlayışlar bir-birinin analoqudur 
(Грудцы наЛ .Ю . Насследование. M ., 2002, с. 126).

Yaponiya vərəsəlik hüququna görə, vəsiyyətnamənin mətninin əllə yazılması tələb edilmir 
(Сакаэ Вагацума, Тору Ариидзуми. Гражданское право Японии. Книга 2. M ., I983, с. 303).

3 SZ RF, 2001, № 49, s. 4552.
Грудцы наЛ .Ю . Наследование. М ., 2002, с. 126.

617



Notariat vəsiyyətnamələrinə bərabər tutulan vəsiyyətnamələr odur ki, 
bu vəsiyyətnamələr notariuslar tərəfindən yox, digər vəzifəli şəxslər tərəfindən 
təsdiq edilsələr də, notariat vəsiyyətnamələri ilə eyni hüquqi qüvvəyə malikdir. 
Bu formalı vəsiyyətnamələri təsdiq edən şəxslər isə notariusa bərabər tutu
lurlar. Hüquq ədəbiyyatı səhifələrində həmin vəsiyyətnamələr xüsusi formalı 
vəsiyyətnamələr də adlanır1. Xarici ölkələrin vərəsəlik hüququnda da «xüsusi 
formalı vəsiyyətnamə» anlayışından istifadə edilir.

Xüsusi vəsiyyətnamələr (xüsusi formalı vəsiyyətnamələr) odur ki, bu 
vəsiyyətnamələr yaranmış müstəsna, xüsusi və fövqəladə vəziyyətə gö
rə, adi vəsiyyətnamə formasından istifadə etmək mümkün olmadığı və 
ya son dərəcə çətin olduğu hallarda, xüsusi qaydada tərtib edilir.

Xüsusi vəsiyyətnamələrin tərtib edilməsini şərtləndirən hallar iki cür olur: bi
rincisi, xüsusi xarakterli, fövqəladə elə bir vəziyyət yaranır ki, bu vəziyyətdə 
şəxsin adi formada vəsiyyət etməsi mümkün olmur (məsələn, xəstəxanada 
yatan ağır xəstənin gecə bərk ürək ağrıları tutur və o, vəsiyyətnamə qoymaq 
qərarına gəlir; başqa bir misalda gəmi ilə xarici ölkəyə üzən şəxs öləcəyini 
zənn edir və vəsiyyətnamə tərtib etmək məcburiyyətində qalır); ikincisi, elə bir 
fövqəladə hal yaranır ki, bu hal şəxsin adi formada vəsiyyətnamə tərtib etmə
sini çətinləşdirir (məsələn, ekspedisiyada olan vətəndaş vəsiyyət etmək istə
yir. Lakin notariat kontorunun yerləşdiyi rayon mərkəzinin uzaqda olması bu 
məsələnin həllini çətinləşdirir. Belə halda vətəndaş xüsusi vəsiyyətnamə tərtib 
edir və onu ekspedisiya rəisi təsdiq edir).

Xüsusi vəsiyyətnamələrin özü bir neçə növə bölünür:
• xəstəxana vəsiyyətnamələrinə;
• ekspedisiya vəsiyyətnamələrinə;
• gəmi vəsiyyətnamələrinə;
• hərbi vəsiyyətnamələrə;
• həbsxana vəsiyyətnamələrinə;
• konsul vəsiyyətnamələrinə.
Xüsusi vəsiyyətnamələrin tərtib olunma qaydaları Mülki Məcəllə ilə, habelə 

Nazirlər Kabinetinin təsdiq etdiyi müvafiq normativ aktla tənzimlənir2.
Xəstəxana vəsiyyətnamələri dedikdə, xəstəxanada, hospitalda, sanatori

ya və ya digər stasionar müalicə müəssisəsində müalicə edilən, habelə əlillər 
və qocalar evində yaşayan şəxsin tərtib etdiyi, müvafiq vəzifəli şəxslərin təs
diqlədiyi vəsiyyətnamələr başa düşülür. Bu vəzifəli şəxslərə aiddir: xəstəxana
nın, hospitalın, sanatoriyanın və digər müalicə müəssisəsinin baş həkimi; bu 
müəssisələrin rəisi; bu müəssisələrin baş həkimi və rəislərinin tibbi hissə üzrə 
müavinləri; bu müəssisələrin növbətçi həkimi; əlillər və qocalar evinin baş hə
kimi. Yalnız bu şəxslər xəstəxana vəsiyyətnamələrini təsdiq etmək hüququna 
malikdirlər. Həmin müəssisələrin digər işçilərinin, məsələn, növbətçi olmayan

1 Г ордон Al . l )  Особые формы завещания по новым гражданским кодексам II Правоведение 
1965, № 3, с. 53; Н икит ю к П С .  Наследственное право и наследственный процесс, с. 127.

2 Azərbaycan Respublikası Nazirlər Kabinetinin 2000-ci il 10 iyul tarixli, 116 № -lm  qərarı ilə təs
diq edilmiş «Notariat qaydasında təsdiq edilmiş sənədlərə bərabər tutulan sənədlərin müvafiq vəzifəli 
şəxslər tərəfindən təsdiq edilməsi qaydası»

618

müalicə həkimlərinin, tibb bacılarının və s. bu növ vəsiyyətnamələri təsdiq et
məyə ixtiyarı çatmır.

Xəstəxana vəsiyyətnamələrinin təsdiqi qaydası əvvəllər müvafiq aktla tən
zimlənirdi1. indi isə həmin vəsiyyətnamələrin təsdiqi qaydası Nazirlər Kabineti
nin yuxarıda göstərilən aktı ilə nizama salınır. Bu qayda vəsiyyətnamələrin no
tariat qaydasında təsdiqetmə prosedurasından fərqlənmir. Vəsiyyətnamənin 
bir nüsxəsi vəsiyyət edənin xahişi ilə ona verilir və ya vərəsənin vəsiyyətnamə
də göstərilən ünvanına göndərilir. Vəsiyyətnamənin ikinci nüsxəsi isə saxlan
maq üçün vəsiyyət edənin daimi yaşadığı yerin notariat kontoruna göndərilir.

Ekspedisiya vəsiyyətnamələri odur ki, bu növ vəsiyyətnamələr ekspedisi
yada olan şəxs tərəfindən tərtib edilir, ekspedisiya rəisi tərəfindən təsdiq olu
nur. Söhbət axtarış -  kəşfiyyat, coğrafi və digər ekspedisiyalarda olan şəxsin 
tərtib etdiyi vəsiyyətnamədən gedir.

Ekspedisiya vəsiyyətnamələrinin təsdiqi qaydasını müəyyənləşdirən konk
ret müvafiq normativ akt yoxdur.

Hal-hazırda ekspedisiya vəsiyyətnamələri ilə bağlı olan məsələlər Nazirlər 
Kabinetinin yuxarıda göstərilən aktı ilə qaydaya salınır.

Ekspedisiya rəisi ekspedisiyada olan şəxsin vəsiyyətnaməsini o halda təs
diqləyir ki, vəsiyyət edən şəxs adi qaydada vəsiyyətnamə təsdiqləmək hüqu
quna malik olan orqanlardan uzaqda olsun. Ekspedisiya üzvləri sağ-salamat 
notariat kontoru olan yerə qayıtdıqda isə onların vəsiyyətnamələrini notarius 
təsdiqləməlidir2. Bu onu göstərir ki, ekspedisiya vəsiyyətnamələri müvəqqəti 
xarakter daşıyır.

Gəmi vəsiyyətnamələri dedikdə, dəniz və ya hava gəmisi ilə hərəkət 
edən şəxsin tərtib etdiyi, gəmi kapitanının təsdiqlədiyi vəsiyyətnamə başa dü
şülür. Bu növ vəsiyyətnamələrin özü iki növə ayrılır: dəniz vəsiyyətnamələrinə; 
hava vəsiyyətnamələrinə.

Dəniz vəsiyyətnamələri odur ki, bu növ vəsiyyətnamələr dəniz gəmisi ilə 
səfərdə olan şəxs tərəfindən tərtib edilir, dəniz gəmisi kapitanı tərəfindən təs
diqlənir. Vəsiyyət edən şəxs rolunda həm sərnişinlər, həm də ekipaj üzvləri çı
xış edə bilər. Onlar Azərbaycan Respublikasının bayrağı altında üzən dəniz 
gəmilərində və ya daxili səfər gəmilərində səfərdə olan şəxslərdir.

Dəniz vəsiyyətnamələri ilə bağlı olan münasibətlər Nazirlər Kabinetinin yu
xarıda göstərilən aktı ilə tənzimlənir.

Gəmi vəsiyyətnaməsini Azərbaycan Respublikasının Ticarət Gəmiçiliyi Mə
cəlləsi də nəzərdə tutur. Həmin məcəllədə göstərilir ki, gəmi kapitanının səfər

1 «Инструкция о порядке удостоверения завещаний главными врачами, их заместителями по 
медицинской части или дежурными врачами больниц, других стационарных лечебно-профилак- 
шческих учреждений санаториев, а также директорами и главными врачами домов для 
престарелых и инвалидов», утв. Минюстиции СССР 20 июня 1974 г. / /  В книге: Лят унов С.Г. 
Наследование. М ., 2003. с. 108.

Гордон М П . Наследование по закону и по завещанию. 1967, с. 44; P.S.Nikityuk isə bunun əksi 
olan ıııövqcda duraraq göstərir ki. ekspedisiya rəisi həmin yaşayış məntəqəsində notariat kontoru o l
masından asılı olmayaraq vəsiyyətnaməni təsdiq edə bilər (Н икит ю к П .С  Наследственное право и 
наследственный процесс. Кишинев. 1973, с .130).

zamanı gəmidə olan şəxsin vəsiyyətnaməsini təsdiq etmək hüququ vardır1.
Hava vəsiyyətnamələri odur ki, bu növ vəsiyyətnamələri hava gəmisində 

olan şəxs tərtib edir, hava gəmisinin kapitanı isə onları təsdiq edir. Xüsusi və
siyyətnamələrin bu növü mülki qanunvericilikdə yeni haldır. Köhnə 1964-cü il 
Mülki Məcəlləsinə hava vəsiyyətnaməsi anlayışı məlum deyildi.

Hava vəsiyyətnaməsini həm sərnişinlər, həm də hava gəmisinin heyət 
üzvləri qoya bilərlər. Hava gəmisinin heyət üzvləri uçuşu və xidməti təmin 
edən işçilərdən ibarətdir.

Hava vəsiyyətnamələrinin tərtibi qaydası Nazirlər Kabinetinin yuxarıdakı ak
tı ilə müəyyənləşdirilir.

Hərbi vəsiyyətnamələr dedikdə, hərbi hissədə xidmət göstərən hərbi qul
luqçunun tərtib etdiyi, hərbi hissə (birləşmə) komandirinin təsdiqlədiyi vəsiy
yətnamələr başa düşülür. Hərbi qulluqçudan savayı, hərbi hissədə qulluq 
edən mülki şəxslər (hərbi hissənin yeməkxanasında işləyən şəxslər, qazanxa
nada çalışanlar, elektrik mantyorları, çilingərlər və s.) və onların ailə üzvləri də 
hərbi vəsiyyətnamə qoymaq hüququna malikdirlər. Hərbi vəsiyyətnamələri 
hərbi hissə (birləşmə) komandirlərindən savayı, hərbi müəssisənin və məktə
bin rəisləri də təsdiq edə bilərlər. Buna mülki qanunvericilik yol verir.

Həbsxana vəsiyyətnamələri odur ki, həmin vəsiyyətnamələr azadlıqdan 
məhrumetmə yerində olan şəxs tərəfindən tərtib edilir, azadlıqdan məhrumet
mə yerinin rəisi tərəfindən təsdiqlənir. Söhbət törətdiyi cinayət əməlinə görə 
azadlıqdan məhrumetmə yerlərində cəza çəkən şəxslərin tərtib etdikləri və 
siyyətnamələrdən gedir. Hüquq ədəbiyyatı səhifələrində bu növ xüsusi vəsiy 
yətnamələrin penitensiar vəsiyətnamələr adlandırılması təklif olunur.

Konsul vəsiyyətnamələri odur ki, bu vəsiyyətnamələri Azərbaycan Res 
publikasının xarici ölkədə olan vətəndaşları tərtib edirlər və onlar konsul tərə 
findən təsdiqlənir. Mülki Məcəllə xüsusi vəsiyyətnamələrin bu növünü nəzərdə 
tutmur. Buna baxmayaraq «Azərbaycan Respublikasının konsul nizamnamə 
si» qanunu konsulun bir sıra notariat əməliyyatlar aparmaq hüququna malik 
olmasını müəyyənləşdirir. Vəsiyyətnamələri təsdiq etmək bu əməliyyatlardan 
biridir2. Analoji göstəriş «Notariat haqqında» qanunda da ifadə edilmişdir. Beh 
ki, bu qanun Azərbaycan Respublikası konsulluqlarının səlahiyyətli vəzifə 
şəxslərinə əqdləri, o cümlədən vəsiyyətnamələri təsdiq etmək ixtiyarı verir 
Mülki Məcəllədə nəzərdə tutulmasa da, hüquq ədəbiyyatı səhifələrində kon 
şulların təsdiq etdikləri vəsiyyətnamələr xüsusi formalı vəsiyyətnamə -  notar 
at qaydasında təsdiqlənən vəsiyyətnaməyə bərabər tutulan vəsiyyətnamə ka 
teqoriyasına aid edilir4.

' Azərbaycan Respublikasının Ticarət Gəmiçiliyi Məcəlləsinin 57-ci maddəsi.
2 «Azərbaycan Respublikasının konsul nizamnaməsi»nin 44-cü maddəsi //A R  Q K , I I  cild, s. I44.

«Notariat haqqında» qanunun 19-cu maddəsi II AR Q K . Ш  xüsusi buraxılış, s. 306.
4 Серебровский В И  Очерки советского наследственного права. М ., 1953, с.ИО; Антимоп 

Б.С.. Граве К .А . Советское наследственное право. М ., 1955. с .179.

Bank vəsiyyətnamələri xüsusi formalı vəsiyyətnamələrdən biridir1. Bu növ 
vəsiyyətnaməni də Mülki Məcəllə nəzərdə tutmur. Lakin bank fəaliyyəti haq
qında qanunda göstərilir ki, əmanətçi kredit təşkilatına verdiyi sərəncamda 
əmanətini hər hansı bir şəxsə və ya dövlətə vəsiyyət edə bilər.

Bank vəsiyyətnamələri odur ki, bu vəsiyyətnamələr əmanətçinin öz əma
nəti barəsində etdiyi vəsiyyət sərəncamını ifadə edir. Bu növ vəsiyyətnamə ilə 
yalnız bank əmanətinə sərəncam vermək olar. Belə növ vəsiyyətnamələr no
tariat qaydasında təsdiqlənən vəsiyyətnamələrə bərabər tutulur2. Onlar notari
at vəsiyyətnamələri kimi eyni hüquqi əhəmiyyətə malikdir.

Qeyd etmək lazımdır ki, xüsusi vəsiyyətnamələrdən yalnız adi vəsiyyətna
mələr (notariat vəsiyyətnamələri) tərtib etmək qeyri-mümkün olduğu hallarda 
istifadə olunur. Başqa sözlə desək, xüsusi və fövqəladə xarakterli elə bir və
ziyyət yaranır ki, şəxs bu vəziyyətdə öz əmlakının hüquqi taleyi barədə adi for
mada vəsiyyətnamə tərtib edə bilmir və buna görə də xüsusi vəsiyyətnamə 
formasına əl atır. Əgər həmin vəziyyət yaranmasaydı, məlum məsələdir ki, 
şəxs xüsusi vəsiyyətnamə formasından yox, adi vəsiyyətnamə formasından 
(notariat vəsiyyətnaməsindən) istifadə edəcəkdi. Deməli, şəxsə ya adi vəsiy
yətnamə formasını, ya da xüsusi vəsiyyətnamə formasını seçmək hüququ ve
rilmir. Bu isə o deməkdir ki, Azərbaycan Respublikasının vərəsəlik hüququ 
adi və xüsusi vəsiyyətnamə formalarının rəqabətinə yol vermir3

Qanunvericilik xüsusi vəsiyyətnamələrin qanuniliyi üzərində dövlət nə
zarətinin həyata keçirilməsi barədə qayda nəzərdə tutur, yəni dövlət nəza
rəti forması müəyyənləşdirir. Bu forma əsasında xüsusi vəsiyyətnamələrin öz 
məzmununa görə qanuni olması təmin edilir. Belə ki, notariusa bərabər tutu- 
an vəzifəli şəxslər təsdiq etdikləri vəsiyyətnamələrin bir nüsxəsini saxlan- 
Tiaq üçün dərhal dövlət notariat arxivinə verməyə borcludurlar. Vəsiyyət- 
ıamənin nüsxəsi vəsiyyət edənin daimi yaşayış yerindəki notariusa da göndə- 
ilə bilər. Əgər vəsiyyət edənin Azərbaycan Respublikasında daimi yaşayış 
/eri olmayıbsa və ya onun yaşayış yeri məlum deyilsə, onda vəsiyyətnamə 
Xzərbaycan Respublikasının dövlət notariat arxivinə göndərilir. Gəmi vəsiyyət- 
lamələrinin nüsxəsi isə dövlət notariat arxivinə və ya notariusa Azərbaycan 
Respublikası liman rəisi və ya xarici limanda Azərbaycan Respublikasının 
onsulluğu vasitəsilə çatdırılır.

Dövlət notariat arxivinin müdirinin və ya notariusun vəzifəsidir ki, vəsiyyət- 
amələrin qanuni olub-olmamasını yoxlasın. Əgər onlar vəsiyyətnamənin qa- 
unazidd olmasını müəyyənləşdirərlərsə, onda bu barədə vəsiyyət edənə və

’ Гражданское право. Учебник. Часть. M., 1938, с. 463; Советское государство и право. 1957,
12, с. I38 (Райхер В.И.)'. Никит юк П  С  Наследственное право и наследственный процесс. Ки- 

инев. I973, с.139.
2 Qordon M .V . bu barədə başqa fikir söyləyir. O, göstərir ki. bank vəsiyyətnamələri xüsusi növ 

'Sİyyətnamə hesab edilsə də, onları notariat vəsiyyətnamələrinə bərabər tutmaq olmaz (Гордон M  B. 
(следование по закону и по завещанию. M ., 1967, с. 44).

3 P.S.Nikityuk başqa mövqedə durur. O, göstərir ki, şəxs öz istəyinə uyğun olaraq istənilən vəsiy- 
•ııaınə formasım seçə bilər (Н икит ю к П  С. Наследственное право и наследственный процесс, 

тшинев. I973).

621



vəsiyyətnaməni təsdiq etmiş vəzifəli şəxsə məlumat verilir1.
Vəsiyyətnamədə adətən, yalnız bir tərəfin iradəsi ifadə 
olunur. Bununla belə, eyni bir vəsiyyətnamədə iki və da
ha artıq şəxsin iradəsi ifadə oluna bilər. Buna birgə və

Birgə
vəsiyyətnamə

siyyətnamə deyilir.
Birgə vəsiyyətnamə odur ki, burada iki və ya daha artıq şəxsin iradəsi 

ifadə olunur2.
Ümumi qayda belədir ki, eyni bir vəsiyyətnamədə yalnız müəyyən bir şəx

sin (vəsiyyət edənin) sərəncamı olur. Azərbaycan Respublikasının vərəsəlik 
hüququ iki və ya daha çox şəxs tərəfindən vəsiyyətnamənin birgə tərtibinə yol 
vermir (MM-in 1169-cu maddəsi). Başqa sözlə desək, Azərbaycan Respubli
kasının vərəsəlik hüququnun müəyyənləşdirdiyi ümumi qaydaya görə, vəsiy
yətnamə müəyyən şəxs tərəfindən eyni bir (vahid) sənəd şəklində tərtib 
edilməlidir və o, bir neçə şəxs tərəfindən vahid, eyni bir sənəd şəklində 
tərtib edilərsə, etibarsız sayılır. Deməli, Azərbaycan Respublikasının vərə
səlik hüququ birgə vəsiyyətnamənin tərtib edilməsini yasaqlayır.

Bununla belə, Azərbaycan Respublikasının vərəsəlik hüququ xarici ölkələ
rin qanunvericilik təcrübəsinə və ənənəsinə uyğun olaraq birgə vəsiyyətnamə
nin tərtib edilməsinə yol verir. Özü də dərhal qeyd etməliyik ki, bütün şəxslər 
yox, yalnız ər-arvad birgə vəsiyyətnamə tərtib edə bilərlər. Məsələn, ər-ar
vad onların birgə mülkiyyətində olan ümumi əmlakı öz qonşularına (qonşunun 
xeyrinə) vəsiyyət edirlər və bu məqsədlə vahid (eyni bir) sənəd -  vəsiyyətna
mə tərtib edirlər. Birgə vəsiyyətnamə ər-arvaddan hər birinin tələbi ilə (ya ar
vadın tələbi ilə, ya ərin tələbi ilə), lakin onların hər ikisinin sağlığında ləğv edilə 
bilər. Ər-arvaddan biri öldükdən sonra, birgə vəsiyyətnamə ləğv oluna bilməz.

Birgə vəsiyyətnamə dedikdə iki və daha artıq şəxsin iradəsini ifadə 
edən elə bir əqd başa düşülür ki, bu əqd onların eyni vaxtda vahid sənəd 
tərtib etmələri yolu ilə müəyyən şəxsin xeyrinə bağlanır.

Birgə vəsiyyətnaməni qarşılıqlı vəsiyyətnamədən fərqləndirmək lazımdır 
Qarşılıqlı vəsiyyətnamə birgə vəsiyyətnamənin xüsusi halı, onun yarımnövü 
dür. Bütün hallarda qarşılıqlı vəsiyyətnamələr birgə vəsiyyətnamə kateqoriya 
sına şamil edilir. Amma elə birgə vəsiyyətnamələr var ki, onları qarşılıqlı vəsiy 
yətnamə hesab etmək olmaz. Qarşılıqlı vəsiyyətnamə müəyyən şəxslərin bir 
birinə münasibətdə qarşılıqlı öhdəliyini nəzərdə tutur. Söhbət eyni bir vəsiyyət
namə ilə vərəsələrin qarşılıqlı surətdə bir-birini özünün vərəsəsi təyin etməsin
dən gedir3.

Qarşılıqlı vəsiyyətnamə odur ki, bu vəsiyyətnamə ilə hər bir vəsiyyət 
edən digər vəsiyyət edəni qarşılıqlı surətdə özünün vərəsəsi təyin edir

Qarşılıqlı vəsiyyətnamə eyni vaxtda iki və daha artıq şəxsin vahid s ə n ə c

1 «Notariat haqqında» qanunun 39-cu maddəsi (AR Q K . I l l  xüsusi buraxılış, s. 311). 
г Гражданское и торговое право капиталистических государств. Учебник. Часть 2 /Под ре 

Р Л .Н арыш кина. М ., 1984, с.283.
V.İ.Scrcbrovski birgə vəsiyyətnaməyə bu cür anlayış verir. Görünür ki, alini «bır: 

vəsiyyətnamə» anlayışını «qarşılıqlı vəsiyyətnamə» anlayışı ilə qarışdırır ( Серебровский В. И. O ıepı 
советского наследственного права. M ., 1953, с. 100).

tərtib etmək yolu ilə bir-birinin xeyrinə etdiyi sərəncamdır. Bu cür vəsiyyətna
mə ingilis-amerikan hüququna məlumdur1. Fransa mülki hüququna görə, qar
şılıqlı vəsiyyətnamənin tərtibinə yol verilmir (Fransa MM-in 968-ci maddəsi).

Azərbaycan Respublikasının vərəsəlik hüququna gəldikdə isə qeyd etmək 
lazımdır ki, bizim ölkə qanunvericiliyi yalnız ər-arvadın qarşılıqlı vəsiyyətna
mə tərtib etmələrinə icazə verir: ərlə arvad qarşılıqlı vərəsəlik haqqında bir
gə vəsiyyətnamə tərtib edə bilərlər (MM-in 1169-cu maddəsi).

Korrespektiv vəsiyyətnamə qarşılıqlı vəsiyyətnamənin bir növüdür. Korres- 
pektiv vəsiyyətnaməyə görə, eyni bir vəsiyyətnamə ilə qarşılıqlı surətdə 
bir-birinin vərəsəsi təyin edilən şəxslərdən biri vərəsə təyin etməni ləğv edər
sə, onda bu, digər vərəsənin vərəsə təyin etməsinin etibarsızlığını şərtləndirir2.

§ 4. Vəsiyyətnamələrin ləğvi və ya 
dəyişdirilməsi, qüvvədən düşməsi

Vəsiyyətnamə şəxsin ölüm hadisəsi olacağı halda öz 
əmlakı barəsində qanunla müəyyən edilmiş qaydada 
verdiyi sərəncamdır. Bu sərəncam vəsiyyət edən şəx
sin sağlığında vərəsələr üçün hər hansı bir hüquq ya

ratmır və onların üzərinə heç bir vəzifə qoymur. Vəsiyyətnamənin hüquqi nəti
cəsi (hüquq və vəzifələr) onun təsdiq (tərtib) edildiyi gündən deyil, vəsiyyət 
edənin ölümündən sonra əmələ gəlir3. Vəsiyyətnamə yalnız bircə tərəfin -  və
siyyət edənin iradəsini ifadə etdiyinə görə birtərəfli akt hesab edilir. Belə ki, 
vəsiyyət edənin vəsiyyətnamədə əks edilən iradə ifadəsi birtərəfli xarakterə 
malik olur. Ona görə də vəsiyyət edən şəxs istənilən vaxt onu tamamilə və ya 
qismən ləğv edə və ya dəyişdirə bilər.

Vəsiyyətnamənin ləğv edilməsi və dəyişdirilməsi vəsiyyət edən şəxsin 
hüququdur. Bu hüququ yalnız vəsiyyət edənin özü həyata keçirə bilər.

Vəsiyyətnamənin ləğv edilməsi onun vəsiyyət edən tərəfindən geri götürül
məsi deməkdir. Bunun nəticəsində vəsiyyətnamənin hüquqi qüvvəsinə xitam 
verilir. Vəsiyyət edənin vəsiyyətnaməni ləğv etmə imkanı Azərbaycan Res
publikasının vərəsəlik hüququnun vəsiyyətnamənin geri götürülməsi prinsipi 
ilə bağlıdır. Bu prinsip isə vəsiyyət edənin iradə ifadəsinin bir qayda olaraq, 
birtərəfli xarakter daşımasına və geri götürülmək xüsusiyyətinə malik olmasına 
əsaslanır. Fləmin prinsipə görə, vəsiyyət edən nə vaxta kimi sağdır, o, vəsiy
yətnaməni istənilən vaxt geri götürə bilər.

Vəsiyyətnamənin ləğv edilməsi dedikdə, vəsiyyət edən tərəfindən və
siyyətnamənin geri götürülməsi və bunun nəticəsində onun hüquqi qüv
vəsinə xitam verilməsi başa düşülür.

Mülki qanunvericilikdə və sivilistika elmində (doktrinasında) vəsiyyətnamə-

1 Гражданское и торговое право капиталистических государств, с. 283.
2 Синайский В .И  Русское гражданское право. М ., 2002, с. 559

Azərbaycan Respublikası A li Məhkəməsi Plenumunun «M əhkəm ələr tərəfindən vərəsəlik qanun
unun tətbiq edilməsinin bə /i məsələləri haqqında» 28 sentyabr 1979-cu il tarixli 5 saylı qərarının 4-cii 
bəndi // Azərbaycan Respublikası A li Məhkəməsi Plenumunun qərarlar ıııəcmuəsu (1961-1997-ci il). 
Bakı. 1998, s. 101.

Vəsiyyətnamənin 
ləğvi və ya 

dəyişdirilməsi

623



nin bir neçə üsulla (yolla) ləğv edilməsi göstərilir. Yeni vəsiyyətnamənin tər
tib edilməsi bu üsullardan birincisidir (MM-in 1220-ci maddəsinin 1-ci bəndi). 
Bu üsul özü iki yolla həyata keçirilir: birbaşa yolla; dolayısı yolla.

Birbaşa yolun mahiyyəti ondan ibarətdir ki, vəsiyyət edən yeni vəsiyyət
namə tərtib edir və orada özünün əvvəl tərtib etdiyi vəsiyyətnamənin ləğv edil
məsini düzünə göstərir və yeni vərəsə təyin edir. Başqa sözlə desək, vəsiyyət 
edən sonradan tərtib etdiyi vəsiyyətnamədə birbaşa göstərir ki, o, əvvəl tərtib 
edilən vəsiyyətnaməni (və ya vəsiyyətnamələri) ləğv edir və yeni vərəsə təyin 
edir. Bu halda yeni vəsiyyətnamə əvvəlki vəsiyyətnamənin hüquqi qüvvəsinə 
xitam verilməsinə səbəb olur. Amma yeni (sonradan tərtib edilmiş) vəsiyyət
namə özündə təzə vəsiyyət sərəncamı ifadə etməlidir. Əgər vəsiyyət edən yal
nız əvvəlki vəsiyyətnamənin ləğvini yazılı surətdə bəyan edərsə, bu bəyanata 
vəsiyyətnamə kimi baxmaq olmaz. Ona görə ki, həmin bəyanatda vəsiyyətna
mənin labüd (məcburi) əlamətləri, hər şeydən əvvəl, vərəsə təyin etmək əla
məti yoxdur1.

Dolayısı yol belə bir qaydaya əsaslanır ki, bu qaydaya görə, vəsiyyət edən 
tərəfindən müxtəlif vaxtlarda tərtib olunan və eyni bir məsələyə toxunan iki və 
ya bir neçə vəsiyyətnamədən tərtib olunma tarixinə (müddətinə) görə sonrakı 
vəsiyyətnamə (sonradan tərtib edilmiş vəsiyyətnamə) hüquqi qüvvəyə və əhə
miyyətə malik olur2. Məsələn, ata 10 dekabr 2004-cü ildə yaşayış evini öz 
qonşusuna vəsiyyət edir. Bir ildən sonra 12 dekabr 2005-ci il tarixində o, hə
min yaşayış evinin kənd sakininə vəsiyyət edilməsi barədə yeni vəsiyyətnamə 
yazır. Bu vəsiyyətnamə əvvəlki vəsiyyətnaməni ləğv edir.

Bununla bərabər, ayrı-ayrı vaxtlarda müxtəlif iki və ya bir neçə vəsiyyətna
mə tərtib edilə bilər. Bu vəsiyyətnamələrdən hər biri müxtəlif məsələlərə həsr 
edilə bilər. Məsələn, vəsiyyət edənin əvvəl tərtib etdiyi vəsiyyətnamə yaşayış 
evinin, sonradan tərtib etdiyi vəsiyyətnamə isə minik avtomobilinin hüquqi tale
yini müəyyən edir. Bu halda sonradan tərtib edilmiş vəsiyyətnamə əvvəl tərtib 
olunmuş vəsiyyətnamənin ləğv edilməsinə səbəb olmur. Onlardan hər biri müx
təlif predmetlərə malik olduğuna görə müstəqil surətdə qüvvədə qalır.

Müxtəlif vaxtlarda bir-birinin ardınca eyni bir şəxs tərəfindən bir neçə və
siyyət tərtib edildikdə, həmin vəsiyyətnamələri diqqətlə qarşılaşdırmaq, tutuş
durmaq və müqayisə etmək lazımdır. Bu halda gərəkdir ki, məsələyə belə bir 
ümumi prinsip əsasında yanaşılsın: vəsiyyət edənin həqiqi və qəti iradəsi son
radan, yəni sonrakı tarixlə tərtib edilmiş vəsiyyətnamədə ifadə olunur.

Elə hallar olur ki, eyni bir şəxs bir neçə vəsiyyətnamə tərtib edir. Söhbət 
həm ev vəsiyyətnaməsinin, həm xüsusi formalı vəsiyyətnamənin (məsələn, 
gəmi, xəstəxana, hərbi və s. vəsiyyətnamələrin), həm də notariat vəsiyyətna
məsinin tərtibindən gedir. Bu halda tərtib olunma tarixinə görə axırıncı (sonra
kı) olan vəsiyyətnamə yox, notariat vəsiyyətnaməsi qüvvədə olur. Ona görə ki, 
Azərbaycan Respublikasının vərəsəlik hüququ notariat vəsiyyətnaməsi
nə üstünlük verir (MM-in 1223-cü maddəsinin 1-ci bəndi).

' Ант имонов Б.С.. Граве К.А. Советское наследственное право. M  , 1955. с. I82.
2 Иоффе О.С. Советское гражданское право. Курс лекций. Часть 3. Л ., 1965, с.312.

Xüsusi formalı vəsiyyətnamələr də göstərilən üsulla ləğv edilə bilər. Belə ki, 
hərbi vəsiyyətnamə yeni hərbi vəsiyyətnamə ilə, konsul vəsiyyətnaməsi yeni 
konsul vəsiyyətnaməsi ilə, gəmi vəsiyyətnaməsi yeni gəmi vəsiyyətnaməsi ilə 
və s. ləğv edilə bilər. Xüsusi vəsiyyətnamənin hər hansı bir növünün onun 
başqa növü ilə ləğv edilməsi mümkündür. Ona görə ki, həmin növlər nota
riat vəsiyyətnamələrinə bərabər tutulur. Məsələn, hərbi vəsiyyətnamələrin nə
inki hərbi vəsiyyətnamələrlə, habelə konsul, gəmi və s. vəsiyyətnamələrlə, o 
cümlədən notariat vəsiyyətnamələri ilə ləğv olunması mümkündür. Notariat 
vəsiyyətnamələrinin xüsusi formalı vəsiyyətnamələrlə ləğv edilməsinə gəldik
də, qeyd etmək lazımdır ki, sovet mülki hüquq elmi bunun mümkün olmasını 
göstərirdi . Məsələn, notariat vəsiyyətnamələri xəstəxana, gəmi, hərbi vəsiy
yətnamələrlə, ümumiyyətlə, istənilən xüsusi vəsiyyətnamə növü ilə dəyişdirilə 
bilərdi. Azərbaycan Respublikasının vərəsəlik hüququ bu qaydanın əksi olan 
norma nəzərdə tutur: notariat vəsiyyətnaməsi başqa formalı vəsiyyətnamə 
ilə ləğv edilə bilməz (MM-in 1223-cü maddəsinin 2-ci bəndi)2.

Vəsiyyətnamənin ləğv edilməsinin ikinci üsulu (yolu) notariat orqanı
na ərizə verməkdən ibarətdir (MM-in 1220-ci maddəsinin 2-ci bəndi). Bu, 
vəsiyyətnamənin ləğv edilməsinin birbaşa üsuludur3. Göstərilən üsula görə 
vəsiyyət edən notariat kontoruna xüsusi ərizə verir. Ərizədə o, göstərir ki, əv
vəl tərtib olunan vəsiyyətnamə ləğv edilir və yeni vəsiyyətnamə ilə əvəz edil
mir. Bu halda həmin şəxs öldükdən sonra qanun üzrə vərəsəlik yaranır, yəni 
vərəsəliyə qanun üzrə vərəsələr çağırırlar. Özü də dərhal qeyd etməliyik ki, bu 
üsulla notariat vəsiyyətnamələri ləğv edilir.

Vəsiyyətnamənin bütün nüsxələrinin vəsiyyət edən tərəfindən məhv 
edilməsi vəsiyyətnamənin ləğv edilməsinin üçüncü üsuludur (MM-in 1220-ci 
maddəsinin 3-cü bəndi). Söhbət fiziki cəhətdən məhv edilmədən gedir. Fiziki 
cəhətdən məhv edilmənin yolları isə müxtəlifdir: vəsiyyətnamənin nüsxələrini 
yandırmaq; vəsiyyətnamənin nüsxələrini cırıb atmaq; vəsiyyətnamənin nüsxələ
rini xətləyib oxunmaz hala salmaq; vəsiyyətnamənin nüsxələrini ştrixləmək və s.

Vəsiyyətnamənin bir və ya bir neçə nüsxəsinin yox, yalnız bütün nüsxələri
nin məhv edilməsi onun ləğvinə səbəb ola bilər. Məsələ burasındadır ki, nota
riat vəsiyyətnamələri tərtib edilən zaman vəsiyyət edəndə vəsiyyətnamənin 
ancaq surəti qalır, onun əsli isə notariat kontorunda saxlanılır.

Saxlanmaq üçün notariusda rəsmən depozitə qoyulmuş vəsiyyətna
məni depozitdən götürmə vəsiyyətnamənin ləğv edilməsinin üsullarından bi
ridir. Bu üsulu Azərbaycan Respublikasının vərəsəlik hüququ birbaşa konkret 
normada nəzərdə tutmur. Lakin MM-in 1187-ci maddəsini təhlil etsək bu üsul
la vəsiyyətnamənin ləğv edilməsinin mümkünlüyünü müəyyənləşdirə bilərik.

1 Серебросский Н И. Очерки советского наследственного права. M ., I953, с.148; Ант имонов  
Б С.. Граве К .А . Советское наследственное право. M ., I955, с. 184; Н икит ю к П  С. Наследственное 
право и наследственный процесс. Кишинев. 1973, с.257.

2 Yaponiya vərəsəlik hüququna görə, dövlət aktı formasında tərtib edilən vəsiyyətnamə əllə  yazılan 
vəsiyyətnamə ilə və ya xüsusi formalı vəsiyyətnamə ilə ləğv edilə bilər (С акаэ Вагацума. Тору 
Ариидзуми. Гражданское право Японии. Книга 2. M ., I983, с.ЗОб).

Иоффе О.С. Советское гражданское право. Курс лекций. Часть 3. Л .. 1965, с. 312.

Amma həmin üsulu bəzi xarici ölkələrin vərəsəlik hüququ tanıyır.1 Məsələn, 
Almaniya Mülki Qanunnaməsinə görə, əgər notariat vəsiyyətnaməsi saxlanıl
dığı idarədən götürülüb (alınıb) vəsiyyət edənə qaytarılarsa, vəsiyyətnamə 
ləğv edilir.

Vəsiyyət edən həm də istənilən vaxt əvvəl tərtib etdiyi vəsiyyətnaməni də
yişdirə bilər. Onun bildiyimiz kimi, əvvəl tərtib etdiyi vəsiyyətnaməni tam ləğv 
etmək hüququ vardır. Bu hüquqdan istifadə edərək o, vəsiyyətnaməni tam 
ləğv edə bilər. Buna vəsiyyətnamənin tam ləğv edilməsi deyilir. Bununla 
belə, vəsiyyətnaməni vəsiyyət edən qismən də ləğv edə bilər. Belə ki, vəsiy
yət edənin əvvəl tərtib etdiyi vəsiyyətnaməni tam, bütövlükdə yox, həmin və
siyyətnamədə ifadə olunan ayrı-ayrı vəsiyyət sərəncamlarını ləğv edir. Belə 
halda vəsiyyətnamənin mahiyyəti dəyişmir. Dəyişən ancaq ayrı-ayrı vəsiyyət 
sərəncamları olur2. Bununla o, əvvəl tərtib etdiyi vəsiyyətnamənin yalnız mü
əyyən hissəsini dəyişdirir, yəni həmin vəsiyyətnaməni qismən ləğv edir. Buna 
vəsiyyətnamənin qismən ləğv olunması deyilir.

Vəsiyyət edənin əvvəl tərtib etdiyi vəsiyyətnaməni qismən ləğv etmə
sinə, yəni həmin vəsiyyətnamədə ifadə olunan ayrı-ayrı vəsiyyət sərən
camlarını ləğv etməsinə vəsiyyətnamənin dəyişdirilməsi deyilir.

Vəsiyyətnamə əsasən iki üsulla dəyişdirilir. Yeni vəsiyyətnamə tərtib et
mək bu üsullardan biridir. Azərbaycan Respublikasının vərəsəlik hüququ mü
əyyən edir ki, vəsiyyətnamə yeni vəsiyyətnamə tərtib etmək yolu ilə dəyişdiri
lə bilər (MM-in 1220-ci maddəsinin 1-ci bəndi).

Yeni vəsiyyətnamədə vəsiyyət edən göstərir ki, o, əvvəl tərtib etdiyi vəsiy
yətnamədə hansı dəyişiklik edir. Əvvəl tərtib edilmiş vəsiyyətnamə o halda də
yişilmiş sayılır ki, sonradan tərtib edilmiş yeni vəsiyyətnamədə əvvəl tərtib 
edilmiş vəsiyyətnamədə nəzərdə tutulan ayrı-ayrı vəsiyyət sərəncamlarını 
ləğv edən və ya dəyişdirən yeni vəsiyyət sərəncamı olsun. Əvvəl tərtib olun
muş vəsiyyətnaməni ləğv etməyən bir neçə vəsiyyətnamə olduqda, həmin və
siyyətnamələrin mətnini diqqətlə tutuşdurmaq və müqayisə etmək lazımdır.

Bəzən vəsiyyət edən əvvəl tərtib etdiyi vəsiyyətnamədə hansı dəyişiklik et
məsini yeni vəsiyyətnamədə xüsusi olaraq göstərmir. Bu halda əvvəl tərtib 
olunmuş vəsiyyətnamə sonradan tərtib edilən (yeni) vəsiyyətnaməyə zidd ol
mayan hissəsi həddində öz qüvvəsini saxlayır, zidd olan hissəsi isə ləğv edilir 
və beləliklə, əvvəlki vəsiyyətnamə dəyişilir. Başqa sözlə desək, əvvəlki və ye
ni vəsiyyətnamə, əgər bir-birinə zidd olmayan sərəncamlar nəzərdə tutarsa, 
onda onların hər ikisi də eyni vaxtda qüvvəyə malik olur.

Əgər sonradan tərtib edilən yeni vəsiyyətnamə əvvəlki vəsiyyətnaməni ta
mamilə yox, yalnız onun həmin vəsiyyətnaməyə zidd olan hissəsini ləğv 
edərsə, bu, o deməkdir ki, əvvəlki vəsiyyətnamədə dəyişiklik edilmişdir.

Bəzən sonradan tərtib edilən yeni vəsiyyətnamədə nəzərdə tutulan ayrı-ay
rı vəsiyyət sərəncamları əvvəlki vəsiyyətnamədə ifadə olunan bəzi vəsiyyət 
sərəncamları ilə ziddiyyət təşkil edə bilər. Bu halda əvvəlki vəsiyyətnamənin

1 Гражданское и торговое право капиталистических государств. Учебник. Часть 2 /  Отв. рел 
Р.Л.Н арыш кина. М „  1984, с. 289.

2 Гущин В.В. Наследственное право. Учебное пособие. М ., 2003, с. 44.

yox, yeni vəsiyyətnamənin müəyyənləşdirdiyi vəsiyyət sərəncamı qüvvədə 
olur və əvvəlki vəsiyyətnamə dəyişilmiş hesab edilir1.

Vəsiyyətnamənin dəyişdirilməsi müxtəlif formalarda ifadə oluna bilər2. 
Vərəsələrin dairəsini dəyişmək (onların sırasını artırmaq və ya azaltmaq) bu 
formalardan biridir. Məsələn, vətəndaş əmlakını beş nəfər qohumuna vəsiyyət 
edir. O, sonradan vəsiyyətnamə tərtib edərək vərəsələrin sayını üç nəfərə kimi 
azaldır.

Vərəsələrə çatası miras paylarını dəyişmək (bu payları artırmaq və ya 
azaltmaq) vəsiyyətnamənin dəyişdirilməsinin formalarından biridir. Söhbət mi
ras qoyana (vəsiyyət edənə) məxsus olan hüquq və vəzifələrin vərəsələr ara
sında başqa qaydada (əvvəlki vəsiyyətnamədə nəzərdə tutulandan fərqli qay
dada) bölüşdürülməsindən gedir. Məsələn, vətəndaş əvvəl tərtib etdiyi vəsiy
yətnamədə göstərir ki, yaşayış evi onun qardaşına, minik avtomobili əmisinə 
verilsin. Sonradan tərtib etdiyi yeni vəsiyyətnamədə vətəndaş göstərir ki, ya
şayış evi onun əmisinə, minik avtomobili isə qardaşına verilsin.

Notariat orqanına ərizə verməyi mülki qanunvericilikdə və sivilistika el
mində (doktrinasında) vəsiyyətnamənin dəyişdirilməsinin ikinci üsulu hesab 
edirlər3. Bu üsula görə vəsiyyət edən notariat orqanına (kontoruna) xüsusi əri
zə yazaraq göstərir ki, o, tərtib etdiyi əvvəlki vəsiyyətnamənin müvafiq hissə
sini dəyişdirir. Məsələn, ərizədə vəsiyyət edən vərəsələr sırasından hər hansı 
şəxsin çıxarılmasını göstərir və ya vərəsələrə çatası miras paylarının dəyişdiril
məsini xahiş edir.

Xüsusi formalı vəsiyyətnamələr dəyişdirilərkən ərizə həmin vəsiyyətnamə
ləri təsdiq etmiş vəzifəli şəxslərə (notariusa bərabər tutulan şəxslərə) verilir4. 
Məsələn, hərbi vəsiyyətnaməni dəyişdirmək üçün həmin vəsiyyətnaməni təs
diq edən hərbi hissə komandirinə ərizə verilə bilər. Xəstəxana vəsiyyətnamə
sini dəyişdirmək üçün ərizə məlum məsələdir ki, xəstəxananın baş həkiminə 
verilir və s. Xüsusi formalı vəsiyyətnamələr notariat orqanına ərizə verməklə 
də dəyişdirilə bilər5.

Hüquq ədəbiyyatında göstərilir ki, xüsusi vəsiyyətnamənin müəyyən nö-

1 Bu qayda Almaniya vərəsəlik hüququnda birbaşa nəzərdə tutulmuşdur: əgər sonradan tərtib 
edilmiş vəsiyyətnamənin qaydaları əvvəlki vəsiyyətnamənin qaydaları ilə ziddiyyət təşkil edərsə, 
əvvəlki vəsiyyətnamənin qaydaları ləğv edilmiş sayılır (Almaniya M ülki Qanunnaıııəsi, § 2258).

2 Bu barədə bax: Советское гражданское право. Учебник. Том 2 /  Под ред. В.П.Грибанова. 
С.М.Корнеева. M ., 1980, с.496.

3 Советское гражданское право. Учебник. Том 2 /  Под ред. В.А.Рясенцева. М ., 1976, S.504; 
O.S.İoffc bunun əksi olan mövqedə durur. O, göstərir ki, vəsiyyətnamənin dəyişdirilməsi notariat kon
toruna ərizə vermək yolu ilə həyata keçirilə bilməz (Иоффе О.C. Советское гражданское право. 
Курс лекций. Часть 3. Л ., I965, с.312). Respublika Notariat İdarəsi də belə hesab edir ki, göstərilən 
üsulla vəsiyyətnaməni dəyişdirmək olmaz. Azərbaycan Respublikasının «Notariat haqqında» qanunun 
48-ci maddəsinə görə notariusa vəsiyyətnamənin dəyişdirilinəsi barədə ərizə verilə bilər (A R  Q K . I l l  
xüsusi buraxılış, s. 312; «Azərbaycan Respublikasında notariat hərəkətlərinin aparılması qaydaları 
haqlında təlimatwın 74-cü bəndi / /  Notariat haqqında sənədlər toplusu. Bakı. 2002, s. 220).

«Notariat qaydasında təsdiq edilmiş sənədlərə bərabər tutulan sənədlərin müvafiq vəzifəli şəxslər 
tərəfindən təsdiq edilməsi qaydasmnın 14-cü və 15-ci bəndləri / /  Notariat haqqında sənədlər toplusu. 
Bakı, 2002, s. 57. Respublika Notariat İdarəsi bunun əksi olan mövqedə durur.

5 Göstərilən qaydaların 14-cü bəndi.

vü həm həmin növdən olan yeni vəsiyyətnamə ilə, həm də başqa növdən 
olan yeni vəsiyyətnamə ilə dəyişdirilə bilər1. Məsələn, hərbi vəsiyyətnamə 
həm həıbi vəsiyyətnamə ilə, həm konsul vəsiyyətnaməsi ilə, həm gəmi vəsiy
yətnaməsi ilə və s., həm də notariat vəsiyyətnaməsi ilə dəyişdirilə bilər.

Notariat vəsiyyətnaməsi yalnız notariat vəsiyyətnaməsi ilə dəyişdirilə 
bilər. Bu forma vəsiyyətnamələrin xüsusi formalı vəsiyyətnamə ilə dəyişdirilmə
si qeyri-mümkündür. Ona görə ki, Azərbaycan Respublikasının vərəsəlik hüqu
qu birbaşa müəyyən edir: notariat vəsiyyətnaməsi başqa formalı vəsiyyətnamə 
ilə ləğv edilə bilməz (MM-in 1223-cü maddəsinin 2-ci bəndi)2. Vəsiyyətnamənin 
dəyişdirilməsi vəsiyyətnamənin qismən ləğv edilməsi demək olduğuna görə bu 
hüquqi göstəriş vəsiyyətnamənin dəyişdirilməsi halına da aiddir.

1 Антимонов Б.С.. Граве К .А . Советское наследственное право. M  , 1955, с. 184.
2 Sovet dövrünün mülki qanunvericiliyi bu cür hüquqi göstəriş ifadə etmirdi. M əhz bu səbəbdən 

XV FƏSİL
VƏRƏSƏSİZ ƏMLAK ÜZRƏ VƏRƏSƏLİK

§ 1. Vərəsəsiz əmlak üzrə vərəsəliyin anlayışı, 
subyekti, obyekti və əsas cəhətləri

Vərəsəsiz əmlak 
üzrə vərəsəliyin 

anlayışı

Bəzən mirası vərəsəlik qaydasında qəbul etmək hüqu
qu olan fiziki şəxslər olmur. Bu cür hüquqa malik olan 
hüquqi şəxsləri də tapmaq qeyri mümkün olur. Mirası 
vərəsəlik qaydasında qəbul etmək hüququndan hər 

hansı bələdiyyə də istifadə edə bilmir. Belə halda həmin miras əmlak mülki 
qanunvericilikdə və sivilistika elmində (doktrinasında) vərəsəsiz əmlak adlanır.

Vərəsəsiz əmlak dedikdə, elə bir miras əmlak başa düşülür ki, bu əm
lakı vərəsəlik hüquq norması əsasında hər hansı bir fiziki şəxsin, habelə 
hüquqi şəxsin və bələdiyyənin qəbul etmək hüququ olmur.

Hansı hallarda miras əmlak vərəsəsiz əmlak hesab edilir? Bu halların dəqiq 
və qəti siyahısını Azərbaycan Respublikasının vərəsəlik hüququ müəyyənləş
dirir (MM-in 1165-ci maddəsi). Həmin siyahını genişləndirmək olmaz. Göstəri
lən hallara aiddir:

Birincisi, əgər miras açılan zaman miras qoyanın qanun üzrə vərəsələrinin 
hamısı (birinci, ikinci, üçüncü və s. növbə üzrə vərəsələr, habelə təmsiletmə hü
ququ üzrə vərəsələr) ölmüşsə (və ya ümumiyyətlə, onun qanun üzrə vərəsələri 
yoxdursa) və miras qoyan vəsiyyətnamə ilə vərəsə təyin etməmişsə (yəni vərə
sə təyin edilməsi barədə vəsiyyətnamə tərtib etməmişsə), onda miras əmlak 
vərəsəsiz əmlak hesab olunur. Söhbət, miras açılan anda miras qoyanın nə 
qanun üzrə, nə də vəsiyyət üzrə vərəsələrinin olmasından gedir.

Bəzən miras açılan anda miras qoyanın qanun üzrə vərəsələri olmur, onun 
tərtib etdiyi vəsiyyətnamə isə bu və ya digər əsasa görə (məsələn, vəsiyyət
namə fəaliyyət qabiliyyəti olmayan şəxs tərəfindən tərtib edildiyinə görə, ira
dəsi qüsurlu olduğuna görə və s) etibarsız sayılır. Bu halda miras əmlak mə
lum məsələdir ki, vərəsəsiz əmlak sayılacaqdır.

Digər başqa bir halda miras qoyanın qanun üzrə vərəsələri olmur. Miras 
qoyanın tərtib etdiyi vəsiyyətnamənin icrası isə qeyri-mümkün olur. Məsələn, 
yeganə vərəsə -  vəsiyyət üzrə vərəsə miras açılanadək (vəsiyyət edən şəxs 
ölənədək) ölür. Vəsiyyətnamənin bu halda icrası qeyri-mümkündür. Buna görə 
də o, etibarsız sayılır (MM-in 1227-ci maddəsi). Məhz bu səbəbdən miras əm
lak vərəsəsiz əmlak sayılır. Əgər vəsiyyət edən, təyin etdiyi vərəsənin miras 
açılana qədər ölməsi halı üçün ehtiyat vərəsə təyin edərsə, onda vərəsəsiz 
əmlak haqqında söhbət gedə bilməz.

Miras qoyanın sağlığında mayası bağlanan və ana bətnində olan, miras 
açılan ana kimi doğulmayan, yalnız miras açıldıqdan sonra dünyaya necə de
yərlər, göz açan uşaqların vərəsəlik hüququnu mülki qanunvericilik qoruyur.

Buna görə də göstərilən halda vərəsəsiz əmlakdan danışmaq olmaz.
İkincisi, əgər vərəsələrdən heç biri, miras əmlakı qəbul etməzsə, onda hə

min əmlak vərəsəsiz əmlak hesab edilir. Söhbət vərəsələrin (həm qanun üzrə 
vərəsələrin, həm də vəsiyyət üzrə vərəsələrin) hamısının mirası qəbul etmə
mələrindən gedir. Əgər miras vərəsələrin hamısı tərəfindən yox, yalnız bir qis
mi (bəziləri) tərəfindən qəbul edilməzsə, onda vərəsəsiz əmlakdan danışmaq 
olmaz. Bu halda vərəsəsiz əmlak yaranmır. Belə ki, mirası qəbul etməyən və
rəsənin miras payı vərəsəsiz əmlak sayılmadığına görə dövlətə keçmir. Həmin 
pay miras əmlakı qəbul edən digər vərəsələrin miras paylarına artırılır.

Bəzən vərəsələrin hamısı mirası qəbul etməkdən boyun qaçırsalar (imtina 
etsələr) də vərəsəsiz əmlak yaranmır. Belə ki, vəsiyyət edən vəsiyyətnamə ilə 
təyin etdiyi vərəsələrin mirası qəbul etməkdən boyun qaçırmaları halı üçün eh
tiyat vərəsə təyin edə bilər. Bu halda isə məlum məsələdir ki, vərəsəsiz əmlak 
yarana bilməz. Mirası ehtiyat vərəsə qəbul edir.

Üçüncüsü, əgər bütün vərəsələr mirasın qəbul edilməsi üçün qanunla mü
əyyənləşdirilmiş müddət ərzində (6 ay ərzində) mirası qəbul etmək üçün gəl
məsələr, miras əmlak vərəsəsiz əmlak sayılır. Bu qayda yerində olmayan və
rəsələrə aiddir. Əgər miras açılan zaman vərəsə miras açıldığı yerdə olmazsa, 
həmin vərəsəyə yerində olmayan vərəsə deyilir. Məsələn, ata Bakı şəhərin
də ölür. Onun üç oğlu Moskvada yaşayır. Oğlanlar yerində olmayan vərəsə 
hesab edilirlər və onlardan heç biri mirası qəbul etmək üçün Bakıya gəlmirlər. 
Bu halda miras əmlak vərəsəsiz əmlak sayılır.

Yerində olan vərəsələr (heç olmazsa bir vərəsə) olduqda isə vərəsəsiz 
əmlak əmələ gəlmir, bir şərtlə ki, onlar mirası qəbul etməkdən boyun qaçırma
sınlar. Yerində olmayan vərəsələrin isə hamısının istisnasız olaraq, mirası qə
bul etmək üçün gəlməmələri tələb olunur. Əgər onlardan biri mirası qəbul et
mək üçün gələrsə, onda vərəsəsiz əmlak əmələ gəlmir.

Dördüncüsü, əgər vəsiyyət edən qanun üzrə bütün vərəsələri vərəsəlik- 
dən məhrum etmişsə, onda miras əmlak vərəsəsiz əmlak sayılır. Ləyaqətsiz 
vərəsələr vərəsəlik hüququndan məhrum edilmiş sayılır. Bu kateqoriya şəxs
lər nə qanun üzrə, nə də vəsiyyət üzrə vərəsə sayılır. Bundan əlavə, bəzən 
vəsiyyət edənin məcburi vərəsələrdən savayı, qanun üzrə vərəsəsi olmur və 
əgər vəsiyyət edən bütün məcburi vərəsələri vərəsəlik hüququndan məhrum 
edərsə, onda vərəsəsiz əmlakdan söhbət gedə bilməz. Ona görə ki, məcburi 
vərəsələrin mirasda məcburi pay hüququ vardır.

Göstərilən dörd haldan biri olduqda miras əmlak vərəsəsiz əmlak statusu 
əldə edir. Azərbaycan Respublikasının vərəsəlik hüququ həmin əmlakın xəzi
nəyə keçməsi barədə qayda müəyyən edir (MM-in 1165-ci maddəsi). Bu qay
daya görə vərəsəsiz əmlak dövlətə keçir (bəzi hallarda hüquqi şəxslərə keçir). 
Dövlət bu halda qanun üzrə xüsusi vərəsə kimi çıxış edir. O, həmişə vərə
səsiz əmlakı qəbul edir. Dövlətin həmin əmlakı qəbul etməsi ilə yeni növ vərə
səlik yaranır ki, o, vərəsəsiz əmlak üzrə vərəsəlik adlanır1. Bu növ vərəsəlik və- 
rəsəliyin digər növlərindən (qanun üzrə vərəsəlikdən) fərqli cəhətlərə malikdir.

1 Motjxjıe О  С. Советское гражданское права Курс лекций. Часть 3. Л., 1965, с.326

Vərəsəsiz əmlak üzrə vərəsəlik qanun üzrə vərəsəlikdən onunla fərqlənir 
ki, qanun üzrə vərəsəlik haqqında normalar dispozitiv xarakterə malikdir. Bu 
normalar, əgər miras qoyanın iradəsi birbaşa vəsiyyətnamədə ifadə olun
mazsa, həmin iradənin tamamlanmasına xidmət edir. Vərəsəsiz əmlak üzrə 
vərəsəlik barədə normalar isə imperativdir. Bu normalar vərəsəliyin qanun üz
rə vərəsəlik və ya vəsiyyət üzrə vərəsəlik kimi növləri mövcud olmadığı və ya 
ləğv edildiyi (aradan qaldırıldığı) hallarda, vərəsəsiz əmlak üzrə vərəsəliyi 
son, məcburi və labüd olaraq istifadə olunan, aradan qaldırılması (ləğv edilmə
si) mümkün olmayan vasitə kimi nəzərdə tutur. Həmin normaya görə dövlət 
vərəsəsiz əmlakı hökmən və mütləq əldə etməlidir. Bu əmlakı qəbul etmək 
onun hüququ yox, borcu və vəzifəsidir1. Deməli, vərəsəsiz əmlak statusu əl
də etmiş miras əmlak məcburən dövlətə (xəzinəyə) keçir.

Fərqli cəhətlərlə bərabər, onlar arasında oxşar xüsusiyyətlər də vardır. Belə 
ki, hər iki vərəsəlik növündə əmlak vərəsələrə miras qoyanın iradəsindən asılı 
olmayaraq keçir. Digər tərəfdən hər iki vərəsəlik növündə miras əmlakı əldə 
edən subyektlər qanun üzrə vərəsə hesab olunurlar. Vərəsəsiz əmlak dövlətə 
məhz qanun üzrə vərəsə kimi keçir2. Dövlət bu halda qanun üzrə xüsusi növ 
vərəsə kimi çıxış edir3. Buna görə onu axırıncı (son) növbə qanun üzrə vərəsə 
hesab edirlər4.

Vəsiyyət üzrə vərəsəliklə vərəsəsiz əmlak üzrə vərəsəlik arasındakı fərqli 
cəhətlərə gəldikdə isə qeyd etmək lazımdır ki, vəsiyyət üzrə vərəsəlik zamanı 
miras əmlak vərəsələrə miras qoyanın (vəsiyyət edənin) iradəsi ilə keçir. 
Vərəsəsiz əmlak üzrə vərəsəlik halında isə əmlak dövlətə miras qoyanın ira
dəsi ilə verilmir.

Dediklərimizdən belə nəticə çıxara bilərik ki, ümumən iki halda miras əmlak 
labüd olaraq məcburən dövlətə keçir:

• birincisi, vərəsəliyin hər iki əsası (həm qanun üzrə vərəsəlik, həm də və
siyyət üzrə vərəsəlik) mövcud olmadığı halda;

• ikincisi, vərəsəliyin hər iki əsası ləğv edildiyi (aradan qaldırıldığı) halda.
Vərəsəliyin hər iki əsasının - həm qanun üzrə vərəsəliyin, həm də və

siyyət üzrə vərəsəliyin mövcud olmadığı və ya ləğv edildiyi (aradan qal
dırıldığı) halda, miras əmlakın məcburən labüd olaraq dövlətə keçməsinə 
vərəsəsiz əmlak üzrə vərəsəlik deyilir.

Miras əmlakın dövlətə keçməsinin hüquqi təbiəti 
məsələsi mülki hüquq elmində (doktrinasında) xeyli 
müddət elmi mübahisələrin predmeti olmuşdur. 
Söhbət dövlətin vərəsəsiz əmlaka olan hüququnun 

xarakteri məsələsindən gedir. Sovet dövründə bəzi müəlliflər göstərirdilər ki, 
dövlət ölən şəxsin əmlakını vərəsəsiz əmlak kimi əldə edir və belə halda və
rəsəlikdən danışmaq olmaz. Onların fikrincə, ölən şəxsin əmlakının dövlətə

1 Гомола А. И  Нотариат. M ,  2003, c. 127.
2 Гражданское право. Учебник. Часть 3 / Под ред. А.П.Сергеева. Ю.К.Тапстого. М „  199S, с.540
3 Антимонов Б.С.. Граве К  А. Советское наследственное право. М .. 1955, с. 236
4 Зайцева Т .И . Крашенинников Г1.В. Наследственное право. М ., 2003. с. 111; Лордой М  В. Нас

ледование по закону и по завещанию М ., 1967, с.35

keçməsi vərəsəlik hesab edilmir1.
Digər qrup müəlliflər isə bunun əksi olan mövqedə dururdular. Öz hüquqi 

təbiətinə görə bu münasibətləri vərəsəlik münasibətləri saydıqlarına görə onlar 
həmin münasibətləri «vərəsəlik» adlandırmağı təklif edirdilər2.

Sovet dövrünün 60-cı il mülki məcəllələri, məsələn, RSFSR-in MM-in 552- 
ci maddəsi, Azərbaycan SSRİ-in MM-nin 587-ci maddəsi və s. rəsmən məhz 
axırıncı qrup müəlliflərin mövqeyini nəzərə alaraq müəyyən hallarda miras əm
lakın vərəsəlik hüququ üzrə dövlətə keçməsi haqqında qayda nəzərdə tuturdu.

Azərbaycan Respublikasının yeni mülki qanunvericiliyi ölmüş şəxsin əmla
kının dövlətə (xəzinəyə) vərəsəsiz əmlak kimi keçməsi haqqında qayda nəzər
də tutur və köhnə 1964-cü il MM-dən fərqli olaraq həmin əmlakın vərəsəlik hü
ququ üzrə dövlətə keçməsi barədə göstəriş ifadə etmir. Lakin bu, o demək de
yildir ki, dövlətin vərəsəsiz əmlaka olan hüququnu vərəsəlik hüququ hesab et
mək olmaz. Düzdür, bizim ölkə qanunvericiliyinin işlətdiyi «vərəsələri olmayan 
əmlak» («vərəsəsiz əmlak») termini uğursuz, hüquqi cəhətdən dəqiq olmayan 
və qeyri-münasib termin saymaq lazımdır3. Ona görə ki, həmin əmlak doğur
dan da vərəsəsiz əmlak sayılmır. Belə ki, axırıncı növbə vərəsə kimi dövlət 
həmin əmlakı əldə edir. Bu əmlak qanun üzrə xüsusi növ vərəsəyə - dövlətə 
məxsusdur. Qanunda göstərilir ki, o, dövlətə keçir.

Lakin «vərəsəsiz əmlak» termininin adı vacib deyildir. Əsas və başlıca mə
sələ dövlətin həmin əmlaka olan hüququnun mahiyyətindədir. Bu baxımdan 
etiraf etmək lazımdır ki, vərəsəsiz əmlakın dövlətə keçməsi vərəsəlik hüququ
nun bütün əlamətlərini əks etdirir. 40-50-ci illərdə sovet mülki hüquq elmində 
göstərildiyi və sübut olunduğu kimi4, Azərbaycan Respublikasının yeni Mülki 
Məcəlləsinin vərəsəsiz əmlaka dövlətin vərəsəlik hüququ olması haqqında bir
başa göstəriş ifadə etməməsinə baxmayaraq, burada vərəsəliyi xarakterizə 
edən bütün əlamətlər vardır:

• birincisi, əmlak dövlətə fiziki şəxsin ölməsi nəticəsində keçir;
• ikincisi, əmlak dövlətə miras açıldıqdan sonra keçir;
• üçüncüsü, dövlət miras qoyanın borcları üzrə vərəsə kimi məsuliy

yət daşıyır.
Qeyd etmək lazımdır ki, ölmüş şəxsin əmlakı dövlətə sahibsiz əmlak kimi 

yox, vərəsəsiz əmlak kimi vərəsəlik qaydasında (vərəsəlik hüququ üzrə) 
keçir. Əgər dövlət həmin əmlakı sahibsiz əmlak kimi əldə edərsə, onda vərəsəlik 
yaranmır və buna görə də o, miras qoyanın borclarına görə məsuliyyət daşı-

1 Məsələn bax: Б.Антимонов. C . Герзон, Б.Шлифер. Наследование и нотариат. M ., 1946, с.76
2Орлова Н.В. Правовая природа выморочного имущества // В сб.: Вопросы советского граж

данского права. М ., 1955. с. 117.
Hüquq ədəbiyyatında da lıəınin terminin hüquqi cəhətdən qeyri-dəqiq olması göstərilir (Г ордон 

М В . Наследование по закону и н>> ивещанию. M ., 1967, с.34-36; Н икит ю к П С .  Наследственное 
право и наследственный процесс. Кишинев. 1973, с .107). Amma bu terminin dəqiq işlədilməsi fikrim  
irəli sürən m üəlliflərə də rast gəlirik (məsələn, bax: Гражданское право. Учебник. Часть 3. 540-541)

Məsələn, bax: И C. Пере терский, Б.С.Крылов. Международное частное право. М ., 1940, с. 
170; Серебровскии В .И  Очерки советского наследственного права. М ., 1953, с.236; Л учц  Л. М еж 
дународное частное право. Учебник М ., 1949, с. 326.

mır. Öz hüquqi rejiminə görə vərəsəsiz əmlak sahibsiz əmlakdan fərqlənir1.
Birinci fərq ondan ibarətdir ki, sahibsiz əmlakın hüquqi taleyi müəyyən de

yildir. Bu əmlakın kiməsə məxsus olması barədə danışmaq olmaz. Bundan 
fərqli olaraq, vərəsəsiz əmlakın hüquqi taleyində qeyri-müəyyənlik yox
dur. Dövlət həmişə onu qəbul edir. Miras əmlakın vərəsəsiz əmlak kimi tanın
ması eyni zamanda həmin əmlakın dövlət əmlakı hesab edilməsi deməkdir2. 
Belə ki, Azərbaycan Respublikasının vərəsəlik hüququnun birbaşa ifadə etdiyi 
hüquqi göstərişə görə vərəsəsiz əmlak dövlətə (xəzinəyə) keçir. Bu halda isə 
qeyri-müəyyənlikdən danışmaq olmaz.

İkincisi, sahibsiz əmlaka mülkiyyət hüququnun əldə edilməsi ilkin üsula 
(söhbət mülkiyyət hüququnun əldə edilməsi üsulundan gedir), vərəsəsiz əmla
ka isə mülkiyyət hüququnun əldə edilməsi törəmə üsula aiddir3.

Üçüncüsü, dövlət əmlakı sahibsiz əmlak kimi əldə etdikdə hər hansı 
borca görə məsuliyyət daşımır. Amma o, əgər miras əmlakı vərəsəsiz əmlak 
kimi əldə edərsə, vərəsə kimi miras qoyanın borclarına görə məsuliyyət daşıyır.

Sahibsiz əmlakla vərəsəsiz əmlakı bir-birindən fərqləndirməyin mühüm hü
quqi əhəmiyyəti vardır. Belə ki, onlardan hər biri ayrı-ayrı, müxtəlif praktiki-hü- 
quqi nəticənin baş verməsinə səbəb olur.

Dövlət vərəsəlik Qeyd etmək lazımdır ki, dövlət qanun üzrə xüsusi
hüququnun xüsusi n° v vərəsədir. Lakin vərəsə kimi dövlətin hüquqi və-

subyekti kimi ziyyətini qanun üzrə digər vərəsələrin hüquqi vəziy
yəti ilə eyniləşdirmək və bərabərləşdirmək olmaz.

Vərəsəliyin digər növləri (yəni qanun üzrə vərəsəlik və ya vəsiyyət üzrə və
rəsəlik növü) subyektlərin çoxsaylı olması ilə xarakterizə olunur. Məsələn, qa
nun üzrə vərəsəlik zamanı miras əmlak bir neçə vərəsəyə keçə bilər. Miras 
qoyan vəsiyyətnamə ilə bir neçə vərəsə təyin edə bilər. Bu halda miras əmlakı 
bir neçə vərəsə əldə edir. Vərəsəsiz əmlak üzrə vərəsəliyə gəldikdə isə qeyd 
etməliyik ki,bu vərəsəlik subyektin çoxsaylı olması ilə yox, yeganə və va
hid olması ilə xarakterikdir. Belə ki, vərəsəsiz əmlaka münasibətdə vərəsə 
qismində adətən, yalnız bir subyekt - Azərbaycan Respublikası (dövlət) çıxış 
edir (bəzi hallarda vərəsə kimi hüquqi şəxslər də çıxış edə bilər). Bununla döv
lət mülki hüquq münasibətinin bilavasitə iştirakçısı olur.

Həm qanun üzrə vərəsələr, həm də vəsiyyət üzrə vərəsələr mirası qəbul 
etməlidirlər (MM-in 1243-cü maddəsinin 1-ci bəndi). Bu, birtərəfli hüquqi akt
dır. Amma həyata keçirilməsi göstərilən vərəsələr üçün zəruri və vacib olan 
həmin aktı dövlətin (və ya onun adından çıxış edən orqanın) yerinə yetirməsi 
tələb edilmir4. Mirası qəbul etmək aktı nəticəsində müvafiq şəxslər vərəsə sta-

1 Bu satirlərin m üəllifi mülki hüquq barədə yazdığı dərslikdə clıııi səhvə yox. texniki səhvə yol 
verir. Buna görə də cümlə belə oxunmalıdır: «Vərəsəsi olmayan əmlaka yiyəsi (sahibi) olmayan əmlak 
deyilmir», yəni «deyilmir» ifadəsinin yerinə səhvən «deyilir» kəlməsi işlədilir (A llahverd iyev S.S. 
Azərbaycan Respublikasının mülki hüququ. Dərslik. 1 cild. 1 kitab. Bakı. 2003, s. 641).

Антимонов Б.С.. Граве К.А. Советское наследственное право. М ., 1955. с.236
Орлова Н.В. Правовая природа выморочного имущество / /  В сб.: Вопросы советского граж

данского права. М ., 1955. с. 117-135.
Иоффе О.С. Советское гражданское право. Курс лекций. Часть 3. Л. 1965, с.328; Черепахин 

Б.Б. Правопреемство по советскому праву. М ., 1963 (§3)

tusu əldə edirlər. Dövlət isə bundan fərqli olaraq notarius tərəfindən verilən 
vərəsəlik şəhadətnaməsi (vərəsəlik hüququ haqqında şəhadətnamə) əsasında 
və sayəsində vərəsə olur. Məhz bu sənəd nəticəsində miras əmlak dövlət 
mülkiyyətinə keçir1. Vərəsəlik şəhadətnaməsinin verilməsi konstitutiv (əsas) 
əhəmiyyətə malik olan aktdır. Bu akt miras əmlak üzərində mülkiyyət hüququ
nun dövlətə keçməsinə səbəb olur.

Vərəsəlik şəhadətnaməsinin geriyə qüvvəsi vardır. Belə ki, dövlətin vərəsə- 
siz əmlaka mülkiyyət hüququ notarius tərəfindən vərəsəlik şəhadətnaməsi ve
rildiyi andan yox, miras açıldığı andan yaranır2. Məhkəmə praktikası da bu 
mövqedə durmuşdur3.

Hüquqi vəziyyətinə görə dövləti digər vərəsələrdən fərqləndirən başqa cəhət 
ondan ibarətdir ki, həmin vərəsələrin (qanun üzrə vərəsələrin, vəsiyyət üzrə və
rəsələrin) mirasdan imtina etmək hüququ olduğu halda, dövlətin bu cür 
hüququ yoxdur. Başqa sözlə desək, vərəsəsiz əmlak dövlətə keçdikdə mülki 
qanunvericiliyin mirasdan imtina barədə norması tətbiq edilmir. Vərəsəsiz əm
lakdan dövlət imtina edə bilməz. Bu əmlak dövlətə məcburi qaydada keçir. Belə 
halda dövlət məcburi vərəsə kimi çıxış edir4. Yalnız ona görə ki, vərəsələri ol
mayan əmlak, yəni vərəsəsiz əmlak hökmən, mütləq və məcburən dövlət əmla
kı olmalıdır. Məhz bu baxımdan dövləti məcburi vərəsə hesab etmək olar.

Ölmüş şəxsin əmlakına münasibətdə dövlətin vərəsəliyi həm tam, həm 
də qismən ola bilər. Başqa sözlə desək, miras əmlakın həm hamısı tam və 
bütöv halında, həm də onun yalnız müəyyən bir hissəsi qismən halda vərəsə
siz əmlak kimi dövlət mülkiyyətinə keçə bilər.

Vərəsəsiz əmlaka münasibətdə dövlətin qismən vərəsəliyinin əsas halı mi
ras qoyanın qanun üzrə vərəsələrinin olmamasından, onun tərtib etdiyi vəsiy
yətnamənin isə miras əmlakın yalnız bir hissəsini əhatə etməsindən ibarətdir. 
Qanun üzrə vərəsələrin olmaması dedikdə, ümumiyyətlə, onların mövcud 
olmaması və ya miras açılana kimi onların ölməsi və ya vərəsəliyə gəlməmə
ləri və mirasdan imtina etmələri və ya ləyaqətsiz vərəsələr olduğu üçün və- 
rəsəlikdən məhrum edilmələri və ya vəsiyyətnamə ilə vərəsəlikdən məhrum 
edilmələri başa düşülür5. Məsələn, vətəndaş özünəməxsus bağ evini qonşu
suna vəsiyyət edir. Lakin onun əmlakının hamısı bu vəsiyyətnamə ilə əhatə 
olunmur. Bu halda məlum məsələdir əmlakın qalan hissəsi (məsələn, yaşayış 
evi, minik avtomobili, bank əmanəti, nağd pul, qaraj, ev avadanlıqları, məişə' 
predmetləri və s.) vəsiyyətnamədən kənarda qalır. Öna əmlakın vəsiyyət edil
məmiş hissəsi deyilir. Bu hissə vərəsəsiz əmlak sayılır və dövlət mülkiyyətinə 
keçir. Həmin hal vərəsəsiz əmlaka münasibətdə dövlətin qismən vərəsəliyi

1 Серебровский В.И. Очерки советского наследственного права. M .. 1953. с.236
2 Граве К.А  Вопросы наследственного права в практике Верховного Суда СССР. M ., !94‘ 

с.237; '-lepenaxuu Б.Б. Правопреемство по советскому гражданскому праву. M ., I962 (§ 3).
3 SSRİ A li Məhkəməsi izah cdarok göstərirdi ki, dövlətin vərəsəsiz əmlaka mülkiyyət hüquı 

miras açıldığı gündən yaranır (bax: п.5 постановления №2 Пленума Верховного Суда СССР 
апреля 1957 г. «О судебной практике по делам о наследовании» //  Бюллетень Верховного Су. 
СССР. 1957 г. №2, с.24).

4 Иогрфе О С  Советское гражданское право. Курс лекций. Часть 3. Л., I965, с.328.
5 Никиток П  С. Наследственное право и наследственный процесс. Кишинев. 1973, с. 109.

adlanır. Belə ki, miras əmlakın yalnız bir hissəsi vərəsəsiz əmlak kimi vərəsə
lik qaydasında dövlətə keçir. Dövlətin vərəsəliyinin bu halına sinqulyar (xüsu
si) varislik, dövlətin özünə isə sinqulyar (xüsusi) vərəsə deyilir. Bundan 
əlavə, vərəsə öz miras payından dövlətin xeyrinə imtina edə bilər. Belə halda 
da dövlətin sinqulyar vərəsəliyi yaranır.

Əvvəldə də biz, göstərmişik ki, vərəsəlik həm sinqulyar varislik, həm də 
universal varislik qaydasında ola bilər. Buna görə də dövlətin vərəsəsiz əm
laka münasibətdə həm universal varis kimi, həm də sinqulyar varis kimi 
çıxış etməsi istisna olunmur, bu, mümkündür.

Vərəsəsiz əmlak dövlətə miras qoyana məxsus olan həcmdə (onunla eyni 
həcmdə) keçir. Vəsiyyətnamədə nəzərdə tutulan ieqat və həvalətetmə öz 
qüvvəsini saxlayır’.

Vərəsəsiz əmlak üzrə vərəsəliyin böyük əhəmiyyəti vardır. Bu vərəsəlik ay
rı-ayrı şəxslərin mənafeyi ilə ictimai mənafeyi uyğunlaşdırır.

Azərbaycan Respublikasının vərəsəlik hüququ müəyyən edir ki, əgər fiziki 
şəxsin vərəsələri yoxdursa, onda dövlət vərəsə sayılır. O dövlət ki, miras qo
yan şəxs digər şəxslərlə birlikdə bu dövlətdə yaşamış və işləmişdir, onun və
təndaşı olmuşdur. O dövlət ki, həmin şəxsin hüquq və mənafelərini hərtərəfli 
qorumuşdur. Bu şəxs öldükdən sonra onun əmlakı, əgər vərəsələr olmazsa, 
vərəsəsiz əmlak kimi dövlət mülkiyyətinə keçir. Dövlət mülkiyyəti isə yalnız hü
quqi cəhətdən dövlətə məxsusdur. Həmin mülkiyyətin faktiki mülkiyyətçisi 
xalqdır. Buna görə də dövlət mülkiyyətinə çox vaxt ümumxalq mülkiyyəti də 
deyilir. Dövlət bu mülkiyyətdən yalnız ümumxalq mənafeyi üçün, bütün cəmiy
yət üzvlərinin mənafeyi üçün, bir sözlə, ictimai mənafe üçün istifadə edə bilər. 
Bütün bunlar onu göstərir ki, vərəsəsiz əmlak fərdi -  şəxsi mənafe ilə icti
mai mənafeyi uyğunlaşdırmağa imkan verən konstruksiyadır.

Lakin hesab etmək olmaz ki, vərəsəsiz əmlak konstruksiyasının əsas və 
başlıca xidməti rolu dövlətin mülkiyyət hüququ (əmlak) əldə etməsindən 
ibarətdir. Bu, əslində belə deyildir. Aydın məsələdir ki, vərəsəsi olmayan əmlakın 
sahibi olmur. Bu baxımdan o, sahibsiz əmlak hesab edilir. Belə vəziyyət səlahiyyəti 
olmayan və ixtiyan çatmayan şəxslərin həmin sahibsiz əmlakı ələ keçirmələrinə 
faktiki şərait yaradır. Dövlət buna yol verməmək üçün vərəsəsiz əmlakın sahibsizli- 
yini aradan qaldırır. Axı, sahibsiz əmlak arzuolunmaz nəticələrə səbəb ola bilər. So- 
/et dövrünün hüquq ədəbiyyatında haqlı olaraq göstərilirdi ki, məhz vərəsəsiz əm
lakın sahibsizliyini və onun arzuolunmaz nəticələrini aradan qaldırmaq vərə
səsiz əmlak konstruksiyasının başlıca xidməti rolunu təşkil edir2.

Vərəsəlik hüququ əsasında əmlakın dövlət mülkiyyətinə keçməsi müəyyən 
təticələrə səbəb olur. Həmin nəticələr, Nazirlər Kabinetinin 2002-ci il 18 aprel 
tarixli 69 nömrəli qərarı ilə təsdiq edilmiş müvafiq aktı ilə müəyyənləşdirilir3. Bu

1 Иоффе О С  Советское гражданское право. Курс лекций. Часть 3. Л.. 1965, с.328 
Антимонов Б.С., Граве К.Л. Советское наследственное право. М ., 1955, с.246. Черепахин Б.Б 

Правопреемство по советскому гражданскому праву / /  Черепахин Б Б Труды по гражданскому 
раву. М „ 2001, с.435.

' «Müsadirə edilmiş, sahibsiz qalmış, vərəsəlik hüququ əsasında dövlət mülkiyyətinə keçən anıla
nı və dəfinələrin uçotu, qiymətləndirilməsi, saxlanılması, istifadəsi və satışı barədə əsasnamə».

akta görə notariat orqanları vərəsəlik hüququ əsasında dövlət mülkiyyətinə ke
çən əmlakın müvafiq qaydada saxlanılmasının və onun uçotunun aparılması
nın təmin olunması barədə qərar qəbul edir və bu qərar haqqında Maliyyə Na
zirliyinə məlumat verir. Maliyyə Nazirliyi tərəfindən həmin əmlakın operativ 
uçotunun aparılması müvafiq normativ aktla həyata keçirilir1.

Vərəsəlik hüququ üzrə dövlət mülkiyyətinə keçən əmlak qiymətləndirilir. 
Qiymətləndirmə qüvvədə olan müvafiq qanun əsasında həyata keçirilir2. Son
ra əmlak təyinatı üzrə verilir. Tarixi, elmi, bədii və mədəniyyət baxımından xü
susi əhəmiyyət kəsb edən vərəsəsiz qiymətli əşyalar və sənədlər, habelə döv
lət əhəmiyyətli vərəsəsiz orden və medallar əvəzsiz olaraq dövlət muzeyləri
nə, kitabxanalarına, arxivlərinə, elmi və digər təşkilatlara verilir. Əgər vərəsə
siz əmlak milli və xarici valyutada pul vəsaitindən ibarət olarsa, onda həmin 
vəsait Maliyyə Nazirliyi yanında Baş Dövlət Xəzinədarlığının Milli Bankdakı he
sabına mədaxil edilir. Vərəsəsiz əmlak dini ibadət (ayin) əşyalarından ibarət ol
duğu hallarda isə o, Dini Qurumlarla iş üzrə Dövlət Komitəsinin sərəncamına 
verilir. Dövriyyə qabiliyyəti olmayan (yəni qanunla dövriyyəsi qadağan edilən) 
əmlak vərəsəlik hüququ üzrə dövlət mülkiyyətinə keçərsə, onda əmlak müvafiq 
orqanlara təhvil verilir. O orqanlara verilir ki, onlar həmin əmlak üzərində sərən
cam vermək səlahiyyətinə malik olsun. Dövlət mülkiyyətinə keçən vərəsəsiz 
əmlak satıldıqda isə satışdan daxil olan vəsaitlər dövlət büdcəsinə köçürülür. Bu 
işə nəzarəti Maliyyə Nazirliyi həyata keçirir. Əmlak iqtisadi İnkişaf Nazirliyinin 
nəzdində fəaliyyət göstərən Respublika Hərracı Mərkəzi vasitəsi ilə satılır.

Tövsiyə olunan əlavə ədəbiyyat
Серебровскнн В.И. Очерки советского наследственного права. М., 1953 (глава X); 
Антимонов Б.С., Граве К.А. Советское наследственное право. М., 1953 (глава VII); 
Черепахин Б.Б. Правопреемство по советскому гражданскому парву. М.. 1962 (§ 3); 
Иоффе О.С. Советское гражданское право. Курс лекций. Часть 3. Л„ 1965 (Раздел Ш

глав. 2, §3);
И иконок П.С. Наследственное право и наследственный процесс. Кишинев. 1973 (гл

П, §4);
Гражданское право. Учебник. Часть 3 / Под ред. А.П.Сергеева, Ю.К. Толстого. М

1998 (глава 63, §1);
Зайцева Т.И.. Крашенинников П.В. Наследственное право. М., 2003 (глава 4, § 10);
Гутоп В.В. Наследственное право. Учебное пособие. М., 2003 (глава 3, §4);
Ляпунов С.Г. Наследование. М. 2003 (§5);
Данилов Е.П. Наследование. Нотариат. Похороны. М., 2002 (раздел 1, глав;

1).

' «Müsadirə edilmiş, sahibsiz qalmış, vərəsəlik hüququ əsasında dövləı mülkiyyətinə keçən əmi; 
kin və dəfinələrin uçotunun aparılması qaydaları».

2 «Qiymətləndirmə fəaliyyəti haqqında» qanun //  AR Q K , V  kitab, s. 677.

XVI FƏSİL
MİRASIN QƏBUL EDİLMƏSİ VƏ 

ONDAN İMTİNA OLUNMASI

§1. Vərəsəlik hüquqlarının həyata keçirilməsi

M ira s ın  q ə b u l  
e d ilm ə s i

Mümkün vərəsə tərəfindən miras əmlak yalnız o halda 
əldə edilə bilər ki, o, m ir a s  ə m la k ın  ə ld ə  e d i lm ə s in ə  
ö z  r a z ı l ığ ım  b ild ir s in  v ə  i fa d ə  e ts in .  Razılığın bu cür 

fadə edilməsinə mülki qanunvericilikdə və sivilistika elmində (doktrinasında) 
mirasın qəbulu deyilir.

Mirasın qəbulu şəxsin iradəsi ilə bağlı olduğuna görə h ü q u q i h ə r ə k ə td ir .  
Bu fakt nəticəsində vərəsəliyə çağırılan şəxsin (mümkün vərəsənin) subyektiv 
/ərəsəlik hüququ realizə olunur, həyata keçirilir. Məhz həmin fakt nəticəsində 
bu şəxs (mümkün vərəsə) əvvəllər sağlığında miras qoyana məxsus hüquqla- 
a (məsələn, əşya üzərində mülkiyyət hüququna, öhdəlik hüquq münasibətlə- 
indən irəli gələn tələb etmək hüququna və s.) malik olur. Başqa sözlə desək, 
mirası qəbul etməklə şəxs (mümkün vərəsə) miras qoyanın hələ ölməmişdən 
Habaq sağlığında iştirakçısı olduğu mülki (əmlak) hüquq münasibətlərinin sub- 
'ektinə çevrilir. Bu baxımdan o, həqiqi vərəsə (varis) hesab edilir. H ə q iq i  v ə -  

ə s ə  artıq mirası qəbul etmiş mümkün vərəsəyə deyilir. Mümkün vərəsə isə 
/uxarıda qeyd etdiyimiz kimi, yalnız vərəsəliyə çağırılan (subyektiv vərəsəlik 
lüququna malik olan), lakin hələ mirası qəbul etməyən şəxsdir.

M ir a s ın  q ə b u lu  d e d ik d ə  e lə  b ir  h ə r ə k ə t  b a ş a  d ü ş ü lü r  k i, b u  h ə r ə k ə t in  
'a s i t ə s i lə  v ə r ə s ə l iy ə  ç a ğ ır ı la n  ş ə x s  (m ü m k ü n  v ə r ə s ə )  s u b y e k t iv  v ə r ə s ə l ik  

' lü q u q la r ın ı  h ə y a ta  k e ç ir ir  v ə  m ir a s  ə m la k ı ə ld ə  e tm ə k  im k a n ı  q a z a n ır .
Mirasın qəbulu elə bir hərəkətdir ki, bu hərəkətin vasitəsilə vərəsə özünün 

niras əmlakı əldə etmək və almaq niyyətini ifadə edir, miras qoyanın varisi ol- 
nasına öz razılığını bildirir. Məhz həmin hərəkət əsasında vərəsə miras qoya- 
ın hüquq və vəzifələrinin daşıyıcısı (subyekti) olur.

Öz hüquqi təbiətinə görə mirasın qəbulu b ir tə r ə f l i  ə q d d ir .  Ona görə ki, mi
asm qəbulu, birincisi, xüsusi olaraq miras əmlakın əldə edilməsi məqsədilə 
əyata keçirilir, ikincisi, o, yalnız bir tərəfin - vərəsəliyə çağırılan şəxsin iradə
mi ifadə edir. Digər tərəfdən həm də ona görə ki, o, hər hansı şəxsin cavab 
ə qarşılıqlı iradə ifadəsindən asılı olmayaraq hüquqi nəticə doğurur. Mirasın 
əbulu vərəsəliyə çağırılan digər vərəsələrin iradə ifadəsindən asılı deyil.

Mirasın qəbulu i r a d ə v i  a k td ır .  Ona görə ki, o, vərəsənin iradəsi ilə bağlıdır, 
u aktda vərəsənin mirası qəbul etmək arzusu, istəyi və niyyəti ifadə olunur. 
1əhz bu səbəbdən m ir a s ı y a ln ız  ta m  fə a l iy y ə t  q a b i l iy y ə t l i  ş ə x s  q ə b u l  
d ə  b i lə r  (MM-in 1244-cü maddəsi)1. Fəaliyyət qabiliyyəti olmayan şəxslərin 
uhi xəstəlik və ya ağıl zəifliyi nəticəsində məhkəmə tərəfindən fəaliyyət qabi-

1 Зайцева Т.И.. Крашенинников П.В. Наследственное право. М., 200.3, с. 113

liyyəti olmayan sayılan şəxslərin) ancaq nümayəndələrinin -  qəyyumlarının 
vasitəsilə mirası qəbul etməsi mümkündür.

14  y a ş ın a d ə k  o la n  y e tk in l ik  y a ş ın a  ç a tm a y a n la r ın  əvəzinə mirası onların 
adından yalnız valideynləri, övladlığa götürənlər və ya qəyyumlar, bir sözlə, on- 
lann qanuni nümayəndələri qəbul edirlər. 1 4  y a ş ın d a n  1 8  y a ş ın a d ə k  o la n  y e t 
kinlik y a ş ın a  ç a tm a y a n la r  mirası öz qanuni nümayəndələrinin (valideynlərinin, 
övladlığa götürənlərin), habelə himayəçilərinin yazılı razılığı ilə qəbul edə bilərlər.

7  y a ş ın a d ə k  a z y a ş l ı la r  da mirası öz qanuni nümayəndələrinin vasitəsilə 
(valideynlərinin, övladlığa götürənlərin və ya qəyyumların vasitəsilə) qəbul 
edirlər. Bu kateqoriya azyaşlıların fəaliyyət qabiliyyəti yoxdur. Amma buna 
baxmayaraq onlar həm qanun üzrə, həm də vəsiyyət üzrə vərəsə ola bilərlər. 
Məsələn, baba yaşayış evini 6 yaşlı nəvəsinə vəsiyyət edir. Bu halda mirası 
nəvənin adından və onun əvəzinə qanuni nümayəndələr qəbul edəcəklər.

Spirtli içkilərdən və ya narkotik vasitələrdən sui-istifadə etməsi, habelə qu
mara qurşanması nəticəsində öz ailəsini ağır maddi vəziyyətə salan və buna 
görə də m ə h k ə m ə  tə r ə f in d ə n  fə a l iy y ə t  q a b i l iy y ə t i  m ə h d u d la ş d ı r ı la n  ş ə x s 
lə r  də mirası yalnız himayəçisinin razılığı ilə qəbul edə bilərlər. Bildiyimiz kimi, 
belə şəxslərin üzərində himayəçilik təyin edilir. Himayəçilərin razılığı ilə də mi
ras qəbul edilir.

Bir qayda olaraq, m ira s ı v ə r ə s ə n in  ö z ü  ş ə x s ə n  q ə b u l e d ir .  Bu və ya di
gər səbəbə görə (xəstəliyə, xarici ölkədə olmağa, uzunmüddətli ezamiyyətə 
getməyə və digər səbəblərə görə) vərəsə mirası şəxsən özü qəbul etmək im
kanına malik olmadığı hallarda isə m ir a s  n ü m a y ə n d ə  v a s i t ə s i lə  q ə b u l e d il ir .  
Azərbaycan Respublikasının vərəsəlik hüququ buna yol verir (MM-in 1245-ci 
maddəsi). Bundan ötrü vərəsə nümayəndəyə etibarnamə verir. Orada xüsusi 
olaraq göstərilir ki, nümayəndənin (etibar olunanın) mirası qəbul etmək səla
hiyyəti vardır1. Bu halda müqavilə (könüllü) nümayəndəlik münasibətləri yara
nır. Belə ki, etibarnamənin verilməsi həmişə vərəsə ilə (tapşıranla, vəkalət ve
rənlə) nümayəndə (vəkalət alan) arasında tapşırıq müqaviləsinin (ya şifahi, ya 
da yazılı formada) bağlanmasını sübut edir.

Mirası qəbul etmək b ir tə r ə f l i  a k td ır .  Bu akt yalnız bircə şəxsin -  vərəsənin 
iradəsini ifadə edərək konkret olaraq kiməsə ünvanlanmır və başqa şəxslərin 
iştirakını və ya razılığını tələb etmir. Amma buna baxmayaraq, həmin akt həm 
vərəsənin özü üçün, həm də başqa şəxslər (başqa vərəsələr, miras qoyanın 
kreditorları və s.) üçün müəyyən hüquqi nəticələrə səbəb olur.

Mirası qəbul etmək k ö n ü l lü  a k td ır .  Vərəsəni mirası qəbul etməyə heç kəs 
məcbur edə bilməz. O, mirası öz istəyi, arzusu və mülahizəsinə görə qəbul 
edir. Əgər şəxsin özünün bu və ya digər üsulla (formada) mirası qəbul etmət 
niyyəti ifadə olunmazsa, buna razılıq verilməsi bildirilməzsə, onda mirasın qə
bulundan danışmaq olmaz.

Yalnız bircə halda mülki qanunvericilik mirasın qəbulu üçün xüsusi olara 
müəyyən hərəkətin yerinə yetirilməsini tələb etmir. Bu hal vərəsəsiz əmlak 
dövlətə keçməsindən ibarətdir. Həmin əmlak dövlətə bilavasitə, onun hər han

sı orqanı tərəfindən ifadə olunan istəyindən asılı olmadan keçir1. RF-in yeni 
MM-də birbaşa göstərilir ki, vərəsəsiz əmlakı əldə etmək üçün mirası qəbul et
mək tələb olunmur (MM-in 1152-ci maddəsi).

Mirası qəbul e d ə r k ə n  vərəsənin vəsiyyətnamə icraçısı ilə razılığa gəlməsi 
tələb olunmur. Vəsiyyətnamə icraçısının hüquqi vəziyyəti onunla şərtlənir ki, o, 
yalnız vəsiyyət edən şəxsin iradəsini həyata keçirir. Vəsiyyətnamə icraçısı və
rəsənin iradəsini dəyişdirə və ya məhdudlaşdıra bilməz. Ona görə də mirası 
qəbul edən vərəsəyə münasibətdə vəsiyyətnamə icraçısının hər hansı funksi
ya yerinə yetirməsi istisna olunur. O, vərəsənin mirasın qəbulu barəsində ira
də ifadəsini dəyişdirə bilməz.

Mirasın qəbulu aktı vərəsəliyin növündən asılı olmayaraq həyata keçirilir. 
Bu o deməkdir ki, həm q a n u n  ü z rə  v ə r ə s ə l ik ,  h ə m  d ə  v ə s iy y ə t  ü z rə  v ə r ə 
s ə lik  z a m a n ı m ir a s ın  q ə b u l e d ilm ə s in ə  y o l v e r i l i r .  Azərbaycan Respublika
sı vərəsəlik hüququna g ö rə ,  mirası istər qanun üzrə, istərsə d ə  vəsiyyət üzrə 
vərəsə qəbul edir (MM-in 1243-cü maddəsinin 1-ci bəndi).

Mirasın qəbulu m ü lk i-h ü q u q i ə q d d ir . Bu əqd isə bir sıra 
cəhətlərlə xarakterizə olunur.

B ir in c is i ,  m ir a s ın  q ə b u l e d ilm ə s i a k t ı (ə q d i)  b ö 
lü n m ə z d ir .  Bu xüsusiyyət vərəsəlik varisliyinin univer
sal xarakterə malik olmasından irəli gəlir2. B ö lü n m ə z l ik  

onu ifadə edir ki, miras əmlakın yalnız müəyyən hissəsini (qismini) qəbul et
mək olmaz, yəni miras əmlakın bir hissəsini qəbul edib, digər hissəsinin qəbu
lundan imtina etmək olmaz.

Azərbaycan Respublikasının vərəsəlik hüququ müəyyən edir ki, mirası qis
mən qəbul etmək yolverilməzdir (MM-in 1257-ci maddəsi)3. Miras a n c a q  ta m  
v ə  b ü tö v  h a ld a  q ə b u l e d ilə  b ilə r .

Mirasın qəbul edilməsi aktı miras əmlakın hamısına (bütün mirasa) şamil 
edilir. Mirasın nədə ifadə edilməsinin və harada olmasının məsələyə dəxli yox
dur4. Məsələn, Gəncə şəhərində yaşayan vətəndaşın yaşayış evi var idi. Öl
məmişdən qabaq o, daimi yaşamaq üçün Bakı şəhərinə gəlir. O, Bakı şəhərin
də mənzil, bağ evi, qaraj, minik avtomobili və digər əmlak növləri əldə edir, 
bank əmanətinə malik olur. Gəncədəki evdə isə vətəndaşın qızı yaşamaqda 
davam edir. Atası öldükdən sonra qızı Gəncədəki evi miras əmlakın bir hissəsi 
kimi qəbul edir. Bununla o, bütün mirasın hamısını (o cümlədən Bakı şəhərin
dəki mirası) tam və bütöv halda qəbul etmiş olur.

Mirasın qəbul edilməsi vərəsənin iradə ifadəsi deməkdir. İradə ifadəsi isə 
mirasın hamısının tam və bütöv halda əldə edilməsinə yönəlir. Qəbuletmə aktı
na əsasən vərəsə miras açıldığı yerdə olmayan və ya ümumiyyətlə, hələ aşkar

M ira s ın
q ə b u l e d ilm ə s i  

a k t ın ın  ə s a s  
x ü s u s iy y ə t lə r i

1 Г 'opöoıı M.B. Наследование по закону и по завещанию. M ., 1967, с.77.
2 Иоффе О С . Советское гражданское право. Курс лекций. Част 3. Л., I965, с.332; Советское 

гражданское право. Учебник. Том 2 /  Под рсд О.Л.Красивчикова. M ., 1985, с.528.
3 Mirası qismən qəbul etməyin yolverilməzliyi haqqında qayda məhkəmə qərarında da nəzərdə tu- 

iıılmuşdur (Постановление Пленума Верховного Суда СССР «О судебной практике но делам о 
наследовании» от I июля I966 г. № б / /  Бюллетень Верховного Суда СССР. I966. № 4).

4 Бюллетень Верховного Суда РСФСР. I978. №3, с. 14.

edilməyən əmlak növlərini də qəbul etmiş olur.
Mirası qəbul edən vərəsə bununla elə bil ki, hamının nəzərinə bütün əmlak 

üzrə miras qoyanın varisi olmasını çatdırır. Əgər vərəsə mirasın yalnız bir his
səsini qəbul etmək niyyətində olduğunu bildirərsə, onda bu cür qəbul etməyə 
bütün miras əmlakının hamısının qəbul edilməsi kimi baxmaq lazımdır1.

Bölünməzlik onu ifadə edir ki, vərəsə onun payına düşən miras aktivinin və 
passivinin hamısını birlikdə qəbul edir2. Aktivi passivsiz, passivi isə aktivsiz 
qəbul etmək olmaz3. Bölünməzlik kimi xüsusiyyət bəzən hüquq ədəbiyyatı sə
hifələrində «mirası qəbul etmək aktının universal xarakterli olması» kimi 
nəzərdə tutulur4.

İkincisi, mirasın qəbul edilməsi aktı şərtsiz xarakterə malik olmalıdır5.
Azərbaycan Respublikasının vərəsəlik hüququ göstərir ki, mirasın hər hansı 
şərtlə qəbul edilməsinə yol verilmir (MM-in 1257-ci maddəsinin 1-ci bəndi). 
Şərtsizlik onu ifadə edir ki, vərəsə mirası, necə deyərlər, sözsüz, danışıqsız və 
qeyd-şərtsiz qəbul etməlidir. Məsələn, vərəsə mirası belə bir şərtlə (qeydlə) qə
bul edir ki, passiv aktivdən çox olmasın. Başqa bir misalda vərəsə mirası qəbul 
edir, bu şərtlə ki, miras passivi ona keçməsin, miras aktivi passivsiz keçsin. Bu 
cür hallarda mirasın qəbul edilməsi aktı hüquqi əhəmiyyətə malik olmur.

Üçüncüsü, mirasın qəbul edilməsi aktı dönməzlik xarakterinə malikdir. 
Dönməzlik həmişəlik olmaq, qətilik, geri götürülməzlik deməkdir. Bu, onu ifadə 
edir ki, əgər vərəsə artıq mirası qəbul etmişsə, o, mirasdan imtina edə 
bilməz. Azərbaycan Respublikasının vərəsəlik hüququ mirasın qəbul edilməsi 
aktının göstərilən xüsusiyyətini birbaşa rəsmən qanunvericilik qaydasında ifa
də edir: vərəsə mirasın açıldığı yer üzrə notariat orqanına mirası qəbul etməsi 
barədə ərizə verdikdən sonra mirasdan imtina edilməsinə yol verilmir (MM-in 
1267-ci maddəsi). Bu halda vərəsə həmin ərizəni geri götürə bilməz. Buna gö
rə mirasın qəbul edilməsi aktının dönməzlik xüsusiyyəti bəzən hüquq ədəbiy
yatı səhifələrində «geri götürülməzlik» adı ilə də nəzərdə tutulur6.

Dönməzlik xüsusiyyəti onu ifadə etmir ki, vərəsə qəbul olunmuş və ona 
keçmiş miras əmlakdan, ümumiyyətlə, imtina edə bilməz. Əlbəttə, ona keçən 
əmlakı qəbul edən vərəsə sonra mülkiyyətçi kimi həmin əmlakdan imtina edə 
bilər (dereliksiya aktı). Bu cür imtina isə mirası əldə etmək hüququna yox. 
məhz mülkiyyət hüququna aiddir. Göstərilən halda miras əmlak üzərində mül
kiyyət hüququndan imtina olunur ki, bu, mülkiyyət hüququna xitam verilməs; 
əsaslarından (üsullarından) biridir.

Dördüncüsü, mirasın qəbul edilməsi aktının geriyə qüvvəsi vardır7. Söh

' Серебровский В .И  Очерки советского наследственного нрава. М .. 1953, с. 168.
2 Советское гражданское право. Учебник .Том 2 / Под ред. В.А.Рясенцева. М ., 1976, с.513.
J Иоф<!>е О С .Советское гражданское право. Курс лекций. Часть З.Л., с.294.
4 Гражданское право. Учебник. Часть 3 /  Под ред. А Л . Сергеева, Ю .К. Толстого M ., 1998, с.551.
5 Mirasın hər hansı şərtlə qəbul edilməsinin yolverilməzliyi haqqında qayda məhkəmə qərarında c 

nəzərdə tutulmuşdur (bax: постановление Пленума Верховного Суда СССР от I июля 1966 г. №6 > 
судебной практике по делам о наследовании» //  Бюллетень Верховного Суда СССР. 1966. №4).

6 Гражданское право. Учебник. Часть 3 / Под ред. А .П .Сергеева, Ю .К.Толстого. М „ 1998, с. 5 5 1
7 Серебровский В.И. Наследственное право. М ., 1948, с. 43-44; Серебровский В.И. Очерк 

советского наследственного права. М ., 1953, с. 163.

ıət zamana (vaxta) görə geriyə qüvvədən gedir. Mirasın qəbul edilməsi aktı
nın geriyə qüvvəsi onda ifadə olunur ki, miras əmlak vərəsəyə mirasın qə
bul edildiyi andan yox, mirasın açıldığı andan keçir. Azərbaycan Respubli
kasının vərəsəlik hüququ mirasın qəbul edilməsi aktının bu xüsusiyyətini də 
ianunvericiiik səviyyəsində, rəsmi surətdə ifadə edir: qəbul edilmiş miras 
onun açıldığı gündən vərəsənin mülkiyyəti sayılır (MM-in 1255-ci maddəsi). 
Başqa sözlə desək, qəbul edilmiş miras onun qəbul olunduğu vaxtdan yox, 
miras açıldığı vaxtdan vərəsəyə məxsus hesab edilir. Məsələn, miras qoyan 1 
entyabr 2005-ci ildə ölmüşdür. Bu, mirasın açıldığı vaxtdır, Vərəsə isə mirası 

qəbul etmək barədə öz razılığını 15 dekabr 2005-ci ildə bildirir. Bu isə mirasın 
qəbul edilmə vaxtıdır. Belə halda miras onun açıldığı vaxtdan, yəni 1 sentyabr 
2005-ci il tarixindən vərəsəyə keçmiş hesab edilir.

Mirasın qəbul edilməsi aktının geriyə qüvvəyə malik olması həm də onu ifa
də edir ki, birincisi, mirası qəbul edən vərəsə miras qəbul edilən anda mövcud 
olan əmlaka hüquq əldə edir.

ikincisi, mirası qəbul edən vərəsə həm də miras açılan anda mövcud olmuş 
bütün əmlaka hüquq əldə edir1. Bu onu göstərir ki, vərəsənin bütün əmlak mü
nasibətləri mirasın açıldığı vaxta görə (mirasın qəbul olunduğu vaxta görə 
yox) müəyyənləşdirilir: xüsusən də bu vaxtdan miras əmlakdan əldə edilən 
gəlir (kirayə haqqı, icarə haqqı, bank əmanətləri üçün faiz, istiqraz vərəqələri
nə görə uduş və s.) mirası qəbul edən vərəsəyə məxsus olur.

Mirası qəbul edən vərəsələr arasındakı bütün hesablaşmaların hamısı (mi
ras paylarının həcminin təyin edilməsi, miras qoyanın borclarına görə məsuliy
yət və s.) məhz mirasın açıldığı anla müəyyənləşdirilir.

Mirasın açıldığı anla mirasın qəbul edilməsi anı arasındakı vaxt müddətində 
miras əmlak hissəsi itə bilər. Bu halda mirası qəbul edən vərəsə iki cür iddia ve- 
ə bilər: əşyanın özgəsinin qanunsuz sahibliyindən geri alınması barədə iddia 
vindikasiya iddiası); zərərin əvəzinin ödənilməsi barədə iddia (delikt iddiası).

Qeyd etmək lazımdır ki, fiziki şəxs öldükdən sonra onun 
edHməsinin əmlakı avtomatik olaraq vərəsənin əmlakına daxil olmur, 

qaydası Miras əmlakı əldə etmək və ona mülkiyyətçi kimi sahib 
olmaq üçün vərəsənin müəyyən aktı həyata keçirməsi 

ələb olunur. Buna «qəbuletmə sistemi» deyilir.
Qəbuletmə sistemi dedikdə, vərəsə tərəfindən miras əmlakın əldə 

edilməsinə yönələn müəyyən aktın həyata keçirilməsi başa düşülür.
Qəbul etmə sistemi vərəsənin müəyyən iradəvi hərəkətinə (davranışına) 

əsaslanır. Əgər bu iradəvi hərəkət olmasa, vərəsə miras əmlakı əldə etmir. 
Başqa sözlə desək, əgər vərəsə miras əmlakın əldə edilməsinə yönələn hərə
kət etməsə, onda həmin əmlak vərəsənin iradəsi olmadan avtomatik surətdə 
onun əmlakına daxil olmur.

Azərbaycan Respublikasının vərəsəlik hüququ miras əmlakı əldə etməyin 
yalnız «qəbuletmə sistemi»ni tanıyır. Sovet vərəsəlik hüququna da ancaq bu

Ант имонов Б.С.. Граве К.А. Советское наследственное право. M ., I955, с.194; Гражданское 
ıpaeo. Учебник. Том I /  Подред .Е. А.Суханова. М ., 1998, с.551.

sistem məlum idi. Bu sistem mirasın qəbul edilməsi üsullarına əsaslanır. Məhz 
bu üsullar sayəsində miras qəbul edilir.

Azərbaycan Respublikasının vərəsəlik hüququ mirasın qəbul edilməsinin iki 
üsulunu müəyyənləşdirir:

• formal üsulunu;
• qeyri-formal üsulunu.
Formal üsul mirasın hüquqi cəhətdən qəbul edilməsi, qeyri-formal üsul isə 

mirasın faktiki cəhətdən qəbul edilməsi deməkdir1.
Mirasın qəbul edilməsinin formal üsulu dedikdə, vərəsənin notariat konto

runa mirası qəbul etdiyi barədə ərizə verməsi başa düşülür. Özü də dərhal qeyd 
etməliyik ki, ərizə istənilən yox, yalnız mirasın açıldığı yer üzrə notariat kon
toruna verilir. Formal üsul vərəsənin birbaşa iradə ifadəsi ilə bağlı olub, onun 
miras əmlakın mülkiyyətçisi olmaq niyyətini mübahisəsiz olaraq sübut edir.

Vərəsə ərizəni yalnız yazılı formada verməlidir. Notariat praktikası mira
sın qəbul edilməsi barədə şifahi formada ərizəyə yol vermir2. Vərəsə yazılı 
ərizədə göstərir ki, o, mirası qəbul edir. Əgər notariat kontoruna vərəsənin özü 
şəxsən gələrsə, notarius onun şəxsiyyətini müəyyənləşdirir, yoxlayır və bu ba
rədə ərizədə müvafiq qeyd edir. Bu halda vərəsənin ərizədəki imzası notariat 
qaydasında təsdiqlənmir. Notarius vərəsənin imzasının həqiqiliyini yoxlayır, bu 
barədə onun şəxsiyyətini müəyyənləşdirən sənədi və bu sənədin rekvizitlərini 
göstərməklə qeyd edir.

Vərəsənin ərizəsi notariusa başqa şəxs tərəfindən də verilə bilər. Bu halda 
vərəsənin ərizədəki imzası notarius tərəfindən təsdiqlənməlidir.

Mirası qəbul etmək barədə ərizə nümayəndənin vasitəsilə də verilə bilər. 
Bu halda nümayəndənin vərəsəlik işinin aparılması barədə notariat qaydasın
da təsdiqlənmiş etibarnaməsi olmalıdır3.

Bəzən vərəsə mirasın açıldığı yerdə yaşamır və buna görə də notariusa 
şəxsən gəlmək imkanına malik olmur. Bu halda mirası qəbul etmək haqqında 
ərizə poçt vasitəsilə göndərilə bilər. Teleqramadan və digər rabitə vasitələrin
dən də istifadə olunması mümkündür. Lakin ərizənin kim tərəfindən göndəril
məsini və orada kimin imzasının olmasını sübut etmək lazımdır. Ərizənin həqi
qətən vərəsə tərəfindən göndərilməsi məsələsi barədə mübahisəyə yol ver
məmək üçün vacibdir ki, ərizədə və ya teleqramda vərəsənin imzası notariat 
qaydasında təsdiqlənsin. Əgər ərizədə vərəsənin imzası təsdiqlənməzsə, bu 
notariusa həmin ərizəni geri qaytarmağa əsas vermir. Notarius həmin ərizəm 
vərəsəlik işlərinin uçotu kitabında qeydiyyata almağa və vərəsəlik işini apar
mağa borcludur. Lakin vərəsəyə təklif olunur ki, yeni ərizə təqdim olunsun və 
orada vərəsənin imzası notariat qaydasında təsdiq edilsin və ya mirası rəsmi
ləşdirmək üçün şəxsən gəlsin.

Bir neçə vərəsə olduqda vərəsələrdən hər biri mirası müstəqil surətdə qə
bul etməlidir, yəni şəxsən notariusa ərizə verməlidir. Vərəsənin birinin ərizə

1 Ляпунов C.Г. Наследование. M .. 2003, c. 170.
2 Советская юстиция. 1965 г., № 19, с. 32.
3 Эйдинова Э.Б. Наследование по закону и завещанию. М ., 1984, с. 17.

verməsi qalan vərəsələr tərəfindən mirasın qəbul olunmasını ifadə etmir.
Əgər vərəsəliyin əsası eyni olarsa, bir neçə vərəsə notariusa yalnız bir əri

zə verə bilərlər. Bu halda ərizə bütün vərəsələr tərəfindən hamılıqla imzala
nır1. Vərəsəliyin əsası eyni olmadıqda isə, məsələn, əgər müxtəlif əşyalar və
siyyət olunarsa (belə halda məlum məsələdir ki, vərəsəliyin əsası eyni deyil
dir), onda vəsiyyət üzrə vərəsələrdən hər biri ayrıca olaraq ərizə verir.

Mirasın qəbul edilməsinin qeyri-formal üsulu odur ki, bu üsula görə və
rəsənin konkret hərəkətləri və rəftarı onun mirası qəbul etmək niyyətini açıq- 
aşkar təsdiqləyir və sübut edir. Bu hərəkətlərin məzmunundan belə bir nəticə 
çıxarmaq mümkün olur ki, vərəsə mirası qəbul etmək məqsədi güdür. Ona gö
rə də qeyri-formal üsula konklyudent hərəkətlərlə edilən üsul da deyilir2.

Qeyri-formal üsulun özü iki cür olur:
• miras əmlaka faktiki sahiblik etmək üsulu;
• miras əmlakı faktiki idarə etmək üsulu.
Faktiki sahiblik etmək üsulu odur ki, bu üsul əsasında vərəsə ölən şəxsin 

əmlakını faktiki cəhətdən ələ keçirir və ona sahib durur, onun üzərində fiziki 
«ağalıq» edir. Öz hüquqi təbiətinə görə bu, konklyudent hərəkətlərdir. Ona gö
rə ki, bu hərəkətlərdən vərəsənin mirası qəbul etmək niyyəti açıq-aşkar görü
nür və bəlli olur. Bu üsulla miras qəbul etmək halına çoxlu misallar çəkə bilə
rik. Həmin üsul müxtəlif yollarla həyata keçirilir: vərəsənin miras qoyanın ya
şadığı evə köçməsi; miras qoyanla birlikdə yaşayan vərəsənin sadəcə olaraq 
həmin mənzildə yaşamaqda davam etməsi3; əvvəllər miras qoyana məxsus 
olan əmlakdan vərəsənin faktiki istifadə etməsi; vərəsənin miras əmlakı götü
rüb öz evinə aparması; miras qoyanın əmanət kitabçasını saxlamaq; miras qo
yanın həyətyanı sahəsində işləmək4 və s.

Qeyri-formal üsulun ikinci növü miras əmlakı faktiki idarə etmək adlanır. Bir 
qayda olaraq, vərəsə əmlaka yiyələndikdən sonra onu idarə etməyə başlayır. 
Vərəsə bir sıra hallarda miras əmlakı ona yiyələnmədən və sahib durmadan 
da idarə edə bilər. Məsələn, vərəsə özünün yaşadığı yerdən başqa yerdə 
olan əmlakı idarə edə bilər.

Miras əmlakı faktiki idarə etmək dedikdə, vərəsənin etdiyi elə hərəkətlər 
başa düşülür ki, bu hərəkətləri adətən, mülkiyyətçi öz mənafeyi üçün əmlakın 
saxlanması və normal təsərrüfatın aparılması üçün edir. Söhbət o hərəkətlər
dən gedir ki, bu hərəkətlər vərəsənin miras əmlaka özününkü kimi münasibət

1 Гущин В.В  Наследственное право. Учебное пособие. М ., 2003, с. 60;
Никит ю к П С. Наследственное право и наследственный процесс. Кишинев. 1973, с. I S3; 

Г ражданское право. Учебник. Часть 3 /  Под ред. А.П.Сергеева. Ю  К  Толстого. M ., 1998, с. 550; 
Иоффе О  С. Советское гражданское право. Курс лекций. Часть 3. Л ., I965, с. 331

3 Вах: постановления Пленума Верховного Суда СССР от 10 апреля 1957 г. / /  Бюллетень 
Верховного Суда СССР, 1957 г. № 2.

Вах: разъяснения отдела нотариата Верховного Суда РСФСР // Советская юстиция. 1965. № 
20, с. 31; 1966, № 22, с.З I .

bəsləməsini ehtimal etməyə əsas verir. Bu hərəkətlərə aiddir1:
• miras qoyanın əmlakını lazımi vəziyyətdə saxlamaq; əgər miras qoyanın 

heyvanları varsa, heyvanları lazımınca bəsləmək və onlar üçün yem almaq;
• miras qoyanın əmlakını (məsələn, binanı) təmir etmək və ya miras 

əmlakın saxlanması üçün çəkilən xərcləri ödəmək;
• miras qoyanın əmlakı ilə bağlı vergi ödəmək, sığorta haqqı və digər 

ödənişlər vermək;
• mənzil kirayə müqaviləsi əsasında miras qoyana məxsus olan evdə yaşa

yan kirayəçilərdən kirayə haqqı almaq;
• miras qoyanın həyətyanı təsərrüfatını şəxsən aparmaq (həyətyanı tor

paq sahəsini becərmə, məhsulu yığma və s.) və bunun üçün başqa 
şəxslərin əməyindən istifadə etmək və s.

Miras əmlakın faktiki cəhətdən qəbul edilməsini şərtləndirən siyahı qəti və 
dəqiq xarakter daşımır2. Bu siyahıya digər hərəkətləri də əlavə etmək olar3.

Mirasın əbul Miras həm formal üsulla (mirasın hüquqi cəhətdən qəbul
ediMv/nräddət edilməsi ilə), həm də qeyri-formal üsulla (mirasın faktiki 

У cəhətdən qəbul edilməsi ilə) yalnız müəyyən müddət ər
zində qəbul edilə bilər. Həmin müddətə mirasın qəbul edilmə müddəti deyilir.

Mirasın qəbul edilmə müddəti dedikdə, qanunda nəzərdə tutulan elə 
bir vaxt dövrü başa düşülür ki, həmin dövr ərzində vərəsəliyə çağırılmış 
şəxslər mirası qəbul etməyə yönələn hərəkətlər edirlər.

Mirasın qəbul edilmə müddəti qanunla müəyyənləşdirilir. Mülki Məcəllə bu 
barədə müvafiq göstəriş ifadə edir. Buna görə, yəni qanun (Mülki Məcəllə) 
əsasında müəyyənləşdirildiyinə görə həmin müddət qanuni və ya normativ 
müddət növünə şamil edilir. Bu müddətin həm müqavilə əsasında, həm də 
məhkəmə qərarı ilə müəyyənləşdirilməsi istisna olunur.

Öz hüquqi təbiətinə görə birincisi, mirasın qəbul edilmə müddəti preklyu- 
ziv müddətdir. İkincisi, həmin müddət hüquqların həyata keçirilmə müddə
tidir. Ona görə ki, preklyuziv müddət hüquqların həyata keçirilmə müddətinə 
aiddir. Üçüncüsü, göstərilən müddət hüquqların mövcud olma müddətidir. 
Ona görə ki, preklyuziv müddət həm də hüquqların mövcud olma müddəti sayı
lır, bir şərtlə ki, bu hüquqlar həmin müddət ərzində həyata keçirilsin4. Dördün
cüsü, mirasın qəbul edilmə müddəti iddia müddəti hesab edilmir.

Azərbaycan Respublikasının vərəsəlik hüququ nəzərdə tutur ki, miras üç ay 
ərzində qəbul edilə bilər (MM-in 1246-cı maddəsi). Deməli, mirası qəbul et

1 Серебровский В i l  Очерки советского наследственного права. M ., 1953, с. 170; Никит юк 
П.С. Наследственное право и наследственный процесс. Кишинев. 1973, с. 183; Ляпунов С.Г. Нас
ледование. М ., 2003, с. 170; Власов Ю Н .. Калинин В.В. Наследственное право Российской 
Федерации. М ., 2002, с. 38-39.

2 Bəzi m üəlliflər bu siyahının dəqiq və qəti olması fikrini söyləyirlər. Zənn edirik ki, bu dəqiq söy
lənilməyən fikirdir (Зайцева Г.И., Крашенинников П.В. Наследственное право. М ., 2003, с. 120).

3 AR A li Məhkəməsi Plenumunun («Məhkəm ələr tərəfindən vərəsəlik qanununun tətbiq 
edilməsinin bəzi məsələləri haqqında» 28 sentyabr 1979-cu il tarixli, 5 saylı qərarının 11-ci bəndində 
göstərilir ki. digər hallar da vərəsənin mirası faktiki surətdə idarə etməyə başlamasını və ya mirasa 
yiyələnməsini sübut edən hərəkətlər kimi qiymətləndirilə bilər.

4 S.S.Allahverdiyev. Göstərilən əsər, s. 930-931.

mək üçün qanunla üç aylıq müddət müəyyənləşdirilir1. Həmin müddət isə 
mirasın açıldığı gündən yox, vərəsə vərəsəliyə çağrıldığını bildiyi və ya bilməli 
olduğu gündən hesablanır (başlanır). Məsələn, yanvar ayının 1-də vətəndaş 
vərəsəliyə çağırılır. Miras aprel ayının 2-nə kimi qəbul edilə bilər. Əgər vərəsə 
yanvar ayının 1-dən aprel ayının 2-nə kimi mirası qəbul etməzsə, onda o, mi
rası qəbul etmək hüququnu itirir. Çox vaxt vərəsənin vərəsəliyə çağırıldığını 
bildiyi günlə mirasın açıldığı gün üst-üstə düşür. Belə ki, əksəriyyət hallarda 
mirasın açıldığı gündə vərəsə özünün vərəsəliyə çağırıldığını bilir.

Üç aylıq müddət həm qanun üzrə vərəsəliyə, həm də vəsiyyət üzrə və
rəsəliyə aiddir. Vərəsə həmin müddətin istənilən anında mirası həm formal, 
həm də qeyri-formal üsulla qəbul edə bilər. Məsələn, vərəsənin mirası vərəsə
liyə çağrıldığını bildiyi gündən bir ay sonra və ya iki ay sonra və ya iki ay 15 
gün sonra və s. qəbul etmək hüququ vardır. Özü də dərhal qeyd etməliyik ki, 
üç aylıq müddətin hansı anında baş verməsinə baxmayaraq, mirasın qəbulu
nun geriyə qüvvəsi vardır: vərəsə mirası, miras açıldığı andan əldə etmiş olur.

Bəzən mirasın qəbul edilməsi müddəti haqqında məsələ mürəkkəbləşir və 
qəliz xarakter alır. Belə ki, bir sıra hallarda vərəsənin mirası almaq hüququ di
gər vərəsələrin mirası qəbul etməmələri nəticəsində yaranır. Mirası qəbul et
məyən vərəsələr anlayışına daxildir (onların mirası qəbul etməmələri vərə
səliyə gəlməmələri ilə və ya vərəsəlikdən imtina etmələri ilə bağlı ola bilər):

• birincisi, əvvəlki növbə vərəsələr (məsələn, birinci növbə vərəsələr mi
rası qəbul etmirlər və bunun nəticəsində ikinci növbə vərəsələrin mirası 
əldə etmək hüququ yaranır; birinci və ikinci növbə vərəsələrin mirası qə
bul etməmələri nəticəsində üçüncü növbə vərəsələrin mirası almaq hü
ququ əmələ gəlir və s.);

• ikincisi, vəsiyyət üzrə vərəsəlik zamanı vərəsələr, yəni vəsiyyət üzrə və
rəsələr2 (məsələn, vəsiyyət üzrə vərəsələr mirası qəbul etmirlər və bunun 
nəticəsində qanun üzrə vərəsələrin mirası əldə etmək hüququ yaranır);

• üçüncüsü, əsas vərəsə3 (məsələn, vəsiyyət üzrə əsas vərəsə mirası qə
bul etmir və bunun nəticəsində vəsiyyətnamə ilə ehtiyat vərəsə təyin 
edilmiş şəxs mirası almaq hüququ əldə edir).

Göstərilən kateqoriya vərəsələrin mirası qəbul etmədikləri nəticəsində mirası 
almaq hüququ əldə edən vərəsələrin mirası qəbul etmələri üçün müddət barədə 
Azərbaycan Respublikasının vərəsəlik hüququ xüsusi qayda nəzərdə tutur (MM- 
in 1247-ci maddəsi). Buna mirasın qəbul edilməsinin xüsusi müddəti deyilir. 
Xüsusi müddət barədə qaydanın mahiyyəti ondan ibarətdir ki, yuxarıda göstərilən 
əsaslarla mirası almaq hüququ əldə edən vərəsələr (sonrakı növbə üzrə vərəsə-

1 Bəzi xarici ölkələrin qanunvericiliyi daha uzun müddət nəzərdə tutur. Məsələn. İtaliyanın 
vərəsəlik hüququna görə, mirasın qəbul olunma müddəti on ildir (Основные институты гражданского 
права зарубежных стран. M ., I999, с. 5 6 1).

2 Научно-практический комментарий к ГК  Р С Ф С Р /О тв . ред. Е.А.Флейщиц. М ., 1966, с. 616. 
Зайцева Т.И.. Краш енинников П.В. Наследственное право (комментарий законодательства и

практика его применения). М ., 2003, с. 124; Советское гражданское право. Учебник. Том 2 / Под 
ред. В.П. Грибанова, С. М.Корнеева. М ., 1980, с. 500; Гражданское право. Учебник Часть 3 / Под 
ред. А .П .Сергеева. Ю .К.Толстого. М ., 1998, с. 552.

lər, ehtiyat vərəsələri və s.) mirası onun qəbulu üçün müəyyənləşdirilmiş müddə
tin, yəni üç aylıq müddətin qalan hissəsi ərzində qəbul edə bilərlər.

Bəzən üç aylıq müddətin qalan hissəsi altı həftədən az olur. Bu halda 
həmin müddət hissəsi altı həftəyədək uzadılır.

Mirasın qəbul edilmə müddəti iki yolla uzadıla bilər:
• birincisi, məhkəmə yolu ilə;
• ikincisi, məhkəmədənkənar yolla.
Məhkəmə yolunun mahiyyəti onda ibarətdir ki, bu yola görə mirasın qə

bul edilməsinin müddətinin uzadılması məsələsi məhkəmə tərəfindən iddia ic
raatı qaydasında həll olunur. Bu yolla həmin müddəti uzatmaq üçün iki şərtin 
olması vacibdir: birincisi, vərəsə mirasın qəbul edilməsi müddətini (üç aylıq 
müddəti) üzrlü səbəblərə görə ötürməlidir (buraxmalıdır); ikincisi, bu səbəb
lərin üzrlü və ya üzrsüz olması məsələsini yalnız məhkəmə müəyyənləş
dirməlidir. Əgər məhkəmə belə bir qənaətə gəlsə ki, üç aylıq müddət üzrlü 
səbəb olmadan buraxılmışdır, onda həmin müddətin uzadılmasından söhbət 
gedə bilməz.

Mülki qanunvericilik üç aylıq müddətin uzadılmasına əsas olan üzrlü səbəb
lərin dairəsini müəyyənləşdirmir. Amma mülki hüquq elmində (doktrinasında) 
hansı halların üzrlü səbəb sayılmasına xüsusi diqqət yetirilir. Ayrı-ayrı müəlliflər 
həmin hallara aid edirlər: vərəsənin xəstələnməsini; vərəsənin uzaq yerə 
ekspedisiyaya getməsini; vərəsənin ordu sıralarında müddətli hərbi xid
mətdə olmasını; vərəsənin xaricdə olmasını; vərəsənin azadlıqdan məhru
metmə yerində olmasını; başqa vərəsələr tərəfindən mirasın açılma faktı
nın gizlədilməsini; vərəsənin uzun müddətli ezamiyyətdə olmasım və s.

Vərəsənin miras qoyanın əmlakının (vərəsəliyin predmetinin) mövcudluğu 
barədə məlumata malik olmaması halını da üzrlü səbəb hesab etmək lazımdır. 
Məsələn, vərəsə vərəsəliyə çağırıldığını bildiyi gündən üç ay sonra məlum olur 
ki, miras qoyanın əmanət kitabçası var imiş. Bu cür hallarda mirasın qəbul 
edilmə müddəti uzadılmalıdır. Üzrlü səbəb məsələsi hər bir konkret halda bü
tün konkret məqamlar nəzərə alınmaqla fərdi qaydada həll edilməlidir.

Yetkinlik yaşına çatmayanlar, fəaliyyət qabiliyyəti olmayanlar və ya məhdud 
fəaliyyət qabiliyy- 'i şəxslər, əgər mirası qəbul etmək müddətini ötürərlərsə 
(buraxarlarsa), hən :n müddət hər hansı mübahisəyə yol verilmədən bərpa 
edilməlidir (baxmaya щ  ki, onların müstəqil surətdə notariusa ərizə vermək 
hüququ yoxdur). Ona görə ki, bu kateqoriya şəxslər qanunun müddət barədə 
qaydalarını tamamilə başa düşmək və dərk etmək iqtidarında deyillər.

Mirasın qəbul edilmə müddətinin məhkəmə qaydasında uzadılması barədə 
məsələ o halda qalxır ki, mirası vaxtında qəbul etməyən vərəsələrlə onu qəbul 
edən vərəsələr arasında mübahisə yaransın. Həmin məsələ notariat kontoru tə 
rəfindən həll edilə bilməz. Bu cür hallarda məhkəməyə müraciət edilir. Məhkə 
mə isə iddia icraatı qaydasında müddətin uzadılması barədə məsələni həll edir.

Vərəsələrin arasında mirasın qəbul edilməsi müddəti barədə mübahisə ya 
ranmadığı halda müddətin uzadılması barədə məsələ məhkəmədənkənar yol
la həll edilir. Azərbaycan Respublikasının vərəsəlik hüququ buna yol veri 
(MM-in 1248-ci maddəsinin 1-ci bəndi).

Məhkəmədənkənar yolun mahiyyəti ondan ibarətdir ki, bu yola görə mi
rasın qəbul edilməsi müddətinin uzadılması barədə məsələ mirası qəbul edən 
bütün digər vərəsələrin könüllü qarşılıqlı razılığı əsasında məhkəməyə müraci
ət edilmədən həll olunur. Belə ki, mirasın qəbul olunması müddətini ötürmüş 
vərəsə ilə mirası qəbul edən vərəsələr arasında mübahisə yaranmır. O, həmin 
vərəsələrin icazəsi ilə mirası qəbul edən vərəsələrin sırasına daxil edilir. Mə
sələn, bütün vərəsələr altı aylıq müddət ərzində notariat kontoruna mirası qə
bul etmək barədə ərizə verirlər. Amma vərəsələrdən biri həmin müddəti ötürür 
(buraxır), daha doğrusu, mirası vaxtında qəbul etməyə gecikir. Qalan vərəsə
lər gecikmiş vərəsənin mirası qəbul etmiş vərəsələrin sırasına daxil olunması
na və ona mirasdan pay ayrılmasına etiraz etmirlər. Bununla vərəsə məhkə
mədənkənar yolla mirası qəbul etmiş sayılır.

Göstərilən halda söhbət yalnız vərəsələr arasında payların bölüşdürülmə
sindən gedir. Belə ki, miras əmlak vərəsələrin könüllü razılığı əsasında yeni
dən bölüşdürülür.

Vərəsələr öz razılığını vərəsəlik şəhadətnaməsi verilənə kimi ifadə etməli
dirlər. Mülki qanunvericilik bu barədə birbaşa müvafiq göstəriş ifadə edir (MM- 
in 1323-cü maddəsi). Vərəsəlik şəhadətnaməsi verildikdən sonra razılıq bildi
rilməsinə gəldikdə isə qeyd etmək lazımdır ki, belə hal şəhadətnamənin ləğv 
edilməsinə səbəb olardı. Şəhadətnamə isə notarius tərəfindən yox, yalnız 
məhkəmə tərəfindən ləğv edilə bilər1. Buna görə də vərəsəlik şəhadətnamə
sindən sonra verilən razılıq istər-istəməz məhkəmə yoluna gətirib çıxarır.

Vərəsələr öz razılıqlarını yazılı formada ifadə etməlidirlər2. Əgər razılıq nota
riusun iştirakı olmadan verilərsə, onda vərəsələrin ərizədəki imzaları başqa 
notarius tərəfindən təsdiqlənməlidir.

Mirasın qəbul edilməsi müddəti barədə qayda eyni dərəcədə məcburi pay 
hüququna da aiddir. Belə ki, məcburi vərəsə üç aylıq müddət ərzində pay ba
rədə öz tələbini bildirməlidir.

Vərəsəlik Bəzən qanun üzrə və ya vəsiyyət üzrə vərəsəliyə çağırıl-
transmissiyası mış vərəsə miras açıldıqdan (yəni miras qoyan şəxs öl- 

y dükdən) sonra, lakin mirası qəbul edənə kimi ölür. Başqa 
sözlə desək, vərəsəliyə çağırılmış vərəsənin mirası qəbul etməmiş özü ölür. 
Məsələn, elə hesab edək ki, yanvar ayının 1-də vətəndaş ölür. Vətəndaşın 
oğlu vərəsəliyə çağırılır. O, mirasın qəbul olunması üçün müəyyənləşdirilən üç 
aylıq müddət ərzində (yanvarın 1-dən aprelin 2-dək) mirası qəbul etməyə ma
cal tapmır. Belə ki, vətəndaşın oğlu mart ayının 1-də qəflətən ölür. Aydın mə
sələdir ki, o, mirası qəbul etmək hüququnu həyata keçirə bilmir. Bu hüququn 
taleyi necə olur? Həmin hüquq (yəni mirası qəbul etmək hüququ) ləğv edilmir, 
əksinə, vətəndaşın ölmüş oğlunun vərəsələrinə keçir. Mirası qəbul etmək hü
ququnun bu qaydada keçməsi mülki qanunvericilikdə və sivilistika elmində

1 AR A li Məhkəməsi Plenumunun «M əhkəm ələr tərəfindən vərəsəlik qanununun tətbiq 
edilməsinin bəzi məsələləri haqqında» 28 sentyabr 1979-cu il tarixli 5 saylı qərarının 8-ci bəndi.

Власов Ю.Н., Калинин В.В. Наследственное право Российской Федерации. М., 2002, с. 33; «Azərbay
can Respublikasında notariat hərəkətlərinin aparılması qaydaları haqqımla təlimat»ın 96-cı bəndi / /  Notariat 
haqqında (sənədlər toplusu). Bakı. 2002, s. 228.

(doktrinasında) vərəsəlik transmissiyası adlanır.
Vərəsəlik transmissiyası dedikdə, miras açıldıqdan sonra öldüyünə 

görə mirası qəbul etməyə macal tapmayan vərəsənin mirası qəbul etmək 
hüququnun onun öz vərəsələrinə keçməsi başa düşülür.

Vərəsəlik transmissiyası zamanı söhbət vərəsəliyə çağırılmış şəxsin (vərə
sənin) vərəsəlik hüququnun vərəsəlik qaydasında keçməsindən gedir. 
Başqa sözlə desək, vərəsəlik hüququnun özü vərəsəlik üzrə başqa şəxslərə 
verilir. Buna görə də hüquq ədəbiyyatı səhifələrində vərəsəlik transmissiyası 
«vərəsəlik hüququnun vərəsəliyi» də adlanır1. Vərəsəlik transmissiyası və
rəsəlik hüququnun vərəsəlik qaydasında keçməsi deməkdir. Onun predmetini 
(obyektini) vərəsəlik hüququnun özü təşkil edir.

Yalnız üç şərt mövcud olduqda vərəsəlik transmissiyası mümkün ola, yə
ni transmissiya qaydasında vərəsəlik yarana bilər. Birinci şərt mirasın açılma
sından -  miras qoyanın ölməsindən ibarətdir. İkinci şərt isə müəyyən şəxsin 
vərəsəliyə çağırılmasından ibarətdir. Əgər şəxs müəyyən hallara görə vərəsə
liyə çağırılmazsa, onda transmissiya qaydasında vərəsəlik yaranmır. Belə ki, 
həmin hallara görə şəxs vərəsəlikdən kənarlaşdırılır, vərəsəlik hüququndan 
məhrum olur. Bu hallara aiddir: şəxsin ləyaqətsiz vərəsə hesab edilməsi; şəx
sin vəsiyyətnamə ilə vərəsəlik hüququndan məhrum olunması. Göstərilən hal
lardan biri olduqda şəxs vərəsəlik hüququ əldə etmir və təbii ki, o, əldə olun
mayan hüququ başqalarına verə bilməz.

Üçüncü şərt isə vərəsəliyə çağırılmış şəxsin mirası qəbul etməyə macal 
tapmamış ölməsindən ibarətdir. Başqa sözlə desək, vərəsəliyə çağırılmış şəxs 
özünün mirası qəbul etmək hüququnu həyata keçirməmiş, ölür. Əgər miras 
qoyan və vərəsə eyni vaxtda (eyni bir gündə) ölərlərsə, onda onlar kommori- 
entlər sayılırlar. Kommorientlər isə bir-birinin vərəsəsi ola bilmirlər. Onlardan 
hər birinin ölümündən sonra müstəqil surətdə miras açılır. Buna görə də kom- 
morientlərdən sonra vərəsəlik transmissiyası yaranmır2. Məsələn, aviasiya qə
zasında ata və oğul eyni vaxtda ölürlər. Onlar kommorientlərdir və buna görə 
də bir-birinin vərəsəsi ola bilmirlər. Məhz bu səbəbdən transmissiya qaydasın
da vərəsəlik yaranmır.

Vərəsəlik transmissiyası üzrə münasibətlərdə iki əsas fiqur çıxış edir: və
rəsə; vərəsənin özünün vərəsələri. Vərəsə miras qoyanın ölümündən sonra 
malik olduğu mirası qəbul etmək hüququnu həyata keçirməyə macal tapma
mış ölür. Başqa sözlə desək, o, altı aylıq müddət ərzində mirası qəbul etməyə 
öz razılığını (iradəsini) ifadə etməmiş ölür. Miras açıldıqdan sonra vərəsəliyə 
çağırılan, lakin özünün mirası qəbul etmək hüququnu həyata keçirməsinə qə
dər ölən həmin şəxsə transmittent deyilir. Transmittent rolunda həm qanun 
üzrə vərəsələr, həm də vəsiyyət üzrə vərəsələr çıxış edə bilərlər. Məsələn, hər 
hansı şəxs vəsiyyətnamə ilə öz qonşusunu vərəsə təyin edir. Şəxs öldükdən 
və bununla miras açıldıqdan iki ay sonra mirası qəbul etməyə macal tapmamış

1 Məsələn, bax: Серебровскчй В.И. Очерки советского наследственного права. М ., 1053, с. 193, 
Советское гражданское право. Учебник. Том 2 / Под ред. В.А.Ряеенцева. М ., 1976, с. 493.

2 Никитине П.С. Наследственное право и наследственный процесс. Кишинев. 1973, с. 194; 
Гущин В В. Наследственное право. Учебное пособие. М ., 2003, с. 65.

qonşunun özü ölür. Mirası qəbul etmək hüququ (mirasdan pay almaq hüququ) 
vərəsəlik transmissiyası qaydasında ölmüş qonşunun (transmittentin) öz vərə
sələrinə keçir. Bu halda transmittent rolunda vəsiyyət üzrə vərəsə çıxış edir və 
sübut olunur ki, vəsiyyət üzrə vərəsəlik zamanı da transmissiya yarana bilər. 
Qanunda (MM-in 1252-ci maddəsində) işlədilən «vərəsə» anlayışını həm qanun 
üzrə vərəsə, həm də vəsiyyət üzrə vərəsə mənasında başa düşmək lazımdır.

Vərəsəlik transmissiyası üzrə münasibətlərdə iştirak edən ikinci fiqur vərə
sənin özünün, yəni transmittentin vərəsəsi adlanır. Transmittentin vərəsəsinə 
transmissar deyilir. Transmissar mirası qəbul etmək hüququnu əldə edən 
şəxsdir. Məsələn, kənd sakini aprel ayının 1-də ölür, (ki aydan sonra onun və
rəsəsi (oğlu) mirası qəbul etməyə macal tapmamış ölür. Bu halda məlum mə
sələdir ki, o, özünün mirası qəbul etmək hüququnu həyata keçirə bilmir. Bu 
hüquq onun oğluna (yəni kənd sakininin nəvəsinə) keçir. Kənd sakininin oğlu 
transmittent, kənd sakininin oğlunun oğlu (kənd sakininin nəvəsi) isə trans
missar adlanır.

Transmissar mirası qəbul etmək hüququnu ümumi əsaslara uyğun olaraq 
qəbul etməlidir. Belə ki, o, mirası onun qəbulu müddətinin (yəni 3 aylıq müd
dətin) sonunadək, başqa sözlə desək, 3 aylıq müddətin qalan hissəsi ərzin
də qəbul etməlidir. Məsələn, vətəndaş yanvarın 1-də vərəsəliyə çağırılmasını 
bilir. Vətəndaşın oğlu (vərəsəsi) mart ayının 1-də ölür və mirası qəbul etməyə 
macal tapmır, yəni mirası qəbul etmək hüququnu həyata keçirə bilmir. Vətən
daşın oğlunun oğlu (vətəndaşın nəvəsi) üç aylıq müddətin sonunadək, yəni 
aprelin 2-dək mirası qəbul etməlidir. Başqa sözlə desək, o, mirası üç aylıq 
nüddətin qalan hissəsi ərzində (martın 1-dən -  aprelin 2-dək) qəbul etməlidir.

Mirası qəbul etmək hüququ qeyd etdik ki, subyektiv mülki 
Mirasdan hüquqdur. Bu hüququn məzmunu mümkün olan iki alter-

ımtina nativ imkandan birini seçməkdən ibarətdir: mirası qəbul 
tmək imkanını; mirasdan imtina etmək imkanını.

Mirasdan imtina xüsusi olaraq vərəsəlik hüququnun xitam olunması məq- 
ədilə həyata keçirilən aktdır. Buna görə də həmin akt mülki-hüquqi əqddir. 
)zü də bu əqd yalnız bir tərəfin -  mirasdan imtina edən vərəsənin iradəsini 
adə edir. Hüquqi nəticənin yaranması -  vərəsəlik hüququna xitam verilməsi 
çün təkcə, ancaq həmin vərəsənin öz iradəsini bildirməsi kifayət edir. Hüquqi 
əticənin əmələ gəlməsi üçün hər hansı şəxsin cavab, qarşılıqlı iradə ifadəsi 
ləb olunmur. Buna görə də mirasdan imtina birtərəfli əqddir.
Mirasdan imtina eyni miras üzrə vərəsəliyə çağırılan digər vərəsələrin razılı

nı da tələb etmir. O, həmin vərəsələrin iradə ifadəsindən asılı deyildir. Məhz 
baxımdan da mirasdan imtina birtərəfli aktdır. Bunun nəticəsində vərəsənin 

mişəlik olaraq vərəsəliyinə (vərəsəlik hüququna) xitam verilir. Mirasdan im- 
a aktı vərəsənin miras əmlakı qəbul etməmək niyyətini ifadə edir.
Mirasdan imtina dedikdə, birtərəfli elə mülki-hüquqi əqd başa düşülür 
bunun nəticəsində müəyyən mirası qəbul etməyə çağırılmış vərəsə- 

n həmin miras üzrə vərəsəlik hüququ (vərəsəlik varisliyi) həmişəlik 
araq xitam edilir.
Mirasdan imtina aktı üç əsas əlamətlə xarakterizə olunur. Bu əlamətlər

həm də mirası qəbul etmək aktı üçün xarakterikdir.
Birincisi, mirasdan imtina dönməz xarakterə malikdir1. Bu o deməkdir 

ki, vərəsə mirasdan qəti və həmişəlik olaraq imtina edir. Mirasdan imtinanın 
dönməzliyi (qətiliyi) onu ifadə edir ki, əgər vərəsə artıq mirasdan imtina et
mişsə, onu qəbul etmək olmaz2. Mirasdan imtinanın bu əlaməti mülki qanun
vericilikdə «mirasdan imtinanın geri götürülməzliyi» adı altında nəzərdə tutu
lur. Geri götürülməzlik onu ifadə edir ki, əgər vərəsə mirası qəbul etməkdən 
imtina etmək barədə ərizə vermişsə, o, həmin ərizəni geri götürə bilməz (MM- 
in 1268-ci maddəsinin 1-ci bəndi).

İkincisi, mirasdan imtina aktı bölünməz xarakterə malikdir. Bölünməz 
lik onu ifadə edir ki, vərəsə mirasdan tam imtina etməlidir.

Azərbaycan Respublikasının vərəsəlik hüququ göstərir ki, mirasdan qis 
mən imtina etməyə yol verilmir (MM-in 1257-ci maddəsinin 2-ci bəndi)3. Bu 
onu sübut edir və təsdiqləyir ki, mirasdan imtina bölünməz xarakterə malikdir.

Bölünməzlik prinsipi həm də onu ifadə edir ki, vəsiyyət üzrə vərəsəlik zamə 
nı mirasdan imtina qanun üzrə vərəsəlik qaydasında keçən həmin mirasın qəbı 
olunması imkanını qeyri-mümkün edir4. Belə ki, əgər vəsiyyət üzrə vərəsə mira' 
qəbul etməkdən imtina edərsə, o, həmin mirası qanun üzrə vərəsəlik qaydasınd 
qəbul edə bilməz. Ümumi qayda belədir: mirası qəbul etməkdən imtina edən ve 
rəsə həmin mirası, ümumiyyətlə, qəbul etməkdən imtina etmiş sayılır5 6.

Bölünməzlik prinsipinə görə, əgər vərəsə mirasın bir hissəsindən imtin 
edərsə, hesab edilir ki, o, mirasdan tam imtina etmişdir (MM-in1257- 
maddəsinin 2-ci bəndi). Dövlətin vərəsəliyi istisna təşkil edir: dövlət vəsiyys 
üzrə mirasdan imtina edə bilər. Lakin o, qanun üzrə (vərəsəsiz əmlak üzrə 
mirasdan imtina edə bilməz.

Üçüncüsü, mirasdan imtina şərtsiz xarakterə malikdir. Bu o, deməkdir 
ki, mirasdan imtina hər hansı qeydlə, təshihlə müşayiət edilə bilməz. Məsələn 
vərəsə mirasdan belə bir şərtlə imtina edir ki, qalan digər vərəsələr ona mü 
əyyən məbləğdə pul versinlər. Bu, o deməkdir ki, miras şərtlə qəbul edilmişdir

Hüquq ədəbiyyatında haqlı olaraq göstərilir ki, mirasdan qismən imtin? 
mirasdan şərtlə imtina etməyi ifadə edir5. M.V.Qordonun fikrincə, qismər 
istisnanın arxasında hər şeydən əvvəl, mirasdan şərtlə imtina gizlənir7. Miras 
dan qismən imtinaya yol verilmir. Deməli, mirasdan şərtlə imtinaya yol verilə 
bilməz. Məsələn, vərəsə mirasa daxil olan bəzi əmlak növlərini qəbul edir, d. 
gərlərini isə qəbul etməkdən imtina edir. Bu, mirasdan qismən imtina, bununl?

1 M əhkəm ə praktikası da bu mövqedə durur: mirasdan imtina edən vərəsə bir daha mirası əldə cd 
bilməz (n. 8 постановления Пленума Верховного Суда СССР от I июля 1966 г. «О судебной при 
тике по делам о наследовании» / /  Бюллетень Верховного Суда СССР. 1966. № 4)

2 Иоффе О  С. Советское гражданское право. Курс лекций. Часть 3. Л ., 1965, с.332.
3 Mirasdan qismən imtinaya yol verilməməsi əsaslandınlmışdır: I I И  Бондарев. T И.Ильин. С .Я  Шимелес 

Удостоверения и исполнение завещаний. 1965, с. 70.
Иоф<1>е О  С. Советское гражданское право. Курс лекций. Часть 3. Л., 1965, с.332.

5 Антшюнов Б.С., Граве К.А. Советское наследственное право М ., 1955, с.193; Антимонов Б . Г ергон < 
Шлифер Б. Наследование и нотариат. М., 1946, с. 11.

6 Чепига Т. Способы принятия наследства // Советская юстиция. 1968. № 16, с. 14.
7 Г ордон М.В. Наследование по закону и по завещанию. М ., 1967, с. 86.

həm də şərtlə imtina sayılır.
Mirasdan imtina əqddir. Ə q d i is ə  yalnız tam mülki fəaliyyət qabiliyyətli şəxs

lər bağlaya bilərlər. Buna görə də ancaq tam fəaliyyət qabiliyyətli şəxslə
rin mirasdan imtina etmək hüququ vardır.

Fəaliyyət qabiliyyəti olmayan şəxslər (ruhi xəstələr, kəmağıllılar, 7 yaşına- 
dək azyaşlılar), habelə 14 yaşınadək olan yetkinlik yaşına çatmayanlar öz qa
nuni nümayəndələrinin -  qəyyumların, valideynlərin və ya övladlığa götürən
lərin vasitəsilə mirasdan imtina edə bilərlər. Onların adından və əvəzinə mi
rasdan qanuni nümayəndələr imtina edirlər. Lakin mirasdan imtinanın etibarlı 
olması üçün imtinaya məhkəmənin razılıq verməsi tələb edilir (MM-in 1268- 
ci maddəsinin 2-ci bəndi).

14 yaşdan 18 yaşadək olan yetkinlik yaşına çatmayanlar, spirtli içkilərdən 
sui-istifadə etməyə və s. görə fəaliyyət qabiliyyəti məhdudlaşdırılan şəxslər 
rıirasdan valideynlərinin (övladlığa götürənlərin) və ya himayəçilərin razılığı ilə 
mtina edirlər. Mirasdan imtinanın etibarlı sayılması üçün lazımdır ki, məhkə- 
nə icazə versin (MM-in 1268-ci maddəsinin 2-ci bəndi).

Bir qayda olaraq, vərəsənin şəxsən özü mirasdan imtina edir. Bununla 
ıelə, vərəsə nümayəndənin vasitəsilə də mirasdan imtina edə bilər. Mülki 
anunvericilik buna yol verir (MM-in 1271-ci maddəsi). Bu məqsədlə nüma- 
əndə ilə vərəsə arasında tapşırıq müqaviləsi bağlanılır. Nümayəndəyə eti- 
arnamə də verilə bilər. Etibarnamədə xüsusi olaraq göstərilir ki, o, nümayən- 
əyə mirasdan imtina etmək üçün səlahiyyət verir.

Mirasdan müxtəlif üsullarla imtina olunur. Əsas üsul mirasdan imtina et- 
7ək barədə notariat kontoruna ərizə verməkdən ibarətdir. Ərizə miras açıl- 
ığı yerin notariat kontoruna verilir1. Azərbaycan Respublikasının vərəsəlik hü

ququ müəyyən edir ki, mirasın qəbulundan imtina notariat orqanında rəsmi- 
əşdirilməlidir (MM-in 1256-cı maddəsi). Ərizədə göstərilir ki, vərəsə mirası qə- 
j u I etməkdən imtina edir. O, həmin ərizəni geri götürə bilməz. Bununla vərəsə 
lirasdan imtina edir və tamamilə vərəsəlik hüququnu itirir.

Notariat kontoruna mirası qəbul etməkdən imtina etmək barədə ərizə ve- 
Iməsi hüquqi cəhətdən mirasdan imtinanı ifadə edir. Mirasdan faktiki (qeyri- 
üquqi) cəhətdən də imtina oluna bilər. Əgər vərəsəliyə çağırılan şəxs mi
asm qəbul olunması üçün müəyyənləşdirilən müddət ərzində (üç aylıq müd
dət ərzində) mirasa faktiki cəhətdən sahiblik etməzsə, bu, mirasdan fakti
ki imtinanı bildirir2.

Vərəsə yalnız qanunla müəyyənləşdirilən müddət ərzində mirasın qəbulun
un imtina edə bilər. Qanun bunun üçün üç aylıq müddət müəyyənləşdirir 
iM-in 1256-cı maddəsi). Həmin müddət vərəsənin vərəsəliyə çağırıldığını bil- 

lyi və ya bilməli olduğu gündən hesablanır. Vərəsəliyə çağırılmaq onu ifadə 
dir ki, şəxs müvafiq növbənin vərəsələri sırasına və ya vəsiyyətnamədə gös- 
rilən şəxslərin dairəsinə daxildir.
Şəxsin vərəsəliyə çağırılması üçün bir neçə faktın olması vacibdir. İki fakt

’ ЭйОимоса Э.Б . Наследование по закону и завещанию. M ., 1984, с. 21.
2 С ере оро вскнй  В.И. О черки советского наследственного права. M ., I953, с.179; Советское 
аданское право. У чебник. Том 2 /П о д р е д . В.П.Грибанова. С.М. Корнеева. M ., 1980, с.503.

olduqda, şəxs qanun üzrə vərəsəliyə çağırılmış hesab edilir: birincisi, həmin 
şəxsin qanun üzrə vərəsələr sırasına daxil olması; ikincisi, miras qoyan şəxsin 
qanun üzrə vərəsəliyi istisna edən vəsiyyətnamə qoymaması.

Şəxsin vəsiyyət üzrə vərəsəliyə çağırılması üçün də iki faktın olması lazım
dır: birincisi, vəsiyyətnamənin olması; ikincisi, həmin şəxsin miras açılan anda 
xeyrinə vəsiyyət olunan şəxslərin sırasına aid edilməsi.

Çox vaxt vərəsə özünün vərəsəliyə çağırılmasım miras açılan gündə 
bilir. Belə halda mirasın qəbulundan üç aylıq imtina müddəti miras açı
lan gündən hesablanır. Bəzən vərəsənin vərəsəliyə çağırıldığını bildiyi 
günlə mirasın açıldığı gün üst-üstə düşmür. Məsələn, vərəsə miras qo
yanın ölümündən, yəni mirasın açıldığı gündən (iyulun 1-i) bir ay sonra 
xəbər tutur (avqustun 1-i). Aydın məsələdir ki, bu halda vərəsə avqus
tun 1-də özünün vərəsəliyə çağırıldığını bilir. Məhz bu gündən etibarən 
üç aylıq imtina müddəti hesablanır.

Bəzən müəyyən səbəblər üzündən vərəsə üç aylıq müddət ərzində mirasın 
qəbulundan imtina edə bilmir, daha doğrusu, notariat kontoruna ərizə verə bil
mir. Əgər həmin səbəblər üzrlü sayılarsa, məhkəmə üç aylıq müddəti iki ay
dan çox olmayaraq uzada bilər. Bu səbəblərin dairəsini mülki qanunvericilik 
müəyyənləşdirmir. Vərəsənin xəstəliyi, xarici ölkədə olması, uzunmüddətli 
ezamiyyətə və ya ekspedisiyaya getməsi və s. üzrlü səbəb sayıla bilər. Bu sə
bəblər obyektiv xarakterə malik olmalıdır. Misala müraciət edək. Yanvar 
ayının 1-də vətəndaş ölür və həmin gün vərəsə özünün vərəsəliyə çağırıldığını 
bilir. Deməli, o, yanvar ayının 1-dən aprelin 1-nə kimi (1-i də daxil olmaqla) üç 
aylıq müddət ərzində mirasın qəbulundan imtina edə bilər. Amma vərəsənin 
ağır xəstəliyə düçar olması həmin müddət ərzində onun mirasdan imtina et
məsinə maneçilik törədir. Əgər bu halı məhkəmə üzrlü səbəb sayarsa, üç ay
lıq müddət iki ay uzadılır, yəni vərəsə iyunun 1-nə kimi (1-i də daxil olmaqla) 
mirasdan imtina edə bilər.

Mirasdan imtinanı vərəsə yalnız miras açıldıqdan sonra həyata keçirə bilər. 
Miras açılana kimi mirasdan imtina etmək hüquqi əhəmiyyətə malik olmur. Be
lə ki, miras anlayışı yalnız miras açıldıqdan sonra yaranır. Əgər miras yoxdur
sa, mirasdan imtina etmək haqqında danışmaq olmaz.

Bununla belə, əgər vərəsəliyə birinci növbə vərəsələr çağırılmışlarsa, onda və
rəsəliyə çağırılmadan ikinci növbə vərəsələr əvvəlcədən mirasdan imtina edə bi
lərlər və s. Ehtiyat vərəsə də vərəsəliyə çağırılana kimi mirasdan imtina edə bilər.

Hüquq ədəbiyyatında və mülki qanunvericilikdə mirasdan imtinanın iki növü 
fərqləndirilir1: şərtsiz mirasdan imtina; istiqamətlənmiş mirasdan imtina.

Şərtsiz mirasdan imtina odur ki, vərəsəliyə çağırılmış şəxs sözsüz, danı
şıqsız və qeydsiz olaraq mirası qəbul etməkdən imtina edir. Bu halda miras
dan imtina edən vərəsənin payı qanun üzrə vərəsələrə keçir və onlar arasında 
bərabər hissələrlə (paylarla) bölüşdürülür. Əgər miras qoyan vəsiyyətnamə ilə 
vərəsələr təyin edərsə, onda mirasdan imtina edən vərəsənin payı vəsiyyət

1 Советское гражданское право. Учебник. Том 2 / Под ред. В.П.Гоибанова. С .X I.Корнеева. М , 
1980. с. 503; Г ордон XI.В  Наследование но закону и по завещанию. М ., 1967. с. 84; Н икчт ю к Г1.С 
Наследственное право и наследственный процесс. Кишинев. 1973, с. 189.

üzrə vərəsələrə k e ç i r  və o n la r  arasında b ə r a b ə r  hissələrlə ( p a y la r la )  bölüşdü
rülür. Bu ha l la r a  m i r a s  paylarının artması d e y ili r .

İstiqamətlənmiş mirasdan im t in a  dedikdə, vərəsənin mirası qəbul etmək
dən qanun üzrə və ya vəsiyyət üzrə v ə r ə s ə lə r  sırasından başqa şəxslərin x e y 

r in ə  imtina e tm ə s i b a ş a  d ü ş ü lü r .  M ira s d a n  im t in a n ın  bu növü m ü lk i q a n u n v e r i 

c i l ik d ə  n ə z ə r d ə  tu tu lm u ş d u r  (MM-in 1 2 6 1 -c i maddəsi). Həmin növ im t in a  k ö h 

n ə  M ü lk i M ə c ə l lə y ə  ( 1 2 6 4 )  d ə  m ə lu m  id i (5 5 6 -c ı  m a d d ə ) .

istiqamətlənmiş m ir a s d a n  im t in a  o  vərəsənin payının artırılmasına səbəb 
o lu r  k i, m ir a s d a n  m ə h z  o n u n  x e y r in ə  imtina e d i lm iş d ir .  O, v ə r ə s ə lə r  arasında 
mirasın bölüşdürülməsinin sadə y o lu d u r .  B e lə  k i, v ə r ə s ə  ö z  miras payını 
d ig ə r  v ə r ə s ə y ə  v e r m ə k  üçün ə v v ə lc ə  mirası qəbul etməli, sonra is ə  o n u  v ə r ə 

s ə y ə  bağışlamalıdır. Aydın məsələdir k i, b u , m ü r ə k k ə b  v ə  m ü ə y y ə n  v a x t  tə lə b  

edən y o ld u r .  Ə n  s a d ə  yol isə d ə rh a l v ə rə s ə n in  ö z  m ira s  p a y ın d a n  d ig ə r  v ə r ə 

s ə n in  x e y r in ə  imtina etməsindən ib a rə td ir .  Məsələn, v ə r ə s ə l iy in  predmeti e lə  

hesab edək ki, Bakıdakı yaşayış evidir. Moskva şəhərində yaşayan vərəsə 
p o ç t la  g ö n d ə r d iy i  ə r iz ə d ə  göstərir k i, o , ö z  miras payından bacısının xeyrinə 
im t in a  edir. Əgər bağışlama yolundan istifadə olunsaydı, vərəsənin Moskva 
şəhərindən Bakıya gəlib mirası qəbul etməsi, sonra isə öz payını digər v ə r ə s ə 

y ə  bağışlaması lazım gələrdi.
Bəzən birlikdə vərəsəliyə ç a ğ ır ı la n  vərəsələrdən b ir i müxtəlif 
səbəblərə görə (məsələn, ləyaqətsiz vərəsə sayılmasına g ö rə ,  

vəsiyyətnamənin etibarsız sayılmasına g ö r ə )  « y o x  olur», « a r a 

d a n  ç ıx ır» ,  b ir  s ö z lə ,  vərəsəlik hüququnu itirir. Bununla bağlı 
olaraq vərəsəlik hüququnu i t ir ə n  v ə r ə s ə y ə  düşən miras payının hüquqi taleyi 
n e c ə  həll edilir? Həmin pay digər vərəsələrin miras paylarına daxil olur. B u  ha
la mülki hüquq elmində miras paylarının artırılması deyilir.

Miras paylarının artırılması dedikdə, eyni bir miras qoyanın birlikdə və
rəsəliyə çağırılan vərəsələrindən birinin -  bu və ya digər səbəbə görə və
rəsəlik hüququnu itirən vərəsənin payının yerdə qalan vərəsələrin miras 
paylarına daxil (əlavə) edilməsi, həmin payları çoxaltması başa düşülür.

Vərəsəliyə çağırılan vərəsənin «yox olması», «aradan çıxması», vərəsəlik 
hüququnu itirməsi əsasən bir neçə səbəblə bağlıdır.

Birinci səbəb ondan ibarətdir ki, mirasın qəbul edilməsi üçün nəzərdə tu
tulan müddət (altı aylıq müddət) ərzində vərəsə gəlib çıxmır. Həmin müd- 

I dət ərzində o, özünün mirası qəbul etmək niyyətini, istəyini və arzusunu bildir- 
I mir, ifadə etmir. Bunun motivi müxtəlif ola bilər. Məsələn, vərəsə özünü maddi 
I cəhətdən təminatlı hesab edir və istəyir ki, onun miras payı ehtiyacı olan vərə- 
I sələrə keçsin. Buna görə də mirası qəbul etməyə gəlmir. Vərəsə özünü səxa- 
I vətli göstərmək niyyəti ilə də belə hərəkət edə bilər.

Vərəsə gəlib çıxmadıqda onun miras payı digər vərəsələrin sərəncamına ke- 
If çir və onların arasında bölünür. Bununla həmin vərəsələrin miras payı artırılır.

ikinci səbəb vərəsəliyə çağırılan vərəsənin mirasdan imtina etməsindən 
({ibarətdir. Mirasdan imtina edən vərəsənin payı başqa vərəsələrin miras pay- 

'arına artırılır, əlavə edilir.
Üçüncü səbəb vəsiyyət edən tərəfindən vərəsənin vərəsəlik hüququn

dan məhrum edilməsindən ibarətdir. Bunun nəticəsində vərəsəlikdən məh
rum edilən vərəsənin payına düşən miras hissəsi vərəsəliyə çağırılan vərəsə
lərin sərəncamına keçir.

Dördüncü səbəb nikahın etibarsız hesab edilməsindən ibarətdir. Belə 
ki, ər-arvaddan birinin ölümündən sonra nikah etibarsız sayıla bilər. Bu halda 
sağ olan ər və ya arvad mirasdan pay almaq hüququnu itirir. Həmin pay isə 
digər vərəsələrə keçir.

Beşinci səbəb onunla bağlıdır ki, övladlığa götürmə etibarsız hesab 
edilsin. Bunun nəticəsində övladlığa götürülənin mirasdan pay almaq hüququ 
ləğv edilir. Bu pay isə digər vərəsələrin payına əlavə olunur.

Altıncı səbəb vərəsənin ölmüş elan edilməsindən ibarətdir. Bu, öz hü
quqi nəticələrinə görə ölüm hadisəsinə bərabər tutulur. Ona görə də vərəsə 
nin ölmüş elan edilməsi başqa vərəsələrin miras paylarının artırılmasına səbəb 
olan əsas ola bilər.

Yeddinci səbəb vərəsəliyə iki vərəsənin çağırılması və bunlardan biri 
nin ölməsindən ibarətdir. Bunun üçün lazımdır ki, ölən vərəsənin öz vərəsə 
si olmasın. Məsələn, vətəndaşın vur-tut iki oğlu vardır. O, öldükdən sonra oğ 
lanların hər ikisi də vərəsəliyə çağırılırlar. Oğlanlardan biri mirası qəbul etməy; 
macal tapmamış ölür. Onun öz vərəsəsi yoxdur. Belə halda ölmüş vərəsəniı 
miras payı öz qardaşının miras payına artırılır.

Səkkizinci əsas vəsiyyətnamənin etibarsız sayılmasından ibarətdir 
Belə ki, miras qoyan şəxs öz əmlakının hamısını yox, yalnız bir hissəsini vəsiy 
yətnamə ilə təyin etdiyi vərəsəyə vəsiyyət edir. Vəsiyyətnamə etibarsız sayılı 
(məsələn, hədə və ya zorakılıq nəticəsində tərtib edildiyinə görə). Bu hald 
vəsiyyət üzrə vərəsənin payı qanun üzrə vərəsələrin miras paylarına artırılır.

Doqquzuncu əsas vərəsəliyə çağırılan şəxsin ləyaqətsiz vərəsə hesa 
edilməsindən ibarətdir. Vərəsə ləyaqətsiz vərəsə kimi vərəsəlikdən kəna- 
laşdırıldıqda o, nə qanun üzrə, nə də vəsiyyət üzrə vərəsə ola bilər. Bu hald 
onun miras payı digər vərəsələrin sərəncamına keçir.

Miras paylarının artırılması yalnız vərəsələrin miras paylarının miqdarın' 
(həcminin) dəyişməsidir, həmin paylara əlavə edilməsidir. Həm qanun üzı 
vərəsəlik zamanı, həm də vəsiyyət üzrə vərəsəlik zamanı miras paylarının ar 
rılmasına yol verilir. Vərəsə mirasdan imtina etdikdə və ya mirası qəbul etm 
dikdə (mirası qəbul etməyə gəlmədikdə), onun payına düşən miras hissəsi q 
nun üzrə vərəsəliyə çağırılan vərəsələrin sərəncamına keçir. O vərəsələrin s; 
rəncamına keçir ki, onlar mirasdan imtina edən və ya mirası qəbul etməy; 
vərəsənin aid olduğu növbəyə daxil olsunlar. Məsələn, mirasdan imtina ed; 
və ya mirası qəbul etməyən vərəsə birinci növbə vərəsədirsə, onda onun г 
ras payı həmin növbənin (yəni birinci növbənin) vərəsələrinə keçir. Əgər bir; 
ci növbə vərəsələr yoxdursa və ya birinci növbə vərəsələr mirası qəbul etmə 
lərsə, onda miras payı sonrakı növbənin (ikinci növbənin) vərəsələrinə ke 
və s. Deməli, «aradan çıxan» vərəsənin miras payı qanun üzrə bütün v

1 Гущ ин В.В. Наследственное право. Учебное пособие. М., 2003, с. 68; Зайцева Т.И ., Kpıv  
нинников П .В  Наследственное право (комментарий законодательства и практика 
применения). М., 2003, с. 139.

rəsələrə yox, yalnız «aradan çıxan» vərəsənin mənsub olduğu növbənin 
vərəsələrinə keçir. Məsələn, miras qoyanın oğlu mirasdan imtina edir. Onun 
miras payı birinci növbə vərəsələrin sərəncamına keçir. Əgər birinci növbə və
rəsələr olmazsa və ya onlar mirası qəbul etməsələr, miras payı ikinci növbə 
vərəsələrə (miras qoyanın qardaş və bacılarına) keçir. «Yox olan» vərəsənin 
miras payı qanun üzrə vərəsəliyə çağırılmış vərəsələr arasında bərabər qay
dada bölüşdürülür (MM-in 1262 -  ci maddəsi).

Vəsiyyət üzrə vərəsə də mirasdan imtina edə bilər və ya onu qəbul etməz. 
Bu halda əgər miras qoyan şəxs öz əmlakının hamısını təyin etdiyi vərəsələrə 
vəsiyyət etdikdə (o, vərəsələri vəsiyyətnamə ilə təyin edir), «yox olan» vərəsə
nin payı vəsiyyət üzrə vərəsələrin sərəncamına keçir və onların arasında 
paylarına mütənasib surətdə bölünür (MM-in 1262-ci maddəsi). Məsələn, 
ata (miras qoyan) aşağıdakı məzmunda belə bir vəsiyyətnamə tərtib edir: 
«Bütün əmlakımı beş nəfər övladıma vəsiyyət edirəm». Miras açıldıqdan son
ra bütün övladların hamısı vərəsəliyə çağırılır. Övladlardan biri mirası qəbul et
məkdən imtina edir. Onun payına düşən miras hissəsi qanun üzrə vərəsələrə 
yox, vəsiyyət üzrə qalan digər vərəsələrin sərəncamına keçir və onların ara
sında paylarına mütənasib surətdə bölüşdürülür.

Bəzən vəsiyyətnamədə bütün miras əmlak vəsiyyət üzrə vərəsələr arasın
da bölüşdürülür. Lakin miras açılan zaman bəlli olur ki, vərəsələrdən biri sağ 
deyildir. Bu halda ölən vərəsənin payına düşən miras hissəsi qanun üzrə və
rəsələr arasında yox, vəsiyyət üzrə vərəsələr arasında bərabər qaydada bölü
nür (MM-in 1178-ci maddəsi). Bununla vərəsələrin miras payları artırılır.

Bəzən miras qoyan şəxs öz əmlakının hamısını yox, yalnız onun b ir h is
səsini vəsiyyət edir. Buna görə də miras qoyanın əmlakının digər hissəsi və
siyyətnamədən kənarda qalır. Əgər vəsiyyət üzrə vərəsələrdən biri «yox 
olarsa», «aradan çıxarsa», onun miras payı vəsiyyət üzrə qalan vərəsələ
rə yox, qanun üzrə vərəsələrə keçir1. Həmin pay mirasın sərbəstləşən his
səsi olub, ümumən qanun üzrə vərəsələrin hamısının sərəncamına keçir və 
onlar arasında bərabər payla bölünür2.

Vərəsə vərəsəlik hüququndan məhrum edilə bilər. Bu halda onun pa
yına düşən miras hissəsi vərəsəliyə çağırılmış qalan vərəsələrə keçir və 
onların arasında bərabər bölüşdürülür (MM-in 1144-cü maddəsi).

XVII FƏSİL
MİRASIN BÖLÜŞDÜRÜLMƏSİ. 

VƏRƏSƏLİK HÜQUQUNUN RƏSMİLƏŞDİRİLMƏSİ. 
MİRASIN QƏBUL EDİLMƏSİNİN 

HÜQUQİ NƏTİCƏLƏRİ

§ 1. Mirasın bölüşdürülməsi və onun qaydaları

Mirasın Adətən, həm qanun üzrə, həm də vəsiyyət üzrə vərəsə-
bölüşdürülməsi liyə bir neçə (iki və daha artıq) vərəsə Çağırılır. Miras 

əmlak da həmin vərəsələr tərəfindən qəbul edilir. Bu və
rəsələrə miras şərikləri deyilir. Miras şərikləri dedikdə, eyni vaxtda vərəsəliyə 
çağırılan bir neçə (iki və daha çox) şəxs başa düşülür. Miras qəbul olunduq
dan sonra miras kütləsi vahid əmlak kimi həmin miras şəriklərinə məx
sus o lu r (MM-in 1157-ci maddəsi). Miras onlar arasında bölüşdürülənədək 
harada olmasından, tərkibinə hansı hüquq və vəzifələrin daxil olmasından, nə
də ifadə edilməsindən asılı olmayaraq, hüquqi cəhətdən vahid kompleks kimi 
çıxış edir. Ona görə ki, vərəsəlik universal varislikdir və miras da bu vərəsəli- 
yin obyektidir.

Hüquq ədəbiyyatında göstərilir ki, miras qoyanın mülkiyyətində olan əmlak 
miras şəriklərinə keçdikdə, onda onların həmin əmlaka ümumi mülkiyyət hü
ququ1, daha doğrusu, ümumi paylı mülkiyyət hüququ yaranır2. Bəzən miras 
əmlaka miras şəriklərinin ümumi mülkiyyət hüququ əmələ gəlmir. Məsələn, 
vəsiyyət edən tərtib etdiyi vəsiyyətnamədə hansı konkret əmlakın hansı vərə
sənin mülkiyyətinə keçməsini dəqiq olaraq göstərir. Aydın məsələdir ki, bu 
halda ümumi mülkiyyət hüququnun əmələ gəlməsindən söhbət gedə bilməz.

Miras şəriklərinin miras əmlaka ümumi paylı mülkiyyət hüququ həmin əm
lak bölüşdürülənədək mövcud olur. Əgər miras əmlak bölüşdürülərsə, onda 
ümumi paylı mülkiyyət hüququ da ləğv edilir. Hər bir miras şərikinin ümumi 
paylı mülkiyyət hüququnun iştirakçısı kimi hüququ var ki, miras əmlakının bö
lünməsini və ya bu əmlakdan onun payına düşən miras hissəsinin ayrıl
masını tələb etsin. Həm miras əmlakının bütün vərəsələr arasında bölünmə
si, həm də hər bir vərəsəyə düşən miras paylarının ayrılması zamanı mülki qa- 
nunverciliyin müvafiq normaları tətbiq edilir. Bu normalar paylı mülkiyyətdə

1 Серебровский Н И  Очерки советского наследственного права. М., 1953, с. 223. Roma hüququna 
gora, mirası alan anda miras şəriklərinin ümumi mülkiyyəti yaramrdt. Miras şərikləri isə ümumi 
mülkiyyətçilər hesab edilirdilər (Пухан И.. Поленак -  Акимовская. М. Римское право. М., 2000, с. 328).

2 Ант имонов Б.С., Граве К.А. Советское наследственное право. М., 1955, с.221-222: Граж
данское право. Учебник. Том 1 / Под ред. Е.А.Суханова. М., 1998, с. 553.

olan əşyanın bölünməsi və ondan payın ayrılması qaydasını müəyyənləşdirir1. 
Həmin normalar Azərbaycan Respublikasının MM-in 220-ci maddəsində nə
zərdə tutulmuşdur. Beləliklə, miras əmlakı bölünərkən və ya ondan pay ay
rılarkən ümumi paylı mülkiyyətin bölünməsi barədə normalardan istifa
də o lunur2. Lakin miras əmlakın bölünməsinin və ya ondan pay ayrılmasının 
müəyyən xüsusiyyətləri vardır.

Vərəsəliyə yalnız bir vərəsə çağırıldığı hallarda, miras əmlakının bölünmə
si məsələsi ortaya çıxmır. Bu, məlum məsələdir. Özü də söhbət həm vəsiyyət 
üzrə, həm də qanun üzrə vərəsəliyə yeganə vərəsənin çağırılmasından gedir. 
Əgər vərəsəliyə iki və daha çox vərəsə çağırılarsa, onda miras əmlakının bö
lünməsi haqqında məsələ yaranır.

Əgər vərəsəliyə qanun üzrə vərəsələr çağırılarsa, miras əmlak onlar arasın
da bərabər paylarla bölünür. Məsələn, vətəndaş ölür. Vərəsəliyə onun birin
ci növbə beş vərəsəsi (arvadı, atası və üç övladı) çağırılır. Miras əmlak onlar

arasında bərabər qaydada bölünür, yəni 1 : 5 = ~  Deməli, miras əmlakdan hər

bir vərəsənin payına düşən miras hissəsi — - ə (20 %-ə) bərabərdir. Göstərilən

qayda vərəsəliyə ikinci, üçüncü və s. növbə vərəsələri çağırıldığı hallarda da
tətbiq edilir.

Əgər vərəsəliyə vəsiyyət üzrə vərəsələr çağırılarsa, hər b ir vərəsəyə çata
sı miras payı vəsiyyətnamə ilə müəyyənləşdirilir. Belə ki, vəsiyyət edən 
tərtib etdiyi vəsiyyətnamədə vərəsələri təyin edir və həmin vərəsələrə düşən 
miras paylarını müəyyənləşdirir. Məsələn, vətəndaş bu məzmunda belə bir və

siyyətnamə tərtib edir: «Öz əmlakımın hamısının — hissəsini oğluma, — hissə

sini qardaşıma, -  hissəsini bacıma vəsiyyət edirəm». Bununla bərabər, vəsiy-
4

yət edən vəsiyyətnamədə konkret olaraq göstərə bilər ki, hansı vərəsəyə han
sı əmlak verilsin. Məsələn, vəsiyyət edən göstərir ki, yaşayış evi oğluma, mi
nik avtomobili qardaşıma, bağ evi bacıma, qaraj isə qonşuya vəsiyyət edilsin.

Bəzən vəsiyyətnamədə miras paylarının müəyyənləşdirilməsi və ya hansı 
vərəsəyə hansı əmlakın verilməsi barədə konkret göstəriş olmur. Əgər bu cür 
göstəriş yoxdursa, onda miras əmlak vəsiyyət üzrə vərəsələr arasında bəra
bər paylarla bölüşdürülür (MM-in 1170-ci maddəsi).

Azərbaycan Respublikasının vərəsəlik hüququ miras əmlakının bölüşdürül
məsi zamanı mayası bağlanan, lakin hələ doğulmayan vərəsənin (hüqu
qun gələcək subyektinin) mənafeyini qoruyur. Miras əmlak yalnız o, doğul-

1 А нт им он ов  Б .С .. Граве K  A. Советское наследственное право. M., 1955, с. 222; Научно-прак
тический комментарий к ГК РСФСР / Под ред. Е .А .Ф лейщ иц. М., 1966, с. 624; Советское граждан
ское право. Учебник. Том 2 / Под ред. О .А .К расавчикова . М., 1985, с. 530; Э йдинова  Э.Б. Наследо
вание по закону и по завещанию. М., 1984, с.97.

2 RF-in yeni MM-i (1164-cü maddə) göstərir ki. miras əmlaka vərəsələrin ümumi mülkiyyətinə 
MM-in ümumi mülkiyyəti tənzimləyən nonnaları tətbiq edilir. Bununla mülki hüquq elminin mövqeyi 
rəsm;, .əzəra alınmışdır.

duqdan sonra bölünür. Əgər uşaq doğulmamışdan əvvəl mirasın bölgüsü ba
rədə vərəsələr saziş bağlayarsa, həmin əqd etibarsız (puç əqd) hesab edilir. 
Bu saziş əsasında əldə etdiklərini vərəsələr naturada geri qaytarır və ya onun 
dəyərini pulla ödəyirlər1. Uşaq doğulduqdan sonra həmin uşağa (vərəsəyə) 
düşən miras payı ayrılır. Yalnız bundan sonra miras əmlak qalan vərəsələr 
arasında bölüşdürülür. Bu onunla bağlıdır ki, miras açılan anda uşağın sağ do
ğulması məlum olmur. Ona görə də uşağın doğulmasına kimi miras əmla
kın bölgüsü dayandırılır. Mirasın bölüşdürülməsində yeni doğulan vərəsənin 
qanuni nümayəndələri (valideynləri, övladlığa götürənlər) iştirak edirlər. Nü
mayəndə həmin vərəsənin mənafelərini müdafiə edir. Əgər mayası bağlanmış 
vərəsə sağ doğulmazsa (yəni, ölü doğularsa), onda o, miras bölgüsündə işti
rak etmir və onun üçün miras payı ayrılmır.

Ər və arvaddan biri ölərkən miras əmlakın bölünməsi müəyyən xüsusiyyət
lərə malik olur. Bildiyimiz kimi, nikah müddətində ər-arvadın əldə etdikləri əm
lak onların ümumi birgə mülkiyyəti (əmlakı) hesab edilir. Əgər ər-arvad arasın
dakı müqavilədə başqa hal nəzərdə tutulmayıbsa, onların ümumi əmlakdakı 
payları bərabər hesab edilir2. Ona görə də vərəsəliyin obyekti yalnız ölmüş

ərin (və ya arvadın) ümumi əmlakdakı payı (50 %, yəni — hissəsi) olur (yəni
2

mirasa daxil edilir). Məhz bu pay vərəsəliyə çağırılmış vərəsələr arasında bö
lünür. Həmin paydan qanun üzrə vərəsə kimi sağ qalan arvada (ərə) da mi
ras hissəsi düşür. Sağ qalan arvadın (ərin) ümumi əmlakdakı (mülkiyyətdəki)

payı (50 %, yəni -^-hissəsi) isə vərəsəliyin obyekti sayılmır (yəni mirasa daxil

edilmir) və buna görə də miras bölgüsünün obyekti olmur. Misala müraciət 
edək. Ər ölür. Miras əmlakın hamısı ər-arvadın nikah müddətində əldə edilmiş
dir. Ölənin dörd nəfərdən ibarət birinci növbə vərəsəsi (arvadı və üç oğlu) var

dır. Miras əmlakın yarısı (50 %,
2

hissəsi) vərəsəliyin və buna görə bölgünün

obyekti ola bilməz, çünki həmin hissə sağ qalan arvadın ümumi əmlakdakı 
(mülkiyyətdəki) payını ifadə edir. Deməli, bölgünün obyekti qismində ölmüş

ərin ümumi əmlakdakı (mülkiyyətdəki) payı, yəni əmlakın ^hissəsi çıxış edir.

Bu hissə dörd vərəsə (arvad və üç nəfər oğul) arasında bölünür: - :  4 = -  .
2 8

Hər bir vərəsənin miras payı -  -ə bərabərdir.

Vərəsənin hüququ var ki, onun payına düşən miras hissəsinin (miras payı
nın) naturada ayrılmasını tələb etsin. Buna real bölgü də deyilir. Miras əmla
kın daşınar əmlak və ya daşınmaz əmlak olmasının məsələyə dəxli yoxdur,

1 Гущ и н  H R Наследственное право. M., 2003, с. 86.
2 «Ailo Məcəlləsi»nin 37-ci maddəsinin l-ci bəndi //AR Q K. I xüsusi buraxılış, s. 784.

yəni vərəsə həm daşınar, həm də daşınmaz əmlakdan öz payının naturada 
ayrılmasını tələb edə bilər. Bu tələbin təmin edilməsi üçün üç şərtin olması 
vacibdir: birincisi, miras əmlakdan payın naturada ayrılması mümkün olmalıdır 
(məsələn, minik avtomobilinin, pianinonun, konsert royalının və s. naturada böl
güsü mümkün deyil); ikincisi, əmlak payının naturada ayrılması qanunla qada
ğan edilməməlidir; üçüncüsü, əmlakdan payın naturada ayrılması əmlakın tə
sərrüfat təyinatının itirilməsinə səbəb olmamalıdır, bu təyinata zidd olmamalıdır 
və ona zərər vurmamalıdır1. Misala müraciət edək. Vətəndaş ölür. Onun iki oğ
lu vardır. Miras əmlak isə yalnız dörd otaqlı yaşayış evindən ibarətdir. Naturada 
bölgü (real bölgü) aparılır və bunun nəticəsində hər bir vərəsəyə iki otaq düşür.

Bəzən miras əmlakı naturada bölmək mümkün olmur, yəni əmlakdan vərə
sənin payına düşən miras hissəsini naturada ayırmaq qeyri-mümkün olur. 
Söhbət paylara bölünməsi mümkün olmayan miras əmlakdan gedir. Bu cür 
halda vərəsəliyə çağırılmış şəxslərin arasında qarşılıqlı hesablaşma aparılır. 
Məsələn, miras əmlak bir otaqlı mənzildən ibarətdir. Bu mənzil paylara bölün
məsi mümkün olmayan əmlak sayılır və onun naturada bölgüsü qeyri-müm
kündür. Vərəsəliyə iki vərəsə çağırılır. Bu halda mənzil vərəsələrdən birinə ve
rilir. Həmin vərəsə o biri vərəsəyə müvafiq pul kompensasiyası ödəyir.

Başqa bir rr.isalda miras əmlak içərisində ən qiymətlisi minik avtomobili 
hesab edilir. Vərəsəliyə iki vərəsə çağırılır. Bu halda minik avtomobili vərəsə
lərdən birinə verilir. Digər vərəsə isə yerdə qalan miras əmlakını alır. Əgər bu 
əmlakın dəyəri minik avtomobilinin dəyərindən aşağı olarsa, onda çatışmayan 
hissə minik avtomobilini alan vərəsə tərəfindən pulla kompensasiya edilir.

Bəzən bütün miras əmlakın hamısı vərəsələrdən (miras şəriklərindən) biri
nə verilir. Bunun üçün qalan vərəsələrin razılığı lazımdır. Miras əmlakın hamı
sını əldə edən vərəsə hər bir vərəsəyə pul kompensasiyası ödəyir (MM-in 
1279-cu maddəsi). Məsələn, miras əmlak beş otaqlı yaşayış evindən ibarətdir 
Ayrı-ayrı başqa şəhərdə yaşayan beş vərəsə razılığa gəlirlər ki, həmin ev mi
ras qoyanla birlikdə yaşayan vərəsəyə verilsin. Bu vərəsə isə öz növbəsində 
beş vərəsənin hər birinə (miras şəriklərinin hər birinə) pul kompensasiyası 
ödəyir. Göstərilən hallarda məsələ Azərbaycan Respublikasının vərəsəlik hü
ququnun müəyyənləşdirdiyi üstünlük hüququ haqqında qayda əsasında 
(1302-1305-ci maddələr) həll edilir. Bu qaydaya görə, miras əmlakı almaqda o 
vərəsənin üstünlük hüququ vardır ki, həmin vərəsənin miras qoyanla 
birlikdə əmlaka ümumi mülkiyyət hüququ olsun. Məsələn, ata ilə oğulun 
minik avtomobilinə ümumi mülkiyyət hüququ vardır. Atanın başqa şəhərdə 
daha iki oğlu vardır. Ata öldükdən sonra başqa şəhərdə yaşayan oğlanların 
yox, o biri oğulun minik avtomobilini almaqda üstünlük hüququ yaranır. Bölgü 
predmeti yaşayış evi, mənzil, ev avadanlıqları və məişət predmetləri olduğu 
hallarda da üstünlük hüququ haqqında qayda tətbiq edilir. Əmlak bölgüsü za 
manı mirasdan göstərilən obyektləri (əşyaları) almaqda o vərəsənin üstünlük 
hüququ vardır ki, həmin vərəsə miras açılanadək azı bir il miras qoyanla

Серебровский В .И . Очерки советского наследственного права. M., 1953, с. 224; Советско 
гражданское право. Учебник. Том 2 / Под ред. В.А.Рясенцева. M., 1976, с. 5I5.

birlikdə yaşamış olsun. Üstünlük hüququnu həyata keçirərək vərəsə həmin 
əşyaları alır. Bu zaman miras bölgüsündə iştirak edən digər vərəsələrin əmlak 
mənafeləri nəzərə alınır. Belə ki, onlara mirasdan üstünlük hüququnu həyata 
keçirən vərəsənin aldığı əmlaka qiymətcə bərabər olan başqa əşyalar verilir. 
Əgər həmin əmlak mirasdan vərəsələrə çatası payı almağa kifayət etməzsə, 
onda üstünlük hüququnu həyata keçirən vərəsə onlara pul və ya əmlak kom
pensasiyası verir. Əgər kompensasiyanın məbləği çox olarsa, məhkəmə hə
min vərəsəyə on ildən çox olmayan müddətə möhlət verə bilər.

Elə hallar da olur ki, bütün miras əmlakın hamısının satılması barədə miras 
şərikləri razılığa gəlirlər. Bu halda miras əmlak satılır. Satışdan əldə edilən pul 
miras şərikləri arasında bölüşdürülür. Bölüşdürmə zamanı miras şəriklərinin 
payı nəzərə alınır. Başqa sözlə desək, pul onların paylarına uyğun bölüş
dürülür. Məsələn, vəsiyyət edən bu məzmunda vəsiyyətnamə tərtib edir:

«Yaşayış evinin -  hissəsini böyük qardaşıma, -  hissəsini kiçik qardaşıma, -
2 4 4

hissəsini bacıma vəsiyyət edirəm». Onun məcburi vərəsələri yoxdur. Miras şə
rikləri (miras qoyanın qardaşları və bacısı) razılığa gəlirlər ki, yaşayış evi satıl
sın. Yaşayış evi 60 min manata satılır. Miras qoyanın böyük qardaşına 30 min

manat (60 min : - ) ,  kiçik qardaşına 15 min manat (60 min : - ) ,  bacısına 15 min manat
2 4

(60 min : - )  pul çatır.
4

Bölünməz əmlakın (minik avtomobili, kitabxana, əmlak kompleksi kimi mü
əssisə1 və digərlərinin) bölüşdürülməsi onun təsərrüfat təyinatını itirməsinə və 
ya zəifləməsinə səbəb olur. Buna görə də bu əmlak növü vərəsələr arasında 
bölgünün obyekti ola bilməz. Əgər bölünməz əmlak vərəsəliyin obyekti olarsa 
(mirasa daxil edilərsə), onda həmin əmlaka vərəsələrin öz paylarına uyğun 
olaraq ümumi paylı mülkiyyəti yaranır (MM-in 1281-ci maddəsi). Bu məsələ 
barədə vərəsələr ayrı qayda müəyyənləşdirmək barədə razılığa da gələ bilər
lər. Məsələn, vərəsələr belə bir razılığa gələ bilərlər ki, bölünməz əmlak satılsın 
və satışdan əldə edilən pul vərəsələr arasında öz paylarına uyğun olaraq bölüş
dürülsün və ya bölünməz əmlak üstünlük hüququna malik olan vərəsəyə veril
sin və bu vərəsə digər vərəsələrə müvafiq məbləğdə kompensasiya ödəsin.

Üstünlük hüququ haqqında qayda vərəsə (miras şəriki) tərəfindən öz miras 
payına sərəncam verildiyi hallarda da tətbiq edilir. Belə ki, miras şərikinin öz 
miras payı barəsində sərəncam vermək hüququ vardır. Bunun üçün o, müva
fiq sərəncam əqdləri (alqı-satqı, bağışlama, dəyişmə və s. müqavilələr) bağla
ya bilər. Həmin əqdlər üçün mülki qanunvericilik notariat forma nəzərdə tutur. 
Həmin forma əqdin notariat qaydasında təsdiqlənməsini tələb edir.

Göstərilən halda, yəni miras şəriki öz payına dair sərəncam verərkən mülki 
qanunvericilik digər miras şəriklərini üstünlük hüququ ilə təmin edir. Bu hüqu
qa görə onların miras şərikinin payını almaqda üstünlük hüququ vardır. Üstün-

1 V.İ.Sinayski müəssisəni bölünməz əmlak kateqoriyasına aid edir (С инай ский  В .И . Русское 
гражданское право. М., 2002, с. 135). Müəssisə həm də mürəkkəb əşya kateqoriyasına aid edilir.

lük hüququndan istifadə olunduqda, yəni pay miras şərikinə verildikdə həmin 
hüquqa xitam verilir (MM-in 1293-cü maddəsi). Əgər bu hüquqdan istifadə 
olunmazsa və bu hüquq sahibi ölərsə, onda həmin hüquq vərəsəliyin obyekti 
olur, yəni vərəsəlik üzrə onun vərəsələrinə keçir (MM-in 1292.3-cü maddəsi).

Miras əmlak üç qaydada bölüşdürülür. Onlara miras 
M|ras əmlakın əmlakın bölüşdürülm əsinin növləri deyilir: 

bölüşdürülməsi • qarşılıqlı razılıq əsasında bölgü;
qaydaları (yolları) .  notariat qaydasında bölgü (notarial bölgüsü);
• məhkəmə qaydasında bölgü (məhkəmə bölgüsü).
Qarşılıqlı razılıq əsasında bölgü odur ki, bu yolla bütün vərəsələr birgə 

saziş əsasında notariat və ya məhkəmənin iştirakı olmadan miras əmlakı bö
lüşdürürlər. Bu, ümumi qayda olub, mülki qanunvericilikdə nəzərdə tutulur 
(MM-in 1274-cü maddəsi). Həmin yoldan həm qanun üzrə, həm də vəsiyyət 
üzrə vərəsəlik zamanı miras əmlak bölüşdürülərkən istifadə olunur. Belə ki, 
miras əmlak bütün qanun üzrə vərəsələrin və ya bütün vəsiyyət üzrə vərəsə
lərin qarşılıqlı razılığı ilə onlardan hər birinə qanun və ya vəsiyyətnamə üzrə 
düşən paya uyğun olaraq bölüşdürülür.

Qarşılıqlı razılaşma yolundan o halda istifadə o lunur ki, miras əmlakın 
bölgüsü barədə vərəsələr arasında mübahisə yaranmasın. Vərəsələr öz
ləri müəyyənləşdirirlər: mirasdan payın naturada ayrılmasını; bütün mirasın sa
tılmasını və satışdan əldə edilən pulun vərəsələr arasında onların paylarına 
uyğun bölüşdürülməsini; bütün mirasın bir miras şərikinə verilməsini və həmin 
şərikin digər miras şəriklərinə müvafiq kompensasiya ödəməsini; bölünməz 
əmlaka paylı mülkiyyətin müəyyən edilməsini; vərəsələr arasında kompensa
siya ödənilməsi və qarşılıqlı hesablaşma məsələlərini; miras qoyanın kreditor
larının borc tələblərinin hansı vərəsənin öhdəsinə qoyulmasını; miras qoyanın 
borclularının borcun vərəsələrdən kimə ödəməsini, öhdəliyin hansı vərəsəyə 
icra etməsini və s.

Vərəsələrin qarşılıqlı razılığa gəlmələri onu ifadə edir ki, onlar arasında m i
rasın bölgüsü barədə əqd (müqavilə, saziş) bağlanmışdır. Əgər həmin 
əqd bağlandığı anda da icra edilərsə, o, şifahi formada bağlanılır. Bununla bə
rabər, mirasın bölgüsü barədə əqd həm sadə yazılı formada, həm də notarial 
formada bağlana bilər.

Miras əmlakın bölüşdürülməsinin ikinci növü notarial bölgü (notariat qayda
sında bölgü) adlanır. Notarial bölgü dedikdə, miras əmlakın notariat kontoru
nun (notariusun) iştirakı ilə bölüşdürülməsi başa düşülür. Bu bölgüdən yalnız 
iki şərt olduqda istifadə olunur; birincisi, vərəsələr arasında miras əmlakın 
bölüşdürülm əsi barədə mübahisə yaranmasın1; ikincisi, mirasa elə bir əm
lak daxil edilsin ki, bu əmlaka sərəncam verilməsi və ya həmin əmlakın 
alınması notariat kontorunun vərəsəlik şəhadətnaməsi olmadan qeyri- 
mümkün o lsun2. Yaşayış evi, minik avtomobili və bank əmanəti belə əmlak

' Эйдинова Э.Б. Наследование по закону и по завещанию. М ., 1984, с. 97.
2 Эйдинова Э.Б. Наследование по закону и по завещанию. М ,  1984, с.97; Никипнок П .С  

Наследственное право и наследственный процесс. Кишинев. 1973, с. 204; Гордон М .В  
Наследование по закону и по завещанию. М .. 1967, с. 97.

hesab edilir. Notariat kontorunun verdiyi vərəsəlik şəhadətnaməsi olmadan 
həmin əmlak növlərini almaq və əldə etmək mümkün deyildir. Məsələn, bank 
əmanətini vərəsənin bankdan alması üçün onun notariat kontorunun vərəsəlik 
şəhadətnaməsini banka təqdim etməsi tələb olunur.

Göstərilən iki şərt olduqda, miras əmlakın bölüşdürülməsi notariat qayda
sında həyata keçirilir. Başqa sözlə desək, vərəsələrin vərəsəlik hüququnu təs
diq edən sənədin (vərəsəlik şəhadətnaməsinin) alınması məcburi olan hallar
da, notarial bölgü yolu ilə miras əmlak bölüşdürülür.

Notariat kontorunun miras əmlakın naturada bölgüsünü (real bölgü) həyata 
keçirmək hüququ vardır. Belə ki, o, ölən şəxsin hansı əşyasının kimə keçməsi
ni müəyyənləşdirə bilər. Bununla belə, notariat kontorunun miras qoyanın 
borclarının hansı vərəsənin ödəməsini təyin etmək hüququ da vardır.

Notariat orqanı miras əmlakı vərəsələrdən hər birinə qanun və ya vəsiyyət
namə üzrə düşən paya uyğun bölüşdürür. Buna görə də real bölgü (naturada 
bölgü) zamanı vərəsəyə onun miras payının dəyərinə uyğun əmlak verilir. La
kin bu, miras əmlakın vərəsələrin razılığı ilə onların miras paylarına uyğun ol
mayan qaydada bölgüsünü qadağan etmir, aradan qaldırmır. Belə ki, ümumi 
mülkiyyət iştirakçıların paylarına uyğun olmadan da bölünə bilər. Məsələn, mi
ras əmlak 20 min manatlıq evdən, 10 min manatlıq minik avtomobilindən və 
konkret dəyəri olmayan müəlliflik hüququndan ibarətdir. Miras əmlak üç vərə
sə arasında bölündüyünə görə vərəsələrdən hər birinin miras payı (ideal pay)

-j hissədən ibarətdir. Notariat kontoru bu cür bölgü aparır (əlbəttə, vərəsələrin

razılığı ilə): yaşayış evi vərəsələrdən birinə, minik avtomobili digər vərəsəyə, 
müəlliflik hüququndan istifadə hüququ isə üçüncü vərəsəyə verilir. Bu isə onu 
göstərir ki, m iras əmlakın bölgüsü vərəsələrin miras paylarına uyğun o l
maya da b ilə r1.

Notarial bölgü hüquqi cəhətdən mirasın bölgüsü barədə əqd (müqavilə, sa
ziş) vasitəsilə rəsmiləşdirilir. Həmin əqd bölgünün şərtlərini müəyyənləşdirir və 
vərəsələr tərəfindən imzalanır. Bundan sonra o, notarius tərəfindən təsdiqlə
nir. Əgər əqd miras qoyanın borclarının ödənilməsi qaydasını müəyyənləşdi
rərsə, onda əqdə kreditorların verdiyi arayış (razılıq) da əlavə edilir.

Miras əmlakın bölüşdürülməsinin üçüncü yolu məhkəmə qaydasıdır. Əgər 
miras əmlak məhkəmənin iştirakı ilə iddia icraatı qaydası əsasında bölünərsə, 
buna məhkəmə yolu ilə miras əmlakın bölüşdürülm əsi deyilir. Bu yoldan 
yalnız o halda istifadə olunur ki, miras şərikləri arasında mirasın bölüşdü
rülməsi haqqında ix tila f yaransın. Başqa sözlə desək, miras əmlakın bölüş
dürülməsi barədə vərəsələr arasında razılıq olmadığı hallarda, bölgü məhkə
mə qaydasında aparılır. Bu qayda mülki qanunvericilikdə birbaşa nəzərdə tu
tulur (MM-in 1291 -ci maddəsi). Plenum qərarı da məsələyə məhz bu cür ya
naşır: miras əmlak üzrə mübahisə olarsa, vərəsə mirasın bölünməsi üçün no-

1 Müəlliflərdən N.İ.Bondarev bunun əksi olan fikir söyləyir. O, göstərir ki, miras əmlakın 
vərəsələrin miras paylarına uyğun gəlməyən qaydada bölgüsünə yol verilmir (Бондарев Н И ..  
Эйдинова Э.Б.. Яковлева А Л . Нотариат. M., I968). Şübhəsiz ki, bu fik ir həqiqətdən uzaqdır.

tariat kontoruna yox, iddia ərizəsi ilə məhkəməyə müraciət edir1.
Məhkəmə təkcə vərəsələr arasındakı mübahisələrə baxmır. Vərəsələrlə 

üçüncü şəxslər arasındakı mübahisələr də məhkəmə araşdırmasının predmeti 
ola bilər. Bundan əlavə, vərəsəlik hüququ barədə vərəsələr və notarius ara
sında yaranan mübahisəyə məhkəmədə (iddia icraatı qaydasında) baxılır2.

Məhkəmə mübahisəyə baxaraq qəbul etdiyi qərarda, hər şeydən əvvəl, bü
tün vərəsələrin miras paylarım (ideal paylarım) dəqiq olaraq göstərməli
dir. Məhkəmə miras əmlakın real bölgüsünü (naturada bölgüsünü) də apa
ra bilər. Bu halda hər bir vərəsənin mülkiyyətinə verilən əmlak sadalanır 
Məhkəmə miras qoyanın borclarının ödənilməsi qaydasını da müəyyənləşdirə 
bilər. Lakin o, bu məsələdə kreditorların (yəni miras qoyanın kreditorlarının) 
mövqeyini nəzərə almalıdır.

Miras əmlakın bölüşdürülməsi barədə mübahisə proses iştirakçılarının bağ
ladıqları barışıq sazişi vasitəsi ilə də həll edilə bilər. Bu saziş yalnız məhkəmə 
tərəfindən təsdiqləndikdən sonra hüquqi əhəmiyyət kəsb edir.

§ 2. Vərəsəlik hüququnun rəsmiləşdirilməsi

Vərəsəlik hüququnun 
rəsmiləşdirilməsinin 

anlayışı və onun 
əhəmiyyəti

Miras əmlakı əldə etmək üçün, daha doğrusu, mi
ras əmlaka mülkiyyət hüququ əldə etmək üçün və
rəsəliyə çağırılmış şəxslərin təkcə mirası qəbul et
mək aktı kifayət etmir. Bunun üçün həm də mira
sın əldə olunmasını hüquqi cəhətdən rəsmiləş

dirmək lazımdır. Bundan ötrü miras əmlaka və ya onun bir hissəsinə olan hü
ququ təsdiq edən (təsdiqedici) sənədin alınması tələb olunur. Bu sənədin alın
ması vərəsəlik hüququnun rəsmiləşdirilməsi adlanır. Vərəsəlik hüququnun rəs
miləşdirilməsi ilə həmin hüquq həyata keçirilmiş sayılır. Deməli, vərəsəlik hü
ququnun həyata keçirilməsi üçün təkcə miras əmlakın qəbul edilməsi yetərli 
deyildir. Bunun üçün yuxarıda göstərdiyimiz kimi, həm də vərəsəlik hüququ
nun rəsmiləşdirilməsi vacibdir.

Vərəsəlik hüququnun rəsmiləşdirilməsi dedikdə, vərəsənin miras əm
laka və ya onun bir hissəsinə olan hüququnu təsdiqləyən elə bir sənədin 
alınması başa düşülür ki, bu sənəd həmin əmlakın əldə olunmasım hü
quqi cəhətdən ifadə edir.

Vərəsənin miras əmlaka və ya onun bir hissəsinə olan hüququnu təsdiqe
dici sənədi notariat kontoru verir. Buna görə vərəsəlik hüququnun rəsmiləşdi- 
rilməsinə çox vaxt mirasın əldə edilməsinin notariat qaydasında rəsmiləş
dirilməsi də deyilir.

Vərəsəlik hüququnun rəsmiləşdirilməsi hüquqi hərəkətdir. Bu hərəkət nə
ticəsində vərəsənin payına miras əmlakdan düşən hissə müəyyən edilir, o, 
həmin hissəyə sərəncam vermək hüququ əldə edir. Həmin hərəkət vərəsənin 
mirası əldə etməsinin qanuniliyini təsdiqləyir.

Azərbaycan Respublikası A li Məhkəməsi Plenumunun «Məhkəmələr tərəfindən vərəsəlik 
qanununun tətbiq edilməsinin bəzi məsələləri haqqında» 5 saylı 28 sentyabr 1979-cu il tarixli qərarı.

2 К орнеева И .Л . Наследственное право Российской Федерации. М., 2003. с. 249.

Vərəsəlik hüququnun rəsmiləşdirilməsi vərəsəlik prosesinin mühüm əhə
miyyətə malik olan mərhələsidir. Onun əsas və başlıca əhəmiyyəti ondan iba
rətdir ki, vərəsəlik hüququ rəsmiləşdirilmədən vərəsənin daşınmaz əmlaka 
(məsələn, yaşayış evinə və s.) mülkiyyət hüququ dövlət qeydiyyatına alına bil
məz, yəni daşınmaz əmlakın dövlət reyestrində qeydə alına bilməz. Əgər və
rəsəlik hüququ rəsmiləşdirilməzsə, onda minik avtomobilinin Dövlət Yol Polisi 
orqanında qeydiyyat-texniki uçota götürülməsi mümkün deyildir.

Vərəsəlik hüququ rəsmiləşdirilməzsə, vərəsənin miras əmlakı alması və 
ona sərəncam verməsi istisna edilir. Məsələn, vərəsəlik hüququ rəsmiləşdiril
mədən, vərəsə kredit təşkilatından (bankdan) əmanəti ala bilməz. Vərəsəlik 
hüququ rəsmiləşdirilmədən vərəsəlik qaydasında keçən müəlliflik və patent 
hüquqları həyata keçirilə bilməz. Beləliklə, vərəsəlik hüququnu rəsmiləşdir
məklə vərəsə miras qoyanın hüquqi şəxsiyyətini davam etdirir.

Vərəsəlik hüququnun rəsmiləşdirilməsi miras qoyanın borclu və kreditorları
nın mənafeləri üçün olduqca vacibdir. Belə ki, vərəsəlik hüququnu rəsmiləşdi
rən şəxs miras qoyanın kreditorlarına olan borclarını ödəyir, habelə miras qo
yanın borclularından onların öhdəliyi icra etmələrini tələb edir.

Vərəsəlik hüququnun rəsmiləşdirilməsinin digər əhəmiyyəti ondan ibarətdir 
ki, o, fiskal məqsədi güdür. Belə ki, vərəsəlik hüququ rəsmiləşdirilən hallar
da dövlət rüsumu ödənilir.

Vərəsəlik hüququ müvafiq sənədlə rəsmiləşdirilir. Hə
min sənədə mülki qanunvericilikdə vərəsəlik şəhadətna
məsi deyilir. Köhnə qanunvericilikdə bu sənəd «vərəsə

lik hüququ haqqında şəhadətnamə» adı ilə nəzərdə tutulmuşdu (köhnə 1964- 
cü il MM-in 561 -ci maddəsi). Hüquq ədəbiyyatı səhifələrində həmin adın (ter
minin) dəqiq olmaması göstərilir1. Bu, onunla izah edilir ki, vərəsəlik hüququ
nun yaranması üçün şəhadətnamə tələb edilmir. Belə ki, müəyyən şəxsin və
rəsəlik hüququ şəhadətnamə aldıqda yox, miras açıldıqdan sonra vərəsəliyə 
çağırıldıqda yaranır. Elə hesab edirik ki, qanunverici bu fikri nəzərə alaraq 
Azərbaycan Respublikasının yeni mülki qanunvericiliyində «vərəsəlik hüququ 
haqqında şəhadətnamə» terminindən imtina edərək, «vərəsəlik şəhadətnamə
si» termini işlədir2.

Vərəsəlik şəhadətnaməsi əsas vermir ki, müəyyən şəxs vərəsə statusu al
sın. Əksinə, yalnız vərəsə statusu alan şəxsə vərəsəlik şəhadətnaməsi verilə 
bilər. Buna görə də doğrudan «vərəsəlik hüququ haqqında şəhadətnamə» 
münasib və düzgün olmayan termindir.

Vərəsəlik şəhadətnaməsi almaq vərəsəliyə çağırılmış şəxsin miras əmlaka 
hüquq əldə etməsi üçün də vacib və məcburi deyildir. Ona görə ki, həmin şəx
sin miras əmlaka hüququ mirası qəbul etmək aktı ilə əldə olunur.

Dediklərimiz bizə belə bir nəticəyə gəlmək imkanı verir ki, vərəsəlik şəha
dətnaməsi müəyyən şəxs üçün vərəsəlik hüququ yaratmır. Deməli, o, hüquq- 
yaradıcı (hüquqmüəyyənedici) sənəd deyildir. Məsələyə diqqətlə yanaş-

Vərəsəlik
şəhadətnaməsi

1 Гражданское право. Учебник. Часть 3 / Под ред. А.П.Сергеева, IO .K .Толстого. M., 1998, с. 559.
2 «Notariat haqqında» qanun «vərəsəlik hüququ haqqında şəhadətnamə» terminini işlədir (maddə 

57)// AR QK. I l l  kitab, s. 313.

saq görərik ki, vərəsəlik şəhadətnaməsi kimi sənədin alınması ilə miras əmla
kın əldə olunması prosesi başa çatır, daha doğrusu, miras əmlakın əldə 
olunması faktı təsdiq lənir'. Deməli, o, öz hüquqi təbiətinə görə hüquqtəsdi- 
qedici sənəddir. Bu sənəd dövlət orqanı -  mirasın açıldığı yerdəki notariat or
qanı tərəfindən verilir.

Vərəsəlik şəhadətnaməsi mirasın açıldığı yerdəki notariat orqanı tərə
findən verilən elə bir rəsmi sənəddir ki, bu sənəd mirasın əldə olunması 
faktını təsdiq edir.

Vərəsəlik şəhadətnaməsini hüququn bir şəxsdən digərinə keçməsini şərt
ləndirən sənəd hesab etmək olmaz. Bu, yalnız müəyyən şəxsin vərəsəlik 
hüququnu təsdiq edir ki, bu hüquq miras açıldığı andan yaranmış hesab olu
nur. Bu isə onu göstərir ki, vərəsəlik şəhadətnaməsi vərəsəlik hüququnun 
əmələ gəlmə vaxtını müəyyənləşdirən sənəd deyildir. Bu sənədi vərəsə alma
ya da bilər. Deməli, o, fakültativ sənəddir.

Hansı hallarda vərəsəlik şəhadətnaməsinin alınması məcburidir? Bildiyimiz 
kimi, elə əmlak növləri (məsələn, televizor, soyuducu, mebel, xalça və başqa
ları) vardır ki, onların qeydiyyata alınması tələb edilmir. Bu əmlak növləri vərə- 
səliyin obyekti olarsa, vərəsəlik hüququnun notariat qaydasında rəsmiləşdiril
məsi tələb olunmur. Belə ki, həmin əmlak növlərinin əldə olunması üçün onla
rın faktiki (fiziki) cəhətdən vərəsəyə verilməsi kifayətdir.

Qeydiyyata alınması tələb edilən əmlak vərəsəliyin obyekti olduğu 
hallarda isə məsələ başqa cür olur. Həm daşınar, həm də daşınmaz əmlakın 
bəzi növləri (yaşayış evi, mənzil, avtomobil, torpaq sahəsi, tikililər və s.) xüsu
si olaraq qeydiyyata alınması tələb edilən obyektlərdir. Mülkiyyətçinin yeni 
mülkiyyətçi ilə əvəz olunması, yeni mülkiyyətçinin həmin əmlak növləri barə
sində sahiblik, istifadə və sərəncam səlahiyyətlərini həyata keçirməsi mülkiy
yət hüququ qeydiyyata alınmadan mümkün deyil. Buna görə də göstərilən əm
lak növlərinə vərəsəlik hüququnu notariat qaydasında rəsmiləşdirən sənədin -  
vərəsəlik şəhadətnaməsinin alınması tələb edilir.

Vərəsəlik şəhadətnaməsi yalnız müəyyən faktı yazılı formada təsbit 
edir, qeydə alır1 2. O, özlüyündə nə vərəsəlik hüququ yaradır, nə də bu hüququ 
xitam edir. Buna görə də vərəsəlik şəhadətnaməsi hüquqi fakt sayılmır və 
hüquqyaradıcı əhəmiyyət kəsb etm ir3. O, hüquqyaradıcı və ya hüquqləğve- 
dici sənəd yox, hüquqtəsdiqedici sənəd sayılır4. Bu sənədin olmaması, əgər 
vərəsə miras əmlakı qanunda nəzərdə tutulan qaydada qəbul etmişsə, vərə
səlik hüququnun ləğv edilməsinə səbəb olmur.

Vərəsəlik şəhadətnaməsi vərəsənin ərizəsi əsasında verilir. O, vərəsəlik

Иоф ф е О .C. Советское гражданское право. Курс лекций. Часть 3 Л., 1965, с. 336.
2 Эидинова Э .Б  Наследование по закону и по завещанию М ., 1984, с. 93.
3  '
" Минфина Р О. Право личной собственности граждан СССР. М., 1955, с. 115.

P.S.Nikityuk göstərir ki, vərəsəlik şəhadətnaməsi hüquqtəsdiqedici, hüquqyaradıcı və ya hüquc; 
ləğvcdici sənəddir, habelə hüquqi faktdır (Никитюк П С. Наследственное право и наследственны! 
процесс. Кишинев. 1973, с.202). V.V.Quşın və İ.L.Komcycva da onu hüquqmüəyyəncdici sənəd he 
sab edirlər (Гущин В.В. Наследственное право. Учебное пособие. М ., 2003, с. 69; Корнеева И  
Наследственное право Российской Федерации. Учебное пособие. М ., 2003, с. 247). Bu cür fikiri, 
zənn edirik ki, dəqiq söylənilməyib.

şəhadətnaməsinin alınması barədə ərizə adlanır (MM-in 1267-ci maddəsi). 
Ərizə miras açıldığı yerin notariat orqanına v e r i l ir  (MM-in 1321-ci maddəsinin 
1-ci bəndi)1. Özü də ərizə yazılı formada olmalıdır2.

Vərəsə ərizəni şəxsən özü verə və ya poçtla göndərə bilər. Əgər vərəsənin 
özü gələrsə, notarius onun sənədini yoxlayır və şəxsiyyətini müəyyənləşdirir. 
Əgər ərizə poçtla göndərilərsə, onda vərəsənin imzası başqa notariat konto
runda notariat qaydasında təsdiqlənməlidir.

Vərəsəlik şəhadətnaməsini almaq üçün vərəsənin şəxsən notariat orqanı
na gəlməsi məcburi deyildir. Vərəsənin xahişi ilə o, poçtla da göndərilə bilər. 
Bu xahiş vərəsə tərəfindən ayrıca olaraq verilən ərizədə və ya mirasın qəbul 
edilməsi barədə ərizədə ifadə oluna bilər3.

Vərəsəlik şəhadətnaməsinin nümayəndənin vasitəsilə də alınması müm
kündür. Bu halda nümayəndəyə etibarnamə verilir.

Vərəsəlik şəhadətnaməsi almaq vərəsənin vəzifəsi yox, hüququdur4. 
Vərəsələr tərəfindən onun alınması məcburi deyildir. Belə ki, onların əldə et
dikləri hüquqların çoxu vərəsəlik şəhadətnaməsi olmadan həyata keçirilir5. 
Amma vərəsələrə keçən bəzi hüquqların həyata keçirilməsi üçün (məsələn, 
bankdan əmanəti almaq üçün, lombardda saxlanan əmlakı almaq üçün və s.) 
vərəsəlik şəhadətnaməsinin təqdim olunması vacib və məcburidir. Vərəsələr 
vərəsəlik qaydasında onlara keçən bəzi əşya və hüquqlara vərəsəlik şəhadət
naməsi olmadan sərəncam verə bilməzlər. Beləliklə, bir sıra hallarda, daha 
doğrusu, qanunda nəzərdə tutulan hallarda vərəsəlik şəhadətnaməsinin alın
ması məcburidir (MM-in 1321-ci maddəsinin 2-ci bəndi) və bu, vərəsənin hü
ququ yox, vəzifəsi sayılır.

Vərəsəlik şəhadətnaməsi həm qanun üzrə vərəsəlik, həm də vəsiyyət üzrə 
vərəsəlik hallarında verilir. Vərəsəsiz əmlak üzrə vərəsəlik zamanı da vərəsə
lik şəhadətnaməsi verilir, yəni miras əmlak dövlətə keçdikdə də vərəsəlik şə
hadətnaməsi verilir6. Onun forması Nazirlər Kabinetinin 2000-ci il 23 avqust 
tarixli 148 nömrəli qərarı ilə təsdiq edilmişdir7. Həm qanun üzrə vərəsələr, 
həm də vəsiyyət üzrə vərəsələr vərəsəlik şəhadətnaməsinin verilməsini nota
riat kontorundan xahiş edirlər. Dövlətin isə belə xahiş etməsi tələb olunmur. 
Belə ki, ümumi qaydaya görə, vərəsəlik şəhadətnaməsi səlahiyyətli dövlət or-

1 Vərəsəlik şəhadətnaməsi mirası qəbul etmiş vərəsələrin yazılı ərizəsi ilə verilir («Notariat 
laqqında» qanunun 58-ci maddəsi // AR QK, III kitab, s. 313-314).

2 «Azərbaycan Respublikasında notariat hərəkətlərinin aparılması qaydaları haqqında təlimat»ın 98- 
ı bəndi // Notariat haqqında (sənədlər toplusu). Bakı. 2002, s. 228.

3 Зайцева Т .И ., К раш е н и н н и ко в  П .В . Наследственное право. М., 2003. с. 143.
4 Советское гражданское право. Учебник. Том 2 / Под ред. О.А.Красавчикова. М . 1985, с. 533; 

шсов Ю Н .  Калинин В.В  Наследственное право Российской Федерации (учебно-методическое 
дсобие). М., 2002, с. 127; постановление Пленума Верховного Суда Российской Федерации от 23 

треля 1991 г. № 2 «О некоторых вопросах возникающих у судов по делам о наследовании»
дебная практика по гражданским делам. М., 2001, с. 261.
5 И оф ф е О  С. Советское гражданское право. Курс лекций. Часть 3. Л., 1965, с.336.
л «Notariat haqqında» qanunun 57-ci maddəsi // AR QK, 111 kitab, s. 313; «Azərbaycan 

espublikasında notariat hərəkətlərinin aparılması qaydaları haqqında təlimat»ın 95-ci. 97-ci bəndləri // 
otariat haqqında (sənədlər toplusu). Bakı. 2002, s. 227-228.

7 «Notariat haqqında». Bakı. 2002, s. 141.

qanının xahişi ilə verilir. Lakin notarius dövlət orqanından vərəsəlik şəhadətna
məsi verilməsi barədə tələb daxil olmasından asılı olmayaraq belə şəhadətna
mə verməyə borcludur1. Daha doğrusu, dövlət özünün müvafiq orqanının si
masında mirası qəbul etmək və ya qəbul etməmək məsələsini həll edə bil
məz. O, labüd olaraq, məcburi surətdə mirası qəbul etməlidir. Bu baxımdan 
dövlət məcburi vərəsə kimi çıxış edir. Buna görə də vərəsəlik şəhadətnaməsi 
alınması üçün dövlət orqanının ərizə verməsi tələb olunmur2.

Vərəsəlik şəhadətnaməsi almaq üçün vərəsələr notariusa mirasa olan hü
ququnu təsdiqləyən müvafiq sübutlar təqdim etməlidirlər. Bu məqsədlə qanun 
üzrə vərəsələr miras qoyanla özlərinin qohumluq əlaqələri və ya digər vərəsə
lik münasibətləri barədə sənədlər təqdim edirlər. Həmin sənədlərə aiddir3:

• miras qoyanın iş yerindən onun ailə tərkibi və qohumlarının dairəsi barə
də arayış;

• miras qoyanın iş yerində tərtib edilən kadrların uçotu barədə şəxsi vərə
qindən çıxarış;

• miras qoyanın hərbi uçotda olduğu hərbi komissarlıqdan arayış;
• miras qoyanın pensiya aldığı sosial təminat şöbəsinin verdiyi arayış;
• mənzil-istismar sahəsinin miras qoyanın qohumları barədə arayışı və s.;
• VVADQ şöbəsinin verdiyi şəhadətnamə;
• yaş kağızı kitabından çıxarış;
• vərəsələrin işlədiyi idarələrin, müəssisələrin və təşkilatların (iş yeri üzrə 

müvafiq təşkilat, idarə və müəssisələrin) verdiyi arayış;
• vərəsələrin yaşayış yeri üzrə təşkilatların (mənzil-istismar sahələrinin 

mənzil kooperativinin və s.) verdiyi arayış4.
Bəzən vərəsələrin miras qoyanla qohumluq münasibətlərini sübut etmək 

mümkün olmur. Belə halda hüquqi əhəmiyyəti olan fakt kimi qohumluq mü 
nasibətləri məhkəmə qaydasında müəyyən edilir5. Qohumluq münasibətlə
ri faktının müəyyən edilməsi barədə qanuni qüvvəyə minmiş məhkəmə qərar 
sübut kimi qəbul olunur. Bu, qohumluq münasibətləri faktının müəyyən edil
məsinin məhkəmə yoludur. Həmin fakt məhkəmədənkənar yolla da müəyyən
ləşdirilə bilər.

Məhkəmədənkənar yolun mahiyyəti ondan ibarətdir ki, bəzən qanun üzrə 
vərəsə vərəsəliyə çağırılmaq üçün əsasların olmasını təsdiq edən sənədlər

1 С еребровский В .И . Очерки советского наследственного права. М., 1955, с. 237. Bəzi müəllit 
lər göstərirlər ki, vərəsəlik şəhadətnaməsi yalnız maraqlı şəxslərin xahişi ilə verilir (Б .А нт им онов  
С .Герзон, Б .Ш л иф ер . Наследование и нотариат. 1946. М., с. 71).

2 Г о р д о н  М .В . Наследование по закону и по завещанию. М., 1967, с. 104.
3 Bu sənədlər vasitəsilə notarius vərəsəlik şəhadətnaməsi verilməsi barədə ərizə ilə müraciət cdəı 

şəxslərin qanun üzrə vərəsəliyə çağırılmaları üçün əsasların olmasını yoxlayır («Notariat haqqında» q;: 
nunun 59-cu maddəsi).

4 Н и к и т ю к  П С .  Наследственное право и наследственный процесс. Кишинев. 1973, с. 19' 
Зайцева Т .И ., К р а ш е н и н н и ко в  П .В . Наследственное право. М., 2003, с.141-142. Ayrı-ayrı hallarda 
və ya yaşayış yeri üzrə idarə və təşkilatların verdiyi arayışların qəbul edilməsi mümkündür («Azərba> 
can Respublikasında notariat hərəkətlərinin aparılması qaydaları haqqında tə!iınat»ın 102-ci maddəsi).

5 Azərbaycan Respublikasının Mülki -  Prosessual Məcəlləsinin 307-ci maddəsi AR QK, 1 xüsu 
buraxılış, s. 455.

təqdim etmək imkanından məhrum olur. Söhbət qanun üzrə bir və ya bir neçə 
vərəsənin miras qoyanla qohumluq münasibətlərinə dair sübutlar təqdim et
mək imkanına malik olmamasından gedir. Bu cür halda miras qoyanla qo
humluq münasibətlərinə dair sübutlar təqdim etm iş bütün qalan vərəsə
lərin hamısının razılığı ilə o, vərəsəlik şəhadətnaməsinə daxil edilə bilər. 
Bir şərtlə ki, həmin vərəsələr mirası qəbul etsinlər və özlərinin vərəsəliyə çağı
rılmaq üçün əsasların olmasını təsdiq edən sənədləri (miras qoyanla qohum
luq, nikah və ya digər münasibətlərə aid sübutları) təqdim etmiş olsunlar. On
lar öz razılıqlarını yazılı formada verməlidirlər1.

Notarius məcburi vərəsələrin olub-olmamasını yoxlayır və müəyyənləş
dirir2. Əgər notarius sübutların toplanması prosesində məcburi vərəsələrin ol
masını müəyyən edərsə, mirasın açılması barədə onlara xəbər verir (xəbər 
vermək vəzifəsi vərəsələrə də həvalə edilə bilər). Məcburi vərəsələr mirasdan 
onların payına düşən hissəni almaq istəsələr, notarius onları vərəsələrin sıra
sına daxil edir və müvafiq hissəni ayırır. Məcburi vərəsələr ümumi əsaslarla 
vərəsəlik şəhadətnaməsi alırlar3. Notarius şəhadətnamədə məcburi vərəsələ- 
in payını göstərməlidir.

Vəsiyyət üzrə vərəsələr isə onların miras qoyanla qohumluq əlaqələri 
barədə sənədlər təqdim etməyə borclu deyillər. Belə ki, qohumluq münasi
bətləri vəsiyyət üzrə vərəsənin hüquqlarına təsir göstərmir. Vəsiyyət edən 
şəxslə qohumluq əlaqəsi olmayan şəxs (kənar şəxs) də vərəsə ola bilər. Əgər 
'əsiyyətnamədə vəsiyyət edənlə vərəsənin qohumluq və ya nikah münasibət- 
ön göstərilərsə, lakin bu münasibətləri təsdiqləyən sənədlər olmazsa, notariu
sun hüququ çatır ki, qohumluq dərəcəsini və ya nikahı göstərmədən vərəsəlik 
şəhadətnaməsi versin4. Vəsiyyət üzrə vərəsə yalnız vəsiyyətnaməni (və
siyyətnamənin dublikatını) və öz şəxsiyyətini təsdiq edən sənədləri təq
dim etməlidir. Bundan əlavə, mirasın açıldığı yer və vaxt barədə, mirasın qə- 
bul edilməsi haqqında sübutlar (sənədlər) təqdim olunmalıdır.

Qeyd etdik ki, vərəsəlik şəhadətnaməsini almaq mirası qəbul edən vərəsə
lin vəzifəsi yox, hüququdur və buna görə də məcburi deyildir. Məhz bu sə- 
ləbdən onu almaq üçün müəyyən müddət nəzərdə tutulmur. Mülki qanunveri
cilik yalnız göstərir ki, vərəsələrə vərəsəlik şəhadətnaməsi miras açıldığı 
ündən altı ay keçdikdən sonra istənilən vaxt verilir.

Bəzi hallarda vərəsəyə vərəsəlik şəhadətnaməsi miras açıldığı gündən altı 
у keçənə qədər verilə bilər, yəni miras açıldığı gündən altı aydan tez veri- 
7 bilər. Bunun üçün vacibdir ki, notariat kontorunda şəhadətnamə istəyən 
əxslərdən başqa, digər vərəsələrin olmaması barədə məlumat olsun (MM-in 
322-ci maddəsi). Adətən, bu cür hallarda notariusa miras qoyanın iş yeri üz-

1 «Notariat haqqında» qanunun 59-cu maddəsi I I  AR QK, 111 kitab, s. 314.
- «Notariat haqqında» qanunun 60-cı maddəsi // AR QK, III kitab, s. 314; «Azərbaycan 

spublikasmda notariat hərəkətlərinin aparılması qaydaları haqqında tə!imat»ın 102-ci bəndi I I  
ıtariat haqqında (sənədlər toplusu). Bakı. 2002. s. 230.

3 Məcburi vərəsələrə verilən vərəsəlik şəhadətnaməsinin fonııası Nazirlər Kabinetinin 2000-ci il 
avqust tarixli, 148 №-li qərarı ilə təsdiq edilmişdir (6-x nömrəli forma) // Notariat haqqında

mədlər toplusu). Bakı. 2002, s. 139.
4 Э йдинова  Э.Б. Наследование по закону и по завещанию. М., 1984, с.95.

669



rə kadrlar şöbəsinin onun ailə üzvləri (ailə tərkibi) barədə verdiyi arayışı təq
dim etmək lazımdır. Ona görə ki, bu cür arayışda Mənzil-istismar Sahəsinin 
verdiyi arayışa nisbətən ailə üzvləri barədə daha dəqiq məlumatlar əks olunur 
Bununla belə, Mənzil- İstismar Sahəsinin verdiyi arayış da nəzərə alına bilər.

Bəzən vəsiyyət edən özünün bütün əmlakını müəyyən şəxsə vəsiyyət edir 
Bundan əlavə, müəyyən edilir ki, məcburi payın ayrılmasını tələb edən digər və 
rəsələr (məcburi vərəsələr) yoxdur. Bu cür halda notarius vərəsəyə vərəsəlik 
şəhadətnaməsini miras açıldığı gündən altı ay keçənə qədər verə bilər.

Vərəsəlik şəhadətnaməsi məcburi rekvizitlərə malikdir. Bu rekvizitlər Nazir 
lər Kabinetinin təsdiqlədiyi formalarda göstərilir1. Onlara aiddir:

• miras qoyanın adı, atasının adı və familiyası, yaşayış yeri, onun miras qo 
yanla qohumluq münasibəti;

• vərəsənin (vərəsələrin) adı, atasının adı və familiyası;
• miras əmlakın tərkibi və onun qiyməti;
• hər bir vərəsənin payına düşən miras hissəsi;
• ödənilmiş dövlət rüsumunun məbləği;
• reyestrdə qeydiyyat nömrəsi.
Vərəsəlik şəhadətnaməsi notarius tərəfindən imzalanır və oraya gerbli mö 

hür vurulur. O, notarius tərəfindən dəyişdirilə və ya ləğv edilə bilməz. Vərəsə 
lik şəhadətnaməsi yalnız məhkəmə qaydasında etibarsız sayıla bilər2. Plenur 
qərarında göstərilir ki, notarius tərəfindən verilmiş vərəsəlik şəhadətnaməsini 
ləğv edilməsi barədə maraqlı şəxsin iddiasına məhkəmədə baxıla bilər3. An 
ma RF-in MM-in 1155-ci maddəsinin 2-ci bəndinə görə, notarius müəyyən ha 
da vərəsəlik şəhadətnaməsini ləğv edə bilər. Bu hal altı aylıq müddəti ötürmü 
vərəsənin, mirası qəbul etmiş bütün vərəsələrin yazılı razılığı ilə mirası qəbui 
etməsindən ibarətdir. Bu cür razılıq notariusun əvvəl vermiş olduğu vərəsəlik 
şəhadətnaməsinin ləğv edilməsi və yeni şəhadətnamə verilməsi üçün əsasdır 

Vərəsəlik şəhadətnaməsi vermək dövlət notariusunun apardığı notariat hə
rəkətlərindən biridir4. Bununla belə, Azərbaycan Respublikasının konsul
luqları da vərəsəlik şəhadətnaməsi verə bilər5. Konsulluqların səlahiyyətli 
vəzifəli şəxslərinə bu cür notariat hərəkət yerinə yetirməyə hüquq verilmişdir 
Notariat kontorları olmayan yaşayış məntəqələrində müvafiq icra hakimiyyə 
orqanları isə vərəsəlik şəhadətnaməsi vermək hüququna (baxmayaraq ki, on 
lara bəzi notariat hərəkətlər aparmaq hüququ verilmişdir) malik deyil6.

Xüsusi vəsiyyətnamələri təsdiq etmək səlahiyyətinə malik olan vəzifə

1 Nazirlər Kabinetinin 2000-ci il il 23 avqust tarixli, 148 nömrəli qərarı ilə təsdiq edilmiş 2-x. 3-x, 4- 
5-x. 6-x. 7-x və 8-x nömrəli fonnalar// Notariat haqqında (sənədlər toplusu). Bakı. 2002. s. 131-144.

2 Советская юстиция. 1962. № 17, с. 31; Эйдинова Э.Б. Наследование по закону и по завеш,; 
нию. М., 1984. с. 96.

3 Azərbaycan Respublikası A li Məhkəməsi Plenumunun «Məhkəmələr tərəfindən vərəsəlik qar. 
nunun tətbiq edilməsinin bəzi məsələləri haqqında» 5 saylı 28 sentyabr 1979-cu il tarixli qərarının 8- 
bəndi.

4 «Notariat haqqında» qanunun 17-ci maddəsi // AR QK, 111 kitab, s. 306.
5 «Notariat haqqında» qanunun 19-cu maddəsi; «Azərbaycan Respublikasının konsul nizamnam 

si»nın 44-cü maddəsi / /AR Q K , I I  kitab, s. 143.
6 «Notariat haqqında» qanunun 18-ci maddəsi // AR QK. Ш kitab, s. 306.

li şəxslərin (xəstəxananın baş həkimlərinin, hərbi hissə komandirlərinin, 
azadlıqdan məhrumetmə yerlərinin rəislərinin, ekspedisiya rəislərinin və s.) 
vərəsəlik şəhadətnaməsi vermək hüququ yoxdur.

§ 3. Mirasın qəbul edilməsinin hüquqi nəticələri
Qeyd etdiyimiz kimi, mirasın qəbul edilməsi əqddir. Əqd isə xü-

“  susi olaraq hüquqi nəticə əldə edilməsinə yönələn hərəkətdir.
mud əalar gu bərəkət nəticəsində mülki hüquq və vəzifələr yaranır (o

cümlədən dəyişir və ya xitam olunur). Bəs, mirası qəbul etmək kimi əqd nəticə
sində hansı hüquqi nəticə əldə edilir, hansı mülki hüquq və vəzifələr yaranır?

Mirasın qəbul edilməsi yalnız yeganə hüquqi nəticənin əmələ gəlməsinə 
səbəb olur: vərəsələr əvvəllər miras qoyana məxsus olan və vərəsəlik 
qaydasında onlara keçən bütün mülki hüquq və vəzifələrin daşıyıcıları 
olurlar1, yəni vərəsələr üçün həm mülki hüquqlar, həm də vəzifələr yaranır. 
Özü də bu hüquq və vəzifələrin həcmi dəyişmir. Vərəsəlik üzrə keçən hüquqla- 
■ın həcminin dəyişməməsi onu ifadə edir ki, həmin hüquqlar vərəsələr tərəfin
dən miras qoyan üçün mümkün olan həddə həyata keçirilə bilər. Vərəsəlik üzrə 
keçən vəzifələrin həcminin dəyişməməsi isə onu ifadə edir ki, həmin vəzifələr 
vərəsələr tərəfindən miras qoyan üçün məcburi olan həddə icra olunmalıdır.

Digər tərəfdən vərəsəlik universal hüquq varisliyidir. Buna görə də vərəsə- 
ərə miras qoyanın həm mülki hüquqları, həm də mülki vəzifələri keçir. Mirasın 
açılması ilə eyni vaxtda vərəsələrə bütün hüquq və vəzifələr keçir2. Miras 
ölən şəxsin mülki hüquq və vəzifələrinin məcmusu olub, vərəsələrə tam halın
da keçir. Başqa sözlə desək, vərəsələrə miras aktivi (miras qoyanın öldüyü 
ana kimi malik olduğu əmlak hüquqları) miras passivi (miras qoyanın öldüyü 
ana kimi daşıdığı əmlak vəzifələri) ilə birlikdə keçir. Aktiv passivsiz, passiv də 
öz növbəsində aktivsiz vərəsəlik qaydasında keçə bilməz. Buna görə də mira
sın qəbulu vərəsəyə təkcə miras qoyanın əvvəllər malik olduğu mülki (əmlak) 
hüquqlar vermir, həm də onun üzərinə miras qoyanın əvvəllər daşıdığı əmlak 
vəzifələri qoyur, yəni vərəsəni miras qoyanın öldüyü ana kimi daşıdığı vəzifə
lərlə yüklü edir. Bu o deməkdir ki, vərəsələr miras qoyanın vəzifələrini (öhdə
liklərini) icra etməli, borclarını ödəməlidirlər. Miras qoyanın borcları mirasın tər
kib (passiv) hissəsini təşkil edir.

Beləliklə, Azərbaycan Respublikasının vərəsəlik hüququ müəyyən edir ki, 
mirası qəbul edən kimi vərəsələrin üzərinə yük, yəni məsuliyyət düşür.
3u məsuliyyət ibarətdir:

• birincisi, vərəsənin vəsiyyət tapşırığının (leqatın) icrasına görə məsu
liyyəti;

• ikincisi, vərəsənin miras qoyanın borclarına (öhdəliklərinə, vəzifələri
nə) görə məsuliyyəti;

• üçüncüsü, miras qoyanın ölümü ilə bağlı olaraq yaranan xərclərə gö
rə məsuliyyət.

Vərəsənin üzərinə vəsiyyət tapşırığının (leqatın) icrası vəzifəsi qoyulduqda, 
o, leqatari qarşısında məsuliyyət daşıyır. Belə ki, bu vərəsə miras qoyan şəx
sin həmin vərəsəyə olan borcunu çıxmaqla, leqatı (vəsiyyət tapşırığını), ona 
çatası miras əmlakın həqiqi dəyəri həcmində icra etməlidir. Biz bu barədə əv
vəlki fəsillərin birində danışmışıq.

Vərəsə həm də miras qoyanın borclarına (öhdəliklərinə) görə onun 
kreditorları qarşısında məsuliyyət daşıyır. Söhbət miras qoyanın kreditorla
rı qarşısında məsuliyyət daşımaqdan gedir. Miras qoyanın kreditorları dedik
də, miras qoyanın öldüyü anadək onun iştirakçısı olduğu müxtəlif mülki (öhdə
lik) hüquq münasibətlərindən irəli gələn tələb etmək hüququna malik olan 
şəxslər başa düşülür. Onlar həmin münasibətlərdə tərəf rolunda çıxış etmiş 
olan şəxslərdir. Bu münasibətlərdən miras qoyanın borcları (öhdəlikləri) yara
nır. Onlara aiddir: miras qoyanın borc müqaviləsindən irəli gələn borcları; mi
ras qoyanın nisyə alqı-satqı və ya icra olunmamış alqı-satqı müqaviləsindən 
irəli gələn borcları; miras qoyanın əmlak kirayə və ya icarə müqaviləsindən 
irəli gələn borcları; miras qoyanın kredit müqaviləsindən irəli gələn borcları; 
miras qoyanın delikt hüquq münasibətindən irəli gələn borcları və s.

Miras qoyanın borcları bir qayda olaraq, pul formasında olur. Bunlara pul 
borcları (öhdəlikləri) deyilir. Onun borcları natural formada da ola bilər. Bun
lara natural borclar deyilir. Məsələn, kirayəçi rolunda çıxış edən miras qoya
nın kirayəyə götürdüyü əmlakı qaytarmaq öhdəliyi natural borcdur.

Miras qoyanın öz kreditorlarına olan borclarına görə m əsuliyyətin subyek
ti vəsiyyətnamə icraçısı və vərəsələrdir. Miras qoyanın kreditorları öz pre- 
tenziyalarını (tələblərini) irəli sürə bilərlər1:

• vərəsələr tərəfindən miras qəbul edilənədək -  vəsiyyətnamə icraçısına;
• vərəsələr tərəfindən miras qəbul edildikdən sonra -  mirası qəbul etmiş
vərəsələrə.
Mirası qəbul etməyən vərəsə miras qoyanın borclarına görə məsuliyyətə 

cəlb edilə bilməz. Bu o deməkdir ki, miras qoyanın bütün vərəsələri yox, ya l
nız mirası qəbul edən vərəsələri məsuliyyət daşıyırlar. Məhz mirası qəbul 
etmək nəticəsində vərəsə üçün miras qoyanın borclarına görə məsuliyyət ya
ranır. Özü də vərəsənin məsuliyyətin subyekti kimi tanınmasına təsir göstər
mir; vərəsəyə mirasın qanun üzrə vərəsəlik qaydasında keçməsi; vərəsəyə mi
rasın vəsiyyət üzrə vərəsəlik qaydasında keçməsi; vərəsəyə bütün mirasın hamı
sının keçməsi; vərəsəyə onun payına düşən miras hissəsinin keçməsi; vərəsəyə 
konkret müəyyən əşya verilməsi. Vərəsə bunlardan asılı olmayaraq məsuliyyət 
daşıyır. Əgər vərəsə mirası qəbul etməyə öz razılığını bildirmişsə, bununla o, 
öz üzərinə miras qoyanın borclarına görə məsuliyyət götürmüş olur.

Dövlət (Azərbaycan Respublikası) öz orqanlarının simasında vərəsəsiz əm
lak üzrə vərəsəlik zamanı vərəsə kimi çıxış edir. Dövlətin vərəsəsiz əmlaka olan 
hüququ isə vərəsəlik hüququdur. Məhz bu səbəbdən dövlət məsuliyyətin sub
yekti sayılır. Buna görə də Azərbaycan Respublikasının vərəsəlik hüququ mü
əyyən edir ki, vərəsələri olmayan əmlak dövlətə keçdikdə, miras qoyanın borc-

' Зайцева Т .И ., К р а ш е н и н н и ко в  П  В. Наследственное право. М., 2003, с. 163.

lari üzrə о, vərəsə kimi məsuliyyət daşıyır (MM-in 1314-cü maddəsi).
Vəsiyyət tapşırığı alan (leqatari) miras qoyanın borclarına görə məsu

liyyətin  subyekti hesab edilmir. Ona görə ki, leqatari vərəsədən tələb etmək 
hüququna (öhdəlik hüququna) malik olan şəxsdir. O, vərəsəyə münasibətdə 
kreditor kimi çıxış edir. Leqatari yalnız tələb hüququ əldə edir və miras qoya
nın borclarına görə məsuliyyət daşımır. Buna görə də öz borclarını almaq üçün 
miras qoyanın kreditorları leqatariyə yox, vərəsəyə tələb irəli sürməlidirlər. Bir 
sözlə, leqatari miras qoyanın borclarına görə onun kreditorları qarşısında mə
suliyyət daşıya bilməz.

Miras qoyanın öz 
kreditorlarına olan 

borclarına görə vərə
sələrin məsuliyyəti

Vərəsələr mirası qəbul etdikdən sonra miras qoya
nın borclarına görə hansı həddə məsuliyyət daşıyır
lar? Vərəsələrin üzərinə hansı həcmdə məsuliyyət 
düşür?

Elə hesab edirik ki, mirası qəbul edən vərəsənin 
üzərinə onun miras qoyanın bütün borclarını ödəmək vəzifəsi qoymağın heç 
bir əsası yoxdur. Bu halda vərəsə qeyri-məhdud məsuliyyət daşıyardı. Qeyri- 
məhdud m əsuliyyət dedikdə, vərəsənin miras qoyanın kreditorlarının bütün 
tələblərini istisnasız olaraq, miras əmlak hesabına, miras əmlak çatışmadıqda 
isə öz şəxsi əmlakı hesabına təmin etməsi başa düşülür. Başqa sözlə desək, 
qeyri-məhdud məsuliyyətə görə, vərəsə miras qoyanın bütün borclarını həm 
miras əmlak hesabına, bu əmlak çatışmadıqda isə öz şəxsi əmlakı hesabına 
tamamilə ödəməlidir.

Vərəsənin üzərinə miras qoyanın borclarına görə qeyri-məhdud məsuliyyət 
qoymaq açıq-aşkar insafsızlıq və ədalətsizlik demək olardı. Axı, belə halda, 
əgər ödənilməli olan borc məbləği vərəsənin əldə etdiyi miras əmlakın məblə
ğindən çox olarsa (yəni passiv aktivdən çox olarsa), vərəsə özünəməxsus 
olan şəxsi əmlakını itirə bilər. Bundan əlavə, miras artıq qəbul edildikdən son
ra miras qoyanın əvvəllər məlum olmayan borcları aşkar edilə bilər. Bu borcla
rın hamısının ödənilməsi isə vərəsəni şübhəsiz ki, maddi cəhətdən çətin vəziy
yətə salardı, onu öz şəxsi əmlakından məhrum edərdi. Bunu nəzərə alaraq 
Azərbaycan Respublikasının vərəsəlik hüququ miras qoyanın borcları
na görə vərəsənin qeyri-məhdud məsuliyyət daşımaq prinsip in i qəbul et
mir, ondan imtina edir. Azərbaycan Respublikasının vərəsəlik hüququ belə bir 
prinsipdən çıxış edir ki, vərəsə miras qoyanın borclarına görə məhdud məsu
liyyət daşıyır: hər bir vərəsə öz şəxsi əmlakı ilə yox, yalnız ona miras akti
vindən düşən hissəsinin dəyəri həddində cavab verir. Məsuliyyət vərəsə
nin aldığı məbləğlə məhdudlaşır. Vərəsə yalnız real və həqiqi olaraq ona keç
miş miras əmlakı həcmində (ölçüsündə) məsuliyyət daşıyır:

Başqa sözlə desək, vərəsə miras qoyanın kreditorlara olan borcunu miras 
aktivindən həmin vərəsənin payına düşən hissəsinin dəyəri həcmində ödəmə
lidir. Məsələn, mirası birinci növbə vərəsələr sırasına daxil olan üç vərəsə qə
bul edir. Miras aktivi 60 min manatdan ibarətdir. Miras aktivindən hər bir vərə
sənin payına düşən hissə 20 min manatdır (60 min: 3=20 min). Hər bir vərəsə 
20 min manat həddində miras qoyanın borclarına görə məsuliyyət daşıyır. Və
rəsələrin məsuliyyətinin həcmi həmin həddi aşa, ondan çox ola bilməz.

Lakin Azərbaycan Respublikasının vərəsəlik hüququnun məhdud məsuliy
yət prinsipini müəyyənləşdirməsi onu ifadə etmir ki, miras qoyanın borcları 
təkcə yalnız miras əmlak (vərəsəliyin obyekti olan əmlak) hesabına ödəniiə 
bilər, yəni miras qoyanın kreditorları yalnız, təkcə miras əmlaka tələb yönəldə 
bilərlər. Onlar öz istəyi və seçimi ilə vərəsənin şəxsi əmlakına da tələb yönəl
də bilərlər1 (məsələn, vərəsələrə vərəsəlik qaydasında yaşayış evi keçir. Am
ma kreditorlara olan borc vərəsələrin nağd pulu hesabına ödənilir). Amma 
vərəsələr həmişə və bütün hallarda miras əmlakın (miras payının) dəyə
rindən çox və artıq həddə məsuliyyət daşımır.

Göründüyü kimi, Azərbaycan Respublikasının vərəsəlik hüququna görə və
rəsələrin məsuliyyəti onlara keçən miras əmlakın dəyəri ilə məhdudlaşır. Hər 
b ir vərəsə aldığı pay -  miras aktivindən onun payına düşən hissə həd
dində məsuliyyət daşıyır. Əgər həmin hissə kreditorların pretenziyalarını (id
dialarını) təmin etmək üçün kifayət edərsə, onda miras qoyanın kreditorlarına 
olan borclar tam həcmdə ödənilir. Əksinə, kifayət etmədiyi hallarda isə borcun 
bir hissəsi ödənilməmiş qalır. Həmin hissəni vərəsə ödəməli deyildir və bu. 
mülki hüquq pozuntusu sayılmır. Kreditor isə göstərilən hissə barəsində hər 
hansı tələb irəli sürə bilməz. Ona görə ki, borcun ödənilməmiş hissəsi «ara
dan qalxır», «yox olur», bir sözlə, ləğv edilir. Göstərdiyimiz bu qayda istənilən 
vərəsəyə - fiziki şəxslərə, hüquqi şəxslərə, habelə vərəsəsiz əmlak üzrə vərə
sə olan dövlətə də aiddir. Dövlət vəsiyyət üzrə vərəsə olduğu hallarda həmin 
qayda tətbiq edilir2. Lakin göstərilən qaydanı düzgün tətbiq etmək lazımdır. 
Bunun üçün miras əmlakın dəyərinin hesablanması barədə qayda nəzərə 
alınmalıdır.

Miras əmlakın dəyəri miras açıldığı ana görə müəyyənləşdirilir. O, nə miras 
qəbul olunduğu ana görə, nə də kreditorların vərəsələrə tələb və ya iddia 
irəli sürdükləri ana görə müəyyən oluna bilər. Miras açılan ana görə mirasın 
tərkibinə daxil olan həm aktiv (əmlak hüquqları), həm də passiv (əmlak vəzifə
ləri, borclar) qiymətləndirilməlidir.

Miras əmlak hər şeydən əvvəl, vərəsəlik şəhadətnaməsi verilən zaman 
dövlət notariusu tərəfindən qiymətləndirilir. Vərəsəlik şəhadətnaməsinin alın
ması tələb edilməyən hallarda mirası qəbul edən vərəsələr özləri miras əmlakı 
qiymətləndirə bilərlər. Belə ki, onlar mirasın bölüşdürülməsi barədə bağladıq
ları sazişdə bu məsələni həll edirlər. Əgər vərəsələr arasında mübahisə yara
narsa, miras əmlak qiymətləndirici tərəfindən məcburi qaydada qiymətləndiri
lir3. Bu, mümkün olmadıqda miras əmlakın dəyəri məhkəmə tərəfindən qiy
mətləndirilməlidir.

Miras əmlak (aktiv) qiymətləndirilərkən nəzərə alınır: vərəsəlik üzrə keçən 
əşyalar (ev, minik avtomobili, qaraj, nağd pul, qiymətli kağızlar və s); miras 
qoyanın ölüıtı anında yaranan bəzi ödənişlər almaq hüququ (borc müqaviləsi, 
kirayə müqaviləsi, icarə müqaviləsi, miras qoyanın xeyrinə olan əmlak sığorta

1 С еребровский В И. Очерки советского наследственного права. М , I953, с.215; Иоффе О С . 
Советское гражданское право. Курс лекций. Часть 3. Л., 1965. с.339.

2 Иоф ф е О  С. Советское гражданское право. Курс лекций. Часть 3 Л , 1965, с 338.
3 «Qiymətləndirmə fəaliyyəti haqqında» qanunun 5-ci maddəsi // AR QK. V kitab, s. 678

müqaviləsi və s. üzrə ödənişləri almaq hüququ).
Qeyd etdik ki, vərəsələrin miras qoyanın borclarına 
görə daşıdıqları məsuliyyət məsələsini həll etmək 
üçün miras əmlakın həqiqi dəyərini müəyyənləşdir
mək iazımdır. Miras əmlakın həqiqi dəyərini müəyyən

ləşdirmək üçün isə əvvəlcə təyin etmək vacibdir ki, miras əmlakın tərkibinə 
məhz nə daxildir. Söhbət miras aktivinin və miras passivinin müəyyənləşdiril- 
məsindən gedir. Daha sonra aktiv qiymətləndirilir. Bundan sonra məsuliyyət 
məsələsinin həli olunması və borcların ödənilməsi qaydası mirasın bir və ya 
bir neçə (iki və daha artıq) vərəsəyə keçməsindən asılıdır. Əgər miras yalnız 
bir vərəsəyə keçərsə, onda yeganə olan vərəsə miras qoyanın bütün borcları
na görə (mirasa daxil olan borclara görə, mirası yüklü edən borclara görə) mi
ras əmlakın (aktivin) dəyəri həddində məsuliyyət daşıyır.

Əgər miras bir neçə vərəsəyə (iki və daha artıq vərəsəyə) keçərsə, onda 
sual yaranır: hər bir vərəsə hansı həddə məsuliyyət daşıyır? Qanun üzrə və
rəsəlik zamanı bu məsələ çox asanlıqla həll olunur. Belə ki, miras əmlak vərə
səliyə çağırılmış şəxslər arasında bərabər paylarla bölünür (MM-in 1159-cu 
maddəsinin 1-ci bəndi). Buna uyğun olaraq aktiv və passiv bölünür. Aktiv 60 
min manat, passiv isə 20 min manatdan ibarətdir. Qanun üzrə vərəsələrdən 
hər biri miras qoyanın borclarına görə özünün aktivdəki payının dəyəri həddin
də məsuliyyət daşıyır. Məsələn, qanun üzrə vərəsəliyə iki vərəsə çağırılır. Hər 
bir vərəsənin miras aktivindəki payını müəyyənləşdirmək üçün aktiv vərəsə

Vərəsələrin paylı 
məsuliyyəti 

barədə qayda

lərin sayına (ikiyə) bölünür: ı :2 =  —  

2

Deməli, vərəsələrdən hər biri aktivin ~  hissəsinin dəyəri həddində məsu

liyyət daşıyır. Onda həmin dəyərin qiyməti 30 min manata (60 min manat 

=30 min manata) bərabərdir; passiv də vərəsələrin sayına bölünür: 20 min

: 2=10 min manat.
Hər bir vərəsə miras qoyanın kreditorlarına 10 min manat ödəyəcəkdir. 

Hər bir vərəsənin kreditorlara ödəməli olduğu məbləğ 30 min manatdan çox 
ola bilməz.

Qanun üzrə vərəsəlik zamanı vərəsənin miras passivindəki payı həmi
şə onun miras aktivindəki payına mütənasibdir1. Məsələn, əgər vərəsənin

miras aktivindəki payı ^  hissədən və ya ^  hissədən ibarətdirsə, onda onun

miras passivindəki payı -  hissəyə və ya -  hissəyə bərabər olur.

Vəsiyyət üzrə vərəsəlik zamanı isə vərəsələrin miras passivindəki payı 
qeyri-bərabər və hətta miras aktivindəki paylarına qeyri-mütənasib ola bilər.

Məsələn, vəsiyyət üzrə vərəsənin miras aktivindəki payı -  hissədən, digər

1 А нт и м о н о в  Б .С . Граве К .А . Советское наследственное права. M , 1955, с.252.

vərəsənin payı |  hissədən, üçüncü vərəsənin payı ^  hissədən ibarət ola bi

lər. Göründüyü kimi, vəsiyyət üzrə vərəsələrdən hər birinin miras aktivindəki 
payı qeyri-bərabərdir. Vəsiyyət edən hər bir vərəsənin miras passivindəki pa
yını da'qeyri-bərabər qaydada müəyyənləşdirə bilər. Məsələn, vəsiyyətnamə-

sənin payı -  hissə, 'üçüncü vərəsənin payı isə — hissə müəyyənləşdirilsin. 
4 12

Göründüyü kimi, göstərilən halda hər bir vərəsənin miras passivindəki payı

miras aktivindəki payına mütənasib deyildir ( - v ə  -  v ə -  ; -  və — ).
2 3 3  4 6  12

Bəzən vəsiyyət edən vəsiyyətnamədə hər bir vərəsənin payını göstərir, am
ma vərəsələr arasında passivin bölüşdürülməsi məsələsinə toxunmur. Bu cür 
halda vəsiyyət üzrə vərəsələrdən hər birinin miras passivindəki payı onun mi
ras aktivindəki payına mütənasib olacaqdır. Məsələn, vəsiyyətnamədə göstəri-

l 2 ı . . .
lir: bütün əmlakımın -  hissəsini qızıma, -  hissəsini oğluma, — hissəsim isə

4 3 12

qardaşıma vəsiyyət edirəm. Hər bir vərəsənin miras passivindəki payı həmin 

paylara mütənasib olacaqdır, miras qoyanın qızı borcun -^--dən çox olmayan

hissəsini, miras qoyanın oğlu -j-dən çox olmayan hissəsini, miras qoyanın

qardaşı isə -^--dən çox olmayan hissəni ödəməlidir.

Miras bir yox, bir neçə vərəsə tərəfindən qəbul olunduğu hallarda, vərəsə
lər miras qoyanın kreditorları qarşısında hansı növ məsuliyyət daşıyır? Başqa 
sözlə desək, mirası qəbul edən vərəsələr miras qoyanın borclarına görə bir
gə (solidar) məsuliyyətdən və ya paylı məsuliyyətdən hansını daşıyır?

Fransa vərəsəlik hüququ bu suala cavab verərək göstərir ki, vərəsələrin 
(borcluların) məsuliyyəti paylı məsuliyyətdir. Almaniya və İsveçrə vərəsəlik hü
ququna görə isə vərəsələr miras qoyanın kreditorları qarşısında, bir qayda ola
raq, birgə (solidar) məsuliyyət daşıyırlar1. RF-in vərəsəlik hüququna görə də 
vərəsələr miras qoyanın borclarına görə birgə (solidar) cavab verirlər. (RF 
MM-in 1175-ci maddəsi). Yaponiya MM-İ isə bu barədə hər hansı göstəriş ifa
də etmir. Məhkəmə praktikasına görə isə öhdəlik bölünərsə, paylı məsuliyyət, 
əgər bölünməzsə, solidar məsuliyyət yaranır2.

Köhnə sovet mülki məcəllələri (1964) göstərilən suala cavab vermirdi. 
Azərbaycan Respublikasının müasir vərəsəlik hüququnda da bu suala aydın 
və birmənalı şəkildə cavab tapmaq qeyri-mümkündür. Lakin mülki hüquq el-

Гражданское и торговое право капиталистических государств. Учебник. Часть 2 / Под ред 
Р.Л.Нарышкина. M . 1984, с, 296; Грудцына Л .Ю . Наследование (в вопросах и ответах). М ., 2002, 
с. 133.

2 Сакаэ Вагацума, Тору Ариидзуми. Гражданское право Японии. Книга 2. М ., 1983, с. 265.

676

mində həmin məsələnin mahiyyətinə aydınlıq gətirilmişdir.
Birgə məsuliyyətin əmələ gəlməsinin üç əsası vardır: müqavilə; qanun; öh

dəliyin predmetinin bölünməsinin mümkün olmaması (MM-in 493-cü maddəsi
nin 2-ci bəndi). Göstərilən halda (yəni vərəsələrin miras qoyanın borclarına 
görə məsuliyyət daşımaq haqqında) aydın və məlum məsələdir ki, müqavilə 
əsasında vərəsələrin birgə məsuliyyəti əmələ gələ bilməz. Qanun da ümumi 
qayda kimi vərəsələrin birgə məsuliyyəti barədə göstəriş ifadə etmir. Deməli, 
qanun əsasında da vərəsələrin birgə məsuliyyəti yaranmır1. Digər tərəfdən 
hər bir vərəsə miras qoyanın borclarına özünün miras aktivindəki payına uy
ğun olaraq məsuliyyət daşıyır, həmin pay həddində cavab verir. Mülki qanun
vericilik müəyyən edir ki, kreditorlardan hər birinə borcu tələb etmək hüququ 
yalnız vərəsənin miras payına uyğun hissəsi keçir (MM-in 498-ci maddəsi), 
yəni hər bir vərəsə miras qoyanın kreditorlara olan borcunu öz miras pa
yına uyğun hissədə ödəməlidir. Borcun vərəsələr arasında bölünməsinin 
özü isə naturada yox, ideal, yəni pay ifadəsi ilə həyata keçirilir. Deməli, vərə
sələr miras qoyanın borclarına görə kreditorlar qarşısında birgə (solidar) mə
suliyyət yox, paylı məsuliyyət daşıyırlar2. Belə halda məlum məsələdir ki, 
paylı məsuliyyət yaranır3.

Öhdəliyin və vərəsəliyin predmeti bölünməz əşya olduqda isə vərəsə
lərin paylı yox, birgə məsuliyyəti yaranır4. Belə ki, hər bir vərəsə kreditorlar 
qarşısında birgə məsuliyyət daşıyırlar Məsələn, vətəndaş minik avtomobilini 
(o, bölünməz əşyadır) öz qonşusuna satır və pulunu alır. Lakin o, minik avto
mobilini alıcıya verməyə macal tapmamış, ölür. Alıcı (qonşu) kreditordur və 
vətəndaşın vərəsələri onun qarşısında minik avtomobilini verməyə görə birgə 
məsuliyyət daşıyırlar.

Birgə məsuliyyət daşıyan vərəsələrdən biri kreditorların tələbini birgə məsu
liyyət prinsipi əsasında təmin edir, yəni borcu ödəyir. Bundan sonra o, qalan 
vərəsələrə onların paylarına mütənasib surətdə, lakin öz payı çıxılmaqla req- 
res qaydasında tələb (iddia) irəli sürə bilər (MM-in 509.1-ci maddəsi).

Bəzən vərəsələrdən biri miras qoyanın borclarını özü təkcə ödəyir. Bu za
man həmin vərəsə öz payına düşən miras əmlakın dəyərindən (miras aktivin
dəki payın dəyərindən) çox pul ödəyə bilər. Məsələn, vərəsənin (onların sayı 
altı nəfərdən ibarətdir) miras payının dəyəri 6 min manat məbləğindədir. Bor
cun məbləği isə otuz min manatdan ibarətdir. Həmin məbləğin hamısını o, 
ödəyir. Bu halda o, qalan vərəsələrdən (beş vərəsədən) artıq ödədiyi məblə-

1 Серебровский В.И. Очерки советского наследственного права. M ., I953, с . 2 I7 .
2 Советское гражданское право. Учебник. Том 2. M ., 19 5 1, с. 479; Антимонов Б.С.. Граве К.А. 

Советское наследственное право. М ., 1955, с.254; Черепахин Б.Б. Правопреемство по советскому 
гражданскому праву. М ., 1962 //  В книге: Черепахин Б.Б. Труды по гражданскому праву. М .. 
20 0 !, с. 429; Власов 10.Н., Калинин В.В. Наследственное право Российской Федерации (учебно
методические пособие). М ., 2002, с. 146.

3 Иоффе О  С. Советское гражданское право. Курс лекций. Част 3. Л., 1965, с. 339; Советское 
гражданское право. Учебник. Том 2 / Под ред. О.А.Красавчикова. M ., I985, с. 532; Гражданское 
право. Учебник. Част 3 /  Под ред. А.П. Сергеева. Ю. К. Толстого М ., 1998, с. 565.

4 Серебровский В.И. Наследственное право. M ., I925, с.66; Серебровский В .И
Наследственное право. М ., 1948, с.57.

Vərəsələrə tələb 
irəli sürülməsi 

qaydası və müddəti

ğin verilməsini tələb edə bilər. Hər bir vərəsə kreditora altı milyon manat ödə
məlidir. (30 min manat: 5=6 min manat). 24 min manat məbləğində artıq ödə
diyi pulu vərəsə digər vərəsələrdən tələb edə bilər.

Bununla yanaşı qeyd etmək lazımdır ki, son zamanlar Mülki Məcəlləyə edil
miş əlavəyə (MM-in 1306-cı maddəsinin 1-ci bəndinə) əsasən, qanunverici və
rəsələrin miras qoyanın borclarına görə birgə (solidar) məsuliyyəti haqqında 
qayda nəzərdə tutmağa cəhd edir. Lakin o, dolaşıqlığa yol verərək buna nail 
ola bilmir. Əgər qanunverici həmin qaydanı belə formulə etsəydi, söz yox ki, 
məqsədinə çatardı: «mirası qəbul etmiş vərəsələr, miras qoyanın kreditorlara 
olan borcları üçün, birgə məsuliyyət daşıyırlar. Vərəsələrdən hər biri miras qo
yanın borcları üçün, onun payına düşən miras əmlakının həqiqi dəyəri həcmin
də (həddində) məsuliyyət daşıyır».

Yaxın vaxtlara qədər mülki qanunvericiliyə görə mi
ras qoyanın borclarına görə vərəsələrin üzərinə 
məsuliyyət qoymağın vacib şərti kreditorların 
vaxtında pretenziya (tələb) vermələrindən ibarət 

idi. Belə ki, kreditorlar öz tələblərini qanunla müəyyənləşdirilən müddət ərzin
də irəli sürməli idilər. Tələb miras hesabına kreditorlara olan borcun ödənil
məsi barədədir.

Son zamanlar qanunvericiliyə edilən dəyişikliyə kimi Azərbaycan Respubli
kasının vərəsəlik hüququ kreditorların tələblərinin (pretenziyalarmın) irəli 
sürülməsi üçün altı aylıq müddət müəyyənləşdirirdi. Kreditorlar məhz bu 
müddət ərzində öz tələblərini vərəsələrə bildirə bilərdilər (MM-in 1310-cu 
maddəsi). Altı aylıq müddət miras açıldığı gündən yox, mirasın açıldığının 
vərəsələrə məlum olduğu gündən hesablanır və başlanırdı.

Kreditorlar üçün nəzərdə tutulan altı aylıq müddətin ötürülməsinin (keçmə
sinin) hüquqi nəticəsi ondan ibarət idi ki, kreditorlar malik olduqları tələb 
hüquqlarını itirirdilər. Bu, onları öz hüquqlarının məhkəmə qaydasında həya
ta keçirilməsini tələb etmək imkanından məhrum edirdi. Müddətin ötürülməsin
dən (keçməsindən) sonra məhkəməyə verilən iddianın perspektivi yox idi. 
Əgər məhkəmə altı aylıq müddətin ötürülməsini (keçməsini) müəyyən edərdi
sə, iddiadan imtina edirdi. Yaxın vaxtlarda mülki məcəlləyə dəyişiklik 
edilmişdir. Bu dəyişikliyə görə, indi kreditorların vərəsələrə öz tələblərini 
bildirmələri üçün hər hansı müddət nəzərdə tutulmur. Odur ki, onlar 
vərəsələrə istənilən vaxt öz tələblərini bildirə bilərlər.

Mülki qanunvericiliyə görə isə miras qoyanın kreditorları yalnız mirası 
qəbul etmiş vərəsələrə öz tələblərini (pretenziyalarını) irəli sürə bilərlər. 
Kreditorların tələblərinin ünvanı ancaq onlardır. Bununla belə, kreditorlar öz 
tələblərini mirası vərəsələr qəbul edənə kimi vəsiyyətnamə icraçısına bildirə 
bilərlər. Belə ki, vəsiyyətnamə icraçısının üzərinə vərəsələr arasında miras 
əmlakı bölüşdürmək vəzifəsi düşür. Bu isə əlbəttə, miras qoyanın borclarının 
qabaqcadan ödənilməsini nəzərdə tutur.

Tələblərin ödənilməsi zamanı miras əmlak barəsində eyni vaxtda həm mi
ras qoyanın kreditorlannın, həm də vərəsənin kreditorlarının tələbləri ola bilər. 
Belə halda kimin tələbi birinci növbədə ödənilir? Həmin suala cavab verərək mül

ki qanunvericilik miras qoyanın kreditorlarının tələblərinin üstünlüyü haqqında 
qayda müəyyən edir (MM-in 1 <13-cii maddəsi). Bu qaydaya görə birinci növ
bədə miras qoyanın kreditorlarının tələbləri təmin edilir. Bundan sonra vərəsə
nin kreditorlarının tələbləri ödənilir.

Kreditorların tələb irəli sürmək müddəti həm də aşağıdakı tələblər üçün 
müəyyənləşdirilmir:

• miras qoyanın sonuncu xəstəliyi zamanı ona qulluq edilməsi və onun 
müalicəsi ilə bağlı xərclər haqqında tələblər;

• miras qoyanın dəfni ilə bağlı xarclər haqqında tələblər;
• miras qoyanın işçilərinə əmək haqqı verilməsi haqqında tələblər;
• mirasın mühafizə və idarə edilməsi ilə bağlı xərclər haqqında tələblər;
• üçüncü şəxslərin əşya-hüquqi iddiaları (mülkiyyət hüququnun tanınması 

barədə iddia; özgəsinin qanunsuz sahiblərindən əşyanın tələb edilməsi 
barədə iddia).

§ 4. Vərəsəlik hüququnun qorunması

Mirasın 
qorunması 

üzrə tədbirlər

Fiziki şəxsin ölümü onun əmlakının sahibsiz əmlak sayıl
masına dəlalət etmir. Onun öldüyü gündən, yəni mirasın 
açıldığı gündən mirasın qəbul olunduğu günə kimə müəy
yən müddət keçir. Bu müddət ərzində vərəsələrin mirasın 

açılması barədə xəbəri olmur və ya kimin vərəsəliyə çağırılması bilinmir və s. 
Lakin ölmüş fiziki şəxsin vərəsəlik üzrə keçə bilən hüquq və vəzifələrini həmin 
müddət ərzində subyektsiz (yəni heç kimə məxsus olmayan hüquq və vəzi
fələr) hesab etmək olmaz. Bu hüquq və vəzifələrin həmişə subyekti vardır1. Fi
ziki şəxs ölən andan qanun üzrə vərəsələr, vəsiyyət üzrə vərəsələr, müəyyən 
hallarda isə dövlət həmin şəxsin vərəsəlik üzrə keçən hüquq və vəzifələrinin 
subyekti olurlar. Amma müəyyən müddətdən müəyyən müddətə kimi (yəni mi
ras açıldığı gündən miras qəbul edilənə kimi) bu hüquq və vəzifələrin subyekti 
bəlli olmur, naməlum olur2. Digər tərəfdən miras açıldığı andan miras kütləsi
nin tərkibi dəqiq və konkret olaraq məlum olmur.

Belə vəziyyətdə ölmüş şəxsin əmlakı oğurlana, itə, məhv edilə, korlana və 
ya xarab oluna bilər. Bundan əlavə, mirasın ayrı-ayrı hissələrinin normal sax
lanması üçün müəyyən hərəkətlər edilməsinə, onlara qulluq göstərilməsinə və 
onların idarə olunmasına ehtiyac yarana bilər. Bütün bunların hamısı şübhəsiz 
ki, vərəsələrin mənafeyinə, əmlak vərəsəsiz olduğu hallarda isə dövlətin mə
nafeyinə təsir etməyə bilməz.

Göstərilən halda mülki qanunvericilik açılmış miras barədə iki növ tədbirin gö
rülməsini nəzərdə tutur (MM-in 73-cü fəslinə daxil olan 1317-1320-ci maddələr):

• mirasın qorunmasına yönələn tədbirlər;
• mirasın idarə olunmasına yönələn tədbirlər
Miras qoyan tərəfindən vəsiyyətnamə icraçısı təyin edilən və ya vərəsələr

’ ИснЬфе О. C  Советское гражданское право. Курс лекций. Часть 3 Л„ 1965, с. 340.
2 Н и ки т п к  И. С. Наследственное право и наследственный процесс. Кишинев. 1973, с. 173; 

Иоффе О  С. Советское гражданское право, с. 338.

miras əmlaka faktiki sahiblik etməyə başladığı hallarda1, onlar bütün vərəsələ
rin hamısı gələnə kimi mirasın qorunmasını və idarə olunmasını həyata keçirir
lə r. Əgər onlar olmazsa və ya onlar tərəfindən vərəsəliklə bağlı olan bütün 
şəxslərin mənafelərinin lazımınca qorunması təmin edilməzsə, onda bu məna
felərin mühafizə olunması üçün dövlət orqanları tərəfindən xüsusi tədbirlərin 
görülməsinə ehtiyac yaranır. Həmin tədbirlərin məcmusu mülki qanunvericilik
də «miras əmlakın qorunması» və ya «miras əmlakın mühafizə edilməsi» ad
lanır. Miras əmlakın qorunması vərəsəliklə əlaqəli olan bütün şəxslərin, yəni 
vərəsələrin, leqatarilərin (vəsiyyət tapşırığı alanların) kreditorların, habelə döv
lətin mənafeyi üçün həyata keçirilir. Onun əsas məqsədi miras əmlakın sala
mat saxlanmasını təmin etməkdən və onun oğurlanmasının, itməsinin, məhv 
olmasının, xarab edilməsinin, sui-istifadə olunmasının, habelə vərəsələr və ya 
kənar şəxslər tərəfindən gizlədilməsinin qarşısını almaqdan ibarətdir3.

Miras əmlakın qorunması dedikdə, miras əmlakın xarab olmasının, it
məsinin, korlanmasının, məhv edilməsinin və ya oğurlanmasının qarşısını 
almaq üçün onun salamat saxlanılmasının təmin edilməsi başa düşülür.

Mirasın qorunmasını mirasın açıldığı yerdəki notariat orqanı həyata keçirir 
(MM-in 1317-ci maddəsinin 1-ci bəndi). Üç halda o, mirasın qorunması üçün 
tədbirlər görməlidir:

• mirasın qorunmasına zərurət yaranarsa (məsələn, ölən şəxsin əmlakının 
oğurlanmasını, gizlədilməsini, itirilməsini və s. güman etməyə əsas olarsa);

• vərəsə məlum olmazsa;
• vərəsənin mirası qəbul edib-etməməsi bilinməzsə.
Bu hallardan biri olarsa, notariat orqanı mirasın qəbul edilməsinə qədər mi

rasın qorunması məsələsini həll edir. Miras qəbul edildikdən sonra isə mirasın 
bölüşdürülməsinə qədər mirasın qorunması ilə bağlı tədbirlər miras şəriklərinin 
razılığı ilə həyata keçirilə bilər. Bununla yanaşı, belə tədbirləri hər bir vərəsə 
digər miras şəriklərinin razılığı olmadan da görə bilər (MM-in 1157-1 maddəsi).

Notariat orqanının həm də hüququ vardır ki, mirasın qorunması üçün mirası 
siyahıya alsın. Bununla bərabər, o, mirasın açıldığı yerdə olmayan vərəsələrin 
axtarılması üçün tədbirlər görür.

Mülki qanunvericilik həm də miras əmlakın idarə olunmasına yönələn təd
birlər görülməsinin mümkünlüyünü nəzərdə tutur. Belə tədbirlərin görülməsinə 
o halda ehtiyac yarana bilər ki, mirasın tərkibində həm faktiki hərəkətlər vasi
təsilə, həm də hüquqi hərəkətlər vasitəsilə idarə edilməsi tələb olunan müəy
yən əmlak olsun. Məsələn, yaşayış evi, həyətyanı təsərrüfat, kənd təsərrüfatı tə-

1 Notarius atası öldükdən sonra D-nin miras əmlakının qorunması üçün tədbirlər görülməsi barədə 
xahişindən imtina etmişdir. Notarius göstənnişdir ki, miras qoyanla birlikdə yaşayan A (D-nin qardaşı) 
əmlaka sahiblik etmişdir və buna görə də onun qorunması üçün hər hansı xüsusi tədbirin görülməsinə 
praktiki olaraq zərurət yoxdur («Советская юстиция». 1962. № 12, s.31).

Vəsiyyətnamə icraçısının borcudur ki. miras açıldığı andan mirası qorumağa və idarə etməyə baş
lasın (M M -n in  1237-ci maddəsi).

ЭйОинова Э Б  Наследование по закону и завещанию. М ,  1984. с.85; Советское гражданское 
право. Учебник. Том 2 /  Под ред. О.А Красавчикова  М .  1985, с. 85: Гражданское право. Учеб
ник. Том I /  Под ред. Е.А.Суханоаа М ., 1998, с.553; Зайцева Т  И . Краш енинников П  В Наследс
твенное право. М ., 2003, с. 151.

yinatlı torpaq, müəssisə, təsərrüfat ortaqlıqları və ya təsərrüfat cəmiyyətlərinin 
nizamnamə (şərikli) kapitalındakı pay, qiymətli kağızlar, əqli mülkiyyət hüquqları 
(müstəsna hüquqlar), mal-qara və s. bu cür əmlak növlərinə misal ola bilər.

Bir qayda olaraq, mirasın bölüşdürülməsinə qədər onu miras şərikləri birgə 
idarə edirlər, idarəçiliklə bağlı qərarlar vərəsələr tərəfindən onların miras payla
rına mütənasib surətdə sadə səs çoxluğu ilə qəbul edilir (MM-in 1157-1-ci mad
dəsi). Mirasın idarə olunması ilə bağlı müəyyən xərclər çəkilir ki, bu xərclərin 
əvəzi vərəsələr tərəfindən özlərinin miras paylarına mütənasib surətdə ödənilir.

Bununla yanaşı, mirasın qorunması və idarə olunması ilə bağlı tədbirlərin 
həyata keçirilməsi üçün notariat orqanı əmlak idarəçisini təyin edə bilər (MM- 
in 1319-cu maddəsi).

Miras qoyanın 
ölümü ilə bağlı 
olaraq xərclərin 

əvəzinin 
ödənilməsi

Qeyd etdik ki, miras qoyanın kreditorlara olan borcları 
əsasən onun ölməmişdən əvvəl iştirakçısı olduğu ayrı- 
ayrı öhdəlik hüquq münasibətlərindən, yəni öhdəliklər
dən (alqı-satqı, kirayə, borc, kredit və s. öhdəliklərdən) 
yaranır. Bu borclar mirası yüklü edən borcların birin
ci qrupunu təşkil edir.

Mirası yüklü edən ikinci qrup borclar da yarana bilər. Bunlara miras qo
yanın ölümü ilə bağlı olaraq əmələ gələn borclar deyilir. Həmin borclar müxtə
lif əsaslara görə, lakin yalnız miras qoyanın ölümü ilə (məsələn, miras qoyanın 
dəfni ilə bağlı olaraq yaranan borclar və s.) yarana bilər.

Beləliklə dediklərimizdən belə nəticə çıxara bilərik ki, mirası yüklü edən 
borclar iki qrupa bölünür1:

• miras qoyanın özünün borcları;
• miras qoyanın ölümü ilə bağlı olaraq əmələ gələn borclar
Miras qoyanın özünün borcları və həmin borclara görə məsuliyyət barə

də bundan əvvəlki yarımbaşlıqların birində danışmışıq.
Miras qoyanın ölümü ilə bağlı olaraq əmələ gələn borcları digər vərə

sələrin gəlməsini gözləməyən və mirasa sahiblik etməyə və ya onu idarə 
etməyə başlayan vərəsə ödəyir. Söhbət miras əmlakın tərkibindəki pul 
məbləğindən müvafiq xərclərin ödənilməsindən gedir. Həmin xərclərə 
aiddir (MM-in 1249-cu maddəsi):

• xəstəlik zamanı miras qoyana qulluq xərcləri;
• miras qoyanın müalicəsi üçün çəkilən xərclər;
• miras qoyanın dəfn edilməsi xərcləri;
• miras qoyanın öhdəsində (himayəsində) olmuş şəxslərin saxlanması 

xərcləri;
• əmək haqqının ödənilməsi xərcləri;
• mirasın qorunması və idarə edilməsi xərcləri
• mirasın açılması barədə vərəsələrə məlumat verilməsi üzrə xərclər2.
Göstərilən xərclər miras açıldığı gündən altı ay keçənədək (MM-in

1 Серебровский В.И. Очерки советского наследственного права. М ., 1953, с.211.
2 13ц xərc (on axırıncı xərc) Mülki Məcəllədə yox, «Notariat haqqında» qanunun 54-cü maddəsində

nəzərdə tutulur.

1249-cu maddəsi), lakin vərəsələr mirası qəbul edənə kimi1 ödənilir. Mi
ras qəbul edilmədikdə isə dövlətə vərəsəlik şəhadətnaməsi verilənə kimi hə
min xərclər kompensasiya olunur.

Göstərilən xərclərin ödənilməsi məsələsini notarius da həll edə bilər. Nota
rius bu barədə müvafiq sərəncam verir2.

Xərclər mirasın tərkibinə daxil olan nağd pul hesabına ödənilir. Əgər 
nağd pul olmazsa, onda notarius xərclərin bankdakı hesab və ya bank əma
nəti hesabına, ümumiyyətlə, miras qoyanın adına bankda olan istənilən he
sab hesabına ödənilməsi barədə sərəncam verir. Mirasın tərkibində pul və 
bank əmanəti olmadığı hallarda xərclər mirasa daxil olan əşyalar hesabına 
ödənilir3. Notarius bu barədə müvafiq sərəncam verir. Lakin əşyanın dəyəri 
çəkilmiş faktiki xərclərin məbləğinə uyğun olmalı, həmin məbləği aşmamalıdır. 
Göstərilən xərclərin əsas cəhəti ondan ibarətdir ki, həmin xərclər miras pas
sivinə daxil edilmir4. Digər tərəfdən bu xərclər miras qoyandan keçən borc
ların ödənilməsini ifadə etmir. Həmin xərclərin vərəsələrin miras qoyanın kre
ditorları ilə apardığı hesablaşmaya aidiyyəti və dəxli yoxdur. Onlar kreditorlar 
qarşısında vərəsələrin məsuliyyətinin həcmini azaltmır.

Xəstəlik zamanı miras qoyana qulluq xərcləri miras qoyanın xəstəliyi 
dövründə ona qulluq etməkdən ötrü (bilavasitə qulluq, ərzaq məhsulları al
maq, yemək hazırlamaq, paltarları yumaq, evi yığışdırmaq və s. ötrü5) çəkilmiş 
xərclərdir. Bu xərclər müvafiq sənədlə təsdiqlənməlidir. Belə sənədlər olmadı
ğı hallarda faktiki xərclər barədə məhkəmə qərarını təqdim etmək lazımdır6.

Miras qoyanın müalicəsi üçün çəkilən xərclər pəhriz qidalanma üçün və 
dava-dərman alınmasına verilən xərclərdən, həkim məsləhətinə, həkim çağırıl
masına və müalicə müəssisəsinə ödənilən pul məbləğindən, müayinə pulun
dan və tibbi yardıma görə ödənişdən (cərrahiyyə əməliyyatı, sarıma, iynə vur
maq və digər tibbi proseduradan) ibarətdir''. Bu xərclər müalicə müəssisəsinin 
verdiyi sənədlə (arayışla) təsdiqlənir.

Miras qoyanın dəfn edilməsi xərcləri dedikdə, miras qoyanın meyidinin 
(cəsədinin) müəyyənləşdirilmiş qaydada torpağa basdırılması ilə bağlı sərf et
mələr başa düşülür8. Həmin xərclərə aiddir: tabut almaq üçün çəkilən xərc; 
ayin (mərasim) əşyalarının alınmasına çəkilən xərc; meyidin yuyulmasına çə
kilən xərc; dəfn yeri alınması üçün çəkilən xərc; qəbir qazmaq üçün çəkilən 
xərc; miras qoyanın meyidini dəfn yerinə çatdırmaq üçün istifadə olunan nəq
liyyat vasitəsinə görə çəkilən xərc (nəqliyyat xərci)9. Bir sözlə, miras qoyanın

‘«Notariat haqqında» qanunun 54-cü maddəsi.
2 «Notariat haqqında» qanunun 54-cü maddəsinin l-c i hissəsi.
1 «Notariat haqqında» qanunun 54-cü maddəsinin 2-ci hissəsi.
4 Антимонов Б.C., Граве K .A .Cоветское наследственное право. М ., 1955, с. 248. 
s Зайцева Т.И.. П.В.Крашенинников. Наследственное право. М ., 2003, с. 165.
6 Эйдинова Э.Б. Наследование по закону и завещанию. М ., 1984, с.92.
7 Гущин В.В. Наследственное право. М ., 2003, с. 98; Зайцева Т.И., Краш енинников П.В. Нас

ледственное право. М ,  2003, с. 166.
8 RSFSR notariat praktikası bu mövqedən çıxış edirdi.
9 Зайцева Т.И.. Крашенинников П.В. Наследственное право, с. 165; Гущ ин В.В. Наследственное 

право, с.98.

dəfn edilməsi xərcləri ayin (mərasim) xidmətlərinə görə çəkilən xərclər
dən ibarətdir1.

Dini ayinlərin icrasına, ehsan-xeyrat (ona rus dilində «pominki» deyilir) ve
rilməsinə, mərhuma xatirə-yadigar qoyulmasına və onun çəpərlənməsinə (qə- 
birüstünün götürülməsinə) çəkilən xərclər dəfn xərclərinə aid və daxildirmi? 
Müəlliflərdən E.B. Eydinova 70-80-cı illərin notariat praktikasına əsaslanaraq 
bu suala mənfi cavab verir2. V.V. Quşin isə göstərir ki, ehsan-xeyrat verilməsi 
həmin xərclərə aiddir3. Sovet dövründə ehsan-xeyrata, habelə dini mərasimlə
rin icrasına çəkilən xərclərin əvəzi ödənilmirdi4, yəni həmin xərclər dəfn xərc
lərinə daxil deyildi.

RF-in məhkəmə praktikasına görə dəfn xərcləri dedikdə, dəfn üçün lazım 
olan ləvazimatların alınmasına, nəqliyyat vasitəsi üçün, dəfn iştirakçılarının 
yerləşdirilməsi üçün çadırın (palatkanın) və digər predmetlərin əldə olunması
na, habelə dini ayin, xidmət və adətlərin həyata keçirilməsinə çəkilən xərclər 
başa düşülür5. Məhkəmə praktikasına görə ehsan-xeyrata çəkilən xərclər, ha
belə məhruma standart xatirə-yadigar qoyulmasına (yəni mərhumun qəbrinin 
üstünün götürülməsinə və qəbir daşı qoyulmasına) və onun çəpərlənməsinə 
çəkilən xərclər də dəfn xərclərinə daxildir.

Biz, məhkəmə praktikasının mövqeyi baxımından çıxış edərək göstərilən 
xərcləri dəfn xərclərinə aid edirik6. Lakin lazımdır ki, dəfn xərclərinin çəkilməsi
ni təsdiqləyən müvafiq sübutlar təqdim olunsun. Mal (əmtəə) və kassa çeki, 
miras qoyanın dəfnini təşkil edən komissiyanın aktı, mağazadan gətirilən he- 
sab-faktura, ayin xidmətləri bürosunun qəbzi7 və s. bu cür sübutlara misal ola 
bilər. Faktiki dəfn xərcləri barədə qanuni qüvvəyə minmiş məhkəmə qərarı da 
sübutedici əhəmiyyətə malik ola bilər. Belə ki, dəfn xərcləri barədə müvafiq 
sənədlər (sübutlar) təqdim etmək mümkün olmadıqda, onda dəfn xərcləri 
məhkəmə qaydasında müəyyənləşdirilir.

Miras qoyanın öhdəsində olmuş şəxslərin saxlanması xərcləri miras 
qoyanın himayəsində olan şəxslərin saxlanmasına çəkilən xərclərdən ibarət
dir. Yalnız həmin şəxslər vərəsə olduqda və onlara miras əmlakdan pay çat
dıqda müvafiq xərclər (özü də həmin pay hesabına) çəkilir8. Söhbət miras qo
yanın əmək qabiliyyəti olmayan və maddi köməyə ehtiyacı olan vərəsələrin
dən (miras qoyanın uşaqlarından, valideynlərindən, arvadından və ya ərindən 
və s.) gedir. Bundan əlavə, miras qoyanın himayəsində olmuş və özlərini 
müstəqil saxlaya bilməyən əmək qabiliyyəti olmayan şəxslərə də ödənişlər ve-

1 Ayin xidmətlərinin siyahısı barədə bax: D an ilov  E.A. Nasledovanie. Notariat. Poxoronı M ,
2002, s .354.2

Эидинова Э.Б. Наследование по закону и завещанию. M ., I984, c .9 l.
3 Гущин В В. Наследственное право. Учебное пособие. М ., 2003, с. 98.
4 Бюллетень Верховного Суда СССР. 1976. № 4, с.39.
5 Постановление Пленума Верховного Суда РФ от 28 апреля 1994 г. № 3 «О судебной прак- 

гике по делам о возмещании вреда, причиненного повреждением здоровья» // Бюллетень Верхов
ного Суда РФ, I994, № 7.

6 AllahverdiyevS .S . Azərbaycan Respublikasının mülki hüququ. Dərslik. I I  cild. Bakı, 2003, s. 753.
7 Полтавская N.. Кузнецов В. Нотариат (курс лекций). М ., 2002, с. I55.
8 Эидинова Э.Б. Наследование по закону и завещанию. М ., 1984, с. 92

rilə bilər. Axı, həmin şəxslərin miras əmlakdan dolanacaq təminatı almaq hü
ququ vardır (MM-in 1161-ci maddəsi).

Ə m ə k  h a q q ın ın  ö d ə n i lm ə s i  x ə r c lə r i  fərdi əmək müqaviləsindən (kontrak
tından) irəli gəlir. Belə ki, miras qoyan işə götürən (iş verən) rolunda çıxış edə
rək müəyyən şəxsləri sürücü, katibə, dayə, bağban, çoban və s. vəzifəyə işə 
qəbul edə bilər. Əgər həmin kateqoriya şəxslərə əmək haqqı ödənilməmişsə, 
onların tələbləri miras əmlak hesabına təmin edilir.

Vərəsəlik Mülki hüquqlar pozulduğu hallarda, həmin hüquqlar məhkəmə
iddiası qaydasında müdafiə edilir. Bu sözləri mülki hüququn bir növü 

olan subyektiv vərəsəlik hüququ haqqında da demək olar.
Subyektiv vərəsəlik hüququ pozulan zaman məhkəmə iddiasının köməyi ilə 

müdafiə olunur. Həmin iddia vərəsəlik iddiası adlanır. Bu iddia mübahisə edi
lən vərəsəlik hüququnun müəyyənləşdirilməsinə və ya pozulmuş subyektiv 
vərəsəlik hüququnun qorunmasına yönəlir.

V ə r ə s ə l i k  id d ia s ı  d e d ik d ə ,  m ü b a h is ə  e d i lə n  v ə r ə s ə l i k  h ü q u q u n u n  m ü 

ə y y ə n lə ş d i r i lm ə s i  v ə  y a  p o z u lm u ş  s u b y e k t iv  v ə r ə s ə l i k  h ü q u q u n u n  q o 

r u n m a s ı  b a r ə d ə  id d ia  b a ş a  d ü ş ü lü r .

Vərəsəlik iddiası m ü lk i - h ü q u q i  id d ia la r ın  b ir  n ö v ü d ü r .  O, nə əşya iddiala
rına (vindikasiya iddiasına, neqator iddiaya, mülkiyyət hüququnun tanınması 
barədə iddiaya), nə də öhdəlik iddialarına (müqavilə iddiasına, delikt iddiası
na, kondikasiya iddiasına) aid olunur. Biz, vərəsəlik iddiasını mülki iddiaların 
(mülki müdafiə üsullarının) üçüncü qrupuna şamil etm işik1. Amma həmin iddia 
tamamilə müstəqildir2.

Bəzən praktikada vərəsəlik iddiasını mülki iddiaların digər növləri ilə qarışdı
rırlar. Bu isə öz növbəsində iddia müddətinin hesablanmasında və bir sıra konk
ret məsələlərin həllində səhvə (yanlışlığa) səbəb olur. Bu cür hallara yol vermə
mək üçün mülki iddiaların ayrı-ayrı növlərini bir-birindən ayırmaq lazımdır.

Vərəsəlik iddiasını hər şeydən əvvəl, v in d ik a s i y a  id d ia s ı n d a n  f ə r q l ə n d i r 

m ə k  la z ım d ır .  Bu iddialar arasında həm oxşar, həm də fərqli cəhətlər vardır. 
Birinci oxşar cəhət ondan ibarətdir ki, hər iki iddia cavabdehin əmlakı qaytar
masına (verməsinə) yönəlir. Buna görə də həm vərəsəlik iddiası, həm də vin
dikasiya iddiası ə m la k ın  v e r i lm ə s in i  t ə lə b  e t m ə k  b a r ə d ə  id d ia  n ö v ü n ə  ş a 

m il e d i l i r .
İkinci oxşar cəhət onunla bağlıdır ki, vərəsəlik iddiası mirası qanunsuz ola

raq ələ keçirən hər bir kəsə verilə bilər. Vindikasiya iddiası da əmlakı qanun
suz olaraq əldə edən istənilən şəxsə yönəlir. Ona görə də həm vərəsəlik iddi
ası, həm də vindikasiya iddiası mülki iddianın m ü t lə q  id d ia  n ö v ü n ə  aid edilir3.

Bununla belə, göstərilən iddialar arasında fərqli cəhətlər də vardır. Birincisi, 
v in d ik a s i y a  id d ia s ın ın  o b y e k t i  q is m in d ə  y a ln ı z  f ə r d i  ə la m ə t lə r i  i lə  m ü ə y -

N ə zə rin izə  çatdıraraq xa tırlad ırıq  k i,  bu sə tir lə r in  m ü ə ll if i b ir in c i qrupa əşya m üda fiə  üsu llarım  
(id d ia la rın ı), ik in c i qrupa ö h d ə lik  m üda fiə  üsu lla rın ı ( id d ia la rın ı) aid ed ir (A llahverdiyev S.S. A zə rbay
can R espublikasının m ü lk i hüququ. D ə rs lik . I c ild . 1 k itab . Bakı, 2003, s. 281).

2 Иоффе ОС. Советское гражданское право. Курс лекций. Часть 3. Л ., 1965, с. 343.
3 Гражданское право. У че б н и к. Том  1 / П од ред. Е Л  Суханова. М ., 1998, с. 611; Allahverdiyev 

S.S. A zərbaycan R espublikasının m ü lk i hüququ. D ə rs lik . I c ild . I I  k itab . B akı, 2003, s. 291.

y ə n  e d i l ə n  ə ş y a la r  (məsələn, yaşayış evi, minik avtomobili və s.) çıxış edə 
bilər. Düzdür, cinsi əlamətləri ilə müəyyənləşdirilən əşyaların da vindikasiya 
edilməsi istisna olunmur, bir şərtlə ki, həmin əşyalar bu və ya digər dərəcədə 
fərdiləşdirilsin və eyniləşdirilsin (identifikasiya). Məsələn, kisədəki kartofu, va
qondakı buğdanı və s. vindikasiya etmək olar. Əgər cavabdeh qanunsuz ola
raq əldə etdiyi əşyaya faktiki sahiblik etmirsə, yəni mülkiyyətçinin əşyası onun 
faktiki sahibliyində yoxdursa (məsələn, qanunsuz sahib əşyanı üçüncü şəxsə 
satır və s.), onda mülkiyyətçiyə qaytarmağa heç nə olmur. Olmayan əşyanın 
qaytarılmasını hətta təsəvvürə gətirmək qeyri-mümkündür. Belə halda vindika
siya iddiasına yer qalmır. Ona görə ki, həmin iddia əşyanın yalnız naturada 
qaytarılmasına (əşyanın özünün qaytarılmasına) yönəlir1. Vindikasiya iddiası
nın obyektini eynicinsli hər hansı əşya ilə, pulla əvəz etmək, onun ekvivalentini 
mülkiyyətçiyə qaytarmaq qeyri-mümkündür. Əgər mülkiyyətçinin əşyasını qa
nunsuz olaraq əldə edən şəxsin (cavabdehin) faktiki sahibliyində həmin əşya 
olmazsa, onda həmin şəxsə vindikasiya iddiası yox, zərərin əvəzinin ödənil
məsi barədə iddia (öhdəlik iddiası) verilir. Vindikasiya iddiası irəli sürüldüyü 
halda isə onu təmin etməkdən imtina olunur, ya da vindikasiya iddiası zərərin 
əvəzinin ödənilməsi barədə iddia (öhdəlik iddiası) ilə əvəz olunur. Beləliklə, 
hər hansı ekvivalent alınması və zərərin əvəzinin ödənilməsi həmişə vindikasi
ya iddiasının çərçivəsindən kənara çıxır2. . .V ə r ə s ə l ik  id d ia s ın ın  o b y e k t in ə  

g ə ld ik d ə  is ə  q e y d  e t m ə k  la z ım d ır  k i, h ə m in  id d ia n ın  o b y e k t i  q is m in d ə  m i 

r a s  ə m l a k  ç ıx ış  e d i r .  M i r a s  ə m la k ın  t ə r k ib in ə  is ə  ə ş y a la r ,  ə m la k  h ü q u q la 

rı ( m ə s ə lə n ,  t ə l ə b  e t m ə k ,  y ə n i  ö h d ə l ik  h ü q u q la r ı ) ,  ə m la k  ( iq t is a d i )  m ə z 

m u n lu  m ü ə l l i f l i k  h ü q u q la r ı ,  p a t e n t  h ü q u q la r ı  v ə  s . d a x i ld i r .  Vərəsəlik iddi
ası ilə cavabdehdən miras əmlak və ya onun bir hissəsinin verilməsi tələb 
olunur. Əgər mirasın tərkibinə daxil olan əşya cavabdehin faktiki sahibliyində 
olmazsa, iddiaçı həmin əşyanın əvəzini (ekvivalentini) tələb edə bilər. Bu hal
da gördüyümüz kimi, əşya naturada qaytarılmır. Ə g ə r  ə ş y a n ı  n a t u r a d a  q a y 

t a r m a q  m ü m k ü n  d e y i l s ə ,  o n d a  h ə m in  ə ş y a n ın  d ə y ə r in ə  u y ğ u n  p u l m ə b 

lə ğ i  ö d ə n i l i r .  Hətta iddiaçı vərəsəlik iddiasının vasitəsilə mirasa daxil olan əş
yanın (məsələn, yaşayış evinin və s.) satışından əldə edilən pul məbləğinin 
verilməsini də tələb edə bilər. Bu isə onu göstərir ki, v ə r ə s ə l ik  id d ia s ı  u n i v e r 

s a l x a r a k t e r ə  m a l ik  o lu b ,  e k v iv a le n t  a l ın m a s ı  k im i p r in s ip i  t a n ıy ı r ,  ikincisi, 
v i n d ik a s i y a  id d ia s ı  ü z r ə  id d ia ç ı  r o lu n d a  mülkiyyətçi çıxış edir. O, əşyaya 
sahiblikdən məhrum olmuş, ona faktiki yiyəliyi itirmişdir. İddiaçı vindikasiya 
olunan əşyaya mülkiyyət hüququnun olmasını sübut etməlidir.

V ə r ə s ə l i k  id d ia s ı  ü z r ə  id d ia ç ı  qismində özünü vərəsə sayan istənilən 
şəxs çıxış edə bilər. Bunun üçün həmin şəxs sübut etməlidir ki, o, həqiqətən 
vərəsədir. Bununla belə, vərəsəlik iddiasını ehtiyat vərəsə, vərəsənin vərəsəsi 
(transmissiar, yəni transmissiya üzrə vərəsə), habelə maliyyə və ya iqtisadi in
kişaf orqanlarının şəxsində dövlət də verə bilər.

V in d ik a s i y a  id d ia s ı  ü z r ə  c a v a b d e h  dedikdə, əşyanı qanunsuz sahibi,

1 Черепахин Е Е. В индикационны е иски в советском праве / /  Черепахин Е Е. Т руд ы  по  гр а ж 
д анском у праву. М ., 2 0 0 1, с. I75.

2 Серебровский В.И. О черки советского наследственного права. M ., I953 , с. 228.

mülkiyyətçi olmayan şəxs başa düşülür. V ə r ə s ə l ik  id d ia s ı  ü z r ə  c a v a b d e h  
qismində isə yalnız özünü vərəmə sayaraq miras əmlakı ələ keçirən şəxs çıxış 
edə bilər.

Üçüncüsü, v ə r ə s ə l ik  id d ia s ı  h ə m iş ə  v ə r ə s ə l ik lə  b a ğ l ıd ı r  v ə  h ə m in  id d i 
anın ə m ə lə  g ə lm ə s in ə  s ə b ə b  o la n  m ü b a h is ə  v ə r ə s ə l ik  h ü q u q  m ü n a s ib ə t 
lə r in d ə n  k ə n a r a  ç ıx m ır .  Bu sözləri vindikasiya iddiası barədə demək olmaz.

Müəyyən şəxs vərəsəlik iddiasının vasitəsilə mirasın (və ya onun müəyyən 
hissəsinin) verilməsini yalnız ona görə tələb edir ki, o, vərəsədir. Bununla ya
naşı, vərəsə əşya (vindikasiya) və öhdəlik iddialarından da istifadə edə bilər 
Belə ki, mirası əldə etməklə vərəsə ayrı-ayrı əşyaların mülkiyyətçisi olur. Əgər 
həmin əşya özgənin qanunsuz sahibliyində olarsa, onda vərəsə vindikasiya 
iddiası verməklə həmin əşyanın geri qaytarılmasını tələb edir1. Belə halda iddi
anın əsas məqsədi vərəsəlik hüququnun həyata keçirilməsi nəticəsində əmələ 
gələn mülki hüququ (səlahiyyəti) qorumaqdan ibarətdir2. V ə r ə s ə l ik  id d ia s ı  isə 
b u n d a n  fə r q l i  o la r a q ,  s u b y e k t iv  v ə r ə s ə l ik  h ü q u q la r ın ın  q o r u n m a s ın a  y ö 
nəlir. Məsələn, vərəsə başqa şəxslə əmlaka kimin vərəsəlik hüququ olması 
barədə mübahisə edir. Bu halda vərəsə həmin hüququ müəyyənləşdirmək 
üçün vərəsəlik iddiası verir.

Vərəsəlik iddiasını əşya iddiasının digər növü olan neqator iddiadan da fərq
ləndirmək lazımdır. Bəzən mirasın qorunması məqsədi ilə miras əmlak siyahıya 
alınarkən bu və ya digər əmlak həmin siyahıya daxil edilir. Bu əmlakın siyahıdan 
çıxarılması barədə verilən iddianı vərəsəlik iddiası hesab etmək olmaz3. Ona 
görə ki, həmin iddia vərəsəlik münasibətindən kənara çıxır. Göstərilən halda ne
qator iddia verilir4. Məsələn, ər ölür. Miras əmlak siyahıya alınarkən onun sağ 
qalan arvadına bağışlama yolu ilə keçmiş əmlak səhvən siyahıya düşür. Belə 
halda o, həmin əmlakı siyahıdan çıxarmaq üçün neqator iddia verir.

Vərəsə mirasın tərkibinə daxil olan müqavilə öhdəliklərində kreditor rolunda 
çıxış etdiyi hallarda isə ö h d ə l ik  ( m ü q a v i lə )  id d ia s ı  verə bilər. Belə ki, o, şəxsi 
xarakterli bəzi öhdəliklər istisna olmaqla, miras qoyanı müqavilə öhdəliklərin
də əvəz edir və yeni kreditor kimi çıxış edir; bu səbəbdən miras qoyanın tələb 
hüquqları (öhdəlik hüquqları) ona keçir. Məsələn, vətəndaş öz qonşusuna 
borc pul verir və bununla onlar arasında borc (müqavilə) öhdəliyi yaranır. Və
təndaş öldükdən sonra onun qonşudan borc pulun verilməsini tələb etmək hü
ququ vərəsəsinə keçir. Lakin qonşu borcu qaytarmır. Vərəsə öhdəlik (müqavi
lə) iddiası verməklə borcun geri qaytarılmasını qonşudan tələb edir.

Miras əmlaka zərər vurulduqda isə vərəsə müqavilə iddiası yox, d e l ik t  id 
d ia s ı (delikt iddiası öhdəlik iddiasının bir növüdür) verir. Məsələn, qonşu miras

1 Серебровский В .И  Очерки советского наследственного права. М ., 1953, s .233 . Başqa b ir 
yerdə V .İ.S crcbrovski bunun əksi olan mövqedə durur. O. göstərir k i, m iras əm lakı qanun üzrə vərəsə 
və ya vəs iyyə t üzrə vərəsə olmayan şəxslər ə lə keçird ikdə, vərəsə lik  iddiası v e r ilir  ( Серебровский 
В И. Очерки советского наследственного права. М ., 1953, с. 226).

2 Барышев А .И . Приобретение наследства в СССР. М ,  I960, с. 78; Иоффе О С . Советское 
гражданское право. Курс лекций. Часть 3. Л ., 1965, с. 343.

3 Н икит ю к П  С. Наследственное право и наследственный процесс. Киш инев. I973, с. 2 I5 .
4 A llahverd iyev S.S. Azərbaycan Respublikasının m ü lk i hüququ. D ərs lik . 1 c ild . I I  kitab. Bakı, 2003,

s. 215.

əmlaka daxil olan minik avtomobilini itələyir və bunun nəticəsində o, qarşıdakı 
binaya dəyərək əzilir. Vərəsə delikt iddiası verməklə vurulmuş zərərin əvəzinin 
ödənilməsini tələb edir.

Vərəsə k o n d ik a s iy a  (ə s a s s ız  v a r la n m a )  id d ia s ı da verə bilər (o, öhdəlik 
iddiasının bir növüdür). Bu iddia əsassız varlanma hallarında verilir. Məsələn, 
vərəsələrdən biri miras qoyanın kreditorlarına olan bütün borcları təkbaşına 
ödəyir. Digər vərəsələr öz miras paylarına uyğun olaraq həmin vərəsəyə mü
vafiq pul məbləği ödəməlidirlər. Lakin onlar bunu etmirlər. Bununla əsassız 
varlanma yaranır. Vərəsə qalan vərəsələrə ona çatası pul məbləğini almaq 
üçün kondikasiya iddiası verir.

Vərəsəlik iddiası iddiaçının vərəsə kimi tanınması barədə, cavabdehin vərə
sələr sırasından çıxarılması və ya iddiaçının (və ya cavabdehin) vərəsəlik hü
ququnun başqa cür müəyyənləşdirilməsi barədə tələbdir. O, elə bir iddiadır ki, 
bu iddianın vasitəsilə qanun üzrə və ya vəsiyyət üzrə vərəsələrin dairəsi mü
əyyənləşdirilir, habelə həmin vərəsələrin vərəsəlikdə iştirakının xarakteri (mi
ras payı) təyin edilir.

Vərəsəlik iddiasının irəli sürülməsini şərtləndirən halların dairəsi kifayət qə
dər genişdir. Buna görə də öz konkret məzmununa görə bu iddialar kifayət qə
dər müxtəlifdir. Məhz bu səbəbdən hüquq ədəbiyyatı səhifələrində vərəsəlik 
iddialarının təsnifinin verilməsinə müəlliflər xüsusi diqqət yetirirlər1. Müəlliflər
dən M.V.Qordon vərəsəlik iddialarım p r e d m e t  t ə r k ib in ə  g ö r ə  bir neçə yerə 
bölür2: mirasın bölgüsü barədə mübahisələr; vəsiyyətnamənin etibarsız sayıl
ması barədə iddialar; vərəsələrin hüquqlarının asılı olduğu ayrı-ayrı halların 
müəyyən edilməsi barədə işlər (məsələn mirasın qəbul edilməsi və mirasın 
açıldığı yerin müəyyənləşdirilməsi barədə, şəxslərin qohumluq əlaqələrinin 
müəyyənləşdirilməsi barədə və s. işlər barədə); vərəsənin məsuliyyətinin ölçü
sü barədə mübahisələr. O.S.İoffe s u b y e k t  tə r k ib in ə  g ö r ə  vərəsəlik iddiaları
nın təsnifini verir3. P.S.Nİkityuk O.S.loffenin təklif etdiyi təsnifi uğurlu hesab 
edir4. Bizim də mövqeyimiz belədir.

0 .  5.İoffe tərəfindən təklif olunmuş təsnifə əsaslanaraq vərəsəlik haqqında 
iddiaları altı qrupa bölmək olar5.

1. Q a n u n  ü z r ə  v ə r ə s ə lə r  a r a s ın d a  m ü b a h is ə lə r .  Bu qrup mübahisələrə 
aiddir:

• ş ə x s in  v ə rə s ə  k im i ta n ın m a s ı  b a rə d ə  tə lə b i (məsələn, birinci növbə vərə
sələr miras əmlakı bölüşdürərkən övladlığa götürülən şəxsi vərəsə kimi 
nəzərə almırlar. Bu halda övladlığa götürülən şəxs özünün vərəsə kimi 
tanınması barədə vərəsəlik iddiası verir);

• v ə r ə s ə l ik  h ü q u q u n d a n  m ü lk i q a n u n v e r ic i l ik d ə  (M M - in  1 1 3 7 - 1 1 3 8 - c i m a d -

' Барьииев А.И. Приобретение наследства в СССР. М ., I960, с. 79-87.
Г ордон М.В. Наследование по закону и по завещанию, I967, с. 106-117.
Иоффе О  С. Советское гражданское право. Курс лекций. Часть 3. Л ., I965, с.343-344. 
Н икит ю к П  С. Наследственное право и наследственный процесс. Киш инев. 1973, с.216-217. 
T .V .Salom atova O.S. İo ffcn in  tə k l i f  e td iyi təsnifata əsaslansa da vərəsə lik  idd ia larını dörd qrupa 

bölür. Bunu isə əha tə li bö lg ii hesab etmək olmaz (Т.В.Сапоматова. Наследование по завещанию и 
по закону, с. 64-65).

d ə lə r in d ə )  n ə z ə r d ə  tu tu la n  ə s a s la r a  g ö rə  m ə h r u m  e tm ə k  b a r ə d ə  m ü b a h i

s ə lə r  (məsələn, vərəsələr mirası bölüşdürərkən ləyaqətsiz vərəsəyə də 
miras payı ayırırlar. Vərəsələrdən biri ləyaqətsiz vərəsənin qanun üzrə 
vərəsələr sırasından çıxarılması barədə vərəsəlik iddiası verir);

• ş ə x s in  v ə r ə s ə l iy ə  ç a ğ ı r ı lm a s ı  b a r ə d ə  tə lə b i (məsələn, birinci növbə vərə
sələr mirası qəbul etmirlər. Bunu əldə əsas tutaraq ikinci növbə vərəsələr 
onların vərəsəliyə çağırılması barədə vərəsəlik iddiası verirlər. Mahiyyət
cə belə halda mirasın qəbul edilməməsi faktı barədə birinci növbə vərə
sələrlə ikinci növbə vərəsələr arasında mübahisə yaranır);

• v ə r ə s ə n in  m ir a s  ə m la k a  d a x i l  o la n  b ə z i  ə ş y a la r ı  a lm a q d a  ü s tü n lü k  h ü q u 

q u n u n  ta n ın m a s ı  b a rə d ə  tələbi (məsələn, miras açılanadək üç il miras 
qoyanla birlikdə yaşamış vərəsə MM-in 1303-cu maddəsinə uyğun ola
raq mirasdan yaşayış evini almaqda üstünlük hüququnun tanınması ba
rədə məhkəməyə iddia verir);

• ş ə x s in  m ir a s  q o y a n la  q o h u m lu q  ə la q ə s in in  ta n ın m a s ı  v ə  o n u n  q a n u n  ü z 

rə  v ə r ə s ə lə r  s ı r a s ın a  d a x i l  e d i lm ə s i b a rə d ə  tə lə b i (məsələn, vətəndaş öl
dükdən sonra onun oğulları özlərinin tam doğma olmayan bacısını vərə
sə hesab etmirlər. O, ölən vətəndaşın başqa rəsmi nikaha girməsi və hə
min vətəndaşın qızı kimi tanınması barədə iddia verir).

2. Q a n u n  ü z r ə  v ə  v ə s iy y ə t  ü z r ə  v ə r ə s ə lə r  a r a s ın d a  m ü b a h is ə lə r .  Bu 
qrup mübahisələrə daxildir:

• v ə s iy y ə tn a m ə n in  b ü tö v lü k d ə  ta m a m ilə  e t ib a r s ız  s a y ı lm a s ı  b a r ə d ə  id d ia la r  

(məsələn, vətəndaş nümayəndə vasitəsilə vəsiyyətnamə tərtib edir. Hə
min vətəndaşın qanun üzrə vərəsələri vəsiyyətnamənin etibarsız sayıl
masını tələb edirlər. Başqa bir misalda vətəndaş anlaqsız vəziyyətdə, yə
ni öz hərəkətlərinin mənasını başa düşmədiyi və ya onlara rəhbərlik edə 
bilmədiyi vəziyyətdə vəsiyyətnamə tərtib edir. Qanun üzrə vərəsələr bu 
vəsiyyətnamənin etibarsız sayılması barədə vərəsəlik iddiası verirlər);

• v ə s iy y ə tn a m ə n in  q is m ə n  e t ib a r s ız  s a y ı lm a s ı  b a r ə d ə  id d ia la r  (məsələn, 
vəsiyyət üzrə vərəsələrlə məcburi vərəsələr arasında mübahisə yaranır. 
Məcburi vərəsələr onların payına miras əmlakdan düşən hissənin ayrıl
ması barədə vərəsəlik iddiası verirlər. Bu halda vəsiyyətnamə tam yox, 
qismən etibarsız sayılır).

3. M ü x t ə l i f  v ə s iy y ə t n a m ə lə r  i lə  tə y in  e d i lə n  v ə r ə s ə lə r  a r a s ın d a  m ü b a 
h is ə  v ə  y a  e y n i b ir  v ə s iy y ə t n a m ə d ə  g ö s t ə r i lə n  v ə r ə s ə lə r  a r a s ın d a  m ü b a 
h is ə . Bu qrup mübahisələrə aiddir:

• s o n r a d a n  tə r t ib  e d i lm iş  v ə s iy y ə tn a m ə n in  e t ib a r s ız  s a y ı lm a s ı  v ə  ə v v ə l t ə r 

t ib  o lu n m u ş  v ə s iy y ə tn a m ə n in  ( h ə r  ik i  v ə s iy y ə tn a m ə  e y n i  b i r  ə m la k a  a id 

d ir )  b ə rp a  e d i lm ə s i  b a r ə d ə  tə lə b  (məsələn, anlaqsız vəziyyətdə tərtib 
edildiyinə görə sonradan tərtib olunmuş vəsiyyətnamənin etibarsız sayıl
ması barədə vərəsə məhkəməyə iddia verir);

• m ir a s a  d a x i l  o la n  e y n i b i r  ə m la k  b a rə s in d ə  ik i  m ü x t ə l i f  v ə s iy y ə tn a m ə n in  

b i r - b ir in i  q a r ş ı l ıq l ı  s u r ə td ə  ta m a m la y a n  h is s ə lə r in in  e t ib a r l ı l ığ ın ın  m ü ə y 

y ə n lə ş d ir i lm ə s i  b a r ə d ə  id d ia  (məsələn, vətəndaş vəsiyyətnamə ilə evin

hissəni oğluna vəsiyyət edir. Bir ildən sonra vətəndaş ikinci vəsiyyətna

mə tərtib edərək evin qalan hissəsini öz qızına vəsiyyət edir. Vətəndaş öl
dükdən sonra vərəsələr arasında mübahisə yaranır. Miras qoyanın oğlu 
vəsiyyətnamənin ona olan hissəsinin etibarlı sayılması barədə iddia verir);

• e y n i b i r  v ə s iy y ə tn a m ə  ilə  tə y in  e d ilə n  m ə c b u r i  v ə rə s ə y ə  n ə z ə rd ə  tu tu la n 

d a n  a z  p a y  a y r ı lm a s ı  b a rə d ə  m ü b a h is ə  v ə  ya vəsiyyət tapşırığının icra 
edilməməsi ilə bağlı olaraq yaranan mübahisə;

• e y n i b i r  v ə s iy y ə tn a m ə  ilə  tə y in  e d ilə n  v ə rə s ə lə r  a ra s ın d a  m ira s ın  r e a l  

( n a tu r a d a )  b ö lg ü s ü  b a rə d ə  m ü b a h is ə .

4. Dövlətlə qanun üzrə vərəsələr və ya vəsiyyət üzrə vərəsələr arasın
dakı mübahisələr. Bu qrup mübahisələrə aiddir:

• q a n u n  ü z r ə  v ə r ə s ə lə r  o lm a d ığ ı  h a lla rd a  d ö v lə t in  v ə s iy y ə tn a m ə n in  e t ib a r 

s ı z  s a y ı lm a s ı  b a rə d ə  id d ia s r ,

•  lə y a q ə ts iz  v ə rə s ə  o ld u ğ u n a  g ö rə  q a n u n  ü z rə  b ü tü n  v ə rə s ə lə r i  v ə  y a  v ə 

s iy y ə t  ü z rə  v ə r ə s ə lə r i  v ə rə s ə l ik  h ü q u q u n d a n  m ə h ru m  e d i lm ə s i b a rə d ə  id 

d ia la r .

5. İstənilən vərəsələr arasındakı mübahisələr. Bu qrup mübahisələrə 
aiddir:

• v ə r ə s ə n in  ö z  m ir a s  p a y ın ı  fa k t ik i o la ra q  m ira s  ə m la k ı  ə ld ə  e d ə n  d ig ə r  v ə 

r ə s ə lə rd ə n  tə lə b  e tm ə k  b a rə d ə  id d ia s r ,

• v ə r ə s ə n in  v ə rə s ə l ik  h ü q u q u n u n  h ə c m in in  m ü ə y y ə n lə ş d ir i lm ə s i b a rə d ə  

m ü b a h is ə s i .
6. Vərəsələrlə vərəsə olmayan şəxslər arasında yaranan mübahisə

lər1. Bu cür mübahisələr subyektiv vərəsəlik hüququna aid olmalıdır. Subyek
tiv vərəsəlik hüququ barəsində olmayan ixtilaflara vərəsəlik mübahisəsi kimi 
baxmaq olmaz. Əgər ixtilaf vərəsəlik hüququnun həyata keçirilməsi nəticəsin
də yaranan hüquqa (səlahiyyətə) aid olarsa, məsələn, mülkiyyət hüququna 
aid olarsa, onda vərəsəlik mübahisəsi əmələ gəlmir və buna görə də mülki id
diaların başqa növündən istifadə edilir. Göstərilən vərəsəlik mübahisəsinə və
siyyət üzrə vərəsə ilə üçüncü şəxs (vərəsə olmayan şəxs), yəni xeyrinə vəsiy
yət sərəncamı edilən şəxs arasında bank əmanəti barəsində əmələ gələn 
mübahisəni misal göstərmək olar.

Bundan əlavə, digər elə vərəsəlik iddiaları vardır ki, həmin iddialar həm qa
nun üzrə vərəsələr, həm də vəsiyyət üzrə vərəsələr tərəfindən verilə bilər. Biz, 
yuxarıda onların adını çəkmədik. Onlar vərəsəlik iddialarının göstərilən qrupla
rından birinə şamil edilə bilər. Həmin iddialara aiddir:

• mirasın qəbul edilməsi barədə iddia;
• vərəsənin ləyaqətsiz vərəsə hesab edilməsi barədə iddia;
• qanun üzrə vərəsələr arasında miras əmlakın naturada bölüşdürülməsi 

barədə iddia;

1 P .S .N ik ityuk O .S .İo ffcn in  tə k l i f  e td iyi altıncı qrup vərəsəlik iddiası ilə  razılaşmayaraq yöstərir k i. 
burada O .S .İo ffcn in  vərəsə lik iddiasının m ahiyyəti barədə söyləd iy i f ik ir lə r lə  z idd iyyə t vardır (Никит- 
ЮК П С. Наследственное право и наследственный процесс. Кишинев. I973. с.215).

• vərəsəlik şəhadətnaməsinin etibarsız sayılması (tam və ya qismən etibar
sız sayılma) barədə iddia;

• mirası qəbul etmə aktının həyata keçirilməsi barədə iddia;
• mirasdan imtina aktının həyata keçirilməsi barədə iddia.
V ə r ə s ə l i k  id d ia la r ı  v ə r ə s ə l ik  h ü q u q  m ü n a s ib ə t lə r in d ə n  k ə n a r a  ç ıx m a 

m a l ıd ır .  Ona görə ki, vərəsəlik iddiasına verdiyimiz anlayışdan göründüyü ki
mi, həmin iddia subyektiv vərəsəlik hüququnun mübahisə edilməsi və ya po
zulması ilə bağlıdır. Bu iddianın vasitəsilə mübahisə edilən vərəsəlik hüquqları 
müəyyənləşdirilir və ya pozulmuş subyektiv vərəsəlik hüquqları bərpa olunur. 
Subyektiv vərəsəlik hüququ isə vərəsəlik hüquq münasibəti çərçivəsində ya
ranır. Lakin vərəsəlik hüquq münasibəti ilə bağlı olan elə iddialar var ki, onları 
vərəsəlik iddiası saymaq olmaz. Bu iddialar vərəsəlik hüquq münasibətlərin
dən irəli gəlsə də, onların vərəsəlik varisliyinə və vərəsələr arasındakı qarşı
lıqlı əlaqəyə birbaşa münasibəti yoxdur. Onları « v ə r ə s ə l ik  h ü q u q  m ü n a s ib ə t i  
i lə  b a ğ l ı  o la n  (v ə r ə s ə l ik  id d ia la r ı  i lə  e y n i s ə r h ə d d ə  o la n ) 1 id d ia »  adlandır
maq olar. Söhbət mülki iddiaların vindikasiya iddiası, müqavilə iddiası, kondi- 
kasiya iddiası və s. kimi növlərindən gedir. Biz, bir az bundan əvvəl bu barədə 
danışmışıq.

§ 5. Vərəsəlik hüququnun məhkəmə müdafiəsi
Vərəsəlik hüququ öz məzmununa görə mülki hüquqlar 

V ə r ə s ə l ik  h ü -  sırasına daxildir. Başqa sözlə, vərəsəlik hüququ mülki hü
q u q u n u n  m ə h -  ququn əsas növlərindən biri kimi tanınır. Buna görə də və- 
k ə m ə  m ü d a f iə -  rəsəlik hüququ digər mülki hüquqlar kimi iki formada mü- 
s in in  a n la y ış ı  dafiə olunur:

•  qeyri-yurisdiksiya forması;
•  yurisdiksiya forması.

V ə r ə s ə l i k  h ü q u q u n u n  m ü d a f iə s in in  q e y r i - y u r is d ik s iy a  f o r m a s ın a  görə, 
vərəsə öz pozulmuş subyektiv vərəsəlik hüququnu müstəqil surətdə, səlahiy
yətli dövlət orqanına müraciət etmədən bərpa edir. Məsələn, qiymətli miras 
əmlakı qanunsuz olaraq ələ keçirən şəxs qaçıb gizlənmək üçün xarici ölkəyə 
getmək istəyir. Vərəsə məhkəməyə müraciət etməyi və vindikasiya iddiası (və 
ya vərəsəlik iddiası) verməyi gözləmir: o, miras əmlakın qaytarılması üçün tə
xirəsalınmaz hərəkətlərin edilməsini zənn edir; vərəsə bu məqsədlə güc tətbiq 
edərək zorla əmlakı həmin şəxsin əlindən alır. Onun bu hərəkəti özünəyardım 
hərəkəti hesab edilir; özünəyardım isə qeyri-yurisdiksiya müdafiə formasının 
(daha doğrusu, onun özünümüdafiə formasının) növlərindən biridir.

Vərəsəlik hüququ pozulduqda vərəsə istənilən özünəyardım hərəkətindən 
istifadə edə bilər; belə hərəkətlərin hüquqi əlamətləri mülki qanunvericilikdə 
göstərilmişdir (MM-in 565-ci maddəsi). Əgər vərəsənin öz vərəsəlik hüququnu 
müdafiə etmək üçün etdiyi əməl həmin əlamətlərə uyğun gəlməzsə, hüquqa 
zidd sayılır. Əsas əlamət isə ondan ibarətdir ki, məhkəmənin vaxtında kömək 
etməsi və təcili müdaxilə edilmədən vərəsəlik hüququnun həyata keçirilməsi

1 Т.В.Саломатова. Наследование по завещанию и по закону. М ., 2002, с. 65.

mümkün olmasın1.
Özünəyardımdan başqa, vərəsə qeyri-yurisdiksiya müdafiə formasının di

gər özünümüdafiə növlərindən də istifadə edə bilər. Söhbət gedir: mülki-hüqu
qi zəruri müdafiədən; mülki-hüquqi son zərurətdən. Lakin özünümüdafiənin 
həmin növləri vərəsəlik hüququnun müdafiəsi üçün xarakterik deyildir. Buna 
görə də onların praktikada tətbiq olunmasına demək olar ki, rast gəlinmir.

V ə r ə s ə l i k  h ü q u q u n u n  m ü d a f iə s in in  y u r is d ik s iy a  fo r m a s ın a  görə, vərə
sə öz pozulmuş vərəsəlik hüququnu səlahiyyətli dövlət orqanlarının köməyi ilə 
bərpa edir. Söhbət ilk növbədə, məhkəmə qaydasında müdafiədən -  məhkə
mə yurisdiksiyasından gedir. Məhkəmə yurisdiksiyası pozulmuş vərəsəlik hü
ququnu müdafiə etməyin əsas və başlıca yoludur.

V ə r ə s ə l i k  h ü q u q u n u n  m ə h k ə m ə  m ü d a f iə s i  dedikdə, ədalət mühakiməsi
ni həyata keçirən məhkəmələrin vərəsəlik işlərinə (vərəsəlik haqqında müba
hisələrə) baxıb həll etməsi başa düşülür. Belə ki, mülki qanunvericilik mülki 
hüquqların məhkəmə müdafiəsi kimi vacib prinsip müəyyən edir (MM-in 6-cı 
maddəsi). Bu prinsipə görə, mülki hüququ və qanunla qorunan mənafeyi po
zulduqda hər bir şəxsin məhkəmə orqanının köməyindən istifadə etmək hüqu
qu vardır. Məhkəmə orqanları qanunda nəzərdə tutulan üsulları tətbiq etməklə 
pozulmuş mülki hüquqları bərpa edir və hüquq pozuntusunu aradan qaldırır. 
Belə üsullar onlar tərəfindən mülki hüququn bir növü olan vərəsəlik hüququ 
pozulduqda da tətbiq olunur. Miras əmlak barədə vərəsələr arasında mübahi
sə yarananda, habelə digər hallarda vərəsəlik hüququ və qanunla qorunan 
mənafe müdafiə olunur.

Vərəsəlik hüququnun məhkəmə müdafiəsi yalnız o halda həyata keçirilə bi
lər ki, bu hüquq pozulsun. Başqa sözlə, vərəsəlik hüququ ancaq pozulduqda, 
məhkəmə tərəfindən müdafiə olunur. Əgər vərəsəlik hüququ pozulmazsa, on
da məhkəmə müdafiəsi həyata keçirilmir. Dediklərimizdən belə nəticə çıxır ki, 
y a ln ız  p o z u la n d a  v ə r ə s ə l ik  h ü q u q u  m ü d a f iə  olunur. Pozulmadıqda isə və
rəsəlik hüququ müdafiə edilmir, yalnız qorunur. Buna görə «vərəsəlik hüququ
nun müdafiəsi» «vərəsəlik hüququnun qorunması» anlayışından fərqlənir.

V ə r ə s ə l i k  h ü q u q u n u n  q o r u n m a s ı  dedikdə, pozulmamış vərəsəlik hüqu
qunun qanunla tənzimlənməsi başa düşülür. Qeyd etməliyik ki, vərəsəlik hü
ququnun qorunmasının normativ əsasını Konstitusiya təşkil edir. Konstitusiya
nın 29-cu maddəsinin 4-cü hissəsində göstərilir ki, dövlət vərəsəlik hüququna 
təminat verir. Bu isə o deməkdir ki, vərəsəlik qanunla qorunur.

Vərəsəlik hüququnun məhkəmə müdafiəsi vərəsələ
rin müdafiə hüququ ilə qırılmaz surətdə bağlıdır. Belə ki, 
hər bir vərəsənin məhkəməyə müraciət etmək və məh
kəmə müdafiəsindən istifadə etmək hüququ vardır. Bu 

hüququn əsasında vacib əhəmiyyətə malik olan belə bir konstitusion norma 
durur ki, hər kəsin hüquqlarının məhkəmə müdafiəsinə təminat verilir (Konsti
tusiyanın 60-cı maddəsinin 1-ci bəndi).

V ə r ə s ə lə r in  m ü 
d a f iə  h ü q u q u

1 Özünəyardım barədə daha ətraflı: Allahverdiyev S. Azərbaycan Respublikasının mülki 
hüquq kursu. Dərslik. I cild. II nəşr. Bakı, 2008, s. 876.

Vərəsələr iki halda məhkəmə müdafiəsi hüququndan istifadə edə bilərlər. 
Birinci hal vərəsənin s u b y e k t iv  v ə r ə s ə l ik  h ü q u q u n u n  t a n ın m a m a s ın d a n  v ə  

i n k a r  e d i l m ə s in d ə n  ibarətdir. Belə ki, vərəsənin miras əmlaka olan hüququ 
barədə onunla başqa şəxslər arasında mübahisə yaranır; həmin şəxslər iddia 
edirlər ki, miras əmlak onlara məxsusdur. Vərəsə digər şəxslərlə həm də mi
ras əmlakdakı payının başqa şəkildə müəyyənləşdirilməsi barədə mübahisə 
edə bilər. Bu kimi hallarda təbii ki, vərəsənin mübahisə olunan subyektiv vərə
səlik hüququnun məhkəmə qaydasında tanınması lazım gəlir.

Müdafiə hüququndan vərəsənin istifadə etməsinin ikinci halı s u b y e k t iv  v ə 
r ə s ə l ik  h ü q u q u n u n  p o z u lm a s ıd ı r .  Subyektiv vərəsəlik hüququ pozulduqda, 
şübhəsiz, onun müdafiə edilməsi və bərpa olunması tələb edilir. Bu, çox vaxt 
məhkəmənin müdaxiləsi olmadan mümkün olmur. Odur ki, vərəsə öz pozul
muş vərəsəlik hüququnu bərpa etmək üçün məhkəməyə müraciət edir.

Beləliklə, m ü d a f iə  h ü q u q u  d e d ik d ə ,  v ə r ə s ə y ə  v e r i lə n  e lə  b i r  h ü q u q i  im 
k a n  b a ş a  d ü ş ü l ü r  k i ,  b u  h ü q u q i  im k a n  ə s a s ın d a  m ü b a h i s ə  e d i l ə n  v ə r ə s ə 

l ik  h ü q u q u  m ə h k ə m ə  q a y d a s ın d a  t a n ın ı r  v ə  y a  p o z u l m u ş  v ə r ə s ə l i k  h ü q u 

q u  b ə r p a  o lu n u r .
M ü d a f iə  h ü q u q u n u n  p r e d m e t in i  subyektiv vərəsəlik hüququ təşkil edir. 

Məsələn, qanun üzrə vərəsələr və yaxud vəsiyyət üzrə vərəsələr arasında 
mübahisə yaranır. Başqa bir misalda övladlığa götürülən şəxs vərəsəliyə çağı
rılmır; o, vərəsəlik hüququnun tanınması barədə məhkəməyə müraciət edir.

Müdafiə hüququnun predmetini həm də vərəsənin q a n u n la  q o r u n a n  m ə 

nafeyi təşkil edə bilər. Belə ki, bəzən subyektiv vərəsəlik hüququna xitam ve
rilir; xitam olunmuş vərəsəlik hüququ təbii ki, müdafiə predmeti ola bilməz. 
Ona görə də bu kimi hallarda müdafiənin predmetini vərəsənin subyektiv və
rəsəlik hüququ yox, qanunla qorunan mənafeyi təşkil edir.

Vərəsəlik kifayət qədər mürəkkəb xarakterə malik 
olan məsələdir. Buna görə də məhkəmədə baxılan və
rəsəlik işlərinin sayı çoxdur. Məhkəmənin hansı vərəsə
lik məsələlərinə baxaraq həll etməsi vərəsəlik qanunve

riciliyi, habelə mülki-prosessual qanunvericiliklə müəyyən olunur. Həmin mə
sələlərə aiddir:

•  şəxsin ləyaqətsiz vərəsə hesab edilməsi (MM-in 1137-ci maddəsi);
•  miras qoyanın saxlanması üzrə öhdələrinə qoyulmuş vəzifələrdən qəti 

surətdə boyun qaçıran şəxslərin qanun üzrə vərəsə ola bilməməsi (MM- 
in 1138-ci maddəsi);

•  ləyaqətsiz vərəsənin vərəsəlik hüququndan məhrum edilməsinə əsas ve
rən halın müəyyənləşdirilməsi (MM-in 1139-cu maddəsi);

•  miras qoyan şəxsin məhkəmə tərəfindən ölmüş elan edilməsi (MM-in 
1145-ci maddəsi);

•  arvadın (ərin) qanun üzrə vərəsəlik hüququndan məhrum edilməsi (MM- 
in 1164-cü maddəsi);

•  vəsiyyətnamənin etibarsız hesab edilməsi (MM-in 1225-ci maddəsinin 3- 
cü bəndi);

•  vəsiyyətnamə icraçısının kənar edilməsi (MM-in 1241-ci maddəsi);

M ə h k ə m ə n in  

h ə ll e td iy i  v ə r ə 
s ə lik  m ə s ə lə lə r i

•  mirasın qəbul edilməsi vaxtının uzadılması (MM-in 1248-ci maddəsi);
•  fəaliyyət qabiliyyəti olmayan və ya məhdud fəaliyyət qabiliyyətli vərəsələ

rin mirasdan imtina etməsi (MM-in 1268-ci maddəsinin 2-ci bəndi);
•  mirasın bölüşdürülməsi (MM-in 1275-ci maddəsi);
•  vərəsələrin qohumluq münasibətləri (MPM-in 307-ci maddəsinin 2-ci 

bəndi);
•  digər məsələlər.
Qeyd etmək lazımdır ki, 2000-ci il Mülki Məcəlləsi 1964-cü il Mülki Məcəllə

sinin nəzərdə tutduğu bir sıra vərəsəlik hüquq normalarını mühüm dərəcədə 
dəyişdirmiş, qanunvericilikdəki hüquqi boşluqları aradan qaldırmış, vərəsəlik 
münasibətlərinin hüquqi tənzimlənməsini daha da konkretləşdirmişdir. Digər 
tərəfdən vərəsəlik hüququnun ayrı-ayrı institutlarında xeyli yeniliklər edilmişdir. 
Məsələn, 1964-cü il MM-dən fərqli olaraq yeni MM ev vəsiyyətnaməsinin (əllə 
yazılan vəsiyyətnamənin) tərtibinə yol verir. 2000-ci il Mülki Məcəlləsinə görə 
ər-arvad birgə vəsiyyətnamə tərtib edə bilərlər; burada vəsiyyətnamənin qa
palı vəsiyyətnamə kimi yeni forması nəzərdə tutulur. Bunlardan əlavə, indi 
1964-cü il MM-dən fərqli olaraq qanun üzrə vərəsələr iki qrupa yox, beş qrupa 
bölünür; məcburi vərəsəlik institutunda köklü dəyişikliklər edilmişdir. Əlbəttə, 
bunlar məhkəmədə vərəsəlik işlərinə baxılmasına təsir etməyə bilməz. Belə ki, 
vərəsəlik qanunvericiliyinə edilən dəyişiklik və əlavələr, əgər bir tərəfdən belə 
işlərə məhkəmədə tez və düzgün baxılmasına kömək edirsə, digər tərəfdən 
onların həll olunmasını mürəkkəbləşdirir.

§ 6. Vərəsəlik hüququnun məhkəmə 
müdafiəsinin üsulları (qaydaları)

Vərəsələr öz subyektiv vərəsəlik hüququnu və qa-
Vərəsəlik hüqu- nunla qorunan mənafeyini məhkəmədə iki üsulla müda-
qunun iddia ic- fjə ecjə bilərlər. Həmin üsullara aiddir (onlar məhkəmə

raatı qaydasında icraatının növləri hesab edilir): 
müdafiəsi # iddia icraatı qaydası;

•  xüsusi icraat qaydası.
Həm iddia icraatı, həm də xüsusi icraat qaydası mülki-prosessual qanunveri

ciliyin müəyyən etdiyi normalara tabedir. Lakin maddi xarakterli vərəsəlik hüquq 
münasibətləri öz hüquqi təbiətinə görə spesifik cəhətlərə malikdir. Buna görə də 
vərəsəlik işlərinə məhkəmədə baxmağın özünəxas xüsusiyyətləri vardır.

Məhkəmədə vərəsəlik işlərinə baxmağın əsas üsulu iddia icraatıdır. İddia 
icraatı isə məhkəməyə iki növ iddia verilməsini nəzərdə tutur:

•  vərəsəlik iddiası;
•  vərəsəliklə bağlı olan iddia.
Vərəsəlik iddiasının iki tərəfi vardır: maddi-hüquqi tərəf; prosessual tərəf. 

Maddi-hüquqi tərəf pozulmuş vərəsəlik hüququnun bərpa edilməsi barədə 
tələbdən ibarətdir. Vərəsəlik iddiasının prosessual tərəfini isə pozulmuş və
rəsəlik hüququnun müdafiə olunması barədə məhkəməyə yönələn tələb təşkil 
edir.

Beləliklə, vərəsəlik iddiası dedikdə, vərəsənin müəyyən prosessual

q a y d a d a  b a x ı lm a q  v ə  h ə ll o lu n m a q  ü ç ü n  p o z u lm u ş  s u b y e k t iv  v ə r ə s ə l ik  
h ü q u q u n u  b ə r p a  e tm ə k  v ə  y a  m ü b a h is ə li  v ə r ə s ə l ik  h ü q u q u n u  ta n ım a q  
b a r ə d ə  m ə h k ə m ə y ə  m ü r a c iə t  e tm ə s i b a ş a  d ü ş ü lü r .

Hesab edirik ki, vərəsəlik iddiasına belə elmi (doktrinal) anlayış verilməlidir, 
çünki həmin anlayışda vərəsəlik iddiasının həm maddi-hüquqi, həm də pro
sessual tərəfi öz ifadəsini tapır. Belə ki, mürəkkəb hüquqi anlayış olan iddia 
özündə iki əlaməti birləşdirir1: maddi-hüquqi əlamət; prosessual-hüquqi əla
mət. M a d d i-h ü q u q i  ə la m ə t  (maddi mənada iddia) iddianı mülki hüququn, 
p r o s e s s u a l -h ü q u q i  ə la m ə t  (prosessual mənada iddia) isə onu mülki-proses
sual hüququn anlayışı kimi xarakterizə edir. Buna görə iddia ümumiləşdirilmiş 
anlayışdır. Odur ki, iddiaya, o cümlədən iddianın müstəqil növlərindən biri olan 
vərəsəlik iddiasına verilən elmi tərifdə həm mülki-hüquqi əlamət (maddi-hüqu
qi tərəf), həm də prosessual-hüquqi əlamət (prosessual-hüquqi tərəf) öz əksi
ni tapmalıdır. Amma təəssüflə qeyd etməliyik ki, hüquq ədəbiyyatı səhifələrin
də müəlliflərin böyük əksəriyyəti vərəsəlik iddiasına maddi-hüquqi mənada an
layış verərək, onun prosessual tərəfini (prosessual-hüquqi tərəfini) nəzərə al
mırlar2. Müəlliflərdən S.S.Allahverdiyev iddiaya verdiyi anlayışda maddi və 
prosessual-hüquqi əlamətləri (tərəfləri) ifadə etsə də3, nədənsə vərəsəlik iddi
asının tərifini yalnız maddi-hüquqi əlamət baxımından formula edir4, prosessu
al əlamətə (tərəfə) isə əhəmiyyət vermir. T.V.Salomatovanın vərəsəlik iddiası
na verdiyi tərifi isə hər iki əlaməti (tərəfi) ifadə etdiyinə görə uğurlu hesab et
mək olar5.

Dərsliyin bundan əvvəlki paraqraflarının birində (17-ci fəslin 4-cü paraqra- 
fında) maddi-hüquqi əlamətə görə vərəsəlik iddiasının təsnifi verilmişdir. Am
ma vərəsəlik hüququna aid ədəbiyyat səhifələrində prosessual əlamətə görə 
onun elmi cəhətdən əsaslandırılmış növlərə bölünməsi məsələsinə az toxunu
lur. Məsələ burasındadır ki, hüquq elmində iddia həm maddi, həm də proses
sual əlamətə görə təsnif edilir6.

Prosessual əlamətə görə (və ya prosessual məqsədinə görə) vərəsəlik id
diaları iki növə bölünür;

•  tanınma (müəyyən etmə) barədə vərəsəlik iddiası;
•  icra barədə vərəsəlik iddiası.
Tanınma (müəyyən etmə) barədə vərəsəlik iddiası dedikdə, mübahisəli 

subyektiv vərəsəlik hüququnun müəyyən edilməsi barədə iddia başa düşülür. 
Vərəsəlik iddiasının bu növü subyektiv vərəsəlik hüququnun pozulması ilə

Allahverdiyev Sabir. Azərbaycan Respublikasının mülki hüquq kursu. Dərslik. Tom 1 II 
nəşr. Bakı. 2008, s.923-924.

2 Барыш ев А.И. Приобретение наследства и его юридические последствия. М., 1960, 
с.79; Иоффе О.С. Советское гражданское право. Курс лекций. Л., Ill часть, 1965, с.343; 
Серебровский В.И. Очерки советского наследственного права. М., 1953, с.233; Никитюк 
П.С. Наследственное право и наследственный процесс. Кишинев 1973, с.215.

3 Allahverd iyev Sabir. Azərbaycan Respublikasının mülki hüquq kursu, I cild, II nəşr, s.913.
4 Sabir Allahverdiyev. Azərbaycan Respublikasının mülki hüququ. Dərslik. Ill cild. IV kitab. 

Bakı. 2008, s.685.
5 Саломатова T.B. Наследование по завещанию и по закону. М., 2002, с.61-62.
6 Гурвич М.А. Виды исков по советскому процессуальному праву. М., 1945, с.5-10.

bağlı deyil. Belə ki, tanınma barədə vərəsəlik iddiasına görə iddiaçı məhkəmə
dən yalnız mübahisəli subyektiv vərəsəlik hüququnun tanınmasını, belə hüqu
qun mövcud olmasını və ya olmamasını təsdiq etməyi xahiş edir. Məhkəmə 
qərar çıxararaq müəyyən edir ki, iddiaçının subyektiv vərəsəlik hüququ varmı, 
yoxsa o, belə hüquqa malik deyil. Məsələn, miras qoyanın birinci növbə vərə
sələri olmadığına görə vərəsəliyə onun ikinci növbə vərəsələri (qardaş və ba
cıları) çağırılır. Lakin vərəsəliyə miras qoyanın tam doğma olmayan qardaşı 
(atabir, ana ayrı olan qardaşı) çağırılmır. Buna görə də o, subyektiv vərəsəlik 
hüququnun tanınması barədə iddia ilə məhkəməyə müraciət edir.

İcra barədə vərəsəlik iddiası dedikdə, pozulmuş subyektiv vərəsəlik hü
ququnun müdafiə olunmasına və bərpa edilməsinə yönələn iddia başa düşü
lür. Tanınma barədə vərəsəlik iddiasından fərqli olaraq iddianın bu növü sub
yektiv vərəsəlik hüququnun pozulması faktı ilə bilavasitə bağlıdır. Buna görə 
də iddiaçı məhkəmədən onun pozulmuş subyektiv vərəsəlik hüququnu bərpa 
və müdafiə etməyi xahiş edir. İddiaçının tələbinə baxaraq məhkəmə cavabdeh 
tərəfindən onun xeyrinə müəyyən hərəkətlər etmək və ya belə hərəkətləri et
məkdən çəkinmək barədə qərar çıxarır. Əgər həmin qərarı könüllü surətdə icra 
etməzsə, cavabdeh onun yerinə yetirilməsinə məcbur olunur. Məsələn, vərə
sələrdən biri miras əmlakdan özünə daha çox pay götürür. İddiaçı məhkəmə
yə müraciət edərək cavabdehin miras əmlakdan götürdüyü artıq hissənin qay
tarılması barədə qərar çıxarmağı xahiş edir.

Hər bir vərəsə öz subyektiv vərəsəlik hüququnu müdafiə etmək üçün vərə
səlik iddiası ilə məhkəməyə müraciət edə bilər. Müdafiə üçün məhkəməyə 
müraciət etmək şəxslərin ədalət mühakiməsi sahəsində vacib subyektiv hüqu
qu sayılır. Mülki-prosessual qanunvericilik müəyyən edir ki, hər hansı fiziki və 
yaxud hüquqi şəxs öz hüququnun və ya qanunla qorunan mənafeyinin müda
fiəsi üçün və ya təsdiqi (tanınması) üçün məhkəməyə müraciət edə bilər 
(MPM-in 4-cü və 5-ci maddələrinin 1-ci bəndi). Məhz bu kimi hallarda məhkə
mədə mülki iş, o cümlədən mülki işin bir növü olan vərəsəlik işi başlanır ki, hə
min iş mülki məhkəmə icraatı (mülki proses) çərçivəsində baxılıb həll olunur. 
Mülki məhkəmə icraatı (mülki proses) isə bir neçə mərhələdən ibarətdir ki, və
rəsəlik işinə baxılması bu mərhələlərdən keçir:

•  vərəsəlik işi başlama;
•  vərəsəlik işinin məhkəmədə baxılmağa hazırlanması;
•  məhkəmə baxışı;
•  qərar qəbul edilməsi.
Vərəsəlik işi başlama mülki məhkəmə icraatının birinci mərhələsidir. Vərə

səlik işi bir qayda olaraq, maraqlı şəxslərin iddia ərizəsi üzrə başlayır. Maraqlı 
şəxslər dedikdə başa düşülür:

•  qanun üzrə vərəsə;
•  vəsiyyət üzrə vərəsə;
•  məcburi vərəsə;
•  özünü vərəsə hesab edən hər hansı şəxs;
•  dövlətin maliyyə orqanı;
•  miras qoyanın kreditorları;

•  vərəsəlik barədə mübahisənin həll edilməsində maraqlı olan istənilən 
şəxs;

•  digər şəxslər.
Sadaladığımız şəxslər ümumi qaydaya uyğun olaraq məhkəməyə iddia əri

zəsi vermək yolu ilə vərəsəlik işi qaldıra bilərlər, iddia ərizəsi məhkəməyə ya
zılı şəkildə verilir ki, onun forması və məzmunu mülki-prosessual qanunvericili
yə uyğun olmalıdır (MPM-in 149-cu maddəsi).

Qeyd etməliyik ki, vərəsəlik hüququnu müdafiə etmək üçün qanunda nə
zərdə tutulan şərtlər mövcud olmalıdır ki, bu şərtlər əsasında iddia ərizəsi 
məhkəmə tərəfindən qəbul edilir (MPM-in 153-cü maddəsi). Belə şərtlərə aid
dir: iddia ərizəsinə məhkəmə qaydasında baxılmalı olması (məhkəmə aidiyyə
ti); eyni tərəflər arasında, eyni predmet barəsində və eyni əsaslar üzrə müba
hisəyə dair başqa məhkəmənin icraatında vərəsəlik işinin olmaması; eyni tə
rəflər arasında, eyni predmet barəsində və eyni əsaslar üzrə mübahisəyə dair 
məhkəmənin qanuni qüvvəyə minmiş qətnaməsinin olmaması və s.

Əgər göstərilən şərtlərə riayət edilərsə və iddiaçının məhkəməyə müraciət 
etmək hüququ olarsa, məhkəmə vərəsəlik işi başlama barədə motivli qərar
dad çıxarır. Bununla vərəsəlik işi icraata qəbul olunur.

V ə r ə s ə l i k  :ş in in  m ə h k ə m ə d ə  b a x ı lm a ğ a  h a z ı r la n m a s ı  mülki məhkəmə 
icraatının ikinci müstəqil mərhələsidir. Belə ki, vərəsəlik işi qaldırdıqdan və id
dia ərizəsi icraata götürüldükdən sonra hakim onun məhkəmədə baxılmağa 
hazırlanması barədə qərardad çıxarır. Hakim vərəsəlik işini məhkəmədə baxıl
mağa hazırlamaq qaydasında qanunla yol verilən bir sıra hərəkətlər edir ki, 
həmin hərəkətlər işin düzgün və vaxtında həll edilməsinə yönəlir. Belə hərə
kətlərin edilməsi ilə bağlı münasibətlər MPM-in 14-cü fəsli ilə tənzimlənir (165- 
171-ci maddələr).

Mülki məhkəmə icraatının üçüncü müstəqil mərhələsi m ə h k ə m ə  b a x ış ı  ad
lanır. Məhkəmə baxışı ilə bağlı münasibətlər MPM-in 15-ci fəsli ilə tənzimlənir. 
Mülki məhkəmə icraatının bu mərhələsində məhkəmə bilavasitə sübutları 
araşdırır, tərəflərin hüquq və vəzifələrini müəyyənləşdirir, işin faktiki hallarını 
aydınlaşdırır və mübahisəni mahiyyətcə həll edir. Məhkəmə vərəsəlik barədə 
mübahisəyə mahiyyətcə baxarkən mülki-prosessual qanunvericiliyin tələbləri
nə əməl etməli, onlara əsaslanmalıdır. Lakin vərəsəlik işinə baxmağın öz xü
susiyyətləri vardır ki, bu xüsusiyyətlər vərəsəlik haqqında maddi-hüquq nor
malarının spesifikliyindən irəli gəlir.

Məhkəmə baxışı vərəsəlik işi üzrə q ə r a r  ç ıx a r ı lm a s ı  üzrə başa çatır. Vərə
səlik işini mahiyyəti üzrə həll edən məhkəmənin aktı qətnamə formasında çı
xarılır.

iddia icraatı qaydasında vərəsəlik iddiasından başqa, 
ƏrƏf Ə '-j j - 39 1 həm də eyni zamanda v ə r ə s ə l ik lə  b a ğ l ı  o la n  id d ia y a

baxılıb həll edilir. Vərəsəlik iddiasından bu iddia növü 
onunla fərqlənir ki, həmin iddia vərəsəlik hüquq münasibəti çərçivəsindən kə
nara çıxır; bildiyimiz kimi, vərəsəlik iddiası vərəsəlik hüquq münasibətindən 
kənara çıxa bilməz. Ona görə ki, vərəsəlik iddiası ya mübahisəli subyektiv və
rəsəlik hüququnun tanınması (müəyyənləşdirilməsi), ya da subyektiv vərəsəlik

hüququnun müdafiə olunması barədə iddiadır1. Subyektiv vərəsəlik hüququ 
isə yalnız vərəsəlik hüquq münasibəti çərçivəsində mövcud ola bilər. Mülki hü
quq nəzəriyyəsində üstün və geniş yayılan konsensiyaya görə subyektiv mülki 
hüququn ancaq mülki hüquq münasibəti çərçivəsində yaranması mümkündür. 
Belə ki, subyektiv mülki hüquq mülki-hüquqi vəzifə ilə birlikdə mülki hüquq 
münasibətinin məzmununu təşkil edir. Hamımıza məlumdur ki, mülki hüquq 
münasibətinin quruluşu məzmun, subyekt və obyekt kimi üç elementdən iba
rətdir. Subyektiv vərəsəlik hüququ da öz növbəsində vərəsəlik hüquq münasi
bətinin məzmununa daxil olan elementdir.

Vərəsəliklə bağlı olan iddia vərəsəlik hüquq münasibəti çərçivəsində kəna
ra çıxsa da, həmin münasibətlə əlaqəlidir. Belə ki, həmin iddia vərəsəlik hü
quq münasibətlərindən irəli gəlir. Lakin onun vərəsələr arasındakı qarşılıqlı 
əlaqəyə və vərəsəliyə birbişa aidiyyəti yoxdur. Məsələn, miras qoyan sağlığın
da, ölməmişdən qabaq hər hansı şəxsə zərər vurur; zərərçəkən onun vərəsə
lərinə zərərin əvəzinin ödənilməsi barədə d e l ik t  id d ia s ı  verir. Başqa bir misal
da vərəsə olmayan hər hansı şəxs miras əmlakı qanunsuz yolla ələ keçirir; mi
ras əmlakı geri qaytarmaq üçün vərəsə v in d ik a s iy a  id d ia s ı  verir. Daha başqa 
bir misalda miras qoyan borc müqaviləsi üzrə borca aldığı pulu qaytarmamış 
ölür; borc verən borcu almaq üçün miras qoyanın vərəsələrinə müqavilə iddia
sı verir və s.

Deyilənlərdən belə nəticə çıxır ki, v ə r ə s ə l ik lə  b a ğ l ı  o la n  id d ia  ö z ü n d ə  

m ü lk i - h ü q u q i  id d ia n ın  a y r ı - a y r ı ,  m ü x tə l i f  n ö v lə r in i  (d e l ik t  id d ia s ın ı;  v in d i 
k a s iy a  id d ia s ın ı ;  m ü q a v i lə  id d ia s ın ı  v ə  s .)  b ir lə ş d ir i r ;  bu iddia növlərini be
lə bir ümumi cəhət birləşdirir ki, onlar vərəsəlik hüquq münasibətləri ilə bağlı
dır. Lakin bu cəhət heç də belə bir fikir söyləməyə əsas vermir ki, vərəsəliklə 
bağlı olan iddia elmi kateqoriyadır. Qeyd etməliyik ki, burada elmi kateqoriya
dan qəti surətdə söhbət gedə bilməz. Ona görə ki, vərəsəliklə bağlı iddia vərə
səlik hüquq münasibətlərindən irəli gələn və bu münasibətlərlə əlaqəli olan 
ayrı-ayrı müstəqil mülki-hüquqi iddiaları ümumi anlayışla əhatə etmək üçün iş
lədilən şərti termindir. Həmin iddiaların da məhkəmədə baxılıb həll edilməsi 
mülki məhkəmə icraatının bütün mərhələlərini əhatə edir. Amma təbii ki, onla
rın öz xüsusiyyətləri vardır.

Vərəsəlik hüququ və qanunla qorunan mənafe həm 
də xüsusi icraatlı vərəsəlik işlərinə baxmaq yolu ilə mü
dafiə oluna bilər. X ü s u s i  ic r a a t l ı  v ə r ə s ə l ik  iş lə r i  dedik
də, məhkəmə tərəfindən xüsusi icraat qaydasında bax
dığı işlər başa düşülür. Xüsusi icraatlı vərəsəlik işi xüsu

si icraatlı mülki işin bir növüdür. Mülki-prosessual qanunvericilik bu kateqoriya 
mülki işlərə baxılmasının xüsusi qaydasını müəyyən edir və buna görə də xü
susi icraat adlanır (MPM-in 3-cü yarımbölməsi).

Bəzən subyektiv vərəsəlik hüququ heç kəs tərəfindən pozulmur və bu hü
quq barədə mübahisə yaranmır; sadəcə olaraq həmin hüququn həyata keçiril
məsi mümkün olmur; vərəsəlik hüququnun həyata keçirilməsində qeyri-müəy-

' Иоффе О.C. Советское гражданское право. Курс лекций. Я., 1965, чать 3, с.343.

V ə r ə s ə l ik  h ü q u 
q u n u n  x ü s u s i  

ic r a a t  q a y d a s ın 
d a  m ü d a f iə s i

yənlik də yarana bilər. Bu kimi hallarda subyektiv vərəsəlik hüququnun həyata 
keçirilməsi üçün mülki məhkəmə icraatı qaydasında bu və ya digər hüquqi fak
tın müəyyən edilməsinə, ayrı-ayrı halların təsdiqlənməsinə zərurət yaranır. 
Məsələn, hər hansı şəxsin harada olması barədə beş il ərzində məlumat ol
mur. Həmin şəxs məhkəmə qaydasında ölmüş elan edilə bilər ki, bu, mirasın 
açılmasına səbəb olur (MM-in 41-ci maddəsinin 1-ci bəndi və 1145-ci maddə
si). Mirasın açılması ilə vərəsəlik hüquq münasibətləri yaranır. Şəxs məhz xü
susi icraat qaydasında ölmüş elan olunur. Başqa bir misalda miras qoyanla 
vərəsə arasında qohumluq əlaqəsinin olmasını müəyyənləşdirmək lazım gəlir, 
çünki müvafiq rəsmi sənədlər yoxdur. Vərəsə bu əlaqə faktını təsdiq etmək 
üçün məhkəməyə müraciət edir. Məhkəmə həmin faktı xüsusi icraat qaydasın
da müəyyən edir ki, bunun nəticəsində şəxsin miras əmlaka vərəsəlik hüququ 
yaranır.

Xüsusi icraat qaydasında o vərəsəlik işlərinə baxıla b ilər ki, vərəsəlik
hüququ barədə mübahisə olmasın. Bu cəhəti ilə xüsusi icraatlı vərəsəlik iş
ləri iddia icraatlı vərəsəlik işlərindən fərqlənir. Hətta xüsusi icraat qaydasında 
vərəsəlik işinə baxılarkən vərəsəlik hüququ barədə mübahisə yaranarsa (mə
sələn, vəsiyyətnamənin və ya vərəsəlik şəhadətnaməsinin etibarsız sayılması 
barədə mübahisə və s. ortaya çıxarsa), hakim ərizəni baxılmamış saxlayır və 
maraqlı şəxslərə izah edir ki, onlar ümumi icraat qaydasında məhkəməyə mü
raciət edə bilərlər. Məhz vərəsəlik hüququ barədə mübahisə olmadığı üçün 
xüsusi icraatlı vərəsəlik işlərində mülki prosesin aşağıdakı institutlarına rast 
gəlmirik:

•  tərəflər (iddiaçı və cavabdeh);
•  üçüncü şəxslər;
•  iddiadan imtina;
•  iddianı tanımaq;
•  barışıq sazişi;
•  qarşılıqlı iddia;
•  iddianı təmin etmək.
Xüsusi icraatlı vərəsəlik işlərində ancaq ərizəçi və maraqlı şəxslər iştirak 

edir. Belə işlər ərizəçilər tərəfindən qaldırılır, ərizəçinin və maraqlı şəxsin işti
rakı ilə məhkəmədə baxılır. Ərizəçi dedikdə, xüsusi icraatlı vərəsəlik işlərinə 
baxmaq üçün məhkəməyə müraciət edən şəxs başa düşülür. Ərizəçi qismin
də əsasən və başlıca olaraq fiziki şəxslər çıxış edir. Xüsusi icraatlı vərəsəlik 
işinin düzgün həll edilməsində marağı olan şəxsə maraqlı şəxs deyilir. Belə 
ki, həmin iş üzrə qəbul edilmiş qətnamə onun mənafeyinə toxuna, ya da hə
min qətnamənin icrasında gələcəkdə iştirak edə bilər. Beləliklə, xüsusi icraat- 
lı vərəsəlik işlərinin iştirakçıları ərizəçilər və maraqlı şəxslərdir

Xüsusi icraatlı vərəsəlik işlərinə məhkəmələrdə bəzi xüsusiyyətlər nəzərə 
alınmaqla, iddia icraatı qaydasında baxılır (MPM-in 306-cı maddəsinin 1-ci 
bəndi). Buna görə də həmin işlər iddia icraatlı işlər kimi mülki prosesin (mülki 
məhkəmə icraatının) dörd əsas mərhələsində baxılıb həll edilir, yəni digər mül
ki işlərin keçdiyi mərhələləri keçir:

•  xüsusi icraatlı vərəsəlik işinin başlanması;

•  xüsusi icraatlı vərəsəlik işinin məhkəmədə baxılmağa hazırlanması;
•  məhkəmə baxışı; 
e qərar çıxarılması.
Qeyd etmək lazımdır ki, xüsusi icraatlı vərəsəlik işlərinə baxılarkən məhkə

məyə aidiyyəti olan hüquq barədə mübahisə yarana bilər. Belə hallarda hakim 
ərizənin baxılmamış saxlanılması haqqında qərardad çıxarır və maraqlı şəxslə
rə onların ümumi əsaslarla iddia vermək hüququnu izah edir (MPM-in 306-cı 
maddəsinin 4-cü bəndi).

Mülki-pıosessual qanunvericilik həm də xüsusi icraat qaydasında baxıl
malı və həl! edilməli olan vərəsəlik işlərinin siyahısını verir. Həmin siyahı
ya daxildir:

® hüquqi əhəmiyyəti olan faktların müəyyən edilməsi haqqında işlər (qo
humluq münasibətlərinin müəyyən edilməsi barədə işlər; mirasın qəbul edil
məsi faktının və mirasın açılması yerinin müəyyən edilməsi barədə işlər və s.; 
həmin işlərin siyahısı MPM-in 307-ci maddəsində göstərilmişdir);

•  fiziki şəxsin ölmüş elan edilməsi barədə işlər (MPM-in 312-ci maddəsi);
•  vətəndaşlıq vəziyyəti aktları qeydiyyatının düzgün olmamasının müəyyən 

edilməsi barədə işlər (MPM-in 339-cu maddəsi);
® notariat hərəkətlərindən və ya həmin hərəkətlərin aparılmasından imtina

ya dair şikayətlər barədə işlər (MPM-in 342-ci maddəsi).

«MÜLKİ HÜQUQ» FƏNNİ ÜZRƏ TƏDRİS PROQRAMI

T ə d r is  p ro q ra m ı O d la r  Y u rd u  U n iv e r s i te t i

n in  « M ü lk i h ü q u q »  k a fe d ra s ın d a  m ü z a k ir ə  

o lu n a ra q  b ə y ə n ilm iş ,  E lm i Ş u ra  tə rə f in d ə n  

tə s d iq  e d ilm iş d ir .

Mövzu 1
Şəxsi qeyri-əmlak əmlak hüququ

Şəxsi qeyri-əmlak hüququ mülki hüququn yarımsahələrindən biri kimi. Sub
yektiv mənada şəxsi qeyri-əmlak hüququ və onun hüquqi əlamətləri (xüsusiy
yətləri). Şəxsi qeyri-əmlak hüququnun predmeti. Şəxsi qeyri-əmlak münasi
bətləri və onların quruluşu. Şəxsi qeyri-əmlak hüquqlarının rolu və əhəmiyyəti.

Şəxsi qeyri-əmlak hüquqlarının (münasibətlərinin) hüquqi tənzimlənməsi. 
Şəxsi qeyri-əmlak hüquqlarının (münasibətlərinin) qorunması və müdafiəsi. 
Mənəvi zərərin kompensasiyası. Şəxsi qeyri-əmlak hüquqlarının həyata keçi
rilməsi.

Şəxsi qeyri-əmlak hüquqlarının təsnifinin əsasları. Şəxsiyyəti fərdiləşdirmə- 
yə yönələn şəxsi qeyri-əmlak hüquqları.

Yaşamaq hüququ. Sağlamlığın qorunması hüququ. Sağlam ətraf mühitdə 
yaşamaq hüququ. Azadlıq hüququ. Şəxsi toxunulmazlıq hüququ. Yaşayış yeri 
seçmək hüququ. Sərbəst hərəkət etmək hüququ.

Şəxsi həyat sirrini saxlamaq hüququ. Rabitə vasitələri ilə ötürülən məluma
tın sirrini saxlamaq hüququ. Şəxsi həyatın toxunulmazlığı hüququ. Şəxsi sə
nədlərin toxunulmazlığı hüququ.

Mövzu 2
Şərəf, ləyaqət və işgüzar nüfuz hüquqlarının 

mülki-hüququ müdafiəsi

Şərəf, ləyaqət və işgüzar nüfuz hüquqlarının əsas xüsusiyyətləri. Şərəf, lə
yaqət və işgüzar nüfuz hüquqlarının obyektləri.

Şərəf, ləyaqət və işgüzar nüfuz mülki-hüquqi mühafizənin (qorumanın) ob
yekti kimi. Şərəf, ləyaqət və işgüzar nüfuzun mülki-hüquqi müdafiəsinin ma
hiyyəti.

Ümumi mülki-hüquqi müdafiə üsulları. Xüsusi mülki-hüquqi müdafiə üsulları
Təkzib olunmanı tələb etmək hüququnun subyekti. Təkzib etmək vəzifəsi

nin subyekti. Təkzib olunma ilə bağlı əmələ gələn hüquq münasibətinin yaran
ma əsası.

Şəxs (iddiaçı) barədə məlumatların yayılması. Yayılmış məlumatların şəxsin 
(zərərçəkənin, iddiaçının) şərəf, ləyaqət və işgüzar nüfuzunu ləkələməsi. Ya
yılmış məlumatların həqiqətə uyğun (doğru) olmaması.

Mövzu 3
Şərəf, ləyaqət və işgüzar nüfuzun müdafiəsi 
barədə məhkəmə iddiasının təmin olunması

Təkzib etmə üsulları. Şərəf, ləyaqət və işgüzar nüfuzun digər mühafizə 
üsulları. Şərəfi, ləyaqəti və işgüzar nüfuzu ləkələyən məlumatların yayılması 
nəticəsində vurulmuş zərərin əvəzinin ödənilməsi. Şərəf və ləyaqətin mülki- 
hüquqi müdafiəsinin onun cinayət hüququ ilə müdafiəsindən fərqi, iddia müd
dətinin şamil edilməməsi. Diffamasiya.

Mövzu 4
Əqli mülkiyyət hüququ

Əqli mülkiyyət hüququ mülki hüququn yarımsahəsi kimi. Əqli mülkiyyət və 
əqli mülkiyyət hüququ. Subyektiv əqli mülkiyyət hüququnun məzmunu.

Əqli mülkiyyət hüququnun predmeti. Yaradıcılıq münasibətlərinin (əmlak 
münasibətləri ilə bağlı olan şəxsi qeyri-əmlak münasibətlərinin) obyektləri. Əqli 
mülkiyyət hüququnun funksiyaları. Əqli mülkiyyət hüququnun əsas institutları. 
Əqli mülkiyyət hüququnun mənbələri. Əqli mülkiyyət hüququnun prinsipləri.

Mövzu 5
Müəlliflik hüququ və əlaqəli hüquqlar

Müəlliflik hüququnun anlayışı. Müəlliflik hüququnun predmeti. Müəlliflik hü
ququnun funksiyaları. Müəlliflik hüququnun prinsipləri.

Müəlliflik qanunvericiliyi. Beynəlxalq müqavilələr müəlliflik hüququnun mən
bəyi kimi.

Əsər müəlliflik hüquq münasibətinin obyekti kimi. Əsərin anlayışı və əsas 
xüsusiyyətləri. Əsərin hüquqi cəhətdən mühafizə (qorunma) edilmə şərtləri. 
Əsər yaradıcılıq fəaliyyətinin nəticəsi (məhsulu) kimi. Obyektiv forma əsərin 
hüquqi mühafizə olunma şərtlərindən biri kimi. Əsərlərin insan fəaliyyətinin 
elm, ədəbiyyat və incəsənət kimi sahələrinə aid olması. Əsərin rəsmiləşdiril- 
məsinin tələb olunmaması. Əsərin müəlliflik hüququ ilə qorunan elementləri. 
Müəlliflik hüququnun obyekti olmayan əsərlər.

Yaradıcılıq əsərləri barədə ümumi müddəalar. Elm, ədəbiyyat və incəsənət 
əsərləri. Açıqlanmış və açıqlanmamış əsərlər. Dərc olunmuş və dərc olunma
mış əsərlər. Əsas və törəmə əsərlər. Xidməti (qulluq) və xidməti olmayan 
əsərlər. Əsərin digər növləri.

Müəlliflik hüququ subyektlərinin anlayışı, dairəsi və növləri. Müəllif müəlliflik 
hüququnun əsas subyekti kimi. Şərikli müəlliflər müəlliflik hüququnun subyekti 
kimi. Tərtibatçılar müəlliflik hüququnun subyekti kimi. Nəşriyyat (hüquqi şəxs) 
müəlliflik hüququnun subyekti kimi. Vərəsələr və digər hüquqi varislər müəllif
lik hüququnun subyekti kimi. Audiovizual əsərin müəllifləri müəlliflik hüququ
nun subyekti kimi. Xidməti (qulluq) əsərin müəllifi və işəgötürən müəlliflik hü- 
ququnun'subyekti kimi. Törəmə əsərin müəllifi müəlliflik hüququnun subyekti 
kimi. Dövlət (Azərbaycan Respublikası) müəlliflik hüququnun subyekti kimi

Subyektiv müəlliflik hüquqlarının anlayışı və əsas xüsusiyyətləri. Subyektiv 
müəlliflik hüquqlarının növləri.

Müəlliflik hüququ. Müəllifin ad hüququ. Ad-sanını (şöhrətini) müdafiə hüqu
qu. Açıqlamaq hüququ. Əsəri dərc etdirmək hüququ. İmtina hüququ.

Müəllifin əmlak (iqtisadi) hüquqlarının əsas xüsusiyyətləri. Surətçıxarma hü
ququ. Yaymaq hüququ, idxal hüququ. Kütləvi nümayiş hüququ. Kütləvi ifa hü
ququ. Efirlə bildiriş hüququ. Kabellə kütləvi bildiriş hüququ. Tərcümə hüququ. 
Yenidən işləmək hüququ. Təmasda olmaq hüququ, izləmə hüququ. Birinci sa
tış hüququ. Müəllifin əsər barəsində digər hüquqları.

Ümumi müddəalar. Əsərlərdən şəxsi məqsədlər üçün sərbəst istifadə. Mü
əllif qonorarı ödəməklə əsərdən şəxsi məqsədlər üçün sərbəst istifadə. Repro- 
surətini çıxarmaq yolu ilə əsərdən sərbəst istifadə. Əsərlərdən informasiya, el
mi, tədris və digər məqsədlər üçün istifadə. Sərbəst giriş üçün daim açıq olan 
yerlərdə əsərlərdən sərbəst istifadə. Rəsmi və digər mərasimlər zamanı əsər
lərin kütləvi ifası. Məhkəmə və inzibati məqsədlər üçün əsərin sərbəst şəkildə 
surətinin çıxarılması. Efir yayımı təşkilatlarının qısamüddətli istifadə üçün ya
ratdıqları yazılmalar. Kompüter proqramlarının və məlumat bazalarının surəti
nin çıxarılması.

Müəlliflik hüququnun qüvvədə olma müddətinin anlayışı və növləri. Müəllif
lik hüququnun qüvvədə olmasının xüsusi müddətləri. Əsərin ictimai varidata 
keçməsi. Əsərin dövlət varidatı elan edilməsi.

Müəlliflik hüquqlarının vərəsəlik qaydasında keçməsi. Müəlliflik hüquqlarının 
müəllif müqaviləsi üzrə verilməsi.

Müəlliflik hüququnun müdafiəsi anlayışı. Müdafiə hüququnun subyekti. Mü
əlliflik hüququnun müdafiəsi zamanı müdafiə formaları. Müəlliflik hüququnun 
mülki-hüquqi müdafiə üsulları. Müəlliflik hüququnun tanınması. Hüquqların po- 
zulmasınadək mövcud olan vəziyyətin bərpa edilməsi. Müəlliflik hüquqlarını 
pozan və ya onları pozmaq təhlükəsi yaradan hərəkətlərin qarşısının alınması. 
Vəzifənin icrasının natura ilə müəyyən edilməsi. Hüququ pozmuş şəxsdən 
vurduğu zərərin əvəzinin alınması. Mənəvi zərərin kompensasiyası. Hüquq 
münasibətlərinə xitam verilməsi və ya onların dəyişdirilməsi. Dəbbə pulu (cəri
mə, penya) alınması. Müəlliflik hüququnun qorunması sahəsində istifadə olu
nan mülki-hüquqi müdafiənin xüsusi üsulları. Müəlliflik hüququnun digər mü
dafiə üsulları. Müəlliflik hüququnun müdafiəsində iddia müddəti. Müəlliflik hü
ququnun pozulmasına görə digər növ hüquqi məsuliyyət.

Mövzu 6
Əlaqəli hüquqlar

Əlaqəli hüquqların anlayışı və predmeti. Əlaqəli hüquqların qorunması. Əla
qəli hüquqların mənbələri. Əlaqəli hüquq subinstitutunun funksiyaları.

Əlaqəli hüququn subyektləri. Əlaqəli hüququn obyektləri. Əlaqəli hüquq 
subyektlərinin hüquqları, ifaçının hüquqları. Fonoqram istehsalçısının hüquqla
rı. Yayım təşkilatının hüquqları. Əlaqəli hüquq obyektlərindən sərbəst istifadə 
halları. Əlaqəli hüquqların qüvvədə olma müddəti

Mövzu 7 
Patent hüququ

Patent hüququnun anlayışı və predmeti. Subyektiv patent hüququnun (sub
yektiv sənaye mülkiyyəti hüququnun) xüsusiyyətləri. Patent hüququnun funk
siyaları. Patent hüququnun prinsipləri. Patent hüququnun mənbələri. Beynəl
xalq müqavilə və sazişlər patent hüququnun mənbəyi kimi.

Patent hüququ subyektlərinin anlayışı və dairəsi. Müəllif patent hüququnun 
subyekti kimi. Patent sahibi patent hüququnun subyekti kimi, işəgötürən pa
tent sahibi kimi. Vərəsələr patent hüququnun subyekti kimi. Dövlət patent hü
ququnun subyekti kimi.

Patent hüququ obyektinin anlayışı, ixtira hüququ, ixtiranın anlayışı, ixtiranın 
obyektləri, ixtira sayılmayan obyektlər, ixtiranın patentə iayiq olmaa (patent 
qabiliyyəti) şərtləri. Yenilik şərti, ixtira səviyyəsinə malik olmaq şərti (əlaməti, 
meyarı). Sənayedə tətbiq oluna bilmək əlaməti (şərti). Faydalı modelin anlayışı 
və patentə layiq olmaq (patent qabiliyyəti) şərtləri. Yenilik faydalı modelin pa
tentə layiq olmağın şərti (əlaməti, meyarı) kimi Sənayedə tətbiq edilə bilmək 
əlaməti (şərti).

Sənaye nümunəsinin anlayışı. Sənaye nümunəsinin patentə layiq olmaq 
şərtlən. Yenilik şərti (əlaməti). Orijinallıq şərti (əlaməti). Sənayedə tətbiq edilə 
bilmək şərti (əlaməti).

Sənaye mülkiyyəti obyektlərinin mühafizə forması. Sənaye mülkiyyəti ob
yektinə patent almaq üçün iddia sənədinin tərtib olunması və verilməsi..İddia 
sənədinə baxılması. İddia sənədinin ilkin ekspertizası. Patent ekspertizası. Pa
tentin verilməsi.

Sənaye mülkiyyəti obyekti müəllifinin hüququnun təsnifi. Müəllifin şəxsi 
qeyri-əmiak hüquqları. Müəlliflik hüququ. Ad hüququ. Müəllifin sənaye mülkiy
yəti obyektinə toxunulmazlıq hüququ. Müəllifin əmlak hüquqları. Sənaye mül
kiyyətinə patent almaq hüququ. Haqq almaq hüququ. Sənaye mülkiyyəti ob
yektlərindən istifadə hüququ.

Patent sənaye mülkiyyəti obyektlərini qoruyan sənəd kimi. Patentin funksi
yaları. Subyektiv patent hüququ. Subyektiv patent hüququnun həcmi. Sənaye 
mülkiyyəti obyektinin müvəqqəti hüquqi mühafizə edilməsi. Dolayı yolla hüqu
qi mühafizə.

Subyektiv patent hüququnun məzmununu təşkil edən elementlər. İstifadə 
hüququ. Sənaye mülkiyyəti obyektinə sərəncam vermək hüququ (səlahiyyəti). 
Patent hüquqlarının məhdudlaşdırılması. Patentin qüvvəsinə xitam verilməsi.

Subyektiv patent hüquqlarının müdafiəsi anlayışı. Müdafiə hüququnun sub
yektləri. Subyektiv patent hüququnun müdafiə forma və vasitələri. Patent hü
quqlarının müdafiəsində istifadə olunan mülki-hüquqi üsullar. Müəllifin hüquq
larının mülki-hüquqi üsullarla müdafiəsi. Patent sahibinin hüquqlarının mülki- 
hüquqi üsullarla müdafiəsi. Patent hüquqlarının pozulmasına görə cinayət mə
suliyyəti.

Sənaye mülkiyyəti obyektinin xarici dövlətlərdə patentləşdırılməsinin məq
sədləri. Azərbaycan Respublikasının sənaye mülkiyyətinin qorunması barədə

beynəlxalq sazişlərdə iştirakı. Xarici ölkələrdə patentləşdirmə qaydaları

Mövzu 8
Fərdiləşdirmə vasitələri hüququ (firma hüququ)

Firma adı fərdiləşdirmə vasitəsi kimi. Firma adının funksiyası (təyinatı). Fir
ma hüququnun anlayışı.

Firma hüququnun subyektləri. Subyektiv firma hüququnun yaranması.
Firma adının (firmanın) prinsipləri. Firma hüququnun mənbələri (firma adı 

barədə qanunvericilik).
Firma adının məzmununa aid olan tələblər. Firma adının strukturu (qurulu

şu).
Firma (firma adı) hüququnun qorunması. Firma (firma adı) hüququnun mü

dafiəsi.

Mövzu 9
Əmtəə nişanlarının və coğrafi göstəricilərin 

hüquqi mühafizəsi

Əmtəə nişanı hüququnun anlayışı. Əmtəə nişanının əhəmiyyəti və funksiya
sı. Əmtəə nişanı hüququnun mənbələri (əmtəə nişanı barədə qanunvericilik)

Əmtəə nişanlarının qorunma şərtləri. Əmtəə nişanlarının növləri. Əmtəə ni
şanı hüququnun subyektləri. Xidmət nişanı.

Əmtəə nişanı hüququnun rəsmiləşdirilməsi prosedurasının mərhələləri və 
əhəmiyyəti. Əmtəə nişanlarının qeydə alınması barədə iddia sənədinin tərtib 
olunması və verilməsi. Əmtəə nişanı barəsində iddia sənədinin ekspertizası. 
Əmtəə nişanının dövlət reyestrində qeydə alınması və iddiaçı şəxsə qeydiyyat 
şəhadətnaməsi verilməsi mərhələsi.

Əmtəə nişanı hüququ. Əmtəə nişanlarından istifadə hüququ. Əmtəə nişanı
na dair hüquqların verilməsi. Əmtəə nişanlarının qorunmasına xitam verilməsi.

Əmtəə nişanı hüququnun pozulması. Əmtəə nişanı ilə bağlı mübahisələrə 
baxılması. Əmtəə nişanı hüququnun müdafiəsinin həyata keçirilməsi. Mülki- 
hüquqi müdafiə üsulları.

Coğrafi göstəricinin anlayışı. Coğrafi göstərici hüququ və onun hüquqi tən
zimlənməsi.

Coğrafi göstərici hüququnun rəsmiləşdirilməsi. Coğrafi göstəricilərdən isti
fadə.

Mövzu 10
Kommersiya sirrinin hüquqi mühafizəsi

Kommersiya sirrinin əsas xüsusiyyətləri (əlamətləri). Kommersiya sirrinin 
qorunma şərtləri (meyarları). Kommersiya sirri hüququnun subyektləri.

Kommersiya sirri sahibinin istifadə, sərəncam və digər hüquqları. Kommer
siya sirri («nou-hau») hüququnun xitam olunması. Kommersiya sirri sahibinin 
hüquqlarının müdafiəsi

Mövzu 11
Seleksiya nailiyyəti hüququ

Seleksiya nailiyyəti hüququnun anlayışı. Seleksiya nailiyyətlərinin qorunma 
şərtləri. Seleksiya nailiyyəti hüququnun subyektləri və obyektləri.

Seleksiya nailiyyəti hüququnun rəsmiləşdirilməsinin əhəmiyyəti. Dövlət 
qeydiyyatı prosesinin (seleksiya nailiyyəti hüququnun rəsmiləşdirilməsi prose
sinin) mərhələləri

Müəllifin və patent sahibinin hüquqları. Seleksiya nailiyyətinin müəllifinin 
hüquqları

Seleksiya nailiyyətinin müəllifinin və patent sahibinin hüquqlarının müdafiə
si. Müdafiə formaları. Müdafiə üsulları

Mövzu 12 
Kəşf hüququ

Kəşf hüququnun anlayışı. Subyektiv kəşf hüququnun obyekti. Kəşfin əla
mətləri (qorunma şərtləri). Kəşf hüququnun subyektləri.

iddia sənədinin tərtib olunması və verilməsi, iddia sənədinə baxılması. Kəşf 
üçün diplom verilməsi.

Kəşfin müəllifinin şəxsi qeyri-əmlak hüquqları. Kəşf müəllifinin əmlak hü
quqları. Kəşf müəllifinin hüquqlarının müdafiəsi

Mövzu 13
Vərəsəlik hüququ mülki hüququn yarımsahəsi kimi

Vərəsəlik hüququ mülki hüququn yarımsahəsi kimi. Vərəsəlik hüququnun 
milli (dövlətdaxili) hüquq sistemində tutduğu yer. Vərəsəlik hüququnun anlayı
şı. Vərəsəlik hüququnun predmeti. Vərəsəlik hüququnun mənbələri

Vərəsəlik hüququnun əsas anlayışları. Vərəsəlik və onun əsas xüsusiyyət
ləri. Vərəsəliyin əsasları. Miras əmlak (miras). Miras qoyan və vərəsə. Qanun 
üzrə vərəsəlik. Vəsiyyət üzrə vərəsəlik. Mirasın açıldığı vaxt. Mirasın açıldığı 
yer. Vərəsəlik hüquq münasibətləri.

Vərəsəlik hüququnun prinsipləri. Vərəsəliyin əhəmiyyəti

Mövzu 14
Qanun üzrə vərəsəlik

Qanun üzrə vərəsəliyin anlayışı. Qanun üzrə vərəsəliyin əsası. Qanun üzrə 
vərəsəliyin şərtləri

Qanun üzrə vərəsəliyin subyektləri. Birinci növbə vərəsələr. İkinci növbə 
üzrə vərəsəlik. Üçüncü növbə üzrə vərəsələr. Dördüncü növbə üzrə vərəsələr. 
Beşinci növbə üzrə vərəsələr. Təmsiletmə hüququ üzrə vərəsələr. Qanun üz
rə vərəsələrin miras əmlakındakı payı

Məcburi vərəsələr. Məcburi pay.
Himayədə olan şəxslərin vərəsəliyi. Ləyaqətsiz vərəsələr

Mövzu 15
Vəsiyyət üzrə vərəsəlik

Vəsiyyət üzrə vərəsəliyin anlayışı və əsas cəhətləri. Vəsiyyət üzrə vərəsəli
yin əsası. Vəsiyyət üzrə vərəsəliyin subyektləri.

Vəsiyyətnamənin anlayışı və əsas cəhətləri. Vəsiyyətin məzmunu. Vəsiyyət 
üzrə vərəsəlik hüququndan məhrumetmə. Vəsiyyətin qeyri-əsas məzmunu. 
Vəsiyyət tapşırığı. Vəsiyyət həvaləetməsi (tapşırma). Vəsiyyətnamənin icrası.

Vəsiyyətnamənin forması. Formasına görə vəsiyyətnamənin növləri (vəsiy
yətnamənin formaları). Xüsusi formalı vəsiyyətnamələr (xüsusi vəsiyyətnamə
lər). Birgə vəsiyyətnamə. Vəsiyyətnamənin ləğvi və ya dəyişdirilməsi.

Mövzu 16
Vərəsəsiz əmlak üzrə vərəsəlik

Vərəsəsiz əmlak üzrə vərəsəliyin anlayışı. Miras əmlakın dövlətə keçməsi
nin hüquqi təbiəti. Dövlət vərəsəlik hüququnun xüsusi subyekti kimi

Mövzu 17
Mirasın qəbul edilməsi və ondan imtina olunması

Mirasın qəbul edilməsi. Mirasın qəbul edilməsi aktının əsas xüsusiyyətləri. 
Mirasın qəbul edilməsinin qaydası. Mirasın qəbul edildiyi müddət. Vərəsəlik 
transmissiyası. Mirasdan imtina. Miras paylarının artırılması

Mövzu 18
Mirasın bölüşdürülməsi. Vərəsəlik hüququnun 
rəsmiləşdirilməsi. Mirasın qəbul edilməsinin 

hüquqi nəticələri
Mirasın bölüşdürülməsi. Miras əmlakın bölüşdürülməsi qaydaları (yolları).
Vərəsəlik hüququnun rəsmiləşdirilməsinin anlayışı və onun əhəmiyyəti. Və

rəsəlik şəhadətnaməsi.
Ümumi müddəalar. Miras qoyanın öz kreditorlarına olan borclarına görə və

rəsələrin məsuliyyəti. Vərəsələrin paylı məsuliyyəti barədə qayda. Vərəsələrə 
tələb irəli sürülməsi qaydası və müddəti.

Mirasın qorunması üzrə tədbirlər. Miras qoyanın ölümü ilə bağlı olaraq 
xərclərin əvəzinin ödənilməsi. Vərəsəlik iddiası.

Vərəsəlik hüququnun məhkəmə müdafiəsinin anlayışı. Vərəsələrin müdafiə 
hüququ. Məhkəmənin həll etdiyi vərəsəlik məsələləri.

Vərəsəlik hüququnun iddia icraatı qaydasında müdafiəsi. Vərəsəliklə bağlı 
olan iddia. Vərəsəlik hüququnun xüsusileraat qaydasında müdafiəsi.

